
Caꞌi-oxiꞌ chꞌabel pa ruviꞌ Ri 
Cꞌacꞌacꞌ Ruvujil Cꞌaslen

Chuvech ronojel ri rochꞌulef ecꞌo más 6,000 ruvech chꞌabel, y qꞌuiy 
chique ri chꞌabel riꞌ tzꞌiban chic ri ruchꞌabel ri Dios, richin quiriꞌ ri jalajoj 
tak quivech vinak chochꞌulef, man can ta cꞌayef chique chi (nikꞌax, ninoꞌ) 
chiquivech. Y vacami, ja jun pa kachꞌabel roj ri nkuchꞌo cakchiquel cꞌo 
chic Ri Cꞌacꞌacꞌ Ruvujil Cꞌaslen, y ja vuj reꞌ ri cꞌo pan akꞌaꞌ vacami.

Tok xtzꞌibes Ri Cꞌacꞌacꞌ Ruvujil Cꞌaslen naꞌey (mul, paj), ja ri pa chꞌabel 
griego xtzꞌibes-vi coma achiꞌaꞌ ri eꞌucꞌuan roma ri Dios chutzꞌibasic, roma 
ri Dios xrojoꞌ xukꞌalajrisaj chiquivech conojel vinak chi ri Jesús ri xuꞌalex-
ka vaveꞌ chochꞌulef, jariꞌ ri Jun ri xusuj chique ri israelitas chi nipe 
chiquicolic, y chi can Rucꞌajol vi ri Dios mismo. Y ja pa ruviꞌ ri xurubanaꞌ 
ri Jesucristo chochꞌulef y pa ruviꞌ ri favor ri nuqꞌuen-pe chike roj vinak 
nichꞌo-vi ri tzꞌiban chupan Ri Cꞌacꞌacꞌ Ruvujil Cꞌaslen.

Ri Cꞌacꞌacꞌ Ruvujil Cꞌaslen xkꞌases pa kachꞌabel richin nkurutoꞌ, roma 
qꞌuiy (mul, paj) man (nikꞌax, ninoꞌ) ta chikavech ri achique nuꞌij ri 
español. Xa achique na jun kavinak ri xtibano leer ri vuj reꞌ, qꞌuiy che ri 
ruchꞌabel ri Dios (xtikꞌax, xtinoꞌ) chuvech, roma can pa ruchꞌabel nuꞌon-
vi-ka leer. Nikarayij chi can ta más eqꞌuiy xquecolotaj y xtiquil ri cꞌaslen 
riqꞌuin ri Dios roma ri vuj reꞌ.

Tok xtzꞌibes ri vuj reꞌ, man xe ta ri versiones ri ecꞌo pan español ri 
xecꞌulubex richin xkꞌases pa kachꞌabel, xa ecꞌo versiones pan inglés, 
pan español, pa quiché, pa tzutujil, pan achi, y chꞌakaꞌ chic mismo 
pa kachꞌabel ri xecꞌulubex. Conojel reꞌ ja ri chꞌabel griego ocunak-pe 
quixeꞌel, richin quiriꞌ man nijalataj ta ruchojmil, can ta tzak achel nuꞌij ri 
griego ntel Ri Cꞌacꞌacꞌ Ruvujil Cꞌaslen re cꞌo pan akꞌaꞌ vacami.

Chupan tak ri katinamit roj cakchiqueles, qꞌuiy cosas ri junan nikaꞌij, 
pero cꞌo jujun ri man junan ta nikaꞌij che. Vaveꞌ cꞌo jujun ejemplos: Ri 
chꞌabel “ciego”, chꞌakaꞌ niquiꞌij potzꞌ, chꞌakaꞌ niquiꞌij sokꞌ, y chꞌakaꞌ niquiꞌij 
moy. Romariꞌ ri achique lugar nilitaj-vi ri chꞌabel riꞌ chupan ri vuj reꞌ, 
xaxe nuꞌij “jun ri man nitzuꞌun ta”, richin quiriꞌ (nikꞌax, ninoꞌ) chikavech 
konojel.

Cꞌo jujun chꞌabel ri cꞌayef xcanox achique quitzꞌibasic xcanaj can, y 
nicꞌatzin yeꞌayaꞌ pa cuenta, richin quiriꞌ tok navil, can ja ri achel yechꞌo 
ri aj pan atinamit ri naꞌij tok naꞌan leer. Jun chique ri cꞌayef riꞌ ja ri 
“pluralizador” pa kachꞌabel. Roma ri aj-Sumpango niquicusaj “e”, ri 
aj-Itzapa niquicusaj “ya”, y ri aj-Santiago niquicusaj “je”. Tatzꞌetaꞌ ri jun 
ejemplo reꞌ:

Sumpangoe e cꞌo
Itzapaya ya cꞌo
Santiagoje je cꞌo

Xchaꞌox ri pluralizador ri niquicusaj ri aj-Sumpango, y romariꞌ chupan 
Ri Cꞌacꞌacꞌ Ruvujil Cꞌaslen navil ri chꞌabel “ecꞌo”. Ri aj-Itzapa nicꞌatzin 
chi niquiꞌij “yacꞌo” y ri aj-Santiago nicꞌatzin chi niquiꞌij “jecꞌo” tok niquil 
ri chꞌabel “ecꞌo”. Y quiriꞌ ronojel chꞌabel ri navil-vi ri pluralizador, achel 
eqꞌuiy, echovon, enimaꞌk, epaꞌel, etzꞌuyul, y qꞌuiy chic más.

Jun chic cꞌayef ri xilitaj, ja rutzꞌibasic ri direccional ri nuꞌij “para 
arriba” o “para afuera”. Ri aj-Sumpango niquiꞌij “e”, ri aj-Itzapa y ri aj-
Parramos niquiꞌij “el”, y ri aj-Santiago niquiꞌij “a”. Tatzꞌetaꞌ ri ejemplo reꞌ:

Sumpango xuya-e
Itzapa, Parramos xuya-el
Santiago xuya-a

Xchaꞌox ri chꞌabel richin Sumpango, y romariꞌ chupan Ri Cꞌacꞌacꞌ 
Ruvujil Cꞌaslen navil ri chꞌabel “xuya-e”. Ri aj-Itzapa y ri aj-Parramos 
nicꞌatzin chi niquiꞌij “xuya-el” y ri aj-Santiago nicꞌatzin chi niquiꞌij 
“xuya-a” tok niquil ri chꞌabel “xuya-e”. Qꞌuiy chic más ejemplos ecꞌo, 
achel ri chꞌabel xyoꞌox-e, ntel-e, xtutzꞌet-e, xbe-e, xumaj-e, y qꞌuiy chic 
más.

Ecꞌo jujun chꞌabel chupan ri vuj reꞌ ri nuꞌon falta jujun letra chiquivech 
chꞌakaꞌ kavinak, y chique chꞌakaꞌ xa ruchajin jujun letra más. Tatzꞌetaꞌ ri 
ejemplos reꞌ:

riqꞌuin Ri aj-Santiago niquiꞌij “riqꞌui” y ri  
 aj-Itzapa niquiꞌij “riꞌin”

richin Ri aj-Santiago niquiꞌij “richi”
cꞌacꞌacꞌ Ri aj-Sumpango, aj-Parramos y ri  

 aj-Itzapa niquiꞌij “cꞌacꞌaꞌ”
chupan Ri aj-Santiago niquiꞌij “chupa”
rubiꞌ Ri aj-Santiago niquiꞌij “rubiꞌn”
ruqꞌuisbel Ri aj-Santiago niquiꞌij “ruqꞌuis-el”
chuvech Ri aj-Itzapa niquiꞌij “chech”, ri  

 aj-Santiago niquiꞌij “choch” y ri 
 aj-Sumpango niquiꞌij “chuch”

racho Ri aj-Itzapa y ri aj-Parramos niquiꞌij  
 “rachoch”

navacꞌaxaj Ri aj-Itzapa niquiꞌij “nacꞌoxaj” y ri 
 aj-Santiago niquiꞌij “navaxaj”
Pa ruviꞌ riꞌ, ecꞌo jujun chꞌabel ri niqꞌuis riqꞌuin “n”, ri xa más navacꞌaxaj 

“m” che pa jujun tinamit, achel ri chꞌabel akꞌon, y ri chꞌabel tzꞌun.
Cꞌo chꞌabel ri man jubaꞌ junan rubixic ri pa tak katinamit, y tok quiriꞌ, 

cusan jun paréntesis. Tatzꞌetaꞌ ri ejemplo reꞌ: (mul, paj). Jun chique ri 

chꞌabel riꞌ ja ri achel yachꞌo rat ri yabano leer, cꞌo cheꞌel chi ja ri cꞌo 
naꞌey o ja ri cꞌo rucaꞌn. Jacꞌa ri jun chic chꞌabel, quichin ri aj chꞌakaꞌ chic 
tinamit. Cꞌo jantak chupan ri paréntesis navil pa rucaꞌn lugar jun chꞌabel 
pan español, achel re jun ejemplo re: (ajovabel, amor), y quiriꞌ banon che 
roma man can ta eteman chic coma conojel ri chꞌabel ajovabel.

Matioxinic

Nikamatioxij che ri Dios roma xuyaꞌ lugar chi xkꞌases pa kachꞌabel Ri 
Cꞌacꞌacꞌ Ruvujil Cꞌaslen y nikamatioxij chique ri kavinak ri xetoꞌon richin 
xnicꞌox rupan. Ja jun chique ri man aj katinamit ta ri xetoꞌon riqꞌuin ri 
samaj reꞌ, y chique ri xetakon-pe ri méra richin chi vacami cꞌo pa kakꞌaꞌ 
Ri Cꞌacꞌacꞌ Ruvujil Cꞌaslen pa kachꞌabel cakchiquel nikamatioxij-vi. 

1

Ri quibiꞌ ri ojer tak ratiꞌt-rumamaꞌ ri Jesucristo 
(Lc. 3:23‑38)

1  1 Chupan ri vuj reꞌ tzꞌiban-vi can quibiꞌ ri ojer tak ratiꞌt-rumamaꞌ 
ri Jesucristo. Rijaꞌ riy-rumam can ri rey David, y riy-rumam can ri 

Abraham.
2  Ri Abraham jariꞌ rutataꞌ ri Isaac;

ri Isaac jariꞌ rutataꞌ ri Jacob;
ri Jacob xecꞌujeꞌ eqꞌuiy ralcꞌuaꞌl, y jun chique ri ralcꞌuaꞌl xubinaj Judá. a
3  Ri Judá xecꞌujeꞌ caꞌiꞌ ralcꞌuaꞌl riqꞌuin ri ixok Tamar, y ri alabo riꞌ Fares b y 
Zara quibiꞌ xyoꞌox.
Ri Fares jariꞌ rutataꞌ ri Esrom;
ri Esrom jariꞌ rutataꞌ ri Aram.
4 Ri Aram jariꞌ rutataꞌ ri Aminadab;
ri Aminadab jariꞌ rutataꞌ ri Naasón;
ri Naasón jariꞌ rutataꞌ ri Salmón.
5 Ri Salmón jariꞌ rutataꞌ ri Booz, c y ri ruteꞌ ri Booz ja ri Rahab;
ri Booz jariꞌ rutataꞌ ri Obed, y ri ruteꞌ ri Obed ja ri Rut;
ri Obed jariꞌ rutataꞌ ri Isaí.
6  Ri Isaí jariꞌ rutataꞌ ri David ri xoc rey.
Ri rey David jariꞌ rutataꞌ ri Salomón ri xalex chukꞌaꞌ ri ixok Betsabé, ri 
rixayil can ri Urías. d
7 Ri Salomón jariꞌ rutataꞌ ri Roboam; e

Ri utzulaj chꞌabel ri 
nuꞌij achique ruchojmil 
nkucolotaj, ri tzꞌiban 

can roma ri San Mateo
 

 

a 1:2 Gn. 29:35. b 1:3 Gn. 38:29. c 1:5 1 Cr. 2:11. d 1:6 2 S. 11:3; 12:24. 
e 1:7 1 R. 11:43. 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



2

 

f 1:8 1 Cr. 3:10. g 1:8 2 R. 15:13. h 1:9 2 R. 15:38. i 1:10 1 R. 13:2. j 1:12 Hag. 1:1. 
k 1:16 Gn. 3:15; Is. 9:6. l 1:18 Mt. 2:1-6. m 1:18 Lc. 1:27. 

ri Roboam jariꞌ rutataꞌ ri Abías;
ri Abías jariꞌ rutataꞌ ri Asa.
8  Ri Asa jariꞌ rutataꞌ ri Josafat; f
ri Josafat jariꞌ rutataꞌ ri Joram;
ri Joram jariꞌ rutataꞌ ri Uzías. g
9 Ri Uzías jariꞌ rutataꞌ ri Jotam;
ri Jotam jariꞌ rutataꞌ ri Acaz; h
ri Acaz jariꞌ rutataꞌ ri Ezequías.
10 Ri Ezequías jariꞌ rutataꞌ ri Manasés;
ri Manasés jariꞌ rutataꞌ ri Amón;
ri Amón jariꞌ rutataꞌ ri Josías. i
11 Ri Josías xecꞌujeꞌ eqꞌuiy ralcꞌuaꞌl, y jun chique ri ralcꞌuaꞌl xubinaj 
Jeconías. Jariꞌ tiempo tok ri israelitas xeꞌucꞌuax pa rochꞌulef Babilonia.

12  Tok ecꞌo chic quilaꞌ pa Babilonia, ri Jeconías xcꞌujeꞌ jun ralcꞌuaꞌl ri 
xubinaj Salatiel;
ri Salatiel jariꞌ rutataꞌ ri Zorobabel. j
13  Ri Zorobabel jariꞌ rutataꞌ ri Abiud;
ri Abiud jariꞌ rutataꞌ ri Eliaquim;
ri Eliaquim jariꞌ rutataꞌ ri Azor.
14 Ri Azor jariꞌ rutataꞌ ri Sadoc;
ri Sadoc jariꞌ rutataꞌ ri Aquim;
ri Aquim jariꞌ rutataꞌ ri Eliud.
15 Ri Eliud jariꞌ rutataꞌ ri Eleazar;
ri Eleazar jariꞌ rutataꞌ ri Matán;
ri Matán jariꞌ rutataꞌ ri Jacob.
16  Ri Jacob jariꞌ rutataꞌ ri José;
y ri José jariꞌ xoc rachijil ri María, ri achok chukꞌaꞌ xalex-vi ri Jesús. Y ri 
Jesús, jariꞌ ri Jun ri takon-pe roma ri Dios chucolic ri rutinamit. k

17 Chuvech re rochꞌulef xekꞌax-e catorce solaj vinak ri nitiquer-pe riqꞌuin 
ri Abraham cꞌa riqꞌuin ri rey David. Catorce chic solaj xekꞌax-e chuvech 
re rochꞌulef ri nitiquer-pe riqꞌuin ri rey David cꞌa chupan ri tiempo tok ri 
israelitas xeꞌucꞌuax pa rochꞌulef Babilonia. Y catorce chic solaj xekꞌax-e 
chuvech re rochꞌulef ri nitiquer-pe riqꞌuin ri tiempo tok ri israelitas xeꞌucꞌuax 
pa Babilonia cꞌa chupan ri tiempo tok xalex ri Jesucristo chochꞌulef.

Ri ralaxic ri Jesús 
(Lc. 2:1‑7)

18  Tok xalex ri Jesucristo, l quireꞌ ri xbanataj: Ri María ri xoc ruteꞌ, jun 
xten cꞌutun chic roma ri José. m Pero tok man jani tiquicꞌuaj-quiꞌ chiriꞌ, 

xnaꞌex chi ri María quiriꞌ chic rubanon roma ruchukꞌaꞌ ri Lokꞌolaj Espíritu 
xka pa ruviꞌ. 19 Jacꞌa ri José ri neꞌoc rachijil, jun achi choj rucꞌaslen 
chuvech ri Dios, y xa nupokonaj nuyaꞌ chi qꞌuix ri María chiquivech ri 
vinak, n romariꞌ xunojij chi ekal neruyaꞌ rutzijol chi xa man nicꞌuleꞌ ta 
chic riqꞌuin. 20 Quiriꞌ ri xunojij rijaꞌ pa ránima, pero pa ruvaran, ri José 
xutzꞌet jun ángel richin ri Ajaf, y ri ángel quireꞌ xuꞌij che: José, rat ri 
rat riy-rumam can ri rey David, man taxiꞌij-aviꞌ chi yacꞌuleꞌ riqꞌuin ri 
María, roma ri acꞌual ri royoꞌen chi nalex chukꞌaꞌ, can richin vi ri Lokꞌolaj 
Espíritu. 21 Ri María xtalex chꞌuti ral alaꞌ, y rat Jesús rubiꞌ xtayaꞌ. Roma ri 
acꞌual ri xtalex, jariꞌ xquecolo ri rutinamit chupan ri quimac. 22  Ronojel 
reꞌ xbanataj richin quiriꞌ nibanataj ri rukꞌalajrisan can o ri Ajaf chuvech ri 
jun profeta ri xtzijon ri ruchꞌabel ri Dios ojer can. Y quireꞌ ri ruꞌin can:
 23 Titzꞌetaꞌ na peꞌ, cꞌo jun xten ri kitzij chi cꞌa ruyon na, ri xtipe alanic 

chirij, y xtalex jun ral alaꞌ.
Ri acꞌual ri xtalex xtubinaj Emanuel.

Y Emanuel nuꞌij tzij, Dios cꞌo kiqꞌuin. 24 Tok ri José xcꞌastaj, can xuꞌon na 
vi ri xbix che roma ri ángel richin ri Ajaf. Rijaꞌ xuqꞌuen ri María richin 
xoc rixayil. 25 Pero ri José man xcꞌujeꞌ ta apu riqꞌuin ri María cꞌa xalex na 
ri naꞌey ral. Y tok ri José xuyaꞌ rubiꞌ ri acꞌual, Jesús rubiꞌ xuyaꞌ.

Ri aj-nicꞌoy quij chꞌumilaꞌ ri nequitzꞌetaꞌ ri Jesús

2  1 Alaxnak chic chiriꞌ ri Jesús pa Belén pa departamento Judea pa 
ru-tiempo ri rey Herodes, tok xepe aj-nicꞌoy quij chꞌumilaꞌ quireꞌ 

achique lugar ntel-vi-pe ri kꞌij, xeꞌeka ri pa tinamit Jerusalem, 2  y quireꞌ 
niquicꞌutulaꞌ chique ri aj chiriꞌ: ¿Achique cꞌa lugar cꞌo-vi ri qui-Rey p ri 
israelitas ri cꞌa ja oc xalex? Roma roj cꞌa ja achique lugar ntel-vi-pe ri kꞌij, 
chiriꞌ katzꞌeton-vi-pe ri ruchꞌumil, q y roj petenak richin nukayaꞌ rukꞌij. 
3  Tok ri rey Herodes xracꞌaxaj reꞌ, can man nril ta achique nunojij, y quiriꞌ 
mismo conojel ri vinak pa tinamit Jerusalem. 4 Rijaꞌ tok erumolon conojel 
ri nimaꞌk tak quikꞌij sacerdotes israelitas y ri qꞌuiy queteman chirij ri ley 
ri xyoꞌox che ri Moisés, nucꞌutulaꞌ chique ri achique chi lugar nalex-vi ri 
Jun ri nitak-pe chucolic ri rutinamit ri Dios. 5 Ri achiꞌaꞌ ri xerumol quireꞌ 
xquiꞌij che ri rey Herodes: Vaveꞌ pa departamento Judea nalex-vi, y ja ri 
pa Belén. Roma ri rutzꞌiban can ri jun profeta ojer, quireꞌ nuꞌij:
 6 Rat Belén, ri ratcꞌo pa rochꞌulef Judá,

Mana-ta rat ri más coꞌol akꞌij chiquicojol ri lugares cꞌo quikꞌij chiriꞌ 
pa Judá,

Roma ja aviqꞌuin rat xtipe-vi ri Jun ri xtucꞌuan bey, r
Y xqueruyukꞌuj ri nutinamit Israel,

nichaꞌ ri Dios.

 San Mateo 1 ,  2

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



4

 

s 2:15 Os. 11:1. t 2:18 Vaveꞌ cꞌo rubiꞌ ri Raquel pa ruqꞌuexel quibiꞌ conojel ri ixokiꞌ ri 
xecamises cal chiriꞌ pa Belén roma ri rey Herodes. u 2:18 Jer. 31:15. 

Quiriꞌ xquiꞌij-apu che ri rey Herodes.
7 Jariꞌ tok ri rey Herodes ruyon xeroyoj ri aj-nicꞌoy quij chꞌumilaꞌ, y xucꞌutuj 

utz-utz ruchojmil chique ri ajani tiempo quitzꞌeton-pe ri chꞌumil. 8 Rijaꞌ xerutak 
cꞌa e pa Belén y xuꞌij-e chique: Quixbin y ticꞌutuj utz-utz rutzijol ri acꞌual, y tok 
ivilon chic, tuꞌiyaꞌ can rutzijol chuve, richin quiriꞌ ja jun yin nenyaꞌ rukꞌij, xchaꞌ. 
9 Tok quicꞌaxan chic ri xuꞌij-e ri Herodes chique, rijeꞌ xebe. Jacꞌa ri chꞌumil ri 
quitzꞌeton-pe, rucꞌuan-e quibey, y cꞌa ja xpaꞌeꞌ pa ruviꞌ ri lugar ri cꞌo-vi ri acꞌual. 
10 Tok xquitzꞌet chi xpaꞌeꞌ ri chꞌumil, ri cánima can jani na xquicot. 11 Tok xeꞌoc-
apu ri pa jay, xquitzꞌet ri acꞌual y ri María ri ruteꞌ, jacꞌariꞌ xexuque-ka richin 
xquiyaꞌ rukꞌij ri acꞌual. Xequijakalaꞌ cꞌa ri quiyacabal y xquisipalaꞌ can oro, pon 
y mirra che. 12 Pero pa cachicꞌ xkꞌalajrises chiquivech chi can man chic quekꞌax 
riqꞌuin ri rey Herodes richin nequiyaꞌ can rutzijol che. Romariꞌ, tok xetzolij-e pa 
quirochꞌulef, xa jun vi chic bey xebe-vi.

Ri rey Herodes nuꞌij chi quecamises ri chꞌutik alabo
13  Tok ri aj-nicꞌoy quij chꞌumilaꞌ xeꞌel yan e chiriꞌ, jariꞌ tok jun ángel 

richin ri Ajaf xucꞌut-riꞌ chuvech ri José pa rachicꞌ, y quireꞌ xuꞌij che: 
Cacataj, tacꞌuaj-e ri acꞌual y ri ruteꞌ y quixenimaj cꞌa pa rochꞌulef Egipto. 
Chiriꞌ quixcꞌuje-vi, cꞌa ja tok xtinyaꞌ rutzijol chave, roma ri rey Herodes 
xturucanoj ri acꞌual vaveꞌ richin nrojoꞌ nucamisaj, xchaꞌ ri ángel. 
14 Jacꞌariꞌ xcataj ri José, y quiriꞌ chakꞌaꞌ xucꞌuaj-e ri acꞌual y ri teꞌej cꞌa 
pan Egipto. 15 Chiriꞌ xecꞌuje-vi cꞌa (xcom, xquen) na ri rey Herodes, richin 
nibanataj ri ruchꞌabel ri Ajaf ri xel pa ruchiꞌ ri profeta ojer can, tok xuꞌij: 
Pan Egipto cꞌo-vi ri Nucꞌajol tok xinvoyoj. s Quiriꞌ ruꞌin can ri profeta ojer.

16  Jacꞌa tok ri rey Herodes xunaꞌej chi ri aj-nicꞌoy quij chꞌumilaꞌ xa 
man xuquiyaꞌ ta chic rutzijol che, jani na xcataj royoval. Romariꞌ ri ajani 
tiempo racꞌaxan can quiqꞌuin chi quitzꞌeton-pe ri chꞌumil, ja riqꞌuin riꞌ 
xuꞌij chi quecamises ri chꞌutik alabo ri ecꞌo pa Belén y ri ecꞌo pa tak 
lugares ri ecꞌo-pe chunakaj ri Belén, conojel ri cacaꞌ quijunaꞌ pa xulan. 
17 Riqꞌuin riꞌ, xbanataj ri ruꞌin can ri profeta Jeremías, tok quireꞌ xuꞌij:
 18 Pa tinamit Ramá xcꞌaxataj nimalaj bis.

Najin okꞌej. Y nicꞌaxataj chi nijikꞌikꞌ okꞌej.
Riꞌ ja ri Raquel t yerokꞌej ri ral.
Rijaꞌ nis-ta man xrojoꞌ ta xbochiꞌix ri ránima, roma ri ral ri 

xecamises. u
Quiriꞌ ri tzꞌiban can roma ri Jeremías.

19 Tok caminak chic ri rey Herodes, xucꞌut-riꞌ jun ángel richin ri 
Ajaf Dios chuvech ri José pa rachicꞌ chiriꞌ pan Egipto, 20 y xuꞌij che: 
Cacataj, tacꞌuaj-e ri acꞌual y ri ruteꞌ y quixtzolij pan Israel. Roma vacami 

ecaminak chic ri xecanon rucamic ri chꞌuti acꞌual, xchaꞌ ri ángel. 21 Xcataj 
cꞌa ri José, xucꞌuaj-e ri acꞌual y ri teꞌej, y xetzolij pan Israel. 22  Pero roma 
xracꞌaxaj chi ja ri Arquelao ri rucꞌajol ri rey Herodes nibano gobernar pa 
departamento Judea, romariꞌ ri José nuxiꞌij-riꞌ chi niꞌe chiriꞌ. Pero pa jun 
rachicꞌ xkꞌalajrises chuvech ri achique utz chi nuꞌon, y romariꞌ xucꞌuaj 
ri acꞌual y ri teꞌej pa departamento Galilea. 23  Tok (xeꞌapon, xeꞌebos) 
chiriꞌ, xecꞌujeꞌ pa tinamit Nazaret, richin nibanataj ri tzꞌiban can coma ri 
profetas ojer, chi ri acꞌual can xtiꞌix na vi nazareno che.

Ri Juan ri Bautista nutzijoj ri ruchꞌabel ri Dios 
(Mr. 1:1‑8; Lc. 3:1‑9, 15‑17; Jn. 1:19‑28)

3  1 Ja tiempo riꞌ tok ri Juan ri Bautista xutzꞌuc rutzijosic ruchꞌabel ri 
Dios pa chakijlaj tzꞌiran ulef chiriꞌ pa departamento Judea. 2  Rijaꞌ 

quireꞌ nuꞌij chique ri vinak: Tijalaꞌ inoꞌoj y tiyaꞌ can ri imac, roma nakaj 
chic cꞌo-vi chi cꞌo cheꞌel yixoc ruvinak ri aj-chicaj gobierno, nichaꞌ 
chique. 3  Quiriꞌ xuꞌon ri Juan ri Bautista, roma ja rijaꞌ ri kꞌalajrisan can 
roma ri profeta Isaías ojer, tok xuꞌij:

Pa chakijlaj tzꞌiran ulef cꞌo jun xtichꞌo riqꞌuin ruchukꞌaꞌ y xtubilaꞌ:
Tibana-apu rubanic ri bey ri xtikꞌax-vi ri Ajaf,
Utz-utz tichojmij-apu.

Quiriꞌ nuꞌij ri tzꞌiban can.
4 Ri Juan ri Bautista rusumal camello ocunak rutziak, nuxim rupan 

riqꞌuin jun tzꞌun, y ja ri chꞌutik chicop ri niꞌix langostas chique y cab 
richin pa juyuꞌ ocunak ruvay. 5 Ri aj pa tinamit Jerusalem, ri aj pa tak 
tinamit richin ri Judea, y ri ecꞌo pa tak tinamit chunakaj ri rakan-yaꞌ 
Jordán, conojel reꞌ nequimolo-quiꞌ riqꞌuin, 6  can niquikꞌalajrisaj ri quimac, 
y yeꞌan-e bautizar roma rijaꞌ pa rakan-yaꞌ Jordán.

7 Tok ri Juan xutzꞌet chi eqꞌuiy chique ri achiꞌaꞌ fariseos y saduceos 
nequimolo-quiꞌ riqꞌuin richin yeruꞌon-e bautizar, rijaꞌ xuꞌij chique: Rix xa 
rix achel itzel tak cumatz. ¿Achique xyoꞌon rutzijol chive chi yixenimaj 
chuvech ri castigo ri xtutak-pe ri Dios más chikavech apu? 8  Rix nicꞌatzin 
nikꞌalajin iviqꞌuin chi kitzij ijalon inoꞌoj y iyoꞌon can ri mac. v 9 Man 
tinojij-ka pan ivánima chi roma rix riy-rumam can ri Abraham, romariꞌ 
xquixcolotaj, man quiriꞌ ta. Roma yin nin-ij chi xa ta ri Dios nrojoꞌ, rijaꞌ 
yeruꞌon riy-rumam ri Abraham chique ri abaj ri yeꞌitzꞌet vaveꞌ. 10 Y rix xa 
rix achel ri cheꞌ ri yoꞌon chic apu icaj chirij ri quixeꞌ; xa achique na cheꞌ, 
xe xa man nuyaꞌ ta utzulaj ruvech, nichoy y nicꞌak pa kꞌakꞌ.

11 Can kitzij na vi chi yin pa yaꞌ yixin-en-vi bautizar, richin nikꞌalajin 
chi kitzij ijalon inoꞌoj y kitzij iyoꞌon can ri mac. Pero cꞌo Jun xtuka chuvij 
ri man achel ta oc yin. Rijaꞌ can cꞌo rukꞌij y romariꞌ nis-ta chucꞌuaxic ri 

ruxajab chutzalanen, man nucꞌul ta chi ja yin yibano. Y rijaꞌ xquixruꞌon 
bautizar riqꞌuin ri Lokꞌolaj Espíritu w y riqꞌuin kꞌakꞌ. 12  Rijaꞌ rubanon chic 
rubanic richin yerelesaj-e ri yeniman ri Dios chiquicojol ri man yeniman 
ta, achel tok jun achi rucꞌuan chic jun cheꞌ pa rukꞌaꞌ richin nucꞌak pa 
cakꞌikꞌ ri trigo chꞌeyon chic. Rijaꞌ xtuyec ri trigo, jacꞌa ri (ruxeqꞌuelal, 
rupuxqꞌuil) xtuporoj chupan ri kꞌakꞌ ri man jun bey xtichup. x

Ri Jesús niꞌan bautizar 
(Mr. 1:9‑11; Lc. 3:21, 22)

13  Chupan tak ri kꞌij riꞌ, ri Jesús xel-pe pa departamento Galilea richin 
niꞌan bautizar roma ri Juan ri Bautista pa rakan-yaꞌ Jordán. 14 Jacꞌa ri 
Juan man nrojoꞌ ta nuꞌon bautizar ri Jesús, y quireꞌ xuꞌij che: Ja yin 
nicꞌatzin chi rat yinaꞌan bautizar, ¿y vacami ja rat ri xape viqꞌuin richin 
yatin-en-e bautizar? xchaꞌ ri Juan. 15 Jacꞌa ri Jesús quireꞌ xuꞌij che: Roj 
nicꞌatzin chi nikaꞌan ronojel ri nika chuvech ri Dios. Romariꞌ vacami 
nicꞌatzin chi rat yinaꞌan bautizar, xchaꞌ ri Jesús. Cꞌajariꞌ tok ri Juan 
xniman. 16  Tok ri Jesús banon chic bautizar, xel-pe pa yaꞌ. Jariꞌ tok 
xjakataj ri rocaj chuvech y xutzꞌet ri Lokꞌolaj Espíritu richin ri Dios chi 
xulan-pe achel jun paloma pa ruviꞌ. y 17 Y cꞌo cꞌa jun kulaj petenak chicaj z 
ri quireꞌ xuꞌij-pe: Jareꞌ ri Nucꞌajol; a yin can ninjoꞌ y niquicot vánima 
riqꞌuin, xchaꞌ.

Ri itzel nutij rukꞌij chi nutakchiꞌij ri Jesús pa mac 
(Mr. 1:12, 13; Lc. 4:1‑13)

4  1 Jacꞌariꞌ tok ri Jesús xucꞌuax pa chakijlaj tzꞌiran ulef roma ri Lokꞌolaj 
Espíritu b richin chi ri itzel nutij rukꞌij chi nutakchiꞌij pa mac. c 2  Ri 

Jesús cuarenta kꞌij y cuarenta akꞌaꞌ d xuꞌon cochꞌon vayijal, romariꞌ xpe 
ruvayijal. 3  Xpe cꞌa ri itzel ri nrojoꞌ nutakchiꞌij e pa mac ri Jesús, xuꞌij che: 
Si kitzij chi rat Rucꞌajol ri Dios, taꞌij chique ri abaj reꞌ chi queꞌoc pan. 
4 Jacꞌa ri Jesús xuꞌij che ri itzel: Chupan ri tzꞌiban can quireꞌ nuꞌij: Ri 
vinak man xe ta pan nicꞌatzin che ri quicꞌaslen, ja jun ronojel ri chꞌabel 
ri ntel pa ruchiꞌ ri Dios. f 5 Jacꞌariꞌ tok ri itzel xucꞌuaj ri Jesús pa lokꞌolaj 
tinamit Jerusalem, g y ja ri más naj e pa ruviꞌ racho ri Dios xujotoba-vi-e. 
6  Y xuꞌij che: Si kitzij chi rat Rucꞌajol ri Dios, tatorij-ka-aviꞌ vaveꞌ, roma 
chupan ri tzꞌiban can nuꞌij:

Ri Dios xtuꞌij chique ri ru-ángeles chi xcatquichajij;
y,

Xcatquiliꞌej pa quikꞌaꞌ,

Richin man (xtapakꞌij, xtacopij) ta avakan chuvech abaj, h
xchaꞌ che.
7 Jacꞌa ri Jesús xuꞌij che ri itzel: Chupan ri tzꞌiban can, jucꞌan chic nuꞌij: 
Man tatij akꞌij chirij ri Avajaf Dios richin nuꞌon ri nanojij rat, i xchaꞌ. 
8  Jacꞌariꞌ ri itzel xucꞌuaj chic ri Jesús chuvech jun juyuꞌ naj jotol chicaj, 
y ronojel ri nimalaj tak cuchukꞌaꞌ ri aj-rochꞌulef tak gobierno xucꞌut 
chuvech y ri quibeyomal. 9 Y xuꞌij che ri Jesús: Ronojel ri xincꞌut chavech 
xtinyaꞌ chave, si yaxuqueꞌ chinuvech richin nayaꞌ nukꞌij, xchaꞌ. 10 Jacꞌa 
ri Jesús xuꞌij che: Catel quilaꞌ rat Satanás. Roma chupan ri tzꞌiban can 
nuꞌij: Ja chuvech ri Avajaf Dios caxuque-vi, y xaxe rijaꞌ tayaꞌ rukꞌij, j xchaꞌ. 
11 Cꞌajariꞌ tok ri itzel xuyaꞌ can, y xeꞌuka ángeles riqꞌuin ri Jesús richin 
xquilij. k

Ri Jesús nutzꞌuc rutzijosic ruchꞌabel ri Dios 
(Mr. 1:14‑20; Lc. 4:14, 15; 6:17‑19)

12  Tok ri Jesús xracꞌaxaj chi ri Juan ri Bautista yoꞌon pa cárcel, l rijaꞌ 
xtzolij pa departamento Galilea. 13  Pero man xcꞌujeꞌ ta chic pa tinamit 
Nazaret, m xa pa Capernaum xcꞌuje-vi, n jun tinamit cꞌo chuchiꞌ jun lago 
chiriꞌ mismo pa Galilea. Ri Capernaum reꞌ pa qui-lugar ri quiy-quimam 
can ri Zabulón y ri Neftalí cꞌo-vi. 14 Chiriꞌ xcꞌuje-vi ri Jesús richin 
nibanataj ri ruꞌin can ri profeta Isaías, tok quireꞌ xuꞌij:
 15 Chilaꞌ pa Galilea ri achique lugar jubaꞌ ma quiyon chic man israelitas 

ta ecꞌo,
Ri lugar ri xyoꞌox chique ri quiy-quimam can ri Zabulón y ri Neftalí 

ojer,
Ri cꞌo-apu jucꞌan che ri rakan-yaꞌ Jordán, ri nikꞌax-vi ri bey ri niꞌe cꞌa 

chuchiꞌ mar,
Pa quiviꞌ ri aj chiriꞌ quireꞌ nin-ij:

 16 Ri tinamit ri xa pa kꞌekuꞌn o cꞌo-vi ri quicꞌaslen, vacami niquitzꞌet ri 
Nimalaj Sakil.

Conojel ri xa pa rumujal ri camic ecꞌo-vi,
Vacami cꞌo chic quiqꞌuin ri niyoꞌon sakil pa quicꞌaslen. p

Quiriꞌ ri tzꞌiban can.
17 Ja kꞌij riꞌ tok ri Jesús xutzꞌuc rutzijosic ruchꞌabel ri Dios, y quireꞌ nuꞌij 
chique ri yeꞌacꞌaxan: Tijalaꞌ inoꞌoj y tiyaꞌ can ri imac, roma nakaj chic cꞌo-
vi chi cꞌo cheꞌel yixoc ruvinak ri aj-chicaj gobierno, q xchaꞌ chique.

18  Cꞌo jun kꞌij ri Jesús nibin chuchiꞌ ri lago Galilea, jariꞌ xerutzꞌet caꞌiꞌ 
achiꞌaꞌ quichakꞌ-quinimal quiꞌ chi yequicꞌakala-ka yaꞌl pa yaꞌ richin 

yequelesaj quer, roma jariꞌ quisamaj. Jun chique rijeꞌ rubinan Simón, y 
niꞌix Pedro che, r y ri jun chic rubinan Andrés. 19 Y ri Jesús quireꞌ xuꞌij 
chique: Quixampe, s quinitzekleꞌej y xtincꞌut chivech achique ruchojmil 
niꞌen richin yeꞌicanoj tzekleꞌey vichin. 20 Jacꞌariꞌ rijeꞌ xequiyalaꞌ can ri 
yaꞌl y xquitzekleꞌej. t 21 Tok xebin jubaꞌ más, ri Jesús xerutzꞌet chic caꞌiꞌ 
achiꞌaꞌ mismo quichakꞌ-quinimal quiꞌ, jun rubinan Jacobo y ri jun chic 
Juan. Rijeꞌ erucꞌajol jun achi rubinan Zebedeo y junan yesamaj riqꞌuin ri 
quitataꞌ pa canoa, yequicꞌojoj ri yaꞌl ri yequicusaj richin yequelesaj quer 
pa yaꞌ. Ri Jesús xeroyoj richin niquitzekleꞌej. 22  Jacꞌariꞌ rijeꞌ xquiyaꞌ can ri 
canoa y ri quitataꞌ y xquitzekleꞌej.

23  Ri Jesús ronojel tinamit richin ri Galilea xbin-vi, yerutijoj ri 
israelitas riqꞌuin ri ruchꞌabel ri Dios u pa tak qui-sinagoga; nutzijoj ri 
utzulaj chꞌabel ri nuꞌij achique ruchojmil yeꞌoc pa rukꞌaꞌ ri Dios richin 
yeruꞌon gobernar, v y nuꞌon chi yecꞌachoj riqꞌuin jalajoj tak yabil y 
kꞌaxomal. 24 Pa ronojel tinamit richin ri rochꞌulef Siria xbe-vi rutzijol ri 
Jesús, w y ri yeyavej pa rukꞌaꞌ jalajoj ruvech yabil xeꞌucꞌuax-apu chuvech. x 
Ecꞌo nikꞌaxo qui-cuerpo. Ecꞌo ocunak itzel tak espíritu quiqꞌuin. Ecꞌo 
(chꞌujaꞌ, moxaꞌ) y ecꞌo caminak quikꞌa-cakan. Conojel reꞌ xuꞌon chique chi 
xecꞌachoj. 25 Man jubaꞌ ta oc xetzekleꞌen richin ri Jesús; y ecꞌo epetenak 
pa tak tinamit richin ri Galilea, pa tak tinamit richin ri Decápolis, pa 
tak tinamit richin ri Judea, pa Jerusalem, y ecꞌo epetenak jucꞌan che ri 
rakan-yaꞌ Jordán.

Ri utzulaj tzij banon chique roma ri Dios 
(Lc. 6:20‑23)

5  1 Tok ri Jesús xutzꞌet chi ri vinak eqꞌuiy, xjote-e jubaꞌ chuvech ri 
juyuꞌ, z xtzꞌuyeꞌ cꞌa ka, y ri yetzekleꞌen richin xquimol-apu-quiꞌ 

chirij. 2  Rijaꞌ xchꞌo cꞌa chique richin yerutijoj, y xuꞌij:
3  Utzulaj tzij a rubanon ri Dios chique ri niquinaꞌ chi nicꞌatzin ruchukꞌaꞌ 

ri Dios pa cánima, roma eruvinak ri aj-chicaj gobierno.
4  Utzulaj tzij rubanon ri Dios chique ri ntokꞌ cánima, roma rijeꞌ 

xtibochiꞌix ri cánima. b
5  Utzulaj tzij rubanon ri Dios chique ri (chꞌuchꞌuj, meꞌl oc) cánima, 

roma xtoc quichin ri rochꞌulef. c
6  Utzulaj tzij rubanon ri Dios chique ri nivayijan cánima chirij ri 

chojmilaj cꞌaslen, roma rijeꞌ xtinojses cánima d riqꞌuin ri niquirayij.

San Mateo 4 ,  5 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



9

 

e 5:7 Sal. 41:1. f 5:8 He. 12:14. g 5:9 He. 12:14. h 5:10 2 Co. 4:17; 2 Ti. 2:12; 
1 P. 3:14. i 5:12 Mt. 6:1-4; 1 Co. 3:14. j 5:12 2 Cr. 36:16; Mt. 23:34, 37; Lc. 13:33, 34. 
k 5:13 Mr. 9:50; Lc. 14:34, 35. l 5:14 Is. 49:6. m 5:14 Fil. 2:15. n 5:15 Mr. 4:21; Lc. 8:16; 
11:33. o 5:16 Jn. 15:8; 1 P. 2:12. p 5:18 Lc. 16:17. 

7 Utzulaj tzij rubanon ri Dios chique ri yepokonan, e roma ja jun rijeꞌ 
xtipokonex quivech.

8  Utzulaj tzij rubanon ri Dios chique ri chꞌajchꞌoj f cánima, roma rijeꞌ 
xtequitzꞌetaꞌ ruvech rijaꞌ.

9 Utzulaj tzij rubanon ri Dios chique ri yekasan ruviꞌ oyoval, g roma rijeꞌ 
xtiꞌix chique chi eralcꞌuaꞌl ri Dios.

10 Utzulaj tzij rubanon ri Dios chique ri niꞌan pokon chique h roma 
quicꞌuan jun chojmilaj cꞌaslen, roma can erichin vi ri aj-chicaj gobierno.

11 Y rix utzulaj tzij nuꞌon ri Dios chive tok voma yin yixyoꞌox chi qꞌuix, 
niꞌan pokon chive, y niꞌix ronojel itzel tak tzij chivij, y xa tzꞌucun tak tzij. 
12  Quixquicot y titzeꞌen ivech, roma chilaꞌ chicaj cꞌo jun nimalaj rajil-
ruqꞌuexel i xtiyoꞌox chive. Quiriꞌ nin-ij chive, roma ri profetas ojer can, 
quiriꞌ mismo ri pokon x-an-e chique. j

Ri natzꞌamin quicꞌaslen ri vinak chochꞌulef
13  Ri icꞌaslen rix nicꞌatzin chi ratzꞌamil quicꞌaslen ri vinak chochꞌulef. 

Si ri atzꞌan reꞌ niqꞌuis-e ri ratzꞌamil, ¿achique chic xtiyoꞌox riqꞌuin richin 
nitzolij-pe ri ratzꞌamil? Man jun chic nicꞌatzin-vi; xa nitorix-e, y ri vinak 
xa yekꞌax pa ruviꞌ. k

Ri nibano sakil pa quicꞌaslen ri vinak chochꞌulef
14 Ri icꞌaslen rix nicꞌatzin richin sakil pa quicꞌaslen ri vinak l chochꞌulef. 

Jun tinamit cꞌo pa ruviꞌ juyuꞌ, manak cheꞌel man ta kꞌalaj. Quiriꞌ mismo 
ri icꞌaslen rix. m 15 Tok nitzij jun candil, man chuxeꞌ ta cajón niyoꞌox-vi, xa 
niyoꞌox pa (rucꞌojleꞌel, ru-lugar) richin nuꞌon sakil pa quiviꞌ conojel ri ecꞌo 
pa jay. n 16  Quiriꞌ ta cꞌa nikꞌalajin ri icꞌaslen rix chiquivech ri vinak; can ta 
achel jun sakil, richin nikꞌalajin chiquivech ri utz yeꞌibanalaꞌ, y riqꞌuin riꞌ 
rijeꞌ xtiquiyaꞌ rukꞌij ri Itataꞌ ri cꞌo chicaj. o

Ri Jesús nucꞌut achique ruchojmil ri ley ri xyoꞌox che ri Moisés
17 Man tiꞌij rix chi yin xipe richin man jun rakaleꞌn nunbanaꞌ che 

ri nuꞌij ri ley ri xyoꞌox che ri Moisés, nis-ta che ri tzꞌiban can coma ri 
profetas ojer. Yin man richin ta riꞌ xipe; yin xipe richin nikꞌalajin riqꞌuin 
ri nucꞌaslen ronojel ri nuꞌij chupan ri ley. 18  Yin kitzij nin-ij chive chi 
naꞌey chi niqꞌuis ri caj y ri rochꞌulef, man jun chꞌuti rutzaꞌn letra che ri 
tzꞌiban can chupan ri ley ri xyoꞌox che ri Moisés ri man ta xtibanataj. p 
Can nibanataj na vi ronojel. 19 Roma cꞌa riꞌ, xa achique na vinak ri man 

jun rakaleꞌn nuꞌon che jun chique ri mandamientos reꞌ, masque ja ri 
mandamiento ri más manak oc rakaleꞌn nikꞌalajin, y nucꞌut chiquivech 
chꞌakaꞌ chic chi ri mandamiento manak rakaleꞌn; ri quiriꞌ nibano, man 
jun rukꞌij xticꞌujeꞌ chiquicojol ri erichin ri aj-chicaj gobierno. Jacꞌa ri 
nibano ronojel ri nuꞌij chupan ri mandamientos reꞌ, y quiriꞌ mismo nucꞌut 
chiquivech chꞌakaꞌ chic, rijaꞌ can xticꞌujeꞌ rukꞌij chiquicojol ri erichin ri 
aj-chicaj gobierno. 20 Ri yixtajin rix pan icꞌaslen, nicꞌatzin chi más choj q 
que chuvech ri yetajin ri achiꞌaꞌ qꞌuiy queteman chirij ri ley y ri achiꞌaꞌ 
fariseos. Roma si man quiriꞌ ta xtiꞌen, man xquixoc ta chiquicojol ri 
erichin ri aj-chicaj gobierno.

Ri Jesús nucꞌut chi ri oyoval man utz ta 
(Lc. 12:57‑59)

21 Rix ivacꞌaxan chi ri kavinak ojer can, quireꞌ xbix chique: Man 
cacamisan. r Y xa achique na ri nicamisan, can xtiyoꞌox na vi castigo 
pa ruviꞌ. 22  Jacꞌa yin nin-ij, chi xa achique na ri nipe royoval che chic 
jun, utz chi nikꞌat castigo pa ruviꞌ. Y ri niꞌin nacanic che chic jun, utz 
chi nucꞌuax chiquivech ri achiꞌaꞌ junan niquiꞌen gobernar richin niꞌan 
castigar. Y jacꞌa ri niꞌin manak anoꞌoj che jun, ruyon nunim-riꞌ chupan ri 
kꞌakꞌ ri jani na nicꞌat. 23  Romariꞌ, si ratcꞌo chic apu chuvech ri altar richin 
cꞌo nayaꞌ chuvech ri Dios, y jariꞌ nuka pan aviꞌ chi cꞌo jun cꞌo ruyacon 
pa ránima chavij, 24 tayaꞌ can chiriꞌ chuvech ri altar ri achique nayaꞌ 
chuvech ri Dios, cabin, y tachojmirisaj ri achique ocunak chiꞌicojol riqꞌuin 
ri jun. Cꞌajariꞌ catzolij y tayaꞌ che ri Dios ri najoꞌ nayaꞌ che. 25 Tatijaꞌ akꞌij 
tachojmirisaj-aviꞌ riqꞌuin ri sujunel chavij, s utz ri cꞌa ja rix benak pa bey 
richin yixecꞌojox chuvech juez. Roma si man quiriꞌ ta xtaꞌan, ri sujunel 
chavij xcarujach pa rukꞌaꞌ ri nicꞌojon ivichin, y riqꞌuin jubaꞌ ri nicꞌojon 
ivichin xcarujach-e pa rukꞌaꞌ ri chajiy cárcel, y xcatetzꞌapis can. 26  Kitzij 
nin-ij chave chi rat man xcatel ta pe ri pa cárcel, cꞌa ja tok atojon chic can 
ri ruqꞌuisbel centavo che ri ajani xkꞌat chavij. t

Ri Jesús nuꞌij chi mac ri narayij ruvech jun ixok ri man avixayil ta
27 Rix ivacꞌaxan chi quireꞌ bin can ojer: Man tacꞌamala-ka-aviꞌ riqꞌuin 

jun ri mana-ta achok riqꞌuin rat cꞌulan-vi. u 28  Jacꞌa yin nin-ij: Si jun achi 
nutzꞌet-apu jun ixok richin nurayij ruvech, ri quiriꞌ nibano, xa xuꞌon yan 
mac pa ránima riqꞌuin ri ixok. v 29 Roma cꞌa riꞌ, si ri runakꞌ-avech derecha 
nibano chave chi naxutuj can ri Dios, tavelesaj-e y tatorij-e. Roma, más 
utz chave chi jun chique rutzꞌakat ri a-cuerpo nasetz can, y mani chi 

ronojel ri a-cuerpo nicꞌak pa kꞌakꞌ. 30 Y si ja ri akꞌaꞌ derecha nibano chave 
chi naxutuj can ri Dios, tachoyo-e y tatorij-e. Roma más utz chave chi jun 
chique rutzꞌakat ri a-cuerpo nasetz can, y mani chi ronojel ri a-cuerpo 
nicꞌak pa kꞌakꞌ. w

Man utz ta chi ri achi nuyaꞌ can ri rixayil
31 Jun chic ri xbix ojer can, ja chi ri achi ri nrojoꞌ nuyaꞌ can ri rixayil, 

tujachaꞌ jun vuj che ri achok chupan nuꞌij-vi chi nuyaꞌ can. x 32  Jacꞌa yin 
nin-ij chive: Ri achi ri nuyaꞌ can ri rixayil, y si ri ixok xa manak mac 
rubanon riqꞌuin chic jun achi; ja mismo ri rachijil nibano chi nika pa 
mac ri ixok tok niꞌe chic riqꞌuin jun achi. y Ja jun ri achi ri nicꞌamo ri ixok 
yoꞌon can, nika pa mac.

Tok rix cꞌo niꞌij, man nicꞌatzin ta niꞌen jurar
33  Jun chic ri ivacꞌaxan, ja chi xbix chique ri kavinak ojer can chi man 

tiquitzolij-quiꞌ chiquij riqꞌuin ri quiꞌin z chi niquiꞌen, xa ronojel ri can 
chuvech Dios quiꞌin-vi chi niquiꞌen, tiquibanaꞌ cꞌa. a 34 Jacꞌa yin nin-ij 
chive: Man jun bey tiꞌen jurar. b Man ticꞌuxlaj ri caj richin niꞌen jurar, 
roma ja chiriꞌ cꞌo-vi rutzꞌuyubal ri Dios. 35 Man ticꞌuxlaj ri rochꞌulef, roma 
chiriꞌ nuya-vi rakan ri Dios. c Man ticꞌuxlaj ri tinamit Jerusalem richin 
niꞌen jurar, roma ri tinamit riꞌ richin ri Nimalaj Rey. d 36  Man ticꞌuxlaj ri 
(ijolon, iviꞌ) richin niꞌen jurar, roma rix man yixtiquer ta nijal ru-color ri 
rusumal tak iviꞌ. Man yixtiquer ta niꞌen xak che ri sak, nis-ta sak che ri 
xak. 37 Romariꞌ xa achique na ri niꞌij, si jaꞌ, jaꞌ quixchaꞌ. e Si manak, manak 
quixchaꞌ. Roma si xa niyaꞌ ruviꞌ ri itzij richin yixnimex, xa riqꞌuin ri itzel 
petenak-vi.

Ri Jesús nuꞌij chi quekajoꞌ ri itzel nkojquitzꞌet 
(Lc. 6:27‑36)

38  Rix ivacꞌaxan ri bin can ojer, chi xa achique na ri niqꞌuiso rukꞌij f 
runakꞌ-ruvech jun chic vinak, quiriꞌ mismo tiꞌan che ri xbano. Y ri nikꞌajo-e 
jun eyaj, can quiriꞌ mismo tiꞌan che ri xbano. 39 Jacꞌa yin nin-ij chive: Man 
jun bey tiꞌen ruqꞌuexel che ri nibano man utz ta chive. Xa achique na ri 
nuyaꞌ jutzꞌaj kꞌaꞌ chiꞌakꞌoꞌtz derecha, tayaꞌ chic apu ri jun akꞌoꞌtz chuvech. g 
40 Si cꞌo jun nrojoꞌ yarusujuj richin nrojoꞌ numaj-e jun atziak ri manak 
más rajil, man tapokonaj naya-e jun ri más cꞌo rajil che. 41 Xa achique na 
ri niꞌin chave chi tacꞌuaj jun ekaꞌn cꞌa pa jun kilómetro, rat tacꞌuaj chi caꞌiꞌ 

 San Mateo 5

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



12

 

h 5:41 Mr. 15:21. i 5:42 Dt. 15:7-11; 1 Ti. 6:18. j 5:43 Lv. 19:18; Dt. 23:3-6. 
k 5:44 Pr. 25:21; Lc. 23:34; Hch. 7:60; Ro. 12:14; 1 Co. 4:12; 1 P. 2:23. l 5:45 Sal. 65:9-13; 
Hch. 14:17. m 5:48 Gn. 17:1; Dt. 18:13; Ef. 5:1. n 6:1 Mt. 10:41, 42; 1 Co. 3:14. 
o 6:3 Mt. 8:4. p 6:4 Lc. 14:12-14; Fil. 4:16-19. q 6:5 Jer. 29:12; Lc. 18:1; Jn. 16:24. 

kilómetro. h 42  Ri cꞌo nicꞌutun chave, man taqꞌueqꞌuej chi cꞌo naya-e che, i y 
ri cꞌo nrojoꞌ nukaj-e chave, man taqꞌueqꞌuej naya-e che.

43 Rix ivacꞌaxan ri bin can ojer, chi queꞌajoꞌ conojel, jacꞌa ri itzel yarutzꞌet, 
itzel tatzꞌetaꞌ. j 44 Jacꞌa yin nin-ij chive: Queꞌijoꞌ ri itzel yixquitzꞌet, y riqꞌuin 
utzulaj tak tzij titzolij ruvech quitzij ri yeyokꞌon ivichin. k Tibanaꞌ utz 
quiqꞌuin ri man utz ta quinoꞌoj iviqꞌuin, y tibanaꞌ orar pa quiviꞌ ri yebano 
pokon chive y yixquiyokꞌ. 45 Richin quiriꞌ nikꞌalajin chi rix ralcꞌuaꞌl ri Itataꞌ 
ri cꞌo chicaj. Roma rijaꞌ nuꞌon chi ntel-pe ri kꞌij l pa quiviꞌ ri utz quinoꞌoj y pa 
quiviꞌ ri man utz ta, y nuꞌon chi nika ri job pa quiviꞌ ri choj quicꞌaslen y pa 
quiviꞌ ri man choj ta. 46 Roma si xaxe ri yixcajoꞌ rix ri yeꞌijoꞌ, ¿achique rajil-
ruqꞌuexel xtiyoꞌox chive? Man jun. Roma hasta ri vinak ecꞌuluy impuestos, 
quiriꞌ mismo niquiꞌen. 47 Y si xaxe quiqꞌuin ri iveteman quivech nibanala-vi 
saludar iviꞌ, xa junan yixtajin quiqꞌuin ri man quiniman ta ri Dios, ri quiyon 
chiquivech niquibanala-ka saludar quiꞌ. 48  Rix cꞌa, tzꞌakat tibanaꞌ che ri 
icꞌaslen, m achel ri Itataꞌ chicaj tzꞌakat riqꞌuin ronojel.

Ri achique ruchojmil niyoꞌox limosna

6  1 Tok pa rubiꞌ ri Dios rix nijoꞌ niꞌen jun favor, man tivelesaj rutzijol 
xaxe richin yixnaꞌex. Roma si quiriꞌ niꞌen, man jun rajil-ruqꞌuexel n 

xtiyoꞌox chive roma ri Itataꞌ ri cꞌo chicaj.
2  Tok rat nayaꞌ limosna, man tavelesaj rutzijol achel niquiꞌen ri vinak ri xa 

caꞌiꞌ rupalaj ri yetajin riqꞌuin. Rijeꞌ tok niquiyaꞌ limosna ri pa tak sinagogas, 
y ri pa tak bey, niquiꞌen chi nikꞌojomex trompeta chiquivech, roma nicajoꞌ 
chi niyoꞌox quikꞌij coma ri yetzꞌeto quichin. Kitzij nin-ij chive chi riqꞌuin ri 
niyoꞌox quikꞌij coma ri vinak, xaxe oc riꞌ ri rajil-ruqꞌuexel niquicꞌul-e. 3 Jacꞌa 
rat tok nayaꞌ limosna, man jun achok che tatzijoj-vi, o 4 richin quiriꞌ nis-ta 
jun chic jun teteman chi rat nayaꞌ limosna. Si quiriꞌ naꞌan, ri Atataꞌ ri kꞌalaj 
chuvech ronojel ri man niquitzꞌet ta ri vinak, xtuyaꞌ chave jun utzulaj rajil-
ruqꞌuexel p ri chiquivech conojel xtikꞌalajin-vi.

Ri achique ruchojmil niꞌan oración 
(Lc. 11:2‑4)

5 Tok rat naꞌan orar, q man taꞌan achel niquiꞌen ri vinak ri xa caꞌiꞌ rupalaj 
ri yetajin riqꞌuin. Roma rijeꞌ can nika chiquivech niquiꞌen orar pa tak 
esquinas ri achique lugar niquimol-vi-quiꞌ ri vinak, y ri pa tak sinagogas, 
roma nicajoꞌ chi quetzꞌet. Kitzij nin-ij chive, chi riqꞌuin ri niyoꞌox quikꞌij 
coma ri vinak, xaxe oc riꞌ ri rajil-ruqꞌuexel niquicꞌul-e. 6  Jacꞌa rat tok 

naꞌan orar, xa catoc pan avacho y tatzꞌapij ruchiꞌ ri jay y jariꞌ cachꞌo 
riqꞌuin ri Atataꞌ ri man jun nitiquer nitzꞌeto richin. Si quiriꞌ naꞌan, ri 
Atataꞌ ri kꞌalaj chuvech ri man niquitzꞌet ta ri vinak, xtuyaꞌ chave jun 
utzulaj rajil-ruqꞌuexel ri chiquivech conojel xtikꞌalajin-vi.

7 Tok rix niꞌen orar, man xaxe quixvolol achel niquiꞌen ri man queteman 
ta ruvech ri Dios. Roma rijeꞌ niquinojij chi riqꞌuin niquicamuluj r rubixic 
ri jalajoj chꞌabel ri yequibilaꞌ, romariꞌ yeꞌacꞌaxex. 8  Romariꞌ rix tok niꞌen 
orar, man tiꞌen achel niquiꞌen rijeꞌ. Roma ri Itataꞌ rix can reteman s chic 
ri achique nicꞌatzin chive, tok man jani ticꞌutuj che. 9 Roma cꞌa riꞌ, tok rix 
niꞌen orar, t quireꞌ tiꞌij:

Katataꞌ Dios ri ratcꞌo chicaj,
Xtinimirises ta cꞌa ri lokꞌolaj abiꞌ.

 10 Can ta nicꞌujeꞌ yan ruchukꞌaꞌ ri a-gobierno u pa quiviꞌ conojel,
Y achel yanimex ri chicaj, can ta quiriꞌ mismo chochꞌulef.

 11 Ri kavay ri nicꞌatzin kꞌij-kꞌij, ja jun ri vacami tayaꞌ chike.
 12 Y tabanaꞌ perdonar v ri kamac, achel roj kabanon perdonar ri 

quibanon mac chike.
 13 Man kojayaꞌ richin chi nicanox chikij chi nkuka w pa mac, xa 

kojacoloꞌ chuvech ri itzel.
Quiriꞌ ri nikacꞌutuj chave, roma ja rat yabano gobernar ronojel, cꞌo 

avuchukꞌaꞌ, y cꞌo akꞌij richin jumul. Amén.
14 Si rix yeꞌiben perdonar ri cꞌo man utz ta niquiꞌen chive, ri aj-chicaj 
Itataꞌ xquixruꞌon perdonar. x 15 Pero si rix man niꞌen ta perdonar ri yebano 
man utz ta chive, (chukaꞌ, ka) ri Itataꞌ man xquixruꞌon ta perdonar y 
riqꞌuin ri man utz ta ri niꞌen.

Man ticꞌut-iviꞌ chi ibanon cochꞌon vayijal
16  Tok rix niꞌen cochꞌon vayijal, z man tiꞌen achel niquiꞌen ri vinak ri xa 

caꞌiꞌ rupalaj ri yetajin riqꞌuin. Rijeꞌ bis-bis quivech niquiꞌen roma nicajoꞌ 
chi quenaꞌex chi niquiꞌen cochꞌon vayijal chuvech ri Dios, pero kitzij 
nin-ij chive chi riqꞌuin ri yenaꞌex, xaxe oc riꞌ ri rajil-ruqꞌuexel niquicꞌul-e. 
17 Jacꞌa rat tok naꞌan cochꞌon vayijal, jabel tabanaꞌ abanic, tayaꞌ jubaꞌ 
akꞌon pan (ajolon, aviꞌ) y jabel tachꞌajaꞌ avech. 18  Richin quiriꞌ, man 
cakꞌalajin chiquivech ri vinak chi naꞌan cochꞌon vayijal chuvech ri Dios. 
Can ta xe ri Atataꞌ ri man jun nitiquer nitzꞌeto richin ri etemayon. Y rijaꞌ 
ri kꞌalaj chuvech ri man niquitzꞌet ta ri vinak, xtuyaꞌ jun utzulaj rajil-
ruqꞌuexel chave, ri chiquivech conojel xtikꞌalajin-vi.

Tiyacaꞌ beyomal chilaꞌ chicaj 
(Lc. 12:32‑34)

19 Man tiꞌe ivánima chuyaquic beyomal a chochꞌulef, roma xa nichicopir, 
nipusir y ecꞌo elekꞌomaꞌ yejokꞌo ruchiꞌ tak jay richin yeꞌelakꞌ. 20 Más utz 
tiꞌe ivánima chuyaquic beyomal chilaꞌ chicaj, b ri achique lugar man jun jut 
nichicopirisan, man nipusir ta ri beyomal, ni man jun elekꞌon nijokꞌo ruchiꞌ 
jay richin nelakꞌ. 21 Quiriꞌ nin-ij chive roma xa achique na chi beyomal 
yixtajin chuyaquic, jariꞌ nicꞌutu achok pa ruviꞌ benak-vi ri ivánima.

Ri runakꞌ-avech yecꞌatzin achel nicꞌatzin ri candil 
(Lc. 11:33‑36)

22  Ri runakꞌ-avech yecꞌatzin chave achel nicꞌatzin ri candil. Roma cꞌa 
riꞌ, si ri avech yeꞌacusaj richin ri utz, ronojel ri a-cuerpo cꞌo pa sakil. 
23  Pero si ri avech man yeꞌacusaj ta richin ri utz, ronojel ri a-cuerpo cꞌo 
pa kꞌekuꞌn. Romariꞌ, si ri sakil ri ruyoꞌon ri Dios pan avánima xa xtoc jun 
kꞌekuꞌn, c rat xcacꞌujeꞌ pa jun nimalaj kꞌekuꞌn. d

Ri nuꞌij ri Dios chirij ri beyomal 
(Lc. 16:13)

24 Man jun samajinel nitiquer nisamaj quiqꞌuin ecaꞌiꞌ rajaf. e O itzel 
nutzꞌet can jun chique ri rajaf, y nrojoꞌ ri jun chic, o nunimaj rutzij ri jun 
y nuxutuj can ri jun chic. Romariꞌ rix, manak cheꞌel niꞌen ri nika chuvech 
ri Dios, tok xa benak ivánima pa ruviꞌ beyomal f richin ri rochꞌulef.

Man tikachꞌujirisaj-kiꞌ pa ruviꞌ ri achique nicꞌatzin chike 
(Lc. 12:22‑31)

25 Roma cꞌa riꞌ, yin nin-ij chive: Man tichꞌujirisaj-iviꞌ g chunojixic ri 
achique nicꞌatzin chive kꞌij-kꞌij, ri achique lugar xtivil-vi ri achique nitij y 
nikum; ni man tinojij achique lugar xtiqꞌuen-vi itziak richin nicusaj. Roma 
man xe ta ri achique nitij nicꞌatzin che ri icꞌaslen, y man xe ta ri tziek 
nicꞌatzin che ri i-cuerpo. 26 Queꞌitzꞌetaꞌ cꞌa ri chꞌutik chicop ri yeropop yebe 
chicaj, manak ticoꞌn niquiꞌen, manak cosecha niquelesaj, nis-ta manak 
quicꞌujay richin yeyacon-vi. Pero ri aj-chicaj Itataꞌ yerutzuk. h Y rix más 
cꞌo ivakaleꞌn que chiquivech ri chꞌutik chicop riꞌ. 27 Y man jun chive rix 
ri masque xtutij rukꞌij chunojixic, ri can ta xtitiquer xtunimirisaj chic 
jubaꞌ rupalen. 28  Y rix, ¿achique roma nichꞌujirisaj-iviꞌ chunojixic ri itziak? 
Tivelesaj na pe ejemplo chirij quiqꞌuiyilen ri cotzꞌiꞌj lirio ri ecꞌo pa tak juyuꞌ. 

Rijeꞌ man yesamaj ta, ni man yequemon ta richin yequibanala-ka quitziak. 
29 Pero yin nin-ij chive chi nis-ta ri ojer rey Salomón, masque jun nimalaj 
beyon, i pero man xucusaj ta jun tziek ri can ta más jabel que chuvech 
rucotzꞌijal jun lirio. 30 Ri Dios nuꞌon chique ri (kꞌayis, kꞌos) pa tak juyuꞌ chi 
jabel oc yetzuꞌun roma ri quicotzꞌijal, y xa chaꞌanin yeporox pa kꞌakꞌ. Y si 
ri Dios jabel yeruvik ri cotzꞌiꞌj, más na quiriꞌ xtuꞌon iviqꞌuin rix. Xa ja rix ri 
man can ta cukul icꞌuꞌx j riqꞌuin. 31 Roma cꞌa riꞌ, man tichꞌujirisaj-iviꞌ y man 
quireꞌ xtiꞌij: ¿Achique cꞌa xtikatij? ¿Achique cꞌa xtikakum? y ¿achique cꞌa 
lugar xtikaqꞌuen-vi katziak? 32  Roma ri man quiniman ta ri Dios, yexule-
yejoteꞌ chunojixic achique lugar niquiqꞌuen-vi ri achique nicꞌatzin chique. 
Jacꞌa ri aj-chicaj Itataꞌ reteman chi ronojel reꞌ nicꞌatzin chive. k 33 Roma 
cꞌa riꞌ, tijacha-iviꞌ pa rukꞌaꞌ ri Dios richin yixruꞌon gobernar, y ticanoj ri 
chojmilaj cꞌaslen l ri nrojoꞌ rijaꞌ. Y ronojel ri nicꞌatzin, rijaꞌ xtuya-pe chive.

34 Roma cꞌa riꞌ, man tichꞌujirisaj-iviꞌ chunojixic rij ri chuaꞌk-cabij, m roma 
ronojel kꞌij can cꞌo-vi cꞌayef nuqꞌuen-pe, y man nicꞌatzin ta ninojij yan 
ronojel richin man tumol-pe-riꞌ chivij.

Man tikanicꞌoj quicꞌaslen ri vinak 
(Lc. 6:37, 38, 41, 42)

7  1 Man tinicꞌoj rij quicꞌaslen ri vinak, n richin quiriꞌ man xtinicꞌox ta rij ri 
icꞌaslen rix. 2 Roma ja achel runicꞌoxic rij quicꞌaslen niꞌen rix, quiriꞌ runicꞌoxic 

xtiꞌan rij ri icꞌaslen rix, y ja achel retexic quicꞌaslen niꞌen rix, quiriꞌ retexic xtiꞌan ri 
icꞌaslen rix. 3 Y rat, ¿achique roma ja ri chꞌuti qꞌuin ocunak pa ruvech jun chic ri 
natzꞌet y man nanaꞌ ta ka ri cheꞌ ocunak pan avech? 4 Y, ¿achique akꞌaꞌ rat richin 
quireꞌ naꞌij che ri jun chic: Tayaꞌ lugar chuve chi ninvelesaj ri chꞌuti qꞌuin ocunak 
pan avech, yachaꞌ che, y xa jun cheꞌ ocunak pan avech? 5 Rat xa caꞌiꞌ rupalaj ri 
yatajin riqꞌuin. Naꞌey tavelesaj ri cheꞌ ocunak pan avech, o y quiriꞌ xcatzuꞌun utz, 
richin yatiquer navelesaj ri qꞌuin pa ruvech ri jun chic.

6  Ronojel ri can lokꞌolaj vi, man queꞌiyaꞌ chiquivech vinak ri eꞌachel 
tzꞌiꞌ, ni man tiyaꞌ ri can cꞌo rakaleꞌn chiquivech ri eꞌachel ak. Roma ri 
chicop reꞌ, xa niquixakꞌ che akan ri niyoꞌox chiquivech, y cꞌo cheꞌel chi 
yecataj chirij ri niyoꞌon chique y niquixil chi eyaj. p

Ri Dios nkuracꞌaxaj tok nikaꞌan orar 
(Lc. 11:9‑13; 6:31)

7 Ticꞌutuj cꞌa ri nicꞌatzin y xtiyoꞌox-pe chive; q ticanoj cꞌa ri achique nijoꞌ y xtivil. r 
Quixchꞌo-apu chuchiꞌ ri jay y can xtijak-vi-pe chivech. 8 Roma xa achique na jun ri 

nicꞌutun, can nucꞌul-vi; ri nicanon, nril; y ri nichꞌo-apu chuchiꞌ jay, can nijak-vi-pe 
chuvech. 9 Rix ri rix tataꞌaj, ¿achique ta jun chive nuyaꞌ jun abaj pa rukꞌaꞌ ri ralcꞌuaꞌl, 
tok ri acꞌual xa jun pan nucꞌutuj? 10 ¿O nuyaꞌ cami jun cumatz pa rukꞌaꞌ, tok ri 
acꞌual xa jun quer nucꞌutuj? 11 Rix masque man can ta utz inoꞌoj, pero iveteman 
niyaꞌ utz tak sipanic chique ri ivalcꞌuaꞌl. ¡Cuánto más ri Itataꞌ chicaj! s Rijaꞌ can nuya-
pe utz tak sipanic chique ri yecꞌutun che. 12 Roma cꞌa riꞌ, achel nika chivech rix 
chi can ta utz quinoꞌoj niquiꞌen ri vinak iviqꞌuin, quiriꞌ mismo tibanaꞌ rix quiqꞌuin 
rijeꞌ. t Roma jariꞌ rucꞌuꞌx ri ley ri xyoꞌox che ri Moisés, u y rucꞌuꞌx ri quitzꞌiban can ri 
profetas ojer.

Ri puerta coꞌol ruvech 
(Lc. 13:24)

13  Quixoc cꞌa chupan ri puerta coꞌol ruvech. v Roma jani na (nim, tij) 
ruvech ri puerta y ri bey ri niꞌe chupan ri lugar quichin ri manak chic 
cheꞌel yecolotaj, y más eqꞌuiy ri yeꞌoc chiriꞌ. 14 Pero coꞌol oc ruvech ri 
puerta y coꞌol oc ruvech ri bey ri niꞌe chupan ri lugar quichin ri cꞌo 
quicꞌaslen richin jumul, y man eqꞌuiy ta ri yeꞌilo richin.

Jun cheꞌ nitemetaj achique chi cheꞌ riqꞌuin ri ruvech ri nuyaꞌ 
(Lc. 6:43, 44)

15  Rix tibanaꞌ cuenta iviꞌ chiquivech ri niquikꞌebaj-quiꞌ chi eyoꞌol 
rubixic ri nuꞌij-pe ri Dios pa cánima, w ri achel ovejas ri man jun oc 
quimac yeꞌoc chiꞌicojol, pero pa tak cánima xa eꞌachel cꞌuxunel tak 
utuvaꞌ. x 16  Pero riqꞌuin nitzꞌet ri achique chi cꞌaslen quicꞌuan, rix 
nivetemaj quivech. Achel jun mata qꞌuix, man nuyaꞌ ta uva, y jun mata 
(xulu-quiej, zarza), man nuyaꞌ ta higo. 17 Quiriꞌ mismo xa achique na 
cheꞌ, si utz, utz ruvech nuyaꞌ. Jacꞌa ri cheꞌ man utz ta, man utz ta ruvech 
nuyaꞌ. 18  Jun cheꞌ utz, manak cheꞌel nuyaꞌ itzel tak ruvech, y jun cheꞌ man 
utz ta, manak cheꞌel nuyaꞌ utzulaj tak ruvech. 19 Y ronojel cheꞌ ri man 
nuyaꞌ ta utzulaj tak ruvech, nikases y niyoꞌox pa kꞌakꞌ. y 20 Roma cꞌa riꞌ, rix 
xtivetemaj achique chi vinak ri ecꞌo chiꞌicojol riqꞌuin nitzꞌet ri achique chi 
cꞌaslen quicꞌuan.

Ri Jesús nuꞌij chi ecꞌo ri xtuꞌij chique chi man jun bey xretemaj quivech 
(Lc. 13:25‑27)

21 Man conojel ta ri yeꞌin ¡Ajaf! ¡Ajaf! z chuve, ri xqueꞌoc richin ri aj-
chicaj gobierno. Xaxe ri yebano ri nurayij ri Nataꞌ a chicaj. 22  Y tok xterilaꞌ 

ri kꞌij riꞌ, eqꞌuiy ri xqueꞌin chuve: ¡Ajaf! ¡Ajaf! Roj pan abiꞌ xkatzijoj 
ruchꞌabel ri Dios, pan abiꞌ xekelesaj b itzel tak espíritu pa cánima ri vinak, 
y pan abiꞌ xekabanalaꞌ qꞌuiy milagros, c xquechaꞌ. 23  Jacꞌa yin quireꞌ xtin-ij 
chique ri xqueꞌin quiriꞌ: Yin man jun bey xin-ij chi rix vichin. Quixel-e d 
viqꞌuin, rix ri rix banoy itzel tak noꞌoj, xquichaꞌ chique.

Ri jay tzꞌuyuban chupan abaj, y ri jay tzꞌuyuban pa (sanayi, sanayil) 
(Lc. 6:46‑49)

24 Xa achique na jun nacꞌaxan ri chꞌabel re yitajin chubixic, y nuꞌon ri 
nuꞌij, ninjunumaj riqꞌuin jun achi ri jabel ninojin, roma chupan abaj xupaba-
vi ri racho. 25 Xpe cꞌa job, xepe cakꞌikꞌ, xumol-pe-riꞌ rakan tak yaꞌ, y ronojel 
riꞌ xberucꞌaka-riꞌ chirij ri jay riꞌ, e pero man xtzak ta, roma chupan abaj f 
tzꞌuyul-vi. 26 Pero xa achique na jun nacꞌaxan ri chꞌabel re yitajin chubixic y 
xa man nuꞌon ta ri nuꞌij ri chꞌabel riꞌ, ninjunumaj riqꞌuin jun nacanic achi ri 
xupabaꞌ racho pa ruviꞌ (sanayi, sanayil). 27 Xpe cꞌa job, xepe cakꞌikꞌ, xumol-
pe-riꞌ rakan tak yaꞌ, y ronojel riꞌ xberucꞌaka-riꞌ chirij ri jay riꞌ, y xa xtzak, chi 
ronojel xvuluvuꞌ. g Quiriꞌ ri chꞌabel ri xeruꞌij ri Jesús.

28  Y tok xtaneꞌ chubixic reꞌ, ri vinak can achique na xquinaꞌ h che 
ruchojmil ruchꞌabel ri Dios ri achok riqꞌuin yerutijoj-vi. 29 Roma nikꞌalajin 
chi riqꞌuin ri Dios petenak-vi, i y man achel ta yetijon ri achiꞌaꞌ qꞌuiy 
queteman chirij ri ley ri xyoꞌox che ri Moisés.

Ri Jesús nuꞌon chi nicꞌachoj jun ri cꞌo yabil lepra chirij 
(Mr. 1:40‑45; Lc. 5:12‑16)

8  1 Tok ri Jesús kajnak chic pe pa ruviꞌ ri juyuꞌ, eqꞌuiy vinak xetzekleꞌen 
richin. 2 Xpe cꞌa jun achi niyavej riqꞌuin ri yabil lepra, j xuxuqueꞌ chuvech 

y xuꞌij che: Ajaf, si rat najoꞌ, yin veteman chi yatiquer naꞌan chi yin yicꞌachoj 
riqꞌuin ri nuyabil, xchaꞌ. 3 Ri Jesús xuyaꞌ cꞌa apu rukꞌaꞌ chirij, k y xuꞌij che: 
Ninjoꞌ, cacꞌachoj cꞌa, xchaꞌ. Can jariꞌ xqꞌuis-e ri lepra chirij, 4 y ri Jesús xuꞌij 
che: Cꞌo axiquin, man jun achok che tatzijoj-vi l ri xbanataj aviqꞌuin, xa choj 
cabin, teꞌacꞌutu-aviꞌ chuvech ri sacerdote israelita, y tayaꞌ ri sipanic ri ruꞌin can 
ri Moisés, richin nikꞌalajin chiquivech rijeꞌ chi rat chꞌajchꞌoj chic, m xcha-e che.

Ri Jesús nuꞌon chi nicꞌachoj rusamajinel jun ucꞌuay quichin soldados 
(Lc. 7:1‑10)

5 Tok ja ntoc-apu ri Jesús pa tinamit Capernaum, cꞌo cꞌa jun ucꞌuay quichin 
soldados xjel-apu riqꞌuin richin nucꞌutuj ruquemelal chuvech, 6 y quireꞌ nuꞌij: 

 San Mateo 7 ,  8

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



18

 

n 8:8 Sal. 107:20. o 8:10 Mt. 9:2; He. 11:1, 6. p 8:11 Is. 2:2, 3; Mal. 1:11; Lc. 13:29; 
Ro. 15:9; Ef. 3:6. q 8:12 Mt. 22:13; 2 P. 2:17; Jud. 13. r 8:12 Lc. 13:28. 
s 8:13 Mt. 9:22, 28, 29; Lc. 7:50; 8:48, 50. t 8:17 Is. 53:4; 1 P. 2:24. 

Ajaf, yin cꞌo jun nusamajinel chivacho, cotzꞌol roma caminak rukꞌa-rakan, 
y can nijilo pa rukꞌaꞌ ri kꞌaxomal, xchaꞌ. 7 Ri Jesús xuꞌij che: Yin yiꞌe richin 
nencꞌachojrisaj, xchaꞌ. 8 Jacꞌa ri ucꞌuay quichin soldados xuꞌij che ri Jesús: 
Ajaf, rat can cꞌo akꞌij, romariꞌ chuve yin man nucꞌul ta chi yatoc pa vacho. 
Xaxe taꞌij chi nicꞌachoj ri nusamajinel, y yin veteman chi can xticꞌachoj-vi. n 
9 Yin quiriꞌ nin-ij, roma ja jun yin yincꞌo chuxeꞌ rutzij jun chic, y jariꞌ ri niꞌin 
chuve ri achique nicꞌatzin chi nin-en. Y ecꞌo soldados eyoꞌon pa nukꞌaꞌ. Tok 
nin-ij che jun chi tiꞌe, can niꞌe-vi; y si nin-ij che jun chic chi tipe, can nipe-
vi. Tok nin-ij che ri nusamajinel chi tubanaꞌ jun samaj, can nuꞌon-vi, xchaꞌ. 
10 Ri Jesús can achique na xunaꞌ tok xracꞌaxaj ri chꞌabel riꞌ, y xuꞌij chique ri 
ebenak chirij: Kitzij nin-ij chive chi nis-ta chiquicojol ri nuvinak israelitas 
man vilon ta jun ri can nunimaj o chi nibanataj ri nin-ij che, achel nunimaj 
ri jun achi reꞌ. 11 Yin nin-ij chive chi cꞌo qꞌuiy xquepe quireꞌ achique lugar 
ntel-vi-pe ri kꞌij y quilaꞌ achique lugar nika-vi-ka, p conojel reꞌ xquetzꞌuyeꞌ 
riqꞌuin ri Abraham, ri Isaac, y ri Jacob chupan ri aj-chicaj gobierno. 12  Jacꞌa 
ri achok chique xsuj naꞌey chi yeꞌoc ruvinak ri aj-chicaj gobierno, chupan 
ri más rochꞌ q che ri kꞌekuꞌn xqueꞌecꞌak-vi can. Chiriꞌ cꞌa xtoc-vi okꞌej y 
jachꞌachꞌen eyaj. r 13 Jacꞌariꞌ tok ri Jesús xuꞌij che ri ucꞌuay quichin soldados: 
Vacami, catzolij. Rat roma xanimaj s chi ri asamajinel nicꞌachoj, can quiriꞌ vi 
xtibanataj, xcha-e che. Y ri samajinel ja hora riꞌ xcꞌachoj riqꞌuin ri ruyabil.

Ri Jesús nuꞌon chi niqꞌuis-e cꞌatan chirij rujiteꞌ ri Pedro 
(Mr. 1:29‑34; Lc. 4:38‑41)

14 Tok ri Jesús xbe chiracho ri Pedro, xutzꞌet chi ri rujiteꞌ ri Pedro 
cotzꞌol chochꞌat y nijino pa cꞌatan. 15 Xpe ri Jesús (xutzꞌom, xuchop) apu 
rukꞌaꞌ rujiteꞌ ri Pedro, y jariꞌ xqꞌuis-e ri cꞌatan chirij ri ixok. Xcataj cꞌa 
pe y ja yan chic yerilij ri Jesús y ri ebenak riqꞌuin. 16  Tok xoc-pe ri akꞌaꞌ 
chupan ri kꞌij riꞌ, eqꞌuiy vinak ri cꞌo itzel tak espíritu quiqꞌuin xeꞌucꞌuax-
apu chuvech ri Jesús. Jacꞌa ri Jesús xaxe jun chꞌabel xcꞌatzin chi xuꞌij 
chique ri itzel tak espíritu richin xerelesaj-e quiqꞌuin ri vinak, y xuꞌon 
chique conojel ri yeyavej chi xecꞌachoj. 17 Quiriꞌ xuꞌon richin nibanataj 
ri ruꞌin can ri profeta Isaías tok xuꞌij: Ja rijaꞌ xelesan-e ri kayabil y 
xuqꞌuen-e ri kakꞌaxomal. t Quiriꞌ ruꞌin can ri Isaías.

Ri nicajoꞌ yetzekleꞌen richin ri Jesús 
(Lc. 9:57‑62)

18  Tok ri Jesús xutzꞌet chi eqꞌuiy vinak quimolon-quiꞌ chirij, rijaꞌ xuꞌij 
chique ri ru-discípulos: Kukꞌax-apu jucꞌan ruchiꞌ ri lago, xchaꞌ. 19 Cꞌo cꞌa 

jun achi qꞌuiy reteman chirij ri ley xjel-apu riqꞌuin ri Jesús y xuꞌij che: 
Tijonel, yin yatintzekleꞌej xa achique na lugar yabe-vi, xchaꞌ. 20 Y ri Jesús 
xuꞌij che: Ri xivan cꞌo quijul yecꞌuje-vi, y ri chicop yeropop pa cakꞌikꞌ 
cꞌo quisoc. Jacꞌa yin ri xitak-pe richin xinalex chiꞌicojol, man jun lugar u 
richin yinuxlan-vi jubaꞌ, xchaꞌ. 21 Jacꞌariꞌ cꞌo chic jun tzekleꞌey richin ri 
Jesús ri xuꞌij-apu che: Ajaf, tayaꞌ na cꞌa lugar chuve chi ninmuk na can 
ri nataꞌ naꞌey, cꞌajariꞌ xcatintzekleꞌej, v xchaꞌ. 22  Pero ri Jesús xuꞌij che: 
Rat quinatzekleꞌej, y ri ecaminak chupan ri quimac, ja rijeꞌ quemuku ri 
quiꞌanimaꞌiꞌ, xchaꞌ.

Ri Jesús nukꞌat ruchukꞌaꞌ ri cakꞌikꞌ y ri yaꞌ 
(Mr. 4:35‑41; Lc. 8:22‑25)

23  Tok ri Jesús xoc-e chupan ri canoa, ri ru-discípulos xebe chirij. 
24 Cꞌate xquinaꞌ, xtiquer-pe jun nimalaj cakꞌikꞌ pa ruviꞌ ri yaꞌ, y roma 
ruchukꞌaꞌ ri cakꞌikꞌ, ri yaꞌ can achel chovon tak boloj nuꞌon nijoteꞌ chicaj, 
y ri canoa jubaꞌ ma numuk yaꞌ. Jacꞌa ri Jesús xa niver benak. 25 Xepe ri 
discípulos, xquicꞌasoj y xquiꞌij che: ¡Ajaf! Kojatoꞌ. Vacami nkujikꞌ, xechaꞌ. 
26  Y ri Jesús xuꞌij chique: ¿Achique roma ixiꞌin-iviꞌ? ¿La man cukul ta 
icꞌuꞌx w viqꞌuin? xchaꞌ. Xcataj-pe rijaꞌ, cof xchꞌo che ri cakꞌikꞌ y ri yaꞌ, y 
jabel liꞌan xuꞌon-ka ruviꞌ ri yaꞌ. x 27 Ri discípulos achique na xquinaꞌ tok 
xquitzꞌet ri xuꞌon ri Jesús y niquibilaꞌ cꞌa: ¿Achique cꞌa chi achi reꞌ chi 
hasta ri cakꞌikꞌ y ri yaꞌ niquinimaj rutzij? yechaꞌ.

Ri Jesús yerelesaj itzel tak espíritu quiqꞌuin caꞌiꞌ achiꞌaꞌ aj-Gadara 
(Mr. 5:1‑20; Lc. 8:26‑39)

28  Tok ri Jesús y ri ru-discípulos ecꞌo chic apu pa jun lugar quichin ri 
aj-Gadara ri jucꞌan apu ruchiꞌ yaꞌ, chupan ri camposanto xeꞌel-pe caꞌiꞌ 
achiꞌaꞌ ri cꞌo itzel tak espíritu quiqꞌuin ri xuquicꞌuluꞌ. Ri achiꞌaꞌ riꞌ jani 
na exibinel, y romariꞌ man jun chic vinak nikꞌax chupan ri bey riꞌ. 29 Ri 
caꞌiꞌ achiꞌaꞌ riꞌ riqꞌuin cuchukꞌaꞌ xquiꞌij-apu che ri Jesús: Rat Jesús, ri 
Rucꞌajol ri Dios, ¿achique najoꞌ chike? ¿Ja yan xape vaveꞌ richin nkojayaꞌ 
pa kꞌaxomal tok xa man jani tuka ri tiempo? y xechaꞌ che. 30 Más quilaꞌ 
apu jubaꞌ che ri lugar riꞌ, ecꞌo qꞌuiy ak yevaꞌ. z 31 Y ri itzel tak espíritu ri 
ecꞌo quiqꞌuin ri caꞌiꞌ achiꞌaꞌ, niquicꞌutulaꞌ quiquemelal chuvech ri Jesús, a 
y niquiꞌij: Si nkojavelesaj-e quiqꞌuin ri achiꞌaꞌ, tayaꞌ lugar chike chi nkujoc 
quiqꞌuin la ak ecꞌo chilaꞌ, xechaꞌ. 32  Ri Jesús xuꞌij: Quixel cꞌa, xchaꞌ. Xeꞌel 
cꞌa e ri itzel tak espíritu quiqꞌuin ri achiꞌaꞌ y xeꞌoc quiqꞌuin ri ak, y conojel 
ri ak niquitelela-quiꞌ xebe chuvech jun rakꞌaric juyuꞌ cꞌa pa yaꞌ, y chiriꞌ 

xejikꞌ-vi. 33  Jacꞌa ri yeyukꞌun quichin ri ak xeꞌenimaj. Xebe pa tinamit y 
xequiyaꞌ rutzijol ronojel ri xbanataj chiriꞌ, y ri xbanataj quiqꞌuin ri caꞌiꞌ 
achiꞌaꞌ cꞌo itzel tak espíritu quiqꞌuin. 34 Jubaꞌ ma conojel vinak richin ri 
tinamit xepe chutzꞌetic ri Jesús. Y tok xquitzꞌet, rijeꞌ quireꞌ xquiꞌij che: 
Tabanaꞌ favor, catel-e b chupan ri lugar re rojcꞌo-vi, xechaꞌ.

Ri Jesús nuꞌon chi nicꞌachoj jun ri caminak rukꞌa-rakan 
(Mr. 2:1‑12; Lc. 5:17‑26)

9  1 Jacꞌariꞌ tok ri Jesús y ri ebenak chirij xeꞌoc-pe pa canoa richin 
xekꞌax-pe ri jucꞌan ruchiꞌ ri yaꞌ, xepe cꞌa chupan ri tinamit c ri 

can ticꞌuje-vi ri Jesús. 2  Jacꞌariꞌ tok xucꞌuax-apu chuvech ri Jesús 
jun ri caminak rukꞌa-rakan cotzꞌol-e chuvech ruvaroꞌel. Tok ri Jesús 
xerutzꞌet ri ecanoy richin, chi riqꞌuin ronojel cánima d epetenak 
riqꞌuin, rijaꞌ xuꞌij che ri caminak rukꞌa-rakan: Valcꞌuaꞌl, tiquicot ri 
avánima; ri amac xeꞌan yan perdonar, e xchaꞌ. 3  Jariꞌ tok ecꞌo achiꞌaꞌ 
qꞌuiy queteman chirij ri ley ri xyoꞌox che ri Moisés xquiꞌij-ka pa 
tak cánima chirij ri Jesús: Ri achi reꞌ itzel nichꞌo chuvech ri Dios. 
4  Pero ri Jesús reteman f ri niquinojij ri achiꞌaꞌ riꞌ. Romariꞌ quireꞌ xuꞌij 
chique: ¿Achique roma xa itzel ri ninojij pa tak ivánima? 5  Roma, 
¿achique ri más man cꞌayef ta richin nin-ij che ri niyavej reꞌ? ¿Ja chi 
xeꞌan yan perdonar ri rumac, o ja chi ticataj y tucꞌuaj-e ri ruvaroꞌel? 
6  Vacami cꞌa, richin chi rix nivetemaj chi yin ri xitak-pe richin xinalex 
chiꞌicojol yoꞌon-pe uchukꞌaꞌ chuve richin nin-en perdonar mac g pa 
ruviꞌ ri rochꞌulef, titzꞌetaꞌ cꞌa, xchaꞌ. Jacꞌariꞌ xuꞌij che ri caminak 
rukꞌa-rakan: Cacataj, tacꞌuaj-e la avaroꞌel y cabin chiꞌavacho, xchaꞌ 
che. 7 Xcataj cꞌa e ri xcꞌachojrises y xbe chiracho. 8  Tok ri quimolon-
apu-quiꞌ chiriꞌ xquitzꞌet reꞌ, can achique na xquinaꞌ y xquiyaꞌ rukꞌij ri 
Dios ri ruyoꞌon-pe ri nimalaj uchukꞌaꞌ riꞌ chiquicojol.

Ri Jesús nuꞌij che ri Mateo chi tutzekleꞌej 
(Mr. 2:13‑17; Lc. 5:27‑32)

9 Tok ri Jesús xel-pe chiriꞌ, xutzꞌet jun achi rubinan Mateo, tzꞌuyul ri achique 
lugar nucꞌul-vi can ri impuestos, y xuꞌij che: Quinatzekleꞌej, h xchaꞌ. Xcataj cꞌa pe 
ri Mateo y xutzekleꞌej ri Jesús. 10 Y jun kꞌij tok ri Jesús tzꞌuyul chuchiꞌ mesa pa 
jay, eqꞌuiy cꞌuluy tak impuestos y vinak ri niꞌix aj-mac chique xeꞌuka, y ja jun rijeꞌ 
xetzꞌuye-apu chuchiꞌ ri mesa riqꞌuin ri Jesús y ri ru-discípulos. 11 Tok ri achiꞌaꞌ 
fariseos xquitzꞌet ri najin chiriꞌ, quireꞌ xquiꞌij chique ri ru-discípulos ri Jesús: 
¿Achique roma ri Itijonel nivaꞌ quiqꞌuin la cꞌuluy tak impuestos y quiqꞌuin la aj-mac i 

tak vinak? xechaꞌ. 12 Tok ri Jesús xracꞌaxaj ri tzij reꞌ, rijaꞌ xuꞌij: Man chique ta ri utz 
niquinaꞌ nicꞌatzin-vi ri aj-kꞌomanel, xa chique ri yeyavej. 13 Roma cꞌa riꞌ, rix titzꞌetaꞌ 
y tivetemaj achique ruchojmil ri ruchꞌabel ri Dios tzꞌiban can ri nuꞌij: Yin ninjoꞌ chi 
rix yixpokonan, j y mani yeꞌicamisaj chicop chinuvech. Quiriꞌ nin-ij chive, roma yin 
man xipe ta chicoyoxic ri niquinojij chi can choj ri quicꞌaslen; yin xipe chicoyoxic ri 
aj-mac, k richin tiquijalaꞌ quinoꞌoj y tiquiyaꞌ can ri mac, xchaꞌ chique.

Nicꞌutux che ri Jesús achique roma man niquiꞌen ta cochꞌon vayijal ri 
ru-discípulos 

(Mr. 2:18‑22; Lc. 5:33‑39)
14 Tok xeꞌuka ru-discípulos ri Juan ri Bautista riqꞌuin ri Jesús, xquiꞌij che: Roj 

qꞌuiy (mul, paj) nikaꞌan cochꞌon vayijal. Quiriꞌ mismo niquiꞌen ri yetzekleꞌen 
quichin ri achiꞌaꞌ fariseos. Jacꞌa ri a-discípulos rat, ¿achique roma man niquiꞌen ta 
cochꞌon vayijal? xechaꞌ che. 15 Ri Jesús xuꞌij chique: ¿Utz cami chi yebison ri ecꞌo 
pa jun cꞌulubic tok cꞌa cꞌo na ri alaꞌ ri cꞌo pa rucꞌulubic quiqꞌuin? Pero xqueꞌerilaꞌ 
kꞌij chi ri alaꞌ xteleses-e chiquicojol; l cꞌajariꞌ xtiquiꞌen cochꞌon vayijal. m 16 Man 
jun vinak xtucusaj jun cꞌacꞌacꞌ cꞌojobel richin nucꞌojoj jun tziek ri xa tziaꞌk chic. 
Roma ri cꞌacꞌacꞌ cꞌojobel cꞌa nucꞌol na riꞌ y xa nujecꞌ ri tziaꞌk chic, y romariꞌ más 
nirakꞌachꞌitaj-ka. 17 Y man jun niyaco cꞌacꞌacꞌ vino chupan tziaꞌk tak tzꞌun. n Roma ri 
cꞌacꞌacꞌ vino yerubojij-e ri tzꞌun, y nitix-e ri vino, y ri tzꞌun man jun chic yecꞌatzin-
vi. Man quiriꞌ ta niꞌan. Ri cꞌacꞌacꞌ vino niyac chupan cꞌacꞌacꞌ tak tzꞌun, y quiriꞌ nis-ta 
ri tzꞌun man yebojboꞌ ta, y nis-ta ri vino man nitix ta e; chi caꞌiꞌ niyaqueꞌ utz. Quiriꞌ 
ri ejemplo xutzijoj ri Jesús.

Ri Jesús nucꞌachojrisaj jun ixok, y nuyaꞌ chic rucꞌaslen rumiꞌal ri Jairo 
(Mr. 5:21‑43; Lc. 8:40‑56)

18  Ri Jesús cꞌa najin na chutzijosic ronojel reꞌ, tok cꞌo jun achi cꞌo rukꞌij 
xuxuqueꞌ chuvech, y quireꞌ xuꞌij che: Ri numiꞌal cꞌa ja oc (xcom, xquen) 
ka. Tabanaꞌ favor, joꞌ chuvij richin naꞌayaꞌ ri akꞌaꞌ pa ruviꞌ; yin veteman 
chi nicꞌastaj chic, xchaꞌ ri achi. 19 Xcataj cꞌa e ri Jesús, y xutzekleꞌej-e 
ri achi junan riqꞌuin ri ru-discípulos. 20 Jacꞌariꞌ tok jun ixok ri ja doce 
junaꞌ nibin ruquiqꞌuel o roma jun yabil xjel-apu chirij ri Jesús y (xutzꞌom, 
xuchop) apu ruchiꞌ ri rutziak. 21 Roma rijaꞌ can ruꞌin-pe pa ránima: Xa 
riqꞌuin ta jubaꞌ (nintzꞌom, ninchop) apu ruchiꞌ ri rutziak, yicꞌachoj. Quiriꞌ 
ruꞌin-pe pa ránima. 22  Pero ri Jesús xtzuꞌun-apu riqꞌuin ri ixok, y quireꞌ 
xuꞌij che: Numiꞌal, roma ronojel avánima p xape viqꞌuin, romariꞌ xacolotaj 
chuvech ri ayabil. Caquicot, xchaꞌ che. Y ri ixok ja hora riꞌ xcꞌachoj riqꞌuin 
ri ruyabil. 23  Tok ri Jesús xoc-apu pa racho ri achi cꞌo rukꞌij, xerutzꞌet-apu 

ri yekꞌojoman xul roma ri ámna, y man jubaꞌ ta oc vinak ri yechꞌujlan 
riqꞌuin okꞌej. 24 Jacꞌariꞌ tok rijaꞌ xuꞌij chique: Quixel na e jubaꞌ, q roma ri 
xten reꞌ man caminak ta, xa niver, r xchaꞌ. Pero rijeꞌ xa xetzeꞌen-ka chirij. 
25 Jacꞌa tok eꞌelesan chic pe ri ecꞌo pa jay, xoc-apu ri Jesús, (xutzꞌom, 
xuchop) apu rukꞌaꞌ ri xten, y ri xten jariꞌ xcataj-pe. 26  Ri xbanataj chiriꞌ, 
xbe rutzijol s chi naj chi nakaj chupan ri rochꞌulef riꞌ.

Ri Jesús nuꞌon chi yetzuꞌun caꞌiꞌ man yetzuꞌun ta
27 Tok ri Jesús elenak chic pe chiriꞌ, ecꞌo caꞌiꞌ man yetzuꞌun ta 

xetzekleꞌen richin y riqꞌuin cuchukꞌaꞌ niquiꞌij: ¡Tapokonaj kavech rat 
ri rat riy-rumam can ri rey David! t yechaꞌ. 28  Tok ri Jesús xoc-apu ri 
pa jay ri can nicꞌuje-vi, xeꞌoc-apu ri caꞌiꞌ riꞌ riqꞌuin. Y ri Jesús xucꞌutuj 
chique: ¿Ninimaj rix chi yin yitiquer nin-en chive chi yixtzuꞌun? 
xchaꞌ chique. Y rijeꞌ xquiꞌij: Jaꞌ, Ajaf. Nikanimaj, xechaꞌ. 29 Jacꞌariꞌ ri 
Jesús xuya-apu rukꞌaꞌ chi tak runakꞌ-quivech y xuꞌij chique: Roma 
rix ninimaj chi yin yitiquer nin-en chive chi yixtzuꞌun, tibanataj cꞌa 
ri nijoꞌ, xchaꞌ. 30  Y ri quivech, jariꞌ xejakataj. u Jacꞌa ri Jesús quireꞌ 
xuꞌij-e chique: Cꞌo ixiquin, man jun achok che titzijoj-vi v ri xbanataj, 
xchaꞌ. 31 Jacꞌa rijeꞌ xa chi naj chi nakaj chupan ri lugar riꞌ xquelesaj-vi 
rutzijol w ri Jesús.

Ri Jesús nuꞌon chi nicꞌachoj jun mem
32  Ri caꞌiꞌ ri xcꞌachoj runakꞌ-quivech ja yeꞌel-e riqꞌuin ri Jesús chiriꞌ, 

tok ecꞌo chic chꞌakaꞌ quicꞌamon-apu jun mem ri ocunak itzel espíritu 
riqꞌuin. x 33  Tok ri Jesús relesan chic e ri itzel espíritu, ri mem xchꞌo. 
Jacꞌa ri xetzꞌeto, achique na xquinaꞌ y niquiꞌij: Man jun bey tzꞌeton 
chi quireꞌ nibanataj vaveꞌ pa rochꞌulef Israel, yechaꞌ. 34  Jacꞌa ri achiꞌaꞌ 
fariseos xa quireꞌ niquiꞌij: Ja ri cajaval ri itzel tak espíritu niyoꞌon 
ruchukꞌaꞌ y ri Jesús richin yerelesaj itzel tak espíritu, yechaꞌ.

Eqꞌuiy ri nicꞌatzin ruchꞌabel ri Dios chique
35 Pa ronojel tak tinamit y aldeas z nikꞌax-vi ri Jesús, yerutijoj ri 

israelitas ri niquimol-quiꞌ pa tak qui-sinagoga. Nutzijoj chique ri utzulaj 
chꞌabel ri nuꞌij achique ruchojmil yeꞌoc pa rukꞌaꞌ ri Ajaf Dios richin 
yeruꞌon gobernar, y nuꞌon chique ri yeyavej chi yecꞌachoj chuvech ronojel 
ruvech yabil y kꞌaxomal. 36  Tok xerutzꞌet chi eqꞌuiy ri vinak, xupokonaj 
quivech, roma ecosnak chucanoxic ruchojmil ri cꞌaslen, y man jun nitoꞌon 

quichin, xa eꞌachel ovejas a ri manak quiyukꞌunel. 37 Jacꞌariꞌ tok ri Jesús 
xuꞌij chique ri ru-discípulos: Can kitzij chi ri vinak eꞌachel jun mama liꞌaj 
ticoꞌn ri nicꞌatzin nimol ruvech, pero ri yemolo man eqꞌuiy ta. b 38  Roma 
cꞌa riꞌ rix, ticꞌutuj che Rajaf ri samaj chi querutaka-pe más rusamajelaꞌ pa 
ruticoꞌn.

Tok ri Jesús xuya-e uchukꞌaꞌ chique ri doce apóstoles 
(Mr. 3:13‑19; Lc. 6:12‑16)

10  1 Ri Jesús xeroyoj ri doce ru-discípulos c y xuꞌon-e chique chi cꞌo 
quikꞌaꞌ d chi yequelesaj itzel tak espíritu y ronojel ruvech yabil y 

kꞌaxomal quiqꞌuin ri vinak. 2  Y jareꞌ quibiꞌ ri doce apóstoles: ri naꞌey ja 
ri Simón ri niꞌix Pedro che e y ri Andrés ri quichakꞌ-quinimal quiꞌ riqꞌuin. 
Jun chic, ja ri Jacobo f y ri Juan ri erucꞌajol ri Zebedeo. 3  Cꞌo ri Felipe, cꞌo 
ri Bartolomé, cꞌo ri Tomás, y jun chic, ja ri Mateo g ri cꞌuluy impuestos. 
Cꞌo ri Jacobo ri rucꞌajol ri Alfeo, ri Lebeo ri niꞌix Tadeo che, 4 ri Simón 
ri cꞌo quiqꞌuin ri achiꞌaꞌ ri niꞌix cananista chique, y ri Judas Iscariote ri 
xtijacho-e richin ri Jesús.

Ri discípulos yetak richin nequitzijoj ruchꞌabel ri Dios 
(Mr. 6:7‑13; Lc. 9:1‑6)

5 Ja doce achiꞌaꞌ riꞌ ri xerutak-e ri Jesús, y quireꞌ ruchojmil ri samaj xuꞌij-e 
chique: Vacami yixbe, pero man quixbe quiqꞌuin ri man israelitas ta, y man 
quixoc pa tak tinamit quichin ri aj-Samaria. h 6 Ja quiqꞌuin ri kavinak israelitas 
ri eꞌachel ovejas esatznak can i quixbin-vi. 7 Tok rix benak chiriꞌ, quireꞌ tiꞌij 
tok nitzijoj ri ruchꞌabel ri Dios: Vacami, ri aj-chicaj gobierno j nikꞌalajin 
chic chiꞌicojol, quixchaꞌ chique. 8 Ri yeyavej y ri cꞌo ri yabil lepra chiquij, 
queꞌicꞌachojrisaj can. Queꞌicꞌasoj ri animaꞌiꞌ. Queꞌivelesaj ri itzel tak espíritu 
pa tak cánima ri vinak. Y roma ronojel ri uchukꞌaꞌ reꞌ xa sipan chive, rix man 
jun rajil ticꞌutuj chique ri yeꞌitoꞌ riqꞌuin. 9 Man jun ruvech méra tiya-e pa tak 
(ipas, icꞌan), k achel ri banon che oro, che plata, y che cobre. 10 Man ticꞌuaj-e 
morral richin ri ibey, ni jun chic solaj itziak, nis-ta jun chic par xajab, nis-ta 
chꞌamiꞌy. Roma jun samajinel l can utz vi chi nitzuk roma ri samaj m ri nuꞌon. 
11 Xa achique na tinamit o aldea ri xquixoc-vi, naꞌey na tivetemaj achique chi 
vinak ri utz chi yixcꞌujeꞌ pa racho. Chiriꞌ cꞌa chiracho quixcꞌuje-vi, cꞌa quixel 
na pe chupan ri lugar riꞌ. 12 Y tok yixoc-apu ri pa jay ri yixecꞌuje-vi, queꞌibanaꞌ 
saludar n ri ecꞌo chiriꞌ. 13 Si ri ecꞌo chupan ri jay riꞌ utz niquicꞌul ivech, ri 

uxlanen richin ri Dios ri nirayij pa quiviꞌ, can xtika-vi pa quiviꞌ. Pero si man 
utz ta niquicꞌul ivech, ri uxlanen richin ri Dios man xtika ta can pa quiviꞌ, xa 
xtitzolij chic pe iviqꞌuin. 14 Y xa achique na jun ri man nucꞌul ta ivech, y man 
nracꞌaxaj ta ri ruchꞌabel ri Dios ri nitzijoj rix, tok yixel-pe ri pa jay o ri pa 
tinamit, (tiquiraj, titotaꞌ) o can ri pokolaj chi tak ivakan chiquivech ri aj chiriꞌ, 
richin tiquinaꞌej chi can man utz ta ri xquiꞌen. 15 Yin kitzij nin-ij chive chi tok 
xtuka ri kꞌij chi xtinicꞌox p ronojel chꞌutik-nimaꞌk, más qꞌuiy castigo xtika pa 
quiviꞌ ri man niquicꞌul ta ivech, que chuvech ri xtika pa quiviꞌ ri aj-Sodoma y 
ri aj-Gomorra.

Ri Jesús nuꞌij chique ri discípulos chi cꞌo pokon xtiꞌan chique
16  Vacami cꞌa, yin yixintak achel ovejas q chiquicojol vinak ri eꞌachel 

utuvaꞌ. Romariꞌ tibanaꞌ achel nuꞌon ri cumatz, roma jun cumatz chaꞌanin 
nujecꞌ-riꞌ tok nunaꞌej chi cꞌo petenak. Y tibanaꞌ achel nuꞌon jun paloma, r 
roma rijaꞌ can man jun oc rumac. s 17 Tibanaꞌ cuenta iviꞌ t chiquivech ri itzel 
yixquitzꞌet. Roma rijeꞌ xquixquijach pa quikꞌaꞌ ri achiꞌaꞌ junan niquiꞌen 
gobernar; y xquixquichꞌey pa tak qui-sinagoga. u 18  Rix hasta chiquivech 
gobernadores v y chiquivech reyes xquixucꞌuax-vi voma yin, richin quiriꞌ 
xquinikꞌalajrisaj chiquivech rijeꞌ y chiquivech ri man israelitas ta. 19 Pero 
tok xquixjach pa quikꞌaꞌ ri yebano gobernar, man tichꞌujirisaj-iviꞌ riqꞌuin 
ri achique rubanic xquixchꞌo chiquivech, nis-ta ri achique chi chꞌabel 
xtiꞌij. Roma chupan ri hora riꞌ xtiyoꞌox-pe chꞌabel chive ri xticꞌatzin chi 
xtiꞌij. w 20 Roma mana-ta rix ri xquixchꞌo, ja ri Lokꞌolaj Espíritu x richin ri 
Itataꞌ Dios ri xtiyoꞌon chꞌabel pa tak ivánima ri xticꞌatzin chi xtiꞌij. 21 Ecꞌo 
quichakꞌ-quinimal quiꞌ ri xtiquisujuj-quiꞌ pa camic. Quiriꞌ mismo xtiquiꞌen 
ri tataꞌaj quiqꞌuin ri calcꞌuaꞌl. Ecꞌo acꞌolaꞌ xquecataj chiquij quite-quitataꞌ y 
xquequijach pa camic. y 22  Itzel xquixtzꞌet coma conojel roma ri nubiꞌ yin. 
Jacꞌa ri xtucochꞌ ruvech z chupan ri kꞌaxomal cꞌa pa ruqꞌuisbel, xticolotaj. 
23  Tok niꞌan pokon chive pa jun tinamit, quixenimaj a y quixbin pa jun chic 
tinamit. Roma yin kitzij nin-ij chive chi rix cꞌa man jani quixkꞌax chupan 
ronojel tinamit ri ecꞌo vaveꞌ pan Israel, tok yin ri xitak-pe richin xinalex 
chiꞌicojol yipe chic jun bey.

24 Man jun discípulo b ri más reteman que chuvech ri rutijonel. Y man 
jun samajinel ri más cꞌo rukꞌij que chuvech ri rajaf. 25 Ri discípulo can 
nukꞌasaj na vi achel nukꞌasaj ri rutijonel, y quiriꞌ mismo ri samajinel can 
nukꞌasaj na vi achel nukꞌasaj ri rajaf. Roma si ri vinak xinquicusaj chi 

Beelzebú c yin ri yin Tataꞌaj chiꞌicojol, rix ri rix valcꞌuaꞌl, xa más chuvech 
riꞌ xquixquicusaj-vi.

Ri achok chuvech nicꞌatzin chi nikaxiꞌij-vi-kiꞌ 
(Lc. 12:2‑9)

26 Roma cꞌa riꞌ, rix man tixiꞌij-iviꞌ chiquivech ri vinak, roma man jun 
achique ri banon cheꞌelekꞌel d ri man ta xtekꞌalajin-pe, y man jun ri evan 
ri man ta xtitemetaj. 27 Ronojel ri nin-ij chive tok rojcꞌo kayon, tivelesaj 
rutzijol chosakil. Ri xin-ij chive pa tak ixiquin, man tivevaj-ka, xa tivelesaj 
rutzijol e pa ruviꞌ tak jay. 28  Man tixiꞌij-iviꞌ f chiquivech ri yecamisan ri 
cuerpo, pero ri ivánima man yetiquer ta niquicamisaj. Rix tixiꞌij-iviꞌ 
chuvech ri Jun ri cꞌo rukꞌaꞌ richin nuqꞌuis rukꞌij ri ivánima y ri i-cuerpo 
riqꞌuin ri xquixruyaꞌ pa kꞌakꞌ richin jumul. 29 Rix iveteman chi caꞌiꞌ chꞌutik 
tak chꞌip-chꞌip tok yecꞌayix, g man qꞌuiy ta oc cajil, pero nis-ta jun chique 
rijeꞌ xtitzak pan ulef si ri Itataꞌ chicaj man nuyaꞌ ta lugar. 30 Y rix hasta ri 
rusumal iviꞌ h ajlan ronojel. 31 Roma cꞌa riꞌ, man tixiꞌij-iviꞌ. Más cꞌo ivakaleꞌn 
rix que chiquivech qꞌuiy chꞌip-chꞌip. 32  Xa achique na ri can chiquivech 
vinak nuꞌij-vi i chi vichin yin, ja jun yin xtin-ij chi ri jun riꞌ vichin yin, y can 
chuvech ri Nataꞌ ri cꞌo chicaj j xtin-ij-vi. 33 Y xa achique na ri can chiquivech 
vinak xtuꞌij-vi chi xa manak ru-cuenta chuve yin, quiriꞌ mismo yin can 
chuvech ri Nataꞌ ri cꞌo chicaj xtin-ij-vi chi ri jun riꞌ manak nu-cuenta k che.

Roma ri Jesús xticataj oyoval chiquicojol ri vinak 
(Lc. 12:49‑53; 14:26, 27)

34 Man tinojij chi riqꞌuin ri xipe yin chochꞌulef tok manak chic oyoval 
chiquicojol ri vinak. Man quiriꞌ ta. Yin xipe richin chi voma yin, más 
xticataj oyoval chiquicojol l ri vinak. 35 Xipe richin nin-en chi man junan 
ta niquinojij chiquivech m ri achi riqꞌuin ri rutataꞌ, ri xten riqꞌuin ri ruteꞌ, 
y ri alibetz riqꞌuin ri raliteꞌ. 36  Romariꞌ ri itzel xquetzꞌeto richin jun, 
xa ja mismo ri ecꞌo riqꞌuin pa racho. 37 Ri más xquerojoꞌ rute-rutataꞌ 
que chinuvech yin, man nucꞌul ta chi ntoc vichin yin. Ri teꞌej-tataꞌaj 
ri más yecajoꞌ quimiꞌal-calcꞌuaꞌl que chinuvech yin, man nucꞌul ta chi 
yeꞌoc vichin yin. n 38  Ri nupokonaj nuya-riꞌ chuvech ri camic o richin 
yirutzekleꞌej, man nucꞌul ta chi ntoc vichin yin. 39 Ri nupokonaj rucꞌaslen 
chochꞌulef, man xtril ta ri cꞌaslen ri richin jumul. p Jacꞌa ri man nupokonaj 
ta rucꞌaslen voma yin, can xtril-vi.

Ri rajil-ruqꞌuexel ri nuyaꞌ ri Dios 
(Mr. 9:41)

40 Ri nicꞌulu ivech rix, ja yin ri nucꞌul nuvech; y ri nicꞌulu nuvech yin, 
nucꞌul ruvech ri takayon-pe q vichin. 41 Ri utz nucꞌul ruvech jun profeta, 
roma ri profeta jun tzijoy ruchꞌabel ri Dios, junan rajil-ruqꞌuexel xtiyoꞌox 
che riqꞌuin ri profeta. r Y ri neka jun choj rucꞌaslen riqꞌuin, y utz nucꞌul 
ruvech roma choj rucꞌaslen ri neka riqꞌuin, junan rajil-ruqꞌuexel xtiyoꞌox 
che riqꞌuin ri choj rucꞌaslen. 42  Y xa achique na ri nisipan jubaꞌ ruraxyaꞌ s 
jun chique ri yetzekleꞌen vichin, masque ri tzekleꞌey vichin can manak oc 
rukꞌij, ri nisipan ri yaꞌ can cꞌo rajil-ruqꞌuexel xtiyoꞌox che. Quiriꞌ ri chꞌabel 
ri xeruꞌij ri Jesús.

Ri Juan ri Bautista yerutak caꞌiꞌ ru-discípulos riqꞌuin ri Jesús 
(Lc. 7:18‑35)

11  1 Tok ri Jesús xuqꞌuis-e rubixic chique ri doce ru-discípulos ri 
achique nicꞌatzin chi nequibanaꞌ, rijaꞌ xbe pa tak quitinamit t ri 

vinak richin xeꞌerutijoj y richin xutzijoj ri ruchꞌabel ri Dios chique.
2  Tok ri Juan ri Bautista xracꞌaxaj pa cárcel u ri utzulaj tak samaj 

yerubanalaꞌ ri Jesucristo, xerutak-e caꞌiꞌ ru-discípulos v riqꞌuin 3  richin 
xquicꞌutuj che: ¿Ja rat ri Jun ri sujun-pe roma ri Dios chi nipe? w ¿O 
cꞌa nikoyoꞌej chic jun? 4 Jacꞌa ri Jesús xuꞌij-pe chique ri caꞌiꞌ discípulos: 
Vacami quixtzolij y titzijoj che ri xitzꞌet can y ri xivacꞌaxaj-e vaveꞌ, 5 chi 
ri vinak man yetzuꞌun ta, vacami yetzuꞌun chic, x ri man utz ta cakan, 
vacami utz yebin; ri cꞌo yabil lepra chiquij, yecꞌachoj; ri man yeꞌacꞌaxan 
ta, vacami yeꞌacꞌaxan chic, ri animaꞌiꞌ yecꞌastaj; y chique ri man jun oc 
quichajin, nitzijos ri utzulaj chꞌabel ri nuꞌij achique ruchojmil yecolotaj. y 
6  Y tiꞌij che ri Juan chi utzulaj tzij banon che ri man nril ta jun roma chi 
nuxutuj can ri Dios, z riqꞌuin ri yitajin yin, xcha-e ri Jesús chique.

7 Tok ja yetzolij-e ri ru-discípulos ri Juan, ri Jesús (xutzꞌom, xuchop) 
nichꞌo pa ruviꞌ rucꞌaslen ri Juan, y quireꞌ xuꞌij chique a ri ecꞌo-apu riqꞌuin: 
¿Achique ri xeꞌitzꞌetaꞌ rix ri pa chakijlaj tzꞌiran ulef? ¿Xitzꞌet cami jun 
achi chiriꞌ, ri man cof ta paꞌel riqꞌuin ri achique nutzijoj, achel jun aj 
pa rukꞌaꞌ cakꞌikꞌ? Man quiriꞌ ta. 8  Nis-ta man xitzꞌet ta can jun achi ri 
ruyon nimaꞌk tak cajil tziek yerucusaj. Roma ri yecusan nimaꞌk tak cajil 
tziek, pa tak cacho reyes yecꞌuje-vi. 9 Pero, ¿achique ri xeꞌitzꞌetaꞌ rix ri pa 
chakijlaj tzꞌiran ulef? Can kitzij chi xitzꞌet can jun profeta, b pero man xe 

ta ri samaj richin jun profeta yoꞌon pa rukꞌaꞌ. 10 Quiriꞌ nin-ij chive, roma ri 
tzꞌiban can ja ri Juan ri nucꞌuxlaj tok nuꞌij:

Xtintak c jun yoꞌol utzulaj atzijol naꞌey chavech,
Richin nuchojmirisaj-apu ri abey. d

Quiriꞌ nuꞌij ri tzꞌiban can.
11 Yin can kitzij nin-ij chive: Chiquicojol conojel ri eꞌalaxnak vaveꞌ 
chochꞌulef, man jun chic jun ri más cꞌo rukꞌij que chuvech ri Juan ri 
Bautista. Pero ri más manak oc rukꞌij chiquicojol ri erichin ri aj-chicaj 
gobierno, más cꞌo rukꞌij que chuvech ri Juan. 12  Xe tok xutzꞌuc-pe samaj ri 
Juan ri Bautista, jariꞌ tok eqꞌuiy ri riqꞌuin uchukꞌaꞌ e nicajoꞌ yeꞌoc ruvinak 
ri aj-chicaj gobierno, y cꞌa quiriꞌ na najin ri vacami. Y ri más niquitij 
quikꞌij can yeꞌoc-vi. 13  Quiriꞌ nibanataj roma chupan ri ley ri xyoꞌox 
che ri Moisés y chupan ri tzꞌiban can coma conojel ri profetas ojer, cꞌo 
kꞌalajrisan can pa ruviꞌ ri aj-chicaj gobierno. Pero cꞌa ja pa ru-tiempo 
ri Juan xbanataj-vi. 14 Si rix ninimaj o man ninimaj ta, pero ri nuꞌij 
chupan ri tzꞌiban can chi nipe ri Elías, f riꞌ ja ri Juan. g 15 Ri (nikꞌax, ninoꞌ) 
chuvech h ri yitajin chubixic, trelesaj noꞌoj chirij. 16  Pero, ¿achok riqꞌuin 
cami yenjunumaj-vi ri vinak richin ri vacami? i Reꞌ ejunan quiqꞌuin ri 
acꞌolaꞌ ri yeꞌetzꞌan pa tak cꞌayibel y riqꞌuin cuchukꞌaꞌ yesiqꞌuin chiquivech, 
y niquiꞌij: 17 Xkakꞌojomaj xul chivech, y rix man xixxojo ta. Xkabixaj bix 
richin bis chivech y man xixokꞌ ta. j Quiriꞌ ri vinak reꞌ. 18  Roma tok xuka 
ri Juan ri Bautista, man nutij ta pan y man nukum ta vino, k y eqꞌuiy 
yeꞌin chi cꞌo itzel espíritu riqꞌuin. 19 Jacꞌa tok xinuka yin ri xitak-pe 
richin xinalex chiꞌicojol, xa ronojel nintij y ninkum, y eqꞌuiy yeꞌin chi xe 
vaꞌin voma y yin kumuy vino, yin (cachbil, cachꞌil) ri cꞌuluy impuestos 
y ri vinak aj-mac l yixchaꞌ chique. Pero ri noꞌoj ri petenak riqꞌuin ri Dios 
nikꞌalajin pa tak quicꞌaslen ri yebano ri rusamaj, m xchaꞌ ri Jesús.

Ri quimac ri aj-Corazín y ri aj-Betsaida 
(Lc. 10:13‑16)

20 Jacꞌariꞌ tok ri Jesús cꞌo xuꞌij chiquij ri ecꞌo pa tak tinamit ri rubanon-
vi-pe qꞌuiy milagros, n roma man jun bey xquijal quinoꞌoj richin ta xquiyaꞌ 
can ri quimac. 21 Rijaꞌ quireꞌ xuꞌij: Ninvokꞌej ivech rix aj-Corazín, y rix 
aj-Betsaida, roma xa ta ja ri pa tinamit Tiro y pa tinamit Sidón xeꞌan-
vi ri milagros ri xeꞌan pan itinamit rix, rijeꞌ xquijal yan ta quinoꞌoj 
y xquiyaꞌ yan ta can ri quimac, y quicusaloꞌn ta chic quitziak richin 

bis, o y quiyaloꞌn ta chic chaj chiquij, richin retal chi yebison p roma ri 
mac quibanaloꞌn. 22  Roma cꞌa riꞌ, nin-ij chive chi tok xtuka ri kꞌij q chi 
xtinicꞌox ronojel chꞌutik-nimaꞌk, ja rix aj-Corazín y rix aj-Betsaida ri más 
qꞌuiy castigo xtika pan iviꞌ que chuvech ri xtika pa quiviꞌ ri aj-Tiro y ri 
aj-Sidón. 23  Y rix aj-Capernaum, ninojij chi xquixjotoꞌex chilaꞌ chicaj, r 
pero xa man quiriꞌ ta. Roma xa cꞌa chupan ri lugar quichin ri animaꞌiꞌ s 
xquixkases-vi-ka. Roma xa ta ronojel ri milagros ri xeꞌan chivech rix can 
ta chiquivech ri aj-Sodoma xeꞌan-vi, rijeꞌ man ta xcꞌat ri quitinamit, xa cꞌa 
ecꞌo ta ri vacami. 24 Pero yin nin-ij chive chi tok xtuka ri kꞌij chi xtinicꞌox 
ronojel chꞌutik-nimaꞌk, ja rix ri rixcꞌo pa tinamit Capernaum ri más qꞌuiy 
castigo xtika pan iviꞌ que chuvech ri xtika pa quiviꞌ ri aj-Sodoma.

Ri Jesús nusuj ri uxlanen richin ri kánima 
(Lc. 10:21, 22)

25 Ja tiempo riꞌ tok ri Jesús quireꞌ xuꞌij: Nataꞌ Dios, rat ri Rajaf ri caj y 
ri rochꞌulef, matiox ninyaꞌ chave roma man xakꞌalajrisaj ta ruchojmil ri 
yitajin chubixic chiquivech ri vinak ri niquinaꞌ chi qꞌuiy queteman y can 
cꞌo quinoꞌoj. t Xa ja chiquivech ri achel acꞌolaꞌ u quibanon che ri cánima 
xakꞌalajrisaj-vi. 26 Can quiriꞌ vi Nataꞌ Dios, roma rat jariꞌ ri xka chavech 
chi xaꞌan. Quiriꞌ xuꞌij ri Jesús pa ru-oración. 27 Cꞌajariꞌ rijaꞌ xuꞌij: Ri Nataꞌ 
Dios ronojel ruyoꞌon-pe pa nukꞌaꞌ. v Y man jun chic etemayon w (yin achique, 
ayincuꞌx) yin, xaxe ri Nataꞌ. Y man jun etemayon (achique, acuꞌx) ri Nataꞌ, 
xaxe yin ri Rucꞌajol, y ri achok che xtinjoꞌ xtinkꞌalajrisaj-vi. 28  Quixampe 
viqꞌuin chiꞌivonojel rix ri rix cosnak chic chuxeꞌ ralal ri ekaꞌn ri yoꞌon chivij, 
y yin xtin-en chive chi xtivil ri kitzij uxlanen richin ri ivánima. 29 Tiya-e ri 
nu-yugo yin chirij ikul, y titijoj-pe-iviꞌ viqꞌuin, x roma yin (chꞌuchꞌuj, meꞌl oc) 
vánima y nukasan-viꞌ. y Si rix quiriꞌ xtiꞌen, ri ivánima xtril ri kitzij uxlanen. z 
30 Roma ri nu-yugo ri xtinyaꞌ chirij ikul, manak cosic rucꞌamon-pe chive, a y 
ri ekaꞌn ri xtinyaꞌ chivij man al ta richin nicꞌuaj, xchaꞌ ri Jesús.

Pa jun sábado ri kꞌij richin uxlanen, ri discípulos yequikꞌupulaꞌ rutzaꞌn 
tak trigo 

(Mr. 2:23‑28; Lc. 6:1‑5)

12  1 Chupan ri tiempo riꞌ, pa jun sábado ri kꞌij richin uxlanen, b ri Jesús y 
ri ru-discípulos yekꞌax pa jun juyuꞌ ticon trigo chuvech. Ri discípulos 

roma xpe vayijal quiqꞌuin, yequikꞌupula-e c rutzaꞌn ri trigo ebenak y yequitij. 

2 Tok ri achiꞌaꞌ fariseos xequitzꞌet-pe, quireꞌ xquiꞌij che ri Jesús: Queꞌatzꞌetaꞌ 
la a-discípulos, ru-ley ri Dios man jubaꞌ nuyaꞌ lugar chi niꞌan achel ri yetajin d 
riqꞌuin. Roma vacami kꞌij richin uxlanen, xechaꞌ. 3 Pero ri Jesús xuꞌij chique: 
¿Man jun bey ibanon leer chupan ruchꞌabel ri Dios ri achique xquiꞌen ri David 
y ri ebenak chirij chupan ri ojer can tiempo tok yevayijan chiriꞌ? e 4 Roma ri 
David xoc pa racho ri Dios chucanoxic achique niquitij, y ja ri pan ri sujun chic 
chuvech ri Dios ri xquitij, f masque ru-ley ri Dios nuꞌij chi ri pan riꞌ g nis-ta ri 
David, nis-ta ri ebenak chirij cꞌo quikꞌaꞌ che, roma xaxe ri sacerdotes israelitas 
cꞌo quikꞌaꞌ che. 5 ¿Y man ibanon ta leer rix ri nuꞌij chupan ri ley ri xyoꞌox che 
ri Moisés? Chiriꞌ nuꞌij chi ri sacerdotes israelitas nicꞌatzin yesamaj pa racho 
ri Dios chupan ri sábado ri xa kꞌij richin uxlanen, y riꞌ man mac ta chuvech 
ri Dios. 6 Pero vacami, rix nitzꞌet Jun ri más cꞌo rukꞌij h que chuvech ri racho 
ri Dios. i 7 Y rix man ta xiꞌij chi ri nu-discípulos mac ri yetajin, xa ta iveteman 
achique nuꞌij tzij ri tzꞌiban can ri nuꞌij: Yin ninjoꞌ chi rix yixpokonan, j y mani 
yeꞌicamisaj chicop chinuvech. 8 Quiriꞌ nin-ij chive, roma ri Rajaf ri sábado ri 
kꞌij richin uxlanen, ja yin ri xitak-pe k richin xinalex chiꞌicojol, xchaꞌ ri Jesús.

Ri Jesús nuꞌon chi nicꞌachoj jun ri caminak jun rukꞌaꞌ 
(Mr. 3:1‑6; Lc. 6:6‑11)

9 Tok ri Jesús xel-pe chupan ri juyuꞌ ri cꞌo-vi ri trigo, xbe pa qui-sinagoga l 
ri aj chiriꞌ. 10 Chiquicojol ri quimolon-quiꞌ chiriꞌ, cꞌo jun ri caminak jun rukꞌaꞌ, 
y ri fariseos quireꞌ xquicꞌutuj-apu che ri Jesús: ¿Utz cami nicꞌachojrises jun 
vinak pa jun sábado m ri kꞌij richin uxlanen? xechaꞌ. Quiriꞌ xquicꞌutuj-apu, xaxe 
roma nicajoꞌ niquisujuj. 11 Jacꞌa ri Jesús xuꞌij chique: Si jun chive rix cꞌo jun 
ru-oveja, y si pa jun sábado ri kꞌij richin uxlanen nitzak-ka ri oveja pa jun jul, 
rijaꞌ man nuyaꞌ ta can richin chucaꞌn kꞌij, xa nuqꞌuen-ka ri oveja n pa jul richin 
nrelesaj-pe. 12 Y jun vinak más cꞌo rakaleꞌn que chuvech jun oveja, y romariꞌ 
can ruyuken-vi-riꞌ riqꞌuin ru-ley ri Dios chi niꞌan favor che jun vinak chupan ri 
sábado ri kꞌij richin uxlanen. 13 Jacꞌariꞌ tok ri Jesús xuꞌij che ri caminak rukꞌaꞌ: 
Tayukuꞌ la akꞌaꞌ, xchaꞌ. Ja cꞌa xuyuk ri rukꞌaꞌ, xcꞌachojrises, xcanaj can achel ri 
jun chic rukꞌaꞌ. 14 Tok xeꞌel yan e ri achiꞌaꞌ fariseos chiriꞌ, xequimolo-quiꞌ richin 
niquinojij achique niquiꞌen o richin niquicamisaj ri Jesús.

Ri Jesús jun Samajinel chaꞌon-pe roma ri Dios
15 Ri Jesús reteman ri niquinojij chirij, p romariꞌ xel-e chiriꞌ, y eqꞌuiy 

xetzekleꞌen-e richin. q Y conojel ri yeyavej nuꞌon chique chi yecꞌachoj. 

16  Pero yerupaxaꞌaj-e chi man tiquiyaꞌ rutzijol r chi ja rijaꞌ ri yecꞌachojrisan 
riqꞌuin ri quiyabil. 17 Riqꞌuin ri quiriꞌ xuꞌij ri Jesús, xbanataj s ri kꞌalajrisan 
can chuvech ri profeta Isaías t ri quireꞌ nuꞌij:
 18 Jareꞌ ri Nusamajinel u ri nuchaꞌon.

Yin ninjoꞌ rijaꞌ, y niquicot vánima riqꞌuin.
Y xtinya-pe ri nu-Espíritu pa ruviꞌ; v
Y rijaꞌ xtucꞌut ri chojmilaj bey richin ri Dios chiquivech ri man 

israelitas ta.
 19 Man jun bey (xtichꞌojin, xtichꞌojoquin), ni man xtisiqꞌuin ta,

Ni man xtutzijoj ta riꞌ chiquivech ri vinak pa tak bey.
 20 Si rucꞌaslen jun vinak paxnak chic achel jun aj, rijaꞌ man xtukꞌaj ta 

ka jumul.
Y si achel jun kꞌakꞌ boxon ri xaxe chic sib nuꞌon, rijaꞌ man xtuchup ta 

ka jumul.
Quiriꞌ xtuꞌon-apu cꞌa jampe xtuꞌon chi ja ri choj ri xtitakchiꞌin pa 

quiviꞌ ri vinak.
 21 Y ri man israelitas ta, tok xtiquicꞌaxaj ri utzulaj nuchꞌabel ri xtutzijoj 

rijaꞌ chique, xtiquiyaꞌ cánima riqꞌuin.
Quiriꞌ ri rukꞌalajrisan can ri Dios.

Ecꞌo niquiꞌij chi ri Jesús cꞌo ruchukꞌaꞌ ri cajaf ri itzel tak espíritu riqꞌuin 
(Mr. 3:20‑30; Lc. 11:14‑23)

22  Jacꞌariꞌ xucꞌuax-apu chuvech ri Jesús jun ri man nichꞌo ta ni man 
nitzuꞌun ta roma ocunak itzel espíritu w riqꞌuin, y ri Jesús xuꞌon che chi 
xcꞌachoj, y romariꞌ xtiquer xtzuꞌun y xchꞌo. x 23  Conojel ri vinak xsatz 
quicꞌuꞌx tok xquitzꞌet y quireꞌ niquibilaꞌ chirij ri Jesús: ¿Mana-ta cami reꞌ 
ri jun riy-rumam ri David y ri bin can chi nipe? yechaꞌ. 24 Jacꞌa ri achiꞌaꞌ 
fariseos tok xquicꞌaxaj ri niquiꞌij ri vinak, quireꞌ xquiꞌij chirij ri Jesús: 
Rijaꞌ yerelesaj itzel tak espíritu, pero xa ja ri Beelzebú z ri cajaf ri itzel 
tak espíritu niyoꞌon ruchukꞌaꞌ richin yerelesaj, yechaꞌ. 25 Pero ri Jesús 
reteman ri niquinojij, a y romariꞌ xuꞌij chique: Xa achique na jun rey ri 
nicataj chiquij ri mismo ruvinak, man jubaꞌ xtilayoj chi rey. Y xa achique 
na tinamit o jay, si ri ecꞌo chupan xa niquibanala-ka oyoval chiquivech, 
xtijachataj-e quivech. 26  Si ri Satanás yerelesaj-e ri rusamajelaꞌ, xa 
chirij rijaꞌ mismo catajnak-vi. Y si quiriꞌ nuꞌon, man jubaꞌ xtilayoj ri ru-
gobierno. 27 Y si yin riqꞌuin ruchukꞌaꞌ ri Beelzebú yenvelesaj-vi itzel tak 
espíritu achel ri ninojij rix, ¿achique niyoꞌon cuchukꞌaꞌ ri yetzekleꞌen 

ivichin rix chi yequelesaj itzel tak espíritu? Romariꞌ ja rijeꞌ queꞌin si kitzij 
o man kitzij ta ri yixtajin chubixic chuvij. 28  Si yin riqꞌuin ru-Espíritu ri 
Dios yenvelesaj-vi itzel tak espíritu, jariꞌ retal chi ri ru-gobierno ri Dios 
cꞌo chic chiꞌicojol. b 29 Ninyaꞌ na pe jun ejemplo chivech. Tok cꞌo jun rajaf-
jay ri jani na ruchukꞌaꞌ, c y cꞌo jun nrojoꞌ nelakꞌ-e pa racho, nicꞌatzin chi 
naꞌey nuxim ri rajaf-jay, y cꞌajariꞌ cꞌo cheꞌel nuqꞌuen-e ronojel ri nrojoꞌ. 
30 Jun ri man nika ta chuvech ri nin-en yin, xa itzel yirutzꞌet. Y ri man 
nimolon ta viqꞌuin yin, xa niquiran-e. d 31 Romariꞌ yin nin-ij chive: Ronojel 
ruvech mac y ronojel yokꞌonic tak tzij ri yequibilaꞌ ri vinak, can cꞌa 
yeꞌan na perdonar ri ebiyon richin. Jacꞌa ri yeꞌin yokꞌonic tak tzij chirij ri 
Lokꞌolaj Espíritu e man xqueꞌan ta perdonar. f 32  Xa achique na ri niꞌin jun 
tzij g chuvij yin ri xitak-pe richin xinalex chiꞌicojol, cꞌa niꞌan na perdonar. h 
Jacꞌa ri niꞌin xa achique na tzij chirij ri Lokꞌolaj Espíritu, man xtiꞌan ta 
perdonar ri vacami, y nis-ta chupan ri jun chic tiempo chikavech apu.

33  Rix pa ruchojmil tiꞌij ri achique nitzꞌet viqꞌuin yin, achel niꞌen 
riqꞌuin jun cheꞌ, yixtiquer niꞌij i si utz o man utz ta riqꞌuin ri ruvech ri 
nuyaꞌ. j 34 Rix ri rix achel cumatz, k ¿achel xquixtiquer xtiꞌij ri utz, tok xa 
ivichin vi chi man rix utz ta? Roma ja ri achique nojnak pa ránima ri 
vinak ri yeꞌel pa ruchiꞌ. 35 Jun vinak utz, ja ri utz ri ruyacon pa ránima 
ri nuꞌij. l Jacꞌa ri vinak itzel rucꞌaslen, ja ri itzel ri ruyacon pa ránima ri 
nuꞌij. 36  Jacꞌa yin nin-ij chive chi tok xtuka ri kꞌij chi xtinicꞌox ronojel 
chꞌutik-nimaꞌk, m ri xequibilaꞌ tzij ri man jun yecꞌatzin-vi, can xtequijachaꞌ 
cuenta n roma ri xequibilaꞌ. 37 Quiriꞌ nin-ij chive, roma ja mismo ri chꞌabel 
ri nibilaꞌ rix vaveꞌ chochꞌulef, jariꞌ ri xticꞌatzin-ka chivij, richin xtiꞌix chi 
choj ri xiꞌen, o chi xquixtak pa kꞌakꞌ. o

Ri vinak itzel cánima niquicꞌutuj chi tiꞌan jun milagro chiquivech 
(Lc. 11:29‑32)

38 Cꞌo cꞌa chique ri achiꞌaꞌ qꞌuiy queteman chirij ri ley y chique ri fariseos 
ri quireꞌ xquiꞌij-apu che ri Jesús: Tijonel, roj nikajoꞌ nikatzꞌet chi rat naꞌan jun 
milagro p chikavech, xecha-apu che. 39 Pero ri Jesús quireꞌ xuꞌij chique: Ri vinak 
itzel cánima y man niquinimaj ta ri Dios, q niquitij quikꞌij niquicꞌutuj chi tiꞌan 
jun milagro chiquivech, r pero mana-ta ri niquicꞌutuj rijeꞌ ri xtibanataj. Ri retal ri 
xtiquitzꞌet xaxe ri achel xbanataj riqꞌuin ri profeta Jonás ojer can. 40 Roma achel 
xcꞌujeꞌ ri Jonás s chupan jun mama quer oxiꞌ kꞌij y oxiꞌ akꞌaꞌ, quiriꞌ mismo yin 

ri xitak-pe richin xinalex chiꞌicojol, xquicꞌujeꞌ oxiꞌ kꞌij y oxiꞌ akꞌaꞌ pa rucꞌuꞌx ri 
ulef. 41 Y tok xtinicꞌox ronojel chꞌutik-nimaꞌk, ri achiꞌaꞌ aj-Nínive t xquecataj-apu 
richin xtiquiꞌij chi tika castigo pa quiviꞌ ri vinak ri ecꞌo vacami. Roma ri xecꞌujeꞌ 
pa tinamit Nínive ojer, xe xquicꞌaxaj ruchꞌabel ri Dios ri xutzijoj ri Jonás, ja 
xquijal quinoꞌoj u y xquiyaꞌ can ri quimac. Jacꞌa ri vacami yincꞌo yin ri más cꞌo 
nukꞌij que chuvech ri Jonás, y man yinquinimaj ta v ri vinak. 42 Tok xtinicꞌox 
ronojel chꞌutik-nimaꞌk, xticataj-apu ri jun reina w ri xuꞌon gobernar pa rochꞌulef 
Sabá richin xtuꞌij-apu chi tika castigo pa quiviꞌ ri vinak ri ecꞌo vacami. Roma ri 
reina riꞌ tok xcꞌaseꞌ chochꞌulef, chi naj xpe-vi richin xuracꞌaxaj vaveꞌ pan Israel 
ri nimalaj noꞌoj ri yoꞌon che ri rey Salomón. x Jacꞌa ri vacami yincꞌo yin ri más 
cꞌo nukꞌij y que chuvech ri rey Salomón, y man yinquinimaj ta ri vinak, xchaꞌ ri 
Jesús.

Ri itzel espíritu ri nitzolij chic pa ránima jun vinak 
(Lc. 11:24‑26)

43  Tok jun itzel espíritu  z ntel-e pa ránima jun vinak, nixule-
nijoteꞌ chucanoxic uxlanen pa chakiꞌj tak lugar, pero roma man 
nril ta, 44  quireꞌ nuꞌij-ka: Más utz yitzolij chic pa ránima ri vinak 
ri xinel-vi-pe, nichaꞌ. Tok nitzolij, nril ránima ri vinak achel jun 
jay ri manak rajaf, jabel meson y nucꞌun can ronojel. 45  Jacꞌariꞌ 
niꞌe y yeꞌerucꞌamaꞌ vukuꞌ chic itzel tak espíritu más eꞌitzel 
chuvech rijaꞌ. Conojel reꞌ yeꞌoc pa ránima ri vinak y niquiꞌen-
ka cacho chiriꞌ, y ri rucꞌaslen ri vinak riꞌ más cꞌayef nuꞌon que 
chuvech ri rubanon naꞌey. Quiriꞌ xtibanataj quiqꞌuin ri vinak a 
itzel quicꞌaslen ri ecꞌo vacami.

Ri ruteꞌ y ri eruchakꞌ ri Jesús 
(Mr. 3:31‑35; Lc. 8:19‑21)

46  Tok ri Jesús cꞌa nichꞌo na quiqꞌuin ri vinak chiriꞌ, ri ruteꞌ y ri 
eruchakꞌ b ecꞌo-e chojay roma nicajoꞌ yechꞌo riqꞌuin. c 47 Jariꞌ tok cꞌo jun 
x-in-apu che ri Jesús: Ri ateꞌ y ri eꞌachakꞌ ecꞌo chojay, y nicajoꞌ yechꞌo 
aviqꞌuin, xcha-apu che. 48  Pero ri Jesús quireꞌ xuꞌij che ri x-in-apu quiriꞌ: 
¿Achique cꞌa ri nteꞌ y ri enchakꞌ nanojij rat? 49 Y riqꞌuin cꞌa rukꞌaꞌ xerucꞌut 
ri ru-discípulos y xuꞌij: Jareꞌ ri nteꞌ y ri enchakꞌ. 50 Roma xa achique na 
jun nibano ri nurayij d ri Nataꞌ chicaj, jariꞌ ri nteꞌ, vanaꞌ y nchakꞌ, xchaꞌ ri 
Jesús.

e 13:1 Mr. 4:1. f 13:2 Lc. 8:4. g 13:2 Lc. 5:3. h 13:3 Mr. 4:3; Lc. 8:5. i 13:5 Ez. 11:19. 
j 13:6 Col. 2:7. k 13:8 Gn. 26:12. l 13:9 Mr. 4:9. m 13:12 Mr. 4:25; Lc. 8:18; 19:26. 

Ri ejemplo pa ruviꞌ jun ticonel 
(Mr. 4:1‑9; Lc. 8:4‑8)

13  1 Ri kꞌij riꞌ xel-e ri Jesús pa jay, y xbetzꞌuyeꞌ chuchiꞌ ri yaꞌ. e 
2  Jariꞌ tok jani na qꞌuiy vinak xquimol-apu-quiꞌ riqꞌuin, f romariꞌ 

xoc-apu pa jun canoa y chiriꞌ xtzꞌuye-vi, g jacꞌa ri quimolon-apu-quiꞌ 
epaꞌel-apu chuchiꞌ ri yaꞌ. 3  Rijaꞌ jalajoj xuꞌij chique riqꞌuin ejemplos, y jun 
ri xuꞌij jareꞌ: Cꞌo jun ticonel xbe chuquiraxic semilla. h 4  Tok ja nuquiraj 
chiriꞌ, cꞌo che ri semilla xeka pa bey, y xepe ri chicop cꞌo quixicꞌ, 
xquitij-e ri semilla. 5  Cꞌo chꞌakaꞌ che ri semilla xeka chiquicojol tak 
abaj, i y roma chiriꞌ man pin ta ulef cꞌo, xa chaꞌanin xeꞌel-pe roma man 
naj ta xecꞌuje-vi-ka ri semilla. 6  Jacꞌa tok xel-pe ri kꞌij y xpe ruchukꞌaꞌ, 
ri chꞌutik ticoꞌn xecꞌat chuvech, y xechakij-ka roma manak niꞌe-vi-ka 
ri quixeꞌ. j 7 Chꞌakaꞌ che ri semilla xeka achique lugar yeꞌel-pe qꞌuix, y 
junan xeꞌel-pe quiqꞌuin. Pero ri qꞌuix más chaꞌanin xeqꞌuiy, y ri chꞌutik 
ticoꞌn xekꞌaner-ka chucojol. 8  Pero cꞌo che ri semilla xeka pa ruchꞌacul ri 
ulef. Cꞌo xquiyaꞌ a cien, k cꞌo xquiyaꞌ a sesenta y cꞌo xquiyaꞌ a treinta. 9 Ri 
(nikꞌax, ninoꞌ) chuvech ri yitajin chubixic, trelesaj noꞌoj chirij, l xchaꞌ ri 
Jesús.

Ri nicꞌatzin-vi jun ejemplo 
(Mr. 4:10‑12; Lc. 8:9, 10)

10 Jacꞌariꞌ tok ri discípulos xejel-apu riqꞌuin ri Jesús y xquicꞌutuj che: 
¿Achique roma riqꞌuin ejemplos yachꞌo-vi chiquivech ri vinak? xechaꞌ che. 
11 Ri Jesús xuꞌij: Roma chive rix yoꞌon lugar chi nivetemaj ri man can ta 
ojer riꞌ kꞌalajrisan can chirij ri aj-chicaj gobierno. Jacꞌa rijeꞌ, man yoꞌon ta 
lugar chique. 12  Roma xa achique na m ri cꞌo chic cꞌo riqꞌuin, xtiyoꞌox más 
che, richin quiriꞌ nicꞌujeꞌ más riqꞌuin. Pero ri man jun cꞌo riqꞌuin, hasta 
ri jubaꞌ cꞌo riqꞌuin xteleses che. 13  Xa romariꞌ tok yin yencusaj ejemplos 
richin yichꞌo quiqꞌuin, roma rijeꞌ masque niquitzꞌet ri najin chiquivech, 
pero xa achel man yetzuꞌun ta, y masque niquicꞌaxaj ri niꞌix chique, pero 
xa man (nikꞌax, ninoꞌ) ta chiquivech. 14 Pa cánima ri vinak reꞌ najin-vi ri 
rutzꞌiban can ri profeta Isaías ojer, ri quireꞌ nuꞌij:

Rix xaxe choj xtivacꞌaxaj ri niꞌix chive y man (xtikꞌax, xtinoꞌ) ta 
chivech. n

Xtitzꞌet ri najin chivech, pero xa man xtiyaꞌ ta pa cuenta.
 15 Roma ri cánima ri vinak reꞌ xcovir.

Cꞌayef ntoc pa quixiquin ri niquicꞌaxaj.

Quiyupun runakꞌ-quivech
Roma man nicajoꞌ ta yetzuꞌun, o
Man nicajoꞌ ta niquicꞌaxaj,
Richin ntoc pa tak cánima,
Nis-ta nicajoꞌ niquijal quinoꞌoj,
Richin chi yin ninchojmirisaj ri quicꞌaslen.

Quiriꞌ nuꞌij ruchꞌabel ri Dios ri rutzꞌiban can ri Isaías, xchaꞌ ri Jesús.
16  Jacꞌa rix nu-discípulos, utzulaj tzij banon che ri ivech, p roma yixtiquer 
nitzꞌet ri najin chivech y utzulaj tzij banon che ri ixiquin, roma (nikꞌax, 
ninoꞌ) chivech ri nivacꞌaxaj. 17 Roma yin kitzij nin-ij chive chi qꞌuiy 
profetas y vinak choj quicꞌaslen ojer ri xcajoꞌ xquitzꞌet ri nitzꞌet rix 
vacami, y man xquitzꞌet ta e. q Xcajoꞌ xquicꞌaxaj-e ri nivacꞌaxaj rix vacami, 
y man xquicꞌaxaj ta e. r

Ri Jesús nukꞌalajrisaj ri ejemplo pa ruviꞌ ri ticonel 
(Mr. 4:13‑20; Lc. 8:11‑15)

18  Roma cꞌa riꞌ, rix tivacꞌaxaj achique nuꞌij tzij ri ejemplo pa ruviꞌ ri 
ticonel. s 19 Tok jun vinak nracꞌaxaj ri chꞌabel ri nikꞌalajrisan ri ru-gobierno 
ri Ajaf Dios, y man (nikꞌax, ninoꞌ) ta chuvech, nipe ri itzel t y nrelesaj-e ri 
ticon can pa ránima. u Jariꞌ ri semilla ri xka pa bey. 20 Ri semilla ri xeka 
chiquicojol tak abaj, nichꞌo pa ruviꞌ ri vinak ri nracꞌaxaj ruchꞌabel ri Dios v 
y can niquicot nucꞌul, w 21 pero man nuqꞌuen ta ka ruvech pa ránima, xa 
jubaꞌ oc kꞌij nuyaꞌ ránima riqꞌuin ri Dios, roma tok niyoꞌox pa kꞌaxomal 
o pa pokonal roma runiman ruchꞌabel ri Dios, xa chaꞌanin nril jun roma 
chi nuxutuj can ri Dios. 22  Ri semilla ri xeka chiquicojol tak qꞌuix, x jariꞌ 
nuꞌij tzij chi ecꞌo yeꞌacꞌaxan ruchꞌabel ri Dios, pero xa roma niꞌe cánima 
pa ruviꞌ ri rochꞌulef, y roma yesatz pa ruviꞌ ri beyomal, y jariꞌ nibano chi 
nijikꞌ ri ruchꞌabel ri Dios, y man jun samaj nuꞌon pa cánima. 23  Jacꞌa ri 
semilla ri xeka pa ruchꞌacul ri ulef z nichꞌo pa ruviꞌ ri nacꞌaxan ruchꞌabel 
ri Dios y (nikꞌax, ninoꞌ) chuvech, y pa rucꞌaslen can cꞌo utz nikꞌalajin, a 
achel ruvech ri ticoꞌn ri cꞌo nuyaꞌ a cien, cꞌo nuyaꞌ a sesenta y cꞌo nuyaꞌ a 
treinta, xchaꞌ ri Jesús.

Ri ejemplo chirij ri kitzij trigo y ri (rucavach, ruqꞌuexevach)
24  Xutzijoj chic jun ejemplo ri Jesús chiquivech, y quireꞌ xuꞌij: Ri 

nibanataj chupan ri aj-chicaj gobierno b junan riqꞌuin ri xbanataj riqꞌuin 

c 13:25 Hch. 20:29, 30. d 13:25 1 P. 5:8. e 13:30 Fil. 3:18, 19; 2 Ts. 3:6; 
2 Ti. 2:19. f 13:30 Mt. 3:12; Lc. 3:17. g 13:31 Is. 2:2, 3; Mi. 4:1; Mr. 4:30; Lc. 13:18. 
h 13:32 Lc. 13:19. i 13:33 Mr. 4:33, 34. j 13:34 Sal. 49:4; 78:2; 1 Co. 2:7. 

jun ticonel ri xutic utzulaj ruvech semilla pa rujuyuꞌ. 25  Jacꞌa tok xril 
hora richin varan, chupan ri ticoꞌn xoc jun ri royoval che rajaf ri juyuꞌ, 
xeruticaꞌ c cꞌa can (rucavach, ruqꞌuexevach) trigo chucojol ri kitzij 
trigo, y ja xbe. d 26  Tok xqꞌuiy-pe ri trigo y xeꞌel-pe quitzaꞌn, cꞌajariꞌ 
xkꞌalajin-pe ri man kitzij ta trigo chucojol. 27 Xepe cꞌa ri rusamajelaꞌ 
rajaf ri juyuꞌ y xquiꞌij che: Ajaf, junan na cꞌa ruvech ri semilla ri xatic-
ka. Pero, ¿achel chi cꞌo ri man kitzij ta trigo chucojol? xechaꞌ. 28  Jacꞌa 
rijaꞌ quireꞌ xuꞌij chique: Reꞌ rusamaj jun ri royoval chuve, xchaꞌ. Y ri 
rusamajelaꞌ xquiꞌij: ¿Najoꞌ chi nkuꞌe chucꞌukic? xechaꞌ. 29 Y rijaꞌ xuꞌij 
chique: Quiriꞌ tubanaꞌ, man xa chucꞌukic ri man kitzij ta trigo, ja jun ri 
trigo xquecꞌukutaj-pe. 30  Más utz tiyaꞌ lugar chi junan yeqꞌuiy e riqꞌuin 
ri trigo, cꞌa terilaꞌ na ri kꞌij richin ri kꞌatoj. Tok xtiꞌan ri kꞌatoj, yin xtin-
ij chique ri yekꞌaton chi naꞌey tiquimoloꞌ ruchiꞌ ri man kitzij ta trigo, 
y quequibanaꞌ pa tak manojo richin yeporox; jacꞌa ri trigo tiquimoloꞌ 
richin niyac, f xchaꞌ rajaf ri juyuꞌ. Quiriꞌ ri ejemplo ri xuꞌij ri Jesús.

Ri ejemplo pa ruviꞌ ru-semilla ri mostaza 
(Mr. 4:30‑32; Lc. 13:18, 19)

31 Ri Jesús xutzijoj chic jun ejemplo chiquivech, y quireꞌ xuꞌij: Ri 
aj-chicaj gobierno g achel jun chꞌuti ruvech ru-semilla mostaza ri 
neruticaꞌ jun ticonel pa rujuyuꞌ. 32  Masque ja semilla riꞌ ri más coꞌol 
oc chiquivech ronojel quivech semilla, pero tok niqꞌuiy, más (nim, tij) 
ntel chiquivech ronojel quivech ticoꞌn, jubaꞌ ma neꞌoc achel cheꞌ, y 
hasta ri chicop cꞌo quixicꞌ niquiꞌen quisoc chukꞌaꞌ, h xchaꞌ ri Jesús.

Ri ejemplo pa ruviꞌ ri levadura 
(Lc. 13:20, 21)

33  Ri Jesús xutzijoj chic jun ejemplo chiquivech, i y quireꞌ xuꞌij: Ri 
aj-chicaj gobierno junan riqꞌuin ri levadura ri nerucꞌama-pe jun ixok y 
nuyokꞌ chucojol oxiꞌ medida harina richin nuquiraj-riꞌ chupan ronojel, 
xchaꞌ ri Jesús.

Ri rucusasic nuꞌon ri Jesús chique ri ejemplos 
(Mr. 4:33, 34)

34 Ronojel reꞌ riqꞌuin ejemplos xutzijoj-vi ri Jesús chique ri vinak. Man 
jun achique xutzijoj ri man ta xucusaj ejemplos j richin xchꞌo chiquivech, 
35 richin quiriꞌ nibanataj ri ruꞌin can jun chique ri profetas ojer, ri quireꞌ 
xuꞌij:

Yin riqꞌuin ejemplos xquichꞌo-vi chiquivech ri vinak.
Qꞌuiy ri man eteman ta ruchojmil xe tok x-an ri rochꞌulef, k xtincꞌut 

ruchojmil. l
Quiriꞌ nuꞌij chupan ri tzꞌiban can, xchaꞌ ri Jesús.

Ri Jesús nukꞌalajrisaj ri ejemplo chirij ri semilla man utz ta
36  Tok ri Jesús xchꞌo yan can chique ri vinak, rijaꞌ xtzolij chic ri pa 

jay. Xejel cꞌa apu ri ru-discípulos riqꞌuin y quireꞌ xquiꞌij che: Taꞌij chike 
achique nuꞌij tzij ri ejemplo chirij ri (rucavach, ruqꞌuexevach) ri trigo 
ri xel-pe chucojol ri kitzij trigo ri pa juyuꞌ, xechaꞌ. 37 Y ri Jesús quireꞌ 
xuꞌij chique: Ri ticonel richin ri utzulaj semilla, ja yin ri xitak-pe 
richin xinalex chiꞌicojol. 38  Ri juyuꞌ ri x-an-vi ri ticoj, ja ri rochꞌulef. m 
Ri utzulaj semilla ja ri yeꞌoc ruvinak ri ru-gobierno ri Ajaf Dios. n Y 
ri man kitzij ta chi trigo, ja ri vinak ri erichin ri itzel. o 39 Ri royoval 
che ri rajaf ri juyuꞌ ri xtico can ri man kitzij ta chi trigo, ja ri itzel. Ri 
kꞌatoj, ja ri xtibanataj pa ruqꞌuisbel ri tiempo ri rojcꞌo-vi; y ri yekꞌaton, p 
ja ri ángeles. 40  Y achel niꞌan che ri man kitzij ta chi trigo, yecꞌuk-e y 
yeporox pa kꞌakꞌ, quiriꞌ mismo xtibanataj pa ruqꞌuisbel che ri tiempo 
ri rojcꞌo-vi. 41 Yin ri xitak-pe richin xinalex chiꞌicojol xquentak ri nu-
ángeles richin xquequelesaj-e q pa nu-gobierno conojel ri xaxe richin 
yequitzak chꞌakaꞌ chic yecꞌatzin, y quiriꞌ mismo conojel ri ebanoy 
mac. 42  Conojel ri xqueꞌeleses-e, xqueꞌecꞌak chupan ri nimalaj kꞌakꞌ r ri 
achel jun horno. Chiriꞌ cꞌa xtoc-vi okꞌej y jachꞌachꞌen eyaj. s 43  Jacꞌa ri 
xquicꞌuaj jun cꞌaslen choj, can xquetzꞌintzꞌot achel ri kꞌij t pa ru-gobierno 
ri Quitataꞌ Dios. Ri (nikꞌax, ninoꞌ) chuvech ri yitajin chubixic, trelesaj 
noꞌoj chirij.

Ri ejemplo pa ruviꞌ jun beyomal mukul can pa jun juyuꞌ
44  Ri aj-chicaj gobierno achel jun beyomal mukul can pa jun juyuꞌ 

ri nril jun vinak. Ri nilo richin ri beyomal, nrevaj chic can jun bey, y 
niquicot ránima nerucꞌayij ronojel ri cꞌo riqꞌuin y nulokꞌ u cꞌa ri juyuꞌ ri 
evan-vi ri beyomal.

Ri ejemplo pa ruviꞌ jun nimalaj perla
45  Ri aj-chicaj gobierno achel jun cꞌayiy y lokꞌoy perlas ri yerucanoj 

utzulaj tak perlas. 46  Rijaꞌ tok nril jun perla más utz chuvech ri erilon 
chic, niꞌe chucꞌayixic ronojel ri cꞌo riqꞌuin richin nulokꞌ ri perla riꞌ. v

Ri ejemplo pa ruviꞌ jun yaꞌl ri achok che yeꞌeleses-vi quer pa yaꞌ
47 (Chukaꞌ, ka) ri aj-chicaj gobierno junan riqꞌuin jun yaꞌl w ri yoꞌon-ka 

pa yaꞌ, roma ronojel quivech quer x niquiya-pe-quiꞌ chupan. 48  Tok ninoj 
ri yaꞌl riqꞌuin quer, ri samajelaꞌ niquelesaj-e chuchiꞌ ri yaꞌ, y yetzꞌuyeꞌ 
cꞌa richin yequichaꞌ. Ri utz chi yetij, yequiyaꞌ pa tak chaquech, y ri man 
utz ta, yequitorij can. 49 Quiriꞌ ri xtibanataj chupan ri ruqꞌuisbel che ri 
tiempo. Ri ángeles xqueꞌel richin yequelesaj ri man utz ta y quicꞌaslen 
chiquicojol ri choj quicꞌaslen. 50 Ri man utz ta quicꞌaslen, xquequicꞌak 
chupan ri nimalaj kꞌakꞌ z ri achel jun horno. Chiriꞌ cꞌa xtoc-vi okꞌej y 
jachꞌachꞌen eyaj. a

Nimalaj beyomal ri qꞌuiy aveteman chirij ruchꞌabel ri Dios
51 Ri Jesús xuꞌij chique ri ru-discípulos: ¿(Xkꞌax, xnoꞌ) chivech ronojel 

re xin-ij? xchaꞌ. Y ri discípulos xquiꞌij: Jaꞌ, Ajaf, xechaꞌ. 52  Y ri Jesús xuꞌij 
cꞌa chique: Riqꞌuin ri (xkꞌax, xnoꞌ) chivech, yin nin-ij chive chi conojel 
ri qꞌuiy queteman chirij ri ley ri xyoꞌox che ri Moisés, y quitijon-quiꞌ 
chirij ruchojmil ri aj-chicaj gobierno, rijeꞌ ejunan riqꞌuin jun tataꞌaj ri 
chucojol rubeyomal nrelesaj-vi-pe ri cꞌate ruyacon y ri cꞌo chic chi tiempo 
ruyacon. b

Ri Jesús nikꞌax chic jun bey pa tinamit Nazaret 
(Mr. 6:1‑6; Lc. 4:16‑30)

53  Tok ri Jesús xuqꞌuis rubixic ri ejemplos, xel-pe chiriꞌ. 54  Tok cꞌo 
chic pa tinamit ri xqꞌuiy-vi, c rijaꞌ xerutijoj ri niquimol-quiꞌ ri pa qui-
sinagoga. Y roma ri chꞌabel ri yeruꞌij chique, d can achique na xquinaꞌ, 
y quireꞌ niquiꞌij: ¿Achique cꞌa lugar petenak-vi ri utzulaj noꞌoj ri cꞌo 
riqꞌuin y ri uchukꞌaꞌ richin nuꞌon milagros? 55  Rijaꞌ xa rucꞌajol ri jun 
achi e samajiy-cheꞌ. Ri ruteꞌ rubinan María, ri eruchakꞌ ja ri Jacobo, 
ri José, ri Simón y ri Judas. f 56  Ri ranaꞌ xa vaveꞌ chikacojol ecꞌo-vi. 
¿Achique cꞌa lugar petenak-vi ronojel ri yerubanalaꞌ? yechaꞌ chiquivech. 
57 Y ri vinak man xquiyaꞌ ta pa cuenta ri Jesús. Pero rijaꞌ xuꞌij chique: 
Nis-ta jun profeta ri man ta niyoꞌox rukꞌij, pero man coma ta ri aj-
rutinamit, ni man coma ta ri aj pa racho, g xchaꞌ. 58  Y ri Jesús man qꞌuiy 
ta milagros xuꞌon ri pa rutinamit, roma ri ruvinak man niquinimaj ta h 
(achique, acuꞌx) rijaꞌ.

Ri rucamic ri Juan ri Bautista 
(Mr. 6:14‑29; Lc. 9:7‑9)

14  1 Chupan ri tiempo riꞌ, ri Herodes ri nibano gobernar ri rucaj 
parte richin ri rochꞌulef ri cꞌo-vi, xracꞌaxaj chi ri Jesús can qꞌuiy 

rutzijol i chiquicojol ri vinak, 2  y quireꞌ xuꞌij chique ri rusamajelaꞌ: Ri achi ri 
niꞌix Jesús che, xa ja ri Juan ri Bautista xcꞌastaj-pe chiquicojol ri animaꞌiꞌ, 
y romariꞌ ocunak nimalaj uchukꞌaꞌ riqꞌuin richin nitiquer yerubanalaꞌ 
milagros, xchaꞌ ri Herodes. 3-4 Quiriꞌ nuꞌij ri rey Herodes, roma ja rijaꞌ x-in 
chi (xtzꞌam, xchap) ri Juan, xxim pa cadena y xyoꞌox pa cárcel. Quiriꞌ xuꞌon 
ri Herodes, roma ri Juan ruꞌin che chi man jubaꞌ utz chuvech ru-ley ri Dios 
chi rubanon-ka rixayil che ri Herodías, j rixayil ri Felipe ri mismo runimal 
ri Herodes. 5 Chupan ri tiempo riꞌ ri Herodes xrojoꞌ chi xucamisaj ri Juan, 
pero xa nuxiꞌij-riꞌ chiquivech ri tinamit, roma chiquivech rijeꞌ ri Juan ri 
Bautista can profeta vi richin ri Dios. 6 Jacꞌa tok ri Herodes xuqꞌuis chic jun 
rujunaꞌ, k cꞌo jun nimakꞌij x-an, y ri xten ral ri Herodías xxojo chiquivech 
conojel ri ecꞌo-apu chiriꞌ, y ri Herodes can xka chuvech. 7 Romariꞌ can xuyaꞌ 
rutzij l che ri xten chi xa achique na nucꞌutuj, can xtuya-vi che. 8  Jacꞌa tok ri 
xten yoꞌon chic pe runoꞌoj roma ri ruteꞌ, rijaꞌ quireꞌ xuꞌij che ri Herodes: Yin 
ninjoꞌ chi naya-pe chinuvech pa jun plato (rujolon, ruviꞌ) ri Juan ri Bautista, 
xchaꞌ. 9 Tok xracꞌaxaj quiriꞌ, ri rey Herodes xpe bis pa ránima, m pero roma 
ruyoꞌon chic rutzij che, y can chiquivech ri ecꞌo-apu riqꞌuin chuchiꞌ mesa 
ruꞌin-vi, romariꞌ xuꞌij chi tiyoꞌox che ri xten ri achique xucꞌutuj. 10 Xutak 
cꞌa rucumic (rujolon, ruviꞌ) ri Juan ri Bautista pa cárcel. 11 Xyoꞌox cꞌa pe pa 
jun plato, xcꞌan-pe che ri xten, y ri xten xberuyaꞌ che ri ruteꞌ. 12  (Xeꞌapon, 
xeꞌebos) cꞌa ru-discípulos n ri Juan ri Bautista, xequicꞌamaꞌ ri ru-cuerpo y 
xquimuk. Y xequiꞌij che ri Jesús ronojel ri xbanataj.

Ri Jesús yerutzuk voꞌoꞌ mil vinak 
(Mr. 6:30‑44; Lc. 9:10‑17; Jn. 6:1‑14)

13  Tok ri Jesús xracꞌaxaj ri xbanataj, rijaꞌ xoc-e pa jun canoa richin 
xbe pa jun lugar manak vinak, o richin nicꞌujeꞌ ruyon. Jacꞌa tok ri vinak 
xquinaꞌej, chicakan xeꞌel-vi-e ri pa tak tinamit richin xbequilaꞌ. p 14 Y 
tok ri Jesús xel-pe ri pa canoa, xutzꞌet chi eqꞌuiy vinak coyoꞌen. Rijaꞌ 
xupokonaj q quivech, y xuꞌon chi xecꞌachoj ri yeyavej chiquicojol. 15 Tok ja 
xkꞌakꞌij-ka chiriꞌ, ri ru-discípulos xejel-apu riqꞌuin y xquiꞌij che: Ri rojcꞌo-
vi xa manak vinak y ja xkꞌakꞌij-ka, romariꞌ más utz yeꞌatak-e ri vinak pa 
tak aldeas richin nequilokꞌoꞌ achique niquitij, r xechaꞌ. 16  Pero ri Jesús xuꞌij 

chique ri ru-discípulos: Man nicꞌatzin ta chi cꞌa yebe na, ja rix quixtzuku s 
quichin, xchaꞌ chique. 17 Jacꞌa ri discípulos xquiꞌij: Roj xaxe voꞌoꞌ pan y 
caꞌiꞌ quer cꞌo kiqꞌuin, xechaꞌ. 18  Y ri Jesús xuꞌij chique: t Ticꞌama-pe vaveꞌ. 
19 Jacꞌariꞌ xuꞌij chi quetzꞌuyeꞌ conojel ri vinak chosabána; y xeruliꞌej cꞌa 
ri voꞌoꞌ pan y ri caꞌiꞌ quer, xtzuꞌun cꞌa e chicaj y xumatioxij u che ri Dios, 
xeruper v cꞌa ri quer y ri pan, y jariꞌ xuya-e chique ri ru-discípulos y ri 
discípulos xquiyalaꞌ chique ri vinak. w 20 Conojel xevaꞌ y jabel xnoj quipan, 
y xquimol ri ruchiꞌ tak pan y ri quer ri man xqꞌuis ta, x y cꞌa xnoj na doce 
chaquech. 21 Ri xevaꞌ, jun cami voꞌoꞌ mil achiꞌaꞌ, jacꞌa ri ixokiꞌ y ri acꞌolaꞌ 
man xeꞌajlex ta.

Ri Jesús nibin chirakan pa ruviꞌ ri lago Galilea 
(Mr. 6:45‑52; Jn. 6:15‑21)

22  Ri Jesús xerucusaj-e ri ru-discípulos chupan ri canoa y xuꞌij-e 
chique chi quekꞌax-apu jucꞌan ruchiꞌ ri lago richin quenabeyaj-e 
chuvech, chupan chi rijaꞌ cꞌa nichꞌo na can chique ri vinak richin 
yerutak-e chi tak cacho. y 23  Tok xerutak yan can chi tak cacho, rijaꞌ 
ruyon xjote-e chuvech jun juyuꞌ z richin nerubanaꞌ orar. Y tok xoc-pe ri 
akꞌaꞌ, cꞌa chiriꞌ na cꞌo-vi ruyon. 24  Jacꞌa ri canoa ri ebenak-vi ri discípulos 
pa nicꞌaj chic yaꞌ cꞌo-vi-apu, pero roma nibolkoꞌt ri yaꞌ, man nuyaꞌ ta 
lugar che ri canoa chi choj nibin, roma ri cakꞌikꞌ nurutzꞌajij-riꞌ chuvech. 
25  Jacꞌa chupan ri rucaj parte richin ri akꞌaꞌ, ri Jesús nibin chirakan pa 
ruviꞌ ri yaꞌ benak-apu quiqꞌuin. 26  Jacꞌa ri ru-discípulos tok xquitzꞌet chi 
cꞌo jun nibin chirakan pa ruviꞌ ri yaꞌ, a xquixiꞌij-quiꞌ y xquiꞌij: ¡Laꞌ jun 
xibinel! xechaꞌ. Riqꞌuin cuchukꞌaꞌ xesiqꞌuin roma quixiꞌin-quiꞌ. 27 Pero ri 
Jesús chaꞌanin xchꞌo-pe chique, y xuꞌij: ¡Ticovij-iviꞌ; b man tixiꞌij-iviꞌ! Xa 
ja yin, xchaꞌ.

28  Jacꞌariꞌ tok ri Pedro quireꞌ xuꞌij-apu che ri Jesús: Ajaf, si ja rat, 
tabanaꞌ chi yin yibin pa ruviꞌ ri yaꞌ yiꞌe-apu aviqꞌuin, xchaꞌ che. 29 Y 
ri Ajaf xuꞌij-pe che: Catampe cꞌa. Jacꞌariꞌ xel-e ri Pedro ri pa canoa, ja 
nibin pa ruviꞌ ri yaꞌ xbe-apu riqꞌuin ri Jesús. 30 Pero tok xutzꞌet chi jani 
na ruchukꞌaꞌ ri cakꞌikꞌ, más xuxiꞌij-pe-riꞌ. Rijaꞌ xunaꞌ chi ja niꞌe-ka chuxeꞌ 
ri yaꞌ, y riqꞌuin cꞌa ruchukꞌaꞌ xuꞌij: ¡Ajaf, quinacoloꞌ! 31 Jariꞌ tok ri Jesús 
(xutzꞌom, xuchop) ri Pedro y xuꞌij che: ¡Pedro, rat man can ta cukul acꞌuꞌx 
viqꞌuin! c ¿Achique roma cacaꞌ acꞌuꞌx xaꞌan-ka? xchaꞌ ri Jesús. 32  Tok rijeꞌ 
ejotol chic e ri pa canoa, d ri cakꞌikꞌ xtane-ka. e 33  Jacꞌariꞌ tok ri ebenak 

pa canoa xquiyaꞌ rukꞌij ri Jesús y xquiꞌij che: Can kitzij na vi chi ja rat ri 
Rucꞌajol f ri Dios, xechaꞌ.

Ri Jesús nuꞌon chi yecꞌachoj ri yeyavej ri ecꞌo pa Genesaret 
(Mr. 6:53‑56)

34 Tok quikꞌasan chic ruviꞌ ri yaꞌ, xebeꞌel pa Genesaret. g 35 Y tok ri 
achiꞌaꞌ aj chiriꞌ xquetemaj ruvech ri Jesús, xquelesaj rutzijol ri pa tak 
lugar ri ecꞌo-pe chunakaj ri quitinamit, y ri vinak xequicꞌamala-pe 
conojel ri yeyavej ri ecꞌo quiqꞌuin. 36  Niquicꞌutulaꞌ favor che ri Jesús, 
chi tuyaꞌ lugar chique ri yeyavej chi masque xaxe jubaꞌ ruchiꞌ ri rutziak 
(niquitzꞌom, niquichop) h apu. Y conojel ri (yetzꞌamo, yechapo) apu, 
yecꞌachoj i riqꞌuin ri quiyabil.

Ri nibano man chꞌajchꞌoj ta che rucꞌaslen jun vinak 
(Mr. 7:1‑23)

15  1 Ecꞌo cꞌa achiꞌaꞌ fariseos, y caꞌi-oxiꞌ achiꞌaꞌ qꞌuiy queteman chirij 
ri ley ri xyoꞌox che ri Moisés, j ri epetenak pa tinamit Jerusalem 

xejel-apu riqꞌuin ri Jesús, y xquicꞌutuj che: 2  ¿Achique roma ri a-discípulos 
man niquinimaj ta ri quiꞌin can ri nimalaj tak kamamaꞌ? k Roma tok yevaꞌ, 
man niquiꞌen ta ri chꞌajoj kꞌaꞌ achel quiꞌin can ri kamamaꞌ, l xechaꞌ. 3  Jacꞌa 
ri Jesús quireꞌ xuꞌij chique: Y rix, ¿achique roma nikꞌaj ru-mandamiento ri 
Dios riqꞌuin niꞌen ri quicꞌutun can ri imamaꞌ ojer? 4 Roma quireꞌ ruꞌin can 
ri Dios chi tiꞌan: Tayaꞌ quikꞌij ri ate-atataꞌ, m y ri itzel nichꞌo n chirij ruteꞌ o 
rutataꞌ, man roma chic qꞌues, xa ticamises. Quiriꞌ ruꞌin can ri Dios. 5 Jacꞌa 
rix xa quireꞌ nicꞌut chiquivech ri vinak: Vacami quireꞌ tiꞌij che ri iteꞌ o 
che ri itataꞌ: Yin man yitiquer ta chic yixintoꞌ roma ri nuchajin ri cꞌo ta 
cheꞌel yixintoꞌ che, o xa nusujun chic che ri Dios. Quiriꞌ niꞌij rix chique ri 
vinak. 6  Junan nuꞌij chi rix niꞌij chique chi man tiquiyaꞌ chic quikꞌij quite-
quitataꞌ. Y riqꞌuin riꞌ, xa iyoꞌon can jucꞌan ri ru-mandamiento ri Dios, 
riqꞌuin niꞌen ri achel quicꞌutun can ri imamaꞌ ojer. 7 Rix xa caꞌiꞌ rupalaj 
ri itzij. Can pa ruchojmil ri ruꞌin can ri profeta Isaías chivij chupan ri 
rutzꞌiban can ri quireꞌ nuꞌij:
 8 Ri vinak reꞌ xaxe riqꞌuin quichiꞌ p niquiya-vi nukꞌij,

Jacꞌa ri cánima naj cꞌo-vi-e viqꞌuin.
 9 Man jun nicꞌatzin-vi chi niquiyaꞌ nukꞌij,

Roma xa yepaxaꞌan riqꞌuin quitzij vinak q y niquiꞌij chi jariꞌ ri 
nicꞌatzin chi niꞌan.

Quiriꞌ rutzꞌiban can ri Isaías, xchaꞌ ri Jesús.
10 Jacꞌariꞌ xeroyoj-apu ri quimolon-quiꞌ chiriꞌ, y xuꞌij chique: Tivacꞌaxaj 
cꞌa ri xtin-ij y (tikꞌax, tinoꞌ) chivech. r 11 Mana-ta ri achique ntoc pa 
ruchiꞌ jun vinak ri nibano chi man chꞌajchꞌoj ta s chuvech ri Dios, xa 
ja ri chꞌabel ri yeꞌel pa ruchiꞌ ri nibano, t xchaꞌ ri Jesús. 12  Xejel cꞌa apu 
ri ru-discípulos riqꞌuin, y xquiꞌij che: Ri fariseos xa xpe coyoval tok 
xquicꞌaxaj ri xaꞌij, xechaꞌ. 13  Pero rijaꞌ xuꞌij chique: Ri niquicꞌut ri fariseos, 
xa achel jun ticoꞌn, pero ronojel ticoꞌn ri mana-ta ri Nataꞌ chicaj tiquiyon, 
xa xticꞌuk-e. u 14 Xa queꞌiyaꞌ can quilaꞌ. Roma rijeꞌ achel man yetzuꞌun 
ta, equiyuken chiquikꞌaꞌ vinak ri mismo achel rijeꞌ. v Y si cꞌo jun man 
nitzuꞌun ta nuyukej-e chukꞌaꞌ jun chic mismo man nitzuꞌun ta, chi caꞌiꞌ 
yeꞌetzak pa jul, w xchaꞌ ri Jesús. 15 Jariꞌ tok ri Pedro quireꞌ xuꞌij-apu che 
ri Jesús: Taꞌij chike achique ruchojmil x ri jun ejemplo reꞌ, xchaꞌ. 16  Y ri 
Jesús xuꞌij: ¿Ja jun rix man jani quixcovin tivetemaj ruchojmil ri achique 
nin-ij? y 17 ¿Man iveteman ta chi ri achique yerutij jun vinak, xa chupan 
niꞌe-vi-ka y xa ntel chic can? 18  Pero ri yerubilaꞌ jun vinak, can pa ránima 
yeꞌel-vi-pe, y jariꞌ ri nibano chi man chꞌajchꞌoj ta z chuvech ri Dios. 
19 Roma pa ránima ntel-vi-pe chi yerunojij ri man utz ta, a chi nicamisan, 
chi nicꞌujeꞌ quiqꞌuin ri mana-ta achok riqꞌuin cꞌulan-vi, b chi nucusaj ri ru-
cuerpo richin nicꞌujeꞌ xa achok riqꞌuin na, chi nelakꞌ, y chi yerubanalaꞌ 
tzꞌucun tak tzij y yokꞌonic tak tzij. 20 Ja ronojel reꞌ nibano chi jun vinak 
man chꞌajchꞌoj ta chuvech ri Dios. Pero si man nuchꞌaj ta rukꞌaꞌ tok 
nivaꞌ, c riꞌ man nuꞌon ta che chi man ta chꞌajchꞌoj chuvech ri Dios, xchaꞌ ri 
Jesús.

Jun ixok man israelita ta cukul rucꞌuꞌx riqꞌuin ri Jesús 
(Mr. 7:24‑30)

21 Tok ri Jesús xel-e chiriꞌ, xbe chupan ri lugar ri cꞌo-vi ri caꞌiꞌ tinamit 
Tiro y Sidón. d 22  Y cꞌo cꞌa jun ixok man israelita ta ri elenak-pe chupan ri 
lugar ri benak-vi-apu ri Jesús ri xurucꞌuluꞌ y riqꞌuin ruchukꞌaꞌ nucꞌutulaꞌ 
favor che y nubilaꞌ: ¡Ajaf, rat ri rat riy-rumam can ri rey David, e 
tapokonaj nuvech! Roma ri val xten cꞌo jun itzel espíritu ocunak riqꞌuin, 
y jani na kꞌaxomal nukꞌasaj pa rukꞌaꞌ, xchaꞌ. 23  Pero ri Jesús man jun 
rutzolic rutzij xuꞌon ri ixok. Y ri discípulos xejel-apu riqꞌuin ri Jesús f 
richin xquicꞌutuj favor che, y quireꞌ xquiꞌij: Taꞌij che ri ixok reꞌ chi ticꞌujeꞌ 
can, roma jani na nisiqꞌuin petenak chikij, xechaꞌ. 24 Jacꞌa ri Jesús xuꞌij: 

Yin xaxe quiqꞌuin ri kavinak israelitas g ri eꞌachel ovejas esatznak can 
yin takon-vi-pe, xchaꞌ chique. 25 Pero ri ixok jariꞌ xxuque-ka chirakan ri 
Jesús, y xuꞌij che: ¡Ajaf, quinatoꞌ! xchaꞌ. 26  Jacꞌa ri Jesús xuꞌij che ri ixok: 
Man utz ta chi ri pan quichin ri acꞌolaꞌ neleses chique h richin niyoꞌox 
chiquivech chꞌutik tzꞌiꞌ, i xchaꞌ. 27 Pero ri ixok xuꞌij: Ajaf, can kitzij ri naꞌij. 
Pero hasta ri chꞌutik tzꞌiꞌ niyoꞌox lugar chique chi yequisicꞌ ri ruchiꞌ tak 
pan ri yetzak-ka chuxeꞌ qui-mesa ri cajaf, xchaꞌ. 28  Jariꞌ tok ri Jesús xuꞌij 
che ri ixok: Can kꞌalaj chi cukul acꞌuꞌx j viqꞌuin; tibanataj cꞌa ri achel najoꞌ, 
xchaꞌ. Ja hora riꞌ xel-e ri itzel espíritu riqꞌuin ri xten.

Ri Jesús qꞌuiy nuꞌon chique chi yecꞌachoj riqꞌuin ri quiyabil
29 Ri Jesús xel-pe chupan ri lugar ri cꞌo-vi ri caꞌiꞌ tinamit Tiro y Sidón 

tzekleꞌen coma ri ru-discípulos. Xbe cꞌa chunakaj ri lago Galilea, k y 
xjote-e pa ruviꞌ jun juyuꞌ y chiriꞌ xtzꞌuye-vi-ka. 30 Y eqꞌuiy ri xquimol-
apu-quiꞌ riqꞌuin equicꞌamon-apu ri man utz ta cakan, ri man yetzuꞌun ta, l 
ri man yechꞌo ta, m ri man utz ta quikꞌaꞌ, y chꞌakaꞌ chic más ri cꞌo jalajoj 
ruvech yabil quiqꞌuin. Conojel cꞌa reꞌ xeyoꞌox-apu chuvech ri Jesús y rijaꞌ 
xuꞌon chi xecꞌachoj. 31 Roma ri xuꞌon ri Jesús, ri ajani chi vinak ecꞌo-
apu chiriꞌ, can achique na xquinaꞌ. Roma xquitzꞌet chi ri man yechꞌo ta 
rubanon can, vacami xa yechꞌo. Ri man utz ta quikꞌaꞌ, xecꞌachoj. Ri man 
utz ta cakan, vacami xa choj yebin. Ri man yetzuꞌun ta, yetzuꞌun chic. 
Romariꞌ ri vinak can xquiya-vi rukꞌij ri Dios, ri qui-Dios ri israelitas.

Ri Jesús yerutzuk (cajiꞌ, quijiꞌ) mil vinak 
(Mr. 8:1‑10)

32  Ri Jesús xeroyoj ri ru-discípulos y xuꞌij chique: Yin ninpokonaj n 
quivech ri vinak reꞌ, roma ja oxiꞌ kꞌij ecꞌo-pe viqꞌuin y vacami manak 
chic niquitij. o Y man ninjoꞌ ta chi quicochꞌon vayijal yentak-e chi tak 
cacho, roma riqꞌuin jubaꞌ xa xqueꞌetukutuꞌ pa tak bey, p xchaꞌ. 33  Jacꞌariꞌ 
quireꞌ xquiꞌij-apu ri discípulos che ri Jesús: Pa jun chakijlaj tzꞌiran ulef 
achel ri rojcꞌo-vi, ¿achique lugar xtekacꞌama-vi-pe qꞌuiy pan richin 
yekatzuk q conojel reꞌ? xechaꞌ. 34 Pero ri Jesús xucꞌutuj chique: ¿Ajani pan 
cꞌo iviqꞌuin? xchaꞌ. Vukuꞌ pan y caꞌi-oxiꞌ chꞌutik quer, xechaꞌ. 35 Y ri Jesús 
xuꞌij chique ri vinak chi quetzꞌuyeꞌ pan ulef. 36  Jacꞌariꞌ xeruliꞌej ri vukuꞌ 
pan y ri quer y xumatioxij che ri Dios. r Xeruper cꞌa y xuyala-e chique 
ri ru-discípulos richin chi xquiyalaꞌ chique ri vinak. s 37 Conojel xevaꞌ y 

jabel xnoj quipan. Y cꞌa xnoj na vukuꞌ chaquech t riqꞌuin ri ruchiꞌ tak pan 
y ruchiꞌ tak quer ri xemolotaj. 38  (Cajiꞌ, quijiꞌ) mil achiꞌaꞌ u ri xevaꞌ chiriꞌ. 
Y nis-ta xeꞌajlex ri ixokiꞌ y ri acꞌolaꞌ. 39 Tok ri Jesús erutakon chic can ri 
vinak chi tak cacho, xoc-e pa canoa v y (xapon, xebos) chunakaj ri lugar ri 
cꞌo-vi ri tinamit Magdala.

Ri fariseos y ri saduceos niquicꞌutuj chi tiꞌan jun milagro chiquivech 
(Mr. 8:11‑13; Lc. 12:54‑56)

16  1 Xepe cꞌa ri achiꞌaꞌ fariseos y saduceos riqꞌuin ri Jesús richin 
niquicanoj achique ta niquiꞌen richin nika pa quikꞌaꞌ, y quireꞌ 

xquiꞌij che: Roj nikajoꞌ chi can chikavech naꞌan-vi jun milagro w chuvech 
ri rocaj, xechaꞌ. 2  Pero ri Jesús xuꞌij chique: Tok rix nitzꞌet ri rocaj 
nikꞌakꞌij x chi quiek rubanon, rix niꞌij chi utz kꞌij nerubanaꞌ chuaꞌk. 3  Y 
tok nitzꞌet ri rocaj nisakar chi mukul y quiek rubanon, rix niꞌij chi camic 
job nipe. Yixtiquer niꞌij achique nerubanaꞌ ri kꞌij. Jacꞌa ri najin chivech y 
vacami, jun retal ri tiempo ri rojcꞌo-vi, y rix man jubaꞌ yixtiquer niꞌij 
achique nuqꞌuen-pe. Chiriꞌ nicꞌut-vi-iviꞌ chi xa choj nibananej chi rix 
ucꞌuay bey chuvech ri tinamit. 4 Ri vinak itzel cánima y man niquinimaj 
ta ri Dios, niquitij quikꞌij niquicꞌutuj chi niꞌan jun milagro chiquivech, 
pero mana-ta ri niquicꞌutuj ri xtibanataj. Ri retal ri xtiquitzꞌet, xaxe ri 
achel xbanataj riqꞌuin ri profeta Jonás ojer can, xchaꞌ ri Jesús. Y xeruyaꞌ 
cꞌa can, y xbe.

Ri niquicꞌut ri fariseos y ri saduceos xa man utz ta 
(Mr. 8:14‑21)

5 Ri ru-discípulos ri Jesús, tok xekꞌax yan apu jucꞌan ruchiꞌ ri yaꞌ, z 
xquinaꞌej chi man jun pan quicꞌamon-e. a 6  Ri Jesús xuꞌij cꞌa chique: 
Tibanaꞌ cuenta iviꞌ b chuvech ri levadura quichin ri achiꞌaꞌ fariseos c y ri 
saduceos, xchaꞌ. 7 Jacꞌa ri discípulos quireꞌ xquiꞌij-ka ekal chiquivech: Rijaꞌ 
quiriꞌ xuꞌij chike roma man jun pan xkaqꞌuen-pe, xecha-ka chiquivech. 
8  Pero ri Jesús xa reteman ri achique cꞌo pa tak cánima d ri ru-discípulos, 
romariꞌ xuꞌij chique: Can kꞌalaj chi rix man can ta cukul icꞌuꞌx viqꞌuin, 
romariꞌ ja yan ri pan ri xinojij-ka chaꞌanin. 9 ¿Cꞌa man jani (tikꞌax, tinoꞌ) 
chivech, e ni man nuka ta pan iviꞌ ri voꞌoꞌ pan f ri xentzuk voꞌoꞌ mil vinak 
riqꞌuin? ¿Y man nuka ta pan iviꞌ ri ajani chaquech xeꞌinojsaj riqꞌuin ri 
man xqꞌuis ta? 10 ¿Y man nuka ta pan iviꞌ tok xentzuk (cajiꞌ, quijiꞌ) mil 
vinak riqꞌuin ri vukuꞌ pan? g ¿Y man nuka ta pan iviꞌ ri ajani chaquech 

xeꞌinojsaj riqꞌuin ri man xqꞌuis ta? 11 ¿Achique roma man (nikꞌax, ninoꞌ) 
ta chivech chi mana-ta roma ximestaj can ri pan tok xin-ij chi tibanaꞌ 
cuenta iviꞌ chuvech ri qui-levadura ri fariseos y saduceos? xchaꞌ chique. 
12  Cꞌajariꞌ (xkꞌax, xnoꞌ) chiquivech chi mana-ta ri levadura ri niyoꞌox 
riqꞌuin ri pan ri xucꞌuxlaj ri Jesús chique, xa ja ri achique niquicꞌut ri 
achiꞌaꞌ fariseos y ri saduceos.

Ri Pedro nuꞌij chi ri Jesús, jariꞌ ri Jun ri takon-pe chucolic 
rutinamit ri Dios 

(Mr. 8:27‑30; Lc. 9:18‑21)
13  Tok ri Jesús (xapon, xebos) pa jun lugar ri cꞌo pa ru-cuenta ri tinamit 

rubinan Cesarea ri niꞌix richin ri Felipe che, quireꞌ cꞌa xucꞌutuj chique 
ri ru-discípulos: Yin ri xitak-pe richin xinalex chiꞌicojol, ¿(yin achique, 
ayincuꞌx) yin pa quivech ri vinak? h xchaꞌ. 14 Rijeꞌ xquiꞌij che: Ecꞌo yeꞌin chi 
ja rat ri Juan ri Bautista. i Ecꞌo yeꞌin chi ja rat ri profeta Elías j ri xcꞌujeꞌ 
ojer can, y ecꞌo yeꞌin chi ja rat ri profeta Jeremías, o jun chic chique ri 
profetas k ri xecꞌujeꞌ ojer can, xechaꞌ. 15 Rijaꞌ xucꞌutuj cꞌa chique: Jacꞌa 
chivech rix, ¿(yin achique, ayincuꞌx) yin? xchaꞌ. 16  Y ri Simón Pedro xuꞌij-
apu: Ja rat ri Jun ri takon-pe chucolic rutinamit ri Dios, ri rat Rucꞌajol l 
ri cꞌaslic Dios, xchaꞌ. 17 Jacꞌa ri Jesús quireꞌ xuꞌij che ri Pedro: Utzulaj tzij 
rubanon ri Dios chave rat Simón, ri rat rucꞌajol ri Jonás, roma ri xaꞌij, 
man aj-rochꞌulef ta xkꞌalajrisan chavech, m xa ja ri Nataꞌ Dios chicaj. 18  Yin 
nin-ij chave chi rat, rat Pedro. n Y pa ruviꞌ cꞌa re abaj reꞌ o xtinpaba-vi ri 
nu-iglesia. p Y ri ruchukꞌaꞌ ri camic man xtitiquer ta chirij. 19 Chave cꞌa rat 
xtinya-vi ri uchukꞌaꞌ richin najak bey chiquivech ri xqueꞌoc ruvinak ri aj-
chicaj gobierno; q y ronojel ri xtaꞌij rat chi utz nibanataj vaveꞌ chochꞌulef, 
quiriꞌ mismo xtiꞌix ri chicaj; y ri xtaꞌij rat chi man utz ta nibanataj vaveꞌ 
chochꞌulef, quiriꞌ mismo ri chicaj r xtiꞌix chi can man utz ta chi nibanataj. 
20 Jacꞌariꞌ tok ri Jesús quireꞌ xuꞌij chique ri ru-discípulos: Nis-ta jun 
achok che titzijoj-vi s chi ja yin ri yin takon-pe roma ri Dios chucolic ri 
rutinamit, xchaꞌ.

Ri Jesús nuꞌij chi xticamises 
(Mr. 8:31–9:1; Lc. 9:22‑27)

21 Chupan tak ri kꞌij riꞌ ri Jesús xutzꞌuc nutzijoj chique ri ru-discípulos, 
chi rijaꞌ nicꞌatzin niꞌe pa tinamit Jerusalem richin nikꞌax t pa kꞌaxomal 
pa quikꞌaꞌ ri nimaꞌk quijunaꞌ achiꞌaꞌ cꞌo quikꞌij, pa quikꞌaꞌ ri nimaꞌk tak 

San Mateo 16 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



45

 

u 16:21 Mt. 20:18. v 16:21 Mt. 27:63; Mr. 8:31; Lc. 9:22. w 16:23 Gn. 3:1-6; Mt. 4:10; 
Mr. 8:33; 2 Co. 11:14, 15. x 16:24 Hch. 14:22; 2 Co. 4:10, 11; 1 Ts. 3:3; 2 Ti. 3:12. 
y 16:25 Mt. 10:39. z 16:26 Sal. 49:7, 8. a 16:27 Jud. 14. b 16:27 Jer. 17:10; Ro. 2:6; 
2 Co. 5:10; 1 P. 1:17. c 16:28 Mr. 9:1. d 17:1 Mr. 9:2-10; Lc. 9:27-36. e 17:3 Ro. 3:21. 
f 17:5 Is. 42:1; Mr. 1:11; Hch. 3:22; 2 P. 1:17. g 17:5 Dt. 18:15; Lc. 9:35. 

quikꞌij sacerdotes israelitas y pa quikꞌaꞌ ri achiꞌaꞌ qꞌuiy queteman chirij 
ri ley ri xyoꞌox che ri Moisés. Xuꞌij chique chi xticamises u pero chi rox 
kꞌij xticꞌasos-pe. v 22  Jacꞌariꞌ tok ri Pedro xucꞌuaj-e jubaꞌ quilaꞌ, xuchꞌolij, y 
quireꞌ xuꞌij che: Ajaf, ¿achique roma quiriꞌ nanojij? Man ta nrojoꞌ Dios chi 
quiriꞌ nibanataj, xchaꞌ. 23  Jacꞌa ri Jesús xtzuꞌun-apu riqꞌuin ri Pedro y xuꞌij 
che: ¡Catel-e chinuvech, rat Satanás! w Rat xa rat jun kꞌatoy nubey, roma ri 
nanojij xa junan riqꞌuin ri niquinojij ri vinak, y man nanojij ta ri achique 
nrojoꞌ ri Dios.

24 Jacꞌariꞌ tok ri Jesús quireꞌ xuꞌij chique ri ru-discípulos: Si cꞌo jun nrojoꞌ 
yirutzekleꞌej, tuyaꞌ can jucꞌan ri nurayij rijaꞌ, x man tupokonaj nukꞌasaj cꞌayef 
voma yin, masque necamises, y quirutzekleꞌej. 25 Roma xa achique na ri 
nupokonaj rucꞌaslen chochꞌulef, man xtril ta ri cꞌaslen ri richin jumul. Jacꞌa 
ri man nupokonaj ta rucꞌaslen voma yin, can xtril-vi. y 26 Roma, ¿achique 
utz nuqꞌuen-pe che jun vinak si nicꞌujeꞌ ronojel beyomal richin ri rochꞌulef 
riqꞌuin, y xa man nicolotaj ta? Y, ¿achique chi beyomal nitiquer nuyaꞌ jun 
vinak richin nulokꞌ ri cꞌaslen ri richin jumul? z Man jun. 27 Roma yin ri 
xitak-pe richin xinalex chiꞌicojol xa xquipe chic jun bey, epetenak ri nu-
ángeles a chuvij, riqꞌuin chic rukꞌij ri Nataꞌ. Jacꞌariꞌ tok xtinyaꞌ ruqꞌuexel 
chique chiquijununal ri vinak ri achique xequibanalaꞌ b chochꞌulef. 28  Y kitzij 
nin-ij chive chi ecꞌo jujun chive ri rixcꞌo vaveꞌ vacami ri man jani (quecom, 
quequen) e, c tok xquinquitzꞌet yin ri xitak-pe richin xinalex chiꞌicojol chi 
yin Rey chic yin petenak richin nin-en gobernar, xchaꞌ ri Jesús.

Ri Jesús nijalataj ruvech 
(Mr. 9:2‑13; Lc. 9:28‑36)

17  1 Tok kꞌaxnak chic d vakiꞌ kꞌij, ri Jesús xucꞌuaj ri Pedro y xerucꞌuaj 
ri caꞌiꞌ quichakꞌ-quinimal quiꞌ ri Jacobo y ri Juan chuvech jun 

juyuꞌ naj jotol chicaj pa jun lugar ri man jun ninakon quichin. 2  Chiriꞌ ri 
Jesús xjalataj ruvech chiquivech ri oxiꞌ discípulos riꞌ; ri (ruvech, rupalaj) 
nitzꞌintzꞌot achel ri kꞌij, y ri rutziak jani na sak-sak xuꞌon. 3  Cꞌate xquitzꞌet, 
yetzijon yan chic ri Moisés e y ri Elías riqꞌuin. 4 Jacꞌariꞌ tok ri Pedro xuꞌij-
apu che ri Jesús: Ajaf, utz ri rojcꞌo vaveꞌ. Si rat najoꞌ, nikaꞌan oxiꞌ tak jay, 
jun avichin rat, jun richin ri Moisés, y jun chic richin ri Elías. 5 Cꞌa quiriꞌ 
na nichꞌo-apu ri Pedro, tok jariꞌ xerumuk jun sutzꞌ nitzꞌintzꞌot. Y cꞌo cꞌa 
Jun xchꞌo-pe chupan ri sutzꞌ y xuꞌij: Jareꞌ ri Nucꞌajol; yin can ninjoꞌ y 
niquicot vánima riqꞌuin. f Tinimaj ri rutzij, g xchaꞌ. 6  Tok ri oxiꞌ discípulos 

xquicꞌaxaj quiriꞌ, h xexuque-ka, xquiya-ka nicꞌaj-quivech pan ulef y jani na 
xquixiꞌij-quiꞌ. 7 Xjel cꞌa apu ri Jesús quiqꞌuin, xuya-ka rukꞌaꞌ chiquij, y xuꞌij 
chique: Quixcataj y man tixiꞌij-iviꞌ, i xchaꞌ. 8  Y tok xetzuꞌun-pe, man jun 
chic jun xquitzꞌet, xa ruyon ri Jesús.

9 Tok exulan-pe chuvech ri juyuꞌ, ri Jesús xuꞌij chique ri oxiꞌ ru-
discípulos: Cꞌo ixiquin, man jun yan achok che titzijoj-vi j ri xitzꞌet, cꞌa ja 
tok yin ri xitak-pe richin xinalex chiꞌicojol, yin cꞌason chic pe chiquicojol 
ri animaꞌiꞌ, k xchaꞌ. 10 Ri oxiꞌ discípulos xquicꞌutuj cꞌa apu che ri Jesús: 
Pero, ¿achique roma ri achiꞌaꞌ qꞌuiy queteman chirij ri ley ri xyoꞌox che 
ri Moisés niquiꞌij chi naꞌey nuka ri Elías l y cꞌajariꞌ nuka ri Jun ri nitak-pe 
chucolic rutinamit ri Dios? xechaꞌ. 11 Y ri Jesús xuꞌij chique: Can kitzij 
vi chi naꞌey nuka ri Elías y nuꞌon m can ruchojmil ronojel. n 12  Pero yin 
nin-ij chive chi ri Elías xuka yan, y ri vinak man xquetemaj ta ruvech, xa 
xquiꞌen-e che xa achique na ri xcajoꞌ. o Quiriꞌ mismo yin ri xitak-pe richin 
xinalex chiꞌicojol, ecꞌo xquebano chuve chi xtinkꞌasaj kꞌaxomal, xchaꞌ ri 
Jesús. 13  Jacꞌariꞌ (xkꞌax, xnoꞌ) chiquivech ri discípulos chi xa ja ri Juan ri 
Bautista ri xutzijoj chique.

Ri Jesús nrelesaj jun itzel espíritu riqꞌuin jun alaꞌ 
(Mr. 9:14‑29; Lc. 9:37‑43)

14 Tok ri Jesús y ri oxiꞌ ru-discípulos p xeꞌeka ri achique lugar quimolon-
quiꞌ eqꞌuiy vinak, cꞌo jun achi xuxuqueꞌ chuvech, y quireꞌ xuꞌij che: 
15 Ajaf, tapokonaj ruvech ri nucꞌajol, roma rijaꞌ nuꞌon ataque y can qꞌuiy 
kꞌaxomal nukꞌasaj pa rukꞌaꞌ ri yabil, q roma qꞌuiy (mul, paj) nitzak pa kꞌakꞌ 
y pa yaꞌ. 16  Xinqꞌuen-pe chiquivech la a-discípulos, pero man xetiquer 
ta xquiꞌen chi xcꞌachoj, xchaꞌ. 17 Y ri Jesús jariꞌ xuꞌij: ¡Oh, rix vinak ri 
rixcꞌo vacami! Nis-ta jun chive ri can ta cukul rucꞌuꞌx riqꞌuin ri Dios. Xa 
ivonojel rix satznak. ¿Rix ninojij chi yin jumul yicꞌujeꞌ iviqꞌuin? ¿O jumul 
xquixincochꞌ? r Ticꞌama-pe ri alaꞌ vaveꞌ, xchaꞌ. 18  Xpe ri Jesús xuchꞌolij 
ri itzel espíritu. Jacꞌariꞌ xel-e ri itzel espíritu riqꞌuin ri alaꞌ, y xcolotaj 
chuvech ri yabil. 19 Jacꞌariꞌ quiyon xejel-apu ri discípulos riqꞌuin ri Jesús, 
y xquicꞌutuj che: ¿Achique roma roj man xojtiquer ta xkelesaj s ri itzel 
espíritu? xechaꞌ. 20 Y ri Jesús xuꞌij chique: Man xixtiquer ta xivelesaj, 
roma man can ta ninimaj achique nitiquer nuꞌon ruchukꞌaꞌ ri Dios. t Roma 
yin kitzij nin-ij chive chi masque achel jun chꞌuti ruvech ru-semilla 
mostaza, u si quiriꞌ ninimaj pan ivánima, yixtiquer niꞌij che ri jun juyuꞌ 
reꞌ chi tel-e vaveꞌ y tikꞌax quilaꞌ, y can xtikꞌax-vi. Y riqꞌuin riꞌ, man jun 

achique ri man ta xquixtiquer xtiꞌen. 21 Jacꞌa ri jun ruvech itzel espíritu 
reꞌ, ntel, pero nrojoꞌ oración v y cochꞌon vayijal, w xchaꞌ chique.

Ri Jesús nuꞌij chic jun bey chi xticamises 
(Mr. 9:30‑32; Lc. 9:43‑45)

22  Tok ri Jesús y ri ru-discípulos ecꞌo chic pa departamento Galilea, 
rijaꞌ quireꞌ xuꞌij: Yin ri xitak-pe richin xinalex chiꞌicojol, x can xquijach-vi 
pa quikꞌaꞌ ri vinak. 23  Xquinquicamisaj, y pero chi rox kꞌij xquicꞌastaj-pe, z 
xchaꞌ. Tok ri discípulos xquicꞌaxaj ri xuꞌij ri Jesús, jani na xebison.

Ri Jesús nutoj ri impuesto ri nicꞌutux richin ri racho ri Dios
24  Jacꞌa tok ri Jesús y ri ru-discípulos (xeꞌapon, xeꞌebos) pa tinamit 

Capernaum, a ri yecꞌutun ri impuesto richin ri racho ri Dios xejel-apu 
riqꞌuin ri Pedro y xquicꞌutuj che: ¿Ri Itijonel rix nutoj ri impuesto 
richin ri racho ri Dios, b o xa manak? xechaꞌ. 25  Jaꞌ, nuyaꞌ, xchaꞌ ri 
Pedro. Y tok xoc-apu pa jay, naꞌey xchꞌo-pe ri Jesús y xuꞌij che: Simón 
Pedro, ¿achique nanojij rat? Ri reyes pa ruviꞌ ri rochꞌulef, ¿achok 
chique niquicꞌutuj-vi ri impuestos? ¿Chique ri calcꞌuaꞌl o chique ri man 
ecalcꞌuaꞌl ta? xchaꞌ. 26  Chique ri man calcꞌuaꞌl ta niquicꞌutuj-vi, xchaꞌ ri 
Pedro. Y ri Jesús xuꞌij: Romariꞌ ri calcꞌuaꞌl man nicꞌatzin ta chi niquitoj 
impuestos. 27 Pero richin man jun vi tiquinojij ri yecꞌutun impuesto, 
más utz cabin-apu pa ruviꞌ ri yaꞌ, tacꞌuaj ri chꞌuti bak (tzꞌamaꞌel, 
chapabel) quer y taya-ka pa yaꞌ. Ri naꞌey quer xtuya-pe-riꞌ, tajakaꞌ pa 
ruchiꞌ y chiriꞌ xtavil-vi jun méra ri nuꞌon kichin roj caꞌiꞌ aviqꞌuin. Jariꞌ 
tacꞌuaj y taꞌayaꞌ chique ri yecꞌutun ri impuesto richin ri racho ri Dios, 
xchaꞌ.

Ri más cꞌo rukꞌij 
(Mr. 9:33‑37; Lc. 9:46‑48)

18  1 Chupan tak ri kꞌij riꞌ, ri discípulos xejel-apu riqꞌuin ri Jesús, 
y xquicꞌutuj che: Chupan ri aj-chicaj gobierno, ¿achique ri más 

xticꞌujeꞌ rukꞌij? c xechaꞌ. 2  Ri Jesús xroyoj jun chꞌuti acꞌual, xuyaꞌ chiriꞌ pa 
quinicꞌajal, 3  y quireꞌ xuꞌij chique ri ru-discípulos: Can kitzij nin-ij chive, 
si rix man nijal ta inoꞌoj, y man niꞌen ta achel ránima jun acꞌual, d man 
xquixoc ta ruvinak ri aj-chicaj gobierno. 4  Roma cꞌa riꞌ, xa achique na ri 
más coꞌol oc nuna-ka-riꞌ achel ri jun chꞌuti acꞌual reꞌ, jariꞌ ri más xticꞌujeꞌ 
rukꞌij chiquicojol ri erichin ri aj-chicaj gobierno. e 5  Y xa achique na jun 

ri pa nubiꞌ yin nucꞌul ruvech jun acꞌual achel reꞌ, junan nuꞌij chi ja yin 
nucꞌul f nuvech, xchaꞌ.

Tokꞌex ruvech ri nibano che jun chic chi nuxutuj can ri Dios 
(Mr. 9:42‑48; Lc. 17:1, 2)

6  Y ri ecꞌo-pe reꞌ ri man jani ruchukꞌaꞌ cánima riqꞌuin ri Dios, pero 
cukul quicꞌuꞌx viqꞌuin; xa achique na jun nibano che jun chique rijeꞌ 
chi nuxutuj can ri Dios, más utz che ri nibano quiriꞌ chi naꞌey ta 
xxim-e chukul jun nimalaj abaj ri nibolkotix roma ruchukꞌaꞌ jun avaj 
chujoqꞌuic trigo, y x-an che chi xjikꞌ cꞌa chuxeꞌ mar. g

7 Tokꞌex quivech ri vinak h chochꞌulef roma jumul cꞌo nibano chique 
chi niquixutuj can ri Dios. Can quiriꞌ na vi nibanataj pa ruviꞌ ri 
rochꞌulef, pero, ¡tokꞌex ruvech i ri nibano che jun chic chi nuxutuj 
can ri Dios! 8  Roma cꞌa riꞌ, si jun akꞌaꞌ o jun avakan nibano chave chi 
naxutuj can ri Dios, tachoyo-e y tatorij-e; más utz chave chi xe jun 
akꞌaꞌ o xe jun avakan cꞌo y yatoc chupan ri cꞌaslen ri richin jumul, 
que chuvech tzꞌakat akꞌaꞌ o avakan y xa yatecꞌak chupan ri kꞌakꞌ j ri 
man jubaꞌ nichup-ka. 9 Quiriꞌ mismo jun runakꞌ-avech, si jariꞌ nibano 
chave chi naxutuj can ri Dios, tavelesaj-e y tatorij-e; más utz chave 
chi xe jun runakꞌ-avech cꞌo y yatoc chupan ri cꞌaslen ri richin jumul, 
que chuvech cꞌo ri caꞌiꞌ y xa yatecꞌak chupan ri kꞌakꞌ k ri jani na 
nicꞌat.

Ri ejemplo pa ruviꞌ jun oveja satznak can 
(Lc. 15:3‑7)

10  Rix man tiꞌen chi can man jun oc rukꞌij jun chique ri man jani 
ruchukꞌaꞌ cánima riqꞌuin ri Dios achel ri ecꞌo-pe reꞌ, l roma yin nin-ij 
chi rijeꞌ ecꞌo qui-ángeles m ri jumul yoꞌon lugar chique chi ecꞌo-
apu chuvech ri Nataꞌ chicaj. 11 Roma yin ri xitak-pe richin xinalex 
chiꞌicojol, n xipe richin yencol ri esatznak pa mac. o 12  Tinojij na pe 
jabel ri xtin-ij chive: Si cꞌo jun ecꞌo cien ru-ovejas p y nisatz can jun 
pa juyuꞌ tok yeruyukꞌuj, yeruyaꞌ can jubaꞌ ri noventa y nueve, y niꞌe 
pa tak juyuꞌ richin nerucanoj ri satznak can. 13  Si nril-pe ri ru-oveja 
satznak can, yin kitzij nin-ij chi rijaꞌ más niquicot ránima pa ruviꞌ 
ri ru-oveja xril, que pa quiviꞌ ri noventa y nueve ri man xesatz ta. 
14  Quiriꞌ mismo nibanataj riqꞌuin ri Itataꞌ chicaj. Rijaꞌ man nurayij ta 
chi nisatz can jun chique ri ecꞌo-pe reꞌ ri man jani ruchukꞌaꞌ cánima 
riqꞌuin ri Dios.

Ri achique ruchojmil niꞌan perdonar jun chic
15  Roma cꞌa riꞌ, si cꞌo jun avachꞌalal q nuꞌon ri man utz ta chave, ayon 

cabin riqꞌuin y taꞌij che ri xuꞌon. Si nunimaj ri naꞌij che, junan chic 
ivánima nuꞌon jun bey. 16  Pero si man nrojoꞌ ta nracꞌaxaj ri naꞌij che, 
tacꞌuaj jun o caꞌiꞌ chic más, richin quiriꞌ chiquivech rijeꞌ naꞌij-vi che ri 
man utz ta ri xuꞌon. Richin quiriꞌ ronojel ri xtiꞌij chiriꞌ chivech, cꞌo jun 
o caꞌiꞌ más yeꞌacꞌaxan. 17 Si man nrojoꞌ ta nracꞌaxaj r ri xiꞌij rix che, rat 
cꞌajariꞌ taꞌij chique conojel ri niquimol-quiꞌ pa rubiꞌ ri Dios. Y tok rijeꞌ 
xechꞌo yan che, s si man niniman ta tzij, tibanaꞌ che achel jun cꞌuluy 
impuesto o achel jun vinak ri man runiman ta ri Dios. 18  Yin kitzij 
nin-ij chive, chi ronojel ri xtiꞌij rix chi utz nibanataj t vaveꞌ chochꞌulef, 
quiriꞌ mismo xtiꞌix ri chicaj; y ri xtiꞌij rix chi man utz ta chi nibanataj 
vaveꞌ chochꞌulef, quiriꞌ mismo ri chicaj xtiꞌix chi can man utz ta chi 
nibanataj. 19 Roma cꞌa riꞌ, nin-ij chic chive: Si vaveꞌ chochꞌulef ecꞌo caꞌiꞌ 
junan cánima niquiꞌen u richin cꞌo niquicꞌutuj che ri Dios chi tubanaꞌ, 
ri Nataꞌ Dios ri cꞌo chicaj can xtuꞌon-vi. 20  Roma xa achique na lugar 
quimolon-vi-quiꞌ v caꞌi-oxiꞌ pa nubiꞌ, yin can yincꞌo-vi pa quinicꞌajal, 
xchaꞌ ri Jesús.

21 Jariꞌ tok ri Pedro xjel-apu riqꞌuin ri Jesús y xuꞌij che: Ajaf, ¿ajani 
cami (mul, paj) w utz chi nin-en perdonar ri nibano ri man utz ta chuve? 
¿Jun cami vukuꞌ (mul, paj)? xchaꞌ. 22  Jacꞌa ri Jesús xuꞌij che ri Pedro: Yin 
man nin-ij ta chave chi vukuꞌ (mul, paj) utz naꞌan perdonar. Yin nin-ij 
chave chi hasta vukutak x setenta (mul, paj) utz naꞌan perdonar.

Ri ejemplo chiquij caꞌiꞌ samajelaꞌ cꞌo quicꞌas
23  Roma cꞌa riꞌ, tivacꞌaxaj ri ejemplo reꞌ: Ri aj-chicaj gobierno, 

junan riqꞌuin ri xuꞌon jun rey, tok rijaꞌ xrojoꞌ xretemaj ajani quicꞌas 
chiquijununal ri rusamajelaꞌ. 24 Tok ri rey riꞌ (xutzꞌom, xuchop) rutzꞌetic ri 
ajantak quicꞌas ri samajelaꞌ, xepabex jun samajinel chuvech ri chi millones 
rucꞌas riqꞌuin. 25 Y ri samajinel roma man nitiquer ta y nutoj ri cꞌas, ri 
rey xuꞌij chi ticꞌayix junan riqꞌuin ri rixayil, ri ralcꞌuaꞌl, y ri achique 
eruchajiloꞌn richin jariꞌ ntoc pa ruqꞌuexel ri cꞌas. 26  Jacꞌariꞌ xxuque-ka ri 
samajinel chuvech ri rey, nuquemelaj-riꞌ nucꞌutuj ru-favor che, y quireꞌ 
nuꞌij: Vajaf, tabanaꞌ favor, can cꞌa quinavoyoꞌej na, y yin xtintzolij ronojel z 
chave, xchaꞌ. 27 Y ri rajaf ri samajinel xsilon ránima richin xupokonaj 
ruvech, romariꞌ xusokꞌopij-e y xuꞌon perdonar ri cꞌas. 28  Jacꞌa tok xel-pe 

ri samajinel ri x-an-pe perdonar rucꞌas roma ri rajaf, rijaꞌ xucꞌul jun chic 
samajinel ri kajayon jubaꞌ méra che, rajil cami (cajiꞌ, quijiꞌ) icꞌ samaj. Pero 
can xe xquicꞌul-quiꞌ, rijaꞌ ja (xutzꞌom, xuchop) ri jun chic samajinel y jubaꞌ 
ma nutzꞌapij-ka ruxlaꞌ, y nuꞌij che: Tatojo-pe ri cꞌas abanon viqꞌuin, nichaꞌ 
che. 29 Can jariꞌ xxuque-ka ri jun chic samajinel chuvech, nuquemelaj-riꞌ 
nucꞌutuj ru-favor che, y quireꞌ nuꞌij: Tabanaꞌ favor, can cꞌa quinavoyoꞌej 
na, y yin xtintzolij ronojel chave, xchaꞌ. 30 Jacꞌa ri samajinel ri chi 
millones rucꞌas, man xka ta chuvech ri xuꞌij ri jun chic samajinel che, xa 
xucꞌuaj-e y xberuyaꞌ pa cárcel, cꞌa tutojoꞌ na ri cꞌas. 31 Tok ri chꞌakaꞌ chic 
samajelaꞌ ri junan yesamaj quiqꞌuin xquitzꞌet ri xbanataj, xkꞌaxo cánima. 
Xebe cꞌa riqꞌuin ri rey ri cajaf y xquitzijoj ronojel ri xuꞌon ri jun samajinel 
che ri jun chic. 32  Jacꞌariꞌ tok ri cajaf xroyoj ri samajinel ri man utz ta 
runoꞌoj, y xuꞌij che: Rat, xa rat jun itzel samajinel. Yin xin-en perdonar 
ronojel ri acꞌas, roma rat xacꞌutuj quemelal chuve. 33  ¿Achique roma man 
xapokonaj ta ruvech ri jun chic samajinel achel ri xin-en yin aviqꞌuin? a 
34 Ri rey xcataj cꞌa royoval, romariꞌ xujach-e ri itzel rusamajinel pa quikꞌaꞌ 
ri yeyoꞌon pa kꞌaxomal ri presos, richin ticꞌujeꞌ chiriꞌ cꞌa tutojoꞌ na can 
ronojel ri rucꞌas. 35 Quiriꞌ mismo xtuꞌon ri Nataꞌ Dios ri cꞌo chicaj chive 
rix, b si chiꞌijununal man niꞌen ta perdonar riqꞌuin ronojel ivánima jun ri 
banayon man utz ta chive, c xchaꞌ ri Jesús.

Ri Jesús nuꞌij chi man utz ta chi ri achi nuyaꞌ can ri rixayil 
(Mr. 10:1‑12; Lc. 16:18)

19  1 Tok ri Jesús xtaneꞌ chubixic ri chꞌabel riꞌ, xuyaꞌ can ri 
departamento Galilea, y xbe pa departamento Judea, pa tak 

lugares ri ecꞌo-apu jucꞌan d ruchiꞌ ri rakan-yaꞌ Jordán. 2  Man jubaꞌ ta oc 
xetzekleꞌen richin, y chiriꞌ xuꞌon chique ri yeyavej chi xecꞌachoj.

3  Jacꞌariꞌ xeꞌeka achiꞌaꞌ fariseos riqꞌuin richin niquicanoj achique ta 
niquiꞌen richin nika pa quikꞌaꞌ, y quireꞌ cꞌa xquicꞌutuj che: Ri ley ri 
xuyaꞌ ri Dios che ri Moisés, ¿nuyaꞌ cami lugar chi jun achi nuyaꞌ can 
ri rixayil e xa achique na roma? xechaꞌ. 4  Jacꞌa ri Jesús quireꞌ rutzolic 
quitzij xuꞌon: ¿Man itzꞌeton ta rix ruchꞌabel ri Dios ri nuꞌij chi ri Jun 
ri xbano quichin ri vinak pa naꞌey, xe jun achi y jun ixok xuꞌon? f 5  Ri 
Dios xuꞌij chi ri alaꞌ man xticꞌujeꞌ ta chic quiqꞌuin ri rute-rutataꞌ, xa 
xtiquicꞌuaj-quiꞌ riqꞌuin ri rixayil, g y xe jun h xtiquiꞌen ri ecaꞌiꞌ. Quiriꞌ 
nuꞌij ruchꞌabel ri Dios. 6  Reꞌ nuꞌij tzij chi man ecaꞌiꞌ ta chic, xa jun 
quibanon. Romariꞌ, ri xa jun rubanon ri Dios chique, man jun vinak 
tijacho quivech, xchaꞌ ri Jesús. 7 Jacꞌa ri fariseos xquiꞌij: Si quiriꞌ, 

¿achique roma ri Moisés rutzꞌiban can chi ri achi ri nrojoꞌ nuyaꞌ can 
ri rixayil, tujachaꞌ jun vuj i che ri rixayil ri achok chupan nuꞌij-vi chi 
nuyaꞌ can, y quiriꞌ nujach can jumul? xechaꞌ. 8  Y ri Jesús xuꞌij chique: 
Roma rucovil j ri ivánima rix vinak tok ri Moisés xuyaꞌ lugar chi ri achi 
cꞌo cheꞌel nuyaꞌ can ri rixayil. Pero pa naꞌey man quiriꞌ ta. 9 Jacꞌa yin 
nin-ij chive: Xa achique na achi ri nuyaꞌ can ri rixayil k tok ri ixok xa 
manak mac rubanon riqꞌuin chic jun achi, y nuqꞌuen chic jun ixok, ja 
nika pa mac. l Ja jun ri achi ri nicꞌamo ri ixok yoꞌon can, nika pa mac, 
xchaꞌ ri Jesús.

10 Jacꞌariꞌ quireꞌ xquiꞌij ri discípulos: Si jun achi siempre nicꞌatzin chi 
ximil riqꞌuin ri rixayil, más utz man ta nicꞌuleꞌ, m xechaꞌ rijeꞌ. 11 Jacꞌa ri 
Jesús xuꞌij: Man conojel ta niquicochꞌ yecꞌujeꞌ quiyon, xaxe ri achok chique 
yoꞌon-vi-pe, ri yetiquer. n 12  Roma ecꞌo achiꞌaꞌ ri can pa calaxic pe yekꞌalajin 
chi man xqueꞌecꞌuleꞌ ta vi, ecꞌo ri man yecꞌuleꞌ ta roma banon cakꞌon, 
y ecꞌo ri can pa cánima nalex-vi-pe chi yecꞌujeꞌ quiyon, roma ri cánima 
nurayij chi más qꞌuiy yetiquer niquiꞌen pa ru-cuenta ri aj-chicaj gobierno. o 
Jacꞌa ri nunaꞌ chi nitiquer nicꞌujeꞌ ruyon, man ticꞌuleꞌ, xchaꞌ ri Jesús.

Ri Jesús nucꞌutuj ru-favor ri Dios pa quiviꞌ ri acꞌolaꞌ 
(Mr. 10:13‑16; Lc. 18:15‑17)

13  Ecꞌo cꞌa jujun acꞌolaꞌ xeꞌeyoꞌox chuvech ri Jesús, richin nuyaꞌ rukꞌaꞌ 
pa quiviꞌ y richin nucꞌutuj ru-favor ri Dios pa quiviꞌ. Jacꞌa ri discípulos xa 
xequichꞌolij ri eꞌucꞌuayon-apu ri acꞌolaꞌ. p 14 Pero ri Jesús xuꞌij chique ri ru-
discípulos: Tiyaꞌ lugar chique ri acꞌolaꞌ chi yepe viqꞌuin, y man queꞌikꞌat. 
Roma ri xqueꞌoc ruvinak ri aj-chicaj gobierno, ja ri yebano che ri cánima 
achel cánima ri acꞌolaꞌ. q 15 Y tok ri Jesús xuyalaꞌ yan rukꞌaꞌ pa quiviꞌ ri 
acꞌolaꞌ, rijaꞌ xuyaꞌ can ri lugar riꞌ, y xbe.

Jun alaꞌ beyon nichꞌo riqꞌuin ri Jesús 
(Mr. 10:17‑31; Lc. 18:18‑30)

16  Jacꞌariꞌ tok cꞌo jun xuchꞌo riqꞌuin ri Jesús y xuꞌij che: Utzulaj Tijonel, 
¿achique utz nin-en yin richin quiriꞌ ninvil ri cꞌaslen r ri richin jumul? 
xchaꞌ. 17 Ri Jesús xuꞌij che: ¿Achique roma rat naꞌij chi yin utz? Man 
jun chic jun utz, xaxe ri Dios. Jacꞌa rat, si najoꞌ navil ri cꞌaslen ri richin 
jumul, queꞌanimaj ri mandamientos, s xchaꞌ che. 18  ¿Achique cꞌa chi 
mandamientos ri naꞌij? xchaꞌ. Y ri Jesús xuꞌij che: Man cacamisan; t man 

tacꞌamala-ka-aviꞌ riqꞌuin jun ri mana-ta achok riqꞌuin rat cꞌulan-vi; man 
catelakꞌ; man tatzꞌuc tzij. 19 Tayaꞌ quikꞌij ri ate-atataꞌ. u Y achel najo-ka-aviꞌ 
rat, quiriꞌ mismo queꞌajoꞌ conojel. v Quiriꞌ nuꞌij ri mandamientos, xchaꞌ ri 
Jesús. 20 Jacꞌa ri alaꞌ ri xuchꞌo riqꞌuin quireꞌ xuꞌij: Ronojel ri naꞌij, cꞌa yin 
acꞌual na chiriꞌ nubanon-pe y cꞌa quiriꞌ na vacami. ¿Achique chic más ri 
man nubanon ta? xchaꞌ. 21 Ri Jesús xuꞌij che: Si rat najoꞌ naꞌan tzꞌakat w 
che ri acꞌaslen, cabin, tacꞌayij x ri achajin, y ri rajil tajachaꞌ chiquivech ri 
vinak ri man jun oc quichajin. y Si quiriꞌ naꞌan, xticꞌujeꞌ abeyomal chicaj. z 
Y catampe cꞌa, quinatzekleꞌej, xchaꞌ. 22  Tok ri alaꞌ xracꞌaxaj ri xuꞌij ri 
Jesús, nibison ránima xtzolij-e, roma can qꞌuiy beyomal cꞌo riqꞌuin.

23  Jacꞌariꞌ tok ri Jesús xuꞌij chique ri ru-discípulos: Can kitzij nin-ij 
chive chi jun beyon, a cꞌayef richin ntoc ruvinak ri aj-chicaj gobierno. 24 Y 
jun chic, xa más man cꞌayef ta chi nikꞌax jun chicop camello pa chꞌuti 
rujulil jun bak richin tꞌisoꞌn, que chuvech ntoc jun beyon chiquicojol ri 
yeꞌan gobernar roma ri Dios, xchaꞌ ri Jesús. 25 Tok ri discípulos xquicꞌaxaj 
quiriꞌ, can achique na xquinaꞌ, romariꞌ niquibilaꞌ chiquivech: Si kitzij 
achel ri nuꞌij, man jun xticolotaj, xechaꞌ. 26  Ri Jesús xerutzꞌet-apu ri ru-
discípulos y xuꞌij chique: Chivech rix aj-rochꞌulef, manak cheꞌel nibanataj 
achel ri xin-ij, pero chuvech ri Dios, xa ronojel cꞌo cheꞌel nibanataj, b 
xchaꞌ chique. 27 Jariꞌ tok ri Pedro xuꞌij che ri Jesús: Tatzꞌetaꞌ cꞌa, roj 
kayoꞌon can ronojel c richin rat katzekleꞌen. d ¿Y achique cꞌa ri xtiyoꞌox 
chike? 28  Ri Jesús xuꞌij chique: Can kitzij nin-ij chive chi chupan ri kꞌij tok 
ronojel cꞌacꞌacꞌ chic rubanon, e tok yin ri xitak-pe richin xinalex chiꞌicojol 
xquitzꞌuyeꞌ pa jun lokꞌolaj tzꞌuyubel f riqꞌuin nimalaj nukꞌij, ja jun rix ri 
xixtzekleꞌen vichin xquixtzꞌuye-apu pa doce tzꞌuyubel cꞌo quikꞌij richin 
niꞌij ri achique nicꞌatzin chi niꞌan pa quiviꞌ ri erichin ri doce tinamit 
richin ri Israel. g 29 Y xa achique na jun ri ruyoꞌon can racho, rute-rutataꞌ, 
rixayil, ralcꞌuaꞌl, runimal, ruchakꞌ, ranaꞌ, o rujuyuꞌ roma ri nubiꞌ yin; 
xtucꞌul jujun ciento más ruviꞌ che ri ruyoꞌon can. Y xtiyoꞌox che ri cꞌaslen 
ri richin jumul. 30 Pero qꞌuiy chique ri ecꞌo naꞌey vacami, xa xquecanaj 
can ruqꞌuisbel, y qꞌuiy chique ri ecꞌo can ruqꞌuisbel, xa xqueyoꞌox yan 
chic naꞌey. h

Ri ejemplo chiquij ri samajiy tak uva

20  1 Quiriꞌ ri nin-ij chive, roma ri xtibanataj chupan ri aj-chicaj 
gobierno, junan riqꞌuin ri xuꞌon jun tataꞌaj. Rijaꞌ cumaj yan 

sakar xel-e chiquicanoxic samajelaꞌ richin yerutak pa rujuyuꞌ ri ticon uva 
chuvech. 2  Tok chꞌovinak chic quiqꞌuin, xecanaj chiquivech chi rijaꞌ xtuyaꞌ 
ri nuchꞌec jun samajinel jun kꞌij chique, y jacꞌariꞌ xerutak-e ri pa rujuyuꞌ 
ri cꞌo-vi ri uva. 3  Richin cami las nueve chiriꞌ, ri tataꞌaj xel chic e jun bey, 
y pa cꞌayibel xerutzꞌet epaꞌel jujun chic más ri manak quisamaj. 4 Xchꞌo 
cꞌa quiqꞌuin y xuꞌij chique: Ja jun rix quixesamaj pa nujuyuꞌ ri ticon uva 
chuvech, y yin veteman xtintoj rajil ri isamaj, xchaꞌ. Y can xebe na vi. 5 Pa 
nicꞌaj kꞌij cami chiriꞌ, xel chic e jun bey, y quiriꞌ mismo richin a las tres 
xkꞌakꞌij, y ri xeril, xerutak-e pa rusamaj y xuꞌij chique chi xquerutoj roma 
ri samaj xtequibanaꞌ. 6  Richin cami las cinco xkꞌakꞌij-ka, rijaꞌ xel chic e 
jun bey y cꞌa cꞌo ri manak quisamaj xeril. Rijaꞌ xucꞌutuj chique: ¿Achique 
roma chi jun kꞌij rixcꞌo vaveꞌ y manak isamaj? xchaꞌ. 7 Roma man jun 
xyoꞌon kasamaj, xechaꞌ. Y ri tataꞌaj rajaf ri juyuꞌ xuꞌij chique: Ja jun rix 
quixesamaj ri pa nujuyuꞌ ri ticon-vi uva, y yin veteman xtintoj rajil ri 
isamaj, xchaꞌ chique. 8  Ja nika-ka ri kꞌij chiriꞌ, ri rajaf ri ticoꞌn xuꞌij che 
ri ucꞌuay quichin ri samajelaꞌ: Queꞌavoyoj-pe conojel ri samajelaꞌ richin 
yeꞌatoj-e. Naꞌey queꞌatojo-e i ri samajelaꞌ xeꞌuka pa ruqꞌuisbel, y ja ri 
xeꞌuka naꞌey, jariꞌ queꞌatojoꞌ pa ruqꞌuisbel, xchaꞌ. 9 Tok ri samajelaꞌ ri xeꞌoc 
pa samaj jubaꞌ ma richin a las cinco xkꞌakꞌij xepe richin yetoj-e, rajil jun 
kꞌij samaj ri xyoꞌox-e chique chiquijununal. 10 Jacꞌa tok xepe ri samajelaꞌ ri 
xeꞌoc naꞌey pa samaj richin yetoj-e, xquinojij chi más qꞌuiy cajil xtiyoꞌox-
pe chique que chiquivech ri man jun kꞌij ta xesamaj. Pero xa rajil jun 
kꞌij samaj ri xyoꞌox-pe chique conojel. 11 Tok xquicꞌul-pe ri cajil, ri naꞌey 
xeꞌoc pa samaj xa man xka ta chiquivech, y xa yechꞌo chirij rajaf ri samaj. 
12  Rijeꞌ quireꞌ cꞌa xequiꞌij che: Ri ruqꞌuisbel tak samajelaꞌ xaxe oc jun hora 
xesamaj, y junan kajil xayaꞌ chike quiqꞌuin, tok roj chi jun kꞌij xkatij kakꞌij 
xojsamaj y xojcꞌujeꞌ chuxeꞌ rukꞌakꞌal ri kꞌij, xechaꞌ. 13  Ri rajaf ri samaj xuꞌij 
che jun chique ri samajelaꞌ riꞌ: Rat nusamajinel, riqꞌuin ri junan xentoj 
ri chꞌakaꞌ chic samajelaꞌ, chave rat man jun itzel xin-en. Roma xojcanaj 
aviqꞌuin chi ri avajil ri ninyaꞌ, ja achel nuchꞌec jun samajinel jun kꞌij. 
¿Nuka pan aviꞌ? 14 Roma cꞌa riꞌ, rat xaxe tacꞌuaj ri avajil y cabin. Pero yin 
pa vánima nalex-vi-pe chi ninyaꞌ che re jun re xoc ruqꞌuisbel pa samaj 
ri achel xinyaꞌ chave rat. 15 Roma ronojel ri cꞌo viqꞌuin yin, ri ley nuyaꞌ 
lugar chuve richin nin-en j riqꞌuin ri achel ninjoꞌ nin-en. ¿O xa nikukut 
avánima rat chique ri chꞌakaꞌ chic, roma yin xin-en jun favor chique? k 
xchaꞌ ri tataꞌaj rajaf ri samaj. 16  Ri ejemplo reꞌ nucꞌut chikavech chi ri ecꞌo 
naꞌey vacami, xa xquecanaj can l ruqꞌuisbel, y ri ecꞌo can ruqꞌuisbel, xa 
xqueyoꞌox yan chic chi naꞌey. Roma masque eqꞌuiy ri xqueꞌoyox, m pero xa 
jubaꞌ oc ri xquechaꞌox n chiquicojol. Quiriꞌ xuꞌij ri Jesús.

Ri Jesús nuꞌij chic jun bey chi xticamises 
(Mr. 10:32‑34; Lc. 18:31‑34)

17 Tok ri Jesús jotol-e pa tinamit Jerusalem, o quiriꞌ pa bey xeroyoj-e jubaꞌ 
jucꞌan ri doce ru-discípulos y quireꞌ xuꞌij chique: 18 Rix iveteman chi pa tinamit 
Jerusalem roj jotol-vi-e, y chiriꞌ yin ri xitak-pe richin xinalex chiꞌicojol xquijach p 
pa quikꞌaꞌ ri nimaꞌk tak quikꞌij sacerdotes israelitas y ri achiꞌaꞌ qꞌuiy queteman 
chirij ri ley ri xyoꞌox che ri Moisés, y rijeꞌ xtiquiꞌij chi quicamises. 19 Xquinquijach 
pa quikꞌaꞌ vinak q man israelitas ta richin yinquitzeꞌej, yinquichꞌey y richin 
yinquibajij chuvech cruz richin yinquicamisaj. Pero chi rox kꞌij xquicꞌastaj-pe, 
xchaꞌ.

Ri Jacobo y ri Juan cꞌo niquicꞌutuj che ri Jesús 
(Mr. 10:35‑45)

20 Jacꞌariꞌ tok ri quiteꞌ ri erucꞌajol ri Zebedeo r xjel-apu riqꞌuin ri Jesús s junan 
riqꞌuin ri ral. t Ri ixok xxuqueꞌ cꞌa ka chuvech ri Jesús richin nucꞌutuj jun favor 
che. 21 ¿Achique cꞌa ri najoꞌ? xchaꞌ ri Jesús che. Y ri ixok xuꞌij: Yin ninjoꞌ chi tok 
rat rey chic chiriꞌ, tabanaꞌ chique ri caꞌiꞌ val reꞌ chi yetzꞌuye-apu aviqꞌuin; u jun 
pan a-derecha y jun pan a-izquierda, xchaꞌ. 22 Jacꞌa ri Jesús xuꞌij chique: Rix 
man iveteman ta ri achique nicꞌutuj. ¿Nicochꞌ v cami rix ri achel xtiꞌan chuve 
yin? Roma yin can achel xquiꞌan bautizar chupan jun nimalaj kꞌaxomal, w xchaꞌ. 
Y ri caꞌiꞌ discípulos eral ri ixok xquiꞌij: Nikacochꞌ, xechaꞌ. 23 Y ri Jesús xuꞌij 
chique: Can kitzij vi chi rix xtikꞌasaj ri achel xtiꞌan chuve yin. Xquix-an bautizar 
chupan kꞌaxomal x ri achel xtinkꞌasaj yin. Jacꞌa ri nijoꞌ rix chi jun nitzꞌuyeꞌ pa 
nu-derecha y y jun pa nu-izquierda, man pa nukꞌaꞌ ta yin cꞌo-vi richin ninyaꞌ. 
Roma ri lugar riꞌ, ja chique ri achok coma banon rubanic roma ri Nataꞌ xtiyoꞌox-
vi, xchaꞌ ri Jesús. 24 Tok ri lajuj chic discípulos xquicꞌaxaj ri achique niquicꞌutuj 
ri caꞌiꞌ discípulos ri quichakꞌ-quinimal quiꞌ, xa xpe coyoval chique. 25 Jacꞌariꞌ 
tok ri Jesús xeroyoj ri ru-discípulos, y xuꞌij chique: Rix iveteman chi ri yebano 
gobernar chochꞌulef ecajaf ri vinak niquina-quiꞌ. Nimaꞌk quikꞌij niquina-quiꞌ, y 
can ja rijeꞌ yeꞌin ri achique nicꞌatzin chi niꞌan. z 26 Jacꞌa chiꞌicojol rix man quiriꞌ 
ta. Roma ri nrojoꞌ nicꞌujeꞌ rukꞌij chive, nicꞌatzin chi rijaꞌ achel jun isamajinel. a 
27 Y si jun chive nrojoꞌ chi ja rijaꞌ naꞌey, tubanaꞌ achel jun lokꞌon samajinel b 
chiꞌicojol. 28 Achel yin ri xitak-pe richin xinalex chiꞌicojol, man xipe ta richin 
yitoꞌox; yin xipe richin yitoꞌon y richin ninyaꞌ nucꞌaslen c coma eqꞌuiy richin 
yecolotaj, d xchaꞌ ri Jesús.

Ri Jesús nuꞌon chi yetzuꞌun caꞌiꞌ man yetzuꞌun ta 
(Mr. 10:46‑52; Lc. 18:35‑43)

29 Tok ri Jesús y ri ru-discípulos xeꞌel-pe e pa tinamit Jericó, eqꞌuiy vinak 
xepe chiquij. 30 Chuchiꞌ bey chiriꞌ ecꞌo caꞌiꞌ man yetzuꞌun ta f etzꞌuyul. 
Tok xquicꞌaxaj chi ja ri Jesús ri nikꞌax chiriꞌ, cof xechꞌo y xquiꞌij: ¡Ajaf, 
rat ri rat riy-rumam can ri rey David, tapokonaj g kavech! xechaꞌ. 31 Jacꞌa 
ri vinak xequichꞌolij richin quetane-ka. Pero rijeꞌ xa más cof xechꞌo-pe 
y xquiꞌij: ¡Ajaf, rat ri rat riy-rumam can ri rey David, tapokonaj kavech! 
xechaꞌ. 32  Xpaꞌeꞌ cꞌa ka ri Jesús, xeroyoj y xucꞌutuj chique: ¿Achique nijoꞌ 
chi nin-en chive? xchaꞌ. 33  Rijeꞌ xquiꞌij: Ajaf, roj nikajoꞌ nkutzuꞌun, xechaꞌ. 
34 Ri Jesús xupokonaj quivech, y romariꞌ xuya-apu rukꞌaꞌ chi tak runakꞌ-
quivech. Can jariꞌ xetzuꞌun chic y xquitzekleꞌej-e ri Jesús.

Ri nimalaj rucꞌulic ri Jesús pa tinamit Jerusalem 
(Mr. 11:1‑11; Lc. 19:28‑40; Jn. 12:12‑19)

21  1 Tok ri Jesús, ri ru-discípulos y ri ajani ebenak quiqꞌuin nakaj 
chic ecꞌo-vi-apu che ri tinamit Jerusalem, ri achique lugar cꞌo-vi 

ri aldea Betfagé ri cꞌo-apu chunakaj ri juyuꞌ Olivos, h ri Jesús xerutak-
apu caꞌiꞌ ru-discípulos, i 2  y xuꞌij cꞌa e chique: Quixbin-apu chupan la 
aldea la cꞌo-apu laꞌ; xe xquixoc-apu, jariꞌ nivil jun burra yukul, y jun alaj 
burro riqꞌuin. Tisolo-pe y queꞌicꞌama-pe chuve. 3  Si cꞌo jun ri cꞌo achique 
xtuꞌij-pe chive, rix tiꞌij che: Yecꞌatzin che ri Ajaf, j pero xa chaꞌanin 
xquerutzolij-pe, quixchaꞌ can. Quiriꞌ xuꞌij-e ri Jesús chique. 4 Ronojel reꞌ 
xbanataj, richin quiriꞌ nibanataj ri tzꞌiban can roma ri jun profeta ojer 
can. Ri ruchꞌabel ri Dios ri rutzꞌiban can ri profeta quireꞌ nuꞌij:
 5 Tiyaꞌ cꞌa rutzijol chique ri ecꞌo pa tinamit Sion, k y quireꞌ tiꞌij:

Titzꞌetaꞌ, ja petenak ri i-Rey iviqꞌuin,
(Chꞌuchꞌuj, meꞌl oc) ránima petenak, (chꞌocol, tzꞌuyul) pe chirij jun 

alaj burro,
Ral jun burra l richin ekaꞌn.

Quiriꞌ ri tzꞌiban can.
6  Xebe cꞌa m ri caꞌiꞌ discípulos, xequibanaꞌ ri achel bin-e chique roma ri 
Jesús. 7 Xquiqꞌuen-pe ri burra y ri ral y xquiya-e jujun quitziak n chiquij ri 
avaj, y (xchꞌoqueꞌ, xtzꞌuyeꞌ) cꞌa e ri Jesús pa ruviꞌ ri tziek. 8  Y man jubaꞌ 
ta oc vinak ebenak chirij, y eqꞌuiy chique niquiriqꞌuilaꞌ jujun quitziak 
pa rubey richin niquiyaꞌ rukꞌij. Chꞌakaꞌ xequichoyolaꞌ rukꞌaꞌ tak cheꞌ o y 
yequiyala-ka pa rubey ebenak. 9 Ri ebenak chuvech y ri ebenak chirij, 

riqꞌuin cuchukꞌaꞌ quireꞌ niquiꞌij: ¡Matiox chi petenak re riy-rumam can 
ri rey David! p ¡Nimalaj favor cꞌo pa ruviꞌ re petenak pa rubiꞌ ri Ajaf! q 
¡Matiox che ri Dios chicaj! yechaꞌ. 10 Tok ri Jesús xoc-apu pa tinamit 
Jerusalem, r conojel ri vinak xepe chutzꞌetic y niquibilaꞌ chiquivech: 
¿Achique cami achi reꞌ? yechaꞌ. 11 Reꞌ jareꞌ ri Jesús, ri profeta ri nitzijon ri 
chꞌabel ri niꞌix che roma ri Dios. s Rijaꞌ aj pa tinamit Nazaret, ri tinamit ri 
cꞌo pa Galilea, yechaꞌ.

Ri Jesús yerokotaj-pe ri quibanon cꞌayibel che racho ri Dios 
(Mr. 11:15‑19; Lc. 19:45‑48; Jn. 2:13‑22)

12  Chiriꞌ pa tinamit Jerusalem, ri Jesús xoc pa racho ri Dios t y 
xerokotaj-pe conojel ri yecꞌayin y ri yelokꞌon chiriꞌ. Xuticmayilaꞌ can 
qui-mesas u ri eqꞌuexoy ruvech méra, y ri quichꞌacat ri yecꞌayin palomas, 
13  y quireꞌ xuꞌij chique: Chupan ri tzꞌiban can, ri Dios nuꞌij: Ri vacho, jay v 
richin oración. Jacꞌa rix xa quijul elekꞌomaꞌ w ibanon che, xchaꞌ chique.

14 Chiriꞌ pa racho x ri Dios, ecꞌo man yetzuꞌun ta y y ecꞌo man utz ta 
cakan z ri xejel-apu riqꞌuin ri Jesús, y rijaꞌ xuꞌon chique chi xecꞌachoj. a 
15 Jacꞌa ri nimaꞌk tak quikꞌij sacerdotes israelitas y ri achiꞌaꞌ qꞌuiy 
queteman chirij ri ley, xa xcataj coyoval tok xquitzꞌet ri nimalaj tak 
milagros ri yerubanalaꞌ, y chi ri chꞌutik alabo chiriꞌ chuvech racho ri 
Dios riqꞌuin cuchukꞌaꞌ quireꞌ niquibilaꞌ: ¡Matiox chi xuka ri ka-Rey, ri 
riy-rumam b can ri David! yechaꞌ. 16  Roma cꞌa riꞌ, quireꞌ xquiꞌij che ri 
Jesús: ¿Navacꞌaxaj ri yetajin chubixic ri acꞌolaꞌ? xechaꞌ. Jacꞌa ri Jesús 
xuꞌij chique: Jaꞌ, ninvacꞌaxaj. ¿Man itzꞌeton ta cꞌa ri tzꞌiban can chupan 
ruchꞌabel ri Dios cꞌa? Chiriꞌ nuꞌij:

Rat Dios, ja pa quichiꞌ ri chꞌutik acꞌolaꞌ y ri cꞌa yetzꞌuman c na,
Chiriꞌ ayoꞌon-vi chi rat tzꞌakat akꞌij nacꞌul.

Quiriꞌ ri tzꞌiban can, xchaꞌ ri Jesús.
17 Y tok eruyoꞌon chic can ri achiꞌaꞌ riꞌ, xel-e ri pa Jerusalem, xecꞌujeꞌ jun 
akꞌaꞌ pan aldea Betania. d

Ri Jesús nuꞌij che jun mata higo chi man jun bey chic xtuyaꞌ ruvech 
(Mr. 11:12‑14, 20‑26)

18  Cumaj yan chucaꞌn kꞌij, ri Jesús nivayijan e xtzolij-pe pa tinamit 
Jerusalem. 19 Cꞌo cꞌa jun mata higo xutzꞌet-apu chuchiꞌ bey, y xjote-apu 
chuxeꞌ. Pero man jun chꞌuti ruvech xril, xa ruyon ruxak. Roma cꞌa riꞌ, 

ri Jesús quireꞌ xuꞌij che ri cheꞌ: Man jun bey chic xtayaꞌ avech, xchaꞌ 
che. Y ri cheꞌ chaꞌanin xchakij-ka. 20 Tok ri discípulos xquitzꞌet chi can 
xchakij-vi-ka ri mata higo, f xquibilaꞌ chiquivech: ¿Achel chi can chaꞌanin 
xchakij-ka ri mata higo? xechaꞌ. 21 Quireꞌ cꞌa rutzolic quitzij xuꞌon: Can 
kitzij nin-ij chive: Si rix cukul icꞌuꞌx, g y man cacaꞌ ta niꞌen-ka che ri 
ivánima, man xe ta che jun mata higo xtiꞌen chi nichakij-ka, ja jun re jun 
juyuꞌ reꞌ, si xtiꞌij che chi tel-e vaveꞌ y tikꞌax chupan ri mar, can quiriꞌ vi 
xtibanataj. 22  Ronojel ri nicꞌutuj rix tok niꞌen orar, si cukul icꞌuꞌx nicꞌutuj, 
can xtiyoꞌox-vi-pe chive, h xchaꞌ ri Jesús.

Ecꞌo yecꞌutun che ri Jesús chi achique biyon che chi yerubanalaꞌ ri 
najin riqꞌuin 

(Mr. 11:27‑33; Lc. 20:1‑8)
23  Tok ri Jesús ja yerutijoj ri vinak chiriꞌ pa racho ri Dios, ri nimaꞌk 

tak quikꞌij sacerdotes israelitas y ri nimaꞌk quijunaꞌ achiꞌaꞌ cꞌo quikꞌij 
chiquicojol ri vinak, xejel-apu riqꞌuin y xquicꞌutuj che: i ¿Achique akꞌaꞌ rat 
chi yeꞌabanalaꞌ ronojel re yatajin riqꞌuin? j ¿Y (achique, acuꞌx) x-in chave 
chi quireꞌ queꞌabanalaꞌ? xechaꞌ che. 24 Ri Jesús xuꞌij chique ri achiꞌaꞌ 
riꞌ: Quiriꞌ mismo yin cꞌo jun ninjoꞌ nincꞌutuj chive, y si xtiꞌij-pe chuve ri 
achique xtincꞌutuj chive, yin xtin-ij chive ri achok riqꞌuin petenak-vi chi 
cꞌo nukꞌaꞌ richin yenbanalaꞌ quireꞌ. k 25 Jacꞌariꞌ xucꞌutuj chique: Tok ri Juan 
xeruꞌon bautizar ri vinak, ¿Dios cami biyon-pe che, o xa vinak? xchaꞌ. 
Jacꞌa rijeꞌ quireꞌ niquicꞌutula-ka chiquivech: Si xtikaꞌij chi ri Juan ja ri 
Dios takayon-pe, ri Jesús xtuꞌij chike chi achique roma man xkanimaj ta. 
26  Y si xtikaꞌij chi xa vinak xeꞌin che ri Juan, roj nikaxiꞌij-kiꞌ chi ri tinamit 
yecataj-pe chikij, roma chiquivech conojel, ri Juan can profeta vi, l yechaꞌ. 
27 Jacꞌariꞌ xquiꞌij-apu che ri Jesús: Roj man keteman ta, xechaꞌ. Y ri Jesús 
xuꞌij chique: Quiriꞌ mismo xtin-en yin; man xtin-ij ta chive ri achok 
riqꞌuin petenak-vi chi cꞌo nukꞌaꞌ chi yenbanalaꞌ quireꞌ, xchaꞌ.

Ri ejemplo chirij jun tataꞌaj y caꞌiꞌ rucꞌajol
28  Jacꞌariꞌ tok ri Jesús xuꞌij: Vacami cꞌa, rix tiꞌij-pe ri achique ninojij pa 

ruviꞌ ri xtin-ij chive: Cꞌo jun achi ecꞌo caꞌiꞌ rucꞌajol. Rijaꞌ xbe-apu riqꞌuin 
ri naꞌey rucꞌajol y quireꞌ xuꞌij che: Nucꞌajol, vacami cabin, catesamaj ri 
pa juyuꞌ ri katicon-vi uva, xchaꞌ che. 29 Jacꞌa ri alaꞌ xuꞌij che ri rutataꞌ: m 
Manak samaj ninjoꞌ nin-en yin, xchaꞌ. Pero cꞌa jubaꞌ tuꞌij quiriꞌ, xunojij-
ka chi man utz ta ri xuꞌij, n y xa xbe ri pa samaj. o 30 Xbe cꞌa apu ri tataꞌaj 

riqꞌuin ri jun chic rucꞌajol, y achel xuꞌij che ri naꞌey rucꞌajol, quiriꞌ mismo 
xuꞌij che ri rucaꞌn. Ri alaꞌ riꞌ xuꞌij che ri rutataꞌ: Utz cꞌa, ja yiꞌe, xchaꞌ. 
Pero xa man xerubanaꞌ ta p ri samaj. 31 ¿Achique chique ri caꞌiꞌ alabo reꞌ ri 
xbano ri nrojoꞌ ri tataꞌaj, ninojij rix? xchaꞌ ri Jesús. Y ri achiꞌaꞌ riꞌ xquiꞌij: 
Ja ri naꞌey alaꞌ, xechaꞌ. Ri Jesús xuꞌij chique: Yin kitzij nin-ij chive chi 
xa ja ri cꞌuluy tak impuestos y ri ixokiꞌ q man utz ta quicꞌaslen, jariꞌ ri 
xqueꞌoc naꞌey chivech rix chiquicojol ri erichin ri ru-gobierno ri Ajaf Dios. 
32  Roma tok xpe ri Juan ri Bautista, r xucꞌut jun chojmilaj bey chivech, s y 
rix man xinimaj ta. Xaxe ri cꞌuluy tak impuestos t y ri ixokiꞌ man utz ta 
quicꞌaslen ri xeniman. Jacꞌa rix, masque xitzꞌet chi rijeꞌ xquinimaj, pero 
rix man xijal ta inoꞌoj richin ta xinimaj.

Ri ejemplo chiquij ri itzel tak achiꞌaꞌ ri yesamajin ruvech jun juyuꞌ 
(Mr. 12:1‑12; Lc. 20:9‑19)

33  Tivacꞌaxaj na pe jun chic ejemplo: Cꞌo jun tataꞌaj xutic uva chuvech 
jun rujuyuꞌ u y xucꞌojoj rij. Xuꞌon can jun achel pila ri pa rujuyuꞌ richin 
niyitzꞌ-vi ri uva, xuꞌon jun garita quichin ri chajinel y xuyaꞌ can ri rujuyuꞌ 
pa (kꞌuch, cuchubal) chique caꞌi-oxiꞌ v achiꞌaꞌ ri xquesamajin ruvech, 
cꞌajariꞌ xbe naj. w 34 Tok xril kꞌij chi nichꞌup ruvech ri uva, ri tataꞌaj 
reꞌ xerutak-e jujun rusamajelaꞌ quiqꞌuin ri yesamajin ruvech ri juyuꞌ 
richin nequicꞌamaꞌ ri parte che ri ticoꞌn ri can richin vi rijaꞌ. x 35 Pero ri 
yesamajin ruvech ri juyuꞌ, xa chi oyoval xequicꞌul-vi y ri samajelaꞌ. Jun 
xquichꞌey-pe, jun xquicꞌak-pe che abaj z y jun xquicamisaj. 36  Ri rajaf ri 
juyuꞌ xerutak chic e chꞌakaꞌ samajelaꞌ, más eqꞌuiy que chuvech ri xerutak 
naꞌey. Jacꞌa ri yesamajin ruvech ri juyuꞌ, mismo chi oyoval xequicꞌul-
vi, achel xquiꞌen-pe chique ri xetak naꞌey. 37 Pa ruqꞌuisbel, ri rajaf ri 
juyuꞌ xutak-e a ri rucꞌajol quiqꞌuin roma quireꞌ nunojij: Si ja ri nucꞌajol ri 
xteka quiqꞌuin, can xqueniman-vi chuvech, xcha-ka pa ránima. 38  Pero 
ri yesamajin ruvech ri juyuꞌ, tok xquitzꞌet chi ja rucꞌajol b rajaf ri juyuꞌ ri 
tzalan-apu quiqꞌuin, quireꞌ niquibilaꞌ chiquivech: Jareꞌ ntoc can rajaf ri 
juyuꞌ reꞌ. Quireꞌ quixampe, tikacamisaj, c y tikabana-ka kichin che ri juyuꞌ 
ri xtiyoꞌox che ri cꞌajol reꞌ, xechaꞌ. 39 (Xquitzꞌom, xquichop) rucꞌajol rajaf 
ri juyuꞌ, xquelesaj-pe ri pa juyuꞌ y xquicamisaj. d 40 Tok xtipe rajaf ri juyuꞌ 
ri ticon uva chuvech, ¿achique cami xtuꞌon chique ri yesamajin ruvech 
ri rujuyuꞌ? xchaꞌ ri Jesús. 41 Rijeꞌ xquiꞌij: Ri rajaf ri juyuꞌ man jun chic 
quipokonaxic xtuꞌon ri itzel tak achiꞌaꞌ riꞌ, xa xquerucamisaj; e y ri rujuyuꞌ 

xtuyaꞌ chic pa (kꞌuch, cuchubal) chique chꞌakaꞌ chic f samajelaꞌ ri can cꞌo 
che ri ticoꞌn xtiquiyaꞌ che ri rajaf tok nril kꞌij richin ri chꞌupuj, xechaꞌ.

42  Y ri Jesús xuꞌij cꞌa chique: ¿Man jun bey ibanon leer ri nuꞌij chupan 
ri ruchꞌabel ri Dios? Ri tzꞌiban can quireꞌ nuꞌij:

Ri abaj g ri man jubaꞌ xcajoꞌ xquicusaj ri banoy tak jay,
Xa jariꞌ xcꞌatzin richin ruchukꞌaꞌ ruxiquiniꞌl ri jay.
Ja ri Ajaf xbano quiriꞌ che,
Y roj ntel-e runakꞌ-kavech nikatzꞌet.

Quiriꞌ nuꞌij ruchꞌabel ri Dios.
43  Xa roma cꞌa riꞌ nin-ij chive chi rix man chic xtiyoꞌox ta lugar 
chive chi xquixcꞌujeꞌ chiquicojol ri erichin ri ru-gobierno h ri Ajaf 
Dios. Xa chꞌakaꞌ chic ri xquecꞌujeꞌ can pan iqꞌuexel, ri can queteman 
xtiquisamajij ri ruyoꞌon can ri Dios chique richin cꞌo utz nuqꞌuen-
pe che ri gobierno riꞌ. 44  Ri xtitzak pa ruviꞌ ri abaj reꞌ, i xtimulumuꞌ 
chuvech, y ri xtika ri abaj reꞌ chirij, nichiquichoꞌ j chuxeꞌ, xchaꞌ ri 
Jesús.

45  Tok ri nimaꞌk tak quikꞌij sacerdotes israelitas y ri achiꞌaꞌ fariseos 
xquicꞌaxaj ri ejemplo ri xerutzijoj ri Jesús, (xkꞌax, xnoꞌ) chiquivech chi 
xa chiquij rijeꞌ xchꞌo-vi-ka. 46  Pero masque niquitij quikꞌij chi nicajoꞌ 
(niquitzꞌom, niquichop), xa niquixiꞌij-quiꞌ chiquivech ri tinamit; roma 
chiquivech ri vinak, ri Jesús can profeta vi. k

Ri ejemplo pa ruviꞌ jun cꞌulubic

22  1 Ri Jesús xchꞌo chic jun bey chique ri quimolon-apu-quiꞌ, 
y riqꞌuin ejemplos quireꞌ xuꞌij chique: 2  Chupan ri aj chicaj 

gobierno, ri Dios vacami nuꞌon junan riqꞌuin ri xuꞌon jun rey pa 
runimakꞌij l rucꞌulubic m ri rucꞌajol. 3  Ri rey xerutak rusamajelaꞌ richin 
xecoyoj ri yoꞌon rutzijol chique chi yepe chupan ri cꞌulubic. Jacꞌa ri 
xeꞌoyox man xcajoꞌ ta xepe. 4 Xerutak chic chꞌakaꞌ samajelaꞌ y xuꞌij-e 
chique: Teꞌibij chique ri nuyoꞌon rutzijol chique, chi quepe chupan re 
nimakꞌij, roma nubanon chic rubanic ronojel richin ri vaꞌin. n Ri achij 
tak nuváquix y ri chꞌakaꞌ chic chicop ri xentiojirisaj richin yecꞌatzin 
chupan ri kꞌij reꞌ, xin-en yan quibanic y ronojel cꞌo chic, quixchaꞌ 
chique. 5 Pero ri xeꞌoyox, xa achel mana-ta chique xeꞌan-vi tzij. o Ecꞌo xa 
xeꞌesamaj pa tak juyuꞌ, ecꞌo xeꞌecꞌayin, ecꞌo xeꞌelokꞌon. 6  Pero chꞌakaꞌ 
chique rijeꞌ (xequitzꞌom, xequichop) rusamajelaꞌ ri rey, juyeꞌ quivech 
xquiꞌen y xequicamisaj. 7 Tok ri rey xracꞌaxaj ri achique xbanataj 
quiqꞌuin ri rusamajelaꞌ, xcataj royoval. p Xerutak cꞌa e ru-soldados richin 

xeꞌequicamisaj q ri xebano ri camic y richin xquiporoj can ri quitinamit. 
8  Jacꞌariꞌ tok ri rey quireꞌ chic xuꞌij chique ri rusamajelaꞌ: Ronojel ri 
nicꞌatzin chupan rucꞌulubic ri nucꞌajol banon chic rubanic, pero roma xa 
man xepe ta ri xyoꞌox rutzijol chique, chiriꞌ xkꞌalajin-vi chi rijeꞌ can man 
nucꞌul ta vi r chi yepe chupan ri nimakꞌij reꞌ. 9 Vacami cꞌa, quixbin pa tak 
rucrusil tak bey, queꞌivoyoj-pe conojel ri yeꞌivil-pe richin yepe chupan ri 
cꞌulubic, xchaꞌ. 10 Xebe cꞌa ri samajelaꞌ pa tak rucrusil tak bey, xequimol-
pe conojel ri xequil, s utz man utz quicꞌaslen, y xnoj ri jay ri x-an-vi ri 
cꞌulubic.

11 Tok ri rey xoc-apu richin yerutzꞌet conojel ri xeroyoj, xutzꞌet chi cꞌo 
jun man rucusan ta ri tziek t ri niyoꞌox chique ri yeꞌoyox pa jun cꞌulubic. 
12  Y ri rey xucꞌutuj che: Amigo, ¿achel xatiquer xatoc-pe vaveꞌ tok man 
acusan ta ri tziek u ri nicꞌatzin chupan ri cꞌulubic? xchaꞌ che. Jacꞌa ri 
achok che xchꞌo-vi ri rey, man jun chꞌabel v xtiquer xuꞌij. 13  Jacꞌariꞌ tok ri 
rey xuꞌij chique ri rusamajelaꞌ: Tixima-e rukꞌa-rakan ri jun reꞌ, y chupan 
ri más rochꞌ che ri kꞌekuꞌn teꞌicꞌaka-vi can. Chiriꞌ cꞌa xtoc-vi okꞌej y 
jachꞌachꞌen eyaj. w 14 Roma masque eqꞌuiy ri yeꞌoyox, pero xa jubaꞌ oc ri 
xquechaꞌox x can. Quiriꞌ ri ejemplo ri xutzijoj ri Jesús.

Nicꞌutux che ri Jesús si utz o man utz ta nitoj ri impuesto 
(Mr. 12:13‑17; Lc. 20:20‑26)

15 Ri achiꞌaꞌ fariseos y xequimolo-quiꞌ jucꞌan chic, richin niquiꞌij 
chiquivech achique ta niquiꞌen richin nika ri Jesús pa quikꞌaꞌ z riqꞌuin 
ri achique yerutzijoj. 16  Xequitak-e jujun tzekleꞌey quichin rijeꞌ y caꞌi-
oxiꞌ ruvinak ri rey Herodes a riqꞌuin ri Jesús richin xquiꞌij che: Tijonel, 
roj keteman chi rat ja ri kitzij nika chavech, chi pa ruchojmil nacꞌut 
rubey ri Dios, y keteman chi utz man utz jun vinak chavech, rat man 
najal ta ruchojmil ri kitzij. 17 Vacami cꞌa, taꞌij chike: ¿Nuyaꞌ cami lugar 
ru-ley ri Dios chi nitoj impuesto che ri rey César, b o xa manak? xechaꞌ. 
18  Pero ri Jesús reteman ri itzel ri niquinojij pa cánima. Romariꞌ xuꞌij 
chique: ¿Achique roma nitij ikꞌij richin nijoꞌ yika pan ikꞌaꞌ? Rix xa caꞌiꞌ 
rupalaj ri yixtajin riqꞌuin. 19 Ticꞌutu-pe ri méra ri nicuses richin nitoj ri 
impuesto, xchaꞌ chique. Y rijeꞌ xquiya-apu jun denario c che. 20 Jacꞌariꞌ 
ri Jesús xucꞌutuj chique: ¿Achok ruvech y achok rubiꞌ re cꞌo chuvech? 
xchaꞌ. 21 Richin ri rey César, xechaꞌ. Y ri Jesús xuꞌij cꞌa chique: Tiyaꞌ che 
ri César d ri can richin vi ri César, y tiyaꞌ che ri Dios ri can richin vi ri 

Dios, xchaꞌ. 22  Tok xquicꞌaxaj ri xuꞌij ri Jesús, can achique na xquinaꞌ. e Xa 
xquiyaꞌ can, y xebe.

Ri animaꞌiꞌ can xquecꞌastaj-vi 
(Mr. 12:18‑27; Lc. 20:27‑40)

23  Chupan ri kꞌij riꞌ, ecꞌo achiꞌaꞌ saduceos xeꞌechꞌo riqꞌuin ri Jesús. Ri 
saduceos f man niquinimaj ta chi ri animaꞌiꞌ g xquecꞌastaj chic, y romariꞌ 
quireꞌ xquicꞌutuj che: 24 Tijonel, ri Moisés quireꞌ rutzꞌiban can: Tok cꞌo 
jun achi cꞌo rixayil, pero man jun ralcꞌuaꞌl chiriꞌ tok (nicom, niquen) e, 
nicꞌatzin chi jun ruchakꞌ o runimal ri ámna nicꞌuleꞌ riqꞌuin ri ixok, richin 
nicꞌujeꞌ ral ri xa pa rubiꞌ ri naꞌey rachijil h xtiyoꞌox-vi-ka. 25 Chikacojol roj 
cꞌo jun bey quireꞌ xbanataj: Ecꞌo vukuꞌ achiꞌaꞌ quichakꞌ-quinimal quiꞌ. Ri 
naꞌey xcꞌuleꞌ, pero (xcom, xquen) e y man jun ralcꞌuaꞌl xcꞌujeꞌ. Ri rixayil 
xoc can rixayil ri ruchakꞌ. 26  Quiriꞌ mismo xbanataj riqꞌuin ri rucaꞌn 
achi, (xcom, xquen) e chuvech ri ixok, y man jun ralcꞌuaꞌl xcꞌujeꞌ. Ri rox 
achel xquiꞌen-e ri caꞌiꞌ naꞌey tak achiꞌaꞌ, quiriꞌ mismo xuꞌon-e, y ri ixok 
cꞌa xcꞌujeꞌ na can. Chi vukuꞌ achiꞌaꞌ quiriꞌ xquiꞌen-e; 27 y cꞌa pa ruqꞌuisbel 
(xcom, xquen) e ri ixok. 28  Rat naꞌij chi cꞌo na jun kꞌij xquecꞌastaj-pe ri 
animaꞌiꞌ. Tok xtuka ri kꞌij riꞌ, ¿achique chique ri vukuꞌ achiꞌaꞌ reꞌ xtoc 
rachijil ri ixok, tok chi vukuꞌ achiꞌaꞌ xeꞌoc rachijil? xechaꞌ ri saduceos.

29 Jacꞌa ri Jesús xuꞌij chique: Rix xa rix satznak riqꞌuin ri niꞌij, xa 
man iveteman ta ri nuꞌij ruchꞌabel ri Dios, i ni man iveteman ta achique 
nitiquer nuꞌon ruchukꞌaꞌ ri Dios. 30 Roma tok xtuka ri kꞌij chi ri animaꞌiꞌ 
xquecꞌastaj-e, man xquecꞌuleꞌ ta chic, ni manak chic xtiquiyaꞌ quitzij 
richin cꞌulubic, xa xqueꞌoc achel ru-ángeles j ri Dios chicaj. 31 Pero chi ri 
animaꞌiꞌ yecꞌastaj, can yecꞌastaj-vi. ¿Man ibanon ta cꞌa leer ri ruꞌin can 
ri Dios chive? Rijaꞌ nuꞌij: 32  Ja yin ru-Dios ri Abraham, ru-Dios ri Isaac 
y ru-Dios ri Jacob. k Roma ri Dios man qui-Dios ta ri manak quicꞌaslen; 
rijaꞌ qui-Dios ri cꞌo quicꞌaslen, xchaꞌ ri Jesús. 33  Can achique na xquinaꞌ l 
ri ajani quimolon-quiꞌ tok xquicꞌaxaj ruchojmil ruchꞌabel ri Dios ri achok 
riqꞌuin yerutijoj-vi.

Ri mandamiento ri más cꞌo rakaleꞌn 
(Mr. 12:28‑34)

34  Ri achiꞌaꞌ fariseos chaꞌanin xquimol-quiꞌ richin niquinojij achique 
xtiquiꞌen, tok xquicꞌaxaj chi ri Jesús xutzꞌapij quichiꞌ ri achiꞌaꞌ saduceos 
riqꞌuin ri xuꞌij. 35  Y jun chique ri fariseos ri qꞌuiy reteman chirij ri ley 

ri xyoꞌox che ri Moisés, xaxe richin can ta nika ri Jesús pa rukꞌaꞌ, m 
quireꞌ xucꞌutuj-apu che: 36  Tijonel, ¿achique chique ri mandamientos 
ri xuyaꞌ ri Dios pa rukꞌaꞌ ri Moisés ri más cꞌo rakaleꞌn? 37 Ri Jesús 
xuꞌij che: Ja ri tajoꞌ ri Avajaf Dios riqꞌuin ronojel avánima, n riqꞌuin 
ronojel acꞌaslen, y riqꞌuin ronojel anoꞌoj. 38  Jariꞌ ri naꞌey y ri más cꞌo 
rakaleꞌn chique ri mandamientos. 39 Y ri rucaꞌn jubaꞌ ma junan y quireꞌ 
nuꞌij: Achel najo-ka-aviꞌ rat, quiriꞌ mismo queꞌajoꞌ o conojel. 40  Ja caꞌiꞌ 
mandamientos reꞌ ri ocunak rucꞌuꞌx ronojel ri nuꞌij p chupan ri ley ri 
xyoꞌox che ri Moisés, y rucꞌuꞌx ronojel ri quiꞌin can ri profetas ojer can, 
xchaꞌ ri Jesús.

¿Achok ralcꞌuaꞌl ri Jun ri nitak-pe chucolic rutinamit ri Dios? 
(Mr. 12:35‑37; Lc. 20:41‑44)

41 Cꞌa quiriꞌ na quimolon-quiꞌ ri achiꞌaꞌ fariseos chuvech, tok ri Jesús 
quireꞌ xucꞌutuj chique: 42  ¿Achique ninojij rix chirij ri Jun ri nitak-pe 
chucolic rutinamit ri Dios y achok ralcꞌuaꞌl? q Rijeꞌ xquiꞌij: Ralcꞌuaꞌl ri 
rey David, r xechaꞌ. 43  Y ri Jesús xuꞌij chique: Si xaxe choj jun ralcꞌuaꞌl ri 
rey David, ¿achique roma ri David xuꞌij Vajaf che? Roma ri David tok 
ucꞌuan roma ri Lokꞌolaj Espíritu, s xuꞌij:
 44 Ri Ajaf Dios quireꞌ xuꞌij che ri Vajaf:

Catzꞌuye-pe pa nu-derecha t
Cꞌa ja tok xquenyaꞌ chuxeꞌ avakan ri itzel u yatquitzꞌet.

Quiriꞌ xuꞌij.
45 Si ri rey David nuꞌij Vajaf che, ¿achique roma niꞌix chi xa choj jun riy-
rumam can ri rey David? xchaꞌ ri Jesús. 46  Y man jun xtiquer xtzolin-apu 
ruvech rutzij v riqꞌuin ri xucꞌutuj chique. Ja kꞌij riꞌ xtiquer-e chi nis-ta jun 
chic xucovij-riꞌ richin cꞌo más xucꞌutuj-apu che ri Jesús.

Ri Jesús nuꞌij ri quimac ri achiꞌaꞌ fariseos y ri achiꞌaꞌ qꞌuiy queteman 
chirij ri ley 

(Mr. 12:38‑40; Lc. 11:37‑54; 20:45‑47)

23  1 Jacꞌariꞌ tok ri Jesús xchꞌo chiquivech ri quimolon-quiꞌ riqꞌuin 
y chiquivech ri ru-discípulos, y quireꞌ xuꞌij: 2  Ja ri achiꞌaꞌ qꞌuiy 

queteman chirij ri ley ri xyoꞌox che ri Moisés y ri achiꞌaꞌ fariseos ri ecꞌo 
can pa ruqꞌuexel ri Moisés richin yixquitijoj. 3  Romariꞌ ronojel ri niquiꞌij 
chive, rix tinimaj y tibanaꞌ. Pero man tiꞌen achel niquiꞌen rijeꞌ. Roma 

rijeꞌ niquitzijoj ri ru-ley ri Dios, pero man niquinimaj ta ri nuꞌij. 4 Roma 
rijeꞌ can yequitakchiꞌij ri vinak chuxeꞌ ekaꞌn w ri man jubaꞌ ta oc ralal y 
cꞌayef rucꞌuaxic, pero rijeꞌ nis-ta niquisiloj jun chꞌuti ruvi-quikꞌaꞌ richin 
niquicꞌuaj x ri ekaꞌn. 5 Ronojel ri niquiꞌen, xaxe roma nicajoꞌ chi utz 
quetzꞌet y coma ri vinak. Roma rijeꞌ nicꞌaj-quivech y chirij tak quikꞌaꞌ z 
yequiya-apu jun pedazo tzꞌun ri achok chuvech tzꞌiban-vi jujun versículo 
richin ruchꞌabel ri Dios, y chovon niquiꞌen-ka che retzꞌebaꞌl a ri ruchiꞌ 
tak quitziak. 6  Tok yeꞌoyox richin jun vaꞌin, nika chiquivech chi yetzꞌuyeꞌ 
pa naꞌey tak chꞌaquet, b y quiriꞌ mismo yequibanalaꞌ ri pa tak sinagogas. 
7 Nika chiquivech chi yeꞌan saludar ri niquimol-vi-quiꞌ ri vinak. Y nika 
chiquivech niꞌix chique coma ri vinak chi etijonel pa ruviꞌ ri ley. 8  Jacꞌa 
rix man tirayij chi niꞌix chive chi rix tijonel, c roma xaxe Jun ri Kitzij 
Tijonel. Jacꞌa rix xa chiꞌivonojel junan ivech. 9 Y man tiꞌij katataꞌ che jun 
vinak vaveꞌ chochꞌulef roma cꞌo rukꞌij. Roma xaxe Jun ri Tataꞌaj d pan 
iviꞌ, y riꞌ chicaj cꞌo-vi. 10 Ni man tirayij chi ri vinak niquiꞌij ucꞌuay bey 
chive. Roma xaxe jun Ucꞌuay bey cꞌo, y riꞌ ja ri Jun ri takon-pe chucolic 
rutinamit ri Dios. 11 Ri más cꞌo rukꞌij chive rix, nicꞌatzin chi rijaꞌ jun 
ri nitoꞌon ivichin. e 12  Roma ri niquina-quiꞌ chi can cꞌo quikꞌij, xa xtiꞌan 
chique chi manak oc quikꞌij. f Jacꞌa ri coꞌol oc niquina-ka-quiꞌ, xa xtiꞌan 
chique chi cꞌo quikꞌij. g

13  Pero, ¡tokꞌex ivech rix fariseos y rix ri qꞌuiy iveteman chirij ri ley! 
Can ivichin vi chi caꞌiꞌ rupalaj ri yixtajin riqꞌuin. Roma ikꞌaton bey h 
chiquivech ri nicajoꞌ yeꞌoc ruvinak ri aj-chicaj gobierno. Quiriꞌ nin-ij 
chive roma rix man yixoc ta ruvinak, y ri nicajoꞌ yeꞌoc ruvinak, man 
niyaꞌ ta lugar chique. 14 ¡Tokꞌex ivech rix ri qꞌuiy iveteman chirij ri ley y 
rix fariseos! Can ivichin vi chi caꞌiꞌ rupalaj ri yixtajin riqꞌuin. Roma jabel 
yixnoꞌ (chubanic, choꞌonic) richin cꞌo nivelekꞌaj chique ri malcaniꞌ tak 
ixokiꞌ. i Nibananej riqꞌuin ri yeꞌibanalaꞌ layoj tak oraciones. Romariꞌ, más 
qꞌuiy j castigo xtika pan iviꞌ. 15 ¡Tokꞌex ivech rix ri qꞌuiy iveteman chirij ri 
ley y rix fariseos! Can ivichin vi chi caꞌiꞌ rupalaj ri yixtajin riqꞌuin. Roma 
rix nikꞌasalaꞌ yaꞌ y nikꞌasalaꞌ rochꞌulef richin yeꞌicanoj tzekleꞌey ivichin, y 
tok ivilon chic jun ri ikasan chic ránima richin yixrunimaj, xa niꞌen che 
ri vinak riꞌ chi caꞌiꞌ tanto más itzel rucꞌaslen que chivech rix, y romariꞌ ja 
jun rijaꞌ niꞌe pa kꞌakꞌ. k

16  ¡Tokꞌex ivech rix ri nina-ka-iviꞌ chi rix ucꞌuay bey! l Roma rix niꞌij chi 
jun vinak ri nucꞌuxlaj ri racho ri Dios richin nuꞌon jurar, m man jun nuꞌon 

masque man nuꞌon ta ri nuꞌij, yixchaꞌ. Pero si jun vinak nucꞌuxlaj ri oro ri 
cꞌo pa racho ri Dios richin nuꞌon jurar, nicꞌatzin chi nuꞌon ri nuꞌij. Quiriꞌ 
ri nicꞌut rix. 17 Xa rix nacanak tak vinak, y xa man yixtzuꞌun ta, roma, 
¿achique ri más cꞌo rakaleꞌn? ¿Ja ri oro ri cꞌo pa racho ri Dios o ja ri racho 
ri Dios ri nibano lokꞌolaj n che ri oro ri cꞌo chiriꞌ? 18  Jun chic, rix niꞌij: Ri 
nicꞌuxlan ri altar richin nuꞌon jurar, man jun nuꞌon masque man nuꞌon 
ta ri nuꞌij, yixchaꞌ. Jacꞌa ri nicꞌuxlan ri sipanic ri nicꞌujeꞌ pa ruviꞌ ri altar, 
nicꞌatzin chi nuꞌon ri nuꞌij, yixchaꞌ. 19 Rix xa man jun ruchojmil ri itzij y 
xa man yixtzuꞌun ta, roma, ¿achique ri más cꞌo rakaleꞌn? ¿Ja ri sipanic 
o ja ri altar? Ja ri altar ri más cꞌo rakaleꞌn, o roma jariꞌ ri nibano lokꞌolaj 
che ri sipanic. 20 Ri nicꞌuxlan ri altar richin nuꞌon jurar, man xe ta ri 
altar nucꞌuxlaj, xa ja jun ri sipanic ri nisuj pa ruviꞌ ri altar. 21 Ri nicꞌuxlan 
racho ri Dios p richin nuꞌon jurar, man xe ta ri jay nucꞌuxlaj, xa ja jun ri 
rajaf ri jay. 22  Y ri nicꞌuxlan ri caj richin nuꞌon jurar, nucꞌuxlaj ri lokꞌolaj 
rutzꞌuyubal q ri Dios, y ri Dios ri tzꞌuyul chupan.

23  ¡Tokꞌex ivech rix ri qꞌuiy iveteman chirij ri ley y rix fariseos! 
Can ivichin vi chi caꞌiꞌ rupalaj ri yixtajin riqꞌuin. Roma hasta ronojel 
quivech ichaj achel ri alavina, ri anís y ri comino nivajlaj cakan richin 
nivelesaj ri diezmo riqꞌuin, richin niyaꞌ che ri Dios. Pero xa iyoꞌon can 
jucꞌan ri más nicꞌatzin ri nuꞌij chupan ri ley, chi rix choj quiqꞌuin ri 
vinak, chi yixpokonan, r y chi cukul icꞌuꞌx riqꞌuin ri Dios. Ja ta reꞌ ri 
más utz chi ibanon-pe, y man tiyaꞌ can rubanic re yixtajin s riqꞌuin. 
24  Rix niꞌij chi rix ucꞌuay bey, y xa man yixtzuꞌun ta. Xa rix achel jun 
vinak ri man nrojoꞌ ta nubikꞌ-ka jun us, pero nis-ta nunaꞌej tok nubikꞌ-
ka jun camello.

25  ¡Tokꞌex ivech rix ri qꞌuiy iveteman chirij ri ley y rix fariseos! Can 
ivichin vi chi caꞌiꞌ rupalaj ri yixtajin riqꞌuin. Roma xa rix achel jun 
vaso o jun lak ri jabel chꞌajchꞌoj rij, t jacꞌa ri rupan xa chꞌabak. Can 
nicꞌut-iviꞌ chi rix choj riqꞌuin ri niꞌen, jacꞌa pan ivánima, xa nojnak 
elakꞌ y ri man choj ta chuvech ri Dios. 26  Rat ri rat fariseo, xa man 
yatzuꞌun ta. Naꞌey tabanaꞌ chꞌajchꞌoj che ri avánima, u richin quiriꞌ ja 
jun ri achique naꞌan, chꞌajchꞌoj xtitzꞌetetaj. v

27 ¡Tokꞌex ivech rix ri qꞌuiy iveteman chirij ri ley y rix fariseos! Can 
ivichin vi chi caꞌiꞌ rupalaj w ri yixtajin riqꞌuin. Roma ri ivánima nojnak 
riqꞌuin ronojel ri netzelan, xa rix achel panteones ri jabel okꞌoman quij, 
romariꞌ chꞌajchꞌoj yekꞌalajin, jacꞌa ri quipan, xa nojnak riqꞌuin quibakil 
animaꞌiꞌ. 28  Quiriꞌ ri nibananej rix chiquivech ri vinak, achel can choj ri 

icꞌaslen. Pero xa caꞌiꞌ rupalaj ri yixtajin riqꞌuin y ri ivánima xa nojnak 
riqꞌuin ri mac x ri yeꞌirayij.

29 ¡Tokꞌex ivech rix ri qꞌuiy iveteman chirij ri ley y rix fariseos! Can ivichin 
vi chi caꞌiꞌ rupalaj ri yixtajin riqꞌuin. Roma yeꞌibanalaꞌ rubanic y quiviꞌ ri lugar 
ri emukul-vi ri profetas, y yeꞌivik quiviꞌ ri lugar ri emukul-vi ri chojmilaj tak 
ralcꞌuaꞌl ri Dios, 30 y quireꞌ niꞌij: Xa ta roj xojcꞌujeꞌ pa qui-tiempo ri katiꞌt-
kamamaꞌ, man ta junan katzij xkaꞌan quiqꞌuin rijeꞌ richin xequicamisaj ri 
profetas, yixchaꞌ. 31 Pero riqꞌuin ri quiriꞌ niꞌij, iyon nicꞌut-ka-iviꞌ chi xiqꞌuen 
can quinoꞌoj ri xecamisan z quichin ri profetas. 32  Tiqꞌuisaꞌ cꞌa rubanic a ronojel 
quinoꞌoj ri quicꞌutun can rijeꞌ b chivech. 33 Rix xa rix achel itzel tak cumatz. c 
Manak cheꞌel xticol-iviꞌ chuvech ri kꞌakꞌ, xa cꞌa chiriꞌ xquixeka-vi. 34 Roma cꞌa 
riꞌ, richin nikꞌalajin-pe ri itzel tak inoꞌoj, chiꞌicojol rix yentak d ri xqueyoꞌon 
rutzijol ri nin-ij-pe pa cánima, yentak achiꞌaꞌ cꞌo runoꞌoj e ri Dios quiqꞌuin, y 
yentak achiꞌaꞌ qꞌuiy queteman chirij ri ley. Pero ecꞌo chique rijeꞌ xqueꞌibajij 
chuvech cruz, ecꞌo xqueꞌicamisaj, f y ecꞌo xqueꞌichꞌey g ri pa tak i-sinagoga, y 
xquixbe chiquicanoxic ri pa tak tinamit richin niꞌen pokon chique. 35 Quiriꞌ 
xtiꞌen, richin quiriꞌ pan iviꞌ rix nika-vi ralal quicamic conojel ri chojmilaj tak 
vinak ri ecamisan-e h chochꞌulef. Nitiquer-pe riqꞌuin rucamic ri chojmilaj achi 
Abel, i y hasta numaj rucamic ri jun rucꞌajol ri Berequías rubinan Zacarías j ri 
xcamises coma ri ivatiꞌt-imamaꞌ chucojol ri altar y ri racho ri Dios. 36 Kitzij 
nin-ij chive chi ja pan iviꞌ rix xtika-vi ralal ronojel ri camic reꞌ, xchaꞌ chique.

Ri Jesús yerokꞌej ri aj-Jerusalem 
(Lc. 13:34, 35)

37 Jacꞌariꞌ tok ri Jesús xuꞌij: ¡Aj-Jerusalem! ¡Aj-Jerusalem! k Rix ri 
yeꞌicamisaj ru-profetas ri Dios y yeꞌicꞌakalaꞌ che abaj ri yerutak ri Dios 
chiꞌicojol, yin qꞌuiy (mul, paj) xinjoꞌ xixinmol achel nuꞌon jun ecꞌ chique 
ri chꞌutik ral, yerumol chuxeꞌ ruxicꞌ, l pero rix man xijoꞌ ta. 38  Vacami cꞌa, 
ri itinamit xtixutux can roma ri Dios. 39 Quiriꞌ nin-ij chive, roma rix man 
xquinitzꞌet ta chic, cꞌa chupan ri kꞌij tok quireꞌ xtiꞌij: ¡Nimalaj favor cꞌo pa 
ruviꞌ m re petenak pa rubiꞌ ri Ajaf! xquixchaꞌ chuve, xchaꞌ ri Jesús.

Ri Jesús nuꞌij yan chi ri racho ri Dios xtivulutaj 
(Mr. 13:1, 2; Lc. 21:5, 6)

24  1 Tok ri Jesús xel-pe pa racho ri Dios y ja niꞌe chiriꞌ, ri ru-
discípulos xejel-apu riqꞌuin richin niquicꞌut chuvech ri jalajoj 

jay n richin ri racho ri Dios. 2  Jacꞌa rijaꞌ xuꞌij chique: Ronojel ri nitzꞌet 
rix vaveꞌ, o yin kitzij nin-ij chive chi cꞌo na jun kꞌij tok man jun chic 
abaj xticꞌujeꞌ can pa ruviꞌ jun chic abaj ri man ta xquevulutaj-pe, p xchaꞌ 
chique.

Ri retal ri xquebanataj naꞌey chi nitzꞌakat ronojel ri runojin ri Dios chi 
nibanataj chochꞌulef 

(Mr. 13:3‑23; Lc. 21:7‑24)
3  Tok ri Jesús tzꞌuyul chorakꞌaric che ri juyuꞌ Olivos, ri ru-discípulos 

xejel-apu quiyon riqꞌuin y xquicꞌutuj che: Taꞌij chike, ¿achique tiempo 
xquebanataj ri xaꞌij-ka chirij racho ri Dios? Y, ¿achique retal xtikꞌalajin 
richin ninaꞌex chi rat yape chic jun bey y chi nuka yan ri ruqꞌuisbel kꞌij q 
richin ri tiempo ri rojcꞌo-vi? Quiriꞌ ri xquicꞌutuj che. 4 Y ri Jesús xuꞌij 
chique: Rix tibanaꞌ cuenta iviꞌ richin man jun tisatzo inoꞌoj. r 5 Roma 
cꞌo qꞌuiy xquepe ri xtiquikꞌebaj-quiꞌ chirij ri nubiꞌ yin, y xtiquiꞌij: s Ja 
yin ri Jun ri yin takon-pe chucolic rutinamit ri Dios, xquechaꞌ. Y eqꞌuiy 
ri xtisatz quinoꞌoj pa quikꞌaꞌ. 6  Xtivacꞌaxaj chi yetajin guerras pa ruviꞌ 
ri rochꞌulef, y xtivacꞌaxaj rutzijol chi nitiquer-pe más guerra. Pero 
man tisatz ivánima, roma nicꞌatzin chi can yebanataj na vi ronojel reꞌ. 
Pero man ja yan ta riꞌ ri kꞌij tok nitzꞌakat ronojel ri runojin ri Dios chi 
nibanataj chochꞌulef. 7 Roma ecꞌo tinamit xquecataj chiquij chꞌakaꞌ chic 
tinamit. Ecꞌo reyes xquequitak soldados chiquij chꞌakaꞌ chic reyes. t 
Xquepe yabil, vayijal y cobrakan xa achique na lugar pa ruviꞌ ri rochꞌulef. 
8  Ronojel reꞌ xaxe yan jun tzꞌucubel richin ri kꞌaxomal chochꞌulef.

9 Chupan tak ri kꞌij riꞌ, rix xquixjach pa quikꞌaꞌ vinak richin nikꞌasaj 
kꞌaxomal, u y xquixcamises. v Itzel xquixtzꞌet coma conojel vinak roma 
iniman ri nubiꞌ yin. 10 Ri tiempo riꞌ eqꞌuiy xquetzak, w y chiquivech ka 
rijeꞌ mismo xquequijach-quiꞌ pa quikꞌaꞌ vinak, y xa itzel xtiquitzꞌetela-ka-
quiꞌ chiquivech. 11 Xquekꞌalajin-pe eqꞌuiy ri xtiquikꞌebaj-quiꞌ chi eyoꞌol 
rubixic ri nuꞌij-pe ri Dios pa cánima, x y eqꞌuiy ri xtisatz quinoꞌoj y pa 
quikꞌaꞌ. 12  Y roma xtiqꞌuiyer ri itzel tak noꞌoj pa ruviꞌ ri rochꞌulef, eqꞌuiy 
chique ri tzekleꞌey vichin xtichꞌichꞌur-ka ri cánima chi yeꞌojoꞌon. 13  Jacꞌa 
ri cof xticꞌujeꞌ chirakan ri Dios cꞌa pa ruqꞌuisbel, can xticolotaj-vi. 14 Y 
pa ruviꞌ ronojel ri rochꞌulef z xtitzijos-vi re utzulaj chꞌabel ri nuꞌij achique 
ruchojmil yeꞌoc ri vinak pa rukꞌaꞌ ri Dios richin yeruꞌon gobernar, richin 
chi conojel yeꞌacꞌaxan. Y cꞌajariꞌ xtuka ri ruqꞌuisbel kꞌij richin ri tiempo ri 
rojcꞌo-vi.

15  Roma cꞌa riꞌ, tok xtitzꞌet chi chupan ri lokꞌolaj lugar ja 
najin ri ruꞌin can ri profeta Daniel tok xuꞌij chi xtibanataj 
camic tak chꞌoꞌoj a ri jani na itzel chuvech ri Dios, [ri nibano 
leer reꞌ, (tikꞌax, tinoꞌ) cꞌa chuvech],  b 16  jacꞌariꞌ tok ri ecꞌo pa 
Judea queꞌenimaj-e pa tak juyuꞌ. 17 Ri cꞌo-e pa terraza che ri 
racho, man chic tika-pe richin cꞌo nerucꞌama-pe  c ri pa jay. 18  Ri 
nisamaj pa juyuꞌ, man chic titzolij-pe chiracho chucꞌamic jun 
rutziak. 19  Pero tokꞌex quivech ri ixokiꞌ ri quiriꞌ quibanon, y ri 
ixokiꞌ ri cꞌa yetzꞌuman na acꞌolaꞌ chiquikꞌaꞌ chupan tak ri kꞌij riꞌ. 
20  Jacꞌa rix ticꞌutuj che ri Dios chi tok xticꞌatzin chi yixenimaj-e, 
man chupan ta ru-tiempo tef,  d ni man chupan ta jun sábado ri 
kꞌij richin uxlanen. 21  Roma chupan tak ri kꞌij riꞌ xtipe nimalaj 
kꞌaxomal pa ruviꞌ ri rochꞌulef ri man jun bey quiriꞌ banatajnak xe 
tok banon can roma ri Dios  e cꞌa vacami, y nis-ta xtibanataj chic 
jun kꞌaxomal quiriꞌ.  f 22  Si man ta niꞌan coꞌol che ri tiempo richin 
ri kꞌaxomal riꞌ, man jun nicꞌaseꞌ can. Pero coma ri echaꞌon  g 
roma ri Dios, xtiꞌan coꞌol che ri tiempo riꞌ. 23  Chupan tak ri 
kꞌij riꞌ, xa achique na jun ri quireꞌ xtuꞌij chive: Titzꞌetaꞌ, jareꞌ 
ri Jun ri takon-pe chucolic rutinamit ri Dios, o si xtuꞌij chive: 
Titzꞌetaꞌ, ja cꞌo chilaꞌ, xtichaꞌ, rix man tinimaj ri nuꞌij.  h 24  Roma 
ecꞌo vinak xquecataj-pe ri xtiquikꞌebaj-quiꞌ chi ja rijeꞌ ri etakon-
pe chucolic rutinamit ri Dios, y ecꞌo xtiquikꞌebaj-quiꞌ chi eyoꞌol 
rubixic ri nuꞌij-pe ri Dios pa cánima, y xtiquibanalaꞌ nimalaj 
tak retal   i y xquequibanalaꞌ ri man jun bey etzꞌeton. Y riqꞌuin 
ri quiriꞌ niquiꞌen, xtiquisetz quinoꞌoj ri vinak, y xa ta yetiquer, 
hasta ri echaꞌon chic roma ri Dios yequisetz. 25  Titzꞌetaꞌ cꞌa iviꞌ, 
yin ja xinyaꞌ can rutzijol chive. 26  Roma cꞌa riꞌ, si cꞌo xqueꞌin 
chive: Joꞌ pa chakijlaj tzꞌiran ulef, roma quilaꞌ cꞌo-vi ri Jun ri 
nitak-pe chucolic rutinamit ri Dios, xquixucheꞌex, man quixbe. 
Y si xtiꞌix chive: Joꞌ, katzꞌetaꞌ, roma ja ruyonin-riꞌ chilaꞌ pa jun 
cuarto, xquixucheꞌex, rix man tinimaj. 27 Roma can achel ri 
coyopaꞌ  j nikꞌalajin ri achique lugar ntel-vi-pe ri kꞌij y nekꞌalajin 
hasta achique lugar nika-vi-ka ri kꞌij, quiriꞌ yin ri xitak-pe richin 
xinalex chiꞌicojol tok xquipe chic jun bey, xa chiquivech conojel 
xquikꞌalajin-vi. 28  Y xtibanataj achel nibanataj quiqꞌuin ri cꞌuch. 
Roma xa achique na lugar cꞌo-vi jun cuerpo caminak,  k chiriꞌ 
yeka-vi ri chicop riꞌ.

Ri xquebanataj tok xtipe ri Jesús 
(Mr. 13:24‑37; Lc. 21:25‑36; 17:25‑36; 12:41‑48)

29 Tok cꞌa ja oc yekꞌax-ka ri kꞌaxomal richin tak ri kꞌij riꞌ, ri kꞌij 
xtikꞌukꞌumer ruvech, ri icꞌ man xtitzuꞌun ta l chic, ri chꞌumilaꞌ m xquetzak-e 
chuvech ri rocaj, y ronojel ri nimalaj tak uchukꞌaꞌ ri erichin chicaj 
xquesilon. 30 Jacꞌariꞌ tok chilaꞌ chicaj xtitzꞌetetaj vetal yin ri xitak-pe 
richin xinalex chiꞌicojol. Conojel quivech vinak chochꞌulef xtitiquer-
pe rukꞌaxon cánima tok xquinquitzꞌet n yin ri xitak-pe richin xinalex 
chiꞌicojol, chi riqꞌuin uchukꞌaꞌ y nimalaj nukꞌij yin petenak pa ruviꞌ sutzꞌ 
ri chicaj. o 31 Xquentak ri nu-ángeles riqꞌuin nimalaj rukul trompeta p 
chiquimolic ri enuchaꞌon chic. Chi naj chi nakaj chuvech ri rocaj xquebe-
vi; cꞌa jucꞌan chic ruchiꞌ, hasta ri jun chic ruchiꞌ.

32  Tivelesaj ejemplo chirij ri cheꞌ q higo. Tok ja yejotayin-pe ri rukꞌaꞌ y 
yeꞌel-pe cꞌacꞌacꞌ tak ruxak, rix iveteman chi nuka yan ru-tiempo ri job. r 
33  Quiriꞌ mismo, tok xtitzꞌet chi yebanataj chic ronojel ri xin-ij yan ka 
chive, tivetemaj chi nakaj chic yincꞌo-vi-pe, s achel xa chuchiꞌ chic jay. 
34 Kitzij nin-ij chive chi ronojel reꞌ xtibanataj tok ri vinak t richin ri vacami 
cꞌa man jani queqꞌuis-e chochꞌulef. 35 Ri rochꞌulef y ri caj can xqueqꞌuis na 
vi, u pero ri nuchꞌabel man xtiqꞌuis ta, xa can xquebanataj-vi ri nuꞌij. v

36  Jacꞌa ri kꞌij y ri hora chi yin xquipe, man jun etemayon, nis-ta ri 
ángeles ri erichin chicaj; w xaxe ri Nataꞌ ri reteman. x 37 Roma achel ri 
yetajin ri vinak pa ru-tiempo ri Noé, y quiriꞌ mismo tok xquipe chic yin 
ri xitak-pe richin xinalex chiꞌicojol. 38  Roma chupan ri tiempo naꞌey chi 
xuꞌon ri camic job, ri vinak ja pa ruviꞌ ri vaꞌin, ri kumuj yaꞌ, ri yecꞌuleꞌ y ri 
yequiyalaꞌ quimiꞌal pa cꞌulubic benak-vi ri cánima, y cꞌa quiriꞌ na yetajin 
tok ri Noé xoc chupan ri arca. z 39 Man jubaꞌ xquinojij ri achique petenak 
pa quiviꞌ, cꞌa xtiquer na pe ri camic job ri xerekaj-e conojel. Quiriꞌ mismo 
tok xquipe chic yin ri xitak-pe richin xinalex chiꞌicojol, ri vinak man jubaꞌ 
xtiquinojij ri achique petenak pa quiviꞌ. 40 Chupan ri tiempo riꞌ xtibanataj 
chi ecaꞌiꞌ junan yesamaj pa juyuꞌ, jun xtucꞌuax-e y ri jun chic xtiyoꞌox 
can. 41 Ecaꞌiꞌ ixokiꞌ junan yequeꞌen, jun xtucꞌuax-e y ri jun chic xtiyoꞌox 
can. 42  Roma cꞌa riꞌ, quinivoyoꞌej-apu, a roma man iveteman ta achique 
hora b xquipe yin ri Ivajaf. c 43  Tivacꞌaxaj cꞌa ri nin-ij chive: Xa ta jun tataꞌaj 

reteman achique hora ntoc-apu d jun elekꞌon pa racho, can ta nicꞌaseꞌ, e y 
man ta nuyaꞌ lugar chi niꞌan-e elakꞌ ri pa racho. 44 Roma cꞌa riꞌ, quixcꞌaseꞌ, 
roma yin ri xitak-pe richin xinalex chiꞌicojol xquipe chupan ri hora tok 
man jun yan achique inojin chiriꞌ.

45 Roma jun samajinel ri jabel ninojin y can nuꞌon-apu ronojel ri bin 
can che, ja samajinel riꞌ xtuchaꞌ ri rajaf f richin nuyaꞌ can pa quiviꞌ ri 
chꞌakaꞌ chic samajelaꞌ g richin yerutzuk-apu tok nril ri hora. 46  Utzulaj tzij 
che ri samajinel ri najin riqꞌuin ri samaj ri bin can che tok nitzolij-pe ri 
rajaf. 47 Can kitzij nin-ij chive chi ri rajaf nujach ronojel ri cꞌo riqꞌuin pa 
rukꞌaꞌ ri samajinel riꞌ, h richin nuchajij. 48  Pero si ri samajinel riꞌ man utz 
ta runoꞌoj nuꞌon-ka, y xa quireꞌ nuꞌij-ka pa ránima: Ri vajaf riꞌ xa man 
jani tuka, nicha-ka, 49 y nutzꞌuc quichꞌeyic ri chꞌakaꞌ chic samajelaꞌ y xe 
vaꞌin y tijoj-yaꞌ nuꞌon quiqꞌuin ri kꞌabarelaꞌ, 50 xtipe ri rajaf chupan ri kꞌij 
y ri hora tok ri samajinel man jun runaꞌen chiriꞌ, 51 y camic chi chꞌeyojiꞌl 
xtuꞌon che ri samajinel, y xtuya-apu chiquicojol ri vinak caꞌiꞌ rupalaj ri 
yetajin riqꞌuin. i Chiriꞌ cꞌa xtoc-vi okꞌej y jachꞌachꞌen eyaj. j

Ri lajuj xtaniꞌ

25  1 Chupan ri tiempo tok xquipe chic yin ri xitak-pe richin xinalex 
chiꞌicojol, chupan ri aj-chicaj gobierno xtibanataj achel xbanataj 

quiqꞌuin lajuj xtaniꞌ ri xquicꞌuaj qui-candil chiquijununal richin necoyoꞌej 
ri alaꞌ k ri xticꞌuleꞌ. l 2  Voꞌoꞌ chique ri xtaniꞌ riꞌ niquinojij utz ri achique 
niquiꞌen. m Jacꞌa ri voꞌoꞌ chic, man jubaꞌ niquinojij ri achique niquiꞌen. 
3  Ri voꞌoꞌ xtaniꞌ ri man jubaꞌ niquinojij ri achique niquiꞌen, n tok xebe 
richin necoyoꞌej ri alaꞌ ri xticꞌuleꞌ, xquicꞌuaj-e qui-candil pero man 
xquicꞌuaj ta yacabel aceite. 4 Jacꞌa ri voꞌoꞌ chic xtaniꞌ ri niquinojij utz ri 
achique niquiꞌen, xquicꞌuaj qui-candil y chꞌakaꞌ chic yacabel nojnak-e 
riqꞌuin aceite. Xebe cꞌa richin necoyoꞌej ri alaꞌ ri xticꞌuleꞌ. 5 Jacꞌa ri alaꞌ ri 
nicꞌuleꞌ xa man jun nuka, romariꞌ ri lajuj xtaniꞌ xa xpe quivaran. Naꞌey xe 
(yevixcuꞌr, yeꞌuxcurulan), y cꞌajariꞌ xever-ka o jumul. 6  Pero pa nicꞌaj akꞌaꞌ 
chiriꞌ, jariꞌ tok xcꞌaxataj jun kulaj ri riqꞌuin ruchukꞌaꞌ p nuꞌij: ¡Ja petenak 
ri alaꞌ ri xticꞌuleꞌ. q Tibanaꞌ ibanic y quixel-pe chucꞌulic! 7 Jacꞌariꞌ junanin 
xecataj conojel ri xtaniꞌ ri coyoꞌen ri alaꞌ ri xticꞌuleꞌ, y xquibanalaꞌ rubanic 
ri qui-candil. r 8  Ri voꞌoꞌ xtaniꞌ ri man jubaꞌ niquinojij ri achique niquiꞌen, 
xquiꞌij chique ri voꞌoꞌ chic: Tiyaꞌ jubaꞌ ivaceite chike, roma ri ka-candil roj 
xa yeꞌechup, roma xa man qꞌuiy ta chic aceite cꞌo chupan, xechaꞌ. 9 Jacꞌa 
ri voꞌoꞌ xtaniꞌ ri yenojin utz, xquiꞌij chique: Richin chi roj man neqꞌuis ri 

kaceite, y nis-ta rix man neqꞌuis ri ivaceite, más utz quixbin quiqꞌuin ri 
yecꞌayin aceite, y teꞌilokꞌoꞌ ivichin chique, xechaꞌ. 10 Cꞌa ja ebenak ri voꞌoꞌ 
xtaniꞌ chulokꞌic ri aceite, jariꞌ tok xuka ri alaꞌ ri xticꞌuleꞌ. Ri voꞌoꞌ chic 
xtaniꞌ ri yenojin utz, junan xeꞌoc-apu riqꞌuin ri alaꞌ ri achique lugar niꞌan-
vi ri cꞌulubic. Y xtzꞌapitaj cꞌa ri puerta. s 11 Jariꞌ tok xetzolij-pe ri voꞌoꞌ chic 
xtaniꞌ ri ebenak chulokꞌic aceite, xechꞌo cꞌa apu chuchiꞌ ri puerta y quireꞌ 
xquiꞌij-apu: ¡Rat aj-cꞌulubel, tabanaꞌ favor, tajakaꞌ ri puerta chikavech! t 
xecha-apu. 12  Jacꞌa rijaꞌ quireꞌ xuꞌij-pe chique: Kitzij nin-ij chive chi yin 
man veteman ta ivech, u xcha-pe. 13  Roma cꞌa riꞌ, yin, xchaꞌ ri Jesús, nin-ij 
chive chi quinivoyoꞌej-apu, v roma man iveteman ta achique kꞌij, achique 
hora tok xquipe chic jun bey yin ri xitak-pe richin xinalex chiꞌicojol.

Jun ejemplo chiquij oxiꞌ samajelaꞌ ri xjach 
can méra pa quikꞌaꞌ roma ri cajaf

14 Quiriꞌ nin-ij chive roma chupan ri aj-chicaj gobierno nibanataj achel 
xuꞌon jun cajaf samajelaꞌ naꞌey chi xbe naj. w Xeroyoj ri rusamajelaꞌ y 
xuyaꞌ can x ri rubeyomal pa quikꞌaꞌ richin niquisamajij. 15 Pa rukꞌaꞌ jun 
xuyaꞌ can voꞌoꞌ ruvech méra ri niꞌix talento chique, pa rukꞌaꞌ jun chic 
xuyaꞌ can caꞌiꞌ, y pa rukꞌaꞌ jun chic xuyaꞌ can jun, achel xutzꞌet rijaꞌ chi 
yetiquer niquisamajij y chiquijununal. Cꞌajariꞌ xbe naj. 16  Ri samajinel ri 
yoꞌon can voꞌoꞌ talento z pa rukꞌaꞌ richin tusamajij, can xuꞌon-vi ri bin can 
che, y xuchꞌec a chic voꞌoꞌ chirij. 17 Quiriꞌ mismo ri jun chic samajinel ri 
yoꞌon can caꞌiꞌ talento pa rukꞌaꞌ, xuchꞌec chic caꞌiꞌ chirij. 18  Jacꞌa ri rox 
samajinel ri xe oc jun talento yoꞌon pa rukꞌaꞌ, xa xucꞌot jun jul pan ulef 
y chiriꞌ xumuk-vi b ri ruméra ri rajaf. 19 Tok kꞌaxnak chic qꞌuiy tiempo, 
cꞌajariꞌ xtzolij-pe cajaf ri samajelaꞌ y xucꞌutuj chique chiquijununal ri 
achique quibanon riqꞌuin ri méra c ri ruyoꞌon can pa quikꞌaꞌ. 20 Tok (xapon, 
xebos) ri samajinel ri yoꞌon can voꞌoꞌ talento pa rukꞌaꞌ, rijaꞌ rucꞌuan chic 
apu voꞌoꞌ talento más, y quireꞌ xuꞌij-apu: Vajaf, jareꞌ ri voꞌoꞌ talento ri 
ayoꞌon can pa nukꞌaꞌ, pero yin xinchꞌec chic voꞌoꞌ más pa ruviꞌ, xchaꞌ. 
21 Ri rajaf xuꞌij che ri samajinel: Utz ri xaꞌan. Rat jun utzulaj samajinel 
ri can naꞌan ri niꞌix chave. d Riqꞌuin ri utz rucusasic xaꞌan ri jubaꞌ xinyaꞌ 
can pan akꞌaꞌ, vacami yatinyaꞌ pa ruviꞌ e más qꞌuiy. Catampe, f caquicot 
junan viqꞌuin yin ri Avajaf, g xchaꞌ che. 22  Tok (xapon, xebos) ri samajinel 
ri yoꞌon can caꞌiꞌ talento pa rukꞌaꞌ, rijaꞌ quireꞌ xuꞌij-apu: Vajaf, jareꞌ ri 
caꞌiꞌ talento ri ayoꞌon can pa nukꞌaꞌ, pero yin xinchꞌec chic caꞌiꞌ más pa 

ruviꞌ, xchaꞌ. 23  Ri rajaf xuꞌij che: Utz ri xaꞌan. Rat jun utzulaj samajinel ri 
can naꞌan ri niꞌix chave. Riqꞌuin ri utz rucusasic xaꞌan ri jubaꞌ xinyaꞌ can 
pan akꞌaꞌ, vacami yatinyaꞌ pa ruviꞌ más qꞌuiy. Catampe, h caquicot junan 
viqꞌuin yin ri Avajaf, xchaꞌ che. 24 Jacꞌa tok (xapon, xebos) ri samajinel ri 
yoꞌon can jun talento pa rukꞌaꞌ, quireꞌ xuꞌij-apu: Vajaf, yin veteman chi 
rat, rat jun vinak ri man napokonaj ta quivech ri asamajelaꞌ, y can najoꞌ 
nacꞌol ruvech ticoꞌn ri xa mana-ta rat xasamajin, y najoꞌ yachꞌacon chirij 
ri mana-ta rat rat tiquiyon-ka. 25 Romariꞌ yin xinxiꞌij-viꞌ chi xinsamajij ri 
talento ri ayoꞌon can pa nukꞌaꞌ. Xa xincꞌot jun jul pan ulef y chiriꞌ xinmuk-
vi. Vacami cꞌa, jareꞌ ri ayoꞌon can pa nukꞌaꞌ, xchaꞌ. 26  Jacꞌa ri rajaf xuꞌij 
che: Rat xa rat jun itzel samajinel, y xe kꞌoral avoma. Rat naꞌij chi yin 
man ninpokonaj ta quivech ri nusamajelaꞌ, y can ninjoꞌ nincꞌol ruvech 
ticoꞌn ri xa mana-ta yin xisamajin, y ninjoꞌ yichꞌacon chirij ri mana-ta 
yin yin tiquiyon-ka. 27 Si rat quiriꞌ naꞌij, ¿achique roma man xayaꞌ ta ri 
numéra pa banco? Richin quiriꞌ ri xinuka vacami, ja ta xincꞌul ri numéra, 
y ri ajani ruchꞌacon-pe. 28  Vacami cꞌa, ticꞌamaꞌ can ri talento che, y 
tiyaꞌ che ri nusamajinel ri cꞌo lajuj riqꞌuin. 29 Roma xa achique na ri utz 
rusamajisic nuꞌon che ri yoꞌon can pa rukꞌaꞌ, xtucꞌul más, richin más qꞌuiy 
xtuꞌon-ka riqꞌuin. Jacꞌa ri man nusamajij ta ri jubaꞌ yoꞌon can pa rukꞌaꞌ, i 
hasta ri jubaꞌ cꞌo riqꞌuin neleses che. 30 Y ri samajinel ri man jun utz 
nunojij, chupan ri más rochꞌ che ri kꞌekuꞌn teꞌicꞌaka-vi can. Chiriꞌ cꞌa xtoc-
vi okꞌej y jachꞌachꞌen eyaj. j

Ri rujachic quivech ri vinak richin ronojel ri rochꞌulef
31 Tok xtipe chic jun bey k ri Jun ri xtak-pe richin xalex chiquicojol ri vinak, 

xtipe riqꞌuin nimalaj rukꞌij, y conojel ri lokꞌolaj tak ángeles l xquepe riqꞌuin. 
Rijaꞌ xtitzꞌuyeꞌ cꞌa pa rutzꞌuyubal m ri cꞌo nimalaj rukꞌij. 32 Xquemol cꞌa apu 
conojel vinak chuvech, y rijaꞌ xtujach quivech, achel nuꞌon jun yukꞌunel. Jucꞌan 
yeruya-vi n ri ovejas, y jucꞌan chic yeruya-vi ri cabras. o 33 Ri ovejas xqueruyaꞌ 
pa ru-derecha, jacꞌa ri cabras p xqueruyaꞌ pa ru-izquierda. 34 Y ri Rey xtuꞌij cꞌa 
chique ri ecꞌo pa ru-derecha: Vacami cꞌa, rix ri yoꞌon ri ru-favor ri Nataꞌ Dios 
chive, quixampe, tibanaꞌ ivichin che ri achique lugar nuꞌon-vi gobernar q rijaꞌ, 
ri can ivichin vi rix rubanon rubanic r xe tok x-an ri rochꞌulef. 35 Roma tok yin 
xivayijan, s rix xinitzuk. Tok yin xinnaꞌ chakij-chiꞌ, xiyaꞌ nuyaꞌ. t Masque naj yin 
petenak-vi, xicꞌul nuvech pan ivacho. u 36 Tok xqꞌuis-ka nutziak, xiyaꞌ nutziak. 
Tok yin xiyavej, xinichajij. Tok xitzꞌapeꞌ pa cárcel, v xineꞌitzꞌetaꞌ richin xiyaꞌ 

ruchukꞌaꞌ ri vánima, xtichaꞌ ri Rey. 37 Jacꞌa ri xquicꞌuaj jun chojmilaj cꞌaslen, 
tok xtiquicꞌaxaj quiriꞌ, xtiquiꞌij: Ajaf, ¿achique cꞌa kꞌij riꞌ tok rat xavayijan y 
xatkatzuk, o xkayaꞌ ayaꞌ roma xanaꞌ chakij-chiꞌ? 38 ¿Y achique cꞌa kꞌij riꞌ tok 
rat petenak naj y xkacꞌul avech pa kacho, o manak chic atziak y roj xkayaꞌ 
atziak? 39 ¿Y achique cꞌa kꞌij riꞌ tok rat xayavej y xatkachajij, o xekayaꞌ ruchukꞌaꞌ 
ri avánima pa cárcel? xquechaꞌ rijeꞌ. 40 Y ri Rey xtuꞌij chique: Yin kitzij nin-ij 
chive, chi riqꞌuin xitoꞌ w jun chique ri más manak oc rukꞌij chiquicojol conojel 
ri yin quiniman, junan nuꞌij chi chuve yin xiꞌen-vi x ri favor, xtichaꞌ ri Rey. 
41 Jacꞌa chique ri ecꞌo pa ru-izquierda, ri Rey xtuꞌij: Rix, ri can richin vi chi nika 
castigo pan iviꞌ, quixel-e chinuvech. y Vacami xquixbe chupan ri kꞌakꞌ z ri man 
jun bey xtichup, ri can richin vi ri itzel y ri ru-ángeles a banon. 42 Roma tok yin 
xivayijan, man xinitzuk ta; tok xinnaꞌ chakij-chiꞌ, man jubaꞌ nuyaꞌ xisipaj. 43 Tok 
naj yin petenak-vi, man xicꞌul ta nuvech pan ivacho. Tok xqꞌuis-ka nutziak, 
man xiyaꞌ ta jun chic nutziak. Tok xiyavej, man xineꞌitzꞌetaꞌ ta. Tok xicꞌujeꞌ pa 
cárcel, man xeꞌiyaꞌ ta ruchukꞌaꞌ ri vánima. Quiriꞌ xtuꞌij ri Rey chique. 44 Jacꞌariꞌ 
tok rijeꞌ quireꞌ xtiquiꞌij che: Ajaf, roj man jun bey xatkatzꞌet chi yavayijan, o chi 
cꞌo achakij-chiꞌ, o chi naj rat petenak-vi richin nicꞌatzin avacho, o can ta xqꞌuis-
ka atziak jumul, o xayavej, o can ta ratcꞌo pa cárcel. Roj man jun bey xatkatzꞌet 
chi quiriꞌ xakꞌasaj, y romariꞌ man jun favor xkaꞌan chave, xquechaꞌ. 45 Jacꞌariꞌ 
tok ri Rey xtuꞌij chique: Yin kitzij nin-ij chive chi roma man jun favor xiꞌen che 
jun chique ri más manak oc quikꞌij chiquicojol ri yin quiniman reꞌ, junan nuꞌij 
chi chuve yin b man jun favor xiꞌen, xtichaꞌ chique. 46 Ri man jun favor xquiꞌen 
reꞌ, can xquebe-vi chupan ri castigo c ri richin jumul. Jacꞌa ri xquicꞌuaj jun 
chojmilaj cꞌaslen chuvech ri Dios, xtiquil ri cꞌaslen d ri richin jumul. Quiriꞌ xuꞌij 
ri Jesús.

Runojixic ri achique niꞌan richin nicamises ri Jesús 
(Mr. 14:1, 2; Lc. 22:1, 2; Jn. 11:45‑53)

26  1 Tok ri Jesús ruꞌin chic ka ronojel riꞌ, quireꞌ xuꞌij chique ri ru-
discípulos: 2  Rix iveteman chi pa caꞌiꞌ kꞌij apu nkunimakꞌijun 

pa kanimakꞌij pascua. e Chiriꞌ, yin ri xitak-pe richin xinalex chiꞌicojol 
xquijach-e richin yibajix chuvech cruz, xchaꞌ chique.

3  Jacꞌa ri nimaꞌk tak quikꞌij sacerdotes f israelitas, ri achiꞌaꞌ qꞌuiy 
queteman chirij ri ley y ri nimaꞌk quijunaꞌ achiꞌaꞌ cꞌo quikꞌij chiquicojol 
ri quivinak, ja hora riꞌ quimolon-quiꞌ g chojay richin ri racho ri nimalaj 
sacerdote rubinan Caifás. 4 Rijeꞌ niquicanolaꞌ achique niquiꞌen richin can 
ta cheꞌelekꞌel nika ri Jesús pa quikꞌaꞌ richin niquicamisaj. 5 Pero niquiꞌij 

chiquivech chi mana-ta chupan ri nimakꞌij tok (xtiquitzꞌom, xtiquichop), 
richin man quecataj ri tinamit.

Jun ixok nuyaꞌ jubulaj akꞌon pa (rujolon, ruviꞌ) ri Jesús 
(Mr. 14:3‑9; Jn. 12:1‑8)

6 Ri Jesús pa Betania h cꞌo-vi chiracho jun achi rubinan Simón, i ri niꞌix 
leproso che roma ri itzel tak chꞌaꞌc chirij. 7 Tok ri Jesús tzꞌuyul-apu j chuchiꞌ 
ri mesa, jariꞌ xoc-apu jun ixok rucꞌamon-apu jun yacabel banon che jun 
abaj rubinan alabastro. Ri yacabel nojnak riqꞌuin jun jubulaj akꞌon ri jani 
na rajil, y ri ixok (xukꞌej, xukꞌij) ri akꞌon pa (rujolon, ruviꞌ) ri Jesús. 8  Tok ri 
discípulos xquitzꞌet ri x-an che ri akꞌon, xpe coyoval y xquibilaꞌ: k ¿Achique 
roma xaxe quiriꞌ xtix-e la jubulaj akꞌon laꞌ? 9 Roma cꞌo ta cheꞌel xcꞌayix 
chi nimalaj rajil l y ri méra xjach ta chiquivech ri man jun oc quichajin, 
yechaꞌ. 10 Jacꞌa ri Jesús xa reteman ri niquibilaꞌ ri ru-discípulos, romariꞌ 
xuꞌij chique: ¿Achique roma ninak ri ixok reꞌ tok rijaꞌ xa jun utzulaj favor ri 
xuꞌon chuve? 11 Ri man jun oc quichajin, m xa jumul ecꞌo chiꞌicojol, jacꞌa yin 
man jumul ta xquicꞌujeꞌ iviqꞌuin. n 12  Ri ixok reꞌ riqꞌuin ri xuyaꞌ ri jubulaj 
akꞌon reꞌ chirij ri nu-cuerpo, richin numukic o xuꞌon. 13 Yin kitzij nin-ij 
chive, chi xa achique na lugar pa ruviꞌ ri rochꞌulef xtitzijos-vi re utzulaj 
chꞌabel p ri nuꞌij achique ruchojmil yecolotaj ri vinak, chiriꞌ xtitzijos-vi ri 
favor ri xuꞌon ri ixok reꞌ, richin cꞌuxleꞌel richin rijaꞌ, xchaꞌ ri Jesús.

Ri Judas nusuj-riꞌ richin nujach ri Jesús 
(Mr. 14:10, 11; Lc. 22:3‑6)

14 Jacꞌariꞌ tok ri Judas Iscariote, q jun chique ri doce ru-discípulos ri 
Jesús, xbe quiqꞌuin ri nimaꞌk tak quikꞌij sacerdotes r israelitas. 15 Rijaꞌ 
quireꞌ xuꞌij chique: Si yin ninjach ri Jesús pan ikꞌaꞌ, ¿achique niyaꞌ chuve? 
xchaꞌ chique. Y rijeꞌ xquiꞌij chi niquiyaꞌ treinta ruvech méra s ri banon 
riqꞌuin plata che. 16  Jacꞌariꞌ tok ri Judas nucanoj rubeyal achique ta nuꞌon 
richin nujach ri Jesús.

Ri Jesús nutzꞌuc can rubanic ri vaꞌin cꞌuxleꞌel richin ri rucamic 
(Mr. 14:12‑25; Lc. 22:7‑23; Jn. 13:21‑30; 1 Co. 11:23‑26)

17 Chupan ri naꞌey kꞌij richin ri nimakꞌij tok nitij ri pan manak levadura 
riqꞌuin, ri discípulos xejel-apu riqꞌuin ri Jesús, y xquicꞌutuj che: ¿Achique 

lugar najoꞌ naꞌan-vi ri vaꞌin chupan ri pascua reꞌ, t richin nekabanaꞌ 
rubanic ronojel ri nicꞌatzin? xechaꞌ. 18  Rijaꞌ quireꞌ xuꞌij-e chique ri 
discípulos: Quixbin pa tinamit Jerusalem, u chiracho jun ri quire-quireꞌ 
rubiꞌ, y tiꞌij che: Ri Tijonel quireꞌ ruꞌin-pe: Ri kꞌij richin yinel-e chiꞌicojol 
xa nakaj chic cꞌo-vi, y pan avacho ninjoꞌ nin-en-vi ri vaꞌin richin ri pascua 
quiqꞌuin ri nu-discípulos, quixchaꞌ che. 19 Y ri discípulos can xequibana-
vi ri achel xuꞌij-e ri Jesús chique, y xquiꞌen rubanic ronojel ri xticꞌatzin 
chique chupan ri vaꞌin richin ri pascua.

20 Jacꞌa tok xkꞌokꞌa-ka chupan ri kꞌij riꞌ, ri Jesús xtzꞌuye-apu chuchiꞌ 
mesa junan quiqꞌuin ri ru-discípulos. v 21 Tok ja yevaꞌ chiriꞌ, ri Jesús xuꞌij: 
Kitzij nin-ij chive, chi jun chive rix xquijacho-e w pa quikꞌaꞌ ri vinak, xchaꞌ. 
22  Tok ri discípulos xquicꞌaxaj ri xuꞌij ri Jesús, xpe bis pa cánima. Rijeꞌ 
chiquijununal quireꞌ xquicꞌutuj-apu che: ¿La yin cami xquibano quiriꞌ, 
Ajaf? xechaꞌ. 23  Y ri Jesús xuꞌij chique: Ja ri jun ri nuya-pe rukꞌaꞌ viqꞌuin x 
chupan re lak, y jariꞌ ri xtijacho-e z vichin. 24 Can kitzij na vi chi yin ri 
xitak-pe richin xinalex chiꞌicojol xquicamises, a roma can quiriꞌ vi tzꞌiban 
can b chupan ruchꞌabel ri Dios. Pero, ¡tokꞌex ruvech ri xtijacho-e vichin! 
Xa más utz che man ta xalex, xchaꞌ ri Jesús. 25 Jacꞌariꞌ xchꞌo-apu ri Judas, 
ri xtijacho-e c richin, y xuꞌij: Tijonel, ¿ja cami yin xquibano quiriꞌ? xchaꞌ. 
Ja rat mismo yaꞌin, xchaꞌ ri Jesús.

26  Ja yevaꞌ chiriꞌ tok ri Jesús xuqꞌuen-apu ri pan richin ri pascua y 
xumatioxij d che ri Dios. Xuper cꞌa, e xuyaꞌ chique ri ru-discípulos, y xuꞌij: 
(Titzꞌamaꞌ, tichapaꞌ) y titijaꞌ ri pan reꞌ, roma jareꞌ ri nu-cuerpo. 27 Jariꞌ 
xuqꞌuen-apu ri vaso richin ri pascua, y tok rumatioxin chic che ri Dios, 
xuyaꞌ chique, y xuꞌij: Tikumuꞌ jubaꞌ chiꞌivonojel, roma ri cꞌo chupan 
ri vaso reꞌ, 28  cꞌuxleꞌel richin ri nuquiqꞌuel f ri xtibin richin nicꞌachoj ri 
cꞌacꞌacꞌ g ruvujil cꞌaslen ri nusuj ri Dios. Can xtibin-vi ri nuquiqꞌuel coma 
eqꞌuiy, richin xtiꞌan perdonar ri quimac. h 29 Y yin nin-ij chive chi ja 
vacami nitiquer-e chi man chic xtinkum ta re ruyaꞌal-uva reꞌ, cꞌa terilaꞌ 
na ri kꞌij tok junan iviqꞌuin xtikakum i chupan ri ru-gobierno ri Nataꞌ Dios, 
xchaꞌ ri Jesús chique.

Ri Jesús nuꞌij chi ri Pedro xtuꞌij chi xa man reteman ta ruvech 
(Mr. 14:26‑31; Lc. 22:31‑34; Jn. 13:36‑38)

30 Tok xquibixaj yan ri bix richin ri pascua, ri Jesús y ri ru-discípulos 
xeꞌel-e chiriꞌ pa jay y xebe ri pa juyuꞌ Olivos. j 31 Tok ebenak pa bey, ri 

Jesús xuꞌij chique ri ru-discípulos: Chiꞌivonojel rix cacaꞌ icꞌuꞌx xquinixutuj 
can k chupan ri akꞌaꞌ reꞌ. Roma ri tzꞌiban can nuꞌij: Tok yin xtinyaꞌ lugar 
chi xticamises ri Yukꞌunel, l ri ovejas xa xtiquirex-e quivech. Quiriꞌ ri 
tzꞌiban can. 32  Pero tok yin cꞌastajnak chic pe chiquicojol ri animaꞌiꞌ, 
xquinabeyaj-e chivech chilaꞌ pa Galilea, m xchaꞌ ri Jesús. 33  Jacꞌa ri Pedro 
quireꞌ cꞌa xuꞌij-apu che: n Masque conojel cacaꞌ quicꞌuꞌx xcatquixutuj 
can, pero yin man jun bey xcatinxutuj can, xchaꞌ. 34 Ri Jesús xuꞌij che ri 
Pedro: Yin kitzij nin-ij chave, chi chupan ri akꞌaꞌ reꞌ, naꞌey chi nitzirikin-
pe quimamaꞌ ri ecꞌ, rat (oxmul, oxpaj) yan taꞌij chi xa man aveteman ta 
nuvech, o xchaꞌ. 35 Y ri Pedro xuꞌij che: Masque hasta nicꞌatzin chi junan 
yicamises p aviqꞌuin, pero man xtin-ij ta chi man veteman ta avech, xchaꞌ. 
Can quiriꞌ mismo xquiꞌij conojel ri discípulos.

Ri Jesús nuꞌon orar pa Getsemaní 
(Mr. 14:32‑42; Lc. 22:39‑46)

36  Jacꞌariꞌ tok ri Jesús y ri ru-discípulos q (xeꞌapon, xeꞌebos) pa jun lugar 
rubinan Getsemaní. Y rijaꞌ xuꞌij chique: Quixtzꞌuyeꞌ na can vaveꞌ, chupan 
chi yin nenbanaꞌ orar más jubaꞌ quilaꞌ, xchaꞌ. 37 Xaxe cꞌa ri Pedro y ri ecaꞌiꞌ 
rucꞌajol ri Zebedeo r ri xerucꞌuaj riqꞌuin. Y jariꞌ xtiquer-pe nimalaj bis y 
kꞌaxomal pa ránima. 38  Jacꞌariꞌ tok xuꞌij chique ri oxiꞌ ru-discípulos: Jani 
na nibison ri vánima, s nuya-ka camic chuve ninnaꞌ. Quixcꞌujeꞌ can vaveꞌ, 
y quixcꞌaseꞌ junan viqꞌuin, xchaꞌ chique. 39 Rijaꞌ xbin chic apu jubaꞌ más 
y chiriꞌ xjupe-vi-ka pan ulef y quireꞌ nuꞌij chupan ri ru-oración: t Nataꞌ, u 
can ta cꞌo cheꞌel, v naj tikꞌax-vi ri kꞌaxomal w reꞌ chuve. Pero man taꞌan ri 
ninrayij yin, x xa ja ri najoꞌ rat ri tibanataj, y xchaꞌ. 40 Jacꞌa tok xtzolij-pe 
quiqꞌuin ri oxiꞌ ru-discípulos, xa yever xuꞌurilaꞌ, y xuꞌij che ri Pedro: ¿Man 
xatiquer ta xacꞌaseꞌ jun chꞌuti hora viqꞌuin? 41 Quixcꞌaseꞌ y tibanaꞌ orar, z 
richin quiriꞌ man yixtzak pa mac. a Yin veteman chi ri ivánima nurayij 
chi qꞌues viqꞌuin re hora reꞌ, pero ri i-cuerpo xa nukꞌoraj, b xchaꞌ chique. 
42  Xbe chic apu jun bey richin nerubanaꞌ orar, y quireꞌ nuꞌij: Nataꞌ, si 
manak cheꞌel chi man ta yikꞌax chupan ri jun kꞌaxomal reꞌ, can tibanataj 
ri narayij rat, xchaꞌ. 43  Tok xtzolij chic pe quiqꞌuin ri oxiꞌ ru-discípulos, 
xa yever chic jun bey xuꞌurilaꞌ, roma rijeꞌ al-al runakꞌ tak quivech roma 
varan. 44 Xeruyaꞌ chic can jun bey y xbe chic apu richin nerubanaꞌ orar. 
Ja rox oración riqꞌuin riꞌ ri nerubanaꞌ. Y xucamuluj chic rubixic ri ru-
oración. 45 Jacꞌa tok xtzolij-pe quiqꞌuin ri oxiꞌ discípulos, quireꞌ xuꞌij 

chique: Vacami quixver, titzꞌakatisaj ri ivaran. Roma yin ri xitak-pe richin 
xinalex chiꞌicojol, ja xril hora richin yijach-e pa quikꞌaꞌ aj-mac tak vinak. 
46  ¡Co quixcataj! Joꞌ. Titzꞌetaꞌ, ja petenak la xtijacho-e vichin, xchaꞌ ri 
Jesús chique.

Ri akꞌaꞌ tok (xtzꞌam, xchap) ri Jesús 
(Mr. 14:43‑50; Lc. 22:47‑53; Jn. 18:2‑11)

47 Cꞌa nichꞌo na ri Jesús quiqꞌuin ri ru-discípulos chiriꞌ, jariꞌ xuka ri 
Judas, c jun chique ri doce ru-discípulos, erucꞌamon-pe qꞌuiy vinak d ri 
quicꞌamaloꞌn-pe cheꞌ y espada. Reꞌ etakon-pe coma ri nimaꞌk tak quikꞌij 
sacerdotes israelitas y coma ri nimaꞌk quijunaꞌ achiꞌaꞌ cꞌo quikꞌij. e 48  Ri 
Judas ri xtijacho-e ri Jesús, ruꞌin chic pe chique ri achique retal xtuꞌon 
richin nucꞌut ri Jesús chiquivech. Rijaꞌ quireꞌ ruꞌin-pe chique: Ja ri 
(xtintzꞌubaj, xtintzꞌub) apu chivech, jariꞌ ri Jesús. Rix (titzꞌamaꞌ, tichapaꞌ). 
49 Ja xchojmin-apu riqꞌuin ri Jesús y xuꞌij che: Xokꞌokꞌaꞌ Nutijonel, xchaꞌ. 
Jariꞌ (xutzꞌubaj, xutzꞌub) f apu. 50 Y ri Jesús xuꞌij che: Rat ri rat (vachbil, 
vachꞌil), g tabanaꞌ ri achique roma rat petenak, xchaꞌ che. Jacꞌariꞌ xejel-apu 
ri vinak riqꞌuin ri Jesús y ja (xquitzꞌom, xquichop). 51 Pero jun chique ri 
ecꞌo riqꞌuin ri Jesús chiriꞌ, xbe rukꞌaꞌ riqꞌuin ri ru-espada, xrelesaj y xusoc 
jun rusamajinel ri nimalaj sacerdote israelita; jun ruxiquin xutzaqꞌuij-e. h 
52  Y ri Jesús xuꞌij che ri xbano quiriꞌ: Tayaca-ka la espada. Roma conojel ri 
yecataj riqꞌuin espada, i xa che espada xquecamises-vi. 53 Riqꞌuin jubaꞌ rat 
nanojij chi yin vacami manak cheꞌel nin-en orar richin nincꞌutuj nutoꞌic che 
ri Nataꞌ Dios. Pero xa ta quiriꞌ nin-en, rijaꞌ yerutak-pe más setenta y dos mil j 
ángeles chinutoꞌic. 54 Pero si quiriꞌ nin-en, man nibanataj ta ri tzꞌiban can 
chupan ri ruchꞌabel ri Dios k ri nuꞌij chi nicꞌatzin yikꞌax chupan ri kꞌaxomal 
reꞌ, xchaꞌ rijaꞌ. 55 Ja hora riꞌ tok ri Jesús xuꞌij chique ri vinak: Yin mana-ta 
yin elekꞌon chi rix icꞌamaloꞌn-pe cheꞌ y espada richin yinuꞌicꞌamaꞌ. Kꞌij-kꞌij 
xitzꞌuyeꞌ iviqꞌuin pa racho ri Dios richin xixintijoj riqꞌuin ri ruchꞌabel, y xa 
man (xinitzꞌom, xinichop) ta. 56 Pero ronojel reꞌ nibanataj, richin tzꞌakat 
nibanataj ri tzꞌiban can ojer coma ri profetas chupan ruchꞌabel ri Dios, 
xchaꞌ. Jacꞌariꞌ tok conojel ri discípulos l xquiyaꞌ can ruyon y xeꞌenimaj.

Tok ri Jesús cꞌo chiquivech ri achiꞌaꞌ junan niquiꞌen gobernar 
(Mr. 14:53‑65; Lc. 22:54, 63‑71; Jn. 18:12‑14, 19‑24)

57 Ri xeꞌecꞌamo ri Jesús, xquicꞌuaj chuvech ri Caifás m ri nimalaj 
sacerdote israelita ri achique lugar quimolon-vi-quiꞌ ri achiꞌaꞌ qꞌuiy 

queteman chirij ri ley y ri nimaꞌk quijunaꞌ achiꞌaꞌ cꞌo quikꞌij. 58  Jacꞌa ri 
Pedro xutzekleꞌej-e ri Jesús cꞌa chojay che racho ri nimalaj sacerdote 
israelita, pero cꞌa naj cꞌo-vi can. n Xoc cꞌa apu y xtzꞌuye-apu quiqꞌuin ri 
chajinel richin nrojoꞌ nutzꞌet cꞌa pa ruqꞌuisbel ri achique xtibanataj riqꞌuin 
ri Jesús. 59 Jacꞌa ri nimaꞌk tak quikꞌij sacerdotes israelitas, ri nimaꞌk 
quijunaꞌ achiꞌaꞌ cꞌo quikꞌij, y conojel ri achiꞌaꞌ junan niquiꞌen gobernar, 
niquicanolaꞌ jun tzꞌucun tzij chirij ri Jesús, richin niquitak pa camic. 
60 Pero masque eqꞌuiy tzꞌucuy tak tzij o xquimol-apu-quiꞌ chirij, man 
xetiquer ta xquisujuj. Xa cꞌa pa ruqꞌuisbel xeꞌeka caꞌiꞌ p tzꞌucuy tak tzij, q 
61 y quireꞌ xquiꞌij-apu: Ri achi reꞌ ruꞌin: Yin yitiquer (ninvulaj, ninvulij) ri 
racho ri Dios y chi oxiꞌ kꞌij ninpabaꞌ chic jun bey. r Quiriꞌ ruꞌin, xecha-apu. 
62  Ri Caifás ri nimalaj sacerdote israelita, xpaꞌeꞌ y xuꞌij che ri Jesús: ¿Man 
jun achique naꞌij riqꞌuin ronojel ri niquiꞌij reꞌ chavij? xchaꞌ che. 63  Jacꞌa ri 
Jesús man jun tzij xuꞌij. s Jacꞌariꞌ tok ri nimalaj sacerdote xuꞌij: Chuvech 
ri cꞌaslic Dios taꞌij chike si ja rat ri Jun ri xtutak-pe rijaꞌ chucolic ri 
rutinamit y si ja rat ri Rucꞌajol. 64 Ri Jesús xuꞌij che: Jaꞌ, can achel ri xaꞌij. 
Y nin-ij chive chi ja vacami nitiquer-e chi xquinitzꞌet yin ri xitak-pe richin 
xinalex chiꞌicojol, t chi yin tzꞌuyul-apu pa ru-derecha u ri Dios, ri achique 
lugar cꞌo-vi ri nimalaj ruchukꞌaꞌ. Y xquinitzꞌet chi yin petenak v pa sutzꞌ 
ri chicaj, w xchaꞌ. 65 Jacꞌariꞌ tok ri nimalaj sacerdote israelita xurakꞌachꞌij-
ka ri rutziak chirij, x y xuꞌij: Itzel xuꞌon chuvech ri Dios ri achi reꞌ riqꞌuin 
ri xeruꞌij. ¿Achique chic más sujunel koyoꞌen? Rix mismo xivacꞌaxaj ri 
itzel xuꞌon chuvech ri Dios riqꞌuin ri xeruꞌij. 66  ¿Achique niꞌij rix pa ruviꞌ? 
xchaꞌ. Conojel xquiꞌij: ¡Tika camic pa ruviꞌ! y xechaꞌ. 67 Jacꞌariꞌ xquichubaj z 
(rupalaj, ruvech) ri Jesús, a xquiyaꞌ cꞌolon tak kꞌaꞌ che b y ecꞌo xquipakꞌilaꞌ 
che kꞌaꞌ. 68  Y quireꞌ niquibilaꞌ: Si kitzij chi ja rat ri Jun ri takon-pe roma ri 
Dios chucolic rutinamit, tavilaꞌ c achique yechꞌeyon avichin, yechaꞌ.

Ri Pedro nuꞌij chi man reteman ta ruvech ri Jesús 
(Mr. 14:66‑72; Lc. 22:55‑62; Jn. 18:15‑18, 25‑27)

69 Ri Pedro d tzꞌuyul chiriꞌ chojay e tok cꞌo jun aj-icꞌ xjel-apu riqꞌuin y xuꞌij 
che: Ja jun rat f ratcꞌo riqꞌuin ri Jesús ri aj pa departamento Galilea, xchaꞌ. 
70 Jacꞌa ri Pedro chiquivech conojel xuꞌij che ri aj-icꞌ: Man veteman ta ri 
achique yatajin chubixic, xchaꞌ. 71 Ja ntel-e chi bey chiriꞌ, tok cꞌo chic jun aj-
icꞌ xtzꞌeto-apu richin y xuꞌij chique ri ecꞌo chiriꞌ: Ja jun ri achi reꞌ cꞌo riqꞌuin 

ri Jesús ri aj-Nazaret, xchaꞌ chique. 72  Jun bey chic ri Pedro xrevaj ri kitzij 
y xuꞌij: Chuvech Dios nin-ij chi yin man veteman ta ruvech ri achi riꞌ, xchaꞌ. 
73 Mier jubaꞌ chiriꞌ, xejel-apu riqꞌuin ri Pedro ri quimolon-quiꞌ y xquiꞌij che: 
Can kitzij vi chi rat, rat jun chique ri ecꞌo riqꞌuin ri Jesús. Roma ja ri achel 
naꞌan yachꞌo nicꞌutu avichin, g xechaꞌ che. 74 Jacꞌariꞌ tok ri Pedro xuꞌij: Yin 
chuvech Dios nin-ij chive chi man veteman ta ruvech ri achi riꞌ. Si man kitzij 
ta ri nin-ij, tika castigo pa nuviꞌ, xchaꞌ. Jariꞌ tok xtzirikin-pe quimamaꞌ ri ecꞌ. 
75 Jacꞌariꞌ tok ri Pedro xucꞌuxlaj-pe chi ri Jesús quireꞌ ruꞌin can che: Naꞌey chi 
nitzirikin-pe quimamaꞌ ri ecꞌ, h rat (oxmul, oxpaj) yan taꞌij chique ri yecꞌutun 
chave chi man aveteman ta nuvech. Xel cꞌa e ri Pedro y xujikꞌ okꞌej. i

Tok ri Jesús cꞌo chuvech ri Pilato 
(Mr. 15:1; Lc. 23:1, 2; Jn. 18:28‑32)

27  1 Tok xsakar-pe, conojel ri nimaꞌk tak quikꞌij sacerdotes israelitas 
y ri nimaꞌk quijunaꞌ achiꞌaꞌ cꞌo quikꞌij chiquicojol ri quivinak, 

xquimol-quiꞌ j richin niquinojij achique ta niquiꞌen richin niquitak ri Jesús 
pa camic. 2  Xquixim cꞌa e ri Jesús y xbequijachaꞌ k pa rukꞌaꞌ ri gobernador 
Pilato. l

Ri Judas nucamisaj-riꞌ
3  Jacꞌa ri Judas m ri xjacho-e richin ri Jesús, n tok xutzꞌet chi xa nitak ri 

Jesús pa camic, rijaꞌ riqꞌuin bis o xerutzolij ri treinta ruvech méra banon 
riqꞌuin plata p chique ri nimaꞌk tak quikꞌij sacerdotes israelitas y ri nimaꞌk 
quijunaꞌ achiꞌaꞌ cꞌo quikꞌij. 4 Ri Judas xuꞌij cꞌa chique ri achiꞌaꞌ riꞌ: Yin mac 
xin-en tok xinjach ri Jesús pan ikꞌaꞌ, rijaꞌ man aj-mac ta richin nicamises. 
Jacꞌa rijeꞌ quireꞌ xquiꞌij che ri Judas: ¿Achique ka-cuenta roj si ri Jesús aj-
mac o man aj-mac ta? ¡Riꞌ chavech vi rat riꞌ! Xa achique na xtaꞌan, xechaꞌ. 
5 Ri Judas xerutorij can ri méra pa racho ri Dios, xel cꞌa pe, y xberujitzꞌaj 
rukul. q 6  Jacꞌa ri nimaꞌk tak quikꞌij sacerdotes israelitas xquimol ri méra 
ri xutorij can ri Judas y quireꞌ xquiꞌij: Ru-ley ri Dios man nuyaꞌ ta lugar 
chi nikaya-ka ri méra reꞌ riqꞌuin ri méra richin pa racho ri Dios, r roma 
reꞌ, rajil rucꞌaslen jun achi ri xtibin ruquiqꞌuel. 7 Tok xetzijon yan pa 
ruviꞌ ri achique niquiꞌen riqꞌuin ri méra, xquilokꞌ jun juyuꞌ ri richin jun 
banoy bojoꞌy, richin ntoc camposanto quichin ri epetenak pa jun chic 
tinamit ri (yecom, yequen) pa Jerusalem. 8  Romariꞌ ri juyuꞌ riꞌ, cꞌa vacami 
niꞌix Juyuꞌ richin Quicꞌ s che. 9 Y riqꞌuin riꞌ xbanataj ri rutzꞌiban can ri 

profeta Jeremías ojer. Rijaꞌ quireꞌ xuꞌij: Ri eriy-rumam can ri achi Israel 
xquimol-e ri treinta ruvech méra ri banon che plata, t ri jubaꞌ rajil xquiyaꞌ 
rijeꞌ chuvech ri Jun ri nimalaj rakaleꞌn. 10 Che riꞌ xquitoj-vi rujuyuꞌ ri 
aj-banoy bojoꞌy, achel ruꞌin ri Ajaf chuve. Quiriꞌ ruꞌin can ri profeta 
Jeremías.

Ri Poncio Pilato cꞌo nucꞌutuj che ri Jesús 
(Mr. 15:2‑5; Lc. 23:3‑5; Jn. 18:33‑38)

11 Jacꞌa tok paban-apu ri Jesús chuvech ri gobernador, u ri gobernador 
xucꞌutuj che: ¿Ja rat ri Rey quichin ri israelitas? v xchaꞌ. Jaꞌ, achel ri naꞌij, w 
xchaꞌ ri Jesús. 12  Jacꞌa tok yesujun-apu ri nimaꞌk tak quikꞌij sacerdotes 
israelitas y ri nimaꞌk quijunaꞌ achiꞌaꞌ cꞌo quikꞌij chirij ri Jesús, rijaꞌ man 
jun rutzolic quitzij x xuꞌon. 13  Ri Pilato xuꞌij che ri Jesús: ¿Man navacꞌaxaj 
ta ri ajani chi sujunic niquiꞌen-pe chavij? y 14 Pero ri Jesús man jun chꞌabel 
xuꞌij che ri Pilato. Y romariꞌ ri gobernador can achique na xunaꞌ che.

Ri Pilato nujach-e ri Jesús richin nicamises 
(Mr. 15:6‑20; Lc. 23:13‑25; Jn. 18:38–19:16)

15 Ronojel junaꞌ chupan ri nimakꞌij pascua, ri gobernador can nucol-vi-e jun 
preso; z pero ja ri tinamit yecꞌutun-apu ri achique preso nicol-e. a 16 Y chupan 
ri tiempo riꞌ, cꞌo jun kajnak pa cárcel rubinan Barrabás, ri chi naj chi nakaj 
benak-vi rutzijol chi itzel chi achi. 17 Romariꞌ ri Pilato quireꞌ xucꞌutuj-pe 
chique ri quimolon-apu-quiꞌ: ¿Achique ri nijoꞌ chi nincol-e? ¿Ja ri Barrabás, 
o ja ri Jesús ri niꞌix chi takon-pe chucolic rutinamit ri Dios? 18 Rijaꞌ quiriꞌ 
xucꞌutuj chique, roma reteman chi xaxe roma eqꞌuiy yetzekleꞌen richin ri 
Jesús tok yekukut pa cánima b xequijachaꞌ pa rukꞌaꞌ. 19 Y quiriꞌ tzꞌuyul ri Pilato 
pa rutzꞌuyubal ri nicꞌojon-vi, tok ri rixayil quireꞌ rutakon-e rubixic che: Man 
ja jun rat taju-apu-aviꞌ quiqꞌuin ri vinak ri yecꞌutun rucamic ri chojmilaj achi 
riꞌ. Roma yin can nuxiꞌin-viꞌ xicꞌastaj roma cꞌo achicꞌ c xin-en chirij ri achi 
riꞌ. Quiriꞌ ri rutakon-e rubixic ri rixayil ri Pilato. 20 Pero ri nimaꞌk tak quikꞌij 
sacerdotes israelitas y ri nimaꞌk quijunaꞌ achiꞌaꞌ cꞌo quikꞌij, xquiyaꞌ quinoꞌoj 
ri vinak, chi tiquicꞌutuj-apu che ri Pilato chi ja ri Barrabás ticol-e d y ri Jesús 
ticamises. e 21 Jacꞌariꞌ tok ri gobernador xucꞌutuj chic pe jun bey chique: 
¿Achique chique ri caꞌiꞌ ri nijoꞌ chi nincol-e? xchaꞌ. Ja ri Barrabás, xecha-apu. 
22  Rijaꞌ xucꞌutuj chic pe: ¿Y achique nin-en che ri Jesús, ri niꞌix chi takon-
pe roma ri Dios chucolic rutinamit? xchaꞌ. ¡Tirip chuvech cruz! f xecha-apu 

conojel. 23 Y ri gobernador xuꞌij-pe chique: Pero, ¿achique rumac rubanon 
chivech? Jacꞌa rijeꞌ xa más riqꞌuin cuchukꞌaꞌ xesiqꞌuin y xquiꞌij-apu: ¡Tirip 
chuvech cruz! xechaꞌ.

24 Tok ri Pilato xutzꞌet chi xa man yekꞌilitaj ta ka ri vinak, roma xa más 
nicataj coyoval, rijaꞌ xucꞌutuj jubaꞌ yaꞌ richin xuchꞌaj rukꞌaꞌ chiquivech, g y 
xuꞌij: Yin man jun numac che ri rucamic ri jun chojmilaj achi reꞌ. Can rix 
vi, achique na xtiꞌen, xchaꞌ chique. 25 Y conojel ri vinak xquiꞌij: Pa kaviꞌ 
cꞌa roj h y pa quiviꞌ ri ekamiꞌal-kalcꞌuaꞌl tika-vi rucamic ri achi reꞌ, xechaꞌ. 
26  Jacꞌariꞌ tok ri Pilato xucol-e ri Barrabás, y xuꞌij chi tichꞌay ri Jesús. i Tok 
banon chic ri xuꞌij, jariꞌ xujach-e richin tibajix chuvech cruz. j

27 Jacꞌariꞌ tok ri soldados k richin ri gobernador xquicꞌuaj ri Jesús pa 
nimajay ri nicꞌuje-vi ri gobernador, y xecoyoj-apu ri chꞌakaꞌ chic soldados 
chirij. 28  Tok quelesan chic e rutziak ri Jesús chirij, xquiyaꞌ jun tziek 
quiek l chirij, 29 y xquiya-ka jun corona pa (rujolon, ruviꞌ) banon che rakan 
tak xicꞌaꞌy cꞌo quiqꞌuixal, y xquiyaꞌ jun aj pa rukꞌaꞌ derecha. Jacꞌariꞌ richin 
yetzeꞌen chirij, yexuque-apu chuvech y niquiꞌij che: ¡Caquicot rat ri rat 
Rey quichin ri israelitas! m yechaꞌ. 30 Niquichubaj n ri Jesús, niquimaj-e ri 
aj pa rukꞌaꞌ o y niquipoj p (rujolon, ruviꞌ) che. 31 Tok xetaneꞌ chi yetzeꞌen 
chirij, q xquelesaj-e ri tziek quiek chirij, xquiya-e ri can rutziak vi, y 
xquicꞌuaj cꞌa e r richin nequibajij chuvech cruz. s

Ri rucamic ri Jesús chuvech cruz 
(Mr. 15:21‑41; Lc. 23:26‑49; Jn. 19:17‑30)

32  Tok ja yeꞌel-e chuchiꞌ ri tinamit, t xquicꞌul jun achi rubinan Simón, 
aj pa tinamit Cirene. Ri soldados xquiꞌen che ri Simón chi tucꞌuaj-e 
ru-cruz ri Jesús. u 33  Y (xeꞌapon, xeꞌebos) pa jun lugar rubinan Gólgota. v 
Gólgota nuꞌij tzij, lugar richin rubakil (rujolon, ruviꞌ) ámna. 34  Tok ecꞌo 
chic chiriꞌ, ri soldados xquiyaꞌ jun chꞌamilaj vino w ri yoꞌon cꞌayilaj mirra 
riqꞌuin che ri Jesús, pero tok rijaꞌ rutojtoꞌen chic, man xrojoꞌ ta xutij. 
35  Jacꞌa tok quibajin chic ri Jesús chuvech cruz, chi etzꞌanen x xquijach-
vi-e ri rutziak chiquivech, richin nibanataj ri ruchꞌabel ri profeta ojer 
tok xuꞌij: Xquijachalaꞌ ri nutziak chiquivech; xquiꞌen etzꞌanen tzakoj 
chirij. Quiriꞌ ruꞌin can. 36  Ri soldados etzꞌuyul chiriꞌ quichajin-apu ri 
Jesús. 37 Xquibajij cꞌa jun pedazo tabla chutzaꞌn e ri cruz ri nuꞌij-vi ri 

achique roma nicamises ri Jesús. Chiriꞌ nuꞌij: JAREꞌ RI JESUS RI REY 
QUICHIN RI ISRAELITAS. y 38  Jacꞌariꞌ junan riqꞌuin ri Jesús xequibajij 
caꞌiꞌ elekꞌomaꞌ z chuvech qui-cruz y chi tak rutzalanen a xequiya-vi. 
39 Ri yekꞌax chiriꞌ, yequibilaꞌ can tzij chupalaj ri Jesús, y niquisiquisaꞌ 
can (quijolon, quiviꞌ) b chuvech. 40 Y quireꞌ niquiꞌij can che: Rat ri naꞌij 
chi (navulaj, navulij) racho ri Dios y chi oxiꞌ kꞌij napabaꞌ chic jun 
bey, c vacami tacolo-aviꞌ ayon. Si kitzij chi rat Rucꞌajol ri Dios, caka-pe 
chuvech la cruz, yechaꞌ. 41 Quiriꞌ mismo ri nimaꞌk tak quikꞌij sacerdotes, 
ri achiꞌaꞌ qꞌuiy queteman chirij ri ley ri xyoꞌox che ri Moisés, ri achiꞌaꞌ 
fariseos y ri nimaꞌk quijunaꞌ achiꞌaꞌ cꞌo quikꞌij, richin man jun rukꞌij 
niquiꞌen ri Jesús, quireꞌ niquibilaꞌ: 42  Rijaꞌ xerucol chꞌakaꞌ chic, d pero 
man nitiquer ta nucol-riꞌ ruyon. Si kitzij chi rijaꞌ Rey richin ri tinamit 
Israel, tika-pe chuvech la cruz, cꞌajariꞌ xtikanimaj-apu. 43  Rijaꞌ nuꞌij chi 
ruyoꞌon ránima riqꞌuin ri Dios, y si kitzij chi ri Dios e nrojoꞌ ri Jesús, 
vacami tucoloꞌ. Roma ri Jesús nuꞌij chi Rucꞌajol ri Dios, yechaꞌ. 44  Quiriꞌ 
mismo ri elekꞌomaꞌ ri ebajin chuvech qui-cruz chi tak rutzalanen, 
yequibila-apu tzij f che ri Jesús.

45 Tok xnicꞌajar ri kꞌij, xkꞌukꞌumer ruvech ronojel ri rochꞌulef, y cꞌa 
richin las tres xkꞌakꞌij xqꞌuis-e ri kꞌekuꞌn. g 46  Richin cami las tres nikꞌakꞌij, 
ri Jesús riqꞌuin ronojel ruchukꞌaꞌ xuꞌij: h Elí, Elí, ¿lama sabactani? xchaꞌ. Ri 
chꞌabel riꞌ nuꞌij tzij: Nu-Dios yin, nu-Dios yin, i ¿achique roma xinayaꞌ can 
nuyon? 47 Ecꞌo chique ri ecꞌo-apu chiriꞌ tok xquicꞌaxaj ri xuꞌij, niquibilaꞌ: 
Reꞌ ja ri profeta Elías nroyoj, yechaꞌ. 48  Jun chique rijeꞌ chaꞌanin 
xerucꞌama-pe jun esponja, xumubaꞌ pa jun chꞌamilaj vino, y xuyaꞌ 
chutzaꞌn jun aj richin xutzꞌub j ri Jesús. 49 Pero ri chꞌakaꞌ chic niquiꞌij: Jun 
taya-vi, tikoyoꞌej na, kꞌalaj cꞌa riꞌ xtipe ri Elías chucolic, k xechaꞌ. 50 Pero 
tok riqꞌuin ronojel ruchukꞌaꞌ chꞌovinak chic pe jun bey ri Jesús, jariꞌ 
xujach ránima pa rukꞌaꞌ ri Dios y (xcom, xquen). l

51 Jariꞌ tok ri pinilaj tziek m ri achok che jachon-vi rupan ri racho ri 
Dios n xel pa caꞌiꞌ. o Tixilil xpe pa ruviꞌ cꞌa chuxeꞌ ka. p Ri rochꞌulef xsilon 
y ri chovon tak abaj xepax. q 52  Ri quijul ri animaꞌiꞌ xejakataj, y eqꞌuiy 
lokꞌolaj tak ralcꞌuaꞌl ri Dios riqꞌuin qui-cuerpo xeyac-pe r ri achique 
lugar emukun-vi, 53  xeꞌel-pe chiriꞌ pa camposanto, xeꞌoc-apu pa lokꞌolaj 
tinamit Jerusalem tok cꞌastajnak chic pe ri Jesús chiquicojol ri animaꞌiꞌ, 
y xetzꞌetetaj coma eqꞌuiy vinak. 54 Ri capitán y ri ecꞌo riqꞌuin richin 

quichajin ri Jesús, tok xquitzꞌet ri xuꞌon ri cobrakan, y ri xebanataj, jani 
na xquixiꞌij-quiꞌ s y xquibilaꞌ: Can kitzij chi ri achi reꞌ t Rucꞌajol ri Dios, u 
xechaꞌ.

55  Chiriꞌ eqꞌuiy ixokiꞌ v yetzuꞌun-apu chi naj. w Rijeꞌ cꞌa pa Galilea 
quitzekleꞌen-vi-pe ri Jesús y can quilin-vi-pe. 56  Chiquicojol rijeꞌ cꞌo 
ri María Magdalena, cꞌo ri María ri quiteꞌ ri Jacobo y ri José, y cꞌo ri 
quiteꞌ ri erucꞌajol ri Zebedeo. x

Ri Jesús xmuk 
(Mr. 15:42‑47; Lc. 23:50‑56; Jn. 19:38‑42)

57 Tok ja nika-ka ri kꞌij chiriꞌ, cꞌo jun tzekleꞌey richin ri Jesús (xapon, 
xebos) chiriꞌ, jun achi beyon rubinan José, aj pa tinamit Arimatea. 
58  Rijaꞌ xbe-apu riqꞌuin ri Pilato ri gobernador richin xucꞌutuj ru-
cuerpo ri Jesús, y y ri Pilato xuꞌij chi tiyoꞌox-pe che. z 59 Xbe cꞌa ri 
José, xubolkotij-e ri cuerpo pa jun chꞌajchꞌoj tziek. 60  Jacꞌariꞌ xberuyaꞌ 
chupan jun jul ri cꞌa jubaꞌ ticꞌot-apu chuvech jun juyuꞌ ruyon abaj, a ri 
rucꞌoton ri José richin ru-panteón rijaꞌ mismo. Jacꞌariꞌ xubolkotij-apu 
jun mama setesic abaj chuchiꞌ ri jul richin xutzꞌapij can, y xbe. 61 Jacꞌa 
ri María Magdalena y ri jun chic ixok mismo rubinan María, b chi caꞌiꞌ 
xetzꞌuyeꞌ can chuvech ri jul ri xyoꞌox-vi can ri Jesús.

Ri soldados yechajin chuchiꞌ ri jul ri xyoꞌox-vi ru-cuerpo ri Jesús
62  Ri chucaꞌn kꞌij, tok xkꞌax yan ri kꞌij chi ri israelitas niquibanalaꞌ 

rubanic ronojel ri nicꞌatzin chique chupan ri nimakꞌij, c jariꞌ tok ri 
nimaꞌk tak quikꞌij sacerdotes israelitas y ri achiꞌaꞌ fariseos xequimolo-
quiꞌ chuvech ri Pilato ri gobernador. 63  Rijeꞌ quireꞌ xquiꞌij che: Nimalaj 
gobernador, roj nuka pa kaviꞌ ri ruꞌin can ri Jesús tok cꞌa qꞌues na. 
Ri tzꞌucuy tzij riꞌ d xuꞌij chi xticꞌastaj-pe e chi rox kꞌij. 64  Romariꞌ más 
utz yeꞌatak soldados richin nequichajij ri lugar ri xyoꞌox-vi, hasta 
titzꞌakat na ri oxiꞌ kꞌij. Richin quiriꞌ man quepe ri ru-discípulos chakꞌaꞌ 
y niquelekꞌaj-e ri ru-cuerpo, y niquiꞌij yan chic chique ri vinak chi ri 
Jesús can xcꞌastaj-vi-e. Roma si nisatz-e ri cuerpo, más jun nimalaj 
tzꞌucun tzij xtibanataj, que chuvech ri naꞌey, xechaꞌ. 65  Y ri Pilato xuꞌij 
cꞌa chique ri achiꞌaꞌ riꞌ: Quixbin cꞌa y queꞌicꞌuaj-e la soldados laꞌ. f Rix 
iveteman achel niꞌen can che, xcha-e chique. 66  Jacꞌariꞌ xebe ri achique 
lugar yoꞌon-vi can ru-cuerpo ri Jesús, xquiyaꞌ jun retal chirij ri abaj ri 

tzꞌapiyon ruchiꞌ ri jul. g Utz-utz xquiꞌen can rubanic y xequiyaꞌ can ri 
soldados chiriꞌ.

Ri Jesús xcꞌastaj-e chiquicojol ri animaꞌiꞌ 
(Mr. 16:1‑8; Lc. 24:1‑12; Jn. 20:1‑10)

28  1 Tok xkꞌax yan ri kꞌij richin uxlanen, cumaj yan sakar chupan 
ri naꞌey kꞌij richin ri semana, ri María Magdalena y ri jun chic 

ixok mismo María h rubiꞌ, xebe richin nequitzꞌetaꞌ ri jul i ri yoꞌon-vi can 
ru-cuerpo ri Jesús. 2  Y cꞌo cꞌa jun nimalaj cobrakan xuꞌon, roma cꞌo jun 
ángel richin ri Ajaf ri xka-pe chicaj, y tok xuka, xrelesaj ri abaj ri achok 
che tzꞌapin-vi can ruchiꞌ ri jul, y xtzꞌuye-ka pa ruviꞌ. 3  Ri rusakil ri ángel j 
achel rusakil ri coyopaꞌ. k Y ri rutziak sak-sak, l achel ri tef ri nika. 4 Ri 
soldados m ri xetzꞌeto ri ángel, roma xquixiꞌij-quiꞌ, yebarbot y achel ámna 
xquiꞌen-ka. 5 Jacꞌa ri ángel quireꞌ xuꞌij chique n ri caꞌiꞌ ixokiꞌ: Man tixiꞌij-
iviꞌ, o yin veteman chi ja ri Jesús ri xcamises chuvech cruz ri nicanoj. p 
6  Rijaꞌ man cꞌo ta chic vaveꞌ, xa xcꞌastaj yan e, q achel ri ruꞌin can chive. r 
Quixampe, titzꞌetaꞌ ri achique lugar xliꞌex-vi ri Ajaf. 7 Vacami quixtzolij 
chaꞌanin, y tiꞌij chique ri ru-discípulos chi xcꞌastaj yan e chiquicojol ri 
animaꞌiꞌ. Vacami xtinabeyaj-e chivech chilaꞌ pa Galilea, s y chiriꞌ xtitzꞌet-
vi. t Tiyaꞌ na pe pa cuenta ri nin-ij-e chive, xchaꞌ ri ángel. 8  Jacꞌariꞌ tok 
ri caꞌiꞌ ixokiꞌ quixiꞌin-quiꞌ u xeꞌel-pe ri pa jul, y jani na yequicot chaꞌanin 
xebe richin nequiyaꞌ rutzijol chique ri ru-discípulos ri Jesús. Jacꞌa tok 
ebenak ri pa bey richin nequiyaꞌ rutzijol, 9 cꞌate retal xucꞌut-riꞌ ri Jesús 
chiquivech v y xuꞌij chique: ¡Quixquicot! xchaꞌ. Ri ixokiꞌ xejel-apu riqꞌuin, 
xexuque-ka richin xquikꞌetej ri rakan, y xquiyaꞌ rukꞌij. 10 Jacꞌa ri Jesús 
xuꞌij chique: Man chic tixiꞌij-iviꞌ. Vacami quixbin y teꞌiyaꞌ rutzijol chique 
ri eꞌocunak nchakꞌ w chi quebin pa Galilea y chiriꞌ cꞌa xquinquitzꞌet-vi, 
xchaꞌ.

Ri tzij ri xquitzꞌuculaꞌ ri soldados
11 Tok ri ixokiꞌ riꞌ ebenak chupan ri bey, ecꞌo chique ri soldados x ri 

xechajin chuchiꞌ ri jul xebe pa tinamit Jerusalem richin xquiyaꞌ rutzijol 
chique ri nimaꞌk tak quikꞌij sacerdotes israelitas ronojel ri xbanataj. 
12  Jacꞌariꞌ tok ri sacerdotes riꞌ xquimol-quiꞌ quiqꞌuin ri nimaꞌk quijunaꞌ 
achiꞌaꞌ cꞌo quikꞌij, y tok xechꞌo yan pa ruviꞌ ri achique niquiꞌen, rijeꞌ 
xquiyaꞌ qꞌuiy méra chique ri soldados, 13  y xquiꞌij-e chique: Rix quireꞌ ri 

tzij tivelesaj rutzijol: Roj ja nkuver chiriꞌ, tok xeꞌeka ru-discípulos ri Jesús 
y xquelekꞌaj-e ri ru-cuerpo, quixchaꞌ. 14 Si ri gobernador xtracꞌaxaj chi xa 
xixver-ka, roj mismo xkojekasan ránima, y quiriꞌ xquixkacol pa rukꞌaꞌ, 
xechaꞌ. 15 Ri soldados xquicꞌul cꞌa ri méra ri xyoꞌox chique, y can xquiꞌen-
vi ri achel xbix-e chique. Y ronojel ri tzꞌucun tzij ri x-an chiriꞌ, cꞌa cꞌo na 
rutzijol chiquicojol ri israelitas cꞌa vacami.

Ri samaj ri xuꞌij can ri Jesús chi tiꞌan 
(Mr. 16:14‑18; Lc. 24:36‑49; Jn. 20:19‑23)

16  Jacꞌa ri once y ru-discípulos ri Jesús z xebe pa Galilea pa ruviꞌ ri 
juyuꞌ ri bin-vi can chique roma ri Jesús. 17 Tok xquitzꞌet ruvech, xquiyaꞌ 
rukꞌij. Pero ecꞌo jujun ri man can ta niquinimaj chi ja ri Jesús ri cꞌo 
quiqꞌuin. 18  Rijaꞌ xjel cꞌa pe y xuꞌij chique: Ronojel uchukꞌaꞌ richin 
chicaj y richin chochꞌulef a pa nukꞌaꞌ yin jachon-vi b can. 19 Roma cꞌa riꞌ, 
quixbin y queꞌitijoj ronojel quivech vinak c richin yeꞌoc tzekleꞌey vichin; d 
queꞌibanaꞌ bautizar e pa rubiꞌ ri Dios ri Itataꞌ, pa nubiꞌ yin ri Rucꞌajol, f y 
pa rubiꞌ ri Lokꞌolaj Espíritu. 20 Ticꞌutuꞌ chiquivech chi tiquibanaꞌ ronojel 
ri achok riqꞌuin rix nupaxaꞌan-vi. g Y yin xquicꞌujeꞌ iviqꞌuin kꞌij-kꞌij h cꞌa pa 
ruqꞌuisbel che ru-tiempo re rochꞌulef. Amén. 

Ri Juan ri Bautista nutzijoj ri ruchꞌabel ri Dios 
(Mt. 3:1‑12; Lc. 3:1‑9, 15‑17; Jn. 1:19‑28)

1  1 Chupan ri vuj reꞌ nilitaj-vi ri achique modo xtiquer-pe rutzijosic 
ri utzulaj chꞌabel ri nuꞌij achique ruchojmil yecolotaj ri vinak, ri 

ruchꞌabel ri Jesucristo ri Rucꞌajol ri Dios. a 2  Achel nuꞌij ruchꞌabel ri Dios 
ri tzꞌiban can ojer roma ri profeta Isaías, chi ri Dios quireꞌ xuꞌij che ri 
Jesucristo:

Xtintak jun yoꞌol utzulaj atzijol naꞌey chavech,
Richin nuchojmirisaj ri abey. b

 3 Pa chakijlaj tzꞌiran ulef xtichꞌo-vi, y riqꞌuin ruchukꞌaꞌ xtubilaꞌ:
Tibanaꞌ rubanic ri bey c ri xtikꞌax-vi ri Ajaf,
Utz-utz tichojmij-apu.

Quiriꞌ nuꞌij ri tzꞌiban can. 4 Ri achi ri xucꞌuxlaj can ri profeta Isaías chi 
nipe, ja ri Juan ri Bautista. Ri Juan reꞌ pa chakijlaj tzꞌiran ulef yeruꞌon-vi 
bautizar ri vinak, y nuꞌij chique chi tiquijalaꞌ quinoꞌoj, tiquiyaꞌ can ri mac 
y tiquibanaꞌ bautizar quiꞌ richin chi ri Dios nuꞌon perdonar ri quimac. 5 Y 
ri vinak aj pa tak tinamit richin ri Judea, y ri aj pa tinamit Jerusalem 
nequimolo-quiꞌ riqꞌuin, can niquikꞌalajrisaj ri quimac, y yeꞌan-e bautizar 
roma rijaꞌ pa rakan-yaꞌ Jordán. 6  Ri Juan ri Bautista rusumal camello 
ocunak rutziak, y nuxim rupan riqꞌuin jun tzꞌun; y ja ri chꞌutik chicop ri 
niꞌix langostas chique y cab richin pa juyuꞌ ocunak ruvay. 7 Ri Juan quireꞌ 
ri ruchꞌabel ri Dios ri nuꞌij chique ri vinak: Chuvij yin xtuka Jun ri más 
cꞌo ruchukꞌaꞌ ri Dios riqꞌuin que chinuvech yin, y nis-ta richin yixuque-ka 

Ri utzulaj chꞌabel ri 
nuꞌij achique ruchojmil 

nkucolotaj, ri tzꞌiban can 
roma ri San Marcos

chirakan chusolic ximibel ruxajab, d man nucꞌul ta chi ja yin yibano. 8  Can 
kitzij na vi chi yin riqꞌuin yaꞌ rix nubanon-vi bautizar. Pero ri Jun ri xtipe 
más chikavech apu, e riqꞌuin ri Lokꞌolaj Espíritu xquixruꞌon bautizar. f

Ri Jesús niꞌan bautizar 
(Mt. 3:13‑17; Lc. 3:21, 22)

9 Chupan tak ri kꞌij riꞌ, ri Jesús xel-pe pa Nazaret, jun tinamit richin 
ri Galilea richin x-an bautizar roma ri Juan pa rakan-yaꞌ Jordán. 10 Y 
tok ja ntel-pe pa yaꞌ ri Jesús chiriꞌ, xutzꞌet chi xjakataj ri rocaj, y xutzꞌet 
ri Lokꞌolaj Espíritu chi xulan-pe pa ruviꞌ achel jun paloma. g 11 Jacꞌariꞌ 
xacꞌaxex jun kulaj petenak chicaj ri quireꞌ nuꞌij: Ja rat ri Nucꞌajol, h y can 
yatinjoꞌ y niquicot vánima aviqꞌuin, nichaꞌ ri chꞌabel riꞌ.

Ri itzel nutij rukꞌij chi nutakchiꞌij ri Jesús pa mac 
(Mt. 4:1‑11; Lc. 4:1‑13)

12  Jariꞌ tok ri Lokꞌolaj Espíritu xuꞌon che ri Jesús chi xbe pa chakijlaj 
tzꞌiran ulef. 13  Cuarenta kꞌij xcꞌujeꞌ chiriꞌ, y ri Satanás nutij rukꞌij chirij 
richin nrojoꞌ nutakchiꞌij pa mac. Chiquicojol itzel tak chicop cꞌo-vi ri 
Jesús, y cꞌo cꞌa ángeles xepe riqꞌuin richin niquilij. i

Ri Jesús nutzꞌuc rutzijosic ruchꞌabel ri Dios 
(Mt. 4:12‑17; Lc. 4:14, 15)

14 Tok ri Juan yoꞌon chic pa cárcel, ri Jesús xbe pa departamento 
Galilea. Rijaꞌ nutzijoj chique ri vinak ri utzulaj chꞌabel ri nuꞌij achique 
ruchojmil yeꞌoc pa rukꞌaꞌ ri Dios richin yeruꞌon gobernar. 15 Ri Jesús 
quireꞌ nuꞌij: Ri tiempo xtzꞌakat yan, y nakaj chic cꞌo-vi chi cꞌo cheꞌel yixoc 
pa rukꞌaꞌ ri Dios richin yixruꞌon gobernar. Roma cꞌa riꞌ, tijalaꞌ inoꞌoj y 
tiyaꞌ can ri imac, y tinimaj ri utzulaj chꞌabel ri nuꞌij achique ruchojmil 
yixcolotaj, xchaꞌ.

Ri Jesús yeroyoj (ecajiꞌ, yaquijiꞌ) achiꞌaꞌ richin yeꞌoc ru-discípulos 
(Mt. 4:18‑22; Lc. 5:1‑11)

16  Cꞌo jun kꞌij ri Jesús nibin chuchiꞌ ri lago Galilea, jariꞌ xerutzꞌet caꞌiꞌ 
achiꞌaꞌ quichakꞌ-quinimal quiꞌ chi yequicꞌakala-ka yaꞌl pa yaꞌ richin 
yequelesaj quer, roma jariꞌ quisamaj. Jun chique rijeꞌ rubinan Simón, y 
ri jun chic Andrés. 17 Rijaꞌ quireꞌ xuꞌij chique: Quixampe, quinitzekleꞌej, 
y xtincꞌut chivech achique ruchojmil niꞌen richin yeꞌicanoj tzekleꞌey 
vichin. 18  Ri caꞌiꞌ achiꞌaꞌ reꞌ, jariꞌ xequiyalaꞌ can ri quiyaꞌl y xquitzekleꞌej 
ri Jesús. j 19 Tok xebin chic apu jubaꞌ más chuchiꞌ ri lago, ri Jesús xerutzꞌet 

chic caꞌiꞌ achiꞌaꞌ mismo quichakꞌ-quinimal quiꞌ, jun rubinan Jacobo y ri 
jun chic Juan, erucꞌajol jun achi rubinan Zebedeo. Ja jun rijeꞌ pa canoa 
ecꞌo-vi, yequicꞌojoj ri yaꞌl ri yequicusaj richin yequelesaj quer pa yaꞌ. 20 Xe 
xerutzꞌet ri Jesús, ja xeroyoj, y rijeꞌ jariꞌ xquiyaꞌ can ri Zebedeo ri quitataꞌ 
y ri erusamajelaꞌ chiriꞌ pa canoa, y xquitzekleꞌej-e ri Jesús.

Ri achi ri ocunak itzel espíritu riqꞌuin 
(Lc. 4:31‑37)

21 Ri achiꞌaꞌ re xeroyoj ri Jesús, junan yan chic xeꞌoc-apu pa tinamit 
Capernaum k riqꞌuin, y pa tak sábado ri kꞌij richin uxlanen, ri Jesús niꞌe 
pa sinagoga richin nitijon. 22  Ri niquimol-quiꞌ chiriꞌ can achique na 
niquinaꞌ l che ruchojmil ruchꞌabel ri Dios ri achok riqꞌuin yerutijoj-vi. 
Roma nikꞌalajin chi riqꞌuin ri Dios petenak-vi, y man achel ta yetijon ri 
achiꞌaꞌ qꞌuiy queteman chirij ri ley ri xyoꞌox che ri Moisés. 23  Pero chiriꞌ 
pa qui-sinagoga ri aj-Capernaum, cꞌo-apu jun achi ri ocunak itzel espíritu 
pa ránima ri riqꞌuin ruchukꞌaꞌ nisiqꞌuin-pe, 24 y quireꞌ nuꞌij-pe che ri 
Jesús: ¿Achique cꞌa ri najoꞌ chike, rat Jesús aj-Nazaret? ¿Xatuka richin 
nkojaqꞌuis? Yin veteman (rat achique, aratcuꞌx) rat. Veteman chi ja rat ri 
lokꞌolaj ri rat petenak riqꞌuin ri Dios, xchaꞌ che.

25 Pero ri Jesús quireꞌ xuꞌij che ri itzel espíritu richin xuchꞌolij: ¡Man cachꞌo 
chic, catel-e riqꞌuin! xchaꞌ. 26 Ri itzel espíritu jariꞌ xuquiyicaꞌ can ri achok 
riqꞌuin ocunak-vi, y nisiqꞌuin riqꞌuin ruchukꞌaꞌ xel-e. 27 Conojel ri quimolon-
quiꞌ can achique na xquinaꞌ tok xquitzꞌet ri xuꞌon ri Jesús, y niquibilaꞌ 
chiquivech: ¿Achique reꞌ cꞌa? ¿Jun cami cꞌacꞌacꞌ ruchojmil ruchꞌabel ri Dios 
ri nrojoꞌ nkurutijoj riqꞌuin? Roma hasta cꞌo rukꞌaꞌ chique ri itzel tak espíritu 
chi nichꞌo chique, y can niquinimaj rutzij, yechaꞌ chiquivech. 28 Chaꞌanin cꞌa 
xel rutzijol ri Jesús ri pa tak tinamit ri ecꞌo chiriꞌ pa Galilea.

Ri Jesús nuꞌon chi niqꞌuis-e cꞌatan chirij rujiteꞌ ri Simón 
(Mt. 8:14, 15; Lc. 4:38, 39)

29 Tok ri Jesús, ri Jacobo y ri Juan xeꞌel-pe pa sinagoga, xebe chicacho 
ri Simón y Andrés. 30 Jacꞌa tok xeꞌoc-apu ri pa jay, xyoꞌox rutzijol che ri 
Jesús chi ri rujiteꞌ ri Simón cotzꞌol nijino pa cꞌatan. 31 Xjel cꞌa apu ri Jesús 
riqꞌuin, (xutzꞌom, xuchop) apu chirukꞌaꞌ y xuyec. Chaꞌanin cꞌa xqꞌuis-e ri 
cꞌatan chirij, m y ri ixok ja yan chic yerilij ri Jesús y ri ebenak riqꞌuin.

Ri Jesús nuꞌon chique eqꞌuiy chi yecꞌachoj 
(Mt. 8:16, 17; Lc. 4:40, 41)

32  Tok xoc-pe ri akꞌaꞌ chupan ri kꞌij riꞌ, y ja xkꞌokꞌa-ka, xeꞌucꞌuax-apu 
chuvech ri Jesús conojel ri cꞌo jalajoj ruvech yabil quiqꞌuin y ri ocunak 

itzel tak espíritu quiqꞌuin. 33  Jubaꞌ ma chi jun tinamit xquimol-apu-quiꞌ 
chuchiꞌ ri jay ri cꞌo-vi ri Jesús, 34 y eqꞌuiy ri xuꞌon chique chi xecꞌachoj 
riqꞌuin jalajoj ruvech yabil. Xerelesaj eqꞌuiy itzel tak espíritu, y man 
xuyaꞌ ta lugar chique ri itzel tak espíritu chi xechꞌo, roma rijeꞌ queteman 
(achique, acuꞌx) rijaꞌ.

Ri Jesús nutzijoj ruchꞌabel ri Dios pa ronojel tinamit richin ri Galilea 
(Lc. 4:42‑44)

35 Ri Jesús cumaj xcataj ri chucaꞌn kꞌij, cꞌa kꞌekuꞌn na xel-e ri pa 
tinamit, xbe pa jun lugar manak vinak, y chiriꞌ nuꞌon-vi orar. 36  Jacꞌa 
ri Simón y ri ecꞌo can riqꞌuin, xebe chucanoxic. 37 Tok xquil, xquiꞌij che: 
Conojel yatquicanoj, xechaꞌ.

38  Jacꞌa ri Jesús xuꞌij chique: Joꞌ ri pa tak lugar ri ecꞌo-pe nakaj, richin 
chi ja jun chiriꞌ nentzijoj-vi ri ruchꞌabel ri Dios, roma yin richin riꞌ yin 
petenak, n xchaꞌ. 39 Pa ronojel cꞌa tinamit richin ri Galilea nutzijola-vi ri 
ruchꞌabel ri Dios o pa tak qui-sinagogas ri aj chiriꞌ, y yerelesaj itzel tak 
espíritu quiqꞌuin ri vinak.

Ri Jesús nuꞌon chi nicꞌachoj jun ri cꞌo ri yabil lepra chirij 
(Mt. 8:1‑4; Lc. 5:12‑16)

40 Cꞌo cꞌa jun niyavej riqꞌuin ri yabil lepra (xapon, xebos) riqꞌuin ri 
Jesús, xxuqueꞌ chuvech y riqꞌuin quemelal quireꞌ nuꞌij: Si rat najoꞌ, yin 
veteman chi yatiquer naꞌan chi yin yicꞌachoj riqꞌuin ri nuyabil, nichaꞌ. 
41 Ri Jesús xupokonaj cꞌa ruvech, xuya-apu rukꞌaꞌ chirij, y xuꞌij che: Ninjoꞌ, 
cacꞌachoj cꞌa, xchaꞌ. 42  Xe xuꞌij ri Jesús quiriꞌ, jariꞌ xqꞌuis-e ri lepra chirij 
ri niyavej, y xchꞌajchꞌojir can. 43  Jacꞌariꞌ tok ri Jesús cof xupaxaꞌaj-e, y 
xuꞌij che chi tibin, 44 y quireꞌ xuꞌij-e che: Cꞌo axiquin, man jun achok che 
tatzijoj-vi nis-ta jubaꞌ che ri achique xbanataj aviqꞌuin. Choj teꞌacꞌutu-
aviꞌ chuvech ri sacerdote israelita, y tayaꞌ ri sipanic ri ruꞌin can ri 
Moisés, p richin nikꞌalajin chiquivech rijeꞌ chi rat chꞌajchꞌoj chic. 45 Pero ri 
xchꞌajchꞌojir can riqꞌuin ri lepra, xe xel-e riqꞌuin ri Jesús, ja yan nutzijoj 
chique ri vinak ri achique xbanataj riqꞌuin ri ruyabil. Romariꞌ ri Jesús 
manak chic cheꞌel ntoc-apu ri pa tinamit chiquivech ri vinak, xa xcꞌatzin 
chi xcanaj can ri pa tak lugar manak vinak. Pero eqꞌuiy vinak ri jalajoj 
lugar quepe-vi ri nequimolo-quiꞌ riqꞌuin. q

Ri Jesús nuꞌon chi nicꞌachoj jun ri caminak rukꞌa-rakan 
(Mt. 9:1‑8; Lc. 5:17‑26)

2  1 Tok xkꞌax yan caꞌi-oxiꞌ kꞌij, ri Jesús xtzolij ri pa tinamit Capernaum, 
y xcꞌaxataj chi rijaꞌ cꞌo pa jun jay chiriꞌ pa tinamit. 2  Romariꞌ 

chaꞌanin xquimol-apu-quiꞌ eqꞌuiy vinak ri achique lugar cꞌo-vi. Xquinojsaj-
apu-quiꞌ pa jay, ronojel chuchiꞌ ri jay niquipitzꞌila-vi-quiꞌ. Y ri Jesús 
nutzijoj ri ruchꞌabel ri Dios r chique. 3  Jacꞌariꞌ tok ecꞌo (xeꞌapon, xeꞌebos) 
riqꞌuin, quicꞌamon-apu jun ri caminak rukꞌa-rakan; (ecajiꞌ, yaquijiꞌ) chique 
rijeꞌ ecꞌamayon-pe richin. 4 Y roma man jubaꞌ ta oc ri quimolon-apu-quiꞌ 
chiriꞌ, ri eꞌucꞌuayon-apu ri niyavej man xetiquer ta xeꞌoc-apu ri pa jay 
ri cꞌo-vi ri Jesús, romariꞌ xejoteꞌ pa ruviꞌ ri jay y ja ri pa ruchojmil ri 
Jesús xquelesaj-vi-e jubaꞌ ruviꞌ ri jay. Chiriꞌ cꞌa xquikasaj-vi-ka ri varoꞌel 
ri achok chuvech cꞌo-vi-e ri caminak rukꞌa-rakan. 5 Tok ri Jesús xutzꞌet 
chi riqꞌuin ronojel cánima epetenak, rijaꞌ xuꞌij che ri caminak rukꞌa-
rakan: Valcꞌuaꞌl, ri amac xeꞌan yan perdonar, xchaꞌ che. 6  Chiquicojol 
ri quimolon-apu-quiꞌ pa jay, etzꞌuyul-apu jujun achiꞌaꞌ qꞌuiy queteman 
chirij ri ley ri xyoꞌox che ri Moisés. Rijeꞌ quireꞌ niquinojij pa tak cánima: 
7 ¿Achique roma quilaꞌ nuꞌij la achi laꞌ? Xa itzel nuꞌon chuvech ri Dios, 
roma xaxe ri Dios nibano perdonar mac, s yechaꞌ. 8  Jacꞌa ri Jesús pa 
ránima reteman-vi ri yetajin chunojixic pa tak cánima. t Romariꞌ chaꞌanin 
xuꞌij chique: ¿Achique roma quireꞌ ninojij rix pan ivánima? 9 ¿Achique 
cꞌa ri más man cꞌayef ta richin nin-ij che re caminak rukꞌa-rakan? ¿Ja chi 
xeꞌan yan perdonar ri rumac, o ja ri nin-ij che chi ticataj y tucꞌuaj-e ri 
ruvaroꞌel? 10 Vacami cꞌa, richin chi rix nivetemaj chi yin ri xitak-pe richin 
xinalex chiꞌicojol yoꞌon-pe uchukꞌaꞌ chuve richin nin-en perdonar mac pa 
ruviꞌ ri rochꞌulef, u titzꞌetaꞌ cꞌa. Jacꞌariꞌ tok ri Jesús xuꞌij che ri caminak 
rukꞌa-rakan: 11 Nin-ij cꞌa chave: Cacataj, tacꞌuaj-e la avaroꞌel y cabin 
chiꞌavacho, xchaꞌ che. 12  Jariꞌ tok ri niyavej xcataj-e, xucꞌol-e ri ruvaroꞌel, 
y chiquivech conojel xel-vi-e, y conojel can achique na xquinaꞌ, niquiyaꞌ 
rukꞌij ri Dios y niquiꞌij: Man jun bey katzꞌeton chi quireꞌ nibanataj, xechaꞌ.

Ri Jesús nuꞌij che ri Leví chi tutzekleꞌej 
(Mt. 9:9‑13; Lc. 5:27‑32)

13  Xbe chic cꞌa ri Jesús jun bey chuchiꞌ ri lago, y eqꞌuiy vinak ri 
xequimolo-quiꞌ riqꞌuin, y xerutijoj riqꞌuin ruchꞌabel ri Dios. 14 Jacꞌariꞌ 
pa rubey xutzꞌet ri Leví, rucꞌajol jun achi rubinan Alfeo. Ri Leví 
tzꞌuyul ri achique lugar nucꞌul-vi can ri impuestos, y ri Jesús xuꞌij che: 
Quinatzekleꞌej, xchaꞌ. Ja cꞌa xcataj-pe, y xutzekleꞌej.

15 Y cꞌo jun kꞌij ri Jesús cꞌo-apu chuchiꞌ mesa chiracho rijaꞌ, eqꞌuiy cꞌa 
cꞌuluy tak impuestos y vinak ri niꞌix aj-mac chique ecꞌo-apu chuchiꞌ mesa 
junan riqꞌuin ri Jesús y ri ru-discípulos, roma eqꞌuiy ri ebenak chirij. 
16  Tok ri achiꞌaꞌ qꞌuiy queteman chirij ri ley ri xyoꞌox che ri Moisés y ri 

achiꞌaꞌ fariseos xquitzꞌet chi ri Jesús nivaꞌ quiqꞌuin cꞌuluy tak impuestos 
y quiqꞌuin vinak niꞌix aj-mac chique, rijeꞌ xquicꞌutuj chique ri discípulos: 
¿Achique roma nivaꞌ y nukum ruyaꞌ quiqꞌuin la cꞌuluy tak impuestos y 
quiqꞌuin la aj-mac tak vinak? xechaꞌ. 17 Tok ri Jesús xracꞌaxaj ri tzij reꞌ, 
quireꞌ xuꞌij: Man chique ta ri utz niquinaꞌ nicꞌatzin-vi ri aj-kꞌomanel, xa 
chique ri yeyavej. Y yin man xipe ta chicoyoxic ri niquinojij chi choj 
quicꞌaslen, yin xipe chicoyoxic ri aj-mac, v richin tiquijalaꞌ quinoꞌoj y 
tiquiyaꞌ can ri mac, w xchaꞌ chique.

Nicꞌutux che ri Jesús achique roma man niquiꞌen ta cochꞌon vayijal ri 
ru-discípulos 

(Mt. 9:14‑17; Lc. 5:33‑39)
18  Ri ru-discípulos ri Juan ri Bautista y ri yetzekleꞌen quichin ri achiꞌaꞌ 

fariseos, can cꞌo kꞌij niquiꞌen cochꞌon vayijal. Y cꞌo cꞌa ri quireꞌ xecꞌutun-
apu che ri Jesús: Ri ru-discípulos ri Juan y ri yetzekleꞌen quichin 
ri fariseos, cꞌo kꞌij niquiꞌen cochꞌon vayijal. Jacꞌa ri a-discípulos rat, 
¿achique roma man niquiꞌen ta cochꞌon vayijal? xechaꞌ che. 19 Ri Jesús 
xuꞌij chique: ¿Utz cami chi ri ecꞌo pa jun cꞌulubic man yevaꞌ ta tok cꞌa 
cꞌo na ri alaꞌ ri cꞌo pa rucꞌulubic quiqꞌuin? Manak cheꞌel man ta xquevaꞌ, 
roma cꞌa cꞌo na ri alaꞌ aj-cꞌulubel quiqꞌuin. 20 Pero xqueꞌerilaꞌ kꞌij chi 
ri alaꞌ xteleses-e chiquicojol, ja chupan tak ri kꞌij riꞌ xtiquiꞌen cochꞌon 
vayijal. 21 Man jun vinak xtucusaj jun cꞌacꞌacꞌ cꞌojobel richin nucꞌojoj jun 
tziek ri xa tziaꞌk chic. Roma ri cꞌacꞌacꞌ cꞌojobel cꞌa nucꞌol na riꞌ y xa nujecꞌ 
ri tziaꞌk chic, romariꞌ más nirakꞌachꞌitaj-ka. 22  Y man jun niyaco cꞌacꞌacꞌ 
vino chupan tziaꞌk tak tzꞌun. Roma ri cꞌacꞌacꞌ vino yerubojij-e ri tzꞌun, y 
nitix-e ri vino y ri tzꞌun man jun chic yecꞌatzin-vi. Ri ruchojmil, ja chi ri 
cꞌacꞌacꞌ vino niyac chupan cꞌacꞌacꞌ tak tzꞌun. Quiriꞌ ri ejemplo xutzijoj ri 
Jesús.

Pa jun sábado ri kꞌij richin uxlanen, ri discípulos yequikꞌupulaꞌ rutzaꞌn 
tak trigo 

(Mt. 12:1‑8; Lc. 6:1‑5)
23  Pa jun sábado ri kꞌij richin uxlanen, ri Jesús y ri ru-discípulos yekꞌax 

pa jun juyuꞌ ri ticon trigo chuvech, y ri discípulos yequikꞌupula-e rutzaꞌn 
ri trigo ebenak. x 24 Roma cꞌa riꞌ, ri achiꞌaꞌ fariseos quireꞌ xquiꞌij che ri 
Jesús: Queꞌatzꞌetaꞌ la a-discípulos; ru-ley ri Dios man jubaꞌ nuyaꞌ lugar 
chi niꞌan achel ri yetajin riqꞌuin. ¿Achique roma yequikꞌup rutzaꞌn ri 
trigo vacami, tok ri kꞌij reꞌ richin uxlanen? 25 Pero ri Jesús xuꞌij chique: 
¿Man jun bey ibanon leer ruchꞌabel ri Dios ri achique xquiꞌen ri David 
y ri ebenak chirij chupan ri ojer can tiempo tok yevayijan chiriꞌ? y 26  Ri 

David xoc pa racho ri Dios chucanoxic achique niquitij chupan ri tiempo 
tok ja ri Abiatar ri nimalaj sacerdote. Y masque ru-ley ri Dios nuꞌij chi 
xaxe ri sacerdotes israelitas cꞌo quikꞌaꞌ che ri pan ri sujun chic chuvech 
ri Dios, z pero ri David xutij y hasta xuyaꞌ chique ri ebenak chirij, xchaꞌ ri 
Jesús. 27 (Chukaꞌ, ka) quireꞌ xuꞌij chique: Ri sábado ri kꞌij richin uxlanen, a 
xa richin jun favor chique ri vinak tok xyoꞌox, y man xeyoꞌox ta ri vinak 
richin jun favor che ri kꞌij riꞌ. 28  Roma cꞌa riꞌ, rix tivetemaj chi ri Rajaf 
ri kꞌij richin uxlanen, ja yin ri xitak-pe richin xinalex chiꞌicojol, xchaꞌ ri 
Jesús.

Ri Jesús nuꞌon chi nicꞌachoj jun achi ri caminak jun rukꞌaꞌ 
(Mt. 12:9‑14; Lc. 6:6‑11)

3  1 Ri Jesús xoc chic apu jun bey pa sinagoga, y chiquicojol ri 
quimolon-quiꞌ chiriꞌ, cꞌo jun achi caminak jun rukꞌaꞌ. 2  Y cꞌo cꞌa ri xe 

niquitzꞌet-apu ri Jesús, kꞌalaj riꞌ si nuꞌon chi nicꞌachoj ri niyavej chupan 
ri sábado ri kꞌij richin uxlanen, richin quiriꞌ cꞌo roma niquisujuj. 3  Jacꞌariꞌ 
tok ri Jesús quireꞌ xuꞌij che ri achi caminak rukꞌaꞌ: Cacataj y cakꞌax-pe pa 
nicꞌaj, xchaꞌ.

4 Y ri Jesús xuꞌij chique ri ecꞌo chiriꞌ: ¿Achique ri más ruyuken-riꞌ 
riqꞌuin ru-ley ri Dios chi niꞌan chupan ri sábado ri kꞌij richin uxlanen? 
¿Ja ri utz o ja ri man utz ta? ¿Ja ri nicol jun vinak chuvech ri camic o 
nicamises? xchaꞌ chique. Jacꞌa rijeꞌ man xechꞌo ta apu. 5 Jacꞌariꞌ xbison-ka 
ri Jesús roma rucovil cánima ri quimolon-quiꞌ chiriꞌ. Romariꞌ rijaꞌ royoval 
nichꞌicchꞌot ruvech chique y xuꞌij che ri caminak rukꞌaꞌ: Tayukuꞌ la akꞌaꞌ, 
xchaꞌ. Tok ri niyavej xuyuk rukꞌaꞌ, ja xcꞌachoj. 6  Tok xeꞌel-e ri achiꞌaꞌ 
fariseos chiriꞌ, xequimolo-quiꞌ quiqꞌuin ruvinak ri rey Herodes, richin 
niquinojij achique ta niquiꞌen richin niquicamisaj ri Jesús.

Ri Jesús eqꞌuiy yetzekleꞌen richin chuchiꞌ ri lago
7 Xel-e chiriꞌ ri Jesús y xbe chuchiꞌ ri lago junan quiqꞌuin ri ru-

discípulos, y man jubaꞌ ta oc chi vinak xetzekleꞌen-e b richin. Ecꞌo aj 
pa tak tinamit richin ri Galilea, aj pa tak tinamit richin ri Judea, 8  aj-
Jerusalem, aj pa tak tinamit richin ri Idumea, aj jucꞌan apu ruchiꞌ ri 
rakan-yaꞌ Jordán, y aj pa tak lugares chiquinakaj ri tinamit Tiro y ri 
tinamit Sidón. Y jani na chic más vinak xeꞌuka riqꞌuin ri Jesús tok 
xquicꞌaxaj ri jalajoj tak milagros yerubanalaꞌ. 9 Eqꞌuiy cꞌa ri xquimol-
apu-quiꞌ riqꞌuin, romariꞌ ri Jesús xuꞌij chique ri ru-discípulos chi 
tiquiya-pe jun canoa chiriꞌ nakaj, richin man tiquipitzꞌ. 10 Ri Jesús qꞌuiy 
erucꞌachojrisan-pe riqꞌuin ri quiyabil, y jariꞌ xbano chi conojel ri yeyavej 
niquinimila-quiꞌ chirij, richin nicajoꞌ (niquitzꞌom, niquichop) apu. 11 Tok ri 

itzel tak espíritu niquitzꞌet ri Jesús, niquikasaj-ka-quiꞌ pan ulef chuvech, y 
riqꞌuin cuchukꞌaꞌ niquiꞌij: Ja rat ri Rucꞌajol ri Dios, c yechaꞌ. 12  Pero ri Jesús 
jani na xeruchꞌolij-e richin man tiquelesaj rutzijol (achique, acuꞌx) rijaꞌ. d

Tok ri Jesús xeruchaꞌ doce achiꞌaꞌ richin xeꞌoc apóstoles 
(Mt. 10:1‑4; Lc. 6:12‑16)

13  Cꞌajariꞌ tok ri Jesús xjote-e pa ruviꞌ jun juyuꞌ y xeroyoj-e ri xrojoꞌ chi 
xeroyoj-e, y rijeꞌ can xebe na vi apu riqꞌuin. 14 Chiquicojol ri xeroyoj-e, 
xeruchaꞌ doce richin yeꞌoc (rachbil, rachꞌil), richin yerutak chutzijosic ri 
ruchꞌabel ri Dios, 15 y chi cꞌo quikꞌaꞌ chi yequicꞌachojrisaj ri yeyavej y chi 
yequelesaj itzel tak espíritu. 16  Xuchaꞌ ri Simón y xuyaꞌ chic jun rubiꞌ y 
xuꞌij Pedro che. 17 Xuchaꞌ ri Jacobo ri rucꞌajol ri Zebedeo y quiriꞌ mismo 
ri Juan ri quichakꞌ-quinimal quiꞌ riqꞌuin ri Jacobo, y xuꞌij Boanerges 
chique. Boanerges nuꞌij tzij: ralcꞌuaꞌl rayo. 18  Xeruchaꞌ ri Andrés, ri Felipe, 
ri Bartolomé, ri Mateo, ri Tomás, ri Jacobo ri rucꞌajol ri Alfeo, ri Tadeo, 
ri Simón ri cꞌo quiqꞌuin ri achiꞌaꞌ niꞌix cananista chique, 19 y ri Judas 
Iscariote ri xtijacho-e richin ri Jesús. Conojel reꞌ xetzolij-pe pa jun jay.

Ecꞌo niquiꞌij chi ri Jesús cꞌo ruchukꞌaꞌ ri cajaf ri itzel tak espíritu riqꞌuin 
(Mt. 12:22‑32; Lc. 11:14‑23)

20 Xquimol chic apu quiꞌ jun bey eqꞌuiy vinak chiriꞌ, y romariꞌ ri 
Jesús y ri ru-discípulos nis-ta manak tiempo richin yevaꞌ. e 21 Tok ri 
queteman ruvech ri Jesús xquinaꞌej-pe, xepe riqꞌuin richin nuquicꞌamaꞌ, 
roma xquinojij chi xa (xchꞌujir, xmoxer). f 22  Jacꞌa ri achiꞌaꞌ ri epetenak 
pa tinamit Jerusalem ri qꞌuiy queteman chirij ri ley ri xyoꞌox che ri 
Moisés, niquitzijoj chi ri Jesús ja ri Beelzebú ri cajaf ri itzel tak espíritu 
cꞌo riqꞌuin, g y jariꞌ niyoꞌon ruchukꞌaꞌ richin yerelesaj itzel tak espíritu. h 
23  Romariꞌ ri Jesús xeroyoj y xutzijoj jun ejemplo chiquivech. Rijaꞌ 
quireꞌ xuꞌij chique: Manak cheꞌel chi ja mismo ri Satanás yeꞌelesan-e ri 
rusamajelaꞌ. 24 Roma si jun rey nicataj chiquij ri mismo ruvinak, man 
jubaꞌ xtilayoj chi rey. 25 Quiriꞌ mismo pa jun jay, si ri rajaf xa niquibanala-
ka oyoval chiquivech, xa xtijachataj-e quivech. 26  Y si ri Satanás nicataj 
chirij rijaꞌ mismo y nujachala-ka-riꞌ quiqꞌuin ri rusamajelaꞌ, man jubaꞌ 
xtilayoj, xa chiriꞌ xqꞌuis-vi rukꞌij ri ru-gobierno. 27 Pero man jun nitiquer 
ntoc pa racho jun rajaf-jay ri jani na ruchukꞌaꞌ richin nelakꞌ-e, si naꞌey 
man nuxim ta ri rajaf-jay. Jacꞌa si nuxim, cꞌajariꞌ cꞌo cheꞌel nuqꞌuen-e 
ronojel ri nrojoꞌ.

28  Yin kitzij nin-ij chive chi ronojel mac ri yequibanalaꞌ ri vinak 
chochꞌulef, can cꞌa yeꞌan na perdonar, hasta ronojel ri yokꞌonic tak tzij 

ri yequibilaꞌ. 29 Jacꞌa ri niyokꞌon ri Lokꞌolaj Espíritu, man jun bey xtiꞌan 
perdonar, i xa xtrakalej ri mac riꞌ richin jumul. j 30 Quiriꞌ xuꞌij ri Jesús 
chique ri achiꞌaꞌ riꞌ, roma niquiꞌij chi ri Jesús cꞌo itzel espíritu riqꞌuin.

Ri ruteꞌ y ri eruchakꞌ ri Jesús 
(Mt. 12:46‑50; Lc. 8:19‑21)

31 Jacꞌariꞌ xeꞌeka ri ruteꞌ y ri eruchakꞌ ri Jesús ri achique lugar cꞌo-
vi rijaꞌ, pero xaxe chojay xecꞌuje-vi, y xquitak royoxic. 32  Chutzalanen 
ri Jesús eqꞌuiy etzꞌuyul-apu, y xquiꞌij-apu che: Ri ateꞌ y ri eꞌachakꞌ ecꞌo 
chojay, y yatquicanoj.

33  Jacꞌa ri Jesús xuꞌij chique: ¿Achique cꞌa ri nteꞌ y ri enchakꞌ ninojij rix?
34 Jacꞌariꞌ xerutzꞌet conojel ri etzꞌuyul riqꞌuin y xuꞌij: Jareꞌ ri nteꞌ y ri 

enchakꞌ. 35 Roma xa achique na jun nibano ri nurayij ri Dios, jariꞌ ri nteꞌ, 
ri vanaꞌ y ri nchakꞌ, k xchaꞌ ri Jesús.

Ri ejemplo pa ruviꞌ jun ticonel 
(Mt. 13:1‑23; Lc. 8:4‑15)

4  1 Jun bey chic ri Jesús xutzꞌuc quitijoxic ri vinak chiriꞌ chuchiꞌ ri 
lago. Y jani na qꞌuiy xquimol-apu-quiꞌ riqꞌuin, l romariꞌ xcꞌatzin chi 

xoc-apu pa jun canoa ri cꞌo pa ruviꞌ ri yaꞌ, y chiriꞌ xtzꞌuye-vi-ka. Conojel 
ri quimolon-apu-quiꞌ epaꞌel-apu chuchiꞌ ri yaꞌ. 2  Y pa ruviꞌ qꞌuiy cosas 
xerutijoj-vi, y ronojel riqꞌuin ejemplos. Rijaꞌ richin yerutijoj riqꞌuin 
ruchojmil ri ruchꞌabel ri Dios, quireꞌ xuꞌij chique: 3  Tivacꞌaxaj ri xtin-ij 
chive: Cꞌo jun ticonel xbe chuquiraxic semilla. 4 Tok ja nuquiraj chiriꞌ, 
cꞌo che ri semilla xeka pa bey, y xepe ri chicop cꞌo quixicꞌ, xquitij-e ri 
semilla. 5 Chꞌakaꞌ che ri semilla xeka chiquicojol tak abaj, y roma chiriꞌ 
man pin ta ulef cꞌo, xa chaꞌanin xeꞌel-pe, roma man naj ta xecꞌuje-vi-
ka ri semilla. 6  Jacꞌa tok xel-pe ri kꞌij, ri chꞌutik ticoꞌn xecꞌat chuvech, y 
xechakij-ka roma manak niꞌe-vi-ka ri quixeꞌ. 7 Cꞌo chꞌakaꞌ che ri semilla 
xeka achique lugar yeꞌel-vi-pe qꞌuix y junan xeꞌel-pe riqꞌuin. Pero ri qꞌuix 
más chaꞌanin xeqꞌuiy, y ri chꞌutik ticoꞌn xekꞌaner-ka chucojol m y man jun 
xquiyaꞌ. 8  Pero cꞌo che ri semilla xeka pa ruchꞌacul ri ulef, y tok xeꞌel-pe 
y xeqꞌuiy, jabel xquiyaꞌ, roma cꞌo xquiyaꞌ a treinta, cꞌo xquiyaꞌ a sesenta y 
cꞌo xquiyaꞌ a cien. 9 Jacꞌariꞌ tok ri Jesús xuꞌij: Ri (nikꞌax, ninoꞌ) chuvech ri 
yitajin chubixic, trelesaj noꞌoj chirij, xchaꞌ.

10 Jacꞌa tok xcanaj can ruyon quiqꞌuin ri ru-discípulos, y ri más chic ri 
ecꞌo-apu riqꞌuin, rijeꞌ xquicꞌutuj ruchojmil ri ejemplo che. 11 Ri Jesús quireꞌ 
xuꞌij chique: Chive rix yoꞌon lugar chi cꞌo nivetemaj chirij ru-gobierno ri 
Dios, ri man can ta ojer riꞌ kꞌalajrisan can. Jacꞌa ri man yinquinimaj ta, 
riqꞌuin ejemplos yichꞌo-vi chique, 12  richin quiriꞌ masque niquitzꞌet ri najin 

chiquivech, pero xa achel man yetzuꞌun ta; n masque niquicꞌaxaj ri niꞌix 
chique, pero xa man (nikꞌax, ninoꞌ) ta chiquivech, richin quiriꞌ man tiquijal 
quinoꞌoj, y man tiꞌan perdonar ri quimac roma ri Dios. 13 Jacꞌariꞌ tok xuꞌij: 
¿Man (nikꞌax, ninoꞌ) ta cꞌa chivech ri ejemplo ri xintzijoj-ka chive cꞌa? Si 
quiriꞌ, ¿achel (xtikꞌax, xtinoꞌ) chivech ri chꞌakaꞌ chic ejemplos? 14 Ri ticonel, 
jun rusamajinel ri Dios ri nitico ri ruchꞌabel ri Dios pa cánima ri vinak. 
15 Ri semilla ri xeka pa bey, jariꞌ nuꞌij tzij chi ecꞌo vinak nitic can ruchꞌabel 
ri Dios pa cánima, pero tok quicꞌaxan chic, ja nipe ri Satanás y nrelesaj-e 
ri ticon can pa cánima. o 16 Ri semilla ri xeka chiquicojol tak abaj, nichꞌo pa 
quiviꞌ ri yeꞌacꞌaxan ruchꞌabel ri Dios y can yequicot niquicꞌul, 17 pero man 
nuqꞌuen ta ka ruvech pa cánima, xa jubaꞌ oc kꞌij niquiyaꞌ cánima riqꞌuin ri 
Dios, roma tok yeyoꞌox pa kꞌaxomal o pa pokonal roma quiniman ruchꞌabel 
ri Dios, xa chaꞌanin niquil jun roma chi niquixutuj can ri Dios. 18 Y ri semilla 
ri xeka chiquicojol tak qꞌuix, jariꞌ nuꞌij tzij chi ecꞌo yeꞌacꞌaxan ruchꞌabel ri 
Dios, 19 pero roma niꞌe cánima pa ruviꞌ ri rochꞌulef y nisatz cánima pa ruviꞌ 
beyomal, p y roma yequirayij jalajoj tak cosas; jariꞌ ri ntoc quiqꞌuin ri nibano 
chi nijikꞌ ri ruchꞌabel ri Dios, y man jun samaj nuꞌon pa cánima. 20 Jacꞌa ri 
semilla ri xeka pa ruchꞌacul ri ulef, nichꞌo pa quiviꞌ ri yeꞌacꞌaxan ruchꞌabel 
ri Dios, y can niquicꞌul pa tak cánima ri niquicꞌaxaj, y pa quicꞌaslen cꞌo 
utz nikꞌalajin, q achel ruvech ri ticoꞌn ri cꞌo niquiyaꞌ a treinta, cꞌo niquiyaꞌ a 
sesenta y cꞌo niquiyaꞌ a cien.

Man jun ri evan can ri man ta xtel chosakil 
(Lc. 8:16‑18)

21 Jacꞌariꞌ tok ri Jesús xuꞌij chic chique: Tok nicꞌamer-pe jun candil r richin 
nuꞌon sakil pa jay, man niyoꞌox ta apu chuxeꞌ cajón, o chuxeꞌ chꞌat, xa niyoꞌox 
pa (rucꞌojleꞌel, ru-lugar). 22  Roma man jun ri evan ri man ta xtekꞌalajin-pe, 
ni man jun achique banon cheꞌelekꞌel ri man ta xtel chosakil. s 23 Si cꞌo jun 
(nikꞌax, ninoꞌ) chuvech ri yitajin chubixic, trelesaj noꞌoj chirij, xchaꞌ ri Jesús.

24 Jacꞌariꞌ tok ri Jesús xuꞌij chic chique: Tiyaꞌ jabel ixiquin che ri 
nivacꞌaxaj, roma ja ri ajani ixiquin niyaꞌ che ri nivacꞌaxaj viqꞌuin, quiriꞌ 
ri xtivetemaj. Y hasta xtivetemaj más chuvech ri ivacꞌaxan. 25 Roma ri cꞌo 
chic riqꞌuin, xtiyoꞌox más che. Jacꞌa ri man jun oc ruchajin, hasta ri jubaꞌ 
cꞌo riqꞌuin, xteleses che. t

Ri ejemplo chirij ri semilla tok ntel-pe y niqꞌuiy
26 Jacꞌariꞌ tok ri Jesús xuꞌij: Nintzijoj na jun ejemplo chive: Ri ru-gobierno ri 

Ajaf Dios, achel tok jun vinak neruticaꞌ semilla pa jun juyuꞌ. u 27 Tok ruticon chic 

can ri semilla, man nujal ta rubanic ri rucꞌaslen; chakꞌaꞌ niver, chucaꞌn kꞌij nicataj-
pe y quiriꞌ ri rucꞌaslen jumul. Jacꞌa ri semilla ruyon ntel-pe y niqꞌuiy, y ri ticonel 
nis-ta reteman rubeyal ruqꞌuiyilen. 28 Roma ja ri rochꞌulef nibano chi nuyaꞌ ri 
ticoꞌn. Naꞌey ntel-pe ri chꞌuti alaj trigo, cꞌajariꞌ nucꞌut-pe-riꞌ ri chꞌuti rutzaꞌn, y pa 
ruqꞌuisbel ninoj-pe rupan ri rutzaꞌn. 29 Tok ri ticoꞌn utz chic richin nikꞌat, yetak 
samajelaꞌ chupan richin nequikꞌataꞌ, roma rukꞌijul chic richin nikꞌat. v

Ri ejemplo pa ruviꞌ ru-semilla ri mostaza 
(Mt. 13:31, 32; Lc. 13:18, 19)

30 Jacꞌariꞌ tok ri Jesús xuꞌij: ¿Achok riqꞌuin cami nikajunumaj-vi ri ru-
gobierno ri Dios? ¿Achique ta cami ejemplo nikacusaj richin más kꞌalaj nuꞌon 
chivech? 31 Ri ru-gobierno ri Dios xa achel jun chꞌuti ruvech ru-semilla mostaza 
tok niyoꞌox can chupan ri ulef, masque ja semilla riꞌ ri más coꞌol chiquivech 
chꞌakaꞌ chic semilla ri ecꞌo chochꞌulef. 32 Pero tok ntel-pe, xa jariꞌ ri más (nim, 
tij) ntel w chiquivech ronojel quivech ticoꞌn, y can yecꞌujeꞌ chovon tak rukꞌaꞌ. 
Romariꞌ ri chicop cꞌo quixicꞌ hasta cꞌo cheꞌel niquimujaj-quiꞌ pa tak rukꞌaꞌ.

Ri rucusasic nuꞌon ri Jesús chique ri ejemplos 
(Mt. 13:34, 35)

33  Ri Jesús qꞌuiy ejemplos achel reꞌ ri xerucusaj richin xutzijoj ruchꞌabel 
ri Dios chique ri vinak, y xaxe ri ajani yetiquer niquetemaj ri nutzijoj 
chique. 34 Y man jun ri xutzijoj ri man ta xucusaj ejemplos. Pero tok 
quiyon ecꞌo riqꞌuin ri ru-discípulos, rijaꞌ nuchojmij ronojel chiquivech.

Ri Jesús nukꞌat ruchukꞌaꞌ ri cakꞌikꞌ y ri yaꞌ 
(Mt. 8:23‑27; Lc. 8:22‑25)

35 Tok xoc-pe ri akꞌaꞌ chupan ri kꞌij riꞌ, ri Jesús xuꞌij chique ri ru-discípulos: 
Kukꞌax-apu jucꞌan x ruchiꞌ ri lago, xchaꞌ chique. 36 Y tok rijeꞌ xequitak yan can ri 
vinak chi tak cacho, ri Jesús quiriꞌ tzꞌuyul pa canoa xquicꞌuaj pa ruviꞌ ri yaꞌ. Y 
ecꞌo chꞌakaꞌ chic canoas ri xetzekleꞌen-e richin. 37 Jacꞌa tok ebenak chic pa ruviꞌ 
ri yaꞌ, xtiquer-pe jun nimalaj cakꞌikꞌ ri nuꞌon chi nicataj ri yaꞌ chicaj; choj nika-
ka chupan ri canoa ri ebenak-vi, romariꞌ ri canoa ninoj-pe riqꞌuin yaꞌ. 38 Jacꞌa ri 
Jesús cꞌa chirij can niver-vi pa ruviꞌ jun chꞌaquet-viꞌaj. Y ri discípulos xquicꞌasoj 
y xquiꞌij che: ¡Ajaf! ¿Man nuyaꞌ ta pena chave chi xa nkujikꞌ? xechaꞌ che. 
39 Xcataj cꞌa pe ri Jesús, cof xchꞌo che ri cakꞌikꞌ, y quireꞌ xuꞌij che ri yaꞌ: Catane-
ka y casiso-ka, xchaꞌ. Ri cakꞌikꞌ xqꞌuis-e, y jabel liꞌan xuꞌon-ka ruviꞌ ri yaꞌ. y 
40 Jacꞌariꞌ tok quireꞌ xuꞌij chique: ¿Achique roma ixiꞌin-iviꞌ? ¿Man cukul ta icꞌuꞌx 
viqꞌuin? 41 Jacꞌa ri discípulos jani na quixiꞌin-quiꞌ y niquicꞌutulaꞌ chiquivech: 
¿Achique cꞌa chi achi reꞌ chi hasta ri cakꞌikꞌ y ri yaꞌ niquinimaj rutzij? yechaꞌ.

Ri Jesús yerelesaj itzel tak espíritu riqꞌuin jun achi aj-Gadara 
(Mt. 8:28‑34; Lc. 8:26‑39)

5  1 Ri Jesús y ri ru-discípulos xekꞌax yan apu jucꞌan ruchiꞌ ri lago, 
y (xeꞌapon, xeꞌebos) pa jun lugar quichin ri aj-Gadara. 2  Tok ri 

Jesús xel-e chupan ri canoa, jariꞌ xucꞌul roma jun achi ri elenak-pe pa 
camposanto. Ri achi riꞌ cꞌo itzel espíritu riqꞌuin, 3  y ja ri pa camposanto 
cꞌo-vi jumul. Man jun vinak nitiquer niximo richin, nis-ta riqꞌuin cadena. 
4 Qꞌuiy (mul, paj) ximiloꞌn rukꞌa-rakan che chꞌichꞌ y che cadena, jacꞌa 
rijaꞌ man cꞌayef ta chi erucꞌojpiloꞌn ri cadena y erumutun ri chꞌichꞌ. Can 
man jun nitiquer chirij. 5 Chi chakꞌaꞌ chi pakꞌij nibiyaj pa tak juyuꞌ y ri pa 
camposanto, nisiqꞌuin y nusocola-riꞌ che abaj. 6  Tok ri achi riꞌ xutzꞌet-apu 
ri Jesús chi naj, junanin xbe-apu riqꞌuin y xxuqueꞌ z chuvech. 7 Rijaꞌ riqꞌuin 
ronojel ruchukꞌaꞌ xuꞌij-apu che: Rat Jesús ri Rucꞌajol ri nimalaj Dios pa 
ruviꞌ ronojel, ¿achique najoꞌ chuve? Tayaꞌ atzij chuvech ri Dios chi man 
yinayaꞌ pa kꞌaxomal, nichaꞌ. 8  Quiriꞌ xuꞌij-pe, roma ri Jesús xuꞌij che ri 
itzel espíritu chi tel-e riqꞌuin ri achi. 9 Y ri Jesús xucꞌutuj che: ¿Achique 
abiꞌ? xchaꞌ. Legión nubiꞌ, roma roj qꞌuiy, xcha-pe ri itzel espíritu. 10 Y jani 
na nucꞌutula-apu quemelal che ri Jesús chi man querelesaj-e chupan ri 
lugar riꞌ. 11 Chiriꞌ chorakꞌaric jun juyuꞌ, eqꞌuiy ak yevaꞌ. 12  Y conojel ri itzel 
tak espíritu ri ecꞌo riqꞌuin ri achi, niquicꞌutulaꞌ quiquemelal chuvech ri 
Jesús, y niquiꞌij: Tayaꞌ lugar chike chi nkujoc quiqꞌuin la ak ecꞌo chilaꞌ, 
xechaꞌ. 13  Ri Jesús xuꞌij chique chi utz. Xeꞌel cꞌa e ri itzel tak espíritu 
riqꞌuin ri achi, y xeꞌoc quiqꞌuin ri ak. Ri ak ecꞌo cami caꞌiꞌ mil, y conojel 
cꞌa niquitelela-quiꞌ xebe chuvech jun rakꞌaric juyuꞌ cꞌa pa yaꞌ, y chiriꞌ 
xejikꞌ-vi.

14 Ri yeyukꞌun quichin ri ak xeꞌenimaj, y xbequiyaꞌ rutzijol pa tinamit y 
ri pa tak juyuꞌ, y ri vinak xepe cꞌa richin nuquitzꞌetaꞌ ri achique xbanataj. 
15 Tok xeꞌuka ri cꞌo-vi ri Jesús, xquitzꞌet chi tzꞌuyul ri achi ri xecꞌujeꞌ qꞌuiy 
itzel tak espíritu riqꞌuin, rucusan rutziak a y man nichꞌujyej ta chic achel 
ri rubanon-pe, y romariꞌ xa xquixiꞌij-quiꞌ. 16  Ri xetzꞌeto ri achique xbanataj 
riqꞌuin ri achi ri xecꞌujeꞌ itzel tak espíritu riqꞌuin, y ri achique xbanataj 
quiqꞌuin ri ak, xquitzijoj ronojel chique ri xequimolo-quiꞌ chiriꞌ. 17 Romariꞌ 
ri aj chiriꞌ xquicꞌutuj favor che ri Jesús chi tel-e chupan ri qui-lugar. b 
18  Jacꞌa tok ntoc-e ri Jesús pa canoa chiriꞌ, ri achi ri xecꞌujeꞌ itzel tak 
espíritu riqꞌuin, nucꞌutulaꞌ quemelal che chi tuyaꞌ lugar chi niꞌe chirij. c 
19 Jacꞌa ri Jesús man xuyaꞌ ta lugar, xa quireꞌ xuꞌij-e che: Cabin chiꞌavacho 
quiqꞌuin ri achakꞌ-animal, y tatzijoj chique ri nimalaj favor xuꞌon ri Ajaf 
aviqꞌuin, y ri nimalaj rupokonaxic avech xuꞌon, xucheꞌex. 20 Xel cꞌa e ri 
achi chiriꞌ, xbe pa tak tinamit richin ri Decápolis, y nutzijolaꞌ ri nimalaj 

favor ri xuꞌon ri Jesús riqꞌuin. Y conojel ri yeꞌacꞌaxan, can achique na 
niquinaꞌ.

Ri Jesús nucꞌachojrisaj jun ixok, y nuyaꞌ chic rucꞌaslen rumiꞌal ri Jairo 
(Mt. 9:18‑26; Lc. 8:40‑56)

21 Xeꞌoc cꞌa e ri Jesús y ri ru-discípulos pa canoa d richin xekꞌax chic 
apu jucꞌan ruchiꞌ ri lago. Jacꞌa tok (xeꞌapon, xeꞌebos) jucꞌan, eqꞌuiy vinak 
ri xuquimolo-quiꞌ riqꞌuin. e Y rijaꞌ chuchiꞌ ri yaꞌ xcꞌuje-vi. 22  Y cꞌo cꞌa jun 
achi rubinan Jairo ri can cꞌo rukꞌij chupan ri sinagoga ri xjel-apu chiriꞌ, y 
tok xutzꞌet ri Jesús, ja xbexuqueꞌ chuvech. 23  Rijaꞌ riqꞌuin quemelal quireꞌ 
nuꞌij che: Ri numiꞌal xe chic nijilo. Tabanaꞌ favor, joꞌ chuvij richin naꞌayaꞌ 
ri akꞌaꞌ pa ruviꞌ richin nicꞌachoj y nicꞌaseꞌ can, xchaꞌ.

24 Xbe cꞌa ri Jesús chirij ri achi, y eqꞌuiy vinak etzekleyon-e richin, y can 
niquipitzꞌilaꞌ ebenak. 25 Pero cꞌo cꞌa jun ixok ri ja doce junaꞌ nibin ruquiqꞌuel 
roma jun yabil. f 26 Ri ixok reꞌ qꞌuiy cꞌayef rukꞌasan roma ri jalajoj aj-kꞌomanelaꞌ 
benak-vi; ronojel ruméra ruqꞌuison chic, y man jun akꞌon rutaken ri yabil, 
xa más nuya-pe ruchukꞌaꞌ ri yabil chirij. 27 Tok ri ixok reꞌ xracꞌaxaj rutzijol ri 
Jesús, xjel-apu chirij chiquicojol ri vinak y (xutzꞌom, xuchop) apu ruchiꞌ ri 
rutziak. g 28 Quiriꞌ xuꞌon roma quireꞌ ruꞌin-pe pa ránima: Xa riqꞌuin ta jubaꞌ 
(nintzꞌom, ninchop) apu ruchiꞌ ri rutziak, yicꞌachoj. 29 Y xe quiriꞌ xuꞌon ri 
ixok, jariꞌ xtaneꞌ chi nibin ri ruquiqꞌuel. Can xunaꞌ chi xcꞌachoj riqꞌuin ri 
rukꞌaxomal. 30 Ri Jesús can jariꞌ xunaꞌ chi cꞌo uchukꞌaꞌ xel-e riqꞌuin. h Xtzuꞌun 
cꞌa can chirij chiquicojol ri vinak, y xuꞌij: ¿Achique (xtzꞌamo, xchapon) pe 
ri nutziak? xchaꞌ. 31 Ri ru-discípulos xquiꞌij che: Rat natzꞌet chi la vinak 
yatquipitzꞌilaꞌ epetenak, ¿y cꞌa najoꞌ navetemaj (achique, acuꞌx) xuya-apu 
rukꞌaꞌ chavij? xechaꞌ. 32 Pero ri Jesús cꞌulaꞌ nitzuꞌun richin nrojoꞌ nretemaj 
(achique, acuꞌx) ri xuya-apu rukꞌaꞌ chirij. 33 Jacꞌariꞌ tok ri ixok roma xunaꞌej chi 
xa xcꞌachoj riqꞌuin ri ruyabil, nibarbot ruxiꞌin-riꞌ xbexuqueꞌ chuvech y xuꞌij che 
ronojel ri rukꞌasan pa rukꞌaꞌ ri yabil. 34 Jacꞌa ri Jesús xuꞌij che ri ixok: Numiꞌal, 
roma riqꞌuin ronojel avánima i xape viqꞌuin, romariꞌ xacolotaj chuvech ri 
ayabil. Vacami catzolij, ri avánima xril uxlanen. Ri yabil ri rat ruyoꞌon-pe pa 
cꞌayef man chic xtitzolij ta pe.

35 Cꞌa nichꞌo na ri Jesús riqꞌuin ri ixok chiriꞌ, tok ecꞌo eꞌelenak-pe 
chiracho ri achi cꞌo rukꞌij pa sinagoga ri quireꞌ xquiꞌij che: Jairo, ri amiꞌal 
(xcom, xquen) yan ka. ¿Achique chic roma niꞌe ri Tijonel chavij? xechaꞌ 
che.

36  Tok ri Jesús xracꞌaxaj ri xeꞌix che ri achi, rijaꞌ quireꞌ xuꞌij che: Man 
taxiꞌij-aviꞌ, xaxe tanimaj pan avánima j chi nicꞌachoj ri amiꞌal, xchaꞌ. 37 Y 
ri Jesús man xuyaꞌ ta lugar chi xebe chic chꞌakaꞌ chirij, xaxe ri Pedro, 

y ri caꞌiꞌ quichakꞌ-quinimal quiꞌ quibinan Jacobo y Juan. k 38  Jacꞌa tok 
(xapon, xebos) chiracho ri achi cꞌo rukꞌij pa sinagoga, ri Jesús xutzꞌet chi 
yechꞌujlan, y xutzꞌet ri yeꞌokꞌ y jani na sicꞌ niquiꞌen. 39 Tok xoc-apu ri pa 
jay, rijaꞌ xuꞌij chique: ¿Achique roma yixokꞌ y yixchꞌujlan? Ri xten reꞌ man 
caminak ta, xa niver, xchaꞌ. 40 Jacꞌa rijeꞌ xa xetzeꞌen chirij ri Jesús. Xpe cꞌa 
rijaꞌ xerelesaj-pe conojel ri vinak. Xaxe ri teꞌej-tataꞌaj y ri oxiꞌ discípulos 
xerucusaj-apu ri achique lugar cꞌo-vi ru-cuerpo ri xten. 41 Jacꞌariꞌ 
(xutzꞌom, xuchop) apu rukꞌaꞌ ri xten y xuꞌij che: Talita cumi, xchaꞌ. Ri tzij 
reꞌ nuꞌij: Nóya, chave nin-ij-vi chi cacataj. 42  Xe xuꞌij l quiriꞌ ri Jesús, jariꞌ 
xcataj-pe ri xten, y nibin, roma doce chic rujunaꞌ. Y ri ecꞌo chiriꞌ jani na 
xquixiꞌij-quiꞌ tok xquitzꞌet ri xbanataj. 43  Pero ri Jesús xuꞌij chique chi man 
jun tiquelesaj rutzijol, m y xuꞌij chi tiquitzukuꞌ ri xten.

Ri Jesús nikꞌax chic jun bey pa tinamit Nazaret 
(Mt. 13:53‑58; Lc. 4:16‑30)

6  1 Xel cꞌa e ri Jesús chiriꞌ y xbe pa rutinamit, y ri ru-discípulos xebe 
chirij. 2  Tok xuka ri sábado ri kꞌij richin uxlanen, ri Jesús yerutijoj 

ri quimolon-quiꞌ pa sinagoga. Eqꞌuiy xsatz quicꞌuꞌx tok xquicꞌaxaj ri 
chꞌabel ri xuꞌij chique, y niquibilaꞌ: ¿Achique cꞌa lugar petenak-vi ronojel 
ri reteman? Y, ¿achel yoꞌon-pe ri noꞌoj reꞌ che, y ri uchukꞌaꞌ ri nibano 
chi yebanataj re milagros chukꞌaꞌ? 3  Roma ri achi reꞌ xa jun samajiy-
cheꞌ, ral ri María, quinimal ri Jacobo, ri José, ri Judas y ri Simón. Ri 
ranaꞌ xa vaveꞌ chikacojol ecꞌo-vi, xechaꞌ. Y ri vinak xa itzel xquinaꞌ n che 
ri Jesús. 4 Pero ri Jesús quireꞌ xuꞌij chique ri vinak: Nis-ta jun profeta ri 
man ta niyoꞌox rukꞌij, pero man coma ta ri aj-rutinamit, man coma ta ri 
(eralpachel, yaraj-cꞌuaxel) o ni man coma ta ri aj pa racho, xchaꞌ chique. 
5 Y manak cheꞌel xuꞌon jun milagro ri Jesús chiriꞌ pa rutinamit, xaxe caꞌi-
oxiꞌ yeyavej ri xuyaꞌ rukꞌaꞌ pa quiviꞌ richin xuꞌon chi xecꞌachoj. 6  Ri Jesús 
can achique na xunaꞌ, roma ri ruvinak man niquinimaj ta achique rijaꞌ. p Y 
xbe pa tak aldeas ri ecꞌo chiriꞌ nakaj richin yerutijoj ri vinak. q

Ri discípulos yetak richin nequitzijoj ruchꞌabel ri Dios 
(Mt. 10:5‑15; Lc. 9:1‑6)

7 Ri Jesús xeroyoj ri doce ru-discípulos, xerutak-e chi cacaꞌ, y xuꞌon-e 
chique chi cꞌo quikꞌaꞌ chi yequelesaj itzel tak espíritu. r 8  Rijaꞌ xuꞌij-e 
chique chi man jun achique tiquicꞌuaj richin ri quibey; xaxe chꞌamiꞌy. 
Man tiquicꞌuaj morral, nis-ta pan, nis-ta méra pa tak (quipas, quicꞌan). 
9 Xaxe quixajab tiquicusaj-e, y man tiquicꞌuaj jun chic solaj quitziak. 
10 Y xuꞌij-e chique: Xa achique na jay yixoc-vi, chiriꞌ quixcꞌuje-vi, cꞌa ja 

tok xquixel-pe chupan ri lugar riꞌ. 11 Pero si cꞌo jun lugar man xticꞌul ta 
ivech, y man xticajoꞌ ta xtiquicꞌaxaj ri ruchꞌabel ri Dios ri nitzijoj rix, tok 
yixel-pe chiriꞌ, (tiquiraj, titotaꞌ) can ri pokolaj pa tak ivakan chiquivech 
ri aj chiriꞌ, richin tiquinaꞌej chi man utz ta ri xquiꞌen. s Jacꞌa yin kitzij 
nin-ij chive, chi tok xtuka ri kꞌij chi xtinicꞌox ronojel chꞌutik-nimaꞌk, más 
qꞌuiy castigo t xtika pa quiviꞌ ri man niquicꞌul ta ivech, que chuvech ri 
xtika pa quiviꞌ ri aj-Sodoma y ri aj-Gomorra, xcha-e chique. 12  Xebe cꞌa 
ri discípulos, niquitzijoj chique ri vinak chi tiquijalaꞌ quinoꞌoj y tiquiyaꞌ 
can ri quimac. 13  Qꞌuiy cꞌa itzel tak espíritu yequelesaj, y eqꞌuiy yeyavej 
niquiyalaꞌ can aceite olivo u pa quiviꞌ y yequicꞌachojrisaj can.

Ri rucamic ri Juan ri Bautista 
(Mt. 14:1‑12; Lc. 9:7‑9)

14 Ri rey Herodes xracꞌaxaj chi ri Jesús qꞌuiy rutzijol chiquicojol ri 
vinak, pero nuꞌij chi ri Jesús xa ja ri Juan ri Bautista ri xcꞌastaj-pe 
chiquicojol ri animaꞌiꞌ, y romariꞌ ocunak nimalaj uchukꞌaꞌ riqꞌuin richin 
nitiquer yerubanalaꞌ milagros. Quiriꞌ ri nunojij ri Herodes. 15 Jacꞌa 
chꞌakaꞌ niquiꞌij chi ri Jesús ja ri profeta Elías, v ri xcꞌujeꞌ ojer can. Chꞌakaꞌ 
chic niquiꞌij chi jun profeta o jun chique ri profetas ri xecꞌujeꞌ ojer can. 
16  Tok ri rey Herodes xracꞌaxaj quiriꞌ, rijaꞌ nuꞌij: Ri Jesús xa ja ri Juan ri 
Bautista ri xin-ij yin chi xcumix-e (rujolon, ruviꞌ), y vacami xcꞌastaj chic 
pe chiquicojol ri animaꞌiꞌ. 17 Ri Herodes quiriꞌ nunojij, roma ja rijaꞌ x-in 
chi (xtzꞌam, xchap) ri Juan y xxim pa cadena ri pa cárcel. Quiriꞌ xuꞌon 
che ri Juan, roma ri Herodes rubanon-ka rixayil che ri Herodías, w rixayil 
ri Felipe ri mismo runimal ri Herodes, 18  y ri Juan quireꞌ ruꞌin che: Man 
jubaꞌ utz chuvech ru-ley ri Dios chi abanon-ka avixayil che ri Herodías, 
rixayil x ri animal. Quiriꞌ ruꞌin che. 19 Romariꞌ ri Herodías nikukut riqꞌuin 
royoval chirij ri Juan; can rurayin rucamic, pero man rilon ta achique 
nuꞌon richin nucamisaj. 20 Roma ri Herodes ruchajin utz ri Juan richin 
man jun achique tiꞌan che, roma reteman chi jun chojmilaj achi chaꞌon 
roma ri Dios. Y tok ri Herodes nracꞌaxaj ri nutzijoj ri Juan che, can man 
nril ta achique nuꞌon riqꞌuin ri niꞌix che, pero nika chuvech nracꞌaxaj. 
21 Pero xuka cꞌa jun kꞌij chi ri Juan nika pa rukꞌaꞌ ri Herodías, y riꞌ ja 
ri kꞌij tok ri Herodes xuꞌon nimakꞌij roma xuqꞌuis chic jun rujunaꞌ. Ri 
Herodes xeroyoj ri nimaꞌk tak quikꞌij chupan ri ru-gobierno, ri eꞌucꞌuay 
quichin ri soldados y ri vinak ri can cꞌo quikꞌij pa departamento Galilea 
richin jun vaꞌin. 22  Najin ri nimakꞌij chiriꞌ, tok xoc-apu ri xten ral ri 
Herodías, y xxojo chiquivech ri etzꞌuyul chuchiꞌ mesa, y xka chuvech ri 
Herodes y chiquivech conojel. Jacꞌariꞌ tok ri rey Herodes xuꞌij che ri xten: 

Tacꞌutuj ri achique najoꞌ y yin xtinyaꞌ chave, xchaꞌ. 23  Can xuyaꞌ rutzij 
che y xuꞌij: Xa achique na ri xtacꞌutuj, yin xtinyaꞌ chave, masque nicꞌaj 
che ronojel ri nin-en gobernar pa ruviꞌ nacꞌutuj, can xtinyaꞌ chave, xchaꞌ. 
24 Xel cꞌa e ri xten, y quireꞌ xuꞌij che ri ruteꞌ: Ri rey Herodes cꞌo xusuj 
chuve, y ¿achique cami nincꞌutuj che, yachaꞌ rat? Jacꞌa ri ruteꞌ quireꞌ xuꞌij 
che: Ja ri (rujolon, ruviꞌ) ri Juan ri Bautista tacꞌutuj, xchaꞌ che. 25 Xoc 
chic apu chaꞌanin ri xten riqꞌuin ri rey Herodes y xuꞌij che: Yin ninjoꞌ chi 
vacami mismo naya-pe pa jun plato ri (rujolon, ruviꞌ) ri Juan ri Bautista, 
xchaꞌ. 26  Ri rey Herodes xpe nimalaj bis pa ránima tok xracꞌaxaj quiriꞌ, 
pero roma ruyoꞌon chic rutzij che, y can chiquivech ri ecꞌo-apu riqꞌuin 
chuchiꞌ mesa ruꞌin-vi, rijaꞌ man xrojoꞌ ta xuꞌij che ri xten chi manak 
cheꞌel. 27 Jacꞌariꞌ xutak-e jun soldado, y xuꞌij chi ticꞌamer-pe (rujolon, 
ruviꞌ) ri Juan ri Bautista. 28  Xbe cꞌa ri soldado, xucumij-e (rujolon, ruviꞌ) 
ri Juan chiriꞌ pa cárcel, xuyaꞌ cꞌa pe pa jun plato, xuqꞌuen-pe che ri xten, 
y ri xten xberuyaꞌ che ri ruteꞌ. 29 Tok ru-discípulos ri Juan ri Bautista 
xquicꞌaxaj ri xbanataj, xebe chucꞌamic ri ru-cuerpo richin xquimuk.

Ri Jesús yerutzuk voꞌoꞌ mil vinak 
(Mt. 14:13‑21; Lc. 9:10‑17; Jn. 6:1‑14)

30 Tok xetzolij-pe ri apóstoles, xquimol-apu-quiꞌ riqꞌuin ri Jesús, y 
xquitzijoj che ronojel ri achique chi samaj ri xequibanaꞌ y ri achique 
ruchojmil ri ruchꞌabel ri Dios ri xquiyaꞌ chiquivech ri vinak. 31 Ri Jesús 
xuꞌij cꞌa chique: Joꞌ kayon achique lugar manak vinak richin nkujuxlan 
jubaꞌ. Quiriꞌ xuꞌij chique roma can eqꞌuiy vinak yeꞌel-yeꞌoc quiqꞌuin, y 
romariꞌ nis-ta manak tiempo richin yevaꞌ. y 32  Can xeꞌoc na vi e ri Jesús 
y ri ru-discípulos pa jun canoa y xebe pa jun lugar manak vinak. 33  Pero 
eqꞌuiy xetzꞌeto quichin tok xeꞌoc-e chupan ri canoa, y xa xquetemaj-e 
ruvech. Eqꞌuiy cꞌa xeꞌel-e chicakan ri pa tak tinamit richin xbequilaꞌ 
ri Jesús ri lugar ri xbe-vi, y xa ja yan chic rijeꞌ ecꞌo-apu naꞌey. Tok ri 
Jesús y ri ru-discípulos (xeꞌapon, xeꞌebos), ri vinak xquimol-apu-quiꞌ 
chiquij. 34 Tok xel-e ri Jesús ri pa canoa, xutzꞌet chi eqꞌuiy vinak coyoꞌen, 
y xupokonaj quivech z roma eꞌachel ovejas ri manak quiyukꞌunel; y 
(xutzꞌom, xuchop) cꞌa yerutijoj pa ruviꞌ qꞌuiy tak cosas. a 35 Jacꞌa tok 
xkꞌakꞌij-ka, ri ru-discípulos xejel-apu riqꞌuin y xquiꞌij che: Ri rojcꞌo-vi 
manak vinak y ja xkꞌakꞌij-ka; 36  romariꞌ más utz yeꞌatak-e ri vinak pa tak 
lugares nakaj y pa tak aldeas richin nequilokꞌoꞌ pan roma manak achique 
richin niquitij, xechaꞌ che. 37 Jacꞌa ri Jesús xuꞌij chique ri ru-discípulos: 
Rix quixtzuku quichin, xchaꞌ. Y rijeꞌ xquiꞌij che: ¿Najoꞌ chi nekalokꞌoꞌ pan 
che rajil vakxakiꞌ icꞌ samaj richin yekatzuk conojel reꞌ? xechaꞌ. 38  Jacꞌa ri 
Jesús xuꞌij chique: Teꞌitzꞌetaꞌ ajani pan cꞌo iviqꞌuin, xchaꞌ. Tok quitzꞌeton 

chic, rijeꞌ xquiꞌij: Voꞌoꞌ pan y caꞌiꞌ quer, xechaꞌ. 39 Jacꞌariꞌ xuꞌij chique 
chi tiquibanaꞌ chi quetzꞌuyeꞌ conojel chi tak botzaj chosabána rex. 40 Y 
can quiriꞌ vi xquiꞌen; chi a cien y chi nicꞌaj tak ciento xquicꞌuaj-quiꞌ, 
xetzꞌuyeꞌ pa ruviꞌ ri sabána. 41 Y ri Jesús xeruliꞌej ri voꞌoꞌ pan y ri caꞌiꞌ 
quer, xtzuꞌun cꞌa e chicaj y xumatioxij che ri Dios. Jacꞌariꞌ xeruper ri pan, 
xuya-e chique ri ru-discípulos richin chi niquiyaꞌ chiquivech ri vinak, y 
xujachalaꞌ ri quer chiquivech conojel. 42  Conojel xevaꞌ y jabel xnoj quipan. 
43  Cꞌajariꞌ xquimol ri ruchiꞌ tak pan y ri quer ri man xqꞌuis ta, y cꞌa xnoj 
na doce chaquech. 44 Y ri xevaꞌ, evoꞌoꞌ mil achiꞌaꞌ.

Ri Jesús nibin chirakan pa ruviꞌ ri lago Galilea 
(Mt. 14:22‑27; Jn. 6:15‑21)

45  Ri Jesús xerucusaj-e ri ru-discípulos chupan ri canoa, richin 
quenabeyaj-e chuvech cꞌa pa Betsaida, ri cꞌo-apu jucꞌan ruchiꞌ ri lago; 
roma rijaꞌ cꞌa nichꞌo na can chique ri vinak richin yerutak-e chi tak 
cacho. 46  Y tok erutakon chic can chi tak cacho, rijaꞌ xbe-e chuvech 
jun juyuꞌ richin nerubanaꞌ orar. b 47 Tok xoc-pe ri akꞌaꞌ, ri Jesús cꞌa 
cꞌo na chiriꞌ, jacꞌa ri canoa ri ebenak-vi ri discípulos, pa nicꞌaj chic 
yaꞌ cꞌo-vi-apu. 48  Rijaꞌ xerutzꞌet-apu ri ru-discípulos chi cꞌayef ebenak 
y kꞌalaj chi ecosnak chic, roma ri cakꞌikꞌ nurutzꞌajij-riꞌ chuvech ri 
canoa. Y cꞌa cumaj na sakar chupan ri rucaj parte richin ri akꞌaꞌ, 
rijaꞌ nibin pa ruviꞌ ri yaꞌ benak-apu quiqꞌuin, y xunojij chi nikꞌax-e 
chiquivech. 49 Jacꞌa rijeꞌ tok xquitzꞌet chi cꞌo jun nibin pa ruviꞌ ri 
yaꞌ, xquinojij-ka chi jun xibinel, y xesiqꞌuin 50  roma conojel xetzꞌeto 
richin y xquixiꞌij-quiꞌ. Jacꞌa ri Jesús chaꞌanin xchꞌo-pe chique y xuꞌij: 
¡Ticovij-iviꞌ, man tixiꞌij-iviꞌ! Xa ja yin, c xchaꞌ. 51 Xoc cꞌa e quiqꞌuin pa 
canoa, jacꞌariꞌ xtane-ka ri cakꞌikꞌ. Ri discípulos jani na xsatz quicꞌuꞌx 
y achique na xquinaꞌ tok xquitzꞌet ri xbanataj. 52  Rijeꞌ quiriꞌ xquiꞌen 
roma man (kꞌaxnak, novinak) ta chiquivech ri achique chi uchukꞌaꞌ 
cꞌo riqꞌuin ri Jesús, masque rijeꞌ xquitzꞌet tok xuꞌon chi xqꞌuiyer 
ruvech ri pan richin xerutzuk ri vinak. Roma ri cánima cof d rubanon 
jumul.

Ri Jesús nuꞌon chi yecꞌachoj ri yeyavej ri ecꞌo pa Genesaret 
(Mt. 14:34‑36)

53  Tok quikꞌasan chic ruviꞌ ri lago, (xeꞌapon, xeꞌebos) pa Genesaret y 
xquixim can ri canoa chiriꞌ. 54 Jacꞌa tok xeꞌel-e chupan ri canoa, chaꞌanin 
xetemex ruvech ri Jesús coma ri ecꞌo chiriꞌ. 55 Pa ronojel cꞌa lugar ri 
ecꞌo-pe nakaj xequiyala-vi rutzijol, romariꞌ ri vinak can ja ri achique 

lugar xquicꞌaxaj chi cꞌo-vi, chiriꞌ xequicꞌuaj-vi ri yeyavej chuvech tak 
varoꞌel. 56  Xa achique na juyuꞌ, aldea o tinamit ntoc-vi ri Jesús, ri vinak 
xequiyalaꞌ ri yeyavej chuchiꞌ tak bey ri nikꞌax-vi rijaꞌ, y niquicꞌutulaꞌ 
favor che chi tuyaꞌ lugar chique ri yeyavej chi masque xaxe jubaꞌ ruchiꞌ 
rutziak (niquitzꞌom, niquichop) apu. Y conojel ri (yetzꞌamo, yechapo) apu, 
yecꞌachoj riqꞌuin ri quiyabil.

Ri nibano man chꞌajchꞌoj ta che rucꞌaslen jun vinak 
(Mt. 15:1‑20)

7  1 Riqꞌuin ri Jesús chiriꞌ, xquimol-apu-quiꞌ achiꞌaꞌ fariseos y caꞌi-
oxiꞌ achiꞌaꞌ qꞌuiy queteman chirij ri ley ri xyoꞌox che ri Moisés ri 

epetenak pa tinamit Jerusalem. 2  Rijeꞌ xequitzꞌet chi ecꞌo chique ri ru-
discípulos ri Jesús yevaꞌ, pero man chꞌajchꞌoj ta quikꞌaꞌ. Quiriꞌ xquiꞌij rijeꞌ 
roma ri discípulos man xquichꞌaj ta ka quikꞌaꞌ achel niquiꞌen ri achiꞌaꞌ 
riꞌ. 3  Roma ri achiꞌaꞌ fariseos y conojel ri israelitas, ley quibanon che ri 
bin can coma ri ojer tak quivinak, y romariꞌ si man niquiꞌen ta utz-utz 
pa ruchojmil ri chꞌajoj-kꞌaꞌ achel cꞌutun can chiquivech, man yevaꞌ ta. 
4 Tok yetzolij-pe ri pa tak cꞌayibel, man yevaꞌ ta si man niquichꞌajchꞌojij 
ta quiꞌ naꞌey. Jalajoj tak costumbres ri quicꞌulun can quiqꞌuin ri ojer 
tak quivinak ri quibanon ley chique achel ri chꞌajoj tak kumbel-yaꞌ, 
chꞌajoj tak bojoꞌy, chꞌajoj tak lak ri ebanon che chꞌichꞌ y ri chꞌajoj ri 
yequiꞌen che ri lugar yerakꞌe-vi tok yevaꞌ. 5  Romariꞌ ri achiꞌaꞌ fariseos y 
ri achiꞌaꞌ qꞌuiy queteman chirij ri ley xquicꞌutuj che ri Jesús: ¿Achique 
roma ri a-discípulos man niquinimaj ta ri quiꞌin can ri nimalaj tak 
kamamaꞌ? Roma tok yevaꞌ man niquiꞌen ta ri chꞌajoj-kꞌaꞌ achel quiꞌin can 
ri kamamaꞌ, xechaꞌ. 6  Pero ri Jesús xuꞌij chique ri achiꞌaꞌ riꞌ: Rix xa caꞌiꞌ 
rupalaj ri itzij. Can pa choj ruꞌin can ri profeta Isaías chivij chupan ri 
rutzꞌiban can ri nuꞌij:

Ri vinak reꞌ xaxe riqꞌuin quichiꞌ niquiya-vi nukꞌij,
Jacꞌa ri cánima naj cꞌo-vi-e viqꞌuin.

 7 Man jun nicꞌatzin-vi chi niquiyaꞌ nukꞌij,
Roma xa yepaxaꞌan riqꞌuin quitzij vinak y niquiꞌij chi jariꞌ ri nicꞌatzin 

chi niꞌan. e
Quiriꞌ rutzꞌiban can ri Isaías.
8  Riqꞌuin ri yixtajin, rix xa iyoꞌon can jucꞌan ri ruꞌin can ri Dios, y xa ja 
ri quiꞌin can ri ivinak ojer ri yixtajin riqꞌuin, achel ri chꞌajoj tak bojoꞌy y 
chꞌajoj tak kumbel-yaꞌ. Y qꞌuiy chic más achel riꞌ ri yeꞌibanalaꞌ, xchaꞌ ri 
Jesús chique.

9 Jacꞌariꞌ tok ri Jesús xuꞌij chique: Rix jabel ivilon ruchojmil richin 
iyoꞌon can jucꞌan ri ruꞌin can ri Dios, riqꞌuin niꞌen ri quicꞌutun can ri 

ivatiꞌt-imamaꞌ ojer. 10 Roma ri erutzꞌiban can ri Moisés nuꞌij: Tayaꞌ quikꞌij 
ri ate-atataꞌ. f Y ri itzel nichꞌo chirij ruteꞌ o rutataꞌ, man roma chic qꞌues, 
xa ticamises. g Quiriꞌ ri tzꞌiban can. 11 Jacꞌa rix niyaꞌ quinoꞌoj ri vinak y 
quireꞌ niꞌij chique: Vacami quireꞌ tiꞌij chique ri ite-itataꞌ: Yin man yitiquer 
ta chic yixintoꞌ, roma ri cꞌo viqꞌuin ri cꞌo ta cheꞌel nincusaj richin yixintoꞌ, 
xa nusujun chic che ri Dios. h Quiriꞌ quinoꞌoj niyaꞌ rix ri vinak. 12  Junan 
nuꞌij chi rix man niyaꞌ ta chic lugar chique chi yequitoꞌ ri quite-quitataꞌ. 
13  Xa iyoꞌon can jucꞌan ri ruꞌin can ri Dios riqꞌuin niꞌen ri quicꞌutun can ri 
ivatiꞌt-imamaꞌ ojer. Y qꞌuiy chic más achel reꞌ ri yeꞌibanalaꞌ. Quiriꞌ xuꞌij ri 
Jesús chique ri fariseos y chique ri achiꞌaꞌ qꞌuiy queteman chirij ri ley.

14 Jacꞌariꞌ xeroyoj-apu conojel ri quimolon-quiꞌ chiriꞌ y xuꞌij chique: 
Tivacꞌaxaj cꞌa chiꞌivonojel ri xtin-ij y (tikꞌax, tinoꞌ) chivech: 15  Man 
jun achique ntoc pa ruchiꞌ ri vinak ri nibano che chi man chꞌajchꞌoj ta 
chuvech ri Dios, i xa ja ri ntel-pe riqꞌuin ri ránima ri nibano chi man 
chꞌajchꞌoj ta chuvech ri Dios. 16  Ri (nikꞌax, ninoꞌ) chuvech ri yitajin 
chubixic, trelesaj noꞌoj chirij, xchaꞌ ri Jesús chique ri vinak. 17 Tok ri Jesús 
xeruyaꞌ can, rijaꞌ xbe ri pa jay, y chiriꞌ ri discípulos xquicꞌutuj ruchojmil 
ri ejemplo che. 18  Jacꞌa rijaꞌ xuꞌij chique: ¿Ja jun rix man iveteman ta 
ruchojmil ri achique xin-ij? Tivetemaj cꞌa chi jun vinak, mana-ta ri 
achique yerutij-ka ri nibano che chi man chꞌajchꞌoj ta chuvech ri Dios. 
19 Roma ri nutij-ka, man pa ránima ta niꞌe-vi, xa chupan niꞌe-vi-ka, y xa 
ntel-e. Riqꞌuin ri quiriꞌ xuꞌij ri Jesús, xuꞌon chi ronojel ri nitij pa ruviꞌ 
ri rochꞌulef, can utz vi richin yetij. j 20 Jariꞌ tok ri Jesús quireꞌ chic xuꞌij: 
Ja ri achique ntel-pe pa ránima jun vinak, jariꞌ ri nibano che chi man 
chꞌajchꞌoj ta chuvech ri Dios. 21 Roma pa ránima ntel-vi-pe chi ja ri man 
utz ta yerunojij, k chi nucꞌamala-riꞌ quiqꞌuin ri mana-ta achok riqꞌuin 
cꞌulan-vi, chi nucusaj ri ru-cuerpo richin nicꞌujeꞌ xa achok riqꞌuin na, chi 
nicamisan, 22  chi nelakꞌ, chi niꞌe ránima pa ruviꞌ méra, chi yerubanalaꞌ 
itzel tak noꞌoj, chi nusetz quinoꞌoj vinak, chi man nukꞌat ta riꞌ yerubanalaꞌ 
mac ri nuyec qꞌuix, chi nikukut pa ránima chiquij ri utz ecꞌo, chi yerubilaꞌ 
tzij chiquij chꞌakaꞌ chic, chi nuna-riꞌ chi cꞌo rukꞌij, y chi man jun runoꞌoj 
riqꞌuin ri yerunojij. 23  Ronojel itzel tak noꞌoj achel reꞌ pa ránima ri vinak 
ntel-vi-pe, y jariꞌ ri nibano che chi man chꞌajchꞌoj ta chuvech ri Dios. 
Quiriꞌ xuꞌij ri Jesús chique ri ru-discípulos.

Jun ixok aj-Sirofenicia cukul rucꞌuꞌx riqꞌuin ri Jesús 
(Mt. 15:21‑28)

24 Xcataj cꞌa e ri Jesús chiriꞌ, xel-e pa rochꞌulef Israel, xbe chupan ri 
lugar ri cꞌo-vi ri tinamit Tiro y ri tinamit Sidón. Tok cꞌo chic chiriꞌ, xoc 

pa jun jay, y man nrojoꞌ ta ninaꞌex chi chiriꞌ cꞌo-vi. Pero man xtiquer 
ta xrevaj-riꞌ chiquivech ri vinak. 25  Roma cꞌo jun ixok cꞌo jun ral xten ri 
ocunak jun itzel espíritu riqꞌuin. Ri ixok riꞌ tok xracꞌaxaj chi chiriꞌ cꞌo-vi 
ri Jesús, xbe riqꞌuin y xxuqueꞌ chuvech. 26  Ri ixok riꞌ man israelita ta, l xa 
vinak aj-Sirofenicia, y nucꞌutuj ruquemelal che chi trelesaj ri itzel espíritu 
riqꞌuin ri ral. 27 Jacꞌa ri Jesús xuꞌij che: Nicꞌatzin chi naꞌey na ri ralcꞌuaꞌl ri 
tataꞌaj quetzuk can utz-utz. m Roma man utz ta chi ri pan quichin ri acꞌolaꞌ 
neleses chique richin niyoꞌox chiquivech chꞌutik tzꞌiꞌ, xchaꞌ. 28  Pero ri 
ixok xuꞌij: Ajaf, can kitzij ri naꞌij. Pero hasta ri chꞌutik tzꞌiꞌ ri yecꞌuje-apu 
chuxeꞌ ri mesa, yequisicꞌ ri ruchiꞌ tak pan ri yequitzakala-ka ri acꞌolaꞌ, 
xchaꞌ. 29 Roma ri chꞌabel ri xaꞌij, vacami catzolij, ri itzel espíritu xel yan e 
riqꞌuin ri aval, xchaꞌ ri Jesús che. 30 Tok ri ixok xtzolij chiracho, xa relic 
cotzꞌol ri ral chochꞌat xerilaꞌ, roma ri itzel espíritu elenak chic e riqꞌuin.

Ri Jesús nuꞌon chi nicꞌachoj jun vinak man 
nacꞌaxan ta ni man ntel ta utz rutzij

31 Tok ri Jesús y ri ru-discípulos xeꞌel-pe chupan ri lugar ri cꞌo-vi ri tinamit 
Tiro, rijaꞌ cꞌa xkꞌax na pa tinamit Sidón y chupan ri lugar rubinan Decápolis 
richin xxule-ka ri achique lugar cꞌo-vi ri lago Galilea. 32 Tok cꞌo chic chiriꞌ, 
cꞌo jun man nacꞌaxan ta ni man ntel ta utz rutzij ri xbeyoꞌox chuvech. Ri 
ecꞌamayon-pe, niquiquemelaj-quiꞌ niquicꞌutuj favor che ri Jesús chi tuyaꞌ rukꞌaꞌ 
pa ruviꞌ ri niyavej. 33 Ri Jesús xucꞌuaj-e ruyon jucꞌan y xujuꞌ ri ruvi-rukꞌaꞌ pa 
tak ruxiquin, xchuban cꞌa, n y xuya-apu ruviꞌ rukꞌaꞌ chutzaꞌn ri rakꞌ ri niyavej. 
34 Xtzuꞌun cꞌa e ri Jesús chicaj, o xjikꞌijoꞌ p y xuꞌij: Efata. Ri tzij riꞌ nuꞌij: Tijakataj.

35  Xe quiriꞌ xuꞌij ri Jesús, ja xejakataj ruxiquin ri niyavej y xsokꞌopitaj ri 
rakꞌ, y xtiquer xchꞌo utz. 36  Y ri Jesús xuꞌij chique ri vinak chi nis-ta jun 
achok che tiquitzijoj-vi q ri xbanataj. Jacꞌa tok quiriꞌ nuꞌij-e chique, xa más 
niquelesaj rutzijol. 37 Y ri vinak can achique na niquinaꞌ r niquiꞌij: Jabel 
ri xuꞌon. Roma nuꞌon chique ri man yeꞌacꞌaxan ta chi yecꞌachoj; y nuꞌon 
chique ri man yechꞌo ta chi yechꞌo, yechaꞌ.

Ri Jesús yerutzuk (cajiꞌ, quijiꞌ) mil vinak 
(Mt. 15:32‑39)

8  1 Chupan tak ri kꞌij riꞌ, xquimol chic apu quiꞌ eqꞌuiy vinak riqꞌuin ri 
Jesús, y manak chic niquitij. Romariꞌ ri Jesús xeroyoj ri ru-discípulos 

y xuꞌij chique: 2  Yin ninpokonaj quivech ri vinak reꞌ, s roma ja oxiꞌ kꞌij 
ecꞌo-pe viqꞌuin y vacami manak chic niquitij. 3 Si xe quiriꞌ quicochꞌon 
vayijal yentak-e chi tak cacho, xa yeꞌetukutuꞌ pa tak bey. Roma ecꞌo ri cꞌa 

naj epetenak-vi, xchaꞌ ri Jesús. 4 Jacꞌa ri ru-discípulos xquiꞌij-apu che: Pa 
jun chakijlaj tzꞌiran ulef achel ri rojcꞌo-vi, ¿achique lugar xtilitaj-vi qꞌuiy 
pan richin yetzuk t conojel reꞌ? xechaꞌ. 5 Y ri Jesús xucꞌutuj chique: ¿Ajani 
pan cꞌo iviqꞌuin? u xchaꞌ. Vukuꞌ, xechaꞌ. 6 Jacꞌariꞌ ri Jesús xuꞌij chique ri 
vinak chi quetzꞌuyeꞌ pan ulef. Xeruliꞌej ri vukuꞌ pan, xumatioxij che ri 
Dios, xeruper cꞌa y xuyala-e chique ri ru-discípulos richin chi tiquiyaꞌ 
chiquivech ri vinak. Y ri discípulos can quiriꞌ vi xquiꞌen. 7 (Chukaꞌ, ka) ecꞌo 
caꞌi-oxiꞌ chꞌutik quer quiqꞌuin. Tok rumatioxin chic ri Jesús che ri Dios, 
jacꞌariꞌ xutak rujachic chique ri ecꞌo chiriꞌ. v 8  Conojel xevaꞌ y jabel xnoj 
quipan. Pero cꞌa xnoj na vukuꞌ chaquech riqꞌuin ri ruchiꞌ tak pan y ri ruchiꞌ 
tak quer ri xemolotaj. 9 Ri xevaꞌ chiriꞌ, jun cami (cajiꞌ, quijiꞌ) mil vinak, 
y ri Jesús xerutakalaꞌ can chi tak cacho. 10 Jariꞌ tok rijaꞌ xoc-e pa canoa 
quiqꞌuin ri ru-discípulos, y (xapon, xebos) pa jun lugar rubinan Dalmanuta.

Ri fariseos niquicꞌutuj chi tiꞌan jun milagro chiquivech 
(Mt. 16:1‑4; Lc. 12:54‑56)

11 Xepe cꞌa achiꞌaꞌ fariseos y (xquitzꞌom, xquichop) che tzij ri Jesús 
richin niquicꞌutuj che chi tubanaꞌ jun milagro chuvech ri rocaj, w pero 
xaxe richin nicajoꞌ chi nika pa quikꞌaꞌ. 12  Pero ri Jesús xjikꞌijoꞌ ránima x 
roma bis, y jacꞌariꞌ xuꞌij: ¿Achique roma ri vinak richin ri vacami nicajoꞌ 
niquitzꞌet chi cꞌo nibanataj chuvech ri rocaj? Kitzij nin-ij chi mana-ta 
ri nicajoꞌ rijeꞌ ri xtibanataj, xchaꞌ ri Jesús. 13  Xeruyaꞌ cꞌa can ri achiꞌaꞌ 
fariseos, y xoc chic e jun bey ri pa canoa quiqꞌuin ri ru-discípulos richin 
yekꞌax-apu jucꞌan ruchi-yaꞌ.

Ri niquicꞌut ri fariseos xa man utz ta 
(Mt. 16:5‑12)

14 Tok ebenak chupan ri canoa, ri discípulos xquinaꞌej chi xquimestaj can 
pan richin niquitij, y ri pa canoa xaxe oc jun rutzaꞌn pan cꞌo. 15 Jacꞌa ri Jesús 
richin xerupaxaꞌaj quireꞌ xuꞌij chique: Tibanaꞌ cuenta iviꞌ chuvech ri levadura y 
quichin ri fariseos y ri levadura richin ri Herodes, xchaꞌ chique. 16 Pero ri 
discípulos xa niquichꞌolila-quiꞌ chiquivech, y niquiꞌij: Rijaꞌ quiriꞌ xuꞌij chike 
roma man jun pan xkaqꞌuen-pe, yechaꞌ. 17 Pero tok ri Jesús xunaꞌej ri niquiꞌij ri 
ru-discípulos, rijaꞌ xuꞌij chique: ¿Achique roma rix nichꞌolila-iviꞌ roma ri manak 
pan xiqꞌuen-pe? ¿Man (xkꞌax, xnoꞌ) ta chivech ri xin-ij? Rix cꞌa cof na ibanon 
che ri ivánima. z 18 Rix cꞌo runakꞌ tak ivech, pero achel xa man yixtzuꞌun ta. 
Cꞌo ixiquin, pero achel xa man yixacꞌaxan ta, xa imestan ri nubanon chivech. 
19 Tok yin xenper ri voꞌoꞌ pan chiquivech ri voꞌoꞌ mil vinak, ¿cꞌa ajani chaquech 

xenoj riqꞌuin ri ruchiꞌ tak pan ri xeꞌimol? xchaꞌ chique. Y ri discípulos xquiꞌij: 
Doce. a 20 Xuꞌij cꞌa ri Jesús chique: Tok xentzuk ri (cajiꞌ, quijiꞌ) mil vinak riqꞌuin 
ri vukuꞌ pan ri xenper chiquivech, ¿cꞌa ajani chaquech xenoj riqꞌuin ri ruchiꞌ 
tak pan ri xeꞌimol? xchaꞌ chique. Vukuꞌ, b xechaꞌ ri discípulos. 21 Y ri Jesús xuꞌij 
chique: Si quiriꞌ, ¿achique roma man jani (tikꞌax, tinoꞌ) chivech c ri xin-ij?

Pan aldea Betsaida nicꞌachojrises jun achi man nitzuꞌun ta
22  Jacꞌariꞌ (xapon, xebos) ri Jesús pa Betsaida. Chiriꞌ ecꞌo ecꞌamayon-

pe jun ri man nitzuꞌun ta chuvech, y niquiquemelaj-quiꞌ niquicꞌutuj 
favor che chi tuyaꞌ rukꞌaꞌ pa ruviꞌ. 23  Ri Jesús xuyukej cꞌa e ri man 
nitzuꞌun ta y xrelesaj-e chuchiꞌ ri aldea. Xuchubaj cꞌa apu runakꞌ-
ruvech, y xuyaꞌ rukꞌaꞌ pa ruviꞌ. Jacꞌariꞌ xucꞌutuj che si cꞌo nutzꞌet. 24  Tok 
ri man nitzuꞌun ta xujak ri runakꞌ-ruvech, xuꞌij: Yentzꞌet ri achiꞌaꞌ 
achel tak cheꞌ, pero yentzꞌet chi yebin, nichaꞌ. 25  Jacꞌariꞌ tok ri Jesús 
xuyaꞌ chic apu rukꞌaꞌ chi tak runakꞌ-ruvech ri man nitzuꞌun ta, y xuꞌon 
chi xtzuꞌun. Y can xtzuꞌun utz, chi naj chi nakaj jabel nutzꞌet ronojel. 
26  Cꞌajariꞌ xutak-e chiracho ri nitzuꞌun chic, y quireꞌ xuꞌij-e che: Man 
catekꞌax-pe ri pan aldea, ni man tatzijoj chique ri ecꞌo chiriꞌ ri xbanataj 
aviqꞌuin, xchaꞌ.

Ri Pedro nuꞌij chi ri Jesús, jariꞌ ri Jun ri takon-pe chucolic rutinamit ri Dios 
(Mt. 16:13‑20; Lc. 9:18‑21)

27 Ri Jesús y ri ru-discípulos xebe ri pa tak aldeas ri ecꞌo pa ru-
cuenta ri tinamit rubinan Cesarea ri niꞌix richin ri Felipe che. Tok 
ebenak pa bey, ri Jesús quireꞌ cꞌa xucꞌutuj chique ri ru-discípulos: 
¿(Yin achique, ayincuꞌx) yin niquinojij ri vinak? xchaꞌ.

28  Rijeꞌ xquiꞌij: Ecꞌo yeꞌin chi ja rat ri Juan ri Bautista. d Ecꞌo yeꞌin 
chi ja rat ri profeta Elías. Y ecꞌo yeꞌin chi rat jun chique ri profetas ri 
xecꞌujeꞌ ojer can, xechaꞌ ri discípulos.

29 Y rijaꞌ xucꞌutuj chique: Jacꞌa chivech rix, ¿(yin achique, ayincuꞌx) 
yin? xchaꞌ.

Ri Pedro xuꞌij-apu che: Ja rat ri Jun ri takon-pe e chucolic rutinamit ri 
Dios, xchaꞌ.

30 Y ri Jesús xuꞌij chique chi nis-ta jun achok che tiquitzijoj-vi.

Ri Jesús nuꞌij chi xticamises 
(Mt. 16:21‑28; Lc. 9:22‑27)

31 Ri Jesús jacꞌariꞌ xutzꞌuc-e rutzijosic chiquivech ri ru-discípulos chi 
rijaꞌ ri xtak-pe richin xalex chiquicojol, nicꞌatzin chi nikꞌax chupan qꞌuiy 

kꞌaxomal. Itzel xtitzꞌet coma ri nimaꞌk quijunaꞌ achiꞌaꞌ cꞌo quikꞌij, coma 
ri nimaꞌk tak quikꞌij sacerdotes, y coma ri achiꞌaꞌ qꞌuiy queteman chirij 
ri ley ri xyoꞌox che ri Moisés; xticamises, pero chi rox kꞌij xticꞌastaj-pe, 
xchaꞌ.

32  Can kꞌalaj rubixic ri chꞌabel ri xeruꞌij ri Jesús chique ri ru-discípulos, 
y tok ri Pedro xracꞌaxaj, xucꞌuaj-e jubaꞌ quilaꞌ y xuchꞌolij. 33  Jacꞌa ri 
Jesús xtzuꞌun can chirij richin xerutzꞌet ri chꞌakaꞌ chic ru-discípulos 
y xuꞌij che ri Pedro: ¡Catel-e chinuvech, rat Satanás! Roma ri nanojij 
xa junan riqꞌuin ri niquinojij ri vinak, y man nanojij ta ri achique 
nrojoꞌ ri Dios. 34 Tok ri Jesús eroyon chic pe ri vinak y ri más chic 
ru-discípulos, quireꞌ xuꞌij chique: Si cꞌo jun nrojoꞌ yirutzekleꞌej, tuyaꞌ 
can jucꞌan ri nurayij rijaꞌ, man tupokonaj nukꞌasaj cꞌayef voma yin, 
masque necamises, f y quirutzekleꞌej. 35 Roma xa achique na ri nupokonaj 
rucꞌaslen chochꞌulef, man xtril ta ri cꞌaslen ri richin jumul. Jacꞌa ri 
man nupokonaj ta rucꞌaslen g voma yin, y roma ri utzulaj chꞌabel ri nuꞌij 
achique ruchojmil yecolotaj ri vinak, can xtril-vi. 36  Roma, ¿achique utz 
nuqꞌuen-pe che jun vinak si nicꞌujeꞌ ronojel beyomal richin ri rochꞌulef 
riqꞌuin, y xa man nicolotaj ta? 37 Y, ¿achique chi beyomal nitiquer nuyaꞌ 
jun vinak pa ruqꞌuexel ri ránima richin nril ri cꞌaslen ri richin jumul? 
Man jun. 38  Roma ri xa xtiqꞌuix xtuꞌij chiquivech ri aj-mac tak vinak 
itzel quicꞌaslen ri ecꞌo chupan ri tiempo reꞌ chi yin runiman yin y ri 
nuchꞌabel, yin ri xitak-pe richin xinalex chiꞌicojol, tok xquipe chic jun 
bey riqꞌuin chic rukꞌij ri Nataꞌ, y epetenak ri lokꞌolaj ángeles chuvij, 
xquiqꞌuix xtin-ij chi ri jun riꞌ vichin yin. h

9  1 Quireꞌ chic xuꞌij ri Jesús chique ri ecꞌo riqꞌuin: Yin kitzij nin-
ij chive chi ecꞌo jujun chive ri rixcꞌo vaveꞌ vacami ri man jani 

(quecom, quequen) chiriꞌ tok xtiquitzꞌet i ri ru-gobierno ri Dios chi 
petenak chic j riqꞌuin ruchukꞌaꞌ, xchaꞌ ri Jesús.

Ri Jesús nijalataj ruvech 
(Mt. 17:1‑13; Lc. 9:28‑36)

2 Tok kꞌaxnak chic vakiꞌ kꞌij, ri Jesús quiyon ri Pedro, ri Jacobo y ri Juan 
xerucꞌuaj chuvech jun juyuꞌ naj jotol chicaj, pa jun lugar man jun ninakon 
quichin, y tok ecꞌo chiriꞌ, ri Jesús xjalataj ruvech chiquivech ri oxiꞌ ru-discípulos. 
3 Ri rutziak can nitzꞌintzꞌot, sak-sak xuꞌon achel ri tef ri nika. k Nis-ta jun chꞌajoy-
tziek nitiquer quiriꞌ nuꞌon che rusakil jun tziek. 4 Jacꞌa tok xquitzꞌet, yetzijon yan 
chic ri Elías y ri Moisés riqꞌuin ri Jesús. 5 Jacꞌariꞌ tok ri Pedro xuꞌij-apu che ri 
Jesús: Tijonel, utz ri rojcꞌo vaveꞌ; tikabanaꞌ oxiꞌ tak jay, jun avichin rat, jun richin 
ri Moisés y jun chic richin ri Elías.

6 Ri Pedro runojin man runojin quiriꞌ xuꞌij-apu. Roma chi oxiꞌ discípulos 
quixiꞌin-quiꞌ. 7 Jacꞌariꞌ tok xka jun sutzꞌ l pa quiviꞌ y xerumuk. Chupan cꞌa ri sutzꞌ 
cꞌo Jun xchꞌo-pe ri xuꞌij: Jareꞌ ri Nucꞌajol, m y yin can ninjoꞌ. Tinimaj ri rutzij, xchaꞌ.

8  Jacꞌa tok xetzuꞌun chic apu ri oxiꞌ discípulos, man jun chic jun 
xquitzꞌet, xa ruyon ri Jesús.

9 Tok exulan-pe chuvech ri juyuꞌ, ri Jesús xuꞌij chique ri oxiꞌ ru-discípulos: Cꞌo 
ixiquin, man jun yan achok che titzijoj-vi ri xitzꞌet, cꞌa ja tok yin ri xitak-pe richin 
xinalex chiꞌicojol, yin cꞌastajnak chic pe chiquicojol ri animaꞌiꞌ, xchaꞌ chique.

10 Can xe vi quiqꞌuin rijeꞌ xcanaj-vi can ri chꞌabel ri xuꞌij ri Jesús, pero 
niquicꞌutulaꞌ chiquivech achique nuꞌij tzij ri xuꞌij chi cꞌa ja tok cꞌastajnak 
chic pe chiquicojol ri animaꞌiꞌ chiriꞌ. 11 Jacꞌariꞌ tok ri oxiꞌ discípulos 
xquicꞌutuj-apu che ri Jesús: ¿Achique roma ri achiꞌaꞌ qꞌuiy queteman chirij 
ri ley ri xyoꞌox che ri Moisés niquiꞌij chi naꞌey nuka ri Elías n y cꞌajariꞌ 
nuka ri Jun ri nitak-pe chucolic ri rutinamit ri Dios? xechaꞌ.

12  Jacꞌa ri Jesús xuꞌij chique: Can kitzij vi chi naꞌey nuka ri Elías, y 
nuꞌon can ruchojmil ronojel. Y romariꞌ can xtibanataj na vi ri tzꞌiban can 
chuvij yin ri xitak-pe richin xinalex chiꞌicojol, chi xquikꞌax na vi chupan 
qꞌuiy kꞌaxomal o y man jun nukꞌij xtiꞌan chuve. p 13  Xaxe nin-ij chive chi 
ri Elías q xuka yan. Y ri vinak xquiꞌen-e che xa achique na ri xcajoꞌ, can 
achel ri tzꞌiban can chirij, xchaꞌ ri Jesús chique.

Ri Jesús nrelesaj jun itzel espíritu riqꞌuin jun alaꞌ 
(Mt. 17:14‑21; Lc. 9:37‑43)

14 Tok ri Jesús xtzolij-pe ri achique lugar ecꞌo-vi ri chꞌakaꞌ chic 
ru-discípulos, rijaꞌ xutzꞌet chi eqꞌuiy vinak quimolon-quiꞌ chiquij, y 
jujun achiꞌaꞌ qꞌuiy queteman chirij ri ley ri xyoꞌox che ri Moisés ri 
niquichꞌolila-quiꞌ quiqꞌuin ri discípulos. 15 Pero tok conojel xquitzꞌet 
chi ja ri Jesús petenak, xel cánima xquitzꞌet y junanin xebe-apu riqꞌuin 
richin xequibanaꞌ saludar. 16  Y ri Jesús xucꞌutuj chique: ¿Achique roma 
nichꞌolila-iviꞌ quiqꞌuin ri nu-discípulos? xchaꞌ.

17 Jun chique ri ecꞌo chiriꞌ quireꞌ rutzolic rutzij ri Jesús xuꞌon: Tijonel, 
nucꞌamon-pe re nucꞌajol chavech ri mem rubanon roma jun itzel espíritu. 
18  Tok nuyaꞌ ruchukꞌaꞌ ri itzel espíritu, nuꞌon che chi nitzak pan ulef, chi 
nivokon pa ruchiꞌ, y chi nujachꞌachꞌej (rorey, rey), y romariꞌ rucajman 
chic pa rukꞌaꞌ. Yin xichꞌo yan chique ri a-discípulos chi tiquelesaj ri itzel 
espíritu riqꞌuin, pero man xetiquer ta, xchaꞌ.

19 Jacꞌa ri Jesús xuꞌij chique: ¡Oh rix vinak ri rixcꞌo vacami! Nis-ta jun 
chive ri can ta cukul rucꞌuꞌx riqꞌuin ri Dios. ¿Rix ninojij chi yin jumul yicꞌujeꞌ 
iviqꞌuin? ¿O ninojij chi jumul xquixincochꞌ? Ticꞌama-pe ri alaꞌ vaveꞌ, xchaꞌ.

20 Xquiqꞌuen cꞌa pe ri alaꞌ chuvech ri Jesús. Jacꞌa tok ri itzel espíritu 
xutzꞌet ri Jesús, xuquiyicaꞌ r ri alaꞌ riqꞌuin ruchukꞌaꞌ, xutorij pan ulef. 
Chiriꞌ nubolkotila-vi-riꞌ ri alaꞌ y nivokon pa ruchiꞌ. 21 Y ri Jesús xucꞌutuj 
che ri tataꞌaj: ¿Cꞌo chic chi tiempo quireꞌ nuꞌon ri acꞌajol? xchaꞌ. Ri tataꞌaj 
xuꞌij: Cꞌa coꞌol na chiriꞌ tok ocunak riqꞌuin. 22  Qꞌuiy (mul, paj) nutorij pa 
kꞌakꞌ y pa tak yaꞌ, richin nrojoꞌ nucamisaj. Pero si rat cꞌo yatiquer naꞌan, 
tapokonaj kavech, y kojatoꞌ, xchaꞌ.

23  Jacꞌa ri Jesús xuꞌij che: Aviqꞌuin rat cꞌo-vi, roma xa achique na ri 
cukul rucꞌuꞌx viqꞌuin chi nibanataj ri nucꞌutuj, s ronojel nibanataj, xchaꞌ.

24 Can jariꞌ xchꞌo-apu rutataꞌ ri alaꞌ riqꞌuin ruchukꞌaꞌ y xuꞌij: Yin cukul 
nucꞌuꞌx aviqꞌuin, pero tayaꞌ más ruchukꞌaꞌ ri vánima, richin quiriꞌ más 
cukul nucꞌuꞌx t aviqꞌuin, xchaꞌ.

25 Tok ri Jesús xutzꞌet chi más eqꞌuiy vinak niquimol-apu-quiꞌ, rijaꞌ xuchꞌolij 
ri itzel espíritu, y quireꞌ xuꞌij che: Rat itzel espíritu ri abanon che ri alaꞌ reꞌ chi 
man nacꞌaxan ta y man nichꞌo ta, catel-e y man catzolij chic pe, xchaꞌ.

26  Jacꞌariꞌ tok ri itzel espíritu riqꞌuin ruchukꞌaꞌ xuquiyicaꞌ ri alaꞌ, y 
nisiqꞌuin xel-e. Achel jun caminak xpoqꞌueꞌ can ri alaꞌ pan ulef, romariꞌ 
eqꞌuiy chique ri ecꞌo-apu xquinojij chi kitzij caminak. 27 Pero ri Jesús jariꞌ 
(xutzꞌom, xuchop) apu rukꞌaꞌ richin xuyec, y ri alaꞌ jariꞌ xcataj-pe.

28 Tok ri Jesús xoc-apu ri pa jay, ri ru-discípulos quireꞌ xquicꞌutuj che 
quiyon: ¿Achique roma roj man xojtiquer ta xkelesaj-e ri itzel espíritu? xechaꞌ.

29 Ri jun ruvech espíritu reꞌ, ntel, pero nrojoꞌ oración y cochꞌon vayijal, 
xchaꞌ ri Jesús chique.

Ri Jesús nuꞌij chic jun bey chi xticamises 
(Mt. 17:22, 23; Lc. 9:43‑45)

30 Tok xeꞌel-pe chiriꞌ, ja ri bey ri nikꞌax pa departamento Galilea 
xquiqꞌuen-pe. Pero ri Jesús man nrojoꞌ ta chi ninaꞌex chi nikꞌax chiriꞌ. 
31 Roma yerutijoj ri ru-discípulos benak y quireꞌ nuꞌij chique: Yin ri 
xitak-pe richin xinalex chiꞌicojol, xa xquijach-e pa quikꞌaꞌ ri vinak y 
xquinquicamisaj. u Pero chi rox kꞌij xquicꞌastaj-pe. v

32  Pero ri ru-discípulos man (nikꞌax, ninoꞌ) ta chiquivech ri najin 
chubixic ri Jesús chique, y xa niquixiꞌij-quiꞌ niquicꞌutuj-apu che.

Ri más cꞌo rukꞌij 
(Mt. 18:1‑5; Lc. 9:46‑48)

33  (Xapon, xebos) cꞌa ri Jesús pa tinamit Capernaum. Y tok cꞌo chic 
ri pa jay, rijaꞌ quireꞌ xucꞌutuj chique ri ru-discípulos: ¿Achique cꞌa ri 
nichokꞌomayilaꞌ chivech tok roj petenak pa bey? xchaꞌ.

34 Jacꞌa ri discípulos man xechꞌo ta apu, roma tok ebenak ri pa bey, xa 
niquichokꞌomayilaꞌ chiquivech pa ruviꞌ ri achique más xticꞌujeꞌ rukꞌij. w 
35 Xtzꞌuyeꞌ cꞌa ka ri Jesús, xeroyoj-apu ri doce discípulos y xuꞌij chique: 
Si cꞌo jun nrojoꞌ nicꞌujeꞌ rukꞌij, nicꞌatzin chi ja rijaꞌ ri ruqꞌuisbel chique 
conojel y achel quisamajinel conojel. x

36  Xerucꞌamaꞌ cꞌa pe jun chꞌuti acꞌual ri Jesús, xuyaꞌ chiriꞌ pa quinicꞌajal. 
Xuchꞌelej cꞌa, y xuꞌij chique ri ru-discípulos: 37 Ri pa nubiꞌ yin nucꞌul 
ruvech jun acꞌual achel reꞌ, man xe ta ri acꞌual nucꞌul ruvech, junan nuꞌij 
chi ja yin nucꞌul nuvech. Y ri yirucꞌul pa ránima, man xe ta yin yirucꞌul, 
xa can nucꞌul ri takayon-pe y vichin.

Xa achique na ri man nicataj ta chikij, xa junan ránima kiqꞌuin 
(Lc. 9:49, 50)

38 Ri Juan xuꞌij-pe che ri Jesús: Tijonel, roj cꞌo jun katzꞌeton can ri pan abiꞌ 
rat yerelesaj itzel tak espíritu. Pero roma man petenak ta chikacojol richin 
ta junan rat katzekleꞌen, roj xkaꞌij che chi man chic tuꞌon quiriꞌ, z xchaꞌ.

39 Jacꞌa ri Jesús xuꞌij: Man tikꞌat chuvech. Roma si pa nubiꞌ yin 
yerubanalaꞌ milagros, man chaꞌanin ta xtijalataj runoꞌoj richin yerubilaꞌ 
yan chic itzel tak chꞌabel chuvij. 40 Roma xa achique na ri man nicataj ta 
chikij, xa junan ránima kiqꞌuin. 41 Y xa achique na ri pa nubiꞌ yin nusipaj 
jubaꞌ iyaꞌ roma rix, rix vichin yin ri xitak-pe chucolic rutinamit ri Dios, 
kitzij nin-ij chive chi can cꞌo rajil-ruqꞌuexel xtiyoꞌox che. a

Tokꞌex ruvech ri nibano che jun chic chi nuxutuj can ri Dios 
(Mt. 18:6‑9; Lc. 17:1, 2)

42  Y ri ecꞌo-pe reꞌ ri man jani ruchukꞌaꞌ cánima riqꞌuin ri Dios, pero 
cukul quicꞌuꞌx viqꞌuin; xa achique na jun nibano che jun chique rijeꞌ chi 
nuxutuj can ri Dios, más utz che ri nibano quiriꞌ chi naꞌey ta xxim-e 
jun abaj jocꞌoy trigo chukul y xecꞌak can pa mar. 43  Romariꞌ, si jun akꞌaꞌ 
nibano chave chi naxutuj can ri Dios, tachoyo-e; b más utz chave chi 
xe jun akꞌaꞌ cꞌo, y yatoc chupan ri cꞌaslen ri richin jumul, que chuvech 
tzꞌakat caꞌiꞌ akꞌaꞌ y xa yabe chupan ri lugar ri cꞌo-vi ri kꞌakꞌ ri man jubaꞌ 
nichup-ka, 44 ri achique lugar man (yecom, yequen) ta ka ri quijutil ri 
cuerpo, y nis-ta ri kꞌakꞌ man nichup ta ka. c 45 Y si jun avakan nibano 
chave chi naxutuj can ri Dios, tachoyo-e; más utz chave chi xe jun avakan 
cꞌo, y yatoc chupan ri cꞌaslen ri richin jumul, que chuvech tzꞌakat caꞌiꞌ 
avakan y xa yatecꞌak chupan ri lugar ri cꞌo-vi ri kꞌakꞌ ri man jubaꞌ nichup-
ka, 46  ri achique lugar man (yecom, yequen) ta ka ri quijutil ri cuerpo, y 

nis-ta ri kꞌakꞌ man nichup ta ka. 47 Quiriꞌ mismo jun runakꞌ-avech, si jariꞌ 
nibano chave chi naxutuj can ri Dios, tavelesaj-e; d más utz chave chi xe 
jun runakꞌ-avech cꞌo, y yatoc pa rukꞌaꞌ ri Dios richin yaruꞌon gobernar, 
que chuvech cꞌo ri caꞌiꞌ runakꞌ-avech y xa yatecꞌak pa kꞌakꞌ, 48  ri achique 
lugar man (yecom, yequen) ta ka ri quijutil ri cuerpo, y nis-ta ri kꞌakꞌ 
man nichup ta ka.

49 Roma can xtipe na vi kꞌaxomal pa quicꞌaslen conojel vinak, achel 
can ta pa kꞌakꞌ yekꞌax-vi, y si cꞌo jun man nupokonaj ta riꞌ roma yin 
rutzekleꞌen, can cꞌo ratzꞌamil ri rucꞌaslen, achel yetzꞌamis ri sipanic ri 
yeyoꞌox pa ruviꞌ ru-altar ri Dios. e 50 Ri atzꞌan can utz vi, pero si niqꞌuis-e 
ri ratzꞌamil, ¿achique chic xtiyoꞌox riqꞌuin richin nitzolij-pe ri ratzꞌamil? 
Roma cꞌa riꞌ, rix jumul ticꞌujeꞌ ratzꞌamil ri icꞌaslen, y ticꞌujeꞌ uxlanen 
chiꞌicojol, f xchaꞌ ri Jesús.

Ri Jesús nuꞌij chi man utz ta chi ri achi nuyaꞌ can ri rixayil 
(Mt. 19:1‑12; Lc. 16:18)

10  1 Xel cꞌa e ri Jesús chiriꞌ, xbe pa departamento Judea, pa tak 
lugares ri ecꞌo-apu jucꞌan che ri rakan-yaꞌ Jordán. Xequimoloꞌ 

chic cꞌa quiꞌ ri vinak riqꞌuin, y rijaꞌ xerutijoj chic jun bey achel rubanon-
pe. 2  Xejel cꞌa apu jujun achiꞌaꞌ fariseos riqꞌuin, roma nicajoꞌ chi can ta 
nika pa quikꞌaꞌ, y xquicꞌutuj che si ru-ley ri Dios nuyaꞌ lugar chi jun achi 
nuyaꞌ can ri rixayil. 3  Jacꞌa ri Jesús xuꞌij chique: ¿Achique ruꞌin can ri 
Moisés chive chi niꞌen pa ruviꞌ ri nicꞌutuj? xchaꞌ.

4 Rijeꞌ xquiꞌij: Ri Moisés xuyaꞌ lugar chi ri achi cꞌo cheꞌel nujach jun vuj 
che ri rixayil ri achok chupan nuꞌij-vi chi nuyaꞌ can, g y quiriꞌ nujach can 
jumul, xechaꞌ.

5 Y ri Jesús xuꞌij chique: Roma rucovil ri ivánima h rix vinak tok ri 
Moisés xutzꞌibaj ri jun mandamiento riꞌ. 6  Pero pa naꞌey, ri Dios tok 
xeruꞌon ri vinak pa ruviꞌ ri rochꞌulef, xe jun achi y jun ixok xuꞌon. i 
7 Romariꞌ ri alaꞌ man xticꞌujeꞌ ta chic quiqꞌuin ri rute-rutataꞌ, xa 
xtiquicꞌuaj-quiꞌ riqꞌuin ri rixayil, 8  y xe jun xtiquiꞌen ri ecaꞌiꞌ. j Romariꞌ, 
man ecaꞌiꞌ ta chic, xaxe jun quibanon. 9 Roma cꞌa riꞌ, ri xa jun rubanon ri 
Dios chique, man jun vinak tijacho quivech, xchaꞌ ri Jesús.

10 Jacꞌa tok ri Jesús y ri ru-discípulos ecꞌo chic pa jay, ri discípulos 
xquicꞌutuj che ri achique ruchojmil ri cꞌa ja oc xuꞌij-ka. 11 Ri Jesús xuꞌij cꞌa 
chique: Xa achique na achi ri nuyaꞌ can ri rixayil k y nuqꞌuen chic jun ixok, 
mac nuꞌon chuvech ri rixayil. 12  Quiriꞌ mismo ri ixok ri nuyaꞌ can ri rachijil 
y niꞌe chic riqꞌuin jun achi, ri ixok riꞌ mac ri nuꞌon. l Quiriꞌ xuꞌij chique.

Ri Jesús nucꞌutuj ru-favor ri Dios pa quiviꞌ ri acꞌolaꞌ 
(Mt. 19:13‑15; Lc. 18:15‑17)

13 Y ecꞌo cꞌa acꞌolaꞌ xeꞌeyoꞌox chuvech ri Jesús, richin nuyaꞌ rukꞌaꞌ pa 
quiviꞌ. Pero ri ru-discípulos xa xequichꞌolij ri yeyoꞌon-apu ri acꞌolaꞌ chuvech. 
14 Jacꞌa ri Jesús tok xutzꞌet ri yetajin ri ru-discípulos, man xka ta chuvech, 
y romariꞌ xuꞌij chique: Tiyaꞌ lugar chique ri acꞌolaꞌ chi yepe viqꞌuin, y man 
queꞌikꞌat. Roma ri yeꞌoc pa rukꞌaꞌ ri Dios richin yeruꞌon gobernar, ja ri 
yebano che ri cánima achel cánima re acꞌolaꞌ. 15 Can kitzij nin-ij chive, ri 
man nuꞌon ta achel ránima jun acꞌual richin nucꞌul pa ránima ru-gobierno 
ri Dios, man ntoc ta chiquicojol ri yeꞌan gobernar roma rijaꞌ, m xchaꞌ.

16  Y chiquijununal xeruchꞌelej ri acꞌolaꞌ, nuyalaꞌ rukꞌaꞌ pa quiviꞌ y 
nucꞌutuj ru-favor ri Dios pa quiviꞌ.

Jun achi beyon nichꞌo riqꞌuin ri Jesús 
(Mt. 19:16‑30; Lc. 18:18‑30)

17 Tok ri Jesús xel-e chiriꞌ richin (xutzꞌom, xuchop) chic e rubey, jariꞌ 
tok junanin xuka jun achi riqꞌuin, y ja xxuque-ka chuvech, y xuꞌij che: 
Utzulaj Tijonel, ¿achique nicꞌatzin nin-en yin richin quiriꞌ cꞌo nukꞌaꞌ che ri 
cꞌaslen ri richin jumul? xchaꞌ.

18  Ri Jesús xuꞌij che: ¿Achique roma rat naꞌij chi yin utz? Man jun 
vinak utz, xaxe Jun utz, y riꞌ ja ri Dios. 19 Rat aveteman ruchojmil ri 
mandamientos ri xuyaꞌ ri Dios che ri Moisés ojer can. Chiriꞌ nuꞌij: Man 
tacꞌamala-ka-aviꞌ riqꞌuin jun ri mana-ta achok riqꞌuin rat cꞌulan-vi; man 
cacamisan; n man catelakꞌ; man tatzꞌuc tzij; man tasetz runoꞌoj jun vinak 
roma cꞌo najoꞌ navelekꞌaj-e che; tayaꞌ quikꞌij ri ate-atataꞌ. Quiriꞌ xuꞌij ri 
Jesús che.

20 Tijonel, ronojel ri naꞌij, yin cꞌa yin acꞌual na chiriꞌ nubanon-pe, y cꞌa 
quiriꞌ na vacami, xchaꞌ ri achi.

21 Y ri Jesús xutzꞌet ruvech ri achi, y pa ránima xel-vi-pe chi xrojoꞌ, 
y xuꞌij che: Cꞌa cꞌo chic jun man abanon ta. Cabin, tacꞌayij ronojel ri 
achajin, o y ri rajil tajachaꞌ chiquivech ri man jun oc quichajin, y xticꞌujeꞌ 
abeyomal chilaꞌ chicaj. Cꞌajariꞌ catzolij y quinatzekleꞌej; man tapokonaj 
nakꞌasaj cꞌayef voma yin, masque yacamises, p xchaꞌ.

22  Ri achi tok xracꞌaxaj ri xuꞌij ri Jesús, achel xubolkotij-riꞌ ri ránima 
xunaꞌ, y nibison xtzolij-e, roma can qꞌuiy beyomal cꞌo riqꞌuin.

23  Jacꞌariꞌ tok ri Jesús xtzuꞌun xe tak ruxiquin, y quireꞌ cꞌa xuꞌij chique 
ri ru-discípulos: Ri cꞌo quibeyomal, cꞌayef chi yeꞌoc pa rukꞌaꞌ ri Dios 
richin yeruꞌon gobernar, xchaꞌ chique.

24 Ri ru-discípulos can achique na xquinaꞌ tok xquicꞌaxaj ri xuꞌij ri 
Jesús. Jacꞌa rijaꞌ quireꞌ chic xuꞌij chique jun bey: Valcꞌuaꞌl, nin-ij cꞌa chive 
chi ri benak cánima pa ruviꞌ beyomal, q cꞌayef chi yeꞌoc pa rukꞌaꞌ ri Dios 
richin yeruꞌon gobernar. 25 Xa más man cꞌayef ta chi nikꞌax jun camello 
pa chꞌuti rujulil jun bak richin tꞌisoꞌn, que chuvech ntoc jun beyon 
chiquicojol ri yeꞌan gobernar roma ri Dios, xchaꞌ ri Jesús.

26 Jacꞌa ri discípulos más jun vi xunaꞌ ri cánima tok xquicꞌaxaj ri xuꞌij 
ri Jesús, y xquibilaꞌ chiquivech: Si kitzij achel ri nuꞌij, man jun xticolotaj, 
xechaꞌ.

27 Y ri Jesús xerutzꞌet cꞌa apu ri ru-discípulos y xuꞌij chique: Chivech rix 
aj-rochꞌulef manak cheꞌel nibanataj ri achel xin-ij, pero chuvech ri Dios 
xa ronojel cꞌo cheꞌel nibanataj, r xchaꞌ chique.

28  Jariꞌ tok ri Pedro xuꞌij-apu che: Tatzꞌetaꞌ cꞌa, roj kayoꞌon can ronojel 
richin rat katzekleꞌen, xchaꞌ.

29 Y ri Jesús quireꞌ xuꞌij: Kitzij nin-ij chive chi xa achique na ri ruyoꞌon 
can racho, rute-rutataꞌ, rixayil, ralcꞌuaꞌl, ruchakꞌ, runimal, ranaꞌ o rujuyuꞌ 
voma yin, y roma ri utzulaj chꞌabel ri nuꞌij achique ruchojmil yecolotaj ri 
vinak, 30 ri nibano quiriꞌ, xtucꞌul jujun ciento más ruviꞌ che ri ruyoꞌon can 
chupan ri tiempo ri rojcꞌo-vi vacami. Roma can xtiyoꞌox racho, ruchakꞌ, 
runimal, ranaꞌ, ruteꞌ, ralcꞌuaꞌl, y rujuyuꞌ, junan riqꞌuin kꞌaxomal roma 
yin rutzekleꞌen; s y chupan ri jun chic tiempo ri petenak chikavech apu, 
xtiyoꞌox che ri cꞌaslen ri richin jumul. 31 Pero qꞌuiy chique ri ecꞌo naꞌey 
vacami, xa xquecanaj can ruqꞌuisbel. Y qꞌuiy chique ri ecꞌo can ruqꞌuisbel, 
xa xqueyoꞌox yan chic chi naꞌey, t xchaꞌ ri Jesús.

Ri Jesús nuꞌij chic jun bey chi xticamises 
(Mt. 20:17‑19; Lc. 18:31‑34)

32  Ri Jesús y ri etzekleꞌey richin ejotol-e pa tinamit Jerusalem, y ja rijaꞌ 
kꞌaxnak-e chiquivech, pero rijeꞌ man niquil ta achique niquinojij chirij y 
xa quixiꞌin-quiꞌ ebenak. Jacꞌariꞌ tok rijaꞌ xeroyoj chic e jun bey jucꞌan ri 
doce ru-discípulos richin xutzꞌuc-e rubixic chique ri achique xterukꞌasaj. u 
33  Rijaꞌ quireꞌ xuꞌij chique: Rix iveteman chi pa tinamit Jerusalem roj 
jotol-vi-e. Chiriꞌ yin ri xitak-pe richin xinalex chiꞌicojol, xquijach pa 
quikꞌaꞌ ri nimaꞌk tak quikꞌij sacerdotes israelitas y pa quikꞌaꞌ ri achiꞌaꞌ 
qꞌuiy queteman chirij ri ley ri xyoꞌox che ri Moisés. Rijeꞌ xtiquiꞌij chi 
quicamises, y xquinquijach pa quikꞌaꞌ ri man israelitas ta. 34 Ri vinak riꞌ 
xquinquitzeꞌej, v xquinquichꞌey, xquinquichubaj, y xquinquicamisaj. Pero 
chi rox kꞌij xquicꞌastaj-pe, xchaꞌ.

Ri Jacobo y ri Juan cꞌo niquicꞌutuj che ri Jesús 
(Mt. 20:20‑28)

35 Jacꞌariꞌ tok ri Jacobo y ri Juan, ri erucꞌajol ri Zebedeo, xejel cꞌa apu 
riqꞌuin ri Jesús y xquiꞌij che: Tijonel, roj nikajoꞌ chi naꞌan ri achique 
xtikacꞌutuj chave, xechaꞌ.

36  Y, ¿achique cꞌa ri nijoꞌ? xchaꞌ chique.
37 Rijeꞌ xquiꞌij: Tok rat cꞌo chic akꞌij chiriꞌ, nikajoꞌ chi nayaꞌ lugar chike 

chi jun nitzꞌuye-apu pan a-derecha y jun pan a-izquierda, xechaꞌ.
38  Pero ri Jesús xuꞌij chique: Rix man iveteman ta ri achique nicꞌutuj. 

¿Nicochꞌ cami rix ri achel xtiꞌan chuve yin? Roma yin can achel xquiꞌan 
bautizar chupan jun nimalaj kꞌaxomal, xchaꞌ ri Jesús.

39 Nikacochꞌ, xechaꞌ rijeꞌ. Y ri Jesús xuꞌij chique: Can kitzij vi chi rix 
xtikꞌasaj ri achel xtiꞌan chuve yin, w y xquix-an bautizar chupan kꞌaxomal x 
achel ri xtinkꞌasaj yin, 40 jacꞌa ri nijoꞌ rix chi jun nitzꞌuyeꞌ pa nu-derecha 
y jun pa nu-izquierda, man pa nukꞌaꞌ ta yin cꞌo-vi richin ninyaꞌ. Roma ri 
lugar riꞌ ja chique ri achok coma banon rubanic xtiyoꞌox-vi, xchaꞌ ri Jesús.

41 Ri lajuj chic discípulos xpe coyoval chique ri Jacobo y ri Juan tok xquicꞌaxaj 
ri achique niquicꞌutuj. 42 Pero ri Jesús xeroyoj ri ru-discípulos y xuꞌij chique: Rix 
iveteman chi ri niꞌix chi e-gobernantes chochꞌulef, can ecajaf y ri vinak niquina-
quiꞌ. Can nimaꞌk quikꞌij niquina-quiꞌ, y can ja rijeꞌ yeꞌin ri achique nicꞌatzin chi 
niꞌan. 43 Jacꞌa chiꞌicojol rix man quiriꞌ ta. Roma ri nrojoꞌ nicꞌujeꞌ rukꞌij chive, 
nicꞌatzin chi rijaꞌ achel jun isamajinel. z 44 Y si jun chive nrojoꞌ chi ja rijaꞌ naꞌey, 
tubanaꞌ achel jun lokꞌon samajinel chiꞌicojol. 45 Roma yin ri xitak-pe richin xinalex 
chiꞌicojol, man xipe ta richin yitoꞌox; a yin xipe richin yitoꞌon y richin ninyaꞌ 
nucꞌaslen b coma eqꞌuiy richin yecolotaj, xchaꞌ ri Jesús.

Ri Jesús nuꞌon che ri Bartimeo chi nitzuꞌun chic 
(Mt. 20:29‑34; Lc. 18:35‑43)

46 Jacꞌariꞌ tok ri Jesús y ri ru-discípulos (xeꞌapon, xeꞌebos) pa tinamit Jericó. Jacꞌa 
tok yeꞌel-pe chiriꞌ junan quiqꞌuin eqꞌuiy vinak, chuchiꞌ bey cꞌo jun achi tzꞌuyul 
man nitzuꞌun ta nuꞌon limosna rubinan Bartimeo, rucꞌajol jun achi rubinan Timeo. 
47 Tok rijaꞌ xracꞌaxaj chi ja ri Jesús aj-Nazaret ri nikꞌax chiriꞌ, riqꞌuin ruchukꞌaꞌ xchꞌo 
y xuꞌij: ¡Jesús, rat ri rat riy-rumam can ri rey David, c tapokonaj nuvech! xchaꞌ.

48  Pero eqꞌuiy xechꞌolin richin, chi titane-ka. Jacꞌa rijaꞌ xa más cof xchꞌo-
pe y nuꞌij: ¡Rat ri rat riy-rumam can ri rey David, tapokonaj nuvech! nichaꞌ.

49 Xpaꞌeꞌ cꞌa ka ri Jesús y xuꞌij chi toyox-pe. Ja cꞌa xcoyoj-pe ri man 
nitzuꞌun ta, y xquiꞌij che: Tiquicot ri avánima, cacataj; ri Jesús yaroyoj, 
xechaꞌ che.

50 Ri achi xe xracꞌaxaj quiriꞌ, ja xucꞌak can ri rukꞌuꞌ, xpaꞌeꞌ cꞌa, y xbe-
apu riqꞌuin ri Jesús. 51 ¿Achique ri najoꞌ chi nin-en chave? xchaꞌ ri Jesús. 
Tijonel, yin ninjoꞌ yitzuꞌun chic jun bey, xchaꞌ.

52  Y ri Jesús xuꞌij che: Catzolij, vacami xacolotaj roma nanimaj chi yin 
yitiquer nin-en chave chi yatzuꞌun. Jacꞌariꞌ xtzuꞌun chic, d y xutzekleꞌej cꞌa 
e ri Jesús.

Ri nimalaj rucꞌulic ri Jesús pa tinamit Jerusalem 
(Mt. 21:1‑11; Lc. 19:28‑40; Jn. 12:12‑19)

11  1 Tok nakaj chic ecꞌo-vi-apu che ri tinamit Jerusalem, ri achique 
lugar ecꞌo-vi ri caꞌiꞌ aldea Betfagé y Betania ri ecꞌo-apu chuvech ri 

juyuꞌ Olivos, e ri Jesús xerutak-apu caꞌiꞌ ru-discípulos. 2  Rijaꞌ xuꞌij-e chique: 
Quixbin-apu chupan la aldea la cꞌo-apu chivech. Xe xquixoc-apu, jariꞌ 
nivil jun alaj burro ximil can chiriꞌ, ri cꞌa man jani (tichꞌoqueꞌ, titzꞌuyeꞌ) 
jun vinak chirij. Tisolo-pe y ticꞌama-pe chuve. 3  Si cꞌo jun xtiꞌin-pe chive 
chi achique roma nisol-pe ri burro, tiꞌij che chi nicꞌatzin che ri Ajaf, f pero 
chaꞌanin xtutzolij-pe, quixchaꞌ can che.

4 Xebe cꞌa ri caꞌiꞌ discípulos, xquil ri alaj burro ximon can chuchiꞌ jun 
puerta ri achique lugar nucꞌul-vi-riꞌ caꞌiꞌ bey, y xquisol-pe.

5 Pero ecꞌo jujun chique ri ecꞌo chiriꞌ quireꞌ xquiꞌij-pe chique ri caꞌiꞌ 
discípulos: ¿Achique roma nisol ri chꞌuti alaj burro? xecha-pe chique.

6  Jacꞌariꞌ xquiꞌij-apu ri ruꞌin-e ri Jesús chique. Cꞌajariꞌ xyoꞌox-pe lugar 
chique chi xquisol-pe ri alaj burro. 7 Xquiqꞌuen cꞌa pe che ri Jesús y 
xquiya-e jujun quitziak chirij ri burro y ri Jesús (xchꞌoqueꞌ, xtzꞌuyeꞌ) 
e chirij. g 8  Qꞌuiy chique ri ebenak chirij niquiriqꞌuilaꞌ jujun quitziak 
pa rubey richin niquiyaꞌ rukꞌij. Chꞌakaꞌ yequichoyolaꞌ rukꞌaꞌ tak cheꞌ y 
yequiya-ka pa rubey ebenak.

9 Ri ebenak chuvech y ri ebenak chirij riqꞌuin cuchukꞌaꞌ quireꞌ niquiꞌij: 
¡Matiox chi petenak ri Colonel reꞌ! ¡Nimalaj favor cꞌo pa ruviꞌ h re petenak 
pa rubiꞌ ri Ajaf! 10 ¡Matiox chi xtzolij chic pe ru-gobierno ri kamamaꞌ 
David! ¡Matiox che ri Dios chicaj! i Quiriꞌ niquiꞌij ri vinak.

11 Xoc cꞌa apu ri Jesús pa tinamit Jerusalem, xekꞌax-pe pa racho ri Dios, 
y tok rutzꞌeton chic can ronojel ri cꞌo chiriꞌ, xbe pa Betania junan quiqꞌuin 
ri doce ru-discípulos roma ja xoc-pe ri akꞌaꞌ.

Ri Jesús nuꞌij che jun mata higo chi man jun bey chic xtuyaꞌ ruvech 
(Mt. 21:18, 19)

12  Chucaꞌn kꞌij, tok xeꞌel-pe ri pa Betania, ri Jesús nivayijan chiriꞌ. 
13  Xutzꞌet cꞌa apu chi naj jun mata higo ri jabel rex ruxak, y xbe cꞌa apu 

 San Marcos 10 ,  11

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



116

 

j 11:17 Is. 56:7. k 11:17 Jer. 7:11. l 11:23 Mt. 17:20; Lc. 17:6. m 11:24 Lc. 11:9; 
Jn. 14:13; 15:7; 16:23, 24; Stg. 1:5, 6. n 11:25 Mt. 6:14, 15; Ef. 4:32; Col. 3:13. 

chuxeꞌ richin nutzꞌet si cꞌo ruvech. Pero tok xjel-apu chuxeꞌ, xutzꞌet chi xa 
ruyon ruxak roma man rukꞌijul ta richin cꞌo ruvech. 14 Jacꞌariꞌ tok ri Jesús 
quireꞌ xuꞌij che ri cheꞌ: Man jun chic xtitijo jun avech, xchaꞌ che. Y ri ru-
discípulos xquicꞌaxaj ri xuꞌij.

Ri Jesús yerokotaj-pe ri quibanon cꞌayibel che racho ri Dios 
(Mt. 21:12‑17; Lc. 19:45‑48; Jn. 2:13‑22)

15 Tok (xeꞌapon, xeꞌebos) pa tinamit Jerusalem, ri Jesús xoc pa racho 
ri Dios y (xutzꞌom, xuchop) pe cokotaxic ri yecꞌayin y ri yelokꞌon chiriꞌ, 
y xuticmayilaꞌ can qui-mesas ri eqꞌuexoy ruvech méra, y ri quichꞌacat 
ri yecꞌayin palomas. 16  Man nuyaꞌ ta lugar chique ri quicꞌualoꞌn ekaꞌn 
chi yekꞌax chiriꞌ pa racho ri Dios. 17 Rijaꞌ yerutijoj, y quireꞌ nuꞌij chique: 
Chupan ri tzꞌiban can, ri Dios nuꞌij: Ri vacho, jay richin oración quichin 
conojel quivech vinak. j Jacꞌa rix xa quijul elekꞌomaꞌ k ibanon che, xchaꞌ 
rijaꞌ.

18  Tok ri nimaꞌk tak quikꞌij sacerdotes y ri achiꞌaꞌ qꞌuiy queteman chirij 
ri ley ri xyoꞌox che ri Moisés xquicꞌaxaj ri achique xuꞌon ri Jesús pa racho 
ri Dios, rijeꞌ niquicanolaꞌ achique ta niquiꞌen richin niquicamisaj, roma 
xa quixiꞌin-quiꞌ chi conojel ri vinak elenak cánima pa ruviꞌ ruchojmil 
ruchꞌabel ri Dios ri achok riqꞌuin yerutijoj-vi. 19 Jacꞌa tok xoc-pe ri 
akꞌaꞌ, ri Jesús xa xel-e ri chiriꞌ pa tinamit Jerusalem junan quiqꞌuin ri 
ru-discípulos.

Ri mata higo ri xchꞌo ri Jesús che, can xchakij-vi-ka 
(Mt. 21:19‑22)

20 Cumaj yan sakar chucaꞌn kꞌij, tok ri Jesús y ri ru-discípulos xekꞌax 
chic jun bey ri achique lugar cꞌo-vi ri jun mata higo, xquitzꞌet chi hasta ri 
rakan ri cheꞌ xchakij-ka. 21 Ri Pedro xuka chucꞌuꞌx ri achique xuꞌij ri Jesús 
che ri mata higo, y romariꞌ xuꞌij che: Tijonel, tatzꞌetaꞌ la higo la xaꞌij che 
chi man jun chic xtitijo jun ruvech; can xchakij-vi-ka, xchaꞌ.

22  Jacꞌariꞌ tok ri Jesús xuꞌij chique conojel ri ru-discípulos: Rix nicꞌatzin 
chi cukul icꞌuꞌx riqꞌuin ri Dios. 23  Roma yin kitzij nin-ij chive chi xa 
achique na ri niꞌin che ri juyuꞌ reꞌ chi tel-e vaveꞌ l y tikꞌax chupan ri mar, 
can quiriꞌ vi xtibanataj, si man cacaꞌ ta rucꞌuꞌx nichꞌo che, y si riqꞌuin 
ronojel ránima nunimaj chi nibanataj. 24 Roma cꞌa riꞌ, nin-ij chive chi 
ronojel ri nicꞌutuj tok niꞌen orar, tinimaj chi can xtiyoꞌox-vi-pe chive, m y 
can quiriꞌ vi xtibanataj. 25 Jacꞌa tok niꞌen orar, si cꞌo iyacon pan ivánima 
chirij jun ri cꞌo man utz ta rubanon chive, tibanaꞌ perdonar, n richin quiriꞌ 
ri Itataꞌ ri cꞌo chicaj xtuꞌon perdonar ri man utz ta ri niꞌen. 26  Roma si rix 

man niꞌen ta perdonar, o quiriꞌ mismo ri Itataꞌ ri cꞌo chicaj man xtuꞌon ta 
perdonar ri man utz ta ri niꞌen.

Ecꞌo yecꞌutun che ri Jesús chi achique biyon che chi yerubanalaꞌ ri 
najin riqꞌuin 

(Mt. 21:23‑27; Lc. 20:1‑8)
27 Ri Jesús y ri ru-discípulos xetzolij chic jun bey ri pa tinamit 

Jerusalem, y tok ri Jesús nibin chiriꞌ pa racho ri Dios, jariꞌ tok ri nimaꞌk 
tak quikꞌij sacerdotes, ri achiꞌaꞌ qꞌuiy queteman chirij ri ley ri xyoꞌox 
che ri Moisés, y ri nimaꞌk quijunaꞌ achiꞌaꞌ cꞌo quikꞌij xejel-apu riqꞌuin, 
28  y xquicꞌutuj che: ¿Achique akꞌaꞌ rat chi yeꞌabanalaꞌ ronojel re yatajin 
riqꞌuin? ¿Y (achique, acuꞌx) x-in chave chi quireꞌ queꞌabanalaꞌ? xechaꞌ che.

29 Ri Jesús xuꞌij: Quiriꞌ mismo yin cꞌo jun ninjoꞌ nincꞌutuj chive. Tiꞌij-pe 
chuve ri nincꞌutuj chive, y yin xtin-ij chive ri achok riqꞌuin petenak-vi chi 
cꞌo nukꞌaꞌ chi quireꞌ yenbanalaꞌ. 30 Tok ri Juan xeruꞌon bautizar ri vinak, 
¿Dios cami biyon-pe che, o xa vinak? Tiꞌij-pe chuve, xchaꞌ chique.

31 Jacꞌa rijeꞌ niquichokꞌomayilaꞌ chiquivech y niquiꞌij: Si xtikaꞌij che chi 
ri Juan ja ri Dios takayon-pe, ri Jesús xtuꞌij chike chi achique roma man 
xkanimaj ta. 32  Y si xtikaꞌij chi xa vinak xeꞌin che ri Juan, cꞌayef chike. 
Rijeꞌ quiriꞌ niquiꞌij roma niquixiꞌij-quiꞌ chi yecataj-pe ri tinamit chiquij, 
roma chiquivech conojel, ri Juan can profeta vi. p 33  Romariꞌ quireꞌ xquiꞌij-
apu che ri Jesús: Roj man keteman ta, xechaꞌ. Quiriꞌ mismo xtin-en yin; 
man xtin-ij ta chive achok riqꞌuin petenak-vi chi cꞌo nukꞌaꞌ chi yenbanalaꞌ 
quireꞌ, xchaꞌ ri Jesús.

Ri ejemplo chiquij ri itzel tak achiꞌaꞌ ri yesamajin ruvech jun juyuꞌ 
(Mt. 21:33‑46; Lc. 20:9‑19)

12  1 Ri Jesús xchꞌo chic cꞌa jun bey chique riqꞌuin ejemplos, y quireꞌ 
xuꞌij: Cꞌo jun achi xutic uva chuvech ri rujuyuꞌ q y xucꞌojoj rij. 

Xuꞌon can jun achel pila ri pa rujuyuꞌ richin niyitzꞌ-vi ri uva, xuꞌon can 
jun garita quichin ri chajinel, xuyaꞌ cꞌa can ri rujuyuꞌ pa (kꞌuch, cuchubal) 
chique caꞌi-oxiꞌ achiꞌaꞌ ri xquesamajin ruvech, y xbe naj.

2 Jacꞌa tok xril rukꞌijul, ri rajaf ri juyuꞌ xutak-e jun rusamajinel quiqꞌuin ri 
yesamajin ruvech ri juyuꞌ, richin cꞌo che ruvech ri uva niyoꞌox-pe che. 3 Pero 
rijeꞌ xa chi oyoval xquicꞌul-vi ri samajinel, xquichꞌey-pe, y man jun ruvech ri 
uva xquiya-pe che. 4 Ri rajaf ri juyuꞌ xutak chic e jun samajinel quiqꞌuin, pero 
xa xquicꞌakala-pe abaj chirij, y socotajnak (rujolon, ruviꞌ) xcokotaj-pe. 5 Ri rajaf 
ri juyuꞌ xutak chic e jun rusamajinel, pero xa xquicamisaj. Y cꞌa xerutak na 
qꞌuiy rusamajelaꞌ quiqꞌuin, r pero ecꞌo xequichꞌey-pe, y chꞌakaꞌ xequicamisaj.

6  Ri rajaf ri juyuꞌ cꞌo jun rucꞌajol ri can nrojoꞌ, y jariꞌ xutak-e s pa 
ruqꞌuisbel, roma quireꞌ nunojij: Si ja ri nucꞌajol ri xteka quiqꞌuin, can 
xqueniman-vi chuvech, xcha-ka pa ránima. 7 Jacꞌa ri yesamajin ruvech 
ri juyuꞌ tok xquitzꞌet, quireꞌ niquibilaꞌ chiquivech: Jareꞌ xtoc can rajaf ri 
juyuꞌ reꞌ. Quireꞌ quixampe, kacamisaj, richin quiriꞌ pa kakꞌaꞌ roj nicꞌuje-
vi can ri juyuꞌ, xechaꞌ. 8  (Xquitzꞌom, xquichop) cꞌa ri alaꞌ, xquicamisaj t y 
xquelesaj-pe chupan ri juyuꞌ ri tiquil-vi ri uva.

9 Vacami cꞌa, ¿achique cami xtuꞌon rajaf ri juyuꞌ chique ninojij rix? Rijaꞌ 
xtipe, xquerucamisaj, y ri juyuꞌ ri tiquil-vi ri uva xtuyaꞌ chic pa (kꞌuch, 
cuchubal) chique chꞌakaꞌ samajelaꞌ. u

10 ¿Man jun bey ibanon leer ri tzꞌiban can chupan ruchꞌabel ri Dios? 
Chiriꞌ nuꞌij:

Ri abaj ri man jubaꞌ xcajoꞌ xquicusaj ri banoy tak jay,
Xa jariꞌ xcꞌatzin richin ruchukꞌaꞌ ruxiquiniꞌl ri jay.

 11 Ja ri Ajaf xbano quiriꞌ che,
Y roj ntel-e runakꞌ-kavech nikatzꞌet. v

Quiriꞌ nuꞌij ruchꞌabel ri Dios.
12 Jacꞌariꞌ tok ri achok chique xutzijoj-vi ri ejemplo xcajoꞌ chi can ta (xquitzꞌom, 

xquichop) ri Jesús, roma xquinaꞌej chi ja rijeꞌ ri xerutzijoj chupan ri ejemplo. w 
Pero xa niquixiꞌij-quiꞌ chiquivech ri tinamit. Romariꞌ xquiyaꞌ can ri Jesús y xebe.

Nicꞌutux che ri Jesús si utz o man utz ta nitoj ri impuesto 
(Mt. 22:15‑22; Lc. 20:20‑26)

13 Jacꞌariꞌ xequitak caꞌi-oxiꞌ achiꞌaꞌ fariseos y caꞌi-oxiꞌ ruvinak ri rey Herodes 
riqꞌuin ri Jesús, roma nicajoꞌ chi can ta nika pa quikꞌaꞌ riqꞌuin ri yerubilaꞌ. 14 Tok 
ri etakon-e ecꞌo chic apu riqꞌuin ri Jesús, xquiꞌij che: Tijonel, roj keteman chi rat 
xe ri kitzij naꞌij, y man jun achok chuvech naxiꞌij-vi-aviꞌ, roma mana-ta ri achique 
rubanic jun vinak ri natzꞌet, y pa ruchojmil nacꞌut rubey ri Dios. Vacami cꞌa, 
taꞌij chike: ¿Nuyaꞌ cami lugar ru-ley ri Dios chi nitoj impuesto che ri rey César, o 
manak? ¿Utz cami nikatoj o man nikatoj ta? xechaꞌ che.

15 Jacꞌa ri Jesús reteman chi xa caꞌiꞌ rupalaj quitzij riqꞌuin ri quiriꞌ 
niquicꞌutuj che. Romariꞌ xuꞌij chique: ¿Achique roma nitij ikꞌij richin nijoꞌ 
yika pan ikꞌaꞌ? Ticꞌama-pe ri méra richin nintzꞌet ruvech, xchaꞌ.

16  Xquiyaꞌ cꞌa apu ri méra che. Jacꞌariꞌ tok rijaꞌ xucꞌutuj chique: ¿Achok 
ruvech y achok rubiꞌ re cꞌo chuvech? xchaꞌ.

Y rijeꞌ xquiꞌij: Richin ri rey César, xechaꞌ.
17 Jariꞌ tok ri Jesús xuꞌij chique: Tiyaꞌ che ri César ri can richin vi ri 

César, y tiyaꞌ che ri Dios ri can richin vi ri Dios, xchaꞌ. Tok rijeꞌ xquicꞌaxaj 
quiriꞌ, can achique na xquinaꞌ che ri Jesús.

x 12:18 Hch. 23:8; 1 Co. 15:12. y 12:19 Gn. 38:8; Dt. 25:5, 6; Rt. 4:5. z 12:24 Lc. 1:37; 
Ro. 4:17; Ef. 1:19, 20. a 12:26 Ex. 3:1-6. b 12:29 Dt. 6:4. 

Ri animaꞌiꞌ can xquecꞌastaj-vi 
(Mt. 22:23‑33; Lc. 20:27‑40)

18  Jariꞌ tok ecꞌo achiꞌaꞌ saduceos xeꞌechꞌo riqꞌuin ri Jesús. Ri saduceos 
man niquinimaj ta chi ri animaꞌiꞌ xquecꞌastaj chic, x y romariꞌ quireꞌ cꞌa 
xquicꞌutuj che: 19 Tijonel, ri Moisés rutzꞌiban can chike chi jun achi tok cꞌo 
jun ruchakꞌ o runimal (nicom, niquen) e, nicꞌatzin chi rijaꞌ nicꞌuleꞌ riqꞌuin 
ri ixok xmalcanij can, si ri ixok manak ral xcꞌujeꞌ, richin nicꞌujeꞌ ral ri xa 
pa rubiꞌ ri ámna niyoꞌox-vi-ka. y 20 Quiriꞌ xbanataj jun bey quiqꞌuin vukuꞌ 
achiꞌaꞌ quichakꞌ-quinimal quiꞌ. Ri naꞌey xcꞌuleꞌ, pero (xcom, xquen) e, y 
man jun ralcꞌuaꞌl xcꞌujeꞌ. 21 Ri rucaꞌn achi xcꞌuleꞌ riqꞌuin ri malcaꞌn-ixok, 
pero xa (xcom, xquen) e, y man jun ralcꞌuaꞌl xcꞌujeꞌ. Quiriꞌ mismo xuꞌon-e 
ri rox achi. 22  Chi vukuꞌ achiꞌaꞌ quiriꞌ xquiꞌen-e, y man jun xcꞌujeꞌ ralcꞌuaꞌl 
riqꞌuin ri ixok. Y cꞌa pa ruqꞌuisbel (xcom, xquen) e ri ixok. 23  Rat naꞌij 
chi cꞌo na jun kꞌij xquecꞌastaj-pe ri animaꞌiꞌ. Si kitzij chi xquecꞌastaj-pe, 
¿achique chique ri vukuꞌ achiꞌaꞌ reꞌ xtoc rachijil ri ixok, tok chi vukuꞌ 
achiꞌaꞌ xeꞌoc rachijil? xechaꞌ ri saduceos.

24  Jacꞌa ri Jesús xuꞌij chique: Rix, rix satznak riqꞌuin ri niꞌij, xa man 
iveteman ta ri nuꞌij ruchꞌabel ri Dios, ni man iveteman ta achique 
nitiquer nuꞌon ruchukꞌaꞌ ri Dios. z 25  Roma tok xtuka ri kꞌij chi ri 
animaꞌiꞌ xquecꞌastaj-e, man xquecꞌuleꞌ ta chic, ni manak chic xtiquiyaꞌ 
quitzij richin cꞌulubic, xa xqueꞌoc achel ri ángeles ri erichin chicaj. 
26  Pero chi ri animaꞌiꞌ yecꞌastaj, can yecꞌastaj-vi. ¿Man ibanon ta cꞌa 
leer ri rutzꞌiban can ri Moisés, chi ri Dios quireꞌ xuꞌij che tok xchꞌo-
pe chupan ri (xulu-quiej, zarza): Ja yin ru-Dios ri Abraham, ru-Dios 
ri Isaac y ru-Dios ri Jacob? a 27 Roma ri Dios man qui-Dios ta ri manak 
quicꞌaslen. Rijaꞌ qui-Dios ri cꞌo quicꞌaslen, romariꞌ nin-ij chi rix xa rix 
satznak riqꞌuin ri niꞌij, xchaꞌ ri Jesús chique.

Ri mandamiento ri más cꞌo rakaleꞌn 
(Mt. 22:34‑40)

28  Cꞌo cꞌa jun chique ri achiꞌaꞌ qꞌuiy queteman chirij ri ley ri xyoꞌox 
che ri Moisés, xjel-apu ri achique lugar yetzijon-vi ri Jesús quiqꞌuin 
ri achiꞌaꞌ saduceos. Rijaꞌ xracꞌaxaj ri niquiꞌij chiquivech, y roma utz 
nracꞌaxaj ri nuꞌij ri Jesús, quireꞌ cꞌa xucꞌutuj-apu che: ¿Achique chique 
ri mandamientos ri xuyaꞌ ri Dios pa rukꞌaꞌ ri Moisés ri más cꞌo rakaleꞌn? 
xchaꞌ.

29 Ri Jesús xuꞌij che: Ri mandamiento más cꞌo rakaleꞌn ja ri nuꞌij: 
Tivacꞌaxaj cꞌa rix israelitas: Ri Ajaf ka-Dios b xaxe jun. 30  Tijoꞌ ri Ivajaf 

c 12:30 Lc. 10:27. d 12:31 Ro. 13:9; Gá. 5:14; Stg. 2:8. e 12:32 Dt. 4:39; Is. 45:6, 14; 

Dios riqꞌuin ronojel ivánima, riqꞌuin ronojel icꞌaslen, riqꞌuin ronojel 
inoꞌoj y riqꞌuin ronojel ivuchukꞌaꞌ. c Jareꞌ ri mandamiento ri más cꞌo 
rakaleꞌn. 31 Ri rucaꞌn jubaꞌ ma junan, y quireꞌ nuꞌij: Achel najo-ka-aviꞌ 
rat, quiriꞌ mismo queꞌajoꞌ conojel. d Y manak chic jun mandamiento ri 
más cꞌo rakaleꞌn que chuvech ri caꞌiꞌ reꞌ, xchaꞌ ri Jesús.

32  Ri achi qꞌuiy reteman chirij ri ley, xuꞌij che ri Jesús: Tijonel, can 
quiriꞌ vi. Can kitzij ri xaꞌij chi ri Dios xaxe jun, e y man jun chic jun. 
33  Y si nikajoꞌ ri Dios riqꞌuin ronojel kánima, riqꞌuin ronojel kanoꞌoj, 
riqꞌuin ronojel kacꞌaslen, y riqꞌuin ronojel kuchukꞌaꞌ, y si achel nikajo-
ka-kiꞌ roj, quiriꞌ mismo yekajoꞌ conojel; ri quiriꞌ nikaꞌan, más cꞌo 
rakaleꞌn que chuvech ri yekaporoj avaj y yekacamisaj chicop chuvech, f 
xchaꞌ ri achi qꞌuiy reteman chirij ri ley. 34  Tok ri Jesús xutzꞌet chi ri 
achi can xucusaj runoꞌoj richin xchꞌo, xuꞌij che: Nakaj-nakaj ratcꞌo-vi 
richin yatoc chiquicojol ri yeꞌan gobernar roma ri Dios, xchaꞌ. Y jariꞌ 
xtiquer-e chi nis-ta jun chic xucovij-riꞌ richin cꞌo más xucꞌutuj-apu che 
ri Jesús. g

¿Achok ralcꞌuaꞌl ri Jun ri nitak-pe chucolic rutinamit ri Dios? 
(Mt. 22:41‑46; Lc. 20:41‑44)

35 Tok ri Jesús yerutijoj ri quimolon-quiꞌ pa racho ri Dios, quireꞌ xuꞌij: 
¿Achique roma ri achiꞌaꞌ qꞌuiy queteman chirij ri ley, niquiꞌij chi ri Jun 
ri nitak-pe chucolic rutinamit ri Dios xa choj jun riy-rumam can ri rey 
David? 36  Tok mismo ri rey David quireꞌ xuꞌij tok ucꞌuan roma ri Lokꞌolaj 
Espíritu:

Ri Ajaf Dios quireꞌ xuꞌij che ri Vajaf:
Catzꞌuye-pe pa nu-derecha,
Cꞌa ja tok xquenyaꞌ chuxeꞌ avakan ri itzel yatquitzꞌet. h

Quiriꞌ xuꞌij.
37 Si ri rey David, Vajaf xchaꞌ che, ¿achique roma niꞌix chi xa choj jun riy-
rumam can? i xchaꞌ ri Jesús. Y ri jani na chi vinak ri yeꞌacꞌaxan-apu, can 
nika chiquivech ri nuꞌij ri Jesús.

Ri Jesús nuꞌij ri quimac ri achiꞌaꞌ qꞌuiy queteman chirij ri ley 
(Mt. 23:1‑36; Lc. 11:37‑54; 20:45‑47)

38  Tok ri Jesús yerutijoj ri vinak chiriꞌ, quireꞌ nuꞌij chique: Man tiꞌen rix 
achel niquiꞌen ri achiꞌaꞌ qꞌuiy queteman chirij ri ley ri xyoꞌox che ri Moisés. 
Roma rijeꞌ nika chiquivech niquicusaj jucujak tak tziek richin quetzꞌetetaj 
chi cꞌo quikꞌij, nika chiquivech chi yeꞌan saludar ri niquimol-vi-quiꞌ ri 

vinak, 39 y nika chiquivech chi yetzꞌuyeꞌ ri pa naꞌey tak chꞌaquet ri pa tak 
sinagogas y ri pa tak vaꞌin. 40 Jabel yenoꞌ (chubanic, choꞌonic) richin cꞌo 
niquelekꞌaj chique ri malcaniꞌ tak ixokiꞌ. Y xaxe richin quenimex, yelayoj 
riqꞌuin ri oración. Romariꞌ, más qꞌuiy castigo xtika pa quiviꞌ, xchaꞌ ri Jesús.

Ri ru-ofrenda ri malcaꞌn-ixok 
(Lc. 21:1‑4)

41 Tzꞌuyul yan chic ri Jesús chuvech ri caja ri niyoꞌox-vi can ofrendas pa 
racho ri Dios, rijaꞌ yerutzꞌet ri tinamit ri niquijalala-quiꞌ chi nequiyaꞌ can 
méra chiriꞌ, y man jubaꞌ ta oc ri beyomaꞌ ri can qꞌuiy méra niquiyalaꞌ can. 
42  Y cꞌo cꞌa jun malcaꞌn-ixok ri kitzij chi man jun oc ruchajin ri xberuyaꞌ 
can ru-ofrenda. Rijaꞌ xuyaꞌ can caꞌiꞌ ruvech tak méra ri man rubanon ta 
nis-ta jun centavo. 43  Jacꞌariꞌ tok ri Jesús xeroyoj ri ru-discípulos y xuꞌij 
chique: Kitzij nin-ij chive chi ja la malcaꞌn-ixok la man jun oc ruchajin 
ri xyoꞌon can más qꞌuiy ofrenda pa caja j que chiquivech conojel. 44 Roma 
conojel ri xeyoꞌon can méra, xa ruviꞌ che ri quibeyomal xquiyaꞌ can. Jacꞌa 
ri ixok reꞌ, xuyaꞌ can ronojel ri jubaꞌ cꞌo riqꞌuin, ronojel ri nicꞌatzin che chi 
nutzuk-riꞌ, xchaꞌ.

Ri Jesús nuꞌij yan chi ri racho ri Dios xtivulutaj 
(Mt. 24:1, 2; Lc. 21:5, 6)

13  1 Tok ri Jesús ja ntel-pe pa racho ri Dios chiriꞌ, jun chique ri 
ru-discípulos xuꞌij che: Tijonel, queꞌatzꞌetaꞌ la nimalaj tak abaj 

ecusan riqꞌuin racho ri Dios, y la nimalaj tak jay ebanon, xchaꞌ.
2  Jacꞌa ri Jesús xuꞌij che ri ru-discípulo: Rat yeꞌatzꞌet ronojel ri nimalaj 

tak jay ri ebanon rubanic, pero cꞌo na jun kꞌij tok man jun chique ri abaj 
ecusan xticꞌujeꞌ can pa ruviꞌ jun chic abaj ri man ta xquevulutaj-pe, k xchaꞌ.

Ri retal ri xquebanataj naꞌey chi nitzꞌakat ronojel ri runojin ri Dios chi 
nibanataj chochꞌulef 

(Mt. 24:3‑28; Lc. 21:7‑24; 17:22‑24)
3  Tok ri Jesús xtzꞌuye-ka chorakꞌaric che ri juyuꞌ Olivos, y chuvech apu 

cꞌo-vi ri juyuꞌ ri cꞌo-vi ri racho ri Dios, jariꞌ tok ri Pedro, ri Jacobo, ri Juan 
y ri Andrés quiyon quireꞌ xquicꞌutuj che: 4 Taꞌij cꞌa chike: ¿Achique tiempo 
xquebanataj ri xaꞌij-ka chirij racho ri Dios? ¿Y achique retal xtikꞌalajin 
richin ninaꞌex chi yebanataj yan? xechaꞌ.

5 Ri Jesús xuꞌij chique: Rix tibanaꞌ cuenta iviꞌ richin man jun tisatzo 
inoꞌoj. l 6  Roma cꞌo qꞌuiy xquepe ri xtiquikꞌebaj-quiꞌ chirij ri nubiꞌ yin, y 
xtiquiꞌij: Ja yin ri Jun ri yin takon-pe chucolic rutinamit ri Dios, xquechaꞌ. 
Can eqꞌuiy xtiquisetz quinoꞌoj.

7 Jacꞌa tok xtivacꞌaxaj chi cꞌo rochꞌulef yetajin riqꞌuin guerra chiquivech, 
y xtivacꞌaxaj chi riqꞌuin jubaꞌ nitiquer-pe más guerra, man cꞌa tisatz 
ivánima, roma nicꞌatzin chi can quiriꞌ na vi yebanataj. Pero man ja yan ta 
riꞌ ri kꞌij tok nitzꞌakat ronojel ri runojin ri Dios chi nibanataj chochꞌulef. 
8  Roma ecꞌo tinamit xquecataj chiquij chꞌakaꞌ chic tinamit. Ecꞌo reyes 
xquequitak soldados chiquij chꞌakaꞌ chic reyes. Xquebanataj cobrakan 
pa jalajoj tak lugares. Xquepe vayijal, y ecꞌo vinak xquecataj chi oyoval. 
Ronojel reꞌ xaxe yan jun tzꞌucubel richin ri kꞌaxomal chochꞌulef.

9 Pero rix tibanaꞌ cuenta iviꞌ. Roma ecꞌo xquejacho ivichin pa quikꞌaꞌ 
ri junan niquiꞌen gobernar. Xquixchꞌay pa tak sinagoga. m Xquixucꞌuax 
chiquivech gobernadores y reyes roma yin iniman, richin xtiyaꞌ nutzijol 
yin chiquivech rijeꞌ. 10 Pero naꞌey nicꞌatzin chi nitzijos chique conojel 
quivech vinak n ri utzulaj chꞌabel ri nuꞌij achique ruchojmil yecolotaj. 
11 Jacꞌa tok xquixucꞌuax richin yixejach pa quikꞌaꞌ gobernadores, rix man 
tichꞌujirisaj-iviꞌ riqꞌuin ri achique xtiꞌij, ni man tinojij qꞌuiy chirij. Rix 
xaxe ri chꞌabel ri xtiyoꞌox chive chupan ri hora riꞌ, jariꞌ tiꞌij. Roma mana-
ta rix ri xquixchꞌo, xa ja ri Lokꞌolaj Espíritu xtichꞌo. o 12  Xtibanataj chi ecꞌo 
quichakꞌ-quinimal quiꞌ ri xtiquisujuj-quiꞌ pa camic. Quiriꞌ mismo xtiquiꞌen 
ri tataꞌaj quiqꞌuin ri calcꞌuaꞌl, y ecꞌo acꞌolaꞌ xquecataj chiquij ri quite-
quitataꞌ p y xquequijach pa camic. 13  Rix xa itzel xquixtzꞌet coma conojel 
roma iniman ri nubiꞌ yin. Jacꞌa ri cof xticꞌujeꞌ chirakan ri Dios cꞌa pa 
ruqꞌuisbel, can xticolotaj-vi. q

14 Pero tok xtitzꞌet chi chupan ri lugar ri man utz ta chi yebanataj, ja 
najin camic tak chꞌoꞌoj ri xa jani na itzel chuvech ri Dios, ri achok pa 
ruviꞌ cꞌo rutzꞌiban can ri profeta Daniel, r jacꞌariꞌ tok ri ecꞌo pa Judea 
queꞌenimaj-e pa tak juyuꞌ. [Ri nibano leer (tikꞌax, tinoꞌ) chuvech]. 15 Ri 
cꞌo-e pa terraza che ri racho, man chic tika-pe ri pa jay, ni man chic 
toc-apu ri pa jay chucꞌamic ru-cosas. 16  Ri nisamaj pa juyuꞌ, man chic 
titzolij-pe chiracho chucꞌamic jun rutziak. 17 Pero tokꞌex quivech ri 
ixokiꞌ ri quiriꞌ quibanon, y ri ixokiꞌ ri cꞌa yetzꞌuman na acꞌolaꞌ chiquikꞌaꞌ s 
chupan tak ri kꞌij riꞌ. 18  Roma cꞌa riꞌ, ticꞌutuj che ri Dios chi tok xticꞌatzin 
chi yixenimaj-e, man chupan ta ru-tiempo tef. t 19 Roma ri kꞌij riꞌ, can 
erichin vi kꞌaxomal ri man jun bey quiriꞌ banatajnak u pa ruviꞌ ri rochꞌulef 
xe tok banon can roma ri Dios cꞌa vacami, y nis-ta xtibanataj chic jun 
kꞌaxomal quiriꞌ. 20 Si ri Ajaf Dios man ta nuꞌon coꞌol che ri tiempo v richin 
ri kꞌaxomal riꞌ, man jun nicꞌaseꞌ can. Pero coma ri echaꞌon ri xeruchaꞌ 
rijaꞌ, tok xtiꞌan coꞌol che ri tiempo riꞌ.

21 Chupan tak ri kꞌij riꞌ, xa achique na jun ri quireꞌ xtuꞌij chive: Titzꞌetaꞌ, 
jareꞌ ri Jun ri takon-pe chucolic rutinamit ri Dios, o si xtuꞌij chive: 
Titzꞌetaꞌ, ja cꞌo chilaꞌ, xtichaꞌ, rix man tinimaj ri nuꞌij chive. 22  Roma ecꞌo 
xquecataj-pe ri xtiquikꞌebaj-quiꞌ chi etakon-pe chucolic rutinamit ri Dios, 
y ecꞌo ri xtiquikꞌebaj-quiꞌ chi eyoꞌol rubixic ri nuꞌij-pe ri Dios pa cánima, 
y xtiquibanalaꞌ nimalaj tak retal y xquequibanalaꞌ ri man jun bey etzꞌeton 
richin niquisetz quinoꞌoj ri echaꞌon chic roma ri Dios, xa ta yetiquer. w 
23  Pero rix quixtzuꞌun jubaꞌ; x yin ja xinyaꞌ can rutzijol ronojel chive.

Ri xquebanataj tok xtipe ri Jesús 
(Mt. 24:29‑35, 42‑44; Lc. 21:25‑36)

24 Jacꞌa chupan tak ri kꞌij tok kꞌaxnak chic ri kꞌaxomal riꞌ, ri kꞌij 
xtikꞌukꞌumer ruvech, ri icꞌ man xtitzuꞌun ta chic, y 25 ri chꞌumilaꞌ 
xquetzak-e chuvech ri rocaj, y ronojel ri nimalaj tak uchukꞌaꞌ ri ecꞌo 
chicaj xquesilon. 26  Cꞌajariꞌ xquitzꞌetetaj yin ri xitak-pe richin xinalex 
chiꞌicojol, chi yin petenak pa tak sutzꞌ z riqꞌuin nimalaj uchukꞌaꞌ y nimalaj 
nukꞌij. 27 Y xquentak ri nu-ángeles chiquimolic ri enuchaꞌon chic. Chi naj 
chi nakaj xquebe-vi pa ruviꞌ ri rochꞌulef, y man jun lugar chuxeꞌ ri rocaj 
ri man ta xquebe-vi.

28  Tivelesaj ejemplo chirij ri cheꞌ higo. Tok ja yejotayin-pe ri rukꞌaꞌ y 
yeꞌel-pe cꞌacꞌacꞌ tak ruxak, rix iveteman chi nuka yan ru-tiempo ri job. a 
29 Quiriꞌ mismo, tok xtitzꞌet chi yebanataj chic ronojel ri xin-ij yan ka 
chive, tivetemaj chi nakaj chic yincꞌo-vi-pe, achel xa chuchiꞌ chic jay. 
30 Y yin kitzij nin-ij chive chi ronojel reꞌ xtibanataj tok ri vinak richin 
ri vacami cꞌa man jani queqꞌuis-e chuvech re rochꞌulef. 31 Ri rochꞌulef 
y ri caj can xqueqꞌuis na vi, b pero ri nuchꞌabel man xtiqꞌuis ta, c xa can 
xquebanataj-vi ri nuꞌij. d

32  Jacꞌa ri kꞌij y ri hora chi yin xquipe, man jun etemayon, nis-ta ri 
ángeles ri ecꞌo chicaj, nis-ta yin ri Rucꞌajol ri Dios, xaxe ri Nataꞌ e ri 
reteman. 33  Roma cꞌa riꞌ rix, tibanaꞌ cuenta ri icꞌaslen, quinivoyoꞌej-apu, f 
y tibanaꞌ orar, roma man iveteman ta ajan xquipe. 34 Achel tok jun vinak 
niꞌe naj y nuyaꞌ can ri racho pa quikꞌaꞌ ri rusamajelaꞌ richin niquichajij. 
Rijaꞌ yeruyaꞌ can pa ruviꞌ ronojel, chiquijununal nuyalaꞌ can quisamaj. 
Jacꞌa che ri chajinel chuchiꞌ ri puerta nuꞌij can chi ticꞌaseꞌ utz-utz tok 
nichajin. 35 Quiriꞌ mismo rix, quinivoyoꞌej-apu, roma man iveteman ta 
ajan xquipe yin ri rajaf ri jay. g Riqꞌuin jubaꞌ ja tok ntoc-pe ri akꞌaꞌ, o pa 

nicꞌaj akꞌaꞌ, o ja tok nitzirikin-pe quimamaꞌ ri ecꞌ cumaj yan, o ja tok sak 
chic chiriꞌ. 36  Man xa cꞌate retal xquinuka y xa yixver xquixunvilaꞌ. 37 Pero 
achel ri nin-ij chive rix chi quinivoyoꞌej-apu, quiriꞌ mismo nin-ij chique 
conojel, xchaꞌ ri Jesús chique ri ru-discípulos.

Runojixic ri achique ta niꞌan richin nicamises ri Jesús 
(Mt. 26:1‑5; Lc. 22:1, 2; Jn. 11:45‑53)

14  1 Ri israelitas cꞌo caꞌiꞌ nimakꞌij rutzekleꞌen-riꞌ niquiꞌen; jun 
ja ri pascua, y ri jun chic, ja tok niquitij ri pan manak 

levadura riqꞌuin. Xa caꞌiꞌ chic kꞌij nrojoꞌ chi nuka rukꞌijul chiriꞌ tok 
ri nimaꞌk tak quikꞌij sacerdotes y ri achiꞌaꞌ qꞌuiy queteman chirij 
ri ley ri xyoꞌox che ri Moisés niquicanolaꞌ achique ta niquiꞌen chi 
cheꞌelekꞌel nika ri Jesús pa quikꞌaꞌ richin niquicamisaj. 2  Pero niquiꞌij 
chiquivech chi mana-ta chupan ri nimakꞌij richin man quecataj-pe ri 
tinamit.

Jun ixok nuyaꞌ jubulaj akꞌon pa (rujolon, ruviꞌ) ri Jesús 
(Mt. 26:6‑13; Jn. 12:1‑8)

3  Pan aldea Betania cꞌo-vi ri Jesús chiracho jun achi rubinan 
Simón, ri niꞌix leproso che roma xecꞌujeꞌ itzel tak chꞌaꞌc chirij. 
Jacꞌa tok tzꞌuyul-apu ri Jesús chuchiꞌ mesa chiriꞌ, xoc-apu jun ixok 
rucꞌamon-apu jun yacabel banon che jun abaj rubinan alabastro 
ri nojnak riqꞌuin jun jubulaj akꞌon rubinan nardo ri jani na rajil. 
Ri ixok xukꞌup-e rukul ri yacabel, y (xukꞌej, xukꞌij) ri akꞌon h pa 
(rujolon, ruviꞌ) ri Jesús. 4  Tok xquitzꞌet ri x-an che ri akꞌon, ecꞌo 
jujun xcataj coyoval y xquibilaꞌ: ¿Achique roma xaxe quiriꞌ xtix-e 
la jubulaj akꞌon laꞌ? 5  Roma cꞌo ta cheꞌel xcꞌayix y xyoꞌox ta más 
que chuvech nuchꞌec jun samajinel jun junaꞌ, y ri méra xjach ta 
chiquivech ri man jun oc quichajin, yechaꞌ. Can yejasloj-apu chirij ri 
ixok.

6  Pero ri Jesús xuꞌij chique: Jun tiya-vi, ¿achique roma ninak? 
Rijaꞌ xa jun utzulaj favor ri xuꞌon chuve. 7 Roma ri man jun oc 
quichajin,   i xa jumul ecꞌo chiꞌicojol, y xa achique na kꞌij cꞌo cheꞌel 
niꞌen jun favor chique. Jacꞌa yin man jumul ta xquicꞌujeꞌ iviqꞌuin. 
8  Ri ixok reꞌ xuꞌon ri achique xtiquer xuꞌon. Roma rijaꞌ richin yan 
rumukic ri nu-cuerpo xuꞌon tok xuyaꞌ ri akꞌon chirij. 9  Yin kitzij nin-
ij chive, chi xa achique na lugar pa ruviꞌ ri rochꞌulef xtitzijos-vi re 
utzulaj chꞌabel ri nuꞌij achique ruchojmil yecolotaj ri vinak, chiriꞌ 
xtitzijos-vi ri favor ri xuꞌon ri ixok reꞌ, richin cꞌuxleꞌel richin rijaꞌ, 
xchaꞌ ri Jesús.

Ri Judas nusuj-riꞌ richin nujach ri Jesús 
(Mt. 26:14‑16; Lc. 22:3‑6)

10 Jacꞌariꞌ tok ri Judas Iscariote, jun chique ri doce ru-discípulos ri 
Jesús, xbe quiqꞌuin ri nimaꞌk tak quikꞌij sacerdotes richin xuꞌij chique chi 
nujach ri Jesús j pa quikꞌaꞌ.

11 Tok rijeꞌ xquicꞌaxaj quiriꞌ, xequicot y xquiyaꞌ quitzij chi niquiyaꞌ méra 
che. Jacꞌa ri Judas nucanoj achique ta nuꞌon richin nujach ri Jesús.

Ri Jesús nutzꞌuc can rubanic ri vaꞌin cꞌuxleꞌel richin ri rucamic 
(Mt. 26:17‑29; Lc. 22:7‑23; Jn. 13:21‑30; 1 Co. 11:23‑26)

12  Tok xuka ri naꞌey kꞌij richin ri nimakꞌij tok nitij ri pan manak 
levadura riqꞌuin, ri kꞌij tok yecamises ri ovejas richin ri pascua, k ri 
discípulos jariꞌ xquicꞌutuj che ri Jesús: ¿Achique lugar najoꞌ naꞌan-vi ri 
vaꞌin chupan ri pascua reꞌ, richin nekabanaꞌ rubanic ronojel ri nicꞌatzin? 
xechaꞌ.

13  Jacꞌariꞌ xerutak-e caꞌiꞌ chique ri ru-discípulos, y xuꞌij-e chique: 
Quixbin pa tinamit Jerusalem; chiriꞌ xticꞌul-iviꞌ riqꞌuin jun ri rucꞌamon-pe 
jun (cucuꞌ, kꞌeꞌl) yaꞌ. Rix titzekleꞌej-e. 14 Ri jay ri xtoc-vi-apu, rix quixoc-
apu chirij, y quireꞌ tiꞌij che ri rajaf-jay: Ri Tijonel quireꞌ ruꞌin-pe: ¿Achique 
lugar cꞌo-vi ri cuarto vaveꞌ chiꞌavacho ri utz chi nin-en-vi ri vaꞌin richin 
ri pascua l quiqꞌuin ri nu-discípulos? quixchaꞌ che. 15 Jariꞌ tok ri rajaf-jay 
xtucꞌut jun mama cuarto chivech pa rucaꞌn piso che ri racho ri nucꞌun 
chic rupan. Ja chiriꞌ tibana-vi rubanic ronojel ri xticꞌatzin chike, xcha-e 
chique.

16  Xebe cꞌa ri caꞌiꞌ discípulos, xeꞌoc-apu pa tinamit Jerusalem, y can 
xquil-vi ri achel ruꞌin-e ri Jesús chique. Chiriꞌ xquiꞌen rubanic ronojel ri 
xticꞌatzin chique chupan ri vaꞌin richin ri pascua.

17 Jacꞌa tok xkꞌokꞌa-ka, (xapon, xebos) ri Jesús junan quiqꞌuin ri doce 
ru-discípulos chiriꞌ pa jay. 18  Tok etzꞌuyul chuchiꞌ ri mesa y ja yevaꞌ chiriꞌ, 
ri Jesús xuꞌij chique: Kitzij nin-ij chive, chi jun chive rix ri yixvaꞌ vaveꞌ 
viqꞌuin xquijacho-e pa quikꞌaꞌ ri vinak, xchaꞌ.

19 Xpe cꞌa bis pa cánima tok xquicꞌaxaj quiriꞌ, y chiquijununal quireꞌ 
niquicꞌutuj-apu che: ¿La yin cami riꞌ? nichaꞌ jun. ¿La yin cami riꞌ? nichaꞌ 
chic jun.

20 Quireꞌ cꞌa xuꞌij ri Jesús chique: Xa jun mismo chive rix ri rix doce, y 
riꞌ ja ri numuba-pe ri pan viqꞌuin chupan re lak. 21 Can kitzij na vi chi yin 
ri xitak-pe richin xinalex chiꞌicojol xquicamises, roma can quiriꞌ vi tzꞌiban 
can chupan ri ruchꞌabel ri Dios. Pero, ¡tokꞌex ruvech ri xtijacho-e vichin! 
Xa más utz che rijaꞌ man ta xalex, xchaꞌ ri Jesús.

22  Y tok yevaꞌ chiriꞌ, ri Jesús xuqꞌuen-apu ri pan richin ri pascua, 
xumatioxij che ri Dios, xuper cꞌa, xuyaꞌ chique, y xuꞌij: (Titzꞌamaꞌ, 
tichapaꞌ) y titijaꞌ ri pan reꞌ, roma jareꞌ ri nu-cuerpo.

23 Jacꞌariꞌ xuqꞌuen-apu ri vaso richin ri pascua, y tok rumatioxin chic che 
ri Dios, xuyaꞌ chique, y conojel xquikum m jubaꞌ ri cꞌo chupan. 24 Jacꞌariꞌ ri 
Jesús xuꞌij chique: Ri cꞌo chupan ri vaso reꞌ, cꞌuxleꞌel richin ri nuquiqꞌuel n 
ri xtibin richin nicꞌachoj ri cꞌacꞌacꞌ ruvujil cꞌaslen ri nusuj ri Dios. Can 
xtibin-vi ri nuquiqꞌuel coma eqꞌuiy. 25 Kitzij nin-ij chive chi man chic 
xtinkum ta ruyaꞌal-uva, cꞌa terilaꞌ na ri kꞌij tok junan iviqꞌuin xtikakum jun 
chic ruyaꞌal-uva chupan ru-gobierno ri Dios, xchaꞌ ri Jesús chique.

Ri Jesús nuꞌij chi ri Pedro xtuꞌij chi xa man reteman ta ruvech 
(Mt. 26:30‑35; Lc. 22:31‑34; Jn. 13:36‑38)

26 Tok xquibixaj yan ri bix richin ri pascua, ri Jesús y ri ru-discípulos xeꞌel-e 
chiriꞌ pa jay richin xebe ri pa juyuꞌ Olivos. 27 Tok ebenak pa bey, quireꞌ xuꞌij 
chique: Chiꞌivonojel rix cacaꞌ icꞌuꞌx xquinixutuj can chupan ri akꞌaꞌ reꞌ. o Roma 
ri tzꞌiban can nuꞌij: Tok yin xtinyaꞌ lugar chi xticamises ri Yukꞌunel, ri ovejas 
xa xtiquiquiraj-e-quiꞌ. p Quiriꞌ ri tzꞌiban can. 28 Pero tok yin cꞌastajnak chic pe 
chiquicojol ri animaꞌiꞌ, q xquinabeyaj-e chivech chilaꞌ pa Galilea, xchaꞌ ri Jesús.

29 Jacꞌa ri Pedro xuꞌij: Masque conojel cacaꞌ quicꞌuꞌx xcatquixutuj can, 
pero yin man quiriꞌ ta xtin-en, xchaꞌ.

30 Pero ri Jesús xuꞌij che: Yin kitzij nin-ij chave, chi rat chupan ri akꞌaꞌ 
reꞌ, naꞌey chi nitzirikin-pe (camul, capaj) quimamaꞌ ri ecꞌ, rat (oxmul, 
oxpaj) yan taꞌij chi xa man aveteman ta nuvech, xchaꞌ.

31 Jacꞌa ri Pedro más nutij rukꞌij nuꞌij-apu che ri Jesús: Si hasta nicꞌatzin 
chi yin junan yicamises aviqꞌuin, can quiriꞌ vi cꞌa riꞌ, pero man xtin-ij ta 
chi man veteman ta avech. Y quiriꞌ mismo xquiꞌij conojel.

Ri Jesús nuꞌon orar pa Getsemaní 
(Mt. 26:36‑46; Lc. 22:39‑46)

32  Ri Jesús y ri ru-discípulos (xeꞌapon, xeꞌebos) pa jun lugar rubinan 
Getsemaní. r Y rijaꞌ xuꞌij chique: Chupan chi yin nenbanaꞌ orar, s 
quixtzꞌuyeꞌ na can jubaꞌ vaveꞌ.

33  Rijaꞌ xaxe ri Pedro, ri Jacobo y ri Juan xerucꞌuaj riqꞌuin. Jacꞌariꞌ 
tok xtiquer-pe bis y kꞌaxomal pa ránima. 34 Y xuꞌij cꞌa chique ri oxiꞌ 
ru-discípulos: Jani na nibison ri vánima, nuya-ka camic chuve ninnaꞌ. t 
Quixcꞌujeꞌ can vaveꞌ, y quixcꞌaseꞌ, xchaꞌ chique.

35 Rijaꞌ xbin chic apu jubaꞌ más y chiriꞌ xjupe-vi-ka pan ulef nuꞌon orar. 
Nucꞌutuj si cꞌo ta cheꞌel chi naj nikꞌax-vi ri kꞌaxomal richin ri hora riꞌ che. 

36  Quireꞌ nuꞌij chupan ri ru-oración: Papá, rat ri rat Nataꞌ, yin veteman chi 
ronojel yatiquer naꞌan. Tabanaꞌ chi naj nikꞌax-vi chuve ri jun kꞌaxomal reꞌ. 
Pero man taꞌan ri ninrayij yin, xa ja ri najoꞌ rat u ri tibanataj, xchaꞌ.

37 Y tok xtzolij-pe quiqꞌuin ri oxiꞌ ru-discípulos, xa yever xuꞌurilaꞌ, y 
xuꞌij che ri Pedro: Simón, ¿xa xaver-ka? ¿Man xatiquer ta xacꞌaseꞌ jun 
chꞌuti hora? 38  Quixcꞌaseꞌ y tibanaꞌ orar, richin quiriꞌ man yixtzak pa mac. 
Yin veteman chi ri ivánima nurayij chi qꞌues viqꞌuin re hora reꞌ. Jacꞌa ri 
i-cuerpo xa nukꞌoraj, v xchaꞌ chique.

39 Jacꞌariꞌ xbe chic apu jun bey richin nerubanaꞌ orar, y xucamuluj 
chic rubixic ri ru-oración. 40 Tok xtzolij chic pe jun bey quiqꞌuin ri oxiꞌ 
ru-discípulos, xa yever chic jun bey xuꞌurilaꞌ, roma rijeꞌ al-al ri runakꞌ 
tak quivech riqꞌuin ri varan. Man niquil ta chic achique niquiꞌij-apu che. 
41 Tok xtzolij-pe chi rox (mul, paj) quiqꞌuin ri oxiꞌ ru-discípulos, quireꞌ 
xuꞌij chique: Vacami quixver, titzꞌakatisaj ri ivaran. Pero manak chic 
cheꞌel, roma yin ri xitak-pe richin xinalex chiꞌicojol ja xril hora w richin 
yijach-e pa quikꞌaꞌ aj-mac tak vinak. 42  ¡Co quixcataj! Joꞌ. Titzꞌetaꞌ, ja 
petenak la xtijacho-e vichin, xchaꞌ ri Jesús chique.

Ri akꞌaꞌ tok (xtzꞌam, xchap) ri Jesús 
(Mt. 26:47‑56; Lc. 22:47‑53; Jn. 18:2‑11)

43 Cꞌa quiriꞌ na nichꞌo ri Jesús chique ri ru-discípulos, tok xuka ri Judas, 
jun chique ri doce ru-discípulos, erucꞌamon-pe qꞌuiy vinak ri quicꞌualoꞌn 
cheꞌ y espada. Reꞌ etakon-pe coma ri nimaꞌk tak quikꞌij sacerdotes israelitas, 
coma ri achiꞌaꞌ qꞌuiy queteman chirij ri ley ri xyoꞌox che ri Moisés y coma 
ri nimaꞌk quijunaꞌ achiꞌaꞌ cꞌo quikꞌij. 44 Ri Judas ri xtijacho-e ri Jesús, ruꞌin 
chic pe chique ri achique retal xtuꞌon richin nucꞌut ri Jesús chiquivech. 
Rijaꞌ quireꞌ ruꞌin-pe: Ja ri (xtintzꞌubaj, xtintzꞌub) chivech, jariꞌ ri Jesús. Rix 
(titzꞌamaꞌ, tichapaꞌ), y man tiyaꞌ lugar chi niꞌe. Quiriꞌ ruꞌin-pe chique.

45 Romariꞌ tok (xapon, xebos), ja xchojmin-apu riqꞌuin ri Jesús, y xuꞌij 
che: Nutijonel, Nutijonel, xchaꞌ, y jariꞌ (xutzꞌubaj, xutzꞌub). 46  Jariꞌ tok ri 
vinak (xquitzꞌom, xquichop) ri Jesús.

47 Pero jun chique ri ecꞌo riqꞌuin ri Jesús chiriꞌ xrelesaj espada y xusoc 
rusamajinel ri nimalaj sacerdote israelita; jun ruxiquin xutzaqꞌuij-e. 
48  Jacꞌa ri Jesús xuꞌij chique ri vinak: Yin mana-ta yin elekꞌon chi rix 
icꞌamaloꞌn-pe cheꞌ y espada richin yinuꞌicꞌamaꞌ. 49 Yin kꞌij-kꞌij xicꞌujeꞌ 
iviqꞌuin pa racho ri Dios richin xixintijoj riqꞌuin ri ruchꞌabel, y man 
(xinitzꞌom, xinichop) ta. Pero can quiriꞌ na vi, richin quiriꞌ nibanataj ri 
tzꞌiban can chupan ruchꞌabel ri Dios, x xchaꞌ.

50 Jariꞌ tok conojel ri discípulos xeꞌenimaj y xquiyaꞌ can ruyon. y

Ri xbanataj riqꞌuin jun alaꞌ chupan ri akꞌaꞌ 
tok ri Jesús cꞌamon-e coma ri vinak

51 Pero cꞌo cꞌa jun alaꞌ benak chirij ri Jesús ri xaxe jun mama tziek 
rusalcamun-e chirij, pero xa (xtzꞌam, xchap) coma ri vinak ecꞌamayon-e ri 
Jesús. 52  Jacꞌa rijaꞌ xa xujolij-e-riꞌ chupan ri tziek y quiriꞌ chꞌanel xenimaj 
chiquivech.

Tok ri Jesús cꞌo chiquivech ri achiꞌaꞌ junan niquiꞌen gobernar 
(Mt. 26:57‑68; Lc. 22:54, 55, 63‑71; Jn. 18:12‑14, 19‑24)

53  Jacꞌariꞌ xucꞌuax ri Jesús chiracho ri nimalaj sacerdote israelita. 
Xquimol cꞌa quiꞌ ri nimaꞌk tak quikꞌij sacerdotes, ri nimaꞌk quijunaꞌ achiꞌaꞌ 
cꞌo quikꞌij y ri achiꞌaꞌ qꞌuiy queteman chirij ri ley ri xyoꞌox che ri Moisés. 
54 Jacꞌa ri Pedro xutzekleꞌej-e ri Jesús cꞌa chojay che racho ri nimalaj 
sacerdote israelita, pero cꞌa naj cꞌo-vi can. Y ri chojay rijaꞌ xtzꞌuye-apu 
quiqꞌuin ri chajinel, numakꞌ-apu-riꞌ chuchiꞌ kꞌakꞌ.

55 Pero jucꞌan chic, ri nimaꞌk tak quikꞌij sacerdotes y conojel ri achiꞌaꞌ 
junan niquiꞌen gobernar niquicanolaꞌ jun tzꞌucun tzij chirij ri Jesús, 
richin niquitak pa camic, z pero man jun tzij xquil chirij. 56  Roma eqꞌuiy 
vinak ri jalajoj tak tzꞌucun tzij yequibila-apu chirij, pero man jubaꞌ 
junan ri yequibila-apu, roma xa jun vi nuꞌij la jun, y jun vi chic nuꞌij la 
jun. 57 Jacꞌariꞌ xepaꞌe-apu chꞌakaꞌ chic ri xquiꞌij-apu jujun tzꞌucun tak tzij 
chirij ri Jesús. Rijeꞌ quireꞌ xquiꞌij: 58  Roj kacꞌaxan tok rijaꞌ quireꞌ ruꞌin: Ri 
racho ri Dios ri banon coma achiꞌaꞌ, yin (ninvulaj, ninvulij), y chi oxiꞌ kꞌij 
ninpabaꞌ chic jun a ri man achiꞌaꞌ ta xquepaban. Quiriꞌ ruꞌin, xecha-apu.

59 Pero nis-ta ri ecaꞌiꞌ riꞌ, man junan ta ri xquiꞌij-apu.
60 Xpaꞌeꞌ cꞌa ri Caifás ri nimalaj sacerdote israelita pa quinicꞌajal y 

xucꞌutuj che ri Jesús: ¿Man jun achique naꞌij riqꞌuin ronojel ri niquiꞌij reꞌ 
chavij? xchaꞌ che.

61 Jacꞌa ri Jesús man jun tzij xuꞌij; b man jun rutzolic chꞌabel xuꞌon. 
Romariꞌ ri nimalaj sacerdote xucꞌutuj chic apu jun bey che, y xuꞌij: ¿Ja rat 
ri Jun ri nitak-pe chucolic rutinamit ri Dios? ¿Ja rat ri Rucꞌajol ri Dios ri 
can utz vi chi niyoꞌox rukꞌij? xchaꞌ che.

62  Y ri Jesús xuꞌij: Jaꞌ, ja yin. Y can xquinitzꞌet yin ri xitak-pe richin 
xinalex chiꞌicojol, chi yin tzꞌuyul-apu pa ru-derecha ri Dios, ri achique 
lugar cꞌo-vi ri nimalaj ruchukꞌaꞌ. Y xquinitzꞌet chi yin petenak pa sutzꞌ ri 
chicaj, c xchaꞌ.

63  Jacꞌariꞌ tok ri nimalaj sacerdote israelita xurakꞌachꞌij-ka ri rutziak 
chirij, y xuꞌij: ¿Achique chic más sujunel koyoꞌen chirij re achi reꞌ? 64 Rix 

mismo xivacꞌaxaj ri itzel xuꞌon chuvech ri Dios riqꞌuin ri xeruꞌij. ¿Achique 
niꞌij rix pa ruviꞌ? xchaꞌ. Conojel xquiꞌij chi can utz vi chi nika camic pa 
ruviꞌ.

65 Jacꞌariꞌ ecꞌo (xquitzꞌom, xquichop) chi niquichubaj ri Jesús d y chi 
niquitzꞌapij ruvech riqꞌuin jun tziek. Niquiyalaꞌ cꞌolon tak kꞌaꞌ che, y 
niquibilaꞌ: Tavilaꞌ achique yechꞌeyon avichin, yechaꞌ. Ja jun ri yechajin 
racho ri Dios, xquipakꞌilaꞌ che kꞌaꞌ.

Ri Pedro nuꞌij chi man reteman ta ruvech ri Jesús 
(Mt. 26:69‑75; Lc. 22:55‑62; Jn. 18:15‑18, 25‑27)

66  Jacꞌa ri chojay ka, xeka jun raj-icꞌ ri nimalaj sacerdote riqꞌuin ri 
Pedro, 67 y xutzꞌet chi ri Pedro rumakꞌon-apu-riꞌ chi kꞌakꞌ, y quireꞌ cꞌa xuꞌij 
che: Ja jun rat ratcꞌo riqꞌuin ri Jesús ri aj-Nazaret, xchaꞌ che.

68  Pero ri Pedro xa quireꞌ xuꞌij: Yin man veteman ta ruvech ri Jesús, 
nis-ta veteman ri achique yatajin chubixic, xchaꞌ che ri aj-icꞌ.

Xel cꞌa e ri Pedro chuchiꞌ bey, y jariꞌ tok xtzirikin-pe quimamaꞌ ri ecꞌ. 
69 Jacꞌa tok ri aj-icꞌ xutzꞌet chic apu jun bey ri Pedro, xuꞌij chique ri ecꞌo 
chiriꞌ: La achi laꞌ jun chique ri ecꞌo riqꞌuin ri Jesús, xchaꞌ.

70 Pero ri Pedro xa xuꞌij chic jun bey chi man quiriꞌ ta. Mier jubaꞌ chiriꞌ, 
ri ecꞌo chiriꞌ xquiꞌij chic jun bey che: Can kitzij vi chi rat, rat jun chique ri 
ecꞌo riqꞌuin ri Jesús. Roma rat pa Galilea e yape-vi, y ri achel naꞌan yachꞌo, 
ja achel yechꞌo rijeꞌ, xechaꞌ che.

71 Jacꞌariꞌ tok ri Pedro xuꞌij: Yin chuvech Dios nin-ij chive chi man 
veteman ta ruvech ri achi ri nicꞌuxlaj-pe chuve. Y si man kitzij ta ri nin-ij, 
tika castigo pa nuviꞌ, xchaꞌ.

72  Jariꞌ tok xtzirikin chic pe quimamaꞌ ri ecꞌ jun bey, y ri Pedro 
xucꞌuxlaj cꞌa pe chi ri Jesús quireꞌ ruꞌin can che: Naꞌey chi nitzirikin-
pe (camul, capaj) quimamaꞌ ri ecꞌ, rat (oxmul, oxpaj) yan taꞌij chique ri 
yecꞌutun chave chi man aveteman ta nuvech. Jariꞌ nunojij rij ri Pedro, 
xujikꞌ okꞌej. f

Tok ri Jesús cꞌo chuvech ri Pilato 
(Mt. 27:1, 2, 11‑14; Lc. 23:1‑5; Jn. 18:28‑38)

15  1 Ja yan ri cumaj sakar, xquinojij achique niquiꞌen ri nimaꞌk tak 
quikꞌij sacerdotes israelitas y ri nimaꞌk quijunaꞌ achiꞌaꞌ cꞌo quikꞌij, 

ri achiꞌaꞌ qꞌuiy queteman chirij ri ley y ri achiꞌaꞌ junan niquiꞌen gobernar. g 
Romariꞌ quiximon-e ri Jesús xequijachaꞌ pa rukꞌaꞌ ri gobernador Pilato. h 
2  Y rijaꞌ quireꞌ xucꞌutuj che ri Jesús: ¿Ja rat ri Rey quichin ri israelitas? 
xchaꞌ.

Jaꞌ, quiriꞌ, achel ri naꞌij, xchaꞌ ri Jesús.
3  Jacꞌa ri nimaꞌk tak quikꞌij sacerdotes qꞌuiy sujunic niquiꞌen-apu chirij. 

4 Y ri Pilato quireꞌ chic xucꞌutuj che ri Jesús: ¿Man jun achique naꞌij richin 
nato-aviꞌ? Tavacꞌaxaj cꞌa ri ajani chi sujunic niquiꞌen-pe chavij, xchaꞌ che.

5 Jacꞌa ri Jesús, masque quiriꞌ xbix che, man jun rutzolic ri tzij xuꞌon, i y 
romariꞌ ri Pilato can achique na xunaꞌ che.

Ri Pilato nujach-e ri Jesús richin nicamises 
(Mt. 27:15‑31; Lc. 23:13‑25; Jn. 18:38–19:16)

6  Ri Pilato ronojel junaꞌ chupan ri nimakꞌij pascua can nucol-vi-e jun 
preso; pero ja ri tinamit yecꞌutun-apu ri achique preso nicol-e. 7 Chupan 
tak ri kꞌij riꞌ, cꞌo jun kajnak pa cárcel rubinan Barrabás, etzꞌapel junan 
quiqꞌuin chꞌakaꞌ chic ri xequibanalaꞌ camic tok xecataj chirij ri gobierno. 
8  Xepe cꞌa ri vinak, xquicꞌutuj che ri Pilato chi achel nuꞌon ronojel junaꞌ 
chi nucol-e jun preso, quiriꞌ tubanaꞌ vacami. 9 Jacꞌa rijaꞌ quireꞌ xuꞌij-pe 
chique: ¿Nijoꞌ chi nincol-e ri Rey quichin ri israelitas? xchaꞌ chique.

10 Quiriꞌ xucꞌutuj chique, roma reteman chi xaxe roma eqꞌuiy 
yetzekleꞌen richin ri Jesús tok ri nimaꞌk tak quikꞌij sacerdotes yekukut pa 
cánima xquijach pa rukꞌaꞌ. 11 Jacꞌa ri nimaꞌk tak quikꞌij sacerdotes xquiyaꞌ 
quinoꞌoj ri vinak, chi tiquiꞌij-apu che ri Pilato chi ja ri Barrabás tucolo-e. j 
12  Jacꞌariꞌ tok ri Pilato xucꞌutuj chic pe jun bey chique: ¿Y achique nijoꞌ 
chi nin-en riqꞌuin ri achi ri niꞌij chi Rey k quichin ri israelitas? xchaꞌ.

13 Xesiqꞌuin chic apu jun bey ri vinak y xquiꞌij: ¡Taripaꞌ chuvech cruz! xechaꞌ.
14 Jacꞌa ri Pilato quireꞌ xuꞌij-pe chique: Pero, ¿achique rumac rubanon 

chivech? xchaꞌ.
Pero rijeꞌ xa más riqꞌuin uchukꞌaꞌ xesiqꞌuin-apu y xquiꞌij: ¡Taripaꞌ 

chuvech cruz! xechaꞌ.
15 Y ri Pilato roma nrojoꞌ chi nika-ka cánima ri vinak, l xucol-pe ri 

Barrabás, y jacꞌariꞌ xuꞌij chi tichꞌay ri Jesús. Tok banon chic ri xuꞌij, jariꞌ 
xujach-e richin tibajix chuvech cruz.

16  Jacꞌariꞌ tok ri soldados xquicꞌuaj ri Jesús chojay che ri nimajay ri 
nicꞌuje-vi ri gobernador. Xecoyoj conojel ri soldados chirij, 17 y xquiyaꞌ jun 
tziek morado chirij y xquiya-ka jun corona pa (rujolon, ruviꞌ), banon che 
rakan tak xicꞌaꞌy cꞌo quiqꞌuixal. 18  Jacꞌariꞌ niquiꞌen-apu saludar ri Jesús, 
pero xaxe richin yetzeꞌen chirij, y niquiꞌij che: ¡Caquicot rat ri rat Rey 
quichin ri israelitas! yechaꞌ.

19 Niquipoj (rujolon, ruviꞌ) che jun aj y niquichubaj. Yexuque-apu 
chuvech achel can ta niquiyaꞌ rukꞌij. 20 Tok xetaneꞌ chi yetzeꞌen chirij, 
xquelesaj-e ri tziek morado chirij. Jacꞌariꞌ xquiya-e ri can rutziak vi, y 
xquicꞌuaj cꞌa e richin nequibajij chuvech cruz.

Ri rucamic ri Jesús chuvech cruz 
(Mt. 27:32‑56; Lc. 23:26‑49; Jn. 19:17‑30)

21 Jacꞌa tok ebenak pa bey, xquicꞌul jun achi aj-Cirene ri petenak 
pa juyuꞌ, nikꞌax chiriꞌ richin ntoc-apu pa tinamit. Ri achi reꞌ rubinan 
Simón, quitataꞌ ri Alejandro y ri Rufo, y ri soldados xquiꞌen che chi 
xucꞌuaj ru-cruz ri Jesús.

22  Cꞌa pa jun lugar rubinan Gólgota xquicꞌuaj-vi ri Jesús. Gólgota 
nuꞌij tzij, lugar richin rubakil (rujolon, ruviꞌ) ámna. 23  Chiriꞌ, rijeꞌ 
xquiyaꞌ jun chꞌamilaj vino ri yoꞌon cꞌayilaj mirra riqꞌuin che ri Jesús, 
pero rijaꞌ man xutij ta. 24  Jacꞌa tok quibajin chic chuvech ri cruz, 
chuviꞌ etzꞌanen xquijach-vi-e ri rutziak chiquivech, richin quiriꞌ xa 
achique na rutziak niquichꞌec-e chiquijununal. m

25 Richin a las nueve nisakar tok xquibajij ri Jesús chuvech ri cruz. 
26 Y chutzaꞌn-e ri cruz, chuvech jun pedazo tabla tzꞌiban ri achique roma 
nicamises. Chiriꞌ nuꞌij: QUI-REY RI ISRAELITAS. 27 Jacꞌariꞌ junan riqꞌuin 
ri Jesús xequibajij caꞌiꞌ elekꞌomaꞌ chuvech qui-cruz y chi tak rutzalanen 
xequiya-vi. 28 Riqꞌuin cꞌa riꞌ xbanataj ri tzꞌiban can chupan ri ruchꞌabel ri 
Dios ri nuꞌij: Achel niꞌan chique ri vinak itzel quicꞌaslen, n quiriꞌ x-an-e che. 
Quiriꞌ ri tzꞌiban can.

29 Ri yekꞌax chiriꞌ, yequibilaꞌ can tzij chupalaj ri Jesús, niquisiquisaꞌ 
can (quijolon, quiviꞌ) chuvech, o y quireꞌ niquiꞌij can che: p ¡Ah! Rat ri 
naꞌij chi (navulaj, navulij) racho ri Dios y chi oxiꞌ kꞌij napabaꞌ chic jun 
bey, q 30  vacami, tacolo-aviꞌ ayon y caka-pe chuvech la cruz, yechaꞌ.

31 Quiriꞌ mismo ri nimaꞌk tak quikꞌij sacerdotes, y ri achiꞌaꞌ qꞌuiy 
queteman chirij ri ley ri xyoꞌox che ri Moisés, richin man jun rukꞌij 
niquiꞌen ri Jesús, quireꞌ niquibilaꞌ chiquivech: Rijaꞌ xerucol chꞌakaꞌ chic, 
pero man nitiquer ta nucol-riꞌ ruyon. 32  Rijaꞌ ruꞌin chi takon-pe chucolic 
rutinamit ri Dios, y ruꞌin chi ka-Rey roj israelitas. Si quiriꞌ, tika-pe chuvech 
la cruz, richin chi nikatzꞌet chi kitzij ri nuꞌij y cꞌajariꞌ xtikanimaj-apu, 
yechaꞌ.

Quiriꞌ mismo ri elekꞌomaꞌ ri ebajin chuvech qui-cruz chi tak 
rutzalanen, niquibila-apu tzij che. r 33  Tok xnicꞌajar ri kꞌij, xkꞌukꞌumer 
ruvech ronojel ri rochꞌulef, y cꞌa richin las tres xkꞌakꞌij xqꞌuis-e ri 
kꞌekuꞌn. 34  Richin las tres nikꞌakꞌij, ri Jesús riqꞌuin ronojel ruchukꞌaꞌ 
xuꞌij: Eloi, Eloi, ¿lama sabactani? xchaꞌ. Ri chꞌabel riꞌ nuꞌij tzij: Nu-
Dios yin, nu-Dios yin, ¿achique roma xinayaꞌ can nuyon? s

35  Ecꞌo chique ri ecꞌo-apu chiriꞌ, tok xquicꞌaxaj ri xuꞌij, niquibilaꞌ: 
¿Xivacꞌaxaj? Ja ri profeta Elías nroyoj, yechaꞌ.

 San Marcos 15

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



132

 

t 15:36 Sal. 69:21. u 15:38 Ex. 26:31-33; He. 10:19, 20. v 15:40 Lc. 8:2. 
w 15:43 Lm. 3:25, 26; Lc. 2:25. x 15:46 Is. 53:9. y 16:1 Lc. 23:56. 

36  Jun chique rijeꞌ chaꞌanin xerucꞌama-pe jun esponja, xumubaꞌ pa 
jun chꞌamilaj vino, t xuyaꞌ chutzaꞌn jun aj richin xutzꞌub ri Jesús, y xuꞌij: 
Tikoyoꞌej na, kꞌalaj cꞌa riꞌ xtipe ri Elías chucolic, xchaꞌ.

37 Pero ri Jesús jariꞌ xchꞌo riqꞌuin ronojel ruchukꞌaꞌ y (xcom, xquen). 38 Jacꞌariꞌ 
tok ri pinilaj tziek ri achok che jachon-vi rupan ri racho ri Dios u xel pa caꞌiꞌ. Tixilil 
xpe pa ruviꞌ cꞌa chuxeꞌ ka. 39 Jacꞌa ri ucꞌuay quichin soldados ri paꞌel-apu chuvech 
ri lugar ri xbajix-vi ri Jesús, tok xutzꞌet chi ri Jesús riqꞌuin ruchukꞌaꞌ xchꞌo y 
cꞌajariꞌ (xcom, xquen), rijaꞌ xuꞌij: Can kitzij vi chi ri achi reꞌ Rucꞌajol ri Dios, xchaꞌ.

40 (Chukaꞌ, ka) ecꞌo jujun ixokiꞌ ri yetzuꞌun-apu chi naj. Chiquicojol 
rijeꞌ cꞌo ri María Magdalena, v cꞌo ri María quiteꞌ ri José y ri Jacobo ri cꞌa 
cꞌajol na, y jun chic ixok rubinan Salomé. 41 Rijeꞌ jumul ebenak chirij y 
quilin-pe ri Jesús tok cꞌa cꞌo na pa Galilea. Y ecꞌo-apu más chic ixokiꞌ ri 
xquitzekleꞌej-pe ri Jesús tok xjote-pe pa Jerusalem.

Ri Jesús xmuk 
(Mt. 27:57‑61; Lc. 23:50‑56; Jn. 19:38‑42)

42  Tok ja nika-ka ri kꞌij chiriꞌ, conojel ri israelitas niquitij quikꞌij 
niquibanalaꞌ can rubanic ri nicꞌatzin chi niquiꞌen naꞌey chi nitiquer-ka ri 
kꞌij richin uxlanen. 43  Jariꞌ xbano che jun achi rubinan José, aj pa tinamit 
Arimatea, chi xucovij ránima xbe-apu riqꞌuin ri Pilato richin xucꞌutuj ru-
cuerpo ri Jesús. Ri José reꞌ jun chique ri achiꞌaꞌ junan niquiꞌen gobernar, 
y royoꞌen w ri kꞌij tok ja ri Dios nibano gobernar pa ruviꞌ ronojel. 44 Jacꞌa 
ri Pilato man nunimaj ta chi ri Jesús caminak chic ri hora riꞌ. Romariꞌ 
xroyoj ri ucꞌuay quichin ri soldados richin xucꞌutuj che si kitzij chi (xcom, 
xquen) yan ri Jesús. 45 Tok racꞌaxan chic ruchꞌabel ri ucꞌuay quichin ri 
soldados, ri Pilato xuyaꞌ lugar che ri José chi xucꞌuaj-e ru-cuerpo ri Jesús. 
46  Ri José xulokꞌ jun mama tziek, xukasaj cꞌa ru-cuerpo ri Jesús chuvech 
ri cruz, xubolkotij-e chupan ri tziek, y xberuyaꞌ chupan jun jul cꞌoton-apu 
chuvech jun juyuꞌ ruyon abaj. x Jacꞌariꞌ xubolkotij-apu jun mama setesic 
abaj chuchiꞌ ri jul.

47 Jacꞌa ri María Magdalena y ri María ri quiteꞌ ri José y ri Jacobo, 
xquitzꞌet can jabel achique lugar xyoꞌox-vi can ri Jesús.

Ri Jesús xcꞌastaj-e chiquicojol ri animaꞌiꞌ 
(Mt. 28:1‑10; Lc. 24:1‑12; Jn. 20:1‑10)

16  1 Tok xkꞌax yan ri kꞌij richin uxlanen, ri María Magdalena, y 
ri María quiteꞌ ri José y ri Jacobo, y ri ixok rubinan Salomé 

xequilokꞌ jubulaj tak akꞌon richin nequiyaꞌ can chirij ri Jesús. y 2  Sakar 
yan chupan ri naꞌey kꞌij richin ri semana, xebe chuchiꞌ ri jul. Xa elenak 

chic pe jubaꞌ ri kꞌij chiriꞌ tok (xeꞌapon, xeꞌebos). 3  Jacꞌa tok ebenak pa bey, 
niquibilaꞌ chiquivech: ¿Achique xtelesan-e ri abaj ri achok che tzꞌapin-vi 
can ruchiꞌ ri jul chikavech? yechaꞌ.

4 Pero tok xetzuꞌun-apu, xquitzꞌet chi ri abaj, masque mama antiva, z xa 
elesan chic e. 5 Jacꞌa tok xeꞌoc-apu chupan ri jul, xquitzꞌet jun achel alaꞌ 
tzꞌuyul-apu pa qui-derecha, rucusan jun sak tziek ri neka cꞌa chirakan 
ka, y xquixiꞌij-quiꞌ. 6  Jacꞌa rijaꞌ xuꞌij-pe chique: Man tixiꞌij-iviꞌ. Rix nicanoj 
ri Jesús aj-Nazaret, ri xcamises chuvech cruz. Rijaꞌ xcꞌastaj yan e, a man 
cꞌo ta chic vaveꞌ. Titzꞌetaꞌ ri achique lugar xquiliꞌa-vi. 7 Vacami quixtzolij 
y tiꞌij che ri Pedro y chique ri chꞌakaꞌ chic ru-discípulos, chi ri Jesús 
xtinabeyaj-e chivech chilaꞌ pa Galilea. b Chiriꞌ xtitzꞌet-vi, achel ri ruꞌin can 
chive.

8  Jacꞌa ri ixokiꞌ roma yebarbot y quixiꞌin-quiꞌ, man niquinaꞌ ta 
xeꞌenimaj-pe ri pa jul, y man jun achok che xquitzijoj-vi ri xquitzꞌet, roma 
quixiꞌin-quiꞌ.

Ri Jesús nucꞌut-riꞌ chuvech ri María Magdalena 
(Jn. 20:11‑18)

9 Tok ri Jesús xcꞌastaj yan pe chiquicojol ri animaꞌiꞌ chiriꞌ, ri sakar 
che ri naꞌey kꞌij richin ri semana, naꞌey xucꞌut-riꞌ chuvech ri María 
Magdalena c ri achok riqꞌuin xerelesaj vukuꞌ itzel tak espíritu. 10 Ri María 
reꞌ xbe quiqꞌuin ri xetzekleꞌen ri Jesús richin xuyaꞌ rutzijol chique, d pero 
chi bis y okꞌej xeril-vi. 11 Jacꞌa tok xquicꞌaxaj chi xcꞌastaj-pe ri Jesús 
chiquicojol ri animaꞌiꞌ, y chi ri María xutzꞌet ruvech, xa man xquinimaj 
ta. e

Ri Jesús nucꞌut-riꞌ chiquivech caꞌiꞌ tzekleꞌey richin 
(Lc. 24:13‑35)

12  Chirij riꞌ, ri Jesús xucꞌut-riꞌ chiquivech caꞌiꞌ tzekleꞌey richin tok 
rijeꞌ ebenak pa bey richin yebe pa juyuꞌ, pero jun yan chic vi titzuꞌun 
tok xucꞌut-riꞌ chiquivech. 13  Ri caꞌiꞌ reꞌ xquiyaꞌ rutzijol chique ri chꞌakaꞌ 
tzekleꞌey richin ri Jesús, pero ja jun rijeꞌ man xenimex ta.

Ri samaj ri xuꞌij can ri Jesús chi tiꞌan 
(Mt. 28:16‑20; Lc. 24:36‑49; Jn. 20:19‑23)

14 Cꞌajariꞌ cꞌa ri Jesús xucꞌut-riꞌ chiquivech ri once ru-discípulos f tok 
etzꞌuyul chuchiꞌ mesa. Rijaꞌ xeruchꞌolij riqꞌuin ri man quiniman ta ri 
bin chique chi rijaꞌ xcꞌastaj yan, y riqꞌuin ri cof quibanon che ri cánima. 

g 16:16 Jn. 3:18, 36. h 16:17 Lc. 10:17. i 16:17 Hch. 2:4; 
1 Co. 12:10, 28. j 16:18 Hch. 28:5. k 16:18 Hch. 9:17, 18. l 16:19 Hch. 1:2; 1 Ti. 3:16. 
m 16:19 Sal. 110:1; Hch. 7:55; He. 1:3; Ap. 3:21. n 16:20 Hch. 14:3. 

Quiriꞌ xuꞌon quiqꞌuin ri discípulos roma rijeꞌ man xequinimaj ta ri xetzꞌeto 
richin ri Jesús chi xcꞌastaj yan pe chiquicojol ri animaꞌiꞌ. 15 Y xuꞌij chique: 
Quixbin cꞌa chi naj chi nakaj pa ruviꞌ ri rochꞌulef y chique conojel titzijoj-
vi ri utzulaj chꞌabel ri nuꞌij achique ruchojmil yecolotaj. 16  Ri niniman 
ri chꞌabel y nuꞌon bautizar riꞌ, xticolotaj. Jacꞌa ri man niniman ta, xtika 
nimalaj castigo g pa ruviꞌ. 17 Can cꞌo retal xtikꞌalajin-pe chiquicojol ri 
xqueniman. Pa nubiꞌ yin xquequelesaj itzel tak espíritu h y xquechꞌo pa 
jalajoj tak ruvech chꞌabel ri man quichꞌabel ta. i 18  Masque (xquequitzꞌom, 
xquequichop) cumatz y xquequikum akꞌon ri nuqꞌuen-pe camic, man 
jun xtuꞌon chique. j Xtiquiyalaꞌ quikꞌaꞌ pa quiviꞌ ri yeyavej, y ri yeyavej 
xquecꞌachoj, k xchaꞌ ri Jesús.

Ri Jesús nitzolij-e chicaj 
(Lc. 24:50‑53)

19 Tok ri Ajaf Jesús xchꞌo yan can chique ri ru-discípulos, xcꞌul chicaj, l 
y xtzꞌuye-apu pa ru-derecha m ri Dios. 20 Jacꞌa ri discípulos xebe chi 
naj chi nakaj chutzijosic ri bin can chique chi tiquitzijoj. Y ri Ajaf can 
cꞌo-vi quiqꞌuin richin yerutoꞌ, y can nuꞌon chique chi qꞌuiy milagros 
yequibanalaꞌ richin tikꞌalajin chi ja ri kitzij ri niquitzijoj. n Amén. 

Ri naꞌey tak tzij che ri Teófilo

1  1 Eqꞌuiy yan quitijon quikꞌij richin niquitzꞌibaj a chi jujun chi jujun pa 
ruchojmil ri ninimex chikacojol chi kitzij chi xebanataj. 2  Ri xtzꞌibes, 

can junan riqꞌuin ri achel xquitzijoj chike ri xeꞌoc samajelaꞌ richin rutzijosic 
ronojel ri xebanataj, ri can riqꞌuin quivech quitzꞌeton-pe b xe tok xtiquer-pe. 
3 Romariꞌ ja jun yin riqꞌuin ri nuchayun chic ronojel ruxeꞌel-pe ri xebanataj, 
can utz ninnaꞌ chi nintzꞌibaj pa ruchojmil c ronojel chave rat nimalaj Teófilo, 
4 richin quiriꞌ navetemaj chi can kitzij vi ronojel ri cꞌutun-pe chavech.

Jun ángel nuꞌij chi xtalex jun acꞌual y xtubinaj Juan
5 Chupan tak ri junaꞌ tok ja ri Herodes d rey chiriꞌ pa Judea, xcꞌujeꞌ 

jun sacerdote israelita rubinan Zacarías, y rijaꞌ jun chique ri jun botzaj 
sacerdotes ri erichin ri Abías e niꞌix chique. Ri rixayil ri Zacarías, rubinan 
Elisabet. Ri Elisabet reꞌ, riy-rumam can ri nimalaj sacerdote rubinan 
Aarón. 6  Ri Zacarías y ri rixayil, quicꞌuan jun chojmilaj f cꞌaslen chuvech ri 
Dios, y manak roma niꞌan tzij chirij rucꞌuaxic ri quicꞌaslen chupan ronojel 
ri nuꞌij ri mandamientos, y chupan ri ruchilaꞌen can ri Ajaf chi tiquibanaꞌ. 
7 Pero ri Zacarías y ri Elisabet manak calcꞌuaꞌl, roma ri Elisabet can richin 
vi man alanel ta, y chi caꞌiꞌ eriꞌj chic.

8  Tok xril semana chi ja ri botzaj sacerdotes ri cꞌo-vi ri Zacarías xkaj-en 
chi niquiꞌen ri samaj g pa racho ri Dios, 9 y can achel vi niquiꞌen ri sacerdotes 

Ri utzulaj chꞌabel ri 
nuꞌij achique ruchojmil 
nkucolotaj, ri tzꞌiban 

can roma ri San Lucas
 

 

a 1:1 Jn. 20:30, 31; Hch. 1:1. b 1:2 Jn. 15:27; 2 P. 1:16; 1 Jn. 1:3. c 1:3 Hch. 11:4. 
d 1:5 Mt. 2:1. e 1:5 Neh. 12:4. f 1:6 1 R. 9:4; 2 R. 20:3; Sal. 119:6, 7; 2 Co. 1:12. 

chi niquiyaꞌ pan etzꞌanen ri achok pa ruviꞌ xtika-vi chi ntoc-apu pa racho 
ri Dios richin nuporoj pon, h pa ruviꞌ cꞌa ri Zacarías xka-vi. 10 Y man jubaꞌ 
ta oc israelitas ri quimolon-apu-quiꞌ chiriꞌ chojay i niquiꞌen orar tok najin 
ruporoxic ri pon. 11 Jacꞌariꞌ xucꞌut-riꞌ jun ángel richin ri Ajaf Dios chuvech 
ri Zacarías. Pa derecha che ri altar j ri niporox-vi ri pon, chiriꞌ xpaꞌe-vi ri 
ángel. 12  Ri Zacarías jani na xuxiꞌij-riꞌ k tok xutzꞌet ri ángel, y man nril ta 
achique nuꞌon. 13 Jacꞌa ri ángel xuꞌij che: Zacarías, man taxiꞌij-aviꞌ, l ri Dios 
xracꞌaxaj ri a-oración. m Ri avixayil Elisabet xtalex jun chꞌuti ral, y rat Juan 
rubiꞌ ri acꞌual xtayaꞌ. 14 Jani na xcaquicot y quiꞌ avánima xtanaꞌ, y eqꞌuiy ri 
xquequicot n roma ralaxic ri acꞌual. 15 Roma chuvech ri Dios ri avalcꞌuaꞌl reꞌ 
can xticꞌujeꞌ rukꞌij. o Rijaꞌ man xtukum ta vino, y nis-ta jun chic ruvech yaꞌ 
ri nikꞌabarisan, p y can nojnak chic pe ri Lokꞌolaj Espíritu pa ránima xtuꞌalex 
chukꞌaꞌ ri ruteꞌ. 16 Eqꞌuiy chique ri avinak israelitas xtuꞌon chique chi nitzolij 
chic pe cánima riqꞌuin ri Ajaf, ri can qui-Dios vi. 17 Ja ri Juan ri avalcꞌuaꞌl ri 
xtinabeyaj chuvech ri Ajaf, q y xticꞌujeꞌ ruchukꞌaꞌ ri Lokꞌolaj Espíritu riqꞌuin, 
achel xcꞌujeꞌ riqꞌuin ri profeta Elías, r richin xtuꞌon chique ri teꞌej-tataꞌaj chi 
xquecajoꞌ ri calcꞌuaꞌl, s y richin xtuꞌon chique ri man yeniman ta tzij chi 
xtitzolij-pe cánima chupan ri bey quichin ri choj quicꞌaslen. Quiriꞌ xtuꞌon 
richin nuchojmirisaj-apu cánima jun tinamit ri xticajoꞌ xtiquiꞌen ri nurayij 
ri Ajaf, xchaꞌ ri ángel.

18  Jacꞌariꞌ tok ri Zacarías xucꞌutuj che: ¿Achel xtinvetemaj yin chi kitzij 
ri naꞌij? t Roma xa yin riꞌj chic u y quiriꞌ mismo ri vixayil, xchaꞌ.

19 Jacꞌa ri ángel xuꞌij che: Ja yin ri ángel Gabriel v ri jumul yincꞌo-apu 
chuvech ri Dios richin nin-en ri nrojoꞌ, y yin takon-pe aviqꞌuin richin 
nunya-ka utzulaj rutzijol chave chi xticꞌujeꞌ avalcꞌuaꞌl. 20 Pero rat roma 
man xanimaj ta ri xin-ij chave, vacami xcacanaj can mem, w y man 
xcatiquer ta xcachꞌo, cꞌa terilaꞌ na ri kꞌij tok xtibanataj ri achel xin-ij 
chave, xchaꞌ.

21 Jacꞌa ri israelitas ri coyoꞌen ri Zacarías chojay, satznak cánima 
riqꞌuin ri xlayoj-ka chupan ri lokꞌolaj racho ri Dios. 22  Pero tok xel-pe, 
man nitiquer ta nichꞌo. Jacꞌariꞌ xquinaꞌej chi cꞌo xkꞌalajrises-pe chuvech 
chupan ri lokꞌolaj jay. Ri Zacarías xaxe rukꞌaꞌ nuꞌon richin nichꞌo chique, 
y layoj tiempo xcanaj can mem.

23  Tok xtzꞌakat ri ajani kꞌij x xsamaj pa racho ri Dios, xbe chiracho. 24 Cꞌa 
jubaꞌ tibanataj quiriꞌ pa racho ri Dios, ri Elisabet ri rixayil ri Zacarías jariꞌ 
xunaꞌej chi man ruyon ta chic, y man xel ta pa bey voꞌoꞌ icꞌ. Ri Elisabet 

y 1:25 Gn. 30:23; Is. 4:1. z 1:25 1 S. 1:6. a 1:26 Lc. 1:19. b 1:27 Is. 7:14; Mt. 1:18. 
c 1:28 Jue. 6:12. d 1:28 Lc. 1:42. e 1:31 Gá. 4:4. f 1:32 Fil. 2:10. g 1:33 Dn. 2:44; 
7:14; Mi. 4:7; Jn. 12:34. h 1:35 Mt. 1:20. i 1:35 Mt. 14:33; 26:63; Lc. 1:32; Jn. 1:34; 
20:31; Hch. 8:37; Ro. 1:4. j 1:37 Gn. 18:14; Jer. 32:17; Ro. 4:21. 

quireꞌ nuꞌij: 25 Ri Ajaf quireꞌ favor ruyoꞌon chuve chupan tak re kꞌij ri 
yirucꞌuxlaj-pe richin nrelesaj nuqꞌuix y chiquivech ri vinak ri yinquitzijoj 
roma manak val. z

Jun ángel nuyaꞌ rutzijol chi xtalex ri Jesús
26 Vakiꞌ icꞌ ruchajin ri Elisabet chi quiriꞌ chic rubanon, jariꞌ tok ri 

Dios xutak ri ángel Gabriel a pa jun tinamit rubinan Nazaret ri cꞌo pa 
departamento Galilea, 27 riqꞌuin jun xten b rubinan María ri cꞌutun chic 
richin nicꞌuleꞌ riqꞌuin jun alaꞌ rubinan José. Ri José reꞌ riy-rumam can ri 
rey David. 28  Tok ri ángel xoc-apu ri achique lugar cꞌo-vi ri María, xuꞌij che: 
¡Tiquicot ri avánima rat ri más nimalaj ru-favor ri Dios avilon! Ri Ajaf can 
cꞌo aviqꞌuin. c Y chiquicojol ri ixokiꞌ, ja rat ri más utzulaj tzij x-an chave, d 
xchaꞌ. 29 Jacꞌa ri María tok xracꞌaxaj ri saludo ri xuꞌij ri ángel, can achique 
na xunaꞌ, y xunojij-ka pa ránima chi achique roma chi quiriꞌ jun saludo 
xucꞌul rijaꞌ. 30 Jariꞌ tok ri ángel xuꞌij che: María, man taxiꞌij-aviꞌ. Rat avilon 
ri ru-favor ri Dios. 31 Rat vacami, quiriꞌ xtaꞌan-pe, y xtalex e jun chꞌuti aval 
alaꞌ, y Jesús rubiꞌ xtayaꞌ. 32  Rijaꞌ xticꞌujeꞌ nimalaj rukꞌij, f y xtubinaj Rucꞌajol 
ri nimalaj Dios ri cꞌo pa ruviꞌ ronojel. Rijaꞌ jun riy-rumam can ri rey David, 
y ri Ajaf Dios xtuꞌon che chi xtitzꞌuyeꞌ can chi Rey pa ru-lugar ri David. 
33  Ri Jesús jumul xtuꞌon gobernar pan iviꞌ rix ri rix riy-rumam can ri 
Jacob, y ri ru-gobierno man jun bey xtiqꞌuis, g xchaꞌ ri ángel.

34 Jacꞌa ri María quireꞌ xuꞌij che ri ángel: ¿Achel tok xticꞌujeꞌ val yin tok 
xa man jani quicꞌuleꞌ riqꞌuin ri xtoc vachijil? xchaꞌ.

35 Quireꞌ cꞌa rutzolic rutzij ri María xuꞌon ri ángel: Ja ri Lokꞌolaj 
Espíritu h xtika pan aviꞌ, y xcarumujaj ri ruchukꞌaꞌ ri nimalaj Dios ri cꞌo pa 
ruviꞌ ronojel. Roma cꞌa riꞌ, rat xticꞌujeꞌ acꞌual chiꞌakꞌaꞌ ri xtubinaj Lokꞌolaj 
y Rucꞌajol ri Dios. i 36  Y tavacꞌaxaj cꞌa, chi ja jun ri Elisabet ri (avalpachel, 
avaj-cꞌuaxel) xticꞌujeꞌ acꞌual chukꞌaꞌ, roma ja yan chic vakiꞌ icꞌ quiriꞌ 
rubanon, masque rijaꞌ riꞌj chic y niꞌix chi man alanel ta. 37 Roma ri Dios 
man jun cꞌayef chuvech. j

38  Jacꞌariꞌ tok ri María xuꞌij: Yin, yin jun rusamajinel ri Ajaf. Tibanataj 
cꞌa ri achel xaꞌij chuve, xchaꞌ ri María che ri ángel.

Jacꞌariꞌ xel-e ri ángel chuvech ri María.

Ri María niꞌe chutzꞌetic ri Elisabet
39 Chupan tak ri kꞌij riꞌ, ri María xuꞌon-e rubanic y chaꞌanin xbe pa 

jun tinamit ri cꞌo pa tak (cꞌachelaj, montaña) richin ri departamento 

 San Lucas 1

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



138

 

k 1:41 Hch. 6:3; Ef. 5:18; Ap. 1:10. l 1:42 Jue. 5:24. m 1:43 Lc. 2:11. n 1:45 Jn. 20:29. 
o 1:46 1 S. 2:1. p 1:47 1 Ti. 1:1; Tit. 3:4. q 1:48 1 S. 1:11; Sal. 138:6. r 1:48 Mal. 3:12; 
Lc. 11:27. s 1:49 Sal. 71:19; 126:2, 3. t 1:49 Sal. 111:9. u 1:50 Sal. 85:9; 118:4; 
145:19; 147:11; Mal. 3:16-18; Ap. 19:5. v 1:50 Ex. 20:6. w 1:51 Sal. 98:1; 118:15. 
x 1:51 Sal. 33:10; 1 P. 5:5. y 1:52 1 S. 2:6, 7; Sal. 75:7. z 1:54 Sal. 98:3; Jer. 31:3, 20. 
a 1:55 Gn. 17:19; Gá. 3:16. 

Judea. 40 Tok cꞌo chic chiriꞌ pa tinamit, rijaꞌ xbe chicacho ri Zacarías 
y ri Elisabet, y chiriꞌ pa jay xuꞌon saludar ri Elisabet. 41 Tok ri Elisabet 
xracꞌaxaj ri xuꞌij ri María, ri chꞌuti acꞌual ri royoꞌen, xsilon xunaꞌ rijaꞌ. Y ri 
Elisabet xnoj ri Lokꞌolaj Espíritu pa ránima, k 42  romariꞌ riqꞌuin ruchukꞌaꞌ 
xuꞌij: Chikacojol roj ixokiꞌ, l ja rat ri más utzulaj tzij x-an chave, y utzulaj 
tzij rucꞌulun-pe ri acꞌual ri xtalex chiꞌakꞌaꞌ. 43  ¿Achel chi ri ruteꞌ ri Vajaf m 
yinurutzꞌetaꞌ? ¡Yin can nisatz nucꞌuꞌx! 44 Quiriꞌ nin-ij chave, roma xe 
xinvacꞌaxaj ri achꞌabel richin xinaꞌan saludar, ja xsilon ri acꞌual ri xtalex 
chinukꞌaꞌ roma niquicot. 45 Y rat, utzulaj tzij banon chave chi xanimaj, n 
roma can xtibanataj na vi ri bin chave roma ri Ajaf, xchaꞌ ri Elisabet.

46  Jacꞌariꞌ quireꞌ xuꞌij ri María:
Yin riqꞌuin ronojel vánima ninyaꞌ rukꞌij ri Ajaf. o

 47 Ri vánima niquicot nucꞌak-riꞌ roma ri Dios ri Nucolonel. p
 48 Roma xuyaꞌ ruvech chuvij yin ri rusamajinel chi xa man jun oc 

nukꞌij. q
Pero ja vacami nitiquer-e chi ronojel solaj vinak xtiquiꞌij chi can 

utzulaj tzij r rubanon ri Dios chuve.
 49 Roma ri Dios ri cꞌo ronojel uchukꞌaꞌ pa rukꞌaꞌ, qꞌuiy favores s rubanon 

chuve.
Lokꞌolaj rubiꞌ rijaꞌ, t

 50 Y ri cꞌo rukꞌij rijaꞌ chiquivech, u ri chi solaj chi solaj yekꞌax-e 
chochꞌulef, rijaꞌ can nupokonaj quivech. v

 51 Riqꞌuin ruchukꞌaꞌ rubanon qꞌuiy samaj. w
Ri xquinojij chi can cꞌo quikꞌij, xukasaj quikꞌij. x

 52 Ri nimaꞌk tak gobernadores, xerelesaj pa tak quitzꞌuyubal,
Y xuꞌon chi xcꞌujeꞌ quikꞌij ri man jun oc quikꞌij. y

 53 Ri niquikꞌasaj vayijal, xuyaꞌ ronojel ri nicꞌatzin chique.
Jacꞌa ri beyomaꞌ, choj quiriꞌ xerutak-e, man jun xuya-e chique.

 54 Xojrutoꞌ roj israelitas ri roj rusamajelaꞌ
Roma man rumestan ta chi rupokonan kavech, z

 55 Quiriꞌ rubanon kiqꞌuin, achel ri xusuj chique ri katiꞌt-kamamaꞌ ojer.
Achel ruꞌin can che ri kamamaꞌ Abraham a y chike roj ri roj riy-

rumam can.
Quiriꞌ xuꞌij ri María.
56  Y xcꞌujeꞌ cami oxiꞌ icꞌ ri María riqꞌuin ri Elisabet, cꞌajariꞌ xtzolij 
chiracho.

Ri ralaxic ri Juan ri Bautista
57 Tok xril kꞌij chi ri Elisabet nalex ri chꞌuti ral, chꞌuti alaꞌ ri xalex. 58 Tok ri 

ru-vecinos y ri (ralpachel, raj-cꞌuaxel) xquicꞌaxaj chi ri Ajaf jani na xupokonaj 
ruvech ri Elisabet, xequicot b riqꞌuin. 59 Jacꞌa tok xtzꞌakat vakxakiꞌ rukꞌij ri 
chꞌuti alaꞌ, rijeꞌ xepe roma niꞌan circuncidar c ri acꞌual, achel nuꞌij chupan ri ley 
ri xyoꞌox che ri Moisés. Can ja rubiꞌ ri rutataꞌ niquibilaꞌ che, romariꞌ Zacarías 
yechaꞌ che ri chꞌuti alaꞌ. 60 Jacꞌa ri ruteꞌ ri chꞌuti acꞌual quireꞌ rutzolic quitzij 
xuꞌon: Ri acꞌual man xtubinaj ta achel rubiꞌ ri rutataꞌ; Juan d xtubinaj ri acꞌual.

61 Jacꞌariꞌ xquiꞌij che ri Elisabet: ¿Achique roma najoꞌ chi Juan nubinaj 
ri aval, tok man jun (ivalpachel, ivaj-cꞌuaxel) quiriꞌ rubiꞌ? yechaꞌ.

62  Jacꞌariꞌ tok xquiꞌen-apu quikꞌaꞌ che ri Zacarías ri rutataꞌ ri acꞌual, 
richin niquicꞌutuj achique rubiꞌ nrojoꞌ nuyaꞌ ri acꞌual. 63  Y ri Zacarías 
xucꞌutuj jun pedazo tabla, y quireꞌ xutzꞌibaj chuvech: Ri acꞌual Juan 
xtubinaj. Jariꞌ xbano chique conojel chi can achique na xquinaꞌ. 64 Jacꞌariꞌ 
tok xtiquer chic xchꞌo ri Zacarías. Xsokꞌopitaj chic ri rakꞌ, e y riqꞌuin 
ruchꞌabel nuyalaꞌ rukꞌij ri Dios. 65 Jacꞌa ri qui-vecinos chiconojel xquixiꞌij-
quiꞌ, y pa ronojel tak tinamit ri pa tak (cꞌachelaj, montaña) richin ri Judea 
xbe-vi rutzijol ri xbanataj. 66  Y conojel ri xeꞌacꞌaxan niquiyec-ka f pa tak 
cánima ri nitzijos chique, y niquiꞌij: ¿Achique cami samaj rucꞌamon-pe ri 
chꞌuti acꞌual reꞌ? yechaꞌ. Roma nikꞌalajin chi ruchukꞌaꞌ ri Ajaf cꞌo riqꞌuin. g

Ri Zacarías nuyaꞌ rukꞌij ri Dios
67 Jacꞌariꞌ tok ri Zacarías, ri rutataꞌ ri chꞌuti acꞌual, xnoj ri Lokꞌolaj 

Espíritu pa ránima, h romariꞌ quireꞌ xukꞌalajrisaj:
 68 Tiyoꞌox cꞌa rukꞌij ri Ajaf Dios kichin roj israelitas, i

Roma roj rucꞌuxlan-pe ri roj rutinamit, y roj rulokꞌon pa quikꞌaꞌ ri 
ecꞌo pa kaviꞌ. j

 69 Ruyacon-pe jun Kacolonel ri cꞌo nimalaj ruchukꞌaꞌ,
Jun riy-rumam can ri David k ri rusamajinel ri Dios ojer.

 70 Reꞌ ruyuken-riꞌ riqꞌuin ri quikꞌalajrisan-pe ri chojmilaj tak profetas 
ojer, tok ri Dios xuyaꞌ chꞌabel chique richin xel pa quichiꞌ, l

 71 Chi can nkurucol chiquivech ri itzel nkojquitzꞌet, y nkurucol pa 
quikꞌaꞌ ri man nkojcajoꞌ ta,

 72 Richin nibanataj ri xusuj chique ri katiꞌt-kamamaꞌ ojer chi nupokonaj 
quivech,

Y richin nikꞌalajin chi man rumestan m ta ri lokꞌolaj ruvujil cꞌaslen n ri 
xuꞌon ojer can.

 73 Can xuya-vi rutzij o che ri kamamaꞌ Abraham,
Chi can xtuya-vi chike roj ri roj riy-rumam can ri Abraham,

 74 Chi tok ri Ajaf Dios roj rucolon chic chiquivech ri itzel nkojquitzꞌet 
chiriꞌ, p

Manak xtikaxiꞌij ta kiꞌ nikaꞌan ri nrojoꞌ rijaꞌ q
 75 Riqꞌuin jun chojmilaj y chꞌajchꞌoj cꞌaslen chuvech, r ri ajani kꞌij 

nkucꞌase-e chochꞌulef.
 76 Jacꞌa rat chꞌuti nucꞌajol, xchaꞌ ri Zacarías, xtiꞌix chave chi rat jun ru-

profeta ri nimalaj Dios ri cꞌo pa ruviꞌ ronojel,
Roma ja rat ri xcanabeyaj chuvech ri Ajaf richin nachojmirisaj ri 

rubey, s
 77 Y ja rat xcayoꞌon rutzijol chique ri rutinamit,

Chi ri Dios nuꞌon perdonar quimac richin yecolotaj.
 78 Quiriꞌ nuꞌon ri ka-Dios kiqꞌuin roma can nkurojoꞌ y nupokonaj kavech.

Romariꞌ, cꞌa chicaj nutak-vi-pe ri Jun ri niyoꞌon sakil t pa kánima. Ri 
Jun riꞌ achel ri kꞌij tok ntel-pe,

 79 Richin nuyicꞌaj cánima ri ecꞌo pa kꞌekuꞌn, y ri ecꞌo chuxeꞌ rumujal ri 
camic, u

Y nkurucꞌuaj chupan ri bey ri nicꞌamo-pe uxlanen pa kánima.
Quiriꞌ xuꞌij ri Zacarías.
80 Y ri acꞌual niqꞌuiy, y quiriꞌ mismo ri rucꞌaslen benak pa jotol chuvech 
ri Dios, v y pa tak chakijlaj tzꞌiran ulef xcꞌuje-vi, cꞌa xerilaꞌ na ri kꞌij richin 
xucꞌut-riꞌ chiquivech ri ruvinak israelitas richin xutzꞌuc samaj chiquicojol.

Ri ralaxic ri Jesús 
(Mt. 1:18‑25)

2  1 Chupan tak ri kꞌij riꞌ, ri rey Augusto César xutak rubixic chique 
conojel vinak chi nicꞌatzin niquitzꞌibaj quibiꞌ. 2  Ri naꞌey tzꞌiban 

(biꞌaj, binaj) reꞌ, w x-an pa ru-tiempo ri Cirenio ri gobernador pa rochꞌulef 
Siria. 3  Conojel ri man ecꞌo ta pa tak quitinamit, xcꞌatzin chi xequitzꞌibaj 
quibiꞌ pa tak quitinamit. 4 Cꞌo cꞌa jun achi rubinan José xel-pe pa tinamit 
Nazaret ri cꞌo pa ru-cuenta ri Galilea y xbe pa Belén, x ri rutinamit can ri 
rey David chiriꞌ pa departamento Judea. Quiriꞌ xuꞌon ri José roma rijaꞌ 
riy-rumam can ri David, y 5 y xcꞌatzin chi chiriꞌ xequitzꞌibaj-vi quibiꞌ junan 

riqꞌuin ri María ri jachon chic che richin nicꞌuleꞌ riqꞌuin. Jacꞌa ri María xa 
jubaꞌ chic nrojoꞌ chi nicꞌachoj riqꞌuin acꞌual. 6  Chiriꞌ pa Belén ecꞌo-vi rijeꞌ 
tok xtzꞌakat kꞌij chi ri María xalex ral. z 7 Chꞌuti alaꞌ a ri naꞌey ral ri María, 
y xubolkotij pa tziek, y xucotzꞌobaꞌ pa jun quivayibal quiej-váquix, roma 
manak chic qui-lugar xquil pa posada.

Ri eyukꞌunel y ri ángeles
8  Chunakaj apu ri Belén ecꞌo yukꞌunel yecꞌujeꞌ pa tak juyuꞌ ri 

niquijalala-quiꞌ richin yequivaraj ri botzaj tak cavaj. 9 Cꞌate xquitzꞌet, 
cꞌo jun ángel richin ri Ajaf xucꞌut-riꞌ chiquivech. Y ri rusakil ri Ajaf 
xerusakarisaj y jani na xquixiꞌij-quiꞌ. b 10 Jacꞌa ri ángel xuꞌij chique: Man 
tixiꞌij-iviꞌ. Roma yin jun utzulaj rutzijol nucꞌamon-pe chive richin chi 
yixquicot chi nimalaj ivonojel. c 11 Roma vacami pa Belén ri rutinamit ri 
rey David, xalex jun Colonel d ivichin rix, ri takon-pe chucolic rutinamit ri 
Dios, y can Ajaf vi. e 12  Ri retal chi ja ri chꞌuti acꞌual xivil, kꞌalaj bolkotin 
pa tziek y cotzꞌoban pa jun quivayibal quiej-váquix, xchaꞌ ri ángel. 13  Cꞌate 
cꞌa xquitzꞌet, riqꞌuin ri ángel xeꞌepapoꞌ chi miles ángeles ri epetenak 
chicaj, ri niquiyaꞌ rukꞌij f ri Dios, y niquiꞌij:
 14 ¡Nimalaj rukꞌij nucꞌul ri Dios chicaj!

¡Y ri vaveꞌ chochꞌulef uxlanen g niquicꞌul pa cánima ri yecꞌulu ri 
ru-favor!

15 Tok ri ángeles xetzolij-e chicaj, ri yukꞌunel jariꞌ xquibila-ka 
chiquivech: Vacami, joꞌ cꞌa pa Belén h chutzꞌetic ri achique xbanataj, ri 
xutak-pe rutzijol ri Ajaf chike.

16  Xebe cꞌa chaꞌanin chutzꞌetic, y can xequil-vi ri María, ri José y ri 
acꞌual cotzꞌoban pa jun quivayibal quiej-váquix. 17 Tok xquitzꞌet ri acꞌual, 
xquitzijoj-apu ri xbix chique roma ri ángel chirij ri chꞌuti acꞌual reꞌ, 
18  y conojel ri yeꞌacꞌaxan, can achique na xquinaꞌ, roma ri niquitzijoj 
ri yukꞌunel. 19 Jacꞌa ri María yeruyec-ka pa ránima i ronojel ri niquiꞌij 
ri yukꞌunel, y can qꞌuiy nunojij chirij. j 20 Ri yukꞌunel niquiyalaꞌ rukꞌij 
y niquinimirisaj rubiꞌ ri Dios xetzolij-e, roma ronojel ri xquicꞌaxaj y 
xquitzꞌet, ja achel ruꞌin can ri ángel chique.

Rucꞌaslen ri acꞌual Jesús nijach pa rukꞌaꞌ ri Dios
21 Tok xtzꞌakat vakxakiꞌ kꞌij richin chi ri acꞌual niꞌan circuncidar, k ja kꞌij 

riꞌ xquiyaꞌ rubiꞌ, y JESUS rubiꞌ l xquiyaꞌ, roma quiriꞌ ruꞌin can ri ángel chi 
tubinaj ri acꞌual tok ri María man jani retal chi nicꞌujeꞌ acꞌual chukꞌaꞌ.

22  Tok xtzꞌakat kꞌij chi niquichꞌajchꞌojrisaj-quiꞌ m achel nuꞌij ri ley ri 
xyoꞌox che ri Moisés, ri José y ri María xquicꞌuaj ri Jesús pa tinamit 
Jerusalem, richin xquijach ri rucꞌaslen pa rukꞌaꞌ ri Ajaf Dios. 23  Quiriꞌ 
xquiꞌen roma ri ley richin ri Ajaf nuꞌij: Ri naꞌey ral ri teꞌej nalex, si 
chꞌuti alaꞌ, ri rucꞌaslen ri acꞌual riꞌ can richin vi ri Ajaf. n 24 Y richin 
niquichꞌajchꞌojrisaj-quiꞌ, xquiꞌen achel nuꞌij ri ley chi quequisujuꞌ caꞌiꞌ 
ixcuraꞌ o caꞌiꞌ chꞌutik palomas chuvech ri Dios.

25 Chiriꞌ pa tinamit Jerusalem ri tiempo riꞌ, cꞌo jun achi rubinan 
Simeón. Ri achi reꞌ choj rucꞌaslen y can nuyaꞌ rukꞌij ri Dios, cꞌo ri Lokꞌolaj 
Espíritu riqꞌuin y can royoꞌen o chi xtipe ri Jun ri xtucolo quichin ri 
israelitas. 26  Ri Lokꞌolaj Espíritu rukꞌalajrisan che ri Simeón chi man 
xtutzꞌet ta ruvech ri camic cꞌa ja tok rutzꞌeton chic can ri Jun ri xtutak-pe 
ri Ajaf chucolic ri rutinamit. 27 Chupan ri kꞌij tok ri teꞌej-tataꞌaj xquicꞌuaj 
ri acꞌual pa racho ri Dios richin niquiꞌen ri achel nuꞌij ri ley, ja kꞌij riꞌ tok 
ri Lokꞌolaj Espíritu xuꞌon che ri Simeón chi xbe pa racho ri Dios. p 28  Ri 
Simeón xuchꞌelej ri acꞌual, y quireꞌ xuꞌij richin xuyaꞌ rukꞌij ri Dios:
 29 Ajaf, vacami utz chic richin yinacꞌol-e q chochꞌulef; cꞌo chic uxlanen 

pa vánima yiꞌe,
Roma xbanataj ri achel xaꞌij chuve.

 30 Roma riqꞌuin nuvech xintzꞌet can ri Colonel ri petenak aviqꞌuin. r
 31 Rat xaya-pe quichin conojel quivech vinak. s
 32 Ja rijaꞌ niyoꞌon Sakil t pa cánima ri man israelitas ta,

Y roma rijaꞌ xticꞌujeꞌ kakꞌij roj ri atinamit Israel,
xchaꞌ ri Simeón.

33  Ri José y ri ruteꞌ ri Jesús, can achique na xquinaꞌ xquicꞌaxaj ri nuꞌij ri 
Simeón pa ruviꞌ ri acꞌual. 34 Ri Simeón xucꞌutuj ru-favor ri Dios pa quiviꞌ, 
y quireꞌ xuꞌij che ri María: Tatzꞌetaꞌ na peꞌ, ri acꞌual reꞌ yoꞌon-pe richin chi 
eqꞌuiy israelitas xquecolotaj, pero eqꞌuiy ri xquetzak, u y yoꞌon-pe richin 
jun retal chiquivech ri vinak roma ri Dios, pero ecꞌo ri xa xtiquipaba-
quiꞌ chuvech ri xtuꞌij. 35 Roma rijaꞌ xtekꞌalajin-pe ri achique cꞌo pa tak 
cánima ri vinak, y roma ri itzel ri xtiꞌan che ri Jesús, rat achel jun espada 
xtukꞌasaj rupan ri avánima xtanaꞌ, xchaꞌ ri Simeón.

36  (Chukaꞌ, ka) chiriꞌ cꞌo jun ixok riꞌj chic rubinan Ana, riy-rumam can 
jun chique ri doce tataꞌaj quichin ri israelitas rubinan Aser, y rumiꞌal 
can jun achi rubinan Fanuel. Ri Ana reꞌ jun profeta, v y xaxe vukuꞌ junaꞌ 
xquicꞌuaj-quiꞌ riqꞌuin ri rachijil, 37 roma xa chaꞌanin xmalcanij can, y man 
xcꞌuleꞌ ta chic jun bey. Rijaꞌ ochenta y cuatro chic rujunaꞌ, kꞌij-kꞌij niꞌe-

apu pa racho ri Dios, chi chakꞌaꞌ chi pakꞌij w nuyaꞌ rukꞌij ri Dios riqꞌuin 
cochꞌon vayijal y oración. 38  Ri Ana jariꞌ xjel-apu chiriꞌ, xutzꞌet ri najin y 
xuyaꞌ matiox che ri Dios. Y can nutzijoj ri acꞌual Jesús chique conojel ri 
aj-Jerusalem ri coyoꞌen x quicolic pa quikꞌaꞌ ri ecꞌo pa quiviꞌ.

Ri José y ri María yetzolij pa tinamit Nazaret
39 Tok xquiꞌen yan can ronojel ri nuꞌij chupan ri ley ri xuyaꞌ ri Ajaf, 

ri José y ri María xetzolij pa cacho ri cꞌo pa Nazaret, y jun tinamit ri cꞌo 
pa ru-cuenta ri Galilea. 40 Jacꞌa ri acꞌual niqꞌuiy, nicꞌuje-pe ruchukꞌaꞌ, 
niqꞌuiyer ri noꞌoj cꞌo riqꞌuin y cꞌo ru-favor ri Dios pa ruviꞌ.

Ri acꞌual Jesús nitzijon quiqꞌuin ri achiꞌaꞌ pa racho ri Dios
41 Ri rute-rutataꞌ ri Jesús, juna-junaꞌ yebe pa tinamit Jerusalem, tok 

nuka rukꞌijul ri nimakꞌij pascua. z 42  Tok doce chic rujunaꞌ ri Jesús, 
xejote-e pa Jerusalem roma ri nimakꞌij pascua, achel quibanon-pe juna-
junaꞌ. 43  Tok xekꞌax rukꞌijul ri nimakꞌij, ja etzolijnak chicacho chiriꞌ, man 
xquinaꞌej ta chi ri Jesús xa xcꞌujeꞌ can pa tinamit Jerusalem. 44 Rijeꞌ 
xquinojij chi ri acꞌual benak chiquicojol ri junan epetenak quiqꞌuin, 
y quiriꞌ xebin jun kꞌij. Xa cꞌa ja tok xquicꞌutulaꞌ chique ri (calpachel, 
caj-cꞌuaxel) y chique ri queteman quivech, cꞌajariꞌ xquinaꞌej chi xa 
man petenak ta quiqꞌuin. 45 Y roma man xquil ta, ri José y ri María 
niquicanolaꞌ ri acꞌual xetzolij chic jun bey cꞌa pa tinamit Jerusalem.

46  Oxiꞌ kꞌij tisatz can ri acꞌual chiriꞌ, cꞌajariꞌ xquil pa racho ri Dios, 
tzꞌuyul-apu chiquicojol ri achiꞌaꞌ qꞌuiy queteman chirij ri ley ri xyoꞌox 
che ri Moisés, nracꞌaxaj ri niquiꞌij y cꞌo nucꞌutula-apu chique. 47 Conojel 
ri yeꞌacꞌaxan ri nuꞌij ri acꞌual can achique na niquinaꞌ, a roma ronojel 
ri nicꞌutux-apu che, ronojel pa ruchojmil nutzolij-pe rubixic b chique ri 
achiꞌaꞌ riꞌ; can kꞌalaj chi jabel (nikꞌax, ninoꞌ) chuvech ri niꞌix. 48  Tok ri 
José y ri María xquitzꞌet ri acꞌual, achique na xquinaꞌ. Y ri ruteꞌ xuꞌij che 
ri Jesús: ¡Val! ¿Achique roma quireꞌ xaꞌan chike? Tatzꞌetaꞌ la atataꞌ y yin, 
rat kacanon pa ronojel lugar. Avoma nikꞌaxo ri kánima roma man jun 
yatkil, xchaꞌ.

49 Jariꞌ tok rijaꞌ xuꞌij chique: ¿Achique roma yinicanoj? ¿Man iveteman 
ta cꞌa chi ja ri nrojoꞌ ri Nataꞌ Dios, jariꞌ ri nicꞌatzin chi nin-en? c xchaꞌ.

50 Jacꞌa ri xuꞌij ri Jesús chique ri José y ri María man (xkꞌax, xnoꞌ) ta 
chiquivech. d

51 Cꞌajariꞌ xtzolij-pe chiquij ri rute-rutataꞌ richin xepe chicacho ri pa 
tinamit Nazaret, y can nunimaj quitzij. Ronojel ri xbanataj pa Jerusalem 

riqꞌuin ri acꞌual, ri María yeruyec pa ránima. e 52  Jacꞌa ri Jesús can niqꞌuiy 
ri noꞌoj cꞌo riqꞌuin, niqꞌuiy rupalen, y can utz nitzꞌetetaj roma ri Dios y 
coma ri vinak. f

Ri Juan ri Bautista nutzijoj ri ruchꞌabel ri Dios 
(Mt. 3:1‑12; Mr. 1:1‑8; Jn. 1:19‑28)

3  1 Cꞌo yan quince junaꞌ toc rey ri jun achi Tiberio César rubiꞌ, y 
chiquicojol ri gobernadores ri ecꞌo pa rukꞌaꞌ, cꞌo ri Poncio Pilato ri 

nuꞌon gobernar pa departamento Judea. Jun chic, ja ri Herodes ri nuꞌon 
gobernar pa departamento Galilea. Jun chic, ja ri Felipe g ri runimal 
ri Herodes ri nuꞌon gobernar pa quiviꞌ ri lugares quibinan Iturea y 
Traconite. Jun chic, ja ri Lisanias ri nuꞌon gobernar pa ruviꞌ ri lugar 
rubinan Abilinia. 2  Ri tiempo riꞌ, ja ri Anás y ri Caifás h ri enimalaj tak 
sacerdotes chiriꞌ pan Israel, y ja tiempo riꞌ xchꞌo ri Dios che ri Juan ri 
rucꞌajol ri Zacarías pa chakijlaj tzꞌiran ulef. 3  Ri Juan ronojel tinamit ri 
ecꞌo chunakaj ri rakan-yaꞌ Jordán xkꞌax-vi. Rijaꞌ nutzijoj chique ri vinak 
chi tiquijalaꞌ quinoꞌoj, tiquiyaꞌ can ri mac y tiquibanaꞌ bautizar quiꞌ richin 
chi ri Dios nuꞌon perdonar ri quimac. i 4 Ri nutzijoj ri Juan, ja achel ri 
rutzꞌiban can ri profeta Isaías ojer, ri quireꞌ nuꞌij:

Pa chakijlaj tzꞌiran ulef cꞌo jun ri xtichꞌo riqꞌuin ruchukꞌaꞌ y xtubilaꞌ:
Tibana-apu rubanic ri bey ri xtikꞌax-vi ri Ajaf,
Utz-utz tichojmij-apu. j

 5 Ronojel sivan nicꞌatzin chi yenojses;
Chi chꞌutiꞌk chi nimaꞌk tak juyuꞌ quekases.
Ri cotocak tak bey, choj tiꞌan chique,
Y ri cujcak tak bey, liꞌan tiꞌan chique.

 6 Y conojel vinak xtiquitzꞌet ri achique nuꞌon ri Dios richin nicolon. k
Quiriꞌ ri rutzꞌiban can ri Isaías.

7 Y ri Juan quireꞌ nuꞌij chique ri nequimolo-quiꞌ riqꞌuin richin yeꞌan-e 
bautizar: Rix xa rix achel itzel tak cumatz. ¿Achique xyoꞌon rutzijol chive 
chi quixenimaj chuvech ri castigo ri xtutak-pe ri Dios más chikavech 
apu? 8  Rix nicꞌatzin nikꞌalajin iviqꞌuin chi kitzij ijalon inoꞌoj y iyoꞌon can 
ri mac. l Y man iyon titzꞌuc-ka runojixic pan ivánima chi roma rix riy-
rumam can ri Abraham, romariꞌ xquixcolotaj. Roma yin nin-ij chi xa ta ri 
Dios nrojoꞌ, rijaꞌ yeruꞌon riy-rumam ri Abraham chique ri abaj ri yeꞌitzꞌet 
vaveꞌ. 9 Jacꞌa rix xa rix achel ri cheꞌ ri yoꞌon chic apu icaj chirij ri quixeꞌ; 
xa achique na cheꞌ xe xa man nuyaꞌ ta utzulaj ruvech, nichoy-e y nicꞌak 

pa kꞌakꞌ, m xchaꞌ ri Juan. 10 Jacꞌariꞌ tok ri quimolon-apu-quiꞌ xquicꞌutuj 
che: Si quiriꞌ, ¿achique nicꞌatzin chi nikaꞌan? n xechaꞌ. 11 Y ri Juan xuꞌij 
chique: Ri cꞌo caꞌiꞌ rutziak, tuyaꞌ jun che ri manak rutziak. Y ri cꞌo pan 
riqꞌuin, tuyaꞌ che ri manak oc nutij, o xchaꞌ chique. 12  Quiriꞌ mismo ecꞌo 
jujun cꞌuluy tak impuestos p xeꞌeka riqꞌuin ri Juan richin yeꞌan-e bautizar, 
ri quireꞌ xquicꞌutuj che: Tijonel, y roj, ¿achique nicꞌatzin chi nikaꞌan? 
xechaꞌ. 13  Ri Juan xuꞌij chique: Rix man ticꞌutuj ruviꞌ ri impuestos, xaxe 
ri bin chive, xe riꞌ ticꞌutuj, xchaꞌ. 14 (Chukaꞌ, ka) ecꞌo soldados ri quireꞌ 
xquicꞌutuj-apu che ri Juan: Y roj, ¿achique nicꞌatzin chi nikaꞌan? xechaꞌ. 
Rijaꞌ xuꞌij chique: Man roma ta chi rix soldados yeꞌimajlaꞌ qui-cosas ri 
vinak, q ni man jun achique tikꞌebaj chiquij, r y ticuker icꞌuꞌx riqꞌuin ri 
ajani nichꞌec, xchaꞌ ri Juan.

15 Ri israelitas coyoꞌen chi nikꞌalajin chiquivech achique chi achi ri Juan, 
y niquibilaꞌ pa tak cánima chi riqꞌuin jubaꞌ, ja rijaꞌ ri Jun ri takon-pe chucolic 
rutinamit ri Dios. s 16 Jacꞌa ri Juan quireꞌ xuꞌij chique conojel ri ecꞌo-apu chiriꞌ: 
Can kitzij na vi chi yin pa yaꞌ yixin-en-vi bautizar. Pero cꞌo Jun xtipe ri más cꞌo 
rukꞌij y más cꞌo uchukꞌaꞌ pa rukꞌaꞌ que chinuvech yin. Rijaꞌ riqꞌuin ri Lokꞌolaj 
Espíritu y riqꞌuin kꞌakꞌ xquixruꞌon bautizar. t Y nis-ta chusolic ximibel ruxajab, 
man nucꞌul ta chi ja yin yibano. 17 Rijaꞌ rubanon chic rubanic richin yerelesaj-e 
ri yeniman ri Dios chiquicojol ri man yeniman ta, achel tok jun achi rucꞌuan 
chic jun cheꞌ pa rukꞌaꞌ richin nucꞌak pa cakꞌikꞌ ri ru-trigo chꞌeyon chic. Rijaꞌ 
xtuyec ri trigo, jacꞌa ri (ruxeqꞌuelal, rupuxqꞌuil) xtuporoj chupan ri kꞌakꞌ ri man 
jun bey xtichup, xchaꞌ ri Juan. 18 Riqꞌuin chꞌabel achel reꞌ y riqꞌuin qꞌuiy chic 
más ri xubilaꞌ, ri Juan xutzijoj ri utzulaj ruchꞌabel ri Jesucristo chique ri vinak.

19 Cꞌo cꞌa jun kꞌij ri Herodes ri nibano gobernar ri rucaj parte richin ri 
rochꞌulef ri cꞌo-vi, xchꞌolix roma ri Juan, u roma ri Herodes rubanon-ka 
rixayil che ri Herodías rixayil ri Felipe ri mismo runimal ri Herodes, y 
(chukaꞌ, ka) roma chꞌakaꞌ chic itzel tak noꞌoj ri rubanaloꞌn. 20 Y pa ruviꞌ riꞌ 
ri Herodes xutzꞌapij ri Juan pa cárcel.

Ri Jesús niꞌan bautizar 
(Mt. 3:13‑17; Mr. 1:9‑11)

21 Tok ri Juan yeruꞌon bautizar ri vinak, ja jun ri Jesús x-an bautizar, y 
tok ri Jesús najin riqꞌuin oración chiriꞌ, xjakataj ri rocaj. 22  Y ri Lokꞌolaj 
Espíritu can kꞌalaj achel ru-cuerpo jun paloma ri xka-pe pa ruviꞌ. Y 
xcꞌaxataj jun kulaj petenak cꞌa chicaj ri quireꞌ xuꞌij: Ja rat ri Nucꞌajol; yin 
can yatinjoꞌ y niquicot vánima aviqꞌuin, v xchaꞌ ri chꞌabel riꞌ.

Ri quibiꞌ ri ratiꞌt-rumamaꞌ ri Jesús 
(Mt. 1:1‑17)

23  Jun cami treinta rujunaꞌ w ri Jesús chiriꞌ tok (xutzꞌom, xuchop) ri 
samaj ri yoꞌon-pe che roma ri Dios. Chiquivech ri vinak, ri Jesús xa 
rucꞌajol ri José. x
Y ri José rucꞌajol can ri Elí.
24 Ri Elí reꞌ, rucꞌajol can ri Matat,
y ri Matat rucꞌajol can ri Leví,
y ri Leví rucꞌajol can ri Melqui,
y ri Melqui rucꞌajol can ri Jana,
y ri Jana rucꞌajol can jun chic achi xubinaj José.
25 Ri José reꞌ, rucꞌajol can ri Matatías,
y ri Matatías rucꞌajol can ri Amós,
y ri Amós rucꞌajol can ri Nahum,
y ri Nahum rucꞌajol can ri Esli,
y ri Esli rucꞌajol can ri Nagai.
26  Ri Nagai reꞌ, rucꞌajol can ri Maat,
y ri Maat rucꞌajol can jun chic achi xubinaj Matatías,
y ri Matatías reꞌ, rucꞌajol can ri Semei,
y ri Semei rucꞌajol can jun chic achi xubinaj José,
y ri José reꞌ, rucꞌajol can ri Judá.
27 Ri Judá reꞌ, rucꞌajol can ri Joana,
y ri Joana rucꞌajol can ri Resa,
y ri Resa rucꞌajol can ri Zorobabel,
y ri Zorobabel rucꞌajol can ri Salatiel,
y ri Salatiel rucꞌajol can ri Neri.
28  Ri Neri reꞌ, rucꞌajol can jun chic achi xubinaj Melqui,
y ri Melqui rucꞌajol can ri Adi,
y ri Adi rucꞌajol can ri Cosam,
y ri Cosam rucꞌajol can ri Elmodam,
y ri Elmodam rucꞌajol can ri Er.
29 Ri Er reꞌ, rucꞌajol can ri Josué,
y ri Josué rucꞌajol can ri Eliezer,
y ri Eliezer rucꞌajol can ri Jorim,
y ri Jorim rucꞌajol can jun chic achi xubinaj Matat.
30 Ri Matat reꞌ, rucꞌajol can jun chic achi xubinaj Leví,
y ri Leví rucꞌajol can ri Simeón,
y ri Simeón rucꞌajol can jun chic achi xubinaj Judá,
y ri Judá rucꞌajol can jun chic achi xubinaj José,

y ri José rucꞌajol can ri Jonán,
y ri Jonán rucꞌajol can ri Eliaquim.
31 Ri Eliaquim reꞌ, rucꞌajol can ri Melea,
y ri Melea rucꞌajol can ri Mainán,
y ri Mainán rucꞌajol can ri Matata,
y ri Matata rucꞌajol can ri Natán. y
32  Ri Natán reꞌ, rucꞌajol can ri David,
y ri David rucꞌajol can ri Isaí, z
y ri Isaí rucꞌajol can ri Obed, a
y ri Obed rucꞌajol can ri Booz,
y ri Booz rucꞌajol can ri Salmón,
y ri Salmón rucꞌajol can ri Naasón.
33  Ri Naasón reꞌ, rucꞌajol can ri Aminadab,
y ri Aminadab rucꞌajol can ri Aram,
y ri Aram rucꞌajol can ri Esrom,
y ri Esrom rucꞌajol can ri Fares,
y ri Fares rucꞌajol can jun chic achi xubinaj Judá.
34 Ri Judá reꞌ, rucꞌajol can ri Jacob,
y ri Jacob rucꞌajol can ri Isaac,
y ri Isaac rucꞌajol can ri Abraham,
y ri Abraham rucꞌajol can ri Taré,
y ri Taré rucꞌajol can ri Nacor. b
35 Ri Nacor reꞌ, rucꞌajol can ri Serug,
y ri Serug rucꞌajol can ri Ragau,
y ri Ragau rucꞌajol can ri Peleg,
y ri Peleg rucꞌajol can ri Heber,
y ri Heber rucꞌajol can ri Sala.
36  Ri Sala reꞌ, rucꞌajol can ri Cainán,
y ri Cainán rucꞌajol can ri Arfaxad,
y ri Arfaxad rucꞌajol can ri Sem, c
y ri Sem rucꞌajol can ri Noé,
y ri Noé rucꞌajol can ri Lamec.
37 Ri Lamec reꞌ, rucꞌajol can ri Matusalén,
y ri Matusalén rucꞌajol can ri Enoc,
y ri Enoc rucꞌajol can ri Jared,
y ri Jared rucꞌajol can ri Mahalaleel,
y ri Mahalaleel rucꞌajol can jun chic achi xubinaj Cainán.
38  Ri Cainán reꞌ, rucꞌajol can ri Enós,
y ri Enós rucꞌajol can jun achi xubinaj Set,

y ri Set rucꞌajol can ri Adán,
y ri Adán ralcꞌuaꞌl ri Dios. d

Ri itzel nutij rukꞌij chi nutakchiꞌij ri Jesús pa mac 
(Mt. 4:1‑11; Mr. 1:12, 13)

4  1 Tok ri Jesús banon chic bautizar, rijaꞌ nojnak ri Lokꞌolaj Espíritu pa 
ránima e xuyaꞌ can ri rakan-yaꞌ Jordán, y xucꞌuax f roma ri Espíritu 

pa chakijlaj tzꞌiran ulef. 2  Chiriꞌ xcꞌuje-vi cuarenta kꞌij, g y chupan tak ri 
kꞌij riꞌ, man jun achique xutij. Y tok xekꞌax ri kꞌij riꞌ, xpe ruvayijal, jacꞌa ri 
itzel nutij rukꞌij chirij richin nrojoꞌ nutakchiꞌij pa mac. h 3  Romariꞌ quireꞌ 
xuꞌij che ri Jesús: Si kitzij chi rat Rucꞌajol ri Dios, taꞌij che ri abaj reꞌ chi 
toc pan.

4 Jacꞌa ri Jesús xuꞌij che: Chupan ri tzꞌiban can quireꞌ nuꞌij: Ri vinak 
man xe ta pan nicꞌatzin che ri quicꞌaslen, ja jun ronojel ruchꞌabel ri Dios, i 
xchaꞌ che.

5 Jacꞌariꞌ tok ri itzel xucꞌuaj ri Jesús chuvech jun juyuꞌ naj jotol chicaj, y 
pa jun chꞌuti rato xucꞌut ronojel ri nimalaj tak cuchukꞌaꞌ ri aj-rochꞌulef tak 
gobierno chuvech. 6  Y xuꞌij cꞌa che: Yin ninjach pan akꞌaꞌ ri nimalaj tak 
uchukꞌaꞌ reꞌ, y ri nimalaj tak quibeyomal richin naꞌan gobernar pa quiviꞌ, 
roma pa nukꞌaꞌ yin jachon-vi, y cꞌo nukꞌaꞌ chi ninyaꞌ che xa achok che na 
ri ninjoꞌ ninya-vi. 7 Roma cꞌa riꞌ, si rat yaxuqueꞌ chinuvech richin nayaꞌ 
nukꞌij, ronojel reꞌ xtoc avichin, xchaꞌ ri itzel.

8  Jacꞌa ri Jesús richin xutzolij rutzij, quireꞌ xuꞌij: Catel-e viqꞌuin rat 
Satanás, roma chupan ri tzꞌiban can quireꞌ nuꞌij: Ja chuvech ri Avajaf Dios 
caxuque-vi, y xaxe rijaꞌ tayaꞌ rukꞌij, j xchaꞌ.

9 Jacꞌariꞌ tok ri itzel xucꞌuaj ri Jesús pa tinamit Jerusalem, xujotoba-e 
hasta ri más naj e pa ruviꞌ ri racho ri Dios, y xuꞌij che: Si kitzij chi rat 
Rucꞌajol ri Dios, k tatorij-ka-aviꞌ vaveꞌ, 10 roma chupan ri tzꞌiban can quireꞌ 
nuꞌij:

Ri Dios xtuꞌij chique ri ru-ángeles chi xcatquichajij;
11 y,

Xcatquiliꞌej pa quikꞌaꞌ,
Richin man (xtapakꞌij, xtacopij) ta avakan chuvech abaj, l

xchaꞌ che.
12  Jacꞌa ri Jesús richin xutzolij rutzij ri itzel, quireꞌ xuꞌij: Bin can roma ri 
Dios: Man tatij akꞌij chirij ri Avajaf Dios richin nuꞌon ri nanojij rat, m xchaꞌ.

13  Y tok ri itzel man xril ta chic achique nuꞌon richin nrojoꞌ nutakchiꞌij 
pa mac, n xuyaꞌ can jun caꞌi-oxiꞌ kꞌij.

Ri Jesús nutzꞌuc rutzijosic ruchꞌabel ri Dios 
(Mt. 4:12‑17; Mr. 1:14, 15)

14 Nojnak ruchukꞌaꞌ ri Lokꞌolaj Espíritu pa ránima, ri Jesús xtzolij pa 
departamento Galilea, o y xbe rutzijol pa ronojel tak tinamit ri ecꞌo-pe 
nakaj. 15 Y pa tak qui-sinagogas yerutijoj-vi ri niquimol-quiꞌ chiriꞌ, y ri 
yeꞌacꞌaxan, can niquiyaꞌ rukꞌij. p

Ri Jesús nikꞌax chic jun bey pa tinamit Nazaret 
(Mt. 13:53‑58; Mr. 6:1‑6)

16  Ri Jesús xbe chic pa Nazaret, q ri tinamit ri xqꞌuiy-vi, y can achel 
rubanon-pe, xoc-apu pa sinagoga chupan ri sábado ri kꞌij richin uxlanen, 
y xpaꞌeꞌ cꞌa richin nuꞌon leer ri ruchꞌabel ri Dios. 17 Xyoꞌox cꞌa apu che ri 
boton vuj ri tzꞌiban-vi ri rukꞌalajrisan can ri profeta Isaías, y tok xuricꞌ-ka, 
quireꞌ ri chꞌabel xril-ka:
 18 Ri Lokꞌolaj Espíritu richin ri Ajaf, cꞌo pa nuviꞌ yin,

Roma yin ruchaꞌon richin nintzijoj chique ri man jun oc quichajin, ri 
utzulaj chꞌabel ri nuꞌij achique ruchojmil yecolotaj.

Xirutak-pe richin nin-en chique ri nikꞌaxo cánima chi yecꞌachoj.
Xirutak-pe richin nin-ij chique ri etzꞌapel chi vacami yecolotaj
Y richin nin-ij chique ri man yetzuꞌun ta, chi xquetzuꞌun chic.
Xirutak-pe richin yencol ri ecꞌo chuxeꞌ ralal quitzij chꞌakaꞌ chic. r

 19 Y xirutak-pe richin nintzijoj chi ja tiempo reꞌ tok ri Ajaf nuyaꞌ ri 
favor. s

20 Jacꞌariꞌ tok ri Jesús xubot can ri vuj ri xuꞌon leer chiquivech, y xuyaꞌ 
can pa rukꞌaꞌ ri samajinel chiriꞌ, y xtzꞌuyeꞌ cꞌa ka. Conojel ri ecꞌo chiriꞌ, 
benak runakꞌ-quivech chirij. 21 Jariꞌ tok quireꞌ rubixic xutzꞌuc-apu chique: 
Ja chivech rix vacami xbanataj-vi ri ruꞌin can ri Dios chupan re vuj reꞌ, 
xchaꞌ.

22  Conojel ri quimolon-quiꞌ chiriꞌ, utz rutzijol niquiꞌen ri Jesús. Can 
achique na xquinaꞌ t tok xquicꞌaxaj ri utzulaj tak chꞌabel ri xeruꞌij u chique, 
y quireꞌ niquibilaꞌ chiquivech: ¿Mana-ta reꞌ ri rucꞌajol ri José cꞌa? v yechaꞌ.

23  Jacꞌa ri Jesús xuꞌij chique: Yin veteman chi rix quireꞌ nijoꞌ niꞌij 
chuve: Rat aj-kꞌomanel, tavokꞌomaj-ka-aviꞌ ayon, roma kacꞌaxan chi qꞌuiy 
milagros yeꞌabanalaꞌ pa Capernaum. w Quiriꞌ mismo queꞌabanalaꞌ vaveꞌ 
pan atinamit. Quiriꞌ ri cꞌo pan ivánima, xchaꞌ chique.

24 Y cꞌa quireꞌ na xuꞌij chique: Nis-ta jun profeta ninimex coma ri aj pa 
rutinamit. x 25 Rix iveteman ri xbanataj pa ru-tiempo ri profeta Elías, tok oxiꞌ junaꞌ 

riqꞌuin nicꞌaj man xuꞌon ta job, y y romariꞌ xpe nimalaj vayijal pa ruviꞌ ronojel ri 
rochꞌulef. Kitzij nin-ij chive chi ri tiempo riꞌ vaveꞌ pan Israel ecꞌo qꞌuiy malcaniꞌ 
tak ixokiꞌ, 26 pero ri Dios man riqꞌuin ta jun malcaꞌn-ixok vaveꞌ pa karochꞌulef 
Israel xutak-vi ri Elías, xa xutak riqꞌuin jun malcaꞌn-ixok pa Sarepta, z jun tinamit 
ri cꞌo chunakaj ri tinamit Sidón. 27 Quiriꞌ mismo pa ru-tiempo ri profeta Eliseo, 
vaveꞌ pan Israel eqꞌuiy vinak yeyavej riqꞌuin ri yabil lepra. Pero man jun chique 
rijeꞌ xcꞌachojrises riqꞌuin ri yabil riꞌ, xaxe ri Naamán, a aj pa rochꞌulef Siria.

28  Tok xquicꞌaxaj ri xuꞌij ri Jesús, ri quimolon-quiꞌ chiriꞌ pa sinagoga 
yekukut riqꞌuin coyoval. 29 Xecataj cꞌa, y xquelesaj-e chuchiꞌ ri tinamit. Ri 
quitinamit chuvech juyuꞌ cꞌo-vi, y ja ri más pa jotol-e xquicꞌuaj-vi-e richin 
niquichicmayij-ka pa sivan. 30 Jacꞌa ri Jesús choj xel-pe chiquicojol y xbe. b

Ri achi ri ocunak jun itzel espíritu riqꞌuin 
(Mr. 1:21‑28)

31 Xxuleꞌ cꞌa ka ri Jesús pa tinamit Capernaum ri cꞌo pa departamento 
Galilea, y pa tak sábado ri kꞌij richin uxlanen, yerutijoj ri niquimol-quiꞌ 
chiriꞌ. 32  Ri yeꞌacꞌaxan richin, can achique na niquinaꞌ che ruchojmil 
ruchꞌabel ri Dios ri achok riqꞌuin yerutijoj-vi, roma nikꞌalajin chi ri yeruꞌij 
ri Jesús riqꞌuin ri Dios petenak-vi. c

33  Ri kꞌij riꞌ chiriꞌ pa sinagoga, cꞌo-apu jun achi ri ocunak itzel 
espíritu riqꞌuin, ri riqꞌuin ruchukꞌaꞌ xsiqꞌuin-pe, 34 y xuꞌij: ¡Kojayaꞌ can! 
¿Achique roma noꞌaju-aviꞌ chikacojol rat Jesús aj-Nazaret? ¿Xatuka richin 
nkojaqꞌuis? Yin veteman (rat achique, aratcuꞌx) rat. Veteman chi ja rat ri 
Lokꞌolaj d ri rat petenak riqꞌuin ri Dios, xchaꞌ.

35 Pero ri Jesús xuchꞌolij ri itzel espíritu, y quireꞌ xuꞌij che: ¡Man cachꞌo chic; 
catel-e riqꞌuin! xchaꞌ. Ri itzel espíritu can chiquivech ri ecꞌo-apu chiriꞌ xutorij pan 
ulef ri achok riqꞌuin ocunak-vi, xel cꞌa e pa ránima, y man jun chic chꞌoꞌoj xuꞌon 
can che. 36 Conojel ri quimolon-quiꞌ, achique na xquinaꞌ tok xquitzꞌet ri xuꞌon ri 
Jesús, y niquibilaꞌ chiquivech: ¿Achique cꞌa chi chꞌabel nucusaj ri achi reꞌ? Roma 
can cꞌo rukꞌaꞌ chique ri itzel tak espíritu y cꞌo ruchukꞌaꞌ ri ruchꞌabel richin nuꞌij 
chique chi queꞌel-e, yechaꞌ chiquivech.

37 Ri yerubanalaꞌ ri Jesús xbe rutzijol pa ronojel tak lugar ri ecꞌo-pe 
chunakaj ri tinamit Capernaum.

Ri Jesús nuꞌon chi niqꞌuis-e cꞌatan chirij rujiteꞌ ri Simón 
(Mt. 8:14, 15; Mr. 1:29‑31)

38  Xcataj cꞌa pe ri Jesús, xel-pe pa sinagoga y choj xbe chiracho ri jun 
ru-discípulo rubinan Simón. Jacꞌa ri rujiteꞌ ri Simón nijino pa jun nimalaj 

cꞌatan, y ri ecꞌo chiriꞌ xquicꞌutuj favor che ri Jesús pa ruviꞌ ri niyavej. 
39 Xluqueꞌ cꞌa ka ri Jesús riqꞌuin ri niyavej y xuꞌij chi tiqꞌuis-e ri cꞌatan 
chirij, e y can quiriꞌ vi xbanataj. Jacꞌariꞌ xcataj-pe chaꞌanin ri ixok y ja yan 
chic yerilij ri Jesús y ri ebenak riqꞌuin.

Ri Jesús eqꞌuiy nuꞌon chique chi yecꞌachoj 
(Mt. 8:16, 17; Mr. 1:32‑34)

40 Tok xka yan ka ri kꞌij chupan ri kꞌij riꞌ, conojel ri cꞌo yeyavej 
quiqꞌuin, xequicꞌuaj-apu chuvech ri Jesús. Ri yeyavej, jalajoj ruvech yabil 
ntoc chique, y ri Jesús xuyaꞌ rukꞌaꞌ pa quiviꞌ chiquijununal richin chi 
xecꞌachoj. 41 Y ecꞌo itzel tak espíritu xeꞌel-e quiqꞌuin eqꞌuiy. Tok yeꞌel-e ri 
itzel tak espíritu, yesiqꞌuin riqꞌuin uchukꞌaꞌ y niquiꞌij: ¡Ja rat ri Rucꞌajol ri 
Dios! f yechaꞌ.

Jacꞌa ri Jesús xeruchꞌolij y man xuyaꞌ ta lugar chique richin xechꞌo más, 
roma ri itzel tak espíritu queteman chi ri Jesús, jariꞌ ri Jun ri takon-pe 
roma ri Dios chucolic ri rutinamit.

Ri Jesús nutzijoj ruchꞌabel ri Dios pa ronojel tinamit richin ri Galilea 
(Mr. 1:35‑39)

42  Tok xsakar-pe chucaꞌn kꞌij, ri Jesús xel-e pa tinamit, xbe pa jun 
lugar manak vinak. Pero ri vinak xequicanoj, y tok xquil, xquikꞌat richin 
man yeruyaꞌ can. 43  Jacꞌa ri Jesús xuꞌij chique: Yin nicꞌatzin chi ja jun 
pa chꞌakaꞌ chic tinamit nentzijoj-vi ri utzulaj chꞌabel ri nuꞌij achique 
ruchojmil yeꞌoc ri vinak pa rukꞌaꞌ ri Dios richin yeruꞌon gobernar, g roma 
yin, richin riꞌ tok xitak-pe, xchaꞌ.

44 Y pa tak sinagoga richin ri departamento Galilea nutzijola-vi ri 
ruchꞌabel ri Dios.

Qꞌuiy quer xquiya-quiꞌ 
(Mt. 4:18‑22; Mr. 1:16‑20)

5  1 Jun kꞌij tok ri Jesús cꞌo chuchiꞌ ri lago Genesaret, eqꞌuiy vinak h 
niquipitzꞌ roma nicajoꞌ niquicꞌaxaj ruchꞌabel ri Dios. 2  Jariꞌ tok ri 

Jesús xutzꞌet-apu caꞌiꞌ canoas ri eyoꞌon can chuchiꞌ ri yaꞌ, y ri cajaf xa 
ekajnak-pe richin niquichꞌaj ri yaꞌl (tzꞌamaꞌel, chapabel) quer. 3  Jun chique 
ri canoas reꞌ richin ri Simón. Chupan cꞌa riꞌ xoc-vi-apu ri Jesús, y xucꞌutuj 
favor che chi queꞌoc-apu jubaꞌ más pa ruviꞌ ri yaꞌ. Chiriꞌ cꞌa xtzꞌuye-vi-
ka richin yerutijoj ri quimolon-apu-quiꞌ riqꞌuin. 4 Jacꞌa tok xtaneꞌ richin 
nichꞌo, xuꞌij che ri Simón: Jo-apu ri achique lugar más naj ka rupan ri yaꞌ, 
y queꞌiya-ka la yaꞌl pa yaꞌ, i xchaꞌ.

5 Jacꞌa ri Simón xuꞌij che: Tijonel, roj junakꞌaꞌ xojcꞌaseꞌ richin xekacanoj 
quer, y man jun xuya-riꞌ j chi kakꞌaꞌ. Pero roma ja rat yaꞌin chi tikaya-ka ri 
yaꞌl pa yaꞌ, can quiriꞌ vi xtikaꞌan, xchaꞌ.

6  Tok xquiya-ka ri yaꞌl, qꞌuiy quer xquiya-pe-quiꞌ chupan, y ri yaꞌl jubaꞌ 
ma nirakꞌachꞌitaj riqꞌuin calal ri quer. 7 Romariꞌ riqꞌuin quikꞌaꞌ xecoyoj-
apu ri chꞌakaꞌ chic (cachbil, cachꞌil) k ri ecꞌo-apu chupan ri jun chic canoa 
richin yequitoꞌ, y xepe cꞌa ri chꞌakaꞌ chiquitoꞌic. Chi caꞌiꞌ canoas jubaꞌ ma 
yebe chuxeꞌ yaꞌ roma xequinojsaj riqꞌuin quer. 8  Jacꞌa tok ri Simón Pedro 
xutzꞌet chi jun milagro ri xbanataj, xxuque-ka l chuvech ri Jesús, y xuꞌij 
che: Ajaf, más utz quinayaꞌ can, roma yin xa yin jun achi aj-mac.

9 Quiriꞌ xuꞌij ri Simón, roma riqꞌuin xquiya-quiꞌ jani na quer chiquikꞌaꞌ, 
can achique na xunaꞌ rijaꞌ, y quiriꞌ mismo conojel ri ebenak riqꞌuin. 
10 Ja jun ri Jacobo y ri Juan, achique na xquinaꞌ riqꞌuin ri xbanataj. 
Rijeꞌ erucꞌajol ri Zebedeo, y (erachbil, jerachꞌil) ri Simón. Jacꞌa ri Jesús 
xuꞌij che ri Simón: Man taxiꞌij-aviꞌ. Roma ja vacami nitiquer-e chi rat 
xtavetemaj xqueꞌacanoj tzekleꞌey vichin, xchaꞌ che.

11 Jacꞌariꞌ xequiqꞌuen-pe ri canoas chuchiꞌ yaꞌ, xquiyaꞌ can ronojel y 
xquitzekleꞌej-e m ri Jesús.

Ri Jesús nuꞌon chi nicꞌachoj jun ri cꞌo yabil lepra chirij 
(Mt. 8:1‑4; Mr. 1:40‑45)

12 Tok ri Jesús cꞌo pa jun tinamit, cꞌo jun achi qꞌuisnak rij riqꞌuin ri yabil lepra 
xberucꞌutu-riꞌ chuvech. Ri achi reꞌ xe xutzꞌet ri Jesús, xxuque-ka, xuya-ka nicꞌaj-
ruvech pan ulef, y riqꞌuin quemelal xuꞌij che: Ajaf, si rat najoꞌ, yin veteman chi 
yatiquer naꞌan n chi yin yicꞌachoj riqꞌuin ri nuyabil, xchaꞌ.

13  Ri Jesús xuyaꞌ cꞌa apu rukꞌaꞌ chirij y xuꞌij che: Ninjoꞌ, cacꞌachoj cꞌa. 
Can jariꞌ xqꞌuis-e ri lepra chirij ri achi.

14 Ri Jesús xuꞌij che: Man jun achok che tatzijoj-vi ri xbanataj aviqꞌuin, xa choj 
cabin, teꞌacꞌutu-aviꞌ chuvech ri sacerdote israelita, y tayaꞌ ri sipanic ri ruꞌin can ri 
Moisés, o richin nikꞌalajin chiquivech rijeꞌ chi rat chꞌajchꞌoj chic, xcha-e che.

15 Pero xa más xbe rutzijol ri Jesús, y jani na eqꞌuiy nequimolo-quiꞌ p riqꞌuin 
richin niquicꞌaxaj ri nucꞌut rijaꞌ, y richin yecꞌachoj riqꞌuin ri quiyabil. 16 Jacꞌa rijaꞌ 
can niꞌe-vi pa tak chakijlaj tzꞌiran ulef richin nerubanaꞌ orar. q

Ri Jesús nuꞌon chi nicꞌachoj jun ri caminak rukꞌa-rakan 
(Mt. 9:1‑8; Mr. 2:1‑12)

17 Jun kꞌij tok ri Jesús yerutijoj ri quimolon-quiꞌ riqꞌuin, ecꞌo achiꞌaꞌ 
fariseos y achiꞌaꞌ qꞌuiy queteman chirij ri ley ri xyoꞌox che ri Moisés 

etzꞌuyul-apu chiriꞌ. Chique ri achiꞌaꞌ reꞌ, ecꞌo epetenak pa tak aldeas 
richin ri Galilea, pa tinamit Jerusalem, y pa chꞌakaꞌ chic tinamit richin 
ri Judea. Y ri Jesús cꞌo ruchukꞌaꞌ ri Ajaf Dios riqꞌuin richin nuꞌon chi 
yecꞌachoj ri yeyavej. 18  Pero cꞌo jun ri caminak rukꞌa-rakan ri ucꞌuan-apu 
chuvech jun varoꞌel coma achiꞌaꞌ. Rijeꞌ xquitij quikꞌij chi xquicusaj-apu 
ri niyavej pa jay richin nequiyaꞌ chuvech ri Jesús, 19 pero man niquil ta 
achique niquiꞌen richin niquicusaj-apu, roma man jubaꞌ ta oc ri quimolon-
apu-quiꞌ chiriꞌ. Romariꞌ xejoteꞌ pa ruviꞌ ri jay, xquelesaj-e jubaꞌ ruviꞌ, y 
quiriꞌ cotzꞌol ri niyavej chuvech ri varoꞌel xquikasaj-ka chuvech ri Jesús 
chiquicojol ri vinak. 20 Tok ri Jesús xutzꞌet chi ri achiꞌaꞌ riqꞌuin ronojel 
cánima quicꞌamon-apu ri caminak rukꞌa-rakan, rijaꞌ xuꞌij che: Ri amac 
xeꞌan yan perdonar, r xchaꞌ.

21 Jacꞌa ri achiꞌaꞌ qꞌuiy queteman chirij ri ley ri xyoꞌox che ri Moisés, y 
ri achiꞌaꞌ fariseos quireꞌ niquiꞌij pa tak cánima chirij ri Jesús: ¿Achique 
chi achi reꞌ ri itzel nichꞌo chuvech ri Dios? Roma xaxe ri Dios nibano 
perdonar mac, s yechaꞌ pa tak cánima.

22  Pero ri Jesús xunaꞌej ri niquinojij ri achiꞌaꞌ riꞌ. Romariꞌ xuꞌij chique: 
¿Achique cꞌa ri ninojij pa tak ivánima rix? 23  ¿Achique cꞌa ri más man 
cꞌayef ta richin nin-ij che re jun reꞌ? ¿Ja chi xeꞌan yan perdonar ri rumac, 
o ja chi ticataj y tucꞌuaj-e ri ruvaroꞌel? 24 Pero richin nivetemaj chi yin 
ri xitak-pe richin xinalex chiꞌicojol yoꞌon-pe uchukꞌaꞌ chuve richin nin-
en perdonar mac t pa ruviꞌ ri rochꞌulef, titzꞌetaꞌ cꞌa. Jacꞌariꞌ xuꞌij che ri 
caminak rukꞌa-rakan: Nin-ij cꞌa chave: Cacataj, tacꞌuaj-e la avaroꞌel y 
cabin chiꞌavacho, xchaꞌ che.

25 Can jariꞌ xpaꞌeꞌ ri caminak rukꞌa-rakan chiquivech ri quimolon-quiꞌ 
chiriꞌ, xucꞌol-e ri ruvaroꞌel ri achok chuvech cotzꞌoban-vi-pe, y nuyaꞌ 
rukꞌij u ri Dios xtzolij-e chiracho. 26  Conojel ri xetzꞌeto, jani na satznak 
cánima xquiyaꞌ rukꞌij ri Dios, y quixiꞌin-quiꞌ niquiꞌij: Vacami xekatzꞌet 
milagros ri man jun bey etzꞌeton, yechaꞌ.

Ri Jesús nuꞌij che ri Leví chi tutzekleꞌej 
(Mt. 9:9‑13; Mr. 2:13‑17)

27 Tok xbanataj yan ronojel reꞌ, ri Jesús xel-pe chiriꞌ, xutzꞌet jun achi 
cꞌuluy impuestos rubinan Leví tzꞌuyul ri achique lugar nucꞌul-vi can ri 
impuestos, y xuꞌij che: Quinatzekleꞌej, xchaꞌ.

28  Xcataj cꞌa pe ri Leví, xuyaꞌ can ronojel, y ja xutzekleꞌej.
29 Chupan tak ri kꞌij riꞌ rijaꞌ xuꞌon jun nimalaj ruquil-vey chiracho 

roma ri Jesús, y eqꞌuiy cꞌuluy tak impuestos y chꞌakaꞌ chic vinak ri ecꞌo-
apu chuchiꞌ mesa riqꞌuin ri Jesús y ri ru-discípulos. 30 Y ri achiꞌaꞌ qꞌuiy 

queteman chirij ri ley y ri achiꞌaꞌ fariseos ri ecꞌo-apu chiriꞌ, xa quireꞌ 
(niquichꞌojij, niquichꞌojoquij) apu chique ri discípulos: ¿Achique roma rix 
yixvaꞌ y nikum iyaꞌ quiqꞌuin la cꞌuluy impuestos y quiqꞌuin la aj-mac tak 
vinak? yechaꞌ.

31 Pero ri Jesús xuꞌij: Man chique ta ri utz niquinaꞌ nicꞌatzin-vi ri 
aj-kꞌomanel, xa chique ri yeyavej. 32  Quiriꞌ mismo yin man xipe ta 
chicoyoxic ri niquinojij chi choj ri quicꞌaslen; yin xipe chicoyoxic ri aj-
mac, richin tiquijalaꞌ quinoꞌoj y tiquiyaꞌ can ri mac, v xchaꞌ chique.

Nicꞌutux che ri Jesús achique roma man niquiꞌen ta cochꞌon vayijal ri 
ru-discípulos 

(Mt. 9:14‑17; Mr. 2:18‑22)
33  Ri achiꞌaꞌ fariseos y ri achiꞌaꞌ qꞌuiy queteman chirij ri ley quireꞌ 

xquiꞌij che ri Jesús: Ri ru-discípulos ri Juan qꞌuiy (mul, paj) niquiꞌen 
cochꞌon vayijal, y quiriꞌ mismo ri yetzekleꞌen kichin roj fariseos. Jacꞌa ri 
a-discípulos rat xaxe yevaꞌ y yequikumulaꞌ yaꞌ, xechaꞌ che.

34 Jacꞌa ri Jesús xuꞌij chique: ¿Achique niꞌij rix? ¿La cꞌo cami cheꞌel 
niꞌen chique ri ecꞌo pa jun cꞌulubic w chi man yevaꞌ ta, tok cꞌa cꞌo na ri 
alaꞌ ri cꞌo pa rucꞌulubic quiqꞌuin? Manak. 35 Pero xqueꞌerilaꞌ kꞌij chi ri alaꞌ 
xteleses-e x chiquicojol, ja chupan tak ri kꞌij riꞌ xtiquiꞌen cochꞌon vayijal. y

36  Y quireꞌ chic jun ejemplo xuꞌij chique ri quimolon-quiꞌ: Man jun 
vinak nukꞌat-ka jun tziek cꞌacꞌacꞌ richin nrelesaj-e jun cꞌojobel riqꞌuin 
richin nucꞌojoj jun tziek ri xa tziaꞌk chic. Roma si quiriꞌ nuꞌon, xa nuqꞌuis 
rukꞌij ri cꞌacꞌacꞌ tziek, y ri tziek ri nucꞌojoj che, man jubaꞌ xtucꞌul-riꞌ 
riqꞌuin ri cꞌacꞌacꞌ cꞌojobel. 37 Y man jun niyaco cꞌacꞌacꞌ vino chupan tziaꞌk 
tak tzꞌun. Roma ri cꞌacꞌacꞌ vino xa yerubojij-e ri tzꞌun, y niqꞌuis-e ri vino, 
y ri tzꞌun man jun chic xquecꞌatzin-vi. 38  Ri ruchojmil, ja chi ri cꞌacꞌacꞌ 
vino niyac chupan cꞌacꞌacꞌ tak tzꞌun, y quiriꞌ nis-ta ri tzꞌun man yebojboꞌ 
ta, y nis-ta ri vino man nitix ta e; chi caꞌiꞌ yeyaqueꞌ utz. 39 Man jun ri 
rukumun ri vino ri cꞌo chic chi tiempo yaquel, cꞌa ja ta riꞌ xtrojoꞌ xtujal 
riqꞌuin jun vino ri man layoj ta yaquel. Roma ri quiriꞌ nibano xa xtuꞌij: Ri 
vino ri cꞌo chic chi tiempo yaquel, jariꞌ ri más utz, xtichaꞌ.

Pa jun sábado ri kꞌij richin uxlanen, ri discípulos yequikꞌupulaꞌ rutzaꞌn 
tak trigo 

(Mt. 12:1‑8; Mr. 2:23‑28)

6  1 Pa jun sábado ri kꞌij richin uxlanen, ri Jesús y ri ru-discípulos 
xekꞌax pa jun juyuꞌ ticon trigo chuvech. Ri discípulos yequikꞌupula-e 

rutzaꞌn ri trigo ebenak, yequibil pa quikꞌaꞌ y yequitij. 2  Ecꞌo cꞌa jujun 

achiꞌaꞌ fariseos chiriꞌ, ri quireꞌ xquiꞌij chique ri discípulos: Ri ru-ley ri Dios 
man jubaꞌ nuyaꞌ lugar chi niꞌan achel ri yixtajin riqꞌuin, roma vacami kꞌij 
richin uxlanen, z xechaꞌ.

3  Pero ri Jesús quireꞌ rutzolic quitzij xuꞌon ri fariseos: ¿Nis-ta ri xuꞌon 
ri David a y ri ebenak chirij ri ojer can, tok yevayijan chiriꞌ, man ibanon 
ta leer? 4 Ri David xoc pa racho ri Dios, xuqꞌuen-apu ri pan ri sujun chic 
chuvech ri Dios, xutij, y ja jun chique ri ebenak chirij xuya-vi, masque ru-
ley ri Dios nuꞌij chi xaxe ri sacerdotes israelitas cꞌo quikꞌaꞌ che. b

5 Jacꞌariꞌ xuꞌij chic chique: Ri Rajaf ri sábado ri kꞌij richin uxlanen, ja 
yin ri xitak-pe richin xinalex chiꞌicojol, xchaꞌ.

Ri Jesús nuꞌon chi nicꞌachoj jun achi caminak jun rukꞌaꞌ 
(Mt. 12:9‑14; Mr. 3:1‑6)

6  Pa jun chic sábado ri kꞌij richin uxlanen, ri Jesús xoc-apu pa sinagoga, 
y yerutijoj ri quimolon-quiꞌ. Chiriꞌ cꞌo jun ri caminak rukꞌaꞌ derecha. 
7 Jacꞌa ri achiꞌaꞌ qꞌuiy queteman chirij ri ley y ri achiꞌaꞌ fariseos xe 
niquitzꞌet-apu ri Jesús, kꞌalaj riꞌ si nuꞌon chi nicꞌachoj ri niyavej chupan 
ri sábado ri kꞌij richin uxlanen, richin quiriꞌ cꞌo roma niquisujuj. 8  Pero ri 
Jesús reteman ri niquinojij conojel ri achiꞌaꞌ riꞌ, c romariꞌ xuꞌij che ri achi 
caminak rukꞌaꞌ: Cacataj y cakꞌax-pe pa nicꞌaj, xchaꞌ. Xcataj cꞌa pe ri achi, 
y xpaꞌeꞌ ri achique lugar xbix-vi che roma ri Jesús. 9 Jariꞌ tok ri Jesús 
xuꞌij chique ri ecꞌo chiriꞌ: Yin cꞌo ninjoꞌ nincꞌutuj chive: ¿Achique ri más 
ruyuken-riꞌ riqꞌuin ru-ley ri Dios d chi niꞌan chupan ri sábado ri kꞌij richin 
uxlanen? ¿Ja ri utz o ja ri man utz ta? ¿Ja ri nicol jun vinak chuvech ri 
camic o nicamises? xchaꞌ.

10 Nichꞌicchꞌot ruvech chique conojel ri quimolon-quiꞌ chiriꞌ, jacꞌariꞌ 
xuꞌij che ri achi caminak rukꞌaꞌ: Tayukuꞌ la akꞌaꞌ, xchaꞌ che. Can quiriꞌ na 
vi xuꞌon ri achi, y ja xcꞌachoj ri rukꞌaꞌ. 11 Pero ri achiꞌaꞌ qꞌuiy queteman 
chirij ri ley y ri achiꞌaꞌ fariseos, jani na coyoval xcataj, y niquicꞌutulaꞌ 
chiquivech achique ta yetiquer niquiꞌen che ri Jesús.

Tok ri Jesús xeruchaꞌ doce achiꞌaꞌ richin xeꞌoc apóstoles 
(Mt. 10:1‑4; Mr. 3:13‑19)

12  Chupan tak ri kꞌij riꞌ, ri Jesús xjote-e chuvech jun juyuꞌ richin 
nerubanaꞌ orar; junakꞌaꞌ xchꞌo riqꞌuin ri Dios pan oración. 13  Jacꞌa tok 
xsakar-pe, xeroyoj-apu ri yetzekleꞌen richin, xeruchaꞌ doce chiquicojol, 
y xuꞌij apóstoles chique. 14 Xuchaꞌ ri Simón, ri xuꞌij Pedro e che; xuchaꞌ ri 
Andrés ri quichakꞌ-quinimal quiꞌ riqꞌuin ri Simón; xeruchaꞌ ri Jacobo, ri 
Juan, ri Felipe, ri Bartolomé, 15 ri Mateo, ri Tomás, ri Jacobo ri rucꞌajol ri 

Alfeo, ri Simón ri cꞌo quiqꞌuin ri achiꞌaꞌ niꞌix celadores chique, 16  ri Judas f 
ri quichakꞌ-quinimal quiꞌ riqꞌuin ri Jacobo, y ri Judas Iscariote ri xticataj 
chirij ri Jesús.

Ri Jesús eqꞌuiy vinak yerutoꞌ chuvech quiyabil 
(Mt. 4:23‑25)

17 Jacꞌariꞌ xxule-pe chuvech ri juyuꞌ junan quiqꞌuin ri ru-apóstoles, 
y xucꞌuje-ka pa jun takꞌaj ulef ri quimolon-vi-quiꞌ chꞌakaꞌ chic ru-
discípulos y man jubaꞌ ta oc chi vinak. Ecꞌo aj pa jalajoj tak lugares 
richin ri Judea, ecꞌo aj-Jerusalem, y ecꞌo aj chunakaj ri mar ri cꞌo-
vi ri tinamit Tiro y ri tinamit Sidón. g Conojel reꞌ epetenak richin 
niquicꞌaxaj ri Jesús, y richin yecꞌachojrises-e riqꞌuin ri quiyabil. 18  Ri 
niquikꞌasaj kꞌaxomal pa quikꞌaꞌ itzel tak espíritu, ri Jesús yerelesaj ri 
espíritu riꞌ quiqꞌuin. 19 Y conojel niquitij quikꞌij (niquitzꞌom, niquichop) 
apu,  h roma rijaꞌ cꞌo uchukꞌaꞌ ntel riqꞌuin ri nicꞌachojrisan quichin 
conojel.

Ri utzulaj tzij banon chique roma ri Dios y ri xquecꞌulu cꞌayef 
(Mt. 5:1‑12)

20  Jacꞌariꞌ tok ri Jesús xerutzꞌet ri yetzekleꞌen richin y xuꞌij chique: 
Utzulaj tzij nuꞌon ri Dios chive rix ri man jun oc ichajin, i roma rix, 
rix ruvinak ri ru-gobierno j rijaꞌ.

21 Rix ri nivayijan ivánima vacami, utzulaj tzij nuꞌon ri Dios chive, 
roma xtinojses ivánima riqꞌuin ri nirayij. k Rix ri yixokꞌ vacami, 
utzulaj tzij nuꞌon ri Dios chive, roma xtujal ri ivokꞌej riqꞌuin tzeꞌen.

22  Utzulaj tzij xtuꞌon ri Dios chive rix tok ri vinak itzel yixquitzꞌet, 
tok yixquelesaj-pe chiquicojol, l tok yixquiyaꞌ chi qꞌuix, y tok itzel 
yechꞌo chivij roma iniman ri nubiꞌ yin ri xitak-pe richin xinalex 
chiꞌicojol. m 23  Quixropin roma yixquicot n tok quiriꞌ xtiꞌan chive, roma 
ri chicaj cꞌo jun nimalaj rajil-ruqꞌuexel xtiyoꞌox chive. Quiriꞌ nin-ij 
chive, roma ri vinak ri itzel yixquitzꞌet rix vacami, ri catiꞌt-quimamaꞌ 
rijeꞌ quiriꞌ mismo xquiꞌen-e chique ri profetas ojer.

24  Jacꞌa rix beyomaꞌ, o ¡tokꞌex ivech! Roma xaxe chupan re cꞌaslen 
chochꞌulef xquixquicot-vi.

25  Rix ri cꞌo ronojel chivech vacami, ¡tokꞌex ivech! Roma xtuka jun 
kꞌij tok xtikꞌasaj vayijal. Rix ri jabel yixtzeꞌen vacami, ¡tokꞌex ivech! 
Roma xtuka jun kꞌij tok xquixokꞌ roma bis. p

26  Rix, tok utz itzijol niquiꞌen conojel, q ¡tokꞌex ivech! Roma ri 
quite-quitataꞌ ri vinak riꞌ utz quitzijol xquiꞌen-e ri xquikꞌebaj-quiꞌ chi eru-
profetas ri Dios ojer.

Queꞌijoꞌ ri itzel yixquitzꞌet 
(Mt. 5:38‑48; 7:12)

27 Jacꞌa rix ri iyoꞌon ixiquin riqꞌuin ri yitajin chubixic, nin-ij cꞌa chive: 
Queꞌijoꞌ ri itzel yixquitzꞌet, y tibanaꞌ utz chique ri man yixcajoꞌ ta. r 
28  Ri yeyokꞌon ivichin, titzolij ruvech quitzij riqꞌuin utzulaj tak tzij, s y 
tibanaꞌ orar pa quiviꞌ ri yebano kꞌeban tzij chivij. 29 Ri niyoꞌon jutzꞌaj kꞌaꞌ 
chiꞌakꞌoꞌtz, tayaꞌ chic apu ri jun akꞌoꞌtz chuvech, t y ri nimajo-e jun atziak 
manak más rajil, man tapokonaj naya-e jun ri más cꞌo rajil che. 30 Xa 
achique na jun ri cꞌo nucꞌutuj chave, man taqꞌueqꞌuej naya-e che, u y ri cꞌo 
numaj-e chave, man chic tacꞌutuj che chi nutzolij chave. 31 Y achel nika 
chivech rix chi can ta utz quinoꞌoj niquiꞌen ri vinak iviqꞌuin, quiriꞌ mismo 
tibanaꞌ rix chique.

32  Roma si xaxe ri yixcajoꞌ rix ri yeꞌijoꞌ, ¿achique utz nikꞌalajin iviqꞌuin? 
Man jun. Roma xa quiriꞌ mismo niquiꞌen ri man quiniman ta ri Dios, 
xaxe ri yeꞌojoꞌon quichin ri yecajoꞌ. 33  Y si xaxe chique ri yebano favor 
chive niꞌen-vi favor, ¿achique utz nikꞌalajin iviqꞌuin? Man jun. Roma ri 
man quiniman ta ri Dios, quiriꞌ mismo niquiꞌen. 34 Si rix niyaꞌ jun cosa pa 
kajic, y nivoyoꞌej chi nitzolis chic chive, ¿achique utz nikꞌalajin iviqꞌuin? 
Man jun. Roma ri man quiniman ta ri Dios yequiyaꞌ qui-cosas pa kajic 
chique ri ejunan quiqꞌuin, roma queteman chi nitzolis ruqꞌuexel chique. 
35 Pero rix man tiꞌen quiriꞌ. Xa queꞌijoꞌ ri itzel yixquitzꞌet, y tibanaꞌ ri utz, v 
y tok rix niyaꞌ jun cosa pa kajic, man tivoyoꞌej chi nitzolis chic chive. 
Richin quiriꞌ (nim, tij) rajil-ruqꞌuexel xtiyoꞌox chive, y xtikꞌalajin chi 
rix ralcꞌuaꞌl w chic ri nimalaj Dios ri cꞌo pa ruviꞌ ronojel. Roma rijaꞌ utz 
runoꞌoj x quiqꞌuin ri man jun bey yematioxin, y quiqꞌuin ri itzel quinoꞌoj. 
36  Rix cꞌa, quixpokonan, achel nipokonan ri Itataꞌ Dios. y

Man tikanicꞌoj quicꞌaslen ri vinak 
(Mt. 7:1‑5)

37 Man tinicꞌoj rij quicꞌaslen ri vinak, richin quiriꞌ man xtinicꞌox ta rij 
ri icꞌaslen rix. Man tirayij chi nika castigo pa quiviꞌ chꞌakaꞌ chic, y man 
xtirayix ta chi nika castigo pan iviꞌ rix. Tibanaꞌ perdonar, y xquix-an 
perdonar. 38  Quixsipan, y cꞌo xtisipes chive. z Ri xticuses richin netex-pe 
ri achique nisipes-pe chive, utz-utz nibiy-pe rupan, utz-utz ninojses-pe 

y hasta nipulput ruviꞌ, richin (nikꞌej, nikꞌij) pe chupan ri itziak ri achok 
chupan nichꞌokej-vi-pe. Roma achel ri niyaꞌ rix chique chꞌakaꞌ chic, quiriꞌ 
mismo rajil-ruqꞌuexel xtiyoꞌox chive.

39 Quireꞌ cꞌa jun ejemplo xutzijoj ri Jesús chique: ¿Nitiquer cami jun 
man nitzuꞌun ta nuyukej chukꞌaꞌ jun chic ri mismo man nitzuꞌun ta? 
Manak, xa chi caꞌiꞌ yeꞌetzak pa jul. a 40 Man jun discípulo ri más qꞌuiy 
reteman que chuvech ri rutijonel, b jacꞌa si nitijox utz-utz, nitiquer 
nretemaj ri achel reteman ri rutijonel.

41 Y rat, ¿achique roma ja ri chꞌuti qꞌuin ocunak pa ruvech jun chic ri 
natzꞌet y man nanaꞌ ta ka ri cheꞌ ocunak pan avech? 42  Y, ¿achique akꞌaꞌ 
richin naꞌij che ri jun chic riꞌ: Tayaꞌ lugar chuve chi ninvelesaj ri chꞌuti 
qꞌuin ocunak pan avech, y man nanaꞌ ta ka ri cheꞌ ocunak pan avech? 
Rat xa caꞌiꞌ rupalaj ri yatajin riqꞌuin. Naꞌey tavelesaj ri cheꞌ ocunak pan 
avech, y quiriꞌ xcatzuꞌun utz, richin yatiquer navelesaj ri qꞌuin pa ruvech 
ri jun chic.

Jun cheꞌ nitemetaj achique chi cheꞌ riqꞌuin ri ruvech ri nuyaꞌ 
(Mt. 7:15‑20)

43  Quiriꞌ nin-ij chive roma mana-ta ri cheꞌ utz ri nuyaꞌ itzel tak ruvech, 
ni mana-ta ri itzel cheꞌ ri nuyaꞌ utzulaj tak ruvech. c 44 Roma ronojel cheꞌ 
nitemetaj achique chi cheꞌ riqꞌuin ri ruvech ri nuyaꞌ. d Ri qꞌuix man nuyaꞌ 
ta higo, nis-ta ri (xulu-quiej, zarza) man nuyaꞌ ta uva. 45 Quiriꞌ mismo jun 
vinak. Ri vinak utz, ja ri utz ri ruyacon pa ránima ri nuꞌij, jacꞌa ri vinak 
itzel rucꞌaslen, ja ri itzel ri ruyacon pa ránima ri nuꞌij. Roma ja ri achique 
nojnak pa ránima ri vinak ri yeꞌel pa ruchiꞌ. e

Ri jay tzꞌuyuban chupan abaj, y ri jay paban pa ruviꞌ ulef 
(Mt. 7:24‑27)

46  ¿Achique roma rix Ajaf, Ajaf, f yixchaꞌ chuve, y xa man niꞌen ta ri 
nin-ij yin? g 47 Xa achique na jun ri nipe viqꞌuin, y nracꞌaxaj ri nuchꞌabel y 
nuꞌon ri nin-ij che, h nin-ij cꞌa chive achok riqꞌuin junan vi. 48  Rijaꞌ junan 
riqꞌuin jun ri xupabaꞌ jun jay. Naꞌey, xucꞌot-ka naj ri jul richin rutzꞌuyubal 
ri jay, y cꞌa chupan abaj xutzꞌuyuba-vi-ka. Tok xqꞌuiy-pe ri rakan-yaꞌ, 
xberucꞌaka-riꞌ chirij ri jay, pero man xtiquer ta xusiloj, roma chupan 
abaj tzꞌuyul-vi. i 49 Pero ri xacꞌaxan ri nuchꞌabel, y man nuꞌon ta ri nin-ij 
che, junan riqꞌuin jun ri xa pa ruviꞌ ulef xupaba-vi ri racho, y man jun 
rutzꞌuyubal xuya-ka. Xqꞌuiy-pe ri rakan-yaꞌ, xberucꞌaka-riꞌ chirij ri jay, y 
xa xtzak; chi ronojel xvuluvuꞌ. j

Ri Jesús nuꞌon chi nicꞌachoj rusamajinel jun ucꞌuay quichin soldados 
(Mt. 8:5‑13)

7  1 Tok ri Jesús xtaneꞌ chi nichꞌo chiquivech ri yeꞌacꞌaxan richin, rijaꞌ 
xbe pa tinamit Capernaum. 2  Cꞌo cꞌa jun ucꞌuay quichin soldados 

cꞌo jun rusamajinel ri (nicom yan, mayaj chic) pa rukꞌaꞌ yabil, y rijaꞌ can 
rupokonan ri rusamajinel. 3  Tok rijaꞌ xracꞌaxaj rutzijol ri Jesús, xerutak-e 
caꞌi-oxiꞌ nimaꞌk quijunaꞌ achiꞌaꞌ cꞌo quikꞌij chiquicojol ri israelitas richin 
nequicꞌutuj favor che ri Jesús chi tipe jubaꞌ richin nurubanaꞌ chi nicꞌachoj 
ri samajinel. 4 Tok (xeꞌapon, xeꞌebos) ri etakon-e, riqꞌuin quemelal 
niquicꞌutuj favor che ri Jesús, y niquiꞌij: Ri achi ucꞌuay quichin soldados 
can nucꞌul-vi chi rat naꞌan ri favor che, 5  roma rijaꞌ utz runoꞌoj kiqꞌuin roj 
israelitas, y rubanon jun sinagoga richin nikamol-vi-kiꞌ, xechaꞌ.

6  Xbe cꞌa ri Jesús chiquij ri achiꞌaꞌ etakon-pe, y tok nakaj chic ecꞌo-
vi-apu che ri jay, ri ucꞌuay quichin soldados xerutak-pe jujun ru-amigos 
richin xuquicꞌuluꞌ ri Jesús, y quireꞌ xuquiꞌij che: Ri roj takayon-pe quireꞌ 
nrojoꞌ nuꞌij chave: Ajaf, man taya-ka más samaj chavij, roma rat cꞌo akꞌij, 
y romariꞌ chuve yin man nucꞌul ta chi yatoc pa vacho. 7 Romariꞌ ri vánima 
nunaꞌ chi nis-ta nucꞌul chi yin yinechꞌo aviqꞌuin. Pero xaxe taꞌij k chi 
nicꞌachoj ri nusamajinel, y yin veteman chi can xticꞌachoj-vi. l 8  Quiriꞌ nin-
ij chave, roma ja jun yin yincꞌo chuxeꞌ rutzij jun chic, y jariꞌ ri niꞌin chuve 
ri achique nicꞌatzin chi nin-en. Y ecꞌo soldados eyoꞌon pa nukꞌaꞌ. Tok nin-ij 
che jun chi tiꞌe, can niꞌe-vi; y si nin-ij che jun chic chi tipe, can nipe-vi. 
Tok nin-ij che ri nusamajinel chi tubanaꞌ jun samaj, can nuꞌon-vi. Quiriꞌ 
ruꞌin-pe ri achi roj takayon-pe, xechaꞌ ri achiꞌaꞌ che ri Jesús.

9 Can achique na xunaꞌ ri Jesús chirij ri ucꞌuay quichin soldados roma ri 
chꞌabel ri rutakon-e rubixic. Xtzuꞌun cꞌa can chirij, y quireꞌ xuꞌij chique ri 
ebenak chirij: Yin nin-ij chive chi nis-ta chiquicojol ri nuvinak israelitas 
man vilon ta jun ri can nunimaj chi nibanataj ri nin-ij che, achel nunimaj 
ri jun achi reꞌ, m xchaꞌ.

10 Jacꞌa tok xetzolij ri achiꞌaꞌ ri xetak-e, xquitzꞌet chi ri samajinel man 
niyavej ta chic.

Ri Jesús nucꞌasoj jun alaꞌ caminak
11 Pa jun chic kꞌij, ri Jesús xbe pa jun tinamit rubinan Naín, ebenak 

qꞌuiy ru-discípulos y man jubaꞌ ta oc vinak chirij. 12  Tok cꞌo chic apu 
nakaj che ruchiꞌ ri tinamit, jariꞌ epetenak qꞌuiy vinak chumukic jun 
alaꞌ, juney oc ral jun ixok malcaꞌn. 13  Tok ri Ajaf Jesús xutzꞌet ri ixok, 
xupokonaj ruvech, n y xuꞌij che: Man chic catokꞌ.

14 Xjel-apu ri Jesús riqꞌuin ri ámna, xuya-apu rukꞌaꞌ chirij ri caja, y ri 
eteleyon-e xepaꞌe-ka. Xchꞌo cꞌa che ri ámna y xuꞌij: Rat alaꞌ, chave nin-ij-vi 
chi cacataj. o

15  Jacꞌariꞌ xtzꞌuyeꞌ p ri ámna y xchꞌo-pe; y ri Jesús xujach-e che ri ruteꞌ.
16  Xquixiꞌij-quiꞌ conojel roma ri xbanataj, y richin niquiyaꞌ rukꞌij ri Dios, 

quireꞌ niquibilaꞌ: Jun nimalaj profeta q xkꞌalajin-pe chikacojol. Ri Dios 
xutak-pe jun ri niyoꞌon favor chikacojol ri roj rutinamit, yechaꞌ.

17 Chi naj chi nakaj chiriꞌ pa departamento Judea y pa tak tinamit ri 
ecꞌo-pe chunakaj ri Judea xbe-vi rutzijol ri Jesús.

Ri Juan ri Bautista yerutak caꞌiꞌ ru-discípulos riqꞌuin ri Jesús 
(Mt. 11:2‑19)

18  Ronojel cꞌa re xbanataj xyoꞌox rutzijol che ri Juan ri Bautista coma ri 
ru-discípulos. r Rijaꞌ xeroyoj ecaꞌiꞌ chique, 19 y xerutak-e riqꞌuin ri Jesús, 
richin chi quireꞌ nequicꞌutuj che: ¿Ja rat ri Jun ri sujun-pe roma ri Dios 
chi nipe? s ¿O cꞌa nikoyoꞌej chic jun? 20 Ri erutakon-e quireꞌ xquiꞌij che ri 
Jesús: Ri Juan ri Bautista roj rutakon-pe aviqꞌuin richin nukacꞌutuj quireꞌ 
chave: ¿Ja rat ri Jun ri sujun-pe roma ri Dios chi nipe? ¿O cꞌa nikoyoꞌej 
chic jun? xechaꞌ.

21 Ja hora riꞌ ri Jesús xuꞌon chi xecꞌachoj eqꞌuiy yeyavej y eqꞌuiy ri cꞌo 
jalajoj tak kꞌaxomal quiqꞌuin; eqꞌuiy xerelesaj itzel tak espíritu quiqꞌuin, 
y eqꞌuiy ri man yetzuꞌun ta xuꞌon chique chi xetzuꞌun. 22  Jacꞌariꞌ xuꞌij-pe 
chique ri ecaꞌiꞌ etakon-e riqꞌuin: Vacami quixtzolij y titzijoj che ri Juan ri 
xitzꞌet can y ri xivacꞌaxaj-e vaveꞌ; chi ri man yetzuꞌun ta, vacami yetzuꞌun 
chic; ri man utz ta cakan, vacami utz yebin; ri cꞌo yabil lepra chiquij, 
yecꞌachoj; ri man yeꞌacꞌaxan ta, vacami yeꞌacꞌaxan chic; t ri animaꞌiꞌ 
yecꞌastaj; y chique ri man jun oc quichajin, u nitzijos ri utzulaj chꞌabel ri 
nuꞌij achique ruchojmil yecolotaj. 23  Tiꞌij che ri Juan chi utzulaj tzij banon 
che ri man nril ta jun roma chi nuxutuj can ri Dios riqꞌuin ri yitajin yin, 
xcha-e ri Jesús chique.

24 Tok xetzolij-e ru-discípulos ri Juan, ri Jesús (xutzꞌom, xuchop) 
nichꞌo pa ruviꞌ rucꞌaslen ri Juan, y quireꞌ nuꞌij chique ri ecꞌo-apu riqꞌuin: 
¿Achique ri xeꞌitzꞌetaꞌ rix ri pa chakijlaj tzꞌiran ulef? ¿Xitzꞌet cami jun 
achi chiriꞌ, ri man cof ta paꞌel riqꞌuin ri achique nutzijoj, achel jun aj pa 
rukꞌaꞌ cakꞌikꞌ? Man quiriꞌ ta. 25  Nis-ta man xitzꞌet ta can jun achi ri ruyon 
nimaꞌk tak cajil tziek yerucusaj. Tuka pan iviꞌ, ri yecusan utzulaj tak tziek 
y xa ronojel cꞌo quikꞌaꞌ che, pa qui-palacio reyes yecꞌuje-vi. 26  Y, ¿achique 
ri xeꞌitzꞌetaꞌ cꞌa? Rix kitzij chi xitzꞌet can jun profeta, pero man xe ta ri 

samaj richin profeta yoꞌon pa rukꞌaꞌ. 27 Roma ri tzꞌiban can, ja ri Juan ri 
nucꞌuxlaj tok nuꞌij:

Xtintak jun yoꞌol utzulaj atzijol naꞌey chavech,
Richin nuchojmirisaj-apu ri abey. v

Quiriꞌ nuꞌij ri tzꞌiban can.
28  Jacꞌa yin nin-ij chi chiquicojol conojel ri ekꞌaxnak-e chochꞌulef, man 
jun chic jun profeta más cꞌo rukꞌij que chuvech ri Juan ri Bautista. Pero ri 
más manak oc rukꞌij chiquicojol ri erichin ri ru-gobierno ri Ajaf Dios, más 
cꞌo rukꞌij que chuvech ri Juan.

29 Tok conojel ri vinak y ri cꞌuluy tak impuestos w ri ebanon bautizar 
roma ri Juan xquicꞌaxaj ri chꞌabel ri xuꞌij ri Jesús, xquiꞌij chi ri Dios can 
choj pa ruviꞌ ronojel. 30 Jacꞌa ri achiꞌaꞌ fariseos y ri qꞌuiy queteman chirij 
ri ley, man xcajoꞌ ta xeꞌan bautizar roma ri Juan. Quiyon xquixutuj ri 
runojin ránima ri Dios pa quiviꞌ. 31 Jariꞌ tok ri Jesús quireꞌ xuꞌij: ¿Achok 
riqꞌuin cami yenjunumaj-vi ri vinak ri ecꞌo vacami? ¿Y achok riqꞌuin cami 
ejunan vi? x 32  Ejunan quiqꞌuin ri acꞌolaꞌ yeꞌetzꞌan pa tak cꞌayibel y riqꞌuin 
cuchukꞌaꞌ yesiqꞌuin chiquivech, y niquiꞌij: Xkakꞌojomaj xul chivech y 
man xixxojo ta. Xkabixaj bix richin bis chivech y man xixokꞌ ta. Quiriꞌ ri 
vinak reꞌ. 33  Roma tok xuka ri Juan ri Bautista, man nutij ta pan y y man 
nukum ta vino. z Y rix niꞌij chi cꞌo itzel espíritu riqꞌuin. 34 Y tok xinuka 
yin ri xitak-pe richin xinalex chiꞌicojol, xa ronojel nintij y ninkum y rix 
niꞌij chi xe vaꞌin nin-en y yin kumuy vino, yin (cachbil, cachꞌil) ri cꞌuluy 
impuestos y ri vinak aj-mac yixchaꞌ chique. 35  Pero ri noꞌoj a ri petenak 
riqꞌuin ri Dios nikꞌalajin pa tak quicꞌaslen conojel ri yebano ri rusamaj, b 
xchaꞌ ri Jesús.

Ri xbanataj pa racho jun fariseo rubinan Simón
36  Jun chique ri achiꞌaꞌ fariseos c xucꞌutuj favor che ri Jesús richin tevaꞌ 

chiracho. Y chiriꞌ chiracho ri fariseo, ri Jesús xtzꞌuye-apu d chuchiꞌ mesa. 
37 Y cꞌo cꞌa jun ixok man utz ta rucꞌaslen e aj chiriꞌ pa tinamit. Rijaꞌ tok 
xracꞌaxaj chi ri Jesús nivaꞌ chuchiꞌ mesa chiracho ri fariseo, xbe-apu 
chiriꞌ, rucꞌamon-apu jun yacabel banon riqꞌuin jun abaj rubinan alabastro 
ri nojnak riqꞌuin jun jubulaj akꞌon. 38  Ri ixok ntokꞌ xjel-apu chirij ri 
Jesús, y ri rokꞌej f yeka chirij rakan ri Jesús. Ri ixok yerusulaꞌ riqꞌuin ri 
rusumal tak ruviꞌ, yerutzꞌubulaꞌ y (xukꞌej, xukꞌij) ri jubulaj akꞌon chiquij. 
39 Jacꞌa tok ri fariseo ri xoyon richin ri Jesús nutzꞌet ri achique nuꞌon ri 

ixok, quireꞌ nunojij: Xa ta kitzij chi ri achi reꞌ jun profeta, can ta nunaꞌej 
achique la (nitzꞌamo, nichapo) apu richin, y achique chi ixok, roma laꞌ 
xa itzel rucꞌaslen, xcha-ka pa ránima. 40 Jacꞌa ri Jesús xuꞌij che ri fariseo: 
Simón, yin cꞌo jun ninjoꞌ nin-ij chave, xchaꞌ. Taꞌij cꞌa, Tijonel, xchaꞌ ri 
Simón.

41 Ri Jesús xuꞌij che: Cꞌo ecaꞌiꞌ xcꞌujeꞌ quicꞌas riqꞌuin jun ri niyoꞌon méra 
pa kajic. Jun cꞌo rucꞌas achel rajil jun samajinel jun junaꞌ riqꞌuin nicꞌaj, y 
ri jun chic, achel rajil jun samajinel caꞌiꞌ icꞌ. 42  Pero ri caꞌiꞌ reꞌ roma man 
yetiquer ta niquitzolij ri quicꞌas, romariꞌ ri niyoꞌon méra pa kajic, xuꞌij 
chique chi tiqꞌuis quiriꞌ ri quicꞌas. g Jacꞌariꞌ xucꞌutuj ri Jesús che ri fariseo: 
Pan avech rat, ¿achique chique ri caꞌiꞌ reꞌ más xtrojoꞌ ri xbano perdonar ri 
quicꞌas?

43  Ri Simón xuꞌij: Yin nin-ij chi ja ri más qꞌuiy rucꞌas x-an perdonar, 
xchaꞌ. Jaꞌ, quiriꞌ, xchaꞌ ri Jesús.

44 Jacꞌariꞌ xtzuꞌun-ka riqꞌuin ri ixok y xuꞌij che ri Simón: ¿Natzꞌet 
ri ixok reꞌ? Tok yin xinoc-pe pan avacho, man xayaꞌ ta nuyaꞌ richin 
xinchꞌaj vakan. h Jacꞌa rijaꞌ xeruchꞌaj vakan riqꞌuin ri ruyaꞌal tak ruvech, 
y xeruchakirisaj riqꞌuin ri rusumal tak ruviꞌ. 45  Tok xinoc-pe pan avacho 
man (xinatzꞌubaj, xinatzꞌub) ta richin xacꞌul nuvech. i Jacꞌa rijaꞌ, xe tok 
xinoc-pe, jariꞌ yerutzꞌubulaꞌ ri vakan. 46  Rat man (xakꞌej, xakꞌij) ta aceite j 
pa (nujolon, nuviꞌ) tok xinoc-pe. Jacꞌa rijaꞌ, (xukꞌej, xukꞌij) jubulaj akꞌon 
chirij ri vakan. 47 Romariꞌ nin-ij chave, chi ri ixok reꞌ xucꞌut chi can 
yirojoꞌ, y chiriꞌ nikꞌalajin-vi chi can qꞌuiy rumac xeꞌan perdonar. Jacꞌa ri 
man qꞌuiy ta rumac erubanaloꞌn, y x-an perdonar, man can ta nrojoꞌ ri 
achique xbano perdonar richin, xchaꞌ che ri Simón.

48  Jacꞌariꞌ xuꞌij ri Jesús che ri ixok: Ri amac xeꞌan yan perdonar, k xchaꞌ.
49 Jacꞌa ri junan etzꞌuyul-apu riqꞌuin ri Jesús chuchiꞌ ri mesa, quireꞌ 

niquibilaꞌ chiquivech: ¿Achique chi achi reꞌ chi can nuꞌon perdonar mac? 
yechaꞌ.

50 Y ri Jesús xuꞌij che ri ixok: Roma ronojel avánima xape viqꞌuin, 
romariꞌ xacolotaj. l Vacami catzolij; ri avánima xril uxlanen, xchaꞌ che.

Ri ixokiꞌ ri yetoꞌon richin ri Jesús

8  1 Tok kꞌaxnak chic caꞌi-oxiꞌ kꞌij tibanataj reꞌ, ri Jesús xbe pa ronojel 
tak tinamit y aldeas chutzijosic ri utzulaj chꞌabel ri nuꞌij achique 

ruchojmil yeꞌoc ri vinak pa rukꞌaꞌ ri Dios richin yeruꞌon gobernar, y ri 
doce ru-discípulos ebenak riqꞌuin. 2  (Chukaꞌ, ka) ebenak jujun ixokiꞌ m 

ri erucꞌachojrisan y relesan itzel tak espíritu quiqꞌuin. Jun chique ri 
ixokiꞌ riꞌ, ja ri María ri niꞌix Magdalena n che, ri achok riqꞌuin elesan-vi 
vukuꞌ itzel tak espíritu roma ri Jesús. 3  Jun chic ja ri Juana, o rixayil jun 
achi rubinan Chuza, ri nisamaj riqꞌuin ri rey Herodes; jun chic rubinan 
Susana, y más chic ixokiꞌ. Conojel ri ixokiꞌ reꞌ yequilij ri Jesús y ri ru-
discípulos riqꞌuin ri quichajin.

Ri ejemplo pa ruviꞌ jun ticonel 
(Mt. 13:1‑15, 18‑23; Mr. 4:1‑20)

4 Cꞌo jun kꞌij qꞌuiy vinak xquimol-apu-quiꞌ riqꞌuin ri Jesús; jalajoj tak 
tinamit yeꞌel-vi-pe richin yebin-apu riqꞌuin. Jariꞌ tok rijaꞌ xutzijoj ri 
ejemplo reꞌ: 5 Cꞌo jun ticonel xbe chuquiraxic semilla. Y tok ja nuquiraj 
chiriꞌ, cꞌo che ri semilla xeka pa bey, xepatzaloꞌs can, y xepe ri chicop 
cꞌo quixicꞌ, xquitij-e ri semilla. 6  Chꞌakaꞌ che ri semilla xeka chiquicojol 
tak abaj, y tok xeꞌel-pe, xa xechakij-ka, roma manak ruraxal ri ulef. 
7 Chꞌakaꞌ che ri semilla xeka achique lugar yeꞌel-vi-pe qꞌuix, y ri qꞌuix ri 
junan xeꞌel-pe quiqꞌuin ri ticoꞌn, xquiꞌen chi xekꞌaner-ka. 8  Y chꞌakaꞌ che 
ri semilla xeka pa ruchꞌacul ri ulef, xeꞌel-pe, y xquiyaꞌ a cien quivech. Tok 
ri Jesús xuqꞌuis rubixic ri ejemplo reꞌ, riqꞌuin ruchukꞌaꞌ xuꞌij: Ri (nikꞌax, 
ninoꞌ) chuvech ri yitajin chubixic, trelesaj noꞌoj chirij, xchaꞌ.

9 Jacꞌa ri discípulos quireꞌ xquicꞌutuj che ri Jesús: ¿Achique nuꞌij tzij 
ri ejemplo reꞌ? xechaꞌ. 10 Ri Jesús xuꞌij chique: Chive rix yoꞌon lugar chi 
nivetemaj ri man can ta ojer riꞌ kꞌalajrisan can chirij ru-gobierno ri Dios. 
Jacꞌa chique ri vinak, xa riqꞌuin ejemplos yichꞌo-vi, richin quiriꞌ masque 
niquitzꞌet ri najin chiquivech, pero xa achel man yetzuꞌun ta, y masque 
niquicꞌaxaj ri niꞌix chique, pero xa man (nikꞌax, ninoꞌ) ta chiquivech. p

11 Y ja nin-ij-apu ruchojmil ri ejemplo chive: Ri semilla q ja ri ruchꞌabel 
ri Dios. 12  Ri semilla ri xeka pa bey, jariꞌ nuꞌij tzij chi ecꞌo vinak tok 
quicꞌaxan chic ruchꞌabel ri Dios, ja nipe ri itzel y nrelesaj-e r ri chꞌabel riꞌ 
pa cánima, richin man tiquinimaj ri Dios, y man quecolotaj. 13  Ri semilla 
ri xeka chiquicojol tak abaj, nichꞌo pa quiviꞌ ri yeꞌacꞌaxan ruchꞌabel ri 
Dios; can yequicot niquicꞌul, pero man nuqꞌuen ta ka ruvech pa cánima. 
Romariꞌ xa jubaꞌ oc kꞌij niquiyaꞌ cánima riqꞌuin ri Dios, y tok yepe cꞌayef 
pa quicꞌaslen, xa niquiyaꞌ can ri Dios. 14 Y ri semilla ri xeka chiquicojol 
tak qꞌuix, jariꞌ nuꞌij tzij chi ecꞌo yeꞌacꞌaxan ruchꞌabel ri Dios, pero riqꞌuin 
benak ri tiempo, xa (nikꞌayisan, nikꞌosmer) pe ri quicꞌaslen, roma niꞌe 
cánima pa ruviꞌ ri achique nicꞌatzin chique chochꞌulef, pa ruviꞌ beyomal, s 
y pa ruviꞌ ri niquinaꞌ rijeꞌ chi nuꞌon chique chi yequicot. t Rijeꞌ eꞌachel 
jun ticoꞌn ri man jun ruvech nuyaꞌ. 15 Jacꞌa ri semilla ri xeka pa ruchꞌacul 

ri ulef, jariꞌ nuꞌij tzij chi ecꞌo yeꞌacꞌaxan ruchꞌabel ri Dios, y riqꞌuin jun 
utzulaj y chojmilaj cánima niquicꞌaxaj y niquiꞌen ri nuꞌij. u Y riqꞌuin ri 
jumul ecꞌo chupan rubey ri Dios, nuꞌon chi cꞌo utz nikꞌalajin pa quicꞌaslen, 
achel jun ticoꞌn ri can cꞌo nuyaꞌ.

Man jun ri evan can ri man ta xtel chosakil 
(Mr. 4:21‑25)

16  Man jun vinak nutzij jun candil y nujubaꞌ jun bojoꞌy pa ruviꞌ, o 
nuya-apu chuxeꞌ chꞌat, xa nuyaꞌ pa (rucꞌojleꞌel, ru-lugar) richin quiriꞌ 
sak niquitzꞌet ri yeꞌoc-apu pa jay. v 17 Quiriꞌ nin-ij chive roma man jun ri 
evan ri man ta xtekꞌalajin-pe, ni man jun ri banon cheꞌelekꞌel ri man ta 
xtetemex y xtel-pe chosakil. w

18  Roma cꞌa riꞌ, tiyaꞌ ixiquin y tiyaca-ka pa tak ivánima ri nin-ij chive. 
Roma xa achique na ri cꞌo ruchꞌabel ri Dios ruyacon pa ránima, xtiyoꞌox 
más che. Jacꞌa ri man jun ruchꞌabel ri Dios pa ránima, ronojel ri nunojij 
chi cꞌo chic pa ránima, x xa neleses-e y che, xchaꞌ ri Jesús.

Ri ruteꞌ y ri eruchakꞌ ri Jesús 
(Mt. 12:46‑50; Mr. 3:31‑35)

19 Jacꞌariꞌ xeꞌeka ri ruteꞌ y ri eruchakꞌ z ri Jesús ri achique lugar cꞌo-vi 
rijaꞌ. Pero man xetiquer ta xeꞌoc-apu riqꞌuin, roma eqꞌuiy vinak quimolon-
quiꞌ riqꞌuin. 20 Quireꞌ cꞌa xbix-apu che ri Jesús: Ri ateꞌ y ri eꞌachakꞌ ecꞌo 
chojay y nicajoꞌ yatquitzꞌet.

21 Jacꞌa rijaꞌ xuꞌij chique ri xeyoꞌon-apu rutzijol che: Ri nteꞌ y ri enchakꞌ, 
ja ri yeꞌacꞌaxan y ri yebano ri nuꞌij ri ruchꞌabel ri Dios, a xchaꞌ ri Jesús.

Ri Jesús nukꞌat ruchukꞌaꞌ ri cakꞌikꞌ y ri yaꞌ 
(Mt. 8:23‑27; Mr. 4:35‑41)

22  Xbanataj jun kꞌij chi ri Jesús y ri ru-discípulos xeꞌoc-e pa jun canoa, y 
rijaꞌ xuꞌij chique: Jo-apu ri jucꞌan ruchiꞌ ri lago, xchaꞌ chique. Y can xebe 
na vi.

23  Tok ebenak pa ruviꞌ ri yaꞌ, ri Jesús xver-ka. Jacꞌariꞌ xtiquer-pe jun 
nimalaj cakꞌikꞌ, y romariꞌ ri canoa ri ebenak-vi ninoj-pe riqꞌuin yaꞌ, y 
jubaꞌ ma niꞌe-ka chuxeꞌ yaꞌ. 24 Xejel cꞌa apu ri discípulos riqꞌuin ri Jesús, 
xquicꞌasoj y xquiꞌij che: ¡Tijonel, tijonel! ¡Kojatoꞌ vacami nkujikꞌ! xechaꞌ 
che. Xcataj cꞌa pe ri Jesús, cof xchꞌo che ri cakꞌikꞌ y ri yaꞌ nibolkoꞌt, 
jacꞌariꞌ xetane-ka y liꞌan xuꞌon-ka ruviꞌ ri yaꞌ. b 25 Jacꞌa ri Jesús xuꞌij 

chique: ¿Can man jubaꞌ cukul icꞌuꞌx viqꞌuin? Pero rijeꞌ xa quixiꞌin-quiꞌ, 
can achique na xquinaꞌ, y niquicꞌutulaꞌ chiquivech: ¿Achique chi achi 
reꞌ chi hasta chique ri cakꞌikꞌ y ri yaꞌ nichꞌo-vi y can niquinimaj rutzij? c 
yechaꞌ.

Ri Jesús yerelesaj itzel tak espíritu riqꞌuin jun achi aj-Gadara 
(Mt. 8:28‑34; Mr. 5:1‑20)

26  Jucꞌan apu ruchiꞌ ri lago pa jun lugar quichin ri aj-Gadara, ri cꞌo-apu 
chuvech ri Galilea, xeꞌel-vi ri Jesús y ri ru-discípulos. 27 Jacꞌa tok ri Jesús 
xka-ka pan ulef, cꞌo jun achi aj pa tinamit ri xucꞌulu richin. Ri achi reꞌ 
cꞌo chic chi tiempo quecꞌujeꞌ itzel tak espíritu pa ránima. Manak rutziak 
nucusaj, ni man nicꞌujeꞌ ta chiracho, xa pa camposanto nicꞌuje-vi. 28  Xe 
xutzꞌet ri Jesús, nisiqꞌuin xxuque-ka chuvech d y riqꞌuin ruchukꞌaꞌ xuꞌij-apu 
che: Rat Jesús, ri Rucꞌajol ri nimalaj Dios pa ruviꞌ ronojel, e ¿achique najoꞌ 
chuve? Nincꞌutuj quemelal chave chi man quinayaꞌ pa kꞌaxomal, nichaꞌ.

29 Quiriꞌ nuꞌij-pe, roma ri Jesús xuꞌij che ri itzel espíritu chi tel-e riqꞌuin 
ri achi. Roma ri itzel espíritu, qꞌuiy (mul, paj) nuya-pe ruchukꞌaꞌ chupan 
ru-cuerpo ri achi, y masque nixim rukꞌa-rakan riqꞌuin cadenas richin 
nichajix, yerucꞌojpij, y ri itzel espíritu nuꞌon che chi niꞌe pa tak lugares 
manak vinak. 30 Y ri Jesús xucꞌutuj che: ¿Achique abiꞌ? Legión, xchaꞌ. 
Quiriꞌ xuꞌij ri achi roma qꞌuiy itzel tak espíritu ocunak riqꞌuin. 31 Y reꞌ 
niquicꞌutulaꞌ quemelal che ri Jesús chi man querutak chupan ri nimalaj 
jul ri ruyon kꞌekuꞌn benak-ka rupan. f 32  Ecꞌo cꞌa qꞌuiy ak g yevaꞌ pa ruviꞌ 
jun juyuꞌ chiriꞌ nakaj, y ri itzel tak espíritu niquicꞌutulaꞌ che ri Jesús chi 
tuyaꞌ lugar chi yeꞌoc quiqꞌuin ri ak. Y ri Jesús xuꞌij chique chi utz. 33  Tok 
eꞌelenak chic e ri itzel tak espíritu riqꞌuin ri achi, xeꞌoc quiqꞌuin ri ak, y 
conojel ri ak niquitelela-quiꞌ xebe chuvech jun rakꞌaric juyuꞌ cꞌa pa yaꞌ, y 
chiriꞌ xejikꞌ-vi.

34 Ri yeyukꞌun quichin ri ak, tok xquitzꞌet ri xbanataj, xeꞌenimaj 
y xbequiyaꞌ rutzijol pa tinamit y ri pa tak juyuꞌ. 35 Xepe cꞌa ri vinak 
chutzꞌetic ri xbanataj, y tok xeꞌuka ri cꞌo-vi ri Jesús, xquitzꞌet chi ri achi 
achok riqꞌuin xeꞌel-vi-e ri itzel tak espíritu, tzꞌuyul chirakan ri Jesús. 
Rucusan rutziak, y man nichꞌujyej ta chic h achel ri rubanon-pe, y romariꞌ 
xa xquixiꞌij-quiꞌ. 36  Ri xetzꞌeto ri achique xbanataj richin xcolotaj ri achi 
pa quikꞌaꞌ ri itzel tak espíritu, xquitzijoj ronojel chique ri xequimolo-
quiꞌ chiriꞌ. 37 Jacꞌariꞌ conojel ri vinak erichin ri lugar Gadara, xquicꞌutuj 
favor che ri Jesús chi tel-e chiriꞌ, i roma quixiꞌin-quiꞌ. Jariꞌ xoc chic e ri 
Jesús pa canoa y xtzolij. 38  Jacꞌa ri achi ri xeꞌel-e itzel tak espíritu riqꞌuin, 

nucꞌutulaꞌ quemelal che ri Jesús chi tuyaꞌ lugar che chi niꞌe chirij. Pero ri 
Jesús quireꞌ xuꞌij can che: 39 Catzolij chiꞌavacho, tatzijoj ri nimalaj favor ri 
xuꞌon ri Dios aviqꞌuin, xchaꞌ. Xtzolij cꞌa ri achi, y chi jun tinamit xutzijoj-
vi ronojel ri nimalaj favor ri xuꞌon ri Jesús riqꞌuin.

Ri Jesús nucꞌachojrisaj jun ixok, y nuyaꞌ chic rucꞌaslen rumiꞌal ri Jairo 
(Mt. 9:18‑26; Mr. 5:21‑43)

40 Tok ri Jesús y ri ru-discípulos xetzolij chic jun bey ri jucꞌan apu 
ruchiꞌ ri lago, jani na qꞌuiy vinak yequicot xquicꞌul ruvech, roma conojel 
ja rijaꞌ coyoꞌen. 41 Jacꞌariꞌ tok xjel-apu riqꞌuin ri Jesús jun achi cꞌo rukꞌij pa 
sinagoga rubinan Jairo. Ri achi reꞌ xxuque-ka chuvech ri Jesús y riqꞌuin 
quemelal nucꞌutuj che chi tiꞌe chirij chiracho, 42  roma (nicom yan, mayaj 
chic) ri juney j rumiꞌal, jun xten ri cꞌo cami doce rujunaꞌ. Jacꞌa tok ri Jesús 
benak chiracho ri Jairo, ri vinak niquipitzꞌilaꞌ ebenak.

43  Y cꞌo cꞌa jun ixok ri ja doce junaꞌ nibin ruquiqꞌuel k roma jun yabil. 
Rijaꞌ ronojel ri ruchajin ruqꞌuison chiquivech aj-kꞌomanelaꞌ, pero nis-ta 
jun aj-kꞌomanel xtiquer xbano che chi xcꞌachoj riqꞌuin ri ruyabil. 44 Ri 
ixok reꞌ xjel-apu chirij ri Jesús, (xutzꞌom, xuchop) apu ruchiꞌ ri rutziak, l y 
jariꞌ xtaneꞌ chi nibin ri ruquiqꞌuel.

45 Jacꞌariꞌ xucꞌutuj ri Jesús: ¿(Achique, acuꞌx) cꞌa ri xuya-pe rukꞌaꞌ 
chuvij?

Conojel niquiꞌij chi mana-ta rijeꞌ, romariꞌ ri Pedro y ri ecꞌo-apu riqꞌuin 
xquiꞌij che ri Jesús: Tijonel, la vinak yatquipitzꞌila-yatquinimilaꞌ epetenak, 
¿y rat najoꞌ navetemaj (achique, acuꞌx) ri xuya-apu rukꞌaꞌ chavij? xchaꞌ.

46  Jacꞌa ri Jesús xuꞌij: Cꞌo jun xuya-pe rukꞌaꞌ chuvij, roma yin xinnaꞌ chi 
cꞌo uchukꞌaꞌ xel-e viqꞌuin, m xchaꞌ.

47 Tok ri ixok xutzꞌet chi xnaꞌex ri xuꞌon, nibarbot xbexuqueꞌ chuvech ri 
Jesús, y chiquivech conojel xuꞌij-vi che ri Jesús ri achique roma (xutzꞌom, 
xuchop) apu ruchiꞌ ri rutziak, y chi can jariꞌ xcꞌachoj xunaꞌ rijaꞌ. 48  Ri 
Jesús xuꞌij che: Numiꞌal, roma ronojel avánima xape viqꞌuin, romariꞌ 
xacolotaj chuvech ri ayabil. n Vacami catzolij, ri avánima xril uxlanen.

49 Cꞌa nichꞌo na ri Jesús riqꞌuin ri ixok, tok (xapon, xebos) jun ri elenak-
pe chiracho ri achi cꞌo rukꞌij pa sinagoga, y quireꞌ xuꞌij che ri Jairo: Ri 
amiꞌal ja (xcom, xquen) ka. Man chic tanak ri Tijonel, xchaꞌ che. 50 Tok 
ri Jesús xracꞌaxaj ri xbix che ri Jairo, rijaꞌ xuꞌij che: Man taxiꞌij-aviꞌ, xaxe 
tanimaj o pan avánima, y ri amiꞌal can xticꞌachoj-vi, xchaꞌ.

51 Tok ja ntoc-apu chiracho ri Jairo, ri Jesús man jun achok che xuyaꞌ lugar 
chi xoc-apu ri pa jay; xaxe ri Pedro, ri Jacobo, ri Juan y ri rute-rutataꞌ ri xten ri 

San Lucas 8 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



167

 

p 8:54 Lc. 7:14; Jn. 11:43; Hch. 9:40. q 8:56 Mt. 8:4; 9:30; Mr. 5:43. r 9:1 Mt. 10:1; 
Mr. 3:13; 6:7. s 9:1 Jn. 14:12. t 9:1 Hch. 3:6. u 9:2 Lc. 10:1, 9. v 9:3 Lc. 10:4; 22:35. 
w 9:5 Hch. 13:51. x 9:9 Lc. 23:8. 

xeꞌoc-apu. 52 Conojel nicokꞌej y niquibisoj ri xten. Pero ri Jesús xuꞌij chique: Man 
chic quixokꞌ, rijaꞌ man caminak ta, xa niver, xchaꞌ.

53  Pero rijeꞌ xa xetzeꞌen chirij ri Jesús, roma queteman chi ri xten kitzij 
chi caminak chic.

54 Jacꞌa ri Jesús (xutzꞌom, xuchop) apu rukꞌaꞌ ri ámna, y xuꞌij che: Nóya, cacataj. p
55 Jacꞌariꞌ xtzolij-pe ránima ri xten, y xcataj-pe. Y ri Jesús xuꞌij chi 

titzuk. 56  Ri teꞌej-tataꞌaj xa satznak quicꞌuꞌx, jacꞌa ri Jesús xuꞌij chique chi 
man tiquitzijoj q ri xbanataj chiriꞌ.

Ri discípulos yetak richin nequitzijoj ruchꞌabel ri Dios 
(Mt. 10:5‑15; Mr. 6:7‑13)

9  1 Ri Jesús xeroyoj r ri doce ru-discípulos, y xuya-e uchukꞌaꞌ pa quikꞌaꞌ s y 
xuꞌon-e chique chi cꞌo quikꞌaꞌ chi yequelesaj conojel itzel tak espíritu y yabil. t 

2 Xerutak richin niquiyaꞌ rutzijol ri achique ruchojmil yeꞌoc ri vinak pa rukꞌaꞌ ri 
Dios richin yeruꞌon gobernar, u y richin niquiꞌen chique ri yeyavej chi yecꞌachoj. 
3 Y xuꞌij-e chique: Man jun achique ticꞌuaj richin ri ibey. Man ticꞌuaj chꞌamiꞌy, ni 
morral, ni pan, ni méra, nis-ta jun chic solaj itziak. v 4 Xa achique na jay yixoc-vi, 
chiriꞌ quixcꞌuje-vi, cꞌa ja tok xquixel-pe chupan ri lugar riꞌ. 5 Ri ajani man xtiquicꞌul 
ta ivech, tok yixel-pe chupan ri tinamit riꞌ, (tiquiraj, titotaꞌ) can ri pokolaj chi tak 
ivakan chiquivech, richin tiquinaꞌej chi can man utz ta ri xquiꞌen, w xchaꞌ ri Jesús.

6  Jacꞌariꞌ chi jujun chi jujun ri aldeas xebe-vi ri discípulos chutzijosic ri 
utzulaj chꞌabel ri nuꞌij achique ruchojmil yecolotaj ri vinak, y xa achique 
na lugar yekꞌax-vi, yequicꞌachojrisaj can ri yeyavej.

Ri rucamic ri Juan ri Bautista 
(Mt. 14:1‑12; Mr. 6:14‑29)

7 Ri Herodes ri nibano gobernar ri rucaj parte richin ri rochꞌulef ri cꞌo-vi, 
xracꞌaxaj ronojel ri yerubanalaꞌ ri Jesús. Pero man nril ta achique nunimaj, roma 
ecꞌo yeꞌin chi ri Jesús ja ri Juan ri Bautista ri xcꞌastaj chic pe chiquicojol ri animaꞌiꞌ. 
8 Ecꞌo yeꞌin chi ja ri Elías ri xurucꞌutu-riꞌ. Ecꞌo yeꞌin chi jun chique ri profetas ri 
xecꞌujeꞌ ojer can xcꞌastaj-pe. 9 Jacꞌa ri Herodes nuꞌij: Mana-ta ri Juan ri Bautista, 
roma yin mismo xiꞌin chi xcumix-e (rujolon, ruviꞌ). Pero, ¿achique cꞌa chi achi ri 
yerubanalaꞌ ri achel ninvacꞌaxaj? nichaꞌ. Y nutij rukꞌij richin nrojoꞌ nutzꞌet ruvech. x

Ri Jesús yerutzuk voꞌoꞌ mil vinak 
(Mt. 14:13‑21; Mr. 6:30‑44; Jn. 6:1‑14)

10 Tok xetzolij-pe ri apóstoles, xquitzijoj che ri Jesús ri ajani xequibanaꞌ. 
Y ri Jesús xerucꞌuaj-e quiyon pa jun lugar manak vinak richin ri tinamit 

Betsaida. 11 Jacꞌa ri vinak tok xequinaꞌej, xebe richin xeꞌequilaꞌ, y ri Jesús 
jabel xucꞌul quivech, xutzijoj chique ri achique ruchojmil yeꞌoc pa rukꞌaꞌ 
ri Dios richin yeruꞌon gobernar; y xuꞌon chi xecꞌachoj ri nicꞌatzin quitoꞌic 
chuvech yabil.

12  Jacꞌa tok xkꞌakꞌij-ka, ri doce apóstoles xejel-apu riqꞌuin ri Jesús y 
xquiꞌij che: Más utz queꞌataka-e ri vinak pa tak aldeas y pa tak lugares ri 
ecꞌo-pe nakaj, richin nequicanoj achique niquitij y achique lugar yeꞌever-
vi. Roma vaveꞌ man jun vinak, xechaꞌ che. 13  Jacꞌa ri Jesús xuꞌij chique ri 
ru-discípulos: Rix quixtzuku quichin, y xchaꞌ. Jacꞌa rijeꞌ xquiꞌij: Xe oc voꞌoꞌ 
pan y caꞌiꞌ quer cꞌo kiqꞌuin. Xaxe si nkuꞌe chulokꞌic ri achique xtikayaꞌ 
chique conojel richin yekatzuk, z xechaꞌ. 14 Quiriꞌ xquiꞌij roma ecꞌo cami 
voꞌoꞌ mil achiꞌaꞌ chiriꞌ. Jacꞌa ri Jesús xuꞌij chique ri ru-discípulos: Tibanaꞌ 
chique chi quetzꞌuyeꞌ chi nicꞌaj tak ciento, xchaꞌ.

15 Y can quiriꞌ vi xquiꞌen ri discípulos chique conojel. 16  Jariꞌ tok ri Jesús 
xeruliꞌej ri voꞌoꞌ pan y ri caꞌiꞌ quer, xtzuꞌun cꞌa e chicaj, xumatioxij che ri 
Dios, xeruper cꞌa ri pan y ri quer, y xuya-e chique ri ru-discípulos richin 
xquijach chiquivech ri etzꞌuyul chiriꞌ. 17 Xevaꞌ cꞌa conojel y jabel xnoj 
quipan. a Xemol cꞌa ri ruchiꞌ tak pan y ri quer ri man xqꞌuis ta, y cꞌa xuꞌon 
na doce chaquech.

Ri Pedro nuꞌij chi ri Jesús, jariꞌ ri Jun ri takon-pe chucolic 
rutinamit ri Dios 

(Mt. 16:13‑20; Mr. 8:27‑30)
18  Cꞌo jun kꞌij ri Jesús nuꞌon orar pa jun lugar manak vinak, y ecꞌo-apu 

ri ru-discípulos riqꞌuin. Rijaꞌ quireꞌ cꞌa xucꞌutuj chique: ¿(Yin achique, 
ayincuꞌx) yin niquinojij ri vinak? xchaꞌ.

19 Rijeꞌ xquiꞌij: Ecꞌo yeꞌin chi ja rat ri Juan ri Bautista. Ecꞌo yeꞌin chi ja 
rat ri profeta Elías. Y ecꞌo yeꞌin chi rat jun chique ri ojer tak profetas ri 
xacꞌastaj-pe chiquicojol ri animaꞌiꞌ, xechaꞌ ri discípulos.

20 Jacꞌa chique rijeꞌ xucꞌutuj: Jacꞌa chivech rix, ¿(yin achique, ayincuꞌx) 
yin? xchaꞌ. Y ri Pedro xuꞌij-apu: Ja rat ri Jun ri rat richin ri Dios ri rat 
takon-pe chucolic ri rutinamit, b xchaꞌ.

Ri Jesús nuꞌij chi xticamises 
(Mt. 16:21‑28; Mr. 8:31–9:1)

21 Jacꞌa ri Jesús cof-cof xerupaxaꞌaj ri ru-discípulos chi nis-ta jun achok 
che tiquitzijoj-vi. 22  Quireꞌ xuꞌij chique: Can nicꞌatzin na vi chi yin ri 
xitak-pe richin xinalex chiꞌicojol, yikꞌax chupan qꞌuiy kꞌaxomal. Itzel 
xquitzꞌet coma ri nimaꞌk quijunaꞌ achiꞌaꞌ cꞌo quikꞌij, coma ri nimaꞌk tak 

quikꞌij sacerdotes israelitas, y coma ri achiꞌaꞌ qꞌuiy queteman chirij ri 
ley ri xyoꞌox che ri Moisés. Xquicamises, pero chi rox kꞌij xquicꞌasos-pe, c 
xchaꞌ ri Jesús.

23  Jacꞌariꞌ quireꞌ xuꞌij chique conojel: Si cꞌo jun nrojoꞌ yirutzekleꞌej, 
tuyaꞌ can jucꞌan ri nurayij rijaꞌ, kꞌij-kꞌij man tupokonaj nukꞌasaj 
cꞌayef voma yin, d masque necamises, y quirutzekleꞌej. 24  Roma xa 
achique na ri nupokonaj rucꞌaslen chochꞌulef, man xtril ta ri cꞌaslen 
ri richin jumul. Jacꞌa ri man nupokonaj ta rucꞌaslen voma yin, can 
xtril-vi. 25  Roma, ¿achique utz nuqꞌuen-pe che jun vinak si nicꞌujeꞌ 
ronojel beyomal richin ri rochꞌulef riqꞌuin, y xa ruyon nusetz-ka-riꞌ, 
o xa ruyon nuya-apu-riꞌ chupan ri camic ri richin jumul? 26  Roma 
ri xa xtiqꞌuix xtuꞌij chi yin runiman yin y ri nuchꞌabel, yin ri xitak-
pe richin xinalex chiꞌicojol xquiqꞌuix e xtin-ij chi ri jun riꞌ vichin 
yin chupan ri kꞌij tok xquipe chic jun bey riqꞌuin nimalaj nukꞌij, 
riqꞌuin rukꞌij ri Nataꞌ y riqꞌuin quikꞌij ri lokꞌolaj ángeles. 27 Kitzij cꞌa 
nin-ij chive chi ecꞌo jujun chive ri rixcꞌo vaveꞌ vacami ri man jani 
(quecom, quequen) chiriꞌ, tok xtiquitzꞌet ri ru-gobierno ri Dios, xchaꞌ 
ri Jesús.

Ri Jesús nijalataj ruvech 
(Mt. 17:1‑8; Mr. 9:2‑8)

28  Jun cami vakxakiꞌ kꞌij tikꞌax chi ri Jesús xchꞌo chiquivech ri 
vinak, jariꞌ tok rijaꞌ xerucꞌuaj ri Pedro, ri Juan y ri Jacobo chuvech 
jun juyuꞌ richin nerubanaꞌ orar. 29 Jacꞌa tok nuꞌon orar chiriꞌ, xjalataj 
ri (ruvech, rupalaj), f ri rutziak sak-sak xuꞌon y nitzꞌintzꞌot. 30  Cꞌate 
xquitzꞌet, yetzijon yan chic caꞌiꞌ achiꞌaꞌ riqꞌuin, y riꞌ ja ri Moisés y 
ri Elías. g 31 Pa jun lokꞌolaj sakil ecꞌo-vi ri caꞌiꞌ reꞌ, y yetzijon chirij 
ri camic ri xtukꞌasaj ri Jesús pa Jerusalem. 32  Jacꞌa ri Pedro y ri 
caꞌiꞌ chic discípulos jani na ruchukꞌaꞌ quivaran, h pero tok xetzuꞌun-
pe utz-utz, xquitzꞌet ri nimalaj rusakil ri Jesús, y xequitzꞌet ri caꞌiꞌ 
achiꞌaꞌ epaꞌel riqꞌuin. 33  Ja yebe ri caꞌiꞌ achiꞌaꞌ chiriꞌ, ri Pedro xuꞌij-
apu che ri Jesús: Tijonel, utz ri rojcꞌo vaveꞌ, tikabanaꞌ oxiꞌ tak jay, 
jun avichin rat, jun richin ri Moisés y jun richin ri Elías, xchaꞌ. 
Runojin man runojin quiriꞌ xuꞌij-apu.

34  Cꞌa quiriꞌ na nichꞌo-apu ri Pedro, tok jariꞌ xerumuk jun sutzꞌ, y 
ri discípulos xquixiꞌij-quiꞌ tok xka ri sutzꞌ pa quiviꞌ. 35  Cꞌo cꞌa Jun 
xchꞌo-pe chupan ri sutzꞌ y xuꞌij: Jareꞌ ri Nucꞌajol, y yin can ninjoꞌ. 
Tinimaj ri rutzij,  i xchaꞌ.

 San Lucas 9

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



170

 

j 9:36 Mt. 17:9. k 9:38 Lc. 7:12. l 9:39 Mr. 1:26. m 9:41 Dt. 32:5; Sal. 78:8. 
n 9:45 Lc. 2:50; 18:34; Jn. 12:16; 2 Co. 3:14. 

36  Tok xtaneꞌ ri chꞌabel riꞌ, ri discípulos xquitzꞌet chi xa ruyon chic 
ri Jesús cꞌo. Y rijeꞌ xquiyec pa cánima ri xquitzꞌet; man jun achok che 
xquitzijoj-vi j chupan tak ri kꞌij riꞌ.

Ri Jesús nrelesaj jun itzel espíritu riqꞌuin jun alaꞌ 
(Mt. 17:14‑21; Mr. 9:14‑29)

37 Chucaꞌn kꞌij, tok ri Jesús y ri oxiꞌ ru-discípulos xeka-pe ri pa juyuꞌ, 
man jubaꞌ ta oc vinak xecꞌulu-apu richin, 38  y chiquicojol cꞌo jun achi 
nisiqꞌuin xuꞌij-apu che ri Jesús: Tijonel, tabanaꞌ favor, teꞌatzꞌetaꞌ jubaꞌ 
ri valcꞌuaꞌl, roma juney oc k cꞌo viqꞌuin. 39 Rijaꞌ cꞌo jun itzel espíritu 
(nitzꞌamo, nichapon) richin, cꞌate retal nuꞌon che chi nisiqꞌuin-pe, 
nuquiyicaꞌ riqꞌuin ruchukꞌaꞌ, l y nuꞌon chi nivokon pa ruchiꞌ. Mulan chic 
rukꞌa-rakan ri nucꞌajol, cꞌarunaj nuyaꞌ can. 40 Yin xincꞌutuj quemelal 
chique la a-discípulos chi tiquelesaj ri itzel espíritu riqꞌuin, pero man 
xetiquer ta, xchaꞌ.

41 Jacꞌariꞌ quireꞌ xuꞌij ri Jesús: ¡Oh rix vinak ri rixcꞌo vacami! Nis-ta jun 
chive ri can ta cukul rucꞌuꞌx riqꞌuin ri Dios, xa chiꞌivonojel rix satznak. m 
¿Rix ninojij chi yin jumul yicꞌujeꞌ iviqꞌuin richin yixincochꞌ? Tacꞌama-pe 
ri acꞌajol vaveꞌ, xchaꞌ.

42  Ja nijel-apu ri alaꞌ riqꞌuin ri Jesús chiriꞌ, tok ri itzel espíritu xutorij 
pan ulef, xuquiyicaꞌ riqꞌuin ruchukꞌaꞌ. Jacꞌa ri Jesús xuchꞌolij ri itzel 
espíritu, xucꞌachojrisaj ri alaꞌ, y xujach-e che ri rutataꞌ. 43  Chiconojel can 
achique na xquinaꞌ tok xquitzꞌet ri nimalaj ruchukꞌaꞌ ri Dios.

Ri Jesús nuꞌij chic jun bey chi xticamises 
(Mt. 17:22, 23; Mr. 9:30‑32)

Cꞌa quiriꞌ na benak cánima conojel chirij ronojel ri yerubanalaꞌ ri Jesús, 
tok rijaꞌ xuꞌij chique ri ru-discípulos: 44 Tibanaꞌ che ri chꞌabel reꞌ chi ntoc 
pan ixiquin roma xtibanataj chi yin ri xitak-pe richin xinalex chiꞌicojol, 
xquijach pa quikꞌaꞌ vinak, xchaꞌ.

45 Jacꞌa ri discípulos man (nikꞌax, ninoꞌ) ta n chiquivech ri najin chubixic 
ri Jesús, roma ri nuꞌij, achel evan can rij chiquivech, y xa niquixiꞌij-quiꞌ 
niquicꞌutuj-apu ruchojmil che.

Ri más cꞌo rukꞌij 
(Mt. 18:1‑5; Mr. 9:33‑37)

46  Jacꞌariꞌ tok ri discípulos niquichokꞌomayilaꞌ chiquivech ri achique 
chique rijeꞌ ri más xticꞌujeꞌ rukꞌij. 47 Jacꞌa ri Jesús xa reteman ri achique 
niquibilaꞌ pa tak cánima, romariꞌ xerucꞌama-pe jun chꞌuti acꞌual, xupaba-

apu riqꞌuin, 48  y xuꞌij chique: Xa achique na ri pa nubiꞌ yin nucꞌul ruvech 
jun acꞌual achel reꞌ, junan nuꞌij chi ja yin ri nucꞌul nuvech. Y xa achique 
na ri yirucꞌul pa ránima, junan nuꞌij chi ja ri takayon-pe vichin ri nucꞌul. o 
Roma ri más manak oc rukꞌij nuꞌon chiꞌicojol rix, jariꞌ ri más cꞌo rukꞌij, p 
xchaꞌ ri Jesús.

Xa achique na ri man nicataj ta chikij, xa junan ránima kiqꞌuin 
(Mr. 9:38‑40)

49 Ri Juan xuꞌij cꞌa apu che ri Jesús: Tijonel, roj cꞌo jun katzꞌeton can 
chi pan abiꞌ rat yerelesaj itzel tak espíritu. Pero roma man petenak ta 
chikacojol richin ta junan rat katzekleꞌen, xkaꞌij che chi man chic tuꞌon 
quiriꞌ, q xchaꞌ.

50 Jacꞌa ri Jesús xuꞌij che ri Juan: Man tikꞌat chuvech, roma xa achique 
na ri man nicataj ta chikij, xa junan ránima kiqꞌuin.

Ri Jesús yeruchꞌolij ri Jacobo y ri Juan
51 Tok ja nril rukꞌijul chi ri Jesús nitzolij-e chicaj, r rijaꞌ xa jun 

xuꞌon che ri ránima richin xbe pa tinamit Jerusalem. 52  Y ecꞌo achiꞌaꞌ 
xerutak-e naꞌey chuvech. Ri ebenak xeꞌoc pa jun aldea quichin ri aj pa 
departamento Samaria richin xequibanaꞌ rubanic ronojel ri xticꞌatzin che 
ri Jesús. 53  Pero ri aj chiriꞌ man xcajoꞌ ta xquicꞌul ruvech ri Jesús, roma 
rijaꞌ can kꞌalaj chi pa Jerusalem benak-vi. 54 Tok ri caꞌiꞌ discípulos Jacobo 
y Juan xquitzꞌet chi ri vinak man xcajoꞌ ta xquicꞌul ruvech ri Jesús, quireꞌ 
xquiꞌij: Ajaf, ¿najoꞌ chi nikaꞌan chi tika-pe kꞌakꞌ chicaj, achel xuꞌon ri 
profeta Elías ojer can, s richin yeruqꞌuis ri vinak reꞌ? xechaꞌ.

55 Xtzuꞌun cꞌa can ri Jesús chirij, xeruchꞌolij, y xuꞌij chique: Rix man 
iveteman ta achique Espíritu ucꞌuayon ivichin. 56  Roma yin ri xitak-pe 
richin xinalex chiꞌicojol, man yin petenak ta chiquicamisasic vinak, xa 
richin yencol t chupan ri quimac, xchaꞌ. Jacꞌariꞌ junan quiqꞌuin ri ru-
discípulos xebe chic pa jun aldea.

Ri nicajoꞌ yetzekleꞌen richin ri Jesús 
(Mt. 8:18‑22)

57 Tok ebenak pa bey, cꞌo jun xquicꞌul ri quireꞌ xuꞌij che ri Jesús: Ajaf, 
yin yatintzekleꞌej xa achique na lugar yabe-vi.

58  Pero ri Jesús xuꞌij che: Ri xivan cꞌo quijul yecꞌuje-vi, y ri chicop 
yeropop pa cakꞌikꞌ cꞌo quisoc. Jacꞌa yin ri xitak-pe richin xinalex 
chiꞌicojol, man jun lugar richin yinuxlan-vi jubaꞌ, xchaꞌ.

59 Jacꞌa che chic jun xuꞌij: Quinatzekleꞌej, xchaꞌ. Pero ri jun riꞌ quireꞌ 
xuꞌij che ri Jesús: Ajaf, tayaꞌ na cꞌa lugar chuve chi ninmuk na can ri nataꞌ 
naꞌey, cꞌajariꞌ xcatintzekleꞌej, xchaꞌ.

60 Jacꞌa ri Jesús xuꞌij che: Ri ecaminak chupan ri quimac, ja rijeꞌ 
quemuku ri quiꞌanimaꞌiꞌ. Jacꞌa rat, cabin, tatzijoj chi naj chi nakaj ri 
achique ruchojmil yeꞌoc ri vinak pa rukꞌaꞌ ri Dios richin yeruꞌon gobernar.

61 (Chukaꞌ, ka) cꞌo chic jun ri quireꞌ xuꞌij: Yatintzekleꞌej, Ajaf, pero 
naꞌey u tayaꞌ lugar chuve chi yinechꞌo na can chique ri ecꞌo viqꞌuin 
chivacho, xchaꞌ.

62  Jacꞌa ri Jesús xuꞌij che: Nis-ta jun ri nisamajin ri arado, y nitzuꞌun 
can chirij, choj ntel ri rusamaj. Quiriꞌ mismo ri nrojoꞌ nuꞌon samaj richin 
ru-gobierno ri Ajaf Dios, si cꞌa benak na ránima pa ruviꞌ ri rochꞌulef, 
manak cheꞌel nuꞌon ri samaj riꞌ, xchaꞌ ri Jesús.

Setenta discípulos yetak chutzijosic ruchꞌabel ri Dios

10  1 Tok xbanataj yan ronojel reꞌ, ri Ajaf Jesús xeruchaꞌ chic setenta 
discípulos richin yenabeyaj chuvech, y chi cacaꞌ v xerutak ri pa tak 

tinamit y ri pa tak lugares ri xtikꞌax-vi rijaꞌ. 2  Y quireꞌ cꞌa xuꞌij-e chique: 
Kitzij nin-ij chive chi ri vinak eꞌachel jun mama liꞌaj ticoꞌn ri utz chic nimol 
ruvech, w pero ri yemolo man eqꞌuiy ta. Roma cꞌa riꞌ, ticꞌutuj che Rajaf ri 
samaj chi querutaka-pe más rusamajelaꞌ pa ruticoꞌn. x 3 Quixbin cꞌa, vacami 
yin yixintak-e rix ri rix achel chꞌutik ovejas chiquicojol vinak ri eꞌachel 
utuvaꞌ. y 4 Pero man ticꞌuaj méra, nis-ta morral, nis-ta jun chic par xajab. z 
Ni man quixpataj pa tak bey richin yeꞌiben saludar a vinak. 5 Xa achique 
na jay ri yixoc-vi, naꞌey quireꞌ tiꞌij chique ri ecꞌo chiriꞌ: Ri uxlanen richin ri 
Dios ticꞌujeꞌ iviqꞌuin chupan ri jay reꞌ, b quixchaꞌ. 6 Y si chupan ri jay riꞌ, cꞌo 
jun cꞌo uxlanen pa ránima, ri uxlanen ri (icꞌuan, ivucꞌaꞌn) apu rix xtika pa 
ruviꞌ ri nicꞌulu ivech. Pero si nis-ta jun cꞌo uxlanen pa ránima, ri uxlanen 
man xtika ta can pa quiviꞌ, xa xtitzolij chic pe iviqꞌuin. 7 Ri jay ri utz nicꞌul-
vi ivech, chiriꞌ quixcꞌuje-vi. Titijaꞌ y tikumuꞌ ri xtiquisipaj chive. Roma 
jun samajinel can utz vi chi nitoj roma ri samaj ri nuꞌon. c Man tijalalaꞌ ri 
jay ri yixcꞌuje-vi. 8  Xa achique na tinamit yixoc-vi, si utz nicꞌul ivech, rix 
titijaꞌ ronojel ri niquisipaj chive. 9 Ri yeyavej ri ecꞌo chiriꞌ, tibanaꞌ chique 
chi yecꞌachoj can, y quireꞌ tiꞌij can chique conojel: Nakaj chic cꞌo-vi chi cꞌo 
cheꞌel yixoc pa rukꞌaꞌ ri Dios richin yixruꞌon gobernar, d quixchaꞌ chique. 
10 Pero xa achique na tinamit yixoc-vi, si man nicꞌul ta ivech, quixel pa tak 
bey richin ri tinamit y quireꞌ tiꞌij can chique ri vinak: 11 Hasta ri pokolaj e 
richin ri itinamit ri cꞌo-e chikakan, (nikaquiraj, nikatotaꞌ) can chivech, 

richin retal chi can man utz ta ri xiꞌen. Pero tivetemaj cꞌa chi nakaj xcꞌuje-
vi chive chi cꞌo cheꞌel xixoc pa rukꞌaꞌ ri Dios richin xixruꞌon gobernar, 
quixchaꞌ can chique. 12  Jacꞌa yin nin-ij chive chi tok xtuka ri kꞌij richin 
ri castigo, más qꞌuiy castigo xtika pa quiviꞌ ri tinamit ri man niquicꞌul ta 
ivech, que chuvech ri xtika pa quiviꞌ ri aj-Sodoma, f xchaꞌ ri Jesús.

Ri quimac ri aj-Corazín y ri aj-Betsaida 
(Mt. 11:20‑24)

13  Jacꞌa ri Jesús quireꞌ xuꞌij chiquij jujun tinamit: Ninvokꞌej ivech 
rix aj-Corazín, y rix aj-Betsaida, roma xa ta ja ri pa tinamit Tiro y pa 
tinamit Sidón xeꞌan-vi ri milagros ri xeꞌan chivech rix, rijeꞌ xquijal yan 
ta quinoꞌoj, xquiyaꞌ yan ta can ri quimac, etzꞌuyul ta chic quicusaloꞌn 
quitziak richin bis, y quiyaloꞌn ta chic chaj chiquij, richin nikꞌalajin chi 
yebison g roma ri mac quibanaloꞌn. 14 Roma cꞌa riꞌ, tok xtinicꞌox ronojel 
chꞌutik-nimaꞌk, ja rix aj-Corazín y rix aj-Betsaida ri más qꞌuiy castigo 
xtika pan iviꞌ, que chuvech ri xtika pa quiviꞌ ri aj-Tiro y ri aj-Sidón. 15 Y 
rix aj-Capernaum ri ninojij chi xquixjotoꞌex chicaj, h xa cꞌa chupan ri lugar 
quichin ri animaꞌiꞌ xquixkases-vi-ka. i

16  Jacꞌariꞌ tok ri Jesús quireꞌ chic xuꞌij chique ri setenta ri yerutak: 
Xa achique na jun ri utz nracꞌaxaj ri ruchꞌabel ri Dios ri nitzijoj rix, ja 
yin yiracꞌaxaj. Jacꞌa ri man nrojoꞌ ta nracꞌaxaj ri nitzijoj rix, ja yin ri 
man nrojoꞌ ta yiracꞌaxaj. Y ri man nrojoꞌ ta yiracꞌaxaj yin, man nrojoꞌ ta 
nracꞌaxaj ri takayon-pe j vichin. Quiriꞌ ri xuꞌij-e ri Jesús chique.

Ri setenta discípulos yequicot xetzolij-pe chutzijosic ruchꞌabel ri Dios
17 Yequicot cꞌa xetzolij-pe ri setenta riqꞌuin ri Jesús, y xquiꞌij che: Ajaf, 

hasta ri itzel tak espíritu k xquinimaj tzij tok pan abiꞌ xojchꞌo chique, 
xechaꞌ.

18  Y ri Jesús xuꞌij chique: Jaꞌ, roma yin xintzꞌet chi ri Satanás xtzak-
pe l chicaj achel jun rayo. 19 Tivacꞌaxaj cꞌa: Yin nuyoꞌon uchukꞌaꞌ pan ikꞌaꞌ 
richin yeꞌipatz cumatz y (sinaꞌj, alacrán) m che akan, y richin yixtiquer 
chirij ruchukꞌaꞌ ri itzel, y man jun xquetiquer xtiquiꞌen chive. 20 Pero rix 
man quixquicot roma ri itzel tak espíritu yixquinimaj, xa quixquicot chi 
ri ibiꞌ tzꞌiban chilaꞌ chicaj.

Ri Jesús nuyaꞌ rukꞌij ri Rutataꞌ Dios 
(Mt. 11:25‑27; 13:16, 17)

21 Chupan ri hora riꞌ, ri Lokꞌolaj Espíritu xuꞌon che ri Jesús chi xquicot 
pa ránima, romariꞌ xuꞌij: Ninyaꞌ akꞌij, Nataꞌ Dios, rat ri Rajaf ri caj y ri 

rochꞌulef, roma man xakꞌalajrisaj ta ruchojmil ri achꞌabel chiquivech ri 
niquinaꞌ chi qꞌuiy queteman y can cꞌo quinoꞌoj. n Xa ja chiquivech ri achel 
acꞌolaꞌ quibanon che ri cánima xakꞌalajrisaj-vi. Can quiriꞌ vi, Nataꞌ Dios, 
roma jariꞌ ri xka chavech chi xaꞌan. Quiriꞌ ri xuꞌij ri Jesús pa ru-oración.

22  Y xuꞌij: Ri Nataꞌ Dios ronojel ruyoꞌon-pe pa nukꞌaꞌ, o y man jun 
etemayon (yin achique, ayincuꞌx) yin, xaxe ri Nataꞌ. Nis-ta man jun 
etemayon (achique, acuꞌx) ri Nataꞌ, xaxe yin ri Rucꞌajol, y ri achok che 
xtinjoꞌ xtinkꞌalajrisaj-vi.

23  Jacꞌariꞌ xtzuꞌun-apu quiqꞌuin ri ru-discípulos y quireꞌ xuꞌij chique 
quiyon: Utzulaj tzij rubanon ri Dios chique ri yetzꞌeto riqꞌuin quivech p ri 
yixtajin chutzꞌetic rix. 24 Roma yin nin-ij chive chi qꞌuiy profetas y qꞌuiy 
reyes ojer ri xcajoꞌ xquitzꞌet ri nitzꞌet rix vacami, y man xquitzꞌet ta e. 
Xcajoꞌ xquicꞌaxaj ri nivacꞌaxaj rix vacami, y man xquicꞌaxaj ta e, q xchaꞌ.

Ri ejemplo pa ruviꞌ jun utzulaj achi aj-Samaria
25 Xcataj cꞌa apu jun achi qꞌuiy reteman chirij ri ley ri xyoꞌox che ri 

Moisés y richin nrojoꞌ nretemaj ajani reteman ri Jesús, quireꞌ xucꞌutuj-
apu che: Tijonel, ¿Achique ri nicꞌatzin nin-en yin richin ninvil ri cꞌaslen ri 
richin jumul? r xchaꞌ.

26  Ri Jesús quireꞌ xuꞌij che: ¿Achique tzꞌiban can chupan ri ley ri xuyaꞌ 
ri Dios che ri Moisés? ¿Achique navetemaj rat tok naꞌan leer?

27 Quireꞌ cꞌa xuꞌij ri achi che ri Jesús: Ri ley nuꞌij chi tajoꞌ ri Ajaf ri 
a-Dios riqꞌuin ronojel avánima, riqꞌuin ronojel acꞌaslen, riqꞌuin ronojel 
avuchukꞌaꞌ, s y riqꞌuin ronojel anoꞌoj, y achel najo-ka-aviꞌ rat, quiriꞌ mismo 
queꞌajoꞌ conojel. t

28  Can pa ruchojmil ri xaꞌij. Vacami cꞌa, tabanaꞌ achel ri xaꞌij y navil ri 
cꞌaslen ri richin jumul, u xchaꞌ ri Jesús che.

29 Pero ri achi qꞌuiy reteman chirij ri ley can xrojoꞌ utz nikꞌalajin v 
chuvech ri Jesús riqꞌuin ri yerubilaꞌ, romariꞌ xucꞌutuj chic apu che: Y, 
¿(achique, acuꞌx) cꞌa riꞌ ri utz chi ninjoꞌ achel ninjo-ka-viꞌ yin? xchaꞌ.

30 Quireꞌ cꞌa rutzolic rutzij xuꞌon ri Jesús: Cꞌo jun achi elenak-pe pa 
tinamit Jerusalem richin niꞌe-ka pa tinamit Jericó. Pero pa bey xeꞌel-
pe elekꞌomaꞌ chirij, xquichꞌey, xquisoc, y hasta ri rutziak rucusan 
xquelekꞌaj-e, cꞌajariꞌ xebe. Jacꞌa ri achi achel caminak xpoqꞌueꞌ can chiriꞌ 
pa bey. 31 Ja yan chic riꞌ xulan-ka jun sacerdote israelita chupan ri bey 
ri pocꞌol-vi ri achi, y tok xutzꞌet, xa xujechꞌaj-apu-riꞌ w ri jucꞌan ruchiꞌ bey 
richin xkꞌax. 32  Quiriꞌ mismo xuꞌon jun achi levita tok xkꞌax chunakaj 

ri achi pocꞌol pa bey. Xe xutzꞌet, xa ja ri jun chic apu ruchiꞌ bey xkꞌax-
vi. 33  Pero cꞌo cꞌa jun achi aj pa departamento Samaria xkꞌax chiriꞌ, y 
tok xkꞌax chunakaj, xsilon ri ránima richin xupokonaj ruvech ri achi 
tok xutzꞌet chi pocꞌol chiriꞌ pa bey. 34 Xjel cꞌa apu riqꞌuin, xerokꞌomaj ri 
rusocotajic riqꞌuin aceite y vino, xerupislaꞌ riqꞌuin tziek. Jacꞌariꞌ xuya-e 
chirij ri ruquiej, xuqꞌuen-pe pa jun posada, y xuchajij. 35 Chucaꞌn kꞌij, ri 
achi aj-Samaria xrelesaj méra richin rajil caꞌiꞌ kꞌij samaj, y jariꞌ xuyaꞌ can 
che rajaf ri posada, y xuꞌij can che: Ja yiꞌe yin, pero ninjoꞌ chi nachajij 
ri jun achi reꞌ. Ri ajani más méra xtacusaj richin navokꞌomaj, yin xtintoj 
chave tok xquitzolij-pe. 36  Vacami cꞌa taꞌij chuve: ¿Achique chique ri oxiꞌ 
achiꞌaꞌ reꞌ ri xucꞌut-riꞌ chi kitzij yerojoꞌ conojel, riqꞌuin ri xuꞌon riqꞌuin ri 
xka pa quikꞌaꞌ elekꞌomaꞌ? xchaꞌ ri Jesús.

37 Yin nin-ij chi ja ri xpokonan ruvech ri chꞌeyon can, xchaꞌ ri achi. Y ri 
Jesús xuꞌij che: Vacami cꞌa, cabin x y tabanaꞌ achel xuꞌon ri jun riꞌ, xchaꞌ 
che.

Ri Jesús niꞌe chiquitzꞌetic ri Marta y ri María
38  Tok ri Jesús y ri ru-discípulos ebenak chupan ri bey, xeꞌoc-apu pa jun 

aldea. Chiriꞌ cꞌo jun ixok rubinan Marta, y ri xcꞌulu-apu richin ri Jesús pa 
racho. 39 Ri Marta reꞌ quichakꞌ-quinimal quiꞌ riqꞌuin jun chic ixok rubinan 
María, y ri María reꞌ chirakan ri Jesús xtzꞌuye-vi-apu, richin nracꞌaxaj 
ri nutzijoj. 40 Jacꞌa ri Marta xa chirij ri samaj pa jay nichꞌujyej-vi. z Roma 
cꞌa riꞌ, xjel-apu riqꞌuin ri Jesús y xuꞌij che: Ajaf, ¿utz cami chave rat chi 
ri María nuyon yin ruyoꞌon can chuvech ri samaj? Taꞌij jubaꞌ che chi 
quirutoꞌ, xchaꞌ.

41 Jacꞌa ri Ajaf Jesús xuꞌij che: Marta, Marta, rat xa ayon nachꞌujirisaj-
aviꞌ, y xa pa ruviꞌ ri jalajoj samaj ri cꞌo chavech benak-vi ri avánima. 
42  Pero xaxe jun ri más nicꞌatzin y más utz, y jariꞌ ri xuchaꞌ ri María. Y ri 
xuchaꞌ rijaꞌ, man xteleses ta che, xchaꞌ.

Ri Jesús yerutijoj ri ru-discípulos riqꞌuin ri oración 
(Mt. 6:9‑15; 7:7‑11)

11  1 Cꞌo cꞌa jun kꞌij ri Jesús nuꞌon orar pa jun lugar, y tok xtaneꞌ 
riqꞌuin ri oración, jun chique ri ru-discípulos xuꞌij che: Ajaf, 

kojatijoj riqꞌuin ri oración, achel xuꞌon ri Juan ri Bautista quiqꞌuin ri ru-
discípulos, xchaꞌ.

2  Quireꞌ cꞌa xuꞌij ri Jesús chique: Tok xtiꞌen orar, quireꞌ tiꞌij:
Katataꞌ Dios a ri ratcꞌo chicaj, b
Xtinimirises ta cꞌa ri lokꞌolaj abiꞌ,

c 11:2 2 Cr. 20:6. d 11:4 Mt. 6:12; Ef. 4:32; Stg. 2:13. e 11:4 Lc. 22:46; 1 Co. 10:13; 

Can ta nicꞌujeꞌ yan ruchukꞌaꞌ ri a-gobierno pa quiviꞌ conojel, c
Y achel yanimex ri chicaj, can ta quiriꞌ mismo chochꞌulef.

 3 Ri kavay ri nicꞌatzin kꞌij-kꞌij, ja jun ri vacami tayaꞌ chike.
 4 Y tabanaꞌ perdonar ri kamac, roma ja jun roj yekaꞌan perdonar d 

conojel ri yebano mac chike.
Man kojayaꞌ richin chi nicanox chikij chi nkuka pa mac, e xa 

kojacoloꞌ chuvech ri itzel.
Quiriꞌ tiꞌij tok niꞌen orar, xchaꞌ ri Jesús chique ri ru-discípulos.

5 Y pa ruviꞌ riꞌ, quireꞌ xuꞌij chique: Xa ta jun chive rix niꞌe chiracho 
jun ru-amigo pa nicꞌaj akꞌaꞌ, y nuꞌij che: Amigo, tabanaꞌ favor, ninjal oxiꞌ 
panes chave. 6  Roma cꞌo jun nu-amigo petenak naj xuka viqꞌuin, y yin 
man jun achique cꞌo viqꞌuin richin ninyaꞌ che; xa ta quiriꞌ neruꞌij che, 7 y 
si ri achok che nicꞌutux-vi-apu ri pan, cꞌa pa ruchꞌat nichꞌo-vi-pe y nuꞌij-
pe: Tabanaꞌ favor, man quinanak, roma yin xintzꞌapij yan can ruchiꞌ ri jay 
y ri acꞌolaꞌ viqꞌuin yever-vi, romariꞌ manak cheꞌel yicataj-e richin nenya-e 
chave ri najoꞌ, nichaꞌ ta pe. 8  Xa ta quiriꞌ nibanataj, yin nin-ij chi ri amigo 
nicataj-pe y nuruya-e ri achique nicꞌutux-apu che, pero man roma ta 
chi amigo. Rijaꞌ nuruya-e xaxe roma ri nicꞌutun-apu man nitaneꞌ ta ka f 
chucꞌutuxic.

9 Y yin nin-ij chive: Ticꞌutuj cꞌa ri nicꞌatzin, y xtiyoꞌox-pe chive; ticanoj 
cꞌa ri achique nijoꞌ, y xtivil. Quixchꞌo-apu chuchiꞌ ri jay, y can xtijak-vi-pe 
chivech. g 10 Roma xa achique na jun ri nicꞌutun, can nucꞌul-vi; ri nicanon, 
nril; y ri nichꞌo-apu chuchiꞌ jay, can nijak-vi-pe chuvech.

11 Achel ri rix tataꞌaj, ¿achique ta jun chive nuyaꞌ jun abaj pa rukꞌaꞌ ri 
ralcꞌuaꞌl, tok ri acꞌual xa jun pan nucꞌutuj? ¿O nuyaꞌ cami jun cumatz 
pa rukꞌaꞌ, tok ri acꞌual xa jun quer nucꞌutuj? 12  ¿O nuyaꞌ cami jun (sinaꞌj, 
alacrán) pa rukꞌaꞌ, tok ri acꞌual xa jun sakmaloꞌ nucꞌutuj? 13  Rix masque 
man can ta utz inoꞌoj, pero iveteman niyaꞌ utz tak sipanic chique ri 
ivalcꞌuaꞌl. ¡Cuánto más ri Itataꞌ chicaj! Rijaꞌ can nuya-vi-pe ri Lokꞌolaj 
Espíritu h chique ri yecꞌutun che, xchaꞌ ri Jesús.

Ri nibanataj pa jun jay tok man junan ta niquinojij ri rajaf 
(Mt. 12:22‑30; Mr. 3:20‑27)

14 Cꞌo cꞌa jun kꞌij ri Jesús nrelesaj jun itzel espíritu ri mem i rubanon 
che ri vinak achok riqꞌuin ocunak-vi. Tok elenak chic e ri itzel espíritu, 
ri mem xtiquer xchꞌo, y ri xetzꞌeto, can achique na xquinaꞌ. 15 Pero ecꞌo 
chique ri xetzꞌeto ri niquiꞌij: Re Jesús ja ri Beelzebú ri cajaf ri itzel tak 
espíritu niyoꞌon ruchukꞌaꞌ richin yerelesaj itzel tak espíritu, j yechaꞌ.

k 11:16 Mt. 12:38; 16:1. l 11:17 Jn. 2:25; Ap. 2:23. m 11:22 Col. 2:15. n 11:26 Jn. 5:14; 
He. 6:4-6; 10:26; 2 P. 2:20. o 11:27 Lc. 1:28, 48. 

16  Ecꞌo chic chꞌakaꞌ xaxe roma nicajoꞌ chi nika ri Jesús pa quikꞌaꞌ 
xquiꞌij che chi tubanaꞌ jun milagro k chuvech ri rocaj.

17 Pero ri Jesús reteman ri niquinojij chirij, l y romariꞌ xuꞌij chique: 
Xa achique na jun rey ri xa nicataj chiquij ri mismo ruvinak, man 
jubaꞌ xtilayoj chi rey. Quiriꞌ mismo pa jun jay, si ri rajaf niquibanala-
ka oyoval chiquivech, xa xtijachataj-e quivech. 18  Y quiriꞌ mismo ri 
Satanás, si nicataj chiquij ri rusamajelaꞌ, man jubaꞌ xtilayoj ri ru-
gobierno. Quiriꞌ nin-ij chive roma rix niꞌij chi yin riqꞌuin ruchukꞌaꞌ ri 
Beelzebú yenvelesaj itzel tak espíritu. 19 Si rix ninojij chi yin riqꞌuin 
ruchukꞌaꞌ ri Beelzebú yenvelesaj-vi itzel tak espíritu, ¿achique niyoꞌon 
cuchukꞌaꞌ ri yetzekleꞌen ivichin rix chi yequelesaj itzel tak espíritu? 
Romariꞌ, ja rijeꞌ queꞌin si kitzij o man kitzij ta ri yixtajin chubixic 
chuvij. 20  Jacꞌa si yin riqꞌuin ruchukꞌaꞌ ri Dios yenvelesaj-vi itzel tak 
espíritu, jariꞌ retal chi ri ru-gobierno ri Dios cꞌo chic chiꞌicojol.

21 Jun achi ri can cꞌo ruchukꞌaꞌ, man jun ntoc che ronojel ri cꞌo 
riqꞌuin, tok nuchajij ri racho chiquivech ri elekꞌomaꞌ, y can cꞌo 
riqꞌuin ri achok chique nuto-vi-riꞌ. 22  Pero tok nuka chic jun ri más 
cꞌo ruchukꞌaꞌ que chuvech rijaꞌ, jariꞌ nitiquer chirij. m Ri jun ri nuka 
nrelesaj che ronojel ri achok riqꞌuin cukul-vi rucꞌuꞌx richin nuto-riꞌ, y 
nujachalaꞌ ri ajani xrelekꞌaj-e chiquivech ri (rachbil, rachꞌil).

23  Jun ri man nika ta chuvech ri nin-en yin, xa itzel yirutzꞌet, y ri 
man nimolon ta junan viqꞌuin, xa niquiran-e.

Ri itzel espíritu ri nitzolij chic pa ránima jun vinak 
(Mt. 12:43‑45)

24  Tok jun itzel espíritu ntel-e pa ránima jun vinak, ri espíritu reꞌ 
nixule-nijoteꞌ chucanoxic uxlanen pa chakiꞌj tak lugar, pero roma man 
nril ta, rijaꞌ quireꞌ nuꞌij-ka: Más utz yitzolij chic pa ránima ri vinak ri 
xinel-vi-pe, nichaꞌ. 25  Tok nitzolij, nril ránima ri vinak achel jun jay 
jabel meson y nucꞌun can ronojel. 26  Jacꞌariꞌ niꞌe y yeꞌerucꞌamaꞌ vukuꞌ 
chic itzel tak espíritu más eꞌitzel chuvech rijaꞌ. Conojel cꞌa yeꞌoc pa 
ránima ri vinak y niquiꞌen-ka cacho chiriꞌ, y ri rucꞌaslen ri vinak riꞌ 
más cꞌayef n nuꞌon que chuvech ri rubanon naꞌey.

Ri utzulaj tzij banon chique roma ri Dios
27 Tok ri Jesús najin chubixic reꞌ, cꞌo jun ixok xsiqꞌuin-pe 

chiquicojol ri vinak ri quimolon-quiꞌ, y xuꞌij: Utzulaj tzij o rubanon ri 
Dios che ri teꞌej ri xalan avichin y ri tzꞌun ri xatzꞌumaj, xcha-apu che 
ri Jesús.

28  Jacꞌa ri Jesús xuꞌij: Más utzulaj tzij rubanon ri Dios chique ri 
yeꞌacꞌaxan ri ruchꞌabel y niquiꞌen ronojel ri nuꞌij, p xchaꞌ.

Ri vinak itzel cánima niquicꞌutuj chi tiꞌan jun milagro chiquivech 
(Mt. 12:38‑42)

29 Tok más chic eqꞌuiy quimolon-apu-quiꞌ chirij ri Jesús, rijaꞌ 
xuꞌij chique: Ri vinak richin ri vacami, itzel cánima, roma niquitij 
quikꞌij niquicꞌutuj chi tiꞌan jun milagro chiquivech, pero mana-ta 
ri niquicꞌutuj rijeꞌ ri xtibanataj. Ri retal ri xtiquitzꞌet, xaxe ri achel 
xbanataj riqꞌuin ri profeta Jonás q ojer can. 30  Roma rijaꞌ xoc retal 
chiquivech ri aj-Nínive; quiriꞌ mismo yin ri xitak-pe richin xinalex 
chiꞌicojol, yin retal chiquivech ri vinak erichin ri vacami. 31 Y tok 
xtinicꞌox ronojel chꞌutik-nimaꞌk, xticataj-apu ri jun reina ri xuꞌon 
gobernar pa rochꞌulef Sabá richin xtuꞌij-apu chi tika castigo pa quiviꞌ 
ri ecꞌo vacami. Roma ri reina riꞌ, tok xcꞌaseꞌ chochꞌulef, chi naj xpe-vi 
richin xuracꞌaxaj r vaveꞌ pan Israel ri nimalaj noꞌoj yoꞌon che ri rey 
Salomón. Jacꞌa ri vacami yincꞌo yin ri más cꞌo nukꞌij s que chuvech ri 
rey Salomón, y man yinquinimaj ta ri vinak. 32  Y tok xtinicꞌox ronojel 
chꞌutik-nimaꞌk, ri achiꞌaꞌ aj-Nínive xquecataj-apu richin xtiquiꞌij 
chi tika castigo pa quiviꞌ ri vinak ri ecꞌo vacami. Roma ri xecꞌujeꞌ 
pa tinamit Nínive ojer, xe xquicꞌaxaj ruchꞌabel ri Dios ri xutzijoj ri 
Jonás, ja xquijal quinoꞌoj y xquiyaꞌ can ri quimac. t Jacꞌa ri vacami 
yincꞌo yin ri más cꞌo nukꞌij que chuvech ri Jonás, y man yinquinimaj 
ta ri vinak.

Ri runakꞌ-avech yecꞌatzin achel nicꞌatzin ri candil 
(Mt. 6:22, 23)

33  Man jun vinak nrevaj jun candil tzijon, nis-ta man nuyaꞌ ta 
apu chuxeꞌ cajón, xa nuyaꞌ pa (rucꞌojleꞌel, ru-lugar), u richin quiriꞌ 
sak niquitzꞌet ri yeꞌoc-apu pa jay. 34  Quiriꞌ mismo ri runakꞌ-avech 
yecꞌatzin chave achel nicꞌatzin ri candil. Tok ri avech v yeꞌacusaj 
richin ri utz, ronojel ri a-cuerpo cꞌo pa sakil. Pero tok ri avech man 
yeꞌacusaj ta richin ri utz, ronojel ri a-cuerpo cꞌo pa kꞌekuꞌn. 35  Roma 
cꞌa riꞌ, tabanaꞌ cuenta ri acꞌaslen, richin man tichup ri sakil ri 
ruyoꞌon ri Dios pan avánima, y xa ntoc chic kꞌekuꞌn jun bey. 36  Roma 
si ronojel ri acꞌaslen cꞌo pa sakil, y man jun retal kꞌekuꞌn aviqꞌuin, 
ronojel jabel nikꞌalajin, achel tok tzijon jun candil ri nuyaꞌ ronojel 
chosakil chavech.

Ri Jesús nuꞌij ri quimac ri achiꞌaꞌ fariseos y ri achiꞌaꞌ qꞌuiy queteman 
chirij ri ley 

(Mt. 23:1‑36; Mr. 12:38‑40; Lc. 20:45‑47)
37 Tok ri Jesús xtaneꞌ richin nichꞌo chiquivech ri vinak, jun chique ri 

achiꞌaꞌ fariseos xuꞌij che: Tabanaꞌ favor, joꞌ chuvij chivacho richin yatevaꞌ 
viqꞌuin, xchaꞌ. Tok xoc-apu ri Jesús pa jay, xtzꞌuye-apu chuchiꞌ mesa.

38  Tok ri fariseo xutzꞌet chi ri Jesús man xuꞌon ta ka ri chꞌajoj-kꞌaꞌ w 
achel niquiꞌen rijeꞌ, can achique na xunaꞌ. 39 Jacꞌa ri Ajaf Jesús quireꞌ xuꞌij 
che: Rix fariseos rix achel jun vaso o jun lak ri jabel chꞌajchꞌoj rij, jacꞌa 
ri rupan xa chꞌabak. Can nicꞌut-iviꞌ chi rix choj riqꞌuin ri niꞌen, jacꞌa ri 
pan ivánima, xa nojnak elakꞌ y itzel tak noꞌoj. x 40 Xa rix nacanak. ¿Man 
iveteman ta cꞌa chi ri xbano ri ka-cuerpo, jariꞌ mismo xbano ri kánima? 
41 Queꞌitoꞌ ri nicꞌatzin quitoꞌic, y pero pan ivánima tel-vi-pe. Si quiriꞌ xtiꞌen, 
ronojel chꞌajchꞌoj xtuꞌon chivech.

42  Jacꞌa rix fariseos, ¡tokꞌex ivech! Roma hasta ronojel quivech ichaj 
achel ri alavina y ri ruda, nivajlaj cakan richin nivelesaj can diezmo z 
riqꞌuin richin niyaꞌ che ri Dios. Pero iyoꞌon can jucꞌan chi nijoꞌ ri Dios y 
chi rix choj quiqꞌuin ri vinak. Ja ta reꞌ ri más utz chi ibanon-pe, y man 
tiyaꞌ can rubanic ri can yixtajin-vi riqꞌuin.

43  ¡Tokꞌex ivech rix fariseos! Roma nika chivech yixtzꞌuyeꞌ ri pa naꞌey 
tak chꞌaquet ri pa tak sinagogas, y nika chivech chi yix-an saludar ri pa 
tak bey ri niquimol-vi-quiꞌ ri vinak.

44 ¡Tokꞌex ivech rix ri qꞌuiy iveteman chirij ri ley y rix fariseos ri xa caꞌiꞌ 
rupalaj ri yixtajin riqꞌuin! Roma xa rix achel quijul animaꞌiꞌ a ri man kꞌalaj 
ta chic pa ruviꞌ ulef, y ri vinak ri yekꞌax chiriꞌ nis-ta queteman chi xa pa 
quiviꞌ animaꞌiꞌ yekꞌax-vi, xchaꞌ ri Jesús.

45 Jun cꞌa chique ri achiꞌaꞌ qꞌuiy queteman chirij ri ley quireꞌ xuꞌij-apu 
che ri Jesús: Tijonel, tok rat naꞌij quiriꞌ, man xe ta chic chique ri fariseos 
naꞌij-vi, xa ja jun chike roj naꞌij-vi.

46 Jacꞌa ri Jesús xuꞌij che: Ja jun rix ri qꞌuiy iveteman chirij ri ley, ¡tokꞌex 
ivech! Roma nibananej chiquitijoxic ri vinak; achel ekaꞌn ri cꞌayef rucꞌuaxic 
ri niꞌij chique chi tiquicꞌuaj, jacꞌa rix man jubaꞌ yeꞌitoꞌ chucꞌuaxic ri ekaꞌn riꞌ.

47 ¡Tokꞌex ivech! Roma yeꞌibanalaꞌ rubanic quiviꞌ ri lugar ri emukul-vi ri 
profetas, y xa ja mismo ri ivatiꞌt-imamaꞌ xecamisan-e quichin. 48  Riqꞌuin 
reꞌ nikꞌalajin chi rix nika chivech ri itzel tak noꞌoj ri xequibanalaꞌ ri 
ivatiꞌt-imamaꞌ b ojer, roma can kitzij vi chi ja rijeꞌ xecamisan-e ri profetas. c 
Y rix vacami yeꞌibanalaꞌ rubanic quiviꞌ ri lugar ri emukul-vi ri profetas riꞌ.

49 Roma cꞌa riꞌ, ri Dios riqꞌuin nimalaj noꞌoj quireꞌ ruꞌin chivij: 
Xquentak profetas y apóstoles d quiqꞌuin. Pero ecꞌo chique ri xquentak ri 
xquequicamisaj, y ecꞌo xquequicanoj richin niquiꞌen pokon chique. Quiriꞌ ri 
ruꞌin ri Dios chivij, 50 richin quiriꞌ, ja chive rix ri rixcꞌo vacami xtucꞌutuj-vi 
rutojic quicamic conojel ri profetas ri ecamisan-e, xe tok x-an ri rochꞌulef. 
51 Nitiquer-pe riqꞌuin rucamic ri Abel, e y hasta numaj rucamic ri profeta 
Zacarías ri xcamises chucojol ri altar y ri racho ri Dios. Kitzij nin-ij chive 
chi ja chive rix ri rixcꞌo vacami xticꞌutux-vi rutojic quicamic ri erusamajelaꞌ.

52  ¡Tokꞌex ivech rix ri qꞌuiy iveteman chirij ri ley! Roma man xiyaꞌ ta 
lugar chi ri vinak xquetemaj achique ruchojmil yeꞌoc pa rukꞌaꞌ ri Dios; rix 
mismo man xixoc ta, y ri xcajoꞌ xeꞌoc, man xiyaꞌ ta lugar chique.

53  Tok ri Jesús xuꞌij ronojel reꞌ, ri achiꞌaꞌ qꞌuiy queteman chirij ri ley y 
ri achiꞌaꞌ fariseos, xquitzꞌuc-apu rucꞌotoxic jalajoj tak chꞌabel che, richin 
chi qꞌuiy tubilaꞌ chiquivech. 54 Jalajoj niquicꞌutula-apu che ri Jesús, roma 
nicajoꞌ chi can ta cꞌo jun tzij f man pa ruchojmil ta ntel pa ruchiꞌ richin 
niquisujuj.

Man tiꞌen achel niquiꞌen ri fariseos ri xa caꞌiꞌ rupalaj ri yetajin riqꞌuin

12  1 Jariꞌ ri najin chiriꞌ, tok chi miles vinak xquimol-apu-quiꞌ, hasta 
xaxe chic niquinimila-quiꞌ. Jacꞌariꞌ tok ri Jesús naꞌey chique ri ru-

discípulos xchꞌo-vi y xuꞌij: Tibanaꞌ cuenta iviꞌ rix chuvech ri qui-levadura 
ri fariseos, g roma rijeꞌ xa caꞌiꞌ rupalaj ri yetajin riqꞌuin. 2  Quiriꞌ nin-ij 
chive, roma man jun ri banon cheꞌelekꞌel ri man ta xtinaꞌex, ni man jun ri 
evan ri man ta xtitemetaj. h 3  Roma cꞌa riꞌ, ronojel ri ibiloꞌn pa tak kꞌekuꞌn, 
xa xtel rutzijol chosakil. Y ronojel ri ijasloꞌn pan ixiquin pa tak ivacho, 
xtisiqꞌuis rubixic pa ruviꞌ tak jay.

Ri achok chuvech nicꞌatzin chi nikaxiꞌij-vi-kiꞌ 
(Mt. 10:26‑31)

4 Jacꞌa chive rix ri rix (vachbil, vachꞌil) yin nin-ij: Man tixiꞌij-iviꞌ i 
chiquivech ri yecamisan ri cuerpo, y tok quicamisan chic, man jun 
chic achique xquetiquer xtiquiꞌen. 5 Pero nin-ij chive ri achok chuvech 
nicꞌatzin chi nixiꞌij-vi-iviꞌ: Tixiꞌij-iviꞌ chuvech ri Jun ri cꞌo rukꞌaꞌ richin 
nrelesaj ri aj-rochꞌulef cꞌaslen, y tok relesan chic, cꞌo rukꞌaꞌ richin 
yixrucꞌak pa kꞌakꞌ. j Chuvech rijaꞌ tixiꞌij-vi-iviꞌ.

6  Rix iveteman chi voꞌoꞌ chꞌutik tak chꞌip-chꞌip tok yecꞌayix, xaxe 
oc caꞌi-oxiꞌ centavos cajil, pero nis-ta jun chique rijeꞌ mestan roma ri 

Dios. 7 Y rix hasta ri rusumal-iviꞌ ajlan ronojel; xa más cꞌo ivakaleꞌn que 
chiquivech qꞌuiy chꞌip-chꞌip. Romariꞌ man tixiꞌij-iviꞌ.

Ri runiman ri Jesucristo, man niqꞌuix ta nuꞌij chi runiman
8  Yin nin-ij chive chi xa achique na jun ri can chiquivech vinak nuꞌij-

vi chi rijaꞌ vichin yin, yin ri xitak-pe richin xinalex chiꞌicojol, can 
chiquivech ri ru-ángeles ri Dios xtin-ij-vi chi ri jun riꞌ vichin yin. k 9 Jacꞌa 
ri can chiquivech vinak xtuꞌij-vi chi xa manak ru-cuenta chuve yin, quiriꞌ 
mismo yin, can chiquivech ri ru-ángeles ri Dios xtin-ij-vi chi ri jun riꞌ 
manak nu-cuenta che.

10 Y xa achique na ri niꞌin jun tzij chuvij yin ri xitak-pe richin xinalex 
chiꞌicojol, cꞌa niꞌan na perdonar. Jacꞌa ri niyokꞌon ri Lokꞌolaj Espíritu, man 
cꞌa xtiꞌan ta perdonar. l

11 Rix tok yixucꞌuax pa tak sinagogas, o chiquivech ri yecꞌojon vinak, 
o chiquivech chꞌakaꞌ chic autoridades, man tichꞌujirisaj-iviꞌ riqꞌuin ri 
achique rubanic xquixchꞌo, nis-ta ri achique chi chꞌabel xticusaj richin 
nito-iviꞌ, o riqꞌuin ri achique nicꞌatzin chi niꞌij. m 12  Roma ri Lokꞌolaj 
Espíritu ja hora riꞌ xtuyaꞌ chꞌabel chive ri nicꞌatzin chi xtiꞌij, n xchaꞌ ri 
Jesús.

Ri vinak beyon ri benak ránima pa ruviꞌ beyomal
13  Cꞌo cꞌa jun chiquicojol ri quimolon-apu-quiꞌ chiriꞌ ri quireꞌ xuꞌij-apu 

che ri Jesús: Tijonel, tabanaꞌ favor, taꞌij che ri nunimal chi tikajachaꞌ 
chikavech ri herencia ri rubanon-ka richin rijaꞌ che.

14 Pero ri Jesús xuꞌij che: ¿Rix ninojij chi yin, yin cꞌojoy ivichin y yin 
jachoy herencia chivech?

15 Jacꞌariꞌ chique conojel xuꞌij-vi: Tibanaꞌ cuenta ri icꞌaslen, man xa tiꞌe 
ivánima pa ruviꞌ méra. o Roma jun vinak masque can qꞌuiy rubeyomal, 
pero ri beyomal man nitiquer ta nuyaꞌ rucꞌaslen.

16  Jacꞌariꞌ xutzijoj jun ejemplo chique, y xuꞌij: Cꞌo jun beyon ri jani na 
ticoꞌn nuyaꞌ ri rujuyuꞌ. 17 Romariꞌ rijaꞌ quireꞌ nunojij pa ránima: ¿Achique 
cami nin-en? Roma manak chic lugar chupan ri nucꞌujay richin ninyec-
vi ronojel ri nu-cosecha. 18  Pero quireꞌ xtin-en: Xquenyoj ri cocoj tak 
nucꞌujay, xtin-en más chovon chique, y chupan riꞌ xtinyec-vi ronojel ri 
ninmol ruchiꞌ, y ronojel ri nuchajin. 19 Y xtin-ij che ri vánima: Vánima, 
vacami qꞌuiy beyomal ayacon richin qꞌuiy junaꞌ. p Caquicot, catuxlan, 
cavaꞌ y cakumun. Quiriꞌ nunojij ri beyon pa ránima. 20 Pero ri Dios quireꞌ 

xuꞌij che: Nacanic, chupan ri akꞌaꞌ reꞌ xtucꞌamer ri avánima. Y ronojel ri 
amolon, ¿achique xtoc can rajaf? q 21 Quiriꞌ nibanataj riqꞌuin jun vinak 
ri numol beyomal richin ri rochꞌulef, y xa manak ri beyomal ri petenak 
riqꞌuin ri Dios riqꞌuin. r

Man tikachꞌujirisaj-kiꞌ pa ruviꞌ ri achique nicꞌatzin chike 
(Mt. 6:25‑34)

22  Jacꞌariꞌ tok ri Jesús quireꞌ xuꞌij chique ri ru-discípulos: Man 
tichꞌujirisaj-iviꞌ s chunojixic ri achique nicꞌatzin chive kꞌij-kꞌij, ri achique 
lugar xtivil-vi ri achique nitij, nis-ta ri achique lugar xtiqꞌuen-vi itziak. 
23  Roma man xaxe ta ri achique nitij nicꞌatzin che ri icꞌaslen, y man xaxe 
ta ri tziek nicusaj ri nicꞌatzin che ri i-cuerpo. 24 Tivelesaj na pe ejemplo 
chiquij ri koꞌch. t Ri chicop reꞌ manak ticoꞌn niquiꞌen, manak rumolic 
ruvech ticoꞌn niquiꞌen, ni manak jun jay richin quiyacon-vi ri achique 
niquitij, nis-ta cꞌo quicꞌujay. Pero ri Dios can yerutzuk-vi. Y rix más cꞌo 
ivakaleꞌn que chiquivech ri chicop riꞌ. 25 Y man jun chive rix ri masque 
xtutij rukꞌij chunojixic, ri can ta xtitiquer xtunimirisaj chic jubaꞌ ri 
rupalen. 26  Roma cꞌa riꞌ, riqꞌuin ri man yixtiquer ta niꞌen ri man can ta 
cꞌayef, ¿achique roma nichꞌujirisaj-iviꞌ chucanoxic ri más chic achique 
yecꞌatzin chive?

27 Tivelesaj na pe ejemplo chirij quiqꞌuiyilen ri cotzꞌiꞌj lirios. Rijeꞌ man 
yesamaj ta, ni man yequemon ta richin niquibanala-ka quitziak. Pero yin 
nin-ij chive chi nis-ta ri ojer rey Salomón, masque rijaꞌ jun nimalaj beyon, 
pero man xucusaj ta jun tziek ri can ta más jabel que chuvech rucotzꞌijal 
jun lirio. 28  Ri Dios nuꞌon chique ri (kꞌayis, kꞌos) pa tak juyuꞌ chi jabel oc 
yetzuꞌun roma ri quicotzꞌijal, y xa chaꞌanin yeporox pa kꞌakꞌ. Si ri Dios 
jabel yeruvik ri cotzꞌiꞌj, más quiriꞌ xtuꞌon iviqꞌuin rix. Xa ja rix ri man 
can ta cukul icꞌuꞌx riqꞌuin. 29 Romariꞌ man tisatz ivánima chucanoxic ri 
achique nitij, y achique nikum, ni man tichꞌujirisaj ri ivánima. 30 Roma ri 
benak cánima pa ruviꞌ ri rochꞌulef niquichꞌujirisaj cánima chucanoxic reꞌ. 
Jacꞌa rix cꞌo jun Itataꞌ ri reteman chi nicꞌatzin ronojel reꞌ chive. 31 Roma 
cꞌa riꞌ, tijacha-iviꞌ pa rukꞌaꞌ ri Dios richin yixruꞌon gobernar, y ronojel ri 
nicꞌatzin, rijaꞌ xtuya-pe chive. u

Tiyacaꞌ beyomal chilaꞌ chicaj 
(Mt. 6:19‑21)

32  Rix ri rix achel jun chꞌuti botzaj oveja, man tixiꞌij-iviꞌ, roma ri Itataꞌ 
Dios ruyoꞌon chic pa ránima chi yixrucusaj chupan ri ru-gobierno. 
33  Ticꞌayij ri achique ichajin y ri rajil tiyaꞌ chique ri man jun oc quichajin. v 

Tibanaꞌ jun iyaconaꞌal ri man nitziakir ta, tibanaꞌ ibeyomal ri man jun 
bey xtiqꞌuis, pero ja ri chilaꞌ chicaj ri achique lugar man jun elekꞌon ntoc, 
ni man jun jut nichicopirisan. 34 Quiriꞌ nin-ij chive, roma xa achique na 
chi beyomal yixtajin chuyaquic, jariꞌ nicꞌutu achok pa ruviꞌ benak-vi ri 
ivánima.

Nicꞌatzin chi jumul nikoyoꞌej-apu ri Ajaf
35  Tibana-apu ibanic jumul, y titzijeꞌ jumul ri i-candil. w 36  Tibanaꞌ 

achel niquiꞌen ri samajelaꞌ ri jumul coyoꞌen chi nitzolij-pe ri cajaf ri 
benak pa jun cꞌulubic. Roma tok nuka y nichꞌo-apu chuchiꞌ ri puerta, 
ri samajelaꞌ chaꞌanin niquijak-pe ruchiꞌ ri jay chuvech. 37 Utzulaj tzij 
riꞌ ri samajelaꞌ ri eqꞌues utz-utz pa ruviꞌ ri quisamaj tok nuka ri cajaf. x 
Kitzij nin-ij chive chi rijaꞌ xterubana-pe rubanic, y xquerutzꞌuyubaꞌ 
chuchiꞌ mesa richin yerilij-apu. 38  Y masque pa nicꞌaj akꞌaꞌ o más chic 
nicꞌaj akꞌaꞌ xtuka ri cajaf, xa utzulaj tzij riꞌ ri samajelaꞌ si eqꞌues pa 
ruviꞌ ri quisamaj yeꞌilitaj ri hora riꞌ. 39 Tivacꞌaxaj cꞌa ri nin-ij chive: 
Xa ta jun tataꞌaj reteman achique hora ntoc-apu jun elekꞌon y pa 
racho, can ta nicꞌaseꞌ y man ta nuyaꞌ lugar chi niꞌan-e elakꞌ ri pa 
racho. 40  Roma cꞌa riꞌ, quixcꞌaseꞌ, z roma yin ri xitak-pe richin xinalex 
chiꞌicojol xquipe chupan ri hora tok man jun achique inojin chiriꞌ, 
xchaꞌ ri Jesús.

Ri samajinel ri man pa rubeyal ta nisamaj 
(Mt. 24:45‑51)

41 Jariꞌ tok ri Pedro quireꞌ xuꞌij-apu che ri Jesús: Ajaf, ¿xaxe chike 
roj a-discípulos xatzijoj-vi ri ejemplo reꞌ? ¿O coma conojel xatzijoj?

42  Y ri Ajaf xuꞌij: Pa jun jay, ja ri samajinel ri jabel ninojin y nuꞌon-
apu ronojel ri bin can che, ja samajinel riꞌ xtuchaꞌ ri rajaf richin nuyaꞌ 
can pa quiviꞌ ri chꞌakaꞌ chic samajelaꞌ, richin tok nril kꞌij, nujach ri 
nicꞌatzin chique richin niquilij-quiꞌ. 43  Utzulaj tzij che ri samajinel 
ri najin riqꞌuin ri samaj ri bin can che tok nitzolij-pe ri rajaf. 44  Can 
kitzij nin-ij chive chi ri rajaf nujach ronojel ri cꞌo riqꞌuin a pa rukꞌaꞌ ri 
samajinel riꞌ richin nuchajij. 45  Pero si ri samajinel riꞌ xa quireꞌ nuꞌij-ka 
pa ránima: Ri vajaf riꞌ man jani nuka, nicha-ka; y nutzꞌuc quichꞌeyic 
ri chꞌakaꞌ chic samajelaꞌ chi achiꞌaꞌ chi ixokiꞌ, y nutzꞌuc chi xe vaꞌin y 
tijoj-yaꞌ nuꞌon, y nikꞌabariyej, 46  xtipe ri rajaf chupan ri kꞌij y ri hora 
tok ri samajinel man jun runaꞌen chiriꞌ, camic chi chꞌeyojiꞌl xtuꞌon che, 
y ja chiquicojol ri samajelaꞌ man yeniman ta tzij xtuya-vi-apu.

47 Ri samajinel ri reteman achique nrojoꞌ ri rajaf, pero man nunojij 
ta apu ri achique nrojoꞌ ri samaj, ni man nuꞌon ta ri nrojoꞌ ri rajaf, b 
can qꞌuiy chꞌeyojiꞌl xtiꞌan che. c 48  Jacꞌa ri samajinel ri man reteman 
ta d achique nrojoꞌ ri rajaf, y cꞌo man utz ta yerubanala-apu, masque ri 
samajinel reꞌ can utz ta chi niꞌan castigar, pero ri castigo ri xtika pa 
ruviꞌ man can ta qꞌuiy. Roma tok jun samajinel qꞌuiy yoꞌon che, qꞌuiy 
nicꞌutux che, y ri samajinel qꞌuiy jachon can pan rukꞌaꞌ, más qꞌuiy ri 
nicꞌutux che, xchaꞌ ri Jesús.

Roma ri Jesús xticataj oyoval chiquicojol ri vinak 
(Mt. 10:34‑36)

49 Yin xipe re chochꞌulef richin nunyaꞌ kꞌakꞌ chiquicojol ri vinak, y 
ninrayij chi ri kꞌakꞌ can ta nicꞌat chic. 50 Pero naꞌey can achel xquiꞌan 
bautizar chupan jun nimalaj kꞌaxomal, e y ri vánima jani na nikꞌaxo, cꞌa 
quikꞌax na chupan ri kꞌaxomal riꞌ. 51 ¿Rix ninojij chi riqꞌuin ri xipe yin 
chochꞌulef tok manak chic oyoval chiquicojol ri vinak? Man quiriꞌ ta. Yin 
xipe richin chi voma yin más xticataj oyoval chiquicojol ri vinak. 52  Roma 
ja vacami nitiquer-e chi ri jay ri ecꞌo-vi voꞌoꞌ vinak, oxiꞌ xquecataj chiquij 
ri ecaꞌiꞌ, y ri ecaꞌiꞌ xquecataj f chiquij ri oxiꞌ voma yin. 53  Ri tataꞌaj xticataj 
chirij ri rucꞌajol, y ri cꞌajol xticataj chirij ri rutataꞌ. Ri teꞌej xticataj chirij 
ri ral xten, y ri xten xticataj chirij ri ruteꞌ. Ri aliteꞌ xticataj chirij ri raliꞌ, y 
ri alibetz xticataj chirij ri raliteꞌ.

Nicꞌatzin netemex retal ri tiempo 
(Mt. 16:1‑4; Mr. 8:11‑13)

54 Ri Jesús quireꞌ chic xuꞌij chique ri vinak: Tok rix nitzꞌet chi nimuke-
pe ri achique lugar nixule-vi-ka la kꞌij, chaꞌanin niꞌij chi nipe job, y can 
nipe-vi. 55 Quiriꞌ mismo tok nitiquer-pe cakꞌikꞌ quireꞌ pa sur, g rix niꞌij 
chi nerubanaꞌ cꞌatan, y can nipe-vi ri cꞌatan. 56  ¡Rix xa nicꞌut-iviꞌ chi caꞌiꞌ 
rupalaj ri yixtajin riqꞌuin! Roma xa riqꞌuin nitzꞌet ri rocaj y ri rochꞌulef, 
yixtiquer niꞌij achique nerubanaꞌ ri kꞌij. Si iveteman ronojel riꞌ, ¿achique 
roma man yixtiquer ta niꞌij achique nuqꞌuen-pe ri tiempo ri rojcꞌo-vi? h

Tatijaꞌ akꞌij chi niqꞌuis ri oyoval chivech riqꞌuin ri royoval chave 
(Mt. 5:25, 26)

57 Y, ¿achique roma man ninojij ta ka rix mismo ri achique utz chi 
niꞌen? 58  Tok rat benak chuvech juez, más utz tatijaꞌ akꞌij tachojmirisaj-
aviꞌ riqꞌuin ri sujunel chavij, utz ri cꞌa ja rix benak i pa bey richin 

yixecꞌojox. Roma si man quiriꞌ ta xtaꞌan, ri sujunel chavij xa xcarucꞌuaj 
chuvech ri nicꞌojon ivichin, y riqꞌuin jubaꞌ ri nicꞌojon ivichin xcarujach-e 
pa rukꞌaꞌ ri chajiy cárcel, y ri chajiy cárcel yaterutzꞌapij can. 59 Kitzij nin-ij 
chive chi rat man xcatel ta pe ri pa cárcel, cꞌa ja tok atojon chic can ri 
ruqꞌuisbel centavo che ri ajani xkꞌat chavij, xchaꞌ.

Nicꞌatzin nijal inoꞌoj y niyaꞌ can ri mac

13  1 Chupan ri tiempo riꞌ ecꞌo caꞌi-oxiꞌ achiꞌaꞌ chiriꞌ ri xechꞌo riqꞌuin 
ri Jesús. Rijeꞌ xquitzijoj che chi ri Pilato xutak quicamisasic 

jujun israelitas aj pa departamento Galilea, tok ja yequisuj chicop pa 
ruviꞌ ru-altar ri Dios chiriꞌ, y romariꞌ ri quiquiqꞌuel xa jun xuꞌon riqꞌuin 
quiquiqꞌuel ri chicop.

2  Jacꞌa ri Jesús quireꞌ xuꞌij chique: ¿Rix ninojij chi ri achiꞌaꞌ ri quiriꞌ 
chi camic xquikꞌasaj-e, j más cꞌo quimac k que chiquivech ri chꞌakaꞌ chic 
aj-Galilea? 3  Man quiriꞌ ta. Y si rix man nijal ta inoꞌoj richin niyaꞌ can ri 
mac, ja jun rix man xquixcolotaj ta chuvech ri camic. 4 O ri dieciocho 
vinak ri xerucamisaj ri torre tok xtzak chiquij ri achique lugar cꞌo-vi ri 
yaꞌ Siloé, l ¿rix ninojij chi rijeꞌ más cꞌo quimac que chiquivech conojel ri 
vinak pa tinamit Jerusalem? 5 Man quiriꞌ ta. Y si rix man nijal ta inoꞌoj 
richin niyaꞌ can ri mac, m ja jun rix man xquixcolotaj ta chuvech ri camic.

Ri mata higo ri man jun ruvech nuyaꞌ cꞌo niketemaj chirij
6  Xutzijoj chic cꞌa ri ejemplo reꞌ chique, y xuꞌij: Cꞌo jun achi ruticon 

jun mata higo chucojol ri ruticoꞌn, y cꞌo cꞌa jun kꞌij xerucanoj ruvech ri 
higo. n Pero man jun chꞌuti ruvech xerilaꞌ. 7 Ri rajaf ri juyuꞌ xuꞌij che ri 
rusamajinel ri nisamaj pa ticoꞌn: Ri jun mata higo reꞌ más utz nachoy-e. 
Roma ja oxiꞌ junaꞌ riqꞌuin reꞌ ri juna-junaꞌ yipe chucanoxic ruvech, y man 
jun bey nutzꞌeton jun chꞌuti ruvech. ¿Achique nicꞌatzin rukꞌetbeyan ri 
ulef? 8  Jacꞌa ri nisamajin ri ticoꞌn xuꞌij: Vajaf, tayaꞌ chic na can ri junaꞌ reꞌ; 
ninsirirej na rubuꞌic ruxeꞌ, y ninyaꞌ na abono chuxeꞌ. o 9 Si nuyaꞌ ruvech, 
utz cꞌa riꞌ. Si manak, cꞌajariꞌ tachoyo-e, xchaꞌ ri nisamajin ri ticoꞌn.

Pa jun sábado ri kꞌij richin uxlanen, ri Jesús 
nucꞌachojrisaj jun ixok luculic rij

10 Pa jun sábado ri kꞌij richin uxlanen, ri Jesús yerutijoj ri quimolon-
quiꞌ pa jun sinagoga. 11 Cꞌo cꞌa jun ixok chiquicojol ri ja dieciocho junaꞌ 
ocunak jun itzel espíritu richin yabil riqꞌuin, romariꞌ luculic rij, y man 
jubaꞌ nitiquer nipaꞌeꞌ choj. 12  Jacꞌa ri Jesús tok xutzꞌet ri ixok, xroyoj y 
xuꞌij che: Vacami xacolotaj chuvech ri ayabil, p xchaꞌ.

13  Jacꞌariꞌ xuyaꞌ rukꞌaꞌ pa ruviꞌ, q y ri ixok jariꞌ xtiquer xpaꞌeꞌ choj, y 
nuyaꞌ rukꞌij ri Dios. r 14 Jacꞌa ri achi principal chiriꞌ pa sinagoga, itzel 
xunaꞌ chi ri Jesús chupan ri sábado ri kꞌij richin uxlanen xucꞌachojrisaj 
ri ixok. Romariꞌ xuꞌij chique ri quimolon-quiꞌ chiriꞌ: Vakiꞌ kꞌij utz chi 
niꞌan samaj, y ja chupan tak ri kꞌij riꞌ quixpe riqꞌuin ri Jesús richin 
yixcꞌachojrises, s y mana-ta chupan ri kꞌij richin uxlanen, xchaꞌ.

15 Jacꞌa ri Ajaf Jesús quireꞌ xuꞌij che ri achi: Rat xa caꞌiꞌ rupalaj ri 
yatajin riqꞌuin. Roma rix masque chupan ri sábado ri kꞌij richin uxlanen, t 
pero yeꞌisol-e ri iquiej y ri iváquix richin neꞌiyaꞌ quiyaꞌ. 16  Y ri ixok reꞌ 
riy-rumam can ri Abraham, u ri ja dieciocho junaꞌ ruximon ri Satanás 
chupan ri yabil. ¿Man utz ta cami chi nicol chuvech ri ruyabil chupan ri 
kꞌij richin uxlanen?

17 Tok ri Jesús xuꞌij quiriꞌ, conojel ri itzel niquinaꞌ che, xeqꞌuix-ka. Pero 
conojel ri quimolon-quiꞌ niquicot cánima roma ri nimalaj tak milagros ri 
yerubanalaꞌ ri Jesús chiquivech.

Ri ejemplo pa ruviꞌ ru-semilla ri mostaza 
(Mt. 13:31, 32; Mr. 4:30‑32)

18  Jacꞌariꞌ tok ri Jesús xuꞌij: ¿Achok riqꞌuin ta cami junan ri ru-gobierno 
ri Dios? Y, ¿achok riqꞌuin ta cami ninjunumaj-vi? 19 Yin nin-ij chi junan 
riqꞌuin jun chꞌuti ruvech ru-semilla mostaza ri xuchꞌic can jun vinak pa 
ruxolal. Tok xqꞌuiy, hasta achel rupalen jun cheꞌ xuꞌon, y ri chicop cꞌo 
quixicꞌ hasta xquiꞌen quisoc chukꞌaꞌ.

Ri ejemplo pa ruviꞌ ri levadura 
(Mt. 13:33)

20 Y ri Jesús xuꞌij chic jun bey: ¿Achok riqꞌuin cami ninjunumaj-vi ru-
gobierno ri Dios? 21 Yin nin-ij chi junan riqꞌuin ri levadura nerucꞌama-pe 
jun ixok y nuyokꞌ chucojol oxiꞌ medida harina richin nuquiraj-riꞌ chupan 
ronojel, xchaꞌ ri Jesús.

Ri puerta coꞌol ruvech 
(Mt. 7:13, 14, 21‑23)

22 Tok ri Jesús benak pa bey richin niꞌe pa tinamit Jerusalem, rijaꞌ nikꞌax 
pa tak tinamit y aldeas richin yerutijoj v can ri vinak riqꞌuin ruchꞌabel ri 
Dios. 23 Jacꞌariꞌ tok cꞌo jun ri quireꞌ x-in-apu che: Ajaf, ¿can jubaꞌ cami oc 
ri xquecolotaj? Y ri Jesús quireꞌ cꞌa xuꞌij chique: 24 Rix titijaꞌ ikꞌij chi yixoc 
chupan ri puerta coꞌol oc ruvech. Roma nin-ij chive chi eqꞌuiy xtiquitij quikꞌij 

chi yeꞌoc chiriꞌ, pero man xquetiquer ta. w 25 Roma si xticataj-pe ri rajaf-jay 
richin xturutzꞌapij ri puerta, x y cꞌajariꞌ xtijoꞌ xquixoc-apu, rix masque quireꞌ 
xtiꞌij-apu chuchiꞌ ri puerta: Ajaf, Ajaf, tajakaꞌ ri puerta chikavech y xquixchaꞌ, 
pero rijaꞌ xa xtuꞌij-pe chive: Yin man veteman ta achique lugar quixpe-vi, z 
xticha-pe. 26 Jacꞌariꞌ rix quireꞌ xtiꞌij-apu che: Ja roj ri xojvaꞌ y xkakum kayaꞌ 
chavech, y ja ri pa tak bey ri niquimol-vi-quiꞌ ri vinak pa tak katinamit 
xatijon-vi pa ruviꞌ ri ruchꞌabel ri Dios. 27 Jacꞌa rijaꞌ xtuꞌij-pe chive: Yin man 
veteman ta achique lugar quixpe-vi. Quixel-e chinuvech ivonojel rix ri rix 
banoy itzel tak noꞌoj, a xtichaꞌ ri Ajaf. 28 Y tok xqueꞌitzꞌet ri Abraham, ri Isaac, 
ri Jacob y conojel ri profetas ri xecꞌujeꞌ ojer can, chi ecꞌo pa ru-gobierno ri Ajaf 
Dios, y nitzꞌet chi rix xa xixeleses can, chiriꞌ cꞌa xtoc-vi okꞌej y jachꞌachꞌen eyaj b 
ivoma. 29 Roma ecꞌo xquepe quireꞌ pa norte, quireꞌ pa sur, quireꞌ achique lugar 
ntel-vi-pe ri kꞌij, y quilaꞌ achique lugar nika-vi-ka; c conojel reꞌ xquetzꞌuye-apu 
chuchiꞌ ru-mesa ri Dios ri nibano chic gobernar pa quiviꞌ. 30 Y tivetemaj chi 
cꞌo ri ecꞌo can ruqꞌuisbel vacami, xa xqueyoꞌox yan chic chi naꞌey. Y cꞌo ri ecꞌo 
naꞌey, xa xquecanaj can ruqꞌuisbel, d xchaꞌ ri Jesús.

Ri Jesús yerokꞌej ri aj-Jerusalem 
(Mt. 23:37‑39)

31 Chupan ri kꞌij riꞌ, ecꞌo achiꞌaꞌ fariseos xeꞌeka riqꞌuin ri Jesús, y quireꞌ 
xquiꞌij che: Catel-e vaveꞌ, roma ri Herodes nrojoꞌ yarucamisaj, xechaꞌ.

32 Jacꞌa ri Jesús xuꞌij chique: Quixbin y tiꞌij che ri jun satzoy quinoꞌoj vinak 
riꞌ, chi yin vacami y chuaꞌk cꞌa yenvelesaj na itzel tak espíritu y cꞌa nin-en na 
chique ri yeyavej chi yecꞌachoj, y cꞌa cabij ninqꞌuis rubanic ri samaj. 33 Pero 
vacami, cꞌa nicꞌatzin na yiꞌe chupan ri nubey, quiriꞌ ri chuaꞌk-cabij. Roma 
manak cheꞌel chi jun profeta man ta pa Jerusalem xticamises-vi.

34 Jacꞌariꞌ tok ri Jesús xuꞌij: ¡Aj-Jerusalem, aj-Jerusalem! Rix ri yeꞌicamisaj ru-
profetas ri Dios y yeꞌicꞌakalaꞌ che abaj ri yerutak chiꞌicojol, e yin qꞌuiy (mul, paj) 
xinjoꞌ xixinmol achel nuꞌon jun ecꞌ chique ri chꞌutik ral, yerumol chuxeꞌ ruxicꞌ, 
pero rix xa man xijoꞌ ta. f 35 Vacami cꞌa, ri itinamit xtixutux can roma ri Dios. g 
Nin-ij cꞌa chive chi rix man xquinitzꞌet ta chic, h cꞌa ja tok xtuka ri tiempo tok 
xtiꞌij: ¡Nimalaj favor cꞌo pa ruviꞌ re petenak pa rubiꞌ ri Ajaf Dios! i xquixchaꞌ.

Ri Jesús nuꞌon chi nicꞌachoj jun achi sipojnak

14  1 Chupan jun sábado ri kꞌij richin uxlanen, xbanataj chi tok ri 
Jesús cꞌo chic pa racho jun achi cꞌo rukꞌij chiquicojol ri achiꞌaꞌ 

fariseos richin nivaꞌ chiriꞌ, j ri ecꞌo chiriꞌ, xe nichꞌicchꞌot-apu quivech chirij 
ri Jesús. 2  Jacꞌariꞌ cꞌate retal cꞌo-apu chuvech ri Jesús jun achi sipojnak. 
3  Xchꞌo cꞌa ri Jesús chique ri achiꞌaꞌ qꞌuiy queteman chirij ri ley y chique 
ri fariseos, y quireꞌ xuꞌij: ¿Utz cami nicꞌachojrises jun niyavej pa jun 
sábado ri kꞌij richin uxlanen, o man utz ta? k

4  Jacꞌa rijeꞌ man jun achique xquiꞌij. Jacꞌariꞌ tok ri Jesús (xutzꞌom, 
xuchop) apu chukꞌaꞌ ri niyavej, xuꞌon chi xcꞌachoj, xuꞌij che chi tiꞌe, 5  y 
xuꞌij chique ri achiꞌaꞌ qꞌuiy queteman chirij ri ley y chique ri fariseos: 
Si jun chive rix nitzak-ka jun ruquiej o jun ruváquix pa jun jul cꞌoton, l 
¿man chaꞌanin ta cami nrelesaj-pe, masque pa jun sábado ri kꞌij richin 
uxlanen? xchaꞌ.

6  Jacꞌa rijeꞌ man jun rutzolic rutzij xetiquer xquiꞌen-apu.

Ri eꞌulaꞌ pa jun cꞌulubic
7 Tok ri Jesús xerutzꞌet ri ulaꞌ ri eꞌoyon pa jun vaꞌin chi yequichaꞌ ri 

naꞌey tak chꞌaquet m chuchiꞌ mesa, rijaꞌ xutzijoj ri jun ejemplo reꞌ chique: 
8  Tok rat oyon pa jun cꞌulubic, man cꞌa catzꞌuye-apu ri pa naꞌey tak 
chꞌaquet. Roma riqꞌuin jubaꞌ cꞌo chic jun ulaꞌ oyon ri más cꞌo rukꞌij que 
chavech rat, 9 y riqꞌuin jubaꞌ xtipe ri xoyon ivichin chi rix caꞌiꞌ, y xtuꞌij 
chave: Tabanaꞌ favor, tayaꞌ can ri chꞌaquet reꞌ che ri jun reꞌ. Jacꞌariꞌ rat 
riqꞌuin qꞌuix xcatetzꞌuyeꞌ pa jun ruqꞌuisbel chꞌaquet. 10 Romariꞌ tok cꞌo 
jun noyon avichin pa jun nimakꞌij, más utz catzꞌuyeꞌ pa jun ruqꞌuisbel 
chꞌaquet, richin quiriꞌ tok yarutzꞌet-pe ri xoyon avichin, xtuꞌij chave: Rat 
amigo, cajel-pe más quireꞌ, xtichaꞌ. Tok quiriꞌ xtiꞌix chave, rat xticꞌujeꞌ 
akꞌij n chiquivech conojel ri junan rix oyon quiqꞌuin. 11 Roma xa achique 
na ri ruyon nuya-ka rukꞌij, xa xtiꞌan che chi manak rukꞌij. Jacꞌa ri coꞌol oc 
nuna-ka-riꞌ, xtiꞌan che chi can cꞌo rukꞌij. o

12  Jacꞌariꞌ tok ri Jesús xuꞌij che ri xoyon richin: Tok rat naꞌan jun 
vaꞌin pakꞌij o nikꞌokꞌaꞌ, man queꞌavoyoj ri (avachbil, avachꞌil), ri achakꞌ-
animal, ri (avalpachel, avaj-cꞌuaxel), o ri beyomaꞌ tak a-vecinos, roma 
rijeꞌ yetiquer yatcoyoj chic rat richin jun vaꞌin, y riqꞌuin riꞌ nitzolis 
yan rajil-ruqꞌuexel chave. 13  Jacꞌa rat, tok naꞌan jun nimalaj ruquil-vey 
chiꞌavacho, queꞌavoyoj ri manak oc quichajin, ri man utz ta quikꞌaꞌ o 
cakan, y ri man yetzuꞌun ta. 14  Si quiriꞌ naꞌan, rat utzulaj tzij xtiꞌan 
chave roma ri Dios, roma ri xeꞌavoyoj, manak achok che xtiquitzolij-
vi rajil-ruqꞌuexel chave, pero rat xtiyoꞌox rajil-ruqꞌuexel chave chupan 
ri kꞌij tok xquecꞌastaj-e p ri xeꞌucꞌuan-e choj cꞌaslen chochꞌulef, xchaꞌ ri 
Jesús.

Ri ejemplo pa ruviꞌ jun vaꞌin
15 Jun chique ri etzꞌuyul chiriꞌ chuchiꞌ mesa tok xracꞌaxaj ri xuꞌij ri 

Jesús, quireꞌ xuꞌij-apu che: Utzulaj tzij riꞌ ri xtivaꞌ pa ru-gobierno ri Ajaf 
Dios, q xchaꞌ.

16  Jacꞌa ri Jesús xuꞌij: Cꞌo jun bey jun achi najin riqꞌuin rubanic jun 
nimalaj ruquil-vey chiracho, y chique eqꞌuiy ruyoꞌon-vi rutzijol chi yeꞌevaꞌ 
riqꞌuin. 17 Tok xril hora richin ri vaꞌin, rijaꞌ xutak-e jun rusamajinel 
richin xeruꞌij chique conojel ri yoꞌon rutzijol chique: Vacami quixampe, 
roma ronojel chic banon rubanic. 18  Pero chiquijununal cꞌo-vi xquiꞌij-
pe. Ri naꞌey xuꞌij-pe: Tabanaꞌ favor, taꞌij che ri avajaf chi tucuyuꞌ jubaꞌ 
numac, pero man yitiquer ta, roma cꞌa ja xinlokꞌ jun nujuyuꞌ, y nicꞌatzin 
nentzꞌetaꞌ. 19 Jun chic quireꞌ xuꞌij-pe: Tabanaꞌ favor, taꞌij che ri avajaf chi 
tucuyuꞌ jubaꞌ numac, pero man yitiquer ta, roma ecꞌo lajuj váquix richin 
samaj xenlokꞌ, y nicꞌatzin yentojtoꞌej. 20 Jun chic xuꞌij-pe: Quinacuyuꞌ, 
pero yin cꞌa ja xicꞌuleꞌ y romariꞌ manak cheꞌel yiꞌe, xchaꞌ. 21 Y tok xtzolij-
pe ri samajinel, xuruꞌij che ri rajaf ronojel ri xquiꞌij-pe ri xeꞌoyox. Romariꞌ 
ri rajaf xpe royoval, y xuꞌij che ri rusamajinel: Vacami cabin ri pa tak bey 
y ri pa tak lugar ri niquimol-vi-quiꞌ ri vinak pa tinamit, y queꞌacꞌama-pe 
ri manak oc quichajin, ri man utz ta quikꞌaꞌ o cakan, y ri man yetzuꞌun 
ta. 22  Jacꞌa tok xtzolij chic pe ri samajinel, xuruꞌij che ri rajaf: Ja xin-en 
achel ri xaꞌij-e chuve, pero cꞌa cꞌo na qꞌuiy chꞌaquet, xchaꞌ. 23  Jacꞌariꞌ tok ri 
rajaf xuꞌij che: Vacami cabin pa tak bey ri yebe pa chꞌakaꞌ chic tinamit, pa 
rakan tak coral y tzaꞌn tak jay, y xa achique na vinak xqueꞌacꞌul, tabanaꞌ 
chique chi queꞌoc-pe pa jay, richin quiriꞌ ninoj ri vacho. 24 Roma yin kitzij 
nin-ij chive chi nis-ta jun chique ri xenvoyoj naꞌey, ri xtuvaꞌ viqꞌuin. r 
Quiriꞌ xuꞌij ri achi, xchaꞌ ri Jesús.

Ri achique nicꞌatzin nuꞌon jun tzekleꞌey richin ri Jesús
25 Eqꞌuiy cꞌa vinak etzekleyon-e ri Jesús, y tok xtzuꞌun can chirij, 

quireꞌ xuꞌij chique: 26  Si cꞌo jun nipe viqꞌuin, nicꞌatzin chi más yirojoꞌ 
yin que chuvech ri rute-rutataꞌ, rixayil, ralcꞌuaꞌl, eruchakꞌ, erunimal, 
y hasta chuvech ri rucꞌaslen rijaꞌ mismo. s Roma si man quiriꞌ ta nuꞌon, 
man nitiquer ta ntoc nu-discípulo. 27 Ri nupokonaj nuya-riꞌ chuvech ri 
camic richin yirutzekleꞌej, t man nitiquer ta ntoc nu-discípulo. 28  Roma si 
cꞌo jun chive rix nrojoꞌ nupabaꞌ jun torre, ¿man nitzꞌuyeꞌ ta cami naꞌey 
richin nrajlaj ri ajani méra xticꞌatzin che, richin nutzꞌet si nuꞌon ri méra 
richin nuqꞌuis rubanic ri samaj? 29 Roma si xaxe jubaꞌ rutzꞌuyubal ri samaj 
nuya-ka y man nitiquer ta nuqꞌuis rubanic, ri vinak ri xquetzꞌeto ri samaj, 

xa xquetzeꞌen chirij. 30 Ri vinak xa quireꞌ xtiquiꞌij chirij: La jun achi laꞌ 
xrojoꞌ xupabaꞌ jun torre, y xa man xtiquer ta xuqꞌuis rubanic, xquechaꞌ. 
31 O si cꞌo jun rey nerubanaꞌ guerra riqꞌuin jun chic rey, ¿man nitzꞌuyeꞌ ta 
cami jubaꞌ naꞌey richin nunojij si riqꞌuin ri lajuj mil ru-soldados yetiquer 
nequibanaꞌ guerra riqꞌuin ri jun chic rey ri erucꞌamon-pe veinte mil 
soldados? 32  Si nunaꞌ chi xa man nitiquer ta, utz ri cꞌa naj petenak-vi ri 
jun chic rey, ja yan yerutak achiꞌaꞌ richin nequicꞌutuj che chi tiqꞌuis quiriꞌ 
ri oyoval. u 33  Romariꞌ, xa achique na jun chive rix ri man nuyaꞌ ta can 
ronojel v ri achique ruchajin, man nitiquer ta ntoc nu-discípulo.

Ri atzꞌan ri manak chic ratzꞌamil 
(Mt. 5:13; Mr. 9:50)

34 Ri atzꞌan can utz vi, pero si niqꞌuis-e ri ratzꞌamil, ¿achique chic 
xtiyoꞌox riqꞌuin richin nitzolij-pe ri ratzꞌamil? w 35 Ri atzꞌan ri man 
natzꞌamin ta chic, nis-ta richin niyoꞌox riqꞌuin ulef, y nis-ta richin abono 
xticꞌatzin, xa choj nitorix-e. Ri (nikꞌax, ninoꞌ) chuvech ri yitajin chubixic, 
trelesaj noꞌoj chirij, xchaꞌ ri Jesús.

Ri ejemplo pa ruviꞌ jun oveja satznak can 
(Mt. 18:10‑14)

15  1 Conojel ri cꞌuluy tak impuestos y ri vinak niꞌix aj-mac x chique, 
yejel-apu riqꞌuin ri Jesús richin niquicꞌaxaj ri nutzijoj. 2  Jacꞌa ri 

achiꞌaꞌ fariseos y ri achiꞌaꞌ qꞌuiy queteman chirij ri ley quireꞌ niquijasja-
apu chirij: Ri Jesús xa nucꞌul quivech ri aj-mac, y hasta junan nivaꞌ 
quiqꞌuin, y yechaꞌ.

3 Roma cꞌa riꞌ, ri Jesús xutzijoj re jun ejemplo reꞌ chiquivech: 4 Si jun chive 
rix ecꞌo cien ru-ovejas, y si nisatz can jun tok yeruyukꞌuj, rijaꞌ yeruyaꞌ can 
jubaꞌ ri noventa y nueve ri pa juyuꞌ y niꞌe chucanoxic ri jun satznak can z 
hasta que xtril-pe. 5 Tok nril, niquicot nuya-pe chuviꞌ ruteleꞌn. a 6 Y tok nuka 
chiracho, yerumol ri ru-amigos y ri ru-vecinos, y nuꞌij chique: Quixquicot 
junan viqꞌuin, roma xinvil-pe ri nu-oveja satznak. b 7 Kitzij nin-ij chive, chi 
quiriꞌ mismo ri ecꞌo chicaj más yequicot pa ruviꞌ jun aj-mac ri nujal runoꞌoj 
y nuyaꞌ can ri mac, que pa quiviꞌ noventa y nueve ri choj quicꞌaslen, y man 
nicꞌatzin ta chi cꞌa niquijal na quinoꞌoj richin niquiyaꞌ can ri mac.

Ri ejemplo pa ruviꞌ ri méra rubinan dracma
8  Y si cꞌo jun ixok ri cꞌo lajuj méra rubinan dracma riqꞌuin, y si nutzak 

jun chiriꞌ pa racho, ¿man nutzij ta cami jun candil, y numes rupan ri 

racho chucanoxic ri ruméra cꞌa xtril na? 9 Y tok nril, yeroyoj ri ru-amigas 
y ri ru-vecinas, y nuꞌij chique: Quixquicot junan viqꞌuin, roma ja xinvil 
ri numéra nutzakon, nichaꞌ. 10 Kitzij nin-ij chive, chi quiriꞌ mismo ri ru-
ángeles c ri Dios, jani na yequicot tok jun aj-mac nujal runoꞌoj y nuyaꞌ can 
ri mac, xchaꞌ ri Jesús.

Ri ejemplo pa ruviꞌ jun alaꞌ ri xuqꞌuis ru-
herencia chuvech ri itzel cꞌaslen

11 Xchꞌo chic jun bey ri Jesús y xuꞌij: Cꞌo jun achi ecꞌo caꞌiꞌ rucꞌajol. 
12  Jun kꞌij ri chakꞌilaꞌtz xuꞌij che ri rutataꞌ: Papá, tayaꞌ ri verencia ri nin-
en tocar yin, xchaꞌ, y ri tataꞌaj can xujach na vi ri herencia chiquivech ri 
ecaꞌiꞌ. 13  Caꞌi-oxiꞌ kꞌij tiyoꞌox ri ru-herencia chiriꞌ, ri chakꞌilaꞌtz ja xucꞌayilaꞌ 
can ronojel ri achique xyoꞌox che. Xunucꞌ-e ri méra rajil ri herencia ri 
xucꞌayij, y pa jun departamento naj-naj xbe-vi. Chiriꞌ cꞌa, rijaꞌ xa achique 
na chi itzel cꞌaslen d xuqꞌuis-vi ri ruméra. 14 Tok xuqꞌuis ronojel ri ruméra, 
xtiquer jun nimalaj vayijal chupan ri lugar riꞌ, y ri alaꞌ manak chic achok 
che nukꞌasaj-vi-riꞌ. 15 Xberusujuꞌ cꞌa riꞌ pa samaj riqꞌuin jun achi aj chiriꞌ, 
y ri samaj xyoꞌox chukꞌaꞌ, ja ri yeruyukꞌuj ak. 16  Ri alaꞌ bala ta nrojoꞌ 
nutij-ka ri niquitij ri ak richin ninoj rupan, pero man jun niyoꞌon che 
rijaꞌ. 17 Jacꞌariꞌ tok achel xcꞌastaj ruvech, y xuꞌij-ka pa ránima: Chiracho 
ri nataꞌ riꞌ... man jun vayijal niquikꞌasaj ri rusamajelaꞌ. Jacꞌa yin roma 
vayijal, jubaꞌ ma nipaꞌe-ka vánima. 18  Más utz quicataj na, richin yitzolij 
riqꞌuin ri nataꞌ, y nin-ij che: Papá, yin veteman chi xin-en mac e chuvech 
ri Dios, y chavech rat, 19 romariꞌ man utz ta chi cꞌa niꞌix na chi yin acꞌajol. 
Masque xa achel ta oc jun asamajinel tabanaꞌ chuve. Quiriꞌ xtin-ij che, 
xcha-ka pa ránima. 20 Xcataj cꞌa pe, (xutzꞌom, xuchop) pe bey richin 
nitzolij-pe riqꞌuin ri rutataꞌ, y tok cꞌa naj f na cꞌo-vi chiriꞌ, ri rutataꞌ xutzꞌet 
chi ja ri rucꞌajol ri petenak. Xjikꞌijoꞌ ránima ri tataꞌaj richin xupokonaj 
ruvech, junanin xbe-apu riqꞌuin richin xukꞌetej, y (xutzꞌubaj, xutzꞌub). 
21 Jacꞌariꞌ tok ri alaꞌ xuꞌij che ri rutataꞌ: Papá, yin xin-en mac chuvech ri 
Dios, y quiriꞌ mismo chavech rat, g romariꞌ man utz ta chi cꞌa niꞌix na chi 
yin acꞌajol, xchaꞌ. 22  Pero ri tataꞌaj xuꞌij chique ri rusamajelaꞌ: Tivelesaj-pe 
chaꞌanin ri tziek más utz h y tijalaꞌ ri rutziak. i Tiyaꞌ jun (mitkꞌaꞌ, anillo) 
chuviꞌ rukꞌaꞌ y tiyaꞌ ruxajab. 23  Ticꞌama-pe ri tiojlaj váquix, y ticamisaj, 
kuvaꞌ cꞌa y tikabanaꞌ nimakꞌij. j 24 Roma ri jun nucꞌajol reꞌ caminak chic, k 
pero vacami xcꞌastaj chic pe. Satznak-e, y vacami xilitaj, xchaꞌ ri tataꞌaj. 
Jacꞌariꞌ xtiquer-ka ri nimakꞌij.

25 Jacꞌa ri (nimalaꞌtz, nimalaxel) rucꞌajol xa benak pa juyuꞌ. Tok xtzolij-
pe y xuka chunakaj ri cacho, xracꞌaxaj chi najin kꞌojon y xojoj pa jay. 
26  Romariꞌ rijaꞌ xroyoj jun chique ri samajelaꞌ y xucꞌutuj che: ¿Achique riꞌ 
ri najin? 27 Y ri samajinel xuꞌij che: Ja ri achakꞌ xtzolij-pe, y ri atataꞌ xuꞌij 
chi ticamises ri tiojlaj váquix, roma ri achakꞌ tzꞌakat rukꞌa-rakan xtzolij-
pe. 28  Tok xracꞌaxaj quiriꞌ, xcataj royoval, l man nrojoꞌ ta ntoc-apu. Xel cꞌa 
pe ri rutataꞌ, nubochilaꞌ ri rucꞌajol richin ntoc-apu. 29 Jacꞌa ri alaꞌ quireꞌ 
xuꞌij che ri rutataꞌ: Tuka chiꞌacꞌuꞌx chi yin qꞌuiy junaꞌ yin samajnak-pe 
aviqꞌuin; man jun bey man ta nuniman atzij. Pero rat nis-ta jun chꞌuti 
cabra ayoꞌon chuve richin ta nubanon jun nimakꞌij quiqꞌuin ri (vachbil, 
vachꞌil). m 30 Jacꞌa tok xtzolij-pe ri jun acꞌajol re xeruqꞌuisaꞌ abeyomal 
quiqꞌuin ixokiꞌ man utz ta quicꞌaslen, rat xaꞌij chi xcamises ri tiojlaj 
váquix, xchaꞌ. 31 Y ri tataꞌaj xuꞌij che: Nucꞌajol, rat jumul ratcꞌo viqꞌuin. n 
Romariꞌ ronojel ri cꞌo viqꞌuin, avichin rat. 32  Pero vacami can utz vi chi 
nikaꞌan nimakꞌij y nkuquicot. o Roma ri achakꞌ, chinuvech yin caminak 
chic e, y vacami xcꞌastaj chic pe. Satznak-e, y xilitaj chic, xchaꞌ ri tataꞌaj. 
Quiriꞌ ri xuꞌij ri Jesús.

Ri ejemplo pa ruviꞌ jun administrador ri man 
pa ruchojmil ta xusamajij méra

16  1 Xchꞌo chic ri Jesús chique ri ru-discípulos, y quireꞌ xuꞌij: Cꞌo 
jun achi beyon ruyoꞌon jun administrador pa ruviꞌ ri rubeyomal. 

Pero jun kꞌij xesujus ri administrador chuvech, chi xa nuqꞌuis ri beyomal 
jachon pa rukꞌaꞌ. 2  Roma cꞌa riꞌ, xroyoj ri administrador, y quireꞌ xuꞌij che: 
¿Achique cꞌa ri yatajin riqꞌuin ri xutzijos chuve? Vacami ninjoꞌ nacꞌut 
chinuvech rutzꞌibasic p chi jujun chi jujun ri achique abanon riqꞌuin ri 
numéra, roma vacami manak chic asamaj viqꞌuin, xchaꞌ ri rajaf che. 
3  Jacꞌa ri administrador xuꞌij-ka pa ránima: ¿Achique nin-en? Roma ri 
vajaf yirelesaj-e pa samaj. Yinesamaj ta chirakan azadón, man yitiquer 
ta. Nincꞌutuj ta limosna pa tak bey, yiqꞌuix. 4 ¡Ah! Ya veteman chic ri 
achique utz chi nin-en, richin quiriꞌ tok ri vajaf xtrelesaj nusamaj, xa 
ecꞌo yecꞌulu nuvech pa tak cacho, nichaꞌ. 5 Jacꞌariꞌ xeroyoj chi jujun 
chi jujun ri cꞌo quicꞌas riqꞌuin ri rajaf y quireꞌ xuꞌij che ri naꞌey: ¿Ajani 
acꞌas riqꞌuin ri vajaf? xchaꞌ. 6  Yin jun ciento barril aceite nucꞌas, xchaꞌ 
ri achi cꞌo rucꞌas. Y ri administrador xuꞌij che: Jareꞌ ri vuj richin ri 
acꞌas. Catzꞌuyeꞌ cꞌa ka chaꞌanin, y tatzꞌibaj-ka chi xaxe chic nicꞌaj ciento 
barril acꞌas. 7 Jacꞌariꞌ xucꞌutuj chic che jun: Y rat, ¿ajani acꞌas riqꞌuin ri 
vajaf? xchaꞌ. Yin cuatrocientos cuarenta quintal trigo nucꞌas, xchaꞌ. Y ri 
administrador xuꞌij che: Jareꞌ ri vuj richin ri acꞌas. Tatzꞌibaj-ka chi xaxe 

San Lucas 15 ,  16 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



193

 

q 16:8 Jn. 12:36. r 16:9 Lc. 11:41. s 16:10 Mt. 25:21; Lc. 19:17. t 16:11 Ef. 3:8. 
u 16:15 1 S. 16:7; Sal. 7:9; Jer. 17:10; Ap. 2:23. v 16:16 Mt. 11:12. w 16:17 Is. 51:6. 
x 16:17 Is. 40:8; 1 P. 1:25. 

chic trescientos cincuenta quintal acꞌas, xchaꞌ. 8  Y ri rajaf xunimirisaj 
rubiꞌ ri administrador ri man pa ruchojmil ta nisamaj roma can xnoꞌ 
(chubanic, choꞌonic). Quiriꞌ xuꞌij, roma ri vinak ri cꞌa benak na cánima 
pa ruviꞌ ri rochꞌulef, más yenoꞌ riqꞌuin ri trato ri niquiꞌen chiquivech, que 
chuvech ri erichin ri sakil. q

9 Jacꞌa yin nin-ij chive: Riqꞌuin aj-rochꞌulef beyomal tibana-vi favor 
chique ri vinak, richin yeꞌoc amigos, r richin quiriꞌ tok xtiqꞌuis ri beyomal 
reꞌ, cꞌo xticꞌulu ivech chupan tak ri jay ri man jun bey xqueqꞌuis, xchaꞌ ri 
Jesús.

10 Roma jun vinak, si pa ruchojmil rusamajisic nuꞌon ri jubaꞌ jachon 
can pa rukꞌaꞌ, quiriꞌ mismo xtuꞌon pa ruviꞌ jun nimalaj beyomal. s Pero 
si jun vinak xa niꞌe-ka rukꞌaꞌ pa ruviꞌ ri jubaꞌ jachon can pa rukꞌaꞌ, quiriꞌ 
mismo xtuꞌon pa ruviꞌ jun nimalaj beyomal. 11 Y si man pa ruchojmil ta 
rusamajisic niꞌen rix ri beyomal richin ri rochꞌulef, ¿achique xtiyoꞌon 
chive ri kitzij beyomal? t 12  Y si man pa ruchojmil ta rusamajisic niꞌen ri 
beyomal ri xa man ivichin ta rix, ¿achique xtiyoꞌon chive ri can ivichin 
rix yacon-apu?

13  Man jun samajinel nitiquer nisamaj quiqꞌuin ecaꞌiꞌ rajaf. O itzel 
nutzꞌet can jun chique ri rajaf, y nrojoꞌ ri jun chic; o nunimaj rutzij ri jun 
y nuxutuj can ri jun chic. Romariꞌ rix, manak cheꞌel niꞌen ri nika chuvech 
ri Dios, tok xa benak ivánima pa ruviꞌ ri beyomal richin ri rochꞌulef, 
xchaꞌ ri Jesús.

14 Jacꞌa ri achiꞌaꞌ fariseos ri xa benak cánima pa ruviꞌ méra, niquicꞌaxaj-
apu ri nuꞌij ri Jesús, romariꞌ niquinichꞌina-apu quitzaꞌn chirij. 15 Roma cꞌa 
riꞌ, ri Jesús xuꞌij chique: Rix iyon niꞌen-ka chi can rix utz chiquivech ri 
vinak, pero ri Dios reteman ri achique cꞌo pa tak ivánima. u Quiriꞌ nin-
ij chive roma ri can utz chiquivech ri vinak, xa jani na itzel chuvech ri 
Dios.

Ri tzꞌiban chupan ruchꞌabel ri Dios, can nibanataj na vi
16  Ronojel ri nuꞌij chupan ri ley ri xyoꞌox che ri Moisés y ri quitzꞌiban 

can ri profetas ojer, cꞌa jariꞌ na nicuses tok xuka ri Juan ri Bautista. Pero 
riqꞌuin rijaꞌ xtzꞌucutaj-vi-pe rutzijosic ri achique ruchojmil yeꞌoc ri vinak 
pa rukꞌaꞌ ri Dios richin yeruꞌon gobernar, y conojel niquitij quikꞌij v richin 
yeꞌoc chiriꞌ.

17 Pero yin nin-ij chive chi más man cꞌayef ta chi niqꞌuis ri caj y ri 
rochꞌulef, w que chuvech man ta nibanataj jun chꞌuti rutzaꞌn letra x che ri 
tzꞌiban can chupan ri ley ri xyoꞌox che ri Moisés.

Ri Jesús nuꞌij chi man utz ta chi ri achi nuyaꞌ can ri rixayil 
(Mt. 19:1‑12; Mr. 10:1‑12)

18  Y xa achique na achi ri nuyaꞌ can ri rixayil y nuqꞌuen chic jun ixok, ri 
achi riꞌ nika pa mac. Y xa achique na achi nicꞌamo ri ixok yoꞌon can roma 
ri rachijil, ja jun ri achi riꞌ nika pa mac.

Ri beyon y ri Lázaro
19 Jacꞌariꞌ tok ri Jesús xuꞌij: Cꞌo jun beyon xcꞌujeꞌ ri ruyon nimaꞌk tak 

cajil tziek yerucusalaꞌ, y man jun ruqꞌueqꞌuexic nuꞌon ri méra richin 
nubanalaꞌ nimakꞌij kꞌij-kꞌij. 20 Pero (chukaꞌ, ka) cꞌo jun cꞌutuy limosna 
rubinan Lázaro ri nojnak rij riqꞌuin chꞌaꞌc, ri nicꞌuje-apu chuchiꞌ racho ri 
beyon. 21 Ri Lázaro reꞌ bala ta nrojoꞌ nutij ri ruchiꞌ tak pan ri yetzak-ka 
chuxeꞌ ru-mesa ri beyon, y hasta ri tzꞌiꞌ yejel-pe riqꞌuin richin niquirakꞌ ri 
chꞌaꞌc chirij. 22  Pero cꞌo jun kꞌij (xcom, xquen) ri cꞌutuy limosna, y xucꞌuax 
coma ri ángeles cꞌa chupan ri lugar ri cꞌo-vi ri Abraham. y (Chukaꞌ, ka) 
cꞌo jun kꞌij (xcom, xquen) ri beyon, y xmuk. 23  Jacꞌa tok ri beyon cꞌo chic 
pa kꞌaxomal chupan ri lugar ri ecꞌo-vi ri animaꞌiꞌ, xtzuꞌun cꞌa pe y chi 
naj xutzꞌet-pe ri Abraham, y ri Lázaro rakꞌel-apu chorucꞌuꞌx ri Abraham. 
24 Jacꞌariꞌ tok riqꞌuin ruchukꞌaꞌ xsiqꞌuin, y xuꞌij-pe: Nataꞌ Abraham, 
tapokonaj nuvech, tataka-pe jubaꞌ ri Lázaro viqꞌuin, y tuchꞌekeꞌa-pe ruvi-
rukꞌaꞌ pa yaꞌ richin nuruya-ka chutzaꞌn ri vakꞌ, roma yin man nincochꞌ ta 
ri kꞌaxomal yincꞌo-vi chupan ri kꞌakꞌ z reꞌ, xchaꞌ. 25 Pero ri Abraham xuꞌij 
che: Valcꞌuaꞌl, tuka chiꞌacꞌuꞌx chi rat xatzꞌuyeꞌ yan pe pa ruviꞌ beyomal a 
chuvech ri rochꞌulef, jacꞌa re Lázaro, juyeꞌ ruvech xuꞌon-pe. Pero rijaꞌ 
vacami, jabel rucꞌaslen xurilaꞌ vaveꞌ, jacꞌa rat xa pa kꞌaxomal ratcꞌo-
vi. 26  Y pa ruviꞌ ronojel reꞌ, xa cꞌo jun paral sivan chikacojol aviqꞌuin, 
romariꞌ, xa ta ri ecꞌo vaveꞌ nicajoꞌ yekꞌax-apu iviqꞌuin, manak cheꞌel, y si 
ri ecꞌo chiriꞌ nicajoꞌ yekꞌax-pe vaveꞌ, (chukaꞌ, ka) manak cheꞌel, b xchaꞌ ri 
Abraham. 27 Jacꞌariꞌ xuꞌij ri beyon: Si quiriꞌ, tabanaꞌ favor, nataꞌ Abraham, 
tataka-e jubaꞌ ri Lázaro chiracho ri nataꞌ, 28  roma cꞌa ecꞌo na voꞌoꞌ chic 
kachakꞌ-kanimal kiꞌ quiqꞌuin, y ninjoꞌ chi rijaꞌ neruꞌij rubeyal ronojel 
chique, richin quiriꞌ man quepe chupan ri lugar richin kꞌaxomal reꞌ, xchaꞌ. 
29 Jacꞌa ri Abraham xuꞌij-pe che: Rijeꞌ pa quikꞌaꞌ cꞌo-vi ruchꞌabel ri Dios c 
ri rutzꞌiban can ri Moisés, y ri quitzꞌiban can ri profetas ojer; jariꞌ tiquiyaꞌ 
quixiquin riqꞌuin y tiquinimaj, xchaꞌ. 30 Jacꞌariꞌ tok xuꞌij ri beyon: Jaꞌ, can 
kitzij nataꞌ Abraham. Pero si cꞌo jun ámna nicꞌastaj-e y nechꞌo quiqꞌuin, 
rijeꞌ niquijal quinoꞌoj, niquiyaꞌ can ri mac y niquinimaj ri Dios, xchaꞌ ri 
beyon. 31 Pero ri Abraham xuꞌij-pe che: Si man niquinimaj ta ruchꞌabel ri 

Dios ri rutzꞌiban can ri Moisés, ni man niquinimaj ta ri quitzꞌiban can ri 
profetas, masque nicꞌastaj-e jun ámna, d rijeꞌ man niquijal ta quinoꞌoj, ni 
man niquiyaꞌ ta can ri mac, xchaꞌ.

Tokꞌex ruvech ri nibano che jun chic chi nuxutuj can ri Dios 
(Mt. 18:6, 7, 21, 22; Mr. 9:42)

17  1 Jacꞌariꞌ tok ri Jesús xuꞌij chique ri ru-discípulos: Manak 
cheꞌel chi man ta manak nibano chique ri vinak chi niquil jun 

roma chi niquixutuj can ri Dios. Pero, ¡tokꞌex ruvech ri ntoc tzakoy 
richin jun chic! 2  Más utz che can ta naꞌey xxim-e jun abaj jocꞌoy trigo 
chukul y xecꞌak chupan ri mar, que chuvech nuꞌon che jun ri man 
can ta cꞌo ruchukꞌaꞌ ránima riqꞌuin ri Dios, achel re ecꞌo-pe reꞌ, chi 
nuxutuj can ri Dios. 3  Romariꞌ, rix tibanaꞌ cuenta iviꞌ chivech. Si rat 
cꞌo jun nibano ri man utz ta chave, taꞌij che, e y si nucꞌutuj rucuyubel 
mac chavech, tabanaꞌ perdonar. 4  Y si pa jun kꞌij nuꞌon vukuꞌ mac 
chave, y roma ri mac rijaꞌ vukuꞌ (mul, paj) nitzolij-pe aviqꞌuin richin 
nurucꞌutuj chave chi tacuyu-tasatzaꞌ rumac, rat tabanaꞌ perdonar, 
xchaꞌ ri Jesús.

Ri apóstoles niquicꞌutuj más ruchukꞌaꞌ cánima 
richin niquinimaj ri nuꞌij ri Jesús chique

5  Jacꞌariꞌ tok ri apóstoles xquiꞌij che ri Ajaf Jesús: Tayaꞌ más 
ruchukꞌaꞌ kánima richin nikanimaj ri naꞌij chike.

6  Y ri Ajaf Jesús xuꞌij chique: Si rix ninimaj f chi ri Dios can cꞌo-
vi nitiquer nuꞌon, y masque achel oc jun chꞌuti ruvech ru-semilla 
mostaza quiriꞌ oc ninimaj pan ivánima, yixtiquer niꞌij che re sicómoro 
reꞌ: Tacꞌuku-e-aviꞌ vaveꞌ y teꞌatica-aviꞌ chupan ri mar, yixchaꞌ che, y 
can xtunimaj-vi itzij.

Jun samajinel, cꞌas chirij chi nisamaj
7 Si rix cꞌo jun isamajinel itakon-e pa juyuꞌ richin nerubuꞌ ri ulef o 

richin neyukꞌun, tok nitzolij-pe, rix man niꞌij ta che: Catoc-pe pa jay, 
catzꞌuyeꞌ chuchiꞌ ri mesa y cavaꞌ. Man quiriꞌ ta niꞌij che. 8  Rix xa quireꞌ 
niꞌij che: Tabanaꞌ abanic richin naꞌan-pe rubanic ri achique nintij ri 
nikꞌokꞌaꞌ vacami, y cꞌa tincolaj na yin, cꞌajariꞌ xcavaꞌ y xtakum ayaꞌ 
rat, yixchaꞌ che. 9 ¿La namatioxij cami che ri asamajinel roma xuꞌon-pe 
ronojel ri xaꞌij che? Man jun. 10  Y achel ri samajinel riꞌ, quiriꞌ mismo 
rix. Tok ibanon chic ri samaj ri nuꞌij ri Dios chive, tiꞌij: Roj, xa roj relic 
samajelaꞌ y riqꞌuin ri samaj kabanon, man jun favor kabanon che ri 

Dios. Roj can kacꞌas g vi chi nikaꞌan ri samaj, quixchaꞌ. Quiriꞌ xuꞌij ri 
Jesús chique ri ru-discípulos.

Ri Jesús nuꞌon chi yecꞌachoj lajuj achiꞌaꞌ cꞌo lepra chiquij
11 Tok ri Jesús benak pa bey richin niꞌe pa tinamit Jerusalem, ja ri pa 

(quicꞌulbaꞌt, qui-mojón) ri Samaria h y ri Galilea nikꞌax-vi. 12  Tok ja ntoc-
apu pa jun aldea chiriꞌ, xeꞌel-pe lajuj achiꞌaꞌ cꞌo lepra chiquij chucꞌulic, 
pero cꞌa naj i xepaꞌe-vi. 13  Jacꞌariꞌ xesiqꞌuin-pe riqꞌuin cuchukꞌaꞌ y xquiꞌij: 
¡Jesús, Tijonel, tapokonaj kavech riqꞌuin ri kayabil! xechaꞌ.

14 Tok ri Jesús xerutzꞌet, xuꞌij chique: Quixbin y teꞌicꞌutu-iviꞌ chiquivech 
ri sacerdotes israelitas. j Tok ebenak pa bey chiriꞌ, jariꞌ xqꞌuis-e ri lepra 
chiquij y xechꞌajchꞌojir can. 15 Jun chique ri lajuj achiꞌaꞌ, tok xutzꞌet chi 
xcꞌachoj riqꞌuin ri ruyabil, xtzolij-pe, y jani na nisiqꞌuin nuyaꞌ rukꞌij ri 
Dios. k 16  Rijaꞌ xxuque-ka, xuya-ka nicꞌaj-ruvech pan ulef chuvech ri Jesús, 
y numatioxij che. Ri achi reꞌ aj pa departamento Samaria. l 17 Chutzolic 
tzij ri Jesús xuꞌij: ¿Man lajuj ta ri xechꞌajchꞌojir-e riqꞌuin ri quiyabil? ¿Y ri 
belejeꞌ chic? 18  ¿Man jun chic más xtzolij-pe richin nuruyaꞌ rukꞌij ri Dios? 
¿Xaxe re jun achi man israelita ta re xtzolij-pe?

19 Jacꞌariꞌ xuꞌij che: Cacataj y cabin. Riqꞌuin ri xcukeꞌ acꞌuꞌx m riqꞌuin ri 
xin-ij-e chave, romariꞌ xacolotaj chuvech ri ayabil, xchaꞌ.

Ri ru-gobierno ri Ajaf Dios cꞌo chic 
(Mt. 24:23‑28, 36‑41)

20 Jacꞌa tok ri achiꞌaꞌ fariseos xquicꞌutuj che ri Jesús chi ajan xtuka ri 
tiempo tok ja ri Dios xtibano gobernar, ri Jesús quireꞌ xuꞌij chique: Ru-
gobierno ri Ajaf Dios, n man jun retal naꞌey chi nuka. 21 Man jun xtiyoꞌon 
rutzijol y xtuꞌij, ja cꞌo vaveꞌ, o ja cꞌo chilaꞌ, roma ru-gobierno ri Dios xa cꞌo 
chic chiꞌicojol, o xchaꞌ ri Jesús chique ri fariseos.

22  Jacꞌa chique ri ru-discípulos xuꞌij: Xterilaꞌ kꞌij p tok rix bala ta xtijoꞌ 
chi xtuka ta chic jun kꞌij achel re kꞌij re yincꞌo iviqꞌuin yin ri xitak-pe 
richin xinalex chiꞌicojol. Pero man xtitzꞌet ta chic. 23  Ecꞌo cꞌa xqueꞌin 
chive: Ja ri cꞌo vaveꞌ. Ja cꞌo chilaꞌ, xquechaꞌ chive. q Pero rix man cꞌa 
quixbe, ni man queꞌitzekleꞌej. 24 Roma can achel ri coyopaꞌ ri niyiqꞌuiyoꞌ, 
nikꞌalajin ri jucꞌan ruchiꞌ ri rocaj hasta ri jucꞌan chic ruchiꞌ, quiriꞌ yin 
ri xitak-pe richin xinalex chiꞌicojol tok xquipe chic jun bey, chiquivech 
conojel xquikꞌalajin-vi. r 25 Pero nicꞌatzin chi naꞌey na yikꞌax chupan qꞌuiy 
kꞌaxomal, s itzel xquitzꞌet coma ri vinak ri ecꞌo vacami. 26  Y achel xbanataj 

pa ru-tiempo ri Noé, t quiriꞌ mismo xtibanataj chupan ri kꞌij tok xquipe 
chic jun bey yin ri xitak-pe richin xinalex chiꞌicojol. 27 Roma pa ru-tiempo 
ri Noé, ri vinak ja pa ruviꞌ ri vaꞌin, ri kumuj yaꞌ, ri yecꞌuleꞌ y ri yequiyalaꞌ 
quimiꞌal pa cꞌulubic benak-vi ri cánima, cꞌa ja tok xuka ri kꞌij chi ri Noé 
xoc chupan ri arca, y xtiquer-pe ri camic job ri xqꞌuiso quichin conojel. 
28  Quiriꞌ mismo pa ru-tiempo ri Lot. Ri vinak ja pa ruviꞌ ri vaꞌin, ri kumuj 
yaꞌ, ri lokꞌoj, ri cꞌayij, ri banoj ticoꞌn y ri banoj tak jay benak-vi ri cánima. 
29 Jacꞌa ri kꞌij tok xel-pe ri Lot pa Sodoma, xka-pe kꞌakꞌ y azufre u chicaj 
pa ruviꞌ ri tinamit, y xuqꞌuis quikꞌij conojel ri xecanaj can chiriꞌ. 30 Quiriꞌ 
mismo xtibanataj chupan ri kꞌij tok yin ri xitak-pe richin xinalex chiꞌicojol 
xquinukꞌalajin. v

31 Ri kꞌij riꞌ, ri cꞌo-e pa terraza che ri racho, y ru-cosas xa ecꞌo can pa 
jay, man chic tika-pe ri pa jay richin yerelesaj-e. w Ri nisamaj pa juyuꞌ, 
man chic titzolij-pe chiracho chucꞌamic ri ruyoꞌon can pa jay. 32  Tuka 
chiꞌicꞌuꞌx ri xukꞌasaj rixayil ri Lot. x 33  Roma xa achique na ri nupokonaj 
rucꞌaslen chochꞌulef, man xtril ta ri cꞌaslen ri richin jumul. Jacꞌa ri man 
nupokonaj ta ri rucꞌaslen, can xtril-vi. y

34 Tivacꞌaxaj cꞌa ri nin-ij chive: Ri akꞌaꞌ tok xtibanataj riꞌ, ecaꞌiꞌ yever 
junan chuvech jun chꞌat; jun xtucꞌuax-e z y ri jun chic xtiyoꞌox can. 
35 Ecaꞌiꞌ ixokiꞌ junan yejocꞌon a chuvech caꞌ, jun xtucꞌuax-e y ri jun chic 
xtiyoꞌox can. 36  Ecaꞌiꞌ achiꞌaꞌ ri junan yesamaj pa juyuꞌ, jun xtucꞌuax-e y ri 
jun chic xtiyoꞌox can.

37 Jariꞌ tok ri discípulos xquicꞌutuj-apu che: Ajaf, ¿achique cꞌa lugar 
xtibanataj-vi ri quiriꞌ? Ri Jesús xuꞌij chique: Xa achique na lugar cꞌo-vi 
jun cuerpo caminak, chiriꞌ yeka-vi b ri cꞌuch, xchaꞌ.

Ri ejemplo pa ruviꞌ jun malcaꞌn-ixok y jun cꞌojoy quichin vinak

18  1 Jacꞌariꞌ tok ri Jesús xutzijoj cꞌa jun ejemplo chiquivech ri ru-
discípulos richin nucꞌut chiquivech chi nicꞌatzin chi jumul 

niquiꞌen orar c y man tiyamayoꞌ ri cánima. 2  Rijaꞌ xuꞌij chique: Pa jun 
tinamit xcꞌujeꞌ jun cꞌojoy quichin vinak ri man nuxiꞌij ta riꞌ chuvech ri 
Dios, y man jun cakaleꞌn ri vinak chuvech. 3  Y chupan ri tinamit riꞌ, cꞌo 
jun malcaꞌn-ixok ri ntel-ntoc riqꞌuin richin nucꞌutuj che chi tutoꞌ pa rukꞌaꞌ 
ri nibano oyoval che. 4 Y ri cꞌojoy quichin vinak, qꞌuiy kꞌij man nrojoꞌ 
ta yerucꞌojoj achel ri nicꞌutux che roma ri ixok. Pero cꞌo jun kꞌij quireꞌ 
xunojij: Yin masque man ninxiꞌij ta viꞌ chuvech ri Dios, nis-ta man jun 
cakaleꞌn ri vinak chinuvech, 5 pero roma ri ixok reꞌ ntel-ntoc d viqꞌuin, 

más utz quencꞌojoj na achel nuꞌij ri ley, man cꞌate roma ri jumul nuka 
vaveꞌ xa xtikꞌax nucꞌuꞌx pa rukꞌaꞌ. Quiriꞌ ri ejemplo xutzijoj ri Jesús.

6  Jariꞌ tok ri Ajaf Jesús xuꞌij: Tivacꞌaxaj ri xuꞌij ri cꞌojoy quichin vinak 
ri man pa ruchojmil ta nicꞌojon. 7 Más quiriꞌ xtuꞌon ri Dios chiquitoꞌic 
ri eruchaꞌon chic, ri chi chakꞌaꞌ chi pakꞌij niquiꞌen orar. Man cꞌarunaj 
ta xtuya-pe ri niquicꞌutuj che. 8  Nin-ij cꞌa chive chi ri Dios chaꞌanin e 
xquerucꞌojoj y pa ruchojmil xtuꞌon pa qui-cuenta. Jacꞌa tok yin ri xitak-pe 
richin xinalex chiꞌicojol xquipe chic jun bey, ¿cꞌa ecꞌo cami vinak ri cꞌa 
cukul na quicꞌuꞌx riqꞌuin ri Dios? xchaꞌ ri Jesús.

Ri ejemplo pa ruviꞌ jun fariseo y jun cꞌuluy impuesto
9 Jacꞌariꞌ tok ri Jesús xutzijoj jun ejemplo chique ri vinak ri niquina-ka-quiꞌ 

chi can choj ri quicꞌaslen, f y man jun cakaleꞌn niquiꞌen chique chꞌakaꞌ chic. 
Rijaꞌ quireꞌ xuꞌij: 10 Ecꞌo caꞌiꞌ achiꞌaꞌ xebe pa racho ri Dios richin xequibanaꞌ 
orar. Jun fariseo, y ri jun chic, cꞌuluy impuesto. 11 Ri fariseo paꞌel nuꞌon orar, y 
ri ru-oración ri nuꞌon xa richin ruyon nuya-ka rukꞌij, y quireꞌ cꞌa nuꞌij: Matiox 
ninyaꞌ chave, Nataꞌ Dios, roma yin man yin junan ta quiqꞌuin ri ebanoy elakꞌ, 
nis-ta quiqꞌuin ri man choj ta yequibanalaꞌ, y nis-ta quiqꞌuin ri niquicꞌamala-
ka-quiꞌ quiqꞌuin ri mana-ta achok riqꞌuin ecꞌulan-vi, ni man yin junan ta 
riqꞌuin la jun cꞌuluy impuesto laꞌ. 12 Yin caꞌiꞌ kꞌij nin-en cochꞌon vayijal pa jun 
semana, y ronojel ri ninchꞌec, ninvelesaj diezmo riqꞌuin richin ninyaꞌ chave 
rat. Quiriꞌ nuꞌij ri fariseo pa ru-oración. 13 Jacꞌa ri cꞌuluy impuesto, cꞌa naj 
xpaꞌe-vi-apu richin nuꞌon orar. Rijaꞌ nis-ta nrojoꞌ nuyec ri ruvech chicaj y can 
nutinilaꞌ rorucꞌuꞌx, y quireꞌ nuꞌij: Dios, tapokonaj nuvech, roma xa yin jun aj-
mac chavech, nichaꞌ pa ru-oración. 14 Can kitzij nin-ij chive chi ri achi cꞌuluy 
impuesto man jun rumac rakalen xtzolij chiracho. Jacꞌa ri achi fariseo man 
quiriꞌ ta. Roma xa achique na ri nunaꞌ chi can cꞌo rukꞌij, xa xtikases rukꞌij. g 
Jacꞌa ri nukasaj-riꞌ, xtiꞌan che chi can cꞌo rukꞌij, h xchaꞌ ri Jesús.

Ri Jesús nucꞌutuj ru-favor ri Dios pa quiviꞌ ri acꞌolaꞌ 
(Mt. 19:13‑15; Mr. 10:13‑16)

15 Ja jun ri acꞌolaꞌ yecꞌamer-pe riqꞌuin ri Jesús richin nuyaꞌ rukꞌaꞌ pa 
quiviꞌ. Tok ri discípulos xquitzꞌet riꞌ, xquiꞌij chique ri vinak chi man chic 
quequiqꞌuen-pe. 16  Jacꞌa ri Jesús xeroyoj-apu ri discípulos riqꞌuin, y xuꞌij 
chique: Tiyaꞌ lugar chique ri acꞌolaꞌ chi yepe viqꞌuin yin, y man queꞌikꞌat. 
Roma ri xqueꞌoc pa rukꞌaꞌ ri Dios richin yeruꞌon gobernar, ja ri yebano 
che ri cánima achel cánima ri acꞌolaꞌ. 17 Can kitzij nin-ij chive, ri man 
nuꞌon ta achel ránima jun acꞌual richin nucꞌul pa ránima ru-gobierno ri 
Dios, man ntoc ta chiquicojol ri yeꞌan gobernar roma rijaꞌ, xchaꞌ.

Jun achi nitakchiꞌin pa quiviꞌ ri vinak nichꞌo riqꞌuin ri Jesús 
(Mt. 19:16‑30; Mr. 10:17‑31)

18  Cꞌo cꞌa jun achi nitakchiꞌin pa quiviꞌ ri vinak ri quireꞌ xucꞌutuj che 
ri Jesús: Tijonel, ¿achique nicꞌatzin chi nin-en yin richin quiriꞌ cꞌo nukꞌaꞌ 
che ri utzulaj cꞌaslen ri richin jumul? xchaꞌ che.

19 Jacꞌa ri Jesús xuꞌij che: ¿Achique roma rat naꞌij chi yin utz? Man jun 
utz, xaxe ri Dios. 20 Rat aveteman ruchojmil ri mandamientos. Chiriꞌ nuꞌij: 
Man tacꞌamala-ka-aviꞌ riqꞌuin jun ri mana-ta achok riqꞌuin rat cꞌulan-vi; 
man cacamisan; man catelakꞌ; man tatzꞌuc tzij; tayaꞌ quikꞌij ri ate-atataꞌ, i 
xchaꞌ.

21 Ronojel ri naꞌij, yin cꞌa yin acꞌual na chiriꞌ nubanon-pe, y cꞌa quiriꞌ na 
vacami, xchaꞌ ri achi che ri Jesús.

22  Ri Jesús tok xracꞌaxaj quiriꞌ, xuꞌij che: Cꞌa cꞌo chic jun man abanon 
ta. Tacꞌayij ronojel ri achajin y ri rajil tajachaꞌ chiquivech ri man jun 
oc quichajin, y xticꞌujeꞌ abeyomal chilaꞌ chicaj. j Cꞌajariꞌ catampe, 
quinatzekleꞌej, xchaꞌ che.

23  Tok ri achi xracꞌaxaj ri xuꞌij ri Jesús, jani na xbison, roma rijaꞌ jun 
nimalaj beyon. 24 Tok ri Jesús xutzꞌet chi xpe bis pa ránima, quireꞌ xuꞌij: 
Ri cꞌo quibeyomal, k cꞌayef chi yeꞌoc chiquicojol ri yeꞌan gobernar roma ri 
Dios. 25 Más man cꞌayef ta chi nikꞌax jun chicop camello pa chꞌuti rujulil 
jun bak richin tꞌisoꞌn, que chuvech ntoc jun beyon chiquicojol ri yeꞌan 
gobernar roma ri Dios, xchaꞌ ri Jesús.

26  Jacꞌa ri yeꞌacꞌaxan-apu richin ri Jesús, quireꞌ niquibilaꞌ: Si kitzij achel 
ri nuꞌij, man jun xticolotaj, yechaꞌ.

27 Jacꞌa ri Jesús xuꞌij chique: Ri manak cheꞌel nibanataj pa quivech ri 
vinak, chuvech ri Dios cꞌo cheꞌel nibanataj, l xchaꞌ chique.

28  Jacꞌariꞌ tok ri Pedro xuꞌij-apu: Tatzꞌetaꞌ cꞌa, roj kayoꞌon can ronojel ri 
cꞌo kiqꞌuin richin rat katzekleꞌen, xchaꞌ.

29 Y ri Jesús xuꞌij chique: Nis-ta jun chique ri ruyoꞌon can racho, rute-
rutataꞌ, ruchakꞌ, runimal, rixayil o ralcꞌuaꞌl, roma ru-gobierno ri Dios, 30 ri 
man ta xtucꞌul más jani na qꞌuiy m chupan ri tiempo reꞌ, y chupan ri jun 
chic tiempo ri petenak chikavech apu, xtucꞌul ri cꞌaslen ri richin jumul, 
xchaꞌ.

Ri Jesús nuꞌij chic jun bey chi xticamises 
(Mt. 20:17‑19; Mr. 10:32‑34)

31 Jacꞌariꞌ xerucꞌuaj-e quiyon ri doce ru-discípulos jucꞌan y quireꞌ xuꞌij 
chique: Rix iveteman chi pa tinamit Jerusalem roj jotol-vi-e, y chiriꞌ 

xquebanataj-vi ronojel ri quitzꞌiban can ri profetas n chi nibanataj viqꞌuin 
yin ri xitak-pe richin xinalex chiꞌicojol. 32  Xquijach o pa quikꞌaꞌ vinak man 
israelitas ta, xtitzeꞌes nuvech, xquiyoꞌox chi qꞌuix, xquichubex, 33  y tok yin 
quichꞌeyon chic, xquinquicamisaj. Pero chi rox kꞌij, xquicꞌastaj-pe, xchaꞌ ri 
Jesús.

34 Jacꞌa ri discípulos man jubaꞌ (xkꞌax, xnoꞌ) chiquivech ri cꞌa ja oc xuꞌij-
ka ri Jesús chique. Roma xa can evan-vi chiquivech.

Ri Jesús nuꞌon che jun achi aj-Jericó chi nitzuꞌun chic 
(Mt. 20:29‑34; Mr. 10:46‑52)

35 Tok ri Jesús ja ntoc-apu pa tinamit Jericó, chiriꞌ chuchiꞌ bey tzꞌuyul jun 
achi man nitzuꞌun ta nuꞌon limosna. 36 Jacꞌa tok ri achi riꞌ xracꞌaxaj chi qꞌuiy 
vinak yekꞌax chiriꞌ, rijaꞌ xucꞌutuj achique ri najin. 37 Y ri ecꞌo chiriꞌ xquiꞌij che 
chi ja ri Jesús aj-Nazaret ri nikꞌax chiriꞌ. 38 Jacꞌariꞌ tok ri achi riqꞌuin ruchukꞌaꞌ 
xuꞌij: ¡Jesús, rat ri rat riy-rumam can ri rey David, tapokonaj nuvech! xchaꞌ.

39 Jacꞌa ri enabeynak chuvech ri Jesús, xquichꞌolij richin titane-ka. Pero 
rijaꞌ xa más cof xchꞌo-pe y xuꞌij: ¡Rat ri rat riy-rumam can ri rey David, 
tapokonaj nuvech! xchaꞌ.

40 Xpaꞌe-ka ri Jesús, xuꞌij chi ticꞌamer-pe ri achi chuvech. Tok cꞌo chic 
apu ri achi, ri Jesús xucꞌutuj che: 41 ¿Achique najoꞌ chi nin-en chave? Ri 
achi xuꞌij: Ajaf, yin ninjoꞌ yitzuꞌun chic jun bey, xchaꞌ.

42  Y ri Jesús xuꞌij che: Catzuꞌun chic cꞌa. Rat roma nanimaj p chi 
yacꞌachoj, romariꞌ xatzuꞌun chic, xchaꞌ che.

43  Jacꞌariꞌ xtzuꞌun chic jun bey ri achi, q y nuyalaꞌ rukꞌij ri Dios r benak 
chirij ri Jesús. Conojel cꞌa ri xetzꞌeto ri xbanataj, niquiyalaꞌ rukꞌij ri Dios.

Ri Jesús y ri Zaqueo

19  1 Tok ocunak chic apu ri Jesús pa tinamit Jericó, s rijaꞌ ja nikꞌax-e 
chiriꞌ benak. 2  Chiriꞌ pa tinamit cꞌo jun achi beyon rubinan 

Zaqueo, jun ucꞌuay quibey ri cꞌuluy tak impuestos. 3  Rijaꞌ can nutij rukꞌij 
nrojoꞌ nutzꞌet-e ri Jesús, pero man nitiquer ta, roma eqꞌuiy vinak, y rijaꞌ 
xa coꞌol oc rupalen. 4 Romariꞌ junanin xnabeyaj-e, xjoteꞌ chukꞌaꞌ jun cheꞌ 
sicómoro, richin nitiquer nutzꞌet-e ri Jesús, roma ja ri chiriꞌ nikꞌax-vi-e. 
5 Jacꞌa tok nikꞌax ri Jesús chiriꞌ chuxeꞌ ri cheꞌ, rijaꞌ xtzuꞌun-e chukꞌaꞌ, 
xutzꞌet-e ri Zaqueo, y xuꞌij-e che: Zaqueo, caka-pe chiriꞌ chaꞌanin, roma 
vacami nicꞌatzin yinuxlan chiꞌavacho, t xchaꞌ.

6  Junanin cꞌa xka-pe ri Zaqueo chukꞌaꞌ ri cheꞌ, y niquicot xucꞌul ruvech 
ri Jesús chiracho. 7 Tok ri vinak xquitzꞌet reꞌ, conojel yejasloj-apu chirij ri 

Jesús, y niquibilaꞌ chi xa chiracho jun achi aj-mac xcꞌuje-vi-ka. u 8  Xpaꞌeꞌ 
cꞌa ri Zaqueo, xuꞌij che ri Ajaf: Ajaf, vacami nicꞌaj che ri nubeyomal 
ninjach chiquivech ri man jun oc quichajin. Y ri xkꞌax ruviꞌ ri impuesto 
ri xincꞌutuj chique, cajcaj ruqꞌuexel xtintzolij chique chuvech ri ajani 
velekꞌan, v xchaꞌ.

9 Y ri Jesús xuꞌij che: Vacami xril kꞌij chi ri ecꞌo chupan ri jay reꞌ 
yecolotaj, xchaꞌ. Roma ja jun rat Zaqueo, rat jun chique ri eriy-rumam ri 
Abraham. w 10 Roma yin ri xitak-pe richin xinalex chiꞌicojol, xipe richin 
yencanoj y yencol ri esatznak, x xchaꞌ ri Jesús.

Jun ejemplo pa quiviꞌ lajuj samajelaꞌ ri xjach 
can méra pa quikꞌaꞌ roma ri cajaf

11 Tok ri vinak quicꞌaxan chic ka ronojel ri xuꞌij ri Jesús, rijeꞌ xquinojij 
chi xe xtoc-apu ri pa tinamit Jerusalem, jariꞌ nitiquer-e ru-gobierno ri 
Dios pa quiviꞌ. y Y roma quiriꞌ niquinojij, y roma xa nakaj chic ecꞌo-vi che 
ri Jerusalem, romariꞌ ri Jesús xutzijoj jun ejemplo chique. 12  Rijaꞌ quireꞌ 
xuꞌij: Cꞌo jun achi cꞌo rukꞌij xbe pa jun rochꞌulef naj, richin nijach-pe 
autoridad pa rukꞌaꞌ richin ntoc-pe rey, cꞌajariꞌ nitzolij-pe. 13  Pero naꞌey 
chi xbe, xeroyoj lajuj rusamajelaꞌ y chiquijununal xuyaꞌ can méra pa 
quikꞌaꞌ ri achel nuchꞌec jun samajinel oxiꞌ icꞌ, y xuꞌij can chique: Tisamajij 
ri méra reꞌ, cꞌa ja tok xquitzolij-pe yin, xchaꞌ can. 14 Jacꞌa ri ruvinak xa 
itzel niquitzꞌet ri achi cꞌo rukꞌij, romariꞌ tok benak chic, rijeꞌ xequichaꞌ 
achiꞌaꞌ richin xequitak-e chirij, richin xbequiꞌij: Roj man nikajoꞌ ta z chi ri 
achi reꞌ ntoc rey pa kaviꞌ. Quiriꞌ xquiꞌij ri etakon-e. 15 Pero tok ri achi rey 
chic chiriꞌ, jariꞌ xtzolij-pe, y xutak cꞌa coyoxic ri rusamajelaꞌ ri ruyoꞌon 
can méra pa quikꞌaꞌ, richin nrojoꞌ nretemaj achique chi chꞌacoj xquiꞌen 
chiquijununal. 16  Xpe ri naꞌey samajinel y quireꞌ xuꞌij: Ajaf, ri améra ri 
ayoꞌon can pa nukꞌaꞌ, xuchꞌec chic lajuj pa ruviꞌ, xchaꞌ. 17 Jacꞌariꞌ tok ri rey 
xuꞌij che: Can utz ri xaꞌan, utzulaj samajinel. Rat roma utz rusamajisic 
xaꞌan ri jubaꞌ méra xinyaꞌ can pan akꞌaꞌ, vacami yatinyaꞌ pa ruviꞌ lajuj 
tinamit richin naꞌan gobernar pa quiviꞌ, a xchaꞌ ri rey. 18  Xpe ri rucaꞌn 
samajinel, xuꞌij: Ajaf, ri améra ri ayoꞌon can pa nukꞌaꞌ, xuchꞌec chic voꞌoꞌ 
pa ruviꞌ, xchaꞌ. 19 Jacꞌariꞌ tok ri rey xuꞌij che: Ja jun rat yatinyaꞌ chi naꞌan 
gobernar, y pa quiviꞌ voꞌoꞌ tinamit yatinya-vi, xchaꞌ che. 20 Xpe chic cꞌa 
jun samajinel, xuꞌij: Ajaf, jareꞌ ri méra ri ayoꞌon can pa nukꞌaꞌ. Yin xinyec 
ri améra pa jun páya. 21 Roma ninxiꞌij-viꞌ b chavech. Roma rat man jun 
asamajinel napokonaj ruvech, najoꞌ nacꞌul rajil samaj ri mana-ta rat rat 
banayon, y najoꞌ nacꞌol ruvech ticoꞌn ri mana-ta rat rat tiquiyon-ka, xchaꞌ. 

 San Lucas 19

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



202

 

c 19:22 2 S. 1:16; Job 15:6; Mt. 12:37; Tit. 3:11. d 19:26 Mt. 13:12; 25:29; Mr. 4:25; 
Lc. 8:18. e 19:28 Mr. 10:32; Lc. 9:51. f 19:31 Sal. 50:10-12. g 19:35 2 R. 9:13. 
h 19:35 Zac. 9:9; Jn. 12:14. 

22  Jacꞌa ri rey xuꞌij che: Rat xa rat jun itzel samajinel. Ja mismo ri atzij 
xtincusaj chavij c richin nincꞌut chavech achique ri amac. Rat naꞌij chi yin 
man jun nusamajinel ninpokonaj ruvech, y ninjoꞌ nincꞌul rajil samaj ri 
mana-ta yin yin banayon, y ninjoꞌ nincꞌol ruvech ticoꞌn ri mana-ta yin yin 
tiquiyon-ka. 23  Si rat quiriꞌ naꞌij, ¿achique roma man xayaꞌ ta ri numéra 
pa banco? Richin quiriꞌ ri xitzolij-pe vacami, ja ta xincꞌul ri numéra y ri 
ajani ruchꞌacon-pe, xchaꞌ. 24 Jacꞌariꞌ xuꞌij chique ri ecꞌo chiriꞌ: Ticꞌamaꞌ can 
la méra che, y tiyaꞌ che ri nusamajinel ri cꞌo chic lajuj riqꞌuin. 25 Jacꞌa rijeꞌ 
xquiꞌij: Ajaf, pero laꞌ cꞌo chic lajuj riqꞌuin, xechaꞌ. 26  Pero yin nin-ij chi 
conojel ri utz rusamajisic niquiꞌen che ri yoꞌon can pa quikꞌaꞌ, xtiquicꞌul 
más. Jacꞌa ri man niquisamajij ta ri jubaꞌ yoꞌon can pa quikꞌaꞌ, hasta ri 
jubaꞌ cꞌo quiqꞌuin xteleses chique. d 27 Pero ri itzel yinquitzꞌet y man xcajoꞌ 
ta chi yin xinoc rey pa quiviꞌ, queꞌicꞌama-pe, y chinuvech queꞌicamisaj-vi, 
xchaꞌ ri rey. Quiriꞌ ri ejemplo ri xuꞌij ri Jesús.

Ri nimalaj rucꞌulic ri Jesús pa tinamit Jerusalem 
(Mt. 21:1‑11; Mr. 11:1‑11; Jn. 12:12‑19)

28  Tok ri Jesús xtaneꞌ chubixic ri chꞌabel reꞌ, (xutzꞌom, xuchop) chic e 
bey richin nijote-e pa tinamit Jerusalem, e y ja rijaꞌ kꞌaxnak-e chiquivech 
ri ebenak riqꞌuin. 29 Jacꞌa tok nakaj chic cꞌo-vi-apu chique ri caꞌiꞌ aldea 
Betfagé y Betania ri achique lugar cꞌo-vi ri juyuꞌ rubinan Olivos, ri Jesús 
xerutak-apu caꞌiꞌ ru-discípulos chiriꞌ, 30 y quireꞌ xuꞌij-e chique: Quixbin-
apu chupan la aldea laꞌ, y xa can xe xquixoc-apu, chiriꞌ nivil jun alaj 
burro ximil, ri cꞌa man jani (tichꞌoqueꞌ, titzꞌuyeꞌ) jun vinak chirij. Tisolo-
pe y ticꞌama-pe chuve. 31 Si cꞌo jun xtiꞌin-pe chive chi achique roma 
nisol-pe ri alaj burro, rix quireꞌ tiꞌij che: Nicꞌatzin che ri Ajaf, f quixchaꞌ 
can.

32  Xebe cꞌa ri caꞌiꞌ discípulos ri xetak-e, y can xquil-vi ri achel bin-e 
chique roma ri Jesús. 33  Ja niquisol ri alaj burro chiriꞌ, tok ri erajaf xquiꞌij-
pe: ¿Achique roma nisol ri chꞌuti avaj? xecha-pe.

34 Y rijeꞌ xquiꞌij-apu: Roma ri Ajaf nicꞌatzin che, xechaꞌ.
35 Jacꞌariꞌ xquiqꞌuen-pe ri chꞌuti avaj che ri Jesús. Tok quiyoꞌon chic 

e jujun quitziak g chirij ri alaj burro, xquiya-e ri Jesús chirij. h 36  Jacꞌa 
ri vinak niquiriqꞌuila-ka jujun quitziak pa rubey ri Jesús, y quiriꞌ 
niquibanalaꞌ ebenak. 37 Tok nakaj chic ecꞌo-vi che ri xulan ruvech bey 
richin ri juyuꞌ Olivos, conojel tzekleꞌey richin ri Jesús jani na yequicot 
xetiquer-pe chi riqꞌuin cuchukꞌaꞌ niquiyaꞌ rukꞌij ri Dios roma ronojel ri 
nimalaj tak milagros ri quitzꞌeton riqꞌuin ri Jesús. 38  Rijeꞌ niquibilaꞌ: 

¡Nimalaj favor cꞌo pa ruviꞌ ri Rey re petenak pa rubiꞌ ri Ajaf. i Chilaꞌ chicaj 
chojmirisan chic ri uxlanen richin ri kánima. Y nimalaj rukꞌij nucꞌul ri 
Dios chiriꞌ! j yechaꞌ.

39 Chiquicojol ri ebenak chirij ri Jesús, ecꞌo jujun achiꞌaꞌ fariseos 
ri quireꞌ xquiꞌij-apu che: Tijonel, taꞌij chique la tzekleꞌey avichin chi 
quetane-ka, xecha-apu che.

40 Jacꞌa ri Jesús xuꞌij chique: Si rijeꞌ yetane-ka, xa ja ri abaj xquechꞌo-
pe k richin niquiyaꞌ nukꞌij, xchaꞌ.

41 Y tok ri Jesús cꞌo chic apu nakaj che ri tinamit Jerusalem, xrokꞌej 
ruvech tok xutzꞌet, l 42  y xuꞌij: ¡Oh aj-Jerusalem! Ja jun ta cꞌa rix, masque 
cꞌa ja ta ri kꞌij reꞌ nivetemaj achique nuqꞌuen-pe pan ivánima ri uxlanen 
ruchojmirisan ri Dios chiꞌicojol riqꞌuin rijaꞌ. Pero vacami xa evan 
chivech. 43  Roma xa xqueꞌuka kꞌij cꞌayef pan iviꞌ, tok ri vinak coyoval 
chive xtiquitzꞌapij rij ri itinamit riqꞌuin jun chic muro, y xa xquixquiyaꞌ 
pa nicꞌaj. Xquixquilatzꞌatzꞌej m richin manak chic cheꞌel xquixenimaj-e. 
44 (Xtiquivulaj, xtiquivulij) ri itinamit, y ja jun rix xquixquitorij pan 
ulef. n Man jun abaj xtiquiyaꞌ can pa ruviꞌ jun chic abaj. Quiriꞌ xtibanataj 
iviqꞌuin roma man xijoꞌ ta xivetemaj chi ja ri Dios ri xuka yan iviqꞌuin 
chiꞌitoꞌic, xchaꞌ.

Ri Jesús yerokotaj-pe ri quibanon cꞌayibel che racho ri Dios 
(Mt. 21:12‑17; Mr. 11:15‑19; Jn. 2:13‑22)

45 Tok ri Jesús xoc-apu pa racho ri Dios, (xutzꞌom, xuchop) pe cokotaxic 
ri yecꞌayin y ri yelokꞌon chiriꞌ, 46  y xuꞌij chique: Chupan ri tzꞌiban can, 
ri Dios nuꞌij: Ri vacho, jay richin oración. Jacꞌa rix xa quijul elekꞌomaꞌ 
ibanon che, o xchaꞌ.

47 Ri Jesús kꞌij-kꞌij yerutijoj ri niquimol-quiꞌ chiriꞌ pa racho ri Dios. Pero 
ri nimaꞌk tak quikꞌij sacerdotes israelitas y ri achiꞌaꞌ qꞌuiy queteman chirij 
ri ley y ri israelitas cꞌo quikꞌij, niquicanolaꞌ achique ta niquiꞌen richin 
niquicamisaj. p 48  Pero man niquil ta achique niquiꞌen che, roma ri tinamit 
benak cánima riqꞌuin ri nuꞌij ri Jesús chique.

Ecꞌo yecꞌutun che ri Jesús chi achique biyon che chi yerubanalaꞌ ri 
najin riqꞌuin 

(Mt. 21:23‑27; Mr. 11:27‑33)

20  1 Jun chique ri kꞌij tok ri Jesús ja yerutijoj ri vinak pa racho ri 
Dios, y ja nutzijoj ri utzulaj chꞌabel ri nuꞌij achique ruchojmil 

yecolotaj, jariꞌ tok xeꞌeka ri nimaꞌk tak quikꞌij sacerdotes israelitas, 

ri achiꞌaꞌ qꞌuiy queteman chirij ri ley, y ri nimaꞌk quijunaꞌ achiꞌaꞌ cꞌo 
quikꞌij riqꞌuin. 2  Rijeꞌ quireꞌ xquiꞌij che: Taꞌij chike: ¿Achique akꞌaꞌ rat chi 
yeꞌabanalaꞌ ronojel ri yatajin riqꞌuin? Y, ¿achique x-in chave chi quireꞌ 
queꞌabanalaꞌ? q xechaꞌ che.

3  Ri Jesús xuꞌij chique: Quiriꞌ mismo yin, cꞌo jun ninjoꞌ nincꞌutuj chive. 
Tiꞌij-pe chuve: 4 Tok ri Juan xeruꞌon bautizar ri vinak, ¿Dios cami biyon-
pe che, o xa vinak? xchaꞌ.

5 Jacꞌa rijeꞌ niquichokꞌomayilaꞌ chiquivech y niquiꞌij: Si xtikaꞌij chi ri 
Juan ja ri Dios takayon-pe, ri Jesús xtuꞌij chike chi achique roma man 
xkanimaj ta. 6  Jacꞌa si xtikaꞌij chi xa vinak xeꞌin che ri Juan, chi jun 
tinamit nkojquicꞌak che abaj, roma chiquivech rijeꞌ, ri Juan can profeta 
vi. r

7 Jacꞌariꞌ xquiꞌij-apu che ri Jesús chi man queteman ta achique x-in che 
ri Juan chi querubanaꞌ bautizar ri vinak.

8  Y ri Jesús xuꞌij chique: Quiriꞌ mismo xtin-en yin, man xtin-ij ta chive 
ri achok riqꞌuin petenak-vi chi cꞌo nukꞌaꞌ chi yenbanalaꞌ quireꞌ, s xchaꞌ.

Ri ejemplo chiquij ri itzel tak achiꞌaꞌ ri yesamajin ruvech jun juyuꞌ 
(Mt. 21:33‑44; Mr. 12:1‑11)

9 Jacꞌariꞌ tok ri Jesús quireꞌ jun ejemplo xutzꞌuc rutzijosic chiquivech 
conojel: Cꞌo jun achi xutic uva chuvech ri rujuyuꞌ, xuyaꞌ cꞌa can pa (kꞌuch, 
cuchubal) chique achiꞌaꞌ ri xquesamajin ruvech y xbe layoj tiempo pa 
jun chic lugar. 10 Tok xril rukꞌijul, ri rajaf ri juyuꞌ xutak-e jun rusamajinel 
quiqꞌuin ri yesamajin ruvech ri juyuꞌ richin cꞌo che ri uva niquiya-pe che. 
Pero rijeꞌ xa xquichꞌey-pe ri samajinel t y man jun ruvech ri uva xquiya-
pe che. 11 Ri rajaf ri juyuꞌ xutak chic jun samajinel quiqꞌuin, pero ri 
yesamajin ruvech ri juyuꞌ, xa juyeꞌ ruvech xquiꞌen y xquichꞌey-pe y man 
jun ruvech ri uva xquiya-pe che. 12  Ri rajaf ri juyuꞌ xutak chic e jun rox 
samajinel, pero ja jun ri samajinel riꞌ socotajnak xcokotaj-pe. u

13  Jacꞌariꞌ tok ri rajaf ri juyuꞌ quireꞌ xunojij: ¿Achique nin-en vacami? 
Nintak na cꞌa e ri nucꞌajol v ri can ninjoꞌ; riqꞌuin jubaꞌ tok xtiquitzꞌet chi 
ja ri nucꞌajol ri xteka quiqꞌuin, xqueniman chuvech, xcha-ka pa ránima. 
14 Jacꞌa ri yesamajin ruvech ri juyuꞌ, tok xquitzꞌet chi ja rucꞌajol rajaf ri 
juyuꞌ ri xeka quiqꞌuin, layoj xenojin pa ruviꞌ ri achique xtiquiꞌen, y xquiꞌij: 
Jareꞌ ntoc can rajaf w ri juyuꞌ reꞌ. Quireꞌ quixampe, kacamisaj, richin quiriꞌ 
pa kakꞌaꞌ roj nicꞌuje-vi can ri juyuꞌ, xechaꞌ. 15 Xquelesaj cꞌa pe rucꞌajol rajaf 
ri juyuꞌ chiriꞌ chupan ri juyuꞌ ri tiquil-vi ri uva y xquicamisaj. x Jacꞌariꞌ 
tok ri Jesús xuꞌij: ¿Achique cami xtuꞌon rajaf ri juyuꞌ chique ri achiꞌaꞌ 

riꞌ? 16  Rijaꞌ xtipe y xquerucamisaj, y ri juyuꞌ xtuyaꞌ chic can pa (kꞌuch, 
cuchubal) chique chꞌakaꞌ samajelaꞌ, xchaꞌ ri Jesús. Tok rijeꞌ xquicꞌaxaj 
ronojel reꞌ, xquiꞌij: ¡Man ta xtrojoꞌ Dios chi quiriꞌ nibanataj! xechaꞌ.

17 Jacꞌa ri Jesús xerutzꞌet conojel, y xuꞌij: Tiꞌij na cꞌa chuve achique 
ruchojmil ri ruchꞌabel ri Dios ri tzꞌiban can ri nuꞌij:

Ri abaj ri man jubaꞌ xcajoꞌ xquicusaj ri banoy tak jay,
Xa jariꞌ xcꞌatzin richin ruchukꞌaꞌ ruxiquiniꞌl ri jay. y

18  Xa achique na jun xtitzak pa ruviꞌ ri abaj reꞌ, xtimulumuꞌ chuvech. z 
Jacꞌa ri achok chirij xtika-vi, nichiquichoꞌ chuxeꞌ, a xchaꞌ ri Jesús.

Nicꞌutux che ri Jesús si utz o man utz ta nitoj ri impuesto 
(Mt. 21:45, 46; 22:15‑22; Mr. 12:12‑17)

19 Ri nimaꞌk tak quikꞌij sacerdotes israelitas, y ri achiꞌaꞌ qꞌuiy queteman 
chirij ri ley, ja hora riꞌ xcajoꞌ xjel quikꞌaꞌ chirij ri Jesús, roma xquinaꞌej 
chi xa chiquij rijeꞌ nichꞌo-vi ri ejemplo ri xutzijoj. Pero xa niquixiꞌij-quiꞌ 
chiquivech ri tinamit. 20 Roma cꞌa riꞌ, ecꞌo xequitak-pe ri niquibananej-
apu chuvech ri Jesús chi can echojmilaj tak achiꞌaꞌ, pero xaxe richin 
niquiya-apu pa cuenta ri Jesús. Roma nicajoꞌ chi can ta nika pa quikꞌaꞌ 
riqꞌuin ri yerubilaꞌ, richin quiriꞌ niquijach pa rukꞌaꞌ ri achi cꞌo rukꞌaꞌ 
richin nuꞌon gobernar. 21 Ri xetak-apu riqꞌuin ri Jesús, xquicꞌutuj che: 
Tijonel, roj keteman chi rat pa ruchojmil yatzijon y pa ruchojmil yeꞌatijoj 
ri vinak. Y man naꞌan ta chi jun vinak más cꞌo rukꞌij que chuvech jun 
chic, xa pa ruchojmil nacꞌut rubey ri Dios. 22  Taꞌij cꞌa chike: Ri impuesto ri 
nuꞌij ri rey César chi tikatojoꞌ, ¿nuyaꞌ cami lugar ru-ley ri Dios chi nikatoj, 
o xa manak? xechaꞌ che.

23 Jacꞌa ri Jesús reteman chi xa itzel tak noꞌoj cꞌo pa cánima chirij. 
Romariꞌ xuꞌij chique: ¿Achique roma nitij ikꞌij chuvij chi nijoꞌ yika pan ikꞌaꞌ? 
24 Ticꞌutu-pe jun méra chinuvech, xchaꞌ. Jacꞌariꞌ xucꞌutuj chique: ¿Achok 
ruvech y achok rubiꞌ re cꞌo chuvech? xchaꞌ. Richin ri rey César, xechaꞌ che.

25 Y ri Jesús xuꞌij cꞌa chique: Tiyaꞌ che ri César ri can richin vi ri César 
y tiyaꞌ che ri Dios ri can richin vi ri Dios, xchaꞌ.

26  Y man jun chꞌabel xquil ri man ta pa ruchojmil xuꞌij ri Jesús 
chiquivech. Can achique na xquinaꞌ xquicꞌaxaj ri xuꞌij, romariꞌ man chic 
xechꞌo ta apu.

Ri animaꞌiꞌ can xquecꞌastaj-vi 
(Mt. 22:23‑33; Mr. 12:18‑27)

27 Ecꞌo cꞌa jujun achiꞌaꞌ saduceos xeꞌechꞌo riqꞌuin ri Jesús. Ri saduceos 
man niquinimaj ta chi ri animaꞌiꞌ xquecꞌastaj chic, b y romariꞌ quireꞌ cꞌa 

xquicꞌutuj che ri Jesús: 28  Tijonel, ri Moisés quireꞌ rutzꞌiban can chike: Jun 
achi tok cꞌo jun ruchakꞌ o runimal (nicom, niquen) e, nicꞌatzin chi rijaꞌ 
nicꞌuleꞌ riqꞌuin ri ixok xmalcanij can, si ri ixok manak ral xcꞌujeꞌ, richin 
nicꞌujeꞌ ral ri xa pa rubiꞌ ri ámna niyoꞌox-vi-ka. c 29 Quiriꞌ xbanataj jun bey 
quiqꞌuin vukuꞌ achiꞌaꞌ quichakꞌ-quinimal quiꞌ. Ri naꞌey xcꞌuleꞌ, pero (xcom, 
xquen) e, y man jun ralcꞌuaꞌl xcꞌujeꞌ. 30 Ri rucaꞌn achi xcꞌuleꞌ riqꞌuin ri 
malcaꞌn-ixok, pero xa (xcom, xquen) e, y man jun ralcꞌuaꞌl xcꞌujeꞌ. 31 Xpe ri 
rox achi xcꞌuleꞌ riqꞌuin ri malcaꞌn-ixok, y xa achel xquiꞌen-e ri ecaꞌiꞌ naꞌey, 
quiriꞌ mismo xuꞌon-e rijaꞌ. Chi vukuꞌ achiꞌaꞌ quiriꞌ xquiꞌen-e, y man jun 
xcꞌujeꞌ ralcꞌuaꞌl riqꞌuin ri ixok. 32  Y pa ruqꞌuisbel (xcom, xquen) e ri ixok.

33  Rat naꞌij chi cꞌo na jun kꞌij xquecꞌastaj-pe ri animaꞌiꞌ. Tok xtuka ri kꞌij 
riꞌ, ¿achique chique ri vukuꞌ achiꞌaꞌ reꞌ xtoc rachijil ri ixok tok chi vukuꞌ 
xeꞌoc-e rachijil? xechaꞌ ri saduceos.

34 Y ri Jesús xuꞌij chique: Vaveꞌ chochꞌulef ri vinak cꞌa yecꞌuleꞌ na, y 
cꞌa niquiyaꞌ na quitzij richin cꞌulubic. 35 Jacꞌa ri xtikꞌalajin pa quicꞌaslen 
chi can utz vi chi xtiyoꞌox lugar chique chi xquecꞌujeꞌ chupan ri jun chic 
apu tiempo, d y chi yecꞌastaj-e chiquicojol ri animaꞌiꞌ, man chic xquecꞌuleꞌ 
ta, ni manak chic xtiquiyaꞌ quitzij richin cꞌulubic. 36  Roma rijeꞌ manak 
chic rukꞌaꞌ ri camic chique, roma xa xqueꞌoc achel ri ángeles y eralcꞌuaꞌl 
ri Dios e roma yeyac-e chiquicojol ri animaꞌiꞌ. f 37 Jacꞌa chi ri animaꞌiꞌ 
yecꞌastaj, can yecꞌastaj-vi. g Roma hasta chupan ri rutzꞌiban can ri Moisés 
ri nichꞌo pa ruviꞌ ri (xulu-quiej, zarza), nikꞌalajin-vi tok nuꞌij chi ri Dios 
can ru-Dios ri Abraham, ru-Dios ri Isaac, y ru-Dios ri Jacob. h 38  Roma ri 
Dios man qui-Dios ta ri ecaminak, rijaꞌ qui-Dios ri cꞌo quicꞌaslen. Roma 
chuvech rijaꞌ eqꞌues chiconojel, i xchaꞌ ri Jesús.

39 Y cꞌo chique ri achiꞌaꞌ qꞌuiy queteman chirij ri ley ri xquiꞌij-apu che ri 
Jesús: Tijonel, can kitzij vi ri xaꞌij, xechaꞌ.

40 Quiriꞌ xquiꞌij-apu, roma man chic xquicovij ta quiꞌ richin cꞌo más 
xquicꞌutuj-apu che ri Jesús. j

¿Achok ralcꞌuaꞌl ri Jun ri nitak-pe chucolic rutinamit ri Dios? 
(Mt. 22:41‑46; Mr. 12:35‑37)

41 Jacꞌariꞌ tok ri Jesús xuꞌij chique: ¿Achique roma niꞌix chi ri Jun ri 
nitak-pe roma ri Dios chucolic ri rutinamit xa choj jun riy-rumam can 
ri rey David? 42  Tok mismo ri rey David quireꞌ ruꞌin can chupan ri vuj 
Salmos:

Ri Ajaf Dios quireꞌ xuꞌij che ri Vajaf:
Catzꞌuye-pe pa nu-derecha,

San Lucas 20 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



207

 43 Cꞌa ja tok xquenyaꞌ chuxeꞌ avakan ri itzel yatquitzꞌet. k
Quiriꞌ nuꞌij ri tzꞌiban can.

44 Y si ri rey David Vajaf nichaꞌ che, ¿achique roma niꞌix chi xa choj jun 
riy-rumam can ri rey David? xchaꞌ ri Jesús.

Ri Jesús nuꞌij ri quimac ri achiꞌaꞌ qꞌuiy queteman chirij ri ley 
(Mt. 23:1‑36; Mr. 12:38‑40; Lc. 11:37‑54)

45  Conojel ri quimolon-quiꞌ chiriꞌ xquicꞌaxaj tok ri Jesús quireꞌ 
xuꞌij chique ri ru-discípulos: 46  Man cꞌa tiꞌen achel niquiꞌen ri achiꞌaꞌ 
qꞌuiy queteman chirij ri ley. Roma rijeꞌ nika chiquivech niquicusaj 
jucujak tak tziek richin quetzꞌetetaj chi cꞌo quikꞌij; nika chiquivech 
chi yeꞌan saludar ri niquimol-vi-quiꞌ ri vinak ri pa tak bey, y nika 
chiquivech yetzꞌuyeꞌ ri pa naꞌey tak chꞌaquet ri pa tak sinagogas 
y ri pa tak vaꞌin. 47 Jabel yenoꞌ (chubanic, choꞌonic) richin cꞌo 
niquelekꞌaj chique ri malcaniꞌ tak ixokiꞌ. Y xaxe richin quenimex, 
yelayoj riqꞌuin ri oración. Romariꞌ, más qꞌuiy castigo xtika pa quiviꞌ, 
xchaꞌ ri Jesús.

Ri ru-ofrenda ri malcaꞌn-ixok 
(Mr. 12:41‑44)

21  1 Ri Jesús xtzuꞌun cꞌa apu y xerutzꞌet ri beyomaꞌ ri niquiyalaꞌ 
can qui-ofrenda chupan ri caja ri niyoꞌox-vi ri ofrenda pa 

racho ri Dios. 2  (Chukaꞌ, ka) xutzꞌet chi cꞌo jun malcaꞌn-ixok ri man 
jun oc ruchajin ri xuyaꞌ can caꞌiꞌ ruvech tak méra. 3  Jacꞌariꞌ quireꞌ 
xuꞌij chique ri ru-discípulos: Kitzij nin-ij chive chi la malcaꞌn-ixok la 
man jun oc ruchajin, más qꞌuiy ofrenda l xuyaꞌ que chiquivech conojel 
ri xquiyaꞌ can méra. 4  Roma conojel ri xeyoꞌon can méra richin ru-
ofrenda ri Dios, xa ruviꞌ che ri quibeyomal xquiyaꞌ can. Jacꞌa ri ixok 
reꞌ, ronojel ri jubaꞌ cꞌo riqꞌuin richin nutzuk-riꞌ xuyaꞌ can chi ofrenda, 
xchaꞌ ri Jesús.

Ri Jesús nuꞌij yan chi ri racho ri Dios xtivulutaj 
(Mt. 24:1, 2; Mr. 13:1, 2)

5 Ecꞌo jujun yetzijon chiquivech, y niquiꞌij chi ri racho ri Dios, ruyon 
nimaꞌk tak cajil abaj cusan riqꞌuin, y niquiꞌij chi ruyon sipanic ri achok 
che vikon-vi. Jacꞌa ri Jesús xuꞌij chique: 6  Ronojel ri nitzꞌet reꞌ, cꞌo na jun 
kꞌij tok man jun chic abaj xticꞌujeꞌ can pa ruviꞌ jun chic abaj ri man ta 
xquevulutaj-pe, m xchaꞌ.

Ri retal ri xquebanataj naꞌey chi nitzꞌakat ronojel ri runojin ri Dios chi 
nibanataj chochꞌulef 

(Mt. 24:3‑28; Mr. 13:3‑23)
7 Jacꞌariꞌ tok ri discípulos quireꞌ xquicꞌutuj che ri Jesús: Tijonel, 

¿achique tiempo xquebanataj ri xaꞌij-ka chirij racho ri Dios? Y, ¿achique 
retal xtikꞌalajin richin ninaꞌex chi jubaꞌ chic nrojoꞌ chi yebanataj? xechaꞌ.

8  Jacꞌa ri Jesús xuꞌij chique: Rix tibanaꞌ cuenta iviꞌ richin quiriꞌ man jun 
tisatzo inoꞌoj. n Roma cꞌo qꞌuiy xquepe ri xtiquikꞌebaj-quiꞌ o chirij ri nubiꞌ 
yin, y xtiquiꞌij: Ja yin ri Jun ri yin takon-pe chucolic rutinamit ri Dios. Ja 
tiempo reꞌ xuka, xquechaꞌ. Pero rix man queꞌitzekleꞌej. 9 Tok xtivacꞌaxaj 
chi cꞌo guerras najin chochꞌulef, y chi ecꞌo yecataj chiquij ri qui-gobierno, 
man cꞌa tixiꞌij-iviꞌ. Roma nicꞌatzin chi naꞌey na nibanataj quiriꞌ, pero man 
ja yan ta riꞌ ri kꞌij tok nitzꞌakat ronojel ri runojin ri Dios chi nibanataj 
chochꞌulef.

10 (Chukaꞌ, ka) quireꞌ xuꞌij chique: Ecꞌo tinamit xquecataj chiquij chꞌakaꞌ 
chic tinamit. Ecꞌo reyes xquequitak soldados chiquij chꞌakaꞌ chic reyes. 
11 Xquebanataj nimalaj tak cobrakan, xquepe vayijal y yabil pa jalajoj tak 
lugares chochꞌulef, y xquebanataj ri jani na nixibin y nimalaj tak retal ri 
chicaj.

12  Pero naꞌey chi nibanataj ronojel reꞌ, rix xtiꞌan pokon chive. p 
(Xquixtzꞌam, xquixchap) y xquixjach pa tak sinagoga y pa tak cárcel. q 
Xquixucꞌuax chiquivech reyes r y gobernadores roma ri nubiꞌ yin. 
13  Jacꞌariꞌ xquixtiquer xtiyaꞌ nutzijol yin chiquivech rijeꞌ. 14 Roma cꞌa riꞌ, 
rix tiyaꞌ pan ivánima chi man nicꞌatzin yan ta ninojij ri achique xtiꞌij s 
richin nito-iviꞌ; 15 roma yin xtinyaꞌ chꞌabel y noꞌoj chive ri nis-ta jun 
chique conojel ri xquecataj chivij ri xticaney chꞌabel riqꞌuin o xtitiquer 
xtutzolij ruvech itzij. t 16  Hasta ja jun ri ite-itataꞌ, ri ichakꞌ-inimal, ri 
(ivalpachel, ivaj-cꞌuaxel) o ri i-amigos ri xquixjacho richin yixyoꞌox pa 
kꞌaxomal, y ecꞌo chive xquecamises. u 17 Itzel xquixtzꞌet coma conojel roma 
iniman ri nubiꞌ yin. v 18  Pero nis-ta jun rusumal iviꞌ ri choj quiriꞌ xtisatz 
can. w 19 Rix riqꞌuin ri cof xquixcꞌujeꞌ chirakan ri Dios chupan ri pokon x ri 
xtiꞌan chive, can xquixcolotaj-vi.

20 Pero tok xtitzꞌet chi ri tinamit Jerusalem yoꞌon pa nicꞌaj coma 
soldados, tivetemaj chi ja xril kꞌij chi ri tinamit niqꞌuis rukꞌij. 21 Tok 
xtitzꞌet quiriꞌ, ri ecꞌo pa Judea, queꞌenimaj-e pa tak juyuꞌ. Ri ecꞌo pa 
tinamit Jerusalem, queꞌel-pe chiriꞌ. Ri ecꞌo pa tak juyuꞌ, man chic 

quetzolij-apu pa tinamit. 22  Roma ja tak kꞌij riꞌ, richin niyoꞌox rajil-
ruqꞌuexel ri man utz ta ri ebanaloꞌn, richin quiriꞌ nibanataj ronojel ri 
tzꞌiban can chupan ri ruchꞌabel ri Dios. 23  Pero, ¡tokꞌex quivech ri ixokiꞌ 
ri quiriꞌ quibanon y ri cꞌa yetzꞌuman na acꞌolaꞌ chiquikꞌaꞌ chupan tak 
ri kꞌij riꞌ! Roma xa xtipe jun nimalaj kꞌaxomal pa ruviꞌ ri qui-lugar ri 
israelitas, y y can xtika na vi royoval ri Dios pa quiviꞌ ri tinamit reꞌ. 24 Ecꞌo 
cꞌa xquecamises chutzaꞌn espada. Jacꞌa ri xquecolotaj chuvech ri camic, 
xqueꞌucꞌuax preso jucꞌan tak rochꞌulef. Y ri tinamit Jerusalem xtoc pa 
quikꞌaꞌ man israelitas ta, cꞌa ja xtitzꞌakat ri kꞌij z ri yoꞌon chique ri vinak 
riꞌ.

Ri xquebanataj tok xtipe ri Jesús 
(Mt. 24:29‑35, 42‑44; Mr. 13:24‑37)

25 Cꞌo cꞌa retal xquebanataj chuvech ri kꞌij, ri icꞌ y ri chꞌumilaꞌ. Re 
chochꞌulef, ri vinak man jubaꞌ ta oc rukꞌaxon cánima, y man niquil ta 
achique niquiꞌen, roma ri mar nikꞌajan y nibolkotilan. 26  Xqueyamayo-ka 
pan ulef roma niquinojij ri xquebanataj chochꞌulef y roma quixiꞌin-
quiꞌ. Roma ronojel ri uchukꞌaꞌ ri erichin chicaj xquesilon. 27 Jacꞌariꞌ 
xquinquitzꞌet yin ri xitak-pe richin xinalex chiꞌicojol, chi yin petenak pa 
jun sutzꞌ, a riqꞌuin uchukꞌaꞌ y nimalaj nukꞌij. 28  Jacꞌa rix, tok xtitzꞌet chi 
ronojel reꞌ najin chic, quixquicot y ticꞌujeꞌ más ruchukꞌaꞌ ri ivánima, roma 
xa nakaj chic cꞌo-vi icolic ri xtuꞌon ri Dios, xchaꞌ ri Jesús.

29 Jacꞌariꞌ tok rijaꞌ xuꞌij chic jun ejemplo chique: Titzꞌetaꞌ ri cheꞌ higo o 
xa achique na jun cheꞌ. 30 Tok nitzꞌet chi ja yejotayin-pe ri rukꞌaꞌ y yeꞌel-pe 
cꞌacꞌacꞌ tak ruxak, rix iveteman chi nuka yan ru-tiempo ri job. 31 Quiriꞌ 
mismo, tok xtitzꞌet chi yebanataj chic ronojel ri xin-ij yan ka chive, 
tivetemaj chi nakaj chic cꞌo-vi ri kꞌij chi conojel yeꞌan gobernar roma ri 
Dios.

32  Kitzij nin-ij chive chi ronojel reꞌ xquebanataj tok ri vinak richin ri 
vacami cꞌa man jani queqꞌuis-e chochꞌulef. 33  Ri rochꞌulef y ri caj can 
xqueqꞌuis na vi, pero ri nuchꞌabel man xtiqꞌuis ta, xa can xquebanataj-vi 
ri nuꞌij.

34 Jacꞌa rix tibanaꞌ cuenta iviꞌ. Man tiꞌe ivánima chirij ri vaꞌin; 
man quixkꞌaber; b man xaxe ri nicꞌatzin chive chuvech ri rochꞌulef ri 
tinojij, roma riqꞌuin jubaꞌ man jun inaꞌen chiriꞌ tok xtuka ri kꞌij chi yin 
xquinuka. c 35 Xa xtibanataj achel nuꞌon jun (pataꞌy, trampa) tok nika jun 
chicop chupan. Quiriꞌ xtuꞌon tok xtuka ri kꞌij riꞌ pa quiviꞌ conojel vinak ri 
ecꞌo chochꞌulef. 36  Roma cꞌa riꞌ, quinivoyoꞌej-apu, d jumul cꞌa ticꞌutuj e che 

ri Dios chi rix yixtzꞌetetaj chi man nucꞌul ta chi yixkꞌax chupan ronojel re 
kꞌaxomal ri xtipe, y tzꞌakat ta cꞌa ri icꞌaslen neꞌicꞌutu-iviꞌ chinuvech f yin ri 
xitak-pe richin xinalex chiꞌicojol, xchaꞌ ri Jesús chique ri ru-discípulos.

37 Pakꞌij, ri Jesús yerutijoj ri vinak chiriꞌ pa racho ri Dios, y chakꞌaꞌ ntel-e 
pa tinamit richin necꞌujeꞌ pa juyuꞌ Olivos. g 38  Nisakar-nisakar eqꞌuiy vinak 
nequimolo-quiꞌ riqꞌuin richin niquicꞌaxaj ri nutzijoj rijaꞌ pa racho ri Dios.

Runojixic ri achique ta niꞌan richin nicamises ri Jesús 
(Mt. 26:1‑5, 14‑16; Mr. 14:1, 2, 10, 11; Jn. 11:45‑53)

22  1 Jubaꞌ chic nrojoꞌ chi nuka rukꞌijul ri quinimakꞌij ri israelitas 
tok niquitij ri pan manak levadura riqꞌuin, jun nimakꞌij ri niꞌix 

pascua che. 2  Ri nimaꞌk tak quikꞌij sacerdotes israelitas, y ri achiꞌaꞌ 
qꞌuiy queteman chirij ri ley niquicanolaꞌ achique ta niquiꞌen richin 
niquicamisaj h ri Jesús, pero xa niquixiꞌij-quiꞌ chiquivech ri vinak.

3 Jacꞌariꞌ tok ri Satanás xoc pa ránima ri Judas ri niꞌix Iscariote che. 
Rijaꞌ jun chique ri doce ru-discípulos ri Jesús. 4 Ri Judas riꞌ xbe quiqꞌuin ri 
nimaꞌk tak quikꞌij sacerdotes israelitas, y quiqꞌuin ri eꞌucꞌuayon quichin ri 
yechajin ri racho ri Dios richin xuꞌij chique ri achel xtuꞌon richin nujach ri 
Jesús pa quikꞌaꞌ. 5 Rijeꞌ xequicot xquicꞌaxaj y xecanaj riqꞌuin chi niquiyaꞌ 
méra i che. 6 Xuyaꞌ cꞌa rutzij ri Judas chique richin nujach ri Jesús pa quikꞌaꞌ, 
y nucanolaꞌ cꞌa achel xtuꞌon chi can ta cheꞌelekꞌel chiquivech ri vinak. j

Ri Jesús nutzꞌuc can rubanic ri vaꞌin cꞌuxleꞌel richin ri rucamic 
(Mt. 26:17‑29; Mr. 14:12‑25; Jn. 13:21‑30; 1 Co. 11:23‑26)

7 Tok xuka ri kꞌij chi nitij ri pan manak levadura riqꞌuin, ri kꞌij tok 
nicꞌatzin chi yecamises ri ovejas richin ri pascua, 8  ja kꞌij riꞌ ri Jesús 
xerutak-e ri Pedro y ri Juan, y xuꞌij-e chique: Quixbin y tibanaꞌ rubanic ri 
xtikatij chupan ri pascua reꞌ.

9 Jacꞌa rijeꞌ xquicꞌutuj che: ¿Achique lugar najoꞌ chi nikaꞌan-vi rubanic?
10 Rijaꞌ xuꞌij-e chique: Titzꞌetaꞌ cꞌa, tok xquixoc-apu pa tinamit 

Jerusalem, xticꞌul jun achi rucꞌamon-pe jun (cucuꞌ, kꞌeꞌl) yaꞌ. Titzekleꞌej-e, 
cꞌa achique na jay xtoc-vi. 11 Y quireꞌ tiꞌij che ri rajaf-jay: Ri Tijonel quireꞌ 
nuꞌij chave: ¿Achique lugar cꞌo-vi ri cuarto vaveꞌ chiꞌavacho ri utz chi 
nin-en-vi ri vaꞌin richin ri pascua quiqꞌuin ri nu-discípulos? quixchaꞌ che. 
12  Jacꞌariꞌ xtucꞌut jun mama cuarto chivech pa rucaꞌn piso che ri racho. Ja 
chiriꞌ tibana-vi rubanic ronojel, xcha-e chique.

13  Xebe cꞌa ri caꞌiꞌ discípulos, y can xquil-vi ri achel ruꞌin-e ri Jesús 
chique. Chiriꞌ cꞌa xquiꞌen-vi rubanic ronojel ri xticꞌatzin chique chupan ri 
nimakꞌij pascua.

San Lucas 21 ,  22 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



211

 

k 22:18 Is. 25:6. l 22:19 1 Co. 11:24. m 22:20 1 Co. 10:16. n 22:21 Sal. 41:9. 
o 22:22 Hch. 2:23; 4:28. p 22:24 Mr. 9:34; Lc. 9:46. q 22:25 Mt. 20:25. 
r 22:26 Lc. 9:48; Stg. 4:6; 1 P. 5:3. s 22:27 Fil. 2:7. 

14 Tok xril hora richin ri vaꞌin, ri Jesús xtzꞌuye-apu chuchiꞌ ri mesa y 
ja jun ri apóstoles xetzꞌuye-apu riqꞌuin. 15 Rijaꞌ xuꞌij cꞌa chique: Jani na 
rurayin ri vánima chi junan nikaꞌan can ri vaꞌin richin ri jun pascua reꞌ 
naꞌey chuvech ri nucamic. 16  Roma yin nin-ij chive chi man chic xtintij 
ta re pascua cꞌa ja tok xtitzꞌakat ronojel ri nucꞌut ri jun vaꞌin reꞌ chi 
xtibanataj pa ru-gobierno ri Dios.

17 Jacꞌariꞌ xuqꞌuen-apu ri vaso richin ri pascua, y tok rumatioxin chic 
che ri Dios, xuꞌij: (Titzꞌamaꞌ, tichapaꞌ) reꞌ y tikumuꞌ can jubaꞌ rupan 
chiꞌijununal. 18  Roma yin nin-ij chive chi man chic xtinkum ta re ruyaꞌal-
uva k cꞌa xtuka na ri kꞌij tok tzꞌakat xtuꞌon gobernar ri Dios pa ruviꞌ 
ronojel.

19 Jariꞌ xuqꞌuen-apu ri pan richin ri pascua, xumatioxij che ri Dios, 
xuper cꞌa, xuyaꞌ chique ri ru-apóstoles y xuꞌij: Jareꞌ ri nu-cuerpo ri 
xtijach-e ivoma rix, y jun bey, jun bey tok nitij, richin cꞌuxleꞌel vichin yin 
tibanaꞌ, l xchaꞌ.

20 Quiriꞌ mismo xuꞌon tok evayinak chic, xuqꞌuen-apu ri vaso y xuꞌij: 
Ri vaso reꞌ, jareꞌ retal ri cꞌacꞌacꞌ ruvujil cꞌaslen ri xticꞌachoj riqꞌuin ri 
nuquiqꞌuel m ri xtibin ivoma rix.

21 Pero ri achi ri xquijacho-e pa quikꞌaꞌ ri vinak, xa cꞌo-pe vaveꞌ viqꞌuin 
chuchiꞌ mesa. n 22  Can kitzij na vi chi yin ri xitak-pe richin xinalex 
chiꞌicojol xquicamises, roma can quiriꞌ vi runojin-pe ri Dios pa nuviꞌ. o 
Pero, ¡tokꞌex ruvech ri achi ri xtijacho-e vichin! xchaꞌ ri Jesús.

23  Jacꞌariꞌ tok ri discípulos xquitzꞌuc-ka rucꞌutuxic chiquivech chi 
achique chique rijeꞌ ri xtijacho-e pa camic.

Ri kitzij cꞌo quikꞌij, ja ri yetoꞌon
24 Pero (chukaꞌ, ka) ri discípulos niquichokꞌomayilaꞌ chiquivech chi 

achique chique rijeꞌ ri más cꞌo rukꞌij. p 25 Jacꞌa ri Jesús xuꞌij chique: Ri 
reyes ri yebano gobernar chochꞌulef, can ecajaf ri vinak niquina-quiꞌ, q y ri 
cꞌo qui-autoridad, nika chiquivech niꞌix chique chi ebanoy favor. 26  Jacꞌa 
chiꞌicojol rix man tibanataj quiriꞌ. Roma ri naꞌey chiꞌicojol rix, xa tubanaꞌ 
chi ja rijaꞌ ri más coꞌol chivech. r Y ri ucꞌuay ivichin, toc-ka jun ri nitoꞌon 
chiꞌicojol. 27 Quiriꞌ nin-ij chive, roma chuvech ri rochꞌulef, ja ri nilix-apu 
pa mesa ri más cꞌo rukꞌij que chuvech ri nilin-apu. Pero yin, yin achel ri 
yinilin-apu s pa ruviꞌ mesa yincꞌo chiꞌicojol.

28  Y rix can rixcꞌo-pe viqꞌuin chupan ri kꞌaxomal ri nukꞌasan-pe. 
29 Roma cꞌa riꞌ, yin xtinyaꞌ autoridad pan ikꞌaꞌ richin niꞌen gobernar 
achel rubanon-pe ri Nataꞌ Dios chuve yin, 30 richin quiriꞌ junan xquixvaꞌ 

y xtikum iyaꞌ viqꞌuin pa ruviꞌ ri nu-mesa chupan ri nu-gobierno, t y 
xquixtzꞌuyeꞌ pa tak tzꞌuyubel cꞌo quikꞌij richin niꞌij ri achique nicꞌatzin chi 
niꞌan pa quiviꞌ ri erichin ri doce tinamit richin ri Israel, xchaꞌ.

Ri Jesús nuꞌij chi ri Pedro xtuꞌij chi xa man reteman ta ruvech 
(Mt. 26:31‑35; Mr. 14:27‑31; Jn. 13:36‑38)

31 Xchꞌo chic ri Ajaf Jesús, y quireꞌ xuꞌij: Simón, Simón, tavacꞌaxaj ri 
nin-ij chave: Ri Satanás xixrucꞌutuj richin yixruchayuj u achel niꞌan che 
ri trigo, y xyoꞌox lugar che. 32  Pero yin nubanon orar v avoma, richin man 
tichup-ka jumul chi rat cukul acꞌuꞌx viqꞌuin chupan ri chayuj ri xtiꞌan 
chave. Y tok xtitzolij-pe avánima viqꞌuin, queꞌatoꞌ ri chꞌakaꞌ chic nu-
discípulos richin nicꞌujeꞌ chic pe ruchukꞌaꞌ ri cánima chirakan ri Dios, 
xchaꞌ che.

33  Jacꞌa ri Simón xuꞌij: Ajaf, yin nubanon che ri vánima chi 
yatintzekleꞌej pa cárcel, o hasta pa camic, w xchaꞌ.

34 Pero ri Jesús xuꞌij che: Pedro, yin nin-ij chave chi chupan ri akꞌaꞌ reꞌ, 
naꞌey chi nitzirikin-pe quimamaꞌ ri ecꞌ, rat (oxmul, oxpaj) yan taꞌij chi xa 
man aveteman ta nuvech, xchaꞌ.

Ri Jesús cꞌo xuꞌij chique ri ru-discípulos naꞌey chuvech ri rucamic
35 Jacꞌariꞌ tok ri Jesús xucꞌutuj chique ri ru-discípulos: Tok xixintak ri 

jun bey can, rix manak morral, méra, nis-ta jun chic par ixajab xicꞌuaj. x 
¿Cꞌo cami xcꞌatzin chive y man ta xivil?

Man jun, xechaꞌ rijeꞌ.
36  Y xuꞌij cꞌa chique: Jacꞌa ri vacami, ri cꞌo ru-morral, tutzalej-e. Ri 

cꞌo ruméra, tucꞌuaj. Ri manak ru-espada, tucꞌayij jun rutziak y tulokꞌoꞌ 
jun. 37 Quiriꞌ nin-ij chive, roma can nicꞌatzin chi nibanataj viqꞌuin yin 
ri tzꞌiban can ri nuꞌij: Achel jun aj-mac y x-an che. Roma ri tzꞌiban can 
chupan ruchꞌabel ri Dios chuvij yin, can cꞌa yebanataj na, xchaꞌ ri Jesús.

38  Jariꞌ tok ri discípulos xquiꞌij che: Ajaf, vaveꞌ cꞌo caꞌiꞌ espada, xechaꞌ. 
Jacꞌa rijaꞌ xuꞌij chique: Man chic ticꞌuxlaj-pe riꞌ, xchaꞌ.

Ri Jesús nuꞌon orar pa Getsemaní 
(Mt. 26:36‑46; Mr. 14:32‑42)

39 Ri Jesús xel-e pa tinamit y xjote-e chuvech ri juyuꞌ Olivos ri can niꞌe-
vi siempre. Y ja jun ri discípulos ebenak chirij. 40 Tok cꞌo chic chiriꞌ, rijaꞌ 
xuꞌij chique: Rix tibanaꞌ orar richin man yixtzak pa mac. z

41 Jacꞌa rijaꞌ xbin-apu achel cami nika-vi jun abaj tok nacꞌak, y chiriꞌ 
xxuque-vi-ka richin nuꞌon orar. 42  Nuꞌij cꞌa pa ru-oración: ¡Papá! Si nayaꞌ 

pan avánima chi quiriꞌ, tabanaꞌ chi naj nikꞌax-vi ri kꞌaxomal reꞌ chuve. 
Pero man taꞌan ri ninrayij yin, xa ja ri najoꞌ rat ri tibanataj, a xchaꞌ.

43  Jacꞌariꞌ tok jun ángel petenak chicaj xucꞌut-riꞌ chuvech richin nuruya-
ka ruchukꞌaꞌ. b 44 Riqꞌuin ri nimalaj rukꞌaxon c ri ránima, ri Jesús más 
riqꞌuin uchukꞌaꞌ nuꞌon orar, d y ri rutzꞌajob can achel nimaꞌk tak tzꞌuj quicꞌ 
yeka pan ulef.

45 Jacꞌa tok xcataj-pe riqꞌuin ri oración, y xpe quiqꞌuin ri ru-discípulos, 
xa yever roma bis xuꞌurilaꞌ. 46  Jacꞌariꞌ xuꞌij chique: ¿Achique roma xa 
yixver? Quixcataj, tibanaꞌ orar, richin man yixtzak pa mac, xchaꞌ ri Jesús.

Ri akꞌaꞌ tok (xtzꞌam, xchap) ri Jesús 
(Mt. 26:47‑56; Mr. 14:43‑50; Jn. 18:2‑11)

47 Cꞌa nichꞌo na ri Jesús quiqꞌuin chiriꞌ, tok xeꞌepapoꞌ qꞌuiy vinak quiqꞌuin, y 
ja ri Judas, jun chique ri doce discípulos ri ucꞌuayon-apu quibey. Rijaꞌ xjel-apu 
riqꞌuin ri Jesús richin (xutzꞌubaj, xutzꞌub). 48 Jariꞌ tok ri Jesús xuꞌij che: Judas, 
¿riqꞌuin jun tzꞌub yinajach-e yin ri xitak-pe richin xinalex chiꞌicojol? xchaꞌ.

49 Tok ri discípulos xquitzꞌet ri xtebanataj, xquicꞌutuj che: Ajaf, 
¿nkucataj chiquij riqꞌuin espada? xechaꞌ.

50 Jun chique rijeꞌ xusoc jun rusamajinel ri nimalaj sacerdote israelita; 
xutzaqꞌuij-e ruxiquin derecha che ri espada. e 51 Jacꞌa ri Jesús xuꞌij chique 
ri ru-discípulos: Tikꞌata-iviꞌ. Man chic tiꞌen quilaꞌ. Xuyaꞌ cꞌa apu rukꞌaꞌ xe 
ruxiquin ri samajinel y xuꞌon che chi xcꞌachoj. 52  Jacꞌariꞌ xuꞌij chique ri 
nimaꞌk tak quikꞌij sacerdotes israelitas, chique ri achiꞌaꞌ ucꞌuay quichin 
ri yechajin racho ri Dios, y chique ri nimaꞌk quijunaꞌ achiꞌaꞌ cꞌo quikꞌij ri 
ebenak cꞌamoy richin: Yin mana-ta yin elekꞌon chi rix icꞌamaloꞌn-pe cheꞌ 
y espada richin yinuꞌicꞌamaꞌ. 53  Kꞌij-kꞌij xicꞌujeꞌ iviqꞌuin pa racho ri Dios, y 
man (xinitzꞌom, xinichop) ta. Pero jareꞌ ri hora yoꞌon chive, richin nuyaꞌ 
ruchukꞌaꞌ f rajaf ri kꞌekuꞌn, xchaꞌ ri Jesús.

Ri Pedro nuꞌij chi man reteman ta ruvech ri Jesús 
(Mt. 26:57, 58, 69‑75; Mr. 14:53, 54, 66‑72; Jn. 18:12‑18, 25‑27)

54 Tok cꞌo chic ri Jesús pa quikꞌaꞌ, xquicꞌuaj-e chojay che racho ri 
nimalaj sacerdote israelita. Jacꞌa ri Pedro xutzekleꞌej ri Jesús, pero cꞌa 
naj cꞌo-vi can. 55 Chiriꞌ chojay, ri samajelaꞌ xquibox kꞌakꞌ, y xetzꞌuye-apu 
chuchiꞌ. Ja jun ri Pedro xtzꞌuye-apu chiquicojol. 56  Y cꞌo cꞌa jun aj-icꞌ chiriꞌ 
ri xutzꞌet-apu chi tzꞌuyul ri Pedro chikꞌakꞌ, layoj jubaꞌ xutzꞌet, jacꞌariꞌ xuꞌij: 
Ja jun ri jun achi reꞌ cꞌo riqꞌuin ri Jesús, xchaꞌ.

57 Pero ri Pedro xa quireꞌ xuꞌij che: Ixok, yin man veteman ta ruvech ri 
Jesús, xchaꞌ.

58 Mier jubaꞌ chiriꞌ, cꞌo chic jun xtzꞌeto-pe richin ri Pedro, y xuꞌij che: Rat, 
rat jun chique ri ecꞌo riqꞌuin ri Jesús, xchaꞌ. Riꞌ man yin ta riꞌ, xchaꞌ ri Pedro.

59 Xkꞌax cami jun hora chiriꞌ, tok cꞌo chic jun ri can xuyaꞌ ruchukꞌaꞌ 
rutzij richin xuꞌij: Ri jun achi reꞌ, kitzij chi ja jun rijaꞌ cꞌo riqꞌuin ri Jesús, 
roma aj pa departamento Galilea, xchaꞌ.

60 Pero ri Pedro xuꞌij che ri achi: Yin man veteman ta ri achique naꞌij, xchaꞌ.
Cꞌa nichꞌo na ri Pedro chiriꞌ, tok xtzirikin-pe quimamaꞌ ri ecꞌ. 61 Xtzuꞌun 

cꞌa pe ri Ajaf Jesús chirij y xutzꞌet-pe ri Pedro. Jariꞌ tok ri Pedro xucꞌuxlaj-
pe chi ri Ajaf quireꞌ ruꞌin can che: Naꞌey chi nitzirikin-pe quimamaꞌ ri ecꞌ, 
rat (oxmul, oxpaj) yan taꞌij chique ri yecꞌutun chave chi man aveteman ta 
nuvech. g 62  Xel cꞌa e ri Pedro, xujikꞌ okꞌej. h

Ri yechajin richin ri Jesús yetzeꞌen chirij y niquichꞌey 
(Mt. 26:67, 68; Mr. 14:65)

63  Ri achiꞌaꞌ ri yechajin richin ri Jesús, yetzeꞌen chirij y niquichꞌey. i 
64 Xquitzꞌapij ruvech riqꞌuin jun tziek, niquiyaꞌ kꞌaꞌ chupalaj, y 
niquicꞌutula-apu che: Tavilaꞌ achique yechꞌeyon avichin, yechaꞌ.

65 Qꞌuiy tak tzij niquibilaꞌ chupalaj.

Ri Jesús cꞌo chiquivech ri achiꞌaꞌ junan niquiꞌen gobernar 
(Mt. 26:59‑66; Mr. 14:55‑64; Jn. 18:19‑24)

66 Tok xsakar-pe, xquimol-quiꞌ j ri nimaꞌk quijunaꞌ achiꞌaꞌ cꞌo quikꞌij, ri 
nimaꞌk tak quikꞌij sacerdotes israelitas, y ri achiꞌaꞌ qꞌuiy queteman chirij ri 
ley, xquicꞌuaj-apu ri Jesús ri achique lugar niquimol-vi-quiꞌ richin niquiꞌen 
gobernar, y quireꞌ xquiꞌij che: 67 Taꞌij chike: ¿Ja rat ri Jun ri takon-pe roma 
ri Dios chucolic rutinamit? xechaꞌ che. Ri Jesús xuꞌij chique: Si nin-ij chive 
chi ja yin riꞌ, man yininimaj ta. 68 Y si cꞌo nincꞌutuj chive, rix man jun xtiꞌij-
pe chuve, ni man xquinisokꞌopij ta e. 69 Pero ja vacami nitiquer-e chi yin 
ri xitak-pe richin xinalex chiꞌicojol, xquinetzꞌuyeꞌ pa ru-derecha k ri Dios ri 
achique lugar cꞌo-vi nimalaj ruchukꞌaꞌ, xchaꞌ.

70 Jacꞌariꞌ tok conojel xecꞌutun-apu che: ¿Ja rat ri Rucꞌajol ri Dios? 
xechaꞌ. Rix mismo yix-in chi quiriꞌ, xchaꞌ ri Jesús chique.

71 Y rijeꞌ xquiꞌij: ¿Achique chic más sujunic koyoꞌen chirij ri achi reꞌ? 
Roma ja roj mismo riqꞌuin kaxiquin xkacꞌaxaj ri xuꞌij, xechaꞌ.

Tok ri Jesús cꞌo chuvech ri Pilato 
(Mt. 27:1, 2, 11‑14; Mr. 15:1‑5; Jn. 18:28‑38)

23  1 Quebuchmaꞌy xecataj-e conojel, xquiqꞌuen-e ri Jesús richin 
xequijachaꞌ pa rukꞌaꞌ ri gobernador Pilato. 2  Chiriꞌ chuvech 

ri gobernador, niquisujuj-apu l ri Jesús, y quireꞌ cꞌa niquiꞌij-apu: Roj 
katzꞌeton chi ri achi reꞌ nuyaꞌ quinoꞌoj vinak, nubilaꞌ chique chi can man 
tiquitoj ri impuestos che ri rey César. m Nuꞌij chi rijaꞌ jun rey, n y chi ja rijaꞌ 
ri Jun ri takon-pe chucolic rutinamit ri Dios, yechaꞌ.

3  Jacꞌa ri Pilato xucꞌutuj che: ¿Ja rat ri Rey quichin ri israelitas? xchaꞌ. 
Jaꞌ, quiriꞌ, o achel ri naꞌij, xchaꞌ ri Jesús.

4 Jacꞌariꞌ tok ri Pilato xuꞌij chique ri nimaꞌk tak quikꞌij sacerdotes 
israelitas, y chique conojel ri quimolon-apu-quiꞌ chiriꞌ: Yin man jun 
chꞌoꞌoj ninvil chirij ri jun achi reꞌ, p xchaꞌ.

5 Pero rijeꞌ xa más riqꞌuin cuchukꞌaꞌ niquisujuj-apu y niquibila-apu: Rijaꞌ 
pa ronojel tinamit richin ri Judea yerutijoj-vi ri vinak richin eruyacon. 
Chilaꞌ pa Galilea rutzꞌucun-vi-pe ri quiriꞌ nubanalaꞌ, y vacami ja xuka 
vaveꞌ pa tinamit Jerusalem, xecha-apu.

Ri Jesús neyoꞌox chuvech ri Herodes
6  Tok ri Pilato xracꞌaxaj chi ri Jesús pa departamento Galilea elenak-vi-

pe, rijaꞌ xucꞌutuj si aj-Galilea. 7 Tok xbix che chi jaꞌ, rijaꞌ xuꞌij chi tejach 
ri Jesús pa rukꞌaꞌ ri Herodes ri yecꞌojon ri vinak pa Galilea, q tucꞌul ri 
Herodes cꞌo yan chic chiriꞌ pa tinamit Jerusalem chupan tak ri kꞌij riꞌ. 
8  Tok ri Herodes xutzꞌet ri Jesús, jani na xquicot ránima, roma riqꞌuin 
ri racꞌaxan r chirij, cꞌo chic chi kꞌij rurayin chi nutzꞌet ruvech. Bala ta 
nrojoꞌ chi ri Jesús nuꞌon jun milagro chuvech. 9 Jalajoj xerucꞌutulaꞌ ri 
Herodes che, pero ri Jesús man jun rutzolic rutzij xuꞌon. 10 Jacꞌa ri nimaꞌk 
tak quikꞌij sacerdotes israelitas, y ri achiꞌaꞌ qꞌuiy queteman chirij ri ley 
yesiqꞌuin niquisujuj-apu ri Jesús. 11 Jacꞌariꞌ tok ri Herodes junan quiqꞌuin 
ri ru-soldados xuyaꞌ jun tziek nitzꞌintzꞌot chirij ri Jesús richin nitzeꞌen 
chirij y man jun rukꞌij s nuꞌon che. Cꞌajariꞌ xutzolij chic e che ri Pilato. 
12  Ri Pilato y ri Herodes cꞌo oyoval chiquivech ri rubanon-pe, pero ja kꞌij 
riꞌ xechꞌo chic chiquivech. t

Ri Pilato nujach-e ri Jesús richin nicamises 
(Mt. 27:15‑26; Mr. 15:6‑15; Jn. 18:38–19:16)

13  Jacꞌariꞌ tok ri Pilato xeroyoj ri nimaꞌk tak quikꞌij sacerdotes israelitas, 
ri achiꞌaꞌ junan niquiꞌen gobernar, y ri tinamit, 14 y xuꞌij chique: Rix 
xuꞌiyaꞌ ri Jesús pa nukꞌaꞌ, y nisujuj chi nuyalaꞌ quinoꞌoj vinak. Pero 
chivech rix mismo xincꞌutuj-vi che, y yin nintzꞌet chi xa man jun chique 
ri achel niꞌij rix erubanon. u 15 Nis-ta ri Herodes manak achique xril chirij 
tok xixintak-e riqꞌuin. Chiriꞌ nikꞌalajin-vi chi ri achi reꞌ man jun achique 

rubanon richin quiriꞌ nitak pa camic. 16  Vacami cꞌa, xtin-ij chi tichꞌay v y 
cꞌajariꞌ xtincol-e, xchaꞌ.

17 Ri Pilato nrojoꞌ man nrojoꞌ, juna-junaꞌ nucol-e jun preso chupan 
ri nimakꞌij pascua. 18  Pero ri vinak junan quitzij xquiꞌij-apu riqꞌuin 
cuchukꞌaꞌ: ¡Tacamisaj la achi cꞌo-apu chavech y tasokꞌopij-e ri Barrabás 
chikavech! w xechaꞌ.

19 Ri Barrabás reꞌ tzꞌapel pa cárcel roma xcataj chirij ri gobierno richin 
ri tinamit, y roma rubanon camic. 20 Jun bey chic ri Pilato xchꞌo-pe 
chique ri vinak, roma nrojoꞌ nucol-e ri Jesús. 21 Pero rijeꞌ xechꞌo chic apu 
riqꞌuin cuchukꞌaꞌ, y xquiꞌij: ¡Ticamises chuvech cruz! ¡Ticamises chuvech 
cruz! yecha-apu.

22  Chi rox (mul, paj) ri Pilato xuꞌij-pe chique: Pero, ¿achique mac 
rubanon ri achi reꞌ chivech? Roma yin man jun chꞌoꞌoj ninvil chirij chi 
can ta utz nitak pa camic. Romariꞌ xtintak-e richin nichꞌay y cꞌajariꞌ 
xtincol-e, xchaꞌ.

23 Jacꞌa ri vinak y ri nimaꞌk tak quikꞌij sacerdotes israelitas man yetaneꞌ 
ta ka, xa más riqꞌuin cuchukꞌaꞌ niquicꞌutuj-apu chi tirip ri Jesús chuvech 
cruz. Can nikꞌalajin chi ja ri quitzij rijeꞌ ri xtechꞌacomaj. 24 Jacꞌariꞌ tok ri 
Pilato xuꞌij chi tiꞌan ri niquicꞌutuj-apu ri vinak, x 25 y xucol-pe ri achi tzꞌapel 
roma xcataj chirij ri gobierno y rubanon camic, achel ri niquicꞌutuj-apu. 
Jacꞌa ri Jesús xujach-e richin tiꞌan che achel nicajoꞌ ri vinak. y

Ri rucamic ri Jesús chuvech cruz 
(Mt. 27:32‑56; Mr. 15:21‑41; Jn. 19:17‑30)

26  Tok ri soldados ja quicꞌamon-e ri Jesús, (xquitzꞌom, xquichop) jun 
achi rubinan Simón aj pa tinamit Cirene tzolijnak-pe pa juyuꞌ, y chirij cꞌa 
ri Simón reꞌ xquiya-vi-e ri cruz richin tucꞌuaj chirij ri Jesús.

27 Y man jubaꞌ ta oc vinak ebenak chirij, y ecꞌo ixokiꞌ ri nicokꞌej y 
niquibisoj ri Jesús ebenak. 28  Jacꞌa ri Jesús xtzuꞌun can chirij, y xuꞌij 
chique: Ixokiꞌ aj-Jerusalem, man quinivokꞌej yin, xa tivokꞌej-iviꞌ rix, y 
queꞌivokꞌej ri ival. 29 Roma xqueꞌuka kꞌij tok xtiꞌix chi utzulaj tzij rubanon 
ri Dios chique ri ixokiꞌ man eꞌalanel ta, ri man jun bey xcꞌujeꞌ acꞌual 
chiquikꞌaꞌ, y nis-ta jun bey xtzꞌuman jun acꞌual choquicꞌuꞌx. z 30 Chupan 
tak ri kꞌij riꞌ ecꞌo xquechꞌo chique ri chovon tak juyuꞌ y xtiquibilaꞌ: 
Quixtzak-pe chikij, xquechaꞌ. Y xquechꞌo chique ri cocoj tak juyuꞌ y 
xtiquibilaꞌ: Kojimukuꞌ, xquechaꞌ. a 31 Roma si chuve yin ri yin achel jun 
cheꞌ rex niꞌan chi ninkꞌasaj kꞌaxomal, tinojij na pe achique xtiꞌan chique ri 
eꞌachel chakiꞌj tak cheꞌ, b xchaꞌ ri Jesús.

32  (Chukaꞌ, ka) ecꞌamon-e caꞌiꞌ elekꞌomaꞌ junan riqꞌuin ri Jesús richin 
yeꞌecamises. c 33  Tok (xeꞌapon, xeꞌebos) chupan ri lugar ri niꞌix lugar d 
richin rubakil (rujolon, ruviꞌ) ámna che, ri soldados xquibajij ri Jesús y 
ri caꞌiꞌ elekꞌomaꞌ chuvech qui-cruz. Chi tak rutzalanen ri Jesús xequiya-
vi ri elekꞌomaꞌ. Quiriꞌ xquiꞌen ri soldados. 34  Jacꞌa ri Jesús xuꞌij: Nataꞌ 
Dios, queꞌabanaꞌ perdonar, e roma man queteman ta f achique yetajin 
riqꞌuin, xchaꞌ. Y chuviꞌ etzꞌanen xquijach-vi-e ri rutziak chiquivech. 
35  Jani na chi vinak yetzꞌeto-apu g richin ri Jesús, y hasta ri yebano 
gobernar chiquicojol ri israelitas yetzeꞌen-apu chirij, y niquibilaꞌ: Rijaꞌ 
xerucol chꞌakaꞌ chic. Vacami tucolo-riꞌ ruyon, si kitzij chi ja rijaꞌ ri 
chaꞌon-pe roma ri Dios y takon-pe chucolic rutinamit, yechaꞌ.

36  Ja jun ri soldados yetzeꞌen-apu chirij ri Jesús. Yejel-apu riqꞌuin, 
niquisuj-apu chꞌamilaj vino che, 37 y niquibila-apu che: Si ja rat ri Rey 
quichin ri israelitas, tacolo-aviꞌ ayon, yechaꞌ.

38  Chutzaꞌn e ri cruz, chuvech jun pedazo tabla, cꞌo tzꞌiban pa griego, 
pa latín y pan hebreo. Ri tzꞌiban quireꞌ nuꞌij: JAREꞌ RI REY QUICHIN RI 
ISRAELITAS.

39 Pero jun chique ri caꞌiꞌ elekꞌomaꞌ ri ecꞌo chuvech qui-cruz, quireꞌ tzij 
ri xuꞌij-apu che ri Jesús: Si kitzij chi ja rat ri Jun ri takon-pe roma ri Dios 
chucolic ri rutinamit, tacolo-aviꞌ ayon y kojacoloꞌ roj, xchaꞌ.

40 Jacꞌa ri jun chic elekꞌon xa xuchꞌolij, y xuꞌij che: Rat ratcꞌo chupan 
ri mismo kꞌaxomal junan kiqꞌuin, y, ¿nis-ta man naxiꞌij ta aviꞌ chuvech ri 
Dios? 41 Rat y yin can utz ri niꞌan chike, roma ja nikatoj ronojel ri man 
utz ta kabanaloꞌn. Pero rijaꞌ man jun rumac.

42  Jacꞌariꞌ xuꞌij-apu che ri Jesús: Quinacꞌuxlaj cꞌa tok naꞌan chic 
gobernar h pa ruviꞌ ronojel, xchaꞌ.

43  Y ri Jesús xuꞌij che: Kitzij nin-ij chave: Vacami mismo yatecꞌujeꞌ 
viqꞌuin chupan ri lugar jabel (nicꞌases, chꞌuꞌl), i xchaꞌ.

44 Pa nicꞌaj kꞌij cami chiriꞌ, xkꞌukꞌumer ruvech ronojel ri rochꞌulef, y cꞌa 
richin a las tres xkꞌakꞌij xqꞌuis-e ri kꞌekuꞌn. 45 Ri kꞌij xkꞌukꞌumer ruvech, y 
ri pinilaj tziek ri achok che jachon-vi rupan ri racho ri Dios, xel pa nicꞌaj. 
46  Jacꞌariꞌ tok ri Jesús riqꞌuin ronojel ruchukꞌaꞌ xuꞌij: Nataꞌ, pan akꞌaꞌ j 
ninjach-vi ri vánima, xchaꞌ. Tok ruꞌin chic quiriꞌ, jariꞌ (xcom, xquen).

47 Jacꞌa ri ucꞌuay quichin ri soldados tok xutzꞌet ri xbanataj, xuyaꞌ 
rukꞌij ri Dios, y xuꞌij: Can kitzij vi chi ri achi reꞌ jun chojmilaj achi, 
xchaꞌ.

48  Chi nimalaj conojel ri ecꞌo-apu chiriꞌ, tok xquitzꞌet ri xbanataj, 
jani na xkꞌaxo cánima y romariꞌ niquitinila-ka roquicꞌuꞌx k xetzolij. 

49 Jacꞌa conojel ri queteman ruvech ri Jesús, y ri ixokiꞌ ri cꞌa pa Galilea 
quitzekleꞌen-vi-pe, niquitzꞌet-apu chi naj l ri najin chiriꞌ.

Ri Jesús xmuk 
(Mt. 27:57‑61; Mr. 15:42‑47; Jn. 19:38‑42)

50 Cꞌo cꞌa jun achi rubinan José, aj pa tinamit Arimatea, jun tinamit 
richin ri Judea. Ri José reꞌ jun chique ri achiꞌaꞌ junan niquiꞌen gobernar 
chiquicojol ri israelitas, y jun utzulaj y chojmilaj achi. 51 Rijaꞌ riqꞌuin 
ronojel ránima royoꞌen m ri kꞌij tok ja ri Dios xtibano gobernar pa ruviꞌ 
ronojel, y man jubaꞌ junan rutzij xuꞌon quiqꞌuin ri (rachbil, rachꞌil) ri 
junan niquiꞌen gobernar, riqꞌuin ri xecanaj chiquivech pa ruviꞌ ri Jesús, 
nis-ta riqꞌuin ri achique rubeyal xquicanoj richin xquiyaꞌ pa camic. n 
52  Xbe cꞌa ri José riqꞌuin ri gobernador Pilato, xucꞌutuj ri ru-cuerpo ri 
Jesús richin numuk. 53  Tok ri José rukasan chic pe ru-cuerpo ri Jesús 
chuvech cruz, xubolkotij-e pa jun tziek, y xberuyaꞌ can chupan jun jul 
cꞌoton-apu chuvech jun juyuꞌ ruyon abaj, ri cꞌa man jani tiyoꞌox ámna 
chupan. o 54 Ri kꞌij riꞌ, ri israelitas niquibanalaꞌ can rubanic p ronojel ri 
nicꞌatzin chi niquiꞌen naꞌey chi nitiquer-ka ri kꞌij richin uxlanen.

55 Pero ri ixokiꞌ ri cꞌa pa Galilea epetenak-vi chirij ri Jesús, q tok 
xcꞌamer-e ri ru-cuerpo, xquitzekleꞌej-e, y xquitzꞌet can ri jul ri xyoꞌox-vi, r 
y ri achel x-an can che. 56  Tok xetzolij chi tak cacho, xequibanalaꞌ rubanic 
jubulaj tak akꞌon y aceite richin nequiyaꞌ chirij ri cuerpo, s pero xeꞌuxlan 
chupan ri kꞌij richin uxlanen, t achel nuꞌij chupan ri ley ri xyoꞌox che ri 
Moisés.

Ri Jesús xcꞌastaj-e chiquicojol ri animaꞌiꞌ 
(Mt. 28:1‑10; Mr. 16:1‑8; Jn. 20:1‑10)

24  1 Cumaj-cumaj yan sakar chupan ri naꞌey kꞌij richin ri semana, 
ri ixokiꞌ xebe cꞌa chuchiꞌ ri jul ri yoꞌon-vi can ri Jesús. Rijeꞌ 

quicꞌamaloꞌn-e ri jubulaj tak akꞌon ri quibanon-e rubanic, y ecꞌo chꞌakaꞌ 
chic ixokiꞌ ri ebenak chiquij. 2  Tok (xeꞌapon, xeꞌebos), xquitzꞌet chi ri 
abaj ri achok che tzꞌapin-vi can ruchiꞌ ri jul, xa elesan-e. 3  Rijeꞌ xeꞌoc-apu 
chupan ri jul, pero ri ru-cuerpo ri Ajaf Jesús xa man jun chic. 4 Romariꞌ 
man niquil ta achique niquinojij, y cꞌa quiriꞌ na yetajin chunojixic, jariꞌ 
tok xeꞌepapoꞌ quiqꞌuin caꞌiꞌ achel achiꞌaꞌ nitzꞌintzꞌot quitziak. 5 Ri ixokiꞌ 
xeluque-ka pan ulef roma quixiꞌin-quiꞌ, y ri achel achiꞌaꞌ xquiꞌij chique: 
¿Achique roma chiquicojol animaꞌiꞌ nicanoj-vi ri qꞌues? u 6  Ri ru-cuerpo 

man cꞌo ta chic vaveꞌ. Rijaꞌ xcꞌastaj-e. Tuka chiꞌicꞌuꞌx ri xuꞌij chive tok cꞌa 
cꞌo na chilaꞌ pa Galilea. 7 Rijaꞌ quireꞌ ruꞌin: Yin ri xitak-pe richin xinalex 
chiꞌicojol, can xquijach na vi pa quikꞌaꞌ aj-mac. Xquicamises chuvech 
cruz, y chi rox kꞌij xquicꞌastaj-pe. v Quiriꞌ ruꞌin ri Jesús, xechaꞌ ri achel 
achiꞌaꞌ.

8  Cꞌajariꞌ xuka chiquicꞌuꞌx w ri ixokiꞌ ri chꞌabel ri ruꞌin can ri Jesús. 
9 Jacꞌariꞌ xeꞌel-pe chuchiꞌ ri jul, xquitzijoj ronojel ri xquitzꞌet chique ri 
once apóstoles y chique ri quimolon-quiꞌ quiqꞌuin. x 10 Ri xeꞌeyoꞌon rutzijol 
chique ri apóstoles, ja ri María Magdalena, ri Juana, ri María ruteꞌ ri 
Jacobo, y chꞌakaꞌ chic ixokiꞌ. y 11 Pero pa quivech ri apóstoles, xa nojin tak 
tzij ri yequibilaꞌ ri ixokiꞌ, y man xequinimaj ta. z

12  Xcataj cꞌa e ri Pedro, junanin xbe chuchiꞌ ri jul. Tok xtzuꞌun-apu 
chupan, xe chic ri tziek xutzꞌet chiriꞌ. Jacꞌariꞌ ruyon xtzolij-e, pero jani na 
nunojilaꞌ rij ri xbanataj.

Ri xbanataj quiqꞌuin caꞌiꞌ tzekleꞌey richin ri Jesús tok ebenak chupan ri 
bey ri niꞌe pan aldea Emaús 

(Mr. 16:12, 13)
13  Chupan cꞌa ri kꞌij riꞌ, cꞌo caꞌiꞌ tzekleꞌey richin ri Jesús ebenak 

chupan ri bey ri niꞌe pan aldea Emaús, ri cꞌo cami once kilómetros 
quicojol riqꞌuin ri tinamit Jerusalem. 14 Rijeꞌ niquitzijolaꞌ chiquivech a ri 
xbanataj pa Jerusalem ebenak. b 15 Y cꞌa quiriꞌ na yetzijon y niquicꞌutulaꞌ 
chiquivech ri xbanataj chiriꞌ, jariꞌ tok xjel-apu ri Jesús y junan xbe 
quiqꞌuin. 16  Pero ri caꞌiꞌ achiꞌaꞌ riꞌ cꞌo banayon chique chi man niquetemaj 
ta ruvech ri Jesús. c 17 Jacꞌariꞌ xucꞌutuj ri Jesús chique: ¿Achique cꞌa ri 
nitzijoj chivech ri rix petenak? Y, ¿achique roma yixbison?

18  Jun chique rijeꞌ rubinan Cleofas, d quireꞌ xuꞌij-apu che ri Jesús: Man jun 
laꞌk vinak ri cꞌo chiriꞌ pa tinamit Jerusalem ri man ta reteman ri achique 
xbanataj chupan ri caꞌi-oxiꞌ kꞌij can. ¿Achel chi rat man aveteman ta? xchaꞌ.

19 Y ri Jesús xucꞌutuj chique: ¿Achique ri xbanataj cꞌa?
Rijeꞌ xquiꞌij: Ri x-an che ri Jesús aj-Nazaret, jun profeta ri xkꞌalajin 

chiquivech ri vinak y chuvech ri Dios chi can cꞌo ruchukꞌaꞌ roma ri 
milagros e ri xerubanalaꞌ y roma ri chꞌabel ri xutzijoj. 20 Pero ri nimaꞌk 
tak quikꞌij sacerdotes israelitas, y ri achiꞌaꞌ junan niquiꞌen gobernar ri 
katinamit, xquicꞌutuj rucamic y xquiꞌij chi tibajix chuvech cruz. f 21 Jacꞌa 
roj can cukul kacꞌuꞌx riqꞌuin chi ja rijaꞌ xkojelesan pa quikꞌaꞌ ri ecꞌo pa 
kaviꞌ roj israelitas. g Y vacami man keteman ta achique xtikaꞌan, roma 

ja yan chic oxiꞌ kꞌij riqꞌuin reꞌ ticamises. 22  Pero ecꞌo ixokiꞌ chikacojol ri 
cumaj yan h xebe chuchiꞌ ri jul, y xojequixibij. 23  Roma xquiꞌij chike chi ri 
ru-cuerpo ri Jesús man cꞌo ta chic chiriꞌ pa jul, y chi cꞌo ángeles xquicꞌut-
quiꞌ chiquivech, y chi ri ángeles xquiꞌij chi ri Jesús xcꞌastaj-e. 24 Romariꞌ 
ecꞌo chike roj ri xebe chuchiꞌ ri jul, i y can achel ri xquiꞌij ri ixokiꞌ, can 
quiriꞌ vi xquil, pero ri Jesús man xquitzꞌet ta ruvech.

25 Jacꞌariꞌ tok ri Jesús xuꞌij chique: ¡Ah! Rix achel xan rubanon ri 
ivánima. Hasta ri vacami man jani tinimaj ri quiꞌin can ri profetas ojer. 
26  Rijeꞌ quiꞌin can chi ri Jun ri nutak-pe ri Dios chucolic ri rutinamit can 
nukꞌasaj na vi kꞌaxomal, j y cꞌajariꞌ nicꞌujeꞌ chic rukꞌij chilaꞌ chicaj, k xchaꞌ 
chique.

27 Jacꞌariꞌ xutzijoj-apu chique ri nuꞌij ri ruchꞌabel ri Dios pa ruviꞌ rijaꞌ. 
Xutzꞌuc-e riqꞌuin ri erutzꞌiban can ri Moisés, l cꞌajariꞌ xchꞌo pa ruviꞌ ri 
quitzꞌiban can ri chꞌakaꞌ chic profetas ojer. m

28  Y tok nakaj chic ecꞌo-vi che ri aldea Emaús, ri Jesús xuꞌon chi 
choj nikꞌax. 29 Pero rijeꞌ xquiꞌij che chi ticꞌuje-ka ri lugar ri yecꞌuje-vi-
ka rijeꞌ, y romariꞌ xquiꞌij: Cacꞌuje-ka vaveꞌ, roma ri kꞌij xka yan ka, y 
nikꞌukꞌumer yan pe, xechaꞌ. Jacꞌariꞌ xoc-apu ri pa jay richin nicꞌuje-ka 
chiriꞌ. 30 Jacꞌa tok xtzꞌuye-apu chuchiꞌ ri mesa quiqꞌuin ri caꞌiꞌ achiꞌaꞌ 
riꞌ, ri Jesús xuqꞌuen-apu jun pan, xumatioxij cꞌa che ri Dios, xuper cꞌa 
y xuyaꞌ chique. 31 Cꞌajariꞌ achel xjakataj quivech, y xquetemaj ruvech 
chi ja ri Jesús ri cꞌo quiqꞌuin. Pero tok xquitzꞌet, man jun chic quiqꞌuin. 
32  Rijeꞌ niquibilaꞌ chiquivech: Can nuna-vi ri kánima tok nitzijon chike 
roj petenak, riqꞌuin ri nukꞌalajrisaj chikavech ruchojmil ri ruchꞌabel ri 
Dios, yechaꞌ.

33  Xecataj cꞌa e chuchiꞌ ri mesa, xetzolij pa tinamit Jerusalem, y 
quimolon-quiꞌ ri once discípulos xequil junan quiqꞌuin ri más chic 
tzekleꞌey richin ri Jesús. 34  Jacꞌa ri quimolon-quiꞌ xquiꞌij chique: Ri Ajaf 
Jesús can kitzij chi xcꞌastaj yan e, y xucꞌut yan riꞌ chuvech ri Simón. n

35  Jariꞌ tok ri caꞌiꞌ achiꞌaꞌ xquitzijoj-apu ri achique xbanataj quiqꞌuin 
tok ebenak chupan ri bey ri niꞌe pan Emaús, chi rijeꞌ xquetemaj ruvech 
ri Jesús tok xuper ri pan chiquivech.

Ri Jesús nucꞌut-riꞌ chiquivech ri ru-discípulos 
(Mt. 28:16‑20; Mr. 16:14‑18; Jn. 20:19‑23)

36  Cꞌa yetzijon na ri quimolon-quiꞌ pa ruviꞌ ri xebanataj, tok xbepapoꞌ 
ri Jesús pa quinicꞌajal, y xuꞌij chique: Ri uxlanen ri petenak riqꞌuin ri 
Dios ticꞌujeꞌ cꞌa pa tak ivánima chiꞌivonojel, xchaꞌ.

37 Jacꞌa rijeꞌ xa xquixiꞌij-quiꞌ, o roma niquinojij chi xa jun ámna ri 
niquitzꞌet. 38  Pero ri Jesús xuꞌij chique: ¿Achique roma ixiꞌin-iviꞌ y jalajoj 
ninojij-ka pa tak ivánima chuvij? 39 Queꞌitzꞌetaꞌ ri nukꞌa-vakan, can ja vi 
yin. Quinitzꞌetaꞌ, (quinitzꞌamaꞌ, quinichapaꞌ), roma jun espíritu manak 
ruchꞌacul, manak rubakil achel ri yinitzꞌet-pe, xchaꞌ ri Jesús chique.

40 Tok xuꞌij quiriꞌ chique, xerucꞌut ri rukꞌa-rakan chiquivech. 41 Jacꞌa 
rijeꞌ roma yequicot man niquinimaj ta chi ja ri Jesús ri cꞌo-apu quiqꞌuin, 
ni man niquil ta achique niquinojij. Romariꞌ ri Jesús xucꞌutuj si chiriꞌ 
manak jubaꞌ achique richin nitij.

42  Jariꞌ tok xquiyaꞌ jubaꞌ saꞌon quer che, y cab cꞌo pa cera. 43  (Xutzꞌom, 
xuchop) cꞌa apu rijaꞌ y chiquivech xutij-vi. p 44  Jacꞌariꞌ xuꞌij chique: Ri 
xebanataj chupan ri caꞌi-oxiꞌ kꞌij reꞌ, jareꞌ ri nuyoꞌon-pe rutzijol chive 
naꞌey chuvech ri nucamic, y vacami nincamuluj chic rubixic chive, chi 
can xcꞌatzin na vi chi xebanataj ri tzꞌiban can pa ruviꞌ ri nucꞌaslen yin, 
achel nilitaj chupan ri ley ri xyoꞌox che ri Moisés, chupan ri quitzꞌiban 
can ri profetas ojer y chupan ri Salmos. q

45 Cꞌajariꞌ xuꞌon chique chi (xkꞌax, xnoꞌ) chiquivech r ri tzꞌiban can 
chupan ruchꞌabel ri Dios. 46 Y xuꞌij cꞌa chique: Can tzꞌiban-vi can y romariꞌ 
xcꞌatzin chi ri Jun ri xutak-pe ri Dios chucolic ri rutinamit, chuviꞌ kꞌaxomal 
xcamises-vi, y chi rox kꞌij xcꞌastaj-pe chiquicojol ri animaꞌiꞌ, 47 y chi pa 
rubiꞌ rijaꞌ titzijos-vi chique conojel quivech vinak s chi nicꞌatzin niquijal 
quinoꞌoj y niquiyaꞌ can ri quimac, y quiriꞌ ri Dios yeruꞌon perdonar. t Y bin 
can chi vaveꞌ pa Jerusalem nitiquer-vi-e rutzijosic. 48  Rix ri xitzꞌet ronojel 
reꞌ, titzijoj ri xitzꞌet. u 49 Jacꞌa yin, can xtintak-vi-pe ri rusujun ri Nataꞌ Dios 
chi nuya-pe chive. Pero quixcꞌujeꞌ pa Jerusalem, cꞌa ja tok xtiyoꞌox chive ri 
ruchukꞌaꞌ ri Lokꞌolaj Espíritu v ri xtika-pe chicaj, xchaꞌ ri Jesús chique.

Ri Jesús nitzolij-e chicaj 
(Mr. 16:19, 20)

50 Cꞌo cꞌa jun kꞌij ri Jesús xerelesaj-e ri ru-discípulos ri pa Jerusalem, y 
xerucꞌuaj pan aldea Betania. Chiriꞌ xeruyec ri rukꞌaꞌ chicaj y xucꞌutuj ru-
favor ri Dios pa quiviꞌ. 51 Y tok ja nucꞌutuj ru-favor ri Dios pa quiviꞌ chiriꞌ, 
xujach-e-riꞌ quiqꞌuin, y ja nijotoꞌex-e chicaj benak. w 52  Jacꞌa ri discípulos 
ejupul pan ulef xquiyaꞌ rukꞌij ri Jesús, x y jani na yequicot xetzolij pa 
tinamit Jerusalem. 53  Kꞌij-kꞌij ecꞌo pa racho ri Dios, y niquiyaꞌ rukꞌij y 
niquinimirisaj rubiꞌ. Amén. 

Ri Jun ri achok riqꞌuin niketemaj-vi ri cꞌo pa ránima ri Dios xoc vinak

1  1 Tok xtiquer-pe ronojel, can cꞌo chic vi ri Jun a ri achok riqꞌuin 
niketemaj-vi ri cꞌo pa ránima ri Dios. Rijaꞌ xa jun rubanon riqꞌuin 

ri Dios, b y can Dios vi. 2  Naꞌey chi xcꞌujeꞌ ri rochꞌulef, rijaꞌ can xe vi jun 
rubanon riqꞌuin ri Dios. 3  Y roma rijaꞌ tok xcꞌujeꞌ ronojel, y man jun ri 
banon ri man ta rijaꞌ banayon. c 4 Ri cꞌaslen d can riqꞌuin vi rijaꞌ cꞌo-vi-pe, 
y ja cꞌaslen riꞌ sakil richin quicꞌaslen ri vinak. 5 Ri Sakil reꞌ niyicꞌan pa 
kꞌekuꞌn, y ri kꞌekuꞌn man tiquernak ta ruchupun.

6  Cꞌo cꞌa jun achi rubinan Juan ri xtak-pe e roma ri Dios. 7 Rijaꞌ xpe 
richin xuruyaꞌ rutzijol ri Sakil, richin quiriꞌ conojel tiquiyaꞌ cánima 
riqꞌuin ri Sakil ri nutzijoj. 8  Pero mana-ta ri Juan ri Sakil; f xaxe xuruyaꞌ 
rutzijol ri Sakil.

9 Ja tiempo riꞌ nijel-pe chochꞌulef ri kitzij Sakil ri nibano sakil pa 
cánima conojel vinak. g 10 Ri Sakil riꞌ xcꞌujeꞌ chochꞌulef ri banon roma 
rijaꞌ h mismo, pero ri ecꞌo chochꞌulef man xquiyaꞌ ta pa cuenta (achique, 
acuꞌx) rijaꞌ. 11 Xucꞌujeꞌ chiquicojol ri rutinamit, pero rijeꞌ man xquicꞌul ta 
ruvech. 12  Jacꞌa ri xecꞌulu ruvech y xcukeꞌ quicꞌuꞌx riqꞌuin, xuꞌon chique 
chi cꞌo quikꞌaꞌ richin yeꞌoc ralcꞌuaꞌl ri Dios. i 13  Pero ri rutzꞌuquic ri cꞌaslen 
quichin ri yeꞌoc ralcꞌuaꞌl, man nipe ta riqꞌuin quiquiqꞌuel vinak, ni man 
riqꞌuin ta nicajoꞌ niquiꞌen ri teꞌej-tataꞌaj, nis-ta roma jun tataꞌaj nurayij chi 
nicꞌujeꞌ ralcꞌuaꞌl. Roma rutzꞌuquic ri cꞌaslen reꞌ riqꞌuin ri Dios petenak-vi. j

Ri utzulaj chꞌabel ri 
nuꞌij achique ruchojmil 
nkucolotaj, ri tzꞌiban 
can roma ri San Juan

14 Y ri Jun ri achok riqꞌuin niketemaj-vi ri cꞌo pa ránima ri Dios, 
xoc vinak achel roj. k Rijaꞌ xcꞌujeꞌ chikacojol y roj xkatzꞌet ri nimalaj 
rukꞌij l ri can richin vi ri juney Rucꞌajol ri Dios ri can nojnak-pe ri kitzij 
y ri ru-favor ri Dios pa ránima. 15 Ri Juan can ruyoꞌon-vi-pe rutzijol y 
riqꞌuin ruchukꞌaꞌ quireꞌ ruꞌin chique ri vinak: Jareꞌ ri Jun ri nuyoꞌon-
pe rutzijol chive, tok xin-ij: Ri Jun ri xtuka chuvij yin, más cꞌo rukꞌij 
chinuvech, roma rijaꞌ can cꞌo chic vi naꞌey chinuvech yin. 16  Quiriꞌ 
nikꞌalajin, roma riqꞌuin rijaꞌ kacꞌulun-vi ronojel ruvech favores, m y man 
xe ta jun bey ruyoꞌon-pe pa kaviꞌ, xa can quitzekleloꞌn-pe-quiꞌ yeruya-
pe pa kaviꞌ. 17 Ri Dios ja ri Moisés xucusaj richin xuya-pe ri ley chike. 
Jacꞌa richin xukꞌalajin ri ru-favor n y ri kitzij, o ja ri Jesucristo ri xucusaj. 
18  Ri Dios man jun vinak tzꞌeteyon ruvech, p xaxe ri juney Rucꞌajol q ri 
(nojovex, nojoꞌox) roma ri Tataꞌaj, jariꞌ ri tzꞌeteyon richin. Y ja ri Rucꞌajol 
xukꞌalajrisan-ka runoꞌoj ri Dios chikavech vaveꞌ chochꞌulef.

Ri Juan ri Bautista nukꞌalajrisaj ri achique chi achi rijaꞌ 
(Mt. 3:11, 12; Mr. 1:7, 8; Lc. 3:15‑17)

19 Ri achiꞌaꞌ israelitas cꞌo quikꞌij chiriꞌ pa tinamit Jerusalem, xequitak-e 
achiꞌaꞌ sacerdotes y achiꞌaꞌ ri niꞌix levitas chique riqꞌuin ri Juan ri Bautista 
richin xquicꞌutuj che ri (achique, acuꞌx) rijaꞌ. 20 Ri Juan man xrevaj ta 
chiquivech, xa quireꞌ xuꞌij chique: Mana-ta yin r ri Jun ri nitak-pe roma 
ri Dios chucolic ri rutinamit, xchaꞌ. 21 Jacꞌariꞌ tok ri achiꞌaꞌ etakon-e 
xquicꞌutuj chic che: ¿(Achique, aratcuꞌx) cꞌa rat? ¿Mana-ta rat ri profeta 
Elías ri xcꞌujeꞌ ojer can? Ri Juan xuꞌij chi mana-ta. Xquicꞌutuj chic cꞌa jun 
bey che: ¿Mana-ta rat ri profeta s ri bin-pe chi nipe? xechaꞌ. Y xuꞌij chi 
mana-ta. 22  Jacꞌariꞌ tok xquiꞌij chic che: Taꞌij cꞌa chike rat achique chi achi 
rat, richin jariꞌ nekaꞌij chique ri etakayon-pe kichin. ¿Achique naꞌij-ka 
chavij rat? xechaꞌ. 23  Ja yin ri jun ri rucꞌuxlan can ri profeta Isaías tok 
xuꞌij: Pa chakijlaj tzꞌiran ulef cꞌo jun xtichꞌo riqꞌuin ruchukꞌaꞌ y xtubilaꞌ: 
Tibana-apu rubanic ri bey ri xtikꞌax-vi ri Ajaf, utz-utz tichojmij-apu. t 
Quiriꞌ xuꞌij ri Juan chique.

24 Ri achiꞌaꞌ ri etakon-e riqꞌuin ri Juan, jun botzaj chique ri achiꞌaꞌ 
ri niꞌix fariseos chique. 25 Rijeꞌ quireꞌ chic cꞌa xquicꞌutuj che ri Juan: 
¿Achique roma yeꞌaben bautizar ri vinak, tok xa mana-ta rat ri Jun ri 
nitak-pe roma ri Dios chucolic ri rutinamit, ni mana-ta rat ri Elías, ni 
mana-ta rat ri profeta ri bin can chi nipe? xechaꞌ che. 26  Ri Juan xuꞌij 
chique: Yin riqꞌuin yaꞌ nin-en-vi bautizar, pero chiꞌicojol rix cꞌo Jun 
ri man iyoꞌon ta pa cuenta (achique, acuꞌx) rijaꞌ. 27 Rijaꞌ xtipe chuvij 

yin, y más cꞌo rukꞌij que chinuvech yin. Y nis-ta richin rusolic ximibel 
ruxajab, man nucꞌul ta chi ja yin yibano. 28  Ronojel reꞌ xbanataj ri chiriꞌ 
pa Betábara, ri jucꞌan-apu ruchiꞌ ri rakan-yaꞌ Jordán, ri lugar ri nuꞌon-vi 
bautizar ri Juan.

Ja ri Jesús nelesan quimac ri vinak
29 Chucaꞌn kꞌij ri Juan ri Bautista xutzꞌet chi ri Jesús choj petenak 

riqꞌuin, y rijaꞌ quireꞌ xuꞌij chique ri quimolon-quiꞌ riqꞌuin: Titzꞌetaꞌ, 
jareꞌ ri Alaj Oveja u richin ri Dios ri nelesan quimac v ri vinak. 30 Jareꞌ ri 
nutzijon-pe yin chive, tok xin-ij chi chuvij yin xtuka Jun achi más cꞌo 
rukꞌij chinuvech, roma rijaꞌ can cꞌo-vi naꞌey chinuvech yin. w 31 Yin naꞌey 
man veteman ta (achique, acuꞌx) rijaꞌ, jacꞌa ri vacami, yin riqꞌuin yaꞌ 
yen-en-vi bautizar ri vinak, richin quiriꞌ ri israelitas niquetemaj (achique, 
acuꞌx) rijaꞌ. 32  Y quireꞌ chic jun xukꞌalajrisaj ri Juan: Yin xintzꞌet ri 
Lokꞌolaj Espíritu chi xulan-pe chicaj achel jun paloma y xcꞌujeꞌ pa ruviꞌ. x 
33  Pa naꞌey yin man veteman ta (achique, acuꞌx) rijaꞌ, pero ja ri Dios ri 
yin takayon-pe richin yen-en bautizar ri vinak riqꞌuin yaꞌ, jariꞌ biyon-
pe chuve: Tok xtatzꞌet jun achi ri nika-pe ri Lokꞌolaj Espíritu pa ruviꞌ y 
nicꞌujeꞌ riqꞌuin, jariꞌ ri nibano bautizar riqꞌuin ri Lokꞌolaj Espíritu. y Quiriꞌ 
ri xuꞌij chuve. 34 Y yin nin-ij chi nutzꞌeton chic ruvech, romariꞌ nintzijoj 
chive chi ja rijaꞌ ri Rucꞌajol ri Dios. z

Ri naꞌey tak ru-discípulos ri Jesús
35 Chucaꞌn kꞌij ecꞌo chic chiriꞌ jun bey ri Juan y caꞌiꞌ ru-discípulos. 

36  Tok xutzꞌet chi ja ri Jesús ri nikꞌax-e chiriꞌ, ri Juan quireꞌ xuꞌij: Titzꞌetaꞌ, 
ja laꞌ ri Alaj Oveja richin ri Dios, xchaꞌ. 37 Ri caꞌiꞌ ru-discípulos ri Juan 
xquicꞌaxaj ri xuꞌij, jacꞌariꞌ xquitzekleꞌej-e ri Jesús. 38  Jacꞌa tok ri Jesús 
xtzuꞌun can chirij y xutzꞌet chi tzekleꞌen-e coma ri caꞌiꞌ ru-discípulos 
ri Juan, rijaꞌ xucꞌutuj chique: ¿Achique nicanoj? Rijeꞌ xquiꞌij: Rabí, roj 
nikajoꞌ niketemaj achique lugar cꞌo-vi ri avacho, xechaꞌ. Rabí nuꞌij tzij 
tijonel. 39 Joꞌ cꞌa, teꞌitzꞌetaꞌ, xchaꞌ ri Jesús chique. Jacꞌariꞌ xebe chirij, 
xquitzꞌet ri racho, y roma las cuatro chic, chiriꞌ xecꞌuje-vi-ka cꞌa chucaꞌn 
kꞌij. 40 Jun chique ri caꞌiꞌ ri xeꞌacꞌaxan ri xuꞌij ri Juan y xutzekleꞌej-e ri 
Jesús, ja ri Andrés, ri quichakꞌ-quinimal quiꞌ riqꞌuin ri Simón Pedro. 41 Ri 
Andrés naꞌey xucanoj ri Simón ri quichakꞌ-quinimal quiꞌ riqꞌuin, y tok 
xril, quireꞌ xuꞌij che: ¡Vacami xkil ri Mesías! xchaꞌ che. Mesías, nuꞌij tzij 
jun ri takon-pe roma ri Dios chucolic ri rutinamit. 42  Ri Andrés xuqꞌuen-
apu ri Simón riqꞌuin ri Jesús. Jacꞌa tok ri Jesús xutzꞌet ri Simón, quireꞌ 

xuꞌij che: Rat Simón ri rucꞌajol ri Jonás, vacami xtabinaj Cefas, xchaꞌ che. 
Cefas nuꞌij tzij, Pedro.

Ri Jesús yeroyoj ri Felipe y ri Natanael
43  Chucaꞌn kꞌij, ri Jesús xunojij chi niꞌe pa Galilea, y ja kꞌij riꞌ tok rijaꞌ 

xucꞌul ri Felipe, a y xuꞌij che: Joꞌ, quinatzekleꞌej, xchaꞌ che. 44 Ri Felipe 
aj-Betsaida, ri quitinamit ri Andrés y ri Pedro. 45 Ri Felipe xerucanoj ri 
Natanael, y tok xril, quireꞌ xuꞌij che: Ja xkil ri Jun ri rucꞌuxlan can b ri 
Moisés chupan ri ley ri xuyaꞌ ri Dios che, y ri quicꞌuxlan can c ri profetas 
ojer. Y riꞌ ja ri Jesús aj-Nazaret, rucꞌajol ri José, xchaꞌ. 46  Ri Natanael xuꞌij 
che: ¿Cꞌo cami jubaꞌ utz ntel-pe pa tinamit Nazaret? d xchaꞌ. Y ri Felipe 
xuꞌij che: Si man nanimaj ta, joꞌ tikatzꞌetaꞌ, xchaꞌ. 47 Tok ri Jesús xutzꞌet 
chi tzalan-pe ri Natanael riqꞌuin, quireꞌ xuꞌij chirij: Tatzꞌetaꞌ la Natanael. 
Laꞌ kitzij chi jun israelita ri ruyon kitzij ntel pa ránima.

48  Jacꞌariꞌ tok ri Natanael xucꞌutuj che ri Jesús: ¿Achel aveteman rat 
nunoꞌoj? Ri Jesús xuꞌij che: Naꞌey chi ri Felipe xateroyoj, yin rat nutzꞌeton 
chic chi chuxeꞌ ri jun mata higo ratcꞌo-vi, xchaꞌ che. 49 Ri Natanael xuꞌij: 
Tijonel, ja rat ri Rucꞌajol ri Dios y ja rat ri Rey e richin ri tinamit Israel, 
xchaꞌ. 50 Quireꞌ cꞌa xuꞌij ri Jesús che: Rat xanimaj chi ja yin ri Rucꞌajol ri 
Dios xaxe roma xin-ij chave chi xatintzꞌet chuxeꞌ ri jun mata higo. Pero 
cꞌa cꞌo na más nimaꞌk tak milagros chuvech reꞌ ri xqueꞌatzꞌet. 51 Y quireꞌ 
chic xuꞌij che: Kitzij-kitzij nin-ij chive chi rix xtitzꞌet chi ri caj xtijakataj, 
y ri ángeles richin ri Dios xquexule-xquejoteꞌ viqꞌuin yin ri xitak-pe richin 
xinalex chiꞌicojol, xchaꞌ.

Ri xbanataj pa jun cꞌulubic pa tinamit Caná

2  1 Chi rox kꞌij, x-an jun cꞌulubic pa tinamit Caná chiriꞌ pa 
departamento Galilea, f y ri María ruteꞌ ri Jesús cꞌo-apu chiriꞌ. 2  Ja 

jun cꞌa ri Jesús y ri ru-discípulos xeꞌoyox ri pa cꞌulubic. 3  Y chiriꞌ pa 
cꞌulubic, xa xqꞌuis ri vino, y ri ruteꞌ ri Jesús quireꞌ xuꞌij che: Xqꞌuis ri 
qui-vino, xchaꞌ che. 4 Jacꞌa ri Jesús xuꞌij: Nteꞌ, ¿achique roma chuve yin 
naꞌij-vi riꞌ? Roma ri hora vichin yin man jani tuka, g xchaꞌ rijaꞌ. 5 Jacꞌariꞌ 
quireꞌ xuꞌij ri ruteꞌ ri Jesús chique ri yejachon pa cꞌulubic: Ronojel ri xtuꞌij 
ri Jesús chive, tibanaꞌ, xchaꞌ chique. 6  Cꞌo cꞌa vakiꞌ chovon tak (cucuꞌ, 
kꞌeꞌl) chiriꞌ, banon che abaj. Chupan tak (cucuꞌ, kꞌeꞌl) achel riꞌ niquiya-vi 
yaꞌ ri israelitas richin niquichꞌajchꞌojij-quiꞌ h chuvech ri Dios, achel nuꞌij ri 
qui-ley. Ri (cucuꞌ, kꞌeꞌl) riꞌ cajcaj ciento vaso yaꞌ ntoc chupan. 7 Jacꞌariꞌ tok 
ri Jesús xuꞌij chique ri yejachon pa cꞌulubic: Queꞌinojsaj che yaꞌ ri (cucuꞌ, 

kꞌeꞌl) reꞌ, xchaꞌ. Y rijeꞌ xequinojsaj hasta chukul e. 8  Cꞌajariꞌ xuꞌij chique: 
Vacami tipaja-e jubaꞌ y teꞌiyaꞌ che ri paꞌel chuvech ri nimakꞌij, xchaꞌ. Y 
can quiriꞌ vi xquiꞌen. 9 Jacꞌa ri paꞌel chuvech ri nimakꞌij man reteman 
ta achique lugar cꞌamon-vi-pe ri vino riꞌ; xaxe ri xeꞌepajo-pe ri yaꞌ ri 
queteman. Pero tok rijaꞌ rutojtoꞌen chic ri yaꞌ ri x-an vino che, xroyoj ri 
alaꞌ ri cꞌo pa rucꞌulubic, 10 y quireꞌ xuꞌij che: Tok cꞌo jun nimakꞌij achel reꞌ, 
conojel vinak ja ri utz vino niquiyaꞌ naꞌey, y tok siquirnak chic pa quichiꞌ 
ri ecꞌo pa nimakꞌij, cꞌajariꞌ niquiyaꞌ jun vino ri man can ta utz. Pero rat 
man quiriꞌ ta xaꞌan. Rat xa cꞌa ja xavelesaj-pe ri vino más utz, xchaꞌ. 
11 Ja cꞌa reꞌ ri naꞌey milagro ri xuꞌon ri Jesús, y ja ri pa tinamit Caná ri 
cꞌo pa Galilea xuꞌon-vi. Riqꞌuin riꞌ xucꞌut chi rijaꞌ can cꞌo rukꞌij, i y ri ru-
discípulos xcukeꞌ quicꞌuꞌx riqꞌuin.

12  Tok xqꞌuis ri nimakꞌij richin ri cꞌulubic, ri Jesús, ri ruteꞌ, ri eruchakꞌ 
y ri ru-discípulos xexule-ka pa tinamit Capernaum, y chiriꞌ xecꞌuje-vi 
caꞌi-oxiꞌ kꞌij.

Ri Jesús yerokotaj-pe ri quibanon cꞌayibel che racho ri Dios 
(Mt. 21:12, 13; Mr. 11:15‑18; Lc. 19:45, 46)

13  Nakaj chic cꞌo-vi rukꞌijul ri quinimakꞌij ri israelitas rubinan Pascua, j 
y ri Jesús xbe pa tinamit Jerusalem. k 14  Chiriꞌ chojay che racho ri 
Dios etzꞌuyul-vi xeril ri yecꞌayin váquix, ri yecꞌayin ovejas, ri yecꞌayin 
palomas, y ri eqꞌuexoy ruvech méra. 15  Y xuꞌon cꞌa jun (chꞌeyebel, 
chꞌey-el) riqꞌuin caꞌi-oxiꞌ ruvech coloꞌ, xerokotaj-pe conojel, y ja jun ri 
ovejas y ri váquix xerokotaj-pe. Xujopij cꞌa can ri quiméra ri eqꞌuexoy 
ruvech méra y xuticmayilaꞌ can ri qui-mesas. 16  Jacꞌariꞌ xuꞌij chique ri 
yecꞌayin palomas: Queꞌivelesaj-e reꞌ vaveꞌ, y man chic tiꞌen cꞌayibel che 
racho ri Nataꞌ Dios, xchaꞌ. 17 Jacꞌariꞌ tok xuka pa quiviꞌ ri ru-discípulos 
ri ruchꞌabel ri Dios ri tzꞌiban can ri quireꞌ nuꞌij: Jani na nikꞌaxo ri 
vánima roma ri yequibanalaꞌ ri vinak chupan ri vacho, l nichaꞌ. 18  Y 
roma ri xuꞌon ri Jesús pa racho ri Dios, romariꞌ tok ri achiꞌaꞌ cꞌo quikꞌij 
chiquicojol ri israelitas quireꞌ xquiꞌij che: ¿Achique jun retal m nacꞌut 
chikavech ri nicꞌutu chi kitzij cꞌo akꞌaꞌ richin xeꞌavokotaj-e ri vinak 
vaveꞌ? xechaꞌ. 19 Y rijaꞌ xuꞌij chique: Tiyojoꞌ ri racho ri Dios reꞌ, y yin 
xtin-en chi xtipaꞌeꞌ chic n chi oxiꞌ kꞌij, xchaꞌ. 20 Jacꞌariꞌ tok ri achiꞌaꞌ 
israelitas cꞌo quikꞌij xquiꞌij che ri Jesús: Ri jun jay reꞌ, cuarenta y seis 
junaꞌ xquiꞌen ri kate-katataꞌ chirij richin xquipabaꞌ. ¿Y rat naꞌij chi 
napabaꞌ chi oxiꞌ kꞌij? xechaꞌ che. 21 Pero ri racho ri Dios ri xuꞌij ri Jesús 
chique, xa ja ri ru-cuerpo. 22  Ja tok cꞌason chic pe ri Jesús chiquicojol 
ri animaꞌiꞌ, jariꞌ xuka pa quiviꞌ o ri ru-discípulos chi rijaꞌ ruꞌin can reꞌ, 

y xquinimaj chi kitzij ri nuꞌij ri ruchꞌabel ri Dios ri tzꞌiban can, p y 
xquinimaj ri chꞌabel ri ruꞌin can ri Jesús chique.

Ri Jesús reteman ri cꞌo pa tak cánima ri vinak
23  Tok ri Jesús cꞌo chiriꞌ pa tinamit Jerusalem roma ri nimakꞌij pascua, 

eqꞌuiy xquinimaj (achique, acuꞌx) rijaꞌ tok xquitzꞌet ri milagros q ri xeruꞌon 
chiquivech. 24 Pero ri Jesús man cukul ta rucꞌuꞌx quiqꞌuin, roma rijaꞌ 
reteman cánima conojel. 25 Man nicꞌatzin ta chi cꞌo jun niꞌin che achique 
chi cꞌaslen quicꞌuan, roma rijaꞌ reteman ri achique cꞌo pa cánima r ri 
vinak.

Ri Jesús y ri Nicodemo

3  1 Cꞌo cꞌa jun chique ri achiꞌaꞌ fariseos cꞌo rukꞌij chiquicojol ri ruvinak 
israelitas rubinan Nicodemo. s 2  Rijaꞌ pa jun xokꞌokꞌaꞌ xbe riqꞌuin ri 

Jesús y xuꞌij che: Rabí, roj keteman chi rat, rat jun Tijonel ri takon-pe 
roma ri Dios. t Roma xaxe ri cꞌo Dios riqꞌuin u nibano milagros ri achel 
naꞌan rat, xchaꞌ. 3  Jacꞌa ri Jesús xuꞌij che: Yin kitzij-kitzij nin-ij chave: 
Ri man xtalex ta chic jun bey, v man nitiquer ta ntoc chiquicojol ri yeꞌan 
gobernar roma ri Dios, xchaꞌ. 4 Pero ri Nicodemo xuꞌij che ri Jesús: ¿Cꞌo 
cami cheꞌel nalex chic jun bey jun achi ri xa riꞌj chic? ¿Cꞌo cami cheꞌel 
nuꞌon chic ka coꞌol richin nalex chic jun bey riqꞌuin ri ruteꞌ? xchaꞌ. 5 Y 
ri Jesús xuꞌij: Kitzij-kitzij nin-ij chave: Ri man xtucꞌuaj ta ri alaxic ri 
petenak riqꞌuin ri Lokꞌolaj Espíritu w y riqꞌuin yaꞌ, man nitiquer ta ntoc 
chiquicojol ri yeꞌan gobernar roma ri Dios. 6  Roma ri yeꞌalex chiquikꞌaꞌ ri 
quite-quitataꞌ, xaxe ri aj-rochꞌulef cꞌaslen niquicꞌuaj. Jacꞌa ri niquicꞌuaj ri 
alaxic ri petenak riqꞌuin ri Lokꞌolaj Espíritu, can ja rucꞌaslen ri Lokꞌolaj 
Espíritu niquicꞌuaj. 7 Man jun vi tunaꞌ ri avánima navacꞌaxaj ri xin-ij 
chave rat, Nicodemo, chi rix nicꞌatzin chi yixalex chic jun bey. 8  Ri cakꞌikꞌ 
jalajoj rubey nikꞌax-vi y navacꞌaxaj, pero man aveteman ta achique 
lugar petenak-vi, y nis-ta aveteman ri niꞌe-vi. Quiriꞌ mismo ri niquicꞌuaj 
ri alaxic ri petenak riqꞌuin ri Lokꞌolaj Espíritu, xchaꞌ ri Jesús. 9 Jacꞌariꞌ 
xucꞌutuj ri Nicodemo che ri Jesús: ¿Achel cꞌa nibanataj ri alaxic ri naꞌij? 
10 Quireꞌ cꞌa xuꞌij ri Jesús che: ¿Man aveteman ta achel nibanataj reꞌ, y 
xa rat tijonel chiquicojol ri israelitas? 11 Yin kitzij-kitzij nin-ij chave, chi 
ja ri achique keteman y katzꞌeton ri nikatzijoj. x Jacꞌa rix man ninimaj ta 
ri nikatzijoj chive. 12  Yin xa ja ri yebanataj chochꞌulef ri nintzijoj, y rix 
man nijoꞌ ta ninimaj, y xa ta yichꞌo chirij ri achique yebanataj chicaj, 
más cꞌayef chi rix ninimaj. 13  Nis-ta jun ocunak chilaꞌ chicaj, xaxe ri 

Jun ri kajnak-pe chicaj y richin xalex chiquicojol ri vinak, y can chicaj 
cꞌo-vi. z 14 Y achel xuꞌon ri Moisés ojer can pa chakijlaj tzꞌiran ulef, chi 
xuyaꞌ ruvachibel jun cumatz a chutzaꞌn jun cheꞌ richin xecolotaj ri vinak 
chuvech ri camic, quiriꞌ mismo yin ri xitak-pe richin xinalex chiꞌicojol, 
xquijotoꞌex chuvech jun cheꞌ, b 15 richin quiriꞌ xa achique na ri xtuyaꞌ 
ránima viqꞌuin, man xtiꞌe ta chupan ri camic ri richin jumul, xa xticꞌujeꞌ 
rucꞌaslen ri richin jumul. c

Ri Dios nrojoꞌ chi conojel yecolotaj
16  Roma ri Dios conojel vinak yerojoꞌ, d romariꞌ hasta xutak-pe ri 

juney Rucꞌajol vaveꞌ chochꞌulef richin quiriꞌ xa achique na ri nuyaꞌ 
ránima riqꞌuin, man xtiꞌe ta chupan ri camic ri richin jumul, xa xticꞌujeꞌ 
rucꞌaslen e ri richin jumul. 17 Roma ri Dios man xutak ta pe ri Rucꞌajol 
chuvech ri rochꞌulef richin nuruyaꞌ castigo pa quiviꞌ ri vinak, xa richin 
yerucol f chupan ri quimac. 18  Ri nuyaꞌ ránima riqꞌuin ri Rucꞌajol ri Dios, 
man xtika ta ri castigo pa ruviꞌ. g Jacꞌa ri man nuyaꞌ ta ránima riqꞌuin, 
ri castigo ri richin jumul can cꞌo chic pa ruviꞌ, roma man nunimaj ta ri 
juney Rucꞌajol ri Dios. 19 Ri achique roma cꞌo chic castigo pa ruviꞌ, jareꞌ: ri 
Sakil richin ri Dios xuka chochꞌulef, h pero ri vinak más xcajoꞌ ri kꞌekuꞌn 
que chuvech ri Sakil, roma rijeꞌ xa itzel ri yequibanalaꞌ. 20 Roma conojel ri 
yequibanalaꞌ ri xa itzel, itzel niquitzꞌet ri Sakil, y man yejel ta apu riqꞌuin, 
roma man nicajoꞌ ta chi ntel chosakil ronojel ri man utz ta ri yetajin 
riqꞌuin. 21 Jacꞌa ri ucꞌuan quicꞌaslen roma ri kitzij richin ri Dios, xa yejel-
apu riqꞌuin ri Sakil, richin ntel chosakil chi ja ri Dios ri ucꞌuayon quichin 
(chubanic, choꞌonic) ri achique yequibanalaꞌ.

Ri Juan ri Bautista nujunumaj-riꞌ riqꞌuin 
jun alaꞌ ri xpeyox pa jun cꞌulubic

22  Tok xbanataj yan ronojel reꞌ, ri Jesús y ri ru-discípulos xebe pa jun 
lugar richin ri departamento Judea, y chiriꞌ xlayoj-vi quiqꞌuin, y nuꞌon 
bautizar. i 23  Ja jun ri Juan ri Bautista, cꞌo yeruꞌon bautizar chupan ri 
lugar rubinan Enón, ri cꞌo-apu chunakaj ri tinamit Salim, roma chiriꞌ 
jabel yaꞌ cꞌo. Y cꞌa cꞌo na nequimolo-quiꞌ riqꞌuin richin yeꞌan-e bautizar, 
24 roma ri Juan cꞌa man jani titzꞌapis pa cárcel j ri tiempo riꞌ.

25 Romariꞌ ecꞌo israelitas xquichꞌolila-quiꞌ quiqꞌuin ru-discípulos ri 
Juan chi achique chi bautismo ri más utz. 26  Xeꞌechꞌo cꞌa ri discípulos riꞌ 
riqꞌuin ri Juan y xquiꞌij che: Tijonel, ri Jun ri (xapon, xebos) aviqꞌuin k 

ri jucꞌan-apu ruchiꞌ ri rakan-yaꞌ Jordán, ri xaꞌij chi ja Rijaꞌ ri yecolo ri 
vinak chupan ri quimac, vacami xa riqꞌuin rijaꞌ yebe-vi-apu conojel richin 
yeꞌan bautizar, xechaꞌ. 27 Jacꞌa ri Juan xuꞌij chique ri ru-discípulos: Man 
jun vinak nitiquer nuꞌon jun cosa, si man ta ri Dios chicaj niyoꞌon-pe 
che. 28  Rix mismo riqꞌuin ixiquin ivacꞌaxan ri nuꞌin: Mana-ta yin ri Jun ri 
takon-pe roma ri Dios chucolic ri rutinamit. Yin xaxe yin takon-pe naꞌey 
richin ninyaꞌ rutzijol l chi can nipe na vi rijaꞌ. 29 Tok jun alaꞌ nicꞌuleꞌ, can 
niꞌe na vi ri xten chirij, jacꞌa ri jun chic alaꞌ ri peyon richin nuꞌon rubanic 
ronojel ri nicꞌatzin chupan ri cꞌulubic, tok nracꞌaxaj rukul ri alaꞌ ri xcꞌuleꞌ 
chi nitzijon riqꞌuin ri xten, ri alaꞌ peyon niquicot. Quiriꞌ mismo yin, 
yiquicot ninvacꞌaxaj chi ri vinak vacami ja ri Jesucristo ri quitzekleꞌen. 
30 Roma rijaꞌ can nicꞌatzin-vi chi ninimer rukꞌij. Jacꞌa yin can utz vi chi 
nichꞌutuner nukꞌij.

Ri Jesucristo chicaj petenak-vi
31 Ri Jun ri petenak chicaj, ja rijaꞌ ri cꞌo pa quiviꞌ conojel. Jacꞌa ri ecꞌo 

chochꞌulef, xaxe ri achique cꞌo chochꞌulef yetiquer niquitzijoj, roma can 
eꞌaj-rochꞌulef vi. Jacꞌa ri Jun ri kajnak-pe chicaj, m ja rijaꞌ ri cꞌo pa quiviꞌ 
conojel. n 32  Rijaꞌ ja ri rutzꞌeton can y racꞌaxan-pe, jariꞌ nuyaꞌ rutzijol. o 
Pero man jun nrojoꞌ nunimaj ri nukꞌalajrisaj p rijaꞌ. 33  Jacꞌa ri nicꞌulu pa 
ránima ri nukꞌalajrisaj ri Jun ri petenak chicaj, nukꞌalajrisaj chi ri Dios 
can kitzij vi ri nuꞌij. q 34 Roma ri Jun ri xutak-pe ri Dios chochꞌulef, ja 
ri chꞌabel ri bin-pe che roma ri Dios ri nutzijoj. r Roma ri Dios tzꞌakat 
nuya-pe ri Lokꞌolaj Espíritu, y man nretaj ta pe. 35 Ri Tataꞌaj can nrojoꞌ ri 
Rucꞌajol, y ronojel pa rukꞌaꞌ ri Rucꞌajol rujachon-vi. s

36  Ri nuyaꞌ ránima riqꞌuin ri Rucꞌajol ri Dios, cꞌo chic ri cꞌaslen ri richin 
jumul t riqꞌuin. Jacꞌa ri man nrojoꞌ ta nuyaꞌ ránima riqꞌuin ri Rucꞌajol ri 
Dios, u man xtril ta ri cꞌaslen ri richin jumul, xa cꞌo chic royoval ri Dios pa 
ruviꞌ.

Ri Jesús nichꞌo riqꞌuin jun ixok aj pa departamento Samaria

4  1 Ri Ajaf Jesús xretemaj chi ri achiꞌaꞌ fariseos quicꞌaxan chi rijaꞌ más 
eqꞌuiy vinak yeruꞌon bautizar y más eqꞌuiy yetzekleꞌen richin v que 

chuvech ri Juan ri Bautista. 2  Pero mana-ta ri Jesús ri yebano bautizar ri 
vinak, xa ja ri ru-discípulos. 3  Y tok ri Jesús xracꞌaxaj chi quiriꞌ rutzijol 
quicꞌaxan ri fariseos, rijaꞌ xel-e chiriꞌ pa Judea y xtzolij chic jun bey pa 
Galilea. 4 Jacꞌa richin niꞌe pa Galilea, rijaꞌ nunaꞌ ránima chi nicꞌatzin 
nikꞌax pa departamento Samaria. 5 Chiriꞌ pa Samaria rijaꞌ (xapon, xebos) 

w 4:6 Reꞌ cꞌo cheꞌel chi xbanataj richin a las seis xkꞌakꞌij si ri Juan xucusaj ri hora ri 
niquicusaj ri romanos. x 4:9 Lc. 9:52, 53; Hch. 10:28. y 4:9 2 R. 17:24. z 4:10 Is. 9:6; 

2 Cr. 7:12; Sal. 78:68. 

chunakaj jun tinamit rubinan Sicar, ri cꞌo chunakaj ri juyuꞌ ri xuyaꞌ can 
ri Jacob che ri rucꞌajol rubinan José. 6  Chiriꞌ cꞌo-vi ri pozo ri Richin Jacob 
niꞌix che, y cosnak roma ri binen rubanon, ri Jesús xtzꞌuye-ka chuchiꞌ ri 
pozo pa nicꞌaj cami kꞌij chiriꞌ. w

7 Jariꞌ tok (xapon, xebos) jun ixok aj chiriꞌ pa departamento Samaria 
chuchiꞌ ri pozo richin nrelesaj ruyaꞌ. Y ri Jesús xuꞌij che: Ixok, tabanaꞌ 
favor, tasipaj jubaꞌ nuyaꞌ richin ninkum, xchaꞌ. 8  Ri hora riꞌ ri discípulos 
ebenak pa tinamit richin xequilokꞌoꞌ ri achique niquitij. 9 Quireꞌ cꞌa 
rutzolic rutzij ri Jesús xuꞌon ri ixok: Rat, rat jun israelita, y, ¿achel 
chi chuve yin nacꞌutuj-vi ayaꞌ, tok yin, yin jun ixok aj-Samaria? Ri 
ixok quiriꞌ xuꞌij, roma ri israelitas man nicajoꞌ ta quiꞌ x quiqꞌuin ri aj-
Samaria. y 10 Jacꞌa ri Jesús xuꞌij che ri ixok: Xa ta rat aveteman achique 
sipanic nuyaꞌ z ri Dios, y achique chi achi ri nicꞌutun jubaꞌ ruyaꞌ chave; 
rat ta yacꞌutun ayaꞌ che, y rijaꞌ nuyaꞌ ri yaꞌ a ri niyoꞌon cꞌaslen chave, 
xchaꞌ ri Jesús. 11 Jacꞌariꞌ xuꞌij ri ixok che: Ri pozo naj kajnak ka rupan, 
y rat man jun achok che navelesaj-vi ri yaꞌ. ¿Achique lugar naqꞌuen-vi 
ri yaꞌ ri niyoꞌon cꞌaslen ri nasuj? 12  ¿La más cami cꞌo akꞌij rat chuvech ri 
kamamaꞌ Jacob ri ruyoꞌon can ri pozo reꞌ chike? Roma rijaꞌ y ri ralcꞌuaꞌl 
vaveꞌ xquelesaj-vi quiyaꞌ richin xquikum y richin xquiyaꞌ chique ri cavaj, 
xchaꞌ ri ixok. 13  Y ri Jesús xuꞌij che: Xa achique na xtikumu ri yaꞌ richin 
ri pozo reꞌ, nitzolij chic pe ri ruchakij-chiꞌ. 14 Jacꞌa ri nikumu ri yaꞌ ri 
niyoꞌon cꞌaslen ri ninyaꞌ yin che, ri ránima man jun bey chic xtunaꞌ 
chakij-chiꞌ. Roma ri yaꞌ ri ninyaꞌ yin che, can achel jun alaxbel-yaꞌ xtuꞌon 
pa rucꞌaslen, b y can xtichoxin-pe richin nucꞌuaj chupan ri cꞌaslen ri 
richin jumul. c 15 Jariꞌ tok ri ixok quireꞌ xuꞌij: Tabanaꞌ favor, tasipaj ri yaꞌ 
riꞌ chuve yin, d richin quiriꞌ man jun bey chic xtichakij nuchiꞌ, y nis-ta 
xticꞌatzin chic chi nunvelesaj nuyaꞌ vaveꞌ, xchaꞌ.

16 Jacꞌa ri Jesús xuꞌij: Teꞌavoyoj ri avachijil y yape chic vaveꞌ, xchaꞌ che. 
17 Ri ixok xuꞌij: Yin manak vachijil, xchaꞌ. Y ri Jesús xuꞌij: Can kitzij ri naꞌij 
chi manak avachijil. 18  Roma evoꞌoꞌ yan avachijil quecꞌujeꞌ, y ri achi ri cꞌo 
aviqꞌuin vacami, man avachijil ta. Kitzij ri xaꞌij. 19 Jariꞌ tok ri ixok quireꞌ 
xuꞌij: Yin nintzꞌet chi rat, rat jun profeta. e 20 Ri kate-katataꞌ ri xecꞌujeꞌ ojer 
can, pa ruviꞌ re jun juyuꞌ reꞌ xquiya-vi rukꞌij ri Dios. Jacꞌa rix israelitas niꞌij 
chi conojel vinak nicꞌatzin chi ja ri pa Jerusalem f niquiya-vi rukꞌij ri Dios, 
xchaꞌ ri ixok. 21 Jacꞌa ri Jesús xuꞌij: Tanimaj ri xtin-ij chave, chi xtuka na jun 
kꞌij tok mana-ta chic pa ruviꞌ ri juyuꞌ reꞌ, nis-ta pa Jerusalem xtiya-vi rukꞌij 

ri Katataꞌ Dios. g 22  Rix aj-Samaria nis-ta iveteman ri achique niyaꞌ rukꞌij. h 
Jacꞌa roj israelitas keteman ri achique nikayaꞌ rukꞌij, roma ri xticolo quichin 
ri vinak chupan ri quimac, chikacojol roj israelitas xtutak-vi-pe ri Dios. i 
23 Jacꞌa ri kꞌij ri xin-ij chave chi nipe, ja vacami riꞌ, tok ri kitzij yeyoꞌon rukꞌij 
ri Katataꞌ Dios, can eꞌucꞌuan roma ri Lokꞌolaj Espíritu j y roma ri kitzij tok 
xtiquiyaꞌ rukꞌij. Roma ri Dios ja ri yebano quiriꞌ ri yerucanoj richin niquiyaꞌ 
rukꞌij. 24 Ri Dios can Espíritu vi. Romariꞌ ri vinak ri yeyoꞌon rukꞌij, nicꞌatzin 
chi niquiyaꞌ rukꞌij achel nrojoꞌ ri Lokꞌolaj Espíritu y achel nrojoꞌ ri kitzij 
richin ri Dios. 25 Jacꞌariꞌ xuꞌij ri ixok: Yin veteman chi cꞌo na jun kꞌij xtuka 
chochꞌulef ri Jun ri xtutak-pe ri Dios chucolic ri rutinamit, ri niꞌix Cristo k 
che. Tok xtuka ri Jun riꞌ, ronojel xtukꞌalajrisaj chikavech, xchaꞌ ri ixok. 26 Ri 
Jesús xuꞌij che: Ri Jun ri naꞌij rat, ja yin ri yitzijon aviqꞌuin, xchaꞌ.

27 Jacꞌariꞌ tok xetzolij-pe ri ru-discípulos, y can achique na xquinaꞌ tok 
xquitzꞌet chi ri Jesús nitzijon riqꞌuin jun ixok. Pero nis-ta jun chique rijeꞌ 
xcꞌutun-apu che ri achique nucꞌutuj che ri ixok o ri achique nutzijoj che. 
28  Xuyaꞌ cꞌa can (rucucuꞌ, rukꞌeꞌl) ri ixok chiriꞌ, xbe pa tinamit, y quireꞌ 
xuꞌij chique ri vinak: 29 ¡Nuvinak! Quireꞌ quixampe, tuꞌitzꞌetaꞌ. Roma 
yin cꞌo jun achi xtzijon viqꞌuin, y xa ronojel ri achique enubanaloꞌn pa 
nucꞌaslen, l xeruꞌij chuve. ¿Mana-ta cami rijaꞌ ri Jun ri niꞌix chi nitak-pe 
roma ri Dios chucolic ri rutinamit? xchaꞌ chique. 30 Xeꞌel cꞌa pe ri vinak 
pa tinamit y xebe ri achique lugar cꞌo-vi ri Jesús.

31 Ja benak ri ixok chiriꞌ, ri discípulos quireꞌ favor xquicꞌutuj che ri 
Jesús: Tijonel, tatijaꞌ jubaꞌ re xekalokꞌoꞌ, xechaꞌ che. 32  Jacꞌa rijaꞌ xuꞌij 
chique: Yin cꞌo achok che nintzuk-vi-viꞌ m ri man iveteman ta rix, xchaꞌ. 
33  Romariꞌ ri discípulos niquibilaꞌ chiquivech: ¿Cꞌo cami jun xcꞌamo-pe ri 
achique xutij? yechaꞌ. 34 Y ri Jesús xuꞌij chique: Ri nintzukuꞌej-vi yin, ja 
ri nin-en ri nurayij ri takayon-pe vichin, n y ninqꞌuis can rubanic ronojel 
ri samaj ri ruꞌin-pe chuve. o 35 Rix niꞌij chi cꞌa nrojoꞌ na (cajiꞌ, quijiꞌ) icꞌ 
richin nemol ruvech ri ticoꞌn. Jacꞌa yin nin-ij chive: Queꞌitzꞌetaꞌ la vinak 
epetenak. Rijeꞌ eꞌachel jun ticoꞌn p ri utz chic richin nimol ruvech. 36  Ri 
nimolo ruvech ri ticoꞌn, cꞌo rajil-ruqꞌuexel nucꞌul, y cꞌaslen ri richin 
jumul q xtiquicꞌul ri xqueniman ruchꞌabel ri Dios. Riqꞌuin riꞌ, xtiquicot 
cánima ri etiquiyon ruchꞌabel ri Dios junan quiqꞌuin ri xquemolo ruvech 
ri ticoꞌn. 37 Vaveꞌ kitzij nibanataj achel nuꞌij ri jun tzij: Jun vi nitico ri 
ticoꞌn y jun vi ri nimolo ruvech. 38  Yin xixintak chumolic ruvech ri ticoꞌn 
ri mana-ta rix rix tiquiyon. Xa chꞌakaꞌ chic rusamajelaꞌ ri Dios etiquiyon 
ri chꞌabel pa tak cánima ri vinak, jacꞌa rix xaxe chic yixtoꞌon-apu richin 
nimol ruvech ri ticoꞌn riꞌ. Quiriꞌ xuꞌij ri Jesús chique ri ru-discípulos.

39 Chupan ri kꞌij riꞌ, eqꞌuiy aj chiriꞌ pa tinamit Sicar ri cꞌo pa 
departamento Samaria xquinimaj ri Jesús, roma ri ixok quireꞌ xuꞌij 
chique: Ri achi riꞌ, ronojel ri enubanaloꞌn pa nucꞌaslen xuꞌij chuve, xchaꞌ. 
40 Romariꞌ xebe ri aj-Samaria, xquicꞌutuj favor che ri Jesús chi ticꞌuje-ka 
chiriꞌ pa quitinamit, y rijaꞌ xcꞌuje-ka caꞌiꞌ kꞌij chiriꞌ. 41 Eqꞌuiy chic más 
xeniman richin ri Jesús tok xquicꞌaxaj ri chꞌabel ri nuꞌij chique. 42  Quireꞌ 
cꞌa niquiꞌij che ri ixok: Vacami nikanimaj, man xe ta chic roma ri xaꞌij 
chike; nikanimaj roma ja roj mismo xojacꞌaxan, y xketemaj chi can kitzij 
vi chi ja rijaꞌ ri Jun ri takon-pe chucolic rutinamit ri Dios, ri Colonel 
quichin ri vinak chochꞌulef. r

Ri Jesús nuꞌon chi nicꞌachoj rucꞌajol jun tataꞌaj ri nisamaj riqꞌuin ri rey
43  Tok xkꞌax ri caꞌiꞌ kꞌij, ri Jesús xel-pe pa tinamit Sicar, y xbe pa 

departamento Galilea. 44 Roma ja mismo ri Jesús biyon chi jun profeta 
man jun rukꞌij chiquivech ri aj-rutinamit. s 45 Pero tok (xapon, xebos) pa 
departamento Galilea, ri aj chiriꞌ jabel xquicꞌul ruvech, roma xquitzꞌet ri 
milagros t ri xerubanalaꞌ pa Jerusalem chupan ri nimakꞌij. u Roma ri vinak 
reꞌ (chukaꞌ, ka) xecꞌujeꞌ chiriꞌ pa nimakꞌij.

46  Xtzolij chic cꞌa ri Jesús pa tinamit Caná chiriꞌ pa departamento 
Galilea, ri achique lugar xuꞌon vino v che ri yaꞌ. Y pa jun chic tinamit 
rubinan Capernaum, mismo pa Galilea, cꞌo jun tataꞌaj nisamaj riqꞌuin ri 
rey, y ri tataꞌaj riꞌ niyavej jun rucꞌajol. 47 Tok ri tataꞌaj xracꞌaxaj chi pa 
departamento Judea elenak-vi-pe ri Jesús, y xa cꞌo chic chiriꞌ pa Galilea, 
xbe-apu riqꞌuin, y xucꞌutuj quemelal che chi tiꞌe chirij richin nerubanaꞌ 
che ri rucꞌajol chi nicꞌachoj, roma ri alaꞌ (nicom yan, mayaj chic). 48  Jacꞌa 
ri Jesús xuꞌij che: Si rix man nitzꞌet ta retal ri ruchukꞌaꞌ ri Dios y si man 
yebanataj ta ri man jun bey etzꞌeton chivech, man ninimaj ta, w xchaꞌ 
che. 49 Pero rusamajinel ri rey xuꞌij che ri Jesús: Ajaf, tabanaꞌ favor, jo-
ka chuvij pa tinamit Capernaum, naꞌey chi nijikꞌijo-ka jumul ri nucꞌajol, 
xchaꞌ. 50 Jacꞌa ri Jesús xuꞌij che: Catzolij. x Ri acꞌajol nicꞌaseꞌ, xchaꞌ. Y rijaꞌ 
xunimaj y ri xuꞌij ri Jesús, y xbe. 51 Tok xulan-ka chiracho, xucꞌul-e coma 
ri rusamajelaꞌ y rijeꞌ xquiꞌij che: ¡Ri acꞌajol xtzolij-pe ruvech! xechaꞌ che. 
52  Jacꞌariꞌ xucꞌutuj chique ri rusamajelaꞌ chi achique hora xtzolij ruvech ri 
rucꞌajol. Xkꞌakꞌij ivir a la una xqꞌuis-e ri cꞌatan chirij, xechaꞌ. 53  Jariꞌ xuka 
pa ruviꞌ rutataꞌ ri alaꞌ chi ja hora riꞌ tok ri Jesús xuꞌij che chi ri rucꞌajol xa 
nicꞌaseꞌ, roma cꞌa riꞌ, xuyaꞌ ránima riqꞌuin ri Jesús, y quiriꞌ mismo conojel 
ri ecꞌo riqꞌuin pa racho. z 54 Ja rucaꞌn milagro a reꞌ ri xuꞌon ri Jesús pa 
Galilea tok elenak chic pe pa Judea.

b 5:2 Neh. 3:1. Ri tinamit Jerusalem siriren rij roma jun nimalaj muro, y xaxe ri pa 
tak puertas ri ebanon can chupan ri muro, ri cꞌo cheꞌel yatoc-vi-apu chupan ri tinamit. 
c 5:8 Mt. 9:6; Mr. 2:11; Lc. 5:24. d 5:9 Jn. 9:14. e 5:10 Ex. 20:10; Mt. 12:2; Mr. 2:24; 3:4; 
Lc. 6:2. f 5:14 Jn. 8:11. 

Ri milagro ri xbanataj chuchiꞌ ri atinibel rubinan Betesda

5  1 Tok xbanataj yan ronojel reꞌ, jariꞌ xril rukꞌijul jun quinimakꞌij ri 
israelitas, romariꞌ ri Jesús xbe-e pa tinamit Jerusalem.

2  Chiriꞌ pa tinamit Jerusalem, chunakaj apu ri puerta rubinan Quichin 
Ovejas, b cꞌo jun atinibel, y cꞌo voꞌoꞌ galeras banon chuchiꞌ. Pa quichꞌabel 
ri israelitas, Betesda rubiꞌ ri lugar riꞌ. 3  Chupan ri galeras, eqꞌuiy yeyavej 
ecotzꞌol. Cꞌo man yetzuꞌun ta, cꞌo man utz ta cakan, cꞌo caminak quikꞌa-
cakan, y conojel rijeꞌ coyoꞌen chi nisilon-pe ri yaꞌ. 4  Roma ri yaꞌ reꞌ cꞌo 
kꞌij nusilos-ka roma jun ángel ri nipe chicaj, y ri naꞌey chique ri yeyavej 
ri nika-ka chupan ri yaꞌ tok nisilos can, nicꞌachoj riqꞌuin xa achique na 
yabil. 5  Y chiriꞌ cꞌo cꞌa jun achi ri ja treinta y ocho junaꞌ tiyavej. 6  Tok ri 
Jesús xutzꞌet chi cotzꞌol chiriꞌ, y xretemaj chi cꞌo chic chi junaꞌ tiyavej, 
quireꞌ xucꞌutuj che: ¿Najoꞌ yacꞌachoj? xchaꞌ. 7 Quireꞌ cꞌa xuꞌij ri niyavej 
che ri Jesús: Ajaf, tok nusilos-ka ri yaꞌ, man jun nibano favor chuve 
richin yiruya-ka ri pa yaꞌ. Cꞌa ja oc nintij nukꞌij yiꞌe-apu, ja yan riꞌ nika-
ka jun naꞌey chinuvech, xchaꞌ. 8  Jacꞌa ri Jesús xuꞌij che: Cacataj, tacꞌolo-e 
la avaroꞌel y cabin, c xchaꞌ. 9 Ja hora riꞌ xcꞌachoj ri achi niyavej. Xucꞌol cꞌa 
e ri ruvaroꞌel y ja xbin. Pero ri kꞌij riꞌ sábado, d kꞌij richin uxlanen.

10  Romariꞌ ri achiꞌaꞌ israelitas cꞌo quikꞌij xquiꞌij che ri achi 
xcꞌachojrises: Vacami sábado, kꞌij richin uxlanen, e man jubaꞌ utz 
chuvech ru-ley ri Dios chi rat (acꞌuan, avucꞌaꞌn) la avaroꞌel. 11 Jacꞌa rijaꞌ 
xuꞌij chique: Ja ri xcꞌachojrisan vichin quireꞌ xuꞌij chuve: Tacꞌolo-e la 
avaroꞌel y cabin, xchaꞌ chuve. 12  Y ri achiꞌaꞌ xquicꞌutuj che: ¿Achique 
x-in chave chi tacꞌoloꞌ la avaroꞌel y cabin? 13  Pero ri achi xcꞌachojrises 
man reteman ta achique x-in quiriꞌ che, roma ri Jesús xa xukꞌokꞌola-riꞌ 
chiquicojol ri vinak xel-pe chiriꞌ. 14  Cꞌate jubaꞌ chiriꞌ, ri Jesús xril ri achi 
pa racho ri Dios, y xuꞌij che: Rat vacami xacꞌachoj riqꞌuin ri ayabil; man 
taꞌan chic mac, f richin quiriꞌ man tipe más cꞌayef pan acꞌaslen, xchaꞌ 
che. 15  Xtzolij cꞌa e ri achi, xberuyaꞌ rutzijol chique ri achiꞌaꞌ israelitas 
cꞌo quikꞌij chi ja ri Jesús ri xcꞌachojrisan richin. 16  Romariꞌ ri achiꞌaꞌ riꞌ 
nicajoꞌ niquiꞌen cꞌayef che ri Jesús, y niquicanolaꞌ achique ta niquiꞌen 
richin niquicamisaj, roma ri Jesús ja jun chupan ri sábado ri kꞌij richin 
uxlanen yerubanalaꞌ milagros. 17 Pero ri Jesús xuꞌij: Ri Nataꞌ Dios cꞌa 
nisamaj na ri kꞌij reꞌ, y quiriꞌ yin, cꞌa yisamaj na. 18  Y roma ri xuꞌij ri 
Jesús, ri achiꞌaꞌ israelitas cꞌo quikꞌij más niquicanoj achique ta niquiꞌen 
richin niquicamisaj, roma yerubanalaꞌ milagros chupan ri sábado ri kꞌij 

richin uxlanen, y hasta nujunumaj-riꞌ g riqꞌuin ri Dios riqꞌuin ri nuꞌij chi 
ja ri Dios Rutataꞌ.

Ri Jesús nuꞌij chi cꞌo rukꞌaꞌ chi nunicꞌoj ronojel chꞌutik-nimaꞌk
19 Quireꞌ cꞌa rutzolic quitzij xuꞌon ri Jesús: Kitzij-kitzij nin-ij chive, chi 

yin ri Rucꞌajol ri Dios manak cheꞌel nuyon nin-en-ka ri samaj; nicꞌatzin 
chi nintzꞌet ri achique nuꞌon ri Nataꞌ. Roma achel ri samaj nuꞌon ri Nataꞌ, h 
quiriꞌ mismo nin-en yin ri Rucꞌajol. 20 Roma ri Nataꞌ Dios can yirojoꞌ yin 
ri Rucꞌajol, i y ronojel ri rusamaj rijaꞌ nucꞌut chinuvech. Pero cꞌa cꞌo na 
más chovon tak samaj xtucꞌut chinuvech richin chi rix can achique na 
xtinaꞌ tok xtitzꞌet. 21 Roma can achel nuꞌon ri Nataꞌ Dios yeruyec-pe ri 
animaꞌiꞌ y nuyaꞌ quicꞌaslen, j quiriꞌ mismo nin-en yin, ninyaꞌ cꞌaslen chique 
ri achok chique ninjoꞌ ninya-vi. 22  Roma mana-ta ri Nataꞌ Dios ri xtinicꞌon 
cánima conojel, xa pa nukꞌaꞌ yin ri Rucꞌajol rujachon-vi k richin ja yin 
xquinicꞌon cánima conojel. 23  Richin quiriꞌ conojel xqueyoꞌon nukꞌij yin ri 
Rucꞌajol ri Nataꞌ, achel niꞌan che rijaꞌ. Xa achique na jun ri man xtuyaꞌ ta 
nukꞌij yin ri Rucꞌajol, man nuyaꞌ ta rukꞌij ri Nataꞌ l ri takayon-pe vichin.

24 Yin kitzij-kitzij nin-ij chive, chi ri nacꞌaxan ri nuchꞌabel y nunimaj ri 
takayon-pe vichin, cꞌo chic rucꞌaslen ri richin jumul. Man xtiꞌe ta chupan ri 
lugar richin castigo, xa xel yan pe chupan ri camic, y xkꞌax-apu chupan ri 
cꞌaslen ri richin jumul. m 25 Kitzij-kitzij nin-ij chive, chi nuka na jun kꞌij, y ja 
kꞌij reꞌ chi ri ecaminak chuvech ri Dios, xtiquicꞌaxaj nuchꞌabel yin ri Rucꞌajol 
ri Dios. Ri xqueniman, xtiquil quicꞌaslen. 26 Roma achel ri Nataꞌ Dios yoꞌol 
cꞌaslen, quiriꞌ mismo rubanon chuve yin ri Rucꞌajol, chi yin yoꞌol cꞌaslen. n 
27 Pa nukꞌaꞌ yin rujachon-vi chi ninnicꞌoj ronojel chꞌutik-nimaꞌk, o roma ja 
yin ri xirutak-pe richin xinalex chiꞌicojol. 28 Man jun vi tivacꞌaxaj ri achique 
xin-ij chive, roma xtuka na jun kꞌij tok conojel ri animaꞌiꞌ xtiquicꞌaxaj ri 
nuchꞌabel. 29 Ri xebano ri utz, xqueꞌel-e y xquecꞌastaj p richin niquil cꞌaslen. 
Jacꞌa ri xebano ri man utz ta, xquecꞌastaj richin niyoꞌox castigo pa quiviꞌ. q

Ri yekꞌalajrisan richin ri Jun ri takon-pe chucolic rutinamit ri Dios
30 Yin manak cheꞌel nuyon nin-en-ka jun samaj; yin ja achel vacꞌaxan-pe 

riqꞌuin ri Nataꞌ, jariꞌ ruchojmil nincusaj richin ninnicꞌoj ronojel chꞌutik-
nimaꞌk. Y can pa ruchojmil nin-en-vi, roma man benak ta vánima pa 
ruviꞌ ri achel ninjoꞌ nin-en yin che, xa pa ruviꞌ ri achel nrojoꞌ ri Nataꞌ 
Dios ri takayon-pe vichin. 31 Y si xa nuyon yin yichꞌo-ka utz chuvij, r man 
jun rakaleꞌn ri nin-ij-ka chuvij. 32  Pero cꞌo chic jun ri nichꞌo utz chuvij, s 

y yin veteman chi ri nuꞌij rijaꞌ chuvij, can kitzij vi. 33 Rix cꞌo xeꞌitak-e 
riqꞌuin ri Juan ri Bautista, y rijaꞌ xukꞌalajrisaj-pe ri kitzij chivech. 34 Pero 
yin man nicꞌatzin ta chi cꞌa jun na vinak nikꞌalajrisan (yin achique, 
ayincuꞌx) yin. Nincꞌuxlaj chive ri xuꞌij ri Juan, richin chi rix yixcolotaj. 
35 Ri Juan ri Bautista achel jun kꞌakꞌ tok jabel nicꞌat, t y jabel sakil nuyaꞌ. 
Y rix xirayij y xixquicot riqꞌuin ri sakil riꞌ jun caꞌi-oxiꞌ kꞌij. u 36 Pero ri más 
nikꞌalajrisan vichin yin que chuvech ri nukꞌalajrisaj ri Juan, ja ri samaj v ri 
yitajin riqꞌuin, roma ri samaj riꞌ can ja ri Nataꞌ biyon-pe chuve chi nin-
en, y jariꞌ nikꞌalajrisan chi ja ri Nataꞌ Dios takayon-pe vichin. 37 Y ri Nataꞌ 
Dios ri yin takayon-pe, ja jun rijaꞌ nikꞌalajrisan vichin. w Jacꞌa rix man 
jun bey ivacꞌaxan achel nuꞌon nichꞌo, ni man jun bey itzꞌeton ruvech. x 
38  Ri ruchꞌabel rijaꞌ man ocunak ta pan ivánima, roma ri Jun ri xutak-pe 
rijaꞌ richin nicꞌujeꞌ chiꞌicojol, rix man ninimaj ta rutzij. 39 Rix can ninicꞌoj 
ruchꞌabel ri Dios ri tzꞌiban can, y roma ninojij chi chiriꞌ nivil-vi cꞌaslen ri 
richin jumul. Pero ri chꞌabel riꞌ ja yin ri yirukꞌalajrisaj. z 40 Jacꞌa rix man 
nijoꞌ ta a niyaꞌ ivánima viqꞌuin richin nivil ri cꞌaslen ri richin jumul. 41 Yin 
man nincꞌul ta nukꞌij quiqꞌuin vinak. 42  Pero yin veteman chi rix man nijoꞌ 
ta ri Dios pan ivánima. 43 Yin pa rubiꞌ ri Nataꞌ Dios yin petenak-vi, y man 
yininimaj ta. Pero xa ta nipe jun ri ruyon runojin-pe chi petenak, jariꞌ 
ninimaj-apu rutzij. 44 Romariꞌ, ¿achel xtiyaꞌ ivánima viqꞌuin, tok xa iyon 
chivech nicꞌulula-ka ikꞌij, y man nicanoj ta ikꞌij ri petenak riqꞌuin ri juney 
Dios? 45 Man tiꞌij-ka pa tak ivánima chi ja yin ri xquisujun chivij chuvech ri 
Nataꞌ Dios. Ri xtisujun ivichin, ja ri Moisés, masque rix cꞌa ivoyoꞌen na chi 
ja rijaꞌ xtitoꞌon ivichin. 46 Roma xa ta rix ninimaj ri erutzꞌiban can ri Moisés, 
can ta yininimaj yin, roma ri rutzꞌiban can rijaꞌ, jariꞌ nicꞌutu ri (yin achique, 
ayincuꞌx) yin. b 47 Pero si man ninimaj ta ri rutzꞌiban can ri Moisés, man 
xtinimaj ta ri chꞌabel ri nintzijoj yin chive, c xchaꞌ ri Jesús.

Ri Jesús yerutzuk voꞌoꞌ mil vinak 
(Mt. 14:13‑21; Mr. 6:30‑44; Lc. 9:10‑17)

6  1 Tok xbanataj yan ronojel reꞌ, ri Jesús xkꞌax-apu jucꞌan ruchiꞌ ri lago 
Galilea, ri niꞌix Tiberias che. 2  Man jubaꞌ ta oc xetzekleꞌen-e richin, 

roma quitzꞌeton ri milagros ri yerubanalaꞌ quiqꞌuin ri yeyavej. 3  Jacꞌa ri 
Jesús xjote-e chuvech jun juyuꞌ, y chiriꞌ cꞌa xtzꞌuye-vi-ka chiquicojol ri 
ru-discípulos. 4 Ri kꞌij riꞌ, xa nakaj chic cꞌo-vi ri pascua, d jun quinimakꞌij ri 
israelitas. 5 Ri Jesús xuyec cꞌa pe ruvech y xutzꞌet chi eqꞌuiy etzalan-apu 
riqꞌuin, jacꞌariꞌ xuꞌij che ri Felipe: ¿Achique cꞌa lugar xtekalokꞌo-vi pan 

richin yevaꞌ conojel ri vinak reꞌ? 6  Quiriꞌ xuꞌij ri Jesús che ri Felipe richin 
nrojoꞌ nretemaj achique na nunojij. Pero ri Jesús xa reteman achique 
xtuꞌon richin yerutzuk. 7 Ri Felipe xuꞌij: Xa ta che rajil vakxakiꞌ icꞌ samaj 
nikalokꞌ pan, nis-ta riꞌ man yeruꞌon ta, masque jujun bikꞌ oc nikayaꞌ 
chique chiquijununal, xchaꞌ. 8  Jun chique ri discípulos rubinan Andrés, ri 
quichakꞌ-quinimal quiꞌ riqꞌuin ri Simón Pedro, quireꞌ xuꞌij-apu: 9 Vaveꞌ cꞌo 
jun alaꞌ cꞌo voꞌoꞌ pan banon che cebada y caꞌiꞌ chꞌutik quer riqꞌuin. Pero, 
¿achique oc xqueruꞌon-vi conojel ri vinak ri jubaꞌ reꞌ? xchaꞌ ri Andrés. 
10 Jacꞌariꞌ tok ri Jesús xuꞌij: Tibanaꞌ chi quetzꞌuyeꞌ conojel, xchaꞌ. Ri lugar 
riꞌ, jabel sabána cꞌo. Y xetzꞌuyeꞌ cꞌa ri achiꞌaꞌ, jun cami voꞌoꞌ mil. 11 Jacꞌariꞌ 
ri Jesús xeruliꞌej ri voꞌoꞌ pan, xumatioxij e che ri Dios, xujachala-e chique 
ri ru-discípulos, y ri discípulos xquijachalaꞌ chique ri etzꞌuyul. Quiriꞌ 
mismo xquiꞌen riqꞌuin ri quer, xquiyalaꞌ chique xa ajani na quer xcajoꞌ. 
12  Tok conojel xnoj yan quipan, ri Jesús xuꞌij chique ri ru-discípulos: 
Timolo-pe ronojel ri ruchiꞌ tak pan y quer ri man xqꞌuis ta, richin quiriꞌ 
man xaxe choj quepoqꞌueꞌ can pan ulef, xchaꞌ. 13  Ri discípulos xequimoloꞌ 
cꞌa pe, y cꞌa xquinojsaj na doce chaquech che ri ruchiꞌ ri voꞌoꞌ tak pan ri 
banon che cebada ri man xquiqꞌuis ta ri xevaꞌ chiriꞌ. 14 Jacꞌa tok quitzꞌeton 
chic ri milagro ri xuꞌon ri Jesús, ri vinak xquiꞌij: Ri achi reꞌ, jareꞌ ri profeta 
ri qꞌuiy yan tiempo cꞌo rutzijol chi nipe chuvech ri rochꞌulef, f xechaꞌ.

15 Pero ri Jesús xunaꞌej chi ri vinak nicajoꞌ nuquicꞌamaꞌ richin 
niquicusaj chi rey, romariꞌ rijaꞌ ruyon chic xtzolij-e chuvech ri juyuꞌ. g

Ri Jesús nibin chirakan pa ruviꞌ ri lago Galilea 
(Mt. 14:22‑27; Mr. 6:45‑52)

16  Jacꞌa tok xoc-pe ri akꞌaꞌ, xexule-ka ri discípulos chuchiꞌ ri lago. 
17 Chiriꞌ xeꞌoc-e pa jun canoa y ja ebenak pa ruviꞌ ri yaꞌ richin yebe pa 
tinamit Capernaum. Xa kꞌekuꞌn chic ri hora riꞌ y ri Jesús cꞌa man jani teka 
quiqꞌuin. 18  Xtiquer cꞌa pe ruviꞌ ri mar nicataj chicaj, roma jun nimalaj 
cakꞌikꞌ ri jani na ruchukꞌaꞌ. 19 Jacꞌa tok quiyoꞌon chic can jun voꞌoꞌ o vakiꞌ 
kilómetros ruchiꞌ ri yaꞌ, ri discípulos xquitzꞌet chi ri Jesús benak-apu 
chirakan pa ruviꞌ ri yaꞌ y xa nijel-apu quiqꞌuin. Rijeꞌ xquixiꞌij-quiꞌ. 20 Pero 
ri Jesús xuꞌij chique: Ja yin; man tixiꞌij-iviꞌ, xchaꞌ. 21 Cꞌajariꞌ yequicot 
xquicꞌul-apu ri Jesús chupan ri canoa, y xa jariꞌ xbequilaꞌ ruchiꞌ ri yaꞌ ri 
achique lugar nicajoꞌ yebe-vi.

Ri vinak yebe chucanoxic ri Jesús
22  Chucaꞌn kꞌij, ri xecꞌujeꞌ can jucꞌan apu ruchiꞌ ri yaꞌ xuka pa quiviꞌ 

chi xaxe jun canoa xcꞌujeꞌ chiriꞌ chuchiꞌ ri yaꞌ, y chi ri Jesús xa man xoc 

ta e quiqꞌuin ri ru-discípulos chupan ri jun canoa riꞌ, xa quiyon xebe 
ri discípulos. 23  Jacꞌa ri kꞌij riꞌ, ecꞌo chic chꞌakaꞌ canoas ri epetenak pa 
tinamit Tiberias ri xeꞌeka chiriꞌ chunakaj ri lugar ri xetzuk-vi ri vinak 
riqꞌuin ri pan ri xumatioxij naꞌey ri Ajaf Jesús che ri Dios. 24 Jacꞌa ri 
vinak, tok xquitzꞌet chi ri Jesús y ri ru-discípulos man ecꞌo ta chic chiriꞌ, 
xeꞌoc cꞌa e pa tak canoas y xebe pa tinamit Capernaum chucanoxic ri 
Jesús.

Ja ri Jesús ri Pan ri niyoꞌon cꞌaslen ri richin jumul
25 Tok ri vinak reꞌ xbequilaꞌ ri Jesús ri jucꞌan apu ruchiꞌ ri yaꞌ, 

xquicꞌutuj che: Tijonel, ¿achique cꞌa hora xatuka vaveꞌ cꞌa? xechaꞌ che. 
26  Jacꞌa ri Jesús xuꞌij chique ri vinak: Yin kitzij-kitzij nin-ij chive chi rix 
yinicanoj, pero man roma ta ninojij rij ri achique nicꞌatzin-vi chi xen-en 
milagros chivech. Rix yinicanoj xaxe roma xixintzuk riqꞌuin ri pan ri xa 
jani na icꞌuꞌx xijoꞌ xitij. 27 Rix titijaꞌ ikꞌij, pero man xaxe richin ninojsaj ri 
pamaj ri xa niqꞌuis. Rix más titijaꞌ ikꞌij chucanoxic ri ninojsan ri ivánima, 
ri xtinyaꞌ chive yin ri xitak-pe richin xinalex chiꞌicojol. Roma ri ninyaꞌ yin 
chive, nuyaꞌ cꞌaslen ri richin jumul. h Quiriꞌ nin-ij chive, roma ri milagros 
ri yenbanalaꞌ yin chivech, jariꞌ yerucusaj ri Dios ri Tataꞌaj richin retal 
chi ja rijaꞌ takayon-pe vichin, xchaꞌ. 28  Romariꞌ quireꞌ xquicꞌutuj che ri 
Jesús: ¿Achok chirij nicꞌatzin nikatij-vi kakꞌij richin nikaꞌan ri nrojoꞌ ri 
Dios chike? 29 Ri Jesús xuꞌij chique: Ri nrojoꞌ ri Dios chi niꞌen, ja chi rix 
yininimaj i yin ri xitak-pe roma rijaꞌ. 30 Jacꞌariꞌ xquiꞌij che: ¿Achique cꞌa 
jun retal j naꞌan chikavech richin nikatzꞌet y yatkanimaj? Y, ¿achique 
ta cꞌa jun naꞌan chikavech cꞌa? 31 Roma ri ojer tak katiꞌt-kamamaꞌ, ja ri 
maná k ri xka-pe chicaj xquitij ri pa chakijlaj tzꞌiran ulef, achel nuꞌij ri 
tzꞌiban can: Pan ri petenak chicaj xuyaꞌ chique richin xquitij. l 32  Romariꞌ 
ri Jesús xuꞌij chique: Tivacꞌaxaj cꞌa ri xtin-ij chive: Ri pan ri xka-pe chicaj, 
mana-ta ri Moisés xyoꞌon, pero ri Nataꞌ Dios jariꞌ niyoꞌon ri kitzij Pan ri 
richin chicaj chive. 33  Roma ri Pan ri nuyaꞌ ri Dios, ja ri Jun ri petenak 
chicaj ri cꞌamayon-pe cꞌaslen chique conojel chochꞌulef, xchaꞌ chique. 
34 Tok xquicꞌaxaj quiriꞌ, rijeꞌ xquiꞌij che ri Jesús: Ronojel cꞌa kꞌij tayaꞌ ri 
Pan reꞌ chike, xechaꞌ.

35 Xuꞌij cꞌa ri Jesús chique: Ja yin ri Pan ri niyoꞌon cꞌaslen ri richin 
jumul. Ri nipe viqꞌuin, man chic xtivayijan ta ri ránima. Y ri nuyaꞌ 
ránima viqꞌuin, man jun bey chic xticꞌujeꞌ ruchakij-chiꞌ ri ránima. m 
36  Pero can achel ri nuꞌin chive: Rix masque xitzꞌet ri xenbanalaꞌ yin 
chivech, xa man xiyaꞌ ta ivánima viqꞌuin. 37 Conojel ri eyoꞌon-pe chuve 
roma ri Nataꞌ, can xquinquicanoj richin yepe viqꞌuin, y ri yepe viqꞌuin, 

yin man yentzolij ta e. 38  Roma yin man richin ta nin-en ri achique ninjoꞌ 
tok yin kajnak-pe chicaj, xa richin nin-en ri achique nrojoꞌ ri takayon-
pe vichin. n 39 Ri nrojoꞌ ri Nataꞌ Dios ri takayon-pe vichin, ja chi conojel 
ri eruyoꞌon chic chuve, man nis-ta jun chique rijeꞌ xtinsetz can, o xa 
xquencꞌasoj-e chiquicojol ri animaꞌiꞌ ri pa ruqꞌuisbel kꞌij. 40 Roma ri Nataꞌ 
ri takayon-pe vichin, nurayij chi conojel ri xtiquetemaj (yin achique, 
ayincuꞌx) yin ri Rucꞌajol y niquiyaꞌ cánima viqꞌuin, xticꞌujeꞌ quicꞌaslen ri 
richin jumul. p Y yin xquencꞌasoj-e chiquicojol ri animaꞌiꞌ ri pa ruqꞌuisbel 
kꞌij, xchaꞌ ri Jesús.

41 Jacꞌa ri israelitas ri ecꞌo-apu chiriꞌ, xa yejasjot-apu chirij ri Jesús, 
roma rijaꞌ xuꞌij: Ja yin ri Pan ri yin kajnak-pe chicaj. 42  Rijeꞌ quireꞌ niquiꞌij: 
¿Mana-ta reꞌ ri Jesús ri rucꞌajol ri José cꞌa? q Pero roj keteman quivech 
ri rute-rutataꞌ. ¿Achique roma rijaꞌ nuꞌij chi chicaj kajnak-vi-pe? yechaꞌ. 
43  Pero ri Jesús xuꞌij cꞌa chique: Man cꞌa quixjasjot. 44 Man jun nipe 
viqꞌuin, si man ta ri Nataꞌ ri takayon-pe vichin ri nibochiꞌin ri ránima. 
Y ri nipe viqꞌuin, yin xtincꞌasoj-e chiquicojol ri animaꞌiꞌ ri pa ruqꞌuisbel 
kꞌij. 45 Roma ri tzꞌiban can coma ri profetas ojer, quireꞌ nuꞌij: Conojel cꞌo 
xtucꞌut ri Dios chiquivech, r y roma cꞌa riꞌ, xa achique na jun xacꞌaxan 
richin ri Nataꞌ y cꞌo xretemaj, ri jun riꞌ nipe viqꞌuin y nuyaꞌ ránima 
viqꞌuin. 46  Pero ri Dios man jun vinak tzꞌeteyon ruvech, s xaxe yin ri yin 
petenak chicaj riqꞌuin rijaꞌ, ri yin tzꞌeteyon ruvech. 47 Kitzij-kitzij nin-ij 
chive: Ri nuyaꞌ ránima viqꞌuin, can cꞌo-vi rucꞌaslen ri richin jumul. t 48  Ja 
yin ri Pan ri niyoꞌon cꞌaslen. u 49 Ri ivatiꞌt-imamaꞌ ojer xquitij ri maná ri 
pa chakijlaj tzꞌiran ulef, pero ri maná, man xtiquer ta xerutoꞌ chuvech ri 
camic. 50 Jacꞌa ri Pan ri niyoꞌon cꞌaslen ri nin-ij yin chive, chicaj kajnak-
vi-pe, richin quiriꞌ ri xtitijo richin, man xtiꞌe ta chupan ri camic ri richin 
jumul. 51 Ja yin ri cꞌaslic Pan ri xika-pe chicaj. Xa achique na jun xtitijo 
ri Pan reꞌ, xticꞌaseꞌ richin jumul. Ri Pan cꞌa ri xtinyaꞌ yin che, ja ri nu-
cuerpo ri xtinjach pa camic v richin nuqꞌuen-pe cꞌaslen chique ri vinak 
chochꞌulef, xchaꞌ ri Jesús.

52  Roma cꞌa riꞌ, ri israelitas ri ecꞌo-apu chiriꞌ, xa niquichꞌolila-quiꞌ w y 
quireꞌ niquibilaꞌ chiquivech: ¿Achel chi rijaꞌ nuyaꞌ ri ru-cuerpo chike 
richin nikatzuk-kiꞌ che? yechaꞌ. 53 Jacꞌa ri Jesús xuꞌij chique: Kitzij-kitzij 
nin-ij chive: Si rix man nitzuk ta iviꞌ che ri nu-cuerpo y man nikum ta ri 
nuquiqꞌuel yin ri xitak-pe richin xinalex chiꞌicojol, can manak vi icꞌaslen ri 
richin jumul. 54 Ri xtutzuk-riꞌ che ri nu-cuerpo y xtukum ri nuquiqꞌuel, can 
cꞌo chic rucꞌaslen ri richin jumul, y yin xtincꞌasoj-e chiquicojol ri animaꞌiꞌ 
ri pa ruqꞌuisbel kꞌij. 55 Roma ri nu-cuerpo yin, jariꞌ ri kitzij ninojsan ri 

San Juan 6 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



239

 

x 6:56 1 Co. 6:17; 2 Co. 6:16; Ef. 5:30; 1 Jn. 3:24; 4:15. y 6:58 Jn. 6:31, 49. 
z 6:61 Jn. 2:25. a 6:62 Mr. 16:19; Jn. 3:13. b 6:63 2 Co. 3:6. c 6:63 Sal. 119:50. 
d 6:64 Jn. 2:24. e 6:66 1 Jn. 2:19. f 6:69 Mt. 16:16; Mr. 1:1; Hch. 8:37; 1 Jn. 5:1. 

ránima, y ri nuquiqꞌuel jariꞌ ri kitzij nelesan ruchakij-chiꞌ ri ránima. 56 Ri 
xtutzuk-riꞌ che ri nu-cuerpo y xtukum ri nuquiqꞌuel, rijaꞌ xticꞌujeꞌ viqꞌuin y 
yin xquicꞌujeꞌ riqꞌuin rijaꞌ. x 57 Can achel yin rutakon-pe ri cꞌaslic Nataꞌ, y yin 
roma rijaꞌ cꞌo nucꞌaslen, quiriꞌ mismo ri xtutzuk-riꞌ che ri nu-cuerpo, voma 
yin xticꞌujeꞌ rucꞌaslen. 58 Ri Pan ri nin-ij chive chi kajnak-pe chicaj, man 
junan ta riqꞌuin ri maná ri xquitij ri ivatiꞌt-imamaꞌ ojer, roma ri maná y man 
xtiquer ta xerutoꞌ chuvech ri camic. Jacꞌa ri nutzuk-riꞌ che ri Pan ri kajnak-
pe chicaj, xticꞌujeꞌ rucꞌaslen ri richin jumul. 59 Jareꞌ ri xeruꞌij ri Jesús richin 
xerutijoj ri quimolon-quiꞌ pa sinagoga ri pa tinamit Capernaum.

Ri ruchꞌabel ri Jesús can nuya-vi cꞌaslen ri richin jumul
60 Jacꞌa tok quicꞌaxan chic ri xuꞌij ri Jesús, eqꞌuiy chique ri yetzekleꞌen 

richin xquiꞌij: Cꞌayef ri tzij xeruꞌij. ¿Achique xtiniman richin? xechaꞌ. 61 Jacꞌa 
ri Jesús reteman z ri niquijasjaꞌ chiquivech ri yetzekleꞌen richin, y romariꞌ 
xuꞌij chique: ¿Cacaꞌ cami ivánima nuꞌon chive riqꞌuin ri xin-ij? 62  ¿Achique 
ta nibanataj iviqꞌuin xa ta yinitzꞌet yin ri xitak-pe richin xinalex chiꞌicojol 
chi yitzolij chic e ri achique lugar yincꞌo-vi naꞌey? a 63 Ri niyoꞌon ri cꞌaslen ri 
richin jumul, ja ri Espíritu b y mana-ta ri cuerpo. Ri chꞌabel ri achok riqꞌuin 
rix nutijon-vi, richin rucꞌaslen ri ivánima ri nuqꞌuen-pe chive ri cꞌaslen c ri 
richin jumul. 64 Pero ecꞌo chive ri man xtiquiyaꞌ ta cánima viqꞌuin. Quiriꞌ xuꞌij 
ri Jesús, roma reteman d (achique, ajecuꞌx) man xtiquiyaꞌ ta cánima riqꞌuin, y 
ri jun ri xtijacho-e richin. 65 Y quireꞌ chic xuꞌij: Romariꞌ achel ri nuꞌin chive, 
chi nis-ta jun xtipe viqꞌuin ri man ta samajnak chic ri Nataꞌ pa ránima, xchaꞌ.

66  Tok xquicꞌaxaj quiriꞌ, eqꞌuiy chique ri yetzekleꞌen richin xetzolij can, 
man xquitzekleꞌej ta chic. e 67 Roma cꞌa riꞌ, ri Jesús quireꞌ xuꞌij chique 
ri doce ru-discípulos: ¿Ja jun rix nijoꞌ yixtzolij can? 68  Ri Simón Pedro 
quireꞌ rutzolic rutzij xuꞌon: Ajaf, ¿achok chirij chic cꞌa jun xkuꞌe-vi tok 
aviqꞌuin rat nilitaj-vi chꞌabel ri richin cꞌaslen richin jumul? 69 Roj cukul 
kacꞌuꞌx y kaniman chi ja rat ri Jun ri rat takon-pe roma ri Dios chucolic 
ri rutinamit, ri rat Rucꞌajol ri cꞌaslic Dios, f xchaꞌ. 70 Jacꞌariꞌ xuꞌij ri Jesús 
chique: ¿Mana-ta yin mismo xichaꞌon ivichin ri rix doce cꞌa? Pero xa 
cꞌo jun itzel-vinak xel chive, xchaꞌ. 71 Tok ri Jesús xuꞌij quiriꞌ, ja ri Judas 
Iscariote ri xtijacho-e richin ri xrojoꞌ xuꞌij. Ri Judas reꞌ, jun chique ri doce 
discípulos y rucꞌajol jun achi rubinan Simón.

Ri Jesús y ri eruchakꞌ

7  1 Tok xbanataj yan ronojel reꞌ, ri Jesús pa ronojel Galilea (xutzꞌom, 
xuchop) vi binen chutzijosic ruchꞌabel ri Dios. Man nrojoꞌ ta chic 

benak pa tak tinamit richin ri Judea, roma ri achiꞌaꞌ israelitas cꞌo quikꞌij 
niquicanolaꞌ achique niquiꞌen richin niquicamisaj. g 2  Chupan tak ri kꞌij riꞌ, 
xa nakaj chic rukꞌijul ri jun quinimakꞌij ri israelitas ri niꞌix tabernáculos h 
che; jun nimakꞌij cꞌuxleꞌel richin ri xquikꞌasaj ri catiꞌt-quimamaꞌ pa 
chakijlaj tzꞌiran ulef. 3  Roma cꞌa riꞌ, ri eruchakꞌ ri Jesús xquiꞌij che: 
Catel-e jubaꞌ vaveꞌ pa Galilea y cabin pa Judea, richin quiriꞌ ri xetzekleꞌen 
avichin chiriꞌ, tiquitzꞌetaꞌ ri milagros ri yeꞌabanalaꞌ. 4 Roma si jun nrojoꞌ 
chi netemex ri achique nitiquer nuꞌon, man nuꞌon ta cheꞌelekꞌel. Roma 
cꞌa riꞌ, si rat yatiquer naꞌan milagros, teꞌacꞌutu-aviꞌ chiquivech ri vinak, 
xechaꞌ che. 5  Quiriꞌ xquiꞌij che ri Jesús, roma masque mismo eruchakꞌ, i 
xa man niquinimaj ta. 6  Jacꞌa ri Jesús xuꞌij chique: Yin man jani tril 
tiempo richin yiꞌe ri pa Judea. Jacꞌa rix xa achique na kꞌij cꞌo cheꞌel yixbe. 
7 Roma ri vinak ri cꞌa benak na cánima riqꞌuin ri rochꞌulef, man jun 
roma itzel yixquitzꞌet. Jacꞌa yin xa itzel yinquitzꞌet, roma man ninvevaj 
ta chiquivech chi ri yetajin, can itzel vi chi noꞌoj. 8  Quixbin-e rix ri pa 
nimakꞌij. Yin man yiꞌe yan ta e chupan ri nimakꞌij reꞌ, roma ri kꞌij vichin 
yin, man jani tuka. 9 Quiriꞌ ri xuꞌij ri Jesús chique, y cꞌa xcꞌujeꞌ na can 
chiriꞌ pa departamento Galilea.

Ri xutzijoj ri Jesús chupan ri nimakꞌij tabernáculos
10 Tok ebenak chic ri ruchakꞌ chupan ri nimakꞌij, cꞌajariꞌ xbe rijaꞌ, pero 

man chiquivech ta ri vinak, xa cheꞌelekꞌel. 11 Jacꞌa ri achiꞌaꞌ israelitas 
cꞌo quikꞌij niquicanolaꞌ ri Jesús ri pa nimakꞌij, y quireꞌ niquiꞌij chique 
ri vinak: ¿Man itzꞌeton ta ri jun achi riꞌ? yechaꞌ. 12  Eqꞌuiy chique ri 
yenimakꞌijun yejasloj chiquivech chirij ri Jesús. Chꞌakaꞌ niquiꞌij chi jun 
utzulaj achi, y chꞌakaꞌ chic niquiꞌij chi xa jun satzoy quinoꞌoj vinak. 
13  Pero nis-ta jun cof nichꞌo, roma quixiꞌin-quiꞌ chiquivech ri achiꞌaꞌ 
israelitas cꞌo quikꞌij.

14 Pa runicꞌajal ri nimakꞌij, cꞌajariꞌ xjote-e ri Jesús pa tinamit Jerusalem, 
xoc-apu pa racho ri Dios, y yerutijoj ri quimolon-quiꞌ chiriꞌ. 15  Romariꞌ 
ri achiꞌaꞌ israelitas cꞌo quikꞌij, can achique na niquinaꞌ che ri Jesús. 
¿Achel chi re achi reꞌ can qꞌuiy reteman chirij ruchꞌabel ri Dios tok xa 
man jun bey xutijoj-riꞌ? j yechaꞌ. 16  Quireꞌ rutzolic quitzij xuꞌon ri Jesús: 
Ri achok riqꞌuin yixintijoj-vi, man vichin ta yin, xa richin ri takayon-pe 
vichin. k 17 Jacꞌa ri nirayin nuꞌon ri nrojoꞌ ri Dios, xtretemaj si riqꞌuin ri 
Dios petenak-vi ri nincꞌut yin, o xa nuyon yin nutzꞌucun-ka. 18  Roma xa 
achique na jun ri ruyon nutzꞌuc-ka ri achique nucꞌut, ruyon nucanoj-ka 
rukꞌij l chiquivech vinak. Pero si cꞌo jun nrojoꞌ chi ja ri takayon-pe richin 
ri niyoꞌox rukꞌij, nikꞌalajin chi ja ri kitzij ri nucꞌut, y man jun bey nuꞌon 

ri man choj ta. 19 Ri ley chive rix israelitas xuya-vi ri Moisés m ojer can, 
pero man jun chive rix nibano ronojel ri nuꞌij. Quiriꞌ nikꞌalajin roma rix 
nicanoj achique ta niꞌen richin yinicamisaj, n xchaꞌ ri Jesús. 20 Jacꞌariꞌ 
xquiꞌij ri vinak che: Rat xa cꞌo cami itzel espíritu ocunak aviqꞌuin. o 
¿Achique ta jun nrojoꞌ nicamisan avichin? xechaꞌ. 21 Pero ri Jesús xuꞌij 
chique: Xaxe roma yin xin-en jun milagro chupan jun sábado ri kꞌij richin 
uxlanen, ¿xaxe romariꞌ rix nisatz icꞌuꞌx? 22  Roma chupan ri ley ri xuyaꞌ ri 
Dios che ri Moisés nuꞌij chi nicꞌatzin niꞌan ri circuncisión, p y rix masque 
chupan jun sábado ri kꞌij richin uxlanen, can niꞌen-vi ri circuncisión 
chique ri chꞌutik alabo. Pero man riqꞌuin ta ri Moisés xtzꞌucutaj-vi-pe, xa 
quiqꞌuin ri más ojer tak ivatiꞌt-imamaꞌ. 23  Si rix chupan jun sábado ri kꞌij 
richin uxlanen niꞌen circuncidar jun chꞌuti alaꞌ richin man nikꞌaj ruviꞌ ri 
ley ri xuyaꞌ ri Dios che ri Moisés, ¿achique roma xpe ivoyoval chuve chi 
xin-en chi xcꞌachoj jun achi pa jun mismo sábado ri kꞌij richin uxlanen? 
24 Rix man chaꞌanin yan tiꞌij chirij jun chi man utz ta ri najin riqꞌuin, xaxe 
roma quiriꞌ pan ivech rix. Naꞌey tivetemaj utz-utz, richin quiriꞌ yixtiquer 
niꞌij si utz, o xa man utz ta, xchaꞌ ri Jesús.

Ri Jesús nuꞌij achique lugar petenak-vi
25  Roma ri xuꞌij ri Jesús, ecꞌo chique ri aj chiriꞌ pa Jerusalem ri 

niquibilaꞌ: ¿Mana-ta cami ri achi reꞌ ri nicanox richin nicamises? 
26  Titzꞌetaꞌ cꞌa, ja la nichꞌo chiquivech la vinak y man jun achique 
niꞌix che. Riqꞌuin jubaꞌ ri yebano gobernar chikacojol niquinimaj 
chi ja rijaꞌ ri Jun ri nitak-pe roma ri Dios chucolic ri rutinamit. 
27 Pero roj keteman achique lugar tipe-vi ri achi reꞌ. q Jacꞌa tok xtuka 
ri Jun ri nutak-pe ri Dios chucolic rutinamit, man jun xteteman aj 
achique lugar, yechaꞌ ri vinak aj-Jerusalem. 28  Romariꞌ ri Jesús, ri 
najin chiquitijoxic ri vinak chiriꞌ pa racho ri Dios, riqꞌuin ruchukꞌaꞌ 
xuꞌij: Rix niꞌij chi iveteman (achique, ayincuꞌx) yin y iveteman yin 
aj achique lugar, pero yin man nuyon ta nunojin-pe chi xipe. Y ri 
takayon-pe vichin, r kitzij chi cꞌaslic Dios, y rix man iveteman ta 
runoꞌoj. s 29 Jacꞌa yin veteman runoꞌoj, t roma riqꞌuin rijaꞌ yin petenak-
vi; y ja rijaꞌ takayon-pe vichin, xchaꞌ. 30  Jacꞌariꞌ tok ecꞌo xcajoꞌ chi 
can ta (xquitzꞌom, xquichop) yan e ri Jesús, pero man jun chique rijeꞌ 
xjel rukꞌaꞌ chirij, u roma man jani tril hora. v 31 Pero eqꞌuiy chique ri 
vinak xeniman richin, y quireꞌ niquiꞌij: Tok xtipe ri Jun ri nitak-pe 
roma ri Dios chucolic ri rutinamit, ¿cꞌo cami más nimaꞌk tak milagros 
xturubanaꞌ que chuvech ri jun reꞌ? yechaꞌ.

Ri yechajin racho ri Dios yetak-e coma ri 
fariseos richin nequicꞌamaꞌ ri Jesús

32  Ri achiꞌaꞌ fariseos xquicꞌaxaj chi ri vinak quiriꞌ niquijasjaꞌ chiquivech 
chirij ri Jesús. Romariꞌ ri nimaꞌk tak quikꞌij sacerdotes israelitas y 
ri fariseos, ecꞌo chique ri yechajin racho ri Dios xequitak-e richin 
nequicꞌamaꞌ. 33  Jariꞌ tok ri Jesús quireꞌ xuꞌij: Yin xa jubaꞌ chic tiempo 
yicꞌujeꞌ iviqꞌuin, cꞌajariꞌ yitzolij-e riqꞌuin ri takayon-pe vichin. 34 Rix 
xquinicanoj, pero man xquinivil ta; y ri achique lugar xquinecꞌuje-vi yin, 
man xquixtiquer ta xquixbe, w xchaꞌ ri Jesús. 35  Jacꞌa ri achiꞌaꞌ israelitas 
cꞌo quikꞌij quireꞌ niquibilaꞌ chiquivech: ¿Achique cami lugar xtiꞌe-vi ri 
Jesús chi roj man xtikil ta chic? ¿Niꞌe cami quiqꞌuin ri kavinak israelitas 
ri ecꞌo pa chꞌakaꞌ chic tinamit, x o quiqꞌuin ri man israelitas ta richin 
yerutijoj? 36  ¿Achique cami ruchojmil ri nuꞌij chi xtikacanoj y man xtikil 
ta, y chi ri lugar ri xtecꞌuje-vi rijaꞌ, man xkutiquer ta xkuꞌe roj? yechaꞌ.

Ri Yaꞌ richin cꞌaslen
37 Ri más nimalaj kꞌij richin ri jun semana nimakꞌij, ja ri ruqꞌuisbel kꞌij. 

Y ja chupan ri kꞌij riꞌ, ri Jesús xpaꞌeꞌ y riqꞌuin ruchukꞌaꞌ xuꞌij: Si cꞌo jun 
cꞌo ruchakij-chiꞌ ri ránima, y tipe cꞌa viqꞌuin, y tutijaꞌ ri Yaꞌ ri ninyaꞌ yin. 
38  Ri xtuyaꞌ ránima viqꞌuin, xtibanataj riqꞌuin achel nuꞌij ruchꞌabel ri Dios, 
chi ri pa ránima can achel cꞌaslic tak Yaꞌ xqueꞌalex-pe. 39 Ri Yaꞌ ri xuꞌij ri 
Jesús ja ri Lokꞌolaj Espíritu, z ri xa jubaꞌ chic kꞌij nitiquer-pe chi niyoꞌox pa 
cánima ri niquiyaꞌ cánima riqꞌuin ri Jesús. Y quiriꞌ xuꞌij, roma ri Lokꞌolaj 
Espíritu man jani tika-pe, roma man jani titzolij-e chicaj ri Jesús richin 
ninimirises chic rukꞌij.

Ri vinak man junan ta niquinojij chirij ri Jesús
40 Cꞌo chique ri vinak tok xquicꞌaxaj ri chꞌabel ri xeruꞌij ri Jesús, xquiꞌij: 

Can kitzij vi chi ri Jesús jareꞌ ri profeta a ri oyoꞌen chi nipe. 41 Chꞌakaꞌ 
niquiꞌij chi ri Jesús jariꞌ ri Jun ri nitak-pe b roma ri Dios chucolic ri 
rutinamit. Pero chꞌakaꞌ chic xa quireꞌ niquiꞌij: ¿Pa Galilea cami nipe-vi ri 
Jun ri xtitak-pe roma ri Dios cꞌa? 42  Roma ruchꞌabel ri Dios ri tzꞌiban can 
nuꞌij chi ri Jun riy-rumam can ri rey David ri nitak-pe c chucolic rutinamit 
ri Dios, pan aldea Belén d ri xcꞌuje-vi ri David nipe-vi, yechaꞌ. 43  Xa 
xjachataj quivech ri vinak roma man junan ta niquinojij chirij ri Jesús. 
44 Ecꞌo cꞌa ri can xcajoꞌ chi xquicꞌuaj-e chiquivech ri autoridad, pero xa 
man jun xjel rukꞌaꞌ chirij.

Man jun nichꞌo achel nichꞌo ri Jesús
45  Tok xetzolij-pe ri achiꞌaꞌ etakon-e coma ri nimaꞌk tak quikꞌij 

sacerdotes israelitas, y coma ri achiꞌaꞌ fariseos, rijeꞌ quireꞌ xcꞌutux 
chique: ¿Achique roma man xiqꞌuen ta pe e ri Jesús? xeꞌucheꞌex. 46  Jacꞌariꞌ 
xquiꞌij: Roma ri achel nichꞌo rijaꞌ, man jun chic jun vinak ri quiriꞌ nichꞌo, 
xechaꞌ. 47 Romariꞌ ri achiꞌaꞌ fariseos xquiꞌij chique: ¿Ja jun rix xixka pa 
rukꞌaꞌ? 48  Tiyaꞌ na pe pa cuenta, man jun chique ri achiꞌaꞌ junan niquiꞌen 
gobernar, ni man jun f chique ri fariseos niquinimaj ri nuꞌij ri Jesús. 49 Ri 
yeniman-apu ri Jesús xa ja ri vinak man jun queteman chirij ri ley ri 
ruyoꞌon can ri Moisés. Can ta nika castigo pa quiviꞌ, yechaꞌ. 50 Jacꞌa ri 
Nicodemo ri xchꞌo riqꞌuin ri Jesús chakꞌaꞌ, g quireꞌ xuꞌij chique ri chꞌakaꞌ 
chic fariseos ri ecꞌo chiriꞌ: 51 Chupan ri ka-ley nuꞌij chi roj man jun kakꞌaꞌ 
richin nikaꞌij chi jun vinak cꞌo rumac, si man nikayaꞌ ta lugar che naꞌey 
chi nuto-riꞌ, y niketemaj si kitzij cꞌo achique rubanon, xchaꞌ ri Nicodemo. 
52  Jacꞌa rijeꞌ xquiꞌij: Rat man rat ta vinak richin ri departamento Galilea 
richin nato-pe ri Jesús. Tanicꞌoj rupan ruchꞌabel ri Dios; chiriꞌ xtatzꞌet-
vi chi pa Galilea man jun bey xtel-pe jun profeta, xechaꞌ. 53  Jacꞌariꞌ 
chiquijununal xebe chi tak cacho.

Ri ixok aj-mac

8  1 Xbe cꞌa ri Jesús ri pa juyuꞌ rubinan Olivos. 2  Jacꞌa tok xsakar-pe 
chucaꞌn kꞌij, xtzolij chic pa racho ri Dios, y chi jun tinamit xquimol-

apu-quiꞌ riqꞌuin, y rijaꞌ xtzꞌuyeꞌ richin yerutijoj. 3  Jacꞌariꞌ tok ri achiꞌaꞌ 
fariseos y ri achiꞌaꞌ qꞌuiy queteman chirij ri ley quicꞌamon-pe jun ixok ri 
xilitaj chi najin riqꞌuin mac riqꞌuin jun achi, y xquipabaꞌ pa nicꞌaj chuvech 
ri Jesús, 4 y quireꞌ xquiꞌij che: Tijonel, ri jun ixok reꞌ najin riqꞌuin mac 
riqꞌuin jun achi tok xilitaj. 5 Roj keteman chi ri ley ri xuyaꞌ ri Dios che ri 
Moisés nuꞌij chi ri ixokiꞌ quireꞌ yebano, nicꞌatzin chi yekacꞌak che abaj 
richin yekacamisaj. h Jacꞌa rat, ¿achique naꞌij? xechaꞌ che. 6  Quiriꞌ xquiꞌij 
ri achiꞌaꞌ riꞌ che ri Jesús, xaxe roma nicajoꞌ chi nika pa quikꞌaꞌ, richin 
quiriꞌ yetiquer niquisujuj. Jacꞌa ri Jesús xa xluque-ka pan ulef, nitzꞌiban 
riqꞌuin ruvi-rukꞌaꞌ pan ulef. 7 Pero ri achiꞌaꞌ riꞌ roma man yetaneꞌ ta ka chi 
niquicꞌutuj-apu che ri Jesús ri achique niꞌan che ri ixok, romariꞌ ri Jesús 
xpaꞌeꞌ y xuꞌij: Si cꞌo jun chive rix man jun mac rubanon, i jariꞌ ticꞌako 
ri naꞌey abaj chirij ri ixok reꞌ, xchaꞌ chique. 8  Jacꞌariꞌ xluqueꞌ chic ka, y 
xtzꞌiban chic ka pan ulef. 9 Jacꞌa ri yesujun chirij ri ixok, tok xquicꞌaxaj 
ri xuꞌij ri Jesús, xquina-ka pa cánima chi rijeꞌ xa ebanoy mac. j Roma cꞌa 
riꞌ, chi jujun chi jujun xeꞌel-e. Naꞌey xebe ri más eriꞌj chic y cꞌajariꞌ xeꞌel-e 

ri más cꞌa acꞌolaꞌ na. Ruyon chic ri ixok xcꞌujeꞌ can chuvech ri Jesús. 
10 Xpaꞌeꞌ cꞌa ri Jesús, y quireꞌ xucꞌutuj che ri ixok: ¿Achique xbanataj 
quiqꞌuin ri ecꞌamayon-pe avichin? ¿Man jun chic xcanaj can richin nrojoꞌ 
yarucamisaj? xchaꞌ ri Jesús. 11 Man jun chic, xchaꞌ ri ixok. Jacꞌariꞌ xuꞌij ri 
Jesús che: Nis-ta yin man nin-ij ta chi cacamises; k catzolij cꞌa y man taꞌan 
chic mac, xchaꞌ.

Ja ri Jesús ri sakil richin quicꞌaslen ri vinak chochꞌulef
12  Xchꞌo chic ri Jesús jun bey chiquivech ri vinak, y xuꞌij: Ja yin ri 

Sakil l richin quicꞌaslen ri vinak chochꞌulef. Ri nitzekleꞌen vichin, man 
xtibin ta chic pa kꞌekuꞌn, xa xtril ri sakil richin ri cꞌaslen ri richin jumul, 
xchaꞌ. 13  Jacꞌariꞌ tok ri achiꞌaꞌ fariseos xquiꞌij-apu che ri Jesús: Rat xa 
ayon chavech natzijoj-ka-aviꞌ, y romariꞌ man kitzij ta ri natzijoj, xechaꞌ 
che. 14 Jacꞌa ri Jesús quireꞌ xuꞌij chique: Masque yin nuyon nintzijoj-ka-
viꞌ, pero can kitzij vi ri nin-ij. Roma yin veteman ri achique lugar yin 
petenak-vi, m y ri achique lugar xquitzolij-vi. Pero rix man iveteman ta 
achique lugar quipe-vi y man iveteman ta achique lugar xquiꞌe-vi. 15 Rix 
xa aj-rochꞌulef noꞌoj n nicusaj richin ninicꞌoj rij ri nucꞌaslen. Jacꞌa yin man 
richin ta ninnicꞌoj rij quicꞌaslen ri vinak yincꞌo. 16  Jacꞌa si yin ninnicꞌoj 
rij rucꞌaslen jun, pa ruchojmil nin-en-vi, roma man nuyon ta yin yibano, 
xa cꞌo viqꞌuin ri Nataꞌ ri takayon-pe vichin. 17 Chupan ri ley ri ibanon-
ka ivichin rix che, chiriꞌ nuꞌij chi tok ecaꞌiꞌ junan niquiꞌij, o nikꞌalajin chi 
kitzij ri niquiꞌij. 18  Yin mismo yikꞌalajrisan ri (yin achique, ayincuꞌx) yin, 
y ja jun ri Nataꞌ ri yin takayon-pe ri nikꞌalajrisan p vichin, xchaꞌ ri Jesús. 
19 Romariꞌ ri achiꞌaꞌ fariseos xquiꞌij che ri Jesús: ¿Achique lugar cꞌo-vi 
ri Atataꞌ cꞌa? xechaꞌ. Quireꞌ cꞌa rutzolic quitzij xuꞌon ri Jesús: Rix man 
jun bey jelenak-apu ivánima riqꞌuin ri Nataꞌ, y nis-ta viqꞌuin yin. Xa ta 
jelenak-pe ivánima viqꞌuin yin, quiriꞌ ta mismo ibanon riqꞌuin ri Nataꞌ, q 
xchaꞌ. 20 Ja chꞌabel reꞌ xeruꞌij ri Jesús tok yerutijoj ri vinak pa racho ri 
Dios ri achique lugar niyoꞌox-vi can méra, y nis-ta jun xjel rukꞌaꞌ chirij, 
roma man jani tril hora r chi ri Jesús (nitzꞌam, nichap).

Ri Jesús nuꞌij chic jun bey chi nitzolij ri achique lugar petenak-vi
21 Jacꞌariꞌ xuꞌij chic jun bey chique: Yin yitzolij ri achique lugar yin 

petenak-vi. Rix xquinicanoj, pero xa iyon (xquixcom, xquixquen) ka 
chupan ri imac. Ri lugar ri yiꞌe-vi yin, rix man yixtiquer ta yixbe, s 
xchaꞌ ri Jesús. 22  Romariꞌ ri achiꞌaꞌ israelitas cꞌo quikꞌij quireꞌ niquibilaꞌ 
chiquivech: ¿Xtucamisaj cami riꞌ ruyon ri Jesús? Roma nuꞌij chi roj man 

nkutiquer ta nkuꞌe ri achique lugar niꞌe-vi rijaꞌ, yechaꞌ chiquivech. 23  Jacꞌa 
ri Jesús xuꞌij chique: Rix, rix richin ri vaveꞌ, jacꞌa yin, yin richin chicaj. 
Rix, rix richin ri rochꞌulef, jacꞌa yin, man yin richin ta ri rochꞌulef. t 
24 Romariꞌ xin-ij chive chi iyon (yixcom, yixquen) ka chupan ri imac. 
Roma si man ninimaj ta (yin achique, ayincuꞌx) yin, can (xquixcom 
xquixquen) na vi chupan ri imac, xchaꞌ. 25 Jacꞌariꞌ tok rijeꞌ xquicꞌutuj chic 
che ri Jesús: ¿(Achique, aratcuꞌx) cꞌa rat cꞌa? Y ri Jesús xuꞌij chique: Xe tok 
xichꞌo iviqꞌuin pa naꞌey, ja yan riꞌ xin-ij chive (yin achique, ayincuꞌx) yin. 
26  Yin qꞌuiy yitiquer nin-ij chivij, y qꞌuiy yitiquer nincusaj chivij richin 
ninyaꞌ castigo pan iviꞌ. Pero ri takayon-pe vichin, ronojel ri nuꞌij can 
kitzij vi; y yin ja ri vacꞌaxan-pe riqꞌuin rijaꞌ ri nintzijoj u vaveꞌ chochꞌulef, 
xchaꞌ ri Jesús. 27 Pero rijeꞌ man (xkꞌax, xnoꞌ) ta chiquivech chi ri Jesús ja 
ri aj-chicaj Tataꞌaj ri nutzijoj chique. 28  Jariꞌ tok ri Jesús xuꞌij chic chique: 
Ri kꞌij tok xquinijotobaꞌ chicaj v yin ri xitak-pe richin xinalex chiꞌicojol, 
cꞌajariꞌ xtivetemaj ri (yin achique, ayincuꞌx) yin. Y xtivetemaj chi ronojel 
ri nin-en, man nuyon ta yin nintzꞌuc-ka, w xa ja achel rucꞌutun-pe ri Nataꞌ 
chinuvech, quiriꞌ mismo ruchojmil nin-en yichꞌo. 29 Roma ri takayon-pe 
vichin, jumul cꞌo viqꞌuin y man yin ruyoꞌon ta can nuyon ri Nataꞌ. x Roma 
yin jumul nin-en ri nika chuvech rijaꞌ, y xchaꞌ ri Jesús. 30 Riqꞌuin ri quiriꞌ 
xuꞌij ri Jesús, eqꞌuiy xeniman richin. z

Ja ri kitzij ri yecolo ri vinak
31 Jacꞌariꞌ tok ri Jesús xuꞌij chique ri achiꞌaꞌ israelitas ri xeniman richin: 

Si rix cof yixcꞌujeꞌ chupan ri nuchꞌabel, xquixoc kitzij tzekleꞌey vichin, 
32  (chukaꞌ, ka) xtivetemaj achique ri kitzij, y ri kitzij xquixrucol. a 33  Jacꞌa 
rijeꞌ xquiꞌij che: Roj, roj riy-rumam can ri Abraham, b y man jun bey rojcꞌo 
chuxeꞌ quitzij vinak. ¿Achique roma naꞌij chike chi xkucolotaj?

34 Pero ri Jesús xuꞌij chique: Kitzij-kitzij nin-ij chive chi conojel ri cꞌa 
yebano na mac, chuxeꞌ rutzij ri mac ecꞌo-vi. c 35 Y jun lokꞌon samajinel ri 
cꞌo chuxeꞌ rutzij rajaf-jay, man jumul ta xticꞌujeꞌ chiracho rajaf ri jay. Ja 
ralcꞌuaꞌl rajaf ri jay, jariꞌ ri xticꞌujeꞌ jumul chiracho ri tataꞌaj. 36  Romariꞌ 
si ja ri Rucꞌajol ri Dios ri xticolo ivichin, can kitzij chi xquixcolotaj. 
37 Yin veteman chi rix, rix riy-rumam can ri Abraham, pero xa nicanolaꞌ 
achique ta niꞌen richin yinicamisaj, d roma man iyoꞌon ta lugar chi 
ocunak ri nuchꞌabel pan ivánima. 38  Yin ja ri nutzꞌeton riqꞌuin ri Nataꞌ ri 
ninkꞌalajrisaj. Quiriꞌ mismo rix, ja ri achel nivacꞌaxaj-apu riqꞌuin ri jun ri 
ocunak itataꞌ ri yixtajin riqꞌuin.

Ri Jesús nuꞌij chique ri israelitas chi ja ri itzel ocunak quitataꞌ
39 Quireꞌ rutzolic rutzij ri Jesús xquiꞌen: Ri katataꞌ roj ja ri Abraham, 

xechaꞌ. Jacꞌa ri Jesús xuꞌij chique: Xa ta kitzij chi rix riy-rumam can 
ri Abraham, can ta ja achel xerubanalaꞌ rijaꞌ ri yeꞌibanalaꞌ. 40 Pero ri 
Abraham man jun bey xuꞌon ri achel nibanalaꞌ rix vacami. Roma rix 
xa nicanolaꞌ achique ta niꞌen richin yinicamisaj, tok yin ja ri kitzij ri 
vacꞌaxan-pe riqꞌuin ri Dios ri nintzijoj chive. 41 Rix ja ri achel nuꞌon ri jun 
ri ocunak itataꞌ ri yixtajin riqꞌuin, xchaꞌ ri Jesús chique. Y rijeꞌ xquiꞌij che: 
Roj man roma ta xuꞌon mac ri kateꞌ cheꞌelekꞌel tok xojalex. Roj xaxe jun 
Katataꞌ, y riꞌ ja ri Dios, xechaꞌ. 42  Jacꞌa ri Jesús xuꞌij chique ri vinak riꞌ: 
Xa ta ja ri Dios ri Itataꞌ, can ta yinijoꞌ; roma yin riqꞌuin rijaꞌ yin elenak-
vi-pe e richin xinuka chiꞌicojol. Ja ri Dios takayon-pe vichin y man nuyon 
ta yin xinojin-pe chi xipe chochꞌulef. 43  ¿Achique roma man (nikꞌax, 
ninoꞌ) ta chivech ri nin-ij? Quiriꞌ nibanataj iviqꞌuin, roma rix man nijoꞌ 
ta nivacꞌaxaj ri nin-ij. 44 Rix, rix ralcꞌuaꞌl ri itzel, y roma ja rijaꞌ ocunak 
itataꞌ, ja ri nika chuvech rijaꞌ ri nijoꞌ niꞌen. Ri itzel can camisanel vi xe 
tok xecꞌujeꞌ vinak pa ruviꞌ ri rochꞌulef, y man xcꞌujeꞌ ta chupan ri kitzij, 
roma man jun kitzij riqꞌuin. Ja ri tzꞌucun tak tzij ri nuꞌij, jariꞌ nicꞌutu ri 
achique rijaꞌ, roma rijaꞌ can tzꞌucuy vi tzij, y rajaf ronojel tzꞌucun tak 
tzij. 45 Jacꞌa yin roma nin-ij ri kitzij, rix man yininimaj ta. 46  ¿Cꞌo cami 
jun chive nitiquer niyoꞌon chosakil chi yin kitzij cꞌo mac nubanon? Si 
ja ri kitzij yitajin chubixic chive, ¿achique roma rix man yininimaj ta? 
47 Roma jun ri kitzij runiman ri Dios, nuyec pa ránima ri ruchꞌabel ri Dios 
ri nracꞌaxaj. Jacꞌa rix man quiriꞌ ta niꞌen, roma man rix richin ta ri Dios, 
xchaꞌ ri Jesús.

Ri Jesucristo can cꞌo-vi tok man jani talex ri Abraham
48  Quireꞌ cꞌa rutzolic rutzij ri Jesús xquiꞌen ri achiꞌaꞌ israelitas cꞌo 

quikꞌij: Can kitzij vi ri kaꞌin chavij chi rat, xa rat aj-Samaria y xa cꞌo laꞌk 
itzel espíritu aviqꞌuin, xechaꞌ che. 49 Jacꞌa ri Jesús xuꞌij chique: Yin manak 
itzel espíritu viqꞌuin. Pa ruqꞌuexel chi quiriꞌ, yin ninyaꞌ rukꞌij ri Nataꞌ, 
jacꞌa rix xa nijoꞌ yiniyaꞌ chi qꞌuix. 50 Pero yin man nuyon ta nincanoj-ka 
nukꞌij. Cꞌo Jun nrojoꞌ chi yin niyoꞌox nukꞌij, y ja Rijaꞌ ri xtiꞌin achique 
niꞌin ri kitzij, si ja yin o ja rix. 51 Kitzij-kitzij ri nin-ij chive: Xa achique 
na jun niniman ri nuchꞌabel, ri vinak riꞌ man xtutzꞌet ta ruvech ri camic 
ri richin jumul, f xchaꞌ ri Jesús. 52  Quireꞌ cꞌa xquiꞌij ri achiꞌaꞌ israelitas cꞌo 
quikꞌij che: Vacami keteman chi kitzij cꞌo itzel espíritu aviqꞌuin; roma 
naꞌij chi ri xqueniman ri achꞌabel, man xtiquitzꞌet ta ruvech ri camic. 
Tatzꞌetaꞌ cꞌa ri katataꞌ Abraham y ri profetas ojer can, conojel (xecom, 

xequen). 53  ¿Más cami cꞌo akꞌij rat que chuvech ri katataꞌ Abraham? Rijaꞌ 
(xcom, xquen), y quiriꞌ mismo ri profetas. ¿Achique ta cꞌa más abanon rat 
chiquivech rijeꞌ? xechaꞌ che. 54 Ri Jesús xuꞌij: Si nuyon yin ninya-ka nukꞌij, 
man jun nicꞌatzin-vi. Pero ri niyoꞌon nukꞌij yin, ja ri Nataꞌ ri niꞌij rix chi 
i-Dios. 55 Y rix man iveteman ta runoꞌoj, g jacꞌa yin veteman runoꞌoj. Y si 
nin-ij chi man veteman ta runoꞌoj, yinoc jun tzꞌucuy-tzij achel rix, pero 
yin kitzij veteman runoꞌoj, y ninnimaj ri ruchꞌabel. 56  Ri Abraham ri ojer 
itataꞌ xquicot ránima tok (xkꞌax, xnoꞌ) chuvech chi xtutzꞌet can ri kꞌij tok 
yin xquicꞌujeꞌ chuvech re rochꞌulef, y can xutzꞌet na vi y romariꞌ xquicot 
ránima, xchaꞌ ri Jesús. 57 Jariꞌ tok ri achiꞌaꞌ israelitas cꞌo quikꞌij xquiꞌij 
che: Rat cꞌa man jani nicꞌaj ciento ajunaꞌ, ¿y naꞌij chi atzꞌeton ruvech 
ri kamamaꞌ Abraham? xechaꞌ. 58  Ri Jesús xuꞌij chique: Kitzij-kitzij nin-
ij chive, chi naꞌey chi xalex ri Abraham, yin yincꞌo chic, h xchaꞌ. 59 Tok 
xquicꞌaxaj quiriꞌ, xquisiqꞌuilaꞌ abaj richin niquicꞌak chirij. Pero ri Jesús 
xrevaj-riꞌ chiquivech, y cꞌajariꞌ xel-pe pa racho ri Dios. Chiquicojol ri 
vinak xkꞌax-vi-pe richin xbe.

Ri Jesús xuꞌon chi xtzuꞌun jun achi man nitzuꞌun ta xalex

9  1 Tok ri Jesús nikꞌax pa jun lugar, xutzꞌet jun achi man nitzuꞌun 
ta xalex. 2  Y ri discípulos xquicꞌutuj che: Tijonel, ¿Ja cami ri rute-

rutataꞌ cꞌo quimac o ja ri achi reꞌ, richin quiriꞌ man nitzuꞌun ta xalex? 
xechaꞌ. 3  Ri Jesús xuꞌij: Nis-ta rijaꞌ y nis-ta ri rute-rutataꞌ. Rijaꞌ man 
nitzuꞌun ta xalex, richin quiriꞌ tok xtetzuꞌun, nekꞌalajin rusamaj ri Dios 
riqꞌuin. i 4 Yin nicꞌatzin chi nin-en rusamaj ri takayon-pe vichin, j utz 
ri cꞌa man jani toc-pe ri akꞌaꞌ, roma tok xtoc-pe ri akꞌaꞌ, man jun chic 
xtitiquer xtisamaj. 5 Ri ajani kꞌij cꞌa yincꞌo na chochꞌulef, ja yin sakil 
richin quicꞌaslen ri vinak, k xchaꞌ. 6  Tok ruꞌin chic quiriꞌ, ri Jesús xchuban-
ka l pan ulef, xuꞌon juqꞌuet chꞌabak che ri (ruchub, rucꞌaxaj), y xuquil-apu 
chi runakꞌ-ruvech ri achi man nitzuꞌun ta. 7 Y quireꞌ cꞌa xuꞌij che: Vacami 
cabin, teꞌachꞌaja-aviꞌ pan atinibel Siloé. Siloé nuꞌij tzij, Takon-e. Ri achi 
can xbe na vi, xuchꞌaj-riꞌ, y tok xtzolij-pe, nitzuꞌun yan chic. 8  Jacꞌa ri 
ru-vecinos y ri más chic vinak ri quitzꞌeton-pe chi can man nitzuꞌun 
ta vi, niquibilaꞌ cꞌa: ¿Mana-ta cami reꞌ ri achi nitzꞌuyeꞌ chi tak bey y 
nucꞌutuj limosna? yechaꞌ. 9 Ecꞌo yeꞌin chi ja rijaꞌ. Chꞌakaꞌ niquiꞌij chi quilaꞌ 
nitzuꞌun, jacꞌa rijaꞌ nuꞌij: Ja yin riꞌ, nichaꞌ. 10 Roma cꞌa riꞌ, ri ecꞌo-apu chiriꞌ 
quireꞌ xquiꞌij che ri achi: ¿Achique x-an chave richin xatiquer xatzuꞌun? 
xechaꞌ che. 11 Ri achi xuꞌij chique: Ja ri jun achi rubinan Jesús xbano 
juqꞌuet chꞌabak y xuquil-apu chi runakꞌ tak nuvech, y xuꞌij chuve: Cabin, 
teꞌachꞌaja-aviꞌ pan atinibel Siloé, xchaꞌ chuve. Yin xiꞌe cꞌa, xinchꞌaj-viꞌ, y 

jariꞌ xitzuꞌun. 12  Jacꞌariꞌ tok ri vinak xquicꞌutuj che: ¿Achique lugar cꞌo-vi 
ri Jesús cꞌa? xechaꞌ che. Man veteman ta, xchaꞌ chique.

Ri achiꞌaꞌ fariseos cꞌo niquicꞌutuj che ri achi nitzuꞌun chic
13  Jacꞌariꞌ xquiqꞌuen-apu ri achi nitzuꞌun chic chiquivech ri achiꞌaꞌ 

fariseos. 14 Pa jun sábado ri kꞌij richin uxlanen tok ri Jesús xuꞌon ri 
juqꞌuet chꞌabak y xuꞌon chi xtzuꞌun ri achi man nitzuꞌun ta. 15 Romariꞌ 
ja jun ri achiꞌaꞌ fariseos xecꞌutun che ri achi ri achique x-an che richin 
xtzuꞌun. Rijaꞌ xuꞌij cꞌa chique: Ri xbano chuve chi xitzuꞌun, xuquil juqꞌuet 
chꞌabak chi runakꞌ tak nuvech, y tok xenchꞌaj, jariꞌ xitzuꞌun, xchaꞌ chique. 
16  Jacꞌariꞌ tok ecꞌo chique ri fariseos xquiꞌij: Ri achi Jesús man riqꞌuin ta 
ri Dios petenak-vi; roma man nuxlan ta chupan ri sábado ri kꞌij richin 
uxlanen, yechaꞌ. Pero chꞌakaꞌ chique ri fariseos niquiꞌij: ¿Nitiquer cami 
jun achi aj-mac yeruꞌon milagros, m achel xuꞌon ri Jesús riqꞌuin ri achi 
reꞌ? Can kꞌalaj chi ri achiꞌaꞌ fariseos man junan ta niquinojij. n 17 Jacꞌariꞌ 
tok quireꞌ chic xquicꞌutuj che ri achi: ¿Achique chi achi ri xjako ri avech 
nanojij rat? xechaꞌ che. Rijaꞌ xuꞌij: Yin ninnojij chi rijaꞌ jun profeta, o xchaꞌ.

18  Pero ri achiꞌaꞌ israelitas cꞌo quikꞌij man niquinimaj ta chi can man 
nitzuꞌun ta vi xalex, y man niquinimaj ta chi roma jun milagro tok 
xtzuꞌun, romariꞌ xecoyoj ri rute-rutataꞌ, 19 y quireꞌ xquicꞌutuj chique: 
¿Kitzij chi jareꞌ ri ivalcꞌuaꞌl ri niꞌij chi man nitzuꞌun ta xalex? Pero, ¿achel 
chi vacami nitzuꞌun? xechaꞌ. 20 Jacꞌariꞌ tok quireꞌ xquiꞌij ri rute-rutataꞌ ri 
achi: Kitzij chi ja kalcꞌuaꞌl reꞌ y can man nitzuꞌun ta vi xalex. 21 Jacꞌa ri 
achique x-an richin xtzuꞌun, man keteman ta, y ri (achique, acuꞌx) xbano 
che chi xtzuꞌun, man keteman ta. Rijaꞌ cꞌo chic rujunaꞌ, che rijaꞌ ticꞌutuj-
vi, ja rijaꞌ mismo tiꞌin chive. 22  Quiriꞌ xquiꞌij rute-rutataꞌ ri achi, roma xa 
quixiꞌin-quiꞌ chiquivech ri achiꞌaꞌ israelitas cꞌo quikꞌij. Roma ri achiꞌaꞌ 
riꞌ quelesan rutzijol chi xa achique na xtiꞌin chi ri Jesús jariꞌ ri Jun ri 
takon-pe roma ri Dios chucolic ri rutinamit, nokotex-pe p ri pa sinagoga. 
23  Romariꞌ ri teꞌej-tataꞌaj xaxe xquiꞌij: Rijaꞌ cꞌo chic rujunaꞌ, che rijaꞌ 
ticꞌutuj-vi, xechaꞌ.

24 Jacꞌariꞌ tok ri achiꞌaꞌ israelitas xcoyoj chic jun bey ri achi ri man 
nitzuꞌun ta vi xalex, y xquiꞌij che: Ja ri Dios tayaꞌ rukꞌij. Roj keteman chi 
ri achi ri xbano chave chi xatzuꞌun xa jun aj-mac, xechaꞌ. 25 Romariꞌ ri 
achi quireꞌ xuꞌij chique: Si rijaꞌ aj-mac, yin man veteman ta. Ri veteman, 
ja chi yin naꞌey man yitzuꞌun ta, jacꞌa ri vacami xa yitzuꞌun chic, xchaꞌ 
rijaꞌ. 26  Jacꞌariꞌ tok ri achiꞌaꞌ israelitas xquicꞌutuj chic jun bey che ri achi: 
¿Achique ri xuꞌon chave? ¿Achique xuꞌon rijaꞌ chi rat xatiquer xatzuꞌun? 
xechaꞌ che. 27 Jacꞌa rijaꞌ xuꞌij chique: Yin xin-ij yan chive, pero rix man 
xijoꞌ ta xivacꞌaxaj. ¿Achique roma vacami nijoꞌ chi nincamuluj chic 

rubixic chive? ¿Ja jun rix nijoꞌ yixoc tzekleꞌey richin? xchaꞌ chique. 
28  Jacꞌariꞌ tok chi oyoval xechꞌo-vi che y xquiꞌij: Rat, rat jun tzekleꞌey 
richin rijaꞌ, pero roj, roj tzekleꞌey richin ri Moisés. 29 Roj keteman chi ri 
Moisés xchꞌo ri Dios che, jacꞌa ri achi reꞌ nis-ta keteman achique lugar 
tipe-vi, q xechaꞌ. 30 Quireꞌ cꞌa rutzolic quitzij xuꞌon ri achi: Romariꞌ nisatz 
nucꞌuꞌx yin, roma rix man iveteman ta achique lugar nipe-vi, y rijaꞌ xuꞌon 
chuve chi xitzuꞌun. 31 Roj keteman chi ri Dios man yeracꞌaxaj ta ri ebanoy 
mac. r Pero si jun vinak nuyaꞌ rukꞌij ri Dios y nuꞌon ri nrojoꞌ ri Dios, can 
nacꞌaxex-vi s y niyoꞌox che ri nucꞌutuj. 32  Xe tok xecꞌujeꞌ vinak pa ruviꞌ ri 
rochꞌulef, man jun bey elenak rutzijol chi cꞌo ta jun jakayon ruvech jun 
vinak ri can man nitzuꞌun ta vi xalex. 33  Si man ta riqꞌuin ri Dios petenak-
vi ri xbano chuve chi xitzuꞌun, man ta nitiquer nuꞌon milagro, t xchaꞌ ri 
achi. 34 Quireꞌ cꞌa rutzolic rutzij xquiꞌen ri achi: Rat can rat aj-mac vi 
xatalex, ¿y can najoꞌ nkojatijoj roj? xechaꞌ ri achiꞌaꞌ israelitas. Jacꞌariꞌ 
xquelesaj-pe u ri achi chiriꞌ.

Ri man niquiyaꞌ ta lugar chi ntoc ruchꞌabel ri Dios 
pa cánima, chuvech ri Dios man yetzuꞌun ta

35 Tok ri Jesús xracꞌaxaj chi xeleses-pe ri achi ri pa sinagoga, xerucanoj, 
y tok xril, xuꞌij che: ¿Nayaꞌ avánima rat riqꞌuin ri Rucꞌajol ri Dios? xchaꞌ 
che. 36  Ri achi quireꞌ cꞌa xuꞌij: Taꞌij cꞌa chuve (achique, acuꞌx) ri Rucꞌajol 
ri Dios, richin quiriꞌ ninyaꞌ vánima riqꞌuin, xchaꞌ. 37 Ri Jesús xuꞌij che: 
Rat atzꞌeton chic ruvech ri Rucꞌajol ri Dios. Ja yin ri yichꞌo aviqꞌuin, v 
xchaꞌ. 38  Y ri achi xuꞌij: Ninnimaj, Ajaf, xchaꞌ. Y xuyaꞌ rukꞌij ri Jesús. 39 Y 
ri Jesús xuꞌij: Yin xipe chochꞌulef richin ninkꞌalajrisaj achique rubanon 
cánima ri vinak, richin quiriꞌ ri man yetzuꞌun ta, xtijakataj quivech. 
Jacꞌa ri niquinojij chi yetzuꞌun, xtin-en chique chi xtikꞌukꞌumer ronojel 
chiquivech, xchaꞌ. 40 Jacꞌariꞌ jujun chique ri fariseos ri ecꞌo-apu chunakaj 
ri Jesús, tok xquicꞌaxaj ri xuꞌij, quireꞌ xquiꞌij-apu che: Ni modo ja jun roj 
man nkutzuꞌun ta, xechaꞌ. 41 Jacꞌa ri Jesús xuꞌij chique: Más utz man ta 
yixtzuꞌun, richin quiriꞌ manak ta imac nivakalej. w Pero roma rix niꞌij chi 
xa yixtzuꞌun, romariꞌ can cꞌo mac nivakalej.

Ri kitzij yukꞌunel chuchiꞌ coral ntoc-vi-apu quiqꞌuin ri ovejas

10  1 Kitzij-kitzij nin-ij chive: Ri mana-ta chuchiꞌ coral ntoc-vi-apu 
quiqꞌuin ri ovejas, y xa jucꞌan niropin-vi-ka, ri quiriꞌ nibano, reꞌ 

xa jun vinak ri ntoc ruviꞌ rukꞌaꞌ cheꞌelekꞌel y jun camisanel elekꞌon. 2  Jacꞌa 
ri chuchiꞌ coral ntoc-vi-apu, kꞌalaj chi ja rijaꞌ ri yukꞌunel quichin ri ovejas. 

3  Ri chajinel quichin ri ovejas nujak-pe ruchiꞌ ri coral chuvech ri yukꞌunel, 
y ri ovejas niquicꞌaxaj ruchꞌabel ri quiyukꞌunel. Rijaꞌ chiquijununal nuꞌij-
apu quibiꞌ ri ru-ovejas y yerelesaj-e. 4 Tok ri yukꞌunel yerelesaj-e conojel ri 
ru-ovejas, ninabeyaj chiquivech y ri ovejas yebe chirij roma queteman ri 
rukul. 5 Jacꞌa ri mana-ta quiyukꞌunel, man niquitzekleꞌej ta, xa yeꞌenimaj 
chuvech, roma man queteman ta quikul ri man quiyukꞌunel ta. 6  Ri 
chꞌabel re xuꞌij ri Jesús chique ri achiꞌaꞌ fariseos, jun chꞌabel ri revan jubaꞌ 
riꞌ ri achique nucꞌut, pero rijeꞌ man (xkꞌax, xnoꞌ) ta chiquivech.

Ja ri Jesús ri utzulaj Yukꞌunel
7 Jacꞌariꞌ xchꞌo chic jun bey ri Jesús chique ri achiꞌaꞌ fariseos, y xuꞌij: 

Kitzij-kitzij nin-ij chive chi ja yin ri Ruchiꞌ quicoral ri ovejas. 8  Conojel 
ri xepe naꞌey chinuvech, xa vinak ri ntoc ruviꞌ quikꞌaꞌ cheꞌelekꞌel y 
ecamisanel tak elekꞌomaꞌ. Pero ri nu-ovejas xa man xequitzekleꞌej ta. 9 Ja 
yin Ruchiꞌ ri coral. Ri ntoc-pe viqꞌuin yin, nicolotaj; y cꞌo cheꞌel ntel-ntoc 
ri pa coral, y siempre nril ruvay. x 10 Jun elekꞌon xaxe richin nurubanaꞌ 
elakꞌ, nucamisan y nuruqꞌuisaꞌ rukꞌij ronojel tok nipe. Jacꞌa yin xipe 
richin chi rix nivil ri kitzij cꞌaslen; jun utzulaj cꞌaslen ri tzꞌakat yixquicot 
riqꞌuin. 11 Ja yin ri utzulaj Yukꞌunel. y Ri utzulaj Yukꞌunel, nuyaꞌ rucꞌaslen 
coma ri ru-ovejas. 12  Jacꞌa ri xa roma chꞌacoj méra yeruyukꞌuj ri ovejas y 
mana-ta kitzij cajaf, rijaꞌ tok nutzꞌet chi nipe jun utif, xa ja rijaꞌ ri nucol-
e-riꞌ, y yeruyaꞌ can quiyon ri ovejas. Y ri utif cꞌo ovejas yerucꞌuaj-e, y ri 
más chic yeruquiraj-e. 13  Nenimaj-e ri yukꞌunel ri xa roma chꞌacoj méra 
niyukꞌun, roma man nikꞌaxo ta che si utz o man utz ta ecꞌo ri ovejas. 
14 Ja yin ri utzulaj Yukꞌunel, y veteman quinoꞌoj z ri nu-ovejas, y rijeꞌ 
queteman nunoꞌoj yin. 15 Achel kabanon roj riqꞌuin ri Nataꞌ. Rijaꞌ reteman 
nunoꞌoj yin, a y yin veteman runoꞌoj rijaꞌ, y yin ninyaꞌ ri nucꞌaslen coma 
ri ovejas. 16  Y ecꞌo chic chꞌakaꞌ nu-ovejas ri man erichin ta ri jun coral 
reꞌ, ja jun rijeꞌ nicꞌatzin chi yenqꞌuen-pe richin yenyukꞌuj; b y xtiquinimaj 
ri nin-ij chique. Xaxe jun xtiquiꞌen, c y xaxe jun xtiyukꞌun quichin. 17 Ri 
Nataꞌ yirojoꞌ roma ninjach ri nucꞌaslen pa camic richin chi nicꞌujeꞌ chic 
e ri cꞌaslen riꞌ jun bey. d 18  Man jun xtitiquer xtelesan ri nucꞌaslen, ja yin 
mismo yijacho pa camic. Pa nukꞌaꞌ yin cꞌo-vi richin ninyaꞌ ri nucꞌaslen pa 
camic, y pa nukꞌaꞌ yin cꞌo-vi richin nin-en chi nicꞌujeꞌ chic e jun bey. e Ri 
mandamiento reꞌ riqꞌuin ri Nataꞌ nucꞌulun-vi-pe, xchaꞌ ri Jesús.

19 Jun bey chic man junan ta niquinojij ri achiꞌaꞌ israelitas cꞌo quikꞌij 
chirij ri Jesús roma ri chꞌabel re xeruꞌij. 20 Eqꞌuiy chique rijeꞌ quireꞌ 
xquiꞌij: Ri Jesús xa cꞌo itzel espíritu riqꞌuin, xa (xchꞌujir, xmoxer), y rix 

ninimaj chic apu ri achique nuꞌij, yechaꞌ. 21 Pero chꞌakaꞌ chic niquiꞌij: Jun 
ri cꞌo itzel espíritu riqꞌuin, man nitiquer ta nitzijon achel nitzijon ri Jesús. 
¿Nitiquer cami jun itzel espíritu nuꞌon che jun vinak man nitzuꞌun ta chi 
nitzuꞌun? f yechaꞌ.

Ri achiꞌaꞌ israelitas cꞌo quikꞌij nicajoꞌ niquicamisaj ri Jesús
22  Pa ru-tiempo tef, g jariꞌ nikꞌases rukꞌijul ri nimakꞌij rubinan 

Dedicación chiriꞌ pa tinamit Jerusalem. 23  Ri Jesús nibin chiriꞌ pa racho 
ri Dios chuchiꞌ ri corredor ri richin Salomón niꞌix che. 24 Ri achiꞌaꞌ 
israelitas cꞌo quikꞌij xquimol-apu-quiꞌ chirij ri Jesús, y xquiꞌij che: ¿Cꞌa 
achique cami kꞌij navelesaj-e ri tzꞌapiyon richin ri kánima? Si ja rat ri Jun 
ri takon-pe roma ri Dios chucolic ri rutinamit, taꞌij cꞌa chike. 25 Quireꞌ 
cꞌa rutzolic quitzij xuꞌon ri Jesús: Yin nuꞌin chic chive ri (yin achique, 
ayincuꞌx) yin y rix man iniman ta. Ronojel ri yen-en pa rubiꞌ ri Nataꞌ 
Dios, jariꞌ nikꞌalajrisan vichin. h 26  Pero rix man yininimaj ta, roma man 
rix nu-ovejas ta, achel ri xin-ij yan chive. 27 Ri nu-ovejas queteman ri 
nukul; rijeꞌ yinquitzekleꞌej, i y yin veteman quinoꞌoj rijeꞌ. 28  Yin ninyaꞌ 
chique ri cꞌaslen ri richin jumul, j y man jun bey xtiqꞌuis ri cꞌaslen riꞌ 
quiqꞌuin, ni man jun xtelesan-e quichin pa nukꞌaꞌ. 29 Ri Nataꞌ Dios ri 
xeyoꞌon pa nukꞌaꞌ, más cꞌo ruchukꞌaꞌ k que chuvech xa achique na, y man 
jun xtelesan-e quichin pa rukꞌaꞌ rijaꞌ. 30 Yin y ri Nataꞌ xa roj jun, l xchaꞌ ri 
Jesús.

31 Jacꞌariꞌ tok ri achiꞌaꞌ israelitas cꞌo quikꞌij xequisiqꞌuilaꞌ chic pe abaj 
chirij ri Jesús, richin niquicꞌak chirij. m 32  Jacꞌa ri Jesús xuꞌij chique 
ri achiꞌaꞌ riꞌ: Yin qꞌuiy utzulaj tak samaj ri petenak riqꞌuin ri Nataꞌ ri 
enubanon chivech. ¿Achique chique ri samaj reꞌ ri nuꞌon chive chi nijoꞌ 
yinicꞌak che abaj? xchaꞌ ri Jesús. 33  Jacꞌariꞌ tok ri achiꞌaꞌ israelitas cꞌo 
quikꞌij xquiꞌij che ri Jesús: Roj man roma ta ri utzulaj tak samaj tok 
yatkacꞌak che abaj, xa roma rat itzel naꞌan chuvech ri Dios riqꞌuin ri 
najunumaj-aviꞌ riqꞌuin. Y rat xa rat jun achi aj-rochꞌulef, xechaꞌ che. 
34 Pero ri Jesús xuꞌij cꞌa chique: Ri ley ri yoꞌon can pan ikꞌaꞌ nuꞌij: Yin 
nuꞌin chi rix, rix dios. n 35 Roj keteman chi ri nuꞌij chupan ruchꞌabel ri 
Dios, manak cheꞌel chi man ta kitzij. Romariꞌ si ri Dios xuꞌij dios chique 
ri achok chique xuya-vi ri ruchꞌabel, 36  ¿achique roma rix niꞌij chi itzel 
xin-en chuvech ri Dios tok xin-ij chi yin Rucꞌajol, o tok xa ja yin ri xiruchaꞌ 
richin xirutak-pe p chochꞌulef? 37 Si man nin-en ta ri samaj ri ruꞌin-pe ri 
Nataꞌ Dios chi nin-en, man quininimaj. 38  Pero si nin-en, quininimaj roma 

ri samaj, masque man yininimaj ta yin, pero tinimaj ri nin-en chivech, 
richin quiriꞌ nivetemaj y ninimaj chi ri Nataꞌ Dios cꞌo viqꞌuin, y yin 
riqꞌuin rijaꞌ. q Quiriꞌ xuꞌij ri Jesús chique ri achiꞌaꞌ cꞌo quikꞌij. 39 Romariꞌ, 
jun bey chic xcajoꞌ (xquitzꞌom, xquichop), pero ri Jesús xa xbe chiquivech.

40 Jacꞌariꞌ xkꞌax chic apu ri Jesús jucꞌan ruchiꞌ ri rakan-yaꞌ Jordán, 
ri achique lugar xuꞌon-vi bautizar r ri Juan ri Bautista pa naꞌey, y chiriꞌ 
xcꞌuje-vi. 41 Man jubaꞌ ta oc vinak nequimolo-quiꞌ riqꞌuin, y quireꞌ 
niquibilaꞌ: Ri Juan ri Bautista kitzij chi nis-ta jun milagro xuꞌon richin ta 
xucꞌut-riꞌ achique takayon-pe richin, pero ronojel ri xuꞌij ri Juan chirij ri 
achi reꞌ, s can kitzij vi, yechaꞌ. 42  Y eqꞌuiy xeniman richin ri Jesús chupan 
ri lugar riꞌ.

Ri rucamic ri Lázaro

11  1 Cꞌo cꞌa jun achi niyavej rubinan Lázaro, aj pa Betania, ri aldea 
ri cꞌo-vi cacho ri María y ri Marta t ri quichakꞌ-quinimal quiꞌ. 2  Ri 

María reꞌ, jareꞌ ri xyoꞌon jubulaj akꞌon chirij rakan ri Ajaf Jesús y xerusuꞌ 
riqꞌuin ri rusumal tak ruviꞌ. u Rijaꞌ ranaꞌ ri Lázaro ri niyavej. 3  Roma cꞌa 
riꞌ, ri caꞌiꞌ ranaꞌ quireꞌ rubixic xquitak-e che ri Jesús: Ajaf, nikayaꞌ rutzijol 
chave chi ri kaxibal Lázaro, ri jani na najoꞌ, vacami niyavej. 4 Tok ri Jesús 
xracꞌaxaj ri takon-e rubixic che, rijaꞌ xuꞌij: Ri yabil ri cꞌo riqꞌuin ri Lázaro 
man richin ta camic, xa richin nikꞌalajin ri nimalaj rukꞌij ri Dios, v richin 
quiriꞌ ja jun ri Rucꞌajol ri Dios niyoꞌox rukꞌij, xchaꞌ ri Jesús.

5 Ri Jesús yerojoꞌ ri Marta, ri María, y ri Lázaro. 6  Jacꞌa tok xracꞌaxaj chi 
ri Lázaro niyavej, cꞌa xcꞌujeꞌ na caꞌiꞌ kꞌij chupan ri lugar ri cꞌo-vi. w 7 Cꞌajariꞌ 
tok xuꞌij chique ri ru-discípulos: Vacami kutzolij pa departamento Judea, 
xchaꞌ. 8  Quireꞌ cꞌa niquiꞌij ri ru-discípulos che: Tijonel, ri achiꞌaꞌ israelitas 
cꞌo quikꞌij ivir-cabijir quicꞌualoꞌn abaj chavij richin nicajoꞌ yatquicamisaj. x 
Y, ¿vacami rat najoꞌ chic yatzolij chilaꞌ? 9 Jacꞌa ri Jesús xuꞌij chique: Ri 
kꞌij rucꞌuan doce horas, y ri nibin pakꞌij, man (nupakꞌij, nucopij) ta rakan, 
roma xa sakil rubanon ruvech ri hora. 10 Pero ri nibin chakꞌaꞌ, (nupakꞌij, 
nucopij) rakan, roma rijaꞌ man jun sakil riqꞌuin. y 11 Tok ruꞌin chic quiriꞌ, 
ri Jesús quireꞌ chic xuꞌij chique ri ru-discípulos: Ri Lázaro ri keteman 
ruvech, xa niver. Pero vacami yiꞌe richin nencꞌasoj, xchaꞌ. 12  Jacꞌariꞌ tok 
ri ru-discípulos xquiꞌij che: Ajaf, si ri Lázaro niver, nicꞌachoj, xechaꞌ. 
13  Tok ri Jesús xuꞌij chi niver, xa chirij rucamic ri Lázaro xchꞌo-vi, pero ri 
discípulos xquinojij chi pa ruviꞌ uxlanen y varan nichꞌo-vi. 14 Cꞌajariꞌ tok 
ri Jesús xukꞌalajrisaj ronojel chiquivech. Rijaꞌ xuꞌij: Ri Lázaro xa (xcom, 
xquen). 15 Y yin yiquicot roma utz chive rix chi man yincꞌo ta pa Betania 
tok (xcom, xquen), richin quiriꞌ más xticuker ri ivánima viqꞌuin. Vacami 

cꞌa, joꞌ tekatzꞌetaꞌ, xchaꞌ ri Jesús. 16  Jacꞌa ri Tomás ri discípulo ri niꞌix 
Gemelo che, quireꞌ xuꞌij chique ri chꞌakaꞌ chic discípulos: Joꞌ chirij ri 
Jesús, richin quiriꞌ junan nkucamises riqꞌuin, xchaꞌ.

Ja ri Jesús yecꞌason ri animaꞌiꞌ y ja rijaꞌ quicꞌaslen
17 Tok ri Jesús y ri ru-discípulos xeꞌeka ri pa Betania, xyoꞌox rutzijol 

chique chi ri Lázaro ja (cajiꞌ, quijiꞌ) kꞌij timuk. 18  Ri Betania man naj ta 
quicojol riqꞌuin ri tinamit Jerusalem, xa jun cami oxiꞌ kilómetro. 19 Ja 
roma rucamic ri quixibal ri Marta y ri María, eqꞌuiy israelitas ekajnak 
chicacho richin niquiyaꞌ ruchukꞌaꞌ cánima. 20 Tok ri Marta xracꞌaxaj chi 
ri Jesús petenak pa bey, xel-e richin xerucꞌuluꞌ, jacꞌa ri María xcanaj can 
pa jay. 21 Jacꞌariꞌ tok ri Marta xuꞌij che ri Jesús: Ajaf, xa ta vaveꞌ ratcꞌo-
vi, ri nuxibal man ta (xcom, xquen). 22  Pero yin veteman chi ri Dios 
cꞌa nuyaꞌ na chave xa achique na ri nacꞌutuj che, xchaꞌ. 23  Jacꞌariꞌ tok 
ri Jesús xuꞌij che ri Marta: Ri axibal Lázaro xticꞌastaj, xchaꞌ. 24 Jaꞌ, yin 
veteman chi xticꞌastaj chupan ri kꞌij tok conojel ri animaꞌiꞌ xquecꞌastaj z 
pa ruqꞌuisbel kꞌij, xchaꞌ ri Marta. 25 Ri Jesús xuꞌij che: Ja yin ri yicꞌason 
quichin ri animaꞌiꞌ y ja yin ri quicꞌaslen. a Xa achique na ri ruyoꞌon ránima 
viqꞌuin, masque caminak chic, xticꞌastaj chic jun bey. b 26  Y conojel ri 
quilon quicꞌaslen viqꞌuin y quiyoꞌon cánima viqꞌuin, man (yecom, yequen) 
ta richin jumul. c ¿Nanimaj reꞌ? xchaꞌ ri Jesús che ri Marta. 27 Jaꞌ, Ajaf. 
Yin ninnimaj ronojel ri naꞌij; roma veteman chi ja rat ri Jun ri takon-pe 
chucolic rutinamit ri Dios, y can rat Rucꞌajol d vi ri Dios ri rat petenak 
chochꞌulef, xchaꞌ ri Marta.

Ri Jesús ntokꞌ chuvech ru-panteón ri Lázaro
28  Tok ri Marta ruꞌin chic quiriꞌ che ri Jesús, xtzolij richin xroyoj-pe ri 

ruchakꞌ, y xaxe pa ruxiquin quireꞌ xuꞌij che: Ri Tijonel cꞌo chic vaveꞌ y 
yaroyoj, xchaꞌ che. 29 Ri María xe xracꞌaxaj ri xuꞌij ri Marta che, chaꞌanin 
xcataj y xbe ri achique lugar cꞌo-vi ri Jesús. 30 Ri Jesús cꞌa man jani toc-
apu ri pan aldea Betania, xa cꞌa ja cꞌo ri achique lugar xucꞌul-vi roma ri 
Marta. 31 Jacꞌa ri israelitas ri epetenak richin niquiyaꞌ ruchukꞌaꞌ ránima 
ri María, tok xquitzꞌet chi junanin xcataj-e y xbe, rijeꞌ xquitzekleꞌej-e 
y niquiꞌij: Ri María xa ja ri achique lugar mukun-vi ri ruxibal niꞌe-vi 
richin neꞌokꞌ, yechaꞌ. 32  Jacꞌa ri María tok (xapon, xebos) ri achique 
lugar cꞌo-vi ri Jesús, xe xutzꞌet, ja xxuque-ka chuvech y xuꞌij che: Ajaf, 
xa ta vaveꞌ ratcꞌo-vi, ri nuxibal man ta (xcom, xquen), xchaꞌ. 33  Jacꞌa ri 
Jesús tok xutzꞌet chi ri María y ri israelitas ri ecꞌo riqꞌuin yeꞌokꞌ, rijaꞌ 
xjikꞌijoꞌ ránima, y nibarbot. 34 Jariꞌ tok xucꞌutuj: ¿Achique lugar ximuk-

 San Juan 11

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



254

 

e 11:37 Jn. 9:6, 7. f 11:43 Lc. 7:14; 8:54. g 11:44 Jn. 19:40. h 11:45 Jn. 2:23. 
i 11:48 Jn. 12:9. 

vi ri Lázaro? xchaꞌ. Rijeꞌ xquiꞌij: Ajaf, joꞌ, nekacꞌutuꞌ chavech, xechaꞌ. 
35 Ri Jesús xokꞌ. 36  Jacꞌariꞌ xquiꞌij ri israelitas ri ecꞌo-apu chiriꞌ: Titzꞌetaꞌ 
la Jesús, nrokꞌej ri Lázaro. Nikꞌalajin chi can kitzij xrojoꞌ, yechaꞌ. 37 Pero 
ecꞌo chꞌakaꞌ niquibilaꞌ: Ri achi reꞌ, ¿man xtiquer ta cami xuꞌon chi man ta 
(xcom, xquen) ri Lázaro, tok xa xtiquer xuꞌon che ri achi man nitzuꞌun ta 
chi xtzuꞌun? e yechaꞌ.

Ri ámna Lázaro nicꞌasos roma ri Jesús
38  Riqꞌuin ri quiriꞌ nibiloꞌx, ri Jesús xjikꞌijoꞌ chic jun bey ránima xjel-

apu chuchiꞌ ri jul ri mukun-vi ri Lázaro. Ri jul riꞌ cꞌoton chuvech jun 
juyuꞌ, y tzꞌapin can ruchiꞌ riqꞌuin jun abaj. 39 Jacꞌariꞌ tok ri Jesús xuꞌij: 
Tivelesaj la abaj chuchiꞌ ri jul, xchaꞌ. Jacꞌa ri Marta, ri ranaꞌ ri Lázaro 
xuꞌij che ri Jesús: Ajaf, ri nuxibal ja (cajiꞌ, quijiꞌ) kꞌij tikamuk y yin nin-ij 
chi chuf chic ruxlaꞌ, xchaꞌ. 40 Pero ri Jesús xuꞌij che ri Marta: Yin xin-ij 
yan chave: Si xtanimaj, xtatzꞌet ri nimalaj rukꞌij ri Dios, xchaꞌ che. 41 Jariꞌ 
tok xquelesaj-e ri abaj chuchiꞌ ri jul. Xtzuꞌun cꞌa e ri Jesús chicaj y xuꞌij: 
Nataꞌ, matiox ninyaꞌ chave roma xinavacꞌaxaj-pe. 42  Yin veteman chi rat 
can yinavacꞌaxaj-vi. Pero yin xin-ij reꞌ coma ri quimolon-pe-quiꞌ viqꞌuin 
vacami, richin quiriꞌ tiquinimaj chi ja rat xatako-pe vichin chochꞌulef. 
43  Tok ri Jesús ruꞌin chic ka quiriꞌ, jariꞌ tok riqꞌuin ruchukꞌaꞌ xuꞌij: ¡Lázaro, 
cacataj, f catel-pe! xchaꞌ. 44 Jacꞌariꞌ tok ri ámna Lázaro xel-pe ri pa jul. Ri 
rukꞌa-rakan ebolkotin pa tak tziek, g y ri ruvech tzꞌapin-e riqꞌuin jun tziek 
lab oc. Ri Jesús xuꞌij: Queꞌisoloꞌ can la tziek chirij, y tiyaꞌ lugar che chi 
niꞌe, xchaꞌ.

Runojixic ri achique ta niꞌan richin nicamises ri Jesús 
(Mt. 26:1‑5; Mr. 14:1, 2; Lc. 22:1, 2)

45 Eqꞌuiy cꞌa chique ri israelitas ri epetenak chiquitzꞌetic ri María 
xquinimaj h ri Jesús tok xquitzꞌet ri xuꞌon. 46  Pero ecꞌo chꞌakaꞌ xebe 
quiqꞌuin ri achiꞌaꞌ fariseos y xquitzijoj ri achique xuꞌon ri Jesús. 47 Jacꞌariꞌ 
ri nimaꞌk tak quikꞌij sacerdotes israelitas y ri achiꞌaꞌ fariseos xecoyoj 
ri achiꞌaꞌ junan niquiꞌen gobernar quiqꞌuin, y xquiꞌij chique: ¿Achique 
nikaꞌan? Roma ri achi reꞌ qꞌuiy milagros yerubanalaꞌ chiquivech ri 
vinak. 48  Si xtikayaꞌ lugar che, conojel xqueniman richin, i y xquepe ri 
vinak romanos, xtuquiqꞌuisaꞌ can rukꞌij ri jay ri nikaya-vi rukꞌij ri Dios 
y quiriꞌ mismo ri katinamit, yechaꞌ. 49 Pero ri Caifás ri nimalaj sacerdote 
chiquicojol ri israelitas chupan ri tiempo riꞌ, quireꞌ xuꞌij: Rix man 
iveteman ta ruchojmil reꞌ. 50 Tiyaꞌ na pe pa cuenta, más utz chi xe ri jun 
achi reꞌ (nicom, niquen) pa kaqꞌuexel konojel y mani niqꞌuis ronojel ri 

katinamit, xchaꞌ. 51 Tok ri Caifás xuꞌij quiriꞌ, man ruyon ta rijaꞌ xnojin-pe 
ri chꞌabel ri xeruꞌij. Xa roma ja rijaꞌ ri nimalaj sacerdote chiquicojol ri 
israelitas ri junaꞌ riꞌ, romariꞌ ri Dios xuyaꞌ lugar chi xukꞌalajrisaj yan chi 
ri Jesús (xticom, xtiquen) pa quiqꞌuexel ri israelitas. 52  Pero ri Jesús man 
xe ta coma ri israelitas tok (xticom, xtiquen), xa richin junan cánima j 
nuꞌon chique conojel ri ralcꞌuaꞌl ri Dios ri quiquiran-quiꞌ k chochꞌulef. 53  Ja 
kꞌij riꞌ xtiquer-e chi ri achiꞌaꞌ junan niquiꞌen gobernar xquitzꞌuc runojixic 
achique ta niquiꞌen richin niquicamisaj ri Jesús.

54 Roma cꞌa riꞌ, ri Jesús man can ta chic xucꞌut-riꞌ l chiquivech ri 
israelitas, xa xbe pa tinamit Efraín, jun tinamit ri cꞌo chunakaj ri chakijlaj 
tzꞌiran ulef. Chiriꞌ cꞌa xcꞌuje-vi quiqꞌuin ri ru-discípulos.

55 Jacꞌa ri kꞌij richin ri jun quinimakꞌij ri israelitas rubinan pascua, m xa 
nakaj chic cꞌo-vi. Romariꞌ eqꞌuiy vinak xeꞌel-pe pa tak quitinamit, y xebe 
pa tinamit Jerusalem, richin nequichꞌajchꞌojij-quiꞌ n achel nuꞌij chupan ri 
ley ri xyoꞌox che ri Moisés. 56  Rijeꞌ niquicanolaꞌ ri Jesús, y quimolon-quiꞌ 
pa racho ri Dios, quireꞌ niquicꞌutulaꞌ chiquivech: ¿Achique ninojij rix? 
¿Nipe cami chupan ri nimakꞌij? yechaꞌ chiquivech. 57 Jacꞌa ri nimaꞌk tak 
quikꞌij sacerdotes israelitas y ri achiꞌaꞌ fariseos, quiyoꞌon rutzijol chique 
ri vinak chi xa achique na jun xtitzꞌeto achique lugar cꞌo-vi ri Jesús, tuyaꞌ 
rutzijol chique richin (niquitzꞌom, niquichop).

Jun ixok nuyaꞌ jubulaj akꞌon chirij rakan ri Jesús 
(Mt. 26:6‑13; Mr. 14:3‑9)

12  1 Tok xaxe chic vakiꞌ kꞌij nrojoꞌ chi nitiquer ri nimakꞌij pascua, ri 
Jesús xbe pa Betania, ri cꞌo-vi ri Lázaro ri (xcom, xquen) y xcꞌasos 

chic roma ri Jesús. o 2  Chiriꞌ x-an jun utzulaj vaꞌin roma ri Jesús. Ja ri 
Marta ri nilin-apu pa mesa, y tzꞌuyul yan chic apu p ri Lázaro chiquicojol 
ri ecꞌo-apu chuchiꞌ ri mesa riqꞌuin ri Jesús. 3  Jacꞌariꞌ tok ri María q 
xberucꞌama-pe jun nicꞌaj litro nardo, r jun cꞌaslic jubulaj akꞌon ri man jubaꞌ 
ta oc rajil. (Xukꞌej, xukꞌij) cꞌa chirij rakan ri Jesús y riqꞌuin ri rusumal 
tak ruviꞌ xerusula-vi. Ronojel rupan ri jay nijubub riqꞌuin ruxlaꞌ ri akꞌon. 
4 Jariꞌ tok xchꞌo-apu jun chique ri ru-discípulos ri Jesús rubinan Judas 
Iscariote, ralcꞌuaꞌl jun achi rubinan Simón. Ri Judas riꞌ, jariꞌ ri xtijacho-e 
richin ri Jesús. Rijaꞌ xuꞌij: 5 ¿Achique roma man xcꞌayix ta ri jubulaj akꞌon 
reꞌ? Roma reꞌ rajil achel nuchꞌec jun samajinel jun junaꞌ, y ri méra riꞌ, 
xjach ta chiquivech ri man jun oc quichajin, xchaꞌ. 6  Rijaꞌ quiriꞌ xuꞌij-apu, 

pero man roma ta chi kitzij nrojoꞌ yerutoꞌ ri man jun oc quichajin. Xa 
roma rijaꞌ can elekꞌon vi, s y ja rijaꞌ ucꞌuayon ri méra ri niquicusaj ri Jesús 
y ri ru-discípulos, y xa can cꞌo-vi nrelekꞌaj-e chucojol. 7 Jacꞌa ri Jesús 
xuꞌij che ri Judas: Jun taya-vi ri María, roma ri akꞌon reꞌ ruyacon-pe rijaꞌ 
richin ri kꞌij chi yin yimuk. t 8  Roma ri man jun oc quichajin, jumul ecꞌo 
chiꞌicojol, u jacꞌa yin man jumul ta xquicꞌujeꞌ iviqꞌuin, xchaꞌ.

Runojixic ri achique ta niꞌan richin nicamises ri Lázaro
9 Eqꞌuiy cꞌa vinak israelitas xenaꞌen chi ri Jesús cꞌo pa Betania, 

roma cꞌa riꞌ xepe, pero man xe ta roma ri Jesús, xa ja jun roma ri 
Lázaro ri xucꞌasoj-pe v chiquicojol ri animaꞌiꞌ nicajoꞌ niquitzꞌet can. 
10  Jacꞌa ri nimaꞌk tak quikꞌij sacerdotes israelitas xquiꞌij chiquivech chi 
ja jun ri Lázaro xtiquicamisaj, 11 roma chirij rijaꞌ niquikꞌebaj-vi chi 
eqꞌuiy quivinak ri yeꞌel-e quiqꞌuin richin niquinimaj ri Jesús. w

Ri nimalaj rucꞌulic ri Jesús pa tinamit Jerusalem 
(Mt. 21:1‑11; Mr. 11:1‑11; Lc. 19:28‑40)

12  Jacꞌa ri chucaꞌn kꞌij, tok xquicꞌaxaj chi petenak ri Jesús, eqꞌuiy 
chique ri vinak ri ecꞌo chiriꞌ pa tinamit Jerusalem roma ri nimakꞌij, 
13  xequicꞌamala-pe rukꞌaꞌ tak palma y xebe chucꞌulic, y riqꞌuin 
cuchukꞌaꞌ niquibilaꞌ: ¡Matiox chi petenak ri Colonel reꞌ! ¡Nimalaj 
favor cꞌo pa ruviꞌ re ka-Rey roj israelitas re petenak pa rubiꞌ ri Ajaf! x 
yechaꞌ. 14  Ri Jesús rilon-pe jun alaj burro, y (chꞌocol, tzꞌuyul) e chirij 
benak. Achel nuꞌij chupan ruchꞌabel ri Dios ri tzꞌiban can:
 15 Man tuxiꞌij-riꞌ ri ivánima rix ri rix richin ri tinamit Sion.

Titzꞌetaꞌ ja petenak ri i-Rey iviqꞌuin,
(Chꞌocol, tzꞌuyul) pe chirij jun chꞌuti burro ral jun burra. y

Quiriꞌ nuꞌij ri tzꞌiban can.
16  Pero ri discípulos pa naꞌey man jubaꞌ (xkꞌax, xnoꞌ) chiquivech, z 
y cꞌa ja tok ri Jesús rucꞌulun chic nimalaj rukꞌij a chicaj, cꞌajariꞌ tok 
xuka pa quiviꞌ chi ronojel ri xbanataj riqꞌuin, can ja achel ri tzꞌiban 
can ojer. 17 Y ri xetzꞌeto richin ri Jesús tok xusiqꞌuij-apu rubiꞌ ri 
Lázaro richin xucꞌasoj chiquicojol ri animaꞌiꞌ, niquitzijoj chique ri 
chꞌakaꞌ chic vinak ronojel ri quitzꞌeton. 18  Roma cꞌa riꞌ, ri vinak xepe 
richin nuquicꞌuluꞌ ri Jesús roma xquicꞌaxaj rutzijol ri milagro ri xuꞌon 
riqꞌuin ri Lázaro. 19 Jacꞌa ri achiꞌaꞌ fariseos niquibilaꞌ chiquivech: 
Titzꞌetaꞌ cꞌa, manak chic achique nikaꞌan, roma xa conojel vinak 
ebenak chirij, yechaꞌ.

Ecꞌo vinak griegos nicajoꞌ yechꞌo riqꞌuin ri Jesús
20 Chiquicojol ri ecꞌo-e pa tinamit Jerusalem richin niquiyaꞌ rukꞌij 

ri Dios chupan ri nimakꞌij riꞌ, ecꞌo jujun vinak griegos. b 21 Rijeꞌ xejel-
apu riqꞌuin ri Felipe ri aj-Betsaida, ri tinamit cꞌo pa Galilea richin 
xquicꞌutuj quiquemelal che, y quireꞌ xquiꞌij: Roj nikajoꞌ nkuchꞌo jubaꞌ 
riqꞌuin ri Jesús, xechaꞌ. 22  Ri Felipe xbe-apu riqꞌuin ri Andrés richin 
xuꞌij che. Cꞌajariꞌ chi caꞌiꞌ xebe-apu riqꞌuin ri Jesús richin xquiꞌij che ri 
favor ri niquicꞌutuj ri vinak griegos. 23  Jacꞌa ri Jesús xuꞌij chique ri caꞌiꞌ 
discípulos: Ja xril kꞌij chi yin ri xitak-pe richin xinalex chiꞌicojol xticꞌujeꞌ 
chic nukꞌij c jun bey. 24 Kitzij-kitzij nin-ij chive: Si jun chꞌuti ruvech trigo 
nikapokonaj nikamuk-ka pan ulef, man niqꞌuiyer ta ruvech. d Can kitzij 
na vi, tok nimuk-ka jun semilla, xa niqꞌuis chuxeꞌ ulef, pero tok xtel-pe, 
qꞌuiy ruvech xtuyaꞌ. 25 Quiriꞌ mismo ri nupokonaj rucꞌaslen chochꞌulef, 
man xtril ta ri cꞌaslen ri richin jumul. Jacꞌa ri man nupokonaj ta rucꞌaslen 
chochꞌulef, can nuchajij-apu-riꞌ richin ri cꞌaslen e ri richin jumul. 26  Ri 
nrojoꞌ nuꞌon ri nusamaj, quirutzekleꞌej. Y ri lugar yincꞌo-vi yin, chiriꞌ 
mismo xticꞌuje-vi f ri nibano ri nusamaj. Si cꞌo jun nibano ri nusamaj, 
xtiꞌan che roma ri Nataꞌ chi xticꞌujeꞌ rukꞌij.

Ri Jesús nuyaꞌ rutzijol chi nicamises
27 Yin vacami can nikꞌaxo ri vánima. ¿Pero xtin-ij cami che ri Nataꞌ: 

Quinacoloꞌ chuvech ri kꞌaxomal richin ri hora reꞌ, tok xa richin yikꞌax 
chupan ri cꞌa yincꞌo na? g 28  Jacꞌariꞌ tok ri Jesús xuꞌij: Nataꞌ, tabanaꞌ chi 
nikꞌalajin ri nimalaj akꞌij, xchaꞌ. Jacꞌariꞌ xchꞌo-pe jun kulaj chicaj ri quireꞌ 
xuꞌij: Yin nukꞌalajrisan chic, h y cꞌa xtinkꞌalajrisaj chic na jun bey, xcha-pe. 
29 Roma cꞌa riꞌ, ri ecꞌo chiriꞌ y xquicꞌaxaj ri chꞌabel, niquiꞌij chi jun rayo 
xkꞌajan. Chꞌakaꞌ chic niquiꞌij: Jun ángel xchꞌo-pe che, yechaꞌ. 30 Quireꞌ cꞌa 
xuꞌij ri Jesús chique: Ri kulaj ri xivacꞌaxaj, man voma ta yin xchꞌo-pe, 
xa ivoma rix. 31 Vacami, ja xril kꞌij chi ninicꞌox ri achique cꞌo pa cánima 
conojel aj-chochꞌulef, y ri itzel ri cꞌo rukꞌaꞌ che ri rochꞌulef, xteleses ri 
uchukꞌaꞌ riꞌ pa rukꞌaꞌ. i 32  Jacꞌa yin riqꞌuin ri xquijotoꞌex chicaj, j xtinbochiꞌij 
cánima conojel richin yinquinimaj, xchaꞌ ri Jesús. 33  Riqꞌuin ri quiriꞌ xuꞌij, 
xukꞌalajrisaj ri achique chi camic xterukꞌasaj. k 34 Romariꞌ ri vinak xquiꞌij 
che: Roj kacꞌaxan chupan ru-ley ri Dios, chi ri Jun ri xtutak-pe chucolic 
ri rutinamit, xa richin jumul xticꞌujeꞌ. l ¿Achique roma rat naꞌij chi ri Jun 
ri nalex chikacojol nicꞌatzin chi nijotoꞌex chicaj? ¿(Achique, acuꞌx) cꞌa ri 

Jun ri naꞌij chi nalex chikacojol? xechaꞌ che. 35 Jacꞌariꞌ tok ri Jesús xuꞌij 
chique: Ri Sakil m cꞌa nicꞌujeꞌ chic jubaꞌ iviqꞌuin. Quixbin cꞌa chupan ri 
Sakil riꞌ, utz ri cꞌa cꞌo na, richin quiriꞌ man xa (quixrutzꞌom, quixruchop) 
kꞌekuꞌn. n Roma ri nibin pa kꞌekuꞌn, o man reteman ta achique lugar benak-
vi. 36  Y utz ri cꞌa yincꞌo na yin ri yiyoꞌon Sakil pan ibey, tiyaꞌ ivánima 
viqꞌuin, richin nikꞌalajin ri Sakil pan icꞌaslen. p Quiriꞌ xuꞌij ri Jesús chique, 
jacꞌariꞌ xbe chiquivech y man jun xeteman achique lugar xbe-vi.

Eqꞌuiy israelitas man xquinimaj ta ri Jesús
37 Ri Jesús masque qꞌuiy milagros xerubanalaꞌ chiquivech ri vinak, pero 

rijeꞌ man xquinimaj ta, 38  richin quiriꞌ nibanataj ri rutzꞌiban can ri profeta 
Isaías, tok xuꞌij:

Ajaf, man eqꞌuiy ta xeniman ri achꞌabel ri kayoꞌon rutzijol.
Man eqꞌuiy ta ri (kꞌaxnak, novinak) chiquivech ri nimalaj 

avuchukꞌaꞌ. q
Quiriꞌ ri rutzꞌiban can ri Isaías.
39 Y ri vinak reꞌ man yetiquer ta niquinimaj, roma ri profeta Isaías cꞌo 
chic jun tzij ruꞌin can ri quireꞌ nuꞌij:
 40 Ri Dios rubanon chique achel man yetzuꞌun ta, y rucovirisan ri 

cánima
Richin man jun achique niquitzꞌet riqꞌuin ri quivech, richin quiriꞌ 

man ntoc ta pa cánima,
Ni man niquijal ta quinoꞌoj richin chi yin ninchojmirisaj ri 

quicꞌaslen, r nichaꞌ ri Ajaf.
41 Quiriꞌ xuꞌij ri profeta Isaías ojer can, tok xutzꞌet ri nimalaj Sakil s richin 
ri Ajaf Jesús, y xutzijoj achique rubanic ri xutzꞌet. 42  Pero masque quiriꞌ 
nuꞌij ri tzꞌiban can, eqꞌuiy chique ri achiꞌaꞌ ri junan niquiꞌen gobernar 
chiquicojol ri israelitas xeniman richin ri Jesús. Pero coma ri achiꞌaꞌ 
fariseos, rijeꞌ man xquikꞌalajrisaj ta quiꞌ chi xquinimaj ri Jesús, richin 
man yeꞌokotex-pe ri pa sinagoga. 43  Rijeꞌ man xcajoꞌ ta xquikꞌalajrisaj-
quiꞌ, roma más nicajoꞌ chi cꞌo quikꞌij chiquivech ri vinak, que cꞌo quikꞌij 
chuvech ri Dios. t

Ja ri ruchꞌabel ri Jesús ri xtiyoꞌon castigo pa quiviꞌ ri vinak
44 Jariꞌ tok ri Jesús riqꞌuin ruchukꞌaꞌ xuꞌij: Ri xtuyaꞌ ránima viqꞌuin, u 

man xe ta viqꞌuin yin nuya-vi ri ránima, ja jun riqꞌuin ri takayon-pe 
vichin. 45 Ri nitzꞌeto nuvech, nutzꞌet ruvech ri takayon-pe vichin. v 46  Ja 
yin ri Sakil ri xipe chochꞌulef, richin quiriꞌ xa achique na jun ri xtuyaꞌ 

ránima viqꞌuin, man xticꞌujeꞌ ta chic chupan ri kꞌekuꞌn. w 47 Ri nacꞌaxan 
ri nuchꞌabel y man nunimaj ta, mana-ta yin xquiyoꞌon castigo pa ruviꞌ. 
Roma yin man richin ta chi ninyaꞌ castigo pa quiviꞌ ri vinak tok xipe 
chochꞌulef. Yin xipe richin yencol. x 48  Pero xa achique na jun ri manak 
nukꞌij chuvech y man nucꞌul ta ri nuchꞌabel pa ránima, y cꞌo xtiyoꞌon 
castigo pa ruviꞌ; ja ri chꞌabel ri xintzijoj ri xtiyoꞌon castigo pa ruviꞌ pa 
ruqꞌuisbel kꞌij. 49 Roma ri chꞌabel ri xintzijoj chivech, man nuchꞌabel ta 
yin, ja ri Nataꞌ ri takayon-pe vichin ri biyon-pe chuve, y yin rupaxaꞌan-pe 
riqꞌuin ri achique nin-ij y achique nincꞌut. 50 Yin veteman chi ri ru-
mandamiento ri Nataꞌ Dios nuqꞌuen-pe ri cꞌaslen ri richin jumul. Romariꞌ 
ri chꞌabel ri nintzijoj yin, can ja achel ruꞌin-pe ri Nataꞌ chuve, quiriꞌ 
rubixic nin-en.

Ri Jesús nuchꞌaj cakan ri ru-discípulos

13  1 Tok jubaꞌ chic kꞌij nrojoꞌ richin ri nimakꞌij pascua, ri Jesús 
reteman chi ja xuka hora z richin ntel-e chochꞌulef y nitzolij 

riqꞌuin ri Rutataꞌ. Ri Jesús jumul xerojoꞌ conojel ri erichin rijaꞌ ri ecꞌo 
vaveꞌ chochꞌulef, y cꞌa quiriꞌ na xerojoꞌ cꞌa pa ruqꞌuisbel. 2  Jacꞌa ri 
Judas Iscariote, ri rucꞌajol jun achi Simón, yoꞌon chic pe pa ránima 
roma ri itzel a chi nujach ri Jesús. Y tok niquiꞌen vaꞌin ri Jesús quiqꞌuin 
ri ru-discípulos richin ri jun akꞌaꞌ riꞌ, 3  ri Jesús riqꞌuin reteman chi 
ronojel jachon pa rukꞌaꞌ b roma ri Rutataꞌ, y riqꞌuin reteman chi riqꞌuin 
ri Dios petenak-vi y chiriꞌ chic nitzolij-vi; 4  roma cꞌa riꞌ, xcataj-pe ri pa 
vaꞌin, xrelesaj can ri rutziak rukꞌuꞌn, xuqꞌuen-pe jun toalla, y xuxim-
apu xerupan. 5  Jacꞌariꞌ xuyaꞌ yaꞌ chupan jun palangana y (xutzꞌom, 
xuchop) ruchꞌajic cakan ri ru-discípulos chiquijununal, y nusulaꞌ ri 
cakan riqꞌuin ri toalla ri ruximon xerupan. 6  Jacꞌariꞌ xjel-apu riqꞌuin 
ri Simón Pedro richin nuchꞌaj ri rakan, y ri Pedro quireꞌ xuꞌij che: 
Ajaf, man utz ta ninnaꞌ yin chi rat nachꞌaj vakan, xchaꞌ. 7 Y ri Jesús 
xuꞌij che: Ri yitajin riqꞌuin vacami, rat man aveteman ta achique 
roma, pero nerilaꞌ na jun kꞌij tok (xtikꞌax, xtinoꞌ) chavech, xchaꞌ. 
8  Jacꞌa ri Pedro xuꞌij: Yin man jun bey xtinyaꞌ lugar c chave chi rat 
nachꞌaj vakan, xchaꞌ. Quireꞌ cꞌa xuꞌij ri Jesús che: Si man xtinchꞌaj ta 
ri avakan, mana-ta chic rat nu-discípulo, xchaꞌ ri Jesús. 9 Ri Simón 
Pedro xuꞌij: Ajaf, si quiriꞌ, man xaxe ri vakan tachꞌajaꞌ, ja jun ri nukꞌaꞌ 
y ri (nujolon, nuviꞌ), xchaꞌ. 10  Pero ri Jesús xuꞌij che: Ri atininak 
chic, man nicꞌatzin ta natin chic jun bey; xaxe ri rakan nicꞌatzin chi 
nichꞌaj, roma xa chꞌajchꞌoj chic. Y rix, rix chꞌajchꞌoj chic, d pero man 
chiꞌivonojel ta, xchaꞌ. 11 Ri Jesús roma reteman chic (achique, acuꞌx) 

xtijacho-e richin e pa quikꞌaꞌ ri vinak, romariꞌ xuꞌij: Man chiꞌivonojel ta 
rix chꞌajchꞌoj.

12  Tok ri Jesús xuqꞌuis ruchꞌajic cakan ri discípulos, xucusaj chic apu 
ri rutziak ri relesan can chirij, xtzꞌuyeꞌ chic apu chuchiꞌ ri mesa y xuꞌij: 
¿Iveteman achique roma xinchꞌaj ri ivakan? 13  Rix, Katijonel y Kajaf f 
yixchaꞌ chuve. Kitzij ri niꞌij, roma can quiriꞌ vi. 14 Y si yin ri Tijonel y 
ri Ajaf xinchꞌaj ivakan, quiriꞌ mismo rix, nicꞌatzin chi nichꞌajlaꞌ ivakan 
chivech. g 15 Yin jun ejemplo ri xincꞌut can chivech, richin quiriꞌ achel ri 
xin-en yin iviqꞌuin, quiriꞌ mismo tibanaꞌ rix chivech. h 16  Kitzij-kitzij nin-ij 
chive: Man jun samajinel ri más cꞌo rukꞌij que chuvech ri rajaf; i y quiriꞌ 
mismo jun ri nitak-e, mana-ta rijaꞌ ri más cꞌo rukꞌij, xa ja ri nitako-e 
richin ri más cꞌo rukꞌij. 17 Si rix xivetemaj ronojel reꞌ, can utzulaj tzij 
xtiꞌan chive, si niꞌen ri xivetemaj. j 18  Man chivij ta chiꞌivonojel nin-ij-vi chi 
man rix chꞌajchꞌoj ta, roma yin veteman inoꞌoj chiꞌivonojel ri xixinchaꞌ. 
Pero nicꞌatzin chi nibanataj ri tzꞌiban can chupan ri ruchꞌabel ri Dios ri 
nuꞌij: Ri jun ri junan xvaꞌ viqꞌuin, xa xcataj chuvij. k Quiriꞌ nuꞌij ri tzꞌiban 
can. 19 Yin ja yan ninya-apu rutzijol chive ri xtibanataj, richin quiriꞌ tok 
xtibanataj, rix xtinimaj (yin achique, ayincuꞌx) yin. l 20 Kitzij-kitzij nin-ij 
chive: Ri xticꞌulu ruvech ri nusamajinel ri nintak-e yin, ja yin ri nucꞌul 
nuvech, y ri nicꞌulu nuvech yin, nucꞌul ruvech ri takayon-pe vichin. m

Ri Jesús nuꞌij chi jun chique ri ru-discípulos xtijacho-e richin 
(Mt. 26:20‑25; Mr. 14:17‑21; Lc. 22:21‑23)

21 Tok ri Jesús ruꞌin chic ronojel reꞌ, xubolkotij-riꞌ ri ránima n xunaꞌ, 
y quireꞌ cꞌa xukꞌalajrisaj: Kitzij-kitzij nin-ij chive, chi jun chive rix ri 
xtijacho-e o vichin, xchaꞌ. 22  Jacꞌariꞌ tok ri discípulos xe niquitzꞌetelaꞌ 
quivech, roma man queteman ta achok chirij xchꞌo-vi-ka ri Jesús. 23  Y 
ri jun discípulo ri jani na (nojovex, nojoꞌox) p roma ri Jesús, rakꞌel-apu 
chorucꞌuꞌx ri Jesús, 24 y che cꞌa ri discípulo riꞌ xuꞌon-vi-apu retal ri Simón 
Pedro richin tucꞌutuj-apu che ri Jesús ri achok chirij xchꞌo-vi-ka tok xuꞌij 
chi jun chique rijeꞌ xtijacho-e richin. 25 Más cꞌa xrakꞌe-ka ri discípulo riꞌ 
chorucꞌuꞌx ri Jesús, y xucꞌutuj-apu che: Ajaf, ¿achique cꞌa chike roj ri cꞌa 
ja xaꞌij-ka? xchaꞌ. 26  Y ri Jesús xuꞌij: Ja ri achok che xtinmuba-vi-apu ri 
pan, xchaꞌ. Jacꞌariꞌ xumuba-ka ri pan y xuya-apu che ri Judas Iscariote 
ri rucꞌajol ri Simón. 27 Tok ri Judas Iscariote rutijon chic ka ri jubaꞌ pan, 
xoc ri Satanás q pa ránima. Jacꞌariꞌ tok ri Jesús xuꞌij che: Ri anojin chi 
naꞌan, tabanaꞌ chaꞌanin, xcha-e che. 28  Pero nis-ta jun chique ri ecꞌo-apu 

chuchiꞌ ri mesa ri (xkꞌax, xnoꞌ) chuvech ri achique roma quiriꞌ xuꞌij-e che 
ri Judas. 29 Roma ecꞌo chique rijeꞌ xquinojij chi xtak-e roma ri Jesús richin 
xerulokꞌoꞌ ri xticꞌatzin chique chupan ri nimakꞌij o chi terusipaj jubaꞌ 
quiméra ri vinak ri man jun oc quichajin, roma ja rijaꞌ yacayon ri méra. r 
30 Tok ri Judas xuqꞌuis-e ri jubaꞌ pan, xel-e, pero chakꞌaꞌ chic chiriꞌ.

Jun cꞌacꞌacꞌ mandamiento
31 Tok elenak chic e ri Judas, ri Jesús xuꞌij: Vacami s xtikꞌalajin rukꞌij ri 

Jun ri xtak-pe richin xalex chiꞌicojol. Quiriꞌ mismo ri Dios; xtikꞌalajin ri 
nimalaj rukꞌij voma yin. 32  Si voma yin nikꞌalajin nimalaj rukꞌij ri Dios, 
quiriꞌ mismo xtuꞌon ri Dios chi nikꞌalajin ri nimalaj nukꞌij yin, t y chaꞌanin 
yan xtuꞌon. 33  Rix ri rix achel chꞌutik valcꞌuaꞌl, yin cꞌa yicꞌujeꞌ na jubaꞌ 
más iviqꞌuin. Xquinicanoj, pero achel nuꞌin chique ri kavinak israelitas, 
quiriꞌ mismo nin-ij can chive vacami, chi ri lugar ri xquiꞌe-vi, rix man 
xquixtiquer ta xquixbe. u 34 Y cꞌo jun cꞌacꞌacꞌ mandamiento nin-ij can 
chive, chi can tijo-iviꞌ chivech, achel nubanon yin iviqꞌuin. Quiriꞌ mismo 
tibanaꞌ rix, tijo-iviꞌ chivech. v 35 Si nijo-iviꞌ chivech, chiriꞌ xtikꞌalajin-vi 
chiquivech conojel chi can rix nu-discípulos vi, xchaꞌ ri Jesús.

Ri Jesús nuꞌij chi ri Pedro xtuꞌij chi xa man reteman ta ruvech 
(Mt. 26:31‑35; Mr. 14:27‑31; Lc. 22:31‑34)

36  Jacꞌariꞌ tok ri Simón Pedro xuꞌij che ri Jesús: Ajaf, ¿achique 
lugar yabe-vi cꞌa? xchaꞌ. Ri Jesús xuꞌij che: Ri lugar xquiꞌe-vi yin, rat 
man yatiquer ta yinatzekleꞌej vacami. Pero más chikavech apu, can 
xquinatzekleꞌej-vi, xchaꞌ che ri Pedro. 37 Y ri Pedro xuꞌij che: Ajaf, 
¿achique roma man yitiquer ta yatintzekleꞌej vacami? Yin hasta ri 
nucꞌaslen xtinyaꞌ avoma, w xchaꞌ. 38  Quireꞌ cꞌa rutzolic rutzij xuꞌon ri Jesús: 
¿Can kitzij cami nayaꞌ ri acꞌaslen voma? Yin kitzij-kitzij nin-ij chave, chi 
naꞌey chi nitzirikin-pe quimamaꞌ ri ecꞌ, rat (oxmul, oxpaj) yan taꞌij chi xa 
man aveteman ta nuvech, xchaꞌ.

Ja ri Jesús ri bey ri yarucꞌuaj riqꞌuin ri Dios

14  1 Xchꞌo cꞌa ri Jesús y xuꞌij: Man cꞌa tisatz ivánima. Rix cukul icꞌuꞌx 
riqꞌuin ri Dios, quiriꞌ mismo tibanaꞌ viqꞌuin yin. 2  Chiracho ri 

Nataꞌ, qꞌuiy lugar x richin yixcꞌuje-vi. Si man ta kitzij chi quiriꞌ, yin xin-ij 
yan ta chive. Vacami cꞌa, yiꞌe richin nenbanaꞌ rubanic jun i-lugar rix. 3  Si 
yiꞌe richin nenbanaꞌ rubanic jun i-lugar, yipe chic jun bey, y y yixincꞌuaj 
viqꞌuin; richin quiriꞌ ri lugar yinecꞌuje-vi yin, chiriꞌ mismo yixecꞌuje-

vi rix. z 4 Rix iveteman ri lugar ri yiꞌe-vi yin, y quiriꞌ mismo ri bey xa 
iveteman, xchaꞌ chique ri ru-discípulos. 5 Quireꞌ cꞌa xuꞌij-apu ri Tomás 
che ri Jesús: Ajaf, roj man keteman ta achique lugar yabe-vi. ¿Achel cꞌa 
niketemaj ri bey? 6  Jacꞌariꞌ xuꞌij ri Jesús: Ja yin ri bey, ja yin ri kitzij, a ja 
yin ri cꞌaslen, b y xaxe voma yin (napon, nebos) c jun riqꞌuin ri Nataꞌ. 7 Xa 
ta rix ijelesan-pe utz-utz ivánima viqꞌuin yin, quiriꞌ ta mismo ibanon 
riqꞌuin ri Nataꞌ. d Pero vacami iveteman chic runoꞌoj y itzꞌeton chic ruvech 
voma yin, xchaꞌ chique.

8 Xchꞌo cꞌa apu ri Felipe che ri Jesús y xuꞌij: Ajaf, tacꞌutuꞌ ri Atataꞌ chikavech, 
y riqꞌuin riꞌ xticuker kacꞌuꞌx, xchaꞌ. 9 Ri Jesús xuꞌij che: Felipe, ¿man jani 
tavetemaj nunoꞌoj yin, tok qꞌuiy yan tiempo quicꞌujeꞌ iviqꞌuin? Ri reteman 
nunoꞌoj yin, ja jun runoꞌoj ri Nataꞌ reteman. e ¿Achique roma rat naꞌij chi najoꞌ 
nincꞌut ri Nataꞌ chivech? 10 ¿Man nanimaj ta rat chi yin xa jun nubanon riqꞌuin 
ri Nataꞌ, y ri Nataꞌ xa jun rubanon viqꞌuin yin? Ri chꞌabel ri xinkꞌalajrisaj 
chivech, man nuyon ta yin xinojin-pe, ja ri Nataꞌ ri xa jun kabanon riqꞌuin, f jariꞌ 
ri nisamaj pa vánima chi nin-en ri samaj reꞌ. 11 Rix quininimaj riqꞌuin ri nin-ij 
chive, chi xa jun nubanon riqꞌuin ri Nataꞌ y rijaꞌ xa jun rubanon viqꞌuin yin. Si 
man ninimaj ta riꞌ, quininimaj cꞌa roma ri milagros ri enubanon chivech. g

12  Kitzij-kitzij nin-ij chive: Ri xtuyaꞌ ránima viqꞌuin, ri samaj ri xen-
en yin xquerubanalaꞌ rijaꞌ; y cꞌo más chovon chuvech reꞌ xquerubanalaꞌ. 
Roma yin yiꞌe riqꞌuin ri Nataꞌ. 13  Ronojel cꞌa ri xticꞌutuj che ri Nataꞌ pa 
nubiꞌ yin, can xtinya-vi-pe chive, richin quiriꞌ nikꞌalajin ri nimalaj rukꞌij ri 
Nataꞌ voma yin. 14 Si cꞌo ri xticꞌutuj pa nubiꞌ, yin xtinya-pe chive. h

Ri Jesús nuꞌij chi ri Dios xtutak-pe ri Lokꞌolaj Espíritu
15 Si yinijoꞌ, queꞌinimaj i ri nu-mandamiento. 16 Y yin xtincꞌutuj che ri Nataꞌ, 

y rijaꞌ xtutak-pe jun chic Bochinel richin ri ivánima richin xticꞌujeꞌ iviqꞌuin 
jumul. 17 Riꞌ ja ri Lokꞌolaj Espíritu ri nikꞌalajrisan ri kitzij. Rijaꞌ manak cheꞌel 
nicꞌul pa tak cánima coma ri vinak ri cꞌa benak na cánima riqꞌuin ri rochꞌulef, 
roma rijeꞌ man niquitzꞌet ta ni man queteman ta runoꞌoj. Jacꞌa rix iveteman 
runoꞌoj, roma vacami cꞌo chiꞌicojol y ri chikavech apu xticꞌujeꞌ j pa tak ivánima. 
18 Yin man xquixinyaꞌ ta can iyon achel jun acꞌual caminak rute-rutataꞌ, xa 
xquipe iviqꞌuin. 19 Ri cꞌa benak na cánima riqꞌuin ri rochꞌulef, xa jubaꞌ chic 
xquinquitzꞌet. Jacꞌa rix can cꞌa xquinitzꞌet na. Y roma yin cꞌo nucꞌaslen richin 
jumul, ja jun rix xticꞌujeꞌ icꞌaslen richin jumul. k 20 Ja chupan ri kꞌij riꞌ xtivetemaj 
chi yin jun nubanon riqꞌuin ri Nataꞌ, l y chi rix jun ibanon viqꞌuin, y yin jun 
nubanon iviqꞌuin rix. 21 Ri ecꞌo ri nu-mandamiento pa ránima y nuꞌon ri 

niquiꞌij, m rijaꞌ can yirojoꞌ. Y ri yirojoꞌ, (xtojovex, xtojoꞌox) roma ri Nataꞌ Dios; 
quiriꞌ mismo yin, can xtinjoꞌ y xtinkꞌalajrisaj-viꞌ chuvech, xchaꞌ. 22 Jacꞌariꞌ tok ri 
discípulo rubinan Judas, n pero mana-ta ri Judas Iscariote, quireꞌ xucꞌutuj-apu 
che ri Jesús: Ajaf, ¿achique roma xaxe chikavech roj nakꞌalajrisaj-vi-aviꞌ, y man 
chiquivech ta ri cꞌa benak na cánima riqꞌuin ri rochꞌulef? 23 Quireꞌ cꞌa xuꞌij ri 
Jesús che: Ri yirojoꞌ yin, nuꞌon ri nuꞌij ri nuchꞌabel, y (xtojovex, xtojoꞌox) roma 
ri Nataꞌ. Can xkupe riqꞌuin y xtikaꞌan kacho pa ránima. 24 Jacꞌa ri man yirojoꞌ 
ta, man nunimaj ta ri nuꞌij ri nuchꞌabel. Y ri chꞌabel ri ivacꞌaxan viqꞌuin, man 
vichin ta yin, reꞌ richin ri Nataꞌ ri takayon-pe vichin.

25 Cꞌa yitajin na chubixic ronojel reꞌ chive, utz ri cꞌa yincꞌo na iviqꞌuin. 
26  Jacꞌa ri Lokꞌolaj Espíritu ri Bochinel richin ri ivánima, tok nitak-pe o 
roma ri Nataꞌ pa nubiꞌ yin, xquixrutijoj p riqꞌuin ronojel, y xtucꞌuxlaj chive 
ronojel ri chꞌabel ri enuꞌin can chive. 27 Ri uxlanen q cꞌo pa vánima, ninyaꞌ 
can chiꞌicojol; chupan ri uxlanen riꞌ yixinya-vi can, y ri rubeyal richin 
ninyaꞌ can yin chive man junan ta riqꞌuin rubeyal ri nuyaꞌ ri rochꞌulef. 
Roma cꞌa riꞌ, man tisatz ivánima, ni man tixiꞌij-iviꞌ. 28  Rix ivacꞌaxan ri 
nuꞌin chive: Yin yiꞌe, y yipe chic jun bey iviqꞌuin. Quiriꞌ ri nuꞌin chive. Xa 
ta yinijoꞌ, can ta niquicot ri ivánima chi yin yiꞌe riqꞌuin ri Nataꞌ, r roma 
rijaꞌ más cꞌo rukꞌij que chinuvech yin. 29 Ronojel cꞌa reꞌ ninyaꞌ yan can 
rutzijol chive, richin quiriꞌ tok xtuka ri kꞌij richin nibanataj, rix xtinimaj 
ri nuꞌin can chive. 30 Vacami man layoj ta chic xquitzijon iviqꞌuin, roma ri 
itzel ri cꞌo rukꞌaꞌ che s ri rochꞌulef, xa nikꞌalajin yan pe. Pero rijaꞌ man jun 
rukꞌaꞌ chuve. 31 Pero nicꞌatzin chi ri vinak ri cꞌa benak na cánima riqꞌuin 
ri rochꞌulef niquetemaj chi yin kitzij ninjoꞌ ri Nataꞌ, y ri yitajin riqꞌuin, 
can ja achel ruꞌin-pe chuve. Vacami, quixcataj cꞌa, joꞌ, xchaꞌ.

Ri Jesús nuꞌij chi ja rijaꞌ ri kitzij rakan uva

15  1 Jacꞌariꞌ xuꞌij chic ri Jesús: Ja yin ri kitzij rakan uva, y ja ri Nataꞌ 
ri nisamajin ri uva reꞌ. 2  Conojel ri eꞌachel rukꞌaꞌ ri uva ri man 

niquiyaꞌ ta quivech roma man jumul ta junan cánima viqꞌuin yin, ri Nataꞌ 
yeruchoy-e. Jacꞌa ri rukꞌaꞌ ri niquiyaꞌ quivech, rijaꞌ jumul yerunicꞌoj y 
yeruchꞌajchꞌojij, richin más niquiyaꞌ quivech. 3  Jacꞌa rix, rix chꞌajchꞌoj 
chic, roma ri chꞌabel t nutzijon chivech. 4 Jumul cꞌa junan ivánima tibanaꞌ 
viqꞌuin, quiriꞌ mismo yin xa jun vánima xtin-en iviqꞌuin. Achel jun rukꞌaꞌ 
uva man nitiquer ta nuyaꞌ ruvech, si xa jokꞌotajnak-e riqꞌuin ri rakan, 
quiriꞌ mismo ri icꞌaslen rix, man xtuyaꞌ ta ruvech, si man jumul ta junan 
ivánima niꞌen viqꞌuin. 5 Ja yin rakan ri uva, y rix ri rukꞌaꞌ. Ri jumul junan 
ránima nuꞌon viqꞌuin, y yin riqꞌuin rijaꞌ, ri rucꞌaslen achel rukꞌaꞌ ri uva 
ri quiyil ruvech. Roma iyon rix u man jun achique xquixtiquer xtiꞌen. 6  Ri 

man jumul ta junan ránima nuꞌon viqꞌuin, xa xtichoy-e achel niꞌan chique 
ri rukꞌaꞌ tak uva ri xa man niquiyaꞌ ta quivech. Tok echakiꞌj chic, nimol 
ruchiꞌ y yetorix pa kꞌakꞌ richin yecꞌat. 7 Si rix jumul junan ivánima niꞌen 
viqꞌuin, y xticꞌujeꞌ ri nuchꞌabel pan ivánima, xa achique na ri nurayij 
ri ivánima, ticꞌutuj che ri Dios, y rijaꞌ can xtuya-vi-pe chive. v 8  Ri Nataꞌ 
can xtucꞌul nimalaj rukꞌij w tok ri icꞌaslen rix achel rukꞌaꞌ ri uva ri quiyil 
ruvech. Chiriꞌ cꞌa xtikꞌalajin-vi chi kitzij rix tzekleꞌey vichin. 9 Achel 
cꞌa yirojoꞌ ri Nataꞌ yin, quiriꞌ mismo yixinjoꞌ rix. Jumul cꞌa quixcꞌujeꞌ 
chupan ri (ajovabel, amor) ri nuchajin yin pan iviꞌ. 10 Si rix yeꞌinimaj ri 
nu-mandamiento, jumul xquixcꞌujeꞌ chupan ri (ajovabel, amor) riꞌ. Achel 
nubanon yin riqꞌuin ri Nataꞌ, yennimaj ri ru-mandamiento, romariꞌ jumul 
yincꞌo chupan ri (rajovabel, ru-amor) rijaꞌ. 11 Ronojel reꞌ nin-ij can chive, 
richin quiriꞌ ri ivánima xtiquicot, achel niquicot vánima yin. Can ta 
tzꞌakat xtiquicot ri ivánima. x

12  Ri nu-mandamiento ri ninyaꞌ can chive, quireꞌ nuꞌij: Tijo-iviꞌ chivech y 
achel yixinjoꞌ yin. 13  Ri nujach rucꞌaslen z pa quiqꞌuexel ri ru-amigos, pa 
ruviꞌ riꞌ man jun chic más nitiquer nuꞌon richin nucꞌut chi kitzij yerojoꞌ. 
14 Y rix, rix nu-amigos, si niꞌen ri nin-ij chive chi tibanaꞌ. 15 Vacami man 
nin-ij ta chic nusamajelaꞌ chive, roma jun samajinel man reteman ta 
achique nunojij ri rajaf. Vacami nin-ij nu-amigos chive, roma ronojel ri 
ruꞌin-pe ri Nataꞌ chuve, yin nukꞌalajrisan chivech. 16  Mana-ta rix xixchaꞌon 
vichin, xa ja yin xichaꞌon ivichin richin neꞌibanaꞌ a ri nusamaj richin chi 
más yeqꞌuiyer ri yeniman vichin, y chi ja jun ri yeniman, jumul junan 
cánima niquiꞌen viqꞌuin, richin quiriꞌ ri achique xticꞌutuj che ri Nataꞌ pa 
nubiꞌ yin, can xtuya-vi-pe chive. 17 Vacami cꞌa, yixinpaxaꞌaj can chi tijo-
iviꞌ chivech.

Ri itzel yetzꞌeto ri Jesús, quiriꞌ mismo 
xtiquiꞌen chique ri yeniman richin

18  Si ri cꞌa benak na cánima riqꞌuin ri rochꞌulef itzel yixquitzꞌet, b tuka 
pan iviꞌ chi quiriꞌ mismo xquiꞌen chuve yin naꞌey que chivech rix. 19 Xa ta 
cꞌa rix richin ri rochꞌulef, can ta yixcajoꞌ ri cꞌa benak na cánima riqꞌuin 
ri rochꞌulef. c Pero roma man rix richin ta chic ri rochꞌulef, d roma yin 
xixincha-pe chiquicojol, romariꞌ itzel yixquitzꞌet. 20 Man timestaj ri nuꞌin 
chive: Mana-ta ri samajinel ri más cꞌo rukꞌij que chuvech ri rajaf. Si yin 
ri Ivajaf yinquicanoj richin niquiꞌen pokon chuve, e junan xtiquiꞌen chive 
rix, y si rijeꞌ niquiꞌen ri nuꞌij ri nuchꞌabel, quiriꞌ mismo xtiquiꞌen riqꞌuin 

ri ichꞌabel rix. 21 Pero ronojel reꞌ xtikꞌasaj pa quikꞌaꞌ ri vinak, roma 
iniman ri nubiꞌ yin, roma rijeꞌ man jelenak ta apu cánima f riqꞌuin ri 
takayon-pe vichin. 22  Man ta xipe yin chuvech ri rochꞌulef richin xitzijon 
chiquivech, man ta nicakalej mac. g Jacꞌa ri vacami, rijeꞌ manak cheꞌel 
xtiquiꞌij chi manak quimac. h 23  Ri itzel yinquitzꞌet yin, itzel niquitzꞌet 
ri Nataꞌ. 24 Si man ta nubanaloꞌn nimaꞌk tak milagros ri man jun chic 
banayon chiquivech, man ta nicakalej mac. Pero rijeꞌ masque quitzꞌeton 
ri milagros i ri nubanon chiquivech, xa itzel yinquitzꞌet yin y quiriꞌ mismo 
ri Nataꞌ. 25 Pero itzel yinquitzꞌet richin nibanataj ri tzꞌiban can chupan ri 
ley ri yoꞌon chique ri nuꞌij: Ri vinak itzel yinquitzꞌet, y xa manak roma 
quiriꞌ niquiꞌen chuve. j Quiriꞌ nuꞌij chupan ru-ley ri Dios. 26  Jacꞌa tok xtipe 
ri Bochinel richin ri ivánima, ri xtintak-pe pa rubiꞌ ri Nataꞌ, xtukꞌalajrisaj 
ri (yin achique, ayincuꞌx) yin. Y riꞌ ja ri Lokꞌolaj Espíritu k ri nikꞌalajrisan 
ri kitzij, ri riqꞌuin ri Nataꞌ nipe-vi. 27 Quiriꞌ mismo rix, xquinikꞌalajrisaj 
chiquivech ri vinak, l roma can rixcꞌo-pe viqꞌuin xe tok xintzꞌuc ri nusamaj 
vaveꞌ chochꞌulef. m

16  1 Ronojel ri yitajin chubixic chive, richin chi man jun xquixtzako. 
2  Xquixokotex-e pa tak sinagogas, y hasta xtuka na jun kꞌij chi 

xa achique na jun xquixcamisan, xtunojij chi riqꞌuin riꞌ, n najin riqꞌuin 
rusamaj ri Dios. 3  Quiriꞌ xquequibanalaꞌ ri vinak, roma man jun bey 
jelenak-apu cánima riqꞌuin ri Nataꞌ, y nis-ta viqꞌuin yin. o 4 Pero ronojel reꞌ 
nuyoꞌon can rutzijol chive, richin quiriꞌ tok xtuka ri kꞌij, rix xticꞌuxlaj chi 
can nuyoꞌon-vi can rutzijol chive.

Ri rusamaj ri Lokꞌolaj Espíritu chochꞌulef

Ronojel reꞌ man xinyaꞌ yan ta rutzijol chive pa naꞌey, roma yincꞌo 
iviqꞌuin, 5 jacꞌa ri vacami yitzolij-e p riqꞌuin ri takayon-pe vichin. Y nis-ta 
jun chive rix nicꞌutun-pe chuve: ¿Achique lugar xcabe-vi? 6  Pa ruqꞌuexel 
chi xicꞌutuj, xa xnoj bis pan ivánima, roma xin-ij chive chi yitzolij-e. 
7 Jacꞌa yin nin-ij ri kitzij chive: Utz chive rix chi yin yinel-e chiꞌicojol, 
roma si man yiꞌe ta, man nuka ta ri Bochinel richin ri ivánima. Pero 
si yiꞌe, can xtintak-vi-pe iviqꞌuin. 8  Tok xtuka rijaꞌ, xtuyaꞌ chosakil 
chiquivech ri vinak chochꞌulef chi can eꞌaj-mac vi, q chi yin pa ruchojmil 
nin-en ronojel chuvech ri Nataꞌ, y chi can xtinicꞌox-vi ronojel chꞌutik-
nimaꞌk. 9 Xtiquiyaꞌ pa cuenta chi can eꞌaj-mac vi, roma man yinquinimaj 
ta. 10 Y xtiquiyaꞌ pa cuenta chi yin pa ruchojmil nin-en ronojel chuvech 
ri Nataꞌ roma riqꞌuin rijaꞌ yiꞌe-vi y man yinitzꞌet ta chic. 11 Y xtiquiyaꞌ pa 

cuenta chi can xtinicꞌox na vi ronojel chꞌutik-nimaꞌk, roma vacami kꞌaton 
chic can castigo pa ruviꞌ ri itzel r ri cꞌo rukꞌaꞌ che ri rochꞌulef.

12  Cꞌa cꞌo na qꞌuiy ri nicꞌatzin chi nin-ij can chive, pero man nin-
ij yan ta can chive, roma rix man yixtiquer ta riqꞌuin. 13  Jacꞌa tok 
xtuka ri Lokꞌolaj Espíritu s ri nikꞌalajrisan ri kitzij, can xquixrutijoj y 
xquixrucꞌuaj t chupan ri kitzij. Roma ri chꞌabel ri xtuꞌij chive, mana-ta 
ruchꞌabel rijaꞌ, xa ja ri racꞌaxan-pe ri xtuꞌij chive, y xquerukꞌalajrisaj 
chivech ri xquebanataj ri más chivech apu. u 14  Rijaꞌ can xtuyaꞌ nukꞌij 
yin riqꞌuin ri yirukꞌalajrisaj yin y ri nusamaj chivech. 15  Ronojel ri cꞌo 
riqꞌuin ri Nataꞌ Dios vichin yin, v romariꞌ xin-ij chi ja yin y ri nusamaj 
ri xtukꞌalajrisaj ri Lokꞌolaj Espíritu chivech.

Ri discípulos naꞌey xquebison, pero xquequicot chic jun bey
16  Rix vacami xa jubaꞌ chic xquinitzꞌet, y jacꞌariꞌ man xquinitzꞌet ta 

jubaꞌ. Pero jubaꞌ chic apu, xquinitzꞌet chic jun bey, roma yin yitzolij-e 
riqꞌuin ri Nataꞌ Dios, xchaꞌ ri Jesús. 17 Jacꞌariꞌ tok ecꞌo chique ri 
discípulos niquicꞌutulaꞌ chiquivech: ¿Achique cami ri xrojoꞌ xuꞌij chike? 
Roma xuꞌij: Xa jubaꞌ chic xquinitzꞌet, y jacꞌariꞌ man xquinitzꞌet ta jubaꞌ. 
Pero jubaꞌ chic apu, xquinitzꞌet chic jun bey, roma yin yitzolij-e riqꞌuin 
ri Nataꞌ Dios, xchaꞌ, yechaꞌ ri discípulos chiquivech. 18  Roma cꞌa riꞌ, 
quireꞌ niquibilaꞌ chiquivech: ¿Achique cꞌa nuꞌij tzij ri xuꞌij chi xa jubaꞌ 
chic xquinitzꞌet? Achique na ruchojmil ri nubilaꞌ chike, yechaꞌ. 19 Jacꞌa 
ri Jesús xunaꞌej chi ri ru-discípulos cꞌo nicajoꞌ niquicꞌutuj che, romariꞌ 
xuꞌij: ¿Rix nijoꞌ nivetemaj achique ri xin-ij, chi xa jubaꞌ chic xquinitzꞌet 
y jacꞌariꞌ man xquinitzꞌet ta jubaꞌ, pero jubaꞌ chic apu xquinitzꞌet chic 
jun bey? 20  Yin kitzij-kitzij nin-ij chive: Rix xquixokꞌ y xquixbison 
voma yin. Pero ri vinak ri cꞌa benak na cánima riqꞌuin ri rochꞌulef xa 
xquequicot. Pero masque yixbison, ri bis riꞌ xa xtijalataj. Pa ruqꞌuexel 
ri bis xa xquixquicot. w 21 Achel jun ixok nukꞌasaj kꞌaxomal roma nalex 
jun chꞌuti ral. x Pero tok alaxnak chic ri acꞌual, ri teꞌej man nuka ta 
chic pa ruviꞌ ri kꞌaxomal ri xukꞌasaj, xa niquicot ránima chi xalex 
chic jun acꞌual chochꞌulef. 22  Quiriꞌ mismo rix, vacami cꞌo bis pa tak 
ivánima, pero xquixintzꞌet chic jun bey, y xtiquicot chic jun bey ri 
ivánima, y y ri (quicoten, gozo) z riꞌ man jun xtelesan iviqꞌuin. 23  Chupan 
ri kꞌij riꞌ, man jun chic achique xticꞌutuj chuve. Kitzij-kitzij nin-ij 
chive, chi ronojel ri xticꞌutuj che ri Nataꞌ pa nubiꞌ yin, can xtuya-vi-
pe chive. a 24  Cꞌa vacami man jun achique icꞌutun che ri Nataꞌ pa nubiꞌ 

yin. Ticꞌutuj cꞌa, y xtiyoꞌox chive, richin quiriꞌ tzꞌakat xtiquicot ri 
ivánima. b

Ruchukꞌaꞌ ri Jesús xtiquer yan chirij ronojel 
ri xa itzel pa ruviꞌ ri rochꞌulef

25 Ronojel ri chꞌabel re nuꞌin chive, xa revan jubaꞌ riꞌ ri achique nucꞌut, 
pero nuka na jun kꞌij tok man quiriꞌ ta chic xtin-en xquichꞌo iviqꞌuin, 
xa can kꞌalaj-kꞌalaj xtin-en che ri nin-ij chive pa ruviꞌ ri Nataꞌ Dios. 
26  Chupan ri kꞌij riꞌ, rix pa nubiꞌ xticꞌutuj-vi ri nijoꞌ, y man nicꞌatzin ta 
chi cꞌa yin na yicꞌutun che ri Nataꞌ pan iqꞌuexel. 27 Roma ri Nataꞌ can 
yixrojoꞌ; c roma rix can yinijoꞌ yin y can ninimaj chi yin riqꞌuin rijaꞌ yin 
petenak-vi. d 28  Yin riqꞌuin ri Nataꞌ Dios yin petenak-vi richin xinuka 
chochꞌulef. Y vacami ninyaꞌ chic can ri rochꞌulef y yitzolij chic e riqꞌuin 
rijaꞌ, e xchaꞌ ri Jesús.

29 Quireꞌ cꞌa xquiꞌij ri ru-discípulos che: Vacami kꞌalaj-kꞌalaj ruchojmil 
ronojel ri naꞌij chike, y man nacusaj ta chic chꞌabel ri revan-riꞌ ri achique 
nucꞌut. 30 Vacami keteman chi rat ronojel aveteman. Roma naꞌey chi 
nicꞌutux chave, aveteman chic ri xticꞌutux. Romariꞌ nikanimaj chi 
riqꞌuin ri Dios rat petenak-vi, f xechaꞌ. 31 Quireꞌ cꞌa xuꞌij ri Jesús chique: 
¿Yininimaj vacami? 32  Yin kitzij nin-ij chive chi nuka na jun hora, y 
vacami ja xuka, chi rix xtiquiraj-e-iviꞌ. Chiꞌijununal xquixbe chic chupan 
tak ri ibey, y xa xquiniyaꞌ can nuyon. g Pero man nuyon ta yicꞌujeꞌ can, 
roma ri Nataꞌ can cꞌo viqꞌuin. h 33  Ronojel reꞌ nin-ij can chive richin quiriꞌ 
voma yin xticꞌujeꞌ uxlanen pa tak ivánima. Chuvech ri rochꞌulef rix can 
cꞌo cꞌayef xtikꞌasaj, i pero ticꞌujeꞌ ruchukꞌaꞌ ri ivánima roma yin xitiquer 
yan chirij ronojel ri xa itzel pa ruviꞌ ri rochꞌulef.

Ri Jesús nuꞌon orar pa qui-cuenta ri tzekleꞌey richin

17  1 Tok ruꞌin chic ronojel reꞌ chique ri ru-discípulos, ri Jesús 
xtzuꞌun-e chicaj richin xuꞌon orar, y xuꞌij: Nataꞌ Dios, ri hora 

ja xril. j Vacami cꞌa, tabanaꞌ chi nikꞌalajin nukꞌij yin ri Acꞌajol; richin 
quiriꞌ voma yin ri Acꞌajol, ja jun rat xtikꞌalajin ri nimalaj akꞌij. 2  Roma 
rat abanon chuve chi cꞌo nukꞌaꞌ chique conojel, richin ninyaꞌ ri cꞌaslen ri 
richin jumul chique conojel ri xeꞌayaꞌ chuve. 3  Ri cꞌaslen ri richin jumul 
jareꞌ: Ja chi pa cánima quiniman-vi ri tzak achique rat, ri rat kitzij 
Dios, y man jun chic jun, y chi pa cánima quiniman-vi ri tzak achique 
yin ri Jesucristo ri yin atakon-pe chochꞌulef. 4 Yin nunimirisan akꞌij 
vaveꞌ chochꞌulef, y xinqꞌuis yan can rubanic ri samaj ri abin-pe chuve 

chi nin-en. k 5 Vacami cꞌa, Nataꞌ Dios, tabanaꞌ chi nicꞌujeꞌ chic nukꞌij 
chiriꞌ aviqꞌuin, achel ri nukꞌij xcꞌujeꞌ chiriꞌ aviqꞌuin tok man jani cꞌo ri 
rochꞌulef. l

6 Yin rat nukꞌalajrisan-pe chiquivech ri achiꞌaꞌ ri xeꞌayaꞌ chuve, m ri 
xeꞌacha-pe chiquicojol ri vinak ri cꞌa benak na cánima riqꞌuin ri rochꞌulef. 
Ri achiꞌaꞌ reꞌ, eꞌavichin rat, y xeꞌayaꞌ chuve yin. Rijeꞌ quiyacon pa cánima 
ri achꞌabel. 7 Cꞌa ja vacami xquetemaj chi ronojel ri ayoꞌon-pe chuve, 
aviqꞌuin rat petenak-vi, 8  roma ronojel ri chꞌabel ri abin-pe chuve, nuꞌin 
chique rijeꞌ, y rijeꞌ xquicꞌul pa cánima. Xquetemaj chi kitzij aviqꞌuin rat yin 
petenak-vi, y xquinimaj chi ja rat rat takayon-pe vichin. 9 Yin pa qui-cuenta 
rijeꞌ nincꞌutuj-vi; man pa qui-cuenta ta ri cꞌa benak na cánima riqꞌuin ri 
rochꞌulef. Yin pa qui-cuenta ri achiꞌaꞌ ri xeꞌayaꞌ chuve nincꞌutuj-vi, roma 
rijeꞌ eꞌavichin rat. 10 Conojel ri evichin yin, eꞌavichin rat, y ri eꞌavichin rat, 
evichin yin. Coma rijeꞌ tok nikꞌalajin chi yin cꞌo nukꞌij. 11 Yin man yicꞌujeꞌ ta 
chic vaveꞌ chochꞌulef, jacꞌa rijeꞌ cꞌa yecꞌujeꞌ na can. Yin aviqꞌuin rat, Lokꞌolaj 
Nataꞌ, yitzolij-vi-e. Conojel cꞌa ri achiꞌaꞌ ri xeꞌayaꞌ chuve, queꞌachajij n pan 
abiꞌ rat mismo, richin quiriꞌ xa jun cánima xtiquiꞌen, achel kabanon roj 
aviqꞌuin rat. o 12  Ri ajani kꞌij yincꞌo-pe quiqꞌuin chuvech ri rochꞌulef, pan abiꞌ 
enuchajin-vi-pe. Conojel ri xeꞌayaꞌ chuve, yin xenchajij, y man jun chique 
rijeꞌ xsatz can, xaxe ri jun ri can richin vi chi manak cheꞌel nicolotaj, richin 
quiriꞌ nibanataj ri tzꞌiban can chupan ri achꞌabel. 13 Vacami cꞌa, aviqꞌuin rat 
Nataꞌ Dios, yitzolij-vi-e, pero ronojel reꞌ, vaveꞌ chochꞌulef nin-ij-vi-e chave 
chiquivech, richin quiriꞌ ja jun rijeꞌ tzꞌakat yequicot, p achel yiquicot yin. 
14 Ri achiꞌaꞌ ri xeꞌayaꞌ chuve, yin nuyoꞌon ri achꞌabel chique. Jacꞌa ri vinak 
ri cꞌa benak na cánima riqꞌuin ri rochꞌulef, xa itzel xequitzꞌet, q roma ri 
xeꞌayaꞌ chuve man riqꞌuin ta chic ri rochꞌulef benak-vi ri cánima, achel yin, 
man jun bey xbe vánima riqꞌuin ri rochꞌulef. 15 Ri nincꞌutuj chave, Nataꞌ 
Dios, mana-ta chi yeꞌavelesaj-e chochꞌulef, xa queꞌatoꞌ richin man quetzak 
pa rukꞌaꞌ ri itzel. r 16 Rijeꞌ man benak ta chic cánima riqꞌuin ri rochꞌulef, 
achel yin man jun bey xbe vánima riqꞌuin ri rochꞌulef. 17 Vacami cꞌa, 
tabanaꞌ chi más niquijach-quiꞌ pan akꞌaꞌ roma nisamaj ri kitzij avichin rat 
pa cánima. Ri achꞌabel, jariꞌ ri kitzij. 18  Y achel ri xaꞌan rat chi xinatak-pe 
vaveꞌ chochꞌulef richin xin-en ri asamaj, quiriꞌ mismo enutakon s ri achiꞌaꞌ ri 
xeꞌayaꞌ chuve richin niquiꞌen ri asamaj chochꞌulef. 19 Yin coma rijeꞌ ninjach-
viꞌ pan akꞌaꞌ richin nin-en ri narayij rat; richin quiriꞌ ja jun rijeꞌ nisamaj ri 
kitzij pa cánima y más niquijach-quiꞌ pan akꞌaꞌ.

20 Nataꞌ Dios, yin man xe ta pa qui-cuenta ri xeꞌayaꞌ chuve nincꞌutuj-vi 
ri quemelal chave, xa ja jun pa qui-cuenta ri xqueniman t vichin roma ri 

chꞌabel ri xtiquitzijoj rijeꞌ, 21 richin chi conojel xa jun cánima u xtiquiꞌen, 
achel kabanon roj aviqꞌuin, xa jun kabanon. Achel ri abanon rat, Nataꞌ 
Dios, ratcꞌo viqꞌuin, y yin yincꞌo aviqꞌuin, v quiriꞌ ninjoꞌ chi niquiꞌen rijeꞌ 
kiqꞌuin, richin quiriꞌ nikꞌalajin chiquivech ri cꞌa benak na cánima riqꞌuin 
ri rochꞌulef, chi ja rat rat takayon-pe vichin. 22  Y achel ri abanon chuve 
yin chi cꞌo nukꞌij, quiriꞌ mismo nubanon yin chique rijeꞌ; richin quiriꞌ xa 
jun cánima xtiquiꞌen, achel kabanon roj aviqꞌuin, xa jun kabanon. 23  Yin 
xquicꞌujeꞌ quiqꞌuin rijeꞌ y rat viqꞌuin yin, richin quiriꞌ rijeꞌ tzꞌakat cánima 
xa jun xtiquiꞌen. Y coma ta cꞌa rijeꞌ xtikꞌalajin chiquivech ri cꞌa benak 
na cánima riqꞌuin ri rochꞌulef, chi ja rat rat takayon-pe vichin, y chi can 
yeꞌajo-vi, achel yinajoꞌ yin. 24 Nataꞌ Dios, conojel ri xeꞌayaꞌ chuve, ninjoꞌ 
chi ri achique lugar yincꞌo-vi yin, chiriꞌ viqꞌuin yeꞌecꞌuje-vi rijeꞌ; w richin 
quiriꞌ rijeꞌ niquitzꞌet ri nukꞌij ri ayoꞌon rat. Roma rat can yinajo-vi, achel 
abanon-pe chuve xe tok man jani tiꞌan ri rochꞌulef. 25 Rat ri rat choj pa 
ruviꞌ ronojel, Nataꞌ Dios, ri cꞌa benak na cánima riqꞌuin ri rochꞌulef man 
jelenak ta apu cánima aviqꞌuin. Pero ri vánima yin aviqꞌuin rat cꞌo-vi, y ri 
achiꞌaꞌ ri xeꞌayaꞌ chuve, xquetemaj chi ja rat rat takayon-pe vichin. 26  Yin 
rat nukꞌalajrisan chique rijeꞌ, y cꞌa yatinkꞌalajrisaj na más chique, richin 
quiriꞌ ri (ajovabel, amor) ri achajin pa nuviꞌ yin, xticꞌujeꞌ pa cánima, x y 
quiriꞌ mismo yin xquicꞌujeꞌ pa cánima.

Ri akꞌaꞌ tok (xtzꞌam, xchap) ri Jesús 
(Mt. 26:47‑56; Mr. 14:43‑50; Lc. 22:47‑53)

18  1 Tok ri Jesús xuqꞌuis rubixic ronojel reꞌ, xel-pe chiriꞌ quiqꞌuin ri 
ru-discípulos y xekꞌax-apu jucꞌan che ri rubey-yaꞌ rubinan Cedrón, 

pa jun juyuꞌ y ticon cheꞌ chuvech, y chiriꞌ xeꞌoc-vi-apu ri Jesús y ri ru-
discípulos. 2  Chiriꞌ qꞌuiy (mul, paj) xquimol-quiꞌ ri Jesús junan quiqꞌuin ri 
ru-discípulos, romariꞌ ri Judas ri xtijacho-e richin jabel reteman ri lugar 
riꞌ. 3  Roma cꞌa riꞌ, ri Judas xerucꞌuaj qꞌuiy soldados y achiꞌaꞌ chajinel richin 
racho ri Dios ri etakon-e coma ri nimaꞌk tak quikꞌij sacerdotes israelitas 
y coma ri achiꞌaꞌ fariseos. Conojel ri ebenak chirij ri Judas z quitzijon 
antorchas, quicꞌualoꞌn lámparas y quicꞌualoꞌn ri achok che yecamisan-vi. 
4 Jacꞌa ri Jesús roma reteman chic a ronojel ri achique xterukꞌasaj, romariꞌ 
xbe chiquicꞌulic, y xucꞌutuj cꞌa chique: ¿Achique nicanoj? xchaꞌ. 5 Rijeꞌ 
xquiꞌij: Ja ri Jesús aj-Nazaret, xechaꞌ. Ja yin riꞌ, xchaꞌ ri Jesús chique. 
Y ri Judas ri nijacho-e richin, can cꞌo-apu quiqꞌuin ri vinak riꞌ. 6  Tok ri 
Jesús xuꞌij: Ja yin riꞌ; ri vinak pa cꞌavalen xetzak pan ulef. 7 Romariꞌ ri 
Jesús xucꞌutuj chic jun bey chique: ¿Achique nicanoj? xchaꞌ. Y rijeꞌ xquiꞌij 
chic: Ja ri Jesús aj-Nazaret, xechaꞌ. 8  Xin-ij yan chive chi ja yin riꞌ. Si 

ja yin ri yinicanoj, tiyaꞌ lugar chique ri ecꞌo viqꞌuin chi quebe, xchaꞌ ri 
Jesús. 9 Quiriꞌ xuꞌij, richin nibanataj ri ruꞌin pa ru-oración tok xuꞌij: Nataꞌ 
Dios, ri achiꞌaꞌ ri xeꞌayaꞌ chuve, man jun chique rijeꞌ xinsetz can. b Quiriꞌ 
ri ruꞌin. 10 Jacꞌa ri Simón Pedro rutzalen jun espada, xrelesaj y xusoc 
jun rusamajinel ri nimalaj sacerdote israelita; xutzaqꞌuij-e ri ruxiquin 
derecha. Ri samajinel riꞌ rubinan Malco. 11 Pero ri Jesús xuꞌij che ri Pedro: 
Tayaca-ka la espada pa ru-lugar. Roma yin can yikꞌax na vi chupan ri 
kꞌaxomal ri ruꞌin-pe ri Nataꞌ chi ninkꞌasaj, xchaꞌ che.

Ri Jesús nucꞌuax chuvech ri Anás 
(Mt. 26:57, 58; Mr. 14:53, 54; Lc. 22:54)

12  Jacꞌariꞌ tok ri soldados, y ri ucꞌuay quichin, y ri yechajin racho ri Dios 
ri etakon-pe coma ri achiꞌaꞌ israelitas cꞌo quikꞌij, (xquitzꞌom, xquichop) ri 
Jesús y xquixim. 13  Quicꞌamon cꞌa e ri Jesús, naꞌey xebe chuvech ri Anás 
ri rujinan ri Caifás ri nimalaj sacerdote israelita ri tiempo riꞌ. 14 Ja ri 
Caifás yayon quinoꞌoj ri achiꞌaꞌ israelitas cꞌo quikꞌij chi más utz chi xe jun 
(nicom, niquen) pa ruqꞌuexel ronojel ri tinamit. c

Ri xuꞌij ri Pedro chojay che racho ri Anás 
(Mt. 26:69, 70; Mr. 14:66‑68; Lc. 22:55‑57)

15 Ri Simón Pedro y jun chic discípulo quitzekleꞌen-e ri Jesús. Ri jun 
chic discípulo riꞌ xa eteman ruvech roma ri nimalaj sacerdote israelita, 
romariꞌ choj xoc-apu chojay che racho ri sacerdote ri achique lugar cꞌo-vi 
ri Jesús. 16  Jacꞌa ri Pedro xa xpaꞌeꞌ can chuchiꞌ ri puerta, pero ri discípulo 
ri eteman ruvech roma ri rajaf ri jay, xel chic pe y xuchꞌo-e riqꞌuin ri 
ixok jakoy ruchiꞌ ri puerta, y xucusaj-apu ri Pedro. 17 Jacꞌariꞌ tok ri aj-icꞌ 
ri nijako ruchiꞌ ri puerta xuꞌij che ri Pedro: ¿Man ja jun ta rat, rat jun ru-
discípulo ri achi reꞌ? Y ri Pedro xuꞌij: Manak, xchaꞌ. 18  Ri samajelaꞌ chupan 
ri jay riꞌ y ri yechajin racho ri Dios, quiboxon kꞌakꞌ roma cꞌo tef, y epaꞌel-
apu chuchiꞌ ri kꞌakꞌ niquimakꞌ-quiꞌ. Ja jun ri Pedro paꞌel-apu quiqꞌuin, 
numakꞌ-apu-riꞌ.

Ri Anás cꞌo nucꞌutuj che ri Jesús 
(Mt. 26:59‑66; Mr. 14:55‑64; Lc. 22:66‑71)

19 Ri nimalaj sacerdote israelita rubinan Anás cꞌo xucꞌutuj che ri Jesús 
pa ruviꞌ ri yetzekleꞌen richin y pa ruviꞌ ri achique chi (tijonic, enseñanza) 
nuyaꞌ. 20 Quireꞌ cꞌa rutzolic rutzij xuꞌon ri Jesús: Yin chiquivech conojel 
yin chꞌovinak-vi-pe; jumul xentijoj ri vinak pa tak sinagogas d y pa racho 
ri Dios, e y man jun bey xichꞌo cheꞌelekꞌel. 21 ¿Achique roma rat chuve yin 
nacꞌutuj-vi? Tacꞌutuj chique ri yin quicꞌaxan ri achique enuꞌin. Tatzꞌetaꞌ 

na peꞌ, rijeꞌ jabel queteman achique nuꞌin yin chique. 22  Jacꞌa tok ri Jesús 
ruꞌin chic ka reꞌ, jun chique ri yechajin racho ri Dios ri cꞌo-apu chiriꞌ 
chunakaj xuyaꞌ jubic kꞌaꞌ che, f y xuꞌij che: ¿Achique roma nacꞌululaꞌj-apu 
la nimalaj sacerdote? 23  Pero ri Jesús xuꞌij che: Si cꞌo jun tzij man utz 
ta xin-ij-apu, taꞌij cꞌa achique ri man utz ta xin-ij. Y si ri xin-ij xa utz, 
¿achique roma xayaꞌ jubic kꞌaꞌ chuve? xchaꞌ ri Jesús. 24 Jariꞌ tok ri Anás 
xutak-apu ri Jesús chuvech ri Caifás ri nimalaj sacerdote israelita. Ximil 
cꞌa xucꞌuax-e ri Jesús.

Ri Pedro nuꞌij chic jun bey chi man reteman ta ruvech ri Jesús 
(Mt. 26:71‑75; Mr. 14:69‑72; Lc. 22:58‑62)

25 Jacꞌa ri Pedro paꞌel-apu chuchiꞌ kꞌakꞌ g numakꞌ-apu-riꞌ. Jacꞌariꞌ tok 
xcꞌutux-apu che: ¿La mana-ta cami rat jun chique ru-discípulos ri achi 
cꞌamon-pe vaveꞌ? xucheꞌex. Jacꞌa ri Pedro xa xrevaj y quireꞌ xuꞌij: Man 
yin ta riꞌ, xchaꞌ. 26  Ri nimalaj sacerdote cꞌo jun chique ri rusamajelaꞌ 
(calpachel, caj-cꞌuaxel) quiꞌ riqꞌuin ri achi ri xeleses-e ruxiquin roma ri 
Pedro, h y ri samajinel riꞌ quireꞌ xuꞌij-apu che ri Pedro: ¿La mana-ta rat ri 
xatintzꞌet chi ratcꞌo riqꞌuin ri Jesús chupan ri juyuꞌ ri ticon cheꞌ chuvech? 
xchaꞌ che. 27 Jun bey chic ri Pedro xuꞌij chi mana-ta rijaꞌ, jacꞌariꞌ tok 
xtzirikin-pe quimamaꞌ ri ecꞌ. i

Tok ri Jesús cꞌo chuvech ri Pilato 
(Mt. 27:1, 2, 11‑31; Mr. 15:1‑20; Lc. 23:1‑5, 13‑25)

28  Cumaj yan sakar xeꞌel-pe chuvech ri Caifás, quicꞌamon-e ri Jesús 
ebenak pa nimajay ri nicꞌuje-vi ri gobernador. j Ri ecꞌamayon-e ri Jesús 
man xeꞌoc ta apu ri pa jay, roma chiquivech rijeꞌ si yeꞌoc-apu, nitzeletaj 
ri quicꞌaslen, k y manak cheꞌel niquitij ri achique nitij chupan ri nimakꞌij 
pascua. l 29 Jacꞌariꞌ xel-pe ri Pilato ri gobernador y xucꞌutuj chique: 
¿Achique cꞌa chi sujunic icꞌamon-pe chirij ri jun achi reꞌ? xchaꞌ. 30 Rijeꞌ 
xquiꞌij: Xa ta ri achi reꞌ man ta itzel chi achi, man ta xukajachaꞌ pan 
akꞌaꞌ, xechaꞌ che. 31 Jariꞌ tok ri Pilato xuꞌij chique: Ticꞌama-e rix y ja achel 
nuꞌij ri i-ley, quiriꞌ ri castigo tiyaꞌ pa ruviꞌ, xchaꞌ chique. Pero ri achiꞌaꞌ 
israelitas cꞌo quikꞌij xquiꞌij che: Roj man jun ley pa kakꞌaꞌ richin nikaꞌij 
chi ticamises jun vinak, xechaꞌ. 32  Quiriꞌ xquiꞌij richin nibanataj ri ruꞌin ri 
Jesús tok xukꞌalajrisaj ri achique chi camic xtukꞌasaj. m

33  Jariꞌ tok ri Pilato xoc chic apu chupan ri nimajay ri nicꞌuje-vi, xroyoj 
ri Jesús, y xucꞌutuj che: ¿Ja rat ri Rey quichin ri israelitas? xchaꞌ che. 
34 Jacꞌa ri Jesús xuꞌij che: Ri nacꞌutuj chuve, ¿ayon anojin-pe, o xa chꞌakaꞌ 

chic ebiyon-pe chave? xchaꞌ. 35 Jacꞌariꞌ tok ri Pilato xuꞌij che: Yin man yin 
ta israelita chi rat quiriꞌ naꞌij-pe chuve. Ri xejacho avichin pa nukꞌaꞌ ja ri 
avinak y ri nimaꞌk tak quikꞌij sacerdotes israelitas. ¿Achique cꞌa ri xaꞌan 
chiquivech, richin quiriꞌ rat quicꞌamon-pe vaveꞌ? 36  Quireꞌ cꞌa xuꞌij ri Jesús 
che ri Pilato: Ri nu-gobierno man aj-rochꞌulef ta, roma xa ta aj-rochꞌulef 
gobierno, ri yetzekleꞌen vichin, niquiꞌen ta chic oyoval richin man ta 
yijach-e pa quikꞌaꞌ ri achiꞌaꞌ israelitas cꞌo quikꞌij. Pero ri nu-gobierno yin 
man aj-rochꞌulef ta. n 37 Romariꞌ ri Pilato xuꞌij che: ¿Can kitzij chi rat, rat 
rey? xchaꞌ che. Y ri Jesús xuꞌij: Rat mismo yaꞌin chi yin rey, y yin can 
richin vi riꞌ tok xinalex y richin riꞌ yin petenak chochꞌulef richin nin-ij 
ruchojmil ri kitzij. Conojel ri yeniman richin ri kitzij, niquiꞌen ri nuꞌij ri 
nuchꞌabel, xchaꞌ. 38  Quireꞌ chic xucꞌutuj ri Pilato che: ¿Achique ruchojmil 
ri kitzij cꞌa?

Tok ruꞌin chic quiriꞌ che ri Jesús, ri Pilato xel chic e richin xechꞌo 
chiquivech ri israelitas y xuꞌij chique: Yin man jun chꞌoꞌoj ninvil chirij 
ri jun achi reꞌ. o 39 Pero rix juna-junaꞌ ivoyoꞌen chi yin nincol-e jun preso 
chupan ri nimakꞌij pascua. Vacami, ¿nijoꞌ rix chi yin nincol-e ri Rey 
quichin ri israelitas? xchaꞌ chique. 40 Jacꞌa ri vinak riqꞌuin cuchukꞌaꞌ 
quireꞌ niquiꞌij-apu: Man tacol-e ri achi reꞌ, ja ri Barrabás tacolo-e, xecha-
apu. Y ri Barrabás xa jun elekꞌon.

19  1 Jacꞌariꞌ tok ri gobernador Pilato xujach-e ri Jesús richin nichꞌay. p 
2  Jacꞌa ri soldados xquibachꞌuj rakan tak xicꞌaꞌy cꞌo quiqꞌuixal; achel 

jun corona xquiꞌen che, y xquiya-ka pa (rujolon, ruviꞌ) ri Jesús. Xquiyaꞌ 
jun tziek morado chirij, 3 y niquiꞌij che: ¡Caquicot rat ri rat Rey quichin ri 
israelitas! yechaꞌ. Y niquiyalaꞌ kꞌaꞌ che. 4 Jacꞌariꞌ tok ri Pilato xel chic pe jun 
bey richin xuchꞌo chiquivech ri vinak, y quireꞌ cꞌa xuꞌij chique: Titzꞌetaꞌ cꞌa, 
yin ja ninvelesaj-pe ri achi chivech, richin tivetemaj chi rijaꞌ man jun chꞌoꞌoj 
ninvil chirij, q xchaꞌ. 5 Jacꞌariꞌ xel-pe ri Jesús rucusan-pe ri corona banon 
riqꞌuin qꞌuix y ri tziek morado. Y jariꞌ tok ri Pilato xuꞌij: ¡Jareꞌ ri achi! xchaꞌ. 
6 Tok ri nimaꞌk tak quikꞌij sacerdotes israelitas y ri yechajin racho ri Dios 
xquitzꞌet ri Jesús, riqꞌuin cuchukꞌaꞌ quireꞌ niquiꞌij-apu: ¡Tirip chuvech cruz! 
¡Tirip chuvech cruz! yechaꞌ. Jacꞌariꞌ tok ri Pilato xuꞌij chique: Tuꞌicꞌama-e 
rix y tiripaꞌ chuvech cruz, roma yin man jun chꞌoꞌoj ninvil chirij, xchaꞌ. 
7 Pero ri achiꞌaꞌ israelitas cꞌo quikꞌij xquiꞌij-apu che ri gobernador: Rijaꞌ can 
nubananej chi Rucꞌajol ri Dios, r y ri ka-ley roj israelitas nuꞌij chi jun ri quiriꞌ 
nuꞌon, nicꞌatzin chi nika camic pa ruviꞌ, xechaꞌ. 8  Ri Pilato xa ruxiꞌin-riꞌ, y 
tok xracꞌaxaj ri xquiꞌij ri vinak chi ri Jesús Rucꞌajol ri Dios, más xuxiꞌij-pe-
riꞌ. 9 Jariꞌ tok rijaꞌ xoc chic apu chupan ri nimajay ri nicꞌuje-vi y xucꞌutuj 
che ri Jesús: ¿Achique lugar rat petenak-vi? xchaꞌ che. Jacꞌa ri Jesús man 

xutzolij ta ruvech rutzij ri Pilato. s 10 Jariꞌ tok ri Pilato xuꞌij che: ¿Achique 
roma man yachꞌo ta pe? ¿La man aveteman ta chi pa nukꞌaꞌ yin cꞌo-vi richin 
nin-ij chi yabajix chuvech cruz y richin nin-ij chi yacol-e? xchaꞌ. 11 Quireꞌ cꞌa 
xuꞌij ri Jesús: Rat man jun akꞌaꞌ chuve si man ta ri Dios chicaj ruyoꞌon lugar 
chave. t Roma cꞌa riꞌ, rat navakalej mac si yinatak pa camic, pero más cꞌo 
rumac ri xjacho vichin pan akꞌaꞌ, xchaꞌ ri Jesús.

12  Ja hora riꞌ xtiquer-e chi ri Pilato nutij rukꞌij richin nucol-e ri Jesús. 
Pero ri israelitas riqꞌuin cuchukꞌaꞌ xechꞌo-apu, y xquiꞌij: Si xtacol-e, kꞌalaj 
chi man junan ta avánima riqꞌuin ri rey César. Roma xa achique na ri 
ruyon nucusaj-ka-riꞌ chi rey, u xa enemigo chirij ri César, xechaꞌ. 13  Tok 
ri Pilato xracꞌaxaj ri xquiꞌij, xuꞌij chi teleses-pe ri Jesús. Jacꞌariꞌ xtzꞌuyeꞌ 
ri Pilato ri achique lugar nuya-vi rutzij pa quiviꞌ ri niꞌan sujunic chiquij, 
ri lugar ri niꞌix Empedrado che, y pan hebreo niꞌix Gabata che. 14 Ri kꞌij 
riꞌ, jariꞌ nitiquer-ka ri nimakꞌij pascua, y ri israelitas niquibanalaꞌ chic 
rubanic ri xticꞌatzin chique. Y pa nicꞌaj kꞌij cami chiriꞌ ri Pilato xuꞌij 
chique: ¡Jareꞌ ri i-Rey! xchaꞌ. 15 Jacꞌa rijeꞌ más riqꞌuin cuchukꞌaꞌ xesiqꞌuin-
apu y xquiꞌij: ¡Taqꞌuisaꞌ rukꞌij! ¡Taqꞌuisaꞌ rukꞌij! ¡Taripaꞌ chuvech cruz! 
xecha-apu. Ri Pilato xuꞌij-pe chique: ¿Ja ri i-Rey v nijoꞌ chi ninrip chuvech 
cruz? Jacꞌariꞌ xechꞌo-apu ri nimaꞌk tak quikꞌij sacerdotes israelitas y 
xquiꞌij: ¡Roj xaxe ri César ka-rey! xechaꞌ. 16  Jacꞌariꞌ xujach-e pa quikꞌaꞌ, 
richin nebajix chuvech cruz, y rijeꞌ xquiqꞌuen cꞌa e ri Jesús.

Ri rucamic ri Jesús chuvech cruz 
(Mt. 27:32‑50; Mr. 15:21‑37; Lc. 23:26‑49)

17 Ri Jesús rucꞌamon-e ru-cruz w xel-e pa tinamit richin niꞌe chupan ri 
lugar ri niꞌix lugar richin rubakil (rujolon, ruviꞌ) ámna che. Pa quichꞌabel 
ri israelitas, Gólgota rubiꞌ ri lugar riꞌ. 18  Chiriꞌ xquibajij-vi ri Jesús chuvech 
cruz, y xequibajij chic ecaꞌiꞌ chic x chuvech qui-cruz junan riqꞌuin. Chi tak 
rutzalanen xequiya-vi, y pa quinicꞌajal xcꞌuje-vi ri Jesús. 19 Ri gobernador 
Pilato quireꞌ xutzꞌibaj chuvech jun pedazo tabla ri xuya-e chutzaꞌn ri cruz: 
JESUS AJ-NAZARET, QUI-REY RI ISRAELITAS. y 20 Eqꞌuiy cꞌa israelitas 
ri yebano can leer ri tzꞌiban chuvech ri tabla, roma ri lugar ri xbajix-vi ri 
Jesús chuvech ri cruz, xa nakaj cꞌo-vi che ri tinamit Jerusalem. Pan oxiꞌ 
chꞌabel tzꞌiban-vi; pan hebreo, pa griego y pa latín. 21 Jacꞌa ri nimaꞌk tak 
quikꞌij sacerdotes israelitas quireꞌ xquiꞌij che ri Pilato: Man ta xatzꞌibaj ri 
nuꞌij: Qui-Rey ri israelitas; más utz tajalaꞌ, y tatzꞌibaj chi xa ja rijaꞌ x-in 
chi qui-rey ri israelitas, xechaꞌ. 22  Jacꞌa ri Pilato quireꞌ xuꞌij chique: Ri 
xintzꞌibaj yan, nutzꞌiban chic; man jun roma xtinjal, xchaꞌ.

23  Tok ri soldados quibajin chic ri Jesús chuvech ri cruz, xequicꞌama-pe 
ri rutziak ri quichꞌilon can chirij richin xquijach chiquivech. (Cajiꞌ, quijiꞌ) 
tanto xquiꞌen che, jujun quichin chiquijununal. Jacꞌariꞌ xequicꞌama-pe 
ri jun chic rutziak ri manak rutꞌisel roma xaxe jun quemoj banon che. 
24 Roma cꞌa riꞌ, ri soldados quireꞌ xquiꞌij chiquivech: Man tikaretz ri jun 
tziek reꞌ. Xa kujetzꞌan chirij, richin quiriꞌ achique na xtichꞌacon-e, xechaꞌ. 
Ronojel ri xbanataj riqꞌuin rutziak ri Jesús, can richin nibanataj ri tzꞌiban 
can chupan ruchꞌabel ri Dios ri nuꞌij:

Xquijachalaꞌ ri nutziak chiquivech,
Y cꞌo che ri xeꞌetzꞌan chirij. z

Romariꞌ can quiriꞌ vi xquiꞌen ri soldados.
25 Chiriꞌ chirakan ri cruz ri bajin-vi ri Jesús cꞌo-apu ri ruteꞌ, cꞌo-apu 

ri María rixayil ri Cleofas, cꞌo-apu ri María Magdalena, y jun chic ixok 
quichakꞌ-quinimal quiꞌ riqꞌuin ruteꞌ ri Jesús. a 26  Ja jun ri discípulo ri 
can (nojovex, nojoꞌox) b paꞌel-apu chiriꞌ. Y quireꞌ cꞌa xuꞌij-pe ri Jesús che 
ri ruteꞌ tok xutzꞌet-pe: Nteꞌ, vacami ja discípulo laꞌ ntoc can aval, xchaꞌ. 
27 Cꞌajariꞌ xuꞌij-pe che ri discípulo: Vacami ja laꞌ ntoc can ateꞌ, xchaꞌ. Roma 
cꞌa riꞌ, ja hora riꞌ ri discípulo riꞌ xucꞌuaj ri María chiracho.

28  Ri Jesús roma reteman chi ronojel xcꞌachoj yan y richin nibanataj 
ri tzꞌiban can chupan ruchꞌabel ri Dios, quireꞌ xuꞌij: Can nichakij nuchiꞌ, 
xchaꞌ. 29 Chiriꞌ cꞌo jun xára nojnak riqꞌuin jun chꞌamilaj vino. c Ri soldados 
xquimuba-e jun esponja chupan, xquiya-e chutzaꞌn jun cheꞌ hisopo, y 
xquijelesaj-apu chiruchiꞌ ri Jesús. 30 Tok rutzꞌubun chic can ri chꞌamilaj 
vino, rijaꞌ xuꞌij: Xcꞌachoj cꞌa ronojel, xchaꞌ. Jacꞌariꞌ xulucuba-pe ri (rujolon, 
ruviꞌ) y xujach cꞌa ránima pa rukꞌaꞌ ri Dios.

Jun soldado xujuꞌ rutzaꞌn ru-lanza chucꞌalcꞌaꞌx ri Jesús
31 Ri kꞌij riꞌ, conojel ri israelitas niquibanalaꞌ chic rubanic ronojel ri 

nicꞌatzin chique, roma ja tok nika-ka ri kꞌij, d jariꞌ nitiquer-ka ri nimakꞌij 
pascua. Ri naꞌey kꞌij richin ri nimakꞌij, jun nimalaj kꞌij y kꞌij richin 
uxlanen. Romariꞌ ri achiꞌaꞌ israelitas cꞌo quikꞌij nicajoꞌ chi chaꞌanin 
(yecom, yequen) ri achiꞌaꞌ ebajin chuvech cruz, richin quiriꞌ yekases-pe y 
yemuk naꞌey chuvech ri nimakꞌij. Roma cꞌa riꞌ, riqꞌuin quemelal xquicꞌutuj 
che ri Pilato chi tikꞌajloꞌx cakan ri ebajin chuvech cruz. 32  Xepe cꞌa ri 
soldados, xquikꞌaj rakan ri naꞌey y quiriꞌ mismo xquiꞌen riqꞌuin ri jun 
chic ri ebajin chutzalanen ri Jesús. 33  Jacꞌa tok xejel-apu riqꞌuin ri Jesús y 
xquitzꞌet chi xa caminak chic, man xquikꞌaj ta ri rakan. 34 Pero jun chique 
ri soldados xujuꞌ rutzaꞌn ri ru-lanza chucꞌalcꞌaꞌx ri Jesús, y xel-pe quicꞌ e 
y yaꞌ. 35 Ri xtzꞌeto ri xbanataj, jariꞌ nitzijon richin, y ri nutzijoj can kitzij 

vi. Rijaꞌ reteman chi can kitzij f ri nutzijoj chupan ri vuj reꞌ, richin quiriꞌ 
can ta chiꞌivonojel rix ninimaj. 36  Ronojel reꞌ xbanataj, richin nitzakon ri 
tzꞌiban can chupan ruchꞌabel ri Dios ri nuꞌij: Nis-ta jun rubakil xtiquikꞌaj. g 
37 Y jucꞌan chic quireꞌ nuꞌij: Xtiquitzꞌet ri Jun ri xquitekꞌaꞌ ri ru-cuerpo. h

Ri Jesús xmuk 
(Mt. 27:57‑61; Mr. 15:42‑47; Lc. 23:50‑56)

38  Tok xbanataj ronojel reꞌ, cꞌo jun achi rubinan José aj pa tinamit 
Arimatea, ri riqꞌuin quemelal xucꞌutuj ru-cuerpo ri Jesús che ri 
gobernador Pilato, y ri Pilato xuꞌij chi utz. Ri José jun tzekleꞌey richin ri 
Jesús, pero man rukꞌalajrisan ta riꞌ coma ri achiꞌaꞌ israelitas cꞌo quikꞌij. 
Xpe cꞌa, xukasaj-pe ru-cuerpo ri Jesús y xuqꞌuen-e. 39 Ja jun cꞌa ri 
Nicodemo (xapon, xebos), rucꞌuan-apu mirra ri yoꞌon sábila riqꞌuin. i Jubaꞌ 
ma jun quintal ri akꞌon rucꞌuan-apu. Ri Nicodemo reꞌ, jareꞌ ri xchꞌo riqꞌuin 
ri Jesús pa jun xokꞌokꞌaꞌ. j 40 Ri José y ri Nicodemo, xquibolkotij cꞌa ri 
ru-cuerpo ri Jesús pa tak tziek, y xquiyaꞌ jubulaj akꞌon chirij. Rijeꞌ quiriꞌ 
xquiꞌen che ru-cuerpo ri Jesús, roma ri israelitas can quiriꞌ vi niquiꞌen 
chique ri quiꞌanimaꞌiꞌ. 41 Chunakaj ri lugar ri xbajix-vi ri Jesús chuvech 
cruz, cꞌo jun juyuꞌ ticon ruvech. Chiriꞌ cꞌo jun quijul animaꞌiꞌ ri cꞌa jubaꞌ 
ticꞌot ri man jani tiyoꞌox jun ámna chupan. 42  Chiriꞌ xquiya-vi ri Jesús, 
roma ri jul riꞌ nakaj cꞌo-vi, y roma ri israelitas niquitij quikꞌij niquibanalaꞌ 
can rubanic ronojel ri nicꞌatzin chi niquiꞌen naꞌey chi nitiquer-ka k ri 
nimakꞌij pascua.

Ri Jesús xcꞌastaj-e chiquicojol ri animaꞌiꞌ 
(Mt. 28:1‑10; Mr. 16:1‑8; Lc. 24:1‑12)

20  1 Cumaj-cumaj yan sakar chupan ri naꞌey kꞌij richin ri semana, 
can cꞌa kꞌekuꞌn na chiriꞌ, ri María Magdalena xbe chuchiꞌ ri jul 

ri xyoꞌox-vi ri Jesús, y xutzꞌet chi ri abaj achok che tzꞌapin-vi can ruchiꞌ 
ri jul, xa elesan-e. 2  Jacꞌariꞌ junanin xbe quiqꞌuin ri Simón Pedro y ri 
jun chic discípulo ri can (nojovex, nojoꞌox) l roma ri Jesús, y quireꞌ xuꞌij 
chique: Ri ru-cuerpo ri Ajaf Jesús ecꞌo xeꞌelesan-e ri pa jul, y vacami man 
keteman ta achique lugar xyoꞌox-vi, xchaꞌ. 3  Jariꞌ xeꞌel-e ri Pedro y ri jun 
chic discípulo richin xebe chuchiꞌ ri jul. 4 Chi caꞌiꞌ junanin ebenak, pero ri 
jun chic discípulo más anin nibin chuvech ri Pedro, romariꞌ naꞌey (xapon, 
xebos) chuchiꞌ ri jul. 5 Xluqueꞌ cꞌa ka richin ninachan-apu chupan, xutzꞌet 
chi chiriꞌ ecꞌo-vi can ri tziek, m pero man xoc ta apu ri pa jul. 6  Jacꞌa ri 
Simón Pedro tok xerilaꞌ ri jun chic discípulo, choj xoc-apu chupan ri jul, y 
xutzꞌet ri tziek eyoꞌon can chiriꞌ, 7 y xutzꞌet ri tziek ri xpis (rujolon, ruviꞌ) 

ri Jesús che, pero man quiqꞌuin ta ri chꞌakaꞌ chic tziek cꞌo-vi, xa jucꞌan 
chic busun-vi can. 8  Cꞌajariꞌ xoc-apu ri jun chic discípulo ri cꞌo-apu naꞌey 
chuchiꞌ ri jul, y tok xerutzꞌet ri tziek, xunimaj chi can xcꞌastaj na vi e. 
9 Quiriꞌ xbanataj quiqꞌuin ri discípulos, roma man (kꞌaxnak, novinak) 
ta chiquivech ri tzꞌiban can chi ri Jesús can nicꞌatzin-vi chi nicꞌastaj n 
chiquicojol ri animaꞌiꞌ. 10 Cꞌajariꞌ xetzolij-e chi tak cacho ri caꞌiꞌ discípulos.

Ri Jesús nucꞌut-riꞌ chuvech ri María Magdalena 
(Mr. 16:9‑11)

11 Jacꞌa ri María Magdalena ntokꞌ xcꞌujeꞌ can chuchiꞌ ri jul. Y quiriꞌ 
pa rokꞌej xluque-ka richin ninachan-apu chupan ri jul. 12  Jacꞌariꞌ tok 
xerutzꞌet-apu caꞌiꞌ ángeles sak tak quitziak. Jun tzꞌuyul ri lugar ri xliꞌe-vi 
(rujolon, ruviꞌ) ri Jesús, y ri jun chic tzꞌuyul ri xliꞌe-vi ri rakan. 13  Ri caꞌiꞌ 
ángeles quireꞌ xquicꞌutuj che ri María Magdalena: Ixok, ¿achique roma 
yatokꞌ? xechaꞌ che. Y rijaꞌ xuꞌij chique: Yin yinokꞌ roma ecꞌo xeꞌelesan-e 
ru-cuerpo ri Vajaf Jesús y man veteman ta achique lugar xquiya-vi, xchaꞌ. 
14 Tok ruꞌin chic ka quiriꞌ, jariꞌ xtzuꞌun can chirij, xutzꞌet chi ja ri Jesús 
paꞌel-apu chiriꞌ, pero man xretemaj ta ruvech. 15 Ri Jesús xuꞌij che: Ixok, 
¿achique roma yatokꞌ? y, ¿achique cꞌa ri nacanoj? xchaꞌ che. Ri María 
Magdalena xunojij chi ja ri achi samajiy ticoꞌn chiriꞌ ri nichꞌo-pe, romariꞌ 
xuꞌij che: ¡Achi! Si ja rat xacꞌamo-e ri cuerpo, taꞌij chuve achique lugar 
xaya-vi, y yin xtinqꞌuen-e, xchaꞌ che. 16  Jariꞌ tok ri Jesús quireꞌ xuꞌij che: 
¡María! xchaꞌ. Rijaꞌ cꞌajariꞌ xutzꞌet-apu utz-utz chi ja ri Jesús, y xuꞌij che: 
¡Raboni! xchaꞌ. Ri chꞌabel riꞌ nuꞌij tzij Tijonel. 17 Jacꞌa ri Jesús xuꞌij che: 
Man (quinatzꞌom, quinachop) pe roma yin man jani quijote-e riqꞌuin ri 
Nataꞌ. Pero cabin quiqꞌuin ri eꞌocunak nchakꞌ o y taꞌij chique chi yin can 
yiꞌe riqꞌuin ri Nataꞌ, ri Itataꞌ mismo rix. Yiꞌe riqꞌuin ri nu-Dios, ri i-Dios 
mismo rix, xchaꞌ che. 18  Can xbe na vi ri María Magdalena quiqꞌuin ri 
discípulos richin xuꞌij chique ri bin-e che, y quireꞌ xuꞌij: ¡Xintzꞌet ruvech 
ri Ajaf! xchaꞌ.

Ri Jesús nucꞌut-riꞌ chiquivech ri ru-discípulos 
(Mt. 28:16‑20; Mr. 16:14‑18; Lc. 24:36‑49)

19 Tok xkꞌokꞌa-pe chupan ri kꞌij riꞌ, ri naꞌey kꞌij richin ri semana, ri 
discípulos quimolon-quiꞌ, pero quitzꞌapiloꞌn ruchiꞌ ri jay ri quimolon-vi-
quiꞌ roma quixiꞌin-quiꞌ chiquivech ri israelitas. Cꞌate xquitzꞌet, cꞌo chic ri 
Jesús pa quinicꞌajal, p y quireꞌ xuꞌij chique: Ri uxlanen ri petenak riqꞌuin 
ri Dios ticꞌujeꞌ pa tak ivánima chiꞌivonojel, xchaꞌ. 20 Tok ruꞌin chic quiriꞌ 
chique, jariꞌ xucꞌutulaꞌ rusocotajic ri rukꞌaꞌ y ri rucꞌalcꞌaꞌx chiquivech, y ri 

discípulos jani na xequicot q tok xquitzꞌet r chi can ja vi ri Ajaf. 21 Jacꞌariꞌ ri 
Jesús quireꞌ chic xuꞌij chique: Tuxlan cꞌa ri ivánima chiꞌivonojel. Vacami 
can yixintak-e s achel xirutak-pe t yin ri Nataꞌ, richin nin-en ri rusamaj. 
22  Tok ruꞌin chic quiriꞌ, (xxupun, xvupun) pa quiviꞌ y xuꞌij chique: Ticꞌuluꞌ 
cꞌa ri Lokꞌolaj Espíritu. 23  Si rix niꞌen perdonar rumac jun vinak, ja jun ri 
Dios nuꞌon perdonar ri mac riꞌ. Pero si rix man xtiꞌen ta perdonar, ri Dios 
man xtuꞌon ta perdonar ri mac riꞌ, xchaꞌ ri Jesús.

Ri covilaj ránima ri Tomás
24 Jun chique ri doce ru-discípulos ri Jesús man cꞌo ta quiqꞌuin ri 

chꞌakaꞌ chic discípulos tok ri Jesús xuka chiquicojol, y riꞌ ja ri Tomás ri 
niꞌix Gemelo che. 25 Romariꞌ ri chꞌakaꞌ chic discípulos quireꞌ xquiꞌij che: 
Roj xkatzꞌet ri Ajaf, xechaꞌ che. Jacꞌa rijaꞌ xa quireꞌ xuꞌij chique: Si yin 
man nintzꞌet ta ri lugar ri xeꞌoc-vi ri clavos pa tak rukꞌaꞌ, u y man ninjuꞌ ta 
apu ri ruviꞌ nukꞌaꞌ chupan ri socotajic ri xquiꞌen ri clavos, y man ninyaꞌ ta 
apu nukꞌaꞌ chupan ri socotajic ri xuꞌon ri lanza chucꞌalcꞌaꞌx, man ninnimaj 
ta, xchaꞌ ri Tomás.

26  Tikꞌax vakxakiꞌ kꞌij chiriꞌ, rijeꞌ quimolon chic quiꞌ jun bey y cꞌo yan 
chic ri Tomás chiquicojol chiriꞌ. Jariꞌ tok ri Jesús xepapoꞌ chic jun bey v 
pa quinicꞌajal, y ri ruchiꞌ ri jay xa tzꞌapel. Rijaꞌ xuꞌij chique: Tuxlan ri 
ivánima chiꞌivonojel, xchaꞌ. 27 Jacꞌariꞌ xuꞌij che ri Tomás: Taju-pe la ruviꞌ 
akꞌaꞌ vaveꞌ y queꞌatzꞌetaꞌ rusocotajic ri nukꞌaꞌ. Tajelesaj-pe la akꞌaꞌ chi 
nucꞌalcꞌaꞌx y taju-pe chupan ri socotajic ri xuꞌon ri lanza. Tanimaj cꞌa, y 
man taꞌan achel niquiꞌen ri man yinquinimaj ta. 28  Jacꞌariꞌ xuꞌij ri Tomás 
che ri Jesús: ¡Ja rat ri Vajaf y nu-Dios yin! w xchaꞌ. 29 Y ri Jesús xuꞌij cꞌa 
che ri Tomás: Cꞌa ja tok xinatzꞌet Tomás, cꞌajariꞌ xinanimaj. Pero utzulaj 
tzij riꞌ ri yinquinimaj masque man yin quitzꞌeton ta, x xchaꞌ ri Jesús.

Ri tzꞌibayon ri vuj reꞌ nuꞌij achique roma xutzꞌibaj
30 Ri Jesús cꞌa cꞌo qꞌuiy milagros xerubanalaꞌ chiquivech ri ru-discípulos 

ri man etzꞌiban ta can chupan ri vuj reꞌ. y 31 Pero ri etzꞌiban can, etzꞌiban 
richin chi rix tinimaj z chi ri Jesús jariꞌ ri Jun ri takon-pe chucolic 
rutinamit ri Dios, y chi can Rucꞌajol vi. (Chukaꞌ, ka) etzꞌiban can richin 
chi tok rix iniman chic chiriꞌ, nivil jun jabel cꞌaslen pa rubiꞌ rijaꞌ.

Ri Jesús nucꞌut-riꞌ chiquivech vukuꞌ chique ri ru-discípulos

21  1 Tok xbanataj yan ronojel reꞌ, ri Jesús xucꞌut chic riꞌ jun bey 
chiquivech ri ru-discípulos, ja yan chic chuchiꞌ ri lago rubinan 

 San Juan 20 ,  21

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



278

 

a 21:2 Mt. 4:21. b 21:5 Lc. 24:41. c 21:6 Lc. 5:4-7. d 21:7 Jn. 13:23; 19:26; 20:2. 
e 21:12 Hch. 10:41. f 21:14 Jn. 20:19, 26. 

Tiberias. Quireꞌ cꞌa xbanataj tok xucꞌut-riꞌ chiquivech: 2  Chiriꞌ chuchiꞌ ri 
yaꞌ cꞌo ri Simón Pedro, ri Tomás ri niꞌix Gemelo che, ri Natanael aj pa 
tinamit Caná ri cꞌo quilaꞌ pa Galilea, ri ecaꞌiꞌ rucꞌajol ri Zebedeo a y caꞌiꞌ 
chic discípulos más. 3  Ri Simón Pedro quireꞌ xuꞌij chique ri chꞌakaꞌ chic 
discípulos ri ecꞌo chiriꞌ riqꞌuin: Yin (yeꞌentzꞌamaꞌ, yebenchapaꞌ) quer, 
xchaꞌ chique. Ja jun roj nkuꞌe chavij, xechaꞌ che. Xeꞌoc cꞌa e conojel pa 
jun canoa y xebe. Junakꞌaꞌ xecꞌaseꞌ, pero nis-ta jun chꞌuti quer xuya-riꞌ 
chiquikꞌaꞌ.

4 Xa jubaꞌ chic nrojoꞌ chi nisakar-pe, ri Jesús paꞌel chiriꞌ chuchiꞌ ri yaꞌ. 
Pero ri discípulos man queteman ta chi ja ri Jesús ri cꞌo chiriꞌ. 5 Jariꞌ tok 
ri Jesús quireꞌ xuꞌij-apu chique: Valcꞌuaꞌl, ¿manak achique iviqꞌuin richin 
nitij? b xcha-apu chique. Man jun, xecha-pe ri discípulos. 6  Quireꞌ cꞌa 
xuꞌij-apu ri Jesús chique: Tiya-ka la yaꞌl pa derecha che ri canoa y chiriꞌ 
xqueꞌivil-vi quer, xchaꞌ. Can quiriꞌ na vi xquiꞌen, jariꞌ tok man yetiquer 
yan ta chic niquelesaj-pe ri yaꞌl pa yaꞌ, roma can qꞌuiy quer c xquiya-pe-
quiꞌ. 7 Jariꞌ tok ri discípulo ri can (nojovex, nojoꞌox) d roma ri Jesús quireꞌ 
xuꞌij-apu che ri Pedro: ¡Ja ri Ajaf Jesús la xchꞌo-pe! xchaꞌ. Xe xracꞌaxaj 
quiriꞌ ri Simón Pedro, ja xucusaj-pe ri rutziak ri relesan-e chirij y xucꞌak-
pe-riꞌ pa yaꞌ richin ntel-pe. 8  Jacꞌa ri chꞌakaꞌ chic discípulos, cꞌa pa canoa 
xepe-vi, quijecꞌon-pe ri yaꞌl nojnak riqꞌuin quer, roma xa man can ta naj 
eꞌocunak-apu pa ruviꞌ ri yaꞌ. Xa jun cami oxiꞌ rakan-cꞌan.

9 Tok xeꞌel-pe chuchiꞌ ri yaꞌ, xquitzꞌet chi cꞌo kꞌakꞌ boxon y jabel chic 
rachak-kꞌakꞌ kajnak y cꞌo jun quer saꞌon-ka, y pan. 10 Ri Jesús xuꞌij cꞌa 
chique: Queꞌicꞌamaꞌ cꞌa pe caꞌi-oxiꞌ quer ri cꞌa ja oc xeꞌivelesaj-pe pa yaꞌ, 
xchaꞌ chique. 11 Ri Simón Pedro ja xjote-apu chupan ri canoa, y xrelesaj-
pe ri yaꞌl cꞌa chuchiꞌ ri yaꞌ, nojnak riqꞌuin chovon tak quer. Jun ciento 
riqꞌuin nicꞌaj y oxiꞌ chic más chi ronojel. Masque can qꞌuiy ri quer, ri yaꞌl 
man xrakꞌachꞌitaj ta ruvech. 12  Jacꞌariꞌ tok ri Jesús quireꞌ xuꞌij chique ri 
ru-discípulos: Quixampe cꞌa, quixvaꞌ, e xchaꞌ. Pero nis-ta jun chique ri 
discípulos ri ecꞌo chiriꞌ xucovij-riꞌ richin ta xucꞌutuj-apu che ri (achique, 
acuꞌx) rijaꞌ, roma xa xquinaꞌej chi ja rijaꞌ ri Ajaf. 13  Jacꞌariꞌ tok ri Jesús 
xjel-apu quiqꞌuin, (xutzꞌom, xuchop) ri pan y xuyaꞌ chique, y quiriꞌ mismo 
xuꞌon riqꞌuin ri quer. 14 Ja (oxmul, oxpaj) f riqꞌuin riꞌ ri tucꞌut-riꞌ ri Jesús 
chiquivech ri ru-discípulos, tok xcꞌastaj yan pe chiquicojol ri animaꞌiꞌ.

Ri Jesús nuꞌij chi queyukꞌux ri yeniman rutzij
15 Tok xevaꞌ yan conojel, ri Jesús xucꞌutuj che ri Simón Pedro: Simón, 

rat ri rucꞌajol ri Jonás, ¿yinajoꞌ cami más que chiquivech conojel reꞌ? 
xchaꞌ che. Jaꞌ, Ajaf, rat aveteman chi can yatinjo-vi, xchaꞌ ri Pedro. Y 

ri Jesús xuꞌij che: Si yinajoꞌ, queꞌayukꞌuj y queꞌachajij ri yeniman nutzij 
roma rijeꞌ eꞌachel nu-ovejas. 16  Jacꞌariꞌ tok ri Jesús quireꞌ chic xuꞌij-apu 
jun bey che: Simón, rat ri rucꞌajol ri Jonás, ¿kitzij yinajoꞌ? xchaꞌ. Jaꞌ, Ajaf, 
rat aveteman chi can yatinjo-vi, xchaꞌ ri Pedro. Y ri Jesús xuꞌij: Si yinajoꞌ, 
queꞌayukꞌuj y queꞌachajij ri nu-ovejas. g 17 Chi rox (mul, paj) ri Jesús xuꞌij 
che: Simón, rat ri rucꞌajol ri Jonás, ¿can kitzij chi yinajoꞌ? Y ri Pedro xpe 
bis pa ránima, roma ja (oxmul, oxpaj) riqꞌuin riꞌ ri quireꞌ xcꞌutux che 
roma ri Jesús: ¿Kitzij yinajoꞌ? Jacꞌariꞌ tok ri Pedro xuꞌij: Ajaf, rat ronojel 
aveteman. h Aveteman chi yatinjoꞌ. Y ri Jesús xuꞌij chic che: Queꞌayukꞌuj 
y queꞌachajij cꞌa ri nu-ovejas. i 18  Kitzij-kitzij nin-ij chave: Tok cꞌa rat alaꞌ 
na, ayon rat xayaꞌ ri atziak chavij, y xabe xa achique na lugar. Jacꞌa tok 
xcarijix, xqueꞌaricꞌ akꞌaꞌ y xa jun chic xtiyoꞌon ri atziak chavij y xcarucꞌuaj 
achique lugar man nika ta chavech, xchaꞌ che ri Pedro. 19 Tok ri Jesús 
quiriꞌ xuꞌij che ri Pedro, xukꞌalajrisaj chuvech ri achique chi camic 
xtukꞌasaj ri Pedro richin nuyaꞌ nimalaj rukꞌij ri Dios. Y tok ri Jesús ruꞌin 
chic quiriꞌ che ri Pedro, xuꞌij cꞌa che: Quinatzekleꞌej, xchaꞌ.

Ri discípulo ri can (nojovex, nojoꞌox) roma ri Jesús
20 Tok ri Jesús y ri Pedro ebenak, xtzuꞌun can ri Pedro chirij y xutzꞌet 

chi ri discípulo ri can (nojovex, nojoꞌox) roma ri Jesús tzakal-e chiquij. 
Ri discípulo ri xutzꞌet can ri Pedro, ja ri jun ri xrakꞌe-apu chorucꞌuꞌx j ri 
Jesús ri pa vaꞌin chakꞌaꞌ richin quireꞌ xucꞌutuj-apu: Ajaf, ¿achique cꞌa ri 
xtijacho-e avichin? 21 Tok ri Pedro xutzꞌet ri discípulo riꞌ, xucꞌutuj che 
ri Jesús: Ajaf, y ri jun (kachbil, kachꞌil) reꞌ, ¿achique xtibanataj riqꞌuin? 
xchaꞌ. 22  Quireꞌ cꞌa xuꞌij ri Jesús che ri Pedro: Si ninjoꞌ chi rijaꞌ cꞌa qꞌues na 
tok xquipe chic jun bey, k ¿achique nicꞌatzin chi rat nacꞌutuj riꞌ? Rat xaxe 
quinatzekleꞌej, xchaꞌ che ri Pedro. 23  Ri jun tzij reꞌ xbe rutzijol chiquicojol 
ri quiniman ri Jesús. Y rijeꞌ xquinojij chi ri jun discípulo riꞌ man (nicom, 
niquen) ta. Pero xa man quiriꞌ ta ri xrojoꞌ xuꞌij ri Jesús, roma rijaꞌ xa xuꞌij: 
Si ninjoꞌ chi rijaꞌ cꞌa qꞌues na tok xquipe chic jun bey, l ¿achique nicꞌatzin 
chi rat nacꞌutuj riꞌ?

24 Ja discípulo reꞌ ri tzꞌibayon can ri cꞌo chupan ri vuj reꞌ. Y keteman 
chi ronojel ri nukꞌalajrisaj, can kitzij; m roma rijaꞌ riqꞌuin ruvech xutzꞌet.

25 Cꞌa cꞌo na más chic chꞌakaꞌ achique xerubanalaꞌ ri Ajaf Jesús ri man 
tzꞌiban ta can chuvech vuj. n Roma xa ta chi jujun chi jujun etzꞌiban can 
ronojel, yin ninnojij chi chochꞌulef man nucꞌul ta chi niyac ronojel ri vuj 
ri yetzꞌibes. Amén. 

Ri Lokꞌolaj Espíritu ri sujun, can xpe na vi

1  1 Nimalaj Teófilo, a chupan ri jun naꞌey vuj ri xintak-e chave, 
nutzꞌiban-e ronojel ri samaj ri xutzꞌuc can ri Jesús, y ronojel ri xuꞌij 

richin xerutijoj ri vinak, 2  cꞌa ja tok xril kꞌij chi rijaꞌ xcꞌul chilaꞌ chicaj. b 
Pero naꞌey chi xbe, rijaꞌ ucꞌuan roma ri Lokꞌolaj Espíritu xerupaxaꞌaj 
can ri apóstoles ri eruchaꞌon riqꞌuin ri achique nicꞌatzin chi niquiꞌen 
can. c 3  Chupan cuarenta kꞌij chirij can ri nimalaj kꞌaxomal y ri camic ri 
xukꞌasaj, jalajoj rubanic xuꞌon richin xucꞌutula-riꞌ chiquivech, d richin 
xquetemaj chi kitzij xcꞌastaj chiquicojol ri animaꞌiꞌ, y cꞌo xuꞌij can chique 
pa ruviꞌ ru-gobierno ri Dios. 4 Jun kꞌij tok ri Jesús cꞌo quiqꞌuin, quireꞌ 
xuꞌij chique: Man quixel-e pa tinamit Jerusalem, e xa tivoyoꞌej ri rusujun-
pe ri Dios chi nuyaꞌ, achel ri ivacꞌaxan-pe viqꞌuin yin. f 5 Roma ri Juan ri 
Bautista riqꞌuin yaꞌ xuꞌon-vi bautizar, jacꞌa rix, jubaꞌ más chikavech apu 
xquix-an bautizar riqꞌuin ri Lokꞌolaj Espíritu, g xchaꞌ ri Jesús.

Tok ri Jesús xtzolij-e chicaj
6  Jacꞌariꞌ tok ri quimolon-quiꞌ xquicꞌutuj-apu che ri Jesús: Ajaf, ¿ja 

cami xril kꞌij chi nakꞌasaj chic jun bey ri gobierno pa kakꞌaꞌ roj israelitas? 
xechaꞌ che.

7 Jacꞌa rijaꞌ xuꞌij chique: Man ivichin ta rix chi nivetemaj h achique 
tiempo y achique kꞌij xtibanataj. Riꞌ xe pa rukꞌaꞌ ri Dios cꞌo-vi. 8  Pero 
xtiyoꞌox uchukꞌaꞌ chive tok xtika-pe ri Lokꞌolaj Espíritu pan iviꞌ. Y ri 
itzꞌeton y ri ivacꞌaxan viqꞌuin, rix xtitzijoj pa Jerusalem, i pa ronojel tak 
lugares richin ri Judea, pa departamento Samaria, y pa ruviꞌ ronojel ri 
rochꞌulef, chi naj chi nakaj xtiya-vi rutzijol, xchaꞌ ri Jesús. 9 Tok ruꞌin 

Ri rusamaj ri Dios ri 
xquiꞌen can ri apóstoles

chic ri chꞌabel riꞌ, can chiquivech xcꞌamer-vi-e chicaj y jun sutzꞌ xevan 
chiquivech. 10 Cꞌa quiriꞌ na benak quivech chirij ri Jesús ri benak chicaj 
chiquivech, jariꞌ tok xeꞌepapoꞌ ecaꞌiꞌ achiꞌaꞌ quiqꞌuin ri quicusan sak 
tak tziek. 11 Ri caꞌiꞌ achiꞌaꞌ riꞌ xquiꞌij chique: Rix tataꞌaj ri rix richin ri 
departamento Galilea, ¿achique roma yixtzuꞌun-e chicaj? Roma ri Jesús ri 
xcꞌamer-e chivech richin xcꞌul chicaj, nipe chic jun bey. j Y achel xuꞌon tok 
xbe chicaj, quiriꞌ mismo xtuꞌon tok xtipe, k xechaꞌ chique.

Ri Matías xoc can apóstol pa ruqꞌuexel ri Judas Iscariote
12  Ri tzekleꞌey richin ri Jesús, xeka-pe pa ruviꞌ ri juyuꞌ Olivos, y xetzolij 

pa tinamit Jerusalem ri man naj ta quicojol, xaxe cami jun kilómetro. 
13  Tok ecꞌo chic chiriꞌ pa Jerusalem, xejote-e ri pa rucaꞌn piso che ri 
lugar ri can ecꞌo-vi-pe, y jareꞌ ri quibiꞌ: ri Pedro, ri Jacobo, ri Juan, ri 
Andrés, ri Felipe, ri Tomás, ri Bartolomé, ri Mateo, ri Jacobo rucꞌajol ri 
Alfeo, ri Simón ri cꞌo quiqꞌuin ri achiꞌaꞌ niꞌix celadores chique, y ri Judas 
rucꞌajol jun achi rubinan Jacobo. l 14 Conojel rijeꞌ kꞌij-kꞌij xa jun cánima 
niquiquemelaj-quiꞌ chuvech ri Dios niquiꞌen orar junan quiqꞌuin ri ixokiꞌ, 
ri María ri ruteꞌ ri Jesús, y ri eruchakꞌ m ri Jesús.

15 Chupan tak ri kꞌij riꞌ ri quiniman ri Jesucristo quimolon-quiꞌ jun cami 
ciento veinte. Xpaꞌeꞌ cꞌa ri Pedro chiquivech, y xuꞌij chique: 16  Rix tataꞌaj, 
ri kachakꞌ-kanimal kiꞌ iviqꞌuin, can xcꞌatzin chi xtzakon ri tzꞌiban can 
chupan ruchꞌabel ri Dios chirij ri Judas. n Roma ri Lokꞌolaj Espíritu o xuyaꞌ 
pa ruchiꞌ ri rey David chi ruꞌin can ri achique xterubanaꞌ ri Judas p ri xoc 
ucꞌuay quibey ri vinak ri xeꞌucꞌuan richin ri Jesús pa cárcel, 17 y ri Judas, q 
mismo jun apóstol chikacojol y junan xsamaj kiqꞌuin chupan ri samaj 
reꞌ. 18  Ri méra ri xucꞌul rijaꞌ tok xujach-e ri Jesús, xcuses richin xlokꞌ jun 
juyuꞌ. r Jacꞌa ri Judas xa xujitzꞌaj rukul, y tok xtzak pan ulef, xcubucuꞌ 
y xuquiraj-e-riꞌ rixcoꞌl. 19 Ri xukꞌasaj ri Judas, chi chꞌutiꞌk chi nimaꞌk 
xeꞌacꞌaxan vaveꞌ pa Jerusalem. Romariꞌ Acéldama xubinaj ri juyuꞌ riꞌ. 
Roma pa quichꞌabel ri aj-Jerusalem, Acéldama nuꞌij tzij juyuꞌ richin quicꞌ. s 
20 Xa romariꞌ chupan ri vuj Salmos quireꞌ nuꞌij chirij ri Judas:

Man jun cꞌa ticꞌujeꞌ chupan ri racho,
Tiꞌan can tolonic jay t che;

y:
Toc chic jun pa ruqꞌuexel richin nipaꞌeꞌ can chuvech ri rusamaj, u

nichaꞌ.
21 Romariꞌ nicꞌatzin chi ri Judas nikacanoj jun ruqꞌuexel chiquicojol ri 
achiꞌaꞌ ri (xojcachbilaj, xojcachꞌilaj) chupan ronojel ri tiempo tok xel-

xoc ri Ajaf Jesús chikacojol, 22  richin nutzijoj junan kiqꞌuin v chi ri Jesús 
can xcꞌastaj na vi chiquicojol ri animaꞌiꞌ. Romariꞌ nrojoꞌ jun ri can cꞌo-pe 
kiqꞌuin xe tok x-an bautizar ri Jesús roma ri Juan, cꞌa ja tok xcꞌamer-e 
ri Jesús chikacojol richin xcꞌul chilaꞌ chicaj, xchaꞌ ri Pedro. 23  Xquiyaꞌ 
cꞌa apu quibiꞌ caꞌiꞌ achiꞌaꞌ, jun rubinan José Barsabás y niꞌix Justo che, 
y ri jun chic rubinan Matías. 24 Jacꞌariꞌ xquiꞌen orar, y xquiꞌij: Ajaf, rat 
ri natzꞌet cánima conojel, w tacꞌutuꞌ cꞌa chikavech achique chique ri caꞌiꞌ 
achiꞌaꞌ reꞌ achaꞌon 25 richin nipaꞌeꞌ can chuvech ri samaj y ntoc apóstol 
pa ruqꞌuexel ri Judas ri xyoꞌon can ri samaj reꞌ roma rumac, richin 
xbe chupan ri lugar ri can richin vi rijaꞌ, xechaꞌ. 26  Jacꞌariꞌ xquiyaꞌ pan 
etzꞌanen ri caꞌiꞌ (biꞌaj, binaj), y ja ri Matías xkaj-en richin xoc apóstol 
junan quiqꞌuin ri once chic apóstoles.

Tok xka-pe ri Lokꞌolaj Espíritu

2  1 Tok xril rukꞌijul ri quinimakꞌij ri israelitas rubinan Pentecostés, 
conojel ri quiniman ri Ajaf Jesús junan cánima x quibanon quimolon-

quiꞌ. 2  Cꞌate xquinaꞌ, xkꞌajan-pe jun achel nimalaj cakꞌikꞌ chicaj ri petenak 
riqꞌuin ruchukꞌaꞌ, y xunojsaj ri jay y ri etzꞌuyul-vi. 3  Jacꞌariꞌ xquitzꞌet 
xreperoꞌ achel ruxak-kꞌakꞌ, z y nujachala-riꞌ xka pa quiviꞌ chiquijununal. 
4 Ri Lokꞌolaj Espíritu xunojsaj ri cánima conojel y xechꞌo-pe pa jalajoj tak 
ruvech chꞌabel, a achel xuyaꞌ ri Lokꞌolaj Espíritu chique chiquijununal.

5 Chupan tak ri kꞌij riꞌ chiriꞌ pa tinamit Jerusalem, ecꞌo achiꞌaꞌ israelitas 
eyoꞌol rukꞌij ri Dios epetenak pa ronojel ruviꞌ ri rochꞌulef. 6  Y roma ri 
xkꞌajan, man jubaꞌ ta oc vinak xquimol-apu-quiꞌ chiriꞌ, y man niquil ta 
achique niquinojij roma can pa quichꞌabel chiquijununal ri yeꞌacꞌaxan 
yechꞌo-vi ri tzekleꞌey richin ri Jesús. 7 Rijeꞌ satznak cánima y man niquil 
ta achique niquinojij chirij ri najin chiquivech, y niquibilaꞌ: ¿Man erichin 
ta ri departamento Galilea re yechꞌo reꞌ cꞌa? 8  ¿Achel chi ja ri chꞌabel 
ri roj qꞌuiyinak-vi-pe chikajununal nikacꞌaxaj chi yechꞌo-vi? 9 Roma 
chikacojol roj ecꞌo aj vaveꞌ pa departamento Judea, ecꞌo epetenak pa 
jalajoj tak rochꞌulef, achel ri Partia, ri Media, ri Elam, ri Mesopotamia, ri 
Capadocia, ri Ponto, ri Asia, 10 ri Frigia, ri Panfilia, ri Egipto, y ri lugares 
más quilaꞌ che ri tinamit Cirene richin ri rochꞌulef Africa. Cꞌo epetenak 
pa tinamit Roma, y chique rijeꞌ ecꞌo ri can kitzij chi israelitas pa calaxic, 
y ecꞌo man israelitas ta ri niquiyaꞌ rukꞌij ri kitzij Dios junan quiqꞌuin ri 
israelitas. 11 Cꞌo epetenak pa rochꞌulef Creta, y pa rochꞌulef Arabia. Can 
pa tak kachꞌabel chikajununal nikacꞌaxaj-vi ri nimalaj rusamaj ri Dios ri 
niquitzijoj, xechaꞌ. 12  Conojel rijeꞌ satznak cánima man niquil ta achique 
niquinojij, y niquibilaꞌ chiquivech: ¿Achique cami ruchojmil ronojel reꞌ? 

yechaꞌ. 13  Pero ecꞌo chique ri xquimol-apu-quiꞌ ri xa yetzeꞌen-apu chiquij ri 
quiniman ri Ajaf Jesús, y niquiꞌij: Laꞌ xa xekꞌaber, b yechaꞌ.

Ri naꞌey (mul, paj) ri xchꞌo ri Pedro chiquivech ri israelitas
14 Jacꞌariꞌ ri Pedro ri cꞌo-apu junan quiqꞌuin ri once chic apóstoles xpaꞌeꞌ 

chiquivech ri quimolon-quiꞌ chiriꞌ, y quireꞌ xuꞌij: Nuvinak israelitas ri 
rix tataꞌaj ri rixcꞌo vaveꞌ pa Jerusalem ri kꞌij reꞌ, tivacꞌaxaj y tivetemaj ri 
xtin-ij chive: 15 Ri kamolon-kiꞌ vaveꞌ vacami, man roj kꞌabarelaꞌ ta, achel 
ri ninojij rix. Roma xa cꞌa ja las nueve nisakar. 16  Ri xitzꞌet rix kiqꞌuin 
vacami, ja ri ruꞌin can ri profeta Joel ojer ri quireꞌ nuꞌij:
 17 Chupan ri ruqꞌuisbel tak kꞌij, yin, nichaꞌ ri Dios,

Xtintak-pe ri Lokꞌolaj Espíritu c pa quiviꞌ conojel,
Y ri ivalcꞌuaꞌl chi xtaniꞌ chi alabo xtiquiyaꞌ rubixic ri xtin-ij-pe pa 

cánima. d
Ri cꞌajolaꞌ pa jun achel achicꞌ xtiquitzꞌet ri man jani tibanataj,
Y ri achiꞌaꞌ cꞌo chic quijunaꞌ, xticachicꞌaj ri xquebanataj ri más 

chiquivech apu. e
 18 Ja jun pa quiviꞌ ri nusamajelaꞌ, chi achiꞌaꞌ chi ixokiꞌ

Xtintak-pe ri Lokꞌolaj Espíritu, y rijeꞌ xtiquiyaꞌ rubixic ri xtin-ij-pe 
yin pa cánima. f

 19 Xtin-en chi xquebanataj ri man jun bey etzꞌeton chuvech ri rocaj;
Y nimalaj tak retal ruchukꞌaꞌ ri Dios chochꞌulef.
Xtitzꞌetetaj quicꞌ, kꞌakꞌ, y sib ri jani na nibukuk. g

 20 Ri kꞌij xtikꞌukꞌumer ruvech h
Y ri icꞌ xtoc achel quicꞌ.
Quiriꞌ xtibanataj naꞌey chi nuka ri kꞌij tok ri Ajaf xtuꞌon ri ruꞌin can,
Ri nimalaj kꞌij ri can cꞌo rukꞌij.

 21 Y xa achique na ri xticꞌutun che ri Ajaf chi tucoloꞌ, can xticolotaj-vi. i
Quiriꞌ nuꞌij ri Dios chupan ri rutzꞌiban can ri profeta Joel, xchaꞌ ri Pedro.

22  Jacꞌariꞌ quireꞌ chic xuꞌij: Nuvinak israelitas ri rix tataꞌaj, tivacꞌaxaj 
ri chꞌabel ri xtin-ij chive: Ri Jesús aj-Nazaret, can xkꞌalajin chiꞌicojol chi 
riqꞌuin ri Dios petenak-vi, roma ri Dios xuꞌon chi xerubanalaꞌ nimaꞌk tak 
samaj ri xa achique na xinaꞌ rix che, nimalaj tak retal ri ruchukꞌaꞌ ri man 
jun bey tzꞌeton j chiꞌicojol. Y riꞌ jabel iveteman rix. 23  Ri Jesús reꞌ xjach 
pan ikꞌaꞌ, roma can quiriꞌ vi runojin-pe k ri Dios chi nibanataj. Xjel ikꞌaꞌ 
chirij richin xiyaꞌ pa quikꞌaꞌ vinak ri manak Dios pa quivech, richin quiriꞌ 
xicamisaj chuvech cruz. 24 Jacꞌa ri Dios xuꞌon chi xcꞌastaj-pe l ri Jesús, 

xrelesaj-pe pa rukꞌaꞌ ri kꞌaxomal richin ri camic, roma manak cheꞌel chi 
ri Jesús nicanaj can jumul pa rukꞌaꞌ ri camic. 25 Romariꞌ ri rey David ja 
ruchꞌabel ri Jesús nucamuluj tok xuꞌij:

Yin jumul nintzꞌet ri Ajaf Dios chinuvech.
Rijaꞌ can cꞌo-pe pa nu-derecha, romariꞌ man jun roma xtinxiꞌij-viꞌ.

 26 Romariꞌ niquicot ri vánima, y can quiꞌ nucꞌuꞌx yichꞌo.
Y yin masque xtimuk ri nu-cuerpo, cꞌa cꞌo na nuyoꞌon-vi-apu nuvech.

 27 Roma rat nu-Dios, man xtayaꞌ ta can jumul ri vánima chupan ri 
lugar quichin ri animaꞌiꞌ.

Ni man xtayaꞌ ta lugar chi nikꞌey-ka m ri nu-cuerpo yin ri Lokꞌolaj 
Acꞌajol. n

 28 Acꞌutun rubey ri cꞌaslen chinuvech,
Y roma can aviqꞌuin xquicꞌuje-vi-apu, jariꞌ xtibano chi tzꞌakat 

xtiquicot ri vánima.
Quiriꞌ ri rutzꞌiban can ri David, xchaꞌ ri Pedro.

29 Y rix vachꞌalal ri rix tataꞌaj, iveteman chi ri rey David ri kamamaꞌ 
ojer can (xcom, xquen) y xmuk, o y ri lugar ri xmuk-vi, cꞌa quiriꞌ na kꞌalaj 
ri vacami. 30 Pero roma ri David can ru-profeta vi ri Dios, y reteman chi ri 
Dios ruyoꞌon rutzij che, chi jun chique ri riy-rumam can p ri xtutzꞌuyubaꞌ 
can chi Rey q pa ruqꞌuexel ri David, 31 romariꞌ can achel xutzꞌet yan e 
ri xquebanataj tok xuꞌij chi ri Jun ri xtitak-pe roma ri Dios chucolic 
rutinamit, can xticꞌastaj na vi e chupan ri lugar quichin ri animaꞌiꞌ, y chi 
ri ru-cuerpo man xtikꞌey ta. r 32  Ri nintzijoj chive ja ri Jesús ri xucꞌasoj-
pe ri Dios chiquicojol ri animaꞌiꞌ, y roj can riqꞌuin kavech xkatzꞌet tok 
cꞌastajnak chic pe chiriꞌ. 33  Y xcꞌamer cꞌa e chicaj roma ruchukꞌaꞌ ri Dios, s 
y tok xucꞌul yan ri Lokꞌolaj Espíritu ri sujun che roma ri Rutataꞌ, xuya-pe 
pa kaviꞌ, t y jariꞌ ri nitzꞌet y nivacꞌaxaj rix vacami. 34 Quiriꞌ nin-ij chive 
roma mana-ta ri David ri xbe chicaj, pero ja rijaꞌ mismo biyon can:

Ri Ajaf Dios quireꞌ xuꞌij che ri Vajaf:
Catzꞌuye-pe pa nu-derecha, u

 35 Cꞌa ja tok xquenyaꞌ chuxeꞌ avakan ri itzel yatquitzꞌet.
Quiriꞌ ri rutzꞌiban can ri David.
36  Roma cꞌa riꞌ, tivetemaj chiꞌivonojel rix nuvinak israelitas, chi ri Jesús 
ri xicamisaj chuvech cruz, can banon che roma ri Dios chi ja rijaꞌ Rajaf 
ronojel, y chi ja rijaꞌ ri Jun ri takon-pe chucolic ri rutinamit, xchaꞌ ri 
Pedro chique.

37 Tok ri quimolon-quiꞌ xquicꞌaxaj ri xuꞌij ri Pedro, jani na xkꞌaxo ri 
cánima, y xquicꞌutuj che ri Pedro y ri chꞌakaꞌ chic apóstoles: Rix tataꞌaj ri 

kachakꞌ-kanimal kiꞌ chikavech iviqꞌuin, ¿vacami achique nikaꞌan? v xechaꞌ. 
38  Jariꞌ tok ri Pedro xuꞌij chique: Tijalaꞌ inoꞌoj, tiyaꞌ can ri mac, y pa rubiꞌ 
ri Ajaf Jesucristo tibanaꞌ bautizar iviꞌ, richin niꞌan perdonar ri imac. w Y ri 
Dios xtuya-xtusipaj ri Lokꞌolaj Espíritu chive. 39 Roma ri Lokꞌolaj Espíritu 
ri rusujun ri Dios ojer, chive rix y chique ri ivalcꞌuaꞌl sujun-vi, y chique 
conojel ri ecꞌo chi naj chi nakaj, x y chique xa achique na quivech vinak 
ri yeroyoj ri Kajaf Dios. 40 Y cꞌa cꞌo na más chꞌabel xuꞌij ri Pedro chique 
richin nukasaj cánima y richin yerupaxaꞌaj. Rijaꞌ quireꞌ xuꞌij chique: Tiyaꞌ 
can rix ri itzel tak mac ri achel yetajin ri solaj vinak richin ri vacami, 
richin quiriꞌ yixcolotaj, nichaꞌ chique. 41 Roma cꞌa riꞌ, ri xecꞌulu pa cánima 
ri chꞌabel ri xutzijoj ri Pedro, xeꞌan bautizar, y chupan ri kꞌij riꞌ, ecꞌo 
cami oxiꞌ mil xeniman ri Jesucristo y xeꞌoc (cachbil, cachꞌil) ri quiniman 
chic. 42  Rijeꞌ man niquiyaꞌ ta can chi niquitijoj-quiꞌ riqꞌuin ri niquicꞌut ri 
apóstoles, chi junan cánima niquimol-quiꞌ, chi yevaꞌ junan, niquiper ri 
pan cꞌuxleꞌel richin rucamic ri Ajaf Jesús, y chi niquiꞌen orar. Jumul quiriꞌ 
niquiꞌen.

Ri quicꞌaslen ri naꞌey tak xeniman ri Jesucristo
43  Jalajoj tak retal y qꞌuiy milagros yebanataj y chiquikꞌaꞌ ri apóstoles, 

y ri vinak jani na niquixiꞌij-quiꞌ roma. 44 Jacꞌa ri quiniman ri Jesucristo 
junan ecꞌo conojel, y ronojel ri achique cꞌo quiqꞌuin xa jun cánima pa 
ruviꞌ. z 45 Yequicꞌayij a quijuyuꞌ y qui-cosas, b y ri rajil niquijach chiquivech 
conojel achel ri nicꞌatzin chique chiquijununal. 46  Kꞌij-kꞌij junan cánima 
ecꞌo pa racho ri Dios; c can yequicot d y (chꞌuchꞌuj, meꞌl) cánima niquimol-
quiꞌ chi tak jay richin niquiꞌen vaꞌin. 47 Rijeꞌ niquiyaꞌ rukꞌij ri Dios, utz 
yetzꞌet coma ri vinak, y ri Ajaf kꞌij-kꞌij nuꞌon chi más yeqꞌuiyer, e roma 
nisamaj pa cánima ri can quichin vi chi yecolotaj.

Jun achi man nitiquer ta nibin, niꞌan chi nicꞌachoj

3  1 Cꞌo jun kꞌij richin a las tres xkꞌakꞌij, ri Pedro y ri Juan junan 
xejote-e pa racho ri Dios, ri hora richin oración. f 2  Chiriꞌ chuchiꞌ 

racho ri Dios kꞌij-kꞌij neyoꞌox can jun achi man nitiquer ta nibin roma 
can quiriꞌ vi xalex, y chuchiꞌ ri puerta ri Jabel Oc Nitzuꞌun niꞌix che 
niyoꞌox-vi can, richin nucꞌutuj can ru-limosna g chique ri yeꞌoc-apu chiriꞌ. 
3  Tok ri achi reꞌ xerutzꞌet ri Pedro y ri Juan chi yeꞌoc-apu pa racho ri 
Dios, rijaꞌ xucꞌutuj-apu ru-limosna chique. 4 Jacꞌa ri Pedro y ri Juan xbe 
quivech h chirij ri achi, y ri Pedro xuꞌij che: Kojatzꞌeta-pe, xchaꞌ. 5 Y ri achi 

nichꞌicchꞌot ruvech chiquij, royoꞌen ri achique xtiyoꞌox can che. 6  Jacꞌa ri 
Pedro xuꞌij che: Yin manak oro ni plata viqꞌuin richin xtinyaꞌ chave, pero 
ri cꞌo viqꞌuin, jariꞌ xtinyaꞌ i chave. Pa rubiꞌ ri Jesucristo aj-Nazaret j cacataj 
y cabin, xchaꞌ. 7 Jacꞌariꞌ tok ri Pedro (xutzꞌom, xuchop) chirukꞌaꞌ derecha 
ri achi richin xupabaꞌ, y can jariꞌ xecꞌuje-pe ruchukꞌaꞌ ri rakan, y ri rukul 
tak rakan. 8  Xropin cꞌa richin xpaꞌeꞌ, y xbin. Xoc cꞌa apu chiquij ri Pedro 
y ri Juan pa racho ri Dios; k nibin, niropin l y nuyaꞌ rukꞌij ri Dios. 9 Eqꞌuiy 
cꞌa vinak xetzꞌeto chi nibin y nuyaꞌ rukꞌij ri Dios, 10 y xquetemaj ruvech 
chi ja achi riꞌ ri nitzꞌuyeꞌ chuchiꞌ racho ri Dios, nucꞌutuj limosna chuchiꞌ 
ri puerta ri Jabel Oc Nitzuꞌun niꞌix che. Rijeꞌ man niquil ta achique 
niquinojij, y xquixiꞌij-quiꞌ roma ri xbanataj riqꞌuin.

Ri Pedro nichꞌo chiquivech ri quimolon-quiꞌ chuchiꞌ 
ri corredor rubinan Richin ri Salomón

11 Ri achi ri x-an che chi xcꞌachoj man yerusokꞌopij ta can ri Pedro 
y ri Juan, y chi jun tinamit satznak quicꞌuꞌx xuquimolo-quiꞌ quiqꞌuin 
chuchiꞌ ri corredor rubinan Richin ri Salomón. m 12  Tok ri Pedro xerutzꞌet 
ri vinak, xuꞌij chique: Nuvinak israelitas ri rix tataꞌaj, ¿achique roma 
rix can achique na nunaꞌ ri ivánima riqꞌuin ri xbanataj? Y, ¿achique 
roma ja chikij roj iyoꞌon-vi ivech? Ri achi reꞌ xtiquer xbin, pero man 
roma ta chi roj, roj utz chuvech ri Dios, ni man kuchukꞌaꞌ ta roj xbano n 
chi xcꞌachoj. 13  Tivacꞌaxaj cꞌa ri nin-ij chive: Ri qui-Dios ri Abraham, ri 
Isaac, y ri Jacob, ri eruxeꞌel can ri katinamit, o ja mismo Dios riꞌ, xbano 
che ri Jesús ri Rucꞌajol chi cꞌo rukꞌij. p Y ja Jesús reꞌ ri xijach rix y man 
xiyaꞌ ta lugar chi xsokꞌopis-e, tok ri Pilato ruꞌin chic chi nucol-e. 14 Rix 
ja ri Jun ri can lokꞌolaj q vi y choj rucꞌaslen ri man xijoꞌ ta chi xcol-e. Xa 
ja ri jun camisanel ri xicꞌutuj chi ticol-e. r 15 Y ri Jesús ri niyoꞌon cꞌaslen 
xa xicamisaj, pero ri Dios xuꞌon chi xcꞌastaj-pe s chiquicojol ri animaꞌiꞌ. 
Quiriꞌ nikaꞌij chive, roma roj riqꞌuin kavech xkatzꞌet tok rijaꞌ xcꞌastaj yan 
pe chiriꞌ. 16  Y ri achi re nitzꞌet-pe rix vaveꞌ y xa iveteman ruvech, ja pa 
rubiꞌ ri Jesús t xcꞌachoj-vi roma ri Jesús rubanon chike chi cukul kacꞌuꞌx 
chi nicꞌachoj, y roma cukul kacꞌuꞌx u riqꞌuin ri Jesús tok tzꞌakat xechojmir 
rukꞌa-rakan ri achi re xcꞌachoj chivech chiꞌivonojel.

17 Jacꞌa yin veteman chi rix nuvinak, y ri yebano gobernar pan iviꞌ, xa 
roma man iveteman ta si utz o man utz ta ri yixtajin, romariꞌ tok xicꞌutuj 
chi tika camic pa ruviꞌ ri Jesús. v 18  Pero ronojel ri xbanataj, xa richin 
nitzakon ri bin can coma conojel ri profetas ojer, roma rijeꞌ quitzꞌiban 

can chi ri Jun ri xtutak-pe ri Dios chucolic ri rutinamit, can nukꞌasaj 
na vi kꞌaxomal. w 19 Vacami cꞌa, tijalaꞌ inoꞌoj, tiyaꞌ can ri mac, y titzolij-
pe ivánima x richin yix-an perdonar, richin quiriꞌ ri Ajaf Dios xtuꞌon chi 
xquepe tiempos tok ri ivánima (nicꞌases, chꞌuꞌl) xtunaꞌ. 20 Y xtutak-pe 
ri Jesucristo, y ri ojer-ojer riꞌ ruyoꞌon-pe rutzijol chi nutak-pe iviqꞌuin. 
21 Pero vacami, nicꞌatzin chi nicꞌujeꞌ chilaꞌ chicaj, z cꞌa terilaꞌ na ri kꞌij tok 
xtiꞌan ruchojmil ronojel, achel ruyoꞌon-pe rutzijol ri Dios chike pa quichiꞌ 
ri lokꞌolaj tak profetas ri can ecꞌo-vi-pe ojer. 22  Roma ri Moisés ojer can 
quireꞌ xuꞌij chique ri katiꞌt-kamamaꞌ: Ri Ajaf Dios mismo chiꞌicojol rix 
xtuyec-vi-pe jun profeta, achel xuꞌon chuve yin. a Ronojel cꞌa ri xtutzijoj 
ri profeta riꞌ chive, rix xtiyaꞌ ixiquin riqꞌuin, 23  y xa achique na ri man 
xtiniman ta richin, b xteleses-e chiquicojol rutinamit ri Dios. Quiriꞌ nuꞌij ri 
rutzꞌiban can ri Moisés. 24 Quiriꞌ mismo ri ajani profetas echꞌovinak-pe, ri 
nitiquer-pe riqꞌuin ri profeta Samuel, cꞌo quiꞌin can chirij ri kꞌij ri rojcꞌo-
vi. 25 Ivichin rix c ri rusujun can ri Dios chupan ri ruchꞌabel ri quitzꞌiban 
can ri profetas. Y ri xusuj chique ri katiꞌt-kamamaꞌ ojer, tok xuꞌon ri naꞌey 
ruvujil cꞌaslen riqꞌuin ri Abraham, ri nuꞌij chi roma jun riy-rumam d ri 
Abraham tok conojel vinak chochꞌulef xtiquicꞌul favor. 26  Roma cꞌa riꞌ, tok 
ri Dios rucꞌason chic pe ri Rucꞌajol chiquicojol ri animaꞌiꞌ, naꞌey xutak-pe 
chiꞌicojol, richin chi riqꞌuin ri ru-favor ri nuyaꞌ pan iviꞌ, chiꞌijununal niyaꞌ 
can ivij chuvech ri itzel tak noꞌoj ri yeꞌibanalaꞌ.

Ri Pedro y ri Juan yepabex chiquivech ri 
achiꞌaꞌ junan niquiꞌen gobernar

4  1 Tok ja yechꞌo ri Pedro y ri Juan chiquivech ri vinak, jariꞌ xeꞌuka 
ri sacerdotes israelitas, ri achiꞌaꞌ saduceos, y ri ucꞌuay quichin 

ri yechajin ri racho ri Dios quiqꞌuin, 2  roma catajnak coyoval chiquij 
ri Pedro y ri Juan chi yequitijoj ri vinak, y chi niquitzijoj chi riqꞌuin 
xcꞌastaj-e ri Jesús, e ja jun ri animaꞌiꞌ xquecꞌastaj-e. 3  (Xequitzꞌom, 
xequichop) cꞌa ri caꞌiꞌ apóstoles y xequiyaꞌ pa cárcel f richin chucaꞌn kꞌij, 
roma xkꞌakꞌij yan ka. 4 Pero chiquicojol ri xeꞌacꞌaxan ruchꞌabel ri Dios ri 
kꞌij riꞌ, eqꞌuiy xeniman. Xaxe achiꞌaꞌ ecꞌo cami voꞌoꞌ mil. g

5 Jacꞌa ri chucaꞌn kꞌij, chiriꞌ pa tinamit Jerusalem xquimol-quiꞌ ri 
yebano gobernar chiquicojol ri israelitas, ri nimaꞌk quijunaꞌ achiꞌaꞌ cꞌo 
quikꞌij, ri achiꞌaꞌ qꞌuiy queteman chirij ri ley ri xyoꞌox che ri Moisés, 6  ri 
nimalaj sacerdote Anás, ri Caifás, ri Juan, ri Alejandro, y conojel quiy-
quimam ri nimalaj tak sacerdotes. 7 Rijeꞌ xequipabaꞌ cꞌa ri Pedro y ri 

Juan pa quinicꞌajal y quireꞌ xquicꞌutuj chique: ¿Achique chi uchukꞌaꞌ ri 
nicusaj rix? ¿Y achok pa rubiꞌ xiꞌen chi xcꞌachoj ri achi riꞌ? h xechaꞌ chique. 
8  Jacꞌa ri Pedro, nojnak ri Lokꞌolaj Espíritu i pa ránima, xuꞌij chique: Rix 
ri yixbano gobernar chupan ri katinamit, y rix achiꞌaꞌ ri nimaꞌk ijunaꞌ 
y cꞌo ikꞌij pan Israel, tivacꞌaxaj ri nin-ij chive: 9 Riqꞌuin ri nicꞌutuj rix pa 
ruviꞌ ri favor x-an che ri jun achi niyavej, ri nijoꞌ nivetemaj achique x-an 
chi xcꞌachoj, 10 tivetemaj cꞌa chiꞌivonojel ri rixcꞌo-pe vaveꞌ, y conojel ri 
kavinak israelitas, chi ri achi cꞌo chivech vacami, utz chic rukꞌa-rakan 
roma rubiꞌ ri Jesucristo aj-Nazaret, j ri xicꞌutuj rix chi xcamises chuvech 
cruz, pero ri Dios xuꞌon chi xcꞌastaj-pe chiquicojol ri animaꞌiꞌ. 11 Y ri 
Jesús, jariꞌ ri abaj k ri man jun rakaleꞌn xiꞌen che rix ri rix banoy tak jay, 
pero xa ja rijaꞌ ri xcuses richin ruchukꞌaꞌ ruxiquiniꞌl ri jay. 12  Y man jun 
chic achok pa rubiꞌ xquecolotaj-vi ri vinak. Roma man jun chic (biꞌaj, 
binaj) yoꞌon-pe chuvech ri rochꞌulef chike richin nkucolotaj, l xchaꞌ ri 
Pedro.

13  Jacꞌa ri yebano gobernar chiquicojol ri israelitas, tok xquitzꞌet chi 
ri Pedro y ri Juan man niquixiꞌij ta quiꞌ yechꞌo, y tok xquetemaj chi 
xa erelic tak achiꞌaꞌ ri man qꞌuiy ta qui-estudio, m rijeꞌ man niquil ta 
achique niquiꞌij. Y xkꞌalajin chiquivech chi ri caꞌiꞌ riꞌ (erachbil, jerachꞌil) 
can ri Jesús. 14 Y roma niquitzꞌet chi paꞌel-apu chiriꞌ ri achi ri x-an che 
chi xcꞌachoj, rijeꞌ man jun chic xetiquer xquiꞌij chique ri caꞌiꞌ apóstoles. 
15 Jacꞌariꞌ xquiꞌij chi queꞌeleses-e ri Pedro y ri Juan chiriꞌ pa jay, richin 
quiriꞌ quiyon yenojin can. 16  Rijeꞌ niquibilaꞌ chiquivech: ¿Achique cꞌa 
nikaꞌan chique? Roma conojel vinak vaveꞌ pa Jerusalem queteman chi 
xbanataj jun nimalaj milagro, n y manak cheꞌel xtikaꞌij chi man kitzij ta. 
17 Pero xaxe richin man tiꞌe más rutzijol ri xbanataj, quekaxibij, richin 
quiriꞌ man jun chic achok che tiquitzijoj-vi rubiꞌ ri Jesús, yechaꞌ. 18  Jacꞌariꞌ 
xecoyoj chic ri Pedro y ri Juan, y xquiꞌij chique chi nis-ta jun chic chꞌabel 
tel pa quichiꞌ y chi man chic quetijon pa rubiꞌ ri Jesús. o 19 Pero ri Pedro y 
ri Juan quireꞌ xquiꞌij-apu chique: Tiꞌij na cꞌa rix: ¿Más cami utz chuvech 
ri Dios chi ja rix yixkanimaj naꞌey que chuvech ri Dios? p 20 Roma roj man 
nkutiquer ta nkutaneꞌ chutzijosic ri achique xkatzꞌet y xkacꞌaxaj riqꞌuin 
ri Jesús, q xechaꞌ. 21 Jacꞌariꞌ tok ri achiꞌaꞌ junan niquiꞌen gobernar xquiꞌij 
chique ri Pedro y ri Juan: Si man yixniman ta tzij, nitij pokon pa kakꞌaꞌ, 
xechaꞌ chique. Cꞌajariꞌ xequisokꞌopij-e, roma man xquil ta jun roma richin 
xequiꞌen castigar, roma ri tinamit r can niquiyaꞌ rukꞌij ri Dios riqꞌuin 
ri xbanataj. 22  Roma ri achi ri achok riqꞌuin xbanataj-vi ri milagro chi 
xcꞌachoj, más chic cuarenta rujunaꞌ.

Ri quiniman ri Jesucristo niquicꞌutuj chi man ta 
niquixiꞌij-quiꞌ chutzijosic ruchꞌabel ri Dios

23  Tok ri Pedro y ri Juan xesokꞌopis yan pe, xetzolij quiqꞌuin ri más 
tzekleꞌey richin ri Jesús, y xquiyaꞌ rutzijol ronojel ri bin-pe chique coma 
ri nimaꞌk tak quikꞌij sacerdotes y ri nimaꞌk quijunaꞌ achiꞌaꞌ cꞌo quikꞌij. 
24 Jacꞌa ri quiniman ri Jesús tok xquicꞌaxaj, junan xechꞌo riqꞌuin ri Dios y 
xquiꞌij: Nimalaj Ajaf Dios, ja rat ri xabano ronojel, xabano ri caj y ri ecꞌo 
chiriꞌ, ri rochꞌulef s y ri ecꞌo chuvech, ri mar y ri ecꞌo chupan, 25 y ja rat 
xabano chi xel ri achꞌabel pa ruchiꞌ ri asamajinel David, tok xuꞌij:

¿Achique roma ri man israelitas ta niquipaba-quiꞌ chuvech ri Dios?
¿Achique roma ri vinak pa tak tinamit niquitzꞌuc-pe tzij ri xa man 

jun nicꞌatzin-vi?
 26 Roma ri reyes pa ruviꞌ ri rochꞌulef xquimol-quiꞌ,

Ri gobernadores xetzꞌuyeꞌ richin junan quitzij xquiꞌen
Chirij ri Ajaf Dios y chirij ri Jun ri xutak-pe chucolic ri rutinamit. t

27 Ajaf, can xbanataj-vi re rutzꞌiban can ri David, riqꞌuin ri xquimol-quiꞌ ri 
rey Herodes, ri gobernador Poncio Pilato, ri israelitas y ri man israelitas 
ta, vaveꞌ pa tinamit Jerusalem richin xecataj chirij ri Jesús ri Lokꞌolaj 
Acꞌajol u ri xatak-pe. v 28  Y riqꞌuin ri quiriꞌ xquiꞌen, xtzꞌakat ri chojmirisan-
pe ojer w roma ri nimalaj avuchukꞌaꞌ y ri nimalaj anoꞌoj. 29 Vacami 
cꞌa, Ajaf, tatzꞌetaꞌ ri achique niquiꞌij ri vinak reꞌ richin nkojquixibij, y 
chutzijosic ri achꞌabel, x tabanaꞌ chike roj asamajelaꞌ chi man ta nikaxiꞌij-
kiꞌ, 30 junan riqꞌuin ri nayaꞌ akꞌaꞌ pa quiviꞌ ri yeyavej richin yecꞌachoj, 
y nacꞌutulaꞌ retal y ri avuchukꞌaꞌ, y yeꞌabanalaꞌ ri man jun bey etzꞌeton. 
Quiriꞌ tabanaꞌ pa rubiꞌ ri Jesús ri Lokꞌolaj Acꞌajol, xechaꞌ. 31 Y tok xetaneꞌ 
riqꞌuin ri oración, ri lugar ri quimolon-vi-quiꞌ xsilon. Conojel xnoj 
ri Lokꞌolaj Espíritu z pa cánima, y man niquixiꞌij ta quiꞌ niquitzijoj ri 
ruchꞌabel ri Dios.

Ri quiniman ri Jesucristo, xa jun cánima 
pa ruviꞌ ri achique cꞌo quiqꞌuin

32  Conojel ri quiniman ri Jesucristo junan niquinojij y xa jun cánima 
quibanon. a Man jun niꞌin chi xe richin rijaꞌ ri ruchajin, b roma xa jun 
cánima quibanon pa ruviꞌ ronojel ri achique cꞌo quiqꞌuin. 33  Riqꞌuin 
ruchukꞌaꞌ ri Dios c ri apóstoles niquitzijoj chi ri Ajaf Jesús can xcꞌastaj-vi-e 

chiquicojol ri animaꞌiꞌ, y can cꞌo ru-favor ri Dios pa quiviꞌ conojel. 34 Y 
chiquicojol ri quiniman ri Jesucristo, man jun ri man ta manak nucusaj, 
roma ri cꞌo quijuyuꞌ o cacho, yequicꞌayilaꞌ d y ri rajil nequiyaꞌ 35 chiquivech 
ri apóstoles, y rijeꞌ niquijach ri rajil chiquivech ri nicꞌatzin quitoꞌic. e 
36  Quiriꞌ cꞌa xuꞌon jun achi rubinan José alaxnak pa rochꞌulef Chipre y 
riy-rumam can ri Leví. Ri José reꞌ xyoꞌox chic jun rubiꞌ coma ri apóstoles 
y xquiꞌij Bernabé f che, roma Bernabé nuꞌij tzij yoꞌol ruchukꞌaꞌ cánima 
conojel. 37 Rijaꞌ xucꞌayij jun rujuyuꞌ, y ri rajil xberujachaꞌ pa quikꞌaꞌ ri 
apóstoles. g

Ri quimac ri Ananías y ri Safira

5  1 Pero cꞌo cꞌa jun achi rubinan Ananías ri junan quitzij xquiꞌen 
riqꞌuin ri rixayil Safira richin xquicꞌayij jun quijuyuꞌ. 2  Rijeꞌ junan 

quitzij xquiꞌen chi cꞌo niquiqꞌuen can che ri rajil ri juyuꞌ, y ri más chic, 
ri Ananías xberuyaꞌ pa quikꞌaꞌ ri apóstoles. h 3  Pero ri Pedro xuꞌij che ri 
Ananías: ¿Achique roma xayaꞌ lugar chi xnoj ri Satanás pan avánima, i 
richin xatzꞌuc tzij chuvech ri Lokꞌolaj Espíritu, y cꞌo xaqꞌuen can che 
rajil ri juyuꞌ ri xacꞌayij? 4 Si man ta xacꞌayij ri ajuyuꞌ, man jun niꞌin 
chave chi man ta avichin. Y tok xacꞌayij, pan akꞌaꞌ rat cꞌo-vi ronojel ri 
rajil. ¿Achique roma xanojij ri tzꞌucun tzij reꞌ? Rat man chiquivech ta 
vinak xatzꞌuc-vi tzij, xa chuvech ri Dios, xchaꞌ ri Pedro. 5 Tok ri Ananías 
xracꞌaxaj ri xuꞌij ri Pedro, xtzak-ka pan ulef y (xcom, xquen). Y roma ri 
xbanataj, conojel ri xeꞌacꞌaxan jani na xquixiꞌij can quiꞌ. j 6  Jacꞌariꞌ ecꞌo 
cꞌajolaꞌ tak achiꞌaꞌ xecataj-pe, xquibolkotij-e ru-cuerpo ri Ananías pa jun 
tziek y xebe chumukic.

7 Jun cami oxiꞌ hora tibanataj quiriꞌ, jariꞌ xoc-apu rixayil ri Ananías ri 
achique lugar cꞌo-vi ri Pedro, jacꞌa ri xta Safira man reteman ta achique 
xbanataj chiriꞌ. 8  Jacꞌariꞌ tok ri Pedro xucꞌutuj che: Taꞌij chuve, ¿Kitzij chi 
ri ajani méra icꞌamon-pe, chi quiriꞌ xiya-vi ri juyuꞌ? Jaꞌ, chi quiriꞌ, xchaꞌ 
ri Safira. 9 Y ri Pedro xuꞌij che: ¿Achique roma junan itzij xiꞌen riqꞌuin ri 
Ananías richin xinak ruchukꞌaꞌ ri Lokꞌolaj Espíritu richin ri Ajaf Dios k 
pan iviꞌ riqꞌuin ri xitzꞌuc tzij chuvech? Roma ri xeꞌemuku ri avachijil, ja 
ecꞌo chic pe chuchiꞌ puerta richin yatuquicꞌamaꞌ richin yatequimukuꞌ, 
xchaꞌ. 10 Jacꞌariꞌ xtzak-ka ri ixok chirakan ri Pedro, y (xcom, xquen), y 
tok xeꞌoc-apu ri cꞌajolaꞌ tak achiꞌaꞌ, xquitzꞌet chi xa caminak chic, jacꞌariꞌ 
xquelesaj-e chiriꞌ y xbequimukuꞌ chunakaj ri rachijil. 11 Y xoc cꞌa nimalaj 
(ximbiriꞌil, ximbiriꞌy) pa cánima l conojel ri quiniman ri Jesucristo y pa 
cánima conojel ri xeꞌacꞌaxan ri xbanataj.

Qꞌuiy retal ruchukꞌaꞌ ri Dios y qꞌuiy ri man jun bey etzꞌeton ri yebanataj
12  Xa jun cánima quimolon-quiꞌ conojel ri quiniman ri Jesucristo 

chuchiꞌ jun corredor ri Richin Salomón chiriꞌ pa racho ri Dios. Y qꞌuiy 
retal ruchukꞌaꞌ ri Dios y qꞌuiy ri man jun bey etzꞌeton ri yebanataj 
chiquikꞌaꞌ ri apóstoles chiquicojol ri tinamit. m 13  Y ri tinamit utz yequitzꞌet 
ri quiniman ri Jesucristo, jacꞌa chique ri man quiniman ta, nis-ta jun 
nucovij-riꞌ chi xe nukꞌebaj-riꞌ chi ntoc (cachbil, cachꞌil). 14 Pero kꞌij-kꞌij 
más eqꞌuiy n yeniman ri Ajaf, chi achiꞌaꞌ chi ixokiꞌ. 15 Roma cꞌa riꞌ, hasta 
ri yeyavej yeꞌeleses-pe pa tak bey y yeyaloꞌx chuvech tak chꞌat y varoꞌel, 
richin quiriꞌ tok nikꞌax ri Pedro, masque xa ja ri rumujal nikꞌax pa quiviꞌ 
jujun chique richin yecꞌachoj. 16  Y ja jun ri pa tak tinamit chunakaj ri 
Jerusalem yepe-vi eqꞌuiy vinak equicꞌamon-pe yeyavej y ri ocunak itzel 
tak espíritu quiqꞌuin, y conojel yecꞌachoj-e. o

Tok (xetzꞌam, xechap) ri Pedro y ri Juan
17 Xcataj cꞌa ri nimalaj sacerdote y conojel ri achiꞌaꞌ saduceos ri ecꞌo 

riqꞌuin roma jani na itzel niquinaꞌ chique ri apóstoles. 18  (Xequitzꞌom, 
xequichop) p y xequiyaꞌ pa cárcel richin ri tinamit. 19 Jacꞌa chupan ri akꞌaꞌ riꞌ, 
jun ángel q richin ri Ajaf Dios xujak-e ruchiꞌ ri cárcel chiquivech ri apóstoles. 
Y tok xerelesaj-e, xuꞌij-e chique: 20 Quixbin cꞌa, quixpaꞌeꞌ pa racho ri Dios, y 
man quixtaneꞌ chutzijosic ri chꞌabel richin ri cꞌaslen r ri nuyaꞌ ri Jesucristo, 
xchaꞌ ri ángel. 21 Tok ri apóstoles xquicꞌaxaj ri xbix chique, sakar chucaꞌn kꞌij 
xebe pa racho ri Dios, y yequitijoj ri ecꞌo chiriꞌ. Jacꞌa ri nimalaj sacerdote 
y ri chꞌakaꞌ chic ri ecꞌo riqꞌuin, chupan ri misma hora riꞌ, xecoyoj ri achiꞌaꞌ 
junan niquiꞌen gobernar, y ri nimaꞌk quijunaꞌ achiꞌaꞌ cꞌo quikꞌij chiquicojol 
ri israelitas. Xquimol cꞌa quiꞌ, jacꞌariꞌ xquiꞌij chi quecꞌamer-pe ri apóstoles 
ri ecꞌo pa cárcel. 22  Jacꞌa ri (justusiꞌ, aj-chꞌamiꞌy) ri xetak-e man xequil ta 
ri apóstoles ri pa cárcel; xetzolij cꞌa richin xquiyaꞌ rutzijol. 23 Rijeꞌ quireꞌ 
xquiꞌij: Ri cárcel tzꞌapel utz ruchiꞌ, y ri yechajin, chuchiꞌ ri puerta epaꞌel-vi. 
Pero tok xkajak-apu, man jun chique ri achiꞌaꞌ xekil chiriꞌ, xechaꞌ. 24 Tok 
ri nimalaj sacerdote, y ri ucꞌuay quichin ri yechajin racho ri Dios, y ri 
nimaꞌk tak quikꞌij sacerdotes xquicꞌaxaj ri niquiꞌij ri chajinelaꞌ, man niquil 
ta achique niquiꞌij. Achique na rubeyal ronojel reꞌ, y achique na rucꞌamon-
pe, yechaꞌ. 25 Pero cꞌo cꞌa jun quireꞌ rutzijol xuruyaꞌ chique: Ri achiꞌaꞌ ri 
xeꞌiyaꞌ pa cárcel, ja epaꞌel chiquivech ri quimolon-quiꞌ pa racho ri Dios, 
yequitijoj, xchaꞌ. 26 Jacꞌariꞌ xebe ri ucꞌuay quichin ri chajinel y ri (justusiꞌ, 
aj-chꞌamiꞌy) richin xeꞌequicꞌamaꞌ ri apóstoles. Pero xe relic xequiqꞌuen-pe, 
roma niquixiꞌij-quiꞌ chi yecꞌak chi abaj coma ri vinak.

27 Tok xequiqꞌuen-pe, choj xeꞌequipabaꞌ chiquivech ri achiꞌaꞌ junan 
niquiꞌen gobernar. Jacꞌa ri nimalaj sacerdote xuꞌij chique ri apóstoles: 
28  Roj kaꞌin-e chive chi man chic quixtijon pa ruviꞌ ri (biꞌaj, binaj) reꞌ. 
Jacꞌa ri vacami xa chi jun tinamit Jerusalem inojsan che ri achok pa ruviꞌ 
yixtijon-vi, s y nijoꞌ niyaꞌ chikij roj rucamic ri achi ri nitzijoj rubiꞌ, t xchaꞌ. 
29 Jacꞌa ri Pedro y ri chꞌakaꞌ chic apóstoles quireꞌ xquiꞌij-apu: Nicꞌatzin 
ninimex naꞌey ri nuꞌij ri Dios que chuvech ri niquiꞌij ri achiꞌaꞌ. u 30 Ri qui-
Dios ri katiꞌt-kamamaꞌ, chiquicojol ri animaꞌiꞌ xucꞌasoj-vi-pe v ri Jesús ri 
xicamisaj rix tok xitzekebaꞌ chuvech jun cheꞌ. 31 Y roma ja rijaꞌ Ruxeꞌel 
ronojel y Colonel, ri Dios xunimirisaj rukꞌij tok xutzꞌuyuba-apu pa ru-
derecha, w richin quiriꞌ roma rijaꞌ roj israelitas nikajal kanoꞌoj, nikayaꞌ can 
ri mac x y nkujeleses chuxeꞌ rutojic ri kamac. 32  Y roj can riqꞌuin kavech 
katzꞌeton-pe ronojel re nikaꞌij chive, y ja jun ri Lokꞌolaj Espíritu ri nuyaꞌ ri 
Dios chique ri yeniman nukꞌalajrisaj y chi can kitzij vi, xechaꞌ.

33  Jacꞌa tok ri achiꞌaꞌ junan niquiꞌen gobernar xquicꞌaxaj ri xquiꞌij ri 
apóstoles, jani na coyoval xcataj y xcajoꞌ xequicamisaj. z 34 Pero cꞌo jun 
fariseo chiquicojol rubinan Gamaliel ri can cꞌo rakaleꞌn chiquivech ri 
vinak, y jun tijonel pa ruviꞌ ri ley ri xyoꞌox che ri Moisés. Rijaꞌ xpaꞌeꞌ, y 
xuꞌij chi queꞌeleses-e jubaꞌ ri apóstoles chiriꞌ. 35 Jariꞌ tok rijaꞌ xuꞌij chique 
ri achiꞌaꞌ ri junan niquiꞌen gobernar riqꞌuin: Nuvinak israelitas, tinojij 
utz-utz ri achique xtiꞌen chique ri achiꞌaꞌ reꞌ. 36  Roma cꞌo jun bey xcꞌujeꞌ 
jun achi xubinaj Teudas ri xuꞌij chi rijaꞌ jun achi cꞌo rakaleꞌn, y cꞌo cami 
jun (cajiꞌ, quijiꞌ) ciento achiꞌaꞌ xetzekleꞌen richin. Pero tok xcamises, 
conojel ri xeniman rutzij xquiquiraj-quiꞌ y xeqꞌuis. 37 Caminak chic ri 
Teudas chiriꞌ, xcataj chic pe jun achi aj pa departamento Galilea xubinaj 
Judas chupan tak ri kꞌij tok x-an ri tzꞌiban (biꞌaj, binaj). Ja jun ri Judas 
reꞌ qꞌuiy vinak xukasaj cánima richin xquitzekleꞌej, pero tok xcamises, 
conojel ri xeniman rutzij, xa achique na lugar xexule-xejote-vi. 38  Romariꞌ 
nin-ij chive chi más utz queꞌiyaꞌ can ri achiꞌaꞌ reꞌ, roma si ri yetajin rijeꞌ 
xa quinoꞌoj vinak, xa yeqꞌuis. 39 Pero si riqꞌuin Dios petenak-vi ri achique 
yetajin, man jun xquixtiquer xtiꞌen richin xqueꞌiqꞌuis. a Tibanaꞌ cꞌa cuenta 
iviꞌ, man xa tekꞌalajin-pe chi yixtajin chi oyoval riqꞌuin ri Dios, xchaꞌ.

40 Y xquinimaj cꞌa rutzij ri Gamaliel. Jacꞌariꞌ xecoyoj chic ri apóstoles, y 
xquiꞌij chi quechꞌay. Cꞌajariꞌ cꞌa xquiꞌij chique chi man chic tiquitzijoj rubiꞌ 
ri Jesús, b y xequisokꞌopij cꞌa e. 41 Xeꞌel cꞌa e ri apóstoles chiquivech ri 
achiꞌaꞌ junan niquiꞌen gobernar, y niquicot cánima roma ri Dios eruchaꞌon 
richin niquikꞌasaj kꞌaxomal c roma rubiꞌ ri Jesús. 42  Kꞌij-kꞌij chi tak jay y pa 

racho ri Dios man yetaneꞌ ta chi yequitijoj ri vinak y chi niquichꞌabalij ri 
Jesucristo.

Ri vukuꞌ achiꞌaꞌ ri xechaꞌox richin xeꞌoc diáconos 
chiquicojol ri quiniman ri Jesucristo

6  1 Chupan ri tiempo riꞌ, más yeqꞌuiyer ri yeniman ri Jesucristo, y ri 
yechꞌo griego yejasloj chiquij ri yechꞌo arameo. Ri yechꞌo griego 

niquiꞌij chi ri malcaniꞌ tak ixokiꞌ chiquicojol rijeꞌ, man yeyoꞌox ta pa 
cuenta tok nijach d ri achique nicꞌatzin chique kꞌij-kꞌij. 2  Roma cꞌa riꞌ, ri 
doce apóstoles xecoyoj conojel ri quiniman, y xquiꞌij chique: Man utz 
ta chi roj nikayaꞌ can rutzijosic ruchꞌabel ri Dios xaxe roma nikajach ri 
achique nicꞌatzin kꞌij-kꞌij. 3  Romariꞌ queꞌicanoj vukuꞌ achiꞌaꞌ chiꞌicojol, 
ri kꞌalaj chi choj quicꞌaslen, y nojnak ri Lokꞌolaj Espíritu y utzulaj noꞌoj 
pa cánima, richin yekayaꞌ chuvech ri samaj riꞌ. 4 Jacꞌa roj xtikajach-kiꞌ 
chupan ri oración y chupan rutzijosic ruchꞌabel ri Dios, xechaꞌ chique. 
5 Conojel xka chiquivech ri xquiꞌij ri apóstoles, y xquichaꞌ ri Esteban, jun 
achi ri can cukul rucꞌuꞌx riqꞌuin ri Dios y nojnak ri Lokꞌolaj Espíritu pa 
ránima. (Chukaꞌ, ka) xequichaꞌ ri Felipe, ri Prócoro, ri Nicanor, ri Timón, 
ri Parmenas y jun achi man israelita ta aj-Antioquía rubinan Nicolás, ri 
can nuyaꞌ rukꞌij ri kitzij Dios junan quiqꞌuin ri israelitas. 6  Ja vukuꞌ achiꞌaꞌ 
reꞌ ri xecꞌamer-apu chiquivech ri apóstoles, y ri apóstoles xquiꞌen orar y 
xquiyaꞌ quikꞌaꞌ pa quiviꞌ, e retal chi jareꞌ yepaꞌeꞌ can chuvech ri samaj.

7 Jacꞌa ri ruchꞌabel ri Dios riqꞌuin ruchukꞌaꞌ benak, y jani na yeqꞌuiyer ri 
yeniman ri Jesucristo chiriꞌ pa tinamit Jerusalem. Y ja jun ri sacerdotes 
israelitas, eqꞌuiy yeniman.

Tok (xtzꞌam, xchap) ri Esteban
8  Ri Esteban nojnak ru-favor y ruchukꞌaꞌ ri Dios pa ránima yerubanalaꞌ 

nimalaj tak milagros ri man jun bey etzꞌeton y nimalaj tak retal ruchukꞌaꞌ 
ri Dios chiquicojol ri aj chiriꞌ. 9 Jacꞌariꞌ xecataj-pe jujun vinak ri erichin 
jun sinagoga quichin ri man ecꞌo ta chic chuxeꞌ quitzij chꞌakaꞌ, niꞌix che, y 
jujun aj-Cirene, aj-Alejandría, aj pa rochꞌulef Cilicia y aj pa rochꞌulef Asia. 
Conojel reꞌ niquichꞌolila-quiꞌ riqꞌuin ri Esteban. 10 Pero ri xecataj chirij, 
man xetiquer ta chic xquitzolij rutzij, f roma ri Esteban riqꞌuin tzꞌakat 
noꞌoj nichꞌo-vi quiqꞌuin y ja ri Lokꞌolaj Espíritu ucꞌuayon richin chubixic. 
11 Roma cꞌa riꞌ, cheꞌelekꞌel xquiyaꞌ méra chique caꞌi-oxiꞌ richin tiquiꞌij chi 
quicꞌaxan chi ri Esteban itzel nichꞌo chirij ri ley g ri xyoꞌox che ri Moisés 
y chirij ri Dios. 12  Y pa ruviꞌ riꞌ, xquiyaꞌ quinoꞌoj ri nimaꞌk tak quijunaꞌ 
achiꞌaꞌ cꞌo quikꞌij, ri achiꞌaꞌ qꞌuiy queteman chirij ri ley, y ri vinak; 

jacꞌariꞌ xbequicꞌamaꞌ ri Esteban, y xquicꞌuaj chiquivech ri achiꞌaꞌ junan 
niquiꞌen gobernar. 13  Chiriꞌ xequiya-apu tzꞌucuy tak tzij richin xquiꞌij: 
Ri jun achi reꞌ xa jumul nichꞌo itzel chirij ri lokꞌolaj lugar reꞌ y chirij 
ri ley ri xyoꞌox che ri Moisés. 14 Roj kacꞌaxan tok rijaꞌ ruꞌin chi ri Jesús 
aj-Nazaret (xtuvulaj, xtuvulij) ri jay reꞌ, y chi ri rucꞌutun can ri Moisés, 
ri can kabanon-vi-pe, h xquerujal-e rubeyal chikavech, xechaꞌ. 15 Conojel 
ri achiꞌaꞌ junan niquiꞌen gobernar ri etzꞌuyul chiriꞌ, xbe quivech chirij ri 
Esteban, y xquitzꞌet ri (ruvech, rupalaj) chi can achel nitzuꞌun jun ángel.

Ri nuꞌij ri Esteban richin nuto-riꞌ naꞌey che ri rucamic

7  1 Ri nimalaj sacerdote xucꞌutuj che ri Esteban: ¿Kitzij ri niquiꞌij 
chavij? xchaꞌ. 2  Jacꞌariꞌ xuꞌij ri Esteban: Nuvinak israelitas ri rix 

tataꞌaj, y ri rix principal chupan ri katinamit, tivacꞌaxaj na cꞌa ri nin-ij 
chive: Ojer can, quilaꞌ chupan ri rochꞌulef Mesopotamia, ri Dios ri cꞌo 
nimalaj rukꞌij, xucꞌut-riꞌ chuvech ri katataꞌ Abraham, tok ri Abraham 
cꞌa man jani tecꞌujeꞌ pa tinamit Harán, i 3  y xuꞌij che: Catel-e vaveꞌ pan 
arochꞌulef y chiquicojol ri (avalpachel, avaj-cꞌuaxel), y cabin chupan 
ri rochꞌulef j ri xtincꞌut chavech. Quiriꞌ xbix che ri Abraham. 4  Jacꞌariꞌ 
xel-pe chiriꞌ chupan ri quirochꞌulef ri ruvinak ri niꞌix caldeos chique, 
y xbecꞌujeꞌ pa tinamit Harán. Tok caminak chic rutataꞌ ri Abraham 
chiriꞌ, ri Dios xuqꞌuen-pe ri Abraham chupan ri rochꞌulef Canaán 
ri rixcꞌo-vi vacami. 5  Y man jun juyuꞌ xuyaꞌ che vaveꞌ, nis-ta richin 
nuya-vi ri rakan. Pero xuꞌij che chi cꞌo na jun kꞌij xtuyaꞌ ri rochꞌulef 
reꞌ che y chique ri riy-rumam k ri xqueꞌecꞌujeꞌ chirij can rijaꞌ, masque 
ri Abraham man jun ralcꞌuaꞌl chiriꞌ. 6  Quireꞌ cꞌa xuꞌij ri Dios che: Ri 
aviy-amam xqueꞌecꞌujeꞌ pa jun chic rochꞌulef, ri man quirochꞌulef ta, 
y xtiꞌan lokꞌon tak samajelaꞌ chique, y xtiꞌan chique chi niquikꞌasaj 
kꞌaxomal (cajiꞌ, quijiꞌ) ciento junaꞌ. l 7 Jacꞌa ri vinak ri xquebano lokꞌon 
tak samajelaꞌ chique ri aviy-amam, yin xquenyaꞌ pa kꞌaxomal. Cꞌajariꞌ 
xqueꞌel-pe m ri aviy-amam chiriꞌ y xqueꞌoc nusamajelaꞌ yin chupan 
ri lugar reꞌ, xchaꞌ ri Dios che ri Abraham. 8  Y ri Dios xuyaꞌ rutzij 
che ri Abraham chi can nuꞌon na vi ronojel re xuꞌij, y richin retal 
chi quiriꞌ xecanaj chiquivech, xuꞌij che ri Abraham chi tiquibanaꞌ 
circuncidar quiꞌ rijaꞌ y conojel ri alabo n ri xqueꞌalex riqꞌuin. Romariꞌ, 
tok ri Abraham xalex ri rucꞌajol Isaac, vakxakiꞌ rukꞌij chiriꞌ xuꞌon 
circuncidar. o Quiriꞌ mismo xuꞌon ri Isaac che ri rucꞌajol rubinan Jacob, 
y quiriꞌ mismo xuꞌon ri Jacob chique ri doce rucꞌajol ri xeꞌoc tataꞌaj 
richin ri tinamit Israel.

9 Ri erucꞌajol ri Jacob, cꞌo jun kꞌij itzel niquinaꞌ che ri José ri 
quichakꞌ, p xecataj chirij, y xquicꞌayij-e richin xcꞌamer-e pa rochꞌulef 
Egipto. Jacꞌa ri Dios man jun bey xuyaꞌ can ri José. q 10  Xucol chupan 
ronojel kꞌaxomal ri nukꞌasaj. Xuyaꞌ utzulaj noꞌoj che y xuꞌon chi 
utz xtzꞌet roma ri Faraón ri rey pan Egipto. Ri rey xuyaꞌ ri José chi 
gobernador pa ruviꞌ ri Egipto, y xujach rupan ri racho pa rukꞌaꞌ richin 
nuchajij. r 11 Ja tiempo riꞌ, xpe vayijal y nimalaj kꞌaxomal chiriꞌ pan 
Egipto y pa rochꞌulef Canaán. Y ri katiꞌt-kamamaꞌ man niquil ta chic 
achique niquitij. 12  Tok ri Jacob xracꞌaxaj chi pa rochꞌulef Egipto cꞌo 
trigo, xerutak-e ri rucꞌajol ri ekatiꞌt-kamamaꞌ roj chulokꞌic s jubaꞌ ri trigo 
riꞌ. Jariꞌ ri naꞌey (mul, paj) xerutak-e. 13  Jacꞌa tok xerutak chic e jun 
bey, jariꞌ tok ri José xukꞌalajrisaj-pe-riꞌ chiquivech ri ruchakꞌ-runimal. t 
Cꞌajariꞌ tok ri Faraón xretemaj quivech ri (ralpachel, raj-cꞌuaxel) ri 
José. 14  Ri José xuꞌij cꞌa chi tecꞌamer ri Jacob ri rutataꞌ, u junan quiqꞌuin 
conojel ri (ralpachel, raj-cꞌuaxel). E-setenta y cinco chiconojel. v 15  Quiriꞌ 
xbanataj tok ri Jacob xxule-ka pa rochꞌulef Egipto, y chiriꞌ pan Egipto 
(xcom, xquen) vi w rijaꞌ y ri erucꞌajol, x ri ekatiꞌt-kamamaꞌ can roj 
israelitas. 16  Y xeꞌucꞌuax y cꞌa pa tinamit Siquem, y xemuk pa jun lugar ri 
rulokꞌon can ri Abraham chique ralcꞌuaꞌl jun achi xubinaj Hamor chiriꞌ 
pa Siquem.

17 Jacꞌa tok nijel-pe ri tiempo chi nibanataj ri rusujun ri Dios che ri 
Abraham, z ri achok che ruyoꞌon-vi rutzij chi can nuꞌon-vi ri rusujun, ri 
rutinamit ri Dios jani na yeqꞌuiyer chiriꞌ pan Egipto, 18  cꞌa ja tok xoc chic 
jun rey chiriꞌ pan Egipto ri man xretemaj ta e ruvech ri José. a 19 Ri rey reꞌ 
xnoꞌ (chubanic, choꞌonic) chi itzel runoꞌoj xuꞌon chique ri katiꞌt-kamamaꞌ, 
roma xuꞌon chique chi xequipocꞌaꞌ can quiyon ri calcꞌuaꞌl b ri cꞌa ja 
yeꞌalex, richin chi ri acꞌolaꞌ riꞌ (quecom, quequen), roma man xrojoꞌ ta chi 
xeqꞌuiyer más. 20 Ja chupan tak ri kꞌij riꞌ xalex ri Moisés, jun acꞌual jabel 
oc chuvech ri Dios, y oxiꞌ icꞌ c xilix pa racho ri rutataꞌ. 21 Pero cꞌo jun kꞌij 
ja jun ri Moisés xpoqꞌuex can pa rukꞌaꞌ ri camic, pero xa ja ri rumiꞌal ri 
rey Faraón xilo richin, y achel ral xuꞌon che d chi xuqꞌuiytisaj. 22  Romariꞌ 
ri Moisés xtijox riqꞌuin ronojel ruvech estudio quichin ri aj pa rochꞌulef 
Egipto, y tok nichꞌo, ri rutzij can cꞌo ruchukꞌaꞌ navacꞌaxaj, y quiriꞌ ronojel 
ri yerubanalaꞌ.

23  Jacꞌa tok ri Moisés cuarenta chic rujunaꞌ, xpe pa ránima chi xcꞌatzin 
nutzꞌet ri achique quibanon ri ruvinak israelitas. 24 Y xutzꞌet cꞌa chi jun aj 
chiriꞌ pan Egipto nikꞌax ruviꞌ ri pokon nuꞌon che jun israelita, y ri Moisés 

richin nutoꞌ ri ruvinak, xuꞌon ruqꞌuexel che ri aj-Egipto, xa xucamisaj. e 
25  Rijaꞌ xunojij chi ri israelitas (xtikꞌax, xtinoꞌ) chiquivech chi ja rijaꞌ ri 
xtucusaj ri Dios richin yerucol-e pa quikꞌaꞌ ri aj-Egipto, pero ri israelitas 
man quiriꞌ ta xquinojij. 26  Chucaꞌn kꞌij, ri Moisés xeꞌerilaꞌ caꞌiꞌ israelitas 
niquiꞌen oyoval chiquivech. Rijaꞌ xrojoꞌ xerubochiꞌij chi ecaꞌiꞌ y quireꞌ xuꞌij 
chique: Nuvinak, rix xa ichakꞌ-inimal iviꞌ; ¿achique roma niꞌen oyoval 
chivech? xchaꞌ. 27 Pero ri nibano pokon che ri jun chic ruvinak, xunim-e 
ri Moisés, y xuꞌij che: ¿Achique niꞌin chave chi rat ucꞌuay kabey y rat 
(cꞌojoy, juez) kichin? 28  ¿O xa najoꞌ yinacamisaj achel xaꞌan che ri jun aj-
Egipto f ivir? xchaꞌ. 29 Tok ri Moisés xracꞌaxaj quiriꞌ, xenimaj-e, xcꞌujeꞌ pa 
jun rochꞌulef rubinan Madián g chiquicojol vinak man israelitas ta, y chiriꞌ 
rijaꞌ xecꞌujeꞌ caꞌiꞌ rucꞌajol.

30 Cuarenta junaꞌ ticꞌujeꞌ ri Moisés chiriꞌ pa Madián, tok xucꞌut-riꞌ jun 
ángel h chuvech chupan jun mata (xulu-quiej, zarza) nijino pa kꞌakꞌ chiriꞌ 
chupan ri chakijlaj tzꞌiran ulef ri cꞌo-vi ri juyuꞌ Sinaí. 31 Tok ri Moisés 
xutzꞌet ri kꞌakꞌ nicꞌat, achique na xunaꞌ, y richin nutzꞌet utz-utz, xjel-
apu más riqꞌuin, y jariꞌ xchꞌo-pe ri Ajaf che, y xuꞌij: 32  Ja yin ru-Dios ri 
Abraham, ru-Dios ri Isaac y ru-Dios ri Jacob i ri ojer tak avatiꞌt-amamaꞌ, 
xchaꞌ. Y ri Moisés nibarbot man xuꞌon ta chic ámna xtzuꞌun-apu. 33  Jacꞌa 
ri Ajaf xuꞌij-pe che: Tavelesaj la axajab chiꞌavakan, roma lokꞌolaj rubanon 
ri ulef ri rat paꞌel-vi. j 34 Yin nutzꞌeton ri kꞌaxomal ri niquikꞌasaj ri 
nutinamit pa rochꞌulef Egipto, y ninvacꞌaxaj ri cokꞌej. Roma cꞌa riꞌ, xika-pe 
richin yencol. Vacami tabanaꞌ abanic richin yatintak-e pan Egipto, xchaꞌ 
che ri Moisés.

35 Ja Moisés reꞌ ri man jun rakaleꞌn xquiꞌen ri kavinak, tok xquiꞌij che: 
¿Achique niꞌin chave chi rat ucꞌuay bey y rat juez? xechaꞌ che. Pero ja 
rijaꞌ ri xutak ri Dios richin nucꞌuan quibey y yerucol-e pa quikꞌaꞌ ri aj-
Egipto riqꞌuin rukꞌaꞌ ri ángel k ri xucꞌut-riꞌ chuvech chupan ri (xulu-quiej, 
zarza). 36  Ja Moisés reꞌ xelesan-pe quichin ri katiꞌt-kamamaꞌ pa rochꞌulef 
Egipto ri xerubanala-vi ri man jun bey etzꞌeton y retal ruchukꞌaꞌ ri Dios. 
Quiriꞌ mismo xerubanalaꞌ pa Mar Rojo, l y pa chakijlaj tzꞌiran ulef chupan 
cuarenta junaꞌ. 37 Ja mismo ri Moisés ri quireꞌ x-in chique ri kavinak ri 
tiempo riꞌ: Ri Kajaf Dios xtuyec chic jun profeta chiꞌicojol rix mismo achel 
xuꞌon chuve yin, y rix xtiyaꞌ ixiquin riqꞌuin ronojel ri xtuꞌij chive. m Quiriꞌ 
ruꞌin can ri Moisés. 38  Y ja Moisés reꞌ ri xcꞌujeꞌ chiquicojol ri rutinamit 
ri Dios pa chakijlaj tzꞌiran ulef. Che rijaꞌ xbix-vi roma ri ángel n pa ruviꞌ 
ri juyuꞌ Sinaí chi tukꞌasaj ri chꞌabel chique ri katiꞌt-kamamaꞌ, y che rijaꞌ 
mismo o xjach-vi chꞌabel richin cꞌaslen richin tuyaꞌ chike. 39 Jacꞌa ri katiꞌt-

kamamaꞌ man xcajoꞌ ta xquinimaj ri xuꞌij ri Moisés, xa xquiya-e jucꞌan, y ri 
cánima xa xtzolij chic pa rochꞌulef Egipto. 40 Roma cꞌa riꞌ, quireꞌ xquiꞌij che 
ri Aarón: Queꞌabanaꞌ ka-dios richin jariꞌ yeꞌucꞌuan kichin. Roma ri Moisés 
ri xojelesan-pe pan Egipto, achique na xbanataj riqꞌuin, p xechaꞌ. 41 Chupan 
tak ri kꞌij riꞌ, xquiꞌen ruvachibel jun alaj váquix, y xequicamisaj chicop 
chuvech richin niquiyaꞌ rukꞌij. Can xel cánima chirij ri xa ja rijeꞌ xebano-
ka. 42  Jacꞌa ri Dios xeruyaꞌ can, q xeroskꞌopij richin xquiyaꞌ quikꞌij ronojel 
ri yetzꞌetetaj chuvech ri rocaj, r achel ri chꞌumilaꞌ, ri icꞌ y ri kꞌij. Achel nuꞌij 
chupan ri vuj ri quitzꞌiban can ri profetas, tok ri Dios quireꞌ xuꞌij:

Rix israelitas, ¿chinuvech cami yin xeꞌisuj-vi ri chicop ri xeꞌicamisaj
Chupan ri cuarenta junaꞌ pa chakijlaj tzꞌiran ulef? Man chinuvech ta 

yin.
 43 Pa ruqꞌuexel chi xiyaꞌ nukꞌij, xa xitelelej racho ri dios Moloc,

Quiriꞌ mismo xiꞌen riqꞌuin ri chꞌumil richin ri i-dios Renfán,
Ronojel reꞌ, xa rix mismo xixbano-ka, richin xiyaꞌ quikꞌij.
Roma cꞌa riꞌ, yin xtin-en chive chi xquixecꞌujeꞌ más quilaꞌ che ri 

rochꞌulef Babilonia. s
Quiriꞌ nuꞌij ruchꞌabel ri Dios ri quitzꞌiban can ri profetas.

44 Ri ojer tak katiꞌt-kamamaꞌ, tok xebin pa chakijlaj tzꞌiran ulef, 
quicꞌuan ri racho ri Dios ri banon che tzꞌun ri achok chupan yaquel-
vi ri tzꞌajtzꞌak tak abaj ri tzꞌiban-vi ri ru-ley ri Dios. Ri jay riꞌ, tzak ja 
achel xucꞌut ri Dios chuvech ri Moisés, quiriꞌ banon che. t 45  Ri jay riꞌ 
pa quikꞌaꞌ ri jun chic solaj kavinak xyoꞌox-vi can. Rijeꞌ xquiqꞌuen-pe 
chupan re rochꞌulef quichin man israelitas ta, tok ja ri Josué ucꞌuayon-pe 
quibey. Pero ja mismo ri Dios xeꞌelesan ri man israelitas ta pa quibey, y 
ri racho ri Dios ri quicꞌamon-pe tok xeꞌuka, cꞌa xcuses na pa ru-tiempo 
ri rey David 46  ri xcꞌulu ru-favor ri Dios pa rucꞌaslen y xucꞌutuj che chi 
nrojoꞌ nuꞌon jun jay richin ri Dios u ri ru-Dios ri Jacob. 47 Pero xa cꞌa ja ri 
Salomón xbano ri racho ri Dios. 48  Masque ri nimalaj Dios v ri cꞌo pa ruviꞌ 
ronojel, man nicꞌujeꞌ ta chupan jay banon coma aj-rochꞌulef, achel nuꞌij 
chupan ruchꞌabel ri Dios ri rutzꞌiban can ri profeta ri nuꞌij:
 49 Ja ri caj ri nutzꞌuyubal,

Y ja pa ruviꞌ ri rochꞌulef nuyoꞌon-vi ri vakan.
¿Achique cꞌa chi jay ri niꞌen chuve? nichaꞌ ri Ajaf.
¿Y achique cꞌa lugar cꞌo-vi ri jay richin yinuxlan chupan?

 50 Tuka chiꞌicꞌuꞌx chi ja yin ri yin banayon ronojel. w
Quiriꞌ rutzꞌiban can ru-profeta ri Dios.

51 Jacꞌa rix xa cof rij-iviꞌ richin niyaꞌ rukꞌij ri Dios, man ijakon ta ri 
ivánima chuvech, achel xa tzꞌapel ri ixiquin, man jun bey nika chivech, 

ni man niyaꞌ ta lugar chi ja ri Lokꞌolaj Espíritu nucꞌuan ivichin, xa rix 
junan quiqꞌuin ri ojer tak ivatiꞌt-imamaꞌ. 52  Roma rijeꞌ man jun chique 
ri profetas ri man ta xequiyaꞌ pa kꞌaxomal, x y xequicamisaj ri xeyoꞌon 
rutzijol chi xtipe na Jun ri can choj. Y vacami ri xuka ri Jun riꞌ, xa ja 
rix xixjacho-e pa quikꞌaꞌ ri itzel yetzꞌeto richin, y xicꞌutuj chi ticamises. y 
53  Chive rix xyoꞌox-vi ri ley ri quicꞌamon-pe ri ángeles, z pero rix man 
xinimaj ta, xchaꞌ ri Esteban.

54 Jacꞌa tok xquicꞌaxaj ri tzij reꞌ, man jubaꞌ ta oc coyoval xcataj, y 
niquijachꞌachꞌelaꞌ (roquey, quey) chirij. 55  Jacꞌa ri Esteban nojnak ri 
Lokꞌolaj Espíritu pa ránima, xtzuꞌun cꞌa e chicaj, y xtiquer xutzꞌet ri 
lugar cꞌo-vi ri Dios, y xutzꞌet chi pa ru-derecha ri Dios a paꞌel-vi ri Jesús. 
56  Y xuꞌij cꞌa: Yin nintzꞌet chi la caj jakal y nintzꞌet ri Jesús ri xuꞌalex-ka 
chikacojol chi paꞌel-apu pa ru-derecha ri Dios, xchaꞌ. 57 Jacꞌa richin man 
niquicꞌaxaj más ri nuꞌij ri Esteban, xquitzꞌapilaꞌ quixiquin, yesiqꞌuin junan 
xebe chirij. 58  Xquelesaj-e chuchiꞌ ri tinamit, y chiriꞌ (xquitzꞌom, xquichop) 
rucꞌakic che abaj. Ri xetzꞌucun tzij chirij ri Esteban xquichꞌilila-e jujun 
quitziak chiquij y xquisovilaꞌ can chirakan jun alaꞌ rubinan Saulo. 59 Tok 
yetajin chucꞌakic che abaj, ri Esteban xusiqꞌuij ri Ajaf y xuꞌij: Ajaf Jesús, 
tacꞌuluꞌ ri vánima, xchaꞌ. 60 Xxuqueꞌ cꞌa ka, y riqꞌuin ruchukꞌaꞌ xuꞌij: Vajaf, 
man taꞌan chi nika rajil ri mac reꞌ pa quiviꞌ, b xchaꞌ. Tok ruꞌin chic quiriꞌ, 
(xcom, xquen).

Ri Saulo nutzꞌuc quicanoxic ri quiniman ri 
Jesucristo richin nuꞌon pokon chique

8  1 Ri Saulo xka chuvech chi xcamises ri Esteban. Y ri quiniman ri 
Jesucristo chiriꞌ pa tinamit Jerusalem, ja kꞌij riꞌ xtiquer chi niꞌan 

pokon chique, y xquiquiraj-e-quiꞌ c pa tak tinamit richin ri departamento 
Judea y richin ri departamento Samaria. Xaxe chic ri apóstoles xecꞌujeꞌ 
can ri pa Jerusalem. 2  Ecꞌo cꞌa achiꞌaꞌ eyoꞌol rukꞌij ri Dios ri xquicꞌuaj 
ru-cuerpo ri Esteban richin xquimuk y jani na xcokꞌej roma ri x-an che. 
3  Jacꞌa ri Saulo juyeꞌ quivech nuꞌon ri quiniman ri Jesucristo. d Rijaꞌ 
hasta ntoc chi tak tak jay y chi achiꞌaꞌ chi ixokiꞌ yerujirirej-pe pan ulef y 
yerujach richin quetzꞌapis pa tak cárcel.

Rutzijosic ruchꞌabel ri Dios pa departamento Samaria
4 Jacꞌa ri quiniman ri Jesucristo ri xquiquiraj-e-quiꞌ, xa achique na 

lugar yekꞌax-vi, niquitzijoj can ri utzulaj chꞌabel ri nuꞌij achique ruchojmil 
yecolotaj ri vinak. 5 Jun chique ri xquiquiraj-e-quiꞌ ja ri Felipe. Rijaꞌ 
xxule-ka pa jun tinamit richin ri Samaria, y chiriꞌ nutzijoj ri Jesucristo 

chique ri vinak. 6  Ri aj-Samaria xa jun cánima niquiyaꞌ quixiquin che ri 
nuꞌij ri Felipe riqꞌuin niquitzꞌet ri milagros ri yerubanalaꞌ chiquivech. e 
7 Roma eqꞌuiy vinak ri ocunak itzel tak espíritu quiqꞌuin, yesiqꞌuin yeꞌel-e 
ri itzel tak espíritu reꞌ. Eqꞌuiy ri caminak quikꞌa-cakan y eqꞌuiy ri man utz 
ta cakan ri xecꞌachoj. f 8  Romariꞌ jani na yequicot ri ecꞌo chupan ri tinamit 
riꞌ.

9 Pero cꞌo cꞌa jun achi aj-kꞌij rubinan Simón nikꞌijun chiriꞌ pa tinamit 
rubanon can, y rubanon chique ri vinak pa departamento Samaria chi 
ekajnak pa rukꞌaꞌ g roma rukꞌeban-riꞌ chi rijaꞌ can cꞌo rukꞌij. 10 Chi chꞌutiꞌk 
chi nimaꞌk niquiyaꞌ quixiquin che ri nuꞌij ri aj-kꞌij reꞌ y niquiꞌij chi cꞌo 
ruchukꞌaꞌ ri nimalaj Dios riqꞌuin. 11 Can niquiyaꞌ quixiquin riqꞌuin ri 
yeruꞌij roma riqꞌuin ri nikꞌijun chiquivech, rubanon chique chi ekajnak 
pa rukꞌaꞌ qꞌuiy tiempo. 12  Pero tok xquicꞌaxaj ri utzulaj chꞌabel ri nuꞌij 
ri achique ruchojmil yeꞌoc pa rukꞌaꞌ ri Dios richin yeruꞌon gobernar y 
ri rubiꞌ ri Jesucristo, ri vinak xquinimaj, y chi achiꞌaꞌ chi ixokiꞌ xeꞌan 
bautizar. 13  Ja jun ri Simón ri aj-kꞌij xunimaj ruchꞌabel ri Dios y xuꞌon 
bautizar riꞌ. Jumul rutzekleꞌen ri Felipe, y can ntel ránima yerutzꞌet ri 
nimalaj tak retal y milagros ri yebanataj.

14 Jacꞌa tok ri apóstoles ri ecꞌo can pa tinamit Jerusalem h xquicꞌaxaj 
chi ri aj pa departamento Samaria niquinimaj ruchꞌabel ri Dios, rijeꞌ 
xequitak-ka ri Pedro y ri Juan quiqꞌuin. 15 Tok xeꞌeka ri etakon-ka, xquiꞌen 
orar pa quiviꞌ ri xeniman chiriꞌ pa Samaria, richin chi niquicꞌul ri Lokꞌolaj 
Espíritu pa cánima. 16  Roma man jun chique ri kajnak-pe ri Lokꞌolaj 
Espíritu pa ruviꞌ, xaxe ebanon bautizar pa rubiꞌ ri Ajaf Jesús. i 17 Jacꞌariꞌ ri 
Pedro y ri Juan xquiyaꞌ quikꞌaꞌ pa quiviꞌ, y xquicꞌul ri Lokꞌolaj Espíritu j pa 
cánima. 18  Pero ri Simón ri aj-kꞌij, tok xutzꞌet chi ri xeniman pa Samaria 
niquicꞌul ri Lokꞌolaj Espíritu pa cánima tok ri apóstoles niquiyaꞌ quikꞌaꞌ pa 
quiviꞌ, rijaꞌ xusuj méra chique ri apóstoles, 19 y xuꞌij chique: Tiyaꞌ chuve 
ri uchukꞌaꞌ ri achel cꞌo iviqꞌuin rix, richin quiriꞌ tok yin ninyaꞌ nukꞌaꞌ pa 
ruviꞌ xa achique na vinak, can xtucꞌul ri Lokꞌolaj Espíritu pa ránima, 
xchaꞌ chique. 20 Jacꞌa ri Pedro xuꞌij che ri Simón: Ri améra y rat chi junan 
xquixqꞌuis pa kꞌakꞌ, roma rat nanojij chi riqꞌuin méra nalokꞌ-vi ri rusipanic 
ri Dios. k 21 Rat manak akꞌaꞌ che ri samaj reꞌ, roma ri avánima xa man choj 
ta chuvech ri Dios. l 22  Rat nicꞌatzin najal anoꞌoj y nayaꞌ can ri itzel noꞌoj 
re cꞌo pan avánima, m y tacꞌutuj aquemelal che ri Dios; riqꞌuin jubaꞌ rijaꞌ 
xcaruꞌon perdonar riqꞌuin ri nanojij. 23  Roma yin nintzꞌet chi qꞌuey-qꞌuey 
ri avánima roma yakukut, y cꞌa rat ximil na pa rukꞌaꞌ itzel tak noꞌoj, 
xchaꞌ ri Pedro. 24 Quireꞌ cꞌa rutzolic quitzij xuꞌon ri Simón: Tibanaꞌ favor, 

ticꞌutuj iquemelal che ri Ajaf voma yin, richin quiriꞌ man ta nipe pa nuviꞌ 
ri achel xiꞌij-ka.

25 Jacꞌa tok quikꞌalajrisan chic can ruchꞌabel ri Dios chiriꞌ pa departamento 
Samaria, xetzolij pa tinamit Jerusalem. Y ronojel tak aldeas ri yekꞌax-vi, 
niquitzijoj can ri utzulaj chꞌabel ri nuꞌij achique ruchojmil yecolotaj ri vinak.

Ri Felipe y ri achi aj pa rochꞌulef Etiopía
26  Cꞌo cꞌa jun ángel richin ri Ajaf Dios xchꞌo riqꞌuin ri Felipe, n y xuꞌij 

che: Vacami tabana-e abanic, y cabin quireꞌ pa sur, cꞌa naꞌavilaꞌ na ri 
bey ri ntel-e pa tinamit Jerusalem ri niꞌe-ka pa tinamit Gaza, jun bey 
ri manak utz vinak yekꞌax chuvech. 27 Jacꞌariꞌ xcataj-e ri Felipe y xbe 
chupan ri bey ri xbix-e che, y tuꞌon, ja yan chic riꞌ petenak chupan ri bey 
jun achi eunuco, gobernador pa ruviꞌ ronojel rubeyomal ri ixok rubinan 
Candace, reina pa quiviꞌ ri aj pa rochꞌulef Etiopía. Ri achi eunuco xpe 
pa Jerusalem richin xuruyaꞌ rukꞌij ri Dios, o 28  y ja benak richin nitzolij 
pa rochꞌulef Etiopía, tzꞌuyul-e pa ru-carruaje, nuꞌon leer ri vuj rutzꞌiban 
can ri profeta Isaías benak. 29 Jacꞌariꞌ tok ri Lokꞌolaj Espíritu xuꞌij che 
ri Felipe: Taꞌavilaꞌ ri carruaje y cajel-apu chunakaj. 30 Xjel cꞌa apu ri 
Felipe chunakaj ri carruaje, y xracꞌaxaj chi ri eunuco nuꞌon leer ri vuj ri 
rutzꞌiban can ri profeta Isaías. Ri Felipe xucꞌutuj-apu che: ¿(Nikꞌax, ninoꞌ) 
chavech ri naꞌan leer? xchaꞌ. 31 Jacꞌa ri eunuco xuꞌij-pe: ¿Achel (xtikꞌax, 
xtinoꞌ) chinuvech si man jun niꞌin ruchojmil chuve? xchaꞌ. Jacꞌariꞌ 
xucꞌutuj favor che ri Felipe chi tijote-e ri pa carruaje, y titzꞌuye-e riqꞌuin. 
32  Ri ruchꞌabel ri Dios ri nuꞌon leer ri eunuco benak, ja ri nuꞌij:

Achel jun oveja xucꞌuax richin necamises.
Y achel jun alaj oveja tok nisoques rij, man nisiqꞌuin ta,
Rijaꞌ man jun chꞌabel xuꞌij.

 33 Y quiriꞌ kasan rukꞌij, man pa ruchojmil ta xkꞌat castigo pa ruviꞌ.
¿Achique ta jun xtitzijon ri achique quinoꞌoj ri vinak ri xecꞌujeꞌ ri 

tiempo riꞌ?
Roma rijaꞌ xa xcꞌojpix-e ri rucꞌaslen vaveꞌ chochꞌulef. p

Jariꞌ nuꞌon leer ri eunuco benak.
34 Quireꞌ cꞌa xuꞌij ri eunuco che ri Felipe: Tabanaꞌ favor, taꞌij chuve: ¿Achok 
chirij nichꞌo-vi ri profeta reꞌ? ¿Chirij cami rijaꞌ mismo, o xa chirij chic jun? 
xchaꞌ. 35 Jacꞌariꞌ tok ri Felipe riqꞌuin ri mismo versículo ri rutzꞌiban can ri 
Isaías xutzꞌuc-vi-apu rubixic ri utzulaj chꞌabel richin ri Jesús ri nuꞌij achique 
ruchojmil nicolotaj jun vinak. 36 Quiriꞌ ebenak chupan ri bey, xquil jun yaꞌ, 
y ri eunuco xuꞌij che ri Felipe: Tatzꞌetaꞌ la yaꞌ. ¿La cꞌo cami jun roma chi 
yin man yiꞌan ta bautizar? q xchaꞌ. 37 Y ri Felipe xuꞌij che: Si riqꞌuin ronojel 

avánima nanimaj, utz yaꞌan bautizar, xchaꞌ. Ri eunuco xuꞌij: Yin ninnimaj 
chi ri Jesucristo jariꞌ ri Rucꞌajol ri Dios. 38  Jacꞌariꞌ xuꞌij chi tipaꞌeꞌ ri carruaje. 
Xeka cꞌa ka ri ecaꞌiꞌ chupan ri yaꞌ, y ri Felipe xuꞌon bautizar ri achi. 39 Jacꞌa 
tok xeꞌel-pe ri pa yaꞌ, ri Felipe xcꞌamer-e chiriꞌ roma ri Lokꞌolaj Espíritu 
richin ri Ajaf Dios. Y ri eunuco man chic xutzꞌet ta, xa niquicot ránima xbe 
chupan ri rubey. 40 Jacꞌa ri Felipe pa jun yan chic tinamit rubinan Azoto 
xepapo-vi. Y ronojel tinamit ri nikꞌax-vi, nutzijoj can ri utzulaj chꞌabel 
ri nuꞌij achique ruchojmil yecolotaj ri vinak. Quiriꞌ nubanalaꞌ benak cꞌa 
(xapon, xebos) na pa tinamit Cesarea. r

Tok ri Saulo xjalataj rucꞌaslen 
(Hch. 22:6‑16; 26:12‑18)

9  1 Jacꞌa ri Saulo cꞌa quiriꞌ pa royoval nubilaꞌ chiquij ri quiniman ri 
Ajaf Jesús s chi can nurayij quicamic. Romariꞌ xbe riqꞌuin ri nimalaj 

sacerdote israelita, 2  richin xucꞌutuj chi tiꞌan-e vuj chukꞌaꞌ ri nuꞌij-vi chi 
rijaꞌ cꞌo rukꞌaꞌ chi ntoc pa tak sinagoga ri pa tinamit Damasco richin 
yerucanoj y yerelesaj-pe xa achique na achi o ixok ri xa ja ri Bey t ri 
rucꞌutun can ri Jesús ri quitzekleꞌen, y yeruqꞌuen-pe richin yeyoꞌox pa 
cárcel pa tinamit Jerusalem. 3  Jacꞌa tok benak chupan ri bey richin niꞌe 
pa Damasco, y xa nakaj chic cꞌo-vi-apu che ri tinamit chiriꞌ, cꞌate nunaꞌ, 
xreperoꞌ xe tak ruxiquin jun sakil petenak chicaj. 4 Ri Saulo xtzak pan 
ulef, y xracꞌaxaj jun kulaj ri nichꞌo-pe che, u y nuꞌij: Saulo, Saulo, ¿achique 
roma najoꞌ naꞌan pokon chuve? xchaꞌ. 5 Jacꞌa ri Saulo xuꞌij: ¿(Achique, 
aratcuꞌx) cꞌa rat, Ajaf? Y ri nichꞌo-pe, xuꞌij: Ja yin ri Jesús ri najoꞌ naꞌan 
pokon chuve, v pero xa cꞌayef chave, roma xa ayon naya-aviꞌ chutzaꞌn jun 
cheꞌ bak rutzaꞌn riqꞌuin ri yatajin, xchaꞌ. 6  Ri Saulo ruxiꞌin-riꞌ y nibarbot 
xuꞌij: Ajaf, ¿achique cꞌa ri najoꞌ chi nin-en? Y ri Ajaf Jesús xuꞌij-pe che: 
Cacataj, cabin-apu pa tinamit, y chiriꞌ xtiꞌix-vi chave ri achique utz chi 
naꞌan, xchaꞌ. 7 Jacꞌa ri achiꞌaꞌ ri ebenak riqꞌuin, xepaꞌe-ka, y xenacanoꞌ, 
roma niquicꞌaxaj chi cꞌo jun nichꞌo-pe riqꞌuin ri Saulo, pero man jun 
achique niquitzꞌet. w 8  Xusicꞌ cꞌa riꞌ ri Saulo pan ulef, y masque erujakon ri 
runakꞌ-ruvech, pero xa man nitzuꞌun ta. Romariꞌ xyukex-e chukꞌaꞌ richin 
xcꞌamer-e pa Damasco. 9 Oxiꞌ kꞌij man xtzuꞌun ta; man jun achique xutij, 
nis-ta xukum.

10 Jacꞌa ri chiriꞌ pa Damasco cꞌo jun achi runiman ri Jesucristo rubinan 
Ananías. Ri Ajaf pa jun achel achicꞌ quireꞌ xuꞌij che: ¡Ananías! xchaꞌ. Y ri 
Ananías xuꞌij: Ja ri yincꞌo vaveꞌ, Ajaf, xchaꞌ. 11 Ri Ajaf xuꞌij che: Ninjoꞌ chi 
yacataj-e richin yabe chiracho ri Judas. Ri bey ri nacꞌuaj ja ri niꞌix Choj 
che, y chiriꞌ chiracho ri Judas tacꞌutuj-vi jun achi aj-Tarso rubinan Saulo, 

roma rijaꞌ ja najin riqꞌuin oración. 12  Rijaꞌ pa jun achel achicꞌ rutzꞌeton 
chi cꞌo jun achi rubinan Ananías xoc-apu ri pa jay riqꞌuin, y xuyaꞌ rukꞌaꞌ 
pa ruviꞌ richin nitzuꞌun chic jun bey, xchaꞌ ri Ajaf. 13  Jacꞌa ri Ananías 
xuꞌij: Ajaf, eqꞌuiy ebiyon chuve chi ri achi Saulo jani na jun pokon x 
rubanon chique ri eꞌachaꞌon chic rat ri ecꞌo pa Jerusalem. y 14 Y ri vaveꞌ 
pa Damasco, rijaꞌ cꞌo rukꞌaꞌ chi yeruxim-e ri yeꞌin chi eꞌavichin chic rat, 
Ajaf, roma ja ri nimaꞌk tak quikꞌij sacerdotes ebanayon-pe vuj chukꞌaꞌ ri 
quiriꞌ nuꞌij, xchaꞌ ri Ananías. 15 Pero ri Ajaf Jesucristo xuꞌij che: Taꞌacanoj, 
roma ri Saulo nuchaꞌon z chic richin nutzijoj ri nubiꞌ yin chiquivech ri man 
israelitas ta, a chiquivech reyes b y chiquivech ri israelitas. 16  Y yin xtincꞌut 
chuvech ri ajani chi kꞌaxomal c nicꞌatzin chi xterukꞌasaj roma ri nubiꞌ, 
xchaꞌ ri Ajaf. 17 Jacꞌariꞌ xbe ri Ananías, xoc-apu ri pa jay ri cꞌo-vi ri Saulo. 
Tok ruyoꞌon rukꞌaꞌ pa ruviꞌ chiriꞌ, xuꞌij che: Vachꞌalal Saulo, ri Ajaf Jesús 
ri xucꞌut-riꞌ chavech tok rat petenak pa bey, xirutak-pe aviqꞌuin richin 
yatzuꞌun chic jun bey, y richin ninoj ri Lokꞌolaj Espíritu pan avánima, d 
xchaꞌ ri Ananías. 18  Can xe xbix quiriꞌ, jariꞌ xetzak-e achel rusolotal quer 
pa tak runakꞌ-ruvech ri Saulo, y xtiquer chic xtzuꞌun. Xcataj cꞌa e y x-an 
bautizar. 19 Y tok xvaꞌ, xcꞌujeꞌ chic pe ruchukꞌaꞌ.

Ri Saulo nutzijoj pa tinamit Damasco chi ri Jesús jariꞌ ri Rucꞌajol ri Dios

Ri Saulo xcꞌujeꞌ jun tiempo quiqꞌuin ri quiniman ri Jesucristo chiriꞌ pa 
tinamit Damasco. e 20 Y ja yan nutzijoj ri pa tak sinagogas chi ri Jesucristo 
jariꞌ ri Rucꞌajol ri Dios. 21 Y conojel ri yeꞌacꞌaxan richin, man niquil ta 
achique niquinojij y quireꞌ niquibilaꞌ: ¿Mana-ta ri achi reꞌ ri juyeꞌ quivech 
nuꞌon ri yeꞌin chi erichin ri Jesús ri ecꞌo pa tinamit Jerusalem? Y, ¿man 
ta cami richin yeruxim-e ri yeꞌin chi erichin ri (biꞌaj, binaj) riꞌ, richin 
yeꞌeruyaꞌ pa quikꞌaꞌ ri nimaꞌk tak quikꞌij sacerdotes israelitas, tok xuka 
vaveꞌ pa Damasco? f yechaꞌ. 22  Jacꞌa ri Saulo más xucꞌul uchukꞌaꞌ, y jabel 
rucusasic nuꞌon ri tzꞌiban can richin nukꞌalajrisaj chi ri Jesús jariꞌ ri Jun 
ri takon-pe roma ri Dios chucolic ri rutinamit. g Y riqꞌuin ri nukꞌalajrisaj, 
xa más nusukꞌ quinoꞌoj ri israelitas ri ecꞌo chiriꞌ pa Damasco.

Ri Saulo nicol-e pa tinamit Damasco
23  Cꞌo chic chi kꞌij ticꞌujeꞌ ri Saulo chiriꞌ pa Damasco, tok ri israelitas 

quimolon-quiꞌ xecanaj chiquivech achique niquiꞌen richin niquicamisaj. 
24 Jacꞌa ri nojin chirij ri Saulo xyoꞌox rutzijol che, y ri nicajoꞌ yecamisan 
richin, h chi chakꞌaꞌ chi pakꞌij quikꞌeleꞌen chuchiꞌ tak ri puertas ri yeꞌel-

yeꞌoc-vi ri vinak pa tinamit. 25 Jacꞌa ri quiniman chic ri Jesús, chakꞌaꞌ 
xquelesaj-e ri Saulo chirij ri muro ri tzꞌapiyon rij ri tinamit. Chupan jun 
chaquech xquikasaj-vi-ka i richin xquelesaj-e.

Ri Saulo niꞌe pa tinamit Jerusalem
26  Tok ri Saulo (xapon, xebos) pa tinamit Jerusalem, j xrojoꞌ xcꞌujeꞌ 

chiquicojol ri quiniman ri Jesús chiriꞌ, pero conojel niquixiꞌij-quiꞌ 
chuvech, roma man niquinimaj ta chi kitzij xunimaj yan ri Jesús. 27 Pero 
ri Bernabé k xucꞌuaj ri Saulo, xberucꞌutuꞌ chiquivech ri apóstoles, y xutzijoj 
chique chi ri Ajaf xucꞌut-riꞌ chuvech ri Saulo y xchꞌo riqꞌuin pa rubey ri 
tinamit Damasco, y chi ri Saulo man xuxiꞌij ta riꞌ xutzijoj ri Ajaf Jesús 
chiriꞌ pa Damasco. 28  Cꞌajariꞌ xquicꞌul ruvech ri Saulo; junan cꞌa ntel-ntoc 
quiqꞌuin ri pa tinamit Jerusalem. 29 Rijaꞌ man nuxiꞌij ta riꞌ nitzijon pa rubiꞌ 
ri Ajaf y hasta nuchꞌolila-riꞌ quiqꞌuin ri israelitas ri yechꞌo griego, jacꞌa 
rijeꞌ l xa niquicanolaꞌ achique niquiꞌen richin nicajoꞌ niquicamisaj. 30 Tok ri 
quiniman ri Jesucristo xquinaꞌej ri ninojix chirij ri Saulo, xquiqꞌuen-ka pa 
tinamit Cesarea, y xquitak-e pa jun chic tinamit rubinan Tarso. m

31 Jacꞌa ri quiniman ri niquimol-quiꞌ richin niquiyaꞌ rukꞌij ri Jesucristo 
pa jalajoj tak lugares quichin ri oxiꞌ departamento quibinan Judea, 
Galilea y Samaria, man niꞌan ta chic pokon chique. Riqꞌuin niquichajij 
ri quicꞌaslen chuvech ri Ajaf, can niqꞌuiy ri quicꞌaslen chirakan, y riqꞌuin 
niquicꞌul cuchukꞌaꞌ riqꞌuin ri Lokꞌolaj Espíritu, yeqꞌuiyer.

Ri Pedro nuꞌon chi nicꞌachoj ri Eneas
32  Ri Pedro jalajoj niꞌe-vi chiquitzꞌetic n conojel ri quiniman ri 

Jesucristo, y ja jun ri ecꞌo pa tinamit Lida xeꞌerutzꞌeta-ka. 33  Chiriꞌ xril jun 
achi rubinan Eneas ri ja vakxakiꞌ junaꞌ kajnak chuvech ruvaroꞌel, roma 
caminak rukꞌa-rakan. 34 Ri Pedro xuꞌij che: Ri Jesucristo o nuꞌon chave 
chi yacꞌachoj. Cacataj cꞌa, p tanucꞌuꞌ la avaroꞌel, xchaꞌ che. Y ri Eneas can 
jacꞌariꞌ xpaꞌeꞌ. 35 Conojel ri ecꞌo pa Lida y pa Sarón q xquitzꞌet chi ri Eneas 
xcꞌachoj, romariꞌ xquijal quinoꞌoj y xquinimaj ri Ajaf Jesús. r

Ri Pedro nucꞌasoj ri ámna Dorcas
36  Chiriꞌ pa tinamit Jope cꞌo jun ixok runiman ri Jesús rubinan Tabita, 

y pa chꞌabel griego niꞌix Dorcas che. Ri ixok reꞌ banoy jalajoj tak favores 
y can yerutoꞌ s ri man jun oc achique quichajin. 37 Jacꞌa chupan tak ri 
kꞌij riꞌ, ri Dorcas xyavej y (xcom, xquen). Tok atinisan chic, xjotoꞌex-e 

pa rucaꞌn piso che ri jay. 38  Ri tinamit Jope man naj ta quicojol riqꞌuin 
ri tinamit Lida, romariꞌ ri quiniman ri Jesucristo, tok xquicꞌaxaj chi ri 
Pedro cꞌo chiriꞌ pa Lida, xequitak-e caꞌiꞌ achiꞌaꞌ riqꞌuin richin xquicꞌutuj 
quemelal che chi tipe chaꞌanin pa Jope. 39 Xuꞌon-pe rubanic ri Pedro 
richin xpe quiqꞌuin ri etakon-e, y tok xeꞌeka, xquiqꞌuen-e ri achique lugar 
cꞌo-vi ri ámna. Xquimol cꞌa apu quiꞌ ri malcaniꞌ tak ixokiꞌ chirij ri Pedro 
y niquicꞌutula-apu chuvech ri quitziak ri xerubanalaꞌ ri Dorcas chique 
tok cꞌa qꞌues na. 40 Jacꞌa ri Pedro xerelesaj-pe conojel ri pa jay, t cꞌajariꞌ 
xxuqueꞌ richin nuꞌon orar. u Xtzuꞌun cꞌa apu riqꞌuin ri ámna, y xuꞌij: 
Tabita, cacataj. Ri ixok jariꞌ xtzuꞌun-pe, y tok xutzꞌet-pe ri Pedro, xtzꞌuyeꞌ. 
41 Ri Pedro (xutzꞌom, xuchop) cꞌa chirukꞌaꞌ ri ixok richin xpaꞌeꞌ, y xeroyoj 
cꞌa ri malcaniꞌ tak ixokiꞌ y ri echaꞌon roma ri Dios, y qꞌues yan chic ri 
Dorcas xucꞌut chiquivech. 42  Ri xbanataj chiriꞌ xbe rutzijol chupan ronojel 
ri tinamit Jope, y romariꞌ qꞌuiy xeniman ri Ajaf Jesús. 43  Jacꞌa ri Pedro 
cꞌa xcꞌujeꞌ na qꞌuiy kꞌij chiriꞌ chiracho jun achi rubinan Simón ri nitzaco 
quitzꞌumal chicop.

Ri Pedro noyox roma ri Cornelio

10  1 Pa tinamit Cesarea cꞌo jun ucꞌuay quichin soldados rubinan 
Cornelio ri cꞌo pa quiviꞌ cien soldados ri aj-Italia niꞌix chique. 

2  Rijaꞌ jun yoꞌol rukꞌij ri Dios y ruchajin rucꞌaslen chuvech, junan quiqꞌuin 
ri ecꞌo riqꞌuin pa racho, y can yerutoꞌ ri man jun oc achique quichajin 
y kꞌij-kꞌij nuꞌon orar. 3  Pa jun achel achicꞌ richin cami las tres xkꞌakꞌij, 
rijaꞌ jabel xutzꞌet chi xoc-apu jun ángel v richin ri Dios riqꞌuin, ri quireꞌ 
xuꞌij che: ¡Cornelio! xchaꞌ. 4 Jacꞌa rijaꞌ can nutzꞌet-apu utz-utz ruvech ri 
ángel, y ruxiꞌin-riꞌ xuꞌij che: ¿Achique riꞌ, Ajaf? xchaꞌ. Y ri ángel xuꞌij: Ri 
a-oraciones w y ri quitoꞌic x abanon ri man jun oc quichajin, jun utzulaj 
cꞌuxleꞌel avichin chuvech ri Dios. 5 Vacami cꞌa, queꞌataka-e achiꞌaꞌ pa 
tinamit Jope richin necoyoj jun achi rubinan Simón, ri niꞌix Pedro 
che. 6  Rijaꞌ roxkonen-riꞌ pa racho jun achi mismo Simón rubiꞌ tzacoy 
quitzꞌumal chicop, y cꞌo racho chunakaj ri mar. Ri Pedro reꞌ xturuꞌij chave 
ri achique nicꞌatzin chi naꞌan, y xchaꞌ ri ángel. 7 Tok benak chic ri ángel 
ri xchꞌo riqꞌuin, ri Cornelio xeroyoj caꞌiꞌ rusamajelaꞌ, y jun soldado yoꞌol 
rukꞌij ri Dios ri jumul ecꞌo riqꞌuin ri Cornelio richin niquiꞌen ri rusamaj, 
8  y tok ruꞌin chic e ronojel rubeyal chique ri xbix can che, xerutak-e pa 
tinamit Jope.

9 Chucaꞌn kꞌij, ri oxiꞌ achiꞌaꞌ etakon-e roma ri Cornelio ebenak chupan 
ri bey, y xa nakaj chic ecꞌo-vi che ri tinamit Jope pa nicꞌaj kꞌij cami 

chiriꞌ, y ja yan chic riꞌ xjote-e ri Pedro pa terraza richin nerubanaꞌ orar. z 
10 Rijaꞌ jani na nivayijan, nurayij chi nivaꞌ yan. Pero chupan royoꞌen ri 
najin rubanic richin nutij, ri Pedro xuꞌon jun achel achicꞌ, 11 xutzꞌet chi 
ri caj jakal, a y chi xulan-pe jun achel mama tziek ri eximil-pe ri (cajiꞌ, 
quijiꞌ) rutzaꞌn y nikases-pe chochꞌulef. 12  Chupan ri mama tziek, ecꞌo-pe 
ronojel quivech chicop; ecꞌo ri cajcaj cakan, ecꞌo ri yejirir pa tak ulef, y ri 
yeropop yebe pa cakꞌikꞌ. 13  Y xracꞌaxaj jun chꞌabel ri quireꞌ nuꞌij-pe: Pedro, 
cacataj, queꞌacamisaj la chicop, y queꞌatijaꞌ, xucheꞌex. 14 Jacꞌa ri Pedro 
xuꞌij: Manak cheꞌel Ajaf. Roma yin man jun bey nutijon ri nuꞌij ri ley chi 
man chꞌajchꞌoj ta, b y man utz ta richin nitij, xchaꞌ. 15 Ri nichꞌo-pe riqꞌuin, 
xuꞌij chic pe jun bey: Ronojel ri chꞌajchꞌoj chic rubanon-pe ri Dios che, 
can chꞌajchꞌoj vi, y rat man taꞌij chi xa man utz ta, c xucheꞌex. 16  (Oxmul, 
oxpaj) quiriꞌ xbanataj, y cꞌajariꞌ xjecꞌ chic e chicaj ri achel mama tziek.

17 Satznak rucꞌuꞌx ri Pedro chiriꞌ, nunojij rij ri achique nuꞌij tzij ri achel 
achicꞌ ri xuꞌon, jariꞌ tok ri achiꞌaꞌ etakon-e roma ri Cornelio xquil racho 
ri Simón, roma niquicꞌutulaꞌ ebenak. 18  Rijeꞌ xechꞌo-apu chuchiꞌ ri puerta 
y xquicꞌutuj-apu si chiriꞌ roxkonen-vi-riꞌ ri Simón ri niꞌix Pedro che. 
19 Jacꞌa ri Pedro cꞌa quiriꞌ na benak ránima pa ruviꞌ ri achel achicꞌ xuꞌon, 
tok ri Lokꞌolaj Espíritu d xuꞌij che: Ecꞌo oxiꞌ achiꞌaꞌ yatquicanoj. 20 Cacataj 
cꞌa, caxule-ka quiqꞌuin, y man cacaꞌ acꞌuꞌx yabe chiquij, roma ja yin yin 
takayon-pe quichin, xchaꞌ che. 21 Jacꞌariꞌ tok ri Pedro xxule-pe quiqꞌuin 
ri oxiꞌ achiꞌaꞌ etakon-e roma ri Cornelio, y xuꞌij chique: Ja yin ri Pedro 
ri yinicanoj. ¿Achique cꞌa ri nijoꞌ chuve? xchaꞌ. 22  Y ri achiꞌaꞌ xquiꞌij che: 
Cꞌo jun achi ucꞌuay quichin cien soldados rubinan Cornelio, jun chojmilaj 
achi ruchajin rucꞌaslen chuvech ri Dios y utz rutzijol chiquicojol conojel 
ri israelitas; e rijaꞌ cꞌo jun lokꞌolaj ru-ángel ri Dios xchꞌo riqꞌuin ri xuꞌij 
che chi tutakaꞌ avoyoxic richin yabe chiracho, richin nracꞌaxaj ri xtaꞌij 
rat che. 23  Jacꞌariꞌ xerucusaj-apu chiracho y xuyaꞌ qui-posada. Tok xcataj 
chucaꞌn kꞌij, xbe chiquij ri achiꞌaꞌ ri xeꞌoyon richin. Y ecꞌo jujun chique ri 
quiniman ri Jesucristo chiriꞌ pa tinamit Jope ri xebe chirij. f

24 Cꞌa chi rox kꞌij xeꞌeka pa tinamit Cesarea. Jacꞌa ri Cornelio ecꞌo 
(ralpachel, raj-cꞌuaxel) y jujun ri más yerojoꞌ eroyon richin coyoꞌen 
ri Pedro. 25 Tok ja ntoc-apu ri Pedro chiriꞌ, xel-pe ri Cornelio richin 
xurucꞌuluꞌ y xuxuqueꞌ chuvech richin xuyaꞌ rukꞌij. 26  Pero ri Pedro xuyec 
ri Cornelio, y xuꞌij che: Capaꞌeꞌ. Man caxuqueꞌ chinuvech, g roma yin xa 
yin vinak achel rat. h 27 Yetzijon cꞌa chiquivech xeꞌoc-apu junan pa jay, 
y ri Pedro xutzꞌet chi eqꞌuiy quimolon-quiꞌ. 28  Rijaꞌ xuꞌij cꞌa chique: Rix 

iveteman chi roj israelitas man yoꞌon ta lugar chike chi nikamol-kiꞌ junan 
iviqꞌuin y nkujoc pa tak ivacho rix ri man rix israelitas ta. i Pero ri Dios 
xucꞌut chinuvech chi yin manak cheꞌel nin-ij chi jun vinak man chꞌajchꞌoj 
ta j o man utz ta chi ntoc richin ri Dios. 29 Romariꞌ, tok xitak voyoxic, 
manak xin-ij chi man ta yipe chiquij. Y vacami ninjoꞌ ninvetemaj achique 
roma xinivoyoj, xchaꞌ ri Pedro.

30 Jacꞌariꞌ tok ri Cornelio xuꞌij: Ja vacami xtzꞌakat (cajiꞌ, quijiꞌ) kꞌij, 
queva hora chiriꞌ nubanon cochꞌon vayijal, y richin a las tres xkꞌakꞌij tok 
nin-en orar vaveꞌ chivacho, jariꞌ xintzꞌet jun achi nitzꞌintzꞌot rutziak, k 
xpaꞌeꞌ chinuvech, 31 ri quireꞌ nuꞌij chuve: Cornelio, ri a-oración can 
acꞌaxan-vi, l y ri toꞌonic m abanon chique ri nicꞌatzin quitoꞌic, jun utzulaj 
cꞌuxleꞌel avichin chuvech ri Dios. 32  Vacami cꞌa, queꞌataka-e achiꞌaꞌ pa 
tinamit Jope richin necoyoj jun achi rubinan Simón ri niꞌix Pedro che. 
Rijaꞌ roxkonen-riꞌ pa racho jun achi mismo Simón rubiꞌ, tzacoy quitzꞌumal 
chicop, y cꞌo racho chunakaj ri mar. Tok xtuka aviqꞌuin, ri Pedro xtichꞌo 
aviqꞌuin, xchaꞌ ri ángel. 33  Romariꞌ chaꞌanin xintak avoyoxic, y matiox 
cꞌa chi xape. Vacami cꞌa, ri kamolon-kiꞌ vaveꞌ, chuvech ri Dios rojcꞌo-vi 
richin nikacꞌaxaj ronojel ri ruꞌin-pe ri Dios chave chi naꞌij chike, xchaꞌ ri 
Cornelio che ri Pedro.

34 Xchꞌo cꞌa ri Pedro y xuꞌij: Kitzij nin-ij chive chi ekal-ekal (nikꞌax, 
ninoꞌ) chinuvech chi ri Dios man xe ta jun tinamit nrojoꞌ y xa itzel 
yerutzꞌet ri chꞌakaꞌ chic. n 35 Roma xa aj achique na lugar jun, ri Dios 
nucꞌul ruvech, tok ri jun riꞌ nuchajij ri rucꞌaslen y choj nuꞌon quiqꞌuin 
conojel. 36  Ri Dios chique ri nuvinak israelitas xutak-vi rutzijol ri utzulaj 
chꞌabel ri nicꞌamo-pe uxlanen pa cánima, o ri uxlanen ri petenak roma ri 
Jesucristo ri Ajaf pa quiviꞌ conojel. p 37 Rix iveteman ruchojmil ri chꞌabel 
xtzijos pa ronojel Judea, ri xtiquer-pe rutzijol pa departamento Galilea, q 
tok ri Juan ri Bautista ruyoꞌon chic rutzijol chique ri vinak chi tiquibanaꞌ 
bautizar quiꞌ, 38  chi ri Dios can xuya-vi-pe ri Lokꞌolaj Espíritu r y uchukꞌaꞌ 
pa ruviꞌ ri Jesús aj-Nazaret, y chi ri Jesús xerubanalaꞌ favores chiquicojol 
ri vinak, y chi xuꞌon chique ri eximil pa rukꞌaꞌ ri itzel chi xecꞌachoj roma 
cꞌo ri Dios riqꞌuin. 39 Y roj xkatzꞌet riqꞌuin kavech s ronojel ri xubanalaꞌ ri 
Jesús pa departamento Judea y pa tinamit Jerusalem. Pero ri vinak xa 
xquitzekebaꞌ chuvech jun cheꞌ richin xquicamisaj. 40 Jacꞌa ri Dios chi rox 
kꞌij xucꞌasoj t ri Jesús chiquicojol ri animaꞌiꞌ, y xuyaꞌ lugar chi xtzꞌetetaj 
ruvech. 41 Pero man chiquivech ta conojel ri israelitas xucꞌut-vi-riꞌ, xaxe 
chiquivech u ri can runojin-vi-pe ri Dios ojer can chi niquiyaꞌ rubixic chi 

can xcꞌastaj-vi. Y riꞌ ja roj ri junan xojvaꞌ y xkakum kayaꞌ v riqꞌuin, tok rijaꞌ 
xcꞌastaj yan pe chiquicojol ri animaꞌiꞌ. 42  Roj rupaxaꞌan cꞌa can chi tikayaꞌ 
rutzijol w ri xkatzꞌet riqꞌuin, y chi tikaꞌij chique ri israelitas chi ri Dios ja ri 
Jesús ri ruyoꞌon can chi juez x pa quiviꞌ conojel, chi eqꞌues y chi ecaminak 
chic e. y 43  Conojel ri ru-profetas ri Dios ojer, quiyoꞌon can rutzijol chi pa 
rubiꞌ ri Jesús xtiꞌan perdonar quimac z conojel ri xqueniman richin.

44 Cꞌa quiriꞌ na nichꞌo ri Pedro chiquivech ri quimolon-quiꞌ pa racho 
ri Cornelio, jariꞌ tok xka-pe ri Lokꞌolaj Espíritu pa quiviꞌ conojel ri 
yeꞌacꞌaxan richin. 45 Jacꞌa ri israelitas ri quiniman ri Ajaf ri epetenak 
chirij ri Pedro, achique na xquinaꞌ tok xquitzꞌet chi ja jun pa quiviꞌ ri man 
israelitas ta a xsipes-vi-pe ri Lokꞌolaj Espíritu. 46  Roma niquicꞌaxaj chi ri 
ecꞌo chiracho ri Cornelio yechꞌo pa jalajoj tak ruvech chꞌabel b y niquiyaꞌ 
rukꞌij ri Dios. 47 Jacꞌariꞌ tok ri Pedro xuꞌij chique ri israelitas: ¿Cꞌo cami 
jun nitiquer nikꞌato chi man queꞌan bautizar re xecꞌulu ri Lokꞌolaj Espíritu 
achel kacꞌulun roj? c xchaꞌ chique. 48  Y xuꞌij chi pa rubiꞌ ri Ajaf Jesús d 
queꞌan bautizar. Ri xeꞌan bautizar xquicꞌutuj che ri Pedro chi ticꞌujeꞌ caꞌi-
oxiꞌ kꞌij chiriꞌ.

Ri Pedro nutzijoj ri xbanataj riqꞌuin ri Cornelio chique 
ri quiniman ri Jesucristo pa tinamit Jerusalem

11  1 Ri apóstoles y ri quiniman ri Jesucristo ri ecꞌo pa Judea 
xquicꞌaxaj chi ja jun ri man israelitas ta xquinimaj ruchꞌabel ri 

Dios. 2  Jacꞌa tok ri Pedro xtzolij-e pa tinamit Jerusalem, xquichꞌolij-quiꞌ 
quiqꞌuin ri yeꞌin chi nicꞌatzin niꞌan ri circuncisión chique ri niquinimaj ri 
Jesucristo. 3  Quireꞌ cꞌa xquiꞌij che: ¿Achique roma rat xatoc pa tak cacho 
ri man banon ta circuncisión chique, e y hasta xavaꞌ quiqꞌuin? xechaꞌ. 
4 Jariꞌ tok ri Pedro chi cholaj xutzijoj-apu chique ronojel ri xbanataj. f Rijaꞌ 
quireꞌ xuꞌij: 5 Tok yin yincꞌo pa tinamit Jope, y nin-en orar chiriꞌ, g jariꞌ tok 
pa jun achel achicꞌ xintzꞌet chi xulan-pe chicaj jun achel mama tziek ri 
(tzꞌamon, chapon) pe ri (cajiꞌ, quijiꞌ) rutzaꞌn richin nikases-pe chinuvech. 
6  Tok yin xinyaꞌ utz-utz pa cuenta, xintzꞌet chi chupan ri achel mama 
tziek, ecꞌo-pe chicop cajcaj cakan, ecꞌo-pe cꞌuxunel tak chicop, ecꞌo-pe ri 
yejirir pa tak ulef, y ri yeropop yebe pa cakꞌikꞌ. 7 Pero cꞌo cꞌa jun chꞌabel 
xinvacꞌaxaj ri nuꞌij-pe chuve: Pedro, cacataj, queꞌacamisaj la chicop, y 
queꞌatijaꞌ, xchaꞌ. 8  Jacꞌa yin xin-ij: Ajaf, riꞌ manak cheꞌel chi quiriꞌ. Roma 
yin man jun bey nutijon ri nuꞌij ri ley chi xa man chꞌajchꞌoj ta, h y man 
utz ta richin nitij, xichaꞌ. 9 Jacꞌa ri nichꞌo-pe viqꞌuin ri chicaj, quireꞌ 

rutzolic nutzij xuꞌon: Ronojel ri chꞌajchꞌoj chic rubanon-pe ri Dios che, 
can chꞌajchꞌoj vi, y rat man taꞌij chi xa man utz ta, i xinucheꞌex. 10 (Oxmul, 
oxpaj) ri quiriꞌ xbanataj, y cꞌajariꞌ xjecꞌ chic e chicaj ri achel mama tziek. 
11 Jariꞌ tok oxiꞌ achiꞌaꞌ etakon-pe roma ri Cornelio pa tinamit Cesarea 
chinucanoxic xquil ri puerta richin ri jay ri voxkonen-vi-viꞌ. 12  Jariꞌ tok 
ri Lokꞌolaj Espíritu j xuꞌij chuve chi man cacaꞌ nucꞌuꞌx quiꞌe chiquij. k Y ja 
vakiꞌ quiniman ri Jesucristo reꞌ ri xebe chuvij, y choj xojoc chiracho ri 
Cornelio. 13  Jacꞌariꞌ tok rijaꞌ xutzijoj chike chi pa racho xutzꞌet chi xepapoꞌ 
jun ángel l ri quireꞌ xuꞌij che: Vacami queꞌataka-e achiꞌaꞌ pa tinamit Jope 
richin nequiꞌij che ri Simón ri niꞌix Pedro che, chi tipe vaveꞌ. 14 Ri Pedro 
riꞌ xtutzijoj chꞌabel chave ri achok riqꞌuin xcacolotaj rat y ri ecꞌo aviqꞌuin 
chiꞌavacho, m xchaꞌ ri ángel che. 15 Y cꞌa ja oc caꞌi-oxiꞌ chꞌabel nuꞌin-apu 
chique ri ecꞌo chiriꞌ pa jay riqꞌuin ri Cornelio, jariꞌ tok xka-pe ri Lokꞌolaj 
Espíritu pa quiviꞌ, n achel xka-pe pa kaviꞌ roj naꞌey. 16  Jariꞌ tok xuka pa 
nuviꞌ ri ruꞌin can ri Ajaf Jesús tok xuꞌij: Ri Juan can kitzij na vi chi riqꞌuin 
yaꞌ xeruꞌon-vi bautizar ri vinak, o jacꞌa rix riqꞌuin ri Lokꞌolaj Espíritu p 
xquix-an-vi bautizar. Quiriꞌ ri ruꞌin can. 17 Romariꞌ, si ja jun pa quiviꞌ rijeꞌ 
ri Dios xuya-pe ri sipanic ri achel xusipaj-pe pa kaviꞌ roj q ri kayoꞌon chic 
kánima riqꞌuin ri Ajaf Jesucristo, ¿(yin achique, ayincuꞌx) yin chi ninkꞌat 
chuvech ri nurayij ri Dios? r 18  Tok xquicꞌaxaj ri xuꞌij ri Pedro chique, ri 
quiniman ri Jesucristo chiriꞌ pa tinamit Jerusalem man chic xechꞌo ta 
apu, xa xquiyaꞌ rukꞌij ri Dios, y niquiꞌij: Vacami nikayaꞌ pa cuenta chi 
ri Dios ja jun chique ri man israelitas ta s nuꞌon chi niquijal quinoꞌoj y 
niquiyaꞌ can ri mac richin niquil ri cꞌaslen ri richin jumul, xechaꞌ.

Ri quiniman ri Jesucristo pa tinamit Antioquía
19 Vacami cꞌa, achel ri kaꞌin chic, chi roma ri rucamic ri Esteban, t ri 

quiniman ri Jesucristo xa x-an chique chi xquiquiraj-e-quiꞌ roma ri pokon 
x-an chique. Ecꞌo xebe pa rochꞌulef Fenicia, ecꞌo xebe pa rochꞌulef Chipre, 
y ecꞌo xebe pa tinamit Antioquía, y xaxe chique ri israelitas niquitzijoj-vi 
ruchꞌabel ri Dios. 20 Pero chiquicojol ri xquiquiraj-e-quiꞌ, ecꞌo jujun aj pa 
rochꞌulef Chipre y jujun aj pa tinamit Cirene ri xeꞌoc pa tinamit Antioquía, 
y ja jun chique ri man israelitas ta yetzijon-vi y niquikꞌalajrisaj ri utzulaj 
chꞌabel ri nuꞌij chi ri Jesús jariꞌ ri Ajaf. 21 Can cꞌo ruchukꞌaꞌ ri Ajaf quiqꞌuin, u 
y eqꞌuiy xquiyaꞌ cánima v riqꞌuin ri Ajaf Jesucristo y xeꞌoc richin. 22  Xeka cꞌa 
rutzijol reꞌ quiqꞌuin ri quiniman ri Jesucristo pa tinamit Jerusalem. Roma cꞌa 

riꞌ, xquitak-e ri Bernabé cꞌa pa tinamit Antioquía. 23 Tok ri Bernabé cꞌo chic 
chiriꞌ pan Antioquía, y xutzꞌet chi ri Dios qꞌuiy favor rubanon pa quicꞌaslen 
ri quiniman ri Jesucristo, rijaꞌ xquicot, y xerupaxaꞌaj chi chiquijununal 
tiquiyaꞌ pa cánima chi ronojel cánima quecꞌujeꞌ chirakan ri Ajaf. 24 Quiriꞌ 
xuꞌij ri Bernabé chique, roma rijaꞌ jun utzulaj achi, nojnak ri Lokꞌolaj Espíritu 
pa ránima, y cukul rucꞌuꞌx riqꞌuin ri Dios. Y qꞌuiy-qꞌuiy w ri xquiyaꞌ cánima 
riqꞌuin ri Ajaf Jesucristo. 25 Romariꞌ ri Bernabé xbe pa tinamit Tarso x 
chucanoxic ri Saulo, y tok xril, xuqꞌuen-pe pa tinamit Antioquía. 26 Tzꞌakat 
jun junaꞌ xecꞌujeꞌ chiquicojol ri quiniman ri Jesucristo, junan niquimol-quiꞌ 
quiqꞌuin, y eqꞌuiy xequitijoj riqꞌuin ruchꞌabel ri Dios. Chiriꞌ cꞌa pan Antioquía 
naꞌey xbix-vi cristianos y chique ri xeniman ri Jesucristo.

27 Chupan tak ri kꞌij riꞌ, ecꞌo jujun ri yeyoꞌon rubixic ri nuꞌij-pe ri Dios 
pa cánima z chiriꞌ pa tinamit Jerusalem ri xebe-ka pan Antioquía. 28  Tok 
ecꞌo chic chiriꞌ, jun chique rijeꞌ ri rubinan Agabo, xpaꞌeꞌ a y ucꞌuan roma 
ri Lokꞌolaj Espíritu, xuꞌij chi xtipe jun nimalaj vayijal pa ruviꞌ ri rochꞌulef; 
y can quiriꞌ na vi xbanataj pa ru-tiempo ri gobernador Claudio César. 
29 Roma cꞌa riꞌ, ri quiniman ri Jesucristo chiriꞌ pan Antioquía xquinojij chi 
yequito-e ri quiniman ri ecꞌo pa Judea riqꞌuin ri ajani yetiquer niquiya-e b 
chiquijununal. 30 Y can quiriꞌ vi xquiꞌen; ronojel ri xmolotaj-e, xquitak-e 
chiquij ri Bernabé y ri Saulo richin nequiyaꞌ pa quikꞌaꞌ ri ucꞌuay quichin 
ri quiniman ri Jesucristo pa Judea.

Rucamic ri Jacobo, y rutzꞌapisic ri Pedro pa cárcel

12  1 Chupan ri tiempo riꞌ, ri rey Herodes xjel rukꞌaꞌ chiquij jujun chique 
ri niquimol-quiꞌ pa rubiꞌ ri Ajaf richin yeruyaꞌ pa kꞌaxomal. 2 Xa xuꞌij 

chi ticamises ri Jacobo c runimal ri Juan chi espada. 3 Jacꞌa tok xutzꞌet chi can 
xka chiquivech ri israelitas ri man quiniman ta ri Jesucristo chi xucamisaj 
ri Jacobo, xuꞌij chi ja jun ri Pedro (titzꞌam, tichap). Y riꞌ xbanataj chupan 
tak ri kꞌij tok nitij ri pan manak levadura riqꞌuin. d 4 Tok cꞌo chic ri Pedro pa 
rukꞌaꞌ, xuyaꞌ pa cárcel. Pa quikꞌaꞌ (cajiꞌ, quijiꞌ) botzaj soldados xujach-vi richin 
niquichajij, cajcaj e soldados ecꞌo chupan jujun botzaj. Rijaꞌ runojin chi tikꞌax 
na ri nimakꞌij pascua, f jariꞌ nrelesaj-pe ri Pedro chiquivech ri vinak richin 
junan quitzij niquiꞌen chirij. 5 Roma cꞌa riꞌ, chajin ri Pedro pa cárcel. Pero ri 
niquimol-quiꞌ pa rubiꞌ ri Ajaf, chi chakꞌaꞌ chi pakꞌij niquiꞌen orar g pa ru-cuenta.

Ri Pedro nicol-pe pa cárcel roma jun ángel
6 Tok xril ri kꞌij ri runojin ri Herodes chi chucaꞌn kꞌij nrelesaj-pe ri Pedro 

chiquivech ri vinak, chupan ri akꞌaꞌ riꞌ ri Pedro ximon riqꞌuin caꞌiꞌ cadenas niver 

chiquicojol caꞌiꞌ soldados, y ja jun ruchiꞌ ri cárcel chajin.  7 Ja akꞌaꞌ riꞌ xepapoꞌ jun 
ángel richin ri Ajaf h riqꞌuin, y xyiqꞌuiyoꞌ jun sakil ri pa cárcel. Ri ángel xusiloj-
apu chucꞌalcꞌaꞌx ri Pedro richin xucꞌasoj, y xuꞌij che: Cacataj chaꞌanin. Jacꞌariꞌ 
xetzak-e ri cadenas chukul tak rukꞌaꞌ ri Pedro. 8 Jacꞌa ri ángel xuꞌij che: Tabanaꞌ 
abanic, y tacusaj la axajab. Y ri Pedro can quiriꞌ vi xuꞌon. Jacꞌariꞌ tok ri ángel 
xuꞌij che: Tabolkotij-e la akꞌuꞌ chavij, y joꞌ, xchaꞌ. 9 Ri Pedro xel-pe chirij ri ángel, 
pero man can ta reteman si kitzij chi nicol-e roma ri ángel; rijaꞌ nunojij chi xa 
nachicꞌ. i 10 Choj xekꞌax-pe ri Pedro y ri ángel chiquicojol caꞌiꞌ botzaj soldados, 
jacꞌa tok xuquila-e ri puerta chꞌichꞌ ri cꞌo chi bey, xa ruyon xjakataj chiquivech. 
Xeꞌel cꞌa pe, y tok xebin yan jun xiquína, ri ángel xuyaꞌ can ruyon ri Pedro. 
11 Jariꞌ tok ri Pedro xcꞌastaj utz-utz ruvech, y xuꞌij: Vacami kitzij veteman chi ja 
ri Ajaf Dios xtako-pe ri ángel j richin xirucol-pe k pa rukꞌaꞌ ri Herodes y chuvech 
ronojel ri quinojin ri nuvinak israelitas chuvij, nichaꞌ ri Pedro pa ránima.

12 Jacꞌa tok runojin chic utz-utz ri achique nicꞌatzin nuꞌon, xbe chiracho ri 
María ri ruteꞌ ri Juan ri niꞌix Marcos che. l Chiriꞌ quimolon-vi-quiꞌ eqꞌuiy niquiꞌen 
orar. m 13 Xchꞌo cꞌa apu chuchiꞌ ri puerta chi bey, jacꞌariꞌ xel-pe jun xten aj-icꞌ 
rubinan Rode. 14 Tok ri xten xretemaj rukul ri Pedro, riqꞌuin xquicot ránima, 
man xujak ta can ri puerta, xa junanin xbe-apu pa jay richin xberuꞌij chi ja ri 
Pedro ri cꞌo chi puerta. 15 Pero ri quimolon-quiꞌ pa jay xa xquiꞌij che ri Rode: 
Rat xa (xachꞌujir, xamoxer), xechaꞌ che. ¡Kitzij na vi cꞌa! nichaꞌ chique. Roma cꞌa 
riꞌ rijeꞌ xquiꞌij: Riꞌ mana-ta ri Pedro, riꞌ xa ja ri ángel ri nichajin richin, n xechaꞌ. 
16 Jacꞌa ri Pedro cꞌa quiriꞌ na nichꞌo-apu chi puerta, y tok xquijak y xquitzꞌet chi 
kitzij chi ja rijaꞌ, man niquil ta achique niquinojij. 17 Jacꞌa rijaꞌ xuꞌon retal riqꞌuin 
rukꞌaꞌ chiquivech richin man quechꞌo más. Xutzijoj cꞌa chique ri achique xuꞌon 
ri Ajaf Dios richin xrelesaj-pe ri pa cárcel, y xuꞌij chique chi tiquiyaꞌ rutzijol che 
ri Jacobo o y chique conojel ri quiniman ri Jesucristo. Jacꞌariꞌ xel-e richin xbe pa 
jun chic lugar.

18  Jacꞌa tok xsakar-pe, ri soldados quixiꞌin-quiꞌ y man niquil ta achique 
niquiꞌen, roma man jun chic ri Pedro pa cárcel. 19 Jacꞌariꞌ tok ri Herodes 
xutak rucanoxic ri Pedro, pero roma man xilitaj ta coma ri xecanon 
richin, rijaꞌ chꞌutik-nimaꞌk rucꞌutuxic xuꞌon chique ri xechajin ri Pedro pa 
cárcel, jacꞌariꞌ xuꞌij chi quecamises. Rijaꞌ xel cꞌa e ri pa Judea, xxule-ka pa 
tinamit Cesarea y chiriꞌ xcꞌuje-vi.

Rucamic ri Herodes
20 Chupan ri tiempo riꞌ, ri aj-Tiro y ri aj-Sidón ja chique ri yeꞌan 

gobernar roma ri Herodes niquilokꞌ-vi ronojel ri nicꞌatzin chique richin 

niquitij, pero xa xcataj royoval ri Herodes chique, y romariꞌ man xuyaꞌ ta 
chic lugar chi xelokꞌon. Roma cꞌa riꞌ, ri aj-Tiro y ri aj-Sidón junan quitzij 
xquiꞌen chi xechꞌo riqꞌuin ri Herodes richin niquicꞌutuj chi tiqꞌuis ri 
royoval. Pero naꞌey xquisuj ruméra jun samajinel pa racho ri Herodes, jun 
achi rubinan Blasto, richin chi tichꞌo pa qui-cuenta. 21 Xuchaꞌ cꞌa jun kꞌij 
ri Herodes richin nichꞌo chiquivech, y tok xril ri kꞌij, rijaꞌ xerucusaj-e ri 
tziek ri xe reyes yecusan, y ja ri pa rutzꞌuyubal ri can nuꞌon-vi gobernar, 
chiriꞌ xtzꞌuye-vi richin nichꞌo chiquivech. 22  Jacꞌa ri quimolon-quiꞌ 
yesiqꞌuin-apu riqꞌuin cuchukꞌaꞌ, y niquiꞌij: ¡Jun dios ri nichꞌo-pe chikavech 
y mana-ta jun vinak! yecha-apu. p 23  Ja hora riꞌ, jun ángel richin ri Ajaf 
xuꞌon chi xka chi yabil ri Herodes, roma mana-ta ri Dios xuyaꞌ rukꞌij, q 
riqꞌuin ri xquiꞌij ri vinak che. Xtij coma jut, y jariꞌ xoc-e che.

24 Pero ruchꞌabel ri Dios riqꞌuin ruchukꞌaꞌ benak y más yeqꞌuiyer ri 
yeniman. r

25 Jacꞌa ri Bernabé y ri Saulo tok quijachon chic can ri ofrenda ri takon-
pe chiquij s coma ri quiniman ri Jesucristo pan Antioquía, xquiyaꞌ can 
ri Jerusalem, y xetzolij chic ka jun bey pan Antioquía. Y xpe yan chic 
chiquij ri Juan ri niꞌix Marcos che.

Ri naꞌey (mul, paj) yeꞌel ri Bernabé y ri Saulo 
chutzijosic ruchꞌabel ri Dios

13  1 Chiquicojol ri niquimol-quiꞌ pa rubiꞌ ri Ajaf pa tinamit 
Antioquía, ecꞌo yeyoꞌon rubixic ri nuꞌij-pe ri Dios pa cánima, y 

ecꞌo yetijon pa ruviꞌ ri ruchꞌabel ri Dios, achel ri Bernabé, ri Simón ri 
niꞌix Niger che, ri Lucio aj pa tinamit Cirene, ri Manaén ri junan xeqꞌuiy 
riqꞌuin ri Herodes ri nibano gobernar pa Galilea, y ri Saulo. 2  Cꞌo jun kꞌij 
quimolon-quiꞌ richin niquiyaꞌ rukꞌij ri Ajaf, y quibanon cochꞌon vayijal, 
jariꞌ tok ri Lokꞌolaj Espíritu xuꞌij chique: Ri Bernabé y ri Saulo xenvoyoj 
richin jun samaj, romariꞌ queꞌichaꞌ t can richin riꞌ, xchaꞌ. 3  Tok xetaneꞌ 
riqꞌuin ri cochꞌon vayijal, y riqꞌuin ri oración, jariꞌ xquiyaꞌ quikꞌaꞌ pa 
quiviꞌ ri Bernabé y ri Saulo, y xequitak cꞌa richin nequibanaꞌ ri samaj.

Ri Bernabé y ri Saulo niquitzijoj ruchꞌabel ri Dios pa rochꞌulef Chipre
4 Tok ri Lokꞌolaj Espíritu erutakon chic e ri Bernabé y ri Saulo, rijeꞌ 

xebe-ka pa tinamit Seleucia. Chiriꞌ xeꞌoc-e pa jun barco richin xebe-apu 
pa rochꞌulef Chipre. u 5 Tok ecꞌo chic chiriꞌ, xebe pa tinamit Salamina, y 
pa tak sinagogas niquitzijoj-vi ruchꞌabel ri Dios chique ri israelitas. Ja 
jun ri Juan ri niꞌix Marcos che benak chiquij v richin yerutoꞌ. 6  Jacꞌa tok ri 
Bernabé, ri Saulo y ri Juan xekꞌax yan chupan ronojel ri rochꞌulef Chipre 

ri cꞌo pa mar, xbequilaꞌ jun tinamit rubinan Pafos. Chiriꞌ xquil-vi jun 
achi israelita rubinan Barjesús, jun banoy magia w ri rukꞌeban-riꞌ chi ri 
nuꞌij, ja ri Dios niꞌin-pe pa ránima. 7 Rijaꞌ nisamaj riqꞌuin ri gobernador 
rubinan Sergio Paulo, jun achi ri jabel ninojin. Ri Sergio Paulo reꞌ xutak 
coyoxic ri Bernabé y ri Saulo, roma nrojoꞌ nracꞌaxaj ruchꞌabel ri Dios. 
8  Pero ri Barjesús nutij rukꞌij yerukꞌat x ri Bernabé y ri Saulo, richin chi 
ri gobernador Sergio Paulo man ta nuyaꞌ ránima riqꞌuin ri Jesucristo. 
Ri Barjesús banoy magia niꞌix che, roma jariꞌ nuꞌij tzij ri rubiꞌ. 9 Jacꞌa ri 
Saulo, ri niꞌix Pablo che, nojnak ri Lokꞌolaj Espíritu y pa ránima xutzꞌet-
apu utz-utz ri achi banoy magia, 10 y xuꞌij che: Rat pan avánima nojnak-vi 
chi nasetz quinoꞌoj vinak y chi yeꞌabanalaꞌ itzel tak noꞌoj. Rat jun ralcꞌuaꞌl 
ri itzel, z y itzel natzꞌet ronojel ri choj. ¿Man xcataneꞌ ta cami chi naꞌan 
xotoxic che ri chojmilaj rubey ri Ajaf Dios? 11 Vacami cꞌa, ri Ajaf Dios 
xtuya-pe castigo pan aviꞌ. Man xcatzuꞌun ta y man xtatzꞌet ta rusakil ri 
kꞌij jun tiempo, xchaꞌ ri Pablo. Jacꞌariꞌ xmake-ka pa kꞌekuꞌn a ri Barjesús, 
man jun achique nutzꞌet, xe nimakak nibin, nucanoj jun richin niyuken 
chukꞌaꞌ. 12  Tok ri gobernador Sergio Paulo xutzꞌet ri xbanataj, xsatz rucꞌuꞌx 
pa ruviꞌ ri ruchukꞌaꞌ ri (tijonic, enseñanza) richin ri ruchꞌabel ri Ajaf, y ja 
xunimaj.

Pa tinamit Antioquía pa rochꞌulef Pisidia niquitzijoj-
vi ruchꞌabel ri Dios ri Pablo y ri Bernabé

13  Pa tinamit Pafos ri Pablo y ri ebenak riqꞌuin xeꞌoc-e pa jun barco y 
xebe pa tinamit Perge ri cꞌo pa rochꞌulef Panfilia. Jacꞌa ri Juan ri niꞌix 
Marcos che, b xa xeruyaꞌ can, y xtzolij pa tinamit Jerusalem. 14 Jacꞌa tok 
quiyoꞌon chic can ri tinamit Perge, ri Pablo y ri Bernabé xebe pa jun chic 
tinamit rubinan Antioquía ri cꞌo pa rochꞌulef Pisidia. Y pa jun sábado 
ri kꞌij richin uxlanen, rijeꞌ xeꞌoc pa sinagoga c y xetzꞌuyeꞌ. 15 Jacꞌa tok 
banon chic leer ri ajani che ri ley ri xyoꞌox che ri Moisés d y ri ajani che ri 
quitzꞌiban can ri profetas e ri rukꞌijul chi niꞌan leer chupan ri kꞌij riꞌ, jariꞌ 
tok ri cꞌo quikꞌij chiriꞌ quireꞌ rubixic xquitak chique ri Pablo y ri Bernabé: 
Rix tataꞌaj, ri kachakꞌ-kanimal kiꞌ iviqꞌuin, si cꞌo caꞌi-oxiꞌ itzij niꞌij chique 
ri quimolon-quiꞌ vaveꞌ richin yeꞌipaxaꞌaj, tibanaꞌ, xechaꞌ chique. 16  Jacꞌariꞌ 
xpaꞌeꞌ ri Pablo y xuꞌon retal f riqꞌuin rukꞌaꞌ richin man jun tichꞌo, y xuꞌij 
chique:

Nuvinak israelitas ri rix tataꞌaj, y rix man israelitas ta ri ichajin icꞌaslen 
chuvech ri Dios, tivacꞌaxaj cꞌa ri xtin-ij chive: 17 Ri ka-Dios roj israelitas 
xeruchaꞌ ri katiꞌt-kamamaꞌ y xuꞌon nimalaj tinamit chique pa rochꞌulef 

Egipto, g ri mana-ta quirochꞌulef. Jacꞌa tok rukꞌijul chic chi yeꞌel-pe pa 
quikꞌaꞌ ri aj-Egipto, riqꞌuin ruchukꞌaꞌ xerelesaj-pe chiriꞌ. h 18  Jun cami 
cuarenta junaꞌ i xerucochꞌ ri pa chakijlaj tzꞌiran ulef. 19 Y tok eruqꞌuison 
chic vukuꞌ tinamit j pa rochꞌulef Canaán, xuyaꞌ ri quirochꞌulef chique ri 
katiꞌt-kamamaꞌ. k 20 Cꞌajariꞌ xeruyaꞌ jueces l pa quiviꞌ richin yecꞌojon jun 
cami (cajiꞌ, quijiꞌ) ciento junaꞌ riqꞌuin nicꞌaj, y ri ruqꞌuisbel xcꞌojon pa 
quiviꞌ ja ri profeta Samuel. 21 Jariꞌ cꞌa tok xquicꞌutuj jun rey richin yeruꞌon 
gobernar. m Y ri Dios jun riy-rumam can ri Benjamín ri xuyaꞌ pa quiviꞌ chi 
rey cuarenta junaꞌ, jun achi rubinan Saúl rucꞌajol jun achi rubinan Cis. 
22  Jacꞌa tok ri Dios xrelesaj-e ri Saúl chi rey, n ja ri David xuyaꞌ richin xoc 
rey, y can cꞌo ruꞌin pa ruviꞌ rucꞌaslen tok xuꞌij: Vacami xinvil jun achi ri 
can ja achel ri vánima yin, quiriꞌ ránima rijaꞌ, y riꞌ ja ri David ri rucꞌajol ri 
Isaí ri can xtuꞌon-vi ri ninrayij yin. Quiriꞌ xuꞌij ri Dios. 23  Y ja chiquicojol 
riy-rumam can ri rey David xalex-vi ri Jesús, o achel ri rusujun-pe ri Dios 
chi nipe na jun Kacolonel roj israelitas. 24 Pero naꞌey chi xuka ri Jesús, ri 
Juan ri Bautista xuꞌij chique ri kavinak israelitas chi tiquijalaꞌ quinoꞌoj, 
tiquiyaꞌ can ri quimac, y tiquibanaꞌ bautizar quiꞌ. 25 Jacꞌa ri Juan naꞌey 
chi nuqꞌuis ri samaj, quireꞌ xuꞌij: ¿(Yin achique, ayincuꞌx) yin ninojij rix? 
Yin man yin ta ri Jun ri oyoꞌen chi nitak-pe roma ri Dios, pero chuvij yin 
petenak Jun ri man nucꞌul ta chi ja yin yisolo ri ximibel ruxajab, p xchaꞌ.

26  Rix tataꞌaj, ri kachakꞌ-kanimal kiꞌ iviqꞌuin roma junan roj riy-rumam 
can ri katataꞌ Abraham, y rix man israelitas ta ri ichajin icꞌaslen chuvech 
ri Dios ri rixcꞌo chikacojol, yin nin-ij chive chi ri utzulaj chꞌabel ri nuꞌij 
achique ruchojmil nkucolotaj, ja chive rix takon-vi-pe. 27 Roma ri vinak 
pa tinamit Jerusalem y ri yebano gobernar chiquicojol, man xquetemaj 
ta q chi ja ri Jesús ri Colonel takon-pe roma ri Dios, nis-ta xquetemaj chi 
nitzakon ri quitzꞌiban can ri profetas ojer, masque cꞌo che ri tzꞌiban can 
niꞌan leer chiquivech pa ronojel tak sábado ri kꞌij richin uxlanen. Y roma 
man xquetemaj ta, jariꞌ xbano chi xquicꞌutuj chi tika ri camic pa ruviꞌ ri 
Jesús, r y riqꞌuin riꞌ xtzakon ri quitzꞌiban can ri profetas. 28  Y masque man 
jun mac xquil chirij ri Jesús richin can ta utz nika ri camic pa ruviꞌ, xa 
xquicꞌutuj che ri Pilato chi ticamises. s 29 Jacꞌa tok xtzakon yan ronojel 
ri tzꞌiban can chupan ruchꞌabel ri Dios chirij ri Jesús, t xquikasaj-pe 
chuvech cheꞌ, cꞌajariꞌ xbequimukuꞌ. u 30 Pero ri Dios xuꞌon chi xcꞌastaj-pe 
chiquicojol ri animaꞌiꞌ. v 31 Y chiquivech ri xetzekleꞌen-pe richin tok xel-pe 
pa departamento Galilea richin xjote-e pa Jerusalem, ri Jesús cꞌa qꞌuiy 

na kꞌij xucꞌut-riꞌ, w y ja mismo rijeꞌ yekꞌalajrisan richin chique ri vinak 
vacami. 32  Y ja jun roj nkutzijon chive ri utzulaj chꞌabel ri nuꞌij achique 
ruchojmil yecolotaj ri vinak, ri sujun can chique ri katiꞌt-kamamaꞌ ojer, x 
33  ri cꞌa ja chikavech roj ri quiy-quimam can xuꞌon ri Dios chi xtzakon-
vi, roma xucꞌasoj-pe ri Jesús chiquicojol ri animaꞌiꞌ, achel tzꞌiban can 
chupan ri rucaꞌn salmo ri quireꞌ nuꞌij: Rat, rat Nucꞌajol, vacami xatincꞌut 
chiquivech chi ja yin ri yin yayon acꞌaslen, y nichaꞌ. 34 Ri Dios xucꞌasoj 
ri Jesús chiquicojol ri animaꞌiꞌ richin xuyaꞌ chic rucꞌaslen ri man jun 
bey xtiqꞌuis, achel rusujun chique ri katiꞌt-kamamaꞌ, ri quireꞌ nuij: Ri 
nusujun che ri rey David chi can ninpokonaj ruvech, z can quiriꞌ vi xtin-en 
iviqꞌuin, nichaꞌ.

35 Romariꞌ jun chic salmo quireꞌ nuꞌij: Man cꞌa xtayaꞌ ta lugar chi nikꞌey-
ka ru-cuerpo ri Lokꞌolaj Acꞌajol, a nichaꞌ. 36  Pero ri chꞌabel riꞌ, man pa ruviꞌ 
ta ri David nichꞌo-vi, roma ri David tok xcꞌaseꞌ chochꞌulef, xuꞌon ri xrojoꞌ 
ri Dios che richin xerutoꞌ ri vinak ri xecꞌujeꞌ pa ru-tiempo. Jacꞌa rijaꞌ xa 
(xcom, xquen), y xmuk ri achique lugar emukul-vi ri ratiꞌt-rumamaꞌ y 
chiriꞌ xkꞌey-vi. 37 Jacꞌa ri Jesús man xkꞌey ta ri ru-cuerpo, roma ri Dios 
xuꞌon chi xcꞌastaj-pe chiquicojol ri animaꞌiꞌ. 38  Roma cꞌa riꞌ, rix ri kachakꞌ-
kanimal kiꞌ chikavech, tivetemaj cꞌa chi roma ri Jesús tok nitzijos chive 
chi niꞌan perdonar ri mac. b 39 Ri ley ri xyoꞌox che ri Moisés man xtiquer 
ta xuꞌon chi man jun ta chic imac xivakalej chuvech ri Dios. Pero conojel 
ri niquiyaꞌ cánima riqꞌuin ri Jesús, man jun quimac nicakalej chuvech ri 
Dios. c 40 Roma cꞌa riꞌ, tibanaꞌ cuenta iviꞌ, man xa pan iviꞌ tika-vi ri nuꞌij ri 
quitzꞌiban can ri profetas, roma chiriꞌ ri Dios nuꞌij:
 41 Titzꞌetaꞌ rix ri itzel nitzꞌet ri nuchꞌabel, tinaꞌ ralal ri nika pan iviꞌ, y 

quixqꞌuis.
Roma yin chupan tak ri kꞌij ri yixcꞌase-e chochꞌulef, xtin-en jun 

nimalaj samaj chivech,
Y masque cꞌo jun niyoꞌon rutzijol chive ri xtin-en, rix man xtinimaj 

ta chi quiriꞌ xtebanataj. d
Quiriꞌ ruꞌin can ri Dios, xchaꞌ ri Pablo.

42  Jacꞌa tok ri Pablo y ri Bernabé xeꞌel-pe pa qui-sinagoga ri israelitas, ri 
man israelitas ta xquicꞌutuj quemelal chique chi can ta yepe chic vukubix 
quiqꞌuin, richin nuquitzijoj chic jun bey chiquivech achel ri chꞌabel ri 
cꞌa ja xquicꞌaxaj-ka. 43  Y tok xquiquiraj-quiꞌ ri xquimol-quiꞌ pa sinagoga 
ri kꞌij riꞌ, eqꞌuiy israelitas y eqꞌuiy yoꞌol rukꞌij ri Dios ri man israelitas ta 
xetzekleꞌen-e quichin. Jacꞌa ri Pablo y ri Bernabé xequipaxaꞌaj y xquiꞌij 
chique chi jumul cof quecꞌujeꞌ chupan ri favor ri rubanon ri Dios chique. e

44 Jacꞌa tok xquimol chic quiꞌ chi vukuꞌ kꞌij chupan ri sábado ri kꞌij 
richin uxlanen, xa jubaꞌ ma chi jun tinamit xquimol-apu-quiꞌ richin 
niquicꞌaxaj ruchꞌabel ri Dios. 45 Pero ri israelitas ri man niquinimaj ta ri 
Jesús, tok xquitzꞌet chi xa jubaꞌ ma ronojel ri tinamit xquimol-apu-quiꞌ, 
nikukut-apu cánima chirij ri Pablo, y itzel yechꞌo-apu chirij, niquiꞌij chi 
xa man kitzij ta ri nuꞌij y yeyokꞌon-apu. f 46  Jacꞌa ri Pablo y ri Bernabé 
man xquixiꞌij ta quiꞌ richin xquiꞌij chique: Ri ruchꞌabel ri Dios xcꞌatzin 
chi naꞌey chivech rix kavinak xkaꞌij-vi, pero roma rix xa itzel nivacꞌaxaj 
ri chꞌabel reꞌ, rix mismo nikꞌalajrisaj-iviꞌ chi can man utz ta chi niyoꞌox 
ri cꞌaslen ri richin jumul chive; romariꞌ xa quiqꞌuin ri man israelitas ta g 
nkuꞌe-vi. 47 Roma ri Ajaf quireꞌ ruꞌin can chike:

Rat nuyoꞌon richin sakil quichin ri man israelitas ta,
Richin yatoc tzijoy richin ri achique ruchojmil yecolotaj ri ecꞌo cꞌa 

pa ruqꞌuisbel ruchiꞌ ri rochꞌulef. h
Quiriꞌ ri tzꞌiban can, xchaꞌ ri Pablo.

48  Tok ri man israelitas ta xquicꞌaxaj quiriꞌ, xquicot cánima, y xquiyaꞌ 
rukꞌij ruchꞌabel ri Ajaf, y conojel ri can richin vi chi niquil ri cꞌaslen ri 
richin jumul, xquiyaꞌ cánima riqꞌuin ri Jesucristo. 49 Y ri ruchꞌabel ri Ajaf 
xtzijos chi naj chi nakaj chupan ri rochꞌulef riꞌ. 50 Pero chiriꞌ pa tinamit 
Antioquía ecꞌo ixokiꞌ eyoꞌol rukꞌij ri Dios y can cꞌo quikꞌij, y quiriꞌ mismo 
ecꞌo achiꞌaꞌ ri can cꞌo quikꞌij chiquicojol ri quivinak. Conojel reꞌ xyoꞌox 
quinoꞌoj coma ri israelitas ri man quiniman ta ri Jesús y xetakchiꞌix 
richin xequiꞌen pokon chique ri Pablo y ri Bernabé y richin xecokotaj-
pe i ri chiriꞌ pa rochꞌulef Pisidia. 51 Jacꞌa ri Pablo y ri Bernabé (xquitotaꞌ, 
xquiquiraj) can ri pokolaj chicakan richin tikꞌalajin chiquivech ri aj-
Antioquía chi can man utz ta xquiꞌen j chi xquixutuj ruchꞌabel ri Dios, 
cꞌajariꞌ xebe pa tinamit Iconio. 52  Y ri quiniman ri Jesús, jani na yequicot k 
y nojnak ri Lokꞌolaj Espíritu pa cánima.

Ri Pablo y ri Bernabé xecꞌujeꞌ pa tinamit Iconio

14  1 Tok ri Pablo y ri Bernabé (xeꞌapon, xeꞌebos) pa tinamit Iconio, 
junan xeꞌoc-apu pa sinagoga ri niquimol-vi-quiꞌ ri israelitas, y 

roma ri ruchꞌabel ri Dios ri xquitzijoj chiriꞌ, eqꞌuiy xeniman chi israelitas 
y man israelitas ta. 2  Jacꞌa ri israelitas ri man xeniman ta, xquiyaꞌ 
quinoꞌoj ri man israelitas ta, l richin itzel tiquinaꞌ chique ri xeniman ri 
Jesucristo. 3  Romariꞌ ri Pablo y ri Bernabé xecꞌujeꞌ qꞌuiy kꞌij quiqꞌuin ri 
quiniman ri Jesucristo chiriꞌ. Y man niquixiꞌij ta quiꞌ niquitzijoj ruchꞌabel 
ri Ajaf ri achok riqꞌuin cukul-vi quicꞌuꞌx. Y ri Ajaf nukꞌalajrisaj chi can 

kitzij vi ri ru-favor ri niquitzijoj, roma nuꞌon chi coma rijeꞌ yebanataj retal 
ri ruchukꞌaꞌ y milagros ri man jun bey etzꞌeton. m 4 Jacꞌa ri tinamit xa caꞌiꞌ 
quivech xquiꞌen, chꞌakaꞌ nika chiquivech ri achique niquiꞌij ri israelitas ri 
man quiniman ta, y chꞌakaꞌ nika chiquivech ri niquiꞌij ri ecaꞌiꞌ apóstoles. 
5 Pero ri israelitas y ri man israelitas ta ri man xeniman ta, junan quitzij 
xquiꞌen quiqꞌuin ri qui-gobernantes richin yequiyaꞌ chi qꞌuix ri Pablo n y ri 
Bernabé, y yequicꞌak che abaj. 6  Jacꞌa tok ri Pablo y ri Bernabé xquinaꞌej 
ri nojin chiquij, xeꞌenimaj-pe chiriꞌ. o Xebe pa Listra y pa Derbe, caꞌiꞌ 
tinamit richin ri rochꞌulef Licaonia, y pa jalajoj tak lugares ri ecꞌo nakaj. 
7 Y chiriꞌ xquitzijoj-vi ri utzulaj chꞌabel ri nuꞌij achique ruchojmil yecolotaj 
ri vinak.

Ri Pablo xcꞌak che abaj pa tinamit Listra
8  Chiriꞌ pa tinamit Listra, cꞌo jun achi tzꞌuyul man nitiquer ta nibin 

roma can quiriꞌ vi xalex. Man jun bey ruyoꞌon jun ruxalkꞌat. p 9 Rijaꞌ 
ruyoꞌon ruxiquin riqꞌuin ri nuꞌij ri Pablo. Jacꞌa ri Pablo xutzꞌet-apu utz-utz 
ri achi, y tok xuyaꞌ pa cuenta chi can nunimaj pa ránima chi nicꞌachoj, q 
10 riqꞌuin ruchukꞌaꞌ xuꞌij che: Cacataj, capaꞌeꞌ choj, xchaꞌ. Ri achi jariꞌ 
xuyaꞌ jutzocꞌ y xtiquer xbin. r 11 Tok ri vinak xquitzꞌet ri xuꞌon ri Pablo, 
rijeꞌ xechꞌo pa quichꞌabel licaónica. Y riqꞌuin cuchukꞌaꞌ niquibilaꞌ: Ecaꞌiꞌ 
dios s achel achiꞌaꞌ ekajnak-pe kiqꞌuin, yechaꞌ. 12  Che ri Bernabé niquiꞌij 
chi jariꞌ ri dios Júpiter, y ri Pablo jariꞌ ri dios Mercurio, yechaꞌ, roma 
ja rijaꞌ ucꞌuayon ri chꞌabel. 13  Y ri Júpiter ri qui-dios ri vinak riꞌ, pa jun 
jay chuchiꞌ e ri tinamit yoꞌon-vi, y ri sacerdote ri nisamaj ri achique 
lugar yoꞌon-vi ri Júpiter xeruqꞌuen-pe váquix evikon-pe riqꞌuin cotzꞌiꞌj 
cꞌa chuchiꞌ ri puertas richin ri tinamit. Rijaꞌ y ri vinak quinojin chi 
yequicamisaj ri váquix richin niquiyaꞌ quikꞌij ri Pablo y ri Bernabé. 
14 Jacꞌa tok ri Bernabé y ri Pablo xquicꞌaxaj ri quinojin ri vinak, ri 
apóstoles reꞌ xkꞌaxo ri cánima, y romariꞌ xquiretzela-ka ri quitziak 
chiquij, y xeꞌoc chiquicojol ri vinak, niquiꞌij chique: 15 Rix ri rix tataꞌaj, 
¿achique roma quireꞌ niꞌen? Roj xa roj vinak achel rix, y roj petenak 
iviqꞌuin richin nikatzijoj ri utzulaj chꞌabel ri nuꞌij achique ruchojmil 
yixcolotaj, richin quiriꞌ niyaꞌ can ri noꞌoj re man jun utz nuqꞌuen-pe, t y 
yixoc richin ri cꞌaslic Dios ri banayon ri caj y ri ecꞌo chiriꞌ, ri rochꞌulef 
y ri ecꞌo chuvech, ri mar y ri ecꞌo chupan. 16  Rijaꞌ xuyaꞌ lugar chique u ri 
vinak ri xecꞌujeꞌ más ojer can chochꞌulef chi xquibanalaꞌ xa achique na ri 
xka chiquivech, 17 pero can rukꞌalajrisan-vi-pe-riꞌ v chikavech chi can utz 
ránima pa kaviꞌ roma nuya-pe ri job w chicaj, nuya-pe utzulaj tak ticoꞌn, 

nuya-pe ronojel ri nicꞌatzin chike y nuꞌon chi niquicot ri kánima. 18  Pero 
masque quiriꞌ niquiꞌij ri Pablo y ri Bernabé, cꞌarunaj xekꞌilitaj ri tinamit 
richin man xequicamisaj ta ri váquix richin niquiyaꞌ quikꞌij.

19 Pero ecꞌo israelitas aj pa tinamit Antioquía y aj pa tinamit Iconio x 
xeꞌeka chiriꞌ pa tinamit Listra. Ri vinak reꞌ xquiyaꞌ quinoꞌoj ri aj chiriꞌ, 
romariꞌ xquicꞌak che abaj ri Pablo, y jacꞌariꞌ xquijirirej cꞌa e chuchiꞌ ri 
tinamit, roma xquinojij chi ri Pablo xa caminak chic. 20 Jacꞌa ri quiniman 
ri Ajaf xquimol-quiꞌ chirij ri Pablo, jacꞌariꞌ tok xcataj-pe y xtzolij-apu ri 
pa tinamit. Chucaꞌn kꞌij, xbe pa tinamit Derbe junan riqꞌuin ri Bernabé. 
21 Tok chiriꞌ pa Derbe xquitzijoj yan can ri utzulaj chꞌabel ri nuꞌij achique 
ruchojmil yecolotaj ri vinak, y eqꞌuiy cꞌa xequitijoj can pa rubey ri Jesús 
richin niquitzekleꞌej, xeꞌekꞌax chic pe chupan ri oxiꞌ tinamit Listra, 
Iconio y Antioquía. 22  Chiriꞌ xquiyaꞌ can ruchukꞌaꞌ cánima ri quiniman, 
xequipaxaꞌaj can chi can ta kꞌij-kꞌij cukul quicꞌuꞌx riqꞌuin ri Jesucristo, y 
quireꞌ xquiꞌij can chique: Ri nkujoc pa rukꞌaꞌ ri Dios richin nuꞌon gobernar 
pa kaviꞌ, nicꞌatzin chi jani na kꞌaxomal y nkukꞌax-vi-e. 23  Ronojel tak lugar 
ri cꞌo niquimol-quiꞌ pa rubiꞌ ri Ajaf ri xekꞌax-vi, xequicanoj can ri yepaꞌeꞌ 
can chuvech ri samaj. z Tok quibanon chic oración y cochꞌon vayijal, 
xecoxkonej can pa rukꞌaꞌ ri Ajaf ri achok riqꞌuin cukul-vi quicꞌuꞌx.

Ri Pablo y ri Bernabé xetzolij pa tinamit 
Antioquía ri cꞌo pa rochꞌulef Siria

24 Jacꞌa tok xekꞌax yan pa rochꞌulef Pisidia, xeꞌeka cꞌa pa rochꞌulef 
Panfilia. 25 Tok xquitzijoj yan can ruchꞌabel ri Dios pa tinamit Perge, 
xexule-ka pa tinamit Atalia, 26  y chiriꞌ xeꞌoc-e pa jun barco richin xebe 
chic pa tinamit Antioquía, ri eꞌelenak-vi-pe naꞌey, ejachon-pe pa rukꞌaꞌ 
ru-favor ri Dios richin nequibanaꞌ ri samaj a ri xcꞌachoj yan can vacami. 
27 Tok ecꞌo chic chiriꞌ pan Antioquía, ri Pablo y ri Bernabé xequimol 
ri quiniman ri Jesucristo, y xquitzijoj chique ri ajani xerutoꞌ ri Dios 
chutzijosic ri ruchꞌabel, y achel xujak bey b chiquivech ri man israelitas ta 
richin xquiyaꞌ cánima riqꞌuin ri Jesucristo. 28  Ri Pablo y ri Bernabé qꞌuiy 
kꞌij xecꞌujeꞌ chiriꞌ pa rochꞌulef Siria quiqꞌuin ri quiniman ri Jesucristo.

Ri cꞌojon tzij ri x-an pa Jerusalem

15  1 Chupan tak ri kꞌij riꞌ, ecꞌo jujun epetenak pa departamento 
Judea ri quireꞌ quitijoxic niquiꞌen ri quiniman ri Jesucristo 

chiriꞌ pan Antioquía: Si man niꞌen ta circuncidar iviꞌ achel rucꞌutun can 
ri Moisés chi niꞌan, c manak cheꞌel yixcolotaj, yechaꞌ. 2  Jacꞌa ri Pablo y 
ri Bernabé man jubaꞌ ta oc xquichꞌolila-quiꞌ quiqꞌuin. Roma cꞌa riꞌ, ri 

quiniman chic ri Jesucristo chiriꞌ pan Antioquía xequichaꞌ ri Pablo, 
ri Bernabé y chꞌakaꞌ chic, richin junan nequichojmirisaj reꞌ quiqꞌuin 
ri apóstoles y ri ucꞌuay quichin ri quiniman ri Jesucristo pa tinamit 
Jerusalem. d 3  Ri etakon-e, cꞌo richin niquicusaj yoꞌon-e e coma ri quiniman 
ri Jesucristo pan Antioquía, y pa quibey xekꞌax quiqꞌuin ri quiniman 
pa rochꞌulef Fenicia y pa departamento Samaria, niquiyaꞌ can rutzijol 
chique chi ri man israelitas ta xquiyaꞌ cánima riqꞌuin ri Jesucristo, f y 
jani na xequicot ri quiniman tok xquicꞌaxaj. 4 Tok (xeꞌapon, xeꞌebos) 
pa Jerusalem, jabel xecꞌul coma ri apóstoles, coma ri quiniman ri 
Jesucristo, g y coma ri ucꞌuay quichin ri quiniman. Jacꞌariꞌ tok ri Pablo 
y ri Bernabé xquitzijoj chique ri ajani rutoꞌic ri Dios quicꞌulun chupan 
ri samaj. 5 Pero chiquicojol ri quiniman ecꞌo jujun achiꞌaꞌ fariseos. Rijeꞌ 
xecataj y quireꞌ xquiꞌij: Ri man israelitas ta ri xquinimaj, nicꞌatzin niꞌan ri 
circuncisión chique, h y tiꞌix chique chi tiquibanaꞌ ri nuꞌij chupan ri ley ri 
xyoꞌox che ri Moisés, yechaꞌ.

6  Romariꞌ ri apóstoles y ri ucꞌuay quichin ri quiniman ri Jesucristo 
xquimol-quiꞌ richin yechꞌo pa ruviꞌ reꞌ. 7 Tok layoj yan xechꞌo pa ruviꞌ 
chiriꞌ, jariꞌ xpaꞌeꞌ ri Pedro y xuꞌij chique: Rix tataꞌaj ri kachakꞌ-kanimal 
kiꞌ iviqꞌuin, nuka pan iviꞌ chi cꞌo chic chi tiempo xirucha-e ri Dios 
chiꞌicojol richin xintzijoj chique ri man israelitas ta ri utzulaj chꞌabel ri 
nuꞌij achique ruchojmil yecolotaj, richin quiriꞌ tiquiyaꞌ cánima riqꞌuin ri 
Jesucristo. 8  Jacꞌa ri Dios ri reteman achique rubanon cánima i conojel 
vinak, rijaꞌ xucꞌut chiquivech ri man israelitas ta chi nucꞌul quivech 
riqꞌuin ri xuya-pe ri Lokꞌolaj Espíritu pa quiviꞌ, j achel xuya-pe pa kaviꞌ roj 
israelitas. 9 Xa junan nkurutzꞌet quiqꞌuin rijeꞌ, k roma tok xquiyaꞌ cánima 
riqꞌuin ri Jesucristo, ri Dios chꞌajchꞌoj xuꞌon che ri cánima achel xuꞌon 
kiqꞌuin roj. 10 Roma cꞌa riꞌ, ¿achique roma rix nijoꞌ ninak ri Dios riqꞌuin ri 
nijoꞌ niyaꞌ ekaꞌn pa quiviꞌ ri quiniman ri Jesucristo, tok ri ekaꞌn riꞌ man 
xetiquer ta xquicꞌuaj ri katiꞌt-kamamaꞌ, l y nis-ta roj man nkutiquer ta 
nikacꞌuaj? 11 Man utz ta chi quiriꞌ, roma roj nikanimaj chi roma ru-favor m 
ri Ajaf Jesús tok nkucolotaj roj israelitas, y quiriꞌ mismo ri man israelitas 
ta, xchaꞌ ri Pedro.

12  Jacꞌariꞌ xetane-ka chi yechꞌo-apu conojel ri quimolon-quiꞌ chiriꞌ, 
richin niquiyaꞌ quixiquin che ri niquitzijoj ri Bernabé y ri Pablo pa ruviꞌ 
ri nimalaj tak retal ri ruchukꞌaꞌ ri Dios y milagros n ri xuꞌon chiquikꞌaꞌ 
chiquicojol ri man israelitas ta. 13  Jacꞌa tok xetaneꞌ chi yechꞌo ri Bernabé 
y ri Pablo, xchꞌo cꞌa apu ri Jacobo y xuꞌij: Rix tataꞌaj ri kachakꞌ-kanimal 

kiꞌ iviqꞌuin, quinivacꞌaxaj cꞌa: 14 Ri Simón Pedro cꞌa ja xutzijoj-ka chike 
ri achique xuꞌon ri Dios tok naꞌey (mul, paj) xupokonaj quivech ri man 
israelitas ta; xutzijoj chi cꞌo xeruchaꞌ chiquicojol richin xeꞌoc jun tinamit 
ri can richin vi rijaꞌ. 15 Y re xbanataj reꞌ, can ja achel ri quitzꞌiban can ri 
profetas ojer chupan ruchꞌabel ri Dios ri nuꞌij:
 16 Tok banatajnak chic ronojel reꞌ, yin xquitzolij chic quiqꞌuin ri 

israelitas
Richin ninchojmirisaj chic ri ru-gobierno ri rey David,
Roma vacami yojtajnak, achel jun jay tzaknak pan ulef.
Ronojel ri yojtajnak che ri ru-gobierno xtinyec chic jun bey.

 17 Richin quiriꞌ can ta conojel vinak yinquicanoj yin ri Cajaf,
Y can ta yicanox coma ri man israelitas ta ri evoyon richin yeꞌoc 

vichin. o
 18 Quiriꞌ nuꞌij ri Ajaf Dios ri kꞌalajrisayon can ronojel reꞌ ojer. p
19 Romariꞌ yin nin-ij chi man quekayaꞌ pa cꞌayef ri man israelitas ta ri 
yeꞌoc richin ri Dios riqꞌuin ri achique nuꞌij ri ley. 20 Más utz tikataka-e 
rubixic chique chupan jun vuj, chi man quequitij ri achique sujun 
chic chiquivech tiox, ni man tiquicusaj ri qui-cuerpo richin yecꞌujeꞌ 
xa achok riqꞌuin na, q ni man tiquitij quichꞌacul chicop ri man elesan 
ta quiquiqꞌuel, r ni man tiquitij quicꞌ. s 21 Quiriꞌ tikaꞌij-e chique, roma ri 
rutzꞌiban can ri Moisés, t ojer-ojer riꞌ ecꞌo yeyoꞌon rubixic pa ronojel tak 
tinamit, y cꞌo che ri niꞌan leer pa tak sinagoga ronojel tak sábado ri kꞌij 
richin uxlanen, xchaꞌ ri Jacobo.

22  Jacꞌariꞌ tok ri quiniman ri Jesucristo, ri ucꞌuay quichin, y ri apóstoles, 
xa jun quitzij xquiꞌen richin ecꞌo achiꞌaꞌ xquequicha-e chiquicojol richin 
yebe pan Antioquía junan riqꞌuin ri Pablo y ri Bernabé. Ri xequicha-e 
ja ri Judas ri niꞌix Barsabás che y ri Silas ri cꞌo quikꞌij chiquivech ri 
quiniman ri Jesucristo chiriꞌ. 23  X-an cꞌa e jun vuj chiquikꞌaꞌ quichin ri 
quiniman ri Jesucristo chiquicojol ri man israelitas ta ri quireꞌ nuꞌij: Roj 
ri roj apóstoles, junan quiqꞌuin ri ucꞌuay quichin ri quiniman ri Jesucristo 
vaveꞌ pa Jerusalem, y chiconojel ri quiniman chic, nikatak-e i-saludo rix 
ri iniman ri Jesucristo ri man rix israelitas ta, ri rixcꞌo pa rochꞌulef Siria, 
pa rochꞌulef Cilicia, y pa tinamit Antioquía. 24 Roj keteman chic chi ecꞌo 
jujun ri xeꞌel-e vaveꞌ chikacojol y xebe chilaꞌ iviqꞌuin ri man ekatakon ta 
e roj. Rijeꞌ quiꞌin chive chi rix nicꞌatzin niꞌan ri circuncisión chive, u y chi 
niꞌen ronojel ri nuꞌij chupan ri ley ri xyoꞌox che ri Moisés; y ri niquiꞌij, 
rusatzon icꞌuꞌx y xa man nivil ta achique niꞌen. 25 Romariꞌ xkamol-kiꞌ 
y xa jun katzij xkaꞌan richin xekacha-e caꞌiꞌ achiꞌaꞌ richin yekatak-e 
iviqꞌuin chiquij ri Bernabé y ri Pablo ri can yekajoꞌ. 26  Xekachaꞌ achiꞌaꞌ 

ri can quiyoꞌon-quiꞌ chuvech ri camic v roma rubiꞌ ri Kajaf Jesucristo. 
27 Roma cꞌa riꞌ, yekatak-e ri Judas y ri Silas richin nequiꞌij ruchojmil chive 
ri katzꞌiban-e chupan re vuj. 28  Roma chuvech ri Lokꞌolaj Espíritu, w y 
chikavech roj can utz chi man nikayaꞌ ta más ekaꞌn chivij, xaxe ri caꞌi-
oxiꞌ reꞌ ri más nicꞌatzin: 29 Man titij tiꞌj ri sujun chic chiquivech tiox, man 
titij quicꞌ, x man titij quichꞌacul chicop ri man elesan ta quiquiqꞌuel, ni 
man ticusaj ri i-cuerpo richin yixcꞌujeꞌ xa achok riqꞌuin na. y Si ronojel reꞌ 
xtikꞌat-iviꞌ chuvech, can utz ri xtiꞌen. Ja ta ri Dios xtichajin ivichin.

30 Jacꞌariꞌ ri xetak-e xexule-ka pa tinamit Antioquía, y tok xequimol ri 
quiniman ri Jesucristo chiriꞌ, xquijach-apu ri vuj chique. 31 Tok ri aj chiriꞌ 
xquiꞌen leer ruvech ri vuj, jani na xequicot roma xcuker cánima riqꞌuin ri 
chꞌabel ri ecꞌo-e chupan. 32  Ri Judas y ri Silas, rijeꞌ roma eyoꞌol rubixic ri 
nuꞌij-pe ri Dios pa cánima, z romariꞌ riqꞌuin jani na chꞌabel xequipaxaꞌaj y 
xquiyaꞌ ruchukꞌaꞌ cánima ri quiniman ri Jesucristo chiriꞌ pan Antioquía. 
33  Tok ri Judas y ri Silas qꞌuiy chic kꞌij quecꞌujeꞌ chiriꞌ, chuviꞌ uxlanen 
xetzolis-pe quiqꞌuin ri etakayon-e quichin coma ri quiniman ri Jesucristo 
chiriꞌ pan Antioquía. 34 Pero ri Silas xa xka chuvech xcꞌujeꞌ can pan 
Antioquía. 35 Ja jun ri Pablo y ri Bernabé cꞌa xecꞌujeꞌ na chiriꞌ pa tinamit 
Antioquía, yetijon pa ruviꞌ ri utzulaj chꞌabel a richin ri Ajaf, y junan 
quiqꞌuin chꞌakaꞌ chic más, b niquitzijoj ri chꞌabel ri nuꞌij achique ruchojmil 
yecolotaj ri vinak.

Ri Pablo y ri Bernabé man junan ta chic xebe pa rusamaj ri Dios
36 Xkꞌax caꞌi-oxiꞌ icꞌ xecꞌujeꞌ chiriꞌ, ri Pablo quireꞌ xuꞌij che ri Bernabé: Joꞌ ri 

pa tak tinamit ri katzijon-vi can ruchꞌabel ri Ajaf, richin niketemaj achique 
quibanon rutinamit ri Dios, xchaꞌ che. 37 Jacꞌa ri Bernabé nrojoꞌ chi niꞌe 
chic chiquij jun bey ri Juan, c ri niꞌix Marcos che. 38 Pero ri Pablo man nrojoꞌ 
ta, roma tok xbe naꞌey chiquij, xa xeruxutuj can pa rochꞌulef Panfilia, d y 
xuyaꞌ can rubanic ri samaj ri ebenak-vi. 39 Pero roma xa niquichokꞌomayilaꞌ 
chiquivech, xa xquijach-e-quiꞌ. Ri Bernabé xucꞌuaj ri Marcos, y xeꞌoc-e pa jun 
barco richin xebe pa Chipre, e jun rochꞌulef cꞌo pa mar. 40 Jacꞌa ri Pablo, ja ri 
Silas xuchaꞌ richin niꞌe chirij. Y ri quiniman ri Jesucristo chiriꞌ pa tinamit 
Antioquía xequijach-e pa rukꞌaꞌ ru-favor ri Ajaf. 41 Xekꞌax cꞌa pa rochꞌulef Siria 
y Cilicia, niquiyalaꞌ can ruchukꞌaꞌ cánima ri quiniman ri Jesucristo chiriꞌ.

Ri Timoteo niꞌe chiquij ri Pablo y ri Silas

16  1 Jacꞌariꞌ tok ri Pablo y ri Silas ja jun pa Derbe y pa Listra xebe-vi. 
Chiriꞌ pa tinamit Listra cꞌo cꞌa jun tzekleꞌey richin ri Jesucristo 

rubinan Timoteo, ral jun ixok israelita ri runiman ri Jesucristo, f jacꞌa ri 
rutataꞌ man israelita ta. 2  Ri quiniman ri Jesucristo chiriꞌ pa Listra y pan 
Iconio utz rutzijol niquiꞌen ri Timoteo. 3  Ri Pablo nrojoꞌ chi ri Timoteo 
niꞌe chirij richin nequibanaꞌ rusamaj ri Dios. Pero coma ri israelitas ri 
ecꞌo chupan tak ri lugar riꞌ, ri Pablo xuꞌon circuncidar, g roma conojel 
queteman chi rutataꞌ ri Timoteo xa man israelita ta. 4 Jacꞌa tok ri Pablo y 
ri ebenak riqꞌuin yekꞌax ri pa tak tinamit, yequipaxaꞌaj can ri quiniman ri 
Jesucristo chi tiquinimaj ri nuꞌij chupan ri vuj ri quitakon-pe ri apóstoles 
y ri ucꞌuay quichin ri quiniman pa tinamit Jerusalem. h 5 Romariꞌ ri 
niquimol-quiꞌ pa rubiꞌ ri Dios pa tak tinamit ri yekꞌax-vi, más nicꞌuje-pe 
ruchukꞌaꞌ cánima riqꞌuin ri Jesucristo, i y kꞌij-kꞌij más qꞌuiy yeniman ri 
ruchꞌabel ri Ajaf.

Pa jun achel achicꞌ ri Pablo xutzꞌet jun achi aj pa rochꞌulef Macedonia
6  Tok ri Pablo y ri ebenak riqꞌuin xekꞌax pa rochꞌulef Galacia j y Frigia, 

ri Lokꞌolaj Espíritu man xuyaꞌ ta lugar chique richin nequitzijoj ruchꞌabel 
ri Dios pa rochꞌulef Asia. 7 Jacꞌa tok (xeꞌapon, xeꞌebos) pa (rucꞌulbaꞌt, 
ru-mojón) ri rochꞌulef Misia, xquinojij yebe pa rochꞌulef Bitinia, k pero ri 
Espíritu man xuyaꞌ ta lugar chique. 8  Xe chunakaj ri Misia xekꞌax-vi richin 
xebe-ka pa tinamit Troas. 9 Y pa jun achel achicꞌ chakꞌaꞌ, ri Pablo xutzꞌet 
jun achi aj pa rochꞌulef Macedonia paꞌel chuvech, y nucꞌutuj quemelal 
che chi tikꞌax quiqꞌuin pa Macedonia richin yerutoꞌ. 10 Tok ri Pablo 
rubanon chic ri achel achicꞌ, jariꞌ xkabanala-e kabanic, roma (xkꞌax, xnoꞌ) 
chikavech chi ja ri Dios noyon kichin richin nkuꞌe pa rochꞌulef Macedonia 
richin nekatzijoj chique ri utzulaj chꞌabel ri nuꞌij achique ruchojmil 
yecolotaj.

Ri Pablo y ri Silas yeyoꞌox pa cárcel pa tinamit Filipos
11 Xojel cꞌa pe pa tinamit Troas, xojoc-e pa jun barco, y choj xojbe pa 

Samotracia, jun rochꞌulef cꞌo pa mar. Chucaꞌn kꞌij, xojel-e chiriꞌ, richin 
xojbe pa tinamit Neápolis. 12  Jacꞌariꞌ xkayaꞌ can ri tinamit Neápolis, richin 
xojbe pa tinamit Filipos, ri cꞌo chupan ri jun parte más cꞌo rukꞌij che 
ri rochꞌulef Macedonia. Ri tinamit Filipos, vinak aj-Roma ecꞌo chupan, 
y chiriꞌ cꞌa xojcꞌuje-vi caꞌi-oxiꞌ kꞌij. 13  Y chupan jun sábado ri kꞌij richin 
uxlanen, xojel-e ri pa tinamit richin xojbe chuchiꞌ jun rakan-yaꞌ ri niꞌan-vi 
oración. Chiriꞌ xojetzꞌuye-vi richin xojtzijon quiqꞌuin ri ixokiꞌ ri quimolon-
quiꞌ. 14 Jun chique ri nacꞌaxan-apu, jun ixok rubinan Lidia, aj pa tinamit 
Tiatira. Rijaꞌ jun cꞌayiy tziek morado, y jun yoꞌol rukꞌij ri Dios. Y ri Ajaf 
xujak ránima l richin xuyaꞌ ruxiquin riqꞌuin ri chꞌabel ri nutzijoj ri Pablo. 

15 Tok rijaꞌ y ri ecꞌo riqꞌuin pa racho m ebanon chic bautizar, ri Lidia chuviꞌ 
quemelal quireꞌ xuꞌij chike: Si rix yinitzꞌet chi yin kitzij ronojel vánima 
yincꞌo chirakan ri Ajaf, quixampe chivacho richin yixcꞌujeꞌ chiriꞌ, xchaꞌ. 
Can xutij rukꞌij chikij richin xojuxlan chiracho.

16  Jun kꞌij tok roj benak ri achique lugar niꞌan-vi oración, xkacꞌul jun 
xten cꞌo itzel espíritu riqꞌuin. Rijaꞌ jun lokꞌon samajinel ri can qꞌuiy méra 
nuyaꞌ chiquikꞌaꞌ ri rajaf, roma ri itzel espíritu nuꞌon che chi nitiquer nuꞌij 
ri achique niquikꞌasaj ri vinak pa quicꞌaslen. n 17 Ri xten reꞌ rutzekleꞌen ri 
Pablo y roj rutzekleꞌen roj. Nisiqꞌuin riqꞌuin ruchukꞌaꞌ chikij, y nubilaꞌ: Ri 
achiꞌaꞌ reꞌ erusamajelaꞌ ri nimalaj Dios ri cꞌo pa ruviꞌ ronojel, y niquitzijoj 
chive ri kitzij bey richin yixcolotaj, nichaꞌ. 18  Qꞌuiy kꞌij quiriꞌ xuꞌon ri 
xten chikij. Jacꞌa ri Pablo xkꞌax rucꞌuꞌx, xtzuꞌun can chirij, y xuꞌij che ri 
itzel espíritu: Pa rubiꞌ ri Jesucristo nin-ij chave chi catel-e riqꞌuin ri xten, 
xchaꞌ. Y ri itzel espíritu can ja hora riꞌ xel-e. o

19 Jacꞌa ri erajaf, tok xquitzꞌet chi xel-e ri itzel espíritu riqꞌuin ri xten 
ri niyoꞌon chꞌacoj méra chiquikꞌaꞌ, (xequitzꞌom, xequichop) ri Pablo y 
ri Silas, xequijirirej-apu chiquivech ri autoridades p ri lugar yecꞌojox-vi 
ri vinak. 20 Tok xequipabaꞌ chiquivech ri autoridades, q quireꞌ ri sujunic 
xquiꞌen-apu: Ri achiꞌaꞌ reꞌ israelitas y equiyacon ri tinamit. 21 Niquicꞌut ri 
man utz ta chike roj chi nikacꞌul y nikaꞌan r roma roj, roj romanos, yechaꞌ. 
22  Eqꞌuiy cꞌa vinak xecataj-pe chiquij ri Pablo y ri Silas. Y ri autoridades 
xquiretzetzej-e quitziak ri Pablo y ri Silas, y xquiꞌij chi quechꞌay che 
xicꞌaꞌy. s 23  Tok jani na chic equichꞌeyon chiriꞌ, xeꞌequitzꞌapij can pa cárcel, t 
y xquiꞌij che ri chajinel chi queruchajij utz-utz. 24 Xe xracꞌaxaj quiriꞌ, ri 
chajiy cárcel cꞌa ja ri más naj apu chupan ri cárcel xeꞌeruya-vi can ri 
Pablo y ri Silas, y ri cakan xukꞌokꞌoj can chupan cheꞌ ri banon rubanic 
richin nikꞌataꞌex can akan. u 

25 Pero pa nicꞌaj akꞌaꞌ ri Pablo y ri Silas niquiꞌen orar y niquibixaj 
rubiꞌ ri Dios. v Jacꞌa ri chꞌakaꞌ chic presos yequicꞌaxaj-apu. 26  Jacꞌariꞌ 
xuyiquiyoꞌ jun nimalaj cobrakan ri xusiloj ruxeꞌ ri cárcel y xujak ronojel 
tak ri ruchiꞌ, y ri cadenas ri achok che eximiloꞌn-vi ri presos ronojel 
xesokꞌopitaj. 27 Tok xcꞌastaj ruvech ri chajiy cárcel, y xutzꞌet chi ejakal 
ruchiꞌ ri cárcel, xrelesaj ri ru-espada y ja nucamisaj-ka-riꞌ, roma nunojij 
chi ri presos xeꞌenimaj yan e conojel. 28  Pero ri Pablo riqꞌuin ruchukꞌaꞌ 
xchꞌo-pe che, y xuꞌij: Man tacamisaj-ka-aviꞌ, xa ja ri rojcꞌo konojel, xchaꞌ. 
29 Ri chajinel xuꞌij chi ticꞌamer-pe jun candil, junanin xoc-apu ri pa 
cárcel, y nibarbot xbexuqueꞌ chiquivech ri Pablo y ri Silas. 30 Xerelesaj cꞌa 

pe ri pa cárcel, y xucꞌutuj chique: Nimalaj tak achiꞌaꞌ, ¿achique nicꞌatzin 
nin-en w richin quiriꞌ yicolotaj? xchaꞌ chique. 31 Jacꞌariꞌ xquiꞌij ri Pablo y 
ri Silas che: Tayaꞌ avánima riqꞌuin ri Ajaf Jesucristo, x y xcacolotaj rat y 
ri ecꞌo aviqꞌuin pan avacho, xechaꞌ. 32  Xquitzijoj cꞌa ruchꞌabel ri Ajaf che 
ri chajinel y chique conojel ri ecꞌo riqꞌuin pa racho. 33  Ja misma hora riꞌ 
chakꞌaꞌ, ri chajinel xuchꞌajlaꞌ ri quisocotajic ri Pablo y ri Silas, y x-an cꞌa 
can bautizar rijaꞌ y conojel ri ecꞌo riqꞌuin pa racho. 34 Jacꞌariꞌ xeruqꞌuen-e 
chiracho y xerutzuk-pe. Jani na niquicot rijaꞌ y y ri ecꞌo riqꞌuin pa racho 
roma xquiyaꞌ cánima riqꞌuin ri Dios.

35 Tok xsakar chucaꞌn kꞌij, ri autoridades xequitak-e (justusiꞌ, aj-
chꞌamiꞌy) pa cárcel richin xquiꞌij che ri chajinel chi querelesaj-e ri Pablo 
y ri Silas. 36  Quireꞌ cꞌa xberuꞌij can ri chajinel che ri Pablo: Ri autoridades 
quitakon-pe rubixic chi yixinvelesaj-e. Vacami quixel-pe, y Dios cꞌa 
tucꞌuan ibey, xchaꞌ. 37 Jacꞌa ri Pablo quireꞌ rutzolic quitzij xuꞌon: Ri 
autoridades ivir xe yan chaꞌanin xquiꞌij chi kuchꞌay, chiquivech vinak 
xojchꞌay-vi, nis-ta queteman si cꞌo kamac o manak. Y masque roj, roj 
romanos, z choj xojquiyaꞌ pa cárcel, y vacami rijeꞌ nicajoꞌ chi cheꞌelekꞌel 
nkojquelesaj-e. ¡Manak cheꞌel chi quiriꞌ! Teꞌibij chique chi ja rijeꞌ quepe 
richin nkojquelesaj, xchaꞌ ri Pablo chique. 38  Ri (justusiꞌ, aj-chꞌamiꞌy) 
xbequiꞌij ronojel chique ri autoridades ri xuꞌij-e ri Pablo chique, jacꞌa tok 
ri autoridades xquicꞌaxaj chi ri Pablo y ri Silas eromanos, a xa xquixiꞌij-
quiꞌ. 39 Jacꞌariꞌ ri autoridades riqꞌuin cakan xepe, y xuquicꞌutuj cuyubel 
quimac chiquivech. Cꞌajariꞌ xequelesaj-e ri pa cárcel y xquicꞌutuj chique 
chi queꞌel-e chiriꞌ pa tinamit. b 40 Jacꞌa ri Pablo y ri Silas tok xeꞌel yan e ri 
pa cárcel, xebe chiracho ri Lidia, y riqꞌuin xechꞌo quiqꞌuin ri quiniman ri 
Jesucristo, xquiyaꞌ can ruchukꞌaꞌ cánima c conojel, cꞌajariꞌ xebe.

Ri aj-Tesalónica yecataj chiquij ri Pablo y ri Silas

17  1 Tok ri Pablo y ri Silas ebenak pa quibey, xekꞌax pa tinamit 
Anfípolis y Apolonia, y cꞌajariꞌ xbequilaꞌ ri tinamit Tesalónica d 

ri cꞌo-vi jun qui-sinagoga ri israelitas. 2  Xoc cꞌa apu ri Pablo chiriꞌ pa 
sinagoga e quiqꞌuin roma rijaꞌ can quiriꞌ vi nuꞌon xa achique na tinamit 
nikꞌax-vi. Y chi oxiꞌ sábado ri kꞌij richin uxlanen, xquimol-quiꞌ junan 
richin yetzijon pa ruviꞌ ruchꞌabel ri Dios. 3  Ja chꞌabel riꞌ nucusaj richin 
nukꞌalajrisaj chiquivech chi ri Jun ri nitak-pe roma ri Dios chucolic ri 
rutinamit, can bin na vi pe chi nukꞌasaj kꞌaxomal, f chi nicamises, y chi 
nicꞌastaj chic pe. Y quireꞌ cꞌa xuꞌij ri Pablo chique: Ri Jesús ri nucꞌamon-
pe rutzijol yin chive, jariꞌ ri Jun ri takon-pe roma ri Dios chikacolic roj ri 

roj rutinamit, xchaꞌ. 4 Y chiquicojol ri israelitas ecꞌo jujun xquinimaj, jacꞌa 
chiquicojol ri man israelitas ta ri can niquiya-vi rukꞌij ri Dios, más eqꞌuiy 
xquinimaj, y quiriꞌ mismo chiquicojol ri ixokiꞌ cꞌo quikꞌij, man jubaꞌ ta 
oc xquinimaj. Ja conojel reꞌ xekaj-en chi xeꞌoc (cachbil, cachꞌil) ri Pablo 
y ri Silas. 5 Jacꞌa ri israelitas ri man niquinimaj ta, roma itzel xquinaꞌ 
chique ri Pablo y ri Silas, xequibochiꞌij jujun itzel kꞌorolaj tak momoꞌaꞌ 
richin xequimol vinak, hasta xequiyec ri tinamit. Riqꞌuin oyoval xeꞌoc 
pa racho ri achi rubinan Jasón chiquicanoxic ri Pablo y ri Silas, roma 
nicajoꞌ yequiyaꞌ pa quikꞌaꞌ ri vinak. 6  Pero roma man xequil ta ri Pablo 
y ri Silas, xa ja ri Jasón y jujun ri quiniman ri Jesucristo ri xequiqꞌuen-
pe chiquivech ri autoridades richin ri tinamit. Riqꞌuin cꞌa cuchukꞌaꞌ 
yesiqꞌuin, y niquiꞌij: Ri Pablo y ri Silas xa achique na rochꞌulef yekꞌax-
vi, ronojel niquiyoj can ruchojmil, g y vacami ja xeꞌuka vaveꞌ chupan 
ri katinamit. 7 Y ja re Jasón re xcꞌulu-apu quichin pa racho, y conojel 
re yetzekleꞌen quichin ri Pablo y ri Silas, xa niquicꞌululaꞌj ru-ley ri rey 
César, roma niquiꞌij chi cꞌo chic jun rey h rubinan Jesús, yechaꞌ. 8  Riqꞌuin 
ri quiriꞌ xquiꞌij-apu, xquiꞌen chique ri vinak y ri autoridades chi man 
niquil ta achique niquiꞌen. 9 Pero tok ri autoridades quicꞌulun chic méra 
chiquikꞌaꞌ ri Jasón y ri chꞌakaꞌ chic richin man yequitzꞌapij-apu, cꞌajariꞌ 
xequisokꞌopij-e.

Ri Pablo y ri Silas pa tinamit Berea
10 Chupan mismo ri akꞌaꞌ riꞌ, ri quiniman ri Jesucristo xequitak-e i ri 

Pablo y ri Silas pa tinamit Berea. Chiriꞌ pa Berea, ri Pablo y ri Silas xebe 
ri pa sinagoga quichin ri israelitas. 11 Ri israelitas ri ecꞌo chiriꞌ, más utz 
quinoꞌoj que chiquivech ri israelitas ri ecꞌo pa Tesalónica, roma rijeꞌ 
can xquiyaꞌ quixiquin che ruchꞌabel ri Dios ri xtzijos chique. Ronojel 
kꞌij niquinicꞌoj rupan ruchꞌabel ri Dios j richin niquitzꞌet si kitzij junan 
nuꞌij riqꞌuin ri niquiꞌij ri Pablo y ri Silas. 12  Romariꞌ eqꞌuiy chique rijeꞌ ri 
xeniman. Ja jun chiquicojol ri man israelitas ta, eqꞌuiy ixokiꞌ cꞌo quikꞌij 
xeniman y quiriꞌ mismo achiꞌaꞌ. k 13  Jacꞌa ri israelitas ri man xquinimaj ta 
ri pa tinamit Tesalónica, tok xquicꞌaxaj chi ri Pablo ja jun ri pa tinamit 
Berea nutzijoj-vi ruchꞌabel ri Dios, ja jun chiriꞌ xebe-vi richin niquisatzalaꞌ 
quinoꞌoj ri vinak richin yequiyec. l 14 Ri quiniman ri Jesucristo chiriꞌ pa 
Berea, chaꞌanin cꞌa xquitak-e ri Pablo chuchiꞌ ri mar, jacꞌa ri Silas y ri 
Timoteo xecꞌujeꞌ can. 15 Ri xecꞌamo-e richin ri Pablo, cꞌa pa jun tinamit 
rubinan Atenas xbequijacha-vi. Tok xeꞌel-pe riqꞌuin, ri Pablo xuꞌij-pe 
chique chi tiquiꞌij chique ri Silas y ri Timoteo m chi tequilaꞌ chaꞌanin.

Ri Pablo pa tinamit Atenas
16  Chupan tak ri kꞌij tok ri Pablo eroyoꞌen ri Silas y ri Timoteo chiriꞌ pa 

tinamit Atenas, rijaꞌ jani na nikꞌaxo ránima n roma nutzꞌet chi ri tinamit 
nojnak chique tiox. o 17 Romariꞌ xbe-apu ri pa sinagoga richin yetzijon pa 
ruviꞌ ruchꞌabel ri Dios p quiqꞌuin ri israelitas y quiqꞌuin ri vinak eyoꞌol 
rukꞌij ri Dios. q Ja jun ri pa cꞌayibel ronojel kꞌij quiriꞌ nuꞌon quiqꞌuin ri 
yeril chiriꞌ. 18  Y ecꞌo cꞌa jujun vinak ri quijachon-quiꞌ richin niquetemaj 
aj-rochꞌulef noꞌoj, ri xechꞌo riqꞌuin ri Pablo. Ri vinak reꞌ niꞌix epicúreos 
y estoicos chique. Tok xquicꞌaxaj ri utzulaj ruchꞌabel ri Jesucristo ri nuꞌij 
achique ruchojmil yecolotaj y xquicꞌaxaj chi ri Pablo nuꞌij chi ri animaꞌiꞌ 
can yecꞌastaj-vi, r ecꞌo chique rijeꞌ niquiꞌij: ¿Achique cami nrojoꞌ nuꞌij ri 
ma volol reꞌ s chike? yechaꞌ, y chꞌakaꞌ chic niquiꞌij: Ri achi reꞌ achel xa 
yoꞌol quitzijol juley chic dioses, yechaꞌ. 19 Jacꞌariꞌ xquicꞌuaj ri Pablo pan 
Areópago, ri lugar niquimol-vi-quiꞌ ri ucꞌuay bey chiquivech ri vinak riꞌ. 
Y xquiꞌij cꞌa che: Roj nikajoꞌ niketemaj más ruchojmil ri cꞌacꞌacꞌ noꞌoj t 
ri natzijoj chike. 20 Roma man jun bey kacꞌaxan ri natzijoj rat, y nikajoꞌ 
nakꞌalajrisaj ruchojmil chikavech, xechaꞌ che. 21 Quiriꞌ xquiꞌij, roma 
conojel ri aj chiriꞌ pa tinamit Atenas, y ri epetenak jucꞌan chic ri cꞌo cacho 
chiriꞌ, man jun chic achok pa ruviꞌ benak-vi ri cánima, xaxe pa ruviꞌ ri 
yequibilaꞌ y yequicꞌaxalaꞌ cꞌacꞌacꞌ tak noꞌoj.

22  Ri Pablo xpaꞌeꞌ pa quinicꞌajal ri quimolon-quiꞌ chiriꞌ pan Areópago, y 
xuꞌij: Rix ri rix tataꞌaj rixcꞌo vaveꞌ pan Atenas, yin nintzꞌet chi rix benak 
ivánima chiquij ri i-dioses, u richin niyaꞌ quikꞌij. 23  Roma tok xikꞌax ri 
achique lugar niya-vi quikꞌij ri i-dioses, v hasta xintzꞌet jun altar ri nuꞌij: 
JAREꞌ RU-ALTAR RI DIOS RI MAN KETEMAN TA RUVECH, nichaꞌ. 
Tivetemaj cꞌa chi ri niyaꞌ rukꞌij rix, y xa man iveteman ta ruvech, jariꞌ ri 
nintzijoj yin chive.  24 Ja Dios riꞌ ri banayon ri rochꞌulef y ronojel ri cꞌo 
chuvech. Rijaꞌ Rajaf ri caj y ri rochꞌulef, w y romariꞌ mana-ta chupan tak 
jay ri ebanon coma achiꞌaꞌ nicꞌuje-vi, x 25 nis-ta nicꞌatzin chi nitoꞌox coma 
vinak, achel xa ta man ta nitiquer rijaꞌ. Roma ja rijaꞌ niyoꞌon kacꞌaslen y 
konojel, nuyaꞌ ri cakꞌikꞌ nikajikꞌaj, y ronojel ri nicꞌatzin chike. 26  Rubanon 
chi riqꞌuin ri naꞌey achi epetenak-vi ri jalajoj botzaj tak vinak ri ecꞌo. z 
Ja rijaꞌ jachayon ri rochꞌulef chiquivech richin niquinojsaj y ja rijaꞌ 
chojmirisayon ri ajani chi tiempo xquecꞌujeꞌ jun lugar a che ri rochꞌulef, 
y ri ajani chi rochꞌulef quikꞌetbeyan chi botzaj. 27 Quiriꞌ rubanon ri Dios 
chique, richin quiriꞌ niquicanoj rijaꞌ; riqꞌuin jubaꞌ yemakak nequila-pe, y 

rijaꞌ xa man naj ta cꞌo-vi chike chikajununal. b 28  Quiriꞌ nin-ij chive roma 
ri roj vinak, roma rijaꞌ cꞌo kacꞌaslen, nkusilon, y roma rijaꞌ tok rojcꞌo, 
achel quiꞌin jujun ivinak ri niꞌij rix poetas chique, c chi roj vinak can roj 
ralcꞌuaꞌl vi rijaꞌ. 29 Y roma roj ralcꞌuaꞌl ri Dios, man utz ta nikanojij chi 
ri Dios d xa junan riqꞌuin ri oro o plata o abaj, masque jabel chi jun tiox 
banon che, y masque jani na novinak (chubanic, choꞌonic) ri banayon 
richin. 30 Can kitzij vi chi ri Dios erucochꞌon-pe ri man queteman ta ri 
achique utz chi niquiyaꞌ rukꞌij. Jacꞌa ri vacami nuꞌij chi conojel vinak 
tiquijalaꞌ quinoꞌoj e y tiquiyaꞌ can ri mac. 31 Roma rijaꞌ ruchꞌicon ruvech 
jun kꞌij richin nunicꞌoj cánima conojel f chꞌutik-nimaꞌk pa ruchojmil, y ja ri 
Jun ri can ruchaꞌon-vi-pe ri nucusaj richin nuꞌon quiriꞌ. Y richin nikꞌalajin 
chiquivech conojel chi kitzij quiriꞌ nibanataj, ri Dios xuꞌon che ri Jun riꞌ 
chi xcꞌastaj-pe chiquicojol ri animaꞌiꞌ, g xchaꞌ ri Pablo.

32  Jacꞌa tok xquicꞌaxaj chi ri animaꞌiꞌ yecꞌastaj chic pe, chꞌakaꞌ xa 
xetzeꞌen-apu chirij ri Pablo, y chꞌakaꞌ chic xquiꞌij: Cꞌa xcatkacꞌaxaj chic na 
jun kꞌij h pa ruviꞌ ri naꞌij, xechaꞌ. 33  Jacꞌariꞌ tok ri Pablo xel-pe chiquicojol. 
34 Ecꞌo cꞌa jujun achiꞌaꞌ xekꞌax-apu riqꞌuin ri Pablo y xquinimaj. 
Chiquicojol rijeꞌ cꞌo jun achi (nicꞌojon, juez) pa quiviꞌ ri vinak chiriꞌ pan 
Areópago rubinan Dionisio, jun ixok rubinan Dámaris y chꞌakaꞌ chic más.

Ri Pablo pa tinamit Corinto

18  1 Chirij ronojel reꞌ ri Pablo xel-pe chiriꞌ pa tinamit Atenas, y xbe 
pa tinamit Corinto. i 2  Chiriꞌ xril jun achi israelita rubinan Aquila 

aj pa rochꞌulef Ponto. Ri Aquila y ri rixayil rubinan Priscila, j cꞌa jubaꞌ 
queꞌel-pe pa rochꞌulef Italia, y ecꞌo chiriꞌ pa Corinto, roma ri Claudio ri 
emperador xuꞌij chi ri israelitas queꞌel-e ri pa tinamit Roma. Ri Pablo 
xbe chiquitzꞌetic chicacho. 3  Y roma xa jun mismo samaj queteman, ri 
Pablo xcꞌujeꞌ chiriꞌ chicacho, junan xesamaj, roma rijeꞌ ebanoy jay riqꞌuin 
tziek. 4 Ri pa tak sábado ri kꞌij richin uxlanen, ri Pablo niꞌe ri pa sinagoga, 
yetzijon pa ruviꞌ ruchꞌabel ri Dios quiqꞌuin ri israelitas y ri man israelitas 
ta. Nutij rukꞌij quiqꞌuin richin can ta niquiyaꞌ cánima riqꞌuin ri Jesucristo.

5 Jacꞌa tok ri Silas y ri Timoteo k xeꞌel-pe pa rochꞌulef Macedonia, y 
xeꞌeka pa tinamit Corinto, ri Pablo rujachon-riꞌ chutzijosic l ruchꞌabel ri 
Dios chiriꞌ, nukꞌalajrisaj chiquivech ri israelitas chi ri Jesús jariꞌ ri Jun ri 
takon-pe chucolic rutinamit ri Dios. 6  Pero ri yeꞌacꞌaxan richin ri Pablo, 
niquicꞌululaꞌj y niquiyokꞌ-apu, m romariꞌ ri Pablo (xutotaꞌ, xuquiraj) can ri 

rutziak n chiquivech, y xuꞌij chique: Yin xinel yan chuvech ri ekaꞌn, roma 
ja xinyaꞌ can rutzijol chive; iviqꞌuin rix cꞌo-vi si man xquixcolotaj ta. o Yin 
vacami ja quiqꞌuin ri man israelitas ta p yiꞌe-vi, xchaꞌ can chique. 7 Tok xel-
pe ri Pablo ri pa sinagoga, xbe chiracho jun achi ri can ruchajin rucꞌaslen 
chuvech ri Dios rubinan Justo ri cꞌo racho xe ruxiquin ri sinagoga. 8  Pero 
ri achi principal q ri pa sinagoga rubinan Crispo r xuyaꞌ ránima riqꞌuin ri 
Ajaf, quiriꞌ mismo ri ecꞌo riqꞌuin pa racho. (Chukaꞌ, ka) eqꞌuiy aj-Corinto 
niquiyaꞌ cánima riqꞌuin ri Ajaf tok niquicꞌaxaj ruchꞌabel ri Dios, y yeꞌan 
bautizar. 9 Jacꞌa ri Ajaf pa jun achel achicꞌ xchꞌo-vi che ri Pablo chakꞌaꞌ, 
y xuꞌij che: Man taxiꞌij-aviꞌ. s Rat tatzijoj ri nuchꞌabel y man cataneꞌ 
chubixic. 10 Roma yin yincꞌo aviqꞌuin, y man jun vinak xtijel rukꞌaꞌ chavij t 
richin xtuꞌon pokon chave. Roma vaveꞌ pa Corinto eqꞌuiy ri xqueꞌoc 
nutinamit, xchaꞌ ri Ajaf. 11 Jun junaꞌ riqꞌuin nicꞌaj xcꞌujeꞌ ri Pablo chiriꞌ, 
yerutijoj ri aj-Corinto riqꞌuin ruchꞌabel ri Dios.

12  Ri tiempo riꞌ, jun achi rubinan Galión nibano gobernar chiriꞌ pa 
rochꞌulef Acaya u ri cꞌo-vi ri Corinto. Jacꞌariꞌ tok ri israelitas xa jun 
quitzij xquiꞌen richin xecataj chirij ri Pablo, xquicꞌuaj cꞌa e chuvech ri 
Galión, v 13  y quireꞌ xquiꞌij che: Ri jun achi reꞌ nutij rukꞌij nujal quinoꞌoj 
ri kavinak richin tiquiyaꞌ rukꞌij ri Dios, pero man achel ta nuꞌij chupan 
ri ley ri xyoꞌox che ri Moisés. 14 Jacꞌa tok ri Pablo xrojoꞌ xchꞌo-apu, xa 
ja ri Galión naꞌey xchꞌo-pe chique ri israelitas, y xuꞌij: Xa ta ri achi 
reꞌ cꞌo ta jun mac rubanon w chuvech ri gobierno o jun ta chic nimalaj 
mac, yin can ta yixincochꞌ riqꞌuin ri nibila-pe, rix israelitas. 15 Pero si ri 
sujunic ri icꞌamon-pe xa chirij ri achique nucꞌut rijaꞌ, y xa chirij ri i-ley 
y ri rubiꞌ ri Jesús, tichojmirisaj-ka rix chivech, roma yin manak sujunic 
achel reꞌ ninjoꞌ nin-en ruchojmil, xchaꞌ. 16  Jariꞌ xerelesaj-pe ri achique 
lugar nicꞌojon-vi. 17 Jacꞌariꞌ tok rijeꞌ chiconojel (xquitzꞌom, xquichop) ri 
Sóstenes, x ri principal ri pa sinagoga, y chiriꞌ chupan ri lugar ri yecꞌojox-
vi ri vinak xquichꞌey-vi. Jacꞌa ri Galión manak achique che; achel xa man 
ta nutzꞌet ri najin.

18  Ri Pablo cꞌa xcꞌujeꞌ na qꞌuiy kꞌij chiriꞌ pa Corinto, cꞌajariꞌ xchꞌo 
can chique ri quiniman ri Jesucristo, xoc-e pa jun barco richin niꞌe pa 
rochꞌulef Siria, y xebe ri Priscila y ri Aquila chirij. Tok xekꞌax pa tinamit 
Cencrea, y ri Pablo xusocaj-e ronojel rusumal ruviꞌ, z richin retal chi cꞌo 
rusujun che ri Dios chi nuꞌon. 19 Jacꞌariꞌ (xapon, xebos) pa tinamit Efeso. a 
Chiriꞌ xeruya-vi can ri Priscila y ri Aquila, ruyon cꞌa xbe ri pa sinagoga, 

 Hechos 18

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



328

 

b 18:21 Hch. 19:21. c 18:21 Dt. 16:1. d 18:21 Mt. 26:39; Ro. 1:10; 15:32; 1 Co. 4:19; 
Stg. 4:15. e 18:22 Hch. 8:40. f 18:22 Hch. 11:26. g 18:23 Gá. 1:2. h 18:23 Is. 35:4. 
i 18:24 1 Co. 1:12; Tit. 3:13. j 18:25 Ro. 12:11. k 18:25 Hch. 19:3. 
l 18:26 Hch. 18:2, 18. m 18:27 1 Co. 3:6. n 18:28 Hch. 9:22. 

y chiriꞌ junan yetzijon pa ruviꞌ ruchꞌabel ri Jesucristo quiqꞌuin ri ruvinak 
israelitas. 20 Rijeꞌ xquicꞌutuj quemelal che ri Pablo chi ticꞌujeꞌ qꞌuiy kꞌij 
chiriꞌ quiqꞌuin pan Efeso, pero rijaꞌ man quiriꞌ ta xuꞌon, 21 xa xchꞌo can 
chique y xuꞌij: Jamel man jamel yin nicꞌatzin yicꞌujeꞌ pa Jerusalem b 
chupan tak ri kꞌij richin ri nimakꞌij petenak, c pero yitzolij chic pe jun bey 
iviqꞌuin, si quiriꞌ nrojoꞌ ri Dios, d xchaꞌ. Jacꞌariꞌ xoc-e pa barco, xuyaꞌ can 
ri tinamit Efeso.

Ri Pablo nitzolij pan Antioquía y chiriꞌ ntel-vi-e richin 
ri rox ru-viaje chutzijosic ruchꞌabel ri Dios

22  Tok (xapon, xebos) pa tinamit Cesarea, e ri Pablo xjote-e pa tinamit 
Jerusalem richin xeꞌerubanaꞌ saludar ri niquimol-quiꞌ pa rubiꞌ ri Dios 
chiriꞌ, cꞌajariꞌ xxule-ka pa tinamit Antioquía. f 23  Chiriꞌ xcꞌuje-vi jubaꞌ 
tiempo. Cꞌajariꞌ xtzolij chic jun bey chiquitzꞌetic ri quiniman ri Ajaf, y ja 
achel rubanon-pe, quiriꞌ rutzolic quitzꞌetic xuꞌon ri pa tak lugar richin 
ri rochꞌulef Galacia, g y pa rochꞌulef Frigia richin nuyaꞌ can ruchukꞌaꞌ ri 
cánima. h

Ri Apolos nutzijoj ruchꞌabel ri Dios pa tinamit Efeso
24 Jacꞌa ri pa tinamit Efeso (xapon, xebos) yan chic jun achi israelita 

rubinan Apolos. i Rijaꞌ aj-Alejandría, jabel reteman nichꞌo chiquivech ri 
vinak, y can qꞌuiy reteman pa ruviꞌ ruchꞌabel ri Dios ri tzꞌiban can. 25 Ri 
Apolos reꞌ tijon pa rubey ri Ajaf. Can niqꞌuencꞌot-vi ránima, j romariꞌ can 
pa ruchojmil nichꞌo y nitijon, pero xaxe ri ruꞌin can ri Juan ri Bautista, k 
xaxe riꞌ reteman pa ruviꞌ rucꞌaslen ri Ajaf. 26  Man jubaꞌ ruxiꞌin-riꞌ xutzꞌuc 
nitzijon chiquivech ri quimolon-quiꞌ pa sinagoga. Ri Priscila y ri Aquila l 
tok xquicꞌaxaj ri najin chubixic, xetzijon riqꞌuin ruyon, y xquichojmij más 
rubey ri Dios chuvech. 27 Tok xetemex chi ri Apolos nurayij ránima nikꞌax 
pa rochꞌulef Acaya, ri quiniman ri Jesucristo chiriꞌ pan Efeso más xquiyaꞌ 
ruchukꞌaꞌ ri ránima riqꞌuin ri nunojij, y xquiꞌen cꞌa e jun vuj chique ri 
quiniman ri ecꞌo pan Acaya, ri nuꞌij chi utz tiquicꞌuluꞌ ri Apolos. m Chiriꞌ 
pa rochꞌulef Acaya, ri xsamaj yan ru-favor ri Dios pa quicꞌaslen richin 
xquiyaꞌ cánima riqꞌuin ri Jesucristo, rijaꞌ jani na xerutoꞌ, 28  roma can 
chiquivech conojel, riqꞌuin ruchukꞌaꞌ ri rutzij xutzꞌapij quichiꞌ ri israelitas 
ri man quiniman ta ri Jesucristo riqꞌuin rucusasic nuꞌon ruchꞌabel ri Dios 
richin nucꞌut chi ri Jesús jariꞌ ri Jun ri takon-pe chucolic rutinamit ri 
Dios. n

Ri Pablo niꞌe chic jun bey pa tinamit Efeso

19  1 Tok ri Apolos cꞌo pa tinamit Corinto, ri Pablo nukꞌasalaꞌ ri (cꞌachelaj, 
montaña) richin ri rochꞌulef Galacia y Frigia benak, (xapon, xebos) 

pa tinamit Efeso. Chiriꞌ xeril jujun ri quiniman ri Jesucristo, 2 y quireꞌ xucꞌutuj 
chique: Tok rix xinimaj, ¿xicꞌul ri Lokꞌolaj Espíritu o pan ivánima? Jacꞌa rijeꞌ 
xquiꞌij: Nis-ta kacꞌaxan p chi cꞌo Lokꞌolaj Espíritu, xechaꞌ. 3 Jacꞌariꞌ tok ri Pablo 
xucꞌutuj chic chique: ¿Achique chi bautismo x-an chive cꞌa? xchaꞌ. Ja ri bautismo 
ri rucꞌutun can ri Juan ri Bautista, q xechaꞌ. 4 Y ri Pablo xuꞌij: Ri bautismo ri 
xuꞌon ri Juan, r richin chi ri vinak niquijal quinoꞌoj s y niquiyaꞌ can ri quimac, y 
xuꞌij chique chi riqꞌuin ri Jun ri xtipe, tiquiya-vi ri cánima. Y riꞌ ja ri Jesús, ri 
takon-pe roma ri Dios chucolic ri rutinamit, xchaꞌ. 5 Tok xquicꞌaxaj quiriꞌ, xeꞌan 
bautizar pa rubiꞌ ri Ajaf Jesús. t 6 Jacꞌa tok ri Pablo xuyaꞌ rukꞌaꞌ pa quiviꞌ, xka-pe 
ri Lokꞌolaj Espíritu pa quiviꞌ, xechꞌo cꞌa pe pa jalajoj tak ruvech chꞌabel, u y can 
niquiyaꞌ rubixic ri nuꞌij-pe ri Dios pa cánima. 7 Chiconojel ecꞌo cami doce achiꞌaꞌ.

8  Ri Pablo chi oxiꞌ icꞌ yetzijon chiquivech v quiqꞌuin ri israelitas pa 
ruviꞌ ru-gobierno ri Dios. w Man cꞌa nuxiꞌij ta riꞌ nitzijon y can nutij 
rukꞌij quiqꞌuin richin can ta ecꞌo niquiyaꞌ cánima riqꞌuin ri Jesucristo. 
9 Pero ecꞌo xquicovirisaj ri cánima, y man xquinimaj ta. x Chiquivech ri 
vinak niquibilaꞌ itzel tak tzij chirij y ri utzulaj Bey. Romariꞌ ri Pablo xel-e 
chiquicojol, y xerucꞌuaj-e ri quiniman ri Jesucristo pa jun jay richin jun 
achi rubinan Tiranno, ri banon richin yetijox ri niquimol-quiꞌ chupan, 
y chiriꞌ yetzijon-vi ronojel kꞌij pa ruviꞌ ruchꞌabel ri Dios. 10 Caꞌiꞌ junaꞌ 
quiriꞌ xuꞌon ri Pablo. Romariꞌ conojel ri ecꞌo chiriꞌ pa rochꞌulef Asia, chi 
israelitas y man israelitas ta, xquicꞌaxaj ri ruchꞌabel ri Ajaf Jesús.

11 Y ri Dios xucusaj ri Pablo richin xerubanalaꞌ nimalaj tak milagros. z 12 Roma 
hasta ri rutziak a ri nuyaꞌ chorucꞌuꞌx richin nisamaj y ri rupáya ri ekꞌaxnak 
rukꞌaꞌ ri Pablo chirij, yeꞌucꞌuax quiqꞌuin ri yeyavej, y ri yeyavej yecꞌachoj, y ri 
itzel tak espíritu yeꞌel-e. 13 Pero ecꞌo jujun israelitas ri yebiyaj richin yequelesaj 
itzel tak espíritu. b Rijeꞌ xcajoꞌ xquisiqꞌuij rubiꞌ ri Ajaf Jesús c pa quiviꞌ ri ocunak 
itzel tak espíritu quiqꞌuin, y romariꞌ xquiꞌij: Pa rubiꞌ ri Jesús ri nutzijoj ri Pablo 
yixkatak chi quixel, yechaꞌ. 14 Quiriꞌ niquiꞌen evukuꞌ rucꞌajol jun achi israelita 
ucꞌuay quichin sacerdotes rubinan Esceva. 15 Xcajoꞌ xquelesaj jun itzel espíritu ri 
ocunak pa ránima jun vinak, pero ri itzel espíritu xchꞌo-pe y xuꞌij: Yin veteman 
(achique, acuꞌx) ri Jesús d y veteman ruvech ri Pablo. Jacꞌa rix, ¿rix achique? 
xchaꞌ chique. 16 Ri achi ri achok riqꞌuin ocunak-vi ri itzel espíritu, xucꞌak-riꞌ 

chiquij y can xtiquer-vi, man jun xetiquer xquiꞌen pa rukꞌaꞌ. Esocotajnak y 
echꞌanel xeꞌenimaj-e ri pa jay. 17 Ri xbanataj, chi israelitas y man israelitas ta 
xeꞌacꞌaxan chiriꞌ pan Efeso. Can xquixiꞌij-quiꞌ e conojel, y jani na xnimer rukꞌij 
ri rubiꞌ ri Ajaf Jesús. f 18 Eqꞌuiy cꞌa chique ri xquiyaꞌ cánima riqꞌuin ri Jesucristo 
yepe, nuquikꞌalajrisaj y man niquevaj ta ronojel ri man utz ta ri xequibanalaꞌ g 
naꞌey. 19 Quiriꞌ mismo qꞌuiy aj-kꞌijaꞌ h xequicꞌamala-pe ri vuj ri xequicusaj richin 
(xeꞌitzin, magia) y chiquivech conojel xequiporoj-vi. i Tok xajlex rajil ri vuj 
xporox, cꞌo cami jun cien mil quetzales rajil. 20 Y quiriꞌ ri ruchꞌabel ri Ajaf más 
xbe pa jotol; j riqꞌuin uchukꞌaꞌ benak y man jun nipaban richin.

21 Chirij ronojel ri xbanataj chiriꞌ, ri Pablo xuyaꞌ pa ránima niꞌe 
pa tinamit Jerusalem, k pero naꞌey na yeꞌerutzꞌeta-pe ri quiniman ri 
Jesucristo pa rochꞌulef Macedonia y Acaya, y cꞌajariꞌ nicꞌatzin niꞌe pa 
tinamit Roma. Quiriꞌ nunojij ri Pablo pa ránima. 22  Xerutak cꞌa e pa 
Macedonia ecaꞌiꞌ chique ri yetoꞌon richin, y riꞌ ja ri Timoteo l y ri Erasto, m 
jacꞌa rijaꞌ cꞌa xcꞌujeꞌ na can jun tiempo pa rochꞌulef Asia.

Pa tinamit Efeso xecataj ri vinak chiquij ri Gayo y ri Aristarco
23  Pa tinamit Efeso ri tiempo riꞌ, ri vinak man jubaꞌ ta oc coyoval xcataj 

chirij ri Kitzij Bey. n 24 Roma cꞌo jun samajiy plata rubinan Demetrio, ri 
nusamajij ri plata richin nubanalaꞌ chꞌutik ruvachibel ri jay ri niyoꞌox-
vi rukꞌij ri diosa Diana. Ri achi reꞌ y ri más chic samajelaꞌ man jubaꞌ ta 
oc méra niquichꞌec o chiquij tak ruvachibel ri jay riꞌ. 25 Ri Demetrio reꞌ 
xeroyoj ri yesamaj riqꞌuin, y ri chꞌakaꞌ chic ri mismo ebanoy ruvachibel 
ri jay richin ri Diana, y xuꞌij chique: Rix tataꞌaj iveteman chi ri samaj reꞌ 
nuyaꞌ kabeyomal. p 26  Pero rix itzꞌeton y ivacꞌaxan chi ri Pablo man xe ta 
vaveꞌ pan Efeso, xa jubaꞌ ma pa ronojel tak tinamit richin ri rochꞌulef Asia 
rutijon-vi rukꞌij rujalon quinoꞌoj eqꞌuiy, richin niquinimaj chi ri vachibel 
ebanaloꞌn coma vinak, man e-dios ta. q 27 Y reꞌ, man xe ta che ri kachꞌacoj 
nuqꞌuen-pe cꞌayef. Riqꞌuin jubaꞌ man jun chic rakaleꞌn xtiꞌan che racho 
ri ka-diosa Diana, y quiriꞌ ri nimalaj rukꞌij ri Diana xa xtipe pa xulan, 
jun diosa ri niyoꞌox rukꞌij pa ronojel Asia, y chi naj chi nakaj pa ruviꞌ ri 
rochꞌulef, r xchaꞌ ri Demetrio chique.

28  Tok ri achiꞌaꞌ xquicꞌaxaj ri xuꞌij ri Demetrio, chi coyoval xesiqꞌuin 
riqꞌuin cuchukꞌaꞌ, y xquiꞌij: ¡Nimalaj diosa, ri Diana s ri ka-diosa roj aj-
Efeso! xechaꞌ. 29 Jacꞌa ri vinak queteman, man queteman, xaxe xecataj-pe 
conojel, y ja ri lugar ri niquimol-vi-quiꞌ xebe-vi-apu, equichiriren-apu caꞌiꞌ 

(rachbil, rachꞌil) ri Pablo, riꞌ ja ri Gayo t y ri Aristarco, u aj pa rochꞌulef 
Macedonia. 30 Ri Pablo xrojoꞌ xbe-apu ri quimolon-vi-quiꞌ ri vinak, pero 
ri quiniman ri Jesucristo man xquiyaꞌ ta lugar che. 31 Quiriꞌ mismo 
ecꞌo jujun amigos chuvech ri Pablo chiquicojol ri yebano gobernar pa 
rochꞌulef Asia ri xquitak rubixic che chi por favor, man tiꞌe-apu ri achique 
lugar quimolon-vi-quiꞌ ri vinak. 32  Ri vinak jani na yesiqꞌuin-apu roma 
yechꞌujyej. Chꞌakaꞌ jun vi niquiꞌij, y chꞌakaꞌ jun chic vi niquiꞌij. Y más 
eqꞌuiy ri nis-ta queteman achique roma quimolon-apu-quiꞌ. 33  Ecꞌo jujun 
israelitas xquinim-pe jun achi rubinan Alejandro chiquivech ri vinak 
quimolon-apu-quiꞌ chiriꞌ, y ri vinak xquijecꞌ-apu ri Alejandro. Jacꞌa rijaꞌ 
xrojoꞌ ta xchꞌo chiquivech richin nuto-riꞌ, romariꞌ xuꞌon-pe retal riqꞌuin 
ri rukꞌaꞌ chi quetane-ka. v 34 Pero tok ri vinak xquetemaj-apu ruvech ri 
Alejandro chi xa jun israelita, jun cami caꞌiꞌ horas xesiqꞌuin y niquiꞌij: 
¡Nimalaj dios ri Diana ri ka-diosa roj aj-Efeso! yechaꞌ. 35 Jacꞌa tok ri aj-
tzꞌib richin ri tinamit xtiquer xerukꞌil-ka ri vinak, xuꞌij chique: Rix tataꞌaj 
aj-Efeso, nis-ta jun ri man ta reteman chi pan ikꞌaꞌ rix aj-Efeso cꞌo-vi chi 
nichajij racho ri nimalaj diosa Diana y ri ruvachibel ri kajnak-pe riqꞌuin 
ri dios Júpiter. 36  Y man jun xtitiquer xtiꞌin chi man quiriꞌ ta. Romariꞌ 
xa tikꞌila-ka-iviꞌ, y man cꞌa tiꞌen ri man inojin ta utz. 37 Roma ri achiꞌaꞌ 
eꞌicꞌamon-pe, man jun elakꞌ quibanon pa racho ri i-diosa Diana, nis-ta 
cꞌo quiꞌin chirij. 38  Roma cꞌa riꞌ, ri Demetrio y ri más chic ucꞌuay quichin 
ri samajelaꞌ ri epetenak riqꞌuin, si nicajoꞌ niquisujuj jun vinak, romariꞌ 
ecꞌo (yecꞌojon, jueces), y ecꞌo jay richin yecꞌojox-vi; chiriꞌ tiquisujuj-vi-
quiꞌ. 39 Jacꞌa si rix cꞌo chic jun sujunic más icꞌamon-pe, ja chupan ri kꞌij 
chaꞌon richin nimol-iviꞌ xtichojmirises-vi. 40 Roma ri xe quiriꞌ kamolon-
pe-kiꞌ vaveꞌ, xa ta nicꞌutux chike achique roma kamolon-kiꞌ y achique 
roma tok ecatajnak ri vinak, man jun xkutiquer xtikaꞌij. Y riqꞌuin jubaꞌ 
ri gobernadores niquinojij chi kamolon-kiꞌ richin nkucataj chiquij. Y 
riꞌ cꞌayef chike roj, xchaꞌ. 41 Y tok ruꞌin chic quiriꞌ ri aj-tzꞌib, w xuꞌij chi 
tiquiquiraj-e-quiꞌ conojel.

Ri Pablo nikꞌax pa rochꞌulef Grecia, y pa rochꞌulef Macedonia

20  1 Tok quiquiran chic e quiꞌ conojel, y xsisoꞌ yan ka ronojel, ri 
Pablo xerumol ri quiniman ri Jesucristo chiriꞌ pa tinamit Efeso, 

xerupaxaꞌaj can, xerukꞌetelaꞌ can, y cꞌajariꞌ xbe pa rochꞌulef Macedonia. x 
2  Chiriꞌ pa Macedonia, xbe pa tak tinamit chiquitzꞌetic ri quiniman ri 
Jesucristo, y riqꞌuin qꞌuiy chꞌabel xerupaxaꞌaj can, cꞌajariꞌ xbe pa rochꞌulef 
Grecia. 3  Oxiꞌ icꞌ xcꞌujeꞌ ri Pablo chiriꞌ pa Grecia. Jacꞌa tok xunaꞌej chi ri 
israelitas y ri man quiniman ta ri Jesucristo cꞌo quinojin niquiꞌen che tok 

xtoc-e ri pa barco richin nitzolij pa rochꞌulef Siria, rijaꞌ xunojij chi más 
utz nitzolij chic jun bey pa rochꞌulef Macedonia. 4 Ri xebe chirij ri Pablo 
cꞌa pa rochꞌulef Asia, ja ri Sópater aj-Berea, caꞌiꞌ aj-Tesalónica quibinan 
Aristarco z y Segundo, ri Gayo a aj-Derbe, ri Timoteo, y caꞌiꞌ aj pa rochꞌulef 
Asia quibinan Tíquico b y Trófimo. c 5 Conojel rijeꞌ xenabeyaj-e chikavech, 
y xojcoyoꞌej pa tinamit Troas. d 6  Jacꞌa tok xkꞌax rukꞌijul ri nimakꞌij tok 
nitij ri pan manak levadura riqꞌuin, e cꞌajariꞌ xojoc-e pa jun barco, xkayaꞌ 
cꞌa can ri tinamit Filipos, y cꞌa chi voꞌoꞌ kꞌij xeꞌekila-kiꞌ quiqꞌuin ri roj 
coyoꞌen pa tinamit Troas. Chiriꞌ xojcꞌuje-vi vukuꞌ kꞌij.

Ri ruqꞌuisbel kꞌij ri xcꞌujeꞌ ri Pablo pa tinamit Troas
7 Chupan ri naꞌey kꞌij richin ri semana, f tok kamolon-kiꞌ quiqꞌuin ri 

quiniman ri Jesucristo richin nikacꞌuxlaj ri rucamic riqꞌuin ri peron 
pan, g ri Pablo roma ja ri chucaꞌn kꞌij ntel-e, yerutijoj ri quimolon-quiꞌ, y 
xbe rakan rutzij richin cꞌa nicꞌaj akꞌaꞌ. 8  Jacꞌa ri pa rox piso ri kamolon-
vi-kiꞌ, qꞌuiy candil tzijon. 9 Chiriꞌ pa ventana richin ri jay tzꞌuyul-vi jun 
alaꞌ rubinan Eutico. Riqꞌuin benak rakan rutzij ri Pablo, ri alaꞌ riꞌ xpe 
ruchukꞌaꞌ ruvaran, y tok xver-ka jumul, chiriꞌ pa rox piso xtzak-vi-ka 
cꞌa pan ulef. Tok xuyac-ka, xa caminak chic. 10  Jacꞌariꞌ xka-pe ri Pablo, 
xjupe-ka chirij ru-cuerpo ri alaꞌ, h y tok rukꞌeten chic, quireꞌ xuꞌij: Man 
tixiꞌij-iviꞌ. Ri alaꞌ man caminak ta. 11 Jacꞌa tok xjoteꞌ chic e ri Pablo ri 
pa rox piso, y tok peron y tijon chic ri pan chiriꞌ, cꞌa xtzijon na más 
quiqꞌuin, cꞌa xsakar na pe, cꞌajariꞌ xbe. 12  Jacꞌa ri alaꞌ qꞌues xquicꞌuaj, y 
jani na ruchukꞌaꞌ ri cánima xcanaj can.

Ri Pablo ntel-pe pa tinamit Troas y niꞌe pa tinamit Mileto
13  Ri Pablo xrojoꞌ xbe chirakan pa tinamit Asón. Pero roj 

xojnabeyaj-e chuvech pa barco, richin cꞌa chiriꞌ pan Asón nikaqꞌuen-
vi-e, roma quiriꞌ xuꞌij-e rijaꞌ chike. 14  Tok xkil-kiꞌ pa tinamit Asón 
riqꞌuin, junan xojbe pa barco cꞌa pa tinamit Mitilene. 15  Chucaꞌn kꞌij, 
xojel chic e chiriꞌ pa Mitilene chupan ri barco, y xojkꞌax chuvech 
jun chꞌuti rochꞌulef cꞌo pa mar rubinan Quío. Chi rox kꞌij xojkꞌax pa 
tinamit Samos, y pa jun lugar rubinan Trogilio xojuxlan-vi-e. Cꞌa ja 
ri jun chic kꞌij (xojapon, xojebos) pa tinamit Mileto. i 16  Quiriꞌ xkaꞌan 
roma ri Pablo man xrojoꞌ ta xkꞌax pa tinamit Efeso richin quiriꞌ man 
ta nkulayoj pa rochꞌulef Asia. Roma rijaꞌ can nutij rukꞌij chi nrojoꞌ 
nicꞌujeꞌ pa tinamit Jerusalem j chupan ri nimakꞌij Pentecostés, k si 
xtitiquer.

Pa tinamit Mileto ri Pablo nichꞌo ruqꞌuisbel (mul, paj) quiqꞌuin 
ri eꞌucꞌuay quichin ri quiniman ri Jesucristo aj-Efeso

17 Chiriꞌ pa tinamit Mileto ri Pablo xutak coyoxic ri ucꞌuay quichin ri 
quiniman ri Jesucristo pan Efeso. 18  Tok xeꞌuka riqꞌuin, ri Pablo quireꞌ 
xuꞌij chique:

Rix jabel iveteman achique chi cꞌaslen xincꞌuaj chivech ri ajani 
tiempo xicꞌujeꞌ chiꞌicojol re vaveꞌ pa rochꞌulef Asia. 19 Iveteman chi 
riqꞌuin quemelal, y riqꞌuin okꞌej y riqꞌuin ri cꞌayef ri nukꞌasan pa quikꞌaꞌ 
ri israelitas, l nubanon-pe rusamaj ri Ajaf. 20 Iveteman chi ri cꞌo utz 
nuqꞌuen-pe pan icꞌaslen man jun xinvevaj chivech, ronojel xintzijoj 
chive y xixintijoj riqꞌuin, chiquivech ri vinak y chi tak ivacho. 21 Chi 
israelitas m y man israelitas ta nuꞌin chique chi nicꞌatzin niquijal quinoꞌoj 
y niquiyaꞌ can ri quimac, y tiquiyaꞌ cánima riqꞌuin ri Kajaf Jesucristo. 
22  Vacami cꞌa, manak cheꞌel man ta ninnimaj rutzij ri vánima chi yiꞌe pa 
tinamit Jerusalem, n y man veteman ta achique xtenkꞌasaj chilaꞌ. 23  Xaxe 
veteman ri rukꞌalajrisan ri Lokꞌolaj Espíritu o chinuvech pa tak tinamit ri 
yin kꞌaxnak-vi-pe, chi yin xquitzꞌapis pa cárcel, y xtenkꞌasaj kꞌaxomal. p 
24 Pero man jun chique reꞌ ri más ninya-ka pa vánima, nis-ta ri nucꞌaslen 
man ninnojij ta más rij, q masque hasta xquicamises. Richin quiriꞌ yiquicot 
nenqꞌuisaꞌ ri bey ri rukꞌaton ri Ajaf chuvij, y ninqꞌuis ri samaj ri yoꞌon 
chuve roma ri Ajaf Jesús chi ninyaꞌ rutzijol ri utzulaj ruchꞌabel ri nicꞌutu 
chi xaxe roma ru-favor ri Dios tok yecolotaj ri vinak. 25 Vacami cꞌa, yin 
veteman chi rix ri yin kꞌaxnak iviqꞌuin chutzijosic ru-gobierno ri Ajaf 
Dios, r nis-ta jun chive ri xtutzꞌet chic más nuvech vaveꞌ chochꞌulef. 
26  Romariꞌ nin-ij can chive, si ecꞌo ri man xquecolotaj ta, man numac ta 
chic yin. s 27 Roma ronojel ri runojin ri Dios pa kaviꞌ, yin xinkꞌalajrisaj 
chivech, y man jun xinvevaj. 28  Tibanaꞌ cꞌa cuenta ri icꞌaslen, t utz 
quiyukꞌuxic tibanaꞌ rutinamit ri Dios ri achok chiquicojol rix yoꞌon-vi 
can chi rix ucꞌuay quibey roma ri Lokꞌolaj Espíritu richin yeꞌivilij riqꞌuin 
ruchꞌabel ri Ajaf ri xerulokꞌ riqꞌuin ri ruquiqꞌuel. u 29 Roma yin veteman 
chi tok man yincꞌo ta chic iviqꞌuin, xqueꞌoc chꞌakaꞌ chiꞌicojol ri eꞌachel 
utuvaꞌ v ri man jubaꞌ xquixquipokonaj rix ri rix achel jun botzaj ovejas. 
30 Chiꞌicojol rix mismo xquekꞌalajin-vi-pe ri xquejalo ruchojmil ruchꞌabel 
ri Dios, roma nicajoꞌ chi yetzekleꞌes coma ri quiniman ri Jesucristo. 
31 Roma cꞌa riꞌ, tibanaꞌ cuenta iviꞌ. Man timestaj chi chupan ri oxiꞌ junaꞌ ri 
xicꞌujeꞌ iviqꞌuin, chi chakꞌaꞌ chi pakꞌij man jun bey xitaneꞌ chi xixinpaxaꞌaj 

chiꞌijununal riqꞌuin okꞌej. 32  Y vacami cꞌa, yixinjach can pa rukꞌaꞌ ri Dios 
y ri ruchꞌabel ri nuqꞌuen-pe favor chive. Ri chꞌabel riꞌ can cꞌo ruchukꞌaꞌ 
richin nuꞌon chive chi yixqꞌuiy w riqꞌuin ri icꞌaslen y chi cꞌo favor nicochij x 
junan quiqꞌuin conojel ri chꞌajchꞌoj chic banon che quicꞌaslen roma ri 
Dios. 33  Yin man jun bey xinrayij y ri iméra, nis-ta ri itziak. 34 Rix mismo 
iveteman chi yin riqꞌuin nukꞌaꞌ xisamaj z richin cꞌo xincusaj, y richin cꞌo 
xquicusaj ri ebenak viqꞌuin. 35 Chupan ronojel, nucꞌutun chivech chi achel 
yin samajnak-pe chiꞌicojol, quiriꞌ nicꞌatzin yixsamaj rix, richin yeꞌitoꞌ 
ri nicꞌatzin quitoꞌic. a Y nucꞌuxlan chive ruchꞌabel ri Ajaf, tok xuꞌij: Más 
utzulaj tzij riꞌ ri nisipan que chuvech ri nicꞌulu sipanic.

36  Tok ruꞌin chic ronojel reꞌ chique, ri Pablo xxuqueꞌ cꞌa, y xuꞌon orar 
quiqꞌuin conojel. 37 Jani na xeꞌokꞌ ri quimolon-quiꞌ chiriꞌ, jacꞌariꞌ xquikꞌetej 
chukul ri Pablo y xquitzꞌubulaꞌ. 38  Jani na yebison, roma ri Pablo xuꞌij 
chi nis-ta jun bey chic xtiquitzꞌet ruvech. b Y jariꞌ xbequijachaꞌ can ri pa 
barco.

Ri Pablo niꞌe pa tinamit Jerusalem

21  1 Tok kajachon chic can kiꞌ quiqꞌuin ri xojejacho can pa barco, y 
tok kayoꞌon chic can ruchiꞌ ri yaꞌ, choj xojbe pa jun chꞌuti rochꞌulef 

cꞌo pa mar rubinan Cos. Chucaꞌn kꞌij, xojel-e chiriꞌ y xojbe pa jun chic 
chꞌuti rochꞌulef mismo cꞌo pa mar rubinan Rodas, cꞌajariꞌ xojbe pa tinamit 
Pátara. 2  Chiriꞌ pa Pátara xkil jun barco ri niꞌe pa rochꞌulef Fenicia. c Xojoc 
cꞌa e chupan, y xojbe. 3 Tok roj benak pa ruviꞌ ri mar, xkatzꞌet ri rochꞌulef 
Chipre pa mar, pa ka-izquierda xcanaj-vi can chike, roma ri barco ri roj 
benak-vi, choj benak pa rochꞌulef Siria. d Pa tinamit Tiro xojka-vi, roma 
ri barco nicꞌatzin chi nuyaꞌ can ekaꞌn chiriꞌ. 4 Chiriꞌ xekil ri quiniman ri 
Jesucristo, y xojcꞌujeꞌ vukuꞌ kꞌij chiriꞌ. Rijeꞌ cꞌo rukꞌalajrisan ri Lokꞌolaj 
Espíritu chique, romariꞌ xquiꞌij che ri Pablo chi man tijote-e pa tinamit 
Jerusalem. e 5 Jacꞌa tok xkꞌax ri vukuꞌ kꞌij ri xojcꞌujeꞌ chiriꞌ pa tinamit Tiro, 
jariꞌ xojel-pe. Ri quiniman ri Jesucristo (ecachbilan, jecachꞌilan) quixayilal 
y calcꞌuaꞌl, xojequijachaꞌ can chuchiꞌ ri mar, y chiriꞌ cꞌa xojxuque-vi richin 
xkaꞌan orar. f 6 Tok xojchꞌo yan can chikavech quiqꞌuin ri xojejacho can 
chiriꞌ, roj xojoc-e pa barco, y rijeꞌ xetzolij chi tak cacho.

7 Ri kꞌij tok xojel-pe ri pa tinamit Tiro richin xojbe pa tinamit 
Tolemaida, jariꞌ ruqꞌuisbel kꞌij ri xojbin pa ruviꞌ ri mar. Chiriꞌ pa 
Tolemaida xeꞌekabanaꞌ saludar ri quiniman ri Ajaf Jesús, y xojcꞌuje-pe 
jun kꞌij quiqꞌuin. 8  Chucaꞌn kꞌij, ri Pablo y ri roj benak riqꞌuin, xojbe pa 

tinamit Cesarea. Chiriꞌ xojbe chiracho ri Felipe, g jun chique ri vukuꞌ h 
diáconos richin ri iglesia pa tinamit Jerusalem rubanon can y tzijoy 
richin ri utzulaj chꞌabel richin ri Jesucristo i chique ri man quiniman ta. 
9 Rijaꞌ ecꞌo (cajiꞌ, quijiꞌ) rumiꞌal man ecꞌulan ta, ri niquiyaꞌ rubixic ri nuꞌij-
pe ri Dios pa cánima. j 10 Caꞌi-oxiꞌ kꞌij kucꞌujeꞌ chiriꞌ pa Cesarea, jariꞌ xuka 
chiriꞌ jun chic ri niyoꞌon rubixic ri nuꞌij-pe ri Dios pa ránima rubinan 
Agabo k ri petenak pa departamento Judea. 11 Tok xpe chikatzꞌetic, 
xuximila-ka l rukꞌa-rakan che (rupas, rucꞌan) ri Pablo, y quireꞌ xuꞌij: Ri 
Lokꞌolaj Espíritu quireꞌ nuꞌij: Ri rajaf ri (pas, cꞌan) reꞌ, quireꞌ ruximic 
xteꞌan che coma ri israelitas pa tinamit Jerusalem, y xtiquijach pa quikꞌaꞌ 
vinak man israelitas ta, xchaꞌ. 12  Jacꞌa tok xkacꞌaxaj quiriꞌ, roj junan 
quiqꞌuin ri aj-Cesarea xkacꞌutuj quemelal che ri Pablo chi man ta nijote-e 
pa Jerusalem. 13  Pero ri Pablo quireꞌ xuꞌij chike: ¿Achique roma rix nijoꞌ 
nipaxij ri vánima riqꞌuin ri yixokꞌ? Yin man nikꞌaxo ta chuve si yinexim m 
ri pa Jerusalem, y nis-ta xtikꞌaxo chuve masque hasta xquicamises n roma 
rubiꞌ ri Ajaf Jesús, xchaꞌ. 14 Y roma man xojtiquer ta xkabochiꞌij richin 
man ta nijote-e pa Jerusalem, quireꞌ xkaꞌij: Ja ta cꞌa ri nrojoꞌ ri Ajaf ri 
nibanataj, o xojchaꞌ.

15 Tok xekꞌax ri ajani kꞌij xojcꞌujeꞌ chiriꞌ, y kabanon chic kabanic, 
jariꞌ xojjote-e pa Jerusalem. 16  Xepe cꞌa chikij jujun chique ri quiniman 
ri Jesucristo chiriꞌ pa tinamit Cesarea y xquiqꞌuen-pe jun achi aj pa 
rochꞌulef Chipre rubinan Mnasón ri achok chiracho nkujecꞌuje-vi. Ri achi 
reꞌ cꞌo chic chi tiempo runiman-pe ri Ajaf Jesús.

Ri Pablo (nitzꞌam, nichap) pa racho ri Dios
17 Tok (xojapon, xojebos) pa tinamit Jerusalem, ri quiniman ri Ajaf 

Jesús p niquicot cánima xojquiꞌen saludar. 18  Chucaꞌn kꞌij, xbe ri Pablo 
kiqꞌuin richin xkatzꞌetaꞌ ri Jacobo, q y quimolon-quiꞌ conojel ri eꞌucꞌuay 
quichin ri quiniman ri Jesucristo chiriꞌ. 19 Ri Pablo naꞌey xeruꞌon saludar. 
Cꞌajariꞌ chi jujun chi jujun xutzijoj-apu rucusasic rusamaj rijaꞌ ri xuꞌon 
ri Dios chiquicojol ri man israelitas ta. r 20 Jacꞌa tok xquicꞌaxaj ri xuꞌij 
ri Pablo, xquiyaꞌ rukꞌij ri Dios, y xquiꞌij che: Pablo, rat aveteman chi ri 
kavinak israelitas chi miles xquinimaj yan ri Jesucristo, y rijeꞌ niquiꞌij 
chi nicꞌatzin niꞌan ronojel ri nuꞌij chupan ri ley ri xyoꞌox che ri Moisés. 
21 Pero chique rijeꞌ tzijon chi rat, chaꞌ, nacꞌut chiquivech conojel ri 
israelitas ri ecꞌo chiquicojol ri man israelitas ta, chi man tiquiꞌen chic ri 

nuꞌij chupan ri ley ri xyoꞌox che ri Moisés; s naꞌij, chaꞌ, chi man quequiꞌen 
chic circuncidar ri calcꞌuaꞌl, ni man tiquiyaꞌ chic pa cuenta ruchojmil 
ri cꞌaslen kichin roj israelitas. 22  ¿Achique cꞌa xtikaꞌan vacami? Roma ri 
kavinak tok xtiquinaꞌej-pe chi xatuka vaveꞌ, xa xtuquimolo-quiꞌ. 23  Roma 
cꞌa riꞌ, más utz tabanaꞌ ri nikaꞌij chave: Chikacojol ecꞌo (cajiꞌ, quijiꞌ) achiꞌaꞌ 
ri nicꞌatzin chi niquiꞌen ri quisujun che ri Dios. t 24 Queꞌacꞌuaj cꞌa, y junan 
quiqꞌuin tibanaꞌ ri nuꞌij chupan ri ley ri xyoꞌox che ri Moisés, richin 
chꞌajchꞌoj yixkꞌalajin. Ja rat cayoꞌon rajil ronojel ri nuꞌij ri ley ri nicꞌatzin 
chi niquiyaꞌ richin xtiquijucꞌ-e ri rusumal quiviꞌ. u Si rat xtaꞌan ronojel ri 
xkaꞌij chave, ri kavinak xtiquetemaj chi xa man kitzij ta ri nitzijos chavij, 
y xtiquetemaj chi ja jun rat pa ruchojmil (acꞌuan, avucꞌaꞌn) ri acꞌaslen, 
achel nuꞌij ri ley. v 25 Jacꞌa ri xquinimaj yan ri Jesucristo chiquicojol ri 
man israelitas ta, xkatak yan e vuj chique richin xojcanaj chikavech 
chi xaxe nicꞌatzin chi man quequitij ri xa sujun chic chiquivech tiox, w 
ni man tiquitij quicꞌ, x ni man tiquitij quichꞌacul chicop ri man elesan 
ta quiquiqꞌuel, y ni man tiquicusaj ri qui-cuerpo richin yecꞌujeꞌ xa achok 
riqꞌuin na, z xechaꞌ che. 26  Chucaꞌn kꞌij, ri Pablo xeruqꞌuen-pe ri achiꞌaꞌ, y 
junan quiqꞌuin xuchꞌajchꞌojij-riꞌ, achel nuꞌij ri ley ri xyoꞌox che ri Moisés. 
Jacꞌariꞌ xerucꞌuaj pa racho ri Dios a chiriꞌ pa Jerusalem, richin xbequiꞌij 
achique kꞌij xtitzꞌakat ronojel tok nicꞌatzin chi nisuj chuvech ri Dios pa 
quiqꞌuexel chiquijununal ri bin can chupan ri ley chi niquiyaꞌ. b

27 Jacꞌa tok nitzꞌakat yan ri vukuꞌ kꞌij richin chꞌajchꞌoj yekꞌalajin, cꞌo 
jujun israelitas epetenak quilaꞌ pa rochꞌulef Asia ri xetzꞌeto ri Pablo chiriꞌ 
pa racho ri Dios, romariꞌ xequiyec conojel ri quivinak richin (xquitzꞌom, 
xquichop). c 28  Rijeꞌ riqꞌuin cuchukꞌaꞌ niquiꞌij: ¡Kavinak ri rix tataꞌaj! 
¡Kojitoꞌ! ¡Kojitoꞌ! Roma ja achi reꞌ ri pa ronojel tak tinamit yerutijoj ri 
vinak chi itzel quetzꞌet ri kavinak, chi man tiꞌan ri nuꞌij chupan ri ley ri 
xyoꞌox che ri Moisés, d y chi itzel tiꞌan che racho ri Dios e ri cꞌo vaveꞌ pa 
Jerusalem. Y man xe ta riꞌ, hasta erucusan-pe vinak man israelitas ta 
vaveꞌ pa racho ri Dios, y romariꞌ man chꞌajchꞌoj ta chic rubanon che ri 
lokꞌolaj jay reꞌ. 29 Quiriꞌ niquiꞌij roma quitzꞌeton chi ri Pablo ja ri Trófimo f 
ri aj-Efeso ri (rachbilan, rachꞌilan) chiriꞌ pa Jerusalem, y rijeꞌ niquinojij 
chi rucusan-apu ri Trófimo pa racho ri Dios. 30 Xecataj cꞌa pe conojel 
ri vinak, chi jun tinamit xquimol-quiꞌ (xquitzꞌom, xquichop) ri Pablo, 
quichiriren xquelesaj-pe pa racho ri Dios. g Y chaꞌanin cꞌa xetzꞌapiloꞌs ri 
ruchiꞌ ri racho ri Dios. 31 Tok ja niquinojij chi niquicamisaj-ka ri Pablo 

chiriꞌ, jariꞌ xbeyoꞌox rutzijol che ri achi cꞌo pa quiviꞌ ri ucꞌuay quichin 
soldados chi ri vinak aj-Jerusalem catajnak coyoval. 32  Roma cꞌa riꞌ, ja 
xeruqꞌuen-pe soldados y jujun ucꞌuay quichin, junanin cꞌa xebe ri achique 
lugar quimolon-vi-quiꞌ ri vinak. Tok ri vinak xequitzꞌet ri soldados y ri 
achi cꞌo pa quiviꞌ ri ucꞌuay quichin, xquiyaꞌ can chi niquichꞌey ri Pablo. h 
33  Jacꞌa tok ri achi ri cꞌo pa quiviꞌ ri ucꞌuay quichin soldados xjel-apu 
chiriꞌ, ja (xutzꞌom, xuchop) ri Pablo, y xuꞌij chi tixim riqꞌuin caꞌiꞌ cadenas. i 
Jacꞌariꞌ xucꞌutuj achique achi ri Pablo, y achique ri xuꞌon. 34 Jacꞌa ri vinak 
riqꞌuin cuchukꞌaꞌ yesiqꞌuin-apu, pero chꞌakaꞌ jun vi niquiꞌij, y chꞌakaꞌ jun 
vi chic niquiꞌij, y roma ecatajnak ri vinak, ri achi cꞌo pa quiviꞌ ri ucꞌuay 
quichin soldados man xtiquer ta xretemaj ri kitzij, romariꞌ xuꞌij chi 
tucꞌuax ri Pablo pa cuartel. 35 Jacꞌa tok ejotol-e ri soldados chuvech ri 
gradas chuvech ri cuartel, xcꞌatzin chi xquitzekej ri Pablo chicaj, roma ri 
vinak man jubaꞌ ta oc coyoval niquiꞌen chirij 36  quitzekleꞌen-apu y riqꞌuin 
cuchukꞌaꞌ yesiqꞌuin y niquiꞌij: ¡Ticamises j ri achi reꞌ! yechaꞌ.

Ri Pablo nichꞌo chiquivech ri aj-Jerusalem richin nuto-riꞌ
37 Tok ja nicuses-apu ri Pablo ri pa cuartel, rijaꞌ xuꞌij che ri achi cꞌo pa 

quiviꞌ ri ucꞌuay quichin soldados: ¿Cꞌo cheꞌel nin-ij caꞌi-oxiꞌ nutzij chave? 
xchaꞌ. Y ri achi xucꞌutuj che ri Pablo: ¿Aveteman yachꞌo griego rat? 
38  ¿Mana-ta rat ri jun aj pa rochꞌulef Egipto ri cꞌo yan chic chi kꞌij xeꞌayec 
vinak chiquij ri autoridades, y xeꞌamol (cajiꞌ, quijiꞌ) mil camisanel tak 
achiꞌaꞌ pa chakijlaj tzꞌiran ulef? xchaꞌ che. 39 Jacꞌa ri Pablo xuꞌij: Yin kitzij 
nin-ij chi yin israelita k ri xinalex pa Tarso, l jun tinamit siqꞌuisel rubiꞌ ri 
cꞌo pa rochꞌulef Cilicia. Pero yin nincꞌutuj quemelal chave chi tayaꞌ lugar 
chuve chi yichꞌo jubaꞌ chiquivech re tinamit, xchaꞌ. 40 Jacꞌa tok ri achi 
xuyaꞌ lugar che chi tichꞌo, ri Pablo xpaꞌeꞌ ri pa tak gradas, y xuꞌon-pe retal 
riqꞌuin ri rukꞌaꞌ richin quetane-ka ri vinak. Y tok xetane-ka, rijaꞌ xchꞌo-pe 
chiquivech, y quireꞌ xuꞌij pan hebreo, m ri quichꞌabel ri israelitas:

22  1 Nuvinak israelitas ri rix tataꞌaj, y rix ri rix principal chupan ri 
katinamit, tivacꞌaxaj cꞌa ri nutoꞌic ri xtin-ij-apu chivech, xchaꞌ.

2  Jacꞌa tok xquicꞌaxaj chi can pa quichꞌabel hebreo nichꞌo-vi-pe chique, 
más xetane-ka. Y ri Pablo xuꞌij:

3  Yin, yin jun achi israelita n ri xinalex pa tinamit Tarso pa rochꞌulef 
Cilicia, pero vaveꞌ pa Jerusalem xiqꞌuiytises-vi. Y chi jujun chi jujun 
xitijox roma ri nimalaj achi rubinan Gamaliel o riqꞌuin ri quiꞌin can ri 
katiꞌt-kamamaꞌ p pa ruviꞌ ri ley ri xyoꞌox che ri Moisés. Yin can nurayij ri 
vánima nin-en ri nrojoꞌ ri Dios, achel nurayij ri ivánima chiꞌivonojel rix 

ri vacami. 4 Roma yin rubanon can, chi achiꞌaꞌ chi ixokiꞌ ri quitzekleꞌen 
ri Bey reꞌ, xin-en pokon chique, q enuximon xenqꞌuen-pe richin xeyoꞌox 
pa tak cárcel, y cꞌa ja tok yecamises, nicuker nucꞌuꞌx chiquij. 5 Ri nimalaj 
sacerdote y conojel ri nimaꞌk quijunaꞌ achiꞌaꞌ cꞌo quikꞌij jabel queteman 
ri yitajin chubixic, roma ja rijeꞌ mismo xebano-e vuj chinukꞌaꞌ richin 
ninjach pa quikꞌaꞌ ri eꞌucꞌuay quichin ri kavinak ri ecꞌo pa tinamit 
Damasco. Chuvech ri vuj nuꞌij chi yin cꞌo nukꞌaꞌ chique ri quiniman ri 
Jesucristo richin eximon yenqꞌuen-pe vaveꞌ pa Jerusalem, richin yeyoꞌox 
pa kꞌaxomal.

Ri Pablo nutzijoj achique xbanataj chi xuyaꞌ ránima 
riqꞌuin ri Ajaf Jesús 

(Hch. 9:1‑19; 26:12‑18)
6  Pero cꞌo jun kꞌij yin benak pa bey y xa nakaj chic yincꞌo-vi-apu che ri 

tinamit Damasco. Pa nicꞌaj kꞌij cami chiriꞌ, xreperoꞌ xe tak nuxiquin jun 
nimalaj sakil petenak chicaj. 7 Jariꞌ xitzak pan ulef y xinvacꞌaxaj jun kulaj 
ri nuꞌij-pe chuve: Saulo, Saulo, ¿achique roma najoꞌ naꞌan pokon chuve? 
xchaꞌ. 8  Jacꞌariꞌ xincꞌutuj che: ¿(Achique, aratcuꞌx) rat cꞌa? xichaꞌ. Ja yin 
ri Jesús aj-Nazaret ri yinacanoj richin najoꞌ naꞌan pokon chuve, xcha-pe 
chuve. 9 Ri ebenak viqꞌuin xquitzꞌet ri sakil riqꞌuin quivech y xquixiꞌij-
quiꞌ, r pero man (xkꞌax, xnoꞌ) ta chiquivech ruchꞌabel ri nichꞌo-pe viqꞌuin. 
10 Jacꞌa yin xin-ij: Ajaf, ¿achique najoꞌ chi nin-en? xichaꞌ. Cacataj, cabin pa 
tinamit Damasco, y chiriꞌ xtiꞌix-vi chave ronojel ri nucꞌun chic chi xtaꞌan, 
xchaꞌ ri Ajaf chuve. 11 Pero roma man yitiquer ta yitzuꞌun roma ruchukꞌaꞌ 
ri sakil ri xintzꞌet, romariꞌ ja ri ebenak viqꞌuin ri xeyuken-e chinukꞌaꞌ 
richin (xinapon, xinebos) pa Damasco.

12  Chiriꞌ pa Damasco cꞌo jun achi rubinan Ananías ri can nuyaꞌ 
rukꞌij ri Dios achel nuꞌij ri ley ri xyoꞌox che ri Moisés. Conojel ri 
kavinak israelitas ri ecꞌo chiriꞌ, utz rutzijol s niquiꞌen ri Ananías. 13  Rijaꞌ 
xinerutzꞌetaꞌ, xjel-apu viqꞌuin y xuꞌij chuve: Vachꞌalal Saulo, catzuꞌun 
chic jun bey, xchaꞌ. Jacꞌariꞌ xitzuꞌun chic, y xintzꞌet ri Ananías. 14  Rijaꞌ 
quireꞌ xuꞌij chuve: Ri qui-Dios ri katiꞌt-kamamaꞌ xaruchaꞌ t richin 
navetemaj ri achique nrojoꞌ chave, y richin xatzꞌet ruvech ri Jun u ri 
can choj chuvech v y xavacꞌaxaj ri chꞌabel ri xel pa ruchiꞌ. w 15  Richin 
quiriꞌ rat pa rubiꞌ ri Dios xtakꞌalajrisaj x chiquivech conojel ri xatzꞌet y ri 
xavacꞌaxaj. y 16  Vacami cꞌa, ¿achique avoyoꞌen? Cacataj, tabanaꞌ bautizar 
aviꞌ, y tacꞌutuj che ri Ajaf Jesús z chi yarucol richin yachꞌajchꞌojir 
chuvech ri amac, a xchaꞌ chuve.

Ri Ajaf Jesús nutak ri Pablo chiquicojol ri man israelitas ta
17 Tok xitzolij-pe vaveꞌ pa Jerusalem, b xiꞌe pa racho ri Dios y ja tok 

nin-en orar chiriꞌ, xin-en jun achel achicꞌ. 18  Xintzꞌet cꞌa chi cꞌo Jun ri 
niꞌin chuve: Catel-e chaꞌanin vaveꞌ pa Jerusalem, roma ri vinak man 
xtiquinimaj ta ri xtakꞌalajrisaj chuvij yin, c xchaꞌ chuve. 19 Jacꞌa yin xin-
ij: Ajaf, pero rijeꞌ queteman chi pa tak sinagoga xiꞌe-vi chiquicanoxic ri 
rat quiniman richin xencꞌuaj pa cárcel d y xenchꞌey. e 20  Y tok xcamises 
ri Esteban ri xkꞌalajrisan ri abiꞌ, ja jun yin, yin paꞌel-apu chiriꞌ, xka 
chinuvech f chi quiriꞌ x-an che, can nuchajin-apu quitziak g ri yecamisan 
richin, xichaꞌ. 21 Jacꞌa ri Ajaf Jesucristo xuꞌij chuve: Rat cabin, roma yin 
cꞌa naj yatintak-vi-e richin natzijoj ri nuchꞌabel chique ri man israelitas 
ta, h xchaꞌ chuve. Quiriꞌ ri xuꞌij ri Pablo chique ri israelitas.

Ri achi más cꞌo rukꞌij chiquicojol ri ucꞌuay 
quichin ri soldados cꞌo ri Pablo pa rukꞌaꞌ

22  Ri quimolon-quiꞌ chiriꞌ niquiya-apu quixiquin riqꞌuin ri nuꞌij 
ri Pablo, jacꞌa tok xerucꞌuxlaj ri man israelitas ta, jariꞌ tok xechꞌo-
apu riqꞌuin cuchukꞌaꞌ y xquiꞌij: ¡Ticamises i la jun achi laꞌ, laꞌ man 
utz ta chi cꞌa qꞌues na! j yechaꞌ. 23  Y roma yesiqꞌuin, y niquicꞌakala-e 
quitziak, y niquijopilaꞌ ulef k chicaj, 24  romariꞌ ri achi cꞌo pa quiviꞌ ri 
ucꞌuay quichin soldados xuꞌij chi ticuses-apu ri Pablo pa cuartel, l y chi 
chꞌeyojiꞌl tiꞌan che chi tuꞌij achique roma najin-apu sicꞌ chirij. 25  Jacꞌa 
tok xquijitzꞌ ri Pablo richin nichꞌay, rijaꞌ xuꞌij che jun ucꞌuay quichin 
cien soldados ri cꞌo-apu riqꞌuin: ¿Utz cami chuvech ri ley chi nichꞌay 
jun vinak romano tok xa man jani tikꞌat castigo pa ruviꞌ? m xchaꞌ. 
26  Tok xracꞌaxaj ri ucꞌuay quichin soldados, xbe-apu riqꞌuin ri achi cꞌo 
pa ruviꞌ y quireꞌ xuꞌij che: ¿Achique naꞌan vacami? Roma ri Pablo jun 
achi romano, xchaꞌ. 27 Jacꞌariꞌ tok ri achi cꞌo pa quiviꞌ ri ucꞌuay quichin 
soldados xbe-apu riqꞌuin ri Pablo, y xberucꞌutuj che: ¿Kitzij chi rat rat 
jun achi romano? xchaꞌ. Jaꞌ, xchaꞌ ri Pablo. 28  Jacꞌariꞌ ri achi riꞌ xuꞌij: 
Yin qꞌuiy méra xinyaꞌ richin xinoc jun romano, xchaꞌ. Pero yin yin 
romano pa valaxic, xchaꞌ ri Pablo. 29 Tok xquicꞌaxaj quiriꞌ, ri achiꞌaꞌ ri 
ecꞌo-apu riqꞌuin richin niquichꞌey, xejel-e chiquij, y hasta ri achi cꞌo pa 
quiviꞌ ri ucꞌuay quichin soldados xuxiꞌij-riꞌ n riqꞌuin ri ruꞌin chi tixim ri 
Pablo richin tichꞌay.

Tok ri Pablo cꞌo chiquivech ri achiꞌaꞌ israelitas 
ri junan niquiꞌen gobernar

30 Chucaꞌn kꞌij, ri achi nrojoꞌ nretemaj tzak achique roma ri israelitas 
niquisujuj ri Pablo. Romariꞌ xuꞌij chi tisol ri Pablo pa cadena, y xutak 
coyoxic ri nimaꞌk tak quikꞌij sacerdotes y conojel ri achiꞌaꞌ israelitas ri 
junan niquiꞌen gobernar. Xrelesaj cꞌa pe ri Pablo, y xupabaꞌ chiquivech.

23  1 Jacꞌariꞌ tok ri Pablo xe yerutzꞌet-apu ri achiꞌaꞌ junan niquiꞌen 
gobernar, y xuꞌij chique: Nuvinak ri rix tataꞌaj, Yin man jun 

(nuchꞌojij, nuchꞌojoquij) pe ri vánima chuve, roma ri choj cꞌaslen 
(nucꞌuan, vucꞌaꞌn) chuvech ri Dios cꞌa vacami, o xchaꞌ. 2  Jacꞌa ri Ananías ri 
nimalaj sacerdote xuꞌij chique ri ecꞌo-apu chunakaj ri Pablo, chi tiquiyaꞌ 
jubic kꞌaꞌ (chiruchiꞌ, xerey). p 3  Jacꞌariꞌ tok ri Pablo xuꞌij-apu che ri Ananías: 
¡Quireꞌ xtuꞌon ri Dios chave rat chun rupalaj xan! Rat tzꞌuyul-pe chiriꞌ 
richin nacusaj ri ley ri xyoꞌox che ri Moisés chuvij, q pero riqꞌuin ri naꞌij-
pe chi quichꞌay, chiriꞌ nikꞌalajin-vi chi rat jun kꞌajoy richin ri ley, r xchaꞌ 
ri Pablo. 4 Jacꞌa ri quimolon-quiꞌ chiriꞌ quireꞌ xquiꞌij-apu che ri Pablo: 
¿Itzel yachꞌo-apu rat che la nimalaj ru-sacerdote s ri Dios? xechaꞌ. 5 Y ri 
Pablo xuꞌij: Nuvinak israelitas, yin man veteman ta chi ja rijaꞌ ri nimalaj 
sacerdote. Xa ta yin veteman chi quiriꞌ, man ta quiriꞌ xin-ij-apu, t roma 
chupan ruchꞌabel ri Dios nuꞌij: Man itzel cachꞌo chirij jun autoridad richin 
ri atinamit, u xchaꞌ ri Pablo.

6  Jariꞌ tok xuyaꞌ pa cuenta chi ecꞌo saduceos y fariseos chiquicojol ri 
achiꞌaꞌ junan niquiꞌen gobernar. Romariꞌ riqꞌuin ruchukꞌaꞌ xchꞌo-apu y 
xuꞌij: Nuvinak ri rix tataꞌaj, yin, yin fariseo, v y quiriꞌ mismo ri nataꞌ. Y 
xaxe roma cukul nucꞌuꞌx chi ri animaꞌiꞌ yecꞌastaj-e w tok vacami yincꞌo 
chuvech ri sujunic reꞌ, xchaꞌ. 7 Tok quiriꞌ xuꞌij ri Pablo, ri fariseos y 
saduceos xa niquichꞌolila-quiꞌ chiquivech, xa caꞌiꞌ quivech xquiꞌen ri 
quimolon-quiꞌ. 8  Roma ri saduceos niquiꞌij chi ri animaꞌiꞌ man yecꞌastaj 
ta e, x nis-ta ecꞌo ángeles y nis-ta espíritus, yechaꞌ. Pero ri fariseos can 
niquinimaj ronojel riꞌ. 9 Jani na cꞌa xesiqꞌuin conojel, y ecꞌo ri qꞌuiy 
queteman chirij ri ley chiquicojol ri fariseos ri xecataj-pe y xquiꞌij: Ri jun 
achi reꞌ man jun itzel rubanon. y Riqꞌuin jubaꞌ xchꞌo jun espíritu o jun 
ángel che richin xuꞌij ri chꞌabel ri cꞌa ja yerukꞌalajrisaj-ka chikavech, y si 
quiriꞌ, man tikaꞌan oyoval riqꞌuin ri Dios, z xechaꞌ. 10 Y roma ri quimolon-
quiꞌ jani na niquichꞌolila-quiꞌ chiquivech, ri achi cꞌo pa quiviꞌ ri ucꞌuay 
quichin soldados xuꞌij chi quexule-pe soldados richin tuquicꞌama-ka ri 

Pablo chiquicojol y tiquicꞌuaj-apu ri pa cuartel, roma rijaꞌ ruxiꞌin-riꞌ chi 
riqꞌuin jubaꞌ xtiquixil ri Pablo.

11 Chucaꞌn akꞌaꞌ, ri Ajaf Jesucristo xucꞌut-riꞌ chuvech a ri Pablo, y xuꞌij 
che: Tacovij-aviꞌ b Pablo, roma achel xinakꞌalajrisaj vaveꞌ pa Jerusalem, 
quiriꞌ mismo nicꞌatzin naꞌabanaꞌ pa tinamit Roma, xchaꞌ che.

Ecꞌo yenojin niquicamisaj ri Pablo
12  Tok xsakarisan chi rox kꞌij, ecꞌo israelitas xquimol-quiꞌ cheꞌelekꞌel y 

niquinojij achique ta niquiꞌen richin niquicamisaj c ri Pablo. Rijeꞌ xquikꞌat 
chiquij d chi masque xtika camic pa quiviꞌ, pero man xquevaꞌ ta ni man 
xtiquikum ta yaꞌ, cꞌa ja tok xquetiquer xtiquicamisaj. 13  Más e-cuarenta 
ri quiriꞌ xquikꞌat chiquij. 14 Rijeꞌ xebe cꞌa quiqꞌuin ri nimaꞌk tak quikꞌij 
sacerdotes israelitas y ri nimaꞌk quijunaꞌ achiꞌaꞌ cꞌo quikꞌij richin xquiꞌij 
chique: Roj xkakꞌat chikij chi masque xtika camic pa kaviꞌ, pero man jun 
achique xtikatij o xtikakum si man kacamisan ta naꞌey ri Pablo. 15 Vacami 
cꞌa, roj nikajoꞌ chi rix y ri achiꞌaꞌ junan niquiꞌen gobernar, neꞌibij che ri 
achi ri cꞌo pa quiviꞌ ri ucꞌuay quichin soldados chi ticꞌamer-pe ri Pablo 
chivech, achel can ta nijoꞌ chi ntel más chosakil ri tzak achique rumac ri 
Pablo. Y roj xtikakꞌeleꞌej pa bey richin nikacamisaj, xechaꞌ.

16  Pero jun alaꞌ ral ranaꞌ ri Pablo xracꞌaxaj ronojel ri nojin chirij ri 
Pablo. Xbe cꞌa ri alaꞌ, xoc-apu ri pa cuartel, y xuyaꞌ rutzijol ronojel che 
ri Pablo. e 17 Ri Pablo jacꞌariꞌ xroyoj jun chique ri ucꞌuay quichin cien 
soldados, y xuꞌij che: Tacꞌama-e jubaꞌ ri alaꞌ reꞌ chuvech ri achi cꞌo pan 
iviꞌ rix ri rix ucꞌuay quichin soldados, roma cꞌo caꞌi-oxiꞌ tzij racꞌaxan ri 
nicꞌatzin chi nuꞌij che, xchaꞌ. 18  Ri ucꞌuay quichin cien soldados xucꞌuaj-e 
ri alaꞌ chuvech ri achi cꞌo pa ruviꞌ, y xberuꞌij che: Ri Pablo ri cꞌo pa 
cárcel xiroyoj richin xucꞌutuj quemelal chuve chi ninqꞌuen-pe ri alaꞌ reꞌ 
chavech, roma cꞌo nicꞌatzin nuꞌij chave, xchaꞌ. 19 Jacꞌariꞌ tok ri achi cꞌo pa 
quiviꞌ ri ucꞌuay quichin soldados xuyukej-e jubaꞌ quilaꞌ ri alaꞌ y xucꞌutuj 
che: ¿Achique cꞌa ri najoꞌ naꞌij chuve? xchaꞌ. 20 Jariꞌ tok ri alaꞌ xuꞌij: Juley 
chique ri israelitas junan quitzij quibanon richin nuquicꞌutuj quemelal 
chave, chi chuaꞌk tacꞌuaj chic ri Pablo chiquivech ri achiꞌaꞌ junan niquiꞌen 
gobernar, y xtiquiꞌen chi achel can ta cꞌo más nicajoꞌ niquetemaj chirij 
ri achique erubanon ri Pablo. 21 Pero rat man queꞌanimaj, roma cꞌo más 
e-cuarenta achiꞌaꞌ xtiquikꞌeleꞌej f ri Pablo pa bey. Rijeꞌ quiyoꞌon quitzij 
chiquivech chi can ta xtika castigo pa quiviꞌ si man niquicamisaj g ta ri 
Pablo naꞌey chuvech chi niquitij o niquikum jun cosa, y xaxe coyoꞌen chi 
rat naꞌan ri niquicꞌutuj, xchaꞌ ri alaꞌ. 22  Jacꞌa ri achi cꞌo pa quiviꞌ ri ucꞌuay 

quichin soldados xuꞌij che ri alaꞌ chi titzolij, pero xuchilaꞌej-pe che chi nis-
ta jun achok che tutzijoj-vi chi xberuyaꞌ yan can rutzijol ronojel reꞌ che.

Ri Pablo nitak-e chuvech ri gobernador Félix
23 Jacꞌariꞌ tok ri achi cꞌo pa quiviꞌ ri ucꞌuay quichin soldados xeroyoj 

caꞌiꞌ chique rijeꞌ, y quireꞌ xuꞌij chique: Ninjoꞌ chi a las nueve nikꞌokꞌaꞌ 
quibanon chic quibanic caꞌiꞌ ciento soldados ri yebe chicakan, setenta más 
ri (yechꞌoqueꞌ, yetzꞌuyeꞌ) e chiquij quiej, y caꞌiꞌ chic ciento ri niquicꞌuaj 
lanzas, richin yebe pa tinamit Cesarea. h 24 Tibana-e quibanic quiej richin 
(nichꞌocobaꞌ, nitzꞌuyuꞌaꞌ) e ri Pablo chiquij, richin quiriꞌ ja ruchi-ruvech 
nicꞌuaj chuvech ri gobernador Félix. 25 Y xutzꞌibaj cꞌa e jun vuj ri quireꞌ nuꞌij:

26 Yin Claudio Lisias nintak-e a-saludo rat nimalaj gobernador Félix. 
27 Ri achi re nintak-e chave, (tzꞌamon, chapon) coma ri israelitas y jubaꞌ ma 
niquicamisaj. Pero tok yin xinnaꞌej chi rijaꞌ romano, i yin mismo xencꞌuaj 
soldados j richin xincol pa quikꞌaꞌ. k 28 Jacꞌa yin roma ninjoꞌ ninvetemaj 
achique roma nisujus, l xincꞌuaj chiquivech ri achiꞌaꞌ ri kayoꞌon lugar chique 
chi niquiꞌen gobernar chiquicojol ri quivinak israelitas. 29 Pero xintzꞌet chi 
niquisujuj m xaxe roma ri nuꞌij ri qui-ley n rijeꞌ, pero manak can ta cꞌo rubanon 
richin nitzꞌapeꞌ pa cárcel o nicamises. o 30 Jacꞌariꞌ xuꞌix chuve chi quikꞌeleꞌen 
ri israelitas richin niquicamisaj, romariꞌ chaꞌanin xintak-e aviqꞌuin. Y xin-
ij chique ri yesujun chirij ri Pablo chi quebe aviqꞌuin rat p richin nequiꞌij 
chavech ri achique chi sujunic niquiꞌen chirij. Ninrayij cꞌa chi rat utz benak 
ronojel chavech. Quiriꞌ ruꞌin-e ri Claudio Lisias chupan ri vuj.

31 Can xquiꞌen-vi cꞌa ri soldados ri xbix chique. Chupan ri akꞌaꞌ riꞌ 
xquicꞌuaj-e ri Pablo pa jun tinamit rubinan Antípatris. 32  Jacꞌa ri chucaꞌn 
kꞌij, pa quikꞌaꞌ ri setenta soldados ri ebenak chiquij quiej xquiya-vi can ri 
Pablo chi tiquicꞌuaj, y ri ebenak chicakan xetzolij pa cuartel. 33  Jacꞌa ri 
ecꞌamayon-e ri Pablo, tok xeꞌeka pa tinamit Cesarea, xquijach-apu ri vuj 
pa rukꞌaꞌ ri gobernador Félix, y xquipaba-apu ri Pablo chuvech. 34 Tok ri 
gobernador rubanon chic leer ri vuj, xucꞌutuj aj achique lugar ri Pablo. 
Jacꞌa tok xracꞌaxaj chi pa rochꞌulef Cilicia q petenak-vi, 35 quireꞌ xuꞌij che: 
Tok xqueꞌuka ri yesujun chavij, xtinvacꞌaxaj ri achique naꞌij chi nato-aviꞌ, r 
xchaꞌ ri Félix. Jacꞌariꞌ xuꞌij chi tichajix ri Pablo coma soldados pa nimajay 
ri nicꞌuje-vi ri Herodes.

Ri Pablo nichꞌo chuvech ri gobernador Félix richin nuto-riꞌ

24  1 Voꞌoꞌ kꞌij ticꞌujeꞌ ri Pablo chiriꞌ, tok xxule-ka ri Ananías ri 
nimalaj sacerdote israelita y chꞌakaꞌ chique ri nimaꞌk quijunaꞌ 

achiꞌaꞌ cꞌo quikꞌij y jun licenciado rubinan Tértulo. Xebe cꞌa apu chuvech 
ri Félix ri gobernador richin niquisujuj ri Pablo. 2  Tok cꞌamon chic pe 
ri Pablo, ri Tértulo ja xutzꞌuc-apu rusujusic chuvech ri gobernador, y 
quireꞌ nuꞌij: Nimalaj gobernador, yin ninmatioxij chave, roma avoma rat 
manak oyoval chikavech roj, qꞌuiy achique utz quicꞌuaxic naꞌan chupan 
ri tinamit, roma rat aveteman achique rusamajisic s naꞌan. 3  Ronojel 
cꞌa reꞌ nikamatioxij chave nimalaj Félix, roma ri favor ri abanon chike 
ronojel kꞌij. 4 Pero man nikajoꞌ ta nikelesaj qꞌuiy tiempo chave, romariꞌ 
riqꞌuin quemelal nincꞌutuj chave chi riqꞌuin ri utzulaj anoꞌoj, tavacꞌaxaj 
jubaꞌ ri caꞌi-oxiꞌ katzij ri nikajoꞌ nikaꞌij. 5 Roma roj nikanaꞌ chi ri jun achi 
reꞌ achel jun jut ri nukut rupan ri katinamit, yacoy quichin ri kavinak 
israelitas chiquij ri qui-gobierno pa ruviꞌ ri rochꞌulef, y jun ucꞌuay quichin 
ri vinak ri yeniman richin ri rucꞌutun can jun achi aj-Nazaret. 6  Rijaꞌ 
ja jun ri racho ri Dios pa tinamit Jerusalem xrojoꞌ xuxajanij. t Romariꞌ 
(xkatzꞌom, xkachop) richin tiyoꞌox castigo pa ruviꞌ, achel nuꞌij chupan 
ri ka-ley. u 7 Pero xoc chikacojol ri achi rubinan Lisias ri cꞌo pa quiviꞌ ri 
ucꞌuay quichin soldados, y riqꞌuin uchukꞌaꞌ xrelesaj pa kakꞌaꞌ. v 8  Xuꞌij 
chi ri yesujun chirij ri Pablo, quepe vaveꞌ chavech rat. Vacami cꞌa, si rat 
nacꞌot ruxeꞌ ronojel reꞌ che ri Pablo, xtavetemaj chi can kitzij ri nkutajin 
chubixic chave, xchaꞌ ri Tértulo.

9 Ja jun ri israelitas ri ecꞌo-apu chuvech ri gobernador niquisujuj-apu ri 
Pablo, xquiya-apu quitzij chi can kitzij vi ri nuꞌij ri Tértulo.

10 Jacꞌariꞌ xuꞌon-pe retal riqꞌuin rukꞌaꞌ ri Félix che ri Pablo richin tichꞌo. 
Xchꞌo cꞌa ri Pablo, y xuꞌij: Yin veteman chi rat cꞌo chic chi junaꞌ yacꞌojon 
chupan ri rochꞌulef reꞌ, romariꞌ yiquicot ninto-viꞌ. 11 Pero rat mismo yatiquer 
navetemaj chi yin xa cꞌa ja doce kꞌij quijote-pe vaveꞌ pa tinamit Jerusalem 
richin nunyaꞌ rukꞌij ri Dios ri pa racho. 12  Y nis-ta pa racho ri Dios, nis-ta ri pa 
tak sinagoga, nis-ta pa tinamit xinquil chi yitajin ta riqꞌuin oyoval o ecꞌo ta 
vinak enuyacon. 13 Y nis-ta xquetiquer xtiquicꞌut chavech chi kitzij enubanon 
ri achel niquiꞌij chuvij. 14 Pero cꞌo ri ninjoꞌ chi ntel can sakil chavech. Ri Bey 
ri niquiꞌij re yesujun chuvij chi xa nelesan chupan ri kitzij, yin ja chupan 
ruchojmil riꞌ nin-en-vi ri nrojoꞌ ri Dios, ri qui-Dios mismo ri katiꞌt-kamamaꞌ 
roj israelitas. w Ninnimaj ronojel ri tzꞌiban can roma ri Moisés y coma ri 
profetas, x 15 y cukul nucꞌuꞌx chi cꞌo na jun kꞌij xquecꞌastaj y ri animaꞌiꞌ, choj 
man choj quicꞌaslen, achel mismo coyoꞌen ri yesujun chuvij. 16 Romariꞌ yin 
kꞌij-kꞌij nintij nukꞌij chi ronojel ri nin-en can ta chꞌajchꞌoj chuvech ri Dios y 
chiquivech ri vinak, richin chi ri vánima man jun roma nikꞌaxo. z 17 Pero cꞌo 
yan chic junaꞌ man yin kꞌaxnak ta vaveꞌ, y vacami nucꞌamon-pe jun ofrenda a 

chique ri nuvinak ri nicꞌatzin quitoꞌic, y nucꞌamon-pe nu-ofrenda yin chuvech 
ri Dios. 18 Ja ofrenda riꞌ ri yitajin chuyaꞌic y xa nuchꞌajchꞌojin chic viꞌ b chiriꞌ 
pa racho ri Dios, tok xinquil jujun nuvinak israelitas ri epetenak quilaꞌ pa 
rochꞌulef Asia, pero manak vinak enumolon nis-ta nuyacon oyoval. 19 Ja 
ta ri xeꞌilo vichin ri utz chi ecꞌo-pe chavech vacami richin yinquisujuj, c si 
kitzij chi cꞌo mac nubanon chiquivech. 20 Si man quiriꞌ ta, tiquiꞌij cꞌa re ecꞌo 
vaveꞌ chavech, si cꞌo mac xquil chuvij tok xinquipabaꞌ chiquivech ri achiꞌaꞌ 
israelitas ri junan niquiꞌen gobernar. d 21 O riqꞌuin jubaꞌ man xka ta chiquivech 
chi yin riqꞌuin vuchukꞌaꞌ xichꞌo chiquicojol y xin-ij: Yin ninnimaj chi ri 
animaꞌiꞌ can xquecꞌastaj-vi, e y xaxe romariꞌ vacami niꞌan ri sujunic reꞌ chuvij 
chivech rix. Quiriꞌ ri xin-ij chiquivech, xchaꞌ ri Pablo.

22  Ri Félix ri gobernador qꞌuiy-qꞌuiy ruchojmil reteman chirij ri Bey 
ri nutzijoj ri Pablo, romariꞌ quireꞌ xuꞌij chique ri yesujun-apu: Quireꞌ na 
tubanaꞌ reꞌ, cꞌa tipe na ri Lisias ri cꞌo pa quiviꞌ ri ucꞌuay quichin soldados, 
cꞌajariꞌ xtinvetemaj más ruchojmil ri sujunic ri yixtajin riqꞌuin. 23  Jacꞌariꞌ 
xuꞌij che ri achi ucꞌuay quichin cien soldados chi tichajix ri Pablo, pero 
man titzꞌapis-apu jumul, nis-ta quekꞌat ri yeꞌetzꞌeto can richin, o ri 
yecꞌamo-apu ri nicꞌatzin che. f

24 Caꞌi-oxiꞌ kꞌij tibanataj ronojel reꞌ, xpe ri gobernador Félix y ri rixayil, jun 
ixok israelita rubinan Drusila. Jacꞌariꞌ xroyoj ri Pablo richin nitzijon quiqꞌuin 
pa ruviꞌ ri nayaꞌ avánima riqꞌuin ri Jesucristo. 25 Tok ri Pablo cꞌo chic apu 
quiqꞌuin, xutzijoj chique ri chojmilaj cꞌaslen ri nrojoꞌ ri Dios, y ri achique 
naꞌan chi nakꞌat-aviꞌ chuvech ri man utz ta ri narayij, y chi ri Dios can 
xtunicꞌoj na vi cánima conojel ri más chikavech apu. Ri Félix tok xracꞌaxaj, 
xa xuxiꞌij-riꞌ, y xuꞌij che ri Pablo: Vacami más utz cabin, y tok xtijamajoꞌ chic 
nuvech, xcatinvoyoj chic jun bey, g xchaꞌ. 26 Y jun bey jun bey tok nroyoj, man 
xe ta richin nitzijon riqꞌuin, xa xroyoꞌej chi ri Pablo can ta xusuj méra che h 
richin xucol-e. 27 Pero ri Félix roma nrojoꞌ chi utz nitzꞌet i coma ri israelitas, 
cꞌa quiriꞌ na xuyaꞌ can pa cárcel ri Pablo. Xtzꞌakat caꞌiꞌ junaꞌ, jariꞌ xcanaj can 
jun achi rubinan Porcio Festo pa ruqꞌuexel ri Félix.

Ri Pablo nucꞌutuj chi ja ri César ticꞌojon richin

25  1 Ri Festo ri xoc can ruqꞌuexel ri Félix, oxiꞌ kꞌij teka chupan 
ri departamento ri xtuꞌon-vi gobernar, jariꞌ xel-e pa tinamit 

Cesarea y xjote-e pa tinamit Jerusalem. 2  Chiriꞌ pa Jerusalem, chuvech 
ri Festo xquimol-apu-quiꞌ ri nimaꞌk tak quikꞌij sacerdotes y ri israelitas ri 
más cꞌo quikꞌij richin xquisujuj ri Pablo, j y riqꞌuin quemelal 3  niquicꞌutuj 

che chi ticꞌamer-pe ri Pablo pa Jerusalem, roma rijeꞌ quinojin niquikꞌeleꞌej 
pa bey richin niquicamisaj. k 4 Pero ri Festo quireꞌ xuꞌij chique: Ri Pablo 
tzꞌapel chilaꞌ pa Cesarea, y yin yitzolij yan ka chaꞌanin chiriꞌ. 5 Más utz 
queꞌicha-e ri más cꞌo quikꞌij chiꞌicojol richin yebe-ka viqꞌuin chilaꞌ. Chiriꞌ 
xtiquisujuj-vi chinuvech si cꞌo man utz ta rubanon ri achi riꞌ, xchaꞌ ri 
Festo.

6 Xaxe cami jun vakxakiꞌ o lajuj kꞌij xcꞌujeꞌ ri Festo chiriꞌ pa Jerusalem, 
ja xxule-ka pa Cesarea. Chucaꞌn kꞌij, xtzꞌuyeꞌ ri pa rutzꞌuyubal ri nuꞌon-vi 
gobernar, l y xutak cꞌa royoxic ri Pablo. 7 Tok xoc-apu ri Pablo, ri israelitas 
ri epetenak pa tinamit Jerusalem xquimol-apu-quiꞌ chirij, y chi chꞌutiꞌk chi 
nimaꞌk tak sujunic niquiꞌen-apu chirij, m pero man jubaꞌ xetiquer xquicꞌut 
chi kitzij erubanon ri mac ri niquiꞌij-apu. 8  Jacꞌa ri Pablo quireꞌ nuꞌij richin 
nuto-riꞌ: Yin man nukꞌajon ta rutzij ri ka-ley roj israelitas, ni man nukasan 
ta rukꞌij racho ri Dios, n nis-ta man yin kꞌaxnak ta pa ruviꞌ ri ley ri yoꞌon 
roma ri rey César, xchaꞌ. 9 Jacꞌa ri Festo roma nrojoꞌ chi utz nitzꞌet o coma 
ri israelitas, xucꞌutuj che ri Pablo: ¿Najoꞌ chi cꞌa pa Jerusalem nkuꞌe-vi-e 
richin chi chiriꞌ chinuvech nichojmirises-vi ri sujunic najin chavij? xchaꞌ 
ri Festo. 10 Jacꞌa ri Pablo xuꞌij che: Yin chuvech ri ru-gobierno ri César 
yincꞌo-vi vacami, y can ja vi ri vaveꞌ ri utz chi yicꞌojox-vi. Yin cꞌo ta jun itzel 
nubanon chique ri nuvinak israelitas, man jun, y rat mismo aveteman chi 
quiriꞌ. 11 Xa ta cꞌo jun mac nubanon y can utz vi chi yicamises, yin man nin-
ij ta chi man quicamises. Pero si ri yesujun chuvij man kitzij ta ri niquiꞌij, 
man jun cꞌo rukꞌaꞌ chuve richin yirujach-e pa quikꞌaꞌ. Roma cꞌa riꞌ, ninjoꞌ 
chi ja ri César p nicꞌojon vichin, xchaꞌ ri Pablo che ri Festo. 12  Tok ri Festo 
xerucꞌulubej yan ri yetoꞌon richin, cꞌajariꞌ xuꞌij che ri Pablo: Rat najoꞌ chi ja 
ri César nicꞌojon avichin, can chuvech vi cꞌa ri César yatintak-vi-e, xchaꞌ.

Ri Pablo nicꞌamer-apu chuvech ri rey Agripa y ri Berenice
13  Kꞌaxnak chic caꞌi-oxiꞌ kꞌij chiriꞌ, ri rey Agripa y ri ixok Berenice 

xebe-ka pa Cesarea richin xequibanaꞌ saludar ri gobernador Festo. 14 Y 
roma qꞌuiy kꞌij xecꞌujeꞌ ri rey Agripa y ri ixok Berenice chiriꞌ pa Cesarea, 
ri Festo xucꞌulubej ri Agripa pa ruviꞌ ri banon can che ri Pablo. Rijaꞌ 
quireꞌ xuꞌij che: Vaveꞌ cꞌo jun achi yoꞌon can pa cárcel roma ri Félix, 15 ri 
achok chirij xesujun-vi ri nimaꞌk tak quikꞌij sacerdotes israelitas y ri 
nimaꞌk quijunaꞌ achiꞌaꞌ cꞌo quikꞌij, chupan tak ri kꞌij tok xicꞌujeꞌ pa tinamit 
Jerusalem; xquicꞌutuj chuve chi xe quiriꞌ tin-ij chi tika ri camic pa ruviꞌ. 
16  Jacꞌa yin xin-ij chique chi man utz ta chike roj romanos chi nikajach 
jun vinak pa camic ri cꞌa ja najin sujunic chirij, q tok man jani tikayaꞌ 

lugar che chi nichꞌo richin nuto-riꞌ chiquivech ri yesujun chirij. 17 Roma 
cꞌa riꞌ, tok junan viqꞌuin xuꞌuka vaveꞌ pa Cesarea, yin man xinvoyoꞌej 
ta más, xa ja ri chucaꞌn kꞌij xinetzꞌuyeꞌ ri achique lugar yicꞌojon-vi, y ja 
xintak royoxic ri achi. 18  Jacꞌa tok ecꞌo chic apu chinuvech ri yesujun 
chirij, xa man jun che ri sujunic ri xquiꞌen-apu ri achel nunojin yin. 19 Ri 
sujunic ri xquiꞌen-apu, ja chi ri Pablo man junan ta nunojij quiqꞌuin rijeꞌ 
pa ruviꞌ ri qui-religión r y pa ruviꞌ jun achi caminak chic rubinan Jesús, s 
ri nuꞌij ri Pablo chi qꞌues. 20 Jacꞌa yin man ninvil ta achique nin-en 
riqꞌuin ri jun sujunic reꞌ, romariꞌ xincꞌutuj che ri Pablo si nrojoꞌ chi cꞌa pa 
Jerusalem niꞌe-vi richin nicꞌojox. 21 Pero roma rijaꞌ xucꞌutuj chi tichajix na 
richin chi ja ri César tinicꞌon ruxeꞌ ri sujunic chirij, xin-ij chi cꞌa tichajix 
na, cꞌa xtintak na e pa tinamit Roma chuvech ri César, xchaꞌ ri Festo. 
22  Jacꞌariꞌ xuꞌij ri rey Agripa che ri Festo: Ja jun yin ninrayij ninvacꞌaxaj ri 
achi riꞌ, t xchaꞌ. Y ri Festo xuꞌij: Chuaꞌk xtavacꞌaxaj, xchaꞌ che.

23 Chucaꞌn kꞌij, ri rey Agripa y ri ixok Berenice yevikikiax xecꞌul riqꞌuin 
nimakꞌij, ja xeꞌoc-apu ri pa jay ri nicꞌatzin chi niquimol-vi-quiꞌ quiqꞌuin ri 
achiꞌaꞌ ri ecꞌo pa quiviꞌ ri ucꞌuay quichin soldados y ri achiꞌaꞌ cꞌo quikꞌij chiriꞌ 
pa tinamit Cesarea. Jacꞌariꞌ xuꞌij ri Festo chi ticꞌamer-pe ri Pablo, y can xcꞌamer 
na vi pe. 24 Jacꞌariꞌ quireꞌ xuꞌij ri Festo: Rey Agripa y chiꞌivonojel rix tataꞌaj 
ri imolon-pe-iviꞌ kiqꞌuin vacami, jareꞌ ri achi Pablo ri nisujus coma eqꞌuiy 
israelitas pa tinamit Jerusalem y quiriꞌ mismo ri vaveꞌ, yesiqꞌuin chucꞌutuxic 
chuve chi man utz ta chi cꞌa qꞌues na. u 25 Pero yin mismo xinvil chi ri jun 
achi reꞌ man jun achique nicꞌutu v chi can ta utz chi nicamises. Pero roma rijaꞌ 
xucꞌutuj chuve chi ja ri César ri nrojoꞌ chi nicꞌojon richin, romariꞌ yin nintak-e 
riqꞌuin ri César chilaꞌ pa tinamit Roma. 26 Y roma yin man kꞌalaj ta chinuvech 
ri achique chi mac nintzꞌibaj-e chuvech ri vuj che ri vajaf César, romariꞌ 
nupaban chivech ri vacami, pero más chavech rat, rey Agripa, richin quiriꞌ 
tok kꞌalaj chic ri achique erubanon, yin cꞌo achique xtintzꞌibaj-e che ri César. 
27 Roma chinuvech yin man jun ruchojmil si nintak-e jun preso jucꞌan chic, y 
man nintak ta e rubixic ri sujunic banon chirij, xchaꞌ ri Festo che ri rey Agripa.

Ri Pablo nichꞌo chuvech ri rey Agripa richin nuto-riꞌ

26  1  Jacꞌariꞌ tok ri rey Agripa xuꞌij che ri Pablo: Ninyaꞌ lugar 
chave chi yachꞌo, w xchaꞌ che. Y ri Pablo xuyec cꞌa rukꞌaꞌ y 

quireꞌ xuꞌij chique:
2  Yin can utz nunaꞌ ri vánima vacami, roma chavech rat rey Agripa 

yin paꞌel-vi richin ninto-viꞌ chuvech ronojel sujunic ri niquiꞌen ri 
israelitas chuvij. 3  Y más quiriꞌ nunaꞌ ri vánima, roma rat jabel 
aveteman ri achique chi cꞌaslen rucꞌuan jun israelita, y aveteman ri 

tzij ri nikachokꞌomayilaꞌ chikavech. Romariꞌ nincꞌutuj favor chave chi 
tavacꞌaxaj jubaꞌ ri caꞌi-oxiꞌ nutzij ri ninjoꞌ nin-ij y man ta cꞌa nikꞌax 
acꞌuꞌx.

Ri rucꞌaslen ri Pablo naꞌey chi xuyaꞌ ránima riqꞌuin ri Ajaf Jesucristo
4  Ri kavinak israelitas jabel queteman ruchojmil ri nucꞌaslen tok cꞌa 

yin acꞌual na, tok xicꞌujeꞌ pa nutinamit y tok xicꞌujeꞌ pa Jerusalem. 
5  (Chukaꞌ, ka) queteman y yetiquer niquikꞌalajrisaj xa ta rijeꞌ nicajoꞌ, 
chi yin xe pa naꞌey (nucꞌuan, vucꞌaꞌn) nucꞌaslen achel nikacꞌut roj 
fariseos ri más nikatij kakꞌij chupan ri ka-religión. x 6  Jacꞌa ri vacami 
najin sujunic chuvij roma voyoꞌen chi nitzakon y ri rusujun can ri Dios z 
chique ri katiꞌt-kamamaꞌ. 7 Roj ri roj quiy-quimam can ri doce a rucꞌajol 
ri Israel nikanimaj chi nikil ri rusujun ri Dios, romariꞌ chi chakꞌaꞌ 
chi pakꞌij nikaꞌan ri nrojoꞌ rijaꞌ riqꞌuin ronojel kánima. Y xaxe roma 
voyoꞌen riꞌ tok ri mismo nuvinak israelitas yinquisujuj chavech, oh rey 
Agripa. 8  Jacꞌa rix nuvinak, ¿achique roma cꞌayef chivech chi ninimaj 
chi ri Dios yerucꞌasoj ri animaꞌiꞌ? b

Ri Pablo nutzijoj ri pokon xuꞌon chique ri quiniman ri Jesucristo
9 Rubanon can, yin xinnojij chi achel jun cꞌas chuvij chi nin-en 

pokon  c chique ri quiniman ri Jesús aj-Nazaret. 10  Y can quiriꞌ vi xin-
en ri pa Jerusalem. Qꞌuiy chique ri eruchaꞌon ri Dios xenyaꞌ pa cárcel, 
roma ri nimaꞌk tak quikꞌij sacerdotes israelitas xquiꞌen-e vuj chinukꞌaꞌ 
ri nuꞌij chi cꞌo nukꞌaꞌ chique chi yenyaꞌ pa cárcel. d Y tok nicꞌutux si 
utz chi nika camic pa quiviꞌ, yin can xin-ij chi utz. 11 Qꞌuiy (mul, paj) 
xenyaꞌ pa kꞌaxomal pa tak sinagogas roma xinjoꞌ chi can ta niquiyokꞌ 
rubiꞌ ri Jesús. Y roma can catajnak voyoval chiquij, hasta xiꞌe pa 
tak tinamit jucꞌan chic rochꞌulef chiquicanoxic richin nin-en pokon 
chique.

Ri Pablo nutzijoj chic jun bey achique xbanataj chi xuyaꞌ ránima 
riqꞌuin ri Ajaf Jesús 

(Hch. 9:1‑19; 22:6‑16)
12 Pa ruviꞌ cꞌa riꞌ benak-vi ri vánima, yin benak pa tinamit Damasco, yin 

takon-e coma ri nimaꞌk tak quikꞌij sacerdotes israelitas ri quiyoꞌon-e autoridad 
pa nukꞌaꞌ. 13 Pero pa nicꞌaj kꞌij chiriꞌ tok yin benak pa bey, ¡ah nu-rey! Xintzꞌet 
jun sakil petenak chicaj ri más nichꞌichꞌan chuvech ri kꞌij y xreperoꞌ xe tak 
kaxiquin quiqꞌuin ri ebenak viqꞌuin. 14 Konojel xojtzak pan ulef, y xinvacꞌaxaj 
jun kulaj ri quireꞌ nuꞌij-pe chuve pa chꞌabel hebreo: Saulo, Saulo, ¿achique 

roma najoꞌ naꞌan pokon chuve? Cꞌayef chave ri nanojij, roma xa ayon naya-aviꞌ 
chutzaꞌn jun cheꞌ bak rutzaꞌn, xchaꞌ chuve. 15 Jacꞌariꞌ xincꞌutuj che: ¿(Achique, 
aratcuꞌx) cꞌa rat, Ajaf? xichaꞌ. Rijaꞌ xuꞌij chuve: Ja yin ri Jesús ri najoꞌ naꞌan 
pokon chuve. 16 Pero vacami cacataj, capaꞌeꞌ. Xincꞌut-viꞌ chavech richin yatoc 
nusamajinel e richin nakꞌalajrisaj ri xeꞌatzꞌet yan viqꞌuin y ri xqueꞌatzꞌet tok 
xtincꞌut chic viꞌ jun bey chavech. 17 Roma yin xcatincol pa quikꞌaꞌ ri israelitas 
y pa quikꞌaꞌ ri man israelitas ta ri achok quiqꞌuin yatintak-vi-e, f 18 richin najak 
quivech, g richin quiriꞌ yeꞌel-pe chupan ri kꞌekuꞌn y yeꞌoc chupan ri sakil, h 
yeꞌel-pe chuxeꞌ ruchukꞌaꞌ ri Satanás y yeꞌoc chuxeꞌ ruchukꞌaꞌ ri Dios, richin 
niꞌan perdonar ri quimac, i y niquicochij favor j junan quiqꞌuin ri chꞌajchꞌoj chic 
banon che ri quicꞌaslen roma ri Dios, roma niquiyaꞌ cánima viqꞌuin, xchaꞌ ri 
Jesús chuve.

Ri Pablo nunimaj ri xbix che chupan ri achel achicꞌ
19 ¡Ah rey Agripa! Yin man xinpabaꞌ ta viꞌ chuvech ri xchilaꞌex chuve chupan 

ri achel achicꞌ ri xcꞌut chinuvech roma ruchukꞌaꞌ ri Dios. 20 Ja chique ri ecꞌo pa 
tinamit Damasco naꞌey xintzijoj-vi, cꞌajariꞌ chique ri ecꞌo pa tinamit Jerusalem, k 
chique ri ecꞌo pa tak tinamit vaveꞌ pa Judea, y chique ri man israelitas ta 
xintzijoj-vi chi tiquijalaꞌ quinoꞌoj, tiquiyaꞌ can ri mac, y queꞌoc richin ri Dios, y 
chi quequibanalaꞌ favores ri nicꞌutu chi jalatajnak ri quicꞌaslen. l 21 Ja romariꞌ 
tok jujun nuvinak israelitas (xinquitzꞌom, xinquichop) pa racho ri Dios richin 
xcajoꞌ xinquicamisaj. m 22 Pero ri Dios yin rutoꞌon-pe cꞌa chupan ri kꞌij reꞌ, y 
chique chꞌutik-nimaꞌk man yin tanel ta chutzijosic ri rubanon ri Dios viqꞌuin. 
Y man nikꞌax ta nutzij pa ruviꞌ ri quiꞌin can ri profetas y ri ruꞌin can ri Moisés 
pa ruviꞌ ri xquebanataj. 23 Rijeꞌ quiꞌin can chi ri Jun ri xtitak-pe roma ri Dios 
chucolic ri rutinamit, can xtukꞌasaj na vi kꞌaxomal y xticamises, n y chi ja rijaꞌ 
ri naꞌey chique ri animaꞌiꞌ ri xticꞌujeꞌ chic e rucꞌaslen o richin jumul, richin quiriꞌ 
nuyaꞌ rutzijol ri sakil p chique ri israelitas y man israelitas ta.

Ri Pablo nutij rukꞌij chirij ri rey Agripa chi tuyaꞌ ránima riqꞌuin ri Dios
24 Jariꞌ ri najin chubixic ri Pablo richin nukꞌalajrisaj chi rijaꞌ man jun 

chꞌoꞌoj rubanon, tok ri Festo riqꞌuin uchukꞌaꞌ xuꞌij: ¡Pablo! Rat, xa xsatz 
cami anoꞌoj q riqꞌuin jalajoj atijon-aviꞌ y jariꞌ ri ocunak chave, xchaꞌ che. 
25 Jacꞌa ri Pablo xuꞌij: Man satznak ta nunoꞌoj, nimalaj Festo, roma ri 
yitajin chubixic chave, can kitzij y pa rubeyal. 26  Y ja laꞌ cꞌo ri rey Agripa 
ri achok chuvech man ninxiꞌij ta viꞌ yichꞌo-vi-apu, roma chinuvech yin 

manak cheꞌel chi rijaꞌ man ta reteman ronojel ri xebanataj, roma man 
pa kꞌekuꞌn ta xebanataj-vi. 27 ¡Ah rey Agripa! ¿Nanimaj rat ri quiꞌin can 
ri profetas? Yin veteman chi rat nanimaj. 28  Jacꞌariꞌ tok ri Agripa xuꞌij 
che ri Pablo: Jubaꞌ ma nakasaj vánima chi yinoc jun tzekleꞌey richin 
ri Jesucristo, xchaꞌ. 29 Y ri Pablo xuꞌij che: Si nika o man nika yan ta ri 
avánima, ri más ninrayij yin chave rat y chive chiꞌivonojel ri yixacꞌaxan-
pe vichin, ja ta chi ri Ajaf Jesucristo xtuꞌon chive achel xuꞌon chuve yin. 
Xaxe ninjoꞌ chi man ta yixxim rix riqꞌuin cadena r achel banon chuve yin.

30 Tok xtaneꞌ chi nichꞌo ri Pablo, ri rey Agripa, ri ixok Berenice, s ri 
Festo ri gobernador y ri más chic ri etzꞌuyul quiqꞌuin, xecataj-e. 31 Jacꞌa 
tok xequimolo-quiꞌ jucꞌan, quireꞌ niquibilaꞌ chiquivech: Ri Pablo man 
jun mac rubanon t richin nicamises, nis-ta manak roma tzꞌapel pa cárcel, 
yechaꞌ chiquivech. 32  Romariꞌ ri rey Agripa xuꞌij che ri Festo: Man ta na 
ruꞌin chic chi ja ri César nrojoꞌ chi nicꞌojon richin, u ntel ta e, xchaꞌ ri 
Agripa.

Ri Pablo niꞌe pa tinamit Roma

27  1 Tok bin chic chi ri Pablo y chꞌakaꞌ chic ri ecꞌo pa cárcel yetak-e 
pa rochꞌulef Italia, rijeꞌ xejach-e pa rukꞌaꞌ jun ucꞌuay quichin 

soldados rubinan Julio ri cꞌo pa quiviꞌ cien soldados ri erichin ri Augusto 
niꞌix chique. 2  Pa jun barco petenak pa tinamit Adramitio ri xtikꞌax jalajoj 
puertos richin ri rochꞌulef Asia xojucꞌuax-vi, y xbe kiqꞌuin ri Aristarco, v 
aj-Tesalónica, jun tinamit ri cꞌo pa rochꞌulef Macedonia. 3  Cꞌa chucaꞌn 
kꞌij (xojapon, xojebos) pa tinamit Sidón. Jacꞌa ri Julio w ri ucꞌuay quichin 
soldados, utz runoꞌoj xuꞌon riqꞌuin ri Pablo, roma xuyaꞌ lugar che chi xbe 
chiquitzꞌetic ri reteman quivech richin niquito-pe. 4 Tok xojoc chic e pa 
barco, xkayaꞌ can ri tinamit Sidón, y pa ru-derecha ri rochꞌulef Chipre, ri 
cꞌo pa mar, xojkꞌax-vi richin nikato-kiꞌ chuvech ri cakꞌikꞌ ri xa chikavech 
petenak-vi. 5 Tok kakꞌasan chic ronojel ri mar richin ri rochꞌulef Cilicia 
y Panfilia, xojeka pa jun tinamit rubinan Mira, richin ri rochꞌulef Licia. 
6  Chiriꞌ pa tinamit Mira, ri Julio ri ucꞌuay quichin soldados xril jun barco 
petenak pa jun tinamit rubinan Alejandría, x ri niꞌe pa rochꞌulef Italia. 
Chupan chic ri jun barco riꞌ xojrucusaj-vi-e ri Julio richin xojbe chic. 
7 Qꞌuiy kꞌij ekal xojbin, roma ri cakꞌikꞌ chikavech petenak-vi, y nkurutzolij 
can chikij. Cꞌayef xuꞌon chikavech, romariꞌ cꞌarunaj xojkꞌax chuvech ri 
tinamit Gnido. Cꞌajariꞌ xojkꞌax chirij jun rochꞌulef pa mar rubinan Creta 
richin nkurutoꞌ chuvech ri cakꞌikꞌ, pero pa ka-izquierda xkatzꞌet can 
jun chic rochꞌulef mismo pa mar rubinan Salmón. 8  Cꞌayef na roj benak, 
kacꞌuan-e ruchiꞌ ri mar, y pa ka-derecha nikatzꞌet-vi-apu ri Creta. Xkil jun 

lugar rubinan Buenos Puertos, y chiriꞌ xojcꞌuje-vi. Ri lugar riꞌ chunakaj ri 
tinamit Lasea cꞌo-vi.

9 Qꞌuiy chic chi kꞌij roj elenak-pe ri pa Cesarea. Y roma kꞌaxnak chic 
rukꞌijul ri cochꞌon vayijal y y xtiquer yan ri tiempo richin cakꞌikꞌ, romariꞌ 
nimalaj chic (ximbiriꞌil, ximbiriꞌy) ri niꞌan binen pa ruviꞌ ri mar. Roma 
cꞌa riꞌ, ri Pablo xchꞌo chique ri achiꞌaꞌ 10 y quireꞌ xuꞌij: Rix achiꞌaꞌ ri rix 
ucꞌuay richin ri barco, yin nintzꞌet chi vacami, si nkuꞌe chic pa ruviꞌ ri 
mar, qꞌuiy tak achique xqueqꞌuis quikꞌij, man xe ta che ri barco, man xe 
ta che ri ekaꞌn, hasta chike roj cꞌayef nuꞌon, xchaꞌ. 11 Jacꞌa ri Julio, xa 
ja ri nuꞌij ri ucꞌuayon ri barco y ri rajaf ri barco ri xunimaj, y ri nuꞌij ri 
Pablo man xuyaꞌ ta pa cuenta. 12  Pero roma ri lugar ri rojcꞌo-vi man utz ta 
richin nikakꞌasaj ru-tiempo ri cakꞌikꞌ, jubaꞌ ma conojel xquiꞌij chi más utz 
nkujel-pe chiriꞌ y nikatij kakꞌij nkuꞌe-apu pa puerto Fenice, ri cꞌo mismo 
pa rochꞌulef Creta. z Roma ri Fenice a chucojol juyuꞌ cꞌo-vi-apu y cꞌo caꞌiꞌ 
rutzaꞌn juyuꞌ ri yekꞌato ri cakꞌikꞌ ri nipe pa norte o ri nipe pa sur.

Ri nimalaj cakꞌikꞌ pa ruviꞌ ri mar
13 Tok quireꞌ pa sur xpe jun cakꞌikꞌ ri man can ta cꞌo ruchukꞌaꞌ, ri eꞌucꞌuayon 

ri barco xquinojij chi cꞌo cheꞌel yebe pa Fenice. Xquelesaj-pe ri anclas pa yaꞌ 
richin xojbe, y xaxe ruchiꞌ ri mar richin ri Creta rucꞌamon-e ri barco. 14 Pero 
cꞌa jubaꞌ kujel-e chiriꞌ, jariꞌ xurucꞌaka-riꞌ jun nimalaj cakꞌikꞌ b chuvech ri barco 
ri roj benak-vi, jun cakꞌikꞌ rubinan Euroclidón. 15 Riqꞌuin ruchukꞌaꞌ (xutzꞌom, 
xuchop) ri barco y man xtiquer ta chic xbin choj, romariꞌ xkaya-kiꞌ pa rukꞌaꞌ 
ri cakꞌikꞌ richin xojrucꞌuaj. 16 Roj runimimen cꞌa chirij jun chꞌuti rochꞌulef 
rubinan Clauda ri xojevan jubaꞌ chuvech ruchukꞌaꞌ ri cakꞌikꞌ pa ruviꞌ ri mar, 
y jani na cꞌayef xuꞌon chi xojtiquer xkacol ri lancha salvavida ri ruchiriren-e 
ri barco. 17 Tok kajotoban chic pe ri lancha, xcꞌatzin chi ri barco xjitzꞌ riqꞌuin 
nimaꞌk rupan coloꞌ richin man nupaxij ri cakꞌikꞌ. Y roma ri eꞌucꞌuayon richin 
ri barco niquixiꞌij-quiꞌ chi ri cakꞌikꞌ yerunim chupan jun lugar man naj ta 
ka rupan ri yaꞌ rubinan Sirte, romariꞌ xequikasaj ri tziek richin ri barco, 
y xquiyaꞌ cꞌa quiꞌ pa rukꞌaꞌ ri cakꞌikꞌ. 18 Chucaꞌn kꞌij, ri cakꞌikꞌ achel chꞌuti 
etzꞌebal nuꞌon che ri barco, romariꞌ cꞌo che ri ekaꞌn xquicꞌakalaꞌ can pa yaꞌ. 
19 Chi rox kꞌij riqꞌuin mismo quikꞌaꞌ xquicꞌakalaꞌ can chꞌakaꞌ samajbel richin ri 
barco pa mar. c 20 Jacꞌa tok qꞌuiy chic kꞌij man katzꞌeton ta ruvech ri kꞌij, nis-ta 
ri chꞌumilaꞌ, y ri cakꞌikꞌ can cꞌa quiriꞌ na ruchukꞌaꞌ nurujubij-riꞌ chirij ri barco, 
xa xqꞌuis yan pa kánima chi cꞌa koyoꞌen na chi nkucolotaj.

21 Y roma cꞌo chic chi kꞌij man jun vayinak, ri Pablo xpaꞌeꞌ chiriꞌ chiquicojol, 
y xuꞌij chique: Rix tataꞌaj, xa ta xiyaꞌ ixiquin riqꞌuin ri xin-ij chive chi man 
kujel-e ri pa Creta, man ta rojcꞌo chupan ri tzakoj y ri satzic reꞌ. 22 Pero 

masque quiriꞌ, nin-ij chive chi ticovij ri ivánima, roma man jun chike roj 
(xticom, xtiquen) can pa mar, xaxe ri barco xtiqꞌuis can. 23 Roma chakꞌaꞌ mier, 
ri Vajaf Dios ri yin ocunak rusamajinel, d xucꞌut-riꞌ jun ru-ángel chinuvech, e 
24 y xuꞌij chuve: Pablo, man taxiꞌij-aviꞌ. f Rat can cꞌa xcatechꞌo na chuvech ri rey 
César, g y avoma rat h ri Dios xquerucol ri ebenak aviqꞌuin chupan ri jun barco 
reꞌ, xchaꞌ ri ángel chuve. 25 Roma cꞌa riꞌ, ticovij ri ivánima rix tataꞌaj, roma 
yin cukul nucꞌuꞌx chi ri Dios can xkojrucol-vi, achel ri rutzijol xyoꞌox chuve. 
26 Pero nicꞌatzin chi chuchiꞌ jun chꞌuti rochꞌulef pa mar i xkojekꞌate-vi, xchaꞌ ri 
Pablo chique conojel ri ebenak chupan ri barco.

27 Chi caꞌiꞌ semana chiriꞌ, ri cakꞌikꞌ cꞌa quiriꞌ na runimimen ri barco pa ruviꞌ 
ri mar Adriático, y pa nicꞌaj cami akꞌaꞌ chiriꞌ, ri achiꞌaꞌ eꞌucꞌuayon ri barco 
xquinaꞌej chi xa chunakaj jun rochꞌulef rojcꞌo-vi. 28 Tok xetex-ka rupan ri 
yaꞌ, xquitzꞌet chi xaxe treinta y seis metros rupan. Jacꞌa tok xojbin chic jubaꞌ 
más, xquetaj chic ka jun bey, y xaxe chic veintisiete metros rupan. 29 Y roma 
niquixiꞌij-quiꞌ chi ri barco nupaxij-riꞌ chiquivech abaj, romariꞌ xquikasaj-ka 
(cajiꞌ, quijiꞌ) anclas ri pa yaꞌ chirij can ri barco richin man tibin más. Y bala ta 
nicajoꞌ nisakar-pe chaꞌanin. 30 Ri eꞌucꞌuayon ri barco bala ta xcajoꞌ xeꞌenimaj-e 
y romariꞌ xquikasaj-ka pa yaꞌ ri lancha salvavida y niquiꞌen chi ja yan chic 
riꞌ niquicusaj richin nequiyukubaꞌ cof rutzaꞌn ri barco chique chꞌakaꞌ anclas. 
31 Romariꞌ ri Pablo quireꞌ xuꞌij chique ri soldados y che ri achi ucꞌuay quichin: 
Si ri ecꞌamayon-pe richin ri barco man yecꞌujeꞌ ta chupan, man jun chive 
rix xtitiquer xticolotaj chuvech ri camic, xchaꞌ. 32 Romariꞌ xepe ri soldados 
xequikupilaꞌ can ri coloꞌ ri achok che yukuban-vi ri lancha salvavida, y xquiyaꞌ 
can pa mar.

33 Jacꞌa tok nisakar yan pe chiriꞌ, ri Pablo xerubochiꞌij conojel chi quevaꞌ, 
y quireꞌ xuꞌij chique: Vacami nitzꞌakat caꞌiꞌ semana ri man rix varinak ta utz, 
nis-ta man rix vayinak ta. 34 Roma cꞌa riꞌ, yixinpaxaꞌaj chi quixvaꞌ utz richin 
nicꞌuje-pe ivuchukꞌaꞌ; roma nis-ta jun chive rix ri xtitzak can jun rusumal ruviꞌ, j 
xa konojel xkucolotaj, xchaꞌ. 35 Y tok ruꞌin chic quiriꞌ chique, xerucꞌama-pe pan, 
xumatioxij k che ri Dios chiquivech conojel, xuper cꞌa y xutij. 36 Jacꞌariꞌ conojel 
xcuker-ka cánima, y xeva-ka. 37 Chikonojel ri roj benak pa barco, roj caꞌiꞌ ciento 
riqꞌuin setenta y seis. 38 Tok conojel xcuker yan ka quicꞌuꞌx riqꞌuin ri vaꞌin, 
jacꞌariꞌ xquicꞌakalaꞌ can ri trigo pa mar, richin man al ta nuꞌon can ri barco.

Ri barco niꞌe chuxeꞌ yaꞌ
39 Tok sakar-pe chiriꞌ, ri eꞌucꞌuayon ri barco man queteman ta achique 

rochꞌulef ecꞌo-vi. Pero niquitzꞌet chi cꞌo jun rukꞌa-mar, y jabel (sanayi, 

sanayil) chuchiꞌ. Romariꞌ junan quitzij xquiꞌen chi riqꞌuin jubaꞌ yetiquer 
niquicꞌuaj-apu ri barco chiriꞌ. 40 Romariꞌ xquikupilaꞌ can ri coloꞌ ri achok 
che eximon-vi ri anclas, y ri anclas xebe can chuxeꞌ yaꞌ. Xequisol ri 
paletas ri achok che nucꞌuax-vi ri barco. Jacꞌariꞌ xquijotobaꞌ chic ri mama 
tziek pa (rucꞌojleꞌel, ru-lugar) chutzaꞌn ri barco, y ri barco nimimen cꞌa 
roma ri cakꞌikꞌ benak chuchiꞌ ri mar. 41 Pero jariꞌ tok xberutica-riꞌ rutzaꞌn 
ruxeꞌ ka ri barco l ri achique lugar nucꞌul-vi-riꞌ caꞌiꞌ yaꞌ chuxeꞌ ka ri mar, 
y man xsilon ta chic. Jacꞌa ri rachak ri barco nijokꞌokꞌ benak pa rukꞌaꞌ 
ri cakꞌikꞌ, roma ri yaꞌ riqꞌuin uchukꞌaꞌ nurujubij-riꞌ chirij. 42  Romariꞌ ri 
soldados junan quitzij xquiꞌen m chi yequicamisaj conojel ri presos, richin 
quiriꞌ nis-ta jun nukꞌasaj-e ri yaꞌ richin nenimaj-e. 43  Pero ri ucꞌuay 
quichin ri soldados nrojoꞌ nucol ri Pablo, man cꞌa xuyaꞌ ta lugar chique ri 
soldados chi niquiꞌen ri niquinojij, xa xuꞌij chi ri yetiquer niquiꞌen nadar, 
tiquicꞌaka-e-quiꞌ y quebe naꞌey. 44 Jacꞌa ri man yetiquer ta, xuꞌij chique 
chi queꞌel chuchiꞌ mar chirij tak pedazo tabla o chirij xa achique na cheꞌ 
richin ri barco. Y can quiriꞌ vi xbanataj; conojel xquicol-e-quiꞌ chupan ri 
yaꞌ. n

Ri Pablo pa rochꞌulef Malta

28  1 Tok xojcolotaj yan e chupan ri mar, jacꞌariꞌ xketemaj chi Malta 
rubiꞌ ri rochꞌulef ri rojcꞌo-vi chiriꞌ pa mar. o 2  Ri aj chiriꞌ, jani na 

utz quinoꞌoj xquiꞌen kiqꞌuin, roma xquibox jun kꞌakꞌ y xojcoyoj cꞌa richin 
nikamakꞌ-kiꞌ, roma najin job y tef. 3 Jacꞌa tok ri Pablo xberucꞌama-pe jun boraj 
xicꞌaꞌy y xuya-ka pa ruviꞌ ri kꞌakꞌ, xel-pe jun cumatz chupan roma xunaꞌ ri 
kꞌakꞌ, y xberuchꞌica-riꞌ chirij rukꞌaꞌ. 4 Tok ri aj chiriꞌ xquitzꞌet chi ri cumatz 
tzekel chirij rukꞌaꞌ ri Pablo, quireꞌ niquibilaꞌ chiquivech: Can nikꞌalajin chi la 
jun achi laꞌ camisanel, roma masque xcolotaj-pe chupan ri yaꞌ, ja la cumatz 
xticamisan richin, roma can nutoj na vi ri achique erubanon, p yechaꞌ. 5 Pero ri 
Pablo (xutotaꞌ, xuquiraj) can ri cumatz q pa kꞌakꞌ, y man jun retal chi nisipoj-
pe ri rukꞌaꞌ. 6 Ri aj chiriꞌ coyoꞌen chi nisipoj-pe rukꞌaꞌ o caminak nitzak-ka ri 
Pablo. Layoj xcoyoꞌej chi achique na nibanataj riqꞌuin, pero tok xquitzꞌet chi 
xa ja ruchi-ruvech, jun vi yan chic xquinojij chirij; xa xquiꞌij chi rijaꞌ jun dios. r

7 Chunakaj apu ri lugar ri rojcꞌo-vi, cꞌo rujuyuꞌ jun achi cꞌo rakaleꞌn 
rubinan Publio. Rijaꞌ can utz xojrucꞌul chiracho, y oxiꞌ kꞌij xojcꞌujeꞌ chiriꞌ. 
8  Jacꞌa ri rutataꞌ ri Publio cotzꞌol pa ruvaroꞌel roma cꞌatan y quicꞌ chupan. 
Xbe cꞌa ri Pablo chutzꞌetic, y tok rubanon chic orar, xuyaꞌ rukꞌaꞌ pa ruviꞌ, 
y xuꞌon chi xcꞌachoj. s 9 Tok quiriꞌ xbanataj riqꞌuin rutataꞌ ri Publio, cꞌo 

chic más aj chiriꞌ pa rochꞌulef Malta ri cꞌo quiyabil xeꞌuka riqꞌuin ri 
Pablo, y can xecꞌachoj-vi-e. 10 Riqꞌuin sipanic xquicꞌut chi can cꞌo kakꞌij t 
chiquivech. Y tok xojbe, xquiya-e ri xticꞌatzin chike chupan ri kabey.

Ri Pablo (napon, nebos) pa tinamit Roma
11 Oxiꞌ icꞌ xojcꞌujeꞌ chiriꞌ pa rochꞌulef Malta. Cꞌajariꞌ xojel-pe chupan 

jun barco ri elenak-pe pa tinamit Alejandría u y xukꞌasaj ru-tiempo ri 
cakꞌikꞌ chiriꞌ pa Malta. Ri barco riꞌ cꞌo caꞌiꞌ quivachibel dioses chutzaꞌn 
ri quibinan Cástor y Pólux. 12  Jacꞌa tok (xojapon, xojebos) pa tinamit 
Siracusa, xojcꞌujeꞌ oxiꞌ kꞌij chiriꞌ. 13  Tok xojel-e chiriꞌ, xaxe ruchiꞌ ri mar 
kacꞌuan-e roj benak, y (xojapon, xojebos) pa jun chic tinamit rubinan 
Regio. Chucaꞌn kꞌij, xtiquer-pe jun cakꞌikꞌ quireꞌ pa sur, y cꞌa chi rox 
kꞌij (xojapon, xojebos) pa jun chic tinamit rubinan Puteoli. 14 Chupan ri 
tinamit riꞌ, ecꞌo quiniman ri Ajaf xeꞌekilaꞌ, v y rijeꞌ xquicꞌutuj quemelal 
chike chi kucꞌujeꞌ w vukuꞌ kꞌij chiriꞌ. Cꞌa xkꞌax na riꞌ, cꞌajariꞌ choj xojbe pa 
tinamit Roma. 15 Ri quiniman ri Ajaf chiriꞌ pa Roma quicꞌaxan chi roj 
benak-apu pa bey, romariꞌ xojuquicꞌuluꞌ pa jun tinamit rubinan Foro de 
Apio, y chꞌakaꞌ chic xojuquicꞌuluꞌ pa jun lugar rubinan Tres Tabernas. 
Jacꞌa tok ri Pablo xerutzꞌet, xumatioxij che ri Dios, y xcꞌuje-pe más 
ruchukꞌaꞌ ránima xunaꞌ. 16  Tok xojoc-apu pa tinamit Roma, ri Julio ri 
ucꞌuay quichin ri soldados xerujach ri presos pa rukꞌaꞌ jun chic ucꞌuay 
quichin soldados chiriꞌ. Jacꞌa ri Pablo xyoꞌox lugar che chi ruyon nicꞌujeꞌ 
pa jun jay, x chajin roma jun soldado.

Ri Pablo nutzijoj ruchꞌabel ri Dios pa tinamit Roma
17 Oxiꞌ kꞌij ticꞌujeꞌ ri Pablo pa tinamit Roma, jariꞌ xutak coyoxic ri cꞌo 

quikꞌij chiquicojol ri israelitas ri ecꞌo chiriꞌ pa Roma. Tok xquimol-quiꞌ 
riqꞌuin, rijaꞌ xuꞌij chique: Nuvinak ri kachakꞌ-kanimal kiꞌ chikavech 
iviqꞌuin, yin man jun achique nubanon chiquivech ri kavinak israelitas, ni 
man jun achique nuꞌin chirij ri quiꞌin can ri katiꞌt-kamamaꞌ, pero ja ri pa 
tinamit Jerusalem xijach preso pa quikꞌaꞌ ri gobernadores romanos 18  ri 
xenicꞌon rij-ruvech ri sujunic banon chuvij, y tok man jun achique xquil y 
chuvij richin ta yicamises, xcajoꞌ xinquisokꞌopij-e. 19 Pero ri kavinak 
israelitas man xcajoꞌ ta chi xineleses ri pa cárcel, y roma manak chic jun 
bey chinuvech, xincꞌutuj chi ja ri César z ticꞌojon vichin, y man roma ta 
chi cꞌo sujunic nucꞌamon-pe chiquij ri nuvinak. 20 Xa romariꞌ xixinvoyoj 
richin yixintzꞌet y richin yichꞌo iviqꞌuin. Roma ri banayon chi yin ximil 
riqꞌuin cadena a ri vacami, ja roma ninnimaj chi can nibanataj na vi ri 

rusujun ri Dios chike roj israelitas, xchaꞌ ri Pablo. 21 Jacꞌa ri israelitas riꞌ 
quireꞌ xquiꞌij che ri Pablo: Roj man jun vuj kacꞌulun pa rochꞌulef Judea 
ri nichꞌo chavij rat, nis-ta man jun chique ri kavinak ri epetenak chiriꞌ 
ri rat rusujun chike o chꞌovinak ta chavij. Man jun. 22  Pero roj nikajoꞌ 
nikacꞌaxaj achique riꞌ ri nanimaj rat, roma roj keteman chi ri yeyoꞌon 
rukꞌij ri Jesús, b xa chi naj chi nakaj cꞌo yechꞌo chiquij, xechaꞌ che.

23 Xquichaꞌ cꞌa can jun kꞌij richin niquimol-quiꞌ riqꞌuin. Tok xril ri kꞌij, man 
jubaꞌ ta oc vinak xequimolo-quiꞌ ri achique lugar cꞌo-vi ri Pablo. Xe cꞌa xel-
pe ri kꞌij cꞌa xka na ka, rijaꞌ xtzijon chiquivech richin nukꞌalajrisaj achique 
ruchojmil ru-gobierno ri Dios. Xutij rukꞌij quiqꞌuin richin can ta xquetemaj 
ri nuꞌij chupan ri ley ri xyoꞌox che ri Moisés, y chupan ri quitzꞌiban can ri 
profetas pa ruviꞌ ri Jesús. c 24 Ecꞌo xquinimaj ri xuꞌij ri Pablo, y ecꞌo man 
xquinimaj ta. d 25 Y roma man junan ta niquinojij ri israelitas pa ruviꞌ ri nuꞌij 
ri Pablo, chi jujun chi jujun cꞌa yeꞌel-e ri chiriꞌ tok ri Pablo quireꞌ ruqꞌuisbel 
chꞌabel xuꞌij-e chique: Can pa choj ri chꞌabel ri xuyaꞌ ri Lokꞌolaj Espíritu pa 
ruchiꞌ ri profeta Isaías richin xeruchꞌabej ri ivatiꞌt-imamaꞌ, tok xuꞌij:
 26 Cabin quiqꞌuin ri avinak, y taꞌabij chique:

Rix xtivacꞌaxaj, e pero man (xtikꞌax, xtinoꞌ) ta chivech ri xtivacꞌaxaj.
Xtitzꞌet ri xtikꞌalajrises chivech, pero man xtiyaꞌ ta pa cuenta.

 27 Roma ri vinak reꞌ cof rubanon ri cánima.
Cꞌayef ntoc pa quixiquin ri niquicꞌaxaj.
Ri runakꞌ tak quivech quitzꞌapin
Roma man nicajoꞌ ta yetzuꞌun,
Man nicajoꞌ ta niquicꞌaxaj,
Man nicajoꞌ ta ntoc pa tak cánima,
Man nicajoꞌ ta niquijal quinoꞌoj
Richin chi yin ninchojmirisaj ri quicꞌaslen. f

Quiriꞌ xuꞌij ri Lokꞌolaj Espíritu.
28  Roma cꞌa riꞌ, tivetemaj chi vacami takon chic rutzijol chique ri man 
israelitas ta ri achique ruchojmil yerucol ri Dios, y rijeꞌ can xtiquiya-vi 
quixiquin che. g 29 Jacꞌa tok ri Pablo xuꞌij quiriꞌ, ri israelitas niquichꞌolila-
quiꞌ chiquivech xebe.

30 Tzꞌakat caꞌiꞌ junaꞌ xcꞌujeꞌ ri Pablo chupan jun kajon jay, y can nucꞌul 
quivech conojel ri (yeꞌapon, yeꞌebos) riqꞌuin. 31 Nutzijoj chique conojel 
ri achique ruchojmil yeꞌoc pa rukꞌaꞌ ri Dios richin yeruꞌon gobernar, 
y yerutijoj chirij ri samaj ri xurubana-ka ri Ajaf Jesucristo; man jubaꞌ 
nuxiꞌij-riꞌ h y man jun nikꞌato richin. 

Ri apóstol Pablo nutak-e qui-saludo ri quiniman ri Jesucristo

1  1  Yin Pablo jun rusamajinel ri Jesucristo, xinoyox richin 
xinoc apóstol y yin chaꞌon a richin nintzijoj ri utzulaj chꞌabel 

rutakon-pe ri Dios ri nuꞌij achique ruchojmil yecolotaj ri vinak. 
2  Ri utzulaj chꞌabel reꞌ can ruyoꞌon-vi-pe rutzijol chi nuya-pe, y 
ja ri ru-profetas erucusan-pe richin quiyoꞌon-pe rutzijol b chupan 
ri lokꞌolaj ruchꞌabel ri quitzꞌiban can. 3  Ri utzulaj chꞌabel reꞌ, 
nukꞌalajrisaj ri Rucꞌajol ri Dios chikavech, ri Kajaf Jesucristo. 
Rijaꞌ xalex chochꞌulef achel nkojalex konojel, y riy-rumam can 
ri rey David.  c 4  Pero man xe ta rumam can ri rey David, roma 
riqꞌuin ri xcꞌastaj-e chiquicojol ri animaꞌiꞌ d riqꞌuin ruchukꞌaꞌ ri 
Lokꞌolaj Espíritu, xkꞌalajin chi can Rucꞌajol vi ri Dios. 5  Y roma ri 
Jesucristo tok ri Dios ruyoꞌon ru-favor chike, richin roj ocunak 
apóstoles.  e Quiriꞌ xuꞌon, richin quiriꞌ ri pa tak tinamit pa ruviꞌ 
ri rochꞌulef, can ta ecꞌo niquicꞌuaj ri quicꞌaslen achel nucꞌut ri 
utzulaj chꞌabel ri cukul kacꞌuꞌx riqꞌuin, richin chi ninimirises 
rubiꞌ. 6  Y chiquicojol rijeꞌ rixcꞌo rix aj-Roma, ri rix oyon  f richin 
xixoc richin ri Jesucristo. 7 Chive chiꞌivonojel ri rixcꞌo pa tinamit 
Roma nin-en-vi-e ri vuj reꞌ, rix ri yixrojoꞌ ri Dios, ri rix oyon 
richin rix ocunak lokꞌolaj rutinamit. Ri favor y ri uxlanen ri nipe 
riqꞌuin ri Katataꞌ Dios y ri Ajaf Jesucristo can ta xticꞌujeꞌ pan 
ivánima.

Ri carta ri xutzꞌibaj ri 
apóstol San Pablo chique 
ri quiniman ri Jesucristo 

pa tinamit Roma

Ri Pablo nurayij yeꞌerutzꞌetaꞌ ri quiniman ri Jesucristo pa tinamit Roma
8  Naꞌey ninyaꞌ matiox che ri Dios ivoma rix, g chi pa ruviꞌ ronojel 

ri rochꞌulef benak-vi rutzijol chi rix iyoꞌon ivánima riqꞌuin ri 
Jesucristo ri achok roma (napon, nebos) ri matioxinic reꞌ chuvech 
ri Dios, 9  ri yin ocunak rusamajinel riqꞌuin ronojel vánima, richin 
nintzijoj ri utzulaj chꞌabel ri rucꞌamon-pe ri Rucꞌajol. Ri Dios 
reteman chi man jun bey yitaneꞌ chi yixincꞌuxlaj pan oración. h 
10  Nincꞌutuj che chi can ta xtrojoꞌ  i chi man ta chic cꞌo xtoc chupan 
chi yixentzꞌetaꞌ. 11 Roma yin ninrayij chi nikatzꞌet chic kiꞌ iviqꞌuin 
richin yixintoꞌ, richin quiriꞌ cꞌo che ri nuyaꞌ ri Lokꞌolaj Espíritu 
xticꞌul, richin más nicuker ivánima riqꞌuin ri Jesús. 12  O más utz 
nin-ij chi nikayaꞌ ruchukꞌaꞌ ri kánima, riqꞌuin nikatzijoj chikavech ri 
achique kilon riqꞌuin ri Jesucristo roma cukul kacꞌuꞌx riqꞌuin rijaꞌ.

13  Pero yin ninjoꞌ chi rix nivetemaj chi yin man xe ta jun bey 
nunojin chi yixentzꞌetaꞌ,  j pero cꞌa chupan ri kꞌij reꞌ cꞌo kꞌatayon 
vichin. k Can nurayij ri vánima chi yixintoꞌ richin quiriꞌ ja jun 
chiꞌicojol rix cꞌo utz ntel-pe che ri nusamaj, achel elenak-pe 
quiqꞌuin ri chꞌakaꞌ chic man israelitas ta. 14  Yin, yin achel jun aj-
cꞌas  l quiqꞌuin ri yechꞌo griego y quiqꞌuin ri man yechꞌo ta griego. 
Quiriꞌ mismo quiqꞌuin ri qꞌuiy queteman y ri man jun oc queteman. 
15  Romariꞌ tok ja jun pan itinamit rix aj-Roma nurayin chi yin 
benak-vi chutzijosic ri utzulaj chꞌabel ri nuꞌij achique ruchojmil 
yecolotaj ri vinak.

Ri utzulaj chꞌabel ri nuꞌij achique ruchojmil 
yecolotaj ri vinak, can ruchukꞌaꞌ vi ri Dios

16  Roma yin man yiqꞌuix ta nintzijoj ri utzulaj chꞌabel ri nuꞌij 
achique ruchojmil yecolotaj ri vinak, roma ri chꞌabel riꞌ can 
ruchukꞌaꞌ m vi ri Dios richin yecolotaj ri niquiyaꞌ cánima riqꞌuin ri 
Jesucristo. Ri chꞌabel riꞌ naꞌey xyoꞌox rutzijol chique ri israelitas, 
pero (chukaꞌ, ka) xyoꞌox chique ri man israelitas ta. 17 Ja utzulaj 
chꞌabel riꞌ nikꞌalajrisan achique nuꞌon ri Dios richin man jun kamac 
nikakalej chuvech. Nuꞌij chi ri nuyaꞌ ránima n riqꞌuin ri Jesucristo, 
manak chic mac nrakalej. Reꞌ ruyuken-riꞌ riqꞌuin ri tzꞌiban can, 
ri nuꞌij: Ri man jun mac rakalen chuvech ri Dios, nril ri cꞌaslen ri 
richin jumul, roma cukul rucꞌuꞌx chi ri nusuj ri Dios, can xtiyoꞌox-vi 
che.

Ri quimac ri vinak chuvech ri Dios
18  Ri royoval ri Dios, o cꞌa chilaꞌ chicaj catajnak-vi-pe chirij ronojel ri 

quibanaloꞌn ri vinak ri nicꞌutu chi xa manak Dios pa quivech, y man 
quicꞌuan ta jun choj cꞌaslen. Roma rijeꞌ quikꞌaton chuvech ri kitzij riqꞌuin 
ri man choj ta cꞌaslen quicꞌuan. 19 Quiriꞌ nikaꞌij, roma ri achique ruchojmil 
navetemaj chi cꞌo Dios, p rijeꞌ kꞌalaj chiquivech, roma ri Dios rukꞌalajrisan 
chiquivech. 20 Roma xe tok xcꞌujeꞌ ri rochꞌulef, ri man nitzꞌetetaj ta che 
ri Dios, kꞌalaj chikavech roj vinak. Jabel nikꞌalajin chi rijaꞌ can Dios vi q 
y cꞌo ruchukꞌaꞌ ri man jun bey niqꞌuis. Y ja ri rubanon ri Dios chochꞌulef r 
nikꞌalajrisan quiriꞌ chikavech. Romariꞌ manak cheꞌel chi ri vinak quireꞌ 
niquiꞌij: Roj man jun kamac, roma man jun x-in chike chi cꞌo Dios. 
21 Roma rijeꞌ queteman chi cꞌo Dios, pero man xquiyaꞌ ta rukꞌij masque 
can Dios vi, s ni man xquiyaꞌ ta matiox che, xa ja ri man jun rakaleꞌn 
xequinojij; y jariꞌ xbano chi xa xkꞌukꞌumer ri cánima y xenacano-ka. 
22  Rijeꞌ riqꞌuin ri niquiꞌij chi can cꞌo queteman, jariꞌ xbano chi xenacano-
ka. t 23  Mana-ta ri Dios ri jumul cꞌo rucꞌaslen ri xquichaꞌ richin niquiyaꞌ 
rukꞌij, u xa vinak niqꞌuis quicꞌaslen, chicop cꞌo quixicꞌ, chicop cajcaj cakan 
y cumatz xequicusaj chi tiox richin xquiyaꞌ quikꞌij. v

24 Romariꞌ ri Dios xeroskꞌopij w chupan ri cꞌaslen man utz ta x ri 
niquirayij pa cánima. Roma cꞌa riꞌ, xequibanala-ka mac y chiquivech; 
xquiyala-ka chi nimalaj qꞌuix ri qui-cuerpo. z 25 Pa ruqꞌuexel chi 
xquitzekleꞌej ri kitzij richin ri Dios, xa ja ri man kitzij ta xquitzekleꞌej. a Ja 
ri rubanon ri Dios ri xquiyaꞌ rukꞌij pa ruqꞌuexel ri Dios ri can nucꞌul-vi chi 
niyoꞌox rukꞌij richin jumul. b Amén.

26  Y roma ri quiriꞌ yequibanalaꞌ, ri Dios xeroskꞌopij can chupan ri 
nurayij ri cuerpo ri xa nuyaꞌ qꞌuix. c Roma hasta ri ixokiꞌ chiquicojol man 
xquicꞌuaj ta chic pa ruchojmil ri quicꞌaslen, xa chi ixokiꞌ xquicꞌamala-ka-
quiꞌ chiquivech, y man chic xecajoꞌ ta achiꞌaꞌ. 27 Quiriꞌ mismo xquiꞌen ri 
achiꞌaꞌ, cꞌo ri man chic xecajoꞌ ta ixokiꞌ, xa chi achiꞌaꞌ man xquikꞌat ta chic 
quiꞌ, chiquivech xequibanala-ka itzel tak mac ri nuyec qꞌuix. d Y roma ri 
itzel tak mac ri yequibanalaꞌ, ja yan ri qui-cuerpo nikꞌasan-e ri castigo ri 
can utz vi chi nika pa quiviꞌ, roma man pa ruchojmil ta niquinojij chirij ri 
Dios.

28  Y roma pa quivech rijeꞌ manak nicꞌatzin-vi ri Dios, rijaꞌ xeroskꞌopij 
chupan ri itzel tak noꞌoj ri niquinojij, richin yequibanala-ka ri man utz ta 

chi yeꞌan. 29 Ruyon man choj ta ri yequibanalaꞌ. Niquicusaj ri qui-cuerpo 
richin yecꞌujeꞌ xa achok riqꞌuin na. Ejaloy ruchojmil ri utz. Benak cánima 
pa ruviꞌ méra. Niquibanalaꞌ itzel tak noꞌoj. Jani na nikukut cánima 
chiquij ri utz ecꞌo. Ecamisanel. Jani na oyoval niquiꞌen. Jani na niquisetz 
noꞌoj. Niquicanoj rubeyal niquiꞌen itzel chique chꞌakaꞌ. e 30 Yejasloj chiquij 
chꞌakaꞌ chic. Niquikasaj quikꞌij vinak. Itzel niquitzꞌet ri Dios. f Niquiꞌij 
tzij chiquipalaj chꞌakaꞌ chic. Man jun cakaleꞌn niquiꞌen chique chꞌakaꞌ. 
Niquina-quiꞌ chi can cꞌo quikꞌij. Ri cánima benak pa ruviꞌ achique ta chic 
jun mac niquitzꞌuc-pe. Man niquinimaj ta quitzij quite-quitataꞌ. g 31 Man 
nicajoꞌ ta yechꞌabex. Man niquiꞌen ta ri niquisuj. Nis-ta ri (calpachel, caj-
cꞌuaxel) yecajoꞌ. Man jun nikꞌilo coyoval, y man yepokonan ta. h 32  Rijeꞌ 
queteman chi ri yebano ri i achel xkaꞌij yan ka, ri Dios pa ruchojmil 
rubanon chi rukꞌaton can camic pa quiviꞌ, pero rijeꞌ man xe ta quiriꞌ 
niquibanalaꞌ, xa yequicot chi ecꞌo chic chꞌakaꞌ ri quiriꞌ yebano.

Ri Dios xtuyaꞌ rajil-ruqꞌuexel ronojel pa ruchojmil

2  1 Roma cꞌa riꞌ, rat ri naꞌij chi man utz ta yetajin ri yebano mac, ri 
quiriꞌ naꞌij, man yarutoꞌ ta richin natzel can ru-castigo ri Dios, xa 

ayon rat mismo navoyoj-ka castigo pan aviꞌ, roma ja jun rat cꞌo chique 
ri mac riꞌ yatajin riqꞌuin. j 2  Roj keteman chi conojel ri yebano mac achel 
ri xkaꞌij yan ka chive, ri Dios can nuya-vi rajil-ruqꞌuexel chique, k y can 
pa ruchojmil nuyaꞌ. 3  Romariꞌ rat ri naꞌij chi man utz ta yetajin ri yebano 
mac achel ri xkaꞌij yan ka, pero xa ja jun rat quiriꞌ yatajin riqꞌuin, man 
cꞌa tanojij chi ri Dios man xtuyaꞌ ta rajil-ruqꞌuexel ri amac. l 4 Rat achel 
xa manak rakaleꞌn naꞌan che ri nimalaj rubeyomal ri Dios, chi utz 
runoꞌoj aviqꞌuin, chi rat rucochꞌon m y chi qꞌuiy tiempo man kꞌaxnak ta 
rucꞌuꞌx riqꞌuin ri man utz ta ri yatajin. Achel xa man ta aveteman chi ri 
utzulaj runoꞌoj aviqꞌuin, xa richin nrojoꞌ chi rat najal anoꞌoj y nayaꞌ can 
ri mac. n 5 Rat xa cof abanon che ri avánima. Man najoꞌ ta najal anoꞌoj 
richin nayaꞌ can ri mac. Y riqꞌuin riꞌ, namol-apu royoval ri Dios chavij, 
richin nika pan aviꞌ chupan ri kꞌij richin ri royoval, o tok xtikꞌalajin ri 
chojmilaj rutojic xtuꞌon ri Dios che ri yatajin riqꞌuin. 6  Roma ri Dios ja 
achel ri achique yekabanalaꞌ chikajununal, quiriꞌ ri rajil-ruqꞌuexel xtuyaꞌ 
chike. p 7 Ri man yetaneꞌ ta richin niquiꞌen ri utz, q roma niquirayij chi 
nicꞌujeꞌ quikꞌij, y chi ri Dios utz xtuꞌon chique y chi niquil jun cꞌaslen ri 
manak camic rucꞌuan, r rijaꞌ xtuyaꞌ cꞌaslen ri richin jumul chique. s 8  Jacꞌa 
ri niquipaba-quiꞌ chuvech ri Dios, y pa ruqꞌuexel chi niquinimaj ri kitzij 

ruchꞌabel, xa yequibanalaꞌ ri ruꞌin t ri Dios chi man choj ta, can xtuyaꞌ na 
vi nimalaj royoval pa quiviꞌ. u 9 Kꞌaxomal y ralal ri cꞌayef xtuyaꞌ pa ruviꞌ 
xa achique na ri nibano ri man utz ta. Quiriꞌ xtuꞌon ri Dios naꞌey quiqꞌuin 
ri israelitas, y quiqꞌuin ri man israelitas ta. 10 Jacꞌa ri nibano ri utz, ri 
Dios xtuꞌon chi xtecꞌujeꞌ chupan ri nimalaj sakil, chi xticꞌujeꞌ rukꞌij, y chi 
nuxlan ri ránima. Quiriꞌ xtuꞌon naꞌey quiqꞌuin ri israelitas, y quiqꞌuin ri 
man israelitas ta, 11 roma rijaꞌ xa junan nkurutzꞌet v chi nimalaj konojel.

12  Roma conojel ri xebano mac y manak ri ley ri xyoꞌox che ri Moisés 
quiqꞌuin, can xtika na vi ri camic ri richin jumul pa quiviꞌ, pero mana-ta 
ri ley xticuses chiquij. Jacꞌa ri israelitas ri xebano mac y xa cꞌo ri ley ri 
xyoꞌox che ri Moisés quiqꞌuin, ja ri ley riꞌ xticuses chiquij richin niyoꞌox 
castigo pa quiviꞌ. 13  Roma mana-ta ri xe niquicꞌaxaj ri nuꞌij ri ley, xa ja 
ri yebano ri nuꞌij w ri man jun quimac nicakalej chuvech ri Dios, 14 Roma 
ri man israelitas ta, tok ja ri cánima niꞌin-pe chique chi tiquibanaꞌ achel 
nuꞌij ri ley ri xyoꞌox che ri Moisés, masque manak ri ley riꞌ quiqꞌuin, can 
nikꞌalajin chi cꞌo jun ley pa cánima, y jariꞌ niꞌin-pe chique achique ri utz 
y achique ri man utz ta. 15 Achel can ta tzꞌiban ri ley riꞌ pa tak cánima, 
y ja ri cánima niꞌin-pe chique achique ri utz y achique ri man utz ta. Utz 
nunaꞌ ri cánima tok niquiꞌen ri utz, y nikꞌaxo cánima tok man niquiꞌen 
ta ri utz. 16  Y ri Dios ja ri Jesucristo xtucusaj richin xtuyaꞌ rajil-ruqꞌuexel 
ronojel chupan ri kꞌij tok xtunicꞌoj rij ronojel ri revan-riꞌ pa cánima x 
ri vinak, achel nuꞌij ri utzulaj chꞌabel ri nintzijoj yin ri nuꞌij achique 
ruchojmil yecolotaj ri vinak.

Ri israelitas y ri ley ri xyoꞌox chique
17 Rat nuvinak, can yaquicot naꞌij chi rat israelita, y cukul acꞌuꞌx chi 

xcarucol ri Dios roma chave rat xuya-vi ri ley, y nanaꞌ chi cꞌo avakaleꞌn 
roma naꞌij chi rat rutinamit ri Dios. y 18  Naꞌij chi aveteman achique nrojoꞌ 
ri Dios, y chi aveteman ri más utz chi niꞌan, z roma cꞌutun chavech ri nuꞌij 
chupan ri ley. 19 Ayon nanojij-ka chi yatiquer nacꞌut bey chiquivech ri 
man yetzuꞌun ta, y chi rat sakil chiquivech ri ecꞌo pa kꞌekuꞌn. 20 Naꞌij chi 
rat cꞌutuy bey chiquivech ri man queteman ta achique ri utz y achique ri 
man utz ta, y chi yeꞌatijoj ri man eqꞌuiyinak ta chupan ruchꞌabel ri Dios, 
roma chave rat yoꞌon-vi ru-ley ri Dios ri cꞌo ronojel ruchojmil ri kitzij 
chupan. 21 Rat ri yeꞌatijoj chꞌakaꞌ chic, ¿achique roma man natijoj ta ka 
aviꞌ rat mismo? a Rat naꞌij chi man utz ta ri elakꞌ, pero xa ja rat mismo 
yabano elakꞌ. 22  Rat nacꞌut chi ri vinak man tiquicꞌamala-ka-quiꞌ riqꞌuin 
jun ri mana-ta achok quiqꞌuin ecꞌulan-vi, pero xa ja rat ri quiriꞌ yatajin 
riqꞌuin. Rat naꞌij chi can itzel quetzꞌet ri tiox, pero xa ja rat yabano-pe 

elakꞌ ri pa tak jay ri niyoꞌox-vi quikꞌij ri tiox riꞌ. 23  Rat nanimirisaj-aviꞌ 
roma cꞌo ru-ley ri Dios aviqꞌuin, pero xa nakasaj rukꞌij ri Dios riqꞌuin ri 
nakꞌaj ri nuꞌij chupan ri ru-ley. 24 Romariꞌ ri ruchꞌabel ri Dios nuꞌij: Avoma 
rat b niyokꞌ rubiꞌ ri Dios coma ri man israelitas ta. Quiriꞌ ri tzꞌiban can.

25 Kitzij na vi chi ri circuncisión ri banon chave, cꞌo utz nuqꞌuen-pe, 
si naꞌan c ri nuꞌij chupan ri ley ri xuyaꞌ ri Dios; pero si nakꞌaj ri nuꞌij ri 
ley, junan nuꞌij chi achel man banon ta ri circuncisión chave. 26  Quiriꞌ 
mismo jun achi ri man banon ta ri circuncisión che, si nuꞌon ri nuꞌij ri 
ley, chuvech ri Dios junan nuꞌij chi achel can ta banon ri circuncisión 
che. 27 Rijaꞌ xtuꞌij chi ri Dios can pa ruchojmil nuꞌon chi nuyaꞌ castigo pan 
aviꞌ rat, ri masque banon ri circuncisión chave, y masque can pan akꞌaꞌ 
cꞌo-vi ri ley, pero xa nakꞌaj ri nuꞌij chupan. 28  Roma mana-ta ri nucꞌut-riꞌ 
chi israelita ri kitzij richin rutinamit ri Dios, y nis-ta ri circuncisión d ri 
niꞌan che ri cuerpo, mana-ta riꞌ ri kitzij circuncisión. 29 Ri kitzij israelita, 
ja ri chꞌajchꞌoj ránima, y ri kitzij circuncisión, e ja ri niꞌan pa ránima roma 
ri Lokꞌolaj Espíritu, y mana-ta ri niꞌan che ri cuerpo ri achel nuꞌij chupan 
ri ley. Ri chꞌajchꞌoj ránima, man aj-rochꞌulef ta xqueyoꞌon rukꞌij, xa ja ri 
Dios.

3  1 Si ja achel ri xkaꞌij-ka, quiriꞌ rubeyal, ¿achique más kabanon roj 
israelitas chiquivech ri man israelitas ta? Y, ¿achique utz nuqꞌuen-pe 

chi banon ri circuncisión chike? 2  Yin nin-ij chi cꞌo qꞌuiy utz nuqꞌuen-pe 
chike. Ri naꞌey, ja chi pa kakꞌaꞌ roj israelitas yoꞌon-vi can ri ruchꞌabel 
ri Dios. 3  Y masque ecꞌo israelitas man xquinimaj ta f ri Dios, pero man 
roma ta riꞌ man ta xtuꞌon ri ruꞌin can. g 4 ¡Man quiriꞌ ta! Masque roj vinak 
konojel roj tzꞌucuy tzij, pero ri niꞌin ri kitzij, xaxe ri Dios. Achel ri tzꞌiban 
can chupan ruchꞌabel ri nuꞌij:

Xtikꞌalajin ta cꞌa chi can kitzij vi ri achꞌabel, rat Ajaf,
Y si ecꞌo xqueꞌin chi man pa ruchojmil ta xaꞌan viqꞌuin pa ruviꞌ ri 

numac, xtikꞌalajin ta cꞌa chi man xasatz ta chi xayaꞌ castigo pa 
nuviꞌ. h

Quiriꞌ nuꞌij chupan ri tzꞌiban can.
5 Pero si ja ri man choj ta ri yekabanalaꞌ nibano chi más nikꞌalajin-pe 
chi ri Dios can choj vi nuꞌon ronojel, ¿achique nikaꞌij tok ri Dios nuyaꞌ 
castigo pa kaviꞌ? Nin-ij na cꞌa chive achique niquiꞌij ri vinak aj-rochꞌulef. 
Rijeꞌ quireꞌ niquiꞌij: Ri Dios man choj ta nuꞌon kiqꞌuin chi nuyaꞌ castigo pa 
kaviꞌ, yechaꞌ. 6  Pero manak cheꞌel chi ri Dios man ta choj. Roma si man ta 
choj, ¿achel xtunicꞌoj cánima ri vinak chochꞌulef? i 7 Pero riqꞌuin jubaꞌ cꞌo 
jun nuꞌij: Si roma ri tzꞌucun tzij ri nin-en yin, romariꞌ nikꞌalajin chi kitzij 
ronojel ri nuꞌij ri Dios, y romariꞌ más niyoꞌox rukꞌij; si quiriꞌ, man utz ta 

nuꞌon chi rijaꞌ nuyaꞌ castigo pa nuviꞌ roma ri mac riꞌ. 8  Pero xa ta kitzij 
achel nuꞌij ri jun riꞌ, roj cꞌo ta cheꞌel nikaꞌij chi tikabanaꞌ mac, richin quiriꞌ 
nikꞌalajin-pe ri utz, achel ri kꞌeban tzij ri niꞌan chikij roj chi jariꞌ nikacꞌut. 
Pero ri quiriꞌ yeꞌin, can utz vi chi nika castigo pa quiviꞌ. j

Man jun vinak choj rucꞌaslen
9 Y, ¿achique nikaꞌij vacami? ¿Ri Dios, más cami utz nkurutzꞌet roj 

israelitas que chiquivech ri man israelitas ta? Man quiriꞌ ta. Achel ri 
xkaꞌij yan ka, chi israelitas y man israelitas ta, konojel rojcꞌo chuxeꞌ 
ruchukꞌaꞌ ri mac. k 10 Achel nuꞌij ruchꞌabel ri Dios ri tzꞌiban can:

Man jun vinak choj rucꞌaslen. Can man jun. l
 11 Man jun reteman achique ri utz

Y man jun nicanon ri Dios.
 12 Conojel xeꞌel-e chupan rubey ri Dios, man jun chic ricꞌaꞌtz xuꞌon-ka 

ri quicꞌaslen.
Man jun nibano ri utz. Can man jun.

 13 Achel itzel ruxlaꞌ m quijul animaꞌiꞌ jakal, quiriꞌ ri chꞌabel ntel pa quichiꞌ.
Satzoj noꞌoj cꞌo chutzaꞌn cakꞌ,
Y ri chꞌabel ntel pa quichiꞌ, achel ru-ponzoña jun cumatz.

 14 Ruyon yokꞌonic tak tzij yechꞌo; n qꞌuey-qꞌuey ri chꞌabel ntel pa quichiꞌ.
 15 Man tiquicꞌaxaj jun chꞌuti tzij, ja nequibanaꞌ camic. o
 16 Xa achique na lugar yekꞌax-vi, ronojel niquiqꞌuis can rukꞌij y xe 

kꞌaxomal niquiyaꞌ can.
 17 Man jubaꞌ queteman niquicꞌuaj-quiꞌ chuviꞌ uxlanen quiqꞌuin chꞌakaꞌ 

chic.
 18 Man jubaꞌ niquixiꞌij-quiꞌ chuvech ri Dios. p
Quiriꞌ nuꞌij ri tzꞌiban can.

19 Y roj keteman chi ronojel ri tzꞌiban can chupan ri ley ri xyoꞌox che 
ri Moisés, chique ri ecꞌo chuxeꞌ ri ley riꞌ nichꞌo-vi. Riqꞌuin riꞌ, y riqꞌuin ri 
kaꞌin chic, nikatzꞌet chi nis-ta jun vinak cꞌo cheꞌel nuꞌij chi manak rumac, 
y chi conojel nucꞌul chi cꞌo castigo nukꞌat ri Dios pa quiviꞌ tok xtunicꞌoj 
ri cánima. 20 Roma masque jun vinak rubanon ri nuꞌij chupan ri ley, pero 
man roma ta riꞌ man jun rumac nrakalej chuvech ri Dios. Ri ley xaxe 
nucꞌut chikavech chi can roj aj-mac vi. q

Ri nuyaꞌ ránima riqꞌuin ri Jesucristo, man 
jun mac nrakalej chuvech ri Dios

21 Jacꞌa ri vacami, ri Dios rukꞌalajrisan chikavech ri achel chi roj man 
jun chic kamac nikakalej chuvech, masque man kaniman ta ri nuꞌij 

chupan ri ley ri xyoꞌox che ri Moisés. Y ri cꞌacꞌacꞌ ruchojmil reꞌ rucꞌuan-
riꞌ riqꞌuin ri tzꞌiban can chupan ri ley y riqꞌuin ri tzꞌiban can coma ri 
profetas. r 22  Ri Dios nucꞌut chikavech chi xa achique na ri nuyaꞌ ránima 
riqꞌuin ri Jesucristo, man jun rumac nrakalej. s Roma chuvech ri Dios 
konojel xa roj junan, t 23  roma konojel xkaꞌan mac, y naj rojcꞌo-vi che ri 
cꞌaslen cꞌo rukꞌij ri nusuj ri Dios. 24 Xaxe roma ru-favor u ri Dios tok man 
jun kamac nikakalej chuvech, y reꞌ xa nusipaj chike, roma ri Jesucristo 
xojrulokꞌ chic richin xojrelesaj pa rukꞌaꞌ ri ximiyon kichin. 25 Y ri Dios 
ja ri Jesucristo xuyaꞌ richin xrakalej v ri kamac konojel ri cukul kacꞌuꞌx 
chi riqꞌuin ri xbin ri ruquiqꞌuel ri Jesucristo, nkucolotaj chuvech ri mac. 
Quiriꞌ xuꞌon ri Dios richin nukꞌalajrisaj chikavech chi choj ri xuꞌon chi 
man xuyaꞌ yan ta rajil-ruqꞌuexel quimac ri vinak ojer can, tok jani na 
xerucochꞌ. 26  Roma nrojoꞌ nukꞌalajrisaj chi ja jun ri tiempo reꞌ choj nuꞌon, 
y chi rijaꞌ can choj riqꞌuin ri najin tok nuꞌon chi man jun mac nrakalej xa 
achique na ri nuyaꞌ ránima riqꞌuin ri Jesucristo.

27 Y roma ri quiriꞌ, ¿utz cami chi roj israelitas nikaya-ka kakꞌij? w Man 
utz ta. Roj xaxe riqꞌuin nikayaꞌ kánima riqꞌuin ri Jesucristo niꞌan chike 
chi man jun kamac nikakalej chuvech ri Dios, y man nikachꞌec ta riqꞌuin 
ri yekabanalaꞌ. 28  Chiriꞌ cꞌa nikꞌalajin-vi chi ri nuyaꞌ ránima riqꞌuin ri 
Jesús, jariꞌ ri man jun rumac x nrakalej chuvech ri Dios, rubanon o man 
rubanon ta ri nuꞌij ri ley ri xuyaꞌ ri Dios. 29 Y manak cheꞌel nikaꞌij chi 
ri Dios xaxe kichin roj israelitas. Rijaꞌ qui-Dios mismo ri man israelitas 
ta. 30 Ri Dios xa jun, y ja rijaꞌ nibano chique conojel chi manak quimac 
nicakalej chuvech tok niquiyaꞌ cánima riqꞌuin ri Jesucristo, chi israelitas 
y man israelitas ta. y 31 Pero si roj kayoꞌon kánima riqꞌuin ri Jesús, man 
nuꞌij ta tzij chi man jun rakaleꞌn nikaꞌan che ri ley ri xyoꞌox che ri Moisés. 
Man quiriꞌ ta. Roma roj ri kayoꞌon kánima riqꞌuin ri Jesús can nikaꞌan 
che ri ley chi cꞌo rakaleꞌn. z

Ri niketemaj chirij rucꞌaslen ri Abraham

4  1 Vacami cꞌa, ¿achique nkutiquer nikaꞌij pa ruviꞌ rucꞌaslen ri 
Abraham ri kamamaꞌ roj israelitas? 2  Rijaꞌ man roma ta ri utz 

xerubanalaꞌ tok man jun rumac xrakalej chuvech ri Dios; xa ta roma 
ri utz xerubanalaꞌ, can ta cꞌo cheꞌel ruyon xuya-ka rukꞌij, pero chuvech 
ri Dios manak cheꞌel chi quiriꞌ. a 3  Tuka chiꞌicꞌuꞌx ri tzꞌiban can chupan 
ruchꞌabel ri Dios, ri nuꞌij: Ri Abraham cukul rucꞌuꞌx chi can nibanataj-
vi ri xusuj ri Dios che, romariꞌ ri Dios xuꞌon che chi manak rumac 
xrakalej. b Quiriꞌ nuꞌij ri tzꞌiban can. 4 Y xa achique na jun ri xa riqꞌuin 

ri yerubanalaꞌ cukul-vi rucꞌuꞌx chi manak rumac xtrakalej chuvech ri 
Dios, ri rajil-ruqꞌuexel ri xtucꞌul, man sipanic ta chic, xa can cꞌas richin 
niyoꞌox che. 5 Jacꞌa ri man riqꞌuin ta ri yerubanalaꞌ cukul-vi rucꞌuꞌx, can 
niꞌan-vi che chi man jun rumac nrakalej, c si nicuke-apu rucꞌuꞌx riqꞌuin 
ri Jun ri nitiquer nuꞌon che ri vinak manak Dios pa ruvech chi man jun 
rumac nrakalej. 6  Ja jun ri rey David xchꞌo pa ruviꞌ ri utzulaj tzij ri niꞌan 
che ri vinak ri manak rumac nrakalej chuvech ri Dios, cꞌo man cꞌo utz 
rubanaloꞌn. 7 Y quireꞌ cꞌa ri ruꞌin can:

Utzulaj tzij banon chique ri banon chic perdonar ri man utz ta ri 
quibanaloꞌn, d

Y tzꞌapin chic rij ri quimac.
 8 Utzulaj tzij banon che ri achi ri manak mac rakalen chuvech ri 

Dios. e
Quiriꞌ ruꞌin can ri David.

9 ¿La xe cami chike roj israelitas ri banon ri circuncisión chike nuꞌij-
vi chi utzulaj tzij niꞌan chike? Man quiriꞌ ta; ja jun chique ri man 
israelitas ta ri man banon ta ri circuncisión chique. Roma ruchꞌabel 
ri Dios ri xkacꞌuxlaj yan ka nuꞌij chi ri Abraham cukul rucꞌuꞌx chi ri 
xusuj ri Dios che can nibanataj-vi, romariꞌ ri Dios xuꞌon che chi man 
jun rumac xrakalej. 10 Ri Abraham cꞌa man jani tiꞌan ri circuncisión che 
chiriꞌ, tok x-an yan che chi man jun rumac rakalen chuvech ri Dios. 11 Ri 
circuncisión f ri x-an che, jun retal chi ri Dios rubanon chic che chi man 
jun rumac rakalen roma cukul chic rucꞌuꞌx chi ri xusuj ri Dios che, can 
nibanataj-vi. Riqꞌuin riꞌ, rijaꞌ jun tataꞌaj quichin conojel ri cukul quicꞌuꞌx 
riqꞌuin ri Ajaf, g masque man banon ta ri circuncisión chique, richin 
quiriꞌ ja jun rijeꞌ niꞌan chique chi man jun quimac nicakalej, roma cukul 
quicꞌuꞌx chi can niyoꞌox-vi chique ri rusujun ri Dios. 12  Y ja jun pa kaviꞌ 
roj israelitas ri banon ri circuncisión chike, ri Abraham tataꞌaj, pero man 
xe ta roma banon ri circuncisión chike, (chukaꞌ, ka) roma cukul kacꞌuꞌx 
chi nibanataj ri rusujun ri Dios chike, achel xuꞌon ri Abraham naꞌey chi 
x-an circuncidar.

Roma cukul kacꞌuꞌx, ri Dios nuyaꞌ chike ri rusujun
13  Y man roma ta chi ri Abraham xuꞌon ri nuꞌij ri ley tok ri Dios xuꞌij 

che chi xtuyaꞌ ri rochꞌulef pa rukꞌaꞌ, o pa quikꞌaꞌ ri eriy-rumam. h Man 
quiriꞌ ta. Ri Dios quiriꞌ xuꞌij roma rubanon chic che ri Abraham chi man 
jun rumac rakalen, roma ri Abraham cukul rucꞌuꞌx chi ri xusuj ri Dios 
che, can nibanataj-vi. 14 Roma si ja ri yebano ri nuꞌij ri ley ri xyoꞌox che 
ri Moisés, jariꞌ ri yecꞌulu ri rusujun can ri Dios, i man jun nicꞌatzin-vi chi 

roj cukul kacꞌuꞌx riqꞌuin ri Dios, y xa man niyoꞌox ta chike ri rusujun can. 
15 Pero man quiriꞌ ta. Roma ri ley xaxe nucꞌut chikavech chi can nika na 
vi royoval ri Dios pa quiviꞌ conojel j ri yekꞌajo ri nuꞌij. Pero man ta na ri 
ley, manak cheꞌel niꞌix chi nikꞌaj ri nuꞌij.

16  Roma cꞌa riꞌ, ja chique ri cukul quicꞌuꞌx chi can nibanataj-vi ri sujun, 
chique rijeꞌ nuya-vi ri Dios ri rusujun, richin chi nikꞌalajin chi can kitzij 
chi sipanic, roma ri Dios nrojoꞌ chi conojel ri eriy-rumam ri Abraham cꞌo 
quikꞌaꞌ che ri sujun; man xe ta ri israelitas ri cꞌo ri ley richin ri Moisés pa 
quikꞌaꞌ, ja jun ri man israelitas ta k ri cukul quicꞌuꞌx chi can nibanataj-vi 
ri rusujun ri Dios, achel xuꞌon ri Abraham ri ocunak tataꞌaj pa kaviꞌ chi 
nimalaj konojel. 17 Achel nuꞌij chupan ri tzꞌiban can tok ri Dios xuꞌij che 
ri Abraham: Nubanon chave chi xcateꞌoc tataꞌaj pa quiviꞌ qꞌuiy tinamit, 
xchaꞌ. Y ri Abraham xunimaj ri xbix che roma ri Dios ri nicꞌason quichin 
ri animaꞌiꞌ l y nuꞌon chi yecꞌujeꞌ ri man jani quecꞌujeꞌ. 18  Ri Abraham cukul 
rucꞌuꞌx chi can nibanataj-vi ri xbix che roma ri Dios, masque cꞌayef chi 
nibanataj roma rijaꞌ xa riꞌj chic. Y riqꞌuin ri quiriꞌ xuꞌon che ri ránima, 
xoc tataꞌaj pa quiviꞌ qꞌuiy tinamit, achel ri xbix che roma ri Dios chi 
eqꞌuiy riy-rumam xquecꞌujeꞌ. m 19 Man jubaꞌ xuyaꞌ can chi cukul rucꞌuꞌx 
chi nibanataj ri sujun che, masque nunojij chi ri ru-cuerpo xa cꞌo chic 
chupan rubey ri camic roma xa jubaꞌ chic nrojoꞌ chi cien rujunaꞌ, y chi ri 
Sara n ri rixayil can man alanel ta vi. 20 Man cacaꞌ ta rucꞌuꞌx xuꞌon y man 
xyamayoꞌ ta ka chi nunimaj chi nibanataj ri xbix che roma ri Dios, xa 
más xcuker rucꞌuꞌx riqꞌuin ri Dios y xuyaꞌ rukꞌij. 21 Xa jun rubanon che ri 
ránima chi ri Dios cꞌo ruchukꞌaꞌ richin nitiquer nuꞌon ri nusuj. o 22  Romariꞌ 
ri Abraham x-an che roma ri Dios chi man jun rumac xrakalej. 23  Y man 
xe ta pa ruviꞌ ri Abraham nichꞌo-vi ruchꞌabel ri Dios ri tzꞌiban can p ri 
nuꞌij chi ri Abraham man jun rumac xrakalej chuvech ri Dios, 24 xa ja jun 
pa kaviꞌ roj ri nucꞌun chic pe chi man jun kamac xtekakalej chuvech ri 
Dios riqꞌuin ri necukeꞌ kacꞌuꞌx riqꞌuin ri xcꞌason-pe richin ri Kajaf Jesús 
chiquicojol ri animaꞌiꞌ. q 25 Ri Jesucristo xjach pa camic koma, r roma 
xkakꞌaj ri nuꞌij ri ley, y xcꞌasos-e chiquicojol ri animaꞌiꞌ richin chi man jun 
kamac nikakalej chuvech ri Dios. s

Cꞌo rakaleꞌn chi man jun kamac kakalen chuvech ri Dios

5  1 Vacami cꞌa, roj ri man jun kamac kakalen chuvech ri Dios roma 
cukul kacꞌuꞌx riqꞌuin ri rusujun chike, junan chic kánima riqꞌuin 

ri Dios roma ri Kajaf Jesucristo, t 2  ri nkucusan-apu chupan ru-favor ri 
Dios ri achok chupan cof roj paꞌel-vi. u Quiriꞌ nuꞌon chike roma cukul 

kacꞌuꞌx riqꞌuin. Y can cꞌo rakaleꞌn chikavech chi koyoꞌen ri kꞌij tok junan 
xkucꞌujeꞌ riqꞌuin ri Dios ri cꞌo nimalaj rukꞌij. 3  Y man xe ta riꞌ, ja jun tok 
nikakꞌasaj kꞌaxomal v pa kacꞌaslen, can cꞌo rakaleꞌn chikavech, roma 
keteman chi ri kꞌaxomal nuꞌon chike chi más nkucochꞌon. 4 Y ri cochꞌon 
kꞌaxomal, más nutzꞌakatisaj ri kacꞌaslen chirakan ri Dios. w Y tok más 
tzꞌakat chic ri kacꞌaslen, más nikoyoꞌej-apu ri favor ri sujun chike. 5 Y man 
nkuyoꞌox ta can chi qꞌuix riqꞌuin ri koyoꞌen roma ri Dios can nkurojoꞌ. 
Y jabel keteman chi nkurojoꞌ roma ri Lokꞌolaj Espíritu ri ruyoꞌon pa tak 
kánima. x

6  Roma tok cꞌa man jun nitoꞌon kichin chuvech ri kamac chiriꞌ, jariꞌ 
xril rukꞌijul y ri runojin-pe ri Dios chi (xcom, xquen) ri Jesucristo pa 
quiqꞌuexel z conojel ri manak Dios pa quivech. 7 Kitzij na vi chi cꞌayef 
nilitaj jun vinak ri nrojoꞌ nuya-riꞌ pa camic pa ruqꞌuexel jun ri choj 
rucꞌaslen, o riqꞌuin jubaꞌ cꞌo jun man nupokonaj ta riꞌ nicamises pa 
ruqꞌuexel jun ri utz rucꞌaslen. 8  Pero ri Dios nucꞌut chikavech chi kitzij 
nkurojoꞌ, a roma ri Jesucristo xuya-riꞌ pa camic pa kaqꞌuexel b tok cꞌa 
quiriꞌ na rojcꞌo chupan ri kamac. 9 Vacami riqꞌuin chi xbin ruquiqꞌuel c ri 
Jesucristo koma, man jun kamac kakalen chuvech ri Dios, y romariꞌ más 
na kꞌalaj chi can nkucolotaj-vi chuvech ri royoval. d 10 Roma tok roj cꞌa 
itzel na nikatzꞌet ri Dios chiriꞌ, rijaꞌ riqꞌuin ri rucamic ri Rucꞌajol xucꞌut 
chi xucꞌul kavech. Y vacami riqꞌuin ri rucꞌulun chic kavech, e más na kꞌalaj 
chi xkucolotaj chuvech ri royoval riqꞌuin rucꞌaslen ri Rucꞌajol. f 11 Y man 
xe ta riꞌ, ri Dios nuꞌon chike chi nkuquicot roma ri Kajaf Jesucristo, ri 
achok roma vacami cꞌulun chic kavech roma ri Dios. g

Ri nuqꞌuen-pe ri xuꞌon ri Adán y ri nuqꞌuen-pe ri xuꞌon ri Jesucristo
12  Ri nuqꞌuen-pe ri nuꞌin chic ka chive jareꞌ: Ri mac xoc chochꞌulef roma 

jun achi, y ri mac xa xuqꞌuen-pe camic. h Chiriꞌ xtiquer-vi-pe chi konojel 
roj vinak (nkucom, nkuquen), roma konojel nikaꞌan mac. i 13  Quiriꞌ nin-ij 
chive roma chupan ri tiempo tok ri Dios man jani tuya-pe ri ley che ri 
Moisés, ri vinak can cꞌo-vi mac niquiꞌen, pero manak cheꞌel xbix chi can 
mac ri xbanataj, j roma ri Dios man jani tuya-pe ri ley. 14 Pero masque 
quiriꞌ, conojel vinak ri xecꞌujeꞌ pa ru-tiempo ri Adán hasta ri tiempo tok 
xyoꞌox ri ley pa rukꞌaꞌ ri Moisés, xa (xecom, xequen), masque ri kꞌajon tzij 
ri xquiꞌen man junan ta riqꞌuin ri xuꞌon ri Adán, ri achok pa rucꞌaslen cꞌo 
niketemaj chirij rucꞌaslen ri Jesucristo ri nucꞌun chic pe chi nipe chirij 
can ri Adán.

15  Pero jun vi nuqꞌuen-pe ri sipanic ri xuyaꞌ ri Dios y jun vi nuqꞌuen-
pe ri kꞌajon tzij ri xuꞌon ri Adán. Roma ri kꞌajon tzij, xuꞌon chique 
eqꞌuiy chi xeꞌoc chuxeꞌ ruchukꞌaꞌ ri camic. Pero can más vi kitzij chi 
roma ri favor xurubana-ka ri jun achi rubinan Jesucristo, k tok eqꞌuiy 
niquil ri favor y ri sipanic ri nuyaꞌ ri Dios. 16  Ri nuqꞌuen-pe ri sipanic ri 
nuyaꞌ ri Dios, man jubaꞌ junan riqꞌuin ri nuqꞌuen-pe ri rumac ri Adán. 
Roma xaxe riqꞌuin ri jun mac ri xuꞌon ri Adán tok ri Dios xuꞌij chi can 
nucꞌul-vi chi nika castigo pa kaviꞌ konojel. Pero roma ri ajani na chi 
kꞌajon tak tzij xkaꞌan roj vinak, ri Dios xusuj ri sipanic ri nibano chi 
man jun chic mac nikakalej chuvech. 17 Roma si riqꞌuin ri kꞌajon tzij 
ri xuꞌon xaxe jun achi, xojoc chuxeꞌ ruchukꞌaꞌ ri camic, can más na vi 
kitzij chi riqꞌuin ri xuꞌon ri Jesucristo, conojel ri xquecꞌulu ri nimalaj 
favor y ri sipanic ri nuꞌon chi man jun chic quimac nicakalej chuvech 
ri Dios, xtiquiꞌen gobernar chupan ri cꞌaslen ri richin jumul.

18  Roma cꞌa riꞌ, achel xka castigo pa quiviꞌ conojel vinak roma ri 
kꞌajon tzij ri xuꞌon ri Adán, quiriꞌ mismo roma ri chojmilaj samaj 
xuꞌon ri Jesucristo, l conojel ri niquiyaꞌ cánima riqꞌuin, man jun 
quimac nicakalej chuvech ri Dios y niquil ri cꞌaslen ri richin jumul. 
19 Roma riqꞌuin ri man xniman ta ri Adán riqꞌuin ri xbix che roma 
ri Dios, conojel vinak xeꞌoc aj-mac, quiriꞌ mismo riqꞌuin xniman ri 
Jesucristo riqꞌuin ri xbix che roma ri Dios, conojel ri niquiyaꞌ cánima 
riqꞌuin, niꞌan chique chi man jun quimac nicakalej. 20  Ri ley ri xuyaꞌ 
ri Dios, xyoꞌox richin xkꞌalajin-pe chi ri kamac roj vinak can qꞌuiy 
vi. Pero tok xqꞌuiyer ri mac, más xqꞌuiyer ri utzulaj ru-favor m ri Dios 
pa kaviꞌ, 21 richin quiriꞌ achel ri mac xerumaj conojel vinak richin 
xeꞌoc chuxeꞌ ruchukꞌaꞌ ri camic, can ta quiriꞌ mismo ri ru-favor ri Dios 
yeril conojel richin niꞌan chique chi man jun quimac nicakalej, richin 
niquil ri cꞌaslen ri richin jumul ri niyoꞌox chique roma ri xuꞌon ri Kajaf 
Jesucristo.

Roj roj caminak chic chuvech ri mac

6  1 ¿Achique nikaꞌij vacami? ¿Utz cami chi cꞌa nikaꞌan na mac 
richin niqꞌuiyer-pe más ru-favor ri Dios? n 2  Man utz ta. Roma roj 

ri roj caminak o chic chuvech ri mac ri nalex-pe pa kánima, ¿achel 
chi cꞌa nikasukꞌ na kiꞌ chupan ri mac? 3  Rix iveteman chi roj ri xoj-an 
bautizar, xkaya-kiꞌ pa rukꞌaꞌ ri Cristo Jesús, p y ri bautismo jariꞌ retal 
chi junan (xojcom, xojquen) riqꞌuin. 4  Roma tok xoj-an bautizar, achel 
can ta junan xojmuk riqꞌuin, richin chi (nkucom, nkuquen) chuvech ri 
mac ri nalex-pe pa kánima, richin quiriꞌ achel xcꞌastaj-pe ri Jesucristo 

chiquicojol ri animaꞌiꞌ roma ruchukꞌaꞌ ri Katataꞌ Dios, quiriꞌ mismo roj 
xojcꞌastaj riqꞌuin, q richin nikacꞌuaj cꞌacꞌacꞌ cꞌaslen.

5 Roma si roj xa jun chic kabanon riqꞌuin r ri Jesucristo roma xkayaꞌ 
can ri cꞌaslen ri xkacꞌuaj ri jun bey can, achel xuyaꞌ can rijaꞌ ri cꞌaslen 
chochꞌulef richin xbe chicaj; quiriꞌ mismo can xkucꞌastaj-e chiquicojol ri 
animaꞌiꞌ achel xuꞌon rijaꞌ. 6  Tuka chikacꞌuꞌx chi ri itzel cꞌaslen ri xkacꞌuaj 
naꞌey, achel junan xcamises riqꞌuin ri Jesucristo tok xbajix chuvech cruz, s 
richin chi ri ka-cuerpo ri can nurayij nuꞌon mac, manak chic cheꞌel nuꞌon 
caso che ri itzel cꞌaslen riꞌ, richin quiriꞌ man roj rusamajelaꞌ ta chic ri 
mac ri nalex-pe pa kánima. 7 Roma jun vinak tok caminak chic, man 
nuꞌon ta chic mac; xa xcolotaj yan e chuvech. t 8  Y roma roj achel junan 
(xojcom, xojquen) riqꞌuin ri Jesucristo, romariꞌ cukul kacꞌuꞌx chi xticꞌujeꞌ 
kacꞌaslen riqꞌuin rijaꞌ. u 9 Roma keteman chi riqꞌuin xcꞌasos-e ri Jesucristo 
chiquicojol ri animaꞌiꞌ, v man (nicom, niquen) ta chic, roma manak 
chic rukꞌaꞌ ri camic che. w 10 Roma riqꞌuin ri camic ri xukꞌasaj, x xuqꞌuis 
ruchukꞌaꞌ ri mac jumul. Jacꞌa riqꞌuin ri rucꞌaslen ri cꞌo vacami, can nuya-
vi rukꞌij ri Dios. 11 Quiriꞌ mismo rix, tiyaꞌ pan ivánima chi can kitzij rix 
caminak chic chuvech ri mac ri nalex-pe pan ivánima, y can achel junan 
xixcꞌastaj-pe riqꞌuin ri Jesucristo richin niyaꞌ rukꞌij ri Dios, y roma xa jun 
chic ibanon riqꞌuin ri Kajaf Cristo Jesús. z

12  Romariꞌ nin-ij chive: Man cꞌa tiyaꞌ lugar che ri mac chi nitakchiꞌin pa 
ruviꞌ ri i-cuerpo a ri xa niqꞌuis; man xa tuꞌon chive chi niꞌen caso che ri 
man utz ta ri nurayij; 13  nis-ta man queꞌiyaꞌ ri ikꞌa-ivakan richin samajbel 
pa rukꞌaꞌ ri mac. Xa tijacha-iviꞌ pa rukꞌaꞌ ri Dios achel can ta xixcꞌastaj 
yan pe chiquicojol ri animaꞌiꞌ, y ri ikꞌa-ivakan queꞌiyaꞌ pa rukꞌaꞌ ri Dios 
chusamajisic ri choj. 14 Roma ri mac ri nalex-pe pan ivánima, man jun 
chic rukꞌaꞌ chive, roma vacami mana-ta chic chuxeꞌ rutzij ri ley b ri xyoꞌox 
che ri Moisés rixcꞌo-vi, xa chuxeꞌ chic ri ru-favor ri Dios.

Vacami rojcꞌo chic chuxeꞌ rutzij ri chojmilaj cꞌaslen
15 Riqꞌuin ri xkaꞌij yan ka, riqꞌuin jubaꞌ ecꞌo niquinojij chi vacami ri 

Dios xa nuyaꞌ lugar chike chi nikaꞌan mac, roma man chuxeꞌ ta chic rutzij 
ri ley ri xyoꞌox che ri Moisés rojcꞌo-vi, xa chupan ru-favor c ri Dios. Man 
tikanojij quiriꞌ. 16  Man timestaj, si rix nicꞌayij-iviꞌ pa rukꞌaꞌ jun richin 
yixcꞌujeꞌ chuxeꞌ rutzij, can ja ri ninimaj-apu rutzij ri ocunak ivajaf. Si 
yixcꞌujeꞌ chuxeꞌ rutzij ri mac, d yixrucꞌuaj pa camic, jacꞌa si yixcꞌujeꞌ 
pa rukꞌaꞌ ri Dios richin ninimaj rutzij, yixrucꞌuaj chupan ri cꞌaslen 
choj. 17 Pero matiox che ri Dios, masque rix icꞌayin-iviꞌ chuxeꞌ rutzij ri 

mac rubanon can, vacami riqꞌuin ronojel ivánima ninimaj ri chꞌabel ri 
xixtijox riqꞌuin, ri achok chupan xixkaya-vi can richin ninimaj ri nuꞌij; 
18  y xixsokꞌopitaj-pe chuxeꞌ rutzij ri mac e richin xixoc chuxeꞌ rutzij ri 
chojmilaj cꞌaslen. f 19 Yin xa aj-rochꞌulef ejemplo nincusaj richin nin-ij reꞌ 
chive, roma man ta nincusaj ejemplo, cꞌayef chi rix niqꞌuen can ruchojmil 
ri ninjoꞌ nin-ij chive. Roma can achel xijach ikꞌa-ivakan pa rukꞌaꞌ ri 
netzelan ri icꞌaslen richin xiꞌen ri man utz ta ri xeꞌirayij, vacami ri ikꞌa-
ivakan tijachaꞌ richin niꞌen ri choj, richin chi nichꞌajchꞌojir más ri icꞌaslen.

20 Roma tok xixcꞌujeꞌ pa rukꞌaꞌ ri mac, ri chojmilaj cꞌaslen chuvech ri 
Dios man jun rukꞌaꞌ chive. 21 ¿Y achique ta xichꞌec chupan ri itzel cꞌaslen 
ri xicꞌuaj ri jun bey can ri xa yixqꞌuix tok nicꞌuxlaj-pe ri vacami? Man 
jun. Roma pa ruqꞌuisbel, xa camic nuqꞌuen-pe chive. 22  Jacꞌa ri vacami 
xixsokꞌopitaj yan pe chupan ri mac ri nalex-pe pan ivánima, y banon chic 
chive chi rixcꞌo pa rukꞌaꞌ ri Dios, y riqꞌuin riꞌ, nichꞌec ri chꞌajchꞌoj cꞌaslen 
chuvech ri Dios, y pa ruqꞌuisbel, ri cꞌaslen ri richin jumul. g 23  Roma ri 
rajil ri nuyaꞌ ri mac xa ja ri camic. Jacꞌa ri Dios nusipaj ri cꞌaslen ri richin 
jumul chique ri xa jun quibanon riqꞌuin ri Kajaf Jesucristo.

Ri ejemplo chirij ri cꞌulubic

7  1 Rix ri junan kaniman ri Jesucristo iviqꞌuin, iveteman ri achique 
nuꞌij ri ley; iveteman chi jun vinak xaxe tok cꞌa qꞌues na cꞌo chuxeꞌ 

rutzij ri ley. 2  Ninyaꞌ na jun ejemplo chivech: Pa ruviꞌ ri ecꞌulan, ri ley 
nuꞌij chi ri ixok cꞌo chuxeꞌ rutzij ri rachijil tok ri achi cꞌa qꞌues na. h Pero si 
ri rachijil (nicom, niquen) e, ri ixok man ximil ta chic chuxeꞌ rutzij ru-ley 
ri cꞌulubic. 3  Romariꞌ ri ixok ri qꞌues ri rachijil, si nicꞌujeꞌ chic riqꞌuin jun 
achi, xa niꞌix chirij chi jun ixok aj-mac roma man xe ta riqꞌuin ri rachijil 
nicꞌuje-vi. i Pero si caminak chic ri rachijil, man ximil ta chic chuxeꞌ rutzij 
ru-ley ri cꞌulubic, romariꞌ si nicꞌuleꞌ chic riqꞌuin jun achi, chuvech ri ley, 
mana-ta jun ixok aj-mac.

4 Y achel jun vinak tok caminak chic, ri ley manak chic rukꞌaꞌ che, 
quiriꞌ mismo rix ri junan kaniman ri Jesucristo iviqꞌuin, ri ley j ri xyoꞌox 
che ri Moisés manak chic rukꞌaꞌ chive, roma achel can ta junan (xixcom, 
xixquen) riqꞌuin ri Jesucristo tok xrip ri ru-cuerpo chuvech cruz richin 
xcamises. Y vacami xixoc richin rijaꞌ, ri xcꞌasos-pe chiquicojol ri animaꞌiꞌ 
richin cꞌo utz nikꞌalajin pan icꞌaslen k achel jun cheꞌ ri jabel ruvech nuyaꞌ. 
5  Tok xojcꞌujeꞌ chuxeꞌ rutzij ri nurayij ri ka-cuerpo, ri ley ri xyoꞌox che 
ri Moisés más xucꞌasoj ri kakꞌa-kakan richin xkaꞌan ri itzel tak mac ri 
nijikꞌikꞌ kánima chiquij, ri xa camic nuqꞌuen-pe pa ruqꞌuisbel. l 6  Jacꞌa ri 
vacami xojcolotaj yan chuvech ri nuꞌij ri ley y can achel (xojcom, xojquen) 

yan chuvech ri ximiyon kichin rubanon can. Roma cꞌa riꞌ, vacami 
kacꞌayin-kiꞌ richin nikaꞌan ri nrojoꞌ ri Dios, pero man chuxeꞌ ta chic rutzij 
ri ley ri xyoꞌox che ri Moisés; xa chuxeꞌ yan chic rutzij ri cꞌacꞌacꞌ cꞌaslen ri 
nuyaꞌ ri Lokꞌolaj Espíritu.

Ri mac ri nalex-pe pa kánima, cꞌayef rubanon chike
7 Riqꞌuin jubaꞌ nikaꞌij chi ri ley ri xyoꞌox che ri Moisés can itzel, roma 

nuꞌon chike chi más nikarayij ri mac. Pero man quiriꞌ ta. Roma xa ja 
ri ley ri nikꞌalajrisan chikavech achique ri mac, m achel tok nuꞌij: Man 
tarayij ri achique cꞌo riqꞌuin jun chic. n Si man ta quiriꞌ nuꞌij ri ley, yin 
man ta xinvetemaj chi can mac vi ri narayij ri cꞌo riqꞌuin jun chic. 8  Jacꞌa 
tok xinvetemaj chi man utz ta ri narayij ri cꞌo riqꞌuin jun chic, ri mac 
ri revan-riꞌ pa vánima más xucꞌasoj ri vánima richin xenrayij ronojel 
ri manak nukꞌaꞌ che. Roma tok man jani tiyoꞌox ri ley, o ri mac ri cꞌo pa 
vánima, man jun nicꞌason-pe richin, xa achel caminak rubanon-ka. 9 Pa 
naꞌey tok man jani (kꞌaxnak, novinak) ruchojmil ri ley chinuvech, yin 
xinnojij chi yin jun utzulaj vinak. Jacꞌa ri kꞌij tok xinvetemaj chi xa mac ri 
narayij ri cꞌo riqꞌuin jun vinak, xcꞌastaj-pe ri mac ri revan-riꞌ pa vánima, 
y tok nubanon chic ri nrojoꞌ ri mac, cꞌajariꞌ xinnaꞌej chi yin caminak 
chuvech ri Dios. 10 Chiriꞌ xinya-vi pa cuenta chi ri mandamiento ri xyoꞌox 
richin nuqꞌuen-pe cꞌaslen chuve, p xa camic na cꞌa xuqꞌuen-pe chuve. q 
11 Roma ri mac ri revan-riꞌ pa vánima, ja mismo ri mandamiento ri nuꞌij 
chi man utz ta narayij ri cꞌo riqꞌuin jun chic vinak, jariꞌ xucusaj richin 
xika pa rukꞌaꞌ. Ja mismo ri ley xucusaj chuvij richin xucꞌut chinuvech chi 
yin caminak. 12  Xa romariꞌ nin-ij chive chi ru-ley ri Dios can lokꞌolaj vi; 
quiriꞌ mismo ri mandamiento can lokꞌolaj vi, utz y choj ri nuꞌij. r

13  Manak cheꞌel nikaꞌij chi ja ri utzulaj ley xcꞌamo-pe camic chuve, xa 
ja ri mac ri xalex-pe pa vánima ri xcꞌamo-pe, y ja ri utzulaj ley xucusaj. 
Chiriꞌ xkꞌalajin-vi chi ri mac can itzel vi, roma hasta ri utz xucusaj richin 
xuꞌon chi nikꞌax ruviꞌ ri itzel ri nuꞌon. 14 Keteman chi ri ley riqꞌuin ri 
Dios petenak-vi, jacꞌa yin xa yin aj-rochꞌulef, yin cꞌayin pa rukꞌaꞌ ri mac. s 
15  Roma ri yitajin riqꞌuin, yin mismo man (nikꞌax, ninoꞌ) ta chinuvech; 
roma ri utz ri ninrayij, xa man nin-en ta. Jacꞌa ri xa netzelan y man 
ninrayij ta, xa jariꞌ ri nin-en. t 16  Y si ja ri man ninjoꞌ ta, xa jariꞌ nin-en, 
chiriꞌ nikꞌalajin-vi chi ri ley can utz vi. 17 Y romariꞌ yitiquer nin-ij chi 
mana-ta yin yibano ri man utz ta, xa ja ri mac ri nalex-pe pa vánima, jariꞌ 
yinimo chupan ri man utz ta. 18  Chupan ri aj-rochꞌulef nucꞌaslen, man 
jun utz. u Quiriꞌ nunaꞌ ri vánima, roma yin masque ninrayij nin-en ri utz, 

 Romanos 7

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



370

 

v 7:23 Gá. 5:17; Stg. 4:1. w 7:24 Ro. 6:6; 8:2. x 8:1 Ro. 8:34. y 8:1 Gá. 5:16. 
z 8:2 Jn. 8:32; Gá. 5:1. a 8:3 He. 7:18; Hch. 13:39. b 8:5 Gá. 5:22, 23. c 8:6 Ro. 6:21. 
d 8:6 Ro. 8:13. e 8:7 Stg. 4:4. 

pero man yitiquer ta. 19 Roma man nin-en ta ri utz ri ninjoꞌ; xa ja ri man 
utz ta ri man ninjoꞌ ta ri nin-en. 20 Romariꞌ si ja ri man ninjoꞌ ta ri yitajin 
riqꞌuin, chiriꞌ nikꞌalajin-vi chi mana-ta yin yibano; xa ja ri mac ri nalex-pe 
pa vánima ri yitakchiꞌin.

21 Y yin nintzꞌet chi can quiriꞌ vi nibanataj viqꞌuin. Tok ninjoꞌ nin-
en ri utz, chaꞌanin nicataj-pe ri mac ri cꞌo chiriꞌ pa vánima. 22  Niquicot 
ri vánima riqꞌuin ri ru-ley ri Dios, 23  pero veteman chi cꞌo chic jun 
nitakchiꞌin ri nukꞌa-vakan ri nicataj-pe chirij ri nurayij ri vánima, v y 
yirucꞌuaj chuxeꞌ rutzij ri mac ri can achel rajaf ri nukꞌa-vakan. 24 ¡Juyeꞌ oc 
nuvech yin! ¿Manak cami jun yicolo pa rukꞌaꞌ ri nurayij ri nu-cuerpo ri xa 
camic nuqꞌuen-pe chuve? w 25  ¡Matiox ninyaꞌ che ri Dios roma cꞌo ri Kajaf 
Jesucristo! Ri achel nubanon vacami, cꞌayef roma kitzij chi nucꞌayin-viꞌ 
chi nin-en ri nrojoꞌ ri Dios pa vánima, pero ri nukꞌa-vakan can achel 
ecꞌayin chuxeꞌ rutzij ri mac.

Ri cꞌaslen ri ucꞌuan roma ri Lokꞌolaj Espíritu

8  1 Vacami cꞌa, man jun castigo x xtika pa kaviꞌ roj ri xa jun chic 
kabanon riqꞌuin ri Cristo Jesús, ri man roj ucꞌuan ta chic roma 

ri man utz ta ri nurayij ri ka-cuerpo, xa roj ucꞌuan roma ri Lokꞌolaj 
Espíritu. y 2  Roma ri cꞌacꞌacꞌ cꞌaslen ri ruyoꞌon ri Lokꞌolaj Espíritu chike roj 
ri xa jun chic kabanon riqꞌuin ri Cristo Jesús, roj rucolon pa rukꞌaꞌ rutzij 
ri mac ri xa camic nuqꞌuen-pe chike. z 3  Ri ley ri xyoꞌox che ri Moisés man 
xtiquer ta xojrucol, a roma manak ruchukꞌaꞌ chirij ri man utz ta ri nurayij 
ri ka-cuerpo. Pero ri man xtiquer ta xuꞌon ri ley, ja ri Dios xbano: xutak-
pe ri Rucꞌajol vaveꞌ chochꞌulef riqꞌuin jun cuerpo ri achel ka-cuerpo roj 
aj-mac, richin xcamises roma ri mac, y quiriꞌ, ja ri ru-cuerpo ri Rucꞌajol 
ri xtijo ri castigo ri utz ta chi xka ta pa kaviꞌ roj ri kabanon mac riqꞌuin 
ri ka-cuerpo, 4 richin chi ri chojmilaj cꞌaslen ri nucꞌutuj ri ley ri xyoꞌox 
che ri Moisés, nitzakon pa kacꞌaslen roj ri man roj ucꞌuan ta chic roma 
ri nurayij ri ka-cuerpo, roma vacami xa ja yan chic ri Lokꞌolaj Espíritu 
ri ucꞌuayon kichin. 5 Roma ri eꞌucꞌuan roma ri nurayij ri qui-cuerpo, can 
riqꞌuin riꞌ benak-vi ri cánima. Jacꞌa ri eꞌucꞌuan roma ri Lokꞌolaj Espíritu, b 
can riqꞌuin ri nrojoꞌ ri Lokꞌolaj Espíritu benak-vi ri cánima. 6  Roma ri 
benak cánima chunojixic ri nurayij ri qui-cuerpo, xa camic nuqꞌuen-pe 
chique. c Jacꞌa ri benak cánima chunojixic ri nrojoꞌ ri Lokꞌolaj Espíritu, 
uxlanen pa cánima y cꞌaslen nuqꞌuen-pe chique. d 7 Ri benak cánima 
chunojixic ri nurayij ri qui-cuerpo, itzel niquitzꞌet ri Dios. e Roma man 
niquinimaj ta ri nuꞌij ri ru-ley, y nis-ta yetiquer niquinimaj, 8  y ri eꞌucꞌuan 

roma ri nurayij ri qui-cuerpo, man yetiquer ta niquiꞌen ri nika chuvech ri 
Dios.

9 Jacꞌa rix, si cꞌo ri Lokꞌolaj Espíritu richin ri Dios pa tak ivánima, f 
mana-ta chic ri nurayij ri i-cuerpo ri ucꞌuayon ivichin, xa ja ri Lokꞌolaj 
Espíritu. Y ri manak ri Lokꞌolaj Espíritu quiqꞌuin, g man erichin ta ri 
Jesucristo. 10 Pero si ri Jesucristo cꞌo pa tak ivánima, h masque can kitzij 
na vi chi roma ri mac ri i-cuerpo (nicom, niquen) e chuvech ri rochꞌulef, 
pero ri ivánima cꞌo rucꞌaslen richin jumul, roma manak chic mac 
ivakalen chuvech ri Dios. 11 Y si pan ivánima cꞌo ri ru-Espíritu ri Dios 
ri xcꞌason-e ri Jesús chiquicojol ri animaꞌiꞌ, ri xcꞌason-e ri Cristo Jesús 
xtuyaꞌ chic rucꞌaslen i ri i-cuerpo ri xa can richin vi niqꞌuis, y ja ri Lokꞌolaj 
Espíritu ri cꞌo pan ivánima ri xtucusaj richin xtuyaꞌ.

12  Romariꞌ rix ri junan kaniman ri Jesucristo iviqꞌuin, cꞌo jun kacꞌas, 
pero man richin ta chi yekabanalaꞌ ri man utz ta ri nurayij ri ka-cuerpo. 
13  Roma si ja ri nurayij ri i-cuerpo ri ucꞌuayon ivichin, xa camic nuqꞌuen-
pe chive. Pero si riqꞌuin ruchukꞌaꞌ ri Lokꞌolaj Espíritu nicamisaj ri man 
utz ta ri nurayij ri i-cuerpo, can xticꞌujeꞌ icꞌaslen richin jumul. j 14 Roma 
conojel ri eꞌucꞌuan roma ri Lokꞌolaj Espíritu richin ri Dios, jariꞌ ri kitzij 
eralcꞌuaꞌl ri Dios. k 15 Quiriꞌ nikꞌalajin roma ri Lokꞌolaj Espíritu ri yoꞌon 
chive, mana-ta jun espíritu ri rix ruximon richin chi nixiꞌij chic pe iviꞌ, l 
xa jun espíritu ri nuꞌon chive chi ninaꞌ pan ivánima chi rix yoꞌon chic ka 
pa rubiꞌ ri Dios, y roma rijaꞌ tok Papá m nkuchaꞌ che ri Dios. 16  Roma ja 
mismo ri Lokꞌolaj Espíritu nibano chike chi nikanaꞌ pa kánima chi kitzij 
roj ralcꞌuaꞌl ri Dios. 17 Y roma roj ralcꞌuaꞌl ri Dios, xtuyaꞌ chike ri ruyacon-
apu richin ntoc kichin, n y ri ruyacon ri Dios che ri Jesucristo, ja jun roj 
xkucochin-apu riqꞌuin. Roma si nikakꞌasaj kꞌaxomal o achel ri Jesucristo, 
xticꞌujeꞌ kakꞌij achel rijaꞌ can cꞌo rukꞌij.

18  Roma yin ninyaꞌ pa cuenta chi ri kꞌaxomal ri nikakꞌasaj vaveꞌ 
chochꞌulef, man jubaꞌ rakaleꞌn tok nikajunumaj riqꞌuin ri nimalaj rukꞌij 
rijaꞌ ri xtikꞌalajin kiqꞌuin. p 19 Roma ronojel ri xuꞌij ri Dios chi quecꞌujeꞌ, 
jani na ntel-e quivech chi coyoꞌen ri kꞌij tok xtikꞌalajin (eꞌachique, ajecuꞌx) 
ri kitzij ralcꞌuaꞌl ri Dios. 20 Roma ronojel ri xuꞌij ri Dios chi quecꞌujeꞌ, x-an 
chique chi cꞌo kꞌatayon quichin chupan ri nrojoꞌ ri Dios chique. Mana-ta 
rijeꞌ xerayin chi quiriꞌ x-an can chique, xa roma mismo ri Dios nrojoꞌ chi 
nicoyoꞌej ri kꞌij petenak, 21 tok manak chic jun xtekꞌato quichin chupan ri 
nrojoꞌ ri Dios chique, xa xquecolotaj chuvech, richin chi junan quiqꞌuin 
ri eralcꞌuaꞌl ri Dios xticꞌujeꞌ quikꞌij. 22  Roma ronojel ri xuꞌij ri Dios chi 

quecꞌujeꞌ, cꞌa vacami junan yejilo y junan yekꞌaxo achel ri kꞌaxomal richin 
alanic. 23  (Chukaꞌ, ka) nkujilo roj ri cꞌo chic pa tak kánima ri Lokꞌolaj 
Espíritu, q ri naꞌey sipanic ruyoꞌon ri Dios chike, retal chi cꞌa cꞌo na más 
xtuyaꞌ chike. Nijilo ri kánima chi koyoꞌen ri kꞌij tok xtitzꞌakat chi kitzij 
roj ruyoꞌon chic ka pa rubiꞌ ri Dios y chi ri ka-cuerpo lokꞌon chic richin 
elesan pa rukꞌaꞌ ri kꞌatayon richin chupan ri nrojoꞌ ri Dios che. 24 Roma 
roj richin nikoyoꞌej-apu r ri xtisipes chike tok xojcol, pero tok cꞌo chic 
kiqꞌuin ri koyoꞌen, manak chic roma cꞌa nikoyoꞌej na, roma ri natzꞌet chic 
apu, ¿achique nicꞌatzin chi cꞌa navoyoꞌej na? 25 Pero roma cꞌa nikoyoꞌej na 
ri man jani tikatzꞌet, romariꞌ man nikꞌax ta kacꞌuꞌx chi cꞌa koyoꞌen na.

26  Ja jun ri Lokꞌolaj Espíritu nkurutoꞌ tok ri kánima nunaꞌ chi manak 
ruchukꞌaꞌ. Roma roj man keteman ta achique nicꞌatzin chi nikacꞌutuj 
che ri Dios, romariꞌ ri Lokꞌolaj Espíritu can nijilo chikatoꞌic riqꞌuin ri 
ka-oración s chuvech ri Dios, riqꞌuin chꞌabel ri manak rubixic chochꞌulef. 
27 Jacꞌa ri Dios ri ninicꞌon richin ri kánima, t kꞌalaj chuvech ri achique 
nunojij ri Lokꞌolaj Espíritu, roma ri ruquemelal ri Lokꞌolaj Espíritu koma 
roj ri roj ralcꞌuaꞌl ri Dios, can jariꞌ mismo nurayij ri Dios pa kaviꞌ.

Man jun nitiquer nkujelesan-e riqꞌuin ri Dios
28  Roj ri nikajoꞌ ri Dios, keteman chi ronojel ri nibanataj pa kacꞌaslen, 

rijaꞌ nuꞌon che chi cꞌo utz nuqꞌuen-pe chike. Quiriꞌ nuꞌon kiqꞌuin roj ri can 
runojin-vi-pe pa kaviꞌ chi xojroyoj. u 29 Roma ri reteman chic pe quivech, v 
ri Dios can eruchaꞌon w chic pe richin yeꞌoc achel ri Rucꞌajol, x richin 
chi ja ri Rucꞌajol ri achel (nimalaꞌtz, nimalaxel) chique eqꞌuiy quichakꞌ-
quinimal quiꞌ. 30 Y ri xeruchaꞌ, xeroyoj, y y ri xeroyoj xuꞌon chique chi 
manak quimac nicakalej. z Y ri achok chique xuꞌon-vi chi manak quimac 
nicakalej, xuꞌon chique chi cꞌo na jun kꞌij xticꞌujeꞌ quikꞌij.

31 Ronojel reꞌ nucꞌut chikavech chi ri Dios can cꞌo kiqꞌuin, y si rijaꞌ cꞌo 
kiqꞌuin, man jun nuꞌon si cꞌo nicataj-pe chikij. 32  Ri Dios hasta ri mismo 
Rucꞌajol man xupokonaj ta xuya-pe a richin (xcom, xquen) koma konojel. Y 
roma xuya-pe ri Rucꞌajol, ¿achel chi man xtuyaꞌ ta ronojel ruvech favores 
chike? 33  Y man jun nuꞌon si cꞌo xtisujun chikij ri roj ruchaꞌon ri Dios, b 
roma ja mismo ri Dios banayon chi manak kamac kakalen. 34 (Chukaꞌ, ka) 
man jun xtitiquer xticꞌutun chi tika castigo pa kaviꞌ, roma ja ri Jesucristo 
ri (xcom, xquen), ri xcꞌastaj-e, ri can cꞌo-apu pa ru-derecha ri Dios y ri 
cꞌo quemelal nucꞌutuj-apu koma. c 35 Y man jun xtibano che ri Jesucristo 

chi man ta chic nkurojoꞌ; achel ri kꞌaxomal, d ri nikꞌaxo kánima, ri niꞌan 
pokon chike, ri vayijal, ri manak katziak, ri nkucꞌujeꞌ pa cꞌayef, e o ri 
nkucamises che espada. 36  Achel nuꞌij jucꞌan che ruchꞌabel ri Dios ri 
tzꞌiban can:

Roj roma roj avichin tok chi chakꞌaꞌ chi pakꞌij nakaj rojcꞌo-vi che ri 
camic,

Y ninojix pa kaviꞌ chi roj achel ovejas ri can erichin vi yecamises. f
Quiriꞌ nuꞌij ri tzꞌiban can.
37 Pero xa achique na ri nikakꞌasaj pa kacꞌaslen, roj más kuchukꞌaꞌ nikil 
richin nkujel chuvech, g riqꞌuin rutoꞌic ri nojoꞌon kichin. 38  Quiriꞌ nin-ij 
chive roma cukul nucꞌuꞌx chi nis-ta jun achique xtitiquer xtuꞌon che ri 
Dios chi man ta chic nkurojoꞌ. Ri camic man nitiquer ta. Ri nikakꞌasaj pa 
kacꞌaslen man nitiquer ta. Ri ángeles man yetiquer ta, nis-ta ri cꞌo nimaꞌk 
tak quikꞌij pa cakꞌikꞌ. Ri espíritu cꞌo uchukꞌaꞌ pa quikꞌaꞌ man yetiquer 
ta, ni man jun ri cꞌo vacami, y nis-ta ri xtipe chikavech apu xtitiquer. 
39 Ri cꞌo chicaj man nitiquer ta. Ri cꞌo pan ulef man nitiquer ta, y nis-ta 
jun chique ri eruqꞌuiytisan can ri Dios xtitiquer h xtuꞌon chi man ta chic 
nkurojoꞌ, roma xa jun kabanon riqꞌuin ri Cristo Jesús ri Kajaf. i

Man conojel ta israelitas eralcꞌuaꞌl ri Dios

9  1 Yin roma xa jun nubanon riqꞌuin ri Jesucristo nin-ij ri kitzij chive, 
y man nintzꞌuc ta tzij. Quiriꞌ mismo nuꞌij ri vánima ri ucꞌuan roma 

ri Lokꞌolaj Espíritu, chi ri xtin-ij vacami can kitzij vi, j 2  chi can yibison, 
y jumul nikꞌaxo ri vánima. 3  Roma yin hasta ninrayij chi nika castigo 
pa nuviꞌ, y chi yineleses-e riqꞌuin ri Cristo, si jariꞌ nitoꞌon chi yecolotaj 
ri nuvinak ri aj-nuquiqꞌuel. 4 Rijeꞌ e-israelitas, x-an chique chi xeꞌoc 
rutinamit ri Dios, k xquitzꞌet ri nimalaj rukꞌij, quiqꞌuin rijeꞌ xchojmirises-
vi chi niquicꞌul ru-favor ri Dios si niquiꞌen ri xuꞌij, chique rijeꞌ xyoꞌox-vi 
ri ley, xcꞌut chiquivech achique ruchojmil niquiyaꞌ rukꞌij ri Dios, y jalajoj 
ruvech favores xsuj chique. 5 Ri equimamaꞌ can, ja ri Abraham, ri Isaac y 
ri Jacob ri eruxeꞌel can ri rutinamit ri Dios, y chukꞌaꞌ jun quivinak xalex-
vi ri Jun ri takon-pe roma ri Dios chucolic ri rutinamit. Riꞌ ja ri Jesucristo 
ri can Dios vi l pa ruviꞌ ronojel, m y cꞌo rukꞌij richin jumul. n Amén.

6  Man tinojij chi ri Dios man rubanon ta ri ruꞌin, xaxe roma man 
conojel ta ri israelitas quilon ri ru-favor. Roma ri favor riꞌ xaxe quichin ri 
kitzij chi erutinamit, o roma chuvech ri Dios man conojel ta ri eriy-rumam 
can ri Israel kitzij chi erutinamit. 7 Nis-ta man roma ta chi eriy-rumam 
can ri Abraham, can ta romariꞌ kitzij chi erutinamit ri Dios. Man quiriꞌ 

 Romanos 8 ,  9

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



374

 

p 9:7 Gn. 21:12; Gá. 4:22, 23; He. 11:18. q 9:8 Ro. 4:16; Gá. 3:28. 
r 9:9 Gn. 18:10; 21:2. s 9:10 Gn. 25:21, 24. t 9:11 Ef. 1:4. u 9:12 Gn. 25:23. 
v 9:13 Mal. 1:2, 3. w 9:14 Dt. 32:4; 2 Cr. 19:7. x 9:15 Ex. 33:19. y 9:17 Ex. 9:16. 
z 9:18 Ex. 7:3; Jn. 12:39, 40. a 9:20 Is. 29:16; 45:9. b 9:21 Jer. 18:6-9; 2 Ti. 2:20. 

ta. Roma ri Dios quireꞌ xuꞌij che ri Abraham: Ja chiquicojol ri riy-rumam 
ri jun acꞌajol rubinan Isaac xquencha-vi ri kitzij xqueꞌoc nutinamit. p Quiriꞌ 
xuꞌij ri Dios che. 8  Y riqꞌuin riꞌ nikatzꞌet chi man conojel ta ri eriy-rumam 
can ri Abraham kitzij chi eralcꞌuaꞌl ri Dios. Roma xaxe ri eꞌalaxnak roma 
ri rusujun can q ri Dios, jariꞌ ri kitzij chi eriy-rumam ri Abraham chuvech 
ri Dios. 9 Roma ri rusujun can ri Dios che ri Abraham nuꞌij: Queva junaꞌ 
xquipe chic iviqꞌuin, y ri Sara ri avixayil xticꞌujeꞌ jun chꞌuti ral alaꞌ. r 10 Y 
man xe ta riꞌ nikil chupan ruchꞌabel ri Dios, roma ja jun che ri Rebeca 
cꞌo xbix tok royoꞌen chic chi yeꞌalex ralcꞌuaꞌl s ri kamamaꞌ Isaac chukꞌaꞌ. 
11 Tok man jani queꞌalex ri (santiꞌiꞌ, gemelos) chukꞌaꞌ, o quibanon ta chic 
jun utz o man utz ta ri caꞌiꞌ acꞌolaꞌ chiriꞌ, ri Dios richin xukꞌalajrisaj chi 
man nuchaꞌ ta jun vinak roma ri yerubanalaꞌ, t y richin nukꞌalajrisaj 
chi riqꞌuin rijaꞌ cꞌo-vi chi yeruchaꞌ ri nrojoꞌ yeruchaꞌ, 12  xuꞌij yan che ri 
teꞌej: Ri (nimalaꞌtz, nimalaxel) xtoc rusamajinel ri ruchakꞌ, u xchaꞌ. 13  Reꞌ 
rucꞌuan-riꞌ riqꞌuin ri chꞌabel ri xel pa ruchiꞌ ri Dios ri tzꞌiban can: Ri Jacob 
xinlokꞌokꞌej, jacꞌa ri Esaú itzel xintzꞌet. v Quiriꞌ nuꞌij ri tzꞌiban can.

14 ¿Achique cꞌa nikaꞌij riqꞌuin reꞌ? ¿Nuꞌij tzij chi ri Dios man pa 
ruchojmil ta nuꞌon? w Man quiriꞌ ta. 15 Achel ruꞌin can ri Dios che ri 
Moisés: Ri ninjoꞌ ninpokonaj ruvech, ninpokonaj ruvech. Y ri ninjoꞌ 
ninjoyovaj ruvech, ninjoyovaj ruvech. x Quiriꞌ ri ruꞌin can. 16  Riqꞌuin reꞌ 
niketemaj chi riqꞌuin ri Dios cꞌo-vi chi nupokonaj kavech, y man roma 
ta chi roj nikajoꞌ o nikatij kakꞌij richin nipokonex kavech. 17 Achel nikil 
chupan ruchꞌabel ri Dios ri tzꞌiban can ri nichꞌo pa ruviꞌ ri Faraón, ri 
quireꞌ nuꞌij: Xatinyaꞌ chi rey richin tikꞌalajin chi ri nimalaj vuchukꞌaꞌ y 
más nitiquer chuvech ri yatajin rat, richin quiriꞌ xtitzijos ri nubiꞌ chi naj 
chi nakaj. Quiriꞌ xuꞌij ri Dios che ri Faraón. 18  Roma cꞌa riꞌ, riqꞌuin ri Dios 
cꞌo-vi chi nupokonaj ruvech jun vinak, y riqꞌuin rijaꞌ cꞌo-vi chi nucovirisaj 
ránima jun vinak. z

19 Pero riqꞌuin jubaꞌ rat nacꞌutuj chuve: Si riqꞌuin ri Dios cꞌo-vi chi quiriꞌ 
nuꞌon riqꞌuin jun vinak, ¿achique roma nkurucusaj chi roj aj-mac tok xa 
man jun nitiquer nikꞌato chuvech ri achique nrojoꞌ nuꞌon? yachaꞌ. 20 Jacꞌa 
rat ri yaꞌin quiriꞌ, ¿rat achique ta cꞌa rat richin (nachꞌojij, nachꞌojoquij) 
che ri Dios ri achique najin riqꞌuin? Manak cheꞌel chi jun bojoꞌy nuꞌij che 
ri xbano, chi man nika ta chuvech ri achique rubanic x-an. a 21 Roma ri 
banoy bojoꞌy cꞌo rukꞌaꞌ che ri chꞌabak richin chi riqꞌuin ri mismo cꞌolaj 
chꞌabak nuꞌon jun bojoꞌy ri utz-utz rubanic, y jun relic bojoꞌy. b 22  Quiriꞌ 
mismo ri Dios, pa rukꞌaꞌ cꞌo-vi ri achique nrojoꞌ nuꞌon. Rijaꞌ masque 

xrojoꞌ xucꞌut ri royoval y chi can cꞌo ruchukꞌaꞌ, pero xerucochꞌ ri vinak ri 
xquiyec royoval, ri can eyaquel-vi-apu richin niqꞌuis quikꞌij pa rukꞌaꞌ ri 
royoval. 23  Quiriꞌ xuꞌon ri Dios richin nikꞌalajin ri nimalaj rakaleꞌn ri rukꞌij 
pa quiviꞌ ri nupokonaj quivech c riqꞌuin ri ru-favor, ri rubanon chique ojer 
chi cꞌo na jun kꞌij nicꞌujeꞌ quikꞌij. 24 Rijaꞌ eroyon, o más utz nin-ij chi ecꞌo 
eroyon chikacojol roj israelitas y ecꞌo eroyon chiquicojol ri man israelitas 
ta d richin nkurucol. 25 Achel nuꞌij chupan ri ruchꞌabel ri rutzꞌiban can ri 
profeta Oseas:

Ri man enutinamit ta, xtin-ij nutinamit chique, e
Y ri man yenjoꞌ ta, can xquenjoꞌ.

 26 Xtibanataj chi xa achique na lugar ecꞌo-vi tok xbix chique chi 
rijeꞌ man enutinamit ta,

Chiriꞌ mismo xtiꞌix-vi chique chi eralcꞌuaꞌl ri cꞌaslic Dios. f
Quiriꞌ nuꞌij ri rutzꞌiban can ri Oseas.

27 Ja jun ri Isaías cꞌo ruꞌin can chikij roj israelitas. Rijaꞌ riqꞌuin 
ruchukꞌaꞌ xuꞌij: Masque roj ri roj riy-rumam can ri Israel roj achel ri 
(sanayi, sanayil) chuchiꞌ ri mar ri man jun nitiquer najlan kichin, pero 
xaxe oc jun botzaj xkucolotaj. g 28  Roma ri Ajaf Dios pa ruchojmil y pa 
jun bey xtuyaꞌ castigo pa ruviꞌ ri rochꞌulef h achel ri ruꞌin. 29 Ri mismo 
Isaías quireꞌ xuꞌij ojer:

Ri Dios ri Rajaf ronojel chꞌutik-nimaꞌk, si man ta xuyaꞌ lugar chi 
ecꞌo jujun chike roj israelitas ri xecꞌaseꞌ can,

Xojqꞌuis yan ta konojel, achel xbanataj quiqꞌuin ri caꞌiꞌ tinamit 
Sodoma y Gomorra ojer can. i

Quiriꞌ xuꞌij ri Isaías.

Roma kayoꞌon kánima riqꞌuin ri Jesucristo tok man 
jun chic kamac nikakalej chuvech ri Dios

30  Ronojel reꞌ nucꞌut chikavech chi ri man israelitas ta masque man 
quitijon ta pe quikꞌij richin man ta jun quimac nicakalej chuvech 
ri Dios, xa ja rijeꞌ xeꞌilo chi man jun chic quimac nicakalej, roma 
xquiyaꞌ cánima riqꞌuin ri Jesucristo. j 31 Jacꞌa ri kavinak israelitas, 
masque niquitij quikꞌij chi niquiꞌen ri nuꞌij chupan ri ley roma nicajoꞌ 
chi man jun chic quimac nicakalej chuvech ri Dios, pero man jun bey 
xetiquer xquiꞌen. 32  Y, ¿achique roma? Roma man quiyoꞌon ta cánima 
riqꞌuin ri Jesucristo. Xa ja ri achique nuꞌij chupan ri ley ri xyoꞌox 
che ri Moisés ri niquitij quikꞌij chi niquiꞌen richin chi man jun chic 
quimac nicakalej chuvech ri Dios, y romariꞌ can achel (xquipakꞌij, 

xquicopij) cakan chuvech abaj. k 33  Achel nuꞌij ri Dios chupan ri tzꞌiban 
can:

Titzꞌetaꞌ na peꞌ. Yin xtinyaꞌ jun abaj pa tinamit Sion, y ri vinak ri 
(xtupakꞌij, xtucopij) rakan chuvech, xtitzak.

Jacꞌa ri xtuyaꞌ ránima riqꞌuin, man xtiyoꞌox ta chi qꞌuix. l
Quiriꞌ nuꞌij ri tzꞌiban can.

10  1 Rix aj-Roma ri junan kaniman ri Jesucristo iviqꞌuin, ri nurayij 
ri vánima y ri nincꞌutuj che ri Dios, ja chi ri nuvinak israelitas 

yecolotaj. m 2  Yin veteman chi rijeꞌ niquitij quikꞌij richin niquitzekleꞌej ri 
Dios, pero man queteman ta achel nitzekleꞌes. 3  Roma quiyon quibanon-
ka che ri cánima chi man queteman ta achique rubeyal nuꞌon ri Dios 
richin man ta chic jun quimac nicakalej chuvech, n xa quiyon quicanon-
ka jun rubeyal, y man nicajoꞌ ta niquinimaj chi ja ri Dios nibano. 4 Roma 
riqꞌuin ri xurubanaꞌ ri Jesucristo, xtzꞌakatitaj ronojel ri nuꞌij ri ley, o richin 
quiriꞌ xa achique na ri nuyaꞌ ránima riqꞌuin ri Jesucristo, p man jun chic 
rumac xtrakalej chuvech ri Dios.

5 Roma ri Moisés rutzꞌiban can rubeyal ri nucꞌutuj ri ley richin man 
jun chic rumac nrakalej jun vinak chuvech ri Dios. Chiriꞌ nuꞌij: Ri nibano 
ronojel ri nuꞌij ri ley reꞌ, xtril rucꞌaslen q riqꞌuin ri Dios. Quiriꞌ nuꞌij ri 
ley. 6  Pero vacami ri ruchojmil richin chi jun vinak manak chic rumac 
nrakalej chuvech ri Dios, ja ri nuyaꞌ ránima riqꞌuin ri Jesucristo. Achel 
nuꞌij ri tzꞌiban can, ri quireꞌ nuꞌij: Man cꞌa taꞌij pan avánima: ¿Achique ta 
jun xtiꞌe chicaj richin xterukasaj-pe ri Jun ri nitak-pe chucolic rutinamit 
ri Dios? r 7 Ni man taꞌij: ¿Achique ta jun xtiꞌe chupan ri lugar quichin ri 
animaꞌiꞌ richin nucꞌasoj-pe ri Jun ri nitak-pe chucolic rutinamit ri Dios? 
Man quiriꞌ taꞌij. s 8  Roma ri ruchꞌabel ri Dios ri tzꞌiban can nuꞌij: Man 
cꞌayef ta navetemaj ri chꞌabel ri nucꞌut achique ruchojmil nkucolotaj, xa 
cꞌo chic pan avánima t y aveteman chic natzijoj, nichaꞌ. Ri chꞌabel riꞌ, can 
richin vi nayaꞌ avánima riqꞌuin ri Jesucristo, y jariꞌ ri nikatzijoj roj. 9 Y 
ri nikatzijoj roj quireꞌ rubeyal: si rat naꞌij chi ri Jesús jariꞌ ri Avajaf u y 
si nanimaj pan avánima chi ri Dios xucꞌasoj-e chiquicojol ri animaꞌiꞌ, v ri 
Dios can xcarucol-vi. 10 Roma ja ri pan avánima nanimaj-vi, y riqꞌuin riꞌ 
ri Dios nuꞌon chave chi man jun chic amac navakalej chuvech, y riqꞌuin ri 
achꞌabel naꞌij chi animan, y riqꞌuin riꞌ yacolotaj. 11 Roma chupan ruchꞌabel 
ri Dios ri tzꞌiban can, nuꞌij: Conojel ri xtiquiyaꞌ cánima riqꞌuin, man 
xqueyoꞌox ta chi qꞌuix. w Quiriꞌ nuꞌij ri tzꞌiban can. 12  Quiriꞌ nuꞌij roma ri 
Dios junan nuꞌon chike x roj israelitas quiqꞌuin ri man israelitas ta. Roma 

ja rijaꞌ Kajaf konojel, y y xa achique na yecꞌutun quitoꞌic che, rijaꞌ can 
nuya-vi-pe qꞌuiy favor pa quiviꞌ. 13  Achel nuꞌij chupan ruchꞌabel ri Dios 
ri tzꞌiban can: Conojel cꞌa ri xquecꞌutun che ri Ajaf chi querucoloꞌ, z can 
xquecolotaj-vi, nichaꞌ.

14  ¿Pero nitiquer cami jun vinak nucꞌutuj che ri Jesucristo chi tucoloꞌ, 
tok man jani tuyaꞌ ránima riqꞌuin? Y, ¿nitiquer cami nuyaꞌ ránima 
riqꞌuin, tok man racꞌaxan ta (achique, acuꞌx) nicolo quichin ri vinak? Y, 
¿nitiquer cami nracꞌaxaj achique ruchojmil nicolotaj, si man jun nitzijon 
che? 15  Y, ¿achel niꞌe jun chutzijosic ruchꞌabel ri Dios, si manak nitako-e 
richin? Roma chupan ruchꞌabel ri Dios nikꞌalajin chi ecꞌo etakon, roma 
nuꞌij: Tok nacꞌaxex cakan ri epetenak richin niquitzijoj ri utzulaj chꞌabel 
ri nuyaꞌ uxlanen pa tak kánima, a nuꞌon chike chi nkuquicot. Quiriꞌ 
nuꞌij ri tzꞌiban can. 16  Pero man conojel ta niquinimaj ri nuꞌij ri utzulaj 
chꞌabel ri nuꞌij achique ruchojmil yecolotaj ri vinak. Roma ri rutzꞌiban 
can ri Isaías nuꞌij: Ajaf, man eqꞌuiy ta xeniman ri achꞌabel ri xkatzijoj 
chique ri atinamit. b Quiriꞌ ri rutzꞌiban can. 17 Romariꞌ, richin nalex-pe 
riqꞌuin jun vinak chi nuyaꞌ ránima riqꞌuin ri Jesucristo, nicꞌatzin chi 
nracꞌaxaj ri nuꞌij ri Dios, c y cꞌo cheꞌel nracꞌaxaj xaxe tok cꞌo nitzijon ri 
ruchꞌabel ri Dios che. 18  Jacꞌa yin nin-ij chi acꞌaxan ri chꞌabel riꞌ, roma 
ri tzꞌiban can nuꞌij:

Pa ruviꞌ ronojel ri rochꞌulef nacꞌaxex-vi quikul ri yeyoꞌon rutzijol, d
Chi naj chi nakaj acꞌaxan-vi ri niquiꞌij.

Quiriꞌ nuꞌij chupan ri tzꞌiban can.
19 Y yin nin-ij chi ri kavinak israelitas quicꞌaxan ronojel riꞌ. Naꞌey 

tikatzꞌetaꞌ ri nuꞌij ri Dios chupan ri rutzꞌiban can ri Moisés. Chiriꞌ 
nuꞌij:

Yin xtin-en chive chi bala ta nijoꞌ chi iviqꞌuin ta rix cꞌo-vi ri cꞌo 
quiqꞌuin ri man israelitas ta, ri xa man tinamit ta;

Xtin-en chi nikukut ivánima chiquij ri xa man jun quinoꞌoj pan 
ivech. e

Quiriꞌ xuꞌij ri Dios chique ri israelitas.
20  Pero más kꞌalaj ri ruchꞌabel ri Dios ri rutzꞌiban can ri Isaías, ri quireꞌ 
nuꞌij:

Ri man xecanon ta vichin, xa xinquil.
Xincꞌut-viꞌ chiquivech ri man xinquicanoj ta. f

21 Jacꞌa chiquij ri kavinak israelitas, ri Dios quireꞌ nuꞌij: Ronojel kꞌij 
nin-en-apu nukꞌaꞌ chique richin quepe viqꞌuin, jacꞌa rijeꞌ xa yecꞌululaꞌn-
pe y man niquinimaj ta nutzij. g Quiriꞌ rutzꞌiban can ri Isaías.

Ri jun botzaj ri xquecolotaj chiquicojol ri israelitas

11  1 Vacami cꞌa, yin nin-ij: ¿Eruxutun cami can ri Dios ri israelitas, h 
ri rutinamit? Man quiriꞌ ta. Roma ja jun yin Pablo, yin israelita, i 

jun chique ri eruxiquin can ri Benjamín, j y rijaꞌ jun riy-rumam can ri 
ojer kamamaꞌ Abraham. 2  Ri Dios man eruxutun ta can ri rutinamit ri 
xe pa naꞌey eruchaꞌon-pe. k Tuka chiꞌicꞌuꞌx ri nuꞌij chupan ruchꞌabel ri 
Dios ri tzꞌiban can pa ruviꞌ ri Elías tok xchꞌo riqꞌuin ri Dios chiquij ri 
ruvinak israelitas, y xuꞌij: 3  Ajaf Dios, ri altares ri niyoꞌox-vi akꞌij xequiyoj 
ri nuvinak, y ri más chic a-profetas xequicamisaj. Xaxe chic yin yincꞌo 
can, y vacami ja jun yin yinquicanoj richin yinquicamisaj. l Quiriꞌ xuꞌij ri 
Elías che ri Dios. 4 Jacꞌa ri Dios quireꞌ xuꞌij che ri Elías: Yin cꞌa enuyacon 
na vukuꞌ mil achiꞌaꞌ ri man jun bey exucul chuvech m ri tiox Baal richin 
niquiyaꞌ rukꞌij. Quiriꞌ xuꞌij-pe ri Dios. 5 Cꞌa quiriꞌ na mismo ri vacami, cꞌo 
jun botzaj kavinak israelitas ri junan roj chaꞌon quiqꞌuin roma ru-favor 
ri Dios. n 6  Y si ri Dios roj ruchaꞌon roma ri ru-favor, chiriꞌ nikatzꞌet-vi chi 
man roma ta ri kabanaloꞌn tok roj ruchaꞌon. Roma si ri Dios nkuruchaꞌ 
roma ri yekabanalaꞌ, nikꞌalajin chi ri favor xa man favor ta chic. o

7 Reꞌ nucꞌut chikavech chi ri kavinak israelitas man quilon ta ri 
niquicanoj, xa ja ri echaꞌon roma ri Dios xeꞌilo chi man jun chic quimac 
nicakalej chuvech, y ri chꞌakaꞌ chic kavinak, xa xcovirises ri cánima. p 
8  Achel nuꞌij chupan ri tzꞌiban can: Ri Dios xuꞌon chique chi achel 
yever, achel man yetzuꞌun ta y achel man yeꞌacꞌaxan ta. q Y cꞌa quiriꞌ na 
quibanon ri vacami. Quiriꞌ nuꞌij ri tzꞌiban can. 9 Ja jun ri David quireꞌ 
ruꞌin can:

Ri vaꞌin ri benak cánima pa ruviꞌ, can ta xtoc-ka (quipataꞌy, qui-
trampa), y can ta achel jun coloꞌ ri niquirarij-ka-quiꞌ chupan.

Can ta jariꞌ xtitzako quichin y xtoc-ka qui-castigo.
 10 Can ta xtikꞌukꞌumer ri runakꞌ tak quivech, richin man ta xquetzuꞌun.

Can ta xtiluculuꞌ quij chuxeꞌ ri yequibanalaꞌ y man ta chic 
xtichojmiritaj. r

Quiriꞌ ri ruꞌin can ri David.

Xjakataj ri bey richin yecolotaj ri man israelitas ta
11 Ri yitajin chubixic chive jareꞌ: Ri nuvinak israelitas man richin ta 

jumul xetzak can tok (xquipakꞌij, xquicopij) cakan. Pero riqꞌuin ri xetzak, 

xjakataj ri bey richin yecolotaj ri man israelitas ta, s richin quiriꞌ nicataj-
pe cánima ri nuvinak richin niquirayij niquinimaj t ri Jesucristo. 12  Ri 
nuvinak israelitas xetzak can, xa xquixutuj can ri Dios, pero riqꞌuin 
ri quiriꞌ xquiꞌen, xuqꞌuen-pe beyomal pa cánima ri más chic vinak 
chochꞌulef, y riꞌ ja ri man israelitas ta. Vacami cꞌa, ¡tinojij na peꞌ rix ri 
ajani chic más beyomal xtuqꞌuen-pe tok ri nuvinak xtiquiyaꞌ cánima 
riqꞌuin ri Jesucristo!

13  Jacꞌa ri vacami chive rix ri man rix israelitas ta yichꞌo-vi: Yin, yin 
jun apóstol ri yin takon-pe chiꞌicojol, u y chuve yin, cꞌo rukꞌij re samaj 
re yoꞌon chuve. 14 Roma riqꞌuin ri samaj reꞌ, riqꞌuin jubaꞌ nincꞌasoj 
cánima ri nuvinak richin can ta nicajoꞌ niquicꞌul ri icꞌulun rix ri man rix 
israelitas ta, y yecolotaj v jujun chiquicojol. 15 Roma si riqꞌuin ri xexutux 
can rijeꞌ roma ri Dios, nicꞌul quivech conojel quivech vinak, tinojij na 
peꞌ ri ajani chic más utz xtuqꞌuen-pe tok ri nuvinak xtiquiyaꞌ cánima 
riqꞌuin ri Jesucristo y nicꞌul chic quivech; can achel jun ámna nicꞌastaj 
chic pe. w 16  Ri nuvinak israelitas can echaꞌon-vi pa naꞌey, y quiriꞌ mismo 
xtiꞌan chique ri equiy-quimam. Nintzijoj na pe caꞌiꞌ ejemplo chivech: Si ri 
naꞌey pan ri ntel riqꞌuin jun cꞌolaj queꞌen nijach chuvech ri Dios, ronojel 
ri queꞌen richin ri Dios. Quiriꞌ mismo jun mata cheꞌ. Si ri ruxeꞌ ocunak 
richin ri Dios, ronojel ri rukꞌaꞌ ri xqueqꞌuiy-pe, xqueꞌoc richin ri Dios.

17 Roma cꞌa riꞌ, masque ri nuvinak israelitas eꞌachel rukꞌaꞌ jun mata 
olivo ri can ticon-vi-ka, pero xa ecꞌo chique ri xejokꞌ-e. x Y rat ri man rat 
israelita ta ri rat achel rukꞌaꞌ jun mata olivo ri xa ruyon elenak-pe, si 
xatic-ka pa ruviꞌ ri olivo ri can ticon-vi-ka, y si romariꞌ vacami cꞌo akꞌaꞌ 
che chi najikꞌaj ruquiꞌl rukꞌolil ruxeꞌ ri olivo ri can ticon-vi-ka, 18  man cꞌa 
tana-aviꞌ chi cꞌo akꞌaꞌ y richin nakasaj quikꞌij ri nuvinak ri xejokꞌoloꞌx-e. Y 
si nanaꞌ chi cꞌo akꞌij, man tamestaj chi jun cheꞌ mana-ta ri rukꞌaꞌ ucꞌuayon 
richin ri ruxeꞌ, xa ja ri ruxeꞌ ucꞌuayon quichin ri rukꞌaꞌ. 19 Man cꞌa quireꞌ 
tikꞌax pan avánima: Ri rukꞌaꞌ ri olivo ri ticon, xejokꞌoloꞌx-e richin chi ja 
yin xiyoꞌox can pa quiqꞌuexel. Man tanojij quiriꞌ. 20 Can kitzij vi chi ri 
nuvinak israelitas, roma man xquiyaꞌ ta cánima riqꞌuin ri Jesucristo tok 
xeꞌeleses-e, y rat roma xayaꞌ avánima riqꞌuin ri Jesucristo, ratcꞌo can 
pa quiqꞌuexel. Pero rat, man tana-ka-aviꞌ chi can cꞌo akꞌij, z xa taxiꞌij-
aviꞌ a chuvech ri Dios. 21 Roma ri Dios man xerupokonaj ta ri nuvinak 
israelitas, xa xerelesaj-e roma man xeniman ta, y riꞌ masque rijeꞌ erukꞌaꞌ 
ri olivo ticon-ka. Quiriꞌ mismo rat man xcarupokonaj ta si man yaniman 
ta. 22  Tavetemaj cꞌa ru-modo ri Dios. Rijaꞌ utz runoꞌoj, pero (chukaꞌ, ka) 
nuyaꞌ castigo. Ri nuvinak ri xexutun-e chuvech, xerelesaj-e, jacꞌa rat ri 

ayoꞌon avánima riqꞌuin, utz runoꞌoj rubanon aviqꞌuin; pero si rat naxutuj 
can ri utzulaj runoꞌoj aviqꞌuin, b ja jun rat xcarelesaj-e. 23  Pero ri nuvinak 
israelitas ri eꞌachel rukꞌaꞌ ri olivo ri ejokꞌon-e, si xtiquijal quinoꞌoj y 
niquiyaꞌ cánima riqꞌuin ri Jesucristo, ri Dios xquerutic chic ka jun bey pa 
ruviꞌ ri olivo c ri ejokꞌonak-vi-e, roma rijaꞌ can cꞌo uchukꞌaꞌ pa rukꞌaꞌ richin 
yerutic chic ka. 24 Roma rat ri rat achel rukꞌaꞌ ri olivo ri xa ruyon elenak-
pe, x-an chave ri man jun bey niꞌan riqꞌuin jun kitzij cheꞌ. Roma rat 
xatekupix-pe richin xatic-ka pa ruviꞌ ri kitzij olivo. Y si quiriꞌ x-an chave, 
más man cꞌayef ta chi yetic chic ka ri kitzij erukꞌaꞌ ri olivo pa ruviꞌ ri can 
rucheꞌel vi.

Can cꞌa xquecolotaj na vi ri israelitas
25  Vacami cꞌa, rix ri junan kaniman ri Jesucristo iviqꞌuin, yin man 

ninjoꞌ ta chi man ta iveteman ri cꞌa jubaꞌ tukꞌalajrisaj ri Dios, richin 
quiriꞌ man xa tina-ka-iviꞌ chi can rix utz. Roma ri Dios rukꞌalajrisan 
chi ecꞌo chique ri nuvinak israelitas xcovir ri cánima, y cꞌa quiriꞌ na 
xquecꞌujeꞌ, cꞌa quecolotaj na conojel ri man israelitas ta d ri can richin 
vi yecolotaj. 26  Tok quiriꞌ xtibanataj, xquecolotaj conojel ri nuvinak 
israelitas, e achel nuꞌij ri tzꞌiban can:

Ri Colonel xtipe pa tinamit Sion,
Y xtuyaꞌ pa cánima ri eriy-rumam can ri Jacob chi man chic 

tiquiꞌen chi manak Dios pa quivech.
27 Y jucꞌan chic ri Dios nuꞌij:

Ja cꞌacꞌacꞌ ruvujil cꞌaslen reꞌ ri xtin-en quiqꞌuin, f
Tok xtinvelesaj ri quimac.

Quiriꞌ nuꞌij ri Dios chupan ri tzꞌiban can.
28  Achel rubanon vacami, ri nuvinak quixutun can ri Dios roma man 
niquinimaj ta ri utzulaj chꞌabel ri nuꞌij achique ruchojmil yecolotaj, 
pero riꞌ cꞌo utz xuqꞌuen-pe chive rix ri man rix israelitas ta. Jacꞌa chi 
ri nuvinak echaꞌon, can echaꞌon-vi roma ri Dios, y can (yeꞌojovex, 
yejoꞌox) vi roma ri xsuj chique ri ojer tak katiꞌt-kamamaꞌ. g 29 Roma 
ri Dios tok nuꞌij chi cꞌo nusipaj, y tok ecꞌo yeroyoj richin yeꞌoc 
rutinamit, man jun bey nutzolij rutzij. h 30  Rubanon can, rix ri man rix 
israelitas ta man yixniman ta chuvech ri Dios. i Jacꞌa ri vacami, ivilon 
rupokonaxic ivech, roma ja yan chic ri nuvinak ri man yeniman ta 
chuvech ri Dios. 31 Quiriꞌ mismo ri nuvinak israelitas man yeniman ta 
chuvech ri Dios vacami, richin quiriꞌ riqꞌuin ri xpokonex ivech rix, ja 
jun rijeꞌ niquil rupokonaxic quivech. 32  Roma ri Dios xukꞌalajrisaj chi 

conojel vinak can man yeniman ta vi. j Quiriꞌ xuꞌij richin nupokonaj 
quivech conojel.
 33 ¡Can jun nimalaj beyomal ri ajani runoꞌoj y ri ajani reteman ri Dios!

Nis-ta jun nitiquer nretaj ri ajani noꞌoj cꞌo riqꞌuin,
Ri yerubanalaꞌ k rijaꞌ nis-ta jun aj-rochꞌulef (xtikꞌax, xtinoꞌ) chuvech. l

 34 Achel nuꞌij ri tzꞌiban can: ¿Achique ta jun (nikꞌax, ninoꞌ) chuvech ri 
achique nunojij ri Ajaf Dios? m

Y, ¿achique ta jun nitiquer niꞌin che ri Dios ri achique utz chi nuꞌon? n
 35 Y, ¿achique ta jun nitiquer niꞌin chi can cꞌo rusipan che ri Dios, y 

romariꞌ ri Dios cꞌo rucꞌas riqꞌuin? Man jun.
Quiriꞌ nuꞌij ri tzꞌiban can.
36  Roma ja rijaꞌ xbano ronojel. o Ja rijaꞌ ucꞌuayon ronojel. Y ronojel ri 
xuꞌon, richin niquiyaꞌ rukꞌij tok ecꞌo. ¡Can tiyoꞌox cꞌa rukꞌij ri Dios richin 
jumul! Amén.

Ri achique chi cꞌaslen nicꞌatzin niquicꞌuaj ri ralcꞌuaꞌl ri Dios

12  1 Vacami cꞌa, roma ri Dios nupokonaj kavech, romariꞌ rix ri junan 
kaniman ri Jesucristo iviqꞌuin, yixinbochiꞌij chi cꞌaslic ikꞌa-ivakan 

tijacha-iviꞌ p chi sipanic chuvech ri Dios, jun sipanic ri can lokꞌolaj vi y 
nika chuvech rijaꞌ. Jariꞌ ri nicꞌatzin chi niꞌen richin niyaꞌ rukꞌij. 2  Man tiꞌen 
rix achel niquiꞌen ri vinak ri cꞌa benak na cánima pa ruviꞌ ri rochꞌulef, 
xa tiyaꞌ lugar chi niꞌan cꞌacꞌacꞌ che ri achique ninojij, q richin quiriꞌ nijal 
rubanic ri icꞌaslen. Y quiriꞌ xtivetemaj achique nrojoꞌ ri Dios chive; 
xtivetemaj achique ri utz chi niꞌen, ri achique nika chuvech, y xtivetemaj 
rubanic ri cꞌaslen tzꞌakat chuvech rijaꞌ.

3  Yin, riqꞌuin ri utzulaj favor banon chuve roma ri Dios, nin-ij chive 
chiꞌijununal: Man tina-ka-iviꞌ chi más cꞌo ikꞌij que chuvech ri rubanon 
ri Dios chive. Pa ruqꞌuexel riꞌ, pa ruchojmil tinojij chiꞌijununal achique 
kitzij-kitzij ibanic, y ri ninojij, can ta ucꞌuan roma ri ajani cukul icꞌuꞌx 
riqꞌuin ri Dios, achel rujachon chive chiꞌijununal. r 4 Y achel jun cuerpo 
cꞌo jalajoj rutzꞌakat, s pero man junan ta quisamaj chiquijununal, 5 quiriꞌ 
mismo roj ri kayoꞌon kánima riqꞌuin ri Jesucristo can roj qꞌuiy, pero xa 
jun cuerpo kabanon riqꞌuin, t y konojel nikato-kiꞌ riqꞌuin ri samaj nikaꞌan 
chikajununal chupan ri cuerpo riꞌ. 6  Kacꞌulun ri ru-favor ri Dios riqꞌuin 
ri jalajoj ruvech uchukꞌaꞌ ruyoꞌon chike u chiquitoꞌic ri chꞌakaꞌ chic rukꞌa-
rakan ri cuerpo. Romariꞌ, si yoꞌon che jun chi nuyaꞌ rubixic ri nuꞌij-pe ri 
Dios pa ránima, v can ta riqꞌuin ri ajani cukul rucꞌuꞌx nuꞌon-vi. 7 Si yoꞌon 

che chi yerutoꞌ ri quiniman ri Jesucristo, querutoꞌ cꞌa. Si richin yerutijoj, 
querutijoj cꞌa. 8  Si richin nuyaꞌ ruchukꞌaꞌ ri cánima, tuyaꞌ cꞌa. w Si richin 
yerutoꞌ riqꞌuin ri nicꞌatzin chique, tuyaꞌ riqꞌuin ronojel ránima. Si yoꞌon 
che chi rijaꞌ ucꞌuay bey chiquivech, utz querucꞌuaj, x y si richin nupokonaj 
quivech, tiquicot querutoꞌ.

9 Riqꞌuin ronojel ivánima quixojoꞌon, y man riqꞌuin caꞌiꞌ ipalaj. Tiyaꞌ can 
jumul ri man utz ta y y ja ri utz ri titzekleꞌej. 10 Tijo-iviꞌ chivech achel can 
ta ichakꞌ-inimal iviꞌ, y tikꞌalajin iviqꞌuin chiꞌijununal chi can kitzij nitij 
ikꞌij chi más yeꞌiyaꞌ pa cuenta ri chꞌakaꞌ que chivech rix. z 11 Ri nicꞌatzin 
chi niꞌan, can tibanaꞌ, man quixkꞌoran; tiqꞌuencꞌot ri ivánima chupan 
rusamaj ri Ajaf. 12  Tiqꞌuencꞌot ivánima tivoyoꞌej ri favor ri xtuyaꞌ ri Dios, a 
ticochꞌoꞌ ri kꞌaxomal ri nikꞌasaj, man quixtaneꞌ chi niꞌen orar. 13  Queꞌitoꞌ ri 
quiniman ri Ajaf ri nicꞌatzin quitoꞌic, tiyaꞌ qui-posada tok nicꞌatzin. b

14 Ticꞌutuj ru-favor ri Dios pa quiviꞌ ri yebano pokon chive. c Ticꞌutuj 
favor pa quiviꞌ, y mani nicꞌutuj castigo. 15 Quixquicot quiqꞌuin ri yequicot, 
y quixokꞌ quiqꞌuin ri yeꞌokꞌ. d 16  Junan ivánima tibanaꞌ e chiꞌivonojel. Man 
tina-ka-iviꞌ chi más cꞌo ikꞌij, f xa junan ivánima tibanaꞌ quiqꞌuin ri manak 
oc quikꞌij, y man tinojij chi más qꞌuiy iveteman chiquivech ri chꞌakaꞌ chic. 
17 Ri nibano jun pokon chive, rix man titzolij ruqꞌuexel. g Titijaꞌ ikꞌij chi ja 
ri utz chiquivech conojel ri niꞌen. 18  Tibanaꞌ ri ajani yixtiquer niꞌen richin 
utz nicꞌuaj-iviꞌ quiqꞌuin conojel. h 19 Rix aj-Roma ri can yixinjoꞌ, nin-ij cꞌa 
chive: Si cꞌo jun pokon niꞌan chive, man tiꞌen ruqꞌuexel, i xa tivoyoꞌej chi 
ja ri Dios niyoꞌon ruqꞌuexel, roma ri tzꞌiban can quireꞌ nuꞌij: Pa nukꞌaꞌ yin 
cꞌo-vi ri castigo y ja yin yiyoꞌon ruqꞌuexel chique ri yebano mac. j Quiriꞌ 
nuꞌij ri Ajaf. 20 Romariꞌ, si nivayijan ri vinak ri itzel yarutzꞌet, tatzukuꞌ. 
Si cꞌo ruchakij-chiꞌ, tasipaj ruyaꞌ. k Riqꞌuin ri quiriꞌ xtaꞌan, rijaꞌ xa ruyon 
xtiqꞌuix roma ri achique rubanon chave. Quiriꞌ nuꞌij chupan ri tzꞌiban can. 
21 Man tayaꞌ lugar chi yachꞌacataj roma ri man utz ta ri niꞌan chave. Xa 
tachꞌacaꞌ ri man utz ta riqꞌuin favor.

13  1 Nicꞌatzin chi conojel niquinimaj xa achique na chi autoridad 
ri yoꞌon pa quiviꞌ. l Roma ronojel autoridad ja ri Dios yayon, y 

ri ecꞌo, ja rijaꞌ yayon uchukꞌaꞌ pa quikꞌaꞌ. m 2  Roma cꞌa riꞌ, ri nupaba-riꞌ 
chuvech ri autoridad, xa chuvech ri ruyoꞌon can ri Dios nupaba-vi-riꞌ. Y 
ri quiriꞌ yebano, quiyon nicoyoj-ka castigo pa quiviꞌ. 3  Roma ri yebano 
gobernar man eyoꞌon ta richin niquiꞌen chique ri ebanoy ri utz n chi 
niquixiꞌij-quiꞌ, xa richin tiquixiꞌij-quiꞌ ri ebanoy ri man utz ta. Romariꞌ, 

richin chi rat manak roma naxiꞌij-aviꞌ, tabanaꞌ ri utz, y utz xcatzꞌetetaj 
coma. 4 Roma ri nibano gobernar, jun rusamajinel ri Dios richin favor 
chave. Pero si man utz ta ri yatajin, taxiꞌij-aviꞌ, roma cꞌo rukꞌaꞌ richin 
yaruꞌon castigar; rijaꞌ rusamajinel ri Dios richin nuyaꞌ ruqꞌuexel chique 
ri yebano ri man utz ta. o 5 Romariꞌ nicꞌatzin chi rix ninimaj rutzij, p man 
xe ta richin man tika castigo pan iviꞌ, xa roma chi ri ivánima nunaꞌ chi 
nicꞌatzin yixniman tzij. 6  Ja roma riꞌ nitoj impuestos, roma ri yebano 
gobernar, erusamajelaꞌ ri Dios chucꞌuaxic ri tinamit ronojel kꞌij. 7 Ronojel 
ri nicꞌatzin chi nikayaꞌ chique ri yebano gobernar, tikayaꞌ cꞌa. Xa achique 
na ruvech impuesto yoꞌon pa kaviꞌ, tikayaꞌ. q Ri nicꞌatzin chi yekanimaj, 
quekanimaj cꞌa, y ri can cꞌo quikꞌij, tikayaꞌ quikꞌij.

8  Man utz ta chi cꞌo icꞌas, xa titojoꞌ. Pero cꞌo jun cꞌas ri can utz vi chi 
nivakalej, y riꞌ ja chi nijo-iviꞌ chivech. r Roma ri yerojoꞌ conojel, najin 
riqꞌuin ronojel ri nucꞌutuj ru-ley ri Dios. 9 Ri ley riꞌ nuꞌij: Man tacꞌamala-
ka-aviꞌ riqꞌuin jun ri mana-ta achok riqꞌuin rat cꞌulan-vi. Man cacamisan. 
Man catelakꞌ. Man tatzꞌuc tzij chirij jun chic. Man tarayij ri achique cꞌo 
riqꞌuin jun chic. Y cꞌo chic chꞌakaꞌ ri nuꞌij ri ley. Pero ronojel reꞌ numaj 
ri mandamiento ri nuꞌij: Achel najo-ka-aviꞌ rat, quiriꞌ mismo queꞌajoꞌ 
conojel. s 10 Ri najoꞌ jun chic, man jun itzel naꞌan che. Romariꞌ, si yatojoꞌon 
pan avánima, yatajin riqꞌuin ronojel ri nucꞌutuj ru-ley t ri Dios.

11 Ronojel reꞌ nin-ij, richin tikajakaꞌ utz ri runakꞌ tak kavech, u roma 
keteman chi nuka yan ri kꞌij tok xkucolotaj-e. Cꞌo chic chi kꞌij kayoꞌon 
kánima riqꞌuin ri Jesucristo, y romariꞌ nkutiquer nikaꞌij chi vacami 
más nakaj chic cꞌo-vi ri kꞌij chi nkucolotaj-e. 12  Ri kꞌekuꞌn richin ri akꞌaꞌ 
nikꞌax yan, y xa ntel yan pe ri kꞌij. Romariꞌ, man chic quekabanalaꞌ ri 
xa richin ri kꞌekuꞌn, xa tikavika-kiꞌ riqꞌuin ri samajbel richin ri sakil. v 
13  Tikacꞌuaj jun cꞌaslen ri can richin vi ri sakil. w Man tikaju-kiꞌ chupan tak 
nimakꞌij richin kꞌabaric, x ni man tikacusaj ri ka-cuerpo chupan tak mac 
ri niquiyec qꞌuix. Man utz ta chi cꞌo oyoval chikacojol y man utz ta chi 
itzel nikatzꞌet jun chic xaxe roma utz cꞌo. y 14 Nicꞌatzin chi nivik-iviꞌ riqꞌuin 
ri runoꞌoj ri Ajaf Jesucristo, z y man tiya-iviꞌ pa rukꞌaꞌ ri mac ri yeꞌalex-pe 
pan ivánima. a

Quekatoꞌ ri man can ta cꞌo ruchukꞌaꞌ cánima chirakan ri Ajaf

14  1 Ri man can ta cꞌo ruchukꞌaꞌ cánima riqꞌuin ri Jesucristo, b jabel 
ticꞌuluꞌ quivech, pero man richin ta chi niꞌen oyoval quiqꞌuin pa 

ruviꞌ ri man junan ta niquinojij iviqꞌuin. 2  Por ejemplo, ecꞌo chꞌakaꞌ niquiꞌij 
chi utz yetij ronojel, y ecꞌo ri man can ta cꞌo ruchukꞌaꞌ cánima riqꞌuin ri 
Jesucristo niquiꞌij chi xaxe ichaj ri utz yequitij. c 3  Pero ri nutij ronojel, 
man itzel tutzꞌet ri man nutij ta ronojel, d y ri xaxe ichaj nutij, man tichꞌo 
chirij ri nutij ronojel, roma ri Dios rucꞌulun ruvech. 4 Roma, ¿rat achique 
ta cꞌa rat richin yachꞌo chirij jun ri man rat ajaf ta pa ruviꞌ? Roma xaxe ri 
rajaf ri samaj xtiꞌin si ri samajinel utz o man utz ta ri najin riqꞌuin, e y ri 
Ajaf Jesucristo can cꞌo ruchukꞌaꞌ richin nuꞌon che ri rusamajinel riꞌ chi cof 
nipaꞌeꞌ chirakan.

5 Chiquivech chꞌakaꞌ, cꞌo kꞌij ri xe relic kꞌij, y cꞌo kꞌij ri cꞌo cakaleꞌn, 
yechaꞌ. f Jacꞌa chiquivech chꞌakaꞌ chic, ronojel kꞌij xa junan. Romariꞌ 
kiqꞌuin roj chikajununal cꞌo-vi chi nikanojij utz-utz ri achique nicꞌatzin 
chi nikaꞌan. 6  Ri cꞌo rucojol ri kꞌij chiquivech, quiriꞌ niquiꞌen richin 
niquiyaꞌ rukꞌij ri Ajaf, y ri xa junan ronojel kꞌij chiquivech, quiriꞌ niquiꞌen 
richin niquiyaꞌ rukꞌij ri Ajaf. Ri niquitij ronojel, richin niquiyaꞌ rukꞌij ri 
Ajaf tok niquitij, roma niquimatioxij che; g y ri man niquitij ta ronojel, 
richin niquiyaꞌ rukꞌij ri Ajaf tok man niquitij ta, y niquimatioxij che ri 
ajani niquitij. 7 Roj man jun kakꞌaꞌ che ri cꞌaslen richin nikaꞌan ri nika 
chikavech, y quiriꞌ mismo man jun kakꞌaꞌ che ri camic. 8  Roma si cꞌa 
nkucꞌaseꞌ na, nkucꞌaseꞌ richin nikanimirisaj rubiꞌ ri Ajaf. Y si (nkucom, 
nkuquen), richin nikanimirisaj rubiꞌ riqꞌuin ri kacamic. Roma cꞌa riꞌ, si cꞌa 
roj qꞌues na, roj richin rijaꞌ, y si roj caminak chic, roj richin rijaꞌ. h 9 Roma 
ri Jesucristo (xcom, xquen) y xcꞌastaj chic, richin xoc Cajaf i ri ecaminak 
chic e y Cajaf ri cꞌa eqꞌues na.

10 Roma cꞌa riꞌ, rat ri naꞌij chi ronojel utz chi naꞌan, ¿achique roma 
yachꞌo chirij jun ri junan runiman ri Jesucristo aviqꞌuin? Y rat ri naꞌij 
chi man ronojel ta utz, ¿achique roma itzel natzꞌet ri avachꞌalal? Man 
tamestaj chi konojel cꞌo na jun kꞌij nkujepaꞌeꞌ chuvech ri Jesucristo richin 
ninicꞌox ri kánima. j 11 Keteman chi quiriꞌ, roma ri tzꞌiban can nuꞌij:

Ri Ajaf Dios nuꞌij: Achel ri nucꞌaslen can kitzij chi cꞌo, quiriꞌ mismo 
chi can kitzij chi conojel vinak xquexuqueꞌ chinuvech,

Y xtiquiꞌij chi ja yin ri Dios. k
Quiriꞌ nuꞌij ri tzꞌiban can.
12  Y romariꞌ keteman chi cꞌo na jun kꞌij tok chikajununal xtekaꞌij chuvech 
ri Dios l ri xkaꞌan pa kacꞌaslen.

13  Romariꞌ chikacojol roj ri kaniman ri Jesucristo, man chic kuchꞌo 
chikij. Pa ruqꞌuexel riꞌ, tikatijaꞌ kakꞌij chi man ta koma roj ri chꞌakaꞌ 

chic niquil jun roma chi niquixutuj can ri Dios, o roma ri yekabanalaꞌ 
yekatakchiꞌij pa mac. m 14 Y roma yin xa jun nubanon riqꞌuin ri Ajaf Jesús, 
romariꞌ veteman chi man jun achique netzelan ri cꞌaslen. n Pero ri nunojij 
chi cꞌo netzelan ri cꞌaslen, chuvech rijaꞌ can itzel vi cꞌa riꞌ. o 15 Y si roma 
ri achique natij, niyojtaj ránima jun ri junan runiman ri Ajaf aviqꞌuin, 
chiriꞌ nikꞌalajin-vi chi xa man yatojoꞌon ta pan avánima. Man cꞌa taꞌan chi 
roma ri natij, nisatz can jun ri achok roma (xcom, xquen) ri Jesucristo. p 
16  Tibanaꞌ cuenta chi ri utz chivech rix chi niꞌen, man xa cꞌo yebano tzij 
chirij. q 17 Roma ri ru-gobierno ri Dios pa tak kánima, man riqꞌuin ta ri 
yekatij o yekakum r nikꞌalajin-vi, xa riqꞌuin chojmilaj cꞌaslen, riqꞌuin 
uxlanen chikacojol, y riqꞌuin nkuquicot roma cꞌo ri Lokꞌolaj Espíritu pa 
kánima. s 18  Ri quiriꞌ nuꞌon pa rucꞌaslen richin nuꞌon ri nrojoꞌ ri Jesucristo, 
can nika chuvech ri Dios y utz rutzijol chiquicojol ri vinak. t 19 Romariꞌ, 
tikatzekleꞌej rij ri nitoꞌon chi cꞌo uxlanen chikacojol u y ri nitoꞌon chi 
niqꞌuiy ri kacꞌaslen chirakan ri Dios. v 20 Man tayoj ri samaj rubanon ri 
Dios pa ránima jun chic riqꞌuin ri achique yeꞌatij. Can kitzij vi chi ronojel 
utz richin yetij, pero man utz ta chi roma ri natij, naꞌan che jun chic chi 
nril jun roma chi nuxutuj can ri Dios. w 21 Más utz man natij tiꞌj, ni man 
takum vino, ni man taꞌan ri nuꞌon che jun ri junan runiman ri Jesucristo 
aviqꞌuin chi nril jun roma chi nuxutuj can ri Dios, chi nikꞌaxo ránima 
o chi cacaꞌ rucꞌuꞌx nuꞌon-ka. x 22  Si rat cukul acꞌuꞌx chi chuvech ri Dios 
xa utz ri yatajin riqꞌuin, man nicꞌatzin ta naꞌij chique chꞌakaꞌ chi quiriꞌ 
mismo tiquibanaꞌ. Utzulaj tzij riꞌ, ri nunaꞌ pa ránima chi ronojel ri najin 
riqꞌuin xa utz chuvech ri Dios. y 23  Pero ri xa cacaꞌ rucꞌuꞌx pa ruviꞌ ri nutij, 
xa mac nuꞌon, roma man cukul ta rucꞌuꞌx chi xa utz chuvech ri Dios. Y 
ronojel ri yatajin si man cukul ta acꞌuꞌx chi utz nutzꞌet ri Dios, xa mac.

15  1 Roma cꞌa riꞌ, roj ri cꞌo chic ruchukꞌaꞌ ri kánima riqꞌuin 
ri Jesucristo, nicꞌatzin chi yekacochꞌ z ri man can ta cꞌo 

ruchukꞌaꞌ cánima riqꞌuin rijaꞌ, y mani nikaꞌan xaxe ri nika chikavech 
roj. 2  Chikajununal tikabanaꞌ ri nika chiquivech ri junan kaniman 
ri Jesucristo quiqꞌuin, a ri cꞌo utz nuqꞌuen-pe chique richin niqꞌuiy ri 
quicꞌaslen chirakan ri Dios. b 3  Roma hasta ri Jesucristo man xuꞌon ta xaxe 
ri xka chuvech rijaꞌ, xa xukꞌasaj kꞌaxomal coma chꞌakaꞌ chic. Achel nuꞌij 
ri tzꞌiban can: Ri itzel tak tzij xequibilaꞌ ri vinak chave richin xatquiyaꞌ 
chi qꞌuix, xa chuvij yin xeka-vi. c Quiriꞌ xuꞌij ri Jesucristo che ri Dios. 4 Y 
ronojel ruchꞌabel ri Dios ri tzꞌiban can, richin chi roj cꞌo niketemaj chirij, d 

richin quiriꞌ nkucochꞌon y nikil ruchukꞌaꞌ kánima richin nikoyoꞌej-apu 
ronojel ri rusujun ri Dios chike. 5 Y ri Dios ri nibano chike chi nkucochꞌon 
y chi nikil ruchukꞌaꞌ kánima, can ta xquixrutoꞌ chi junan ivánima niꞌen, e 
achel ri rucꞌutun can ri Cristo Jesús chikavech, 6  richin quiriꞌ can ta junan 
y xa jun itzij niyaꞌ rukꞌij ri Dios ri Rutataꞌ ri Kajaf Jesucristo.

Nitzijos chique ri man israelitas ta ri utzulaj 
chꞌabel ri nuꞌij achique ruchojmil yecolotaj

7 Roma cꞌa riꞌ, utz ticꞌulu-iviꞌ chivech, achel xucꞌul kavech ri Jesucristo, 
richin chi ri Dios xtiyoꞌox nimalaj rukꞌij ivoma. 8  Quiriꞌ nin-ij chive, roma 
ri Jesucristo xpe chikatoꞌic roj israelitas ri banon ri circuncisión chike, f 
richin xucꞌut chikavech chi ri Dios can nuꞌon-vi ri ruꞌin, g (chukaꞌ, ka) 
richin yebanataj ronojel ri xusuj chique ri katiꞌt-kamamaꞌ ojer can, 9 y 
richin niyoꞌox rukꞌij coma ri man israelitas ta roma xupokonaj quivech. 
Achel nuꞌij ri David chupan ruchꞌabel ri Dios ri tzꞌiban can:

Can xtinyaꞌ akꞌij junan quiqꞌuin ri man israelitas ta,
Y xtinbixaj ri abiꞌ. h

10 Y jucꞌan chic ri ruchꞌabel ri Dios nuꞌij:
Rix ri man rix israelitas ta, quixquicot quiqꞌuin ri israelitas, ri 

rutinamit ri Dios. i
11 Y jucꞌan chic ri ruchꞌabel ri Dios quireꞌ nuꞌij:

Tiyaꞌ rukꞌij ri Ajaf chiꞌivonojel rix ri man rix israelitas ta.
Conojel tinamit tiquiyaꞌ rukꞌij ri Dios. j

12  Y jucꞌan chic chupan mismo ruchꞌabel ri Dios, ri profeta Isaías quireꞌ 
rutzꞌiban can:

Ri Isaí xticꞌujeꞌ jun riy-rumam
Ri xturubanaꞌ gobernar pa quiviꞌ ri man israelitas ta.
Rijeꞌ xtiꞌe quicꞌuꞌx chi xticoyoꞌej ri rusujun rijaꞌ. k

Quiriꞌ nuꞌij ri rutzꞌiban can ri Isaías.
13  Y ri Dios ri banayon chive chi ivoyoꞌen-apu ri rusujun, xtuꞌon ta cꞌa 
chive chi tzꞌakat yixquicot, y chi xtinoj ri uxlanen pan ivánima roma 
iniman rijaꞌ, richin quiriꞌ jani na niqꞌuiy pan ivánima chi ivoyoꞌen-apu ri 
rusujun ri Dios, roma ruchukꞌaꞌ ri Lokꞌolaj Espíritu. l

14 Pero rix aj-Roma ri junan kaniman ri Jesucristo iviqꞌuin, yin man 
jubaꞌ cacaꞌ nucꞌuꞌx chi rix yixtiquer niꞌen utz inoꞌoj chivech, y chi qꞌuiy 
iveteman, m y romariꞌ yixtiquer chic nipaxaꞌaj-iviꞌ chivech. 15 Pero cꞌo 
ri xcꞌatzin chi xentzꞌibaj-e chive chupan ri vuj reꞌ, y man xinjecꞌ ta 
viꞌ chutzꞌibasic, roma ri Dios ruyoꞌon ru-favor chuve n 16  richin chi yin 

rusamajinel ri Jesucristo chiquicojol ri man israelitas ta. o Quiriꞌ xuꞌon 
chuve richin chi pa rubiꞌ ri Dios nintzijoj chique ri utzulaj ruchꞌabel ri 
nuꞌij achique ruchojmil yecolotaj rijeꞌ, richin quiriꞌ yeꞌoc achel jun sipanic 
jabel oc ri yenjach chuvech ri Dios, jun sipanic chꞌajchꞌoj banon che roma 
ri Lokꞌolaj Espíritu. 17 Roma cꞌa riꞌ, cꞌo roma ninya-ka jubaꞌ nukꞌij yin ri xa 
jun nubanon riqꞌuin ri Cristo Jesús p pa ruviꞌ ri samaj nubanon pa rubiꞌ ri 
Dios. 18  Roma yin xaxe nincovij-viꞌ chi nintzijoj ri samaj ri yin rucusan-
vi-pe q ri Jesucristo, richin chi ri man israelitas ta niquiyaꞌ cánima 
riqꞌuin tok niquicꞌaxaj ri nintzijoj, y niquitzꞌet ri samaj richin ri Dios 19 ri 
riqꞌuin nimalaj tak retal ri ruchukꞌaꞌ y ri man jun bey etzꞌeton yebanataj 
chiquicojol roma ruchukꞌaꞌ ri Lokꞌolaj Espíritu r richin ri Dios. Y quiriꞌ, 
ronojel lugares ri navil pan abey ri yatel-pe pa tinamit Jerusalem cꞌa pa 
rochꞌulef Ilírico, ronojel nuyoꞌon-vi can rutzijol ri utzulaj chꞌabel richin 
ri Jesucristo ri nuꞌij achique ruchojmil yecolotaj ri vinak. 20 Y nutijon-pe 
nukꞌij chutzijosic ri chꞌabel riꞌ, man ja ta ri achique lugar cꞌo chic rutzijol 
ri Jesucristo, richin man xaxe nutzekleꞌen rij rusamaj ri Ajaf ri xa cꞌo chic 
chꞌakaꞌ quitzꞌucun can rutzijosic. s 21 Pa ruqꞌuexel chi quiriꞌ, yin nubanon 
ri ruyuken-riꞌ riqꞌuin ri ruchꞌabel ri Dios ri nuꞌij:

Ri achok chique man jun bey yoꞌon rutzijol ri Jun ri xtutak-pe ri 
Dios chucolic ri rutinamit, xtiquetemaj (achique, acuꞌx) rijaꞌ.

Y ri man jun bey quicꞌaxan rutzijol, (xtikꞌax, xtinoꞌ) chiquivech. t
Quiriꞌ nuꞌij ri tzꞌiban can.

Ri Pablo nuyaꞌ pa ránima chi niꞌe pa tinamit Roma
22  Y roma jalajoj yin benak-vi chutzijosic ri ruchꞌabel ri Dios, qꞌuiy 

(mul, paj) jariꞌ banayon chi man yin benak ta chiꞌitzꞌetic. u 23  Jacꞌa 
ri vacami roma man jun chic tinamit ri man ta nubanon ri samaj 
chiquicojol, y roma cꞌo chic chi junaꞌ rurayin ri vánima chi yixentzꞌetaꞌ, v 
24 romariꞌ, tok xquiꞌe pa rochꞌulef España, ninjoꞌ yixentzꞌeta-pe pa nubey, 
y ninrayij chi rix yinito-e riqꞌuin ri nicꞌatzin chuve, w tok xquicot yan 
can jubaꞌ ri vánima iviqꞌuin chiriꞌ. 25 Jacꞌa ri cami-cami, yiꞌe pa tinamit 
Jerusalem richin nenjachaꞌ jun sipanic x chique ri erichin rutinamit ri 
Ajaf chiriꞌ. 26  Roma ri man israelitas ta ri quiniman ri Jesucristo vaveꞌ 
pa rochꞌulef Macedonia y Acaya, xalex pa cánima niquimol jun ofrenda, 
richin niquitak-e chique ri israelitas ri man jun oc quichajin y chiquicojol 
ri erichin rutinamit ri Ajaf pa Jerusalem. 27 Can utz vi chi xalex pa 
cánima chi quiriꞌ niquiꞌen, roma cꞌo cheꞌel nikaꞌij chi rijeꞌ achel cꞌo 

 Romanos 15

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



388

 

z 15:27 1 Co. 9:11; Gá. 6:6. a 15:30 2 Co. 1:11. b 15:31 2 Ts. 3:2. c 15:32 Ro. 1:10. 
d 15:33 2 Co. 13:11; Fil. 4:9. e 16:1 Hch. 18:18. f 16:3 2 Ti. 4:19. g 16:5 1 Co. 16:19. 
h 16:5 1 Co. 16:15. 

quicꞌas quiqꞌuin ri israelitas. Roma ja ri israelitas xetzijon ruchꞌabel ri 
Dios chique richin xecolotaj, y romariꞌ, ri man israelitas ta nicꞌatzin yan 
chic yequitoꞌ jubaꞌ riqꞌuin ri nicꞌatzin chupan ri quicꞌaslen chochꞌulef. z 
28  Y tok nuqꞌuison chic can ri achique roma yin takon, y nujachon chic 
can ri sipanic, cꞌajariꞌ xquinekꞌax-pe iviqꞌuin chiriꞌ pa Roma pa nubey ri 
yiꞌe España. 29 Y yin veteman chi tok xquixentzꞌetaꞌ, rix can xticꞌul más 
ri favor ri nuyaꞌ ri Jesucristo roma iniman ri utzulaj ruchꞌabel ri nuꞌij 
achique ruchojmil yecolotaj ri vinak.

30 Rix aj-Roma ri junan kaniman ri Jesucristo iviqꞌuin, roma ja ri 
Jesucristo ri Kajaf, y roma ri Lokꞌolaj Espíritu rubanon chike chi nikajo-
kiꞌ, romariꞌ nincꞌutuj quemelal chive chi riqꞌuin ronojel ivánima quinitoꞌ 
pan oración, a 31 richin man yika pa quikꞌaꞌ ri man quiyoꞌon ta cánima 
riqꞌuin ri Jesucristo b ri ecꞌo pa departamento Judea, y chi ri ofrenda ri 
xtenjachaꞌ chique ri quiniman ri Jesucristo pa tinamit Jerusalem quilaꞌ pa 
Judea, can ta jabel xtiquicꞌul, 32  richin quiriꞌ niquicot vánima yixentzꞌetaꞌ, 
si quiriꞌ nrojoꞌ ri Dios, c y nicꞌastan-e jubaꞌ ri vánima iviqꞌuin. 33  Y ri Dios 
ri Rajaf ri uxlanen richin ri kánima, can ta nicꞌujeꞌ iviqꞌuin chiꞌivonojel. d 
Amén.

Ri Pablo nutak-e qui-saludo ri quiniman ri Jesucristo pa tinamit Roma

16  1 Roma ri vuj re nintak-e iviqꞌuin, ninjoꞌ chi rix nivetemaj ruvech 
y utz rucꞌulic niꞌen ri xta Febe, jun diaconisa chiquicojol ri 

niquimol-quiꞌ pa rubiꞌ ri Dios pa tinamit Cencrea. e 2  Ninjoꞌ chi jabel nicꞌul 
ruvech pa rubiꞌ ri Ajaf tok (napon, nebos) iviqꞌuin, achel nicꞌatzin niꞌan 
chique ri erichin rutinamit ri Ajaf. Ninjoꞌ chi rix xtito-pe ri Febe riqꞌuin ri 
nicꞌatzin che; roma rijaꞌ eqꞌuiy erutoꞌon, y ja jun yin, yin rutoꞌon.

3  Tibanaꞌ saludar ri Priscila junan riqꞌuin ri rachijil Aquila. f Rijeꞌ 
junan xkato-kiꞌ quiqꞌuin pa rusamaj ri Cristo Jesús. 4 Rijeꞌ chinucolic 
yin hasta jubaꞌ ma xecamises, y man nuyon ta yin ninyaꞌ matiox chique, 
xa quiriꞌ mismo niquiꞌen conojel ri man israelitas ta ri niquimol-quiꞌ pa 
rubiꞌ ri Ajaf. 5 Ja jun ri niquimol-quiꞌ pa cacho ri Priscila y ri Aquila, g 
queꞌibanaꞌ saludar. Quiriꞌ mismo ri Epeneto ri naꞌey xuyaꞌ ránima riqꞌuin 
ri Jesucristo pa rochꞌulef Acaya h y can ninjoꞌ riqꞌuin ronojel vánima. 
6  Tibanaꞌ saludar ri María ri jani na samaj rubanon chiꞌicojol. 7 Queꞌibanaꞌ 
saludar ri caꞌiꞌ nuvinak Andrónico y Junias ri junan xojcꞌujeꞌ quiqꞌuin pa 
cárcel. Rijeꞌ can cꞌo quikꞌij chiquicojol ri apóstoles y más naꞌey quiyoꞌon 
cánima riqꞌuin ri Jesucristo chinuvech yin. 8  Tibanaꞌ saludar ri Amplias 
ri can ninjoꞌ riqꞌuin ronojel vánima pa rubiꞌ ri Ajaf. 9 Tibanaꞌ saludar ri 

Urbano ri junan xojsamaj riqꞌuin pa rusamaj ri Cristo Jesús. Quiriꞌ mismo 
ri Estaquis, ri can ninjoꞌ riqꞌuin ronojel vánima. 10 Tibanaꞌ saludar ri 
Apeles ri can utz nitzꞌetetaj rucꞌaslen chirakan ri Jesucristo. Queꞌibanaꞌ 
saludar ri ecꞌo pa racho ri Aristóbulo. 11 Tibanaꞌ saludar ri jun nuvinak 
rubinan Herodión, y quiriꞌ mismo ri ecꞌo pa racho ri Narciso ri xa jun chic 
quibanon riqꞌuin ri Ajaf. 12  Queꞌibanaꞌ saludar ri Trifena y ri Trifosa ri 
yesamaj pa rusamaj ri Ajaf. Tibanaꞌ saludar ri Pérsida ri can ninjoꞌ riqꞌuin 
ronojel vánima, y can qꞌuiy samaj rubanon pa rusamaj ri Ajaf. 13  Tibanaꞌ 
saludar ri Rufo ri siqꞌuisel rubiꞌ chiquicojol ri quiniman ri Jesucristo, y 
tibanaꞌ saludar ri ruteꞌ, ri can achel ral rubanon chuve yin. 14 Tibanaꞌ 
saludar ri Asíncrito, ri Flegonte, ri Hermas, ri Patrobas, ri Hermes, y ri 
chꞌakaꞌ chic ri quiniman ri Jesucristo ri ecꞌo quiqꞌuin. 15 Tibanaꞌ saludar 
ri Filólogo, ri Julia, ri Nereo y ri ranaꞌ, ri Olimpas y conojel ri erichin 
ri lokꞌolaj rutinamit ri Dios ri ecꞌo quiqꞌuin. 16  Tibanalaꞌ saludar iviꞌ, i y 
ticꞌutuꞌ chivech chi kitzij nijo-iviꞌ. Ticꞌuluꞌ cꞌa ri saludo ri niquitak-e chive 
conojel ri niquimol-quiꞌ pa rubiꞌ ri Jesucristo jalajoj tak lugar.

17 Pero riqꞌuin quemelal nin-ij chive rix ri junan kaniman ri Jesucristo 
iviqꞌuin, chi tichajij-iviꞌ chiquivech ri yebano chive chi man junan ta 
chic ivánima, y niquiꞌen chive chi nivil jun roma chi nixutuj can ri Dios, 
roma niquijal ruvech ri achok riqꞌuin rix tijon-vi. Naj quixcꞌuje-vi quiqꞌuin 
ri yebano quiriꞌ. j 18  Roma ri quiriꞌ yebano, mana-ta ri Kajaf Jesucristo 
ucꞌuayon quichin, xa ja ri nurayij ri qui-cuerpo. Rijeꞌ riqꞌuin canon tak 
chꞌabel niquisetz quinoꞌoj k ri man queteman ta achique nuqꞌuen-pe ri 
tzij yequicꞌaxaj. 19 Jacꞌa rix, conojel queteman chi can ninimaj-vi rutzij ri 
Dios, y romariꞌ yin niquicot ri vánima ivoma. Pero ninjoꞌ chi can ta jabel 
rix qꞌues richin niꞌen ri utz, pero can ta achel yixver chuvech ri man utz 
ta. 20 Ri Dios ri niyoꞌon uxlanen pa tak kánima, chaꞌanin xtuꞌon chive 
chi yixtiquer nixakꞌ che akan ri Satanás. l Ri ru-favor ri Kajaf Jesucristo 
xticꞌujeꞌ ta cꞌa iviqꞌuin.

21 Ri Timoteo m ri junan nkusamaj pa rusamaj ri Dios riqꞌuin, nutak-e 
i-saludo, quiriꞌ mismo ri Lucio, n ri Jasón o y ri Sosípater ri enuvinak.

22  Yin Tercio, ri yitzꞌiban-e p rutzij ri Pablo, nintak-e i-saludo pa rubiꞌ ri 
Ajaf.

23  Jun chic ri nitako-e i-saludo ja ri Gayo, q ri jabel yin rucꞌulun pa 
racho vacami, achel nuꞌon quiqꞌuin conojel ri quiniman ri Jesucristo ri 
yepe pa chꞌakaꞌ chic tinamit. Jun chic, ja ri Erasto, r ri nisamajin ruméra 
ri tinamit, y jun chic ja ri Cuarto, ri junan kaniman ri Jesucristo riqꞌuin, 
rijeꞌ niquitak-e i-saludo.

24 Ri ru-favor ri Kajaf Jesucristo xticꞌujeꞌ ta cꞌa iviqꞌuin chiꞌivonojel. 
Amén.

Konojel tikayaꞌ rukꞌij ri Dios
25 Tiyaꞌ cꞌa rukꞌij ri Dios ri cꞌo ruchukꞌaꞌ richin nuꞌon chive chi más 

yixcovir chirakan, achel rutzijol nin-en tok nintzijoj ri utzulaj chꞌabel 
richin ri Jesucristo ri nuꞌij achique ruchojmil yecolotaj ri vinak. Ri chꞌabel 
riꞌ man can ta eteman-pe roma evan-pe chupan ri ajani tiempo ekꞌaxnak. s 
26  Pero vacami cꞌa jubaꞌ tikꞌalajrises, t ri quitzꞌiban can ri profetas ojer. 
Y achel rupaxaꞌan ri Dios ri jumul cꞌo rucꞌaslen, vacami najin rutzijosic 
chique conojel vinak, richin tiquinimaj ri achok riqꞌuin kayoꞌon-vi ri 
kánima. 27 Riqꞌuin cꞌa rutoꞌic ri Jesucristo, jumul tikayaꞌ rukꞌij ri juney 
Dios ri cꞌo ronojel noꞌoj tzꞌakat riqꞌuin. Amén. 

Ri Pablo nutak-e qui-saludo ri quiniman ri Jesucristo

1  1 Yin Pablo, yin oyon richin xinoc ru-apóstol ri Jesucristo, roma 
quiriꞌ rurayin-pe ri Dios pa nuviꞌ, y ri Sóstenes a ri junan kaniman ri 

Jesucristo riqꞌuin, cꞌo viqꞌuin 2  tok nin-en-e ri vuj reꞌ chive rix ri nimol-
iviꞌ pa rubiꞌ ri Dios chiriꞌ pa tinamit Corinto, y chꞌajchꞌoj chic banon che 
ri icꞌaslen roma ri Cristo Jesús. Xixoyox roma ri Dios richin xixoc lokꞌolaj 
rutinamit, junan quiqꞌuin conojel ri xa achique na lugar niquimol-vi-
quiꞌ richin niquiyaꞌ rukꞌij ri Kajaf Jesucristo, ri Cajaf rijeꞌ y Kajaf roj. 3  Ri 
favor y ri uxlanen ri nipe riqꞌuin ri Katataꞌ Dios y ri Ajaf Jesucristo can ta 
xticꞌujeꞌ pan ivánima.

Ri Pablo nuyaꞌ matiox chi ri quiniman ri Jesucristo pa tinamit 
Corinto jalajoj ruvech uchukꞌaꞌ yoꞌon chique pa rusamaj ri Dios

4 Yin ivoma rix jumul ninyaꞌ matiox che ri Dios ri ninyaꞌ rukꞌij, roma 
rijaꞌ ruyoꞌon ri ru-favor chive rix ri xa jun ibanon riqꞌuin ri Cristo Jesús. 
5 Roma riqꞌuin ri xa jun ibanon riqꞌuin, xixbeyomer riqꞌuin ronojel; roma 
qꞌuiy che ri nukꞌalajrisaj chivech yixtiquer niyaꞌ rubixic, y qꞌuiy che 
ri reteman rijaꞌ ri (nikꞌax, ninoꞌ) chivech. 6  Y riqꞌuin ri quiriꞌ rubanon 
iviqꞌuin, jariꞌ retal chi can kitzij vi ri katzijon chive pa ruviꞌ ri Jesucristo. 
7 Roma cꞌa riꞌ, nis-ta jun che ronojel ri jalajoj ruvech uchukꞌaꞌ ri nuyaꞌ 
ri Dios richin nicuses chupan ri rusamaj ri man ta ruyoꞌon chiꞌicojol rix 
ri riqꞌuin ronojel ivánima ivoyoꞌen chi nucꞌut-riꞌ ri Kajaf Jesucristo, 8  ri 
xtitoꞌon ivichin chi cof xquixpaꞌeꞌ chirakan b cꞌa pa ruqꞌuisbel, richin 

Ri naꞌey carta ri xutzꞌibaj 
ri apóstol San Pablo chique 
ri quiniman ri Jesucristo 

pa tinamit Corinto
 

 

a 1:1 Hch. 18:17. b 1:8 2 Ts. 3:3. 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



392

 

c 1:8 1 Ts. 5:23. d 1:9 He. 10:23. e 1:12 Hch. 18:24-28. f 1:12 Jn. 1:42. 
g 1:13 Ef. 4:4-6. h 1:14 Hch. 16:23. i 1:14 Ro. 16:23. j 1:16 1 Co. 16:15. 
k 1:19 Is. 29:14. 

chi ri icꞌaslen manak roma niꞌan tzij chirij c chupan ri kꞌij richin ri Kajaf 
Jesucristo. 9 Ri Dios ri can nuꞌon-vi ronojel ri ruꞌin, d rix royon richin 
junan ivánima niꞌen riqꞌuin ri Kajaf Jesucristo ri Rucꞌajol.

Ri Pablo nuꞌij chique ri aj-Corinto chi junan cánima tiquibanaꞌ
10 Rix ri junan kaniman ri Kajaf Jesucristo iviqꞌuin, pa rubiꞌ rijaꞌ 

nincꞌutuj chive, chi xa jun itzij tibanaꞌ, y man ta nijachala-e-iviꞌ, can ta 
rucꞌuan-riꞌ ronojel ri ninojij y can ta jun ivánima ibanon. 11 Quiriꞌ nin-ij-e 
chive rix ri junan kaniman ri Jesucristo iviqꞌuin, roma ri ecꞌo chiracho 
ri xta Cloé quicꞌamon-pe rutzijol chuve chi rix cꞌo oyoval chivech, chaꞌ. 
12  Ri ninjoꞌ nin-ij, ja chi ecꞌo chive rix ri quireꞌ niquiꞌij: Yin ja ri Pablo ri 
más ninjoꞌ. Ecꞌo niquiꞌij chi ja ri Apolos e ri más nicajoꞌ. Ecꞌo niquiꞌij chi ja 
ri Pedro f ri más nicajoꞌ. Y ecꞌo niquiꞌij chi xaxe rijeꞌ ri kitzij quitzekleꞌen 
ri Jesucristo. 13  Pero, ¿achel chi quiriꞌ? Roma riqꞌuin ri quiriꞌ ninojij rix, 
xa ibanon che ri Jesucristo chi elenak pa caꞌi-oxiꞌ. g Tuka pan iviꞌ chi ja 
rijaꞌ ri xcamises chuvech cruz ivoma, y mana-ta yin Pablo. Y tok xix-an 
bautizar, man richin ta yinitzekleꞌej yin. 14 Matiox che ri Dios chi mana-
ta yin xibano bautizar ivichin. Yin xaxe ri Crispo h y ri kachꞌalal Gayo i ri 
xen-en bautizar. 15 Romariꞌ man jun chive xtitiquer xtuꞌij chi pa rubiꞌ ri 
Pablo xix-an-vi bautizar. 16  Vacami nuka pa nuviꞌ chi xen-en bautizar ri 
eꞌaj chiracho ri Estéfanas, j pero man nuka ta pa nuviꞌ si cꞌo chic jun chive 
ri xin-en bautizar. 17 Roma yin man xirutak ta pe ri Jesucristo richin nin-
en bautizar, xa richin nintzijoj ri utzulaj chꞌabel ri nuꞌij achique ruchojmil 
yecolotaj ri vinak. Y tok nintzijoj, man yencusaj ta quinoꞌoj aj-rochꞌulef, 
roma man ninjoꞌ ta chi ja ri chꞌabel yencusaj ri más niyoꞌox pa cuenta que 
chuvech rucamic ri Jesucristo chuvech cruz.

Riqꞌuin ri Jesucristo nilitaj-vi ri nimalaj 
noꞌoj y ri uchukꞌaꞌ richin ri Dios

18  Tok nitzijos rucamic ri Jesucristo chuvech cruz, chikavech roj ri roj 
benak chupan ri bey richin nkucolotaj, can ruchukꞌaꞌ vi ri Dios, jacꞌa ri 
ebenak chupan ri bey quichin ri manak chic quikꞌaꞌ richin yecolotaj, xa 
quitzeꞌen nuyaꞌ. 19 Roma ri ruchꞌabel ri Dios ri tzꞌiban can nuꞌij:

Ri cꞌo nimaꞌk tak noꞌoj richin ri rochꞌulef quiqꞌuin, xa xtin-en chi 
man jun rakaleꞌn ronojel ri yequinojilaꞌ.

Y ri qꞌuiy queteman, xtin-en chi man jun nicꞌatzin-vi ronojel ri 
queteman. k

Quiriꞌ ri tzꞌiban can.

20 Ri cꞌo nimaꞌk tak noꞌoj richin ri rochꞌulef quiqꞌuin, y ri qꞌuiy 
queteman chirij ri ley ri xyoꞌox che ri Moisés, y ri yenicꞌon ri nimaꞌk tak 
noꞌoj richin ri rochꞌulef ri tiempo ri rojcꞌo-vi, ¿achique xbanataj riqꞌuin 
ronojel ri noꞌoj cꞌo quiqꞌuin? Ri Dios xuꞌon chi xa man jun nicꞌatzin-vi. l 
21 Roma ri Dios riqꞌuin ri nimalaj noꞌoj cꞌo riqꞌuin, xuꞌon chi ri vinak man 
riqꞌuin ta ri aj-rochꞌulef tak noꞌoj ri niquinojilaꞌ tok yetiquer niquijelesaj-
apu cánima riqꞌuin. Xa xuyaꞌ pa ránima chi riqꞌuin rutzijosic rucamic ri 
Jesucristo chuvech cruz, yecolotaj ri niquiyaꞌ cánima riqꞌuin, masque ri 
más chic vinak xa quitzeꞌen nuyaꞌ. 22  Roma ri nuvinak israelitas nicajoꞌ 
chi yebanataj milagros m chiquivech richin niquiyaꞌ cánima riqꞌuin ri 
Jesucristo. Y ri man israelitas ta, nicajoꞌ chi ri rutzijol ri rucamic ri 
Jesucristo, can ta rucꞌuan-riꞌ riqꞌuin ri nimaꞌk tak noꞌoj richin ri rochꞌulef. 
23  Jacꞌa roj ja ri Jesucristo y ri rucamic chuvech cruz ri nikatzijoj, 
pero ri rutzijol ri nikayaꞌ xa ocunak jun roma chi ri nuvinak israelitas 
niquixutuj can ri Dios, n y ri man israelitas ta xaxe quitzeꞌen nuyaꞌ. 24 Jacꞌa 
chiquivech ri xeꞌoyox roma ri Dios chi israelitas y man israelitas ta, ja 
ri Jesucristo ri uchukꞌaꞌ o y ri kitzij utzulaj noꞌoj richin ri Dios. p 25 Yin 
quiriꞌ nin-ij chive, roma riqꞌuin rucamic ri Jesucristo chuvech cruz ri xa 
quitzeꞌen nuyaꞌ chꞌakaꞌ, ja riqꞌuin riꞌ nilitaj-vi ri kitzij utzulaj noꞌoj richin 
ri Dios ri más cꞌo rakaleꞌn pa ruviꞌ ri niquinojij ri vinak. Y ja riqꞌuin 
rucamic ri Jesucristo, ri nuꞌon chique chꞌakaꞌ chi niquinojij chi ri Dios 
manak ruchukꞌaꞌ, ja riqꞌuin riꞌ nilitaj-vi nimalaj uchukꞌaꞌ ri más kꞌaxnak 
chuvech ronojel uchukꞌaꞌ quichin vinak.

26  Tiyaꞌ na pe pa cuenta rix ri junan kaniman ri Jesucristo iviqꞌuin, 
chi xixoyox roma ri Dios richin xixcolotaj. Chiquivech ri vinak, man can 
ta rix qꞌuiy ri yixtiquer yeꞌinojilaꞌ nimaꞌk tak noꞌoj richin ri rochꞌulef, 
man can ta rix qꞌuiy ri cꞌo uchukꞌaꞌ pan ikꞌaꞌ, y man can ta rix qꞌuiy ri 
cꞌo quikꞌij ri ite-itataꞌ. 27 Pero ri Dios xixruchaꞌ rix ri niꞌix chivij chi xa 
rix nacanak, richin xeruyaꞌ chi qꞌuix ri yenojiloꞌn nimaꞌk tak noꞌoj richin 
ri rochꞌulef; xixruchaꞌ ri niꞌix chivij chi xa man jun uchukꞌaꞌ pan ikꞌaꞌ, 
richin xeruyaꞌ chi qꞌuix ri cꞌo uchukꞌaꞌ pa quikꞌaꞌ chochꞌulef. 28  Xixruchaꞌ 
rix ri man jun ikꞌij y man yixcajoꞌ ta ri vinak ri cꞌa benak na cánima pa 
ruviꞌ ri rochꞌulef. Xixruchaꞌ rix ri niꞌix chivij chi xa man jun yixcꞌatzin-vi, 
richin nikꞌalajin chi ri cꞌo quikꞌij vaveꞌ chochꞌulef, xa man jun nicꞌatzin-vi 
ri quikꞌij, 29 richin quiriꞌ man jun vinak ruyon nuya-ka rukꞌij chuvech ri 
Dios. 30 Pero ja ri Dios banayon chi xa jun ibanon riqꞌuin ri Cristo Jesús, 
ri achok riqꞌuin kilon-vi ri kitzij noꞌoj ri petenak riqꞌuin ri Dios chikatoꞌic. 
Reꞌ nuꞌij tzij chi man jun chic kamac kakalen, q chi banon chic chꞌajchꞌoj 
che ri kacꞌaslen, y chi roj lokꞌon chic richin xojeleses pa rukꞌaꞌ ri ximiyon 

 1 Corintios 1

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



394

 

r 1:31 Jer. 9:23, 24; 2 Co. 10:17. s 2:1 2 Co. 11:6. t 2:2 Gá. 6:14. u 2:3 Hch. 18:1. 
v 2:5 2 Co. 4:7. w 2:8 Hch. 13:27. x 2:9 Is. 64:4. 

kichin. 31 Richin quiriꞌ, can ta nibanataj achel nuꞌij ruchꞌabel ri Dios ri 
tzꞌiban can: Ri nrojoꞌ nuya-ka rukꞌij, r ja ri rubanon ri Ajaf pa ru-cuenta ri 
tutzijoj. Quiriꞌ ri tzꞌiban can.

Ri Pablo ja rucamic ri Jesucristo chuvech 
cruz ri xutzijoj pa tinamit Corinto

2  1 Roma cꞌa riꞌ, rix ri junan kaniman ri Jesucristo iviqꞌuin, tok yin 
xixentzꞌetaꞌ, man xincusaj ta nimalaj tak chꞌabel, s nis-ta nimaꞌk tak 

noꞌoj richin ri rochꞌulef richin xintzijoj ruchꞌabel ri Dios chive. 2  Roma 
tok cꞌa man jani quixentzꞌetaꞌ chiriꞌ, can nuꞌin-e pa vánima chi xaxe ri 
Jesucristo y ri rucamic chuvech cruz ri xtintzijoj chive. t 3  Tok xicꞌujeꞌ 
iviqꞌuin, u xinnaꞌ chi manak vuchukꞌaꞌ, nuxiꞌin-viꞌ, y hasta xibarbot chupan 
rusamaj ri Dios chiꞌicojol. 4 Tok xichꞌo iviqꞌuin y xintzijoj ruchꞌabel ri 
Dios chive, chupan ri nutzij man xencusaj ta nimaꞌk tak noꞌoj richin ri 
rochꞌulef, xa ja ri Lokꞌolaj Espíritu y ri ruchukꞌaꞌ ri Dios ri xbano ri samaj 
pan ivánima. 5 Richin quiriꞌ riqꞌuin ruchukꞌaꞌ ri Dios cukul-vi icꞌuꞌx riqꞌuin 
ri Jesucristo, y mana-ta riqꞌuin ri nimaꞌk tak noꞌoj richin ri rochꞌulef. v

Ri kꞌalajrisan chikavech roma ri Lokꞌolaj Espíritu
6  Can kitzij vi chi roj cꞌo noꞌoj nikacꞌut chiquivech ri eqꞌuiyinak chic 

chupan ruchꞌabel ri Dios, pero mana-ta noꞌoj richin ri rochꞌulef, ni man 
quichin ta vinak cꞌo quikꞌij chochꞌulef ri xa cꞌo na jun kꞌij xqueqꞌuis. 7 Ri 
nikacꞌut roj ja ri kitzij utzulaj noꞌoj ri petenak riqꞌuin ri Dios, ri man can 
ta kꞌalaj ruchojmil rubanon can, xa cꞌa ja chupan ri ka-tiempo roj tok 
xkꞌalajrises ri runojin-pe ri Dios chi nuꞌon. Roma naꞌey yan chiquivech 
ri tiempo runojin chic pe chi roj xticꞌujeꞌ kakꞌij. 8  Pero nis-ta jun chique 
ri yebano gobernar chochꞌulef xretemaj achique nuqꞌuen-pe ri kitzij 
utzulaj noꞌoj ri petenak riqꞌuin ri Dios. Xa ta xquetemaj, man ta xquiꞌij chi 
xcamises chuvech cruz w ri Ajaf Jesús ri can cꞌo rukꞌij. 9 Achel nuꞌij chupan 
ruchꞌabel ri Dios ri tzꞌiban can:

Man jun tzꞌeteyon ni man jun acꞌaxayon,
Y nis-ta jun nojiyon ta jubaꞌ pa ruviꞌ ri achique runucꞌun ri Dios
Richin nuyaꞌ chique ri nicajoꞌ rijaꞌ. x

Quiriꞌ nuꞌij ri tzꞌiban can.
10 Jacꞌa ri Dios rukꞌalajrisan chikavech ri runucꞌun rijaꞌ, y ja ri Lokꞌolaj 
Espíritu rucusan richin nukꞌalajrisaj, roma ri Lokꞌolaj Espíritu ronojel 
nunicꞌoj, hasta ri nimalaj runoꞌoj ri Dios. 11 Quiriꞌ nin-ij chive roma jun 
vinak man reteman ta ri achique cꞌo pa ránima jun chic vinak. Xaxe ri 
vinak mismo reteman ri achique cꞌo pa ránima. Y quiriꞌ mismo man jun 

reteman ri achique nunojij ri Dios, y xaxe ri Espíritu richin ri Dios. 12  Roj 
mana-ta ri espíritu richin ri rochꞌulef ri kacꞌulun, ja ri Espíritu ri petenak 
riqꞌuin ri Dios ri kacꞌulun, richin niketemaj achique chi favor ri ruyoꞌon 
chike. 13  Jacꞌa tok nikayaꞌ rubixic ronojel reꞌ, mana-ta ri nimaꞌk tak 
noꞌoj richin ri rochꞌulef yekacusaj, xa ja ri chꞌabel ri yerucꞌut ri Lokꞌolaj 
Espíritu ri yekacusaj, richin quiriꞌ ri chꞌabel ri petenak riqꞌuin rijaꞌ nicꞌul 
coma ri eꞌucꞌuan roma rijaꞌ.

14 Roma ri manak ri Lokꞌolaj Espíritu riqꞌuin, man nucꞌul ta pa ránima 
ri achique epetenak riqꞌuin ri Lokꞌolaj Espíritu richin ri Dios, roma xaxe 
rutzeꞌen nuyaꞌ tok nracꞌaxaj, y manak cheꞌel (nikꞌax, ninoꞌ) chuvech, 
man nitiquer ta nunicꞌoj roma manak ri Lokꞌolaj Espíritu riqꞌuin. z 15 Jacꞌa 
ri ucꞌuan roma ri Lokꞌolaj Espíritu nitiquer nunicꞌoj ronojel. Pero rijaꞌ, 
man jun vinak nitiquer ninicꞌon ri rucꞌaslen. 16  Achel nuꞌij ruchꞌabel ri 
Dios ri tzꞌiban can: ¿Cꞌo cami jun reteman achique nunojij ri Ajaf Dios? 
¿O cꞌo cami jun nitiquer nuꞌij che ri Dios ri achique utz chi nuꞌon? Man 
jun. Quiriꞌ ri tzꞌiban can. Jacꞌa roj, roj ucꞌuan roma ri Lokꞌolaj Espíritu, 
romariꞌ nikanojij achel nunojij ri Jesucristo.

Ri Pablo y ri Apolos nicꞌatzin chi junan 
yetzꞌetetaj chi erusamajelaꞌ ri Dios

3  1 Jacꞌa rix ri junan kaniman ri Jesucristo iviqꞌuin, tok xicꞌujeꞌ 
iviqꞌuin, manak cheꞌel xixintijoj achel yentijoj ri eꞌucꞌuan roma ri 

Lokꞌolaj Espíritu. Roma rix cꞌa rix ucꞌuan na roma ri achique yeꞌirayij; xa 
rix achel chꞌutik acꞌolaꞌ a chirakan ri Jesucristo. 2  Romariꞌ xaxe chꞌabel 
ri más man cꞌayef ta xencusaj richin xixintijoj, b roma ri ivánima man 
xtiquer ta xucꞌul qꞌuiy, y cꞌa quiriꞌ na vacami, xa rix achel acꞌolaꞌ ri cꞌa 
yetzꞌuman na ri man jani quetiquer quevaꞌ. 3  Roma rix cꞌa rix ucꞌuan na 
roma ri achique yeꞌirayij. Roma ecꞌo chive rix niquirayij chi can ta chique 
rijeꞌ yoꞌon-vi ri achique ruyoꞌon ri Dios che jun chic. Cꞌo oyoval chiꞌicojol. 
Ijachaloꞌn-iviꞌ. Chiriꞌ nikꞌalajin-vi chi ja ri achique yeꞌirayij ri ucꞌuayon 
ivichin. Ri icꞌaslen xa junan riqꞌuin quicꞌaslen ri manak ri Lokꞌolaj 
Espíritu quiqꞌuin. 4 Roma ecꞌo chive rix ri niquiꞌij chi ja yin Pablo ri más 
yincajoꞌ y ecꞌo ri yeꞌin chi ja ri Apolos ri más nicajoꞌ. c Chiriꞌ nikꞌalajin-vi 
chi ri icꞌaslen xa junan riqꞌuin quicꞌaslen ri manak ri Lokꞌolaj Espíritu 
quiqꞌuin.

5 ¿Achique ta cꞌa ri Apolos, y yin achique ta cꞌa yin Pablo, ninojij rix? 
Roj xa roj rusamajelaꞌ ri Ajaf Dios, ri xojrucusaj richin chi rix xiyaꞌ 
ivánima riqꞌuin ri Jesucristo, y ri samaj ri xkaꞌan, ja ri Dios xyoꞌon chike 
chikajununal. 6  Ja yin xitico ruchꞌabel ri Dios pa tak ivánima, ri Apolos 
xsamajin ri chꞌabel riꞌ, pero ja ri Dios banayon chi niqꞌuiy pa tak icꞌaslen. 

7 Romariꞌ, nis-ta ri nitico ruchꞌabel ri Dios, nis-ta ri nisamajin ri chꞌabel 
riꞌ, cꞌo rukꞌij. Xaxe ri Dios ri cꞌo rukꞌij roma ja rijaꞌ nibano chi niqꞌuiy 
pa tak icꞌaslen. 8  Ri tiquiyon ri chꞌabel pa tak ivánima y ri xsamajin ri 
chꞌabel riꞌ, nicꞌatzin yetzꞌetetaj chi junan erusamajelaꞌ ri Dios, masque roj 
keteman chi ri rajil-ruqꞌuexel ri xtiquicꞌul, ja chuviꞌ runicꞌoxic ri quisamaj 
chiquijununal xtiyoꞌox-vi. d 9 Vacami cꞌa, xa roma roj richin ri Dios tok 
junan nkusamaj pa rusamaj, y rix, rix achel jun rujuyuꞌ ri ticon ruvech y 
rix achel jun jay e ri mismo richin rijaꞌ.

10 Y yin, riqꞌuin ri favor ri xusipaj ri Dios chuve, yin ocunak achel 
jun utzulaj ucꞌuay quichin banoy tak jay, y xaxe achel rutzꞌuyubal jun 
jay nubanon can chiꞌicojol, y vacami jun chic vi ri najin chupabaxic, 
pero chiquijununal ri yeqꞌuiso rubanic ri jay, tiquitzꞌetaꞌ utz-utz achique 
rubanic niquiꞌen che. 11 Roma rutzꞌuyubal ri jay xa yoꞌon chic ka, y riꞌ 
ja ri Jesucristo. f Y man jun xtitiquer xtiyoꞌon chic ka jun rutzꞌuyubal. g 
12  Y pa ruviꞌ ri rutzꞌuyubal ri jay ri cꞌo chic, ecꞌo xtiquicusaj oro richin 
niquipaba-e ri jay; ecꞌo xtiquicusaj plata; ecꞌo xquequicusaj abaj ri nimaꞌk 
tak cajil; ecꞌo xtiquicusaj cheꞌ; ecꞌo xtiquicusaj qꞌuin y ecꞌo ri xtiquicusaj 
ruxak cheꞌ. 13  Pero xtuka na ri kꞌij tok chiquijununal ri samajelaꞌ 
xtikꞌalajin-pe achique xquicusaj richin xquipabaꞌ ri jay, roma ri kꞌij riꞌ, 
riqꞌuin kꞌakꞌ xtipe, ri achok chupan xtitzꞌetetaj-vi h ri ajani rakaleꞌn ri 
samaj xquiꞌen chiquijununal. 14 Si ri jay ri xpabex pa ruviꞌ ri rutzꞌuyubal 
nucochꞌ ri kꞌakꞌ, ri xpaban ri jay xtucꞌul jun utzulaj rajil-ruqꞌuexel roma 
ri samaj ri xuꞌon. 15 Pero si xticꞌat ri jay ri xupabaꞌ, ronojel ri rubanon xa 
chiriꞌ niqꞌuis-vi. Rijaꞌ xticolotaj, pero xa achel nenimaj-pe chupan ri kꞌakꞌ.

16  ¿Man iveteman ta cꞌa chi ja rix ri jay ri niyoꞌox-vi rukꞌij ri Dios, y chi 
ri Lokꞌolaj Espíritu richin ri Dios cꞌo chiꞌicojol? i 17 Si cꞌo jun niqꞌuiso rukꞌij 
ri jay riꞌ, ri Dios xtuqꞌuis rukꞌij ri jun riꞌ. Roma ri racho ri Dios can lokꞌolaj 
vi, y ri jay riꞌ ja rix ri iniman ri Jesucristo.

18  Man jun tusetz-ka runoꞌoj ruyon. Roma si cꞌo jun chiꞌicojol ri nuna-
ka-riꞌ chi can cꞌo nimaꞌk tak noꞌoj richin ri rochꞌulef riqꞌuin, tubanaꞌ achel 
xa man jun reteman, j richin quiriꞌ nril ri kitzij utzulaj noꞌoj ri petenak 
riqꞌuin ri Dios. 19 Roma chuvech ri Dios xa man jun nicꞌatzin-vi ri nimaꞌk 
tak noꞌoj richin ri rochꞌulef, achel nuꞌij ri tzꞌiban can: Ri Dios nuꞌon 
chique ri benak cánima riqꞌuin ri nimaꞌk tak noꞌoj richin ri rochꞌulef, 
chi jariꞌ nitzako-ka quichin. k 20 Y jucꞌan chic nuꞌij: Ri Ajaf reteman chi ri 
niquinojij ri benak cánima riqꞌuin ri nimaꞌk tak noꞌoj richin ri rochꞌulef, 
xa man jun nicꞌatzin-vi. l Quiriꞌ nuꞌij ri tzꞌiban can. 21 Roma cꞌa riꞌ, man 
jun chive rix tunojij chi can utz ri najin riqꞌuin chi xaxe jun chike roj ri 
más nuyaꞌ pa cuenta, roma xa ivichin rix ronojel. 22  Ivichin rix ri Pablo, 

ri Apolos, ri Pedro, ri rochꞌulef, ri cꞌaslen, ri camic, ri nibanataj vacami, 
y ri yebanataj ri chikavech apu, ronojel ivichin rix. 23  Y rix, rix richin ri 
Jesucristo, y ri Jesucristo richin ri Dios.

Ri samaj ri niquiꞌen ri apóstoles

4  1 Romariꞌ tibanaꞌ chike chi roj rusamajelaꞌ ri Jesucristo, y chi roj 
yoꞌon can pa ruviꞌ rutzijosic ri revan can ri Dios pa naꞌey. 2  Tza cꞌa 

ri eyoꞌon can pa ruviꞌ jun samaj cꞌa, nicꞌatzin niquitzꞌet chi niꞌan-apu 
ronojel ri samaj ri ruꞌin can ri cajaf. 3  Yin man can ta ninyaꞌ pa cuenta 
si rix utz o man utz ta nitzꞌet ri samaj nubanon chiꞌicojol. Y masque jun 
juez aj-rochꞌulef nuꞌij chi can utz o man utz ta ri nusamaj, chuve yin man 
jun nuꞌon. Nis-ta yin man nin-ij ta ka chi can utz o man utz ta nin-en che 
ri samaj. 4 Roma ri vánima yin man nunaꞌ ta chi cꞌo jun samaj man ta 
utz nubanon che, m pero riꞌ man nuꞌij ta tzij chi ronojel utz nubanon che. 
Cꞌa ja na ri Ajaf xtiꞌin si utz o man utz ta nubanon che ri samaj. 5 Roma 
cꞌa riꞌ, rix man tinicꞌoj yan quicꞌaslen chꞌakaꞌ chic richin niꞌij chi can 
utz yesamaj, y chꞌakaꞌ chic xa man utz ta. Man chic tiꞌen quiriꞌ. Más utz 
tivoyoꞌej cꞌa tuka na rukꞌijul chi ri Ajaf xtipe chic jun bey, y xquerelesaj 
pa sakil ronojel ri ekabanaloꞌn y xtuꞌon chi xquekꞌalajin-pe ri achique ecꞌo 
pa tak kánima. Cꞌajariꞌ ri Dios xtuꞌij chike chikajununal ri achique utz 
xekabanalaꞌ. n

6  Ronojel ri ejemplos re yen-ij-e chive rix aj-Corinto ri junan kaniman 
ri Jesucristo iviqꞌuin, ja ri nucꞌaslen yin y ri rucꞌaslen ri Apolos ri 
niquicꞌuxlaj richin cꞌo nuqꞌuen-pe chive, richin quiriꞌ kiqꞌuin roj 
nivetemaj-vi chi xe riqꞌuin ri nuꞌij chupan ri tzꞌiban can nitzꞌet rubanic 
rucꞌaslen jun vinak, y man xa yixsipoj chirij jun rusamajinel ri Dios 
y che chic jun niꞌen chi xa man jun rakaleꞌn. o 7 Roma rat, ¿achique ta 
nibano chave chi más cꞌo akꞌij chiquivech ri chꞌakaꞌ chic? ¿O cꞌo cami jun 
uchukꞌaꞌ aviqꞌuin ri man ta ja ri Dios sipayon chave? p Man jun. Romariꞌ 
man utz ta naꞌan chi can cꞌo akꞌij, achel man ta acochin riqꞌuin ri Dios ri 
achique yatiquer naꞌan.

8  Rix ninaꞌ chi rix achel ri vinak nojnak quipan, rix achel beyomaꞌ 
nina-iviꞌ. Can rix junan chic quiqꞌuin ri yebano gobernar nina-iviꞌ, y 
romariꞌ roj ri roj apóstoles man jun nkucꞌatzin-vi chive. ¡Jabel ta riꞌ xa ta 
kitzij chi niꞌen chic gobernar, richin quiriꞌ ja jun ta roj nikaꞌan gobernar 
iviqꞌuin! 9 Yin ninnaꞌ chi ri Dios rubanon chike roj apóstoles chi xa man 
jun oc kakaleꞌn chiquivech conojel, xa roj achel ri kꞌaton chic camic pa 
quiviꞌ. q Roma conojel ri ebanon roma ri Dios, ri ángeles y ri vinak, xe 
nkojquitzꞌet-pe riqꞌuin ri niꞌan chike. 10 Chivech rix, roj xa roj nacanak 

pa rusamaj ri Jesucristo, jacꞌa rix ninaꞌ chi rubanon chive chi can jabel 
yixnojin. Chivech rix, roj xa man nkutiquer ta nikaꞌan rusamaj ri Dios, 
jacꞌa rix ninaꞌ chi can yixtiquer. Rix ninaꞌ chi can cꞌo ikꞌij, jacꞌa roj xa 
man jun oc kakꞌij chivech. 11 Y riꞌ can kitzij vi roma cꞌa chupan ri kꞌij reꞌ 
nikacochꞌ vayijal y chakij-chiꞌ, manak katziak, nkuchꞌay, y manak kacho. 
12  Nkucos chuxeꞌ ralal ri samaj ri nikaꞌan riqꞌuin kakꞌaꞌ. r Ecꞌo nkojquiyokꞌ, 
y roj nikacꞌutuj ru-favor ri Dios pa quiviꞌ. Cꞌo pokon niꞌan chike, y xa 
nikacochꞌ. s 13  Ecꞌo itzel yechꞌo chikij, pero roj xa ekal nkuchꞌo chique. Cꞌa 
chupan ri kꞌij reꞌ banon-pe chike chi xa roj achel (kꞌayis, sekꞌ) ri nimes-e 
richin netorix, y xa roj achel qui-charca vinak.

14 Ronojel reꞌ nin-ij chive, man richin ta chi yixinyaꞌ chi qꞌuix, xa 
richin ninjoꞌ yixinpaxaꞌaj, roma chuve yin, rix can rix achel valcꞌuaꞌl, 
y can yixinjoꞌ. 15 Ja yin ri naꞌey xitzijon chive ri utzulaj chꞌabel ri nuꞌij 
achique ruchojmil yecolotaj ri vinak. Rix xiyaꞌ ivánima riqꞌuin ri Cristo 
Jesús roma ri chꞌabel riꞌ, y romariꞌ xaxe yin ri yin achel itataꞌ, masque chi 
miles xqueyuken ivichin chupan rubey ri Jesucristo. 16 Romariꞌ nincꞌutuj 
quemelal chive chi titzekleꞌej rij ri nucꞌaslen. 17 Y roma ri quiriꞌ ninjoꞌ chive, 
romariꞌ xintak-e ri Timoteo iviqꞌuin. Rijaꞌ achel jun valcꞌuaꞌl ri can ninjoꞌ 
y can nuꞌon ri achique nrojoꞌ ri Ajaf pa rucꞌaslen. Ja rijaꞌ xtecꞌuxlan chive 
rubanic ri nucꞌaslen riqꞌuin ri Jesucristo, achel nucꞌutun can yin chiquivech 
conojel ri niquimol-quiꞌ pa rubiꞌ ri Dios jalajoj tak tinamit. 18  Yin veteman 
chi ecꞌo chꞌakaꞌ chiꞌicojol ri niquinojij chi yin ninxiꞌij-viꞌ yixentzꞌetaꞌ chic jun 
bey, y romariꞌ esipojnak can chuvij. 19 Pero yin xa chaꞌanin xquixentzꞌetaꞌ, 
si ri Ajaf quiriꞌ nrojoꞌ. Y ri esipojnak can chuvij, mana-ta ri achique niquiꞌij 
ri más xtenyaꞌ pa cuenta; ri ninjoꞌ ninvetemaj ja si kitzij chi cꞌo ruchukꞌaꞌ 
ri Dios quiqꞌuin o xa manak. 20 Roma ru-gobierno ri Dios pa kánima roj 
vinak, man nitzꞌetetaj ta riqꞌuin ri yekabilaꞌ, xa nitzꞌetetaj riqꞌuin ruchukꞌaꞌ t 
ri Dios ri nikꞌalajin pa kacꞌaslen. 21 Vacami cꞌa, iviqꞌuin rix cꞌo-vi ri achique 
nijoꞌ chi nen-ij chive tok xquixentzꞌetaꞌ chic jun bey, si nijoꞌ chi yixenchꞌolij 
roma ri yixtajin riqꞌuin, o nijoꞌ chi nencꞌutuꞌ chivech chi can yixinjoꞌ y chi 
(chꞌuchꞌuj, meꞌl oc) vánima iviqꞌuin.

Ri Pablo nuꞌij achique nicꞌatzin niꞌan che ri xka pa mac

5  1 Chiꞌicojol rix cꞌo rutzijol chi cꞌo jun rucꞌamon-ka ri (ruyejteꞌ, rucaꞌn 
ruteꞌ). ¡Pero nis-ta chiquicojol ri vinak man queteman ta ruvech ri 

Dios nicꞌaxataj mac achel riꞌ! u 2  Jacꞌa rix xa ninimirisaj-iviꞌ y xa utz benak 
ronojel chivech, yixchaꞌ, tok nicꞌatzin chi can ta yixbison y yixokꞌ y can ta 
nivelesaj-e chiꞌicojol ri banayon ri mac riꞌ.

3 Jacꞌa yin masque man yincꞌo ta apu iviqꞌuin, pero ri vánima can cꞌo-apu 
iviqꞌuin. Y roma can achel yincꞌo-apu iviqꞌuin, romariꞌ xinnojij yan ri achique 

nicꞌatzin chi nikaꞌan che ri banayon ri mac. 4 Tok pa rubiꞌ ri Kajaf Jesucristo 
xtikamol-kiꞌ iviqꞌuin, roma ri vánima can xticꞌuje-apu chiriꞌ, y quiriꞌ mismo 
ruchukꞌaꞌ ri Kajaf Jesucristo can xticꞌujeꞌ chikacojol, 5 jacꞌariꞌ tivelesaj-e ri 
achi riꞌ chiꞌicojol, achel can ta nijach-e pa rukꞌaꞌ ri Satanás richin nukꞌasaj 
kꞌaxomal, richin quiriꞌ ri ru-cuerpo tunaꞌ ri kꞌaxomal roma ri najin riqꞌuin, y 
can ta xticolotaj ri ránima chupan ri nimalaj kꞌij tok ri Ajaf xtuꞌon ri ruꞌin can.

6 Pero man utz ta chi rix ninimirisaj-iviꞌ chi achel xa man jun mac 
banatajnak chiꞌicojol. Rix iveteman si niyaꞌ lugar che ri mac chiꞌicojol, xa 
nokan chiquij conojel, achel nuꞌon jubaꞌ levadura ri niyoꞌox chupan ri harina 
muban, nuquiraj-riꞌ chupan ronojel. 7 Romariꞌ tivelesaj cꞌa e ri banoy mac 
chiꞌicojol, richin quiriꞌ yixkꞌalajin achel jun cꞌacꞌacꞌ cꞌolaj harina muban ri 
manak levadura riqꞌuin. Roma rix xa chꞌajchꞌoj chic ri icꞌaslen roma xcamises 
ri Jesucristo pa kaqꞌuexel achel yecamises ri ovejas pa kaqꞌuexel roj israelitas 
pa tak kanimakꞌij rubinan pascua. 8 Tikabanaꞌ achel can ta jumul rojcꞌo pa 
nimakꞌij pascua, y achel niquiꞌen ri nuvinak israelitas, niquelesaj ronojel 
levadura pa tak cacho richin cꞌo cheꞌel yecꞌujeꞌ pa nimakꞌij, quiriꞌ tikabanaꞌ roj, 
naꞌey tikayaꞌ can ri itzel cꞌo pa kánima chiquij chꞌakaꞌ chic, y tikayaꞌ can chi 
nikabanalaꞌ itzel tak noꞌoj. Can ta kitzij y xe jun ruvech ri nikaꞌan y nikaꞌij.

9 Chupan ri vuj nutakon-e iviqꞌuin naꞌey, nuꞌin-e chive chi man quixbin junan 
quiqꞌuin ri niquicusaj ri qui-cuerpo richin yecꞌujeꞌ xa achok riqꞌuin na. 10 Pero 
riꞌ man nuꞌij ta tzij chi manak cheꞌel yixchꞌo quiqꞌuin ri man quiyoꞌon ta cánima 
riqꞌuin ri Jesucristo y quiqꞌuin ri yecusan ri qui-cuerpo richin yecꞌujeꞌ xa achok 
riqꞌuin na; o quiqꞌuin ri benak cánima pa ruviꞌ méra; o quiqꞌuin ri ebanoy elakꞌ; 
o quiqꞌuin ri yeyoꞌon quikꞌij tiox. Man quiriꞌ ta xinjoꞌ xin-ij. Roma si roj man 
nikajoꞌ ta nikatzꞌet kavech quiqꞌuin rijeꞌ, nicꞌatzin chi nkujel-e chochꞌulef. 11 Ri 
xinjoꞌ xin-ij chupan ri vuj ri xintak-e iviqꞌuin, ja chi rix man quixbin, v nis-ta 
quixvaꞌ riqꞌuin jun ri niꞌin chi runiman ri Jesucristo y xa nucusaj ri ru-cuerpo 
richin nicꞌujeꞌ xa achok riqꞌuin na, o riqꞌuin ri benak ránima pa ruviꞌ méra, o 
riqꞌuin ri niyoꞌon quikꞌij tiox, o riqꞌuin ri niyokꞌon, o riqꞌuin ri nikꞌaber, o riqꞌuin 
ri nelakꞌ. 12 Roma ri man quiyoꞌon ta cánima riqꞌuin ri Jesucristo, yin manak 
nukꞌaꞌ richin nin-ij achique nicꞌatzin chi niꞌan chique roma ri cꞌaslen quicꞌuan. 
Ja ri ecꞌo chikacojol roj ri kaniman y xa cꞌa niquiꞌen na mac, jariꞌ ri nicꞌatzin chi 
nikatzꞌet achique nicꞌatzin chi niꞌan chique. 13 Roma ri man quiyoꞌon ta cánima 
riqꞌuin ri Jesucristo, ja ri Dios xtitzꞌeto ri achique nicꞌatzin chi niꞌan chique. 
Pero ri jun chiꞌicojol ri najin riqꞌuin mac, xa tivelesaj-e. w

Ri quiniman ri Dios, man cꞌa quebe chiquivech 
autoridades richin niquisujuj-quiꞌ

6  1 Tok cꞌo jun chive banon pokon che roma jun chic, ¿man yixqꞌuix 
ta chi neꞌisujuj-iviꞌ chiquivech autoridades ri man quiniman ta 

ri Jesucristo, y mana-ta chiquivech ri erutinamit ri Dios? 2  Roma rix 
iveteman chic chi cꞌo na jun kꞌij tok ja roj ri kayoꞌon kánima riqꞌuin ri 
Jesucristo xkuꞌin ri achique nicꞌatzin chi niꞌan riqꞌuin ri najin chochꞌulef. 
Si quiriꞌ, ¿achique roma man yixtiquer ta nicꞌojoj-ka ri cocoj tak oyoval 
yebanataj chiꞌicojol? 3  Rix iveteman chi ja jun ri ángeles, ja roj xkuꞌin ri 
achique nicꞌatzin chi niꞌan chique. Si quiriꞌ, ¿achique roma man yixtiquer 
ta nicꞌojoj-ka ri yebanataj chiꞌicojol chupan ri cꞌaslen vaveꞌ chochꞌulef? 
4 Tok nibanataj jun oyoval chiꞌicojol y nicꞌatzin nicꞌojox, masque ja ri 
manak oc queteman chiꞌicojol ri queꞌicanoj richin yecꞌojon ri oyoval. 
5 Richin quixqꞌuix jubaꞌ tok nin-ij reꞌ chive. ¿Can man jun chiꞌicojol ri 
cꞌo jubaꞌ noꞌoj riqꞌuin richin nucꞌojoj ri oyoval banatajnak chiquicojol 
ecaꞌiꞌ ri quiniman ri Jesucristo? 6  Pero rix xa chivech nisujula-ka-iviꞌ, y riꞌ 
chiquivech autoridades ri man quiniman ta ri Jesucristo.

7 Rix xa iyon niqꞌuis-ka ikꞌij tok quiriꞌ niꞌen. Romariꞌ si cꞌo jun pokon 
niꞌan chive, o cꞌo nimaj can chive, más utz tiyaꞌ lugar chi tiqꞌuis quiriꞌ. x 
8  Pero rix xa man quiriꞌ ta niꞌen. Roma rix man choj ta ri yixtajin riqꞌuin, 
xa nicanoj achique niꞌen chi yeꞌimajlaꞌ ri man ivichin ta. Y can chique ri 
quiniman ri Jesucristo quiriꞌ niꞌen-vi.

9 Rix iveteman chi ri man choj ta quicꞌaslen chuvech ri Dios, manak 
qui-lugar chiquicojol ri yeꞌan gobernar roma rijaꞌ. Man cꞌa quixsatz riqꞌuin 
ri ninojij. Roma ri niquicusaj ri qui-cuerpo richin yecꞌujeꞌ xa achok riqꞌuin 
na, y ri yeyoꞌon quikꞌij tiox, y ri niquicꞌamala-ka-quiꞌ quiqꞌuin ri mana-ta 
achok riqꞌuin ecꞌulan-vi, y ri achiꞌaꞌ ri niquiyaꞌ lugar chi nicꞌujeꞌ chic jun 
achi quiqꞌuin, y ri achiꞌaꞌ ri niquicanoj jun chic achi richin niquiꞌen mac 
riqꞌuin, 10 quiriꞌ mismo ri elekꞌomaꞌ, ri vinak ri yejamam chirij xa achique 
na, ri yekꞌaber, ri yeyokꞌon, y ri (yequitzꞌom, yequichop) vinak richin 
cꞌo niquelekꞌaj can chique, conojel rijeꞌ manak qui-lugar chiquicojol ri 
yeꞌan gobernar roma ri Dios. 11 Rubanon can, cꞌo jujun chive rix ri quiriꞌ 
xeꞌibanalaꞌ. Jacꞌa ri vacami, chꞌajon chic ri ivánima, chꞌajchꞌoj chic banon 
che ri icꞌaslen, y y banon chive chi man jun chic imac ivakalen chuvech ri 
Dios. Y ronojel ri favor re icꞌulun, roma xa jun ibanon riqꞌuin ri Ajaf Jesús 
roma ri Lokꞌolaj Espíritu richin ri ka-Dios.

Tiyaꞌ rukꞌij ri Dios riqꞌuin ri i-cuerpo
12  Can kitzij chi cꞌo nukꞌaꞌ richin ninchaꞌ ri achique ninjoꞌ yen-en, z 

pero man ronojel ta cꞌo utz nuqꞌuen-pe chuve. Cꞌo nukꞌaꞌ richin ninchaꞌ 
ri achique ninjoꞌ yen-en, pero yin man ninyaꞌ ta lugar chi yichꞌac roma ri 
man jun utz nuqꞌuen-pe chuve. 13  Achel ronojel ri nikatij, can richin vi ri 
kapan y ri kapan can richin vi nucꞌul ri nikatij-ka, pero ri vaꞌin y ri pamaj 

xa cꞌo na jun kꞌij tok xqueqꞌuis, roma ri Dios can quiriꞌ vi xtuꞌon chique. 
Pero ri ka-cuerpo man richin ta nikacusaj richin nkucꞌujeꞌ xa achok 
riqꞌuin na, a xa richin ri Ajaf, y ri Ajaf richin ri ka-cuerpo. 14 Y achel xuꞌon 
ri Dios che ri Ajaf Jesús chi xucꞌasoj chiquicojol ri animaꞌiꞌ, quiriꞌ mismo 
xtuꞌon chike roj. b Riqꞌuin ruchukꞌaꞌ c xtucꞌasoj-e ri ka-cuerpo chiquicojol ri 
animaꞌiꞌ. 15 Rix iveteman chi ri i-cuerpo ocunak rukꞌa-rakan ri Jesucristo. d 
Romariꞌ, si nicusaj ri i-cuerpo richin yixcꞌujeꞌ riqꞌuin jun ixok ri xaxe mac 
nubanalaꞌ quiqꞌuin achiꞌaꞌ, xa mana-ta chic rix rukꞌa-rakan ri Jesucristo; 
xa yixoc rukꞌa-rakan ri ixok man utz ta rucꞌaslen. Man ta nibanataj 
quiriꞌ iviqꞌuin. 16  Achel nuꞌij ruchꞌabel ri Dios ri tzꞌiban can chi ri achi y 
ri ixok xe jun xtiquiꞌen ri ecaꞌiꞌ, e romariꞌ si rix yixcꞌujeꞌ riqꞌuin jun ixok 
man utz ta rucꞌaslen, xa jun cuerpo niꞌen riqꞌuin. 17 Pero ri xa jun nuꞌon 
riqꞌuin ri Ajaf, xa jun espíritu rubanon riqꞌuin. f 18  Jacꞌa rix, quixenimaj 
chuvech ri yequibanalaꞌ ri yecusan ri qui-cuerpo richin yecꞌujeꞌ xa achok 
riqꞌuin na. g Xa achique na jun chic mac nuꞌon jun vinak, mana-ta ri ru-
cuerpo nretzelaj, jacꞌa ri yecꞌujeꞌ xa achok riqꞌuin na, ja ri qui-cuerpo ri 
niquetzelaj. 19 ¿Man iveteman ta cꞌa chi ri i-cuerpo jariꞌ racho h ri Lokꞌolaj 
Espíritu ri petenak riqꞌuin ri Dios, y cꞌo pan ivánima? Romariꞌ rix man 
jun ikꞌaꞌ che ri i-cuerpo richin niꞌen xa achique na ri nijoꞌ. 20 Roma ri Dios 
can riqꞌuin nimalaj ajil xixrulokꞌ-vi, i roma cꞌa riꞌ, tiyaꞌ rukꞌij riqꞌuin ri 
i-cuerpo y riqꞌuin ri i-espíritu, roma can erichin vi rijaꞌ.

Ri Pablo yerupaxaꞌaj ri ecꞌulan y ri man ecꞌulan ta

7  1 Vacami ninjoꞌ yichꞌo jubaꞌ pa ruviꞌ ri achique icꞌutun-pe chupan 
ri vuj ri xitak-pe chuve. Can utz vi chi jun achi man ta nicꞌujeꞌ 

riqꞌuin ixok. j 2  Pero roma chiꞌicojol ecꞌo niquicusaj ri qui-cuerpo richin 
yecꞌujeꞌ xa achok riqꞌuin na, más utz chi ri achi ticꞌujeꞌ jun rixayil, k y ri 
ixok ticꞌujeꞌ jun rachijil. 3  Ri achi riqꞌuin ri rixayil, chi achi chi ixok man 
tiquiqꞌueqꞌuej ri nurayij ri qui-cuerpo chiquivech. l 4 Ri ixok manak cheꞌel 
chi ruyon richin rijaꞌ ri ru-cuerpo, roma xa richin ri rachijil. Quiriꞌ mismo 
ri achi, manak cheꞌel chi ruyon richin rijaꞌ ri ru-cuerpo, roma xa richin 
ri rixayil. 5  Romariꞌ, chi achi chi ixok man tiquiqꞌueqꞌuej-quiꞌ chiquivech. 
Xaxe si junan quitzij niquiꞌen chi niquikꞌil-quiꞌ caꞌi-oxiꞌ kꞌij richin niquiꞌen 
orar. Pero man utz ta chi qꞌuiy kꞌij niquiyaꞌ can quiꞌ; man xa tibanataj 
chi roma ri quikꞌilon-quiꞌ, ri Satanás xa yerutakchiꞌij jucꞌan chic riqꞌuin 
ri niquirayij. 6  Pero ri nin-ij chive pa ruviꞌ ri nikꞌil-iviꞌ jun caꞌi-oxiꞌ kꞌij, ja 
rix quixnojin si nijoꞌ niꞌen o manak. Yin man nin-ij ta chive chi can quiriꞌ 
tibanaꞌ. Man quiriꞌ ta. 7 Roma, xa ta cꞌo cheꞌel chi conojel yecꞌujeꞌ quiyon 

 1 Corintios 6 ,  7

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



402

 

m 7:8 1 Co. 7:26. n 7:9 1 Ti. 5:14. o 7:10 Mr. 10:12. p 7:15 Ro. 12:18. q 7:16 1 P. 3:1. 
r 7:18 Gá. 5:6. s 7:19 Gá. 6:15. 

achel yin, can ta utz. Pero chikajununal man junan ta rubanon-pe ri Dios 
chike, roma jun vi rubanon-pe che ri jun, y jun vi chic rubanon-pe che ri 
jun.

8  Jacꞌa chique ri achiꞌaꞌ ri quiyon chic ecꞌo, y chique ri malcaniꞌ tak 
ixokiꞌ, yin nin-ij chi más utz quiyon yecꞌujeꞌ, m achel yin. 9 Pero si man 
niquicochꞌ ta yecꞌujeꞌ quiyon, más utz quecꞌuleꞌ n que chuvech nicꞌat 
cánima riqꞌuin ri niquirayij.

10 Jacꞌa rix ri cꞌo ivixayil o ivachijil, tivacꞌaxaj cꞌa ri nin-ij chive, pero 
man nuyon ta yin yinojin ri nin-ij, reꞌ riqꞌuin ri Ajaf petenak-vi: Chi ri 
ixok man tujach-riꞌ riqꞌuin ri rachijil, o 11 y si nujach-riꞌ riqꞌuin ri rachijil, 
man tucanoj chic jun achi. Si man nrojoꞌ ta nicꞌujeꞌ ruyon, tucꞌuluꞌ chic 
ruvech ri rachijil. Y quiriꞌ mismo ri achi, man tujach-riꞌ riqꞌuin ri rixayil.

12  Jacꞌa chique ri chꞌakaꞌ ri cꞌo quixayil o cachijil ri man quiyoꞌon ta 
cánima riqꞌuin ri Jesucristo, yin cꞌo caꞌi-oxiꞌ chꞌabel ninjoꞌ nin-ij chique, 
pero ri nin-ij, xa ja yin yiꞌin y mana-ta ri Ajaf: Si jun achi ruyoꞌon ránima 
riqꞌuin ri Jesucristo y ri rixayil manak, pero ri ixok xa utz nunaꞌ chi 
quicꞌuan-quiꞌ, ri achi man tujach-riꞌ riqꞌuin ri rixayil. 13  Quiriꞌ mismo si 
jun ixok ruyoꞌon ránima riqꞌuin ri Jesucristo y ri rachijil manak, pero 
ri achi xa utz nunaꞌ chi quicꞌuan-quiꞌ, ri ixok man tujach-riꞌ riqꞌuin ri 
rachijil. 14 Roma riqꞌuin jubaꞌ roma ri rixayil runiman, ri achi nuyaꞌ 
ránima riqꞌuin ri Jesucristo. Quiriꞌ mismo, riqꞌuin jubaꞌ roma ri rachijil 
runiman, ri ixok nuyaꞌ ránima riqꞌuin ri Jesucristo. Pero si ri teꞌej-tataꞌaj 
niquijach-quiꞌ, riqꞌuin jubaꞌ ri acꞌolaꞌ man jun bey xtiquiyaꞌ cánima 
riqꞌuin ri Jesucristo. Pero achel ri ibanon vacami, más cꞌo cheꞌel chi 
ri acꞌolaꞌ yecolotaj. 15  Pero si ja ri man ruyoꞌon ta ránima riqꞌuin ri 
Jesucristo niyoꞌon can ri rixayil o ri rachijil, tiyoꞌox lugar che chi niꞌe. 
Roma tok nibanataj achel ri nkutajin chubixic, ri ruyoꞌon ránima riqꞌuin 
ri Jesucristo, man ximon ta riqꞌuin ri man ruyoꞌon ta ránima riqꞌuin ri 
Jesucristo. Ri Dios xojroyoj richin nikacꞌuaj-kiꞌ chuviꞌ uxlanen. p 16  Roma 
rat ixok ri ayoꞌon avánima riqꞌuin ri Jesucristo, riqꞌuin jubaꞌ yatiquer 
nachꞌec ri avachijil richin nicolotaj. q Y rat achi, riqꞌuin jubaꞌ yatiquer 
nachꞌec ri avixayil richin nicolotaj.

17 Pero ja achel rubanic ri cꞌaslen ri ruyoꞌon ri Ajaf chive chiꞌijununal, y 
ja chupan ri cꞌaslen ri rixcꞌo-vi tok xixroyoj ri Dios, chupan riꞌ ticꞌuaj-vi ri 
cꞌaslen. Jareꞌ ri nucꞌutun can yin chi tiquibanaꞌ ri niquimol-quiꞌ pa rubiꞌ 
ri Ajaf xa achique na tinamit. 18  Si ecꞌo banon chic ri circuncisión chique 
tok ri Dios xeroyoj, quiriꞌ quecanaj can, man tiquiyoj ri retal. Y si ecꞌo ri 
man banon ta ri circuncisión chique tok ri Dios xeroyoj, quiriꞌ quecanaj 
can. r 19 Roma man jun nuꞌon si banon o man banon ta ri circuncisión. s 

1 Corintios 7 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



403

 

t 7:19 Jn. 15:14; 1 Jn. 2:3. u 7:22 Jn. 8:36; Gá. 5:13. v 7:23 Lv. 25:42. 
w 7:25 1 Ti. 1:12, 16. x 7:29 Job 14:1, 2; Sal. 39:4, 7; 90:10; 103:15, 16; Ec. 6:12. 
y 7:31 Sal. 39:6. z 7:31 Stg. 4:14; 1 Jn. 2:17. 

Ri más nicꞌatzin ja ri nikaꞌan ri ruꞌin can ri Dios. t 20 Xa achique na 
rubanic ri kacꞌaslen tok xojoyox roma ri Dios, quiriꞌ kucanaj can. 21 Rix 
ri rix cꞌayin pa quikꞌaꞌ chꞌakaꞌ chic tok ri Dios xixroyoj, man tiyaꞌ riꞌ pan 
ivánima. Pero si cꞌo cheꞌel yixel libre, quixel cꞌa. 22  Rix ri rix cꞌayin pa 
quikꞌaꞌ chꞌakaꞌ chic tok xixoyox roma ri Ajaf, cꞌo cheꞌel nikaꞌij chi vacami 
rix libre chic, roma rix richin chic ri Ajaf Jesucristo. u Quiriꞌ mismo, rix 
ri man rix cꞌayin ta pa quikꞌaꞌ chꞌakaꞌ chic tok xixoyox roma rijaꞌ, cꞌo 
cheꞌel nikaꞌij chi vacami rix cꞌayin pa rukꞌaꞌ ri Ajaf Jesucristo. 23  Xixlokꞌ 
yan riqꞌuin nimalaj ajil. v Man chic cꞌa queꞌinimaj tzij ri xa quiqꞌuin vinak 
epetenak-vi. 24 Rix ri iniman ri Jesucristo, xa achique na rubanic ri 
icꞌaslen tok xixoyox roma ri Dios, quiriꞌ quixcanaj can.

25  Jacꞌa ri icꞌutun-pe chuve pa quiviꞌ ri xtaniꞌ ri man jani quecꞌuleꞌ, 
yin cꞌo ri nin-ij chive, pero pa vánima ntel-vi-pe, roma ri Ajaf man jun 
achique rukꞌalajrisan can pa ruviꞌ. Pero roma vilon rupokonaxic nuvech 
riqꞌuin, w romariꞌ cꞌo cheꞌel chi rix cukul icꞌuꞌx riqꞌuin ri achique nin-
ij chive. 26  Yin ninnojij chi más utz chi rix yixcanaj can achel ri rixcꞌo 
vacami, roma ri tiempo ri rojcꞌo-vi can cꞌayef. 27 Ri achi cꞌo chic rixayil 
y ri alaꞌ ri ruyoꞌon chic rutzij richin nicꞌuleꞌ, man tiquitzolij quitzij. Jacꞌa 
ri man ruximon ta apu riꞌ, quiriꞌ ticꞌujeꞌ. 28  Pero si nrojoꞌ nicꞌuleꞌ, ticꞌuleꞌ 
cꞌa, riꞌ man mac ta. Quiriꞌ mismo ri xten, si nicꞌuleꞌ, man mac ta ri nuꞌon. 
Xaxe nin-ij chique chi can cꞌo cꞌayef niquil pa quicꞌaslen, y yin ninjoꞌ chi 
rix man ta quiriꞌ nikꞌasaj. 29 Man cꞌa timestaj rix aj-Corinto ri iniman, 
chi xa man qꞌuiy ta chic tiempo xkucꞌujeꞌ chochꞌulef. x Romariꞌ ri achiꞌaꞌ 
cꞌo quixayil, man tiquiꞌen chi roma cꞌo quixayil, man niquiꞌen ta chic ri 
nrojoꞌ ri Dios. 30 Ri yebison, man tiquiꞌen chi roma ri bis man niquiꞌen 
ta chic ri nrojoꞌ ri Dios. Ri yequicot, man tiquiꞌen chi roma ri yequicot 
man niquiꞌen ta chic ri nrojoꞌ ri Dios. Ri yequibanalaꞌ lokꞌoj, man tiquiꞌen 
chi roma ri lokꞌoj man niquiꞌen ta chic ri nrojoꞌ ri Dios. 31 Quiriꞌ mismo 
ri yesamajin beyomal richin ri rochꞌulef, y man tiquiꞌen chi romariꞌ man 
niquiꞌen ta chic ri nrojoꞌ ri Dios, roma ri rochꞌulef richin ri vacami, xa 
niqꞌuis yan. z

32  Yin man ninjoꞌ ta chi rix más nichꞌujirisaj-iviꞌ chunojixic ri xa richin 
ri rochꞌulef. Jun ri ruyon cꞌo, más cꞌo ránima pa ruviꞌ ri nrojoꞌ ri Ajaf 
richin nuꞌon ri nika chuvech ri Ajaf; 33  pero ri cꞌo rixayil, más cꞌo ránima 
riqꞌuin ri achique nicꞌatzin chique junan riqꞌuin ri rixayil pa ruviꞌ ri 
rochꞌulef, richin nuꞌon ri nika chuvech. 34 Quiriꞌ mismo nibanataj quiqꞌuin 
ri ixokiꞌ, y ri xtaniꞌ. Ri xtaniꞌ ri man jani tiquinojij chi yecꞌuleꞌ, más cꞌo 
cánima pa ruviꞌ ri nrojoꞌ ri Ajaf richin lokꞌolaj nikꞌalajin ri qui-cuerpo y ri 

cánima chuvech. Jacꞌa ri ixok ri cꞌo chic rachijil, más cꞌo ránima riqꞌuin 
ri achique nicꞌatzin chique junan riqꞌuin ri rachijil pa ruviꞌ ri rochꞌulef, 
richin nuꞌon ri nika chuvech. 35  Ronojel ri nin-ij chive, xa richin utz chive, 
y man richin ta yixinkꞌat richin man quixcꞌuleꞌ. Man quiriꞌ ta. Yin xaxe 
ninjoꞌ chi rix niꞌen ri más nucꞌul chi niꞌen chiꞌijununal, y chi nis-ta jun 
achique nikꞌato ivichin chi jumul rix qꞌues riqꞌuin ri nrojoꞌ ri Ajaf chive.

36  Jacꞌa si jun alaꞌ nunojij chi riqꞌuin jubaꞌ man pa ruchojmil ta xuꞌon 
chi xucꞌutuj jun xten richin nicꞌuleꞌ riqꞌuin, pero si nunaꞌ chi xa man 
nitiquer ta chic nicꞌujeꞌ ruyon, tibanataj cꞌa ri nrojoꞌ, ticꞌuleꞌ. Man mac ta 
ri nuꞌon, xa utz chi yecꞌuleꞌ. 37 Pero si jun alaꞌ can pa ránima ntel-vi-pe chi 
nicꞌujeꞌ ruyon, y can utz nunaꞌ chi ruyon cꞌo, y man roma ta chi chꞌakaꞌ 
chic yeꞌin che, y ja mismo rijaꞌ quiriꞌ yayon pa ránima, utz ri nuꞌon chi 
man nuqꞌuen ta ri xten ri rucꞌutun. 38  Roma cꞌa riꞌ, si jun alaꞌ nicꞌuleꞌ, utz 
ri nuꞌon. a Pero si jun alaꞌ nicꞌujeꞌ ruyon, más utz nuꞌon que chuvech ri jun 
ri nicꞌuleꞌ.

39 Jun ixok cꞌulan, manak cheꞌel nujach-riꞌ riqꞌuin ri rachijil tok ri achi 
cꞌa qꞌues na. b Ri ley can quiriꞌ vi nuꞌij. Jacꞌa si ri rachijil (nicom, niquen) 
e, cꞌo cheꞌel nicꞌuleꞌ chic riqꞌuin xa achique na achi, xaxe chi ri achi 
nuqꞌuen, ruyoꞌon ránima riqꞌuin ri Ajaf. c 40 Pero chuve yin, más niquicot 
pa rucꞌaslen si man nicꞌuleꞌ ta chic. Y yin ninnojij chi ja jun yin cꞌo ri 
Lokꞌolaj Espíritu richin ri Dios viqꞌuin tok nin-ij quiriꞌ.

Ri tiꞌj ri nisuj chiquivech ri tiox

8  1 Jacꞌa pa ruviꞌ ri achique yesuj chiquivech ri tiox, rix quireꞌ niꞌij: Roj 
keteman chic chi ri yesuj riꞌ man jun nuꞌon masque natij, yixchaꞌ. d 

Pero riqꞌuin ri quiriꞌ ninojij, nikꞌalajin chi rix sipojnak chiquivech ri 
chꞌakaꞌ chic ri quiniman ri Jesucristo, tok xa nicꞌatzin chi can ta yeꞌijoꞌ 
richin nicanoj achique niꞌen richin niqꞌuiy ri quicꞌaslen chirakan ri Dios. 
2  Ri jun ri nunaꞌ chi can cꞌo reteman, e nikꞌalajin chi xa man jani tretemaj 
ri achique nicꞌatzin chi nretemaj. 3  Pero si cꞌo jun kitzij nrojoꞌ ri Dios, f ri 
jun riꞌ eteman ruvech g roma ri Dios chi tzꞌakat ri reteman.

4 Roma cꞌa riꞌ, pa ruviꞌ rutijic ri yesuj chiquivech ri tiox, keteman chi ri 
tiox, manak rucꞌaslen, y keteman chi xaxe jun Dios cꞌo. h 5 Roma masque 
vaveꞌ chochꞌulef y ri chicaj ecꞌo ri niꞌix dioses chique, y can kitzij chi ecꞌo 
qꞌuiy dioses y qꞌuiy ajaf; 6  pero chikavech roj, xe jun Dios cꞌo, i ri Tataꞌaj ri 
achok riqꞌuin petenak-vi ronojel, j y roj, roj richin rijaꞌ. Keteman chi xe jun 
Ajaf cꞌo y riꞌ ja ri Jesucristo ri achok roma cꞌo ronojel, k y ri achok roma 
cꞌo kacꞌaslen.

7 Pero man conojel ta ocunak pa cánima ruchojmil ronojel reꞌ. Roma 
ecꞌo jujun quiyaloꞌn-pe quikꞌij tiox. Rijeꞌ cꞌa quiriꞌ na cꞌo chiquicꞌuꞌx chi xa 
quikꞌij tiox niquiyaꞌ si niquitij ri sujun chic chiquivech, y roma man can ta 
cꞌo ruchukꞌaꞌ ri cánima riqꞌuin ri Jesucristo, niquinaꞌ chi mac ri niquiꞌen. l 
8  Can kitzij vi chi mana-ta ri nikatij nibano chi más utz nkurutzꞌet ri 
Dios. m Si nikatij, man nuꞌon ta chike chi más utz nkutzꞌet roma ri Dios, y 
si man nikatij ta, man nuꞌon ta chike chi man ta utz nkutzꞌet roma rijaꞌ. 
Man quiriꞌ ta. 9 Pero tibanaꞌ cuenta iviꞌ. Man tibanataj chi roma iveteman 
chi cꞌo ikꞌaꞌ chi nitij ri sujun chic chiquivech ri tiox, man xa romariꞌ ri 
man can ta cꞌo ruchukꞌaꞌ cánima riqꞌuin ri Jesucristo niquil jun roma chi 
niquixutuj can. n 10 Roma si cꞌo jun ri man can ta cꞌo ruchukꞌaꞌ ránima 
riqꞌuin ri Jesucristo yarutzꞌet rat ri aveteman ri achique yatajin riqꞌuin, 
chi rat tzꞌuyul richin yavaꞌ ri achique lugar niyoꞌox-vi quikꞌij tiox, riqꞌuin 
jubaꞌ ri jun riꞌ nucovij-riꞌ chi nutij junan aviqꞌuin, masque xa jun vi nunaꞌ 
ri ránima. 11 Chiriꞌ cꞌo cheꞌel nikaꞌij chi roma can cꞌo iveteman, nitzak 
ri jun ri man can ta cꞌo ruchukꞌaꞌ ránima ri achok roma (xcom, xquen) 
ri Jesucristo. 12  Y tok chique ri man can ta cꞌo ruchukꞌaꞌ cánima riqꞌuin 
ri Jesucristo niꞌen ri mac ri achel yitajin chubixic chive, y xa nisoc ri 
cánima, ja jun che ri Jesucristo niꞌen mac. o 13  Romariꞌ si ja ri nintij p yin 
nibano chi nitzak jun ri junan kaniman ri Jesucristo riqꞌuin, más utz man 
jun bey chic xtintij tiꞌj, richin quiriꞌ man voma ta yin nril jun roma chi 
nuxutuj can ri Jesucristo.

Jun apóstol cꞌo rukꞌaꞌ chi nucꞌutuj ri achique nicꞌatzin che

9  1 Yin, yin jun ru-apóstol q ri Jesucristo y yin libre chic. Nutzꞌeton 
ruvech ri Kajaf Jesús, y ja rix ri xa jun chic ibanon riqꞌuin rijaꞌ ri rix 

ocunak rucꞌuꞌx ri nusamaj. 2  Si chiquivech chꞌakaꞌ yin man yin ta apóstol, 
chivech rix can yin apóstol vi. Roma ja rix r ri xa jun chic ibanon riqꞌuin ri 
Ajaf Jesús ri rix retal chi yin kitzij yin apóstol.

3  Jacꞌa chique ri yechꞌo chuvij, yin quireꞌ nin-ij richin ninto-viꞌ: 4 Ri 
roj rusamajelaꞌ ri Dios, s cꞌo kakꞌaꞌ chi nkutzuk, t 5 y cꞌo kakꞌaꞌ chi nikaꞌan 
achel nuꞌon ri Pedro, ri chꞌakaꞌ chic apóstoles y ri eruchakꞌ ri Kajaf 
Jesús. Rijeꞌ niꞌe ri quixayil chiquij tok nequibanaꞌ rusamaj ri Ajaf. 6  Man 
ruchojmil ta chi xaxe roj riqꞌuin ri Bernabé nkusamaj richin nikatzuk-kiꞌ. u 
7 ¿Achique niꞌij rix? ¿Cꞌo cami jun soldado pa cuartel ri xa ja ri ruméra 
nucusaj richin nutzuk-riꞌ? ¿O cꞌo cami jun achi ruticon uva ri nis-ta jun 
ruvech nutij? v ¿O jun yukꞌunel quichin váquix ri man ta cꞌo rukꞌaꞌ chi 
nukum ri leche nuyitzꞌ?

8  Man tinojij rix chi aj-rochꞌulef noꞌoj nincusaj tok quiriꞌ nin-ij chive. 
Man quiriꞌ ta. Xa quiriꞌ mismo nuꞌij chupan ri ley ri xyoꞌox che ri Moisés. 
9 Roma chiriꞌ nuꞌij: Ri bóyix tok nuchꞌey ri trigo, man tixim chirutzaꞌn, 
richin cꞌo cheꞌel nivaꞌ. Quiriꞌ nuꞌij ri ley. Y tok ri Dios quiriꞌ nuꞌij, ¿roma 
cami nupokonaj quivech ri bóyix, 10 o ja koma roj rusamajelaꞌ tok quiriꞌ 
nuꞌij? Koma roj tok quiriꞌ nuꞌij. Roma jun samajiy ulef, nisamaj roma 
cukul rucꞌuꞌx chi chuviꞌ ri samaj xtitzuk-vi. w Quiriꞌ mismo jun ri nichꞌeyo 
trigo, cukul rucꞌuꞌx chi cꞌo che ri trigo xtiyoꞌox che. 11 Y si roj ja ruchꞌabel 
ri Dios xkatic pan ivánima, ¿can jun cami nimalaj rakaleꞌn si rix nkojitoꞌ 
jubaꞌ riqꞌuin ri nicꞌatzin chike chochꞌulef?

12  Si chꞌakaꞌ rusamajelaꞌ ri Dios cꞌo quicꞌulun chiꞌikꞌaꞌ, roj más cꞌo kakꞌaꞌ 
richin nikacꞌutuj.

Pero roj xa kacochꞌon-pe y man jun achique kacꞌutun chive, roma 
man nikajoꞌ ta x chi roma katoꞌic nipaꞌeꞌ rutzijol ri utzulaj ruchꞌabel 
ri Jesucristo ri nuꞌij achique ruchojmil yecolotaj ri vinak. 13  Rix jabel 
iveteman chi ri yebano ri lokꞌolaj samaj pa racho ri Dios, cꞌo che ri 
sipanic ri yeyoꞌox can chiriꞌ ri niquitij. Y ri ecꞌo chiriꞌ richin niquicꞌul 
ri chicop o ri chꞌakaꞌ chic sipanic ri niyoꞌox pa ruviꞌ ri altar, cꞌo quikꞌaꞌ 
richin niquiqꞌuen can jubaꞌ richin niquitij. 14 Quiriꞌ mismo ruꞌin can ri 
Ajaf Jesús chi ri yetzijon ri utzulaj chꞌabel ri nuꞌij achique ruchojmil 
yecolotaj ri vinak, nicꞌatzin chi riqꞌuin ri samaj riꞌ yetzuk-vi. y

15 Pero ronojel ri cꞌo nukꞌaꞌ che, yin man nucꞌutun ta chive. Y man 
nintzꞌibaj ta reꞌ richin ninjoꞌ chi yinitzuk. Roma yin can ninnaꞌ jubaꞌ 
nukꞌij chubixic chi man nucꞌutun ta ri cꞌo nukꞌaꞌ che y más utz chuve 
chi (yicom, yiquen) que chuvech chi neleses pa vánima re achok roma 
yiquicot. z 16  Roma si nintzijoj ri utzulaj chꞌabel ri nuꞌij achique ruchojmil 
yecolotaj ri vinak, manak roma xtinya-ka nukꞌij, roma ri samaj riꞌ achel 
ximon chuvij y, ¡juyeꞌ nuvech si man xtinyaꞌ ta rubixic!

17 Roma xa ta yin nuyon nucanon ri samaj reꞌ, cꞌo ta cheꞌel ninvoyoꞌej 
vajil; pero xa achel jun takoꞌn a ximon-pe chuvij. 18  Romariꞌ, ri vajil ri 
nincꞌul chupan ri samaj, ja chi manak vajil nincꞌul b tok nintzijoj ri utzulaj 
ruchꞌabel ri Jesucristo ri nuꞌij achique ruchojmil yecolotaj ri vinak, richin 
quiriꞌ man nincꞌutuj ta ri can cꞌo nukꞌaꞌ che. 19 Y roma man jun achok 
che nucꞌutun-vi ri nicꞌatzin chuve, romariꞌ man jun kꞌatayon vichin 
richin yin ocunak quisamajinel conojel, richin quiriꞌ más eqꞌuiy niquiyaꞌ 
cánima riqꞌuin ri Jesucristo. 20 Tok yincꞌo chiquicojol ri nuvinak israelitas, 
can nin-en riqꞌuin ri nucꞌaslen achel ri quicꞌaslen rijeꞌ, c roma ninjoꞌ chi 
niquiyaꞌ cánima riqꞌuin ri Jesucristo. Rijeꞌ ecꞌo chuxeꞌ ri ley ri xyoꞌox 

che ri Moisés, y yin masque man yincꞌo ta chic chuxeꞌ ri ley riꞌ, pero tok 
yincꞌo chiquicojol, nin-en achel can ta yincꞌo chuxeꞌ ri ley, roma ninjoꞌ 
chi rijeꞌ niquiyaꞌ cánima riqꞌuin ri Jesucristo. 21 Tok yincꞌo chiquicojol ri 
man ecꞌo ta chuxeꞌ ri ley ri xyoꞌox che ri Moisés, can nin-en achel man 
ta veteman ruchojmil ri ley, roma ninjoꞌ chi ja jun rijeꞌ niquiyaꞌ cánima 
riqꞌuin ri Jesucristo. Pero man nin-ij ta chi ninmestaj can ri ru-ley ri Dios, 
xa can nin-en-vi ri nuꞌij ri ley ri xuqꞌuen-pe ri Jesucristo. d 22  Tok yincꞌo 
chiquicojol ri man can ta cꞌo ruchukꞌaꞌ cánima e riqꞌuin ri Jesucristo, 
man ninyaꞌ ta lugar chi nijel nukꞌaꞌ chirij ri xa man utz ta chiquivech 
rijeꞌ, roma ninjoꞌ chi más yejel-apu riqꞌuin ri Jesucristo. Quiriꞌ nin-en 
chiquicojol conojel, richin quiriꞌ ecꞌo yecolotaj chiquicojol. 23  Ronojel reꞌ 
nin-en roma ninjoꞌ chi más niꞌe rutzijol ri utzulaj chꞌabel ri nuꞌij achique 
ruchojmil yecolotaj ri vinak, richin quiriꞌ junan iviqꞌuin rix xtikacꞌul ri 
favor ri nuqꞌuen-pe ri utzulaj chꞌabel riꞌ.

24  Rix jabel iveteman chi ri yeꞌetzꞌan pa jun anin, conojel niquitij 
quikꞌij, pero xaxe che ri nichꞌocomaj niyoꞌox-vi ri sipanic. Quiriꞌ mismo 
rix titijaꞌ ikꞌij chucꞌuaxic ri cꞌaslen richin nichꞌec ri utzulaj sipanic ri 
xtuyaꞌ ri Dios. 25  Conojel ri yeꞌoc chupan jun etzꞌanen, niquiyaꞌ can 
ronojel ri man utz ta nuꞌon che ri qui-cuerpo, xaxe richin niquichꞌec 
jun sipanic ri xa niqꞌuis. Jacꞌa roj ri nikatij kakꞌij chucꞌuaxic ri cꞌaslen ri 
nrojoꞌ ri Dios, ri sipanic ri xtiyoꞌox chike, man jun bey xtiqꞌuis. f 26  Roma 
cꞌa riꞌ, yin chucꞌuaxic ri nucꞌaslen, man nin-en ta achel nuꞌon jun ri xa 
man reteman ta achique lugar neꞌel-vi tok netzꞌan pa jun anin. Ni mana-
ta achel nuꞌon jun tok nichꞌeyon, ri xaxe pa cakꞌikꞌ nikꞌax-vi ri rukꞌaꞌ. 
27 Roma yin nin-en che ri nu-cuerpo chi tunimaj nutzij, can yin rajaf pa 
ruviꞌ. Man xa tibanataj chi pa ruqꞌuisbel xquineleses can g yin ri xiyoꞌon 
rutzijol ruchꞌabel ri Dios chique eqꞌuiy.

Man tikayaꞌ quikꞌij tiox, achel xquiꞌen ri israelitas

10  1 Roma cꞌa riꞌ, rix ri junan kaniman ri Jesucristo iviqꞌuin, 
yin man ninjoꞌ ta chi man ta iveteman chi ri katiꞌt-kamamaꞌ, 

conojel xucꞌuax quibey roma ri sutzꞌ h ri xuya-pe ri Dios pa quiviꞌ, y 
chiquivech conojel xjakataj ri nimalaj mar i richin cꞌo quibey xekꞌax. 2  Y 
conojel rijeꞌ achel pa rubiꞌ ri Moisés xeꞌan-vi bautizar tok xebin chuxeꞌ 
ri sutzꞌ y xekꞌax chupan ri nimalaj mar. 3  Conojel rijeꞌ xquitij ri xka-pe 
chilaꞌ chicaj j riqꞌuin ri Dios. 4  Y conojel xquikum ri yaꞌ ri xuyaꞌ ri Dios 
chique ri xel-pe pa jun abaj. k Ri abaj riꞌ ja ri Cristo y rijaꞌ can benak-vi 
quiqꞌuin. 5  Pero can xkꞌalajin chi qꞌuiy chique rijeꞌ man xeka ta chuvech 

 1 Corintios 9 ,  10

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



408

 

l 10:5 Nm. 14:29, 32, 35. m 10:7 Ex. 32:6. n 10:8 Nm. 25:1. o 10:9 Nm. 21:5, 6. 
p 10:10 Nm. 14:2, 37. q 10:11 Ro. 15:4. r 10:13 Ex. 13:17; Jer. 29:11. s 10:15 1 Co. 8:1. 
t 10:16 Mt. 26:26; Mr. 14:22-24; Lc. 22:19, 20. u 10:17 Ro. 12:5. v 10:18 Lv. 7:15. 

ri Dios, y romariꞌ xa jubaꞌ ma conojel xeqꞌuis can chiriꞌ l pa chakijlaj 
tzꞌiran ulef.

6  Ronojel ri xbanataj quiqꞌuin, xa ejemplo chikavech roj richin man 
tikarayij ri man utz ta achel xquiꞌen rijeꞌ. 7 Man cꞌa tiyaꞌ quikꞌij tiox, achel 
xquiꞌen chꞌakaꞌ chique rijeꞌ tok xcꞌachoj rubanic ruvachibel ri váquix. 
Roma ruchꞌabel ri Dios ri tzꞌiban can nuꞌij: Ri tinamit xetzꞌuyeꞌ chuvech 
ri vachibel richin xevaꞌ y xquitij yaꞌ, y tok xquicolaj, xecataj-e richin 
xequiꞌen-ka itzel etzꞌanen m chiquivech. Quiriꞌ nuꞌij ri tzꞌiban can. 8  Ni man 
tikacusaj ri ka-cuerpo richin nkucꞌujeꞌ xa achok riqꞌuin na, achel xquiꞌen 
chꞌakaꞌ n chique rijeꞌ, y romariꞌ pa jun kꞌij (xecom, xequen) veintitrés mil. 
9 Ni man tikarayij nikanak royoval ri Ajaf pa kaviꞌ achel xquiꞌen chꞌakaꞌ 
chique rijeꞌ, y romariꞌ (xecom, xequen) pa quikꞌaꞌ cumatz. o 10 Ni man 
(tichꞌojij, tichꞌojoquij) ri achique niyoꞌox chive, p achel xquiꞌen chꞌakaꞌ 
chique rijeꞌ, y romariꞌ xqꞌuis quikꞌij pa rukꞌaꞌ ri camisanel ri xtak-pe pa 
quiviꞌ.

11 Ronojel ri xquikꞌasaj rijeꞌ, xa jun ejemplo chike roj, y tzꞌiban can q 
richin chi roj ri roj rilon ri ruqꞌuisbel tak tiempo richin ri rochꞌulef, 
tiketemaj tikachajij ri kacꞌaslen. 12  Romariꞌ, ri ninojin chi cof cꞌo chirakan 
ri Dios, tuchajij-riꞌ richin man nitzak. 13  Man jun chique ri jalajoj 
rubeyal ri nucanoj ri itzel chivij richin yixka pa rukꞌaꞌ ri man ta nucanoj 
chiquij chꞌakaꞌ chic. Pero ri Dios man nuyaꞌ ta lugar chi nikꞌax ruviꞌ r 
ri jalajoj rubeyal ri nicanox chivij, roma rijaꞌ can nuꞌon na vi ri ruꞌin. 
Romariꞌ, junan riqꞌuin ri nicanox chivij, rijaꞌ nucꞌut ri bey chivech richin 
nicol-e-iviꞌ.

14 Romariꞌ rix ri yixinjoꞌ, nin-ij cꞌa chive: Quixenimaj-pe chuvech ri 
xuculen chiquivech tiox. 15 Yin veteman chi rix yixtiquer yixnojin utz; s 
roma cꞌa riꞌ, tinojij rij ri achique yitajin chubixic chive. 16  Ri vino ri 
nikamatioxij che ri Dios tok junan nikacꞌuxlaj rucamic ri Jesucristo, t 
¿la man nucꞌut ta cami chikavech chi xa jun kánima kabanon riqꞌuin ri 
Jesucristo roma ri ruquiqꞌuel? Quiriꞌ mismo ri pan ri junan nikaper richin 
nikatij, ¿la man nucꞌut ta cami chikavech chi xa jun kánima kabanon 
konojel ri roj ru-cuerpo ri Jesucristo? 17 Y roma xaxe jun ri pan, roj ri roj 
qꞌuiy, xa jun cuerpo kabanon, u roma konojel nikatij jubaꞌ che ri jun oc 
pan.

18  Titzꞌetaꞌ na pe ri niquiꞌen ri israelitas tok cꞌo nequiyaꞌ pa racho ri 
Dios richin niyoꞌox pa ruviꞌ ri ru-altar. Rijeꞌ cꞌo jubaꞌ nitzolis chique richin 
niquitij. v Y riqꞌuin ri niquitij, xa jun cánima niquiꞌen richin niquiyaꞌ rukꞌij 
ri Dios. Romariꞌ, si rix nitij ri yoꞌon chic chuvech tiox, xa jun ivánima 

niꞌen richin niyaꞌ rukꞌij. 19 Pero riqꞌuin ri quiriꞌ nin-ij chive, riqꞌuin jubaꞌ 
rix ninojij chi jun tiox cꞌo rucꞌaslen, w y ninojij chi cꞌo rakaleꞌn niyoꞌox jun 
sipanic chuvech. Man quiriꞌ ta. 20 Ri nin-ij chive jareꞌ: Ri man queteman 
ta ruvech ri Dios, tok nequiyaꞌ can tiꞌj chiquivech tiox, xa chiquivech 
itzel tak espíritu niquiya-vi, y mana-ta chuvech ri kitzij Dios. x Y yin man 
ninjoꞌ ta chi rix xa jun ivánima niꞌen richin niyaꞌ quikꞌij itzel tak espíritu. 
21 Rix ri nikum rupan ri vaso richin jun ivánima niyaꞌ rukꞌij ri Ajaf, 
manak cheꞌel nikum rupan jun vaso richin niyaꞌ quikꞌij itzel tak espíritu. 
Y si nitij ri achique cꞌo pa ruviꞌ ri ru-mesa ri Ajaf richin jun ivánima niyaꞌ 
rukꞌij, manak cheꞌel nitij ri cꞌo pa ruviꞌ qui-mesa ri itzel tak espíritu y 
richin niyaꞌ quikꞌij. 22  Roma si quiriꞌ nikaꞌan, xa nikajoꞌ nikayec royoval 
ri Dios chikij. Pero manak cheꞌel chi roj más cꞌo kuchukꞌaꞌ que chuvech 
rijaꞌ. z

Ronojel ri niꞌen can ta richin niyaꞌ rukꞌij ri Dios
23  Can kitzij vi chi cꞌo nukꞌaꞌ richin ninchaꞌ ri achique ninjoꞌ nin-en, 

pero man ronojel ta cꞌo utz nuqꞌuen-pe. a Cꞌo nukꞌaꞌ richin ninchaꞌ ri 
achique ninjoꞌ nin-en, pero man ronojel ta nuꞌon chique ri quiniman ri 
Jesucristo chi yeqꞌuiy chirakan ri Dios. 24 Man jun cꞌa tucanoj ri xaxe che 
rijaꞌ cꞌo utz nuqꞌuen-pe, xa tucanoj ri cꞌo utz nuqꞌuen-pe che quicꞌaslen ri 
chꞌakaꞌ chic. b

25 Ronojel ruvech tiꞌj ri nicꞌayix pa tak cꞌayibel, utz nilokꞌ y nitij, c y 
man nicꞌatzin ta nicꞌutuj si yoꞌon o man yoꞌon ta chiquivech tiox, richin 
man iyon tiya-ka rukꞌaxon ivánima. 26  Roma ri rochꞌulef y ronojel ri cꞌo 
chuvech, richin ri Ajaf. d

27 Si jun man ruyoꞌon ta ránima riqꞌuin ri Jesucristo yixroyoj richin jun 
vaꞌin, utz yixbe, si nijoꞌ. Titija-pe ri nuyaꞌ chive, e y man ticꞌutuj si yoꞌon o 
man yoꞌon ta chiquivech tiox, richin man iyon tiya-ka rukꞌaxon ivánima. 
28  Roma ri rochꞌulef y ronojel ri cꞌo chuvech, richin ri Ajaf. f Pero si cꞌo jun 
ri niꞌin chive: Ri tiꞌj reꞌ yoꞌon chic chiquivech tiox, nichaꞌ chive, rix roma 
ránima ri quiriꞌ niꞌin chive, man titij ri tiꞌj riꞌ, richin man jun tikꞌaxo 
ránima. g 29 Y tok nin-ij chive chi man jun tikꞌaxo ránima, man roma ta 
ri ivánima rix. Yin xin-ij quiriꞌ roma ri jun ri yixtzꞌeto, riqꞌuin jubaꞌ xa 
nikꞌaxo-ka ránima.

Quiriꞌ nin-ij chive, roma manak cheꞌel chi ja ri nunaꞌ ránima jun chic 
vinak ri niꞌin chuve ri achique utz chi nintij o achique man utz ta. h 30 Y 
si yin ninyaꞌ matiox che ri Dios roma ri achique nintij, i ¿achique roma 

yitzijos tok xa numatioxin chic che ri Dios ri achique nintij? 31 Roma cꞌa 
riꞌ, tok yixvaꞌ, nikum iyaꞌ o xa achique na ri niꞌen, tibanaꞌ richin chi ri 
Dios niyoꞌox rukꞌij. 32  Man xa tibanataj chi ivoma rix niquil jun roma chi 
niquixutuj can ri Dios j ri israelitas o ri man israelitas ta, o ri erutinamit 
chic ri Dios. 33  Tibanaꞌ achel nin-en yin, nintij nukꞌij chupan ronojel 
richin nin-en ri nika chiquivech conojel. Man nin-en ta xaxe ri utz nuꞌon 
che ri nucꞌaslen yin, k xa ja ri utz nuꞌon che quicꞌaslen eqꞌuiy, richin chi 
yecolotaj. l

11  1 Ticꞌamaꞌ can rix ruchojmil ri cꞌaslen ri (nucꞌuan, vucꞌaꞌn) 
chivech; m achel yin xinqꞌuen can ruchojmil rucꞌaslen ri Jesucristo.

Ri achique quibanic utz chi niquiꞌen ri ixokiꞌ
2  Yin can niquicot ri vánima iviqꞌuin rix ri junan kaniman ri Jesucristo 

iviqꞌuin, roma chupan ronojel, man yin imestan ta y cꞌa itzekleꞌen na 
achel-achel ri nucꞌutun can chivech. n 3 Pero yin ninjoꞌ chi rix nivetemaj 
chi roma ri Jesucristo tok xcꞌujeꞌ rucꞌaslen ri achi, y roma ri achi tok 
xcꞌujeꞌ rucꞌaslen ri ixok, y roma ri Dios tok xcꞌujeꞌ rucꞌaslen ri Jesucristo 
chochꞌulef. 4 Xa achique na achi ri nutzꞌapij (rujolon, ruviꞌ) tok nuꞌon 
orar o tok nuyaꞌ rubixic ri nuꞌij-pe ri Dios pa ránima, o xa nuyaꞌ chi qꞌuix 
ri Jesucristo ri achok roma xcꞌujeꞌ rucꞌaslen. 5 Jacꞌa xa achique na ixok 
ri man nutzꞌapij ta (rujolon, ruviꞌ) tok nuꞌon orar o tok nuyaꞌ rubixic ri 
nuꞌij-pe ri Dios pa ránima, p xa nuyaꞌ chi qꞌuix ri achi ri achok roma xcꞌujeꞌ 
rucꞌaslen. Can junan nuꞌij chi rujucꞌun ta e ri rusumal ruviꞌ. 6 Si jun ixok 
man nrojoꞌ ta nutzꞌapij (rujolon, ruviꞌ), tusocaj-e ri rusumal ruviꞌ. Pero si 
niqꞌuix nusocaj-e o nujucꞌ-e ronojel ri rusumal ruviꞌ, tutzꞌapij cꞌa. 7 Roma 
man utz ta chi ri achi nutzꞌapij (rujolon, ruviꞌ), roma can ruvachibel q vi 
ri Dios y roma rijaꞌ tok nikꞌalajin rukꞌij ri Dios, jacꞌa ri ixok can richin vi 
chi nikꞌalajin rukꞌij ri achi. 8  Roma ri naꞌey achi, man riqꞌuin ta jun ixok 
xtzꞌucutaj-vi-pe ri rucꞌaslen, jacꞌa ri naꞌey ixok, jun rubakil ri achi xcuses 
richin xcꞌujeꞌ rucꞌaslen. r 9 Quiriꞌ mismo, ri Dios man xuyaꞌ ta rucꞌaslen ri 
achi roma nicꞌatzin che ri ixok, xa xuyaꞌ rucꞌaslen ri ixok roma nicꞌatzin 
che ri achi. s 10 Romariꞌ, nicꞌatzin chi ri ixok pa ruchojmil nunojij achique 
utz chi nuꞌon riqꞌuin ri rusumal ruviꞌ, y nicꞌatzin chi quiriꞌ nuꞌon coma ri 
ángeles. t 11 Pero chikacojol roj ri kayoꞌon kánima riqꞌuin ri Ajaf, man jun ri 
más cꞌo rukꞌij. u Ri ixok nicꞌatzin che ri achi y ri achi nicꞌatzin che ri ixok. 
12  Roma achel ri ixok riqꞌuin jun rubakil ri achi xtzꞌucutaj-vi-pe, quiriꞌ 
mismo ri achi nalex riqꞌuin ri ixok. Pero ronojel riqꞌuin ri Dios petenak-vi. v

13  Tinojij na pe jabel. ¿Utz cami chi ri ixok man nutzꞌapij ta (rujolon, 
ruviꞌ) tok nichꞌo riqꞌuin ri Dios pan oración? 14 Rix iveteman chi achel 
ruchojmil ri rochꞌulef rubanon can ri Dios, can man utz ta vi chi jun achi 
chovon ri rusumal tak ruviꞌ, xa nukasaj rukꞌij. 15 Pero jun ixok can utz 
vi che chi chovon ri rusumal tak ruviꞌ. Roma pa ruqꞌuexel chi nutzꞌapij 
(rujolon, ruviꞌ) riqꞌuin tziek, xa yoꞌon che chi ja ri chovon tak rusumal 
ruviꞌ ri nitzꞌapin. 16  Pero riqꞌuin jubaꞌ ecꞌo (niquichꞌojij, niquichꞌojoquij) w 
ri yitajin chubixic. Roj xaxe nikaꞌij chi ri junan nkusamaj pa rusamaj 
ri Dios, quiriꞌ ri nikanojij. Y ja jun ri niquimol-quiꞌ pa rubiꞌ ri Dios xa 
achique na tinamit quiriꞌ niquinojij.

Ri aj-Corinto man pa ruchojmil ta niquiꞌen 
ri vaꞌin cꞌuxleꞌel richin ri Ajaf

17 Jacꞌa riqꞌuin ri nintzꞌibaj-e chive vacami, manak cheꞌel nin-ij chi 
can utz ri yixtajin riqꞌuin, roma ri nimol-iviꞌ rix, pa ruqꞌuexel chi cꞌo utz 
nuqꞌuen-pe chive, xa man jun utz ntel chivech. 18  Naꞌey ninjoꞌ nin-ij chive 
ri vacꞌaxan, chi tok rix nimol-iviꞌ pa rubiꞌ ri Dios, jalajoj ivech nibanala-
ka. x Y cꞌo che ri vacꞌaxan ninnimaj. 19 Pero can quiriꞌ na vi nibanataj, y 
can nijachalaꞌ na vi ka iviꞌ, richin quiriꞌ yekꞌalajin-pe z chiꞌicojol ri kitzij 
quiyoꞌon cánima riqꞌuin ri Jesucristo, y ri man quiyoꞌon ta. 20 Jacꞌa 
tok nimol-iviꞌ, xa mana-ta chic ri vaꞌin cꞌuxleꞌel richin ri Ajaf ri niꞌen. 
21 Roma tok niꞌen ri vaꞌin riꞌ, xa iyon chivech nitijlaꞌ yan ka ri icꞌamaloꞌn-
apu, y chꞌakaꞌ xa niquicochꞌ-e quipan, y chꞌakaꞌ chive hasta yekꞌaber-e. a 
22  ¿Achique roma quiriꞌ niꞌen? ¿La manak ivacho richin yixva-pe y chi 
nikumula-pe iyaꞌ? Pero rix xa man jun quikꞌij niꞌen chique ri niquimol-
quiꞌ junan iviqꞌuin richin niyaꞌ rukꞌij ri Dios, y xa yeꞌiyaꞌ chi qꞌuix ri man 
jun oc achique quichajin. b Riqꞌuin ri yixtajin, yin manak cheꞌel nin-ij 
chive chi yiquicot iviqꞌuin.

Ri achique ruchojmil ri vaꞌin cꞌuxleꞌel richin ri Ajaf 
(Mt. 26:26‑29; Mr. 14:22‑25; Lc. 22:14‑20)

23  Quiriꞌ nin-ij chive, roma yin ja achel rukꞌalajrisan can ri Ajaf ri 
nucꞌutun can chivech, y quireꞌ rubanic: Ri Ajaf Jesús chupan ri akꞌaꞌ tok 
xjach-e pa quikꞌaꞌ ri coyoval che, naꞌey xuliꞌej jun pan pa rukꞌaꞌ. 24 Tok 
xumatioxij yan che ri Dios, xuper cꞌa, y quireꞌ xuꞌij: (Titzꞌamaꞌ, tichapaꞌ) y 
titijaꞌ ri pan reꞌ, roma jareꞌ ri nu-cuerpo c ri xticꞌamo-pe favor chive. Titijaꞌ 
cꞌa richin cꞌuxleꞌel vichin yin, xchaꞌ. 25 Jacꞌa tok evayinak chic, ri Jesús 
xuqꞌuen-apu ri vaso richin ri pascua, y xuꞌij: Ri vaso reꞌ, jareꞌ ri cꞌacꞌacꞌ 

ruvujil cꞌaslen d ruchojmirisan ri Dios roma ri nuquiqꞌuel ri xtibin. Y jun 
bey, jun bey tok nikum rupan ri vaso, tibanaꞌ richin cꞌuxleꞌel vichin yin. 
Quiriꞌ ri xuꞌij ri Jesús. 26  Romariꞌ, jun bey, jun bey tok nitij ri pan y nikum 
rupan ri vaso, ja rucamic ri Ajaf nivelesaj rutzijol, cꞌa ja tok xtipe chic jun 
bey rijaꞌ. e

Tikanojij-ka achique nuqꞌuen-pe chi roj richin ru-cuerpo ri Jesucristo
27 Romariꞌ, xa achique na jun ri mana-ta rubeyal nuꞌon tok nutij ri pan y 

nukum rupan ri vaso cꞌuxleꞌel richin ri Ajaf, xa mac nuꞌon chirij ru-cuerpo 
y ruquiqꞌuel ri Ajaf. 28  Romariꞌ, chikajununal tikanicꞌoj-ka-kiꞌ si utz o man 
utz ta ri nkutajin riqꞌuin, f y cꞌajariꞌ tikatijaꞌ ri pan y tikakumuꞌ rupan ri 
vaso. 29 Roma xa achique na ri nitijo ri pan y nikumu rupan ri vaso cꞌuxleꞌel 
richin ri Ajaf, y xa man jubaꞌ nunojij chi xa jun cuerpo rubanon quiqꞌuin ri 
quiniman ri Ajaf, xa castigo nroyoj-ka pa ruviꞌ. 30 Xa romariꞌ chiꞌicojol rix 
eqꞌuiy yeyavej, eqꞌuiy manak ruchukꞌaꞌ ri qui-cuerpo, y eqꞌuiy ri (xecom, 
xequen) yan e. 31 Roma cꞌa riꞌ, xa ta roj nikanojij-ka achique nuqꞌuen-pe chi 
roj richin ri ru-cuerpo, man ta nika ri castigo reꞌ pa kaviꞌ. 32  Pero si nika 
castigo, xa richin nucꞌastisaj kavech, g richin man ta nika ri nimalaj castigo 
pa kaviꞌ junan quiqꞌuin ri vinak ri cꞌa benak na cánima riqꞌuin ri rochꞌulef.

33  Roma cꞌa riꞌ, rix aj-Corinto ri junan kaniman ri Jesucristo iviqꞌuin, 
tok nimol-iviꞌ richin ri vaꞌin, tivoyoꞌej-iviꞌ chivech. 34 Pero si cꞌo jun 
nivayijan, más utz tiva-pe chiracho, richin quiriꞌ tok nimol-iviꞌ, man xa 
tivoyoj-ka castigo pan iviꞌ. Y cꞌa cꞌo chic chꞌakaꞌ xquenchojmirisaj chivech 
tok xquixentzꞌetaꞌ.

Ri quiniman ri Jesucristo cꞌo rusipan ri Lokꞌolaj 
Espíritu chique richin niquiꞌen

12  1 Vacami rix ri junan kaniman ri Jesucristo iviqꞌuin, pa ruviꞌ ri 
rusipan ri Lokꞌolaj Espíritu chive richin niꞌen, h yin man ninjoꞌ ta 

chi man ta iveteman ruchojmil.
2  Rix iveteman ri achique xeꞌibanalaꞌ tok man jani tivetemaj ruvech ri 

Dios, xa satznak ibey chivech, roma achel rix yuken richin xiyaꞌ quikꞌij 
tiox ri xa manak quichꞌabel. 3  Romariꞌ, yin nin-ij chive: Ri ucꞌuan roma 
ru-Espíritu ri Dios, man jun yokꞌonic tzij nuꞌij chirij ri Jesús. Y man jun 
nitiquer niꞌin chi ri Jesús jariꞌ ri Ajaf, si man ta ucꞌuan roma ri Lokꞌolaj 
Espíritu. i

4 Vacami cꞌa, tivetemaj chi jalajoj ruvech ri sipan chike chi nikaꞌan, j 
jacꞌa ri Lokꞌolaj Espíritu ri nisipan, xaxe jun. k 5 Jalajoj ruvech quitoꞌic l 

chꞌakaꞌ chic ri yoꞌon chike chi nkutiquer nikaꞌan, jacꞌa ri Ajaf ri niyoꞌon, 
xaxe jun. 6  Jalajoj ruvech rusamaj ri Dios ri rubanon chikacojol, jacꞌa ri 
Dios ri nisamaj pa cánima conojel richin nibanataj ronojel reꞌ, xaxe jun. 
7 Pero chikajununal, ri ruchukꞌaꞌ ri Lokꞌolaj Espíritu ri nikꞌalajin chupan ri 
nibanataj chi kakꞌaꞌ, can richin cꞌo utz nuqꞌuen-pe chike konojel. 8  Roma 
ri Lokꞌolaj Espíritu, che jun ruyoꞌon chi cꞌo che ri kitzij utzulaj noꞌoj m 
ri petenak riqꞌuin ri Dios ri nitiquer nuyaꞌ rubixic. Che chic jun, mismo 
ri Lokꞌolaj Espíritu ruyoꞌon chi cꞌo che ri reteman ri Dios nitiquer nuyaꞌ 
rubixic. 9 Che chic jun ruyoꞌon chi jani na cukul rucꞌuꞌx riqꞌuin ri Dios. 
Che chic jun, ruyoꞌon chi nicꞌachojrisan. n 10 Che chic jun ruyoꞌon chi 
nuꞌon milagros, o che chic jun ruyoꞌon chi nuyaꞌ rubixic ri nuꞌij-pe ri Dios 
pa ránima. Che chic jun ruyoꞌon chi nitiquer nunaꞌej si ri nuꞌij jun vinak 
riqꞌuin ri Lokꞌolaj Espíritu petenak-vi o xa riqꞌuin jun itzel espíritu; p che 
chic jun ruyoꞌon chi nichꞌo-pe pa jalajoj ruvech chꞌabel, q y che chic jun 
ruyoꞌon chi nukꞌalajrisaj ri niꞌix-pe pa jun chic chꞌabel. 11 Y ronojel reꞌ, 
xaxe jun nisamajin, y riꞌ ja ri Lokꞌolaj Espíritu. Rijaꞌ nusipaj chike chi 
jalajoj ruvech nkutiquer nikaꞌan chikajununal achel ri nurayij rijaꞌ.

12  Quiriꞌ nin-ij chive roma roj ri xa jun chic kabanon riqꞌuin ri 
Jesucristo xa roj achel jun cuerpo ri jalajoj rutzꞌakat, pero xaxe jun 
rubanon. 13  Roma konojel xa riqꞌuin jun mismo Espíritu xoj-an-vi 
bautizar r richin xojoc rukꞌa-rakan ri cuerpo riꞌ, y man jun nuꞌon si roj 
israelitas o man roj israelitas ta, si rojcꞌo chuxeꞌ rutzij jun chic o manak, 
roma konojel x-an chike chi xa jun chic kabanon riqꞌuin ri mismo 
Espíritu.

14 Kitzij na vi chi jun cuerpo man xe ta jun rukꞌa-rakan, xa qꞌuiy. 
15 Y xa ta ri kakan quireꞌ nuꞌij-pe: Yin man yin ta richin ri cuerpo, 
roma mana-ta yin kꞌaꞌ, nichaꞌ, pero xa can richin vi ri cuerpo. 16  Quiriꞌ 
mismo ri kaxiquin, xa ta quireꞌ nuꞌij-pe: Yin man yin ta richin ri 
cuerpo, roma mana-ta yin runakꞌ-ruvech, nichaꞌ, pero xa can richin vi 
ri cuerpo. 17 Roma si ri ka-cuerpo ruyon ta (vechaj, palaj) ronojel, man 
ta nkojacꞌaxan. Y si ri ka-cuerpo ronojel ta xiquinaj, man ta nkusekon. 
18  Pero ri Dios runucꞌun ronojel rutzꞌakat ri ka-cuerpo achel ri xka 
chuvech rijaꞌ. 19 Y xa ta ronojel rutzꞌakat ri ka-cuerpo xe jun ruvech, man 
ta nikꞌalajin chi cuerpo. 20 Pero ri ka-cuerpo man quiriꞌ ta rubanon. Roma 
cꞌo jalajoj rutzꞌakat rucꞌuan, pero xaxe jun rubanon.

21 Romariꞌ, ri runakꞌ-kavech manak cheꞌel nuꞌij che ri kakꞌaꞌ: Rat man 
yacꞌatzin ta chuve. Quiriꞌ mismo ri (kajolon, kaviꞌ), manak cheꞌel nuꞌij 
chique ri kakan: Rix man yixcꞌatzin ta chuve. 22  Pero ja ri rutzꞌakat ri ka-
cuerpo ri yekꞌalajin chi manak más cakaleꞌn, jariꞌ ri más cꞌo yecꞌatzin-vi; 

23  y ri rutzꞌakat ri ka-cuerpo ri manak más cakaleꞌn chikavech, y niquiyaꞌ 
qꞌuix, jariꞌ ri más yekatzꞌapij y más yekaꞌan cuenta. 24 Jacꞌa ri rutzꞌakat 
ri ka-cuerpo ri más utz yetzuꞌun, man nicꞌatzin ta chi yekatzꞌapij. Pero ri 
Dios can utz vi xuꞌon che ronojel, roma hasta ri más manak oc cakaleꞌn, 
rijaꞌ xuꞌon chique chi más cꞌo cakaleꞌn, 25 richin quiriꞌ man ta jalajoj 
quivech niquiꞌen-ka rutzꞌakat ri ka-cuerpo, xa can ta niquibanala-ka 
cuenta quiꞌ chiquivech. 26  Y quiriꞌ, tok jun rutzꞌakat ri ka-cuerpo nikꞌaxo, 
ronojel ri ka-cuerpo nunaꞌ ri kꞌaxomal; y tok cꞌo jun niyoꞌox rukꞌij, ronojel 
ri ka-cuerpo niquicot. s

27 Ri cꞌa ja xin-ij-ka chive, xa jun ejemplo chivij rix, roma ja rix ri rix 
ru-cuerpo ri Jesucristo, y chiꞌijununal rix ocunak jun rutzꞌakat ri cuerpo 
riꞌ. t 28  Y richin nibanataj rusamaj chikacojol roj ri niꞌix iglesia chike, ri 
Dios erunucꞌun ri rusamajelaꞌ: naꞌey ri apóstoles, rucaꞌn ri yeyoꞌon rubixic 
ri chꞌabel ri nuꞌij-pe rijaꞌ pa cánima, u rox ri yetijon, v cꞌajariꞌ ri yebano 
milagros, y cꞌajariꞌ xeruyaꞌ ri yebano chi cꞌo yeyavej yecꞌachoj, xeruyaꞌ 
ri yetoꞌon ri cꞌo nicꞌatzin chique, ri yepaxaꞌan, w y ri yechꞌo pa jalajoj 
ruvech chꞌabel. x 29 Quiriꞌ nin-ij chive, roma man conojel ta e-apóstoles. 
Man conojel ta yeyoꞌon rubixic ri nuꞌij-pe ri Dios pa cánima. Man conojel 
ta yetijon. Man conojel ta yebano milagros. 30 Man conojel ta quicꞌulun 
sipanic richin yequicꞌachojrisaj ri yeyavej. Man conojel ta yechꞌo pa jalajoj 
ruvech chꞌabel. Man conojel ta niquikꞌalajrisaj ri niꞌix pa chꞌakaꞌ chic 
chꞌabel. 31 Pero rix, ja ri sipanic más cꞌo utz niquiqꞌuen-pe pa quicꞌaslen ri 
quiniman ri Jesucristo ri tirayij y chi ri Dios nuyaꞌ chive. Pero yin ninjoꞌ 
nincꞌut jun bey chivech ri más utz chuvech ronojel.

Ri más cꞌo rakaleꞌn ja ri yatojoꞌon pan avánima

13  1 Si yin yichꞌo pa jalajoj ruvech chꞌabel aj-rochꞌulef, y pa 
quichꞌabel ángeles, pero si man yinojoꞌon ta pa vánima, z xa yin 

achel jun chꞌichꞌ ri choj tonotic rukul o achel jun kꞌojon ri xe nikꞌajan. 
2  Y si ninyaꞌ rubixic ri nuꞌij-pe ri Dios pa vánima, y (nikꞌax, ninoꞌ) 
chinuvech ronojel ri revan-riꞌ riqꞌuin ri Dios y ronojel ri kitzij utzulaj 
noꞌoj ri petenak riqꞌuin rijaꞌ, y si cukul nucꞌuꞌx a riqꞌuin chi rijaꞌ nuꞌon ri 
nincꞌutuj che y romariꞌ can yitiquer nin-en chique ri nimalaj tak juyuꞌ chi 
niquijal qui-lugar, pero si man yinojoꞌon ta pa vánima, man jun yicꞌatzin-
vi. 3  Y si ronojel ri achique cꞌo viqꞌuin ninyaꞌ richin yentzuk ri man jun 
oc quichajin, b y xa ta ninsuj-viꞌ richin yiporox pa kꞌakꞌ, pero si man 
yinojoꞌon ta pa vánima, man jun utz nuqꞌuen-pe chuve.

4 Ri kitzij nojoꞌon pa ránima c quireꞌ nuꞌon: jani na nicochꞌon, utz 
runoꞌoj nuꞌon, man nikukut ta pa ránima chirij ri utz cꞌo, man nunaꞌ ta riꞌ 
chi can cꞌo rakaleꞌn, man nunaꞌ ta riꞌ chi can cꞌo rukꞌij, 5 man yerubanalaꞌ 
ta ri xa niqꞌuixbisan, man nubanalaꞌ ta ri xe che rijaꞌ cꞌo utz nuqꞌuen-
pe, d man chaꞌanin ta nipe royoval, man nuyec ta pa ránima ri man utz 
ta yeꞌan che, 6  man niquicot ta ránima tok niꞌan ri man choj ta, xa ja ri 
rucꞌuan-riꞌ riqꞌuin ri kitzij ri niquicot riqꞌuin. e 7 Chupan ronojel nicochꞌon, 
chupan ronojel cukul rucꞌuꞌx chi nibanataj ri utz, chupan ronojel nroyoꞌej 
chi (nicꞌamo-riꞌ, yeꞌutzir-pe) ronojel, y chupan ronojel ri yepe pa rucꞌaslen 
nicovin. f

8  Ri yatojoꞌon pan avánima man jun bey xtiqꞌuis rakaleꞌn. Jacꞌa ri 
nayaꞌ rubixic ri nuꞌij-pe ri Dios pan avánima, o yachꞌo pa chꞌakaꞌ chic 
chꞌabel, o cꞌo che ri kitzij utzulaj noꞌoj ri petenak riqꞌuin ri Dios yatiquer 
nakꞌalajrisaj, ronojel riꞌ cꞌo na jun kꞌij man xquecꞌatzin ta chic. 9 Roma 
masque cꞌo keteman, pero man ronojel ta, g y masque cꞌo nuꞌij-pe ri 
Dios pa kánima richin nikayaꞌ rubixic, pero man ronojel ta nuꞌij-pe 
chike. 10 Jacꞌa tok tzꞌakat xtikꞌalajrises ronojel chikavech, jariꞌ tok man 
xquecꞌatzin ta chic ri jubaꞌ sipan chike chi nkutiquer nikaꞌan vacami. 
11 Ninyaꞌ na jun ejemplo chivech: Tok yin cꞌa yin acꞌual na chiriꞌ, ri 
achique yenbilaꞌ, ri achique yennojij y ronojel ri yenbanalaꞌ, can achel vi 
nuꞌon jun acꞌual. Jacꞌa tok xinoc achi, man xin-en ta chic achel niquiꞌen 
ri acꞌolaꞌ. 12  Quiriꞌ mismo vacami, xa achel pa jun espejo h kꞌekuꞌn-kꞌekuꞌn 
ruvech nkutzuꞌun-vi, man can ta kꞌalaj ri achique nikatzꞌet. i Pero xterilaꞌ 
na jun kꞌij tok riqꞌuin mismo kavech xtikatzꞌet-vi. Vacami man ronojel 
ta kꞌalaj chinuvech, j pero chupan ri kꞌij riꞌ, (xtikꞌax, xtinoꞌ) ronojel 
chinuvech, achel rijaꞌ reteman nuvech yin. 13  Chupan ri tiempo ri rojcꞌo-
vi vacami, cꞌo rakaleꞌn chi cukul acꞌuꞌx riqꞌuin ri Dios, cꞌo rakaleꞌn chi 
avoyoꞌen-apu ri ru-favor ri xtiyoꞌox chave y cꞌo rakaleꞌn chi yatojoꞌon 
pan avánima. Pero che re oxiꞌ reꞌ, ri más cꞌo rakaleꞌn ja ri yatojoꞌon pan 
avánima.

Ri achique ruchojmil yachꞌo pa chꞌakaꞌ chic chꞌabel

14  1 Ja ri yixojoꞌon pan ivánima ri titzekleꞌej rij, k y tirayij chi iviqꞌuin 
rix cꞌo-vi ri nusipaj ri Lokꞌolaj Espíritu richin niꞌen. Pero más 

tirayij chi yixtiquer niyaꞌ rubixic ri nuꞌij-pe ri Dios pan ivánima. l 2  Roma 
ri nichꞌo-pe pa jun chic chꞌabel, m che ri Dios nichꞌo-vi, y man chique 
ta ri quimolon-quiꞌ; rijeꞌ man jun niquiqꞌuen can che ri nuꞌij, roma ja 

ri Lokꞌolaj Espíritu ucꞌuayon richin chubixic, y xa evan chiquivech ri 
yeꞌacꞌaxan. 3  Jacꞌa ri niyoꞌon rubixic ri nuꞌij-pe ri Dios pa ránima, chique 
ri quimolon-quiꞌ nichꞌo-vi, richin niqꞌuiy ri quicꞌaslen chirakan ri Dios, 
richin yerupaxaꞌaj y richin nuyaꞌ ruchukꞌaꞌ ri cánima. 4 Ri nichꞌo-pe pa 
jun chic chꞌabel, ruyon rijaꞌ nuqꞌuiytisaj ri rucꞌaslen chirakan ri Dios. 
Jacꞌa ri nuyaꞌ rubixic ri nuꞌij-pe ri Dios pa ránima, nuꞌon chique ri 
niquimol-quiꞌ pa rubiꞌ ri Dios chi niqꞌuiy ri quicꞌaslen. 5 Yin ninrayij chi 
can ta chiꞌivonojel yixchꞌo pa jun chic chꞌabel, pero más ninrayij chi can 
ta niyaꞌ rubixic ri nuꞌij-pe ri Dios pan ivánima. Roma más nuyaꞌ qꞌuiyilen 
ri jun ri niyoꞌon rubixic ri nuꞌij-pe ri Dios pa ránima, que chuvech ri 
jun ri nichꞌo pa jun chic chꞌabel; xaxe si ri nichꞌo pa jun chic chꞌabel, 
nukꞌalajrisaj n ri najin chubixic pa quichꞌabel ri quimolon-quiꞌ pa rubiꞌ ri 
Dios, richin quiriꞌ niqꞌuiy ri quicꞌaslen.

6 Roma cꞌa riꞌ, rix ri junan kaniman ri Jesucristo iviqꞌuin, xa ta yincꞌo 
chiꞌicojol tok imolon-iviꞌ, y yichꞌo iviqꞌuin pa jun chic chꞌabel ri man (nikꞌax, 
ninoꞌ) ta chivech, man jun utz nuqꞌuen-pe chive. Pero si nin-ij chive ri 
rukꞌalajrisan ri Dios chinuvech, o si cꞌo che ri kitzij utzulaj noꞌoj ri petenak 
riqꞌuin ri Dios ninkꞌalajrisaj, o ninyaꞌ rubixic ri nuꞌij-pe ri Dios pa vánima, 
o nin-ij jun chꞌabel richin yixintijoj, ronojel riꞌ cꞌo utz nuqꞌuen-pe chive. o 
7 Ninyaꞌ na pe jun ejemplo chiquij ri kꞌojon ri manak quicꞌaslen achel ri xul 
y ri arpa. Si man jun ruchojmil tok yekꞌojomex, man kꞌalaj ta achique chi 
bix nikꞌojomex chupan. 8  Y ri trompeta tok nikꞌojomex, si man kꞌalaj ta chi 
xa richin yeroyoj ri soldados, rijeꞌ man jun bey xtiquimol-quiꞌ richin yebe 
pa guerra. 9 Quiriꞌ mismo rix, si yixchꞌo-pe pa jun chic chꞌabel ri xa man 
queteman ta ri yeꞌacꞌaxan ivichin, rijeꞌ man jun achique niquetemaj can, 
xa achel pa cakꞌikꞌ yixchꞌo-vi. 10 Chuvech ri rochꞌulef jalajoj ruvech chꞌabel 
ecꞌo, y ronojel chꞌabel cꞌo ruchojmil. 11 Pero xa ta yin yitzijon riqꞌuin jun 
vinak, y xa man (nikꞌax, ninoꞌ) ta chinuvech ri ruchꞌabel, chiriꞌ nikꞌalajin-vi 
chi can man kavinak ta kiꞌ riqꞌuin. 12  Quiriꞌ mismo rix, riqꞌuin ri nirayij p chi 
can ta iviqꞌuin cꞌo-vi ri yerusipaj ri Lokꞌolaj Espíritu, tirayij ri más nuqꞌuen-
pe qꞌuiyilen pa quicꞌaslen ri niquimol-quiꞌ pa rubiꞌ ri Dios.

13  Romariꞌ ri nichꞌo pa jun chic chꞌabel, tucꞌutuj cꞌa che ri Dios chi 
nitiquer nukꞌalajrisaj ri nuꞌij chupan ri chꞌabel riꞌ. 14 Roma si yin nin-en 
orar pa jun chꞌabel ri man nutijon ta viꞌ riqꞌuin, xaxe ri nu-espíritu nichꞌo 
riqꞌuin ri Dios, pero nis-ta (nikꞌax, ninoꞌ) chinuvech ri achique yenbilaꞌ. 
15 Y si quiriꞌ, ¿achique ri más utz chi nin-en? Yin can xtin-en orar riqꞌuin 
ri nu-espíritu, pero ja jun riqꞌuin ri nuchꞌabel ri jabel (nikꞌax, ninoꞌ) 
chinuvech xtin-en-vi orar. Quiriꞌ mismo xquibixan riqꞌuin ri nu-espíritu, q 
pero ja jun riqꞌuin ri nuchꞌabel r xquibixan-vi. 16  Roma si xa pa jun chic 

chꞌabel naya-vi rukꞌij ri Dios riqꞌuin ri a-espíritu, ri xe relic etzꞌuyul-
apu manak cheꞌel niquiꞌij amén riqꞌuin ri matioxinic yatajin riqꞌuin, 
roma nis-ta queteman ri achique yatajin chubixic. 17 Can kitzij vi chi rat 
nayaꞌ matiox che ri Dios, pero ri yeꞌacꞌaxan avichin man jun qꞌuiyilen 
nuqꞌuen-pe che ri quicꞌaslen. 18  Yin ninyaꞌ matiox che ri Dios roma chuve 
yin rusipan-vi chi más yichꞌo pa jalajoj ruvech chꞌabel que chivech 
chiꞌivonojel rix. 19 Pero tok quimolon-quiꞌ ri quiniman ri Jesucristo, 
chinuvech yin más cꞌo rakaleꞌn chi xaxe voꞌoꞌ chꞌabel ri (nikꞌax, ninoꞌ) 
chiquivech nincusaj richin yentijoj que chuvech nincusaj lajuj mil chꞌabel 
pa jun chic chꞌabel ri xa man (nikꞌax, ninoꞌ) ta chiquivech.

20 Rix ri junan kaniman ri Jesucristo iviqꞌuin, man quixnojin achel 
yenojin ri acꞌolaꞌ. Xa quixnojin achel ri vinak echovon chic. Jacꞌa riqꞌuin 
ri yeꞌibanalaꞌ, can ta rix achel ri chꞌutik neneꞌiꞌ s ri man jun bey cꞌo itzel 
pa cánima chiquij chꞌakaꞌ chic. 21 Chupan ru-ley ri Ajaf Dios ri tzꞌiban can 
nuꞌij: Yin xquenchꞌabej ri israelitas chupan chꞌabel ri man quichꞌabel ta, t 
y xa vinak aj pa jun chic rochꞌulef xquencusaj richin yichꞌo chique. Pero 
masque quiriꞌ xtin-en, man xticajoꞌ ta xquinquicꞌaxaj. Quiriꞌ nuꞌij ri Ajaf. 
22  Roma cꞌa riꞌ, ri jalajoj ruvech chꞌabel yerusipaj ri Lokꞌolaj Espíritu, xa 
richin jun retal chiquivech ri man jani tiquinimaj, mana-ta richin retal 
chivech rix ri iniman chic. Jacꞌa ri niyaꞌ rubixic ri nuꞌij-pe ri Dios pan 
ivánima, man richin ta jun retal chiquivech ri man jani tiquinimaj, pero 
chive rix ri iniman chic, can retal vi chi kitzij cꞌo ri Dios chiꞌicojol. 23 Quiriꞌ 
nin-ij chive, roma si rix imolon-iviꞌ pa rubiꞌ ri Dios, y si chiꞌivonojel 
yixchꞌo-pe pa jun chic chꞌabel, y jariꞌ yeꞌoc-apu ri man queteman ta 
ruchꞌabel ri Dios, o ri man quiyoꞌon ta cánima riqꞌuin ri Jesucristo, rijeꞌ 
xtiquiꞌij chivij chi xa rix (chꞌuꞌj, moxaꞌ). u 24 Pero si rix chiꞌivonojel niyaꞌ 
rubixic ri nuꞌij-pe ri Dios pan ivánima, y jariꞌ ntoc-apu jun ri man reteman 
ta ruchꞌabel ri Dios, o man ruyoꞌon ta ránima riqꞌuin ri Jesucristo, rijaꞌ 
xtunaꞌ pa ránima chi nicꞌatzin nuchojmirisaj ri rucꞌaslen riqꞌuin ri Dios, 
xtunaꞌ chi can chiꞌivonojel yixchꞌaben richin. 25 Ronojel ri revan-riꞌ pa 
ránima xqueꞌel-pe pa sakil, xa xtixuque-ka, xtuya-ka nicꞌaj ruvech pan ulef 
richin nuyaꞌ rukꞌij ri Dios, y xtuꞌij chi can kitzij chi rix cꞌo Dios iviqꞌuin. v

26  Roma cꞌa riꞌ, rix ri junan kaniman ri Jesucristo iviqꞌuin, ri nicꞌatzin 
chi niꞌen tok nimol-iviꞌ jareꞌ: chiꞌivonojel can ta ecꞌo yebixan, can ta ecꞌo 
yetijon, can ta ecꞌo yeyoꞌon rubixic ri nikꞌalajrises chiquivech, can ta ecꞌo 
yechꞌo-pe pa chꞌakaꞌ chic chꞌabel ri man quitijon ta quiꞌ riqꞌuin, y can ta 
ecꞌo yekꞌalajrisan ri niꞌix-pe pa jun chic chꞌabel. w Ronojel ri niꞌen, tibanaꞌ 
richin nuqꞌuen-pe qꞌuiyilen x pa quicꞌaslen ri quiniman. 27 Si ecꞌo-apu ri 

sipan chique chi yechꞌo-pe pa chꞌakaꞌ chic chꞌabel, xaxe caꞌiꞌ o eꞌoxiꞌ ri 
quechꞌo. Y chi jujun chi jujun quechꞌo, y nicꞌatzin chi cꞌo jun nikꞌalajrisan 
ri niquiꞌij-pe chupan ri chꞌabel riꞌ. 28  Y si man cꞌo ta apu jun ri sipan che 
chi nukꞌalajrisaj ri niquiꞌij-pe pa jun chic chꞌabel, ri nichꞌo jun chic chꞌabel 
man tichꞌo-pe, xa ruyon tichꞌo riqꞌuin ri Dios pa ránima. 29 Quiriꞌ mismo 
ri sipan chique chi niquiyaꞌ rubixic ri nuꞌij-pe ri Dios pa cánima, quechꞌo 
caꞌiꞌ o eꞌoxiꞌ. Jacꞌa ri yeꞌacꞌaxan-apu, tiquinojij rij ri tzij ri niꞌix chiquivech, 
richin niquinaꞌej si riqꞌuin ri Dios petenak-vi o mana-ta. 30 Si cꞌo jun ja 
najin chubixic ri nuꞌij-pe ri Dios pa ránima, tok jariꞌ cꞌo nuꞌij-pe ri Dios pa 
ránima jun chic ri tzꞌuyul, xa titzꞌuye-ka ri naꞌey, richin cꞌo cheꞌel nichꞌo y 
ri jun chic. 31 Richin quiriꞌ chiꞌijununal yixtiquer niyaꞌ rubixic ri nuꞌij-pe 
ri Dios pan ivánima, pero chi jujun chi jujun tibanaꞌ quiriꞌ, richin quiriꞌ 
conojel cꞌo niquetemaj, y conojel niyoꞌox ruchukꞌaꞌ ri cánima. 32  Roma ri 
yeyoꞌon rubixic ri niꞌix-pe roma ri Dios pa cánima, nicꞌatzin chi quiyon 
queteman niquikꞌil-ka-quiꞌ. 33  Quiriꞌ ruchojmil ri nicꞌatzin chi niꞌan, roma 
man riqꞌuin ta ri Dios petenak-vi ri man jun ruchojmil niꞌan, rijaꞌ Rajaf 
ronojel ri ruyuken-riꞌ chuviꞌ uxlanen. z

Y achel nibanataj xa achique na tinamit ri ecꞌo niquimol-quiꞌ pa rubiꞌ 
ri Dios, 34 ri ixokiꞌ ri ecꞌo chiꞌicojol man quechꞌo-apu tok pa rubiꞌ ri 
Dios imolon-iviꞌ, roma man yoꞌon ta lugar chique a chi quiriꞌ niquiꞌen, 
xa nicꞌatzin chi yeniman tzij achel nuꞌij ru-ley ri Dios. 35 Si cꞌo ri nicajoꞌ 
niquetemaj, chi tak cacho tiquicꞌutuj-vi ruchojmil chique ri cachijil. Roma 
man utz ta chi jun ixok nichꞌo chiquicojol ri quimolon-quiꞌ pa rubiꞌ ri 
Dios. 36  ¿Iviqꞌuin cꞌa rix xtiquer-vi-pe ruchꞌabel ri Dios cꞌa? Man quiriꞌ ta. 
Man tinojij chi iyon oc b rix ivacꞌaxan.

37 Romariꞌ, si cꞌo jun nunaꞌ chi sipan che chi nuyaꞌ rubixic ri chꞌabel 
ri nuꞌij-pe ri Dios pa ránima, o chi nicuses roma ri Lokꞌolaj Espíritu, 
tretemaj chi riqꞌuin ri Dios petenak-vi re nintzꞌibaj-e yin chive. c 38  Jacꞌa 
si cꞌo jun man nrojoꞌ ta nunimaj reꞌ, quiriꞌ mismo rijaꞌ, man tinimex. 
39 Roma cꞌa riꞌ, rix ri junan kaniman ri Jesucristo iviqꞌuin, riqꞌuin ronojel 
ivánima tirayij d chi nisipes chive chi yixtiquer niyaꞌ rubixic ri nuꞌij-pe 
ri Dios pan ivánima. Y man queꞌikꞌat e ri sipan chique chi yechꞌo-pe pa 
chꞌakaꞌ chic chꞌabel. 40 Pa rubeyal y pa ruchojmil tibanaꞌ ronojel.

Ri animaꞌiꞌ can xquecꞌastaj na vi

15  1 Vacami cꞌa, rix ri junan kaniman ri Jesucristo iviqꞌuin, yin 
ninjoꞌ nintzijoj chic jun bey chive ri utzulaj chꞌabel ri nuꞌij 

achique ruchojmil yecolotaj ri vinak, ri xiyaꞌ ivánima riqꞌuin tok xintzijoj 
chive, y ri achok roma cof f rixcꞌo chirakan ri Ajaf. 2  Ja utzulaj chꞌabel 

riꞌ ri nibano chive chi yixcolotaj g rix benak, si man niyaꞌ ta can ri achel 
xintzijoj chive, y si man niꞌen ta chi man jun nicꞌatzin-vi h ri xiyaꞌ ivánima 
riqꞌuin.

3 Roma ri rucꞌuꞌx ronojel ri enucꞌutun can yin chivech, ja chi ri Jesucristo 
(xcom, xquen) roma ri kamac, i achel tzꞌiban can chupan ruchꞌabel ri Dios, 
y achel ri kꞌalajrisan can chinuvech, 4 y chi xmuk, y chi xcꞌastaj-pe chi rox 
kꞌij, j achel nuꞌij ruchꞌabel ri Dios ri tzꞌiban can, 5 y chi xucꞌut-riꞌ k chuvech ri 
Pedro, y cꞌajariꞌ chiquivech conojel ri doce. 6 Cꞌajariꞌ xucꞌut-riꞌ chiquivech 
más voꞌoꞌ ciento chique ri quiniman tok quimolon-quiꞌ. Eqꞌuiy chique rijeꞌ 
ri cꞌa eqꞌues na, pero chꞌakaꞌ xa (xecom, xequen) yan e. 7 Cꞌajariꞌ xucꞌut-
riꞌ chuvech ri Jacobo, y cꞌajariꞌ chiquivech conojel l ri apóstoles. 8  Y pa 
ruqꞌuisbel hasta xucꞌut-riꞌ chinuvech yin, ri xa yin achel jun acꞌual ri nalex 
tok man jani titzꞌakat kꞌij richin nalex. 9 Quiriꞌ nin-ij chive roma ja yin ri 
más manak oc nukꞌij chiquicojol ri apóstoles, y man jun utz pa nucꞌaslen 
richin quiriꞌ can ta nucꞌul chi niꞌix apóstol chuve, roma xa xin-en pokon m 
chique ri erutinamit chic ri Dios. 10 Pero xa roma ru-favor ri Dios tok yin 
ocunak apóstol, y ri favor ri xincochij man xaxe ta choj xcanaj can viqꞌuin, 
roma ja yin ri más qꞌuiy samaj n nubanon que chiquivech ri chꞌakaꞌ chic 
apóstoles. Pero man nuyon ta yin yibano ri samaj, xa ja ri ru-favor ri Dios 
ri nisamaj pa nucꞌaslen richin yitiquer nin-en. o 11 Pero xa achique na ri 
nitzijon ruchꞌabel ri Dios, si ja yin o ja ri chꞌakaꞌ chic apóstoles, riꞌ man jun 
nuꞌon. Roma xa junan ri nikatzijoj, y ja chꞌabel riꞌ ri xiyaꞌ ivánima riqꞌuin.

12  Pero si nitzijos chi ri Jesucristo xcꞌastaj-e chiquicojol ri animaꞌiꞌ, 
¿achique roma ecꞌo jujun chiꞌicojol rix ri yeꞌin chi ri animaꞌiꞌ man 
yecꞌastaj ta e? p 13  Roma xa ta kitzij chi ri animaꞌiꞌ man yecꞌastaj ta e, riꞌ 
nuꞌij tzij chi nis-ta ri Jesucristo man xcꞌastaj ta e. 14 Y xa ta kitzij chi ri 
Jesucristo man xcꞌastaj ta, man jun nicꞌatzin-vi chi roj nikatzijoj ruchꞌabel 
ri Dios, y man jun nicꞌatzin-vi chi rix iyoꞌon ivánima riqꞌuin. 15 Y hasta 
nekꞌalajin-pe chi roj xa roj tzꞌucuy tzij chirij ri Dios chi katzijon chi rijaꞌ 
xucꞌasoj ri Jesucristo chiquicojol ri animaꞌiꞌ, q roma manak cheꞌel chi 
xucꞌasoj-e si xa kitzij chi nis-ta jun caminak nicꞌastaj-e. 16  Roma si ri 
animaꞌiꞌ man yecꞌastaj ta, ja jun ri Jesucristo man xcꞌastaj ta e. 17 Y xa 
ta kitzij chi ri Jesucristo man xcꞌastaj ta e chiquicojol ri animaꞌiꞌ, man 
jun nicꞌatzin-vi chi rix iyoꞌon ivánima riqꞌuin y xa cꞌa quiriꞌ ta rixcꞌo pa 
rukꞌaꞌ ri mac. r 18  Quiriꞌ mismo ri animaꞌiꞌ ri xquiya-e cánima riqꞌuin ri 
Jesucristo, man ta yecolotaj chuvech ri castigo. 19 Y si xaxe chupan ri 
cꞌaslen vaveꞌ chochꞌulef koyoꞌen chi ri Jesucristo cꞌo xtuyaꞌ chike, si quiriꞌ, 
can ta utz chi ja roj ri más nipokonex kavech que chiquivech conojel.

20 Pero ri Jesucristo can xcꞌasos-vi-e chiquicojol ri animaꞌiꞌ, achel jun 
naꞌey ruvech ticoꞌn ri xchꞌup-e, s retal chi cꞌa cꞌo na chꞌakaꞌ chic ri man 
jani quechꞌup-e, y riꞌ ja ri animaꞌiꞌ ri quiyoꞌon-e cánima riqꞌuin rijaꞌ y xa 
yever vacami. 21 Roma achel xuꞌon ri camic chi xa roma jun achi t xka pa 
kaviꞌ konojel, quiriꞌ mismo roma jun achi tok yecꞌastaj-e ri animaꞌiꞌ. u

22  Roma achel konojel roj vinak nika ri camic pa kaviꞌ roma roj riy-
rumam can ri Adán, quiriꞌ mismo konojel roj ri xa jun chic kabanon 
riqꞌuin ri Jesucristo, can xtiyoꞌox-vi ri cꞌaslen ri richin jumul chike. v 23 Pero 
reꞌ cꞌo ruchojmil. Roma ja ri Jesucristo ri naꞌey xcꞌasos-e chiquicojol ri 
animaꞌiꞌ, achel ri naꞌey ruvech ticoꞌn yechꞌup-e, cꞌajariꞌ xkucꞌasos-e roj ri 
roj richin chic rijaꞌ tok xtipe chic jun bey. w 24 Y cꞌajariꞌ xtuka ri ruqꞌuisbel 
che ronojel, tok ronojel ri cꞌo rukꞌaꞌ chike, ronojel autoridad y ronojel 
ruvech uchukꞌaꞌ kasan chic chiriꞌ roma ri Jesucristo. Y tok ruchꞌacon chic 
can ronojel, xtuyaꞌ ri ru-gobierno pa rukꞌaꞌ ri Dios ri Rutataꞌ. x Quiriꞌ ri 
ruchojmil. 25 Roma vacami nicꞌatzin chi ja ri Jesucristo nibano gobernar, 
cꞌa ja tok xqueruyaꞌ chuxeꞌ rakan y conojel ri itzel yetzꞌeto richin. 26 Y 
chique conojel ri itzel yetzꞌeto richin, ri ruqꞌuisbel xtichꞌacataj, ja ri camic. 
27 Roma ri Dios ronojel xuyaꞌ chuxeꞌ rakan ri Rucꞌajol. z Y tok ri tzꞌiban can 
nuꞌij chi ronojel xyoꞌox chuxeꞌ rakan, can kꞌalaj chi man ja jun ta ri xyoꞌon 
ronojel chuxeꞌ rakan numaj. 28  Jacꞌa tok yoꞌon chic ronojel a chuxeꞌ rakan, 
jariꞌ tok rijaꞌ mismo xtujach-riꞌ pa rukꞌaꞌ ri Dios ri xyoꞌon ronojel chuxeꞌ 
rakan, richin quiriꞌ ja ri Dios cꞌo pa ruviꞌ ronojel. b

29 Y xa ta kitzij chi ri animaꞌiꞌ man yecꞌastaj ta e, ¿achique xtiquinojij 
ri quibanon bautizar quiꞌ pa quiqꞌuexel? Roma si ri animaꞌiꞌ man jun 
bey chic xquecꞌasos, ¿achique roma tok ecꞌo niquiꞌen bautizar quiꞌ pa 
quiqꞌuexel? 30 Y, ¿achique nicꞌatzin-vi chi pa cꞌayef c cꞌo-vi ri kacꞌaslen 
jumul? 31 Can ronojel kꞌij cꞌo ri camic pa nubey. d Ri quiriꞌ nin-ij chive rix 
ri junan kaniman ri Jesucristo iviqꞌuin, can kitzij vi, achel can kitzij vi 
chi yin ninya-ka jubaꞌ nukꞌij roma ri Jesucristo xirucusaj richin chi rix 
xiyaꞌ ivánima riqꞌuin. 32  Roma riqꞌuin ri samaj ri yitajin vaveꞌ pa tinamit 
Efeso, ecꞌo ri can eꞌachel cꞌuxunel tak chicop ecatajnak-pe chuvij. Y, 
¿achique nicꞌatzin-vi chi quiriꞌ ninkꞌasaj, e si nis-ta jun caminak nicꞌastaj-
pe? Roma xa ta quiriꞌ, más utz nikaꞌan achel ri niꞌix: Kuvaꞌ y tikakumuꞌ 
kayaꞌ, roma xa chuaꞌk-cabij nkurucꞌol-e ri camic. f 33  Pero rix man tiyaꞌ 
lugar chi cꞌo jun nisatzo ivichin, roma tzij achel ri niꞌix chi ri animaꞌiꞌ 
man yecꞌastaj ta chic, xa niquijal g ri utzulaj tak inoꞌoj. 34 Tinojij jubaꞌ h 

ri achique yixtajin chunojixic, achel nicꞌatzin chi niꞌen y man chic tiꞌen 
mac. Quiriꞌ nin-ij chive roma ecꞌo jujun chiꞌicojol ri nis-ta queteman 
ruvech ri Dios. Quixqꞌuix i jubaꞌ riqꞌuin ri nin-ij chive.

35 Pero riqꞌuin jubaꞌ cꞌo jun quireꞌ nuꞌij: ¿Can kitzij cami chi ri animaꞌiꞌ 
xquecꞌastaj chic? Y si kitzij, ¿achique cami chi cuerpo ri xtiquicꞌuaj? 
36  Pero rat ri yaꞌin quiriꞌ, xa rat nacanic. Tatzꞌetaꞌ jun chꞌuti ruvech 
semilla; si man namuk ta can pan ulef, man ntel ta pe. j 37 Y tok naꞌan 
ticoꞌn, mana-ta ri rakan ri ticoꞌn ri namuk can, xa ja ri chꞌutik ruvech 
trigo o xa achique na jun chic ruvech semilla ri namuk can. 38  Pero ri 
Dios yeruyalaꞌ ru-cuerpo ri semilla achel ri runojin can chi yeruyaꞌ, y 
chiquijununal ri semilla nuyalaꞌ ri can qui-cuerpo vi. 39 Y ronojel ruvech 
cuerpo, man ejunan ta. Jun vi titzuꞌun ri ka-cuerpo roj vinak, jun vi 
titzuꞌun qui-cuerpo ri avaj, jun vi titzuꞌun qui-cuerpo ri chicop cꞌo quixicꞌ 
y jun vi titzuꞌun qui-cuerpo ri quer. 40 Cꞌo cuerpos richin chicaj y cꞌo 
cuerpos richin chochꞌulef; chi conojel jabel banon chique, pero jun vi 
yetzuꞌun ri cuerpos richin chicaj, y jun vi yetzuꞌun ri erichin ri rochꞌulef. 
41 Ri kꞌij y ri icꞌ, man junan ta ri sakil ri niquiyaꞌ, y man junan ta sakil ri 
niquiyaꞌ riqꞌuin ri sakil ri niquiyaꞌ ri chꞌumilaꞌ. Nis-ta ri chꞌumilaꞌ man 
junan ta sakil niquiyaꞌ conojel.

42  Quiriꞌ mismo tok xquecꞌastaj-e ri animaꞌiꞌ, mana-ta chic ri mismo 
qui-cuerpo ri xticꞌastaj-e; roma ri cuerpo quicꞌuan tok xemuk, xa nikꞌey 
can, jacꞌa ri qui-cuerpo ri xticꞌastaj-e man nikꞌey ta chic. k 43  Ri cuerpo 
ri nimuk, manak rukꞌij, jacꞌa ri cuerpo ri xticꞌastaj-e, can cꞌo rukꞌij. l Ri 
cuerpo ri nimuk, manak ruchukꞌaꞌ, jacꞌa ri cuerpo ri xticꞌastaj-e, can cꞌo 
ruchukꞌaꞌ. 44 Ri cuerpo ri nimuk, richin ri aj-rochꞌulef cꞌaslen, jacꞌa tok 
xticꞌastaj-e, can jun cuerpo richin ri cꞌaslen ri nuyaꞌ ri Espíritu. Roma si 
cꞌo cuerpo richin vaveꞌ chochꞌulef, cꞌo cuerpo richin ri cꞌaslen ri nuyaꞌ ri 
Espíritu. 45 Quiriꞌ nikꞌalajin chupan ruchꞌabel ri Dios ri tzꞌiban can tok 
nuꞌij chi ri naꞌey achi ri xubinaj Adán, m xyoꞌox rucꞌaslen n richin vaveꞌ 
chochꞌulef. Jacꞌa ri Jesucristo ri ruqꞌuisbel Adán, nkuchaꞌ che, rijaꞌ jun 
Espíritu ri niyoꞌon cꞌaslen. o 46  Pero mana-ta ri cuerpo richin ri cꞌaslen ri 
nuyaꞌ ri Espíritu ri nicꞌujeꞌ naꞌey, roma naꞌey na nicꞌujeꞌ ri cuerpo richin 
re rochꞌulef, cꞌajariꞌ tok niyoꞌox chike ri cuerpo ri richin ri cꞌaslen ri nuyaꞌ 
ri Espíritu. 47 Ri naꞌey achi ri xubinaj Adán, can aj-rochꞌulef vi, roma 
riqꞌuin ulef p x-an-vi. Jacꞌa ri rucaꞌn achi, ri Ajaf Jesucristo, can aj-chicaj 
vi. q 48  Y achel ri Adán xucꞌuaj ri aj-rochꞌulef cꞌaslen, quiriꞌ mismo conojel 
vinak chochꞌulef. Y achel ri Jesucristo cꞌo rucꞌaslen ri richin chicaj, quiriꞌ 
mismo conojel ri erichin rijaꞌ. r 49 Y achel kacꞌuan ri cꞌaslen ri richin ri 

aj-rochꞌulef achi, s tikacꞌuaj ri cꞌaslen ri richin ri aj-chicaj achi. t 50 Pero 
tivetemaj cꞌa rix ri junan kaniman ri Jesucristo iviqꞌuin, ri cuerpo ri 
kacꞌuan vacami, mana-ta riꞌ ri cꞌo cheꞌel xticꞌujeꞌ pa ru-gobierno ri Dios, 
nis-ta ri xa nikꞌey, u mana-ta riꞌ ri cꞌo cheꞌel xticꞌujeꞌ ri achique lugar man 
jun chic nikꞌey.

51 Vacami cꞌa, yin ninjoꞌ nintzijoj chive ri xa revan-riꞌ pa naꞌey, y xa 
kꞌalajrisan chic vacami. Man konojel ta (xkucom, xkuquen), v pero konojel 
xtijalataj ri ka-cuerpo 52  pa jun chꞌuti yicꞌ y achel pa jun yup runakꞌ-avech 
chupan ri kꞌij tok xtikꞌajan ri ruqꞌuisbel trompeta. w Jariꞌ tok xquecꞌasos-e 
ri animaꞌiꞌ ri xquiya-e cánima riqꞌuin ri Jesucristo, y riqꞌuin yan chic jun 
cuerpo ri man nikꞌey ta xquecꞌastaj-e. Y jariꞌ xtijalataj ri ka-cuerpo roj 
ri cꞌa roj qꞌues na. 53  Roma ri cuerpo ri kacꞌuan vacami ri xa nikꞌey y cꞌo 
rukꞌaꞌ ri camic che, nicꞌatzin chi nivik x riqꞌuin ri jun chic cꞌaslen ri man 
nikꞌey ta y manak rukꞌaꞌ ri camic che. 54 Y ri ka-cuerpo ri xa nikꞌey y cꞌo 
rukꞌaꞌ ri camic che, tok (vekon, vikon) chic riqꞌuin ri jun chic cꞌaslen ri 
man nikꞌey ta y manak rukꞌaꞌ ri camic che, chiriꞌ nibanataj-vi ri tzꞌiban 
can chupan ruchꞌabel ri Dios ri nuꞌij: Ri camic jubikꞌ x-an-e che y roma 
ri xchꞌacon richin. 55 Romariꞌ, rat camic, manak chic ruchukꞌaꞌ ri aquiy z 
chike. Y rat ri rat quijul animaꞌiꞌ, man jun bey chic xkojachꞌec. Quiriꞌ nuꞌij 
ri tzꞌiban can. 56  Ri ruquiy ri camic ja ri mac, y ri niyoꞌon ruchukꞌaꞌ ri mac 
ja ri ley. a 57 Pero matiox che ri Dios, roma nuꞌon chike chi nkuchꞌocomaj b 
roma ri Kajaf Jesucristo.

58  Roma cꞌa riꞌ, rix ri junan kaniman ri Jesucristo iviqꞌuin ri can 
yixinjoꞌ, nin-ij cꞌa chive: Xa jun tibanaꞌ che ri ivánima, man tiyaꞌ lugar chi 
cꞌo yixelesan-e chupan ri kitzij ri iveteman chic. Jumul tibanaꞌ rusamaj ri 
Ajaf, roma iveteman chi ronojel ri niꞌen pa rubiꞌ rijaꞌ, man choj ta quiriꞌ 
niqꞌuis. c

Ri ofrenda ri nimol-e richin yetoꞌox-e ri quiniman 
ri Jesucristo pa tinamit Jerusalem

16  1 Vacami cꞌa, ninjoꞌ yichꞌo jubaꞌ pa ruviꞌ rumolic ri ofrenda richin 
quitoꞌic d ri quiniman pa tinamit Jerusalem. Tibanaꞌ rix achel ri 

nuꞌin can chique ri niquimol-quiꞌ pa rubiꞌ ri Dios pa tak tinamit richin ri 
rochꞌulef Galacia. 2  Ri naꞌey kꞌij richin ronojel semana, e rix ja riqꞌuin ri 
ajani xichꞌec chiꞌijununal tivelesaj can ri ajani yixtiquer f niyaꞌ y tiyacaꞌ 
yan apu. Quiriꞌ tibanaꞌ richin quiriꞌ tok (xquinapon, xquinebos), man cꞌa 
ja ta riꞌ ninojij achique niꞌen. 3  Y tok yincꞌo chic chiriꞌ iviqꞌuin, xquentak-e 

ri xqueꞌicha-e g rix richin nequijachaꞌ ri ofrenda, y yin xtin-en-e jun vuj 
chiquikꞌaꞌ, richin quiriꞌ utz nicꞌul quivech coma ri xquecꞌulu ri toꞌonic pa 
Jerusalem. 4 Y si nicꞌatzin chi ja jun yin yiꞌe quiqꞌuin, quiriꞌ vi cꞌa riꞌ, xa ja 
yan chic rijeꞌ ri xquebe chuvij.

Ri Pablo nrojoꞌ niꞌe pa tinamit Corinto
5 Yin can xquixentzꞌetaꞌ na vi chiriꞌ pa tinamit Corinto, pero naꞌey 

yikꞌax pa rochꞌulef Macedonia, roma can quiriꞌ nubanon che ri vánima. h 
6  Riqꞌuin jubaꞌ xquilayoj-e iviqꞌuin, o cꞌa xtinkꞌasaj na e ru-tiempo ri 
tef i chiriꞌ, richin quiriꞌ tok xquinel-e, rix xquinito-e riqꞌuin ri nicꞌatzin 
chupan ri nubey j xa achique na lugar xquiꞌe-vi. 7 Roma xa ta vacami yan 
yixentzꞌeta-pe, xaxe oc jun caꞌiꞌ kꞌij yicꞌuje-pe iviqꞌuin. Roma can ninjoꞌ 
yilayoj-e jubaꞌ iviqꞌuin, si quiriꞌ nrojoꞌ ri Ajaf. 8  Pero vacami, cꞌa yicꞌujeꞌ 
na vaveꞌ pa tinamit Efeso, k cꞌa tikꞌax na rukꞌijul ri nimakꞌij Pentecostés. 
9 Quiriꞌ nin-en roma ri Dios rujakon jun nimalaj puerta l chinuvech richin 
nin-en ri rusamaj ri can cꞌo qꞌuiy utz rucꞌamon-pe, y xa cꞌo qꞌuiy vinak ri 
catajnak coyoval m roma ri yitajin.

10 Jacꞌa tok ri Timoteo xteka iviqꞌuin, titijaꞌ ikꞌij chi rijaꞌ utz nunaꞌ chi 
cꞌo chiꞌicojol, roma rijaꞌ mismo rusamaj ri Dios najin riqꞌuin achel yin. n 
11 Roma cꞌa riꞌ, man jun tibano chi ri Timoteo xa man jun rakaleꞌn, o xa 
riqꞌuin utzulaj inoꞌoj tiya-pe ri nicꞌatzin che chupan ri rubey, richin quiriꞌ 
nitzolij-pe vaveꞌ viqꞌuin, roma yin voyoꞌen rijaꞌ junan quiqꞌuin ri chꞌakaꞌ 
chic ri quiniman ri Jesucristo.

12  Jacꞌa pa ruviꞌ ri Apolos p ri junan kaniman ri Jesucristo riqꞌuin, yin 
xintij nukꞌij xincꞌutuj quemelal che chi can ta niꞌe chiquij ri quiniman ri 
Jesucristo ri yebe iviqꞌuin. Pero man jubaꞌ xrojoꞌ ránima chi xixerutzꞌetaꞌ 
yan, pero tok xtitiquer, xa xquixerutzꞌetaꞌ ri más chikavech apu.

Ri ruqꞌuisbel tak saludo ri nitak-e chique ri aj-Corinto
13  Quixcꞌaseꞌ utz-utz pa ruviꞌ ri icꞌaslen q y cof quixcꞌujeꞌ r chirakan ri 

Jesucristo ri achok riqꞌuin cukul-vi icꞌuꞌx. Tibanaꞌ rix achel ri achiꞌaꞌ man 
yetzolij ta chiquij chuvech jun cꞌayef, chuviꞌ ruchukꞌaꞌ ri Dios ticꞌuaj-vi 
ri icꞌaslen. 14 Chupan ronojel ri niꞌen, tikꞌalajin chi can kitzij nijo-iviꞌ s 
chivech.

15 Rix aj-Corinto ri junan kaniman ri Jesucristo iviqꞌuin, iveteman chi 
ja ri Estéfanas t y conojel ri ecꞌo riqꞌuin pa racho, ja rijeꞌ ri naꞌey xquiyaꞌ 

 1 Corintios 16

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



424

 

u 16:15 Ro. 16:5. v 16:16 1 Ts. 5:12. w 16:18 Pr. 25:13, 25; 2 Co. 7:6, 7. 
x 16:19 Hch. 16:6; 19:10; Ap. 1:4, 11. y 16:19 Ro. 16:5; Flm. 2. z 16:20 Ro. 16:16. 
a 16:21 Col. 4:18; 2 Ts. 3:17. b 16:22 Mt. 25:41, 46; Gá. 1:8, 9; Jud. 14, 15. 

cánima riqꞌuin ri Jesucristo chiriꞌ pa rochꞌulef Acaya, u y can quijachon 
cánima pa rusamaj ri Dios chiꞌicojol rix ri rix lokꞌolaj rutinamit ri Dios. 
16  Tinimaj cꞌa quitzij ri eꞌachel rijeꞌ, y conojel ri yetoꞌon pa rusamaj ri Dios 
y can niquitij quikꞌij chupan. v 17 Yin yiquicot vacami roma ecꞌo chic pe ri 
Estéfanas, ri Fortunato y ri Acaico viqꞌuin. Ja rijeꞌ yetoꞌon vichin riqꞌuin 
ri man xixtiquer ta xiꞌen rix roma man rixcꞌo ta pe vaveꞌ. 18  Roma rijeꞌ can 
xuquiyaꞌ ruchukꞌaꞌ ri vánima yin, w y quiriꞌ mismo xquiꞌen chive rix. Roma 
cꞌa riꞌ, queꞌiyaꞌ pa cuenta ri eꞌachel rijeꞌ.

19 Ri niquimol-quiꞌ pa rubiꞌ ri Dios pa tak tinamit richin ri rochꞌulef 
Asia x niquitak-e i-saludo. Ri Aquila y ri Priscila junan quiqꞌuin ri 
niquimol-quiꞌ pa rubiꞌ ri Dios pa cacho y rijeꞌ, can niquitak-e i-saludo pa 
rubiꞌ ri Ajaf. 20 Conojel ri quiniman ri Jesucristo niquitak-e i-saludo. Y tok 
niꞌen-ka saludar iviꞌ, ticꞌutuꞌ chivech chi kitzij nijo-iviꞌ. z

21 Yin Pablo can riqꞌuin nukꞌaꞌ a nintzꞌibaj-vi-e ri saludo reꞌ chive. 22  Si 
cꞌo jun man nrojoꞌ ta ri Ajaf Jesucristo, tika cꞌa castigo b pa ruviꞌ. ¡Ajaf, 
Cape cꞌa! 23  Ri ru-favor ri Ajaf Jesucristo xticꞌujeꞌ ta cꞌa iviqꞌuin. 24 Yin can 
yixinjoꞌ chiꞌivonojel rix ri xa jun chic kabanon iviqꞌuin riqꞌuin ri Cristo 
Jesús. Amén. 

Ri Pablo nutak-e qui-saludo ri quiniman ri Jesucristo

1  1 Yin Pablo, jun ru-apóstol ri Jesucristo roma can quiriꞌ vi rurayin-pe 
ri Dios pa nuviꞌ. Y ri Timoteo ri junan kaniman ri Jesucristo riqꞌuin 

cꞌo vaveꞌ tok nin-en-e ri vuj reꞌ chive rix aj-Corinto ri nimol-iviꞌ pa rubiꞌ ri 
Dios, y chique conojel ri erichin rutinamit ri Dios chiriꞌ chupan ronojel ri 
rochꞌulef Acaya. 2  Ri favor y ri uxlanen ri nipe riqꞌuin ri Katataꞌ Dios y ri 
Ajaf Jesucristo can ta xticꞌujeꞌ pa tak ivánima.

Ri kꞌaxomal ri nukꞌasaj ri Pablo pa rusamaj ri Dios
3  Tikayaꞌ rukꞌij ri Dios, ri Rutataꞌ ri Kajaf Jesucristo. Rijaꞌ jun Tataꞌaj 

ri nupokonaj kavech a ri roj ralcꞌuaꞌl, jun Dios ri nuyaꞌ ruchukꞌaꞌ ri 
kánima chupan ronojel. 4 Rijaꞌ chuvech ronojel kꞌaxomal ri nikakꞌasaj pa 
kacꞌaslen nuyaꞌ ruchukꞌaꞌ ri kánima, b richin quiriꞌ ja jun roj nkutiquer 
nikayaꞌ ruchukꞌaꞌ cánima ri niquikꞌasaj xa achique na kꞌaxomal. Nikayaꞌ 
ruchukꞌaꞌ ri cánima riqꞌuin ri mismo ruchukꞌaꞌ ri kánima ri xyoꞌox chike 
roj roma rijaꞌ. 5 Roma, achel niqꞌuiyer ri kꞌaxomal pa kacꞌaslen roma xa 
jun kabanon riqꞌuin ri Jesucristo, c ja jun ruchukꞌaꞌ ri kánima niqꞌuiy 
roma ri Jesucristo. 6  Y si nikakꞌasaj kꞌaxomal d pa rusamaj ri Jesucristo, 
riꞌ nicꞌatzin chive rix richin nicꞌujeꞌ ruchukꞌaꞌ ri ivánima y yixcolotaj. Y 
si niyoꞌox ruchukꞌaꞌ ri kánima roj, ja jun riꞌ nicꞌatzin chive richin nicꞌujeꞌ 
ruchukꞌaꞌ ri ivánima y yixcolotaj. Jariꞌ ri nibanataj pan icꞌaslen tok rix 
man nikꞌax ta icꞌuꞌx chi nicochꞌ ri kꞌaxomal achel nikakꞌasaj roj vacami. 
7 Roj cukul kacꞌuꞌx jumul chi rix, roma nikꞌasaj kꞌaxomal pa rusamaj ri 

Ri rucaꞌn carta ri xutzꞌibaj 
ri apóstol San Pablo chique 
ri quiniman ri Jesucristo 

pa tinamit Corinto

Jesucristo achel nikakꞌasaj roj, quiriꞌ mismo xtiyoꞌox ruchukꞌaꞌ ri ivánima 
achel niyoꞌox ruchukꞌaꞌ ri kánima roj.

8  Romariꞌ, rix ri junan kaniman ri Jesucristo iviqꞌuin, yin ninjoꞌ chi 
nivetemaj ri ajani chi kꞌaxomal xkakꞌasaj ri pa rochꞌulef Asia. Xkanaꞌ 
chi ri kuchukꞌaꞌ man nitiquer ta chic pa rukꞌaꞌ ri kꞌaxomal, y romariꞌ 
xkanojij chi can man xkucꞌaseꞌ ta chic, xaxe chic kacamic koyoꞌen. 9 Pa 
kánima xkaꞌij chi can nkucamises na vi, pero ja mismo ri kꞌaxomal xcꞌutu 
chikavech chi ja riqꞌuin ri Dios ri nicꞌason-e quichin ri animaꞌiꞌ e nicꞌatzin 
chi cukul-vi kacꞌuꞌx, f y mana-ta riqꞌuin ri jubaꞌ kuchukꞌaꞌ roj. 10 Roma rijaꞌ 
man ruyoꞌon ta lugar chi roj camisan, nkuruchajij vacami, y cukul kacꞌuꞌx 
chi cꞌa xkurucol g na chuvech jun nimalaj camic achel ri xojkꞌax chupan. 
11 Pero kojitoꞌ cꞌa pan oración, h richin quiriꞌ qꞌuiy ri xqueyoꞌon matiox i 
che ri Dios koma, tok niquitzꞌet ri favor ri nuyaꞌ ri Dios pa kaviꞌ roma qui-
oración eqꞌuiy.

Ri Pablo nuꞌij achique roma man benak ta pa tinamit Corinto
12  Ri nibano chike roj chi nkuquicot vacami, ja ri nunaꞌ ri kánima. Y 

riꞌ ja chi kacꞌutun chiquivech ri vinak, y más chivech rix, jun kánima 
(chꞌuchꞌuj, meꞌl oc) ri man jun itzel kevan chupan. j Man aj-rochꞌulef ta 
noꞌoj k ucꞌuayon kichin, xa ja ri ru-favor ri Dios ri sipan chike ri ucꞌuayon. 
13  Roma ri katzꞌibaloꞌn-e chive, man caꞌiꞌ ta ruchojmil. Can ja achel ri 
(nikꞌax, ninoꞌ) chivech tok niꞌen leer, jariꞌ ri nikajoꞌ nikaꞌij-e chive, y 
manak chic jun revan-riꞌ chupan. Yin cukul nucꞌuꞌx chi rix (xtikꞌax, 
xtinoꞌ) utz-utz chivech 14 ri man (nikꞌax, ninoꞌ) ta chiquivech conojel 
chiꞌicojol rix, chi ja koma roj, rix xquixquicot, l achel roj xkuquicot ivoma 
rix m chupan ri nimalaj kꞌij tok ri Ajaf Jesús xtuꞌon ri ruꞌin can.

15 Y roma cukul nucꞌuꞌx chi rix xquixquicot koma roj, romariꞌ can xinjoꞌ 
chi xikꞌax naꞌey iviqꞌuin; n richin quiriꞌ tok xquitzolij-pe, yikꞌax chic jun 
bey iviqꞌuin, richin quiriꞌ xquixquicot chic rix jun bey. 16  Can nunojin-
vi chi yikꞌax iviqꞌuin chiriꞌ pa tinamit Corinto tok yiꞌe pa Macedonia, o 
y tok yitzolij-pe, yikꞌax chic jun bey iviqꞌuin, richin chi rix yinito-pe 
riqꞌuin ri achique nicꞌatzin chupan ri nubey richin yitzolij pa Judea. 
17 Pero riqꞌuin ri man xitiquer ta xixentzꞌetaꞌ, riqꞌuin jubaꞌ rix niꞌij chi 
xaxe chaꞌanin xinnojij chi xinjoꞌ yixentzꞌetaꞌ, o nuyon xin-en-ka che ri 
vánima chi man jamel ta yixentzꞌetaꞌ, y riqꞌuin riꞌ jaꞌ man jaꞌ ntel ri nin-ij 
chive. 18  Pero xa man quiriꞌ ta. Roma achel ri Dios can nuꞌon-vi ronojel ri 
nuꞌij, quiriꞌ mismo pa kánima roj nikajoꞌ chi jaꞌ ntel-vi ronojel ri nikaꞌij 
chive. 19 Roma ri Jesucristo ri Rucꞌajol ri Dios p man jun bey jaꞌ man jaꞌ 

ntel-vi ri nuꞌij; roma rijaꞌ can jaꞌ vi ri nuꞌij. Y rix xivacꞌaxaj rutzijol pa 
kachiꞌ roj; pa nuchiꞌ yin Pablo y pa quichiꞌ ri Silvano y ri Timoteo. q 20 Y 
ri Jesucristo can jaꞌ ntel-vi ri nuꞌij, roma ri ajani rusujun can ri Dios ja 
riqꞌuin ri Jesucristo nitzakon-vi. Romariꞌ pa rubiꞌ ri Jesucristo roj nikaꞌij 
amén, richin chi ri Dios nucꞌul rukꞌij koma. 21 Y ja ri Dios banayon chi cof 
rojcꞌo chirakan ri Jesucristo junan iviqꞌuin, y xojruchaꞌ richin nikaꞌan ri 
rusamaj. 22  Y ri Dios can ruyoꞌon ketal, y ruyoꞌon ri Lokꞌolaj Espíritu r pa 
tak kánima, richin jun retal s chi kitzij cꞌo más favor nekilaꞌ. t

23  Pero chuvech ri Dios nin-ij-vi chive ri achique cꞌo pa vánima, y 
achique roma tok man yin benak ta chiꞌitzꞌetic. Roma yin man ninjoꞌ 
ta chi nensocoꞌ ri ivánima u tok xquixentzꞌetaꞌ chiriꞌ pa Corinto. 24 Man 
tinojij chi roj can nikana-ka-kiꞌ chi roj rajaf ri icꞌaslen chuvech ri Dios. 
Man quiriꞌ ta. Roj xaxe nikajoꞌ yixkatoꞌ richin más niquicot ri ivánima, 
roma cof rixcꞌo chirakan ri Jesucristo roma iyoꞌon ivánima riqꞌuin.

2  1 Vacami cꞌa, yin xinnojij-ka pa vánima chi más utz chuve yin chi 
man yixentzꞌetaꞌ ta, si xa bis chic nenyaꞌ jun bey pan ivánima. 

2  Roma si xa bis v nenyaꞌ pan ivánima, ¿achique chic xtibano che ri 
vánima chi niquicot, tok xa ja yin mismo yineyoꞌon bis chive rix ri 
yixbano che ri vánima chi yiquicot? Man jun chic. 3  Jareꞌ mismo ri 
xintzꞌibaj-e naꞌey chive, richin quiriꞌ tok xquixentzꞌetaꞌ, man ta xquiniyaꞌ 
chi bis rix ri achok ivoma can ta yiquicot. Roma yin cukul nucꞌuꞌx 
iviqꞌuin w chi ri nuꞌon chuve chi yiquicot, jariꞌ mismo nuꞌon chive rix chi 
yixquicot. 4 Roma yin jani na yibison, nikꞌaxo ri vánima, y riqꞌuin okꞌej 
xintzꞌibaj-e ri vuj chive, pero man richin ta chi xixinyaꞌ pa bis, xa richin 
tivetemaj chi yin riqꞌuin ronojel vánima yixinjoꞌ.

Ri Pablo nuꞌon perdonar ri xyoꞌon bis che
5 Pero si cꞌo jun xbano chuve chi xibison, man nuyon ta yin ri xiruyaꞌ 

chi bis, xa jubaꞌ ma chiꞌivonojel xixrumaj. Jubaꞌ ma, yichaꞌ chive, roma 
man ninjoꞌ ta chi nikꞌax ruviꞌ ri nutzij. 6  Pero riqꞌuin chi rix qꞌuiy ri 
xixchꞌaben x yan richin ri xyoꞌon bis chiꞌicojol, más utz man chic achique 
más tiꞌij che. 7 Vacami cꞌa, pa ruqꞌuexel chi cꞌa quiriꞌ na yixtajin chirij, 
xa tibanaꞌ perdonar y tiyaꞌ ruchukꞌaꞌ ri ránima y richin quiriꞌ man tisatz 
jumul chupan ri bis. 8  Roma cꞌa riꞌ, riqꞌuin quemelal nincꞌutuj chive, 
chi ticꞌutuꞌ chuvech rijaꞌ chi can kitzij nijoꞌ. 9 Ja chic jun roma riꞌ tok 
xintzꞌibaj-e ri vuj ri xintak-e iviqꞌuin, richin ninjoꞌ ninvetemaj si kitzij 
ninimaj z ronojel ri nuꞌin-e chive. 10 Ri xtiꞌen perdonar rumac rix, quiriꞌ 
mismo xtin-en yin. Roma ri ajani nicꞌatzin chi nin-en perdonar, can 

chuvech ri Jesucristo nubanon-vi perdonar ivoma rix. 11 Richin quiriꞌ man 
jubaꞌ ninyaꞌ lado che ri Satanás a chi nkuruchꞌec. Roma roj keteman chic 
ri itzel tak rubeyal erucanon rijaꞌ richin nkuka pa rukꞌaꞌ.

Ri Pablo pa tinamit Troas nurayij nretemaj achique rubanon ri Tito
12  Jacꞌa tok (xinapon, xinebos) pa tinamit Troas b richin xentzijoj ri 

utzulaj chꞌabel richin ri Jesucristo ri nuꞌij achique ruchojmil yecolotaj 
ri vinak, masque ri Ajaf can xujak jun puerta chinuvech chi xintzijoj ri 
ruchꞌabel chique ri ecꞌo chiriꞌ, 13  pero ri vánima can nikꞌaxo roma man 
xkil ta kiꞌ riqꞌuin ri Tito c ri junan kaniman ri Jesucristo riqꞌuin. Roma cꞌa 
riꞌ, xa chaꞌanin xichꞌo can chique ri quiniman ri Jesucristo chiriꞌ pa Troas, 
richin xiꞌe pa rochꞌulef Macedonia.

Ri xa jun quibanon riqꞌuin ri Jesucristo can yetiquer-vi chirij ri itzel
14 Pero matiox che ri Dios ri nibano chi jumul nkutiquer chirij ri itzel, 

roma xa jun kabanon riqꞌuin ri Cristo Jesús, y nkurucusaj richin niꞌe chi 
naj chi nakaj ri jubulaj ruxlaꞌ ri utzulaj runoꞌoj ri Jesucristo. 15 Roma 
roj roj achel ruxlaꞌ jun jubulaj akꞌon ri nusuj ri Jesucristo chuvech ri 
Dios, ri nijubub niꞌe chiquicojol ri yecolotaj y chiquicojol ri manak chic 
quikꞌaꞌ richin yecolotaj. d 16  Chiquivech ri manak chic quikꞌaꞌ richin 
yecolotaj, achel jun uxlaꞌ man utz ta ri xa ja ri camic ri richin jumul 
ri petenak chiquij niquinaꞌ. Jacꞌa chiquivech ri yecolotaj, e jun jubulaj 
ruxlaꞌ ri nuqꞌuen-pe ri cꞌaslen ri richin jumul chique niquinaꞌ. Pero, man 
jun ri ruyon chuvech nitiquer nuꞌon reꞌ. f 17 Roma tok nikayaꞌ rutzijol ri 
Jesucristo, pa ruchojmil nikaꞌan, y man nikaꞌan ta achel niquiꞌen chꞌakaꞌ 
ri xa niquijal rubixic roma chꞌacoj méra. Roj ri jun kabanon riqꞌuin 
ri Jesucristo, riqꞌuin ronojel kánima nikayaꞌ rubixic rijaꞌ, y ja ri Dios 
takayon-pe kichin, ri achok chuvech nikaꞌan-vi ri samaj.

Ri Dios rubanon chi ri Pablo y ri Timoteo 
erusamajelaꞌ ri cꞌacꞌacꞌ ruvujil cꞌaslen

3  1 Riqꞌuin ri achique nkutajin chubixic chive, man tinojij chi richin 
nikayaꞌ kakꞌij chivech, ni man tinojij chi nicꞌatzin chi kacꞌuan-apu 

jun vuj chive ri nuꞌij chi utz ticꞌuluꞌ kavech, g o can ta nikacꞌutuj jun vuj 
chive ri nuꞌij chi utz ticꞌul kavech pa chꞌakaꞌ chic tinamit. 2  Roma xa ja rix 
mismo ri rix achel jun kavuj ri nuꞌij chi utz ticꞌul kavech. Quiriꞌ nunaꞌ ri 
kánima ivoma rix y quiriꞌ mismo yixkꞌalajin chiquivech conojel. 3  Roma 
rix, rix achel jun vuj richin ri Jesucristo ri roj rucusan chutzꞌibasic, 

pero man riqꞌuin ta tinta, xa riqꞌuin ri ru-Espíritu ri cꞌaslic Dios, y man 
chuvech ta tzꞌajtzꞌak tak abaj, h xa pa cꞌaslic tak ivánima tzꞌiban-vi. i

4 Quiriꞌ ri nikaꞌij chive, roma roj, ja roma ri Jesucristo tok cukul kacꞌuꞌx 
riqꞌuin ri Dios chi can utz vi ri samaj ri nkutajin chuvech. 5 Ri nkutajin 
chubixic chive, mana-ta chi roj can nkutiquer nikaꞌan ri samaj, y can 
ta romariꞌ ja roj kayon nikanojij-ka-kiꞌ. Man quiriꞌ ta. Si qꞌuiy samaj 
kabanon, xa roma ja ri Dios banayon chike chi nkutiquer j kabanon. 6  Ja 
rijaꞌ banayon mayij tak samajelaꞌ chike richin ri cꞌacꞌacꞌ ruvujil cꞌaslen, k 
pero man richin ta chi nkutijon pa ruviꞌ ri ley ri tzꞌiban can, xa richin 
nkutijon pa ruviꞌ ri petenak riqꞌuin ri Lokꞌolaj Espíritu, l roma ri ley 
xaxe camic nuqꞌuen-pe pa kaviꞌ, m pero ri Lokꞌolaj Espíritu nuqꞌuen-pe ri 
cꞌaslen n ri richin jumul.

7 Y riqꞌuin ri quitijoxic ri israelitas ri xuꞌon ri Moisés pa ruviꞌ ri ley 
ri tzꞌiban chuvech ri tzꞌajtzꞌak tak abaj o ri xyoꞌox che, can xkꞌalajin ri 
nimalaj rukꞌij ri Dios. Romariꞌ ri israelitas man xetiquer ta xquicayej layoj 
(ruvech, rupalaj) ri Moisés, roma can nitzꞌintzꞌot p riqꞌuin jun sakil ri xa 
man richin ta jumul xcꞌujeꞌ. Y si quiriꞌ rukꞌij ri Dios xkꞌalajin riqꞌuin ri 
Moisés chiquitijoxic ri israelitas pa ruviꞌ ri ley ri nucꞌut chi nika camic 
pa quiviꞌ ri yebano mac, 8  más na quiriꞌ xtikꞌalajin rukꞌij ri Dios riqꞌuin 
quitijoxic ri rutinamit pa ruviꞌ ri samaj nuꞌon ri Lokꞌolaj Espíritu q pa tak 
cánima. 9 Roma si xkꞌalajin ri nimalaj rukꞌij ri Dios riqꞌuin quitijoxic ri 
israelitas pa ruviꞌ ri ley ri nucꞌut chi nika camic pa quiviꞌ ri yebano mac, 
hasta más xtikꞌalajin rukꞌij ri Dios riqꞌuin quitijoxic ri rutinamit pa ruviꞌ 
ri achique ruchojmil chi man jun chic mac nicakalej r chuvech. 10 Roma 
ri rukꞌij ri Dios ri xkꞌalajin naꞌey riqꞌuin ri ley ri xyoꞌox che ri Moisés, 
vacami man can ta quiriꞌ chic nikꞌalajin, tok nijunumex riqꞌuin ri más 
nikꞌalajrisan ri nimalaj rukꞌij. 11 Roma si xkꞌalajin rukꞌij ri Dios riqꞌuin ri 
xa man richin ta jumul xcꞌujeꞌ, más na quiriꞌ rukꞌij xtikꞌalajin riqꞌuin ri 
can richin jumul nicꞌujeꞌ.

12  Y roma kayoꞌon-apu kavech chirij ri jumul xticꞌujeꞌ ri can cꞌo nimalaj 
rukꞌij, jariꞌ nibano chike chi man jun achique nikevaj, xa chi ronojel 
nikayaꞌ chosakil. 13  Man nikaꞌan ta achel xuꞌon ri Moisés, ri xutzꞌapij 
(ruvech, rupalaj) riqꞌuin jun tziek, s richin quiriꞌ ri israelitas man tiꞌe 
quivech chucayexic tok niqꞌuis-ka rukꞌij ri Dios ri xaxe richin jubaꞌ kꞌij 
yoꞌon-pe chi nitzꞌintzꞌot chiriꞌ. 14 Pero ri israelitas achel xtoxtoꞌ (quijolon, 
quiviꞌ), t roma cꞌa chupan ri kꞌij reꞌ, tok niꞌan leer ri ojer ruvujil cꞌaslen, 
rijeꞌ achel xa tzꞌapin (quivech, quipalaj) riqꞌuin jun tziek ri achel xucusaj 

ri Moisés. Jacꞌa tok jun cánima niquiꞌen riqꞌuin ri Jesucristo, jariꞌ 
nelesan-e ri tziek riꞌ. 15 Roma cꞌa chupan ri kꞌij reꞌ, jun bey, jun bey tok 
niꞌan leer ri tzꞌiban can roma ri Moisés, achel cꞌo tzꞌapiyon rij ri cánima. 
16  Jacꞌa tok rijeꞌ xtiquijal quinoꞌoj y xtiquiyaꞌ cánima riqꞌuin ri Ajaf 
Jesucristo, jariꞌ xteleses-e riꞌ. u 17 Roma ri Ajaf Jesucristo xa jun quibanon 
riqꞌuin ri Lokꞌolaj Espíritu. Y xa achique na ri xticꞌujeꞌ ru-Espíritu ri Ajaf 
pa ránima, v man jun nikꞌato w richin chi nuꞌon ri nrojoꞌ ri Dios. 18  Romariꞌ, 
konojel roj ri kayoꞌon kánima riqꞌuin ri Jesucristo, man jun chic tzꞌapiyon 
kavech, xa can nikatzꞌet chic apu ri nimalaj rukꞌij ri Ajaf, x achel jun 
espejo ri jabel nichꞌichꞌan ruvech. Y roma can kayoꞌon-apu kavech riqꞌuin, 
kꞌij-kꞌij más nikꞌalajin-pe ri nimalaj rukꞌij ri Ajaf pa kacꞌaslen, cꞌa ja tok 
xkujeꞌoc achel rijaꞌ ri cꞌo nimalaj rukꞌij. Y ronojel riꞌ ja ri ru-Espíritu ri 
Ajaf nibano.

4  1 Roma cꞌa riꞌ, ri quitijoxic ri vinak chilaꞌen chike y roma xpokonex 
kavech roma ri Dios, man jubaꞌ cacaꞌ kacꞌuꞌx nikaꞌan-ka chupan. 

2  Pa ruqꞌuexel riꞌ, roj kabanon che ri kánima chi xa roj caminak chuvech 
ri nibanataj cheꞌelekꞌel ri xa nuyaꞌ qꞌuix. Man nikaꞌan ta tzꞌucun tak 
tzij richin cꞌo nikajo-apu chique ri yeꞌacꞌaxan kichin, ni man nikajal 
ta z ruchojmil ruchꞌabel ri Dios ri achok riqꞌuin yekatijoj-vi. Xa chosakil 
chuvech Dios nikakꞌalajrisaj ri kitzij chiquivech, roma nikajoꞌ chi conojel 
niquinaꞌ pa cánima chi ja ri kitzij ri nkutajin chubixic. 3  Pero si tzꞌapel a 
ruchojmil ri utzulaj chꞌabel ri nikatzijoj roj ri nuꞌij achique ruchojmil 
yecolotaj ri vinak, riꞌ xaxe chiquivech ri can richin vi chi man yecolotaj 
ta. 4 Ja vinak riꞌ ri rusatzon quinoꞌoj ri rajaf b ri tiempo reꞌ. Quiriꞌ nuꞌon 
chique ri man niquinimaj ta ri Jesucristo, richin man tiquitzꞌet c ri sakil 
richin ri utzulaj chꞌabel ri nicꞌutu ri nimalaj rukꞌij ri Jesucristo ri cꞌaslic 
ruvachibel ri Dios. 5 Quiriꞌ nikaꞌan che ri samaj, roma mana-ta katzijol 
roj ri nikayaꞌ. Ri nikatzijoj, ja ri Jesucristo ri Ajaf pa ruviꞌ ronojel, y roj 
roj isamajelaꞌ d pa rubiꞌ rijaꞌ. 6  Roma ri Dios ri x-in chi tikꞌalajin-pe sakil e 
chupan ri kꞌekuꞌn, ja rijaꞌ mismo niyoꞌon sakil pa tak kánima, f richin 
niketemaj chi riqꞌuin ri Jesucristo nitzꞌetetaj-vi ri nimalaj rukꞌij ri Dios.

Chuviꞌ ri koyoꞌen riqꞌuin ri Jesucristo, kacꞌuan-vi ri kacꞌaslen
7 Ri yitajin chubixic chive, jun beyomal yoꞌon chike roj ri xa roj achel 

relic tak bojoꞌy banon riqꞌuin ulef, g richin quiriꞌ nikꞌalajin chi ri nimalaj 
uchukꞌaꞌ ri nicꞌatzin richin nibanataj rusamaj ri Dios, riqꞌuin rijaꞌ petenak-
vi h y man kiqꞌuin ta roj. 8  Jalajoj cꞌayef nikil pa kacꞌaslen, i pero man 

kayoꞌon ta kiꞌ pa rukꞌaꞌ. Man nikil ta achique nikaꞌan, pero man satznak 
ta kacꞌuꞌx. 9 Xa achique na lugar nkukꞌax-vi, niꞌan pokon chike, j pero 
ri Dios cꞌo kiqꞌuin. Masque roj torin pan ulef, pero man roj camisan ta 
jumul. 10 Xa achique na lugar nkuꞌe-vi, ri ka-cuerpo nijar benak pa rukꞌaꞌ 
ri camic, achel x-an che ru-cuerpo ri Jesús, richin quiriꞌ ja jun ri rucꞌaslen 
ri Jesús nikꞌalajin k pa ka-cuerpo. 11 Roma roj ri cꞌa roj qꞌues na, achel can 
ta kꞌij-kꞌij roj jachon pa rukꞌaꞌ ri camic l roma rubiꞌ ri Ajaf Jesús, richin 
quiriꞌ ja jun ri rucꞌaslen rijaꞌ nikꞌalajin chupan ka-cuerpo ri xa niqꞌuis. 12  Y 
can quiriꞌ vi; can nisamaj ri camic pa ka-cuerpo, jacꞌa chive rix xa cꞌaslen 
ri richin jumul rucꞌamon-pe.

13  Y roma kayoꞌon kánima riqꞌuin ri Dios, nikaꞌan achel nuꞌij ruchꞌabel 
ri Dios ri tzꞌiban can ri nuꞌij: Xinyaꞌ vánima riqꞌuin y romariꞌ nintzijoj. m 
Quiriꞌ nuꞌij ri tzꞌiban can. Romariꞌ, ja jun roj nikatzijoj ri achique 
kaniman, 14 roma keteman chi ri xcꞌason-e n ri Ajaf Jesús chiquicojol ri 
animaꞌiꞌ, jariꞌ mismo xkucꞌason-e roj, roma xa jun kabanon riqꞌuin ri Ajaf 
Jesús ri xkujerucꞌutuꞌ junan iviqꞌuin chuvech ri Dios. o 15 Roma ronojel 
ri nikakꞌasaj pa kacꞌaslen, xa roma yixkajoꞌ rix, p richin quiriꞌ más eqꞌuiy 
yeꞌilo ru-favor ri Dios, y quiriꞌ más eqꞌuiy xqueyoꞌon matiox q che ri Dios 
richin nucꞌul rukꞌij.

16  Romariꞌ man jubaꞌ cacaꞌ kacꞌuꞌx r nikaꞌan-ka, masque ri ka-cuerpo 
ri kacꞌuan vacami xa nirijix benak, jacꞌa ri ka-espíritu s xa kꞌij-kꞌij más 
nicꞌuje-e ruchukꞌaꞌ. 17 Roma ri jubaꞌ kꞌaxomal t re nikakꞌasaj ri xa chaꞌanin u 
nikꞌax, kꞌij-kꞌij más nutzꞌakatisaj ri kakꞌij ri xticꞌujeꞌ richin jumul. 18  Roma 
ri kánima man pa ruviꞌ ta ri yetzꞌetetaj chochꞌulef benak-vi, xa pa ruviꞌ 
ri man yetzꞌetetaj ta. v Roma ri yetzꞌetetaj, xa ronojel yeqꞌuis, jacꞌa ri man 
yetzꞌetetaj ta, erichin jumul.

5  1 Quiriꞌ nin-ij chive roma keteman si niqꞌuis ri ka-cuerpo ri ocunak 
racho ri kánima w vaveꞌ chochꞌulef, ri Dios x xtuyaꞌ chic jun racho ri 

man achiꞌaꞌ ta ebanayon; jun racho man niqꞌuis ta y chilaꞌ chicaj cꞌo-vi. 
2  Vacami nijilo y ri kánima chupan ri ka-cuerpo ri ocunak racho. Roma 
nurayij chi ntoc chaꞌanin chupan ri jun chic racho ri richin chicaj; 3  richin 
quiriꞌ cꞌo rutziak ri kánima nilitaj, y man chꞌanel ta. z 4 Roma riqꞌuin ri 
cuerpo kacꞌuan vacami, nkujilo y nikanaꞌ kꞌaxomal roma man nikajoꞌ ta 
chi ri kánima ntel yan e chupan, can nikajoꞌ chi quiriꞌ ruchi-ruvech nivik, 
richin quiriꞌ re ka-cuerpo ri cꞌo rukꞌaꞌ ri camic che, nimukutaj roma ri 
cꞌaslen ri richin jumul. a 5 Ri banayon chike chi quiriꞌ favor nikacꞌul, ja ri 

Dios mismo ri yayon ri Lokꞌolaj Espíritu b chike, retal chi cꞌa cꞌo na más 
xtiyoꞌox chike.

6  Y roma yoꞌon ri Lokꞌolaj Espíritu chike, jumul cukul kacꞌuꞌx, y 
keteman chi tok cꞌa kacꞌuan na ri cuerpo richin ri rochꞌulef, cꞌa man 
jani rojcꞌo-apu riqꞌuin ri Ajaf Jesús. 7 Roma, ruxeꞌel ri kacꞌaslen riqꞌuin 
ri Dios, mana-ta ri nikatzꞌet c riqꞌuin kavech, xa ja chi cukul kacꞌuꞌx d 
riqꞌuin ri Jesucristo. 8  Pero roma cukul-apu kacꞌuꞌx, más nikarayij e 
chi man ta chic rojcꞌo chupan ri cuerpo reꞌ, can ta rojcꞌo chic apu 
chupan ri kitzij kacho riqꞌuin ri Ajaf. 9 Romariꞌ, si cꞌa rojcꞌo na chupan 
ri aj-rochꞌulef cuerpo, o si rojcꞌo chic riqꞌuin ri Ajaf, nikatij kakꞌij chi 
nkuka chuvech ri Dios. 10  Roma nicꞌatzin chi cꞌo na jun kꞌij tok konojel 
nkujepapoꞌ chuvech ri Jesucristo, richin quiriꞌ chikajununal nikacꞌul 
rajil-ruqꞌuexel ri xkaꞌan f riqꞌuin ri ka-cuerpo tok xojcꞌujeꞌ chochꞌulef, si 
utz o man utz ta.

Che ri Pablo y ri Timoteo yoꞌon-vi chi niquiyaꞌ rutzijol 
ri achel nicꞌul kavech konojel roma ri Dios

11 Y roma keteman chi nicꞌatzin nikaxiꞌij-kiꞌ g chuvech ri Ajaf ri achok 
chuvech xkujepapo-vi, romariꞌ nikatij kakꞌij richin niquinimaj ri vinak. 
Roma chuvech ri Dios can kꞌalaj ri achique rubanon ri kánima, pero yin 
ninjoꞌ chi ja jun chivech rix nikꞌalajin-vi. 12  Man nikajoꞌ ta nikayaꞌ chic 
ka kakꞌij h jun bey chivech, xa nikajoꞌ nikayaꞌ jun roma chive richin quiriꞌ 
rix ninaꞌ i chi can cꞌo kakaleꞌn, richin quiriꞌ yixtiquer nito-iviꞌ chiquivech 
ri yebano chi can cꞌo rakaleꞌn jun vinak riqꞌuin ri achique nitzuꞌun y man 
riqꞌuin ta ri achique rubanon ri ránima. 13  Roma si kitzij achel niquinojij 
chꞌakaꞌ chi roj man nikanaꞌ ta nkuchꞌo, j reꞌ can richin chi ri Dios nucꞌul 
rukꞌij. Y si kitzij achel niquinojij chꞌakaꞌ chi can pa ruchojmil nkuchꞌo, xa 
richin cꞌo utz xtuqꞌuen-pe chive rix. 14 Quiriꞌ ri nikaꞌan roma ri Jesucristo 
can nkurojoꞌ, y jariꞌ ri ninimo kichin. Romariꞌ quireꞌ nikanojij: Achel rijaꞌ 
xujach ri rucꞌaslen coma conojel, romariꞌ conojel achel (xecom, xequen) 
junan riqꞌuin. 15 Y coma conojel tok xujach ri rucꞌaslen, k richin quiriꞌ ri 
cꞌo quicꞌaslen riqꞌuin, man pa ruviꞌ ta chic ri nika chiquivech benak-vi ri 
cánima, xa pa ruviꞌ ri nika chuvech ri xujach rucꞌaslen coma, y xcꞌasos-
pe chiquicojol ri animaꞌiꞌ. 16  Roma cꞌa riꞌ, roj vacami, y ri chikavech-apu, 
mana-ta chic ri achique nitzuꞌun jun vinak ri nikayaꞌ pa cuenta. Si 
pa naꞌey quiriꞌ xkaꞌan riqꞌuin ri Jesucristo, vacami, man quiriꞌ ta chic 
nikaꞌan. 17 Romariꞌ, vacami xa achique na ri nuyaꞌ ránima riqꞌuin ri 

Jesucristo, cꞌacꞌacꞌ niꞌan che; ronojel ri xa richin ri ojer cꞌaslen, xecanaj 
yan can y xa cꞌacꞌacꞌ chic rubanon ronojel. l

18  Y ronojel ri xin-ij yan ka chive, petenak riqꞌuin ri Dios ri rucꞌulun 
chic kavech m roma ri nimalaj samaj xuꞌon ri Jesucristo. Vacami ruyoꞌon 
can pa kakꞌaꞌ chi tikayaꞌ rubixic ri achel nicꞌul quivech conojel roma 
rijaꞌ. 19 Nuꞌij tzij chi riqꞌuin rucamic ri Jesucristo chuvech cruz, ri Dios 
xujak bey chiquivech conojel richin nucꞌul chic quivech. Man nuyaꞌ ta 
chic pa cuenta n ri quimac, y pa kakꞌaꞌ roj ruyoꞌon-vi can chi nikayaꞌ 
rutzijol ri chꞌabel ri nuꞌij achique ruchojmil chi ri Dios nucꞌul quivech. 
20 Roma cꞌa riꞌ, roj achel roj rutakoꞌn ri Dios ri nkuchꞌo chive pa rubiꞌ ri 
Jesucristo; o ri nikaꞌij chive achel can ta pa ruchiꞌ ri Dios ntel-vi. Romariꞌ 
chuviꞌ quemelal yixkabochiꞌij pa rubiꞌ ri Jesucristo chi xa jun ivánima 
tibanaꞌ riqꞌuin ri Dios. 21 Ri Jesucristo man aj-mac ta, p pero ri Dios xuꞌon 
jun achel aj-mac che koma roj, richin quiriꞌ ri xa jun kabanon riqꞌuin ri 
Jesucristo, man jun chic kamac nikakalej. q

6  1 Roma cꞌa riꞌ, roj ri junan nikato-kiꞌ r pa rusamaj ri Dios iviqꞌuin, 
(chukaꞌ, ka) yixkapaxaꞌaj chi man tiꞌen che ru-favor s ri Dios ri sipan 

chive chi manak samaj nuꞌon pan icꞌaslen. 2  Roma ri Dios nuꞌij:
Tok rukꞌijul chic richin nincꞌut ri nu-favor, yin xinvacꞌaxaj ri 

a-oración.
Y tok rukꞌijul chic chi ecꞌo yecolotaj, yin can xatinto-vi. t

Quiriꞌ xuꞌij ri Dios.
Nin-ij cꞌa chive chi vacami can rukꞌijul chic chi nibanataj ri favor, y 
rukꞌijul chic chi ecꞌo yecolotaj.

3  Nikatij kakꞌij chi man ta koma roj, ecꞌo niquil jun roma chi man 
niquinimaj ta ri Dios, u richin quiriꞌ man ta niyoꞌox chi qꞌuix rusamaj 
ri Dios ri nkutajin riqꞌuin. 4 Nikajoꞌ chi can ta nikꞌalajin chi kitzij roj 
rusamajelaꞌ ri Dios v chupan ronojel ri nikaꞌan; chupan ri ajani nikacochꞌ, 
chupan ri kꞌaxomal nikakꞌasaj, chupan ri manak nikacusaj, chupan ri 
nkurulatzꞌatzꞌej, 5 chupan chꞌeyojiꞌl, w chupan ri nkuyoꞌox pa tak cárcel, 
chupan ri nkuka pa quikꞌaꞌ vinak coyoval chikij, chupan cosic pa rukꞌaꞌ 
samaj, chupan cochꞌon varan, chupan cochꞌon vayijal; 6  chupan ri 
chꞌajchꞌoj cꞌaslen ri kacꞌuan, chupan ri ajani keteman chirij ruchꞌabel ri 
Dios, chupan ri nikacochꞌ ri nipe pa kacꞌaslen, chupan ri utzulaj kanoꞌoj 
nikaꞌan, chupan ri xa jun kabanon riqꞌuin ri Lokꞌolaj Espíritu, chupan 
ri nkujoꞌon riqꞌuin ronojel kánima, 7 chupan rutzijosic ri kitzij, chupan 
ruchukꞌaꞌ ri Dios ri nitoꞌon kichin, x chupan ri chojmilaj cꞌaslen ri ruyoꞌon 

ri Dios chike chi nikato-kiꞌ chutzijosic ri ruchꞌabel, o tok nicꞌatzin chi 
nikato-kiꞌ chuvech xa achique na, 8  chupan ri niꞌix chikij chi cꞌo man cꞌo 
kakꞌij, y chupan ri utz man utz katzijol niꞌan. Ecꞌo niquiꞌij chi roj satzoy 
quinoꞌoj vinak, pero xa ja ri kitzij ri nikaꞌij. 9 Ecꞌo man nkojquiyaꞌ ta pa 
cuenta, pero xa jabel eteman kavech. y Achel can rojcꞌo chic pa rukꞌaꞌ 
ri camic, z pero cꞌa roj qꞌues na. Roj yoꞌon pa kꞌaxomal richin nkutijox, 
pero man roj caminak ta pa rukꞌaꞌ. a 10 Masque roj yoꞌon chi bis, pero 
xa niquicot kavech; b achel man jun oc kachajin, pero eqꞌuiy kabanon 
beyomaꞌ chique chirakan ri Ajaf. c Achel man jun oc niꞌe-vi kakꞌaꞌ, pero xa 
cꞌo kakꞌaꞌ che ronojel.

11 Ronojel ri kaꞌin chive rix aj-Corinto can kitzij vi; kanimirisan ri 
kánima chivech richin yixkajoꞌ. 12  Roj can kajakon ri kánima chivech, y 
can rixcꞌo pa kánima. Jacꞌa rix, xa man jakal ta ri ivánima. d 13  Can achel 
rix valcꞌuaꞌl e nin-en chive tok nin-ij chi tijakaꞌ ri ivánima richin nkojijoꞌ, 
achel jun rutzolic ruqꞌuexel niꞌen chike.

Roj, roj racho ri cꞌaslic Dios
14 Rix man xa jun tiꞌen f quiqꞌuin ri man quiyoꞌon ta cánima riqꞌuin ri 

Jesucristo. Quiriꞌ nin-ij chive, roma manak cheꞌel chi ri chojmilaj cꞌaslen 
nucꞌuaj-riꞌ riqꞌuin ri cꞌaslen man choj ta, nis-ta ri sakil man nucꞌuaj ta riꞌ 
riqꞌuin ri kꞌekuꞌn. 15 Quiriꞌ mismo runoꞌoj ri Jesucristo, man jubaꞌ junan 
riqꞌuin runoꞌoj ri Belial, y quiriꞌ ri runiman chic ri Jesucristo, man junan 
ta quinoꞌoj riqꞌuin jun ri man runiman ta. 16  Y manak cheꞌel nucꞌuaj-riꞌ 
racho ri Dios quiqꞌuin ri tiox, roma rix, rix racho ri cꞌaslic Dios, achel ri 
ruꞌin can rijaꞌ mismo:

Ri cánima xtoc vacho, y xquicꞌujeꞌ chiquicojol.
Rijeꞌ xqueꞌoc nutinamit
Y yin xquinoc qui-Dios. g

17 Roma cꞌa riꞌ, ri Ajaf nuꞌij:
Quixel-pe chiquicojol ri man evichin ta, y tijacha-pe-iviꞌ quiqꞌuin. h
Man chic tijel ikꞌaꞌ chirij ri xa nretzelaj ri icꞌaslen,
Y yin can xtincꞌul ivech.

 18 Yin xquinoc Itataꞌ rix,
Y rix xquixoc numiꞌal-valcꞌuaꞌl. i

Quiriꞌ nuꞌij ri Ajaf ri cꞌo ronojel uchukꞌaꞌ pa rukꞌaꞌ.

7  1 Romariꞌ, rix ri can yixinjoꞌ, riqꞌuin ri quiriꞌ rusujun can ri Dios 
chike, tikachꞌajchꞌojij-kiꞌ j chuvech ronojel ri netzelan ri ka-cuerpo 

y ri kánima. Tikaxiꞌij-kiꞌ chuvech ri Dios y tikatijaꞌ kakꞌij chi kꞌij-kꞌij más 
chꞌajchꞌoj ri kánima chuvech.

Ri Pablo niquicot ránima chi ri aj-Corinto xquijal 
quinoꞌoj y xquiyaꞌ can ri quimac

2  Tijakaꞌ cꞌa ri ivánima chikavech. Roj man jun achok che kabanon-vi 
jun itzel cosa. Man jun kasatzon ruchojmil ri utzulaj cꞌaslen chuvech, ni 
man jun kasatzon runoꞌoj. k 3  Y tok quiriꞌ nin-ij chive, man tinojij chi yin 
ninkꞌebaj jun mac chivij. Man quiriꞌ ta. Yin xin-ij yan chive naꞌey chi rix 
can rixcꞌo pa kánima. l Y si cꞌa roj qꞌues na, o si nkujel yan e chuvech ri 
rochꞌulef, rix jumul rixcꞌo pa kánima. 4 Ronojel ri nunaꞌ ri vánima ivoma, 
man jun ninvevaj chivech. Yin can nuyoꞌon ikꞌij chiquivech ri chꞌakaꞌ 
chic, y can cꞌo ruchukꞌaꞌ ri vánima m ninnaꞌ. Nikꞌax ruviꞌ yiquicot chupan 
ronojel ri kꞌaxomal ri nikakꞌasaj.

5  Quiriꞌ nin-ij chive roma tok xujuka vaveꞌ pa Macedonia, manak cheꞌel 
xojuxlan n pa rukꞌaꞌ ri kꞌaxomal, o xa ronojel xumol-pe-riꞌ chikij, roma 
ri vinak xa coyoval chike, y ri kánima nibison roma man keteman ta 
achique ibanon rix. 6  Pero ri Dios ri niyoꞌon ruchukꞌaꞌ cánima p ri manak 
oc quikꞌij, can xuyaꞌ ruchukꞌaꞌ kánima roj, roma xuꞌon chi xuka ri Tito 
kiqꞌuin. 7 Pero man xe ta roma xuka kiqꞌuin, xa roma ja jun rijaꞌ xucꞌul 
ruchukꞌaꞌ ri ránima riqꞌuin ri ibanon rix. Roma xutzijoj chike chi rix can 
nirayij chi nikatzꞌet chic kiꞌ iviqꞌuin, y chi can yixbison roma ri xbanataj 
chiꞌicojol, y chi yin can yincꞌo pan ivánima. Ronojel riꞌ xuꞌon chuve chi 
más xquicot ri vánima.

8  Roma masque pa naꞌey xinyaꞌ bis q pan ivánima roma ri vuj ri xintak-e 
iviqꞌuin, pero man nikꞌaxo ta chuve, roma veteman chi cꞌo samaj xuꞌon 
pan ivánima, masque pa naꞌey xin-ij chi más utz man ta xintak-e ri vuj 
iviqꞌuin, roma xintzꞌet chi xixruyaꞌ chi bis, pero ri bis riꞌ xa man xlayoj 
ta iviqꞌuin. 9 Vacami yiquicot, pero man roma ta chi xixinyaꞌ pa bis, man 
quiriꞌ ta. Yiquicot roma ri bis xuꞌon chive chi xijal inoꞌoj y xiyaꞌ can ri 
imac. r Xixyoꞌox pa jun bis ri can cꞌo rakaleꞌn chuvech ri Dios, y quiriꞌ cꞌo 
cheꞌel nikaꞌij chi man jun itzel xkaꞌan chive. 10 Roma ri bis ri cꞌo rakaleꞌn 
chuvech ri Dios, nuꞌon chike chi nikajal kanoꞌoj y nikayaꞌ can ri kamac, s 
richin nkucolotaj, y xa achique na ri nukꞌasaj jun bis quiriꞌ, man jubaꞌ 
xtuꞌij-pe ri ránima chi man utz ta chi quiriꞌ xukꞌasaj. Jacꞌa ri quibis ri 
man quiniman ta ri Dios, xa yerucꞌuaj chupan ri camic t ri richin jumul. 
11 Xaxe na tikayaꞌ pa cuenta achique samaj xuꞌon pan icꞌaslen ri bis u ri cꞌo 
rakaleꞌn chuvech ri Dios. Rix chaꞌanin xitij ikꞌij xichojmirisaj ronojel, man 

xivevaj ta chi xikꞌalajrisaj ri xbanataj chiꞌicojol. Man jubaꞌ xka chivech chi 
cꞌo jun chive kajnak pa mac. Xuꞌon chive chi can xixiꞌij can iviꞌ, xirayij chi 
yin can ta yincꞌo-apu iviqꞌuin. Xkꞌaxo chive riqꞌuin ri xbanataj, y romariꞌ 
xa xivelesaj-e chiꞌicojol ri xbano ri mac. Chupan ronojel reꞌ xicꞌut-iviꞌ chi 
man ja jun ta apu rix chupan ri xbanataj. 12  Romariꞌ tok roj xkatzꞌibaj-e 
ri vuj chive, man xe ta roma ri xbano ri mac, nis-ta man xe ta roma ri 
xsocotaj ránima. Roj xkaꞌan-e ri vuj riꞌ chive, richin tivetemaj v chi can 
nikatij kakꞌij pan i-cuenta chuvech ri Dios.

13  Y tok xichojmirisaj ri achique xbanataj chiꞌicojol, rix xinaꞌ chi 
xcꞌujeꞌ chic pe ruchukꞌaꞌ ri ivánima. Y jariꞌ xbano chi ja jun roj xcꞌuje-
pe ruchukꞌaꞌ ri kánima. w Pero más jani na xojquicot tok xkatzꞌet chi ri 
Tito niquicot ránima tzolijnak-pe chilaꞌ iviqꞌuin, roma rix can xiya-pe 
ruchukꞌaꞌ ri ru-espíritu. x 14 Yin nuyoꞌon jubaꞌ ikꞌij y chuvech ri Tito, y 
vacami man yiqꞌuix ta chi quiriꞌ nuꞌin, roma xkꞌalajin chi ronojel ri nuꞌin, 
can kitzij, achel tok yin yichꞌo iviqꞌuin, ronojel ri nin-ij chive can kitzij vi. 
15  Romariꞌ vacami más ntel ránima ri Tito chivij tok yixrucꞌuxlaj-pe, roma 
nuka chucꞌuꞌx chi rix can yixniman, z y nuka chucꞌuꞌx chi can ixiꞌin-iviꞌ y 
yixbarbot chucꞌulic tok rijaꞌ xixerutzꞌetaꞌ. 16  Yin can yiquicot ivoma, roma 
chupan ronojel cukul nucꞌuꞌx a chi rix ja ri utz yixtajin riqꞌuin.

Ri ofrenda ri nitak chique ri nicꞌatzin quitoꞌic 
chiquicojol rutinamit ri Dios

8  1 Vacami cꞌa, rix ri junan kaniman ri Jesucristo iviqꞌuin, nikajoꞌ 
nikayaꞌ rutzijol chive chi ru-favor ri Dios cꞌo samaj rubanon pa 

tak cánima conojel ri niquimol-quiꞌ pa rubiꞌ rijaꞌ vaveꞌ pa rochꞌulef 
Macedonia. b 2  Roma rijeꞌ masque jani na cꞌayef niquikꞌasaj, pero roma 
can yequicot, xa achel xquimestaj chi xa manak oc quichajin, c y roma 
queteman achique riꞌ ri nakꞌasaj cꞌayef, romariꞌ riqꞌuin ronojel cánima 
xequito-e ri nicꞌatzin quitoꞌic. 3  Quiqꞌuin rijeꞌ xalex-vi-pe chi xquiya-e ri 
ajani xetiquer xquiyaꞌ, y yin riqꞌuin nuvech xentzꞌet chi hasta xquiya-e 
más che ri ajani xetiquer xquiyaꞌ. 4 Can xquicꞌutuj quemelal chike chi 
tikayaꞌ lugar chique chi yetoꞌon-e d riqꞌuin ri ofrenda re nikamol-e chique 
ri erichin ri lokꞌolaj rutinamit ri Dios ri nicꞌatzin quitoꞌic. e 5 Y man achel 
ta ri kanojin roj ri xquiꞌen, roma rijeꞌ naꞌey xquijach-quiꞌ pa rukꞌaꞌ ri Ajaf, 
y cꞌajariꞌ pa kakꞌaꞌ roj, roma quiriꞌ xurayij f ri Dios chi xquiꞌen. 6  Romariꞌ 
xkapaxaꞌaj ri Tito g chi achel rutzꞌucun can chiꞌicojol rumolic ri ofrenda ri 
niyaꞌ rix, vacami teruqꞌuisaꞌ rumolic ri nimalaj favor riꞌ. 7 Roma rix jani 

na qꞌuiyinak h iviqꞌuin ronojel ruvech favor i ri nuyaꞌ ri Dios; jabel cukul 
icꞌuꞌx riqꞌuin ri Jesucristo, qꞌuiy iveteman chirij ruchꞌabel ri Dios y jabel 
yixtiquer niyaꞌ rubixic. Can nitij ikꞌij chi niꞌen ri nika chuvech ri Ajaf, y 
jani na nkojijoꞌ roj. Quiriꞌ mismo, qꞌuiy-qꞌuiy quixtoꞌon riqꞌuin ri ofrenda 
reꞌ.

8  Pero man nin-ij ta chive chi can quiriꞌ tibanaꞌ. j Yin xaxe ninjoꞌ 
ninvetemaj si kitzij yixojoꞌon pan ivánima, y xa roma riꞌ tok nuꞌin chive 
ri ajani quitijon quikꞌij chꞌakaꞌ chic. 9 Roma rix iveteman chic ri favor ri 
petenak riqꞌuin ri Kajaf Jesucristo, chi rijaꞌ masque rajaf ronojel beyomal, 
pero roma can yixrojoꞌ, xa xuꞌoc-ka achel jun ri man jun oc ruchajin, k 
richin xivil rix ri kitzij beyomal.

10 Y yin ninjoꞌ ninkꞌasaj chivech ri ninnojij pa ruviꞌ ri ofrenda, l roma 
veteman chi reꞌ cꞌo utz nuqꞌuen-pe chive rix ri xixtzꞌucu rumolic naꞌey. 
Roma xe junaꞌir m can, man xaxe ta xitzꞌuc rumolic, xa can xqꞌuencꞌot 
ivánima chi quiriꞌ xiꞌen. 11 Vacami cꞌa, tiqꞌuisaꞌ rumolic ri ofrenda, richin 
quiriꞌ achel xqꞌuencꞌot ivánima chirij ri yixtoꞌon, cꞌa quiriꞌ na tiqꞌuencꞌot 
ivánima tiqꞌuisaꞌ rumolic ri ajani yixtiquer niyaꞌ che ri cꞌo iviqꞌuin. 
12  Roma si jun pa ránima nalex-vi-pe n chi nitoꞌon, ri Dios utz nutzꞌet tok 
ri ru-ofrenda chuviꞌ ri ajani cꞌo riqꞌuin nuya-vi, o y man chuviꞌ ta ri xa 
manak riqꞌuin.

13  Re nin-ij chive man richin ta chi chꞌakaꞌ yebeyomer, y rix yixcꞌujeꞌ 
can pa cꞌayef roma quitoꞌic. 14 Yin xaxe nin-ij chive chi achel rix cꞌo 
ichajin vacami richin yeꞌitoꞌ rijeꞌ, tok nicꞌatzin itoꞌic ri chuaꞌk-cabij, ja 
yan chic rijeꞌ xquetoꞌon-pe ivichin riqꞌuin ri quichajin, richin quiriꞌ junan 
nikatola-kiꞌ chikavech tok nicꞌatzin. 15 Vaveꞌ nitzakon-vi ri tzꞌiban can 
chupan ruchꞌabel ri Dios ri nuꞌij: Ri xquimol can qꞌuiy maná, manak 
cheꞌel xquicol can richin chucaꞌn kꞌij. Y ri jubaꞌ oc xquimol can, man 
xquikꞌasaj ta vayijal. p Quiriꞌ ri tzꞌiban can.

16  Y matiox che ri Dios, roma xuꞌon che ránima ri Tito chi can nrojoꞌ 
yixrutoꞌ rix, achel ri nin-en yin. 17 Can kitzij vi chi roj xoj-in q che, chi 
nicꞌatzin yixerutzꞌetaꞌ chic jun bey. Pero rijaꞌ can cꞌo chic pa ránima chi 
nrojoꞌ niꞌe chilaꞌ iviqꞌuin pa Corinto, roma can nrojoꞌ yixrutoꞌ.

18  Chirij cꞌa ri Tito nikatak-e ri kachꞌalal r ri utz rutzijol chiquicojol 
ri niquimol-quiꞌ pa rubiꞌ ri Dios xa achique na tinamit. Rijaꞌ jani na 
samajnak chutzijosic ri utzulaj chꞌabel ri nuꞌij achique ruchojmil yecolotaj 
ri vinak. 19 Y man xe ta utz rutzijol niꞌan coma ri quiniman ri Jesucristo 
pa tak tinamit, xa rijeꞌ mismo xechaꞌon richin, s chi niꞌe chikij tok 

nekajachaꞌ ri ofrenda. Y riqꞌuin nikaꞌan jun chojmilaj rujachic ri ofrenda 
reꞌ, ri Ajaf can xtiyoꞌox rukꞌij; y can xtikꞌalajin chi rix kitzij nirayij 
yixtoꞌon. 20 Can nikachajij-kiꞌ t roma man nikajoꞌ ta chi yepe tzij chikij 
pa ruviꞌ ri nimalaj ofrenda re nkutajin chumolic. 21 Y nikatij kakꞌij chi pa 
ruchojmil nikaꞌan ronojel, man xe ta chuvech ri Ajaf, xa ja jun chiquivech 
conojel. u

22  Quiqꞌuin ri caꞌiꞌ yebe chilaꞌ iviqꞌuin, nikatak-e jun chic kachꞌalal ri 
man xe ta jun bey katzꞌeton chi can nutij rukꞌij pa jalajoj rusamaj ri Dios. 
Rijaꞌ vacami can nurayij ránima yixerutzꞌetaꞌ, roma reteman chi can 
utz inoꞌoj xtiꞌen riqꞌuin. 23  Ri oxiꞌ ri yekatak-e iviqꞌuin, can utz quinoꞌoj; 
roma ri Tito can yirutoꞌ richin nin-en ri samaj chiꞌicojol rix. Y ri ecaꞌiꞌ 
chic, etakon-pe coma ri niquimol-quiꞌ pa rubiꞌ ri Dios pa tak quitinamit, 
y roma ri utzulaj cꞌaslen quicꞌuan ri ecaꞌiꞌ riꞌ, ri Jesucristo xtiyoꞌox rukꞌij. 
24 Roma cꞌa riꞌ, tikꞌalajin iviqꞌuin rix y chiquivech conojel ri niquimol-quiꞌ 
pa rubiꞌ ri Dios pa tak quitinamit, chi can kitzij yeꞌijoꞌ v ri oxiꞌ ri yeꞌeka 
iviqꞌuin, y chi can kitzij chi rix utz, achel ri kaꞌin w chivij.

9  1 Jacꞌa pa ruviꞌ ri toꞌonic x ri nicꞌatzin chique ri erichin ri rutinamit 
ri Dios, y man nicꞌatzin ta chi cꞌa nincꞌutuj-e chive. 2  Roma yin 

veteman chi rix nirayij yixtoꞌon-e, y romariꞌ ninyaꞌ jubaꞌ ikꞌij chiquivech 
ri quiniman ri Jesucristo vaveꞌ pa rochꞌulef Macedonia. Yin nuꞌin chique 
chi ri rixcꞌo chilaꞌ pa rochꞌulef Acaya, xe junaꞌir z can inojin yixtoꞌon-e, y 
riqꞌuin ri quiriꞌ xiyaꞌ pan ivánima, jariꞌ xbano chique eqꞌuiy chiquicojol 
rijeꞌ chi xalex-pe pa cánima chi xetoꞌon-e. 3  Pero nintak-e chilaꞌ iviqꞌuin a 
ri Tito y ri caꞌiꞌ chic ri junan kaniman ri Jesucristo quiqꞌuin, richin quiriꞌ 
can ta imolon chic ri ofrenda richin nijach chike, achel ri xin-ij tok xinyaꞌ 
jubaꞌ ikꞌij rix pa ruviꞌ ri ofrenda ri nijoꞌ niyaꞌ, y man ta xe chaꞌ ri utzulaj 
itzijol nubanon. 4 Roma xa ta ecꞌo jujun vaveꞌ pa rochꞌulef Macedonia ri 
yebe chuvij, b y si yixquil chi xa man imolon ta ri ofrenda, xa jun qꞌuix 
chike roj roma can cukul kacꞌuꞌx iviqꞌuin, pero yin ninnaꞌ chi más qꞌuix 
chive rix. 5 Xa romariꞌ, yin xinnojij chi más utz xincꞌutuj favor chique ri 
Tito y ri caꞌiꞌ chic chi quenabeyaj chinuvech chilaꞌ iviqꞌuin, richin quiriꞌ 
nequitzꞌakatisaj rumolic ri man jubaꞌ ta oc chi ofrenda ri alaxnak-pe pan 
ivánima chi niyaꞌ. Richin quiriꞌ nikꞌalajin chi pan ivánima ntel-vi-pe chi 
qꞌuiy niyaꞌ, y man xa tikꞌalajin chi rix kanimimen chucꞌutuxic.

6  Pero tivelesaj ejemplo chirij ri ticonel. Ri man qꞌuiy ta ticoꞌn nuꞌon, 
man qꞌuiy ta nrelesaj chuvech, jacꞌa ri qꞌuiy nutic, qꞌuiy c nrelesaj. 7 Roma 
cꞌa riꞌ, chiꞌijununal tiyaꞌ ri ajani nalex-pe pan ivánima, d man xa riqꞌuin 

bis, ni man roma rix nimimen chucꞌutuxic. Roma ri Dios can yerojoꞌ 
ri yequicot niquiyaꞌ qui-ofrenda. 8  Y rijaꞌ cꞌo uchukꞌaꞌ pa rukꞌaꞌ richin 
nuya-pe e chive ronojel ruvech beyomal richin yixtiquer yeꞌitoꞌ ri nicꞌatzin 
quitoꞌic, f roma jumul cꞌo ronojel iviqꞌuin ri achok pa ruviꞌ niꞌe-vi ri ikꞌaꞌ. 
9 Achel nuꞌij ri tzꞌiban can:

Ri choj rucꞌaslen chuvech ri Dios qꞌuiy nuyalaꞌ y nujachalaꞌ 
chiquivech ri man jun oc quichajin.

Ri favor ri nuꞌon, richin jumul xticꞌujeꞌ. g
Quiriꞌ ri tzꞌiban can.

10 Y ri Dios ri niyoꞌon semilla h che ri ticonel, i y niyoꞌon ri nicꞌatzin 
che ri nivayijan, rijaꞌ xtuyaꞌ y xtuꞌon chi xtiqꞌuiyer ruvech ri achok che 
yixtoꞌon-vi, y xtuꞌon chi xtiqꞌuiyer ri utz xtuqꞌuen-pe ri chojmilaj toꞌonic 
ri yixtajin riqꞌuin. 11 Quiriꞌ xtuꞌon ri Dios chive richin xticꞌujeꞌ qꞌuiy 
iviqꞌuin achel jun beyon, richin quiriꞌ man jun roma nijecꞌ ri ikꞌaꞌ richin 
yixtoꞌon. Y ri ofrenda ri xtiya-e pa kakꞌaꞌ roj xtuqꞌuen-pe matioxinic j che 
ri Dios coma ri xquecꞌulu. 12  Roma riqꞌuin ri ofrenda ri nitak-e chique ri 
nicꞌatzin quitoꞌic, man xe ta yeꞌitoꞌ chupan ri cꞌayef ri ecꞌo-vi vacami, k xa 
can xtuꞌon chi qꞌuiy matioxinic niyoꞌox che ri Dios. 13  Y riqꞌuin ri yeꞌito-e, 
rijeꞌ xtiquiyaꞌ rukꞌij l ri Dios roma nikꞌalajin chiquivech chi rix kitzij ri niꞌij 
chi iniman ri utzulaj chꞌabel ri nuꞌij achique ruchojmil yecolotaj ri vinak, 
y roma man nijecꞌ ta ri ikꞌaꞌ chiquitoꞌic rijeꞌ y chiquitoꞌic conojel. 14 Y man 
xe ta riꞌ, xa xtiquicꞌutuj ru-favor ri Dios pan iviꞌ, y can xtel cánima chivij 
roma ri nimalaj samaj rubanon ru-favor m ri Dios pan ivánima. 15 ¡Matiox 
cꞌa che ri Dios roma ri nimalaj sipanic n ruyoꞌon chike ri man nilitaj ta 
rubixic chochꞌulef!

Ri Pablo nuꞌij chi rusamajinel ri Dios

10  1 Yin Pablo ecꞌo yechꞌo chuvij y niquiꞌij chi tok yincꞌo-apu iviqꞌuin, 
can utz nunoꞌoj, man jun oc nukꞌij nin-en y ekal o nin-ij ruchojmil 

ronojel chive, jacꞌa tok man yincꞌo ta iviqꞌuin, can ruyon covilaj tak tzij 
yenbila-pe chupan ri vuj ri yentak-apu chive, yechaꞌ. Pero yin riqꞌuin 
ri utzulaj runoꞌoj ri Jesucristo ri (chꞌuchꞌuj, meꞌl oc) ránima, p nincꞌutuj 
favor chive chi 2  tok xquixentzꞌetaꞌ chic jun bey, man ta chic xticꞌatzin 
chi yixinchꞌolij riqꞌuin covilaj tak chꞌabel q achel nuꞌin che ri vánima chi 
xquencusaj chiquij jujun chiꞌicojol ri yenojin chi xa quinoꞌoj vinak roj 
ucꞌuayon. 3  Can kitzij na vi chi roj, roj vinak aj-rochꞌulef, pero mana-ta 
che aj-rochꞌulef noꞌoj nikato-vi-kiꞌ chuvech ri itzel. 4 Roma ri uchukꞌaꞌ 
achok che nikato-vi-kiꞌ, man aj-rochꞌulef ta, xa riqꞌuin ri Dios petenak-

vi, r y can nitiquer-vi nuqꞌuis rukꞌij xa achique na uchukꞌaꞌ. 5 Nukasaj pan 
ulef ronojel (tijonic, enseñanza) y xa achique na noꞌoj ri nicataj-pe ri man 
nuyaꞌ ta lugar chi netemex ruvech ri Dios. Ronojel noꞌoj ri xa richin ri 
rochꞌulef, eruyututen yerucꞌuaj chuxeꞌ rutzij ri Jesucristo. 6  Roj kabanon 
chic che ri kánima chi can nikayaꞌ na vi castigo s pa quiviꞌ ri man 
yeniman ta tzij, pero cꞌa ja tok rix tzꞌakat chic yixniman tzij chiriꞌ.

7 Rix xaxe ri achique cꞌo chivech t ri niyaꞌ pa cuenta, pero man iveteman 
ta achique cꞌo pa ránima jun vinak. Si cꞌo jun nunojij-ka pa ránima chi 
rijaꞌ richin ri Jesucristo, tunojij jubaꞌ más ekal, chi can achel rijaꞌ richin ri 
Jesucristo, quiriꞌ mismo roj. u 8  Roma masque ninya-ka jubaꞌ más nukꞌij pa 
ruviꞌ chi roj cꞌo kakꞌaꞌ chive chi nkuchꞌo pan iviꞌ, pero man jun xtitiquer 
xquiyoꞌon chi qꞌuix, roma ja ri Ajaf yayon ri autoridad riꞌ pa kakꞌaꞌ richin 
yixkatoꞌ chi yixqꞌuiy chirakan y man richin ta chi yixkaqꞌuis. v 9 Quiriꞌ 
nin-ij chive, richin quiriꞌ man tinojij chi richin yixinxibij tok yentzꞌibaj-e 
ri vuj chive. 10 Roma yin veteman chi ecꞌo chive ri yeꞌin chuvij chi ri vuj 
ri yentzꞌibaj-e chive, can yichꞌolin-e y covilaj tak chꞌabel yen-ij-e chupan, 
jacꞌa tok yincꞌo chiꞌicojol, xa yin quetzelal chi chꞌuti achi, y ri jubaꞌ 
nuchꞌabel xa man jun yecꞌatzin-vi, yechaꞌ. 11 Pero ri quiriꞌ yeꞌin chuvij, 
tiquetemaj cꞌa chi can achel ri nikaꞌij-e chupan ri vuj tok man rojcꞌo ta 
iviqꞌuin, quiriꞌ mismo xtekabanaꞌ tok xquixekatzꞌetaꞌ chic jun bey.

12  Roma roj man jubaꞌ xtuꞌij ri kánima chi ja jun ta apu roj chiquicojol, 
nis-ta man nikajunumaj ta kiꞌ quiqꞌuin ri xa quiyon niquiya-ka quikꞌij. w 
Roma rijeꞌ quiyon niquetaj-ka quinoꞌoj chiquivech y quiyon niquijunumaj-
ka-quiꞌ, x pero man pa ruchojmil ta ri niquinojij. 13  Pero roj kayoꞌon pa 
kánima chi man xtikꞌax ta ruviꞌ xtikaya-ka kakꞌij pa ruviꞌ ri samaj ri 
yoꞌon chike. Xaxe xtikaya-ka kakꞌij pa ruviꞌ ri ajani ruyoꞌon lugar ri Dios 
chike chi nikaꞌan; y riꞌ numaj ri samaj xkaꞌan tok (xojapon, xojebos) pan 
itinamit rix. 14 Yin quiriꞌ nin-ij chive, roma roj man roj elenak ta e chupan 
ri lugar ri yoꞌon chike chi nkusamaj-vi, achel xcꞌatzin chi xkaꞌan xa ta 
man ta yoꞌon chike chi cꞌo kakꞌaꞌ chive chi nkuchꞌo pan iviꞌ, roma ja roj 
naꞌey xojtzijon chive y ri utzulaj chꞌabel ri nuꞌij achique ruchojmil yixrucol 
ri Jesucristo. 15 Roj man nikayaꞌ ta ka kakꞌij pa ruviꞌ samaj ri xa man 
yoꞌon ta chike chi nikaꞌan, z ri xa chꞌakaꞌ chic ebanayon. Ri koyoꞌen roj, ja 
chi riqꞌuin nicovir benak ri icꞌaslen chirakan ri Ajaf, ivoma rix nkujel-apu 
nakaj-nakaj riqꞌuin ri ajani kakꞌij ruyoꞌon lugar ri Ajaf chike chi nikacꞌul, 
16  richin quiriꞌ xtekatzijoj ri utzulaj chꞌabel ri nuꞌij achique ruchojmil 
yecolotaj ri vinak más quilaꞌ che ri itinamit rix, y man ta nikaju-kiꞌ pa 
rusamaj jun chic richin nikaya-ka kakꞌij pa ruviꞌ ri xa jun chic tzꞌucuyun.

17 Jacꞌa ri nrojoꞌ nuya-ka rukꞌij, ja ri rubanon ri Ajaf pa ru-cuenta ri 
tutzijoj. a 18  Roma ri utz nikꞌalajin chuvech ri Dios, ja ri achok chirij nuꞌij-
vi ri Dios chi utz nikꞌalajin, b y mana-ta ri ruyon nuya-ka rukꞌij.

11  1 Vacami ninjoꞌ nincꞌutuj favor chive chi quinicochꞌoꞌ jubaꞌ, roma 
xa xquenbilaꞌ chꞌabel nojin man nojin c achel jun vinak man 

nukꞌat ta riꞌ nitzijon. ¡Quinicochꞌoꞌ cꞌa! 2  Roma yin man ninvelesaj ta 
nuvech chivij, y can riqꞌuin ri Dios petenak-vi ri nunaꞌ ri vánima ivoma, 
roma nubanon iviqꞌuin achel nuꞌon jun tataꞌaj riqꞌuin jun xten ri xe che 
ri alaꞌ ri achok riqꞌuin nicꞌule-vi ruyoꞌon-vi rutzij, richin quiriꞌ, chꞌajchꞌoj 
ri icꞌaslen, y achel jun xten ri kitzij chi cꞌa xten na, d yixencꞌutuꞌ e chuvech 
ri Jesucristo. 3  Pero nuxiꞌin-viꞌ, roma achel xuꞌon ri cumatz ojer tok xnoꞌ 
(chubanic, choꞌonic) richin xusetz runoꞌoj ri Eva, f quiriꞌ mismo rix, riqꞌuin 
jubaꞌ cꞌo xquesatzo inoꞌoj richin man ronojel ta chic ivánima cof yixcꞌujeꞌ 
chirakan ri Jesucristo. 4 Roma si cꞌo jun nipe iviqꞌuin y nutzijoj jun chic 
vi ruvech Jesús ri xa mana-ta ri katzijon can roj chive, o si nisuj chive 
jun chic espíritu ri xa mana-ta ri xyoꞌox chive naꞌey, o si nisuj chive jun 
chic ruchojmil g richin yixcolotaj ri man junan ta riqꞌuin ri utzulaj chꞌabel 
ri icꞌulun chic, rix jabel nicꞌul ronojel. 5 Pero ri quiriꞌ yetzijon chive y 
niquina-quiꞌ chi enimalaj tak apóstoles, h ¿la can kitzij cami chi más cꞌo 
quikꞌij chinuvech yin? Man quiriꞌ ta. 6  Roma yin masque man can ta 
jabel chꞌabel i yenbilaꞌ tok yichꞌo iviqꞌuin, pero veteman ri achique yitajin 
chubixic. Chupan ronojel y riqꞌuin ronojel ri kabanon chiꞌicojol, kꞌalaj 
rubanon can chivech chi veteman. j

7 Tok xintzijoj chive ri utzulaj ruchꞌabel ri Dios ri nuꞌij achique 
ruchojmil yixcolotaj, man jun vajil xincꞌutuj chive, xa xinkasaj-viꞌ chi 
xinoc isamajinel, k richin chi rix vacami cꞌo ikꞌij. ¿Pero achique ninojij 
rix? ¿Utz ri xin-en, o xa mac chivech? 8  Yin chiquikꞌaꞌ ri niquimol-quiꞌ 
pa rubiꞌ ri Dios pa chꞌakaꞌ chic tinamit xincꞌul-vi ri xcꞌatzin chuve richin 
xintzijoj ruchꞌabel ri Dios chiꞌicojol. 9 Y tok xicꞌujeꞌ chiꞌicojol, y cꞌo xcꞌatzin 
chuve, man jun chive xinyaꞌ ekaꞌn chirij, roma ri achique xcꞌatzin chuve, 
ja ri quiniman ri Jesucristo vaveꞌ pa Macedonia ri xeꞌeyoꞌon-ka chuve tok 
xeꞌeka viqꞌuin. Xinchajij-viꞌ richin man xinyaꞌ ta jun ekaꞌn l chivij, y can 
cꞌa quiriꞌ na xtin-en ri más chikavech apu. 10 Ri ninjoꞌ nin-ij chive vacami, 
ja ri kitzij richin ri Jesucristo ri cꞌo pa vánima ri ninimo vichin chubixic, 
chi yin pa ronojel Acaya man xquikꞌilitaj ta richin ninya-ka jubaꞌ nukꞌij 
chi man jun nutoꞌic nucꞌulun chiꞌikꞌaꞌ. 11 ¿Roma cami man yixinjoꞌ ta tok 
quiriꞌ nin-ij chive? Man quiriꞌ ta. Dios reteman chi yin kitzij yixinjoꞌ. m

12  Y achel ri nubanon-pe chi nuyon nintzuk-viꞌ, n can cꞌa quiriꞌ na xtin-
en ri más chikavech apu, roma xa ta ninyaꞌ lugar chi yinitzuk, ri chꞌakaꞌ 
chic xa yetiquer niquiꞌij chi man jun kacojol quiqꞌuin, xa konojel nikacꞌul 
chiꞌikꞌaꞌ rix ri nicꞌatzin chike, y xa ta quiriꞌ nibanataj, más xtiquiya-ka 
quikꞌij chi ja jun rijeꞌ e-apóstoles, xquechaꞌ. Pero yin man xtinyaꞌ ta lugar 
chi quiriꞌ nibanataj. 13  Roma rijeꞌ xa choj quikꞌeban-ka-quiꞌ chi apóstoles, 
xa samajelaꞌ esatzoy quinoꞌoj vinak, o y niquibanalaꞌ chi eru-apóstoles 
ri Jesucristo. 14 Pero ri niquiꞌen rijeꞌ man nusetz ta kacꞌuꞌx, roma ja jun 
ri Satanás p nukꞌebaj-riꞌ chi jun ángel q cꞌutuy sakil chikavech. 15 Romariꞌ 
man nisatz ta kacꞌuꞌx chi ja jun ri erusamajelaꞌ ri Satanás niquiꞌen chi 
can esamajelaꞌ richin ri cꞌaslen choj. Pero rijeꞌ ja achel nucꞌutuj ri achique 
yequibanalaꞌ r ri xtiqꞌuiso quichin pa ruqꞌuisbel.

Ri Pablo nutzijoj ri pokon ri erukꞌasan pa rusamaj ri Dios
16  Vacami nin-ij chic jun bey chive chi quinicochꞌoꞌ jubaꞌ riqꞌuin ri 

xquenbilaꞌ chꞌabel nojin man nojin, achel nuꞌon jun vinak ri man nukꞌat 
ta riꞌ nitzijon; pero si pan ivech rix nunojin o man nunojin ta ri xquenbilaꞌ 
chive, can quiriꞌ ticꞌuluꞌ nuvech, richin quiriꞌ ja jun yin ninya-ka jubaꞌ 
nukꞌij. s 17 Y roma ri xtinya-ka jubaꞌ nukꞌij, xa xquenbilaꞌ chꞌabel ri man 
runoꞌoj ta ri Ajaf nutzekleꞌen richin nin-ij, xa nojin man nojin chꞌabel 
xquenbilaꞌ achel nuꞌon jun vinak ri man nukꞌat ta riꞌ nitzijon. 18  Pero roma 
eqꞌuiy niquiya-ka quikꞌij pa ruviꞌ ri xa noꞌoj richin ri rochꞌulef, romariꞌ 
ja jun yin xtinya-ka jubaꞌ nukꞌij. t 19 Roma rix riqꞌuin ri nimalaj inoꞌoj, xa 
quiꞌ chive yeꞌicochꞌ ri vinak ri yequibilaꞌ chꞌabel nojin man nojin chive. 
20 Quiriꞌ nin-ij chive roma rix nika chivech yeꞌicochꞌ si ecꞌo ri nicajoꞌ 
yixquiyaꞌ chuxeꞌ quitzij, si ecꞌo yeqꞌuiso-e chivech ri cꞌo iviqꞌuin, si ecꞌo 
yemajo-e ronojel chive, si ecꞌo yeꞌin chive chi rijeꞌ eꞌivajaf, y si ecꞌo ri 
nicajoꞌ yixquipakꞌ chi kꞌaꞌ. 21 Qꞌuix jubaꞌ chuve yin chi nin-ij chi roj man 
nkutiquer ta nikaꞌan achel niquiꞌen ri vinak riꞌ chive. Pero xa roma rijeꞌ 
quiyon niquiya-ka quikꞌij, ja jun yin xtinya-ka jubaꞌ nukꞌij, xquenbilaꞌ 
chꞌabel nojin man nojin achel nuꞌon jun vinak ri man nukꞌat ta riꞌ nitzijon. 
22  Roma si rijeꞌ niquiꞌij chi evinak hebreos, quiriꞌ mismo yin. Si niquiꞌij chi 
e-israelitas, quiriꞌ mismo yin. u Si niquiꞌij chi eriy-rumam can ri Abraham, 
quiriꞌ mismo yin. 23  Si niquiꞌij chi erusamajelaꞌ ri Jesucristo, yin más yin 
samajinel que chiquivech rijeꞌ. Pero ri yitajin chubixic xa chꞌujlaj tak 
tzij ri nojin man nojin, chi yin más qꞌuiy samaj nubanon que chiquivech 
rijeꞌ, v más qꞌuiy (mul, paj) yin yoꞌon pa cárcel, man nuka ta chinucꞌuꞌx 
ajani (mul, paj) yin chꞌeyon, y qꞌuiy (mul, paj) jubaꞌ ma yin camisan. w 

2 Corintios 11 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



443

 

x 11:24 Dt. 25:3. y 11:25 Hch. 16:22. z 11:25 Hch. 14:19. a 11:25 Hch. 27:41-44. 
b 11:26 Hch. 9:23; 17:5. c 11:26 Hch. 13:50; 14:5. d 11:27 1 Co. 4:11. 
e 11:29 1 Co. 9:22. f 11:30 2 Co. 12:5, 9, 10. g 11:31 Ro. 9:5. h 11:32 Hch. 9:24, 25. 
i 12:1 Hch. 26:19; 2 Co. 12:7; Gá. 1:12. j 12:2 2 Co. 5:17; 13:5. k 12:4 Lc. 23:43. 

24 Voꞌoꞌ (mul, paj) yin quichꞌeyon ri nuvinak israelitas, jun bey jun bey, 
treinta y nueve juchꞌ x quiyoꞌon chuve. 25 (Oxmul, oxpaj) yin chꞌeyon y 
riqꞌuin xicꞌaꞌy, jun bey yin cꞌakon che abaj. z (Oxmul, oxpaj) yincꞌo can 
chupan ri mar roma xqꞌuis rukꞌij ri barco ri yin benak-vi, a y jun bey 
xicꞌujeꞌ jun kꞌij y jun akꞌaꞌ pa nicꞌaj apu mar. 26  Qꞌuiy (mul, paj) yin elenak 
richin nenbanaꞌ rusamaj ri Dios, y vilon cꞌayef pa rakan tak yaꞌ, vilon 
cꞌayef coma elekꞌomaꞌ, vilon cꞌayef coma ri nuvinak israelitas b y coma 
ri man enuvinak ta, c vilon cꞌayef pa tak tinamit, quiriꞌ mismo pa tak 
tzꞌiran bey, pa ruviꞌ ri mar, y pa quikꞌaꞌ ri niquikꞌebaj-quiꞌ chi quiniman 
ri Jesucristo. 27 Jani na samaj nubanon, jani na cosic nukꞌasan, nucochꞌon 
varan, nucochꞌon vayijal y chakij-chiꞌ, cꞌo kꞌij nubanon chi man yivaꞌ ta, 
nucochꞌon tef, y nucochꞌon chi xqꞌuis-ka ri jubaꞌ nutziak chuvij. d

28  Cꞌa cꞌo chic más enukꞌasan pa nucꞌaslen, pero pa ruviꞌ riꞌ, ronojel 
kꞌij numol-pe-riꞌ chuvij runojixic ri achique quibanon rutinamit ri Dios ri 
niquimol-quiꞌ pa rubiꞌ rijaꞌ pa jalajoj tak tinamit. 29 Roma si jun chique 
ri quiniman ri Jesucristo nikꞌaxo ránima, ja jun yin nikꞌaxo ri vánima. e 
Si jun chique ri yeniman niꞌan che chi nril jun roma chi nuxutuj can ri 
Dios, yin achel jun kꞌakꞌ ninnaꞌ pa vánima. 30 Pero si nicꞌatzin chi ninya-
ka nukꞌij, xtincusaj ri nicꞌutu chi manak vuchukꞌaꞌ f richin ninya-ka nukꞌij. 
31 Ri Dios ri Rutataꞌ ri Kajaf Jesucristo ri can jumul g xtiyoꞌox rukꞌij, 
reteman chi yin ja ri kitzij ri nin-ij. 32  Tok xicꞌujeꞌ pa tinamit Damasco, 
ri gobernador ri yoꞌon roma ri rey Aretas xeruyaꞌ chajinel chuchiꞌ tak 
ri puertas richin ri tinamit ri yeꞌel-yeꞌoc-vi ri vinak, richin chi can ta 
yika pa quikꞌaꞌ. h 33  Pero xikases-ka chupan jun chaquech pa jun ventana 
chuvech ri muro ri tzꞌapiyon rij ri tinamit, y quiriꞌ xincol-e-viꞌ pa rukꞌaꞌ. 

Ri Pablo nutzijoj ri kꞌaxomal ri nunaꞌ chupan ri ru-cuerpo

12  1 Yin veteman chi man jun utz nuqꞌuen-pe chi ninya-ka nukꞌij, 
pero nicꞌatzin chi quiriꞌ nin-en roma ja rix yixoc chupan, 

romariꞌ vacami xquichꞌo jubaꞌ pa ruviꞌ ri achel achicꞌ i ri xerukꞌalajrisaj 
y xerucꞌutulaꞌ ri Ajaf. 2  Yin veteman ruvech jun achi ri xa jun ránima 
rubanon riqꞌuin ri Jesucristo. j Ri achi riꞌ ja catorce junaꞌ nitzꞌakat vacami 
chi xucꞌuax cꞌa pa rox caj. Man veteman ta si ja jun ri ru-cuerpo rucꞌuan 
tok xucꞌuax, o xaxe ri ru-espíritu, ja ri Dios etemayon. 3  Veteman ruvech 
ri achi riꞌ, pero si ja jun ri ru-cuerpo o xaxe ri ru-espíritu tok xucꞌuax, 
riꞌ xaxe ri Dios etemayon. 4 Rijaꞌ xucꞌuax chupan ri lugar jabel (nicꞌases, 
chꞌuꞌl) k ri xracꞌaxaj-vi chꞌabel ri man nilitaj ta rubixic chochꞌulef ni man 

yoꞌon ta lugar chi jun aj-rochꞌulef nutzijoj. 5 Chuve yin, ri achi riꞌ cꞌo ta 
cheꞌel ninyaꞌ rukꞌij, pero yin nuyon man ninyaꞌ ta ka nukꞌij. Si yin ninjoꞌ 
ninya-ka nukꞌij, xquencusaj ri nukꞌasan pa nucꞌaslen ri yecꞌutu chi manak 
vuchukꞌaꞌ. l 6  Pero xa ta yin ninjoꞌ ninya-ka nukꞌij, man xquikꞌalajin ta 
chi yenbilaꞌ chꞌabel nojin man nojin achel jun vinak ri man nukꞌat ta 
riꞌ nitzijon, m roma ja ri kitzij ri nin-ij. Pero más utz nincochꞌ-ka, roma 
man ninjoꞌ ta chi ri vinak niquitzꞌak más ruviꞌ ri achique quitzꞌeton o 
quicꞌaxan chuvij.

7 Y richin man niquiꞌen chuve chi nikꞌax ruviꞌ ninnimirisaj-viꞌ roma 
ri nimalaj tak retal rukꞌalajrisan ri Dios chinuvech, xyoꞌox jun achel 
qꞌuix n chupan ri nu-cuerpo. Ri achel qꞌuix riꞌ, jun rutakoꞌn ri Satanás o ri 
nuꞌon chuve chi ninkꞌasaj kꞌaxomal, richin man nikꞌax ta ruviꞌ ninya-ka 
nukꞌij nuyon. 8  Yin, roma ri kꞌaxomal reꞌ (oxmul, oxpaj) nuquemelan-
viꞌ chuvech ri Ajaf richin nucꞌutun che chi trelesaj-e viqꞌuin. p 9 Pero ri 
Ajaf quireꞌ ruꞌin chuve: Xa yaruꞌon ri nu-favor, roma ri vuchukꞌaꞌ yin 
más nikꞌalajin pa quicꞌaslen ri manak cuchukꞌaꞌ. Quiriꞌ ruꞌin chuve. 
Romariꞌ, pa ruqꞌuexel chi cꞌa quiriꞌ na nincꞌutuj, q xa yiquicot xtinya-ka 
nukꞌij pa ruviꞌ ri nukꞌasan pa nucꞌaslen ri yecꞌutu chi manak vuchukꞌaꞌ, 
richin quiriꞌ nicꞌujeꞌ viqꞌuin yin ri uchukꞌaꞌ r ri nipe riqꞌuin ri Jesucristo. 
10  Romariꞌ yin, más yiquicot s tok manak vuchukꞌaꞌ, tok yiyokꞌ, tok 
manak nincusaj, tok niꞌan pokon chuve, y tok ronojel yirulatzꞌatzꞌej 
roma rubiꞌ ri Jesucristo. Roma tok manak vuchukꞌaꞌ, jariꞌ tok rijaꞌ más 
nuyaꞌ vuchukꞌaꞌ. t

11 Yin xin-en achel jun vinak ri runojin man runojin chꞌabel 
yerubilaꞌ roma man nukꞌat ta riꞌ nitzijon, richin nuyoꞌon-ka nukꞌij 
nuyon, pero ja rix xixoc chuve. Ja ta rix xixbano chi yin cꞌo nukꞌij, 
roma yin masque kitzij chi manak nukꞌij, u pero riꞌ man nuꞌij ta tzij 
chi man jun oc nukꞌij tok nijunumex ri nucꞌaslen quiqꞌuin ri niquina-
quiꞌ chi enimalaj tak apóstoles. 12  Tiyaꞌ na pe pa cuenta ri xebanataj 
chiꞌicojol ri nicꞌutu chi kitzij jun apóstol xcꞌujeꞌ chiꞌicojol. v Jani na 
xincochꞌ pokon, y chupan riꞌ xebanataj retal ruchukꞌaꞌ ri Dios, w 
xebanataj ri man jun bey etzꞌeton y milagros. 13  Pero riqꞌuin ri man 
jun nutoꞌic x xincꞌutuj chive tok xintzijoj ruchꞌabel ri Dios chiꞌicojol, 
riꞌ man nuꞌij ta tzij chi nubanon chive chi más manak ikꞌij chiquivech 
ri chꞌakaꞌ chic ri niquimol-quiꞌ pa rubiꞌ ri Dios pa jalajoj tak 
tinamit. Jacꞌa si rix ninaꞌ chi riqꞌuin riꞌ man jun ikꞌij nubanon chive, 
¡quinicuyuꞌ cꞌa jubaꞌ riꞌ!

Ri Pablo nuꞌij chi yeꞌerutzꞌetaꞌ chic jun bey ri aj-Corinto
14 Vacami nubanon chic nubanic richin yixentzꞌetaꞌ chi rox (mul, paj). y 

Pero man yiꞌe ta apu iviqꞌuin richin nencꞌutuj nutoꞌic chive, roma mana-
ta ri achique cꞌo iviqꞌuin ri benak vánima pa ruviꞌ, z xa ja rix. Roma 
man ruchojmil ta chi ja ri acꞌolaꞌ yeyaco-apu ri achok che niquitzuk-
vi ri quitataꞌ, xa ja ri tataꞌaj ri niyaco-apu ri achok che yerutzuk-vi ri 
ralcꞌuaꞌl, y rix xa rix achel valcꞌuaꞌl a chuvech ri Dios. 15 Romariꞌ yin jani 
na niquicot vánima xtincusaj ronojel ri cꞌo viqꞌuin, y hasta ja jun yin 
xtinjarisaj-viꞌ ivoma, xaxe roma yixinjoꞌ riqꞌuin ronojel vánima. b Quiriꞌ 
xtin-en, masque riqꞌuin ri más niqꞌuiyer pa vánima chi yixinjoꞌ, rix xa 
más niqꞌuis-ka pan ivánima chi yinijoꞌ. c

16  Pero ticꞌama-ka chivij chi can kitzij vi chi yin man jun nutoꞌic 
nucꞌutun chive, d masque ecꞌo niquiꞌij chi can yin novinak (chubanic, 
choꞌonic) y romariꞌ xa nusatzon inoꞌoj, y can rix kajnak pa nukꞌaꞌ richin 
cꞌo méra ninvelesaj chive, yechaꞌ. 17 Pero chique ri enutakon-e iviqꞌuin, ¿la 
cꞌo cami jun nutakon-e richin nusatzon inoꞌoj? e Man quiriꞌ ta. 18  Roma yin 
naꞌey xincꞌutuj favor che ri Tito f chi quixerutzꞌetaꞌ, y xintak-e ri jun chic 
runiman ri Jesucristo chirij. Rix iveteman chi ri Tito man xerusatzaꞌ ta 
inoꞌoj. Roma yin y rijaꞌ chi roj caꞌiꞌ roj ucꞌuan roma ri Lokꞌolaj Espíritu, y 
achel ri nucꞌaslen yin, quiriꞌ rucꞌaslen ri Tito.

19 Man cꞌa tinojij chi ronojel ri nkutajin chubixic chive, jariꞌ nikacusaj 
richin nikato-kiꞌ chivech. Man quiriꞌ ta. Roma roj ri xa jun kabanon riqꞌuin 
ri Jesucristo, chuvech ri Dios nkuchꞌo-vi chive rix aj-Corinto, y ronojel ri 
nikaꞌij chive rix ri jani na yixkajoꞌ, can richin ruqꞌuiyilen ri icꞌaslen. 20 Roma 
yin nuxiꞌin-viꞌ chi tok xquixentzꞌetaꞌ, ri rubeyal ri icꞌaslen xa man achel ta 
ri ninrayij yin xtenvilaꞌ, y ri ivoyoꞌen rix, man quiriꞌ ta xtenbanaꞌ g iviqꞌuin. 
Roma yin ninnaꞌ chi rix cꞌo oyoval chivech, ecꞌo itzel niquinaꞌ chique chꞌakaꞌ 
roma utz ecꞌo, ecꞌo catajnak coyoval, jalajoj ivech ibanaloꞌn, ecꞌo yequibilaꞌ 
tzij chiquij chꞌakaꞌ chic, ecꞌo yejasloj chiquij chꞌakaꞌ chic, ecꞌo ri man jun 
quikꞌij niquiꞌen chique chꞌakaꞌ chic, y cꞌo ri xa man jun ruchojmil yebanataj 
chiꞌicojol. 21 Nuxiꞌin-viꞌ chi tok xquixentzꞌetaꞌ chic, ri Dios xa xtukasaj nukꞌij 
chiꞌicojol y xa xticꞌatzin xquinokꞌ h roma ecꞌo chive ri xequibanalaꞌ mac 
rubanon can y cꞌa chupan ri kꞌij reꞌ man quijalon ta quinoꞌoj richin quiyoꞌon 
can chi quetzelan ri quicꞌaslen, chi niquicusaj ri qui-cuerpo richin yecꞌujeꞌ xa 
achok riqꞌuin na, i y chi quibanaloꞌn mac ri nuyec qꞌuix.

13  1 Ja rox (mul, paj) riqꞌuin reꞌ ri xquixentzꞌetaꞌ, y tok yincꞌo chiriꞌ 
iviqꞌuin, ronojel sujunic xtetemex ri kitzij riqꞌuin quichꞌabel caꞌi-

oxiꞌ j ri xetzꞌeto ri xbanataj. 2  Rix nuchꞌaben chic can jun bey y vacami 
yixinchꞌabej chic e naꞌey chi xquixentzꞌetaꞌ, achel can ta ja rucaꞌn (mul, 
paj) ri yincꞌo-apu iviqꞌuin, masque man yincꞌo ta apu. Nin-ij cꞌa chive 
rix ri xiꞌen mac k naꞌey y chive chiꞌivonojel, chi tok xquixentzꞌetaꞌ, man 
xquipokonan ta chic, l 3  roma rix nijoꞌ nivetemaj si kitzij chi ja ri Cristo 
niꞌin-pe chuve chi nin-ij ronojel reꞌ chive. m Pero ri ruchukꞌaꞌ ri Jesucristo 
can xtikꞌalajin-vi chiꞌicojol rix, roma xtuyaꞌ castigo pa quiviꞌ ri ekajnak 
pa mac, pero xtucusaj ri mismo ruchukꞌaꞌ richin nuꞌon samaj chiꞌicojol. 
4 Roma masque kitzij chi ri Jesucristo xcamises chuvech cruz n achel xa 
man ta manak ruchukꞌaꞌ, pero vacami cꞌo rucꞌaslen roma ruchukꞌaꞌ ri 
Dios. Quiriꞌ mismo roj ri xa jun kabanon riqꞌuin ri Jesucristo, can kitzij 
chi manak kuchukꞌaꞌ, pero vacami cꞌo kacꞌaslen o riqꞌuin ri Jesucristo 
roma ruchukꞌaꞌ ri Dios, p y ja uchukꞌaꞌ riꞌ ri xtikacusaj iviqꞌuin tok 
xquixekatzꞌetaꞌ.

5 Pero rix titzꞌeta-ka-iviꞌ q si kitzij iyoꞌon ivánima riqꞌuin ri Jesucristo. 
Tinicꞌoj-ka utz-utz ri icꞌaslen. ¿Man iveteman ta cꞌa chi ri Jesucristo cꞌo 
iviqꞌuin? r O riqꞌuin jubaꞌ tok ninicꞌoj-ka ri ivánima nina-ka-iviꞌ chi xa 
man cꞌo ta iviqꞌuin. s 6 Pero yin ninrayij chi rix xtiyaꞌ pa cuenta, chi xa ta 
roj ninicꞌox ri kánima, nikꞌalajin chi kitzij cꞌo ri Jesucristo kiqꞌuin. 7 Roj 
nikacꞌutuj che ri Dios chi rix man ta jun man utz ta ri niꞌen, pero man richin 
ta nikꞌalajin chivech chi kitzij cꞌo ri Jesucristo y ri ruchukꞌaꞌ kiqꞌuin. Man 
quiriꞌ ta. Nikajoꞌ chi rix niꞌen ri utz masque roj xkukꞌalajin chivech chi achel 
xa man ta cꞌo ri Jesucristo y ri ruchukꞌaꞌ kiqꞌuin. 8 Man nkutiquer ta nikakꞌat 
chuvech ri kitzij, xa roj yoꞌon richin chi ri kitzij niꞌe más rutzijol. 9 Romariꞌ 
xa ta manak nicꞌatzin-vi chi nikacusaj ri uchukꞌaꞌ ri ruyoꞌon ri Dios chike tok 
xquixekatzꞌetaꞌ, y xa ta rix utz benak ri icꞌaslen chuvech ri Dios, roj can ta 
nkuquicot. Y nikacꞌutuj che ri Dios chi can ta nitzꞌakat t ri icꞌaslen chuvech. 
10 Xa romariꞌ tok nintzꞌibaj-e ri vuj reꞌ chive naꞌey, utz ri man yincꞌo ta apu 
iviqꞌuin, richin quiriꞌ man nicꞌatzin ta chi cof yichꞌo u pan iviꞌ tok yincꞌo 
chiꞌicojol. Roma ri autoridad ri ruyoꞌon ri Ajaf chuve, can richin chi yixintoꞌ 
chi niqꞌuiy ri icꞌaslen chirakan ri Dios, y man richin ta chi yixinqꞌuis.

Ri Pablo nuyaꞌ rukꞌij ri Dios y yeruꞌon saludar ri aj-Corinto
11 Rix aj-Corinto ri junan kaniman ri Jesucristo iviqꞌuin, pa ruqꞌuisbel 

nin-ij-e chive chi quixquicot pan ivánima, titijaꞌ ikꞌij chi kꞌij-kꞌij más 
nitzꞌakat ri icꞌaslen, tiyalaꞌ ruchukꞌaꞌ ri ivánima chivech, xa jun ivánima 
tibanaꞌ, v riqꞌuin uxlanen ticꞌuaj ri icꞌaslen chivech. Y ri Dios ri Rajaf ri 

uxlanen richin ri kánima, w y jumul nkurojoꞌ x xticꞌujeꞌ iviqꞌuin. 12  Tok 
niꞌen saludar iviꞌ, ticꞌutuꞌ chivech chi kitzij nijo-iviꞌ. y 13  Conojel ri erichin 
ri rutinamit ri Dios, niquitak-e i-saludo.

14 Can ta xticꞌujeꞌ iviqꞌuin ri ru-favor ri Ajaf Jesucristo y ri (rajovabel, 
ru-amor) ri Dios, y can ta junan ivánima z roma ri Lokꞌolaj Espíritu. 
Amén. 

Ri Pablo nutak-e qui-saludo ri quiniman ri Jesucristo

1  1 Yin Pablo jun apóstol, pero man pa quibiꞌ ta vinak yin petenak-vi, 
ni mana-ta rijeꞌ xechaꞌon vichin. Ri xchaꞌon vichin ja ri Jesucristo y 

ri Katataꞌ Dios a ri xcꞌason-pe ri Jesucristo chiquicojol ri animaꞌiꞌ. b 2  Junan 
quiqꞌuin conojel ri quiniman ri Jesucristo ri ecꞌo viqꞌuin, c nikatak-e 
i-saludo rix ri nimol-iviꞌ pa rubiꞌ ri Dios pa tak tinamit chiriꞌ pa rochꞌulef 
Galacia. 3  Nikarayij chi pan ivánima xticꞌujeꞌ ri favor y ri uxlanen ri nipe 
riqꞌuin ri Katataꞌ Dios y ri Kajaf Jesucristo, 4 ri xuya-riꞌ d richin xcamises 
roma ri kamac, richin nkurucol chiquivech ri man utz ta richin re 
rochꞌulef ri tiempo ri rojcꞌo-vi, roma quiriꞌ xrojoꞌ ri Katataꞌ Dios. 5 Rijaꞌ 
can utz vi chi niyoꞌox rukꞌij jumul-jumul. Amén.

Xaxe jun ri utzulaj chꞌabel ri nuꞌij achique ruchojmil yecolotaj ri vinak
6  Yin man ninvil ta achique nin-ij tok ninvacꞌaxaj chi rix nijoꞌ niyaꞌ 

yan can ri Dios ri xoyon ivichin e riqꞌuin ri favor ri xuꞌon ri Jesucristo. 
Quiriꞌ inojin richin nijoꞌ nitzekleꞌej jun chic ruvech chꞌabel ri jun vi 
chic ruchojmil nucꞌut richin yixcolotaj. 7 Man nin-ij ta chi cꞌo chic jun 
ruchojmil richin yixcolotaj. Man quiriꞌ ta. Xa roma ecꞌo jujun nicajoꞌ 
niquisetz inoꞌoj, y nicajoꞌ niquijal ruchojmil f ri utzulaj chꞌabel richin 
ri Jesucristo ri nuꞌij achique ruchojmil yixcolotaj. 8  Pero masque ja roj 
mismo o jun ta ángel g richin chicaj ri nerutzijoj jun chic ruchojmil chive 
richin yixcolotaj ri man junan ta riqꞌuin ri katzijon can roj, tika cꞌa 

Ri carta ri xutzꞌibaj ri 
apóstol San Pablo chique 
ri quiniman ri Jesucristo 

pa rochꞌulef Galacia

castigo pa ruviꞌ. 9 Achel ri kaꞌin can chive, vacami nikacamuluj chic jun 
bey chive: Si cꞌo jun nutzijoj jun chic ruchojmil h chive richin yixcolotaj ri 
man junan ta riqꞌuin ri xicꞌul naꞌey, tika cꞌa castigo pa ruviꞌ.

10 Tok yin quiriꞌ nin-ij chive, man roma ta ninjoꞌ chi utz yikꞌalajin 
chiquivech vinak, xa roma ninjoꞌ chi utz yikꞌalajin chuvech ri Dios. i 
Roma xa ta cꞌa quiriꞌ ninjoꞌ utz yikꞌalajin chiquivech ri vinak, man ta yin 
rusamajinel ri Jesucristo.

Ri Pablo nutzijoj ri achique xbanataj chi xoc apóstol
11 Vacami cꞌa, rix ri junan kaniman ri Jesucristo iviqꞌuin, tivetemaj 

cꞌa chi ri utzulaj chꞌabel ri nuꞌij achique ruchojmil yecolotaj ri vinak ri 
nutzijon-pe, man quiqꞌuin ta vinak petenak-vi. 12  Roma yin man xincꞌul ta 
riqꞌuin jun vinak, nis-ta riqꞌuin jun vinak xinvetemaj-vi; ja ri Jesucristo 
xkꞌalajrisan chinuvech.

13  Roma rix ivacꞌaxan ri achique chi cꞌaslen xincꞌuaj ri jun bey can 
tok xintzekleꞌej quinoꞌoj ri nuvinak israelitas. Jani na jun pokon j xin-en 
chique ri quiniman ri Jesucristo; xintij nukꞌij chi xenqꞌuis. 14 Chiquicojol 
ri nuvinak ri junan xojqꞌuiy-pe quiqꞌuin, man jun yinilo k chi nutzekleꞌen 
quinoꞌoj ri nuvinak, roma xa más na benak vánima chi nin-en ri achel 
xquibanalaꞌ ri katiꞌt-kamamaꞌ ojer. 15 Pero ri Dios ri can yin ruchaꞌon-vi-
pe tok man jani quinalex l chiriꞌ, y yin royon-pe roma ri ru-favor, tok xril 
ri tiempo ri runojin-pe, 16  jariꞌ xukꞌalajrisaj ri Rucꞌajol pa vánima, roma 
can runojin-vi chi yin nenyaꞌ rutzijol ri Jesucristo chique ri man israelitas 
ta. m Man xincꞌulubej ta chic jun vinak, 17 ni man xijoteꞌ ta e pa tinamit 
Jerusalem richin xencꞌutuj ruchojmil chique ri can e-apóstoles naꞌey 
chinuvech, xa xinel-e pa tinamit Damasco richin xiꞌe pa rochꞌulef Arabia, 
y jacꞌariꞌ xitzolij chic pe jun bey pa Damasco.

18  Cꞌa chi oxiꞌ junaꞌ xijote-e pa tinamit Jerusalem richin xinvetemaj 
ruvech ri apóstol Pedro, y xicꞌuje-pe caꞌiꞌ semana chiracho. 19 Chupan 
ri caꞌiꞌ semana riꞌ, man jun chic apóstol más xinvetemaj ruvech, xaxe ri 
Jacobo ri ruchakꞌ n ri Ajaf. 20 Ri nintzꞌibaj-e chive, chuvech Dios nin-ij-vi 
chi can kitzij vi.

21 Cꞌajariꞌ xiꞌe pa tak tinamit ri ecꞌo pa ru-cuenta ri rochꞌulef Siria y Silicia. 
22  Ri tiempo riꞌ, yin man eteman ta nuvech coma ri niquimol-quiꞌ pa rubiꞌ ri 
Jesucristo ri pa tak quitinamit quilaꞌ pa departamento Judea. 23 Rijeꞌ xaxe 
quireꞌ quicꞌaxan: ri jun achi banoy pokon chike roj ri kaniman ri Jesucristo, 
vacami xa ja yan chic rijaꞌ niyoꞌon rutzijol ri achel nayaꞌ avánima riqꞌuin 
ri Jesucristo, masque pa naꞌey ja rijaꞌ xrojoꞌ xojruqꞌuis. Quiriꞌ ri quicꞌaxan. 
24 Roma cꞌa riꞌ, can xquiyaꞌ rukꞌij ri Dios ri xjalo ri nucꞌaslen.

2  1 Y cꞌa xkꞌax na catorce junaꞌ, cꞌajariꞌ xijoteꞌ chic e jun bey pa tinamit 
Jerusalem, junan yan chic xojbe-e riqꞌuin ri Bernabé, o y ja jun ri Tito 

benak viqꞌuin. 2  Yin xijote-e pa Jerusalem, roma ri Dios quiriꞌ xukꞌalajrisaj 
chinuvech. Chiriꞌ xkamol-kiꞌ kayon quiqꞌuin ri yekꞌalajin chi eꞌucꞌuay bey 
chiquivech ri quiniman, richin xinkꞌasaj chiquivech ri achique rubixic nin-
en yin che ri utzulaj chꞌabel ri nuꞌij achique ruchojmil yecolotaj ri vinak, ri 
nintzijoj chiquicojol ri man israelitas ta. Quiriꞌ xin-en, roma ninjoꞌ chi man 
ta jun nibano chi man jun rakaleꞌn ri samaj ri nubanon-pe y ri cꞌa yitajin na 
riqꞌuin. 3 Pero utz xquicꞌaxaj ri xin-ij, roma ri Tito ri benak viqꞌuin, masque 
rijaꞌ man israelita ta, man xquiꞌij ta chi tiꞌan ri circuncisión che. 4 Y riꞌ masque 
chikacojol ecꞌo-apu cheꞌelekꞌel ri man kitzij ta quiniman ri Jesucristo richin 
nkojquinachaj roj ri xojel yan libre, roma xa jun kabanon riqꞌuin ri Cristo 
Jesús, kꞌalaj riꞌ si cꞌa nikanimaj na ri nuꞌij chupan ri ley ri xyoꞌox che ri 
Moisés, p roma nicajoꞌ nkojquiyaꞌ chic jun bey chuxeꞌ ri ley riꞌ. 5 Jacꞌa roj man 
jubaꞌ xuꞌij kánima chi xkanimaj ri niquiꞌij, richin chi can ta jumul xticꞌujeꞌ 
iviqꞌuin ri kitzij richin ri chꞌabel ri nuꞌij achique ruchojmil yecolotaj ri vinak.

6 Pero tok yin xichꞌo quiqꞌuin ri yekꞌalajin chi eꞌucꞌuay bey chiquivech ri 
quiniman, manak achique ta más rutzꞌakat ri kꞌalajrisan chinuvech ri xquicꞌut-
pe chinuvech, masque cꞌo yeꞌin chi rijeꞌ can cꞌo quikꞌij. Chuve yin man jun 
nuꞌon si cꞌo quikꞌij o xa manak, roma ri Dios xa junan nkurutzꞌet konojel. 
7 Pa ruqꞌuexel chi cꞌo ta más rutzꞌakat xquicꞌut-pe chinuvech, xa xequicot tok 
(xkꞌax, xnoꞌ) chiquivech chi ri Dios yin ruyoꞌon chi nintzijoj ri utzulaj chꞌabel 
ri nuꞌij achique ruchojmil nkucolotaj chique ri man israelitas ta q ri man banon 
ta ri circuncisión chique, achel yoꞌon ri Pedro chi tutzijoj chique ri kavinak 
israelitas ri banon ri circuncisión chique. 8 Roma achel xuꞌon ri Dios chi 
xutoꞌ ri Pedro richin xuꞌon ri samaj ri can richin vi jun apóstol chiquicojol ri 
kavinak israelitas ri banon ri circuncisión chique, quiriꞌ mismo xuꞌon ri Dios 
viqꞌuin yin, xirutoꞌ richin xin-en ri samaj chiquicojol ri man israelitas ta.

9 Y tok (xkꞌax, xnoꞌ) chiquivech chi ri Dios ruyoꞌon ru-favor chuve r 
chi yin ruyoꞌon pa rusamaj, ri Jacobo, ri Cefas y ri Juan ri can etemey 
quichin ri quiniman ri Jesucristo, xquiyaꞌ quikꞌaꞌ chike junan riqꞌuin ri 
Bernabé richin retal chi junan ri kasamaj quiqꞌuin, richin cꞌa chi roj nkuꞌe 
quiqꞌuin ri man israelitas ta, y rijeꞌ quiqꞌuin ri kavinak israelitas. 10 Xaxe 
xquicꞌutuj favor chike chi man quekamestaj s ri man jun oc quichajin. Y 
yin jariꞌ ri nutijon nukꞌij chi nubanon-pe. t

Ri Pablo nuchꞌolij ri Pedro pa tinamit Antioquía
11 Tok ri Pedro (xapon, xebos) pa tinamit Antioquía, cꞌo yerubanalaꞌ ri 

(xenchꞌojij, xenchꞌojoquij) che roma can kꞌalaj chi mana-ta ri najin riqꞌuin. 

Gálatas 2 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



451

 

u 2:14 1 Ti. 5:20. v 2:16 Hch. 13:38, 39. w 2:16 Ro. 8:3; He. 7:18, 19. x 2:16 Ro. 3:20. 
y 2:17 Mt. 1:21. z 2:19 Ro. 7:4, 6. a 2:19 Ro. 6:11. b 2:20 Ro. 6:6. 

12  Roma rijaꞌ naꞌey nivaꞌ quiqꞌuin ri man israelitas ta. Jacꞌa tok xeꞌeka ri 
etakon-e roma ri Jacobo, xa xujecꞌ-riꞌ y man xvaꞌ ta chic quiqꞌuin ri man 
israelitas ta, roma xuxiꞌij-riꞌ chi ninaꞌex ri najin riqꞌuin coma ri yeꞌin chi 
nicꞌatzin chi niꞌan ri circuncisión chique ri man israelitas ta. 13  Xucꞌut-
riꞌ chi caꞌiꞌ rupalaj ri najin riqꞌuin, roma man xumol ta chic riꞌ quiqꞌuin 
ri man israelitas ta ri quiniman ri Jesucristo, y quiriꞌ mismo xquiꞌen 
ri chꞌakaꞌ chic israelitas ri ecꞌo chiriꞌ pa tinamit Antioquía, y hasta ri 
Bernabé xka pa quikꞌaꞌ. 14 Jacꞌa tok xentzꞌet chi ri quicꞌaslen man ucꞌuan 
ta roma rubeyal ri utzulaj chꞌabel ri nuꞌij achique ruchojmil yecolotaj 
ri vinak, yin chiquivech conojel u quireꞌ xin-ij che ri Pedro: Rat, rat jun 
israelita, y abanon-pe achel quicꞌaslen ri vinak man israelitas ta, y man 
achel ta quicꞌaslen ri israelitas. Si quiriꞌ, ¿achique roma vacami xa xajal-
ka anoꞌoj y najoꞌ naꞌan chique ri man israelitas ta chi tiquibanaꞌ ri nuꞌij 
chupan ri ley ri xyoꞌox che ri Moisés? 15 Roj aviqꞌuin, roj israelitas pa 
kalaxic. Man xojalex ta chiquicojol ri man israelitas ta ri nikaꞌij aj-mac 
chique. 16  Keteman chi jun vinak man roma ta nuꞌon ri nuꞌij chupan ri ley 
ri xyoꞌox che ri Moisés tok manak rumac v nrakalej chuvech ri Dios, man 
quiriꞌ ta, xa roma nikaya-apu kánima riqꞌuin ri Jesucristo achel xuꞌon rijaꞌ 
riqꞌuin ri Dios. Kayoꞌon-apu kánima riqꞌuin richin x-an chike chi manak 
chic mac kakalen chuvech ri Dios, y riꞌ roma xcukeꞌ kacꞌuꞌx achel xcukeꞌ 
rucꞌuꞌx ri Jesucristo y man roma ta nikaꞌan ri nuꞌij chupan ri ley. w Roma 
man jun vinak ri roma nuꞌon ri nuꞌij ri ley tok man jun rumac x xtrakalej 
chuvech ri Dios.

17 Roj ri kayoꞌon-apu kavech chi riqꞌuin ri xa jun kabanon riqꞌuin ri 
Jesucristo tok man jun kamac y nikakalej chuvech ri Dios, si nkucuses chi 
roj aj-mac roma mana-ta chic ri ley ri xyoꞌox che ri Moisés ri katzekleꞌen, 
¿riꞌ nuꞌij tzij chi ri Jesucristo nkurutakchiꞌij pa mac? Man quiriꞌ ta. 
18  Roma si xa nentzꞌucuꞌ chic pe chi ninnimaj ri nuꞌij ri ley ri xa xinyaꞌ 
yan can roma xinvetemaj chi man roma ta nin-en ri nuꞌij tok manak 
numac ninvakalej chuvech ri Dios, si quiriꞌ nin-en, nekꞌalajin-pe chi xa 
yin jun aj-mac chuvech ri ley. 19 Roma mismo ri ley cꞌutuyun chinuvech 
chi man roma ta nin-en ri nuꞌij tok man jun numac xtinvakalej, y romariꞌ 
yin xinyaꞌ can, z richin quiriꞌ nincꞌuaj ri nucꞌaslen achel nrojoꞌ ri Dios a 
chuve. 20 Tok ri Jesucristo xrip chuvech cruz, achel ja jun yin quiriꞌ x-an 
chuve. b Romariꞌ ri nucꞌaslen man yin ta chic yin ucꞌuayon richin, xa ja 
ri Jesucristo ucꞌuayon richin. Y vacami chupan ri aj-rochꞌulef nucꞌaslen, 
cukul nucꞌuꞌx riqꞌuin ri Rucꞌajol ri Dios ri jumul xcukeꞌ rucꞌuꞌx riqꞌuin 
ri Dios, roma rijaꞌ yirojoꞌ, y xuyaꞌ ri rucꞌaslen pa nuqꞌuexel. 21 Yin man 
jubaꞌ xtin-en chi man jun rakaleꞌn ri ru-favor ri Dios. Roma xa ta ja ri ley 

nibano chi manak kamac nikakalej chuvech ri Dios, nuꞌij tzij chi man jun 
xcꞌatzin-vi ri rucamic ri Jesucristo. c

Roma nayaꞌ avánima riqꞌuin ri Jesucristo tok nacꞌul ri Lokꞌolaj Espíritu

3  1 Rix aj pa rochꞌulef Galacia, ¡xa rix nacanak! ¿Achique xsatzo 
inoꞌoj richin man nijoꞌ ta chic ninimaj ri kitzij? d Roma ri rutzijosic 

ri rucamic ri Jesucristo chuvech cruz ri x-an chivech, xuꞌon chi can 
achel riqꞌuin ivech xitzꞌet-vi ri rucamic. 2  Yin xaxe ninjoꞌ nincꞌutuj chive: 
¿Xicꞌul ri Lokꞌolaj Espíritu pan ivánima roma xiꞌen ri nuꞌij chupan ri ley 
ri xyoꞌox che ri Moisés, o roma xiyaꞌ ivánima riqꞌuin ri Jesucristo e ri 
xivacꞌaxaj rutzijol? 3  Rix xa rix nacanak. Roma, manak cheꞌel chi riqꞌuin 
ri ivuchukꞌaꞌ nitzꞌakatisaj rubanic ri cꞌaslen ri riqꞌuin ruchukꞌaꞌ ri Lokꞌolaj 
Espíritu (xitzꞌom, xichop) vi e. 4 Jalajoj cꞌayef ikꞌasan-pe roma xiyaꞌ 
ivánima riqꞌuin ri Jesucristo; pero man tinojij chi manak nicꞌatzin-vi 
ronojel ri ikꞌasan-pe. 5 Roma ri Dios ri ruyoꞌon ri Lokꞌolaj Espíritu chive 
y nubanalaꞌ milagros chiꞌicojol, ¿la quiriꞌ cami nuꞌon roma xinimaj ri 
nuꞌij chupan ri ley ri xyoꞌox che ri Moisés, o roma xiyaꞌ ivánima riqꞌuin ri 
Jesucristo ri xivacꞌaxaj rutzijol?

Ri xusuj ri Dios che ri Abraham
6  Achel ri Abraham, ri katataꞌ roj israelitas; rijaꞌ cukul rucꞌuꞌx chi 

nibanataj ri xusuj ri Dios che, y romariꞌ x-an che chi man jun rumac 
xrakalej. f 7 Tivetemaj cꞌa chi conojel ri cukul quicꞌuꞌx chi nibanataj ri 
nusuj ri Dios chique, jariꞌ ri eralcꞌuaꞌl g ri Abraham. 8  Y chupan ruchꞌabel 
ri Dios nikil jun utzulaj rutzijol ri xuyaꞌ yan ri Dios che ri Abraham tok 
man jani tibanataj, roma quireꞌ xuꞌij che: Avoma rat cꞌo favor xtiyoꞌox 
chique conojel vinak chochꞌulef, h xchaꞌ che. Vacami can nibanataj-vi 
ri nuꞌij ri chꞌabel riꞌ roma ri Dios nuꞌon chique ri man israelitas ta chi 
man jun quimac nicakalej chuvech riqꞌuin ri niquiyaꞌ cánima riqꞌuin ri 
Jesucristo. 9 Roma cꞌa riꞌ, vacami conojel ri cukul quicꞌuꞌx chi nibanataj ri 
rusujun ri Dios, can cꞌo favor niyoꞌox chique, achel ri Abraham ojer, cꞌo 
favor xyoꞌox che roma cukul rucꞌuꞌx chi nibanataj ri xusuj ri Dios che.

10 Roma conojel ri nicajoꞌ niquicol-quiꞌ riqꞌuin niquiꞌen ri nuꞌij ri ley ri 
xyoꞌox che ri Moisés, can xtika na vi castigo pa quiviꞌ, roma ri tzꞌiban can 
nuꞌij: Ri man nibano ta ronojel-ronojel ri nuꞌij chupan ri vuj ri tzꞌiban-vi 
ri ley ri xyoꞌox che ri Moisés, can nika-vi castigo pa ruviꞌ. i Quiriꞌ nuꞌij 
ri tzꞌiban can. 11 Y kꞌalaj chi nis-ta jun vinak manak rumac xtrakalej 
chuvech ri Dios riqꞌuin nunimaj ronojel ri nuꞌij chupan ri ley ri xyoꞌox che 
ri Moisés. Roma ruchꞌabel ri Dios ri tzꞌiban can, nuꞌij: Ri man jun mac 

rakalen chuvech ri Dios, nril ri cꞌaslen ri richin jumul, roma cukul rucꞌuꞌx 
chi ri nusuj ri Dios, can xtiyoꞌox-vi che. j Quiriꞌ ri tzꞌiban can. 12  Jacꞌa 
chupan ri ley man nuꞌij ta chi nicꞌatzin chi cukul kacꞌuꞌx richin niyoꞌox 
chike ri nusuj ri Dios. Ri ley xaxe nuꞌij: Ri nibano ronojel ri nuꞌij ri ley reꞌ, 
xtril rucꞌaslen riqꞌuin ri Dios. k Quiriꞌ nuꞌij ri ley.

13  Y can kitzij na vi chi ri man nitiquer ta nuꞌon ri nuꞌij chupan ri ley, 
nika castigo pa ruviꞌ. Pero ri Jesucristo xojrulokꞌ richin xojrucol chuvech 
ri castigo riꞌ tok xuya-riꞌ chuxeꞌ ri castigo pa kaqꞌuexel, roma ruchꞌabel 
ri Dios ri tzꞌiban can, nuꞌij: Xa achique na ri (nitzekebex, nitzekeꞌes) 
chuvech jun cheꞌ, nikꞌalajin chi kajnak castigo pa ruviꞌ. l Quiriꞌ nuꞌij ri 
tzꞌiban can. 14 Xojrulokꞌ ri Cristo Jesús, richin quiriꞌ ri favor ri xsuj che 
ri kamamaꞌ Abraham, ja jun ri man israelitas ta xqueril, richin quiriꞌ 
konojel ri nkuniman m ri Jesucristo, xticꞌujeꞌ ri Lokꞌolaj Espíritu kiqꞌuin; n 
achel ri rusujun can ri Dios.

15 Rix ri junan kaniman ri Jesucristo iviqꞌuin, yin ninjoꞌ nintzijoj jun 
aj-rochꞌulef ejemplo chivech: Tok roj vinak nikaꞌan ruvujil jun trato 
chikavech, man jun nitiquer niyojo, ni man jun nitiquer niyoꞌon más 
ruviꞌ. 16  Vacami cꞌa, ri Abraham cꞌo xsuj che y che ri riy-rumam, pero ri 
tzꞌiban can man nuꞌij ta chi chique eqꞌuiy sujun-vi, achel can ta chique 
eqꞌuiy, xaxe che Jun xsuj-vi. Y riꞌ ja ri Jesucristo. 17 Ninjoꞌ nintzijoj 
chivech ruchojmil ronojel reꞌ. Ri xusuj ri Dios pa naꞌey che ri Abraham 
ja ri favor ri xtipe roma ri Jesucristo. Y ri Dios xuyaꞌ ri ley chique ri 
israelitas cuatrocientos treinta junaꞌ chirij pe, o pero ri ley riꞌ man xuyoj ta 
ri rusujun ri Dios richin man ta nibanataj. 18  Roma xa ta nicꞌul ri rusujun 
ri Dios riqꞌuin niꞌan ri nuꞌij chupan ri ley ri xyoꞌox che ri Moisés, nuꞌij tzij 
chi man jun xcꞌatzin-vi chi sujun can chi nisipes. p Pero ri Dios xuyaꞌ che 
ri Abraham roma xuꞌij che chi nusipaj.

Ri achique nicꞌatzin-vi ri ley
19 Si quiriꞌ, ¿achique xcꞌatzin chi xyoꞌox ri ley che ri Moisés? Xyoꞌox richin 

xkꞌalajin-pe chi ri man pa ruchojmil ta ri yequibanalaꞌ ri vinak, xa mac; q cꞌa 
xpe na ri riy-rumam can ri Abraham ri achok che sujun-vi can ri favor roma 
ri Dios. Y tok ri Dios xuyaꞌ ri ley, naꞌey xuyaꞌ chique ri ángeles, r y ri ángeles 
xquiyaꞌ che ri Moisés richin xukꞌasaj chiquivech ri vinak. 20 Pero jun ri 
nicuses richin nukꞌasaj tzij, nicꞌatzin chi chiquicojol ecaꞌiꞌ nisamaj-vi richin 
nukꞌasaj quitzij, jacꞌa ri Dios ruyon xchꞌo richin cꞌo xusuj che ri Abraham.

21 Ri ley ri xyoꞌox che ri Moisés, ¿nuyoj cami ri rusujun can ri Dios? 
Man quiriꞌ ta. Roma xa ta ri ley xtiquer xuyaꞌ kacꞌaslen, can ta kitzij chi 

roma ri ley manak chic kamac nikakalej chuvech ri Dios. Pero xa man 
quiriꞌ ta. 22  Jacꞌa ri ruchꞌabel ri Dios, xa jun nuꞌon che ronojel tok nuꞌij 
chi konojel s roj vinak roj aj-mac; richin quiriꞌ conojel ri niquiyaꞌ cánima 
riqꞌuin ri Jesucristo, nisipes chique ri rusujun can ri Dios, roma cukul 
quicꞌuꞌx riqꞌuin ri Jesucristo.

23  Pero tok man jani tiketemaj achique nikaꞌan chi nikayaꞌ kánima 
riqꞌuin ri Jesucristo, roj achel pa jun cárcel rojcꞌo-vi, roma xojcꞌujeꞌ pa 
rukꞌaꞌ ri ley ri xyoꞌox che ri Moisés. Chiriꞌ xojtzꞌape-vi, koyoꞌen nikꞌalajin-
pe chikavech ri achique ruchojmil richin nikayaꞌ kánima riqꞌuin ri 
Jesucristo. 24 Ri ley achel jun yukꞌuy acꞌual xuꞌon chike, xojruyukej 
richin xojerujachaꞌ pa rukꞌaꞌ ri Jesucristo, richin quiriꞌ manak chic kamac 
nikakalej chuvech ri Dios riqꞌuin ri nikayaꞌ kánima riqꞌuin ri Jesucristo. 
25 Jacꞌa ri vacami, ri ley ri xyoꞌox che ri Moisés man achel ta chic jun 
yukꞌunel kichin, 26  roma chiꞌivonojel rix ralcꞌuaꞌl chic ri Dios, riqꞌuin ri 
xiyaꞌ ivánima riqꞌuin ri Jesucristo. t 27 Roma chiꞌivonojel ri xix-an bautizar 
pa rubiꞌ ri Jesucristo, xa jun xiꞌen riqꞌuin, u can ivikon-iviꞌ che rucꞌaslen 
rijaꞌ. 28  Y chuvech ri Dios, man jun ri más cꞌo rukꞌij chuvech jun chic, si 
israelita o man israelita ta, v si cꞌo o man cꞌo ta chuxeꞌ rutzij jun chic, si 
achi o ixok, roma chiꞌivonojel xa jun ibanon w riqꞌuin ri Cristo Jesús. 29 Y 
roma rix richin chic ri Jesucristo, xixoc riy-rumam ri Abraham, y ntoc 
ivichin ri favor ri xusuj ri Dios che ri Abraham ojer can.

4  1 Pero tivacꞌaxaj na cꞌa ri nin-ij chive: Jun acꞌual tok cꞌa coꞌol na, 
man jun yan rukꞌaꞌ che ri herencia ri ntoc can richin. Rijaꞌ xa achel 

jun lokꞌon samajinel ri man jun rukꞌaꞌ che ri herencia, masque ja rijaꞌ 
xteꞌoc rajaf ronojel. 2  Ri acꞌual riꞌ, chuxeꞌ quitzij ri yeyukꞌun richin y ri 
echajiy ri ru-herencia cꞌo-vi, cꞌa nerilaꞌ na ri kꞌij ri bin roma ri rutataꞌ. 
3  Quiriꞌ mismo roj israelitas, rubanon can, kabanon achel ri acꞌual ri 
cꞌo chuxeꞌ quitzij ri yeyukꞌun richin, xojximeꞌ chuxeꞌ noꞌoj man tzꞌakat 
ta richin ri rochꞌulef. 4 Jacꞌa ri Dios, tok xtzꞌakatitaj yan rukꞌijul ronojel 
ri runojin-pe, xutak-pe ri Rucꞌajol ri xalex chirukꞌaꞌ jun xten x y xcꞌujeꞌ 
chuxeꞌ rutzij ri ley ri xyoꞌox che ri Moisés, y 5 richin quiriꞌ xojrulokꞌ z chic 
pe roj ri xojximeꞌ chuxeꞌ rutzij ri ley riꞌ, richin chi xojyoꞌox-ka pa rubiꞌ ri 
Dios richin xojoc ralcꞌuaꞌl.

6  Y roma vacami rix ralcꞌuaꞌl chic, ri Dios xutak-pe ri Lokꞌolaj Espíritu 
richin ri Rucꞌajol chi nicꞌujeꞌ pan ivánima. Y ri Lokꞌolaj Espíritu, ¡Papá! 
nichaꞌ che ri Dios. a 7 Romariꞌ, man rix ximil ta chic chuxeꞌ rutzij ri ley ri 
xyoꞌox che ri Moisés, vacami rix ralcꞌuaꞌl chic ri Dios, y roma rix ralcꞌuaꞌl 
chic, xtuyaꞌ chive ri ruyacon-apu richin ntoc ivichin b roma ri Jesucristo.

Man tiquitzolij chic quiꞌ pa ximoj ri aj pa rochꞌulef Galacia
8  Kitzij na vi, rubanon can tok rix man jani tivetemaj ruvech ri Dios, 

xa xiyaꞌ quikꞌij c ri can man e-dios ta vi. 9 Jacꞌa ri vacami, iveteman chic 
ruvech ri Dios, o más utz nin-ij chi ri Dios reteman chic ivech, d y romariꞌ, 
¿achique roma nijoꞌ neꞌiximaꞌ chic iviꞌ jun bey chuxeꞌ noꞌoj man tzꞌakat 
ta ri manak ruchukꞌaꞌ richin yixrucol, nis-ta man jun rakaleꞌn? 10 Roma 
benak ivánima richin yeꞌichajij jalajoj tak nimakꞌij; ri erichin jun kꞌij, o ri 
yeꞌan icꞌ-icꞌ, juna-junaꞌ, o xa achique na nimakꞌij e ri niquiꞌen ri israelitas 
richin yeka chuvech ri Dios. 11 Yin man nicuker ta ka ri vánima ivoma, 
roma riqꞌuin jubaꞌ ri samaj ri xin-en chiꞌicojol xa man jun xcꞌatzin-vi.

12  Rix ri junan kaniman ri Jesucristo iviqꞌuin, yixinpaxaꞌaj riqꞌuin 
quemelal chi ticꞌuaj ri icꞌaslen achel ri nucꞌaslen yin chi xinel-pe chuxeꞌ 
rutzij ri ley ri eximil-vi ri nuvinak israelitas. Y vacami ri nucꞌaslen 
ja achel ri icꞌaslen rix. Man nin-ij ta chive chi man utz ta inoꞌoj xiꞌen 
viqꞌuin. 13  Pa ruqꞌuexel chi quiriꞌ, rix iveteman chi pa naꞌey xa roma 
jun yabil tok xintzijoj chive ri utzulaj chꞌabel ri nuꞌij achique ruchojmil 
yixcolotaj. 14 Pero masque can cꞌayef rubanon ri nu-cuerpo pa rukꞌaꞌ ri 
yabil, y masque cꞌo samaj xinyaꞌ chiꞌikꞌaꞌ, rix man itzel ta xinitzꞌet, ni 
man xinixutuj ta, xa jabel xicꞌul nuvech, f achel can ta yin jun ángel richin 
ri Dios, o achel can ta ja yin ri Cristo Jesús. 15 Y vacami, ¿achique cꞌa 
roma man yixquicot ta chic viqꞌuin achel xiꞌen pa naꞌey? Roma yin ninyaꞌ 
rutzijol ri i-modo ri xiꞌen viqꞌuin, chi xa ta cꞌo cheꞌel xivelesaj-e ri runakꞌ 
tak ivech richin xiyaꞌ chuve, can ta xiꞌen. 16  Vacami cꞌa, ¿itzel yinitzꞌet 
xaxe roma xintzijoj ri kitzij chive?

17 Rix ecꞌo jujun chiꞌicojol niquitij quikꞌij niquiꞌen favor chive, pero 
man richin ta cꞌo utz nuqꞌuen-pe chive, xa roma nicajoꞌ niquijach kavech 
iviqꞌuin, richin chi chiquij rijeꞌ niꞌe-vi ri ivánima. 18  Can utz vi niꞌan 
favor tok kitzij chi cꞌo utz nuqꞌuen-pe, achel nin-en yin ivoma, man xe 
ta tok yincꞌo yin iviqꞌuin. 19 Y rix ri rix achel valcꞌuaꞌl g nubanon chive, 
yin ivoma ninnaꞌ chic jun bey kꞌaxomal pa vánima, achel ri kꞌaxomal ri 
nukꞌasaj jun teꞌej tok nalex jun chꞌuti ral; y ri kꞌaxomal cꞌa ja xtiqꞌuis-e 
tok kꞌalaj chic ri utzulaj runoꞌoj ri Jesucristo pan ivánima. 20 Yin ninrayij 
chi can ta vacami-vacami yincꞌo-apu iviqꞌuin; richin quiriꞌ can ta riqꞌuin 
ixiquin nivacꞌaxaj ri yitajin chubixic chive, y man ta xe nintzꞌibaj-e chive, 
roma yin man ninvil ta achique nin-en iviqꞌuin.

Ri ejemplo chirij ri quicꞌaslen ri caꞌiꞌ ixokiꞌ, Agar y Sara
21 Rix ri nijoꞌ chic yixcꞌujeꞌ chuxeꞌ rutzij ri ley ri xyoꞌox che ri Moisés; 

tiꞌij na cꞌa chuve, ¿la man iveteman ta achique nuꞌij ri ley? 22  Roma 

chupan ri tzꞌiban can nuꞌij chi ri Abraham xecꞌujeꞌ caꞌiꞌ rucꞌajol. Jun 
xalex chirukꞌaꞌ ri xten rulokꞌon chi raj-icꞌ. h Y ri jun chic, xalex chirukꞌaꞌ 
ri rixayil i ri can libre vi. 23  Pero ri rucꞌajol ri Abraham ri xalex chirukꞌaꞌ 
ri xten lokꞌon, xalex achel yeꞌalex conojel acꞌolaꞌ. Jacꞌa ri jun chic rucꞌajol 
ri xcꞌujeꞌ chirukꞌaꞌ ri Sara, xalex roma sujun can j che ri Abraham. 24 Ri 
quicꞌaslen ri caꞌiꞌ ixokiꞌ reꞌ cꞌo nucꞌut chikavech pa ruviꞌ ri caꞌiꞌ ruvujil 
cꞌaslen ri xeꞌan. Ri Agar, ri raj-icꞌ ri Abraham, nucꞌuxlaj chike ri naꞌey 
ruvujil cꞌaslen ri x-an pa ruviꞌ ri juyuꞌ rubinan Sinaí. Roma ri xeꞌoc 
chuxeꞌ ri jun ruvujil cꞌaslen riꞌ, xeximeꞌ chuxeꞌ rutzij ri ley ri xyoꞌox che ri 
Moisés, achel xximeꞌ ral ri Agar chuxeꞌ rutzij ri rajaf. 25 Chiriꞌ pa rochꞌulef 
Arabia, Agar niꞌix che ri juyuꞌ rubinan Sinaí, y ri rucꞌaslen ri ixok Agar, 
nucꞌuxlaj ri tinamit Jerusalem, roma ri aj pa tinamit Jerusalem ri ecꞌo 
vacami, eꞌachel jun teꞌej ri ximil chuxeꞌ rutzij ri ley ri xyoꞌox che ri 
Moisés junan quiqꞌuin ri acꞌolaꞌ ri yecꞌujeꞌ chirukꞌaꞌ. 26  Jacꞌa ri tinamit 
Jerusalem ri richin chilaꞌ chicaj, k ri teꞌej pa kaviꞌ iviqꞌuin, can libre vi. 
27 Roma ruchꞌabel ri Dios ri tzꞌiban can nuꞌij:

Caquicot rat ri man rat alanel ta, rat ri manak acꞌual nalex chiꞌakꞌaꞌ.
Man takꞌat ri achꞌabel richin yaquicot riqꞌuin ronojel avuchukꞌaꞌ, rat 

ri man aveteman ta ri kꞌaxomal richin alanic.
Roma ri yoꞌon can roma ri rachijil, xterilaꞌ na jun kꞌij tok xquecꞌujeꞌ 

yan chic más qꞌuiy ral que chuvech ri ixok achok riqꞌuin xbe-vi ri 
rachijil. l

Quiriꞌ ri tzꞌiban can.
28  Roma cꞌa riꞌ, rix ri junan kaniman ri Jesucristo iviqꞌuin, roj, roj achel ri 
Isaac roma roj alaxnak achel ri rusujun can ri Dios che ri Abraham ojer. 
29 Pero achel xbanataj ojer riqꞌuin ri Abraham, chi ri ralcꞌuaꞌl ri xalex 
achel yeꞌalex conojel acꞌolaꞌ, xuꞌon pokon m che ri jun chic ralcꞌuaꞌl ri xalex 
roma ri Lokꞌolaj Espíritu, quiriꞌ mismo niꞌan chike roj vacami. 30 Jacꞌa ri 
ruchꞌabel ri Dios ri tzꞌiban can, nuꞌij chi tokotex-e ri ixok y ri ral eximil. 
Roma manak cheꞌel chi ri herencia ri can richin vi ri ral ri ixok ri can 
libre vi, cꞌo che riꞌ xtiyoꞌox che ral ri ixok ri ximil chuxeꞌ rutzij ri rajaf. n 
31 Roma cꞌa riꞌ, rix ri junan kaniman ri Jesucristo iviqꞌuin, tivetemaj chi 
roj man roj ral ta ri ixok ximil chuxeꞌ rutzij ri rajaf, xa roj ral ri ixok ri 
can libre vi.

Man tixim chic apu iviꞌ jun bey chuxeꞌ ri ley ri xyoꞌox che ri Moisés

5  1 Vacami cꞌa, cof quixcꞌujeꞌ chupan ri quiroj ri xuꞌon ri Jesucristo 
chike chuxeꞌ rutzij ri ley ri xyoꞌox che ri Moisés; man xa tixim chic 

apu iviꞌ jun bey chuxeꞌ.

2  Tivacꞌaxaj na peꞌ. Yin Pablo nin-ij chive: Si xtiyaꞌ lugar chi xquix-
an circuncidar roma rix ninojij chi riqꞌuin ri circuncisión yixcolotaj, o 
nekꞌalajin-pe chi ri xuꞌon ri Jesucristo koma, xa man jun rakaleꞌn chivech. 
3  Y nin-ij chic jun bey chive: Conojel achiꞌaꞌ ri xqueꞌan circuncidar, cꞌas 
chiquij chi niquiꞌen chꞌutik-nimaꞌk p ri nuꞌij chupan ri ley ri xyoꞌox che ri 
Moisés richin yecolotaj. 4 Rix ri riqꞌuin rucꞌuaxic ri nuꞌij chupan ri ley q 
ri xyoꞌox che ri Moisés nijoꞌ chi man jun imac nivakalej chuvech ri Dios, 
xa ijachon-e-iviꞌ riqꞌuin ri Jesucristo; xa rix tzaknak-e chupan ri ru-favor 
ri Dios. 5 Jacꞌa roj roma ri Lokꞌolaj Espíritu, kayoꞌon-apu kavech chi 
manak kamac xtikakalej chuvech ri Dios roma kayoꞌon kánima riqꞌuin 
ri Jesucristo. 6  Roma tok xa jun abanon riqꞌuin ri Cristo Jesús, man jun 
rakaleꞌn si banon o man banon ta ri circuncisión r chave. Ri cꞌo rakaleꞌn, 
ja ri cukul acꞌuꞌx naꞌan ri nrojoꞌ ri Dios riqꞌuin (ajovabel, amor) pan 
avánima.

7 Rix pa naꞌey xa utz benak ri icꞌaslen. Jacꞌa ri vacami, ¿achique cꞌa 
xyojo icꞌuꞌx chi man nijoꞌ ta chic ninimaj ri kitzij? s 8  Roma ri rix takchiꞌin 
richin ninimaj t vacami, man riqꞌuin ta ri noyon ivichin petenak-vi. 
9 Man timestaj chi jun chꞌuti tzij man pa ruchojmil ta ri nicꞌut chivech, 
cꞌo cheꞌel nusetz inoꞌoj chiꞌivonojel. Achel nuꞌon jubaꞌ levadura u chupan 
ri harina muban, nuquiraj-riꞌ chupan ronojel. 10 Pero yin cukul nucꞌuꞌx 
riqꞌuin ri Ajaf chi rix xtinimaj ri yitajin chubixic chive, jacꞌa ri nutij 
rukꞌij chi nusetz inoꞌoj, v xa pa ruviꞌ rijaꞌ xtika-vi ri castigo riqꞌuin ri najin 
riqꞌuin, y xa achique na chi vinak.

11 Roma cꞌa riꞌ, rix ri junan kaniman ri Jesucristo iviqꞌuin, xa ta yin 
cꞌa quiriꞌ ta nincꞌut chi nicꞌatzin ri circuncisión chike, man ta chic 
yicanox richin niꞌan pokon chuve, y ri rucamic ri Jesucristo chuvech 
cruz ri ocunak jun roma chi ecꞌo yexutun can ri Dios, man ta chic jun 
tzakoy quichin. 12  Pero yin ninrayij chi ri yixquinak roma nicajoꞌ chi rix 
nikꞌat-ka ri i-cuerpo roma ri circuncisión, rijeꞌ can ta ronojel niquikꞌat-e 
chique. w

13  Roma rix iveteman chi can richin vi xixcol-pe chuxeꞌ ri ley tok 
xixoyox. x Xaxe cꞌa rix man tiꞌen chi roma xixcol yan pe, yeꞌibanalaꞌ xa 
achique na ri nurayij ri i-cuerpo. y Más utz tibana-ka chi rix isamajela-
iviꞌ chivech roma nijo-iviꞌ. 14  Roma richin ninimex ronojel ri nuꞌij ri ley 
ri xyoꞌox che ri Moisés, xaxe nicꞌatzin niꞌan ri jun tzij reꞌ: Achel najo-ka-
aviꞌ rat, quiriꞌ mismo queꞌajoꞌ conojel. z Quiriꞌ nuꞌij ri tzꞌiban can. 15  Jacꞌa 
rix xa iyon nitzijola-iviꞌ y nibilaꞌ tzij chivij, achel chicop niquicꞌux-ka-
quiꞌ; pero tibanaꞌ cuenta, man xa iyon niqꞌuis-iviꞌ.

Ri nuqꞌuen-pe ri cꞌaslen tok ucꞌuan roma ri nurayij ri cuerpo 
y ri nuqꞌuen-pe tok ucꞌuan roma ri Lokꞌolaj Espíritu

16  Nin-ij cꞌa chive: Tiyaꞌ lugar chi ja ri Lokꞌolaj Espíritu nucꞌuan ivichin, 
y man jaꞌ quixchaꞌ che ri nurayij ri i-cuerpo. a 17 Roma ri nurayij ri ka-
cuerpo, nucꞌululaꞌj ruvech ri Lokꞌolaj Espíritu. Y ri nurayij ri Lokꞌolaj 
Espíritu, nucꞌululaꞌj ruvech ri nurayij ri ka-cuerpo, roma ri caꞌiꞌ reꞌ can 
niquicꞌululaꞌj-quiꞌ chiquivech, b y romariꞌ man yixtiquer ta niꞌen ri nijoꞌ 
niꞌen. 18  Pero si ja ri Lokꞌolaj Espíritu ucꞌuayon ivichin, man rixcꞌo ta chic 
chuxeꞌ rutzij ri ley ri xyoꞌox che ri Moisés.

19 Jacꞌa tok ja ri nurayij ri cuerpo c ucꞌuayon quicꞌaslen ri vinak, can 
kꞌalaj, roma ruyon quireꞌ yequibanalaꞌ: Niquicanola-quiꞌ richin niquiꞌen 
mac. Niquicusaj ri qui-cuerpo richin yecꞌujeꞌ xa achok riqꞌuin na. Xa 
achique na itzel tak mac yequibanalaꞌ. Man niquikꞌat ta quiꞌ yequibanalaꞌ 
mac ri nuyaꞌ qꞌuix. 20 Niquiyaꞌ quikꞌij tiox. Niquiꞌen quibanic vinak. Man 
nicajoꞌ ta quiꞌ. Niquiꞌen oyoval. Itzel niquitzꞌet jun roma utz cꞌo. Chaꞌanin 
nipe coyoval. Ri niquiꞌen, xaxe roma nicajoꞌ chi utz yekꞌalajin chiquivech 
chꞌakaꞌ chic. Man junan ta ri niquinojij, y romariꞌ niquijachala-e-quiꞌ. 
Niquinimaj (tijonic, enseñanza) ri xa nelesan chupan ri kitzij. 21 Yekukut 
pa cánima chiquij vinak roma utz ecꞌo. Yecamisan. Yekꞌaber. Yequibanalaꞌ 
itzel tak nimakꞌij y chꞌakaꞌ chic mac achel reꞌ. Xichꞌo yan chive pa ruviꞌ 
ronojel reꞌ, y vacami yixinpaxaꞌaj chic jun bey, chi xa achique na ri yebano 
mac achel reꞌ, manak qui-lugar chiquicojol ri yeꞌan gobernar roma ri Dios. d

22  Pero ri eꞌucꞌuan roma ri Lokꞌolaj Espíritu, ruyon utz e achel reꞌ 
nikꞌalajin quiqꞌuin: Yeꞌojoꞌon pa cánima, quiꞌ quicꞌuꞌx, cꞌo uxlanen pa 
cánima, yecochꞌon, niquicꞌut utz cánima, utz quinoꞌoj niquiꞌen chique 
chꞌakaꞌ chic, cukul quicꞌuꞌx riqꞌuin ri Dios, 23  (chꞌuchꞌuj, meꞌl oc) cánima, 
y niquikꞌil-quiꞌ chuvech mac. Jun cꞌaslen quiriꞌ, man jun ley f (nichꞌojin, 
nichꞌojoquin) richin. 24 Jacꞌa ri erichin ri Jesucristo, quibanon chi ri 
quicꞌaslen man ucꞌuan ta chic coma rijeꞌ mismo, xa quiyoꞌon chic can ri 
man utz ta ri nurayij ri qui-cuerpo; g y ri netzelan ri xbe cánima chirij. 
25 Y roma roj yoꞌon cꞌacꞌacꞌ cꞌaslen chike roma ri Lokꞌolaj Espíritu, tikayaꞌ 
cꞌa lugar chi ja rijaꞌ nucꞌuan kichin.

26  Man tikaꞌan chi can cꞌo kakaleꞌn; h man tikayec oyoval chikavech, ni 
man kukukut pa kánima chikij.

6  1 Rix ri junan kaniman ri Jesucristo iviqꞌuin, si cꞌo jun nilitaj 
chi najin riqꞌuin mac, rix ri rix ucꞌuan roma ri Lokꞌolaj Espíritu, 

(chꞌuchꞌuj, meꞌl) ivánima tibochiꞌij richin nitzolij-pe riqꞌuin ri Dios, i y rat 

Gálatas 5 ,  6 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



459

 

j 6:3 1 Co. 8:2. k 6:4 2 Co. 13:5. l 6:6 1 Co. 9:14. m 6:7 1 Co. 6:9, 10. n 6:7 Job 13:9. 
o 6:9 2 Ts. 3:13. p 6:11 1 Co. 16:21. q 6:15 2 Co. 5:17; Ef. 2:10; 4:24. 

ri nabochiꞌij ránima, tachajij-aviꞌ, man xa tibanataj chi ja jun rat yaka pa 
rukꞌaꞌ ri mac. 2  Tito-iviꞌ chivech richin nicꞌuaj ri ivekaꞌn tok jani na ralal, 
y riqꞌuin riꞌ, niꞌen ri ruꞌin can ri Jesucristo.

3  Quiriꞌ nin-ij chive, roma si cꞌo jun nuna-ka-riꞌ chi can cꞌo rakaleꞌn, 
y xa man quiriꞌ ta, xa ruyon nusetz-ka runoꞌoj. j 4 Roma cꞌa riꞌ, más 
utz ruyon tutzꞌetaꞌ ri achique najin riqꞌuin. k Si utz najin pa rucꞌaslen, 
xtiquicot ránima ruyon chuvech, y man nicꞌatzin ta chi cꞌa nujunumaj 
na ri yeruꞌon riqꞌuin ri yerubanalaꞌ jun chic. Quiriꞌ tibanaꞌ chiꞌijununal. 
5 Roma chikajununal nicꞌatzin chi utz rucꞌuaxic nikaꞌan che ri kekaꞌn.

6  Ri nitijox pa ruviꞌ ruchꞌabel ri Dios, tubanaꞌ chi junan riqꞌuin ri nitijon 
richin, cꞌo utz niquicꞌul pa ruviꞌ ronojel ri nuyaꞌ ri Dios. l 7 Man tisatz 
inoꞌoj. m Ri Dios man jun nitiquer nevan ruvech, n xa achique na chi ticoj 
ri nutic jun pa rucꞌaslen, jariꞌ mismo ri xterutzꞌetaꞌ pa rucꞌaslen. 8  Roma si 
xa ja ri man utz ta ri nurayij ri ka-cuerpo ri nikatic, xa camic xtikachꞌec 
chuvech ri achique xkatic. Pero si nikayaꞌ lugar che ri Lokꞌolaj Espíritu 
chi nucꞌuaj ri kacꞌaslen, nkutajin-apu riqꞌuin jun ticoj ri nuqꞌuen-pe 
cꞌaslen ri richin jumul chike. 9 Roma cꞌa riꞌ, man kucos nikaꞌan ri utz, o 
roma xterilaꞌ na jun kꞌij tok xtiyoꞌox rajil-ruqꞌuexel chike, si man nikayaꞌ 
ta can chi nikoyoꞌej. 10 Roma cꞌa riꞌ, utz ri cꞌa roj qꞌues na, tikabanaꞌ ri 
utz chique conojel, pero más nicꞌatzin chi nikaꞌan ri utz chique ri junan 
kayoꞌon kánima riqꞌuin ri Jesucristo quiqꞌuin.

Ri Pablo ja rucamic ri Jesucristo chuvech cruz ri nuyaꞌ rukꞌij
11 Titzꞌetaꞌ cꞌa ri nimaꞌk tak tzꞌibanic nubanon-e riqꞌuin mismo nukꞌaꞌ p 

chupan ri vuj reꞌ. 12  Conojel ri nicajoꞌ niquicꞌut-quiꞌ chi ja ri nuꞌij chupan 
ri ley ri xyoꞌox che ri Moisés ri niquiꞌen, ja rijeꞌ ri yeꞌin chi nicꞌatzin 
niꞌan ri circuncisión chive, y quiriꞌ niquiꞌen xaxe roma niquixiꞌij-quiꞌ chi 
niꞌan pokon chique xa ta niquitzijoj chi xaxe roma rucamic ri Jesucristo 
chuvech cruz tok nkucolotaj. 13  Roma nis-ta ri banon ri circuncisión 
chique niquiꞌen ri nuꞌij chupan ri ley ri xyoꞌox che ri Moisés. Pero 
nicajoꞌ chi rix niꞌan ri circuncisión chive, richin quiriꞌ niquiya-ka quikꞌij 
chiquivech ri nuvinak israelitas chi rix xinimaj quitzij. 14 Pero yin man 
jubaꞌ cꞌo pa vánima chi ninya-ka nukꞌij achel niquiꞌen rijeꞌ; yin xaxe 
rucamic ri Kajaf Jesucristo chuvech cruz ri ninyaꞌ rukꞌij. Y roma rijaꞌ, 
manak chic rakaleꞌn chinuvech ri can cꞌo rakaleꞌn chiquivech ri cꞌa benak 
na cánima riqꞌuin ri rochꞌulef, y rijeꞌ manak rakaleꞌn chiquivech ri cꞌo 
rakaleꞌn chinuvech yin. 15 Roma xa achique na ri xa jun chic rubanon 
riqꞌuin ri Cristo Jesús, man jun rakaleꞌn si banon o man banon ta ri 
circuncisión che. Ri kitzij cꞌo rakaleꞌn, ja ri cꞌacꞌacꞌ cꞌaslen q ri yoꞌon che. 

16  Y conojel ri quicꞌuan jun cꞌaslen quiriꞌ, can ta xticꞌujeꞌ uxlanen pa 
cánima, y xtipokonex quivech junan quiqꞌuin ri kitzij erutinamit ri Dios 
chiquicojol ri israelitas.

17 Vacami cꞌa, y ri chikavech apu, man jun chic más quiyoꞌon pa cꞌayef. 
Roma yin hasta chirij ri nu-cuerpo cꞌo retal ri kꞌaxomal r ri nukꞌasan roma 
yin rusamajinel ri Ajaf Jesús.

Ri ruqꞌuisbel tak chꞌabel che ri vuj reꞌ
18  Rix ri junan kaniman ri Jesucristo iviqꞌuin, xticꞌujeꞌ ta cꞌa ri ru-favor 

pa tak ivánima. Amén. 

Ri Pablo nutak-e qui-saludo ri quiniman ri Jesucristo

1  1 Yin Pablo jun ru-apóstol ri Jesucristo roma can quiriꞌ vi rurayin-pe 
ri Dios pa nuviꞌ. Nintzꞌibaj-e ri vuj reꞌ chive rix ri rixcꞌo pa tinamit 

Efeso, ri rix richin ri lokꞌolaj rutinamit ri Dios, ri ronojel ivánima rixcꞌo 
chirakan ri Cristo Jesús y xa jun ibanon riqꞌuin. 2  Ri favor y ri uxlanen 
ri nipe riqꞌuin ri Katataꞌ Dios y ri Ajaf Jesucristo can ta xticꞌujeꞌ pan 
ivánima.

Ronojel ruvech favor yoꞌon pa kánima roma 
xa jun kabanon riqꞌuin ri Jesucristo

3  Tikayaꞌ rukꞌij ri Dios, ri Rutataꞌ ri Kajaf Jesucristo roma rijaꞌ ruyoꞌon 
ronojel ruvech favor richin chicaj pa tak kánima, roma xa jun kabanon 
riqꞌuin ri Jesucristo, 4 achel xuyaꞌ pa ránima xe tok man jani tiꞌan 
ri rochꞌulef, chi xojruchaꞌ a roma ri Jesucristo richin nkujoc lokꞌolaj 
rutinamit, y richin man jun chic mac pa kacꞌaslen chuvech. 5 Y roma 
can nkurojoꞌ, romariꞌ roj ruchaꞌon-pe b richin nkuruya-ka pa rubiꞌ richin 
nkujoc ralcꞌuaꞌl c roma ri samaj ri xuꞌon ri Jesucristo, can ja achel xel-pe 
pa ránima chi xuꞌon kiqꞌuin. 6  Xojruchaꞌ richin niyoꞌox rukꞌij ri nimalaj ru-
favor ri kilon riqꞌuin, ri xusipaj-pe pa kaviꞌ roma xa jun kabanon riqꞌuin 
ri Rucꞌajol ri can nrojoꞌ. 7 Ri Dios xojrulokꞌ d chic riqꞌuin ri ruquiqꞌuel 
ri Jesucristo ri xtix tok xcamises, richin xojrelesaj pa rukꞌaꞌ ri ximiyon 
kichin; nuꞌij tzij chi xeꞌan perdonar ri kamac, y riꞌ jun retal ri jalajoj 
rakaleꞌn ri ru-favor ri Dios 8  ri man jubaꞌ ta oc xuya-pe pa kaviꞌ, richin 

Ri carta ri xutzꞌibaj ri 
apóstol San Pablo chique 
ri quiniman ri Jesucristo 

pa tinamit Efeso

chi xkacꞌul ri nimalaj runoꞌoj rijaꞌ, e y ri achique utz chi nikaꞌan. 9 Y can 
ja achel xuyaꞌ pa ránima, y achel xka chuvech chi xuꞌon, xukꞌalajrisaj f 
chikavech ri nurayij rijaꞌ, ri xa evan can chikavech naꞌey, 10 chi pa 
rukꞌaꞌ ri Jesucristo xa jun xtuꞌon che ronojel ri cꞌo chicaj, y ronojel ri cꞌo 
chochꞌulef tok xtitzꞌakat ri tiempo y tok rukꞌijul chic.

11 Y pa ruviꞌ riꞌ cꞌo favor nikacochij, roma xa jun kabanon riqꞌuin ri 
Jesucristo. Roma ojer-ojer riꞌ nojin-pe chi niyoꞌox chike, achel xuyaꞌ pa 
ránima ri Dios ri nibano achel-achel ri nurayij chi nuꞌon, g 12  richin chi 
niyoꞌox rukꞌij koma roj ri xe pa naꞌey koyoꞌen chi riqꞌuin ri Jesucristo 
nikacꞌul ri favor riꞌ. 13  Rix ri xa jun ibanon riqꞌuin ri Jesucristo, tok 
ivacꞌaxan chic rutzijol ri kitzij, ri utzulaj chꞌabel ri nuꞌij achique ruchojmil 
yixcolotaj, y tok iniman chic, ja jun chive rix ri Dios xuya-pe ri Lokꞌolaj 
Espíritu pan ivánima, retal chi rix richin chic, h achel ri rusujun can. 14 Y 
roma cꞌo chic ri Lokꞌolaj Espíritu pa tak kánima, jariꞌ retal chi can cꞌo na 
vi favor xtikacochij chupan ri kꞌij tok xtitzꞌakatitaj kalokꞌic i ri xuꞌon ri 
Dios chi xojoc rutinamit, richin niyoꞌox nimalaj rukꞌij.

Ri Pablo nuꞌon orar chi ri Dios nuyaꞌ utzulaj noꞌoj pa tak 
cánima ri aj-Efeso y chi nukꞌalajrisaj chiquivech ri evan can

15 Roma cꞌa riꞌ, yin roma vacꞌaxan chi rix cukul icꞌuꞌx riqꞌuin ri Ajaf 
Jesús, y chi can yeꞌijoꞌ conojel ri lokꞌolaj rutinamit ri Dios, j 16  romariꞌ man 
yitaneꞌ ta ninyaꞌ matiox ivoma rix, y can yixincꞌuxlaj pa tak nu-oración. k 
17 Nincꞌutuj che ri Dios, ri ru-Dios ri Kajaf Jesucristo, ri Katataꞌ ri can 
cꞌo rukꞌij, chi xtuyaꞌ utzulaj noꞌoj pa tak ivánima, l y chi xtukꞌalajrisaj 
chivech ri evan can richin nivetemaj tzak achique rijaꞌ, 18  chi xtusakarisaj 
inoꞌoj richin nivetemaj achique chi favor rix royoꞌen-apu ri achok roma 
xixroyoj, y xtivetemaj rij-ruvech ri jalajoj rakaleꞌn ri nimalaj favor 
ri xticochij riqꞌuin rijaꞌ, ri xtuyaꞌ chique conojel ri erichin ri lokꞌolaj 
rutinamit. 19 Nincꞌutuj chi (nikꞌax, ninoꞌ) chivech chi ri ruchukꞌaꞌ m ri 
nisamaj pa tak kánima roj ri kaniman, jani na nikꞌax ruviꞌ ri nimalaj 
rukꞌij. Y ja uchukꞌaꞌ riꞌ xucusaj 20 chi xucꞌasoj-pe ri Jesucristo chiquicojol 
ri animaꞌiꞌ y xuꞌon che chi xtzꞌuye-apu chilaꞌ chicaj pa ru-derecha, n 
21 richin chi ja ri Jesucristo ri más cꞌo rukꞌij o que chiquivech ri nimaꞌk 
tak quikꞌij pa cakꞌikꞌ, ri yebano gobernar, ri espíritu ri cꞌo uchukꞌaꞌ pa 
quikꞌaꞌ y ri can cꞌo cakaleꞌn. Rijaꞌ más cꞌo rukꞌij que chuvech ronojel 
(biꞌaj, binaj) siqꞌuisel quibiꞌ; man xe ta chupan ri tiempo ri rojcꞌo-vi, ja 
jun ri más chikavech apu. 22  Ri Dios chuxeꞌ rukꞌa-rakan ri Jesucristo 
xeruya-vi ronojel, y xuꞌon chi ja rijaꞌ ajaf pa kaviꞌ konojel roj ri kaniman, 

ri niꞌix iglesia chike, 23  ri roj ru-cuerpo ri Cristo, y roj rutzꞌakat rijaꞌ p ri 
nitzꞌakatisan ronojel pa ronojel lugar.

Roma ru-favor ri Dios xojcolotaj

2  1 Ri Dios xuyaꞌ icꞌaslen q rix tok cꞌa rix caminak na chupan ri imac 
y chupan ri bin can chive chi man queꞌibanalaꞌ. 2  Roma rubanon 

can, rix xixbin chupan jun itzel cꞌaslen, xitzekleꞌej rubeyal ri can aj-
rochꞌulef vi chi cꞌaslen, achel nika chuvech ri jun ri nisamaj pa cánima 
ri man yeniman ta chuvech ri Dios ri tiempo reꞌ, y riꞌ ja ri cajaf ri itzel 
tak espíritu ri cꞌo cuchukꞌaꞌ pa cakꞌikꞌ. 3  Quiriꞌ mismo rubanon can, 
roj chi nimalaj konojel man xkanimaj ta rutzij ri Dios, xa xkayaꞌ lugar 
che ronojel ri man utz ta ri xurayij ri ka-cuerpo. r Ja ri nika chuvech 
ri ka-cuerpo y ri man utz ta ri xekanojij ri xekaꞌan, roma roj can pa 
kalaxic-pe s man roj utz ta, xa can kichin vi chi roj yacoy royoval ri Dios 
pa kaviꞌ, achel chꞌakaꞌ chic. 4 Jacꞌa ri Dios ri jani na nipokonan, rijaꞌ 
riqꞌuin ri jani na nkurojoꞌ, 5 xuyaꞌ rucꞌaslen ri kánima junan riqꞌuin ri 
cꞌaslen ri xuyaꞌ che ri Jesucristo, masque ri tiempo riꞌ, cꞌa roj caminak 
na chupan ri kamac. t Y rix yixcolotaj xaxe roma ri favor nuyaꞌ pan 
iviꞌ. 6  Y cꞌo cheꞌel nikaꞌij chi xuꞌon chi xcꞌastaj ri kánima tok xucꞌasoj ri 
Cristo Jesús chiquicojol ri animaꞌiꞌ, y achel can ta xojrutzꞌuyubaꞌ chicaj 
tok xutzꞌuyubaꞌ ri Cristo Jesús chiriꞌ, u roma xa jun kabanon riqꞌuin. 
7 Quiriꞌ xuꞌon chike richin nukꞌalajrisaj chupan ri ajani tiempo epetenak 
chikavech apu, chi jani na rakaleꞌn ri jalajoj ru-favor ri nuya-pe pa kaviꞌ 
roma can utz runoꞌoj nuꞌon kiqꞌuin roj ri xa jun kabanon riqꞌuin ri Cristo 
Jesús. 8  Roma rix, xaxe roma ru-favor ri Dios yixcolotaj, v y riꞌ roma xiyaꞌ 
ivánima riqꞌuin ri Jesucristo. Reꞌ jun sipanic ri alaxnak-pe pa ránima ri 
Dios, y man rix ta yixchꞌaco. 9 Man roma ta chi jun nubanalaꞌ favores 
tok nicolotaj, w richin chi man ta jun nuya-ka rukꞌij. 10 Roma roj ja ri Dios 
banayon cꞌacꞌacꞌ chike, y xa jun xuꞌon chike riqꞌuin ri Cristo Jesús, richin 
yekabanalaꞌ ri utzulaj tak favores ri runucꞌun-pe x ri Dios richin nikaꞌan 
pa kacꞌaslen.

Roma rucamic ri Jesucristo, xe jun tinamit 
xkaꞌan chi israelitas y man israelitas ta

11 Vacami cꞌa, rix ri can pan ivalaxic-pe man rix israelitas ta, tuka 
pan iviꞌ chi rubanon can ri israelitas xquiꞌij chi rix man banon ta ri 
circuncisión chive achel banon chique rijeꞌ, ri circuncisión ri niꞌan che 
ri cuerpo. 12  Chupan can ri tiempo riꞌ, rix manak ri Jesucristo iviqꞌuin. y 
Naj rixcꞌo-vi chi yixoc rutinamit ri Dios, y manak ikꞌaꞌ che ri rusujun 

can che ri rutinamit chupan tak ruvujil ri favor. Man jun utz ivoyoꞌen 
chochꞌulef, y nis-ta man cꞌo ta ri Dios iviqꞌuin. 13  Jacꞌa rix ri naj rixcꞌo-vi 
ri rubanon can, vacami roma xa jun ibanon riqꞌuin ri Cristo Jesús, z x-an 
chive chi nakaj chic rixcꞌo-vi roma ruquiqꞌuel ri Jesucristo ri xtix chuvech 
cruz. 14 Roma ja ri Jesucristo xbano ri samaj chi xa jun kánima kabanon 
vacami, chi israelitas y man israelitas ta. Xuꞌon chique ri caꞌiꞌ katinamit 
chi xa jun xkaꞌan, xutzak ri achel xan cꞌo chikacojol ri jachayon kavech. 
15 Y riqꞌuin ri kꞌaxomal ri xukꞌasaj ri ru-cuerpo, xuꞌon chi manak chic 
rukꞌaꞌ chike roj israelitas ri ley y ri jalajoj mandamiento ri ecꞌo chupan, 
ri banayon chike chi man nkuchꞌo ta chikavech iviqꞌuin rix ri man rix 
israelitas ta, richin quiriꞌ xaxe jun tinamit nuꞌon chike konojel ri xa jun 
nikaꞌan riqꞌuin, a y nuyaꞌ uxlanen chikacojol, 16  y nuꞌon chi riqꞌuin ri 
rucamic chuvech cruz, nicꞌul kavech roma ri Dios ri caꞌiꞌ tinamit chupan 
jun mismo cuerpo y chi man itzel ta chic nikatzꞌet-kiꞌ.

17 Ri Jesucristo xpe richin xurutzijoj jun utzulaj chꞌabel richin uxlanen 
richin ri ivánima rix ri naj rixcꞌo-vi che ri Dios rubanon can, y quiriꞌ 
mismo chique ri nakaj ecꞌo-vi. b 18  Quiriꞌ nin-ij chive, roma roj ri cꞌo ri 
Lokꞌolaj Espíritu kiqꞌuin, chi israelitas y man israelitas ta, c nkutiquer 
nkujel-apu d riqꞌuin ri Katataꞌ Dios roma ri Jesucristo. 19 Romariꞌ, rix man 
rix achel ta chic aj jucꞌan rochꞌulef ri man eteman ta ivech, xa jun tinamit 
ibanon quiqꞌuin ri erichin ri lokꞌolaj rutinamit ri Dios y rix rumiꞌal-
ralcꞌuaꞌl chic. 20 Vacami rix, achel rix tiquil pa ruviꞌ rutzꞌuyubal jun jay; 
y ri ruxeꞌel ri jay riꞌ ja ri (tijonic, enseñanza) ri quicꞌutun can ri apóstoles 
y ri yeyoꞌon rubixic ri nuꞌij-pe ri Dios pa cánima. Y ja ri Jesucristo mismo 
ri abaj ri xcuses richin ruchukꞌaꞌ ruxiquiniꞌl ri jay riꞌ. 21 Ja rijaꞌ nibano chi 
conojel ri xa jun quibanon riqꞌuin, yecuses riqꞌuin ri jay riꞌ, richin neꞌoc 
jun lokꞌolaj jay e richin ri Dios. 22  Y roma ja jun rix xa jun ibanon riqꞌuin 
ri Jesucristo, junan quiqꞌuin rijeꞌ yixcuses f richin rutzꞌakat ri jay ri ntoc 
racho ri Dios, roma ri Lokꞌolaj Espíritu pan ivánima.

Ri samaj ri jachon pa rukꞌaꞌ ri Pablo chi nuꞌon 
chiquicojol ri man israelitas ta

3  1 Roma cꞌa riꞌ, yin Pablo, yincꞌo pa cárcel g roma ri Cristo Jesús richin 
cꞌo utz nuqꞌuen-pe chive rix ri man rix israelitas ta. 2  Yin ninnojij 

chi rix ivacꞌaxan ri achique chi rujachic ru-favor ri Dios ruyoꞌon can pa 
nukꞌaꞌ richin ninsamajij chiꞌicojol rix. h 3  Ivacꞌaxan chi pa jun achel achicꞌ 
xkꞌalajrises-vi chinuvech ri evan can naꞌey, achel nuꞌin-e chupan ri jubaꞌ 
nutzꞌiban-e chive chupan ri vuj reꞌ. 4 Y tok rix xtiꞌen leer, xtivetemaj 

chi yin kꞌalaj chic chinuvech ri man kꞌalajrisan ta can i naꞌey pa ruviꞌ 
ri Jesucristo, 5 roma can man kꞌalajrisan ta vi chiquivech ri vinak ri 
chi solaj chi solaj ekꞌaxnak-e chochꞌulef, achel kꞌalajrisan vacami roma 
ri Lokꞌolaj Espíritu chiquivech ri lokꞌolaj ru-apóstoles y chiquivech ri 
yeyoꞌon rubixic ri nuꞌij-pe ri Dios pa cánima. 6  Ri kꞌalajrisan, quireꞌ 
ruchojmil: Rix ri man rix israelitas ta, j vacami roma ri utzulaj chꞌabel ri 
nuꞌij achique ruchojmil yixcolotaj, cꞌo favor xticochij junan kiqꞌuin roj 
israelitas; y rix ocunak rukꞌa-rakan jun mismo cuerpo kiqꞌuin, y junan 
xtikacꞌul ri sipanic ri sujun chike roma xa jun kánima kabanon riqꞌuin 
ri Cristo Jesús. 7 Y yin xinoc samajinel k richin ri utzulaj chꞌabel riꞌ, roma 
ri Dios riqꞌuin xsamaj ri ruchukꞌaꞌ pa vánima, xusipaj ri samaj riꞌ chuve 
roma ri ru-favor.

8  Masque ja yin ri más manak oc nukꞌij chique ri erichin ri lokꞌolaj 
rutinamit ri Dios, pero chuve yin xyoꞌox-vi ri favor chi nintzijoj chique ri 
man israelitas ta ri utzulaj chꞌabel ri nuꞌij achique ruchojmil yecolotaj. Ri 
chꞌabel riꞌ can achel jun nimalaj beyomal l ri man jun nitiquer ninojin rij 
ri ajani rakaleꞌn, ri nikil riqꞌuin ri Jesucristo. 9 (Chukaꞌ, ka) xyoꞌox chuve 
chi ninyaꞌ chosakil chiquivech conojel ri ruchojmil ri man kꞌalajrisan ta 
pe chupan ri ajani tiempo ekꞌaxnak, ri can evan-vi-pe m riqꞌuin ri Dios ri 
banayon ronojel, n 10 richin chi vacami, koma roj ri kaniman chic y niꞌix 
iglesia chike, tikꞌalajin chiquivech ri nimaꞌk tak quikꞌij pa cakꞌikꞌ y ri 
espíritu ri cꞌo nimalaj uchukꞌaꞌ pa quikꞌaꞌ chicaj ri jalajoj ruvech utzulaj 
noꞌoj cꞌo riqꞌuin ri Dios, 11 chi can xbanataj-vi achel ri runojin-pe o chupan 
ri jalajoj tiempo ekꞌaxnak chi nukꞌalajrisaj riqꞌuin ri Kajaf Cristo Jesús, 
12  ri achok roma cukul kacꞌuꞌx nkujel-apu p riqꞌuin ri Dios, y man nikaxiꞌij 
ta kiꞌ nkuchꞌo che, roma kayoꞌon kánima riqꞌuin. 13  Roma cꞌa riꞌ, nincꞌutuj 
chive chi man quixbison tok nivacꞌaxaj chi yin ninkꞌasaj kꞌaxomal ivoma, q 
roma reꞌ xa richin chi nicꞌujeꞌ ikꞌij rix.

Man jun bey xtiketemaj ajani nojoꞌon ri Jesucristo
14 Romariꞌ yin yixuqueꞌ r richin nin-en orar chuvech ri Dios ri Rutataꞌ ri 

Kajaf Jesucristo, 15 ri achok riqꞌuin petenak-vi quicꞌaslen conojel ri ecꞌo 
chilaꞌ chicaj, y ri ecꞌo vaveꞌ chochꞌulef. 16  Nin-en orar chi riqꞌuin ri jalajoj 
rakaleꞌn ri rukꞌij, xtuꞌon chi xticꞌujeꞌ ruchukꞌaꞌ s rijaꞌ pan ivánima roma 
ri Lokꞌolaj ru-Espíritu; 17 richin quiriꞌ ri Jesucristo can ta achel racho t 
xtuꞌon che ri ivánima roma rix cukul icꞌuꞌx riqꞌuin, richin chi tok naj chic 
benak-ka ruxeꞌ ri nijo-iviꞌ achel jun cheꞌ ri naj benak-ka ruxeꞌ pan ulef, 
o achel jun jay ri jabel rutzꞌuyubal banon-ka, 18  rix yixtiquer nivetemaj 

junan quiqꞌuin conojel ri erichin ri lokꞌolaj rutinamit, ri ajani ruvech, 
ajani rupan, ajani benak-ka pa xulan y ajani jotol chicaj, 19 y kꞌij-kꞌij más 
xtivetemaj ajani nojoꞌon pa ránima ri Jesucristo riqꞌuin (ajovabel, amor) 
ri man jun bey xtetemex ruchojmil ronojel, richin ninoj pan ivánima rix 
ronojel ri nojnak pa ránima ri Dios.

20 Ri Dios cꞌo ruchukꞌaꞌ richin nuꞌon más qꞌuiy que chuvech ri ajani 
nikacꞌutuj che y ri ajani nkutiquer nikanojij, riqꞌuin ri ruchukꞌaꞌ ri 
nisamaj pa tak kánima. 21 Can ta xtucꞌul rukꞌij u rijaꞌ koma roj ri niꞌix 
iglesia chike, ri xa jun kabanon riqꞌuin ri Cristo Jesús, ronojel tiempo ri 
petenak chikavech apu, y can ta jumul-jumul quiriꞌ xtibanataj. Amén.

Ja ri Lokꞌolaj Espíritu nibano chi junan kánima

4  1 Yin Pablo ri yincꞌo pa cárcel roma rusamaj ri Ajaf, yixinpaxaꞌaj 
chi ticꞌuaj ri icꞌaslen chupan ruchojmil ri cꞌaslen ri xixoyox-vi richin 

nicꞌuaj, 2  chi can ta ikasan-iviꞌ, chi (chꞌuchꞌuj, meꞌl oc) ivánima, chi roma 
nijo-iviꞌ man tikꞌax icꞌuꞌx chi nicochꞌola-iviꞌ chivech, v 3  chi can ta nitij ikꞌij 
chi iyuken-iviꞌ chuviꞌ uxlanen, richin quiriꞌ xa jun ivánima jumul achel 
rubanon ri Lokꞌolaj Espíritu chive. 4 Roma ri rix richin ri Jesucristo, xaxe 
jun cuerpo ibanon, w xaxe jun ri Lokꞌolaj Espíritu, y xaxe jun ri favor ri 
iyoꞌon-apu ivech chirij, ri achok roma xixoyox. 5 Xaxe jun ri Ajaf. x Xaxe 
jun cukul-vi-apu icꞌuꞌx, y xaxe jun ri bautismo. 6  Xaxe jun ri Dios ri Tataꞌaj 
pa quiviꞌ conojel, cꞌo pa ruviꞌ ronojel, runojsan ronojel, y cꞌo pa tak 
ivánima ivonojel.

7 Pero chikajununal cꞌo favor yoꞌon chike, y can ja achel retexic 
rubanon ri Jesucristo, quiriꞌ ri sipanic ri ruyoꞌon chike. 8  Romariꞌ 
ruchꞌabel ri Dios ri tzꞌiban can, quireꞌ nuꞌij pa ruviꞌ ri Jesucristo:

Xtzolij-e chilaꞌ chicaj, y ri eruchꞌacon ri itzel, xerelesaj-e pa rukꞌaꞌ.
Y jalajoj sipanic xuyalaꞌ can chique ri vinak. y

Quiriꞌ nuꞌij ri tzꞌiban can.
9 Y roma nuꞌij chi xbe chicaj, z riꞌ nuꞌij tzij chi naꞌey kajnak-ka chupan 
ri lugares más naj ka che ri rochꞌulef. 10 Ri Jun ri xuka, jariꞌ mismo ri 
xtzolij-e chicaj, y cꞌa más pa ruviꞌ e ri caj xbecꞌuje-vi, richin nutzꞌakatisaj 
ronojel. 11 Ja rijaꞌ mismo xbano chi ecꞌo xeꞌoc apóstoles, chi ecꞌo yeyoꞌon 
rubixic ri nuꞌij-pe ri Dios pa cánima, chi ecꞌo yetzijon chique ri man 
quiniman ta ri utzulaj chꞌabel ri nuꞌij achique ruchojmil yecolotaj, y 
chi ecꞌo yukꞌunel y tijonel quichin ri quiniman ri Jesucristo. 12  Xeruyaꞌ 
ri samajelaꞌ reꞌ richin chi riqꞌuin ri quisamaj, nitzꞌakatitaj quicꞌaslen ri 
erichin ri lokꞌolaj rutinamit, richin quiriꞌ ja jun ri tinamit niquiꞌen ri 
rusamaj, richin niqꞌuiy ri quicꞌaslen ri erichin ri a ru-cuerpo ri Jesucristo, 

13  cꞌa ja tok nerilaꞌ kꞌij chi konojel xa jun kánima xtekabanaꞌ roma 
cukul-apu kacꞌuꞌx riqꞌuin, y roj jelenak-apu riqꞌuin ri Rucꞌajol ri Dios, 
richin nitzꞌakatitaj b ri kacꞌaslen, y nekilaꞌ achel rutzꞌakatilen rucꞌaslen ri 
Jesucristo ri nitzꞌakatisan ronojel, 14 richin quiriꞌ, mana-ta chic roj achel 
acꞌolaꞌ pa rukꞌaꞌ ronojel quivech (tijonic, enseñanza), chi nkuꞌe quireꞌ 
nkuꞌe quilaꞌ, achel xa ta cakꞌikꞌ nimiyon kichin, c ni man nikayaꞌ ta kiꞌ pa 
rukꞌaꞌ canon tak tzij quichin vinak ri xaxe richin niquisetz kanoꞌoj yenoꞌ 
niquiꞌen bochin tak tzij ri xa man kitzij ta. 15 Pa ruqꞌuexel riꞌ, riqꞌuin 
nikatzekleꞌej ri kitzij ruyuken-riꞌ d riqꞌuin ri nkujoꞌon pa kánima, kuqꞌuiy 
chupan ronojel ri kacꞌaslen chirakan ri Jesucristo ri cꞌo pa kaviꞌ konojel 
ri kaniman, richin nekilaꞌ achel rucꞌaslen rijaꞌ, 16  ri nibano chi ronojel ri 
cuerpo nril ruqꞌuiyilen e richin quiriꞌ riqꞌuin ri nikajo-kiꞌ nkutiquer nikato-
kiꞌ chi nkuqꞌuiy chupan ri kacꞌaslen riqꞌuin ri Dios. Quiriꞌ nibanataj roma 
chupan ri cuerpo riꞌ konojel banon chike chi kacꞌuan-kiꞌ y konojel roj 
yoꞌon chupan ri cuerpo richin nikato-kiꞌ riqꞌuin ri samaj ri yoꞌon chike 
chikajununal chi nikaꞌan, y quiriꞌ ruyuken-riꞌ ri cuerpo niqꞌuiy.

Ri cꞌacꞌacꞌ cꞌaslen ri nuyaꞌ ri Jesucristo
17 Vacami cꞌa, nin-ij y ninchilaꞌej chive, chi pa rubiꞌ ri Ajaf tiyaꞌ can ri 

cꞌaslen achel quicꞌaslen ri chꞌakaꞌ chic man israelitas ta; roma rijeꞌ xaxe ri 
man jun nicꞌatzin-vi ri yequinojij. f 18 Xa kꞌekuꞌn rubanon ri quinoꞌoj, g man jun 
quikꞌaꞌ che ri cꞌaslen ri nuyaꞌ ri Dios, roma man nicajoꞌ ta niquetemaj, roma 
cof quibanon che ri cánima. 19 Rijeꞌ tok manak chic quiqꞌuix chiriꞌ, xa man 
xquikꞌat ta chic quiꞌ richin xequibanalaꞌ mac ri nuyec qꞌuix. h Xa achique na 
chi mac ri xquirayij, jariꞌ xquiꞌen; chi achiꞌaꞌ chi ixokiꞌ quijachon-quiꞌ chupan 
xa achique na ri niqꞌuixbisan. 20 Jacꞌa rix man quiriꞌ ta ri cꞌaslen xivetemaj 
riqꞌuin ri Jesucristo. 21 Roma yin nin-ij chi rix ivacꞌaxan i ri chꞌabel ri ruꞌin 
can rijaꞌ, y rix tijon chirij ri kitzij ri nikil riqꞌuin rijaꞌ. 22  Roma cꞌa riꞌ, tiyaꞌ can 
jucꞌan rubanic ri ojer cꞌaslen ri xicꞌuaj naꞌey, j jun cꞌaslen ri nretzelaj ivánima 
benak riqꞌuin ri niya-iviꞌ pa rukꞌaꞌ ri yeꞌirayij ri xaxe nusetz inoꞌoj. 23 Y vacami 
tiyaꞌ lugar chi niꞌan cꞌacꞌacꞌ che ri achique ninojij pan ivánima. k 24 Tivika-iviꞌ 
riqꞌuin ri cꞌacꞌacꞌ cꞌaslen l ri ja ri Dios banayon, richin chi ri icꞌaslen nuꞌon-pe 
achel rucꞌaslen rijaꞌ, jun cꞌaslen choj y chꞌajchꞌoj ucꞌuan roma ri kitzij.

25 Roma cꞌa riꞌ, tiyaꞌ can jumul ri tzꞌucun tak tzij; chiꞌijununal quixchꞌo 
ri kitzij chivech. m Roma roj ri kaniman xa roj rutzꞌakat jun mismo cuerpo. 
26 Tok cꞌo roma nipe ivoyoval, man tiyaꞌ lugar chi roma ri oyoval niꞌen mac, n 
y man cꞌa quiriꞌ ivoyoval tok nika-ka ri kꞌij, 27 ni man tiyaꞌ lugar chi ri itzel 

 Efesios 4

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



468

 

o 4:27 Ef. 6:11; Stg. 4:7. p 4:28 1 Ts. 4:11, 12. q 4:28 Ro. 12:13. r 4:29 Mt. 12:34-37. 
s 4:29 Col. 4:6. t 4:30 1 Ts. 5:19. u 4:31 Tit. 3:3. v 4:32 Mt. 6:14; Col. 3:12, 13. 
w 5:2 1 Ts. 4:8. x 5:2 Jn. 13:34. y 5:3 Col. 3:5, 6. z 5:4 Ro. 1:28. a 5:6 Mt. 24:4. 
b 5:8 Is. 9:2; Jn. 8:12; 1 Jn. 2:9. 

yixrutakchiꞌij pa mac. o 28 Ri nibano elakꞌ rubanon can, vacami man telakꞌ 
chic, xa pa ruchojmil tucusaj ri rukꞌaꞌ p chuchꞌaquic ruméra, richin quiriꞌ cꞌo 
achok che yeruto-vi ri nicꞌatzin quitoꞌic. q 29 Man jun itzel tzij tel pan ichiꞌ, r 
xaxe ri utz y ri nicꞌatzin richin ruqꞌuiyilen ri icꞌaslen chirakan ri Dios ri tiꞌij, s 
richin quiriꞌ nuqꞌuen-pe favor pa cánima ri yeꞌacꞌaxan ivichin. 30 Man tiyaꞌ 
chi bis t ri Lokꞌolaj ru-Espíritu ri Dios, ri retal ruyoꞌon ri Dios pa kánima chi 
nipe na jun kꞌij tok nkujoc jumul richin rijaꞌ roma ri kalokꞌic xuꞌon. 31 Ronojel 
ri cꞌayilaj tak achique yeꞌalex-pe pa tak ivánima, achel ri oyoval, ri yixsiqꞌuin, 
ri itzel ninaꞌ che jun, ri yixyokꞌon y ronojel ri itzel cꞌo pan ivánima chiquij 
chꞌakaꞌ, xa tiyaꞌ can. u 32  Pa ruqꞌuexel riꞌ, utz inoꞌoj tibanaꞌ chivech. Tipokonaj-
iviꞌ. Tibanaꞌ perdonar iviꞌ v achel xuꞌon ri Dios, xixruꞌon perdonar rix ri xa jun 
ibanon riqꞌuin ri Jesucristo.

Ticꞌuaj ri cꞌaslen richin sakil

5  1 Vacami cꞌa, rix, roma rix ralcꞌuaꞌl chic ri Dios ri can yixrojoꞌ, 
titzekleꞌej rij rucꞌaslen rijaꞌ. 2  Can ta ja ri nijo-iviꞌ w ri ucꞌuayon ri 

icꞌaslen, achel xojrojoꞌ x ri Jesucristo riqꞌuin ri xuya-riꞌ pa camic koma; xoc 
achel jun sipanic ri nijubub ruxlaꞌ y achel ri chicop ri yecamises, y ri Dios 
xka chuvech chi quiriꞌ xuꞌon.

3  Pero ri niquiꞌen ri vinak chi niquicusaj ri qui-cuerpo richin yecꞌujeꞌ xa 
achok riqꞌuin na, quiriꞌ mismo ronojel ruvech man chꞌajchꞌoj ta, y ri niꞌe 
ivánima pa ruviꞌ méra, ronojel reꞌ y man utz ta nis-ta richin nisilos rubixic 
chiꞌicojol rix ri rix richin ri lokꞌolaj rutinamit ri Dios. 4 Quiriꞌ mismo ri 
tzij ri nuqꞌuen-pe qꞌuix, ri tzij man jun yecꞌatzin-vi, z y ri mololen tak tzij. 
Pa ruqꞌuexel ronojel riꞌ, rix tel pan ichiꞌ chꞌabel ri nicꞌatzin chi matioxinic 
che ri Dios. 5 Roma rix iveteman chi chiquicojol ri yeꞌan gobernar roma ri 
Jesucristo ri can Dios vi, man xticꞌujeꞌ ta apu jun ri nucusaj ri ru-cuerpo 
richin nicꞌujeꞌ xa achok riqꞌuin na, nis-ta ri nibano ri man chꞌajchꞌoj ta, 
nis-ta ri benak ránima pa ruviꞌ méra, roma ri niꞌe ivánima pa ruviꞌ méra, 
junan riqꞌuin ri niyaꞌ quikꞌij tiox. 6  Rix tibanaꞌ cuenta iviꞌ, man jun tisatzo 
inoꞌoj a riqꞌuin bochinic tak tzij ri niquiꞌij chi man jun nuꞌon masque niꞌen 
jun mac achel ri xin-ij yan ka chive, roma ja ronojel ri mac riꞌ nibano chi 
nika royoval ri Dios pa quiviꞌ ri man yeniman ta rutzij. 7 Man ta ja jun rix 
chupan apu ri yetajin rijeꞌ. 8  Roma ri icꞌaslen rubanon can, xa pa kꞌekuꞌn 
cꞌo-vi. Jacꞌa ri vacami, cꞌo chic pa sakil roma xa jun ibanon riqꞌuin ri 
Ajaf. Roma cꞌa riꞌ, ticꞌuaj ri cꞌaslen ri richin sakil, b 9 roma ri sakil ri 
ruyoꞌon ri Lokꞌolaj Espíritu pan ivánima nuꞌon chive chi ruyon utz inoꞌoj 

niꞌen, chi rix choj riqꞌuin ronojel, y chi ja ri kitzij nitzekleꞌej. c 10 Titijoj-
iviꞌ pa ruviꞌ ri achique nika chuvech ri Ajaf, y jariꞌ ri tibanaꞌ jumul. d 
11 Man cꞌa tijula-apu-iviꞌ chupan ri man jun yecꞌatzin-vi ri yequibanalaꞌ 
ri erichin ri kꞌekuꞌn, e xa tikꞌalajrisaj chi man utz ta jun cꞌaslen quiriꞌ. 
12  Roma ri mac ri yequibanalaꞌ cheꞌelekꞌel ri man yeniman ta rutzij ri 
Dios, hasta nuyaꞌ qꞌuix chave natzijoj. 13  Y ronojel ri nibanataj, nekꞌalajin-
pe tok nisakarises-pe roma ri sakil. Roma ronojel ri nisakarises, nicꞌujeꞌ 
chosakil. f 14 Romariꞌ ruchꞌabel ri Dios nuꞌij:

Rat ri yaver, tunaꞌ avech,
Cacataj chiquicojol ri ecaminak chupan ri mac,
Y ri Jesucristo xtuyaꞌ sakil pan acꞌaslen. g

Quiriꞌ nuꞌij ri tzꞌiban can.
15 Tinaꞌ utz-utz achique chi cꞌaslen (icꞌuan, ivucꞌaꞌn); man ta achel 

rucꞌaslen jun ri manak runoꞌoj, xa ticꞌutuꞌ chi jabel yixnojin. 16  Utz 
rucusasic tibanaꞌ ri tiempo, h roma vacami jani na itzel tak mac najin 
pa ruviꞌ ri rochꞌulef. 17 Romariꞌ, man tiꞌen achel man ta jun utz ninojij, 
rix tivetemaj ri achique nurayij ri Ajaf chive. i 18  Man tiya-iviꞌ pa rukꞌaꞌ 
ri vino ri nuꞌon chive chi man nikꞌat ta chic iviꞌ. j Más utz tiyaꞌ lugar chi 
ninoj ri Lokꞌolaj Espíritu pan ivánima. 19 Tiyalaꞌ ruchukꞌaꞌ ri ivánima 
chivech riqꞌuin salmos, himnos, y bix ri yeruya-pe ri Lokꞌolaj Espíritu 
chive. Quixbixan y tiyalaꞌ rukꞌij ri Ajaf pan ivánima, k 20 y pa rubiꞌ ri 
Kajaf Jesucristo jumul tiyaꞌ matiox l che ri Katataꞌ Dios riqꞌuin ronojel ri 
yebanataj.

Tinimaj-iviꞌ chivech pa tak ivacho
21 Tinimaj-iviꞌ chivech roma rix yixniman chuvech ri Dios. 22  Ri ixokiꞌ, 

tiquinimaj quitzij ri cachijil, m roma riqꞌuin ri quiriꞌ niquiꞌen, ja jun 
chuvech ri Ajaf yeniman-vi. 23  Roma ja ri achi ri cꞌo pa ruviꞌ ri rixayil, 
achel ri Jesucristo cꞌo pa kaviꞌ n roj ri kaniman ri niꞌix iglesia o chike, y ja 
rijaꞌ Colonel kichin ri roj ru-cuerpo. 24 Roma cꞌa riꞌ, achel roj ri kaniman 
ri Jesucristo rojcꞌo chuxeꞌ rutzij, quiriꞌ mismo rix ixokiꞌ, chupan ronojel 
tinimaj-vi quitzij ri ivachijil.

25 Rix achiꞌaꞌ p queꞌijoꞌ ri ivixayil, achel ri Jesucristo xrojoꞌ ri iglesia y man 
xupokonaj ta xuya-riꞌ pa camic roma. 26 Quiriꞌ xuꞌon roma, richin xuꞌon 
lokꞌolaj che tok ruchꞌajchꞌojrisan chic riqꞌuin yaꞌ roma ri ruchꞌabel. 27 Quiriꞌ 
xuꞌon, richin nikꞌalajin rukꞌij ri iglesia, tok nucꞌut-ka chuvech rijaꞌ mismo. 

Rijaꞌ nrojoꞌ chi chꞌajchꞌoj y lokꞌolaj, q y man ta manak retal mac chirij ri ru-
iglesia, man ta yuchuyic nikꞌalajin, y man ta jun achel riꞌ ri netzelan richin. 
28 Ja ejemplo reꞌ nicꞌatzin chique ri achiꞌaꞌ, chi achel nicajo-ka ri qui-cuerpo 
rijeꞌ, quiriꞌ mismo quecajoꞌ ri quixayil chiquijununal. Ri achi ri nrojoꞌ ri 
rixayil, (chukaꞌ, ka) nrojo-ka-riꞌ rijaꞌ. 29 Roma man jun ri man ta nupokonaj ri 
ru-cuerpo, konojel jabel nikatzuk y nikaꞌan cuenta, achel nuꞌon ri Jesucristo 
kiqꞌuin ri roj ru-iglesia. 30 Roma roj, roj ocunak rukꞌa-rakan ri ru-cuerpo r ri 
Cristo, roj ocunak rutiojil y rubakil. 31 Y jareꞌ ri nucꞌuxlaj ruchꞌabel ri Dios 
ri tzꞌiban can ri nuꞌij: Ri alaꞌ man xticꞌujeꞌ ta chic quiqꞌuin ri rute-rutataꞌ, xa 
xtiquicꞌuaj-quiꞌ riqꞌuin ri rixayil, y xe jun xtiquiꞌen ri ecaꞌiꞌ. s Quiriꞌ ri tzꞌiban 
can. 32  Reꞌ nimalaj rakaleꞌn, y man can ta kꞌalajrisan ruchojmil rubanon can, 
pero jun ejemplo pa ruviꞌ ri achique runoꞌoj ri Jesucristo kiqꞌuin roj ri roj ru-
iglesia. 33 Roma cꞌa riꞌ, chiꞌijununal tijoꞌ ri ivixayil, achel nijo-ka-iviꞌ rix. Jacꞌa 
ri ixok tunaꞌ ri ránima chi ri rachijil can cꞌo rukꞌij.

6  1 Rix acꞌolaꞌ, quixniman chiquivech ri ite-itataꞌ, t achel can ta chuvech 
ri Ajaf, roma jariꞌ ri utz chi niꞌen. 2  Roma ri naꞌey mandamiento 

ri cꞌo rusujun can ri Dios chupan, quireꞌ nuꞌij: Tayaꞌ quikꞌij ri ate-atataꞌ, 
3  richin quiriꞌ, utz niꞌe ronojel chavech, y qꞌuiy junaꞌ yacꞌaseꞌ chochꞌulef. u 
Quiriꞌ ri tzꞌiban can. 4 Y rix teꞌej-tataꞌaj man tiyec coyoval ri ivalcꞌuaꞌl, v xa 
queꞌiqꞌuiytisaj chupan ri achique nrojoꞌ ri Ajaf chique y queꞌipaxaꞌaj tok 
man pa rubeyal ta ri yetajin.

5 Rix samajelaꞌ w tinimaj quitzij ri aj-rochꞌulef ivajaf. Quixbarbot y tixiꞌij-
iviꞌ chiquivech; (chꞌuchꞌuj, meꞌl) tibanaꞌ che ivánima tok niꞌen ri quisamaj, 
achel can ta rusamaj ri Jesucristo ri yixtajin riqꞌuin. 6 Man xaxe tok ecꞌo-
apu ri ivajaf iviqꞌuin jariꞌ yixsamaj utz, achel niquiꞌen ri nicajoꞌ chi utz 
yekꞌalajin. Rix riqꞌuin ronojel ivánima tibanaꞌ ri nurayij ri Dios chive, achel 
can ta rix lokꞌon tak rusamajelaꞌ ri Jesucristo. 7 Tiqꞌuencꞌot ivánima chupan 
ri samaj, achel can ta rusamaj ri Ajaf yixtajin, y man quisamaj ta vinak. x 
8 Rix iveteman chi achel ri utz ri niꞌen chiꞌijununal, quiriꞌ mismo ri utzulaj 
rajil-ruqꞌuexel y ri xtuyaꞌ ri Ajaf chive, rixcꞌo man rixcꞌo chuxeꞌ rutzij jun 
aj-rochꞌulef ivajaf. 9 Quiriꞌ mismo rix cajaf ri samajelaꞌ, utz inoꞌoj tibanaꞌ 
quiqꞌuin. Man chic queꞌixibij z riqꞌuin ri achique nibilaꞌ chique. Man timestaj 
chi cꞌo jun Ivajaf a chicaj ri junan yixrutzꞌet b chi ajaf y chi samajelaꞌ.

Ri nuyaꞌ ri Dios chike richin nikato-kiꞌ chuvech ri itzel
10 Vacami cꞌa, rix ri junan kaniman ri Jesucristo iviqꞌuin, nin-ij chive 

chi riqꞌuin ri Ajaf ticanoj-vi ivuchukꞌaꞌ, richin chi nicꞌujeꞌ iviqꞌuin ri 

Efesios 5 ,  6 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



471

 

c 6:10 2 Ti. 2:1. d 6:11 Ro. 13:12; 2 Co. 6:7. e 6:12 Ro. 8:38, 39. f 6:14 Is. 11:5. 
g 6:14 Is. 59:17. h 6:15 Is. 52:7. i 6:17 He. 4:12; Ap. 1:16. j 6:18 Fil. 1:4. 
k 6:18 Col. 4:2. l 6:19 Col. 4:3, 4. m 6:20 Hch. 28:20. n 6:20 1 Ts. 2:2. 

nimalaj uchukꞌaꞌ ri cꞌo riqꞌuin rijaꞌ. c 11 Jumul tivika-iviꞌ che ronojel ri 
ruyoꞌon ri Dios chive richin chi yixtiquer yixpaꞌeꞌ cof chuvech ri jalajoj 
tak satzoj noꞌoj ri nucusaj ri itzel chivij. d 12  Roma roj man chiquij ta 
aj-rochꞌulef nikatij-vi kakꞌij richin nikakasaj cuchukꞌaꞌ, xa chiquij ri 
nimaꞌk tak quikꞌij pa cakꞌikꞌ, chiquij espíritu ri cꞌo uchukꞌaꞌ pa quikꞌaꞌ, 
chiquij ri cajaval tak rochꞌulef ri ucꞌuayon quicꞌaslen ri vinak ri erichin 
ri kꞌekuꞌn, y chiquij itzel tak espíritu ri ecꞌo pa cakꞌikꞌ. e 13  Roma cꞌa riꞌ, 
jumul ticusaj ronojel ri ruyoꞌon ri Dios chive richin nito-iviꞌ, richin quiriꞌ 
yixtiquer yixpaꞌeꞌ cof chupan tak ri kꞌij tok niquiyaꞌ cuchukꞌaꞌ ri erichin 
ri itzel chivij, y cꞌa quiriꞌ na cof rix paꞌel tok ichꞌacon chic ronojel. 14 Cof 
cꞌa quixpaꞌeꞌ chirakan ri Dios, y ja ri kitzij ticusaj chujitzꞌic ipan, f y che 
jun chojmilaj cꞌaslen tito-vi-iviꞌ achel jun soldado nutoꞌ rorucꞌuꞌx riqꞌuin 
jun chꞌichꞌ ri nucusaj-ka chirij ri rutziak. g  15 Can ta jumul jitzꞌijoj ri 
ixajab chiꞌivakan richin nitzijoj ri utzulaj chꞌabel ri nicꞌamo-pe uxlanen h 
pa cánima ri vinak. 16  Pa ruviꞌ riꞌ, ja chirij ri cukul icꞌuꞌx riqꞌuin ri Dios 
tito-vi-iviꞌ, achel can ta jun setesic chꞌichꞌ cꞌo pan ikꞌaꞌ, ri achok riqꞌuin 
yixtiquer nichup-vi ri achel (chꞌab, chꞌaꞌ) rucꞌuan kꞌakꞌ ri yerucꞌak ri itzel 
chivij. 17 Y ja ri xixcolotaj yan ticusaj achel jun casco richin nitoꞌ ri (ijolon, 
iviꞌ), y achel jun espada i ticꞌuluꞌ pan ikꞌaꞌ ri ruchꞌabel ri Dios ri ruyoꞌon ri 
Lokꞌolaj Espíritu chive. 18  Xa achique na nipe pan icꞌaslen, jumul tibanaꞌ 
orar, j y tiyaꞌ lugar chi ja ri Lokꞌolaj Espíritu niyoꞌon pan ivánima ri 
achique nicꞌatzin nicꞌutuj che ri Dios, y richin niꞌen quiriꞌ, nicꞌatzin chi rix 
qꞌues utz-utz pa ruviꞌ ri oración, man ta yixcos, k y can ta jumul nicꞌutuj 
ru-favor ri Dios pa quiviꞌ conojel ri erichin ri lokꞌolaj rutinamit ri Dios. 
19 Y ja jun pa nuviꞌ l yin tibana-vi orar, richin quiriꞌ tok nicꞌatzin chi yichꞌo, 
can ta ja ri Dios xtiyoꞌon chꞌabel chuve richin man ta ninxiꞌij-viꞌ nintzijoj 
ri evan can ojer, y riꞌ ja ri utzulaj chꞌabel ri nuꞌij achique ruchojmil 
yecolotaj ri vinak, 20 ri achok roma yin takon-pe chutzijosic pa rubiꞌ, 
masque vacami yin ximil pa cadena. m Ticꞌutuj cꞌa che ri Dios chi yin man 
ta ninxiꞌij-viꞌ n nintzijoj ri chꞌabel riꞌ, achel ri nrojoꞌ ri Ajaf chuve.

Ri ruqꞌuisbel tak saludo chique ri aj-Efeso
21 Jacꞌa richin nivetemaj rix ri achique nubanon, y achique chi samaj 

nin-en, ronojel reꞌ ja ri Tíquico xteyoꞌon rutzijol chive. Rijaꞌ junan 
kaniman ri Jesucristo riqꞌuin, y yin can ninjoꞌ, roma rijaꞌ jun samajinel 
ri ronojel ránima ruyoꞌon-riꞌ chupan rusamaj ri Ajaf. 22  Ja romariꞌ tok 
nintak-e iviqꞌuin, richin chi rix nivetemaj achique kabanon roj vaveꞌ, y 
richin neruyaꞌ más ruchukꞌaꞌ ri ivánima.

23  Xticꞌujeꞌ ta cꞌa uxlanen pa cánima ri quiniman chic, y ri Katataꞌ Dios 
y ri Ajaf Jesucristo xtiquiꞌen ta cꞌa chique chi más xqueꞌojoꞌon pa cánima 
roma cukul quicꞌuꞌx riqꞌuin. 24 Ri ru-favor ri Dios xticꞌujeꞌ ta cꞌa iviqꞌuin 
chiꞌivonojel rix ri man jun bey xtiyaꞌ can chi nijoꞌ ri Kajaf Jesucristo. 
Amén. 

Efesios 6 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



473

Ri Pablo nutak-e qui-saludo ri quiniman ri Jesucristo

1  1 Yin Pablo y ri Timoteo a ri roj rusamajelaꞌ ri Jesucristo, nikatzꞌibaj-e 
ri vuj reꞌ chive chiꞌivonojel rix ri rix richin ri lokꞌolaj rutinamit ri 

Dios ri rixcꞌo pa tinamit Filipos, b ri xa jun ibanon riqꞌuin ri Cristo Jesús, 
ja jun chive rix ri rix ucꞌuay quichin y chive rix diáconos. 2  Ri favor y ri 
uxlanen ri nipe riqꞌuin ri Katataꞌ Dios y ri Ajaf Jesucristo can ta xticꞌujeꞌ 
pan ivánima.

Ri Pablo nuꞌon orar coma ri quiniman ri Jesucristo
3  Tok yixuka chinucꞌuꞌx, yin jumul ninyaꞌ matiox che ri Dios ivoma. 

4 Jun bey, jun bey tok nin-en orar ivoma, yiquicot nincꞌutuj ru-favor ri 
Dios pan iviꞌ chiꞌivonojel. 5 Roma nincꞌuxlaj chi rix jun ivánima ibanon-
pe viqꞌuin xe pa naꞌey chupan rutzijosic ri utzulaj chꞌabel richin ri 
Jesucristo, c y cꞌa quiriꞌ na rubanon ri ivánima vacami. 6  Yin cukul nucꞌuꞌx 
chi ri Dios rutzꞌucun jun utzulaj samaj pan ivánima, ri nutzꞌakatisaj 
benak, cꞌa chupan ri kꞌij tok xtipe chic jun bey ri Jesucristo. 7 Y can utz vi 
chi yin quiriꞌ ninnaꞌ ivoma chiꞌivonojel, roma can rixcꞌo pa vánima. Quiriꞌ 
nin-ij chive roma riqꞌuin ri ajani kꞌij yincꞌo pa cárcel, y riqꞌuin ri nintoꞌ y 
nincꞌut chi can kitzij ri utzulaj chꞌabel ri nuꞌij achique ruchojmil yecolotaj 
ri vinak, chiꞌivonojel rix junan ivánima ibanon viqꞌuin, chi yin itoꞌon-
pe chupan ri samaj ri ruyoꞌon ri Dios chuve roma ri ru-favor. 8  Ri Dios 
mismo reteman chi yin riqꞌuin ronojel vánima yixinjoꞌ chiꞌivonojel, y ja 
achel nkurojoꞌ ri Jesucristo, quiriꞌ mismo nunaꞌ ri vánima ivoma rix. 9 Yin 

Ri carta ri xutzꞌibaj ri 
apóstol San Pablo chique 
ri quiniman ri Jesucristo 

pa tinamit Filipos
 

 

a 1:1 Hch. 16:1. b 1:1 Hch. 16:12. c 1:5 Fil. 4:15. 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



474

 

d 1:9 Col. 1:9. e 1:10 Ro. 12:1; Ef. 5:3-20. f 1:11 Jn. 15:5. g 1:16-17 Cꞌo chꞌakaꞌ 

nincꞌutuj pan oración chi ri Dios xtuꞌon chive chi niqꞌuiyer pan ivánima 
chi nijo-iviꞌ riqꞌuin utzulaj noꞌoj, y jabel iveteman achique rubeyal ri nijo-
iviꞌ chivech. d 10 Richin chi rix nivetemaj nichaꞌ ri más cꞌo rakaleꞌn, richin 
quiriꞌ chꞌajchꞌoj ri icꞌaslen, e y manak roma niꞌan tzij chivij chupan ri kꞌij 
tok xtipe ri Jesucristo. 11 Nincꞌutuj che ri Dios chi achel jun cheꞌ quiyil 
ruvech f chukꞌaꞌ, can ta quiriꞌ ri choj niꞌen pan icꞌaslen roma ri Jesucristo, 
richin quiriꞌ niyoꞌox rukꞌij ri Dios y ninimirises rubiꞌ.

Ri Pablo nuꞌij chi ja ri Jesucristo ri rucꞌaslen
12  Vacami cꞌa, rix ri junan kaniman ri Jesucristo iviqꞌuin, yin ninjoꞌ 

chi rix nivetemaj chi ronojel ri nukꞌasan pa nucꞌaslen, pa ruqꞌuexel chi 
romariꞌ tanel rutzijol ri utzulaj chꞌabel ri nuꞌij achique ruchojmil yecolotaj 
ri vinak, xa más benak rutzijol chi naj chi nakaj. 13  Roma conojel ri 
cꞌo quisamaj chupan ri nimajay richin ri gobierno, y ri más chic vinak 
queteman chi roma rubiꞌ ri Jesucristo yincꞌo pa cárcel. 14 Y riqꞌuin ri 
queteman chi yin ximil pa cárcel, xa jubaꞌ ma conojel ri quiniman ri 
Jesucristo, más xcꞌuje-pe ruchukꞌaꞌ ri cánima riqꞌuin ri Ajaf y vacami man 
niquixiꞌij ta quiꞌ niquitzijoj ri ruchꞌabel ri Dios. 15 Can kitzij na vi chi ecꞌo 
jujun xa roma yekukut pa cánima chuvij y roma nicajoꞌ niquicꞌut-quiꞌ 
chi rijeꞌ yetiquer niquiꞌen ri samaj, romariꞌ niquitzijoj rubiꞌ ri Jesucristo, 
pero ecꞌo ri can riqꞌuin ronojel cánima niquitzijoj. 16  Ri yebano riqꞌuin 
ronojel cánima, roma nicajoꞌ ri Dios y yincajoꞌ yin tok niquiꞌen ri samaj, 
roma queteman chi ri Dios yin ruyoꞌon richin rutoꞌic ri utzulaj chꞌabel ri 
nuꞌij achique ruchojmil yecolotaj ri vinak. 17 Jacꞌa ri chꞌakaꞌ, niquitzijoj 
rubiꞌ ri Jesucristo xaxe richin nicajoꞌ niquicꞌut-quiꞌ chi can yetiquer 
niquiꞌen ri samaj; pero man riqꞌuin ta ronojel cánima, xaxe roma nicajoꞌ 
niquitzꞌakatisaj más rukꞌaxon vánima vaveꞌ pa cárcel. g 18  Pero, ¿utz cami 
chi nipe voyoval chique riqꞌuin ri nicajoꞌ niquiyaꞌ rukꞌaxon ri vánima? 
Man utz ta. Roma utz man utz niquinaꞌ chuve, ri más cꞌo rakaleꞌn, ja chi 
nitzijos rubiꞌ ri Jesucristo, y jariꞌ nibano chuve chi niquicot ri vánima, y 
can cꞌa xtiquicot na más.

19 Roma veteman chi riqꞌuin ri niꞌen orar rix voma, h y riqꞌuin yirutoꞌ 
ri Lokꞌolaj Espíritu ri ruyoꞌon ri Jesucristo, yin xquicolotaj-e chuvech 
ri yincꞌo-vi vacami, 20 achel ri voyoꞌen y achel ri nuyoꞌon-apu nuvech 
chirij, chi manak roma xquiqꞌuix, i can ta achel ri nubanon-pe, quiriꞌ 
mismo vacami chi man ta xtinxiꞌij-viꞌ xtinyaꞌ rukꞌij ri Jesucristo riqꞌuin 
ri nu-cuerpo, si cꞌa yicꞌaseꞌ na o si (yicom, yiquen). 21 Roma chuve yin, ri 
cꞌaslen ja ri xa jun nubanon riqꞌuin ri Jesucristo. Y ri camic, can achel jun 

chꞌacoj, roma más utz xtenbanaꞌ riqꞌuin. j 22  Pero si riqꞌuin ri cꞌa yicꞌaseꞌ 
na chochꞌulef cꞌo utz nuqꞌuen-pe pa rusamaj ri Ajaf, cꞌayef richin ninchaꞌ 
achique ri más utz. 23  Romariꞌ ri cꞌaslen y ri camic achel yin quiyoꞌon pa 
jun rucuric; man ninvil ta achique chique ri caꞌiꞌ ninchaꞌ. Ninrayij ninyaꞌ 
can ri rochꞌulef k richin yinecꞌujeꞌ riqꞌuin ri Jesucristo, ri achique lugar 
más utz xtenbanaꞌ; 24 pero veteman chi ivoma rix, más nicꞌatzin chi cꞌa 
yicꞌujeꞌ na chochꞌulef. 25 Y roma cukul nucꞌuꞌx chi can nicꞌatzin chive 
chi cꞌa yicꞌujeꞌ na, veteman chi cꞌa xquicꞌaseꞌ na y xquicꞌujeꞌ na iviqꞌuin 
chiꞌivonojel vaveꞌ chochꞌulef, richin quiriꞌ cꞌo utz nicꞌul rix, y yixquicot 
chi iyoꞌon ivánima riqꞌuin ri Jesucristo, 26  richin quiriꞌ más niquicot 
ivánima niyaꞌ rukꞌij ri Cristo Jesús voma yin, tok xquinitzꞌet chic jun bey 
chi yineka chiꞌicojol.

27 Y xa achique na cꞌa xtinkꞌasaj yin, rix nicꞌatzin chi nicꞌuaj jun cꞌaslen l 
ri rucꞌuan-riꞌ riqꞌuin ri utzulaj chꞌabel richin ri Jesucristo. Richin quiriꞌ, 
xquitiquer, man xquitiquer xquixentzꞌetaꞌ, can ta xtuka rutzijol viqꞌuin 
chi jun ivánima cof cukul icꞌuꞌx, m y chi jun ibanon chutzijosic ri utzulaj 
chꞌabel ri nuꞌij achique ruchojmil yecolotaj ri vinak, 28  y chi nis-ta jubaꞌ 
ixiꞌin-iviꞌ n chiquivech ri niquipaba-quiꞌ chivech roma nitzijoj ri utzulaj 
chꞌabel riꞌ. Roma riqꞌuin ri man ixiꞌin ta iviꞌ, jariꞌ retal chiquivech rijeꞌ 
chi xa chupan ri lugar quichin ri manak chic cheꞌel yecolotaj xqueꞌeka-
vi, jacꞌa chivech rix, retal chi kitzij xquixcolotaj, y reꞌ, ja ri Dios nibano. 
29 Roma rix man xe ta yoꞌon lugar chive chi iyoꞌon ivánima riqꞌuin, ja 
jun yoꞌon lugar chive chi nikꞌasaj kꞌaxomal roma iniman rijaꞌ. o 30 Quiriꞌ 
nin-ij chive, roma can ja achel ri xitzꞌet viqꞌuin chi xinkꞌasaj kꞌaxomal tok 
xicꞌujeꞌ iviqꞌuin, y vacami nivacꞌaxaj chi cꞌa quiriꞌ na ninkꞌasaj, ja mismo 
ruvech cꞌayef riꞌ ri nikꞌasaj rix.

Ri Jesucristo xukasaj-riꞌ, y x-an che chi xcꞌujeꞌ nimalaj rukꞌij

2  1 Vacami cꞌa, ri Jesucristo rubanon chike chi nkutiquer nikabochiꞌij-
kiꞌ chikavech, rubanon chike chi nkutiquer nikayaꞌ ruchukꞌaꞌ ri 

kánima chikavech riqꞌuin ri nikajo-kiꞌ, ri Lokꞌolaj Espíritu rubanon chike 
chi nkutiquer chi xe jun kánima nikaꞌan, y ri Jesucristo rubanon chike 
chi nkutiquer nikapokonaj-kiꞌ chikavech. 2  Romariꞌ, tibanaꞌ chi yin tzꞌakat 
niquicot ri vánima ivoma, junan itzij tibanaꞌ chivech, tikꞌalajin iviqꞌuin 
chi kitzij nijo-iviꞌ, xa jun ivánima tibanaꞌ, ronojel junan quixnojin pa 
ruviꞌ. p 3  Tok cꞌo jun achique niꞌen, man tiꞌen xaxe roma nijoꞌ chi nichꞌacon 
itzij, o xaxe richin nina-iviꞌ chi can cꞌo ikꞌij. Más utz tikasaj-iviꞌ, q tibanaꞌ 
che ri ivánima chi ja ri chꞌakaꞌ más cꞌo quikꞌij chivech. r 4 Man xaxe rix 

tinojij-ka-iviꞌ, ja jun ri chꞌakaꞌ chic queꞌinojij riqꞌuin ri nika chiquivech. s 
5 Tibanaꞌ che ri ivánima rix achel xuꞌon che ránima ri Cristo Jesús. t 
6  Roma rijaꞌ can Dios vi, u pero man xuꞌon ta chi can ejunan riqꞌuin ri 
Dios. 7 Rijaꞌ xuyaꞌ can jucꞌan ri nimalaj rukꞌij, xuꞌon achel jun lokꞌon 
samajinel, v y achel xa achique na aj-rochꞌulef achi. w 8  Y chupan tak ri 
kꞌij tok rijaꞌ aj-rochꞌulef chiriꞌ, xukasaj-riꞌ, xniman tzij chupan ronojel, 
ja jun chupan ri camic, ri camic ri xukꞌasaj chuvech cruz. x 9 Romariꞌ, ri 
Dios xunimirisaj rukꞌij y chuvech ronojel ri cꞌo rukꞌij, y xuyaꞌ jun rubiꞌ ri 
más cꞌo rukꞌij chuvech ronojel (biꞌaj, binaj), z 10 richin quiriꞌ quexuqueꞌ 
conojel ri ecꞌo chicaj, ri ecꞌo chochꞌulef, y ri ecꞌo chuxeꞌ ri ulef, a richin 
niquiyaꞌ rukꞌij rubiꞌ ri Jesús, 11 y conojel ri cꞌo quichꞌabel quireꞌ tiquiꞌij: ¡Ri 
Jesucristo jariꞌ ri Ajaf! b quechaꞌ, richin nucꞌul rukꞌij ri Katataꞌ Dios.

Ri kayoꞌon kánima riqꞌuin ri Jesucristo nkucꞌatzin richin sakil chochꞌulef
12  Y roma ri ejemplo ri xuyaꞌ can ri Jesucristo, rix aj-Filipos ri can 

yixinjoꞌ, nin-ij chive chi achel xixniman tzij tok xicꞌujeꞌ iviqꞌuin, vacami 
ri man yincꞌo ta chic iviqꞌuin, más riqꞌuin (ximbiriꞌil, ximbiriꞌy) titijaꞌ ikꞌij 
richin nivilij ri samaj rubanon ri Dios pan ivánima chi xixrucol. 13 Roma ja 
ri Dios nibano che ri ivánima chi nirayij y chi niꞌen ri nika chuvech rijaꞌ. c

14 Chupan ronojel ri yeꞌibanalaꞌ, man cꞌa tiꞌen riqꞌuin oyoval, ni man 
quixjasloj chivij, 15 richin quiriꞌ manak roma niꞌan tzij chivij, d can ta 
(chꞌuchꞌuj, meꞌl oc) ivánima, y can ta rix ralcꞌuaꞌl ri Dios yixkꞌalajin 
chiquicojol ri vinak man jubaꞌ choj niquinojij y man chꞌajchꞌoj ta quicꞌaslen, 
ri achok chiquicojol (yixyiqꞌuilan, yixrepekꞌun) e achel chꞌumilaꞌ chuvech 
ri rocaj. 16 Can ta cof rixcꞌo chupan ri chꞌabel richin cꞌaslen, richin quiriꞌ 
chupan ri kꞌij tok xtipe chic jun bey ri Jesucristo, yin cꞌo cheꞌel ninya-ka 
jubaꞌ nukꞌij ivoma chi man xaxe ta quiriꞌ xintij nukꞌij, xa cꞌo xcꞌatzin-vi chi 
xincosisaj-viꞌ chupan ri samaj chiꞌicojol. 17 Y masque yicamises y nitix ri 
nuquiqꞌuel, yin yiquicot y niqꞌuencꞌot vánima iviqꞌuin chiꞌivonojel. Roma si 
yicamises, f ri nuquiqꞌuel xticꞌatzin achel vino richin nitix pa ruviꞌ ri samaj 
ri itijon ikꞌij ibanon-pe rix roma iyoꞌon ivánima riqꞌuin ri Jesucristo, y quiriꞌ 
junan nikatzꞌakatisaj-apu jun sipanic richin nikasuj-apu chuvech ri Dios. 
18 Quiriꞌ cꞌa mismo rix, quixquicot y tiqꞌuencꞌot ri ivánima junan viqꞌuin yin.

Ri Pablo nrojoꞌ yerutak-e ri Timoteo y ri Epafrodito pa tinamit Filipos
19 Vacami cꞌa, ninvoyoꞌej chi ri Ajaf Jesús xtuyaꞌ lugar chuve chi 

nintak-e ri Timoteo iviqꞌuin chaꞌanin, richin quiriꞌ ja jun yin xticuker-ka 

nucꞌuꞌx tok xtinvacꞌaxaj achique ibanon. 20 Roma man jun chique ri ecꞌo 
viqꞌuin vaveꞌ ri can ta achel ránima ri Timoteo ri kitzij nrojoꞌ nretemaj 
achique ibanon rix. 21 Roma conojel xaxe ri cꞌo utz nuqꞌuen-pe chique rijeꞌ 
ri niquinojij, g y man niquinojij ta ri achique cꞌo utz nuqꞌuen-pe pa rusamaj 
ri Cristo Jesús. 22  Rix iveteman chic ri utzulaj runoꞌoj ri Timoteo. Rijaꞌ 
samajnak viqꞌuin achel jun acꞌual nisamaj riqꞌuin ri rutataꞌ, junan katijon 
kakꞌij chutzijosic ri utzulaj chꞌabel ri nuꞌij achique ruchojmil yecolotaj ri 
vinak. 23  Roma cꞌa riꞌ, ja chirij ri Timoteo nuyoꞌon-vi-apu nuvech richin 
nintak-e iviqꞌuin, tok xtinvetemaj achique xtibanataj riqꞌuin ri sujunic 
najin chuvij. 24 Y yin cukul nucꞌuꞌx riqꞌuin ri Ajaf chi ja jun yin xquitiquer 
xquixentzꞌetaꞌ chaꞌanin.

25 Pero xunaꞌ vánima chi nicꞌatzin nintak chic e jun bey chilaꞌ iviqꞌuin 
ri Epafrodito h ri junan kaniman ri Jesucristo riqꞌuin. Rijaꞌ junan katoꞌon-
kiꞌ y katijon kakꞌij riqꞌuin chutoꞌic ri utzulaj chꞌabel richin ri Jesucristo, 
y richin yirutoꞌ yin riqꞌuin ri nicꞌatzin chuve tok rix xitak-pe viqꞌuin. 
26  Rijaꞌ nurayij yixerutzꞌetaꞌ chiꞌivonojel, y nibison roma reteman chi rix 
xivacꞌaxaj chi rijaꞌ xyavej. 27 Can kitzij vi chi jubaꞌ ma xcꞌolon-e roma ri 
yabil ri xukꞌasaj, pero ri Dios cꞌa xupokonaj na ruvech y quiriꞌ mismo 
xuꞌon viqꞌuin yin. Roma xa ta xucꞌol-e ri Epafrodito, xumol ta pe riꞌ ri 
bis pa vánima. 28  Roma cꞌa riꞌ, yin más riqꞌuin ronojel vánima nintak-e 
iviqꞌuin vacami, richin quiriꞌ tok rix xtitzꞌet chic ruvech jun bey, jabel 
xquixquicot, y yin xtel-e ralal ri ekaꞌn chuvij. 29 Quixquicot cꞌa ticꞌuluꞌ 
ruvech pa rubiꞌ ri Ajaf. Y tiyaꞌ quikꞌij ri achel runoꞌoj rijaꞌ. 30 Roma ri 
Epafrodito jubaꞌ ma (xcom, xquen) chupan rusamaj ri Jesucristo, roma 
xuyaꞌ ri rucꞌaslen chuvech ri camic richin xuruyaꞌ chuve ri man xixtiquer 
ta xuꞌiyaꞌ rix.

Ri Pablo nutij rukꞌij richin nerilaꞌ ri sipanic 
ri achok roma xoyox roma ri Dios

3  1 Vacami cꞌa, rix ri junan kaniman ri Jesucristo iviqꞌuin, quixquicot i 
chi jun ibanon riqꞌuin ri Ajaf. Chuve yin man cꞌayef ta chi nintzꞌibaj 

chic e reꞌ chive vacami, y veteman chi reꞌ yixrutoꞌ richin man yixsatz. 
2  Tichajij-iviꞌ chiquivech ri vinak ri eꞌachel mololen tak tzꞌiꞌ, ri niquiꞌij 
chi erusamajelaꞌ ri Dios y xa itzel ri yetajin riqꞌuin, y xaxe riqꞌuin retal 
rusocotajic j ri cuerpo benak-vi ri cánima. Rix tichajij-iviꞌ chiquivech. 
3 Roma ri kitzij quicꞌulun ri circuncisión k ri nrojoꞌ ri Dios, ja roj ri riqꞌuin 
rutoꞌic ri Lokꞌolaj Espíritu nikayaꞌ rukꞌij ri Dios, y (nim, tij) rakaleꞌn 
chikavech chi jun kabanon riqꞌuin ri Cristo Jesús. Mana-ta riqꞌuin ri niꞌan 
che ri cuerpo cukul-vi kacꞌuꞌx chi nkurucol. 4 Pero xa ta ninjoꞌ, ja jun 

yin yitiquer ninya-ka rakaleꞌn ri achique nubanon chupan ri aj-rochꞌulef 
nucꞌaslen. Y si cꞌo chic jun nuya-ka rakaleꞌn ri achique rubanon chupan 
ri rucꞌaslen, yin más chuvech ri jun riꞌ. 5 Roma yin vakxakiꞌ kꞌij quinalex 
chiriꞌ, jariꞌ xiꞌan circuncidar, yin kitzij jun israelita, yin riy-rumam can ri 
Benjamín ri xcꞌujeꞌ ojer. Coma ri nte-nataꞌ, yin quiquiqꞌuel can ri hebreos, 
y xa ta nkuchꞌo pa ruviꞌ jun ri niniman ronojel ri nuꞌij chupan ri ley ri 
xyoꞌox che ri Moisés, yin yin fariseo. l 6 Man jubaꞌ xinjoꞌ chi ecꞌo kavinak 
man niquiꞌen ta ri quiꞌin can ri katiꞌt-kamamaꞌ roj israelitas, y romariꞌ 
hasta xencanoj ri quiyoꞌon cánima riqꞌuin ri Jesucristo richin xin-en pokon 
chique. m Manak roma niꞌan tzij chuvij xa ta cꞌo jun nicꞌutun si nubanon o 
man nubanon ta ronojel ri nuꞌij chupan ri ley ri xyoꞌox che ri Moisés. 7 Pero 
ronojel re benak vánima chirij pa naꞌey, vacami man jun rakaleꞌn xin-en 
can che richin ninnimaj ri nrojoꞌ ri Jesucristo chuve. 8  Can kitzij na vi ri 
vánima nunaꞌ chi ronojel man jun chic rakaleꞌn chinuvech, roma ri nimalaj 
rakaleꞌn chi xinvetemaj ruvech n ri Vajaf Cristo Jesús, ri achok roma 
xinyaꞌ can ronojel, y achel (kꞌayis, sekꞌ) xin-en can che, richin quiriꞌ ja ri 
Jesucristo ri nubeyomal. 9 Ninjoꞌ yinilitaj chi jun nubanon riqꞌuin, man ta 
nuyon nuꞌin-ka pa vánima chi riqꞌuin nintij nukꞌij nin-en ri nuꞌij chupan ri 
ley ri xyoꞌox che ri Moisés tok man jun chic numac ninvakalej chuvech ri 
Dios, o xa can ta ja roma nuyoꞌon vánima riqꞌuin ri Jesucristo tok manak 
chic numac ninvakalej. Jariꞌ ri chojmilaj rubanic rubanon ri Dios coma 
conojel ri niquiyaꞌ cánima riqꞌuin ri Jesucristo. 10 Ninjoꞌ ninvetemaj utz-utz 
ri cꞌo pa ránima ri Jesucristo y ri uchukꞌaꞌ ri xcꞌason-pe richin chiquicojol 
ri animaꞌiꞌ. Ninjoꞌ chi ja jun yin riqꞌuin ri Jesucristo nintij pokon, p y chi 
can ta ninjunumaj-viꞌ chupan ri rucamic rijaꞌ. 11 Jariꞌ ri ninjoꞌ, richin quiriꞌ 
can ta ninvil chi yicꞌasos-e chiquicojol ri animaꞌiꞌ tok yin caminak chic.

12  Pero man nin-ij ta chi vilon chic ronojel reꞌ. Ni man nin-ij ta chi 
tzꞌakat chic ri nucꞌaslen. Man quiriꞌ ta. Pero nintij nukꞌij q richin nenvilaꞌ 
ri achok roma xinilitaj roma ri Cristo Jesús. 13  Rix ri junan kaniman ri 
Jesucristo iviqꞌuin, yin mismo veteman chi man jani tinvil ronojel, nis-ta 
man jani tzꞌakat ri nucꞌaslen achel rucꞌaslen ri Jesucristo, pero ri nin-en, 
ja ri ninmestaj can ronojel ri xekꞌax yan y nintij nukꞌij richin nenvilaꞌ 
ri cꞌo-apu chinuvech. 14 Nintij nukꞌij achel nuꞌon jun ri cꞌo chupan ri 
etzꞌanen anin, richin nenvilaꞌ ri sipanic ri richin chicaj, r ri achok roma 
xinoyox roma ri Dios richin chi xe jun xin-en riqꞌuin ri Cristo Jesús.

15 Roma cꞌa riꞌ, konojel ri cof rojcꞌo chirakan ri Dios, tikanojij ri achel 
xin-ij chive. Y si ecꞌo jujun chive rix ri jun chic vi niquinojij, ja jun reꞌ 
xtukꞌalajrisaj ruchojmil ri Dios chivech. 16  Pero ri ajani rucꞌutun ri Dios 
chikavech, junan kunojin pa ruviꞌ y jariꞌ tikabanaꞌ pa kacꞌaslen.

Filipenses 3 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



479

 

s 3:17 Sal. 37:37. t 3:18 Fil. 1:15-17. u 3:19 Ro. 8:5. 
v 3:20 Col. 3:1, 3. w 3:20 2 Ti. 4:8; Tit. 2:13. x 3:21 Sal. 17:15; 1 Jn. 3:2. 
y 3:21 Ef. 1:18-23. z 4:1 1 Ts. 2:19. a 4:2 Fil. 2:2. b 4:4 Ro. 12:12; 1 Ts. 5:16. 
c 4:5 Stg. 5:8, 9. d 4:6 Sal. 55:22; Pr. 16:3. e 4:7 Is. 26:3; Jn. 14:27; Col. 3:15. 

17 Junan ivánima titzekleꞌej rij ri nucꞌaslen, rix ri junan kaniman ri 
Jesucristo iviqꞌuin, y queꞌiyaꞌ pa cuenta ri quicꞌuan jun cꞌaslen s achel ruchojmil 
ri kacꞌutun can roj chivech. 18 Roma vacami eqꞌuiy ri manak rakaleꞌn 
niquiꞌen che rucamic ri Jesucristo chuvech cruz riqꞌuin ri achique chi cꞌaslen 
quicꞌuan. t Yin man xe ta jun bey nuyoꞌon rutzijol riꞌ chive, y vacami chuviꞌ 
okꞌej nincꞌuxlaj chic e chive. 19 Pero rijeꞌ xa chupan ri lugar quichin ri manak 
chic cheꞌel yecolotaj xqueꞌeka-vi pa ruqꞌuisbel. Xa ja ri nurayij ri qui-cuerpo u 
ri ocunak qui-dios, quiyon niquiya-ka quikꞌij riqꞌuin ri cꞌaslen quicꞌuan ri 
nuyaꞌ qꞌuix, y pa ruviꞌ ri xa richin ri rochꞌulef benak-vi ri cánima. 20 Jacꞌa roj 
chicaj cꞌo-vi katinamit, ri achique lugar kayoꞌon-vi-apu kavech v riqꞌuin ronojel 
kánima chi xtipe-vi ri Colonel, ri Ajaf Jesucristo w 21 ri xtijalo ri ka-cuerpo roj 
ri xa roj bak, xa roj ulef, richin chi nikꞌalajin rukꞌij achel rukꞌij ri ru-cuerpo 
rijaꞌ. x Quiriꞌ xtuꞌon chike riqꞌuin ri nimalaj ruchukꞌaꞌ ri achok riqꞌuin nuꞌon chi 
nicꞌujeꞌ ronojel pa rukꞌaꞌ. y

Ri achique rubeyal chi cof yecꞌujeꞌ ri aj-Filipos chirakan ri Ajaf

4  1 Roma cꞌa riꞌ, rix ri junan kaniman ri Jesucristo iviqꞌuin, ri can 
yixinjoꞌ, y nurayin chi nikatzꞌet chic kiꞌ jun bey iviqꞌuin, rix ri 

ibanon chuve chi yiquicot, y rix rajil-ruqꞌuexel ri nusamaj, z nin-ij na chive 
achique rubeyal chi cof yixcꞌujeꞌ chirakan ri Ajaf.

2  Rat Evodia y rat Síntique, yixinpaxaꞌaj chi xa jun ivánima tibanaꞌ, a roma 
chi rix caꞌiꞌ rix richin ri Ajaf. 3 Quiriꞌ mismo rat ri cukul nucꞌuꞌx aviqꞌuin 
richin kayuken rusamaj ri Dios, yatinpaxaꞌaj chi queꞌatoꞌ ri caꞌiꞌ ixokiꞌ riꞌ 
ri junan xquitij quikꞌij viqꞌuin chutzijosic ri utzulaj chꞌabel ri nuꞌij achique 
ruchojmil yecolotaj ri vinak, junan riqꞌuin ri Clemente y ri chꞌakaꞌ chic ri yin 
quitoꞌon-pe, ri tzꞌiban chic quibiꞌ chupan ri vuj richin cꞌaslen.

4 Jumul tiquicot b ri ivánima chi xa jun ibanon riqꞌuin ri Ajaf; y jun 
bey chic nin-ij: ¡Tiquicot ri ivánima! 5 Chiquivech conojel tikꞌalajin-vi chi 
(chꞌuchꞌuj, meꞌl oc) ivánima roma ri Ajaf nakaj chic cꞌo-vi chi nipe. c

6 Man ta jun roma nichꞌujirisaj-iviꞌ, xa ronojel ticꞌutuj che ri Dios pan oración, 
tiꞌij che ri nicꞌatzin chive d riqꞌuin matioxinic. 7 Si quiriꞌ niꞌen, ri uxlanen e richin 
ri Dios ri más kꞌaxnak chuvech ri ajani yixtiquer ninojij, xtuchajij ri ivánima y 
xtuchajij ri ninojij, roma xa jun ibanon riqꞌuin ri Cristo Jesús.

Pa ruviꞌ ri cꞌo utz rutzijol quixnojin-vi
8  Pa ruqꞌuisbel cꞌa, rix ri junan kaniman ri Jesucristo iviqꞌuin, nin-ij 

chive chi ronojel ri kitzij, ri cꞌo rukꞌij, ri choj, ri chꞌajchꞌoj, ri nuqꞌuen-pe 

utzulaj noꞌoj, ri cꞌo utz rutzijol, si rucꞌuan-riꞌ riqꞌuin ri chojmilaj cꞌaslen, y 
si utz chi niyoꞌox rukꞌij, ja pa ruviꞌ reꞌ quixnojin-vi.

9 Y ronojel ri xivetemaj, ri ajani xtiquer xuqꞌuen can ri ixiquin, ri 
xivacꞌaxaj y xitzꞌet viqꞌuin, f jariꞌ tibanaꞌ. Si quiriꞌ niꞌen, ri Dios ri niyoꞌon 
uxlanen pan ivánima xticꞌujeꞌ iviqꞌuin.

Ri sipanic ri xquitak-e ri aj-Filipos
10 Can niquicot vánima riqꞌuin ri Ajaf roma xinicꞌuxlaj chic pe jun bey 

riqꞌuin ri achique nicꞌatzin chuve. Veteman chi ri nicꞌatzin chuve jumul 
cꞌo pan ivánima, pero cꞌa ja vacami cꞌo cheꞌel chi xinitoꞌ chic pe jun bey. 
11 Man roma ta chi can manak nincusaj tok nin-ij reꞌ chive. Man quiriꞌ ta. 
Roma yin veteman nukꞌasan-pe-viꞌ cꞌo man cꞌo nincusaj. g 12  Yin veteman 
ninkꞌasaj-viꞌ riqꞌuin xa achique na jubaꞌ cꞌo viqꞌuin, y veteman ninkꞌasaj-
viꞌ tok cꞌo qꞌuiy richin nincusaj, ronojel yin kꞌaxnak-pe chupan. Achel tok 
cꞌo qꞌuiy achique richin nintij y tok nicꞌatzin chi nincochꞌ nupan. Achel 
tok cꞌo qꞌuiy nincusaj y quiriꞌ mismo tok man jun oc achique cꞌo viqꞌuin. h 
13  Ronojel yitiquer ninkꞌasaj, i roma veteman chi ja ri Jesucristo niyoꞌon 
vuchukꞌaꞌ. j 14 Pero matiox cꞌa chi xinito-pe riqꞌuin ri achique nicꞌatzin 
chuve, roma riqꞌuin riꞌ, achel can ta junan ivánima viqꞌuin k chupan ri 
cꞌayef ri yincꞌo-vi vacami.

15 Y ja jun rix aj-Filipos iveteman chi tok yin xintzijoj pa rochꞌulef 
Macedonia naꞌey ri utzulaj chꞌabel ri nuꞌij achique ruchojmil yecolotaj ri 
vinak, y tok xinel-pe chiriꞌ, nis-ta jun chic botzaj chique ri quiniman ri 
Jesucristo xinquito-pe riqꞌuin ri achique nicꞌatzin chuve, xaxe rix. 16  Roma 
tok cꞌa yincꞌo na pa tinamit Tesalónica chiriꞌ, rix man xe ta jun bey xitak-
pe ri achique xcꞌatzin chuve. 17 Yin man nin-ij ta chive chi can ninrayij 
nutoꞌic iviqꞌuin, man quiriꞌ ta. Ri ninrayij yin, jun utzulaj rajil-ruqꞌuexel l 
ivichin rix chuvech ri Dios. 18  Ronojel ri xitak-pe, xuruyaꞌ ri Epafrodito m 
chuve, can yin beyon ninna-viꞌ, y vacami más chuvech ri ajani nicꞌatzin 
chuve cꞌo viqꞌuin. Ri nutoꞌic xitak-pe rix achel jun sipanic cꞌulun roma ri 
Dios y achel ruxlaꞌ jun jubulaj akꞌon ri nika chuvech. n 19 Y ri nu-Dios ri 
jani na rukꞌij ri nimalaj rubeyomal xtuyaꞌ ronojel ri ajani nicꞌatzin chive o 
rix ri xa jun ibanon riqꞌuin ri Cristo Jesús. 20 Can ta jumul-jumul xtiyoꞌox 
rukꞌij ri Dios ri Tataꞌaj pa kaviꞌ. Amén.

Ri ruqꞌuisbel tak saludo ri nutak-e ri Pablo chique ri aj-Filipos
21 Conojel ri erichin ri lokꞌolaj rutinamit ri Dios roma xa jun quibanon 

riqꞌuin ri Cristo Jesús, queꞌibanaꞌ saludar. Quiriꞌ mismo ri quiniman ri 

p 4:22 Fil. 1:13. 

Jesucristo ri ecꞌo vaveꞌ viqꞌuin, niquitak-e i-saludo. 22  Conojel ri erichin ri 
lokꞌolaj rutinamit ri Dios niquitak-e i-saludo. Pero ri más nicajoꞌ yetako-e 
i-saludo ja ri yesamaj riqꞌuin ri rey César. p

23  Ri ru-favor ri Kajaf Jesucristo xticꞌujeꞌ ta cꞌa iviqꞌuin chiꞌivonojel. 
Amén. 

 Filipenses 4

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



482

Ri Pablo nutak-e qui-saludo ri quiniman ri Jesucristo

1  1 Yin Pablo jun ru-apóstol ri Jesucristo roma can quiriꞌ vi rurayin-
pe a ri Dios pa nuviꞌ, y ri Timoteo ri mismo runiman ri Jesucristo 

cꞌo vaveꞌ viqꞌuin 2  tok nintzꞌibaj-e ri vuj reꞌ chive rix ri rixcꞌo pa tinamit 
Colosas, ri rix richin ri lokꞌolaj rutinamit ri Dios y ronojel ivánima rixcꞌo 
chirakan ri Jesucristo ri xa jun ibanon riqꞌuin y junan kaniman iviqꞌuin. 
Can ta xticꞌujeꞌ ri favor y ri uxlanen ri nipe riqꞌuin ri Katataꞌ Dios y ri Ajaf 
Jesucristo pan ivánima.

Ri Pablo nucꞌutuj chi ri Dios tuyaꞌ noꞌoj 
richin chicaj chique ri aj-Colosas

3  Jumul nikayaꞌ matiox che ri Dios ri Rutataꞌ ri Kajaf Jesucristo ivoma 
rix pa tak ka-oración. b 4 Roma kacꞌaxan c chi cukul icꞌuꞌx riqꞌuin ri Cristo 
Jesús y chi yeꞌijoꞌ conojel ri erichin ri lokꞌolaj rutinamit ri Dios. d 5 Quiriꞌ 
ibanon che ri ivánima, roma iyoꞌon-apu ivech chirij ri yacon chive chicaj, e 
ri xivetemaj yan chi yaquel tok xtzijos ri kitzij chive, y riꞌ ja ri utzulaj 
chꞌabel ri nuꞌij achique ruchojmil yixcolotaj. 6  Ri utzulaj chꞌabel reꞌ, 
nitzijos chive rix y nitzijos pa ronojel tak tinamit. Y nuꞌon achel jun ticoꞌn 
ri jabel nuyaꞌ ruvech y jabel niqꞌuiy, y ja jun pan icꞌaslen rix niqꞌuiy-vi, f 
y riꞌ rutzꞌucun-pe ruqꞌuiyilen xe chupan ri kꞌij tok xivacꞌaxaj y xivetemaj 
utz-utz achique ri ru-favor g ri Dios. 7 Ri chꞌabel riꞌ xivetemaj riqꞌuin ri 
Epafras, h ri junan nkusamaj pa rusamaj ri Dios riqꞌuin, y can nikajoꞌ. 

Ri carta ri xutzꞌibaj ri 
apóstol San Pablo chique 
ri quiniman ri Jesucristo 

pa tinamit Colosas

Rijaꞌ jun rusamajinel ri Jesucristo ri ronojel ránima ruyoꞌon-riꞌ chupan 
ri samaj richin cꞌo utz nuqꞌuen-pe chive. 8  Y ja rijaꞌ xtzijon chike chi rix 
jani na yixojoꞌon pan ivánima, roma ri samaj rubanon ri Lokꞌolaj Espíritu 
iviqꞌuin.

9 Romariꞌ, ja jun roj xe chupan ri kꞌij tok xuka rutzijol kiqꞌuin, man 
roj tanel ta chi nikaꞌan orar ivoma. Nikacꞌutuj che ri Dios chi tzꞌakat 
xtivetemaj achique nurayij ri Dios, i riqꞌuin nivetemaj rix ri achique 
rucusasic niꞌen ri utzulaj noꞌoj ri nuyaꞌ ri Lokꞌolaj Espíritu chive y riqꞌuin 
nivetemaj achique ri nunojij rijaꞌ, 10 richin quiriꞌ nicꞌuaj jun cꞌaslen achel 
nucꞌul nucꞌuaj rucꞌaslen j jun ri richin chic ri Ajaf Jesucristo. Can ta 
chupan ronojel yixka chuvech rijaꞌ. k Y achel jun ticoꞌn ri jabel nuyaꞌ, l can 
ta quiriꞌ ri icꞌaslen chupan ronojel ri utzulaj tak favor yeꞌibanalaꞌ, y can 
ta nivetemaj más pa ruviꞌ ri utzulaj runoꞌoj ri Dios. 11 Nikajoꞌ chi ri Dios 
can ta xtuyaꞌ qꞌuiy ruchukꞌaꞌ ri ivánima achel ruchukꞌaꞌ ri nimalaj rukꞌij 
rijaꞌ, richin quiriꞌ yixtiquer yixpaꞌeꞌ cof y yixcochꞌon m chupan ronojel 
ri nipe pan icꞌaslen. 12  Y can ta yixquicot niyaꞌ matiox che ri Katataꞌ 
Dios ri banayon chike konojel ri kaniman chi can utz vi chi nikacochij n 
ri runucꞌun rijaꞌ chike junan quiqꞌuin ri erichin ri lokꞌolaj rutinamit ri 
Dios chupan ri sakil. 13  Rijaꞌ xojrucol-pe pa rukꞌaꞌ rajaval ri kꞌekuꞌn o y 
xojrukꞌasaj-apu chiquicojol ri yeꞌan gobernar roma ri Rucꞌajol ri can 
nrojoꞌ, 14 ri xojlokꞌo chic riqꞌuin ri ruquiqꞌuel ri xbin tok xcamises richin 
xojrelesaj pa rukꞌaꞌ ri ximiyon kichin. Reꞌ nuꞌij tzij chi can xeꞌan na vi 
perdonar ri kamac.

Roma rucamic ri Jesucristo tok junan chic kánima riqꞌuin ri Dios
15 Riqꞌuin ri Rucꞌajol nitzꞌetetaj-vi achique tzak rubanic ri Dios ri man 

nitzꞌetetaj ta. p Y ja ri Rucꞌajol ri más cꞌo rukꞌij chuvech ronojel ri banon. 
16  Quiriꞌ nin-ij chive, roma ronojel ri banon, man jun ri man ta riqꞌuin 
ri Rucꞌajol petenak-vi, q achel ronojel ri cꞌo chicaj, ri cꞌo chochꞌulef, ri 
yetzꞌetetaj y ri man yetzꞌetetaj ta. Roma rijaꞌ tok ecꞌo ucꞌuay quichin ri 
ángeles, ecꞌo ri yebano gobernar, ecꞌo ri nimaꞌk tak quikꞌij pa cakꞌikꞌ y 
ecꞌo espíritu ri cꞌo uchukꞌaꞌ pa quikꞌaꞌ; ronojel roma rijaꞌ tok ecꞌo, y richin 
niquiyaꞌ rukꞌij tok xeruꞌon. 17 Ja rijaꞌ naꞌey chuvech ronojel ri cꞌo, ja rijaꞌ 
ucꞌuayon ronojel y roma rijaꞌ tok cꞌa quiriꞌ na ruvech ruyuken-riꞌ ronojel. 
18  Ja rijaꞌ ri cꞌo pa kaviꞌ konojel ri kaniman ri niꞌix iglesia chike, ri roj 
ocunak ru-cuerpo. Ja rijaꞌ ri ruxeꞌel ri iglesia, y ja rijaꞌ ri naꞌey xchꞌacon 
can richin ri camic riqꞌuin ri xcꞌastaj-pe chiquicojol ri animaꞌiꞌ. r Y riqꞌuin 
riꞌ, ja rijaꞌ ri naꞌey chuvech ronojel. 19 Roma riqꞌuin ri Dios xalex-vi-pe chi 

 Colosenses 1

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



484

 

s 1:19 Col. 2:9. t 1:20 2 Co. 5:18. u 1:23 Ef. 3:6, 7. v 1:24 2 Ti. 2:10. w 1:24 2 Co. 1:5; 
11:23-27; Fil. 3:10; 2 Ti. 1:8. x 1:26 Ro. 16:25. y 1:27 Ef. 3:3. 

riqꞌuin ri Rucꞌajol tzꞌakat s nikꞌalajin-vi achique ri Dios, 20 y chi riqꞌuin ri 
xuꞌon ri Rucꞌajol, ri Dios nucꞌul chic ruvech t ronojel ri cꞌo chochꞌulef y 
ri cꞌo chilaꞌ chicaj. Xuꞌon chi chuviꞌ uxlanen nucꞌul quivech riqꞌuin xtix 
ruquiqꞌuel ri Rucꞌajol chuvech cruz.

21 Y ja jun rix ri man eteman ta ivech roma ri Dios ri jun bey can, y 
xa itzel xitzꞌet rijaꞌ pan ivánima y xeꞌibanalaꞌ ri man utz ta, vacami rijaꞌ 
rucꞌulun chic ivech 22  roma ri xuꞌon ri Rucꞌajol chochꞌulef tok rijaꞌ vinak 
chiriꞌ achel roj. Roma ri Rucꞌajol xukꞌasaj ri camic, richin quiriꞌ chꞌajchꞌoj 
chic ri icꞌaslen, man jun chic imac, y manak chic roma niꞌan tzij chivij 
xquixerucꞌutuꞌ chuvech ri Dios. 23  Pero richin chi quiriꞌ yixekꞌalajin 
chuvech, nicꞌatzin chi kitzij jumul cof rixcꞌo riqꞌuin, jumul cukul icꞌuꞌx 
riqꞌuin, y man ta jalatajnak inoꞌoj chi man ta chic ivoyoꞌen ri favor ri 
iyoꞌon-apu ivech chirij achel nusuj ri utzulaj chꞌabel ri ivacꞌaxan ri nuꞌij 
achique ruchojmil yixcolotaj, ri yoꞌon rutzijol pa ruviꞌ ronojel ri rochꞌulef. 
Y yin Pablo xiyoꞌox chi samajinel u richin ri utzulaj chꞌabel riꞌ.

Ri rusamaj ri Dios ri xuꞌon ri Pablo chiquicojol ri man israelitas ta
24 Vacami yin yiquicot ninkꞌasaj kꞌaxomal ivoma rix. v Y nintzꞌakatisaj 

chupan ri nu-cuerpo ri ajani chi kꞌaxomal rukꞌaton can ri Jesucristo 
chuvij w chi ninkꞌasaj roma ri ru-cuerpo ri niꞌix iglesia che. 25 Y xiyoꞌox chi 
samajinel richin ri iglesia riꞌ, achel xutzꞌet ri Dios chi utz xuyaꞌ pa nukꞌaꞌ 
richin nin-en ivoma rix, y riꞌ ja chi tzꞌakat ninyaꞌ rutzijol ruchꞌabel ri Dios 
chiꞌicojol. 26  Ri chꞌabel riꞌ man can ta kꞌalaj ri nuꞌij x ojer can, xa evan-pe 
ruchojmil chupan tak ri kꞌij y ri junaꞌ ekꞌaxnak can, jacꞌa ri vacami kꞌalaj 
chic jabel chiquivech ri erichin ri lokꞌolaj rutinamit ri Dios, 27 ri achok 
chiquivech xrojoꞌ Dios chi xukꞌalajrisaj y ruchojmil ri chꞌabel ri man can ta 
ojer ri kꞌalajrisan ri nuꞌij chi rix ri man rix israelitas ta, can jun beyomal 
ri nimalaj ru-favor ri Dios ri xticꞌul riqꞌuin ri nicꞌujeꞌ ri Jesucristo pan 
ivánima, y romariꞌ ronojel ivánima xtivoyoꞌej chi yixecꞌujeꞌ riqꞌuin 
chupan ri nimalaj rukꞌij. 28  Y ja ri Jesucristo ri nikatzijoj chique conojel, 
yekapaxaꞌaj y yekatijoj riqꞌuin tzꞌakat tak noꞌoj ri petenak riqꞌuin ri Dios, 
richin quiriꞌ conojel ri xa jun niquiꞌen riqꞌuin ri Cristo Jesús, tzꞌakat 
quicꞌaslen yeꞌekacꞌutuꞌ chuvech ri Dios. 29 Romariꞌ nintij nukꞌij chiquitoꞌic 
richin chi nitzꞌakat ri quicꞌaslen. Nincusaj ronojel ri uchukꞌaꞌ ri ruyoꞌon ri 
Jesucristo chuve, y ri uchukꞌaꞌ riꞌ jani na nisamaj pa nucꞌaslen.

2  1 Quiriꞌ nin-ij chive, roma ninjoꞌ chi rix nivetemaj chi yin jani na 
nintij nukꞌij richin chi utz rixcꞌo, quiriꞌ mismo nin-en pa quiviꞌ ri 

ecꞌo pa tinamit Laodicea, y conojel ri man jun bey quitzꞌeton nuvech. 
2  Quiriꞌ nin-en roma ninjoꞌ chi pan ivánima nicꞌuje-vi ri uchukꞌaꞌ ri nipe 

tok xa jun niꞌen chivech roma nijo-iviꞌ, richin chi nicꞌujeꞌ pan ivánima ri 
beyomal ri nipe roma tzꞌakat chic ri ajani iveteman, richin quiriꞌ kitzij 
(nikꞌax, ninoꞌ) chivech ri man can ta kꞌalaj ruchojmil ri ojer can chirij 
ri Katataꞌ Dios y ri Jesucristo, 3  ri achok riqꞌuin yaquel-vi ronojel ruvech 
beyomalaj tak noꞌoj z y ronojel ri ajani nkutiquer niketemaj chirij ri Dios. 
4 Y ronojel reꞌ nin-ij chive, richin quiriꞌ man ta jun nisatzo inoꞌoj riqꞌuin 
bochinic tak tzij. 5 Roma yin masque man yin paꞌel ta apu iviqꞌuin, pero ri 
vánima cꞌo-apu iviqꞌuin, y yiquicot roma nintzꞌet chi pa ruchojmil (icꞌuan, 
ivucꞌaꞌn) vi ri icꞌaslen y cof cukul icꞌuꞌx riqꞌuin ri Jesucristo.

6  Roma cꞌa riꞌ, achel xiꞌen chi xicꞌul ri Ajaf Jesucristo pan ivánima, 
quiriꞌ ticꞌuaj ri icꞌaslen achel ri nrojoꞌ rijaꞌ chive. 7 Can ta achel jun cheꞌ 
ri naj benak-ka ruxeꞌ pan ulef, y achel jun jay ri utz tzꞌuyul pa ruviꞌ ri 
rutzꞌuyubal, a can ta quiriꞌ ri icꞌaslen riqꞌuin ri xa jun ibanon riqꞌuin ri 
Jesucristo, y can ta más cof cukul icꞌuꞌx riqꞌuin, achel cꞌutun chivech, y 
nojnak ta cꞌa ri ivánima riqꞌuin matioxinic.

Rix ri xa jun ibanon riqꞌuin ri Jesucristo ivilon 
chic ronojel ri nicꞌatzin che ri icꞌaslen

8  Tibanaꞌ cuenta iviꞌ, man quixka pa quikꞌaꞌ ri nicajoꞌ yixquisetz b riqꞌuin 
aj-rochꞌulef noꞌoj y riqꞌuin chꞌabel ri jabel navacꞌaxaj che, pero xa man 
jun rucꞌuꞌx. Ri noꞌoj riꞌ xa vinak enojiyon-pe, man tzꞌakat ta, c y man 
riqꞌuin ta Jesucristo petenak-vi. 9 Quiriꞌ nin-ij chive, roma ri tzak achique 
rubanic ri Dios nikꞌalajin riqꞌuin ri Jesucristo riqꞌuin ri ru-cuerpo. d 10 Y rix 
ivilon chic ronojel ri nicꞌatzin che ri icꞌaslen roma xa jun ibanon riqꞌuin ri 
Jesucristo ri cꞌo pa quiviꞌ conojel ri nimaꞌk tak quikꞌij y pa quiviꞌ conojel 
ri cꞌo uchukꞌaꞌ pa quikꞌaꞌ. e 11 Y roma xa jun ibanon riqꞌuin ri Jesucristo, 
banon chic jun circuncisión chive, pero man junan ta riqꞌuin ri aj-
rochꞌulef circuncisión. Ri Jesucristo riqꞌuin ri xixrelesaj chuxeꞌ ruchukꞌaꞌ 
ri mac ri nurayij ri i-cuerpo, jariꞌ ri circuncisión ri xuꞌon chive. f 12  Tok rix 
xix-an bautizar, junan xixmuk riqꞌuin ri Jesucristo, g y junan xixcꞌasos-e 
riqꞌuin chiquicojol ri animaꞌiꞌ, roma cukul icꞌuꞌx riqꞌuin ruchukꞌaꞌ ri Dios 
ri xcꞌason-e ri Jesucristo chiquicojol ri animaꞌiꞌ. 13  Tok rubanon can, rix 
rix caminak chupan ri mac ri xeꞌibanalaꞌ y chupan ri xurayij ri i-cuerpo, 
jacꞌa ri vacami ri Dios rubanon chive chi junan cꞌo icꞌaslen h riqꞌuin ri 
Jesucristo roma rubanon chic perdonar ri imac. 14 Xuyoj ruvech ronojel ri 
tzꞌiban can chikij chupan ri vuj ri nuꞌij-vi ri ajani kamac y ri ajani castigo 
yoꞌon can pa kaviꞌ. Xuꞌon chi manak chic rukꞌaꞌ chike ri ajani tzꞌiban can 
chikij, roma xubajij ronojel chuvech ri cruz junan riqꞌuin ri Jesucristo. 

15 Y xrelesaj ronojel uchukꞌaꞌ pa quikꞌaꞌ ri nimaꞌk tak quikꞌij pa cakꞌikꞌ y 
pa quikꞌaꞌ conojel espíritu ri cꞌo uchukꞌaꞌ pa quikꞌaꞌ; y chosakil xeruya-vi 
chi qꞌuix, roma xeruchꞌec can riqꞌuin rucamic ri Jesucristo chuvech cruz.

16  Roma cꞌa riꞌ, man jun tichꞌo chivij riqꞌuin ri achique nitij i o nikum o 
riqꞌuin ri man nichajij ta rukꞌijul ri nimakꞌij juna-junaꞌ, o ri kꞌij tok ntel ri 
icꞌ, o ri sábado ri kꞌij richin uxlanen. 17 Roma ronojel reꞌ, xa jun rumujal 
ri bin can chi nipe, y ri Jun riꞌ ja ri Jesucristo ri cꞌo pa tak kánima. 
18  Roma cꞌa riꞌ, man tiyaꞌ lugar chi cꞌo jun niꞌin chive chi man nucꞌul ta 
chi rix neꞌivilaꞌ ri sipanic ri sujun chive, roma man niꞌen ta achel rijaꞌ ri 
nuꞌon chi manak oc rukꞌij y nuyaꞌ quikꞌij ángeles. Rijaꞌ quiriꞌ kꞌalajrisan 
chuvech, nichaꞌ, pero xa ruyon nuya-ka rukꞌij, roma ri nunojij, xa aj-
rochꞌulef noꞌoj. 19 Ri niꞌin quiriꞌ, man cꞌo ta apu riqꞌuin ri Jesucristo ri 
cꞌo pa kaviꞌ roj ri kaniman, ri nibano chi riqꞌuin ri quiyukuluꞌn-quiꞌ chi 
chꞌutiꞌk chi nimaꞌk tak rubochꞌil, ri cuerpo nicꞌuje-pe ruchukꞌaꞌ y xa jun 
rubanon niqꞌuiy chupan ri qꞌuiyilen ri nuyaꞌ ri Dios.

20 Rix xa junan (xixcom, xixquen) j riqꞌuin ri Jesucristo chuvech noꞌoj 
man tzꞌakat k ta ri xa richin ri rochꞌulef, y romariꞌ, ¿achique roma cꞌa 
niꞌen na achel niquiꞌen ri cꞌa benak na cánima pa ruviꞌ ri rochꞌulef, 
y niya-iviꞌ pa rukꞌaꞌ ri achique niquicꞌut chivech? 21 Achel tok niquiꞌij 
chive: Man (titzꞌom, tichop) reꞌ, man titij laꞌ, l ni man titojtoꞌej riꞌ, yechaꞌ 
chive. 22  Ronojel ri yeꞌix reꞌ, xa vinak ebiyon y enojiyon, y nichꞌo pa ruviꞌ 
cosas ri xa cꞌo na jun kꞌij yeqꞌuis riqꞌuin ri yecuses. 23  Pa quivech chꞌakaꞌ, 
kitzij na vi chi cꞌo jubaꞌ noꞌoj rucꞌuan ri yeꞌix coma re vinak re quiyon 
quitzꞌucun-ka ri achique niquiyaꞌ rukꞌij, y niquiꞌen-ka chi manak oc 
quikꞌij, m y niquiꞌij chi tiyoꞌox chi kꞌaxomal ri cuerpo. Pero ronojel riꞌ man 
nkurutoꞌ ta chuvech ri man utz ta ri yerurayij ri ka-cuerpo.

3  1 Y rix, riqꞌuin ri junan xixcꞌastaj n riqꞌuin ri Jesucristo, tiꞌe ivánima 
chirij ri xteꞌivilaꞌ chilaꞌ chicaj. Ja chiriꞌ tzꞌuyul-vi ri Jesucristo pa ru-

derecha ri Dios. 2  Tiya-apu ivech riqꞌuin ri xteꞌivilaꞌ chilaꞌ chicaj y mani 
riqꞌuin ri achique cꞌo chochꞌulef. 3  Quiriꞌ nin-ij chive, roma rix (xixcom, 
xixquen) yan chuvech ri man utz ta richin ri rochꞌulef, y ri icꞌaslen xa jun 
rubanon riqꞌuin ri Jesucristo y evan pa rukꞌaꞌ ri Dios. o 4 Jacꞌa tok xtucꞌut-
riꞌ p ri Jesucristo ri achok roma cꞌo kacꞌaslen, ja jun rix xquixkꞌalajin 
riqꞌuin, y achel rijaꞌ can cꞌo nimalaj rukꞌij, quiriꞌ mismo xquixkꞌalajin rix. q

Ri ojer kacꞌaslen man junan ta riqꞌuin ri cꞌacꞌacꞌ kacꞌaslen
5 Roma cꞌa riꞌ, rix ticamisaj ronojel ri man utz ta richin ri rochꞌulef 

ri cꞌa cꞌo pan icꞌaslen. r Achel ri mac tok jun vinak nucusaj ri ru-cuerpo 

richin nicꞌujeꞌ xa achok riqꞌuin na, o nuju-riꞌ pa sekꞌoj tak mac, o niꞌe 
ránima chirij ri nurayij ri cuerpo ri nisatzo richin, o nicꞌat ránima 
chi nucanoj ri man utz ta, o ri ránima niꞌe pa ruviꞌ méra. Roma ri niꞌe 
avánima pa ruviꞌ méra, junan riqꞌuin nayaꞌ quikꞌij tiox. s 6  Ja mac ri achel 
xekaꞌij yan ka ri nibano chi nika royoval ri Dios pa quiviꞌ ri man yeniman 
ta rutzij. t 7 Y ja jun rix quiriꞌ mac xeꞌibanalaꞌ tok cꞌa rixcꞌo na chupan 
ri itzel cꞌaslen. 8  Pero vacami, tiyaꞌ can ronojel ri man utz ta, u achel 
ri yixkukut pan ivánima, ri yixoyover, ri cꞌo itzel pan ivánima chiquij 
chꞌakaꞌ, ri yixchꞌo chiquij vinak, y ri ntel itzel tak tzij pan ichiꞌ. 9 Man jun 
bey tiꞌij ri man kitzij ta v chivech, roma rix xa xijolij yan can chivij ri itzel 
cꞌaslen ri xicꞌuaj naꞌey, 10 y xa ivikon yan chic iviꞌ riqꞌuin ri cꞌacꞌacꞌ cꞌaslen 
ruyoꞌon ri Dios chive, ri nuꞌon chi kꞌij-kꞌij nijalataj benak richin neꞌoc 
achel rucꞌaslen rijaꞌ, roma nrojoꞌ chi tzꞌakat nivetemaj ruvech. 11 Y riqꞌuin 
ri cꞌacꞌacꞌ cꞌaslen yoꞌon chike, man jun nuꞌon si roj israelitas o man roj 
israelitas ta, si banon o man banon ta circuncisión chike, si man keteman 
ta nkuchꞌo griego, w o hasta man jun oc kakꞌij chiquivech chꞌakaꞌ chic. 
Man jun nuꞌon si rojcꞌo o man rojcꞌo ta chuxeꞌ rutzij jun vinak. Ri más cꞌo 
rakaleꞌn ja ri Jesucristo ri nimalaj rukꞌij pa ruviꞌ ronojel, y nicꞌujeꞌ pa tak 
kánima konojel.

12  Roma cꞌa riꞌ, rix ri rix chaꞌon x roma ri Dios, ri rix richin ri lokꞌolaj 
rutinamit, y can (yixojovex, yixjoꞌox), tivikaꞌ ri cꞌacꞌacꞌ cꞌaslen yoꞌon 
chive riqꞌuin ri nin-ij-ka chive: Quixpokonan pan ivánima, y utz inoꞌoj 
tibanaꞌ, coꞌol oc ikꞌij tina-ka-iviꞌ, (chꞌuchꞌuj, meꞌl oc) ivánima tibanaꞌ y 
quixcochꞌon. z 13  Nuꞌij tzij chi ticochꞌola-iviꞌ chivech, y si cꞌo jun man 
utz ta nunaꞌ che chic jun, tubanaꞌ perdonar. Achel xixruꞌon perdonar 
ri Jesucristo, quiriꞌ mismo tibanalaꞌ perdonar iviꞌ chivech. a 14  Y ri 
más cꞌo rakaleꞌn che ronojel ruvikoj ri cꞌacꞌacꞌ cꞌaslen reꞌ, ja ri tijo-iviꞌ 
chivech. b Roma ri nijo-iviꞌ, jariꞌ tzak ri nicꞌatzin richin junan ivánima. 
15  Y can ta ja ri uxlanen c ri nuyaꞌ ri Dios chiꞌicojol ri nucꞌuan ivichin, 
roma can richin chi chuviꞌ uxlanen nicꞌuaj-vi-iviꞌ tok xixoyox roma 
ri Dios ri rix richin xe jun cuerpo. Can ta jumul yixmatioxin. 16  Ri 
ruchꞌabel ri Jesucristo can ta nuricꞌ-riꞌ pan ivánima, can ta nitijoj-
iviꞌ y nipaxaꞌaj-iviꞌ riqꞌuin ronojel ruvech utzulaj tak noꞌoj. d Riqꞌuin 
matioxinic tibixaj rubiꞌ ri Ajaf pan ivánima riqꞌuin salmos, himnos, y 
bix ri yeruya-pe ri Lokꞌolaj Espíritu pan ivánima. e 17 Y ronojel ri niꞌij y 
niꞌen, f tibanaꞌ pa rubiꞌ ri Ajaf Jesús, y roma cꞌa rijaꞌ tiyaꞌ matiox che ri 
Katataꞌ Dios.

Ri achique quinoꞌoj nicꞌatzin niquicꞌut pa cacho 
ri quicꞌuan chic ri cꞌacꞌacꞌ cꞌaslen

18  Rix ixokiꞌ, g tinimaj quitzij ri ivachijil, achel nucꞌul chi niꞌen 
roma xa jun ibanon riqꞌuin ri Ajaf. 19 Rix achiꞌaꞌ, queꞌijoꞌ ri ivixayil, h 
y man riqꞌuin cꞌayilaj ivánima ticꞌuaj-vi-iviꞌ quiqꞌuin. 20  Rix acꞌolaꞌ, 
quixniman i chiquivech ri ite-itataꞌ, roma ri Ajaf jariꞌ ri nika 
chuvech. 21 Rix teꞌej-tataꞌaj, man tikꞌax ruviꞌ yeꞌichꞌolij j ri ivalcꞌuaꞌl, 
richin quiriꞌ man tiyamayo-ka ri cánima pan ikꞌaꞌ. 22  Rix samajelaꞌ 
ri rixcꞌo chuxeꞌ quitzij ajaf, tinimaj k quitzij ri aj-rochꞌulef ivajaf pa 
ruviꞌ ronojel. Man tiꞌen chi xaxe tok ecꞌo iviqꞌuin jariꞌ yixsamaj utz, 
xaxe richin utz yixkꞌalajin chiquivech; xa riqꞌuin ronojel ivánima 
y riqꞌuin ixiꞌin-iviꞌ chuvech ri Dios tibanaꞌ ri samaj. 23  Y ronojel ri 
achique niꞌen, tibanaꞌ riqꞌuin ronojel ivánima, l achel can ta rusamaj 
ri Ajaf yixtajin, y man quisamaj ta vinak. 24  Roma tuka chiꞌicꞌuꞌx 
chi can xticꞌul na vi riqꞌuin ri Ajaf ri rajil-ruqꞌuexel m ri ruyacon 
chive, roma ja rusamaj ri Ajaf Jesucristo ri yixtajin riqꞌuin. 25  Jacꞌa 
ri banoy richin ri man utz ta, xtucꞌul ri mismo rajil-ruqꞌuexel ri man 
utz ta ri xuꞌon. Roma ri Dios junan n nuꞌon quiqꞌuin conojel richin 
nuyaꞌ rajil-ruqꞌuexel ri achique yequibanalaꞌ.

4  1 Rix ri rix ajaf, choj y tzꞌakat tibanaꞌ o pa quiviꞌ ri samajelaꞌ ri 
ecꞌo chuxeꞌ itzij. Tuka pan iviꞌ chi ja jun rix cꞌo jun Ivajaf chilaꞌ 

chicaj.
2  Man quixmestaj riqꞌuin ri oración, p can ta rix qꞌues utz-utz pa 

ruviꞌ, riqꞌuin matioxinic che ri Dios. 3  Y tok rix niꞌen orar, ja jun 
koma roj  q tibanaꞌ orar, richin chi ri Ajaf nujak jun puerta r más 
chikavech richin nikatzijoj ri chꞌabel ri nichꞌo pa ruviꞌ ri Jesucristo, 
ri chꞌabel ri man can ta ojer riꞌ kꞌalajrisan can, s ri achok roma 
yin yoꞌon pa cárcel. t 4  Ticꞌutuj cꞌa che ri Dios chi yin kꞌalaj-kꞌalaj 
rubixic nin-en che ri rukꞌalajrisan can ri Dios, achel ri nicꞌatzin chi 
nin-en.

5  Ja ri noꞌoj ri petenak riqꞌuin ri Dios ri ticusaj chucꞌuaxic ri 
icꞌaslen chiquicojol ri man quiniman ta u ri Jesucristo. Utz rucusasic 
tibanaꞌ ri tiempo. v 6  Can ta jumul qui-quiꞌ ri ichꞌabel w chiquivech ri 
yeꞌacꞌaxan ivichin. Si quiriꞌ niꞌen, iveteman nitzolij ruvech quitzij x 
chiquijununal ri cꞌo niquicꞌutuj chive.

Ri ruqꞌuisbel tak saludos ri nutak-e ri Pablo chique ri aj-Colosas
7 Ronojel ri achique enukꞌasan, y ja ri Tíquico xteyoꞌon rutzijol chive. 

Rijaꞌ junan kaniman ri Jesucristo riqꞌuin, y can ninjoꞌ. Rijaꞌ ronojel 
ránima ruyoꞌon-riꞌ chupan rusamaj ri Ajaf ri achok chupan junan 
nkusamaj-vi riqꞌuin. 8  Ja cꞌa roma reꞌ tok ja rijaꞌ ri nintak-e iviqꞌuin, richin 
neracꞌaxaj achique ibanon y richin neruyaꞌ ruchukꞌaꞌ ri ivánima. 9 Junan 
yebe riqꞌuin ri Onésimo z ri junan kaniman ri Jesucristo riqꞌuin, y can 
ninjoꞌ. Rijaꞌ ronojel ránima cꞌo chirakan ri Jesucristo, y xa mismo aj chilaꞌ 
iviqꞌuin. Ja cꞌa ri caꞌiꞌ reꞌ xqueꞌeyoꞌon rutzijol chive ronojel ri banatajnak 
vaveꞌ.

10 Ri Aristarco a ri cꞌo viqꞌuin vaveꞌ pa cárcel, y ri Marcos b ri ru-primo 
ri Bernabé niquitak-e i-saludo. Y achel ri nuꞌin-e chive; si ri Marcos 
xquixerutzꞌetaꞌ, rix utz ticꞌuluꞌ ruvech. 11 (Chukaꞌ, ka) nutak-e i-saludo ri 
a Jesús. Rijaꞌ cꞌo chic jun rubiꞌ; Justo niꞌix che. Chiquicojol ri nuvinak 
israelitas, xaxe ri oxiꞌ reꞌ ri yetoꞌon vichin chutzijosic chi naj chi nakaj 
ru-gobierno ri Dios, y quiyoꞌon ruchukꞌaꞌ ri vánima. 12  Ri Epafras c ri jun 
aj chilaꞌ iviqꞌuin nutak-e i-saludo. Rijaꞌ jun rusamajinel ri Jesucristo, y 
can nutij rukꞌij pan oración ivoma. Jumul nucꞌutuj che ri Dios chi can ta 
cof rixcꞌo chirakan ri Jesucristo, chi tzꞌakat ri icꞌaslen y chi jumul cukul 
icꞌuꞌx niꞌen ri nrojoꞌ ri Dios. 13  Quiriꞌ nutzꞌeton chi nuꞌon ri Epafras ivoma, 
can nutij rukꞌij pan i-cuenta y pa qui-cuenta ri quiniman ri Jesucristo pa 
tinamit Laodicea d y pa tinamit Hierápolis. 14 Ri Lucas ri aj-kꞌomanel ri 
can ninjoꞌ, nutak-e i-saludo, quiriꞌ mismo ri Demas. e 15 Queꞌibanaꞌ saludar 
ri quiniman ri Jesucristo ri ecꞌo pa tinamit Laodicea, y tibanaꞌ saludar 
ri Ninfas y conojel ri niquimol-quiꞌ pa rubiꞌ ri Dios chiracho. f 16  Tok 
re nutzꞌiban-e chive ibanon chic leer, tibanaꞌ chi ja jun chiquivech g ri 
niquimol-quiꞌ pa rubiꞌ ri Dios pa tinamit Laodicea niꞌan-vi leer. Y ri jun 
chic vuj ri takon-e quiqꞌuin rijeꞌ, tiquitaka-pe iviqꞌuin rix, richin niꞌan 
leer chivech. 17 Tiꞌij che ri Arquipo h chi tutzꞌetaꞌ chi tzꞌakat tubanaꞌ che ri 
samaj i ri yoꞌon che roma ri Ajaf.

18  Ri saludo reꞌ, ja yin Pablo yitzꞌiban-e riqꞌuin nukꞌaꞌ. Man timestaj chi 
pa cárcel yincꞌo-vi. j Ri ru-favor ri Dios xticꞌujeꞌ ta cꞌa iviqꞌuin. Amén. 

Ri Pablo nutak-e qui-saludo ri quiniman ri Jesucristo

1  1 Yin Pablo, ri Silvano y ri Timoteo, a nikatzꞌibaj-e ri vuj reꞌ chive 
rix ri xa jun ibanon riqꞌuin ri Katataꞌ Dios y ri Ajaf Jesucristo, ri 

nimol-iviꞌ pa tinamit Tesalónica. b Can ta xticꞌujeꞌ pan ivánima ri favor y ri 
uxlanen ri nipe riqꞌuin ri Katataꞌ Dios y ri Ajaf Jesucristo.

Ri quicꞌaslen ri aj-Tesalónica xcꞌatzin chi 
ejemplo chiquivech chꞌakaꞌ chic

2  Roj jumul nikayaꞌ matiox che ri Dios ivoma rix, riqꞌuin ri yixkacꞌuxlaj 
pa tak ka-oración. c 3  Jumul nikacꞌuxlaj-apu chuvech ri Katataꞌ Dios ri 
toꞌonic ibanon roma cukul icꞌuꞌx riqꞌuin ri Jesucristo, y ri samaj ibanon 
roma yixojoꞌon pan ivánima, y chi man jun bey nikꞌax icꞌuꞌx chi ivoyoꞌen-
apu d ri rusujun can ri Kajaf Jesucristo. 4 Quiriꞌ nikaꞌan roma keteman 
chi ja ri Dios xchaꞌon ivichin rix ri junan kaniman ri Jesucristo iviqꞌuin, 
ri can yixkajoꞌ. 5 Roma tok xkatzijoj chive ri utzulaj chꞌabel ri nuꞌij 
achique ruchojmil yixcolotaj, man relic ta kachꞌabel roj xivacꞌaxaj, xa can 
xkꞌalajin chi cꞌo uchukꞌaꞌ e rucꞌuan, chi riqꞌuin ri Lokꞌolaj Espíritu petenak-
vi, y chi cukul kacꞌuꞌx riqꞌuin ri achique nkutajin chubixic chive. Y rix 
iveteman chi quiriꞌ roma xitzꞌet ri achique chi cꞌaslen xkacꞌuaj chiꞌicojol, f 
richin cꞌo utz nuqꞌuen-pe chive.

6  Y ri icꞌaslen rix vacami, ja achel ri cꞌaslen ri xkacꞌuaj roj chivech, y 
achel rucꞌaslen ri Ajaf. Quiriꞌ nin-ij chive, roma tok xicꞌul ruchꞌabel ri 

Ri naꞌey carta ri xutzꞌibaj 
ri apóstol San Pablo chique 
ri quiniman ri Jesucristo 

pa tinamit Tesalónica

Dios pan ivánima, ri Lokꞌolaj Espíritu xuꞌon chive chi xixquicot masque 
jani na kꞌaxomal xikꞌasaj. 7 Roma cꞌa riꞌ, xixoc ejemplo chiquivech conojel 
ri quiniman pa tak tinamit chiriꞌ pa rochꞌulef Macedonia, y pa rochꞌulef 
Acaya. 8  Roma iviqꞌuin rix xtiquer-vi-pe chi xbe rutzijol ri ruchꞌabel ri 
Ajaf chi naj chi nakaj pa ruviꞌ ri rochꞌulef, man xe ta chic chiriꞌ pan 
irochꞌulef Macedonia y pan Acaya nitzijos-vi, xa ronojel lugar nitzijos-vi 
chi rix xiyaꞌ ivánima riqꞌuin ri Dios. Roma cꞌa riꞌ, roj man nicꞌatzin ta chi 
cꞌa nkuchꞌo na más. 9 Roma xa ja rijeꞌ yetzijon ri achique kacꞌulic xiꞌen tok 
xixekatzꞌetaꞌ. Y niquitzijoj chi xiyaꞌ can chi niyaꞌ quikꞌij tiox, richin niyaꞌ 
yan chic rukꞌij y niꞌen rusamaj ri kitzij cꞌaslic Dios, 10 y chi niqꞌuencꞌot 
ivánima nivoyoꞌej ri kꞌij tok chilaꞌ chicaj xtipe chic jun bey g ri Rucꞌajol 
ri xucꞌasoj-e chiquicojol ri animaꞌiꞌ, y riꞌ ja ri Jesús ri nkucolo chuvech ri 
royoval ri Dios ri petenak chikavech apu.

Ri samaj ri xuꞌon ri apóstol Pablo pa rubiꞌ ri 
Jesucristo pa tinamit Tesalónica

2  1 Rix mismo ri junan kaniman ri Jesucristo iviqꞌuin iveteman, chi tok 
xojcꞌujeꞌ chiꞌicojol, h man xaxe ta quiriꞌ xqꞌuis rakaleꞌn chi xixekatzꞌetaꞌ, 

2  roma tok kakꞌasan chic kꞌaxomal i y tok xojyoꞌox yan chi qꞌuix chiriꞌ pa 
tinamit Filipos, achel ri iveteman chic rix, ri ka-Dios xuyaꞌ kuchukꞌaꞌ richin 
xkatzijoj chive ri utzulaj ruchꞌabel ri nuꞌij achique ruchojmil yixcolotaj, 
masque eqꞌuiy xojquicululaꞌj y (xojquichꞌojij, xojquichꞌojoquij) chubixic. 
3 Roma ri chꞌabel xkacusaj richin xixkapaxaꞌaj, manak satzoj noꞌoj chupan, 
ni man riqꞌuin ta itzel noꞌoj petenak-vi, nis-ta man richin ta nikasetz inoꞌoj 
tok xixkapaxaꞌaj. Man quiriꞌ ta. 4 Xa xnicꞌox j naꞌey ri kánima roma ri Dios, 
y xutzꞌet chi utz nuyaꞌ pa kakꞌaꞌ k rutzijosic ri utzulaj chꞌabel ri nuꞌij achique 
ruchojmil yixcolotaj. Y ri rutzijosic nikaꞌan, can ja achel ri ruchilaꞌen chike, 
y man richin ta chi nkuka chiquivech ri vinak, xa richin chi nkuka chuvech 
ri Dios ri ninicꞌon ri kánima. 5 Roma man jun bey nikacusaj canon tak 
chꞌabel richin nkojinimaj, y rix iveteman chi quiriꞌ. Nis-ta man jun achique 
kevan pa kánima richin chꞌacoj méra chivij. Ri Dios reteman. 6 Man jun 
achok chuvech nikacanoj-vi kakꞌij, nis-ta chivech rix nis-ta chiquivech 
chꞌakaꞌ chic. Man quiriꞌ ta nikaꞌan, masque cꞌo kakꞌaꞌ chi cꞌo xkacꞌutuj chive 
roma roj apóstoles l richin ri Jesucristo. 7 Pa ruqꞌuexel chi quiriꞌ xkaꞌan, 
xa achel ránima jun acꞌual xkaꞌan che ri kánima iviqꞌuin, xixkajoꞌ achel 
nuꞌon jun teꞌej ri can yerulokꞌokꞌej ri ral. 8  Jani na yixkajoꞌ pa kánima, 
romariꞌ man xe ta rutzijosic ri utzulaj chꞌabel richin ri Dios ri nuꞌij achique 
ruchojmil yixcolotaj ri xkajoꞌ xkayaꞌ chive, xa ja jun ri kacꞌaslen xkarayij 
chi can ta xkajach pan i-cuenta, roma can rix ocunak pa kánima. 9 Roma 

rix ri junan kaniman ri Jesucristo iviqꞌuin, nuka pan iviꞌ ri samaj y ri cosic 
ri xkakꞌasaj chiꞌicojol. Roj chi chakꞌaꞌ chi pakꞌij xojsamaj m roma nis-ta 
jun chive rix ri xkajoꞌ xkayaꞌ ekaꞌn chirij, tok xkatzijoj chiꞌicojol ri utzulaj 
chꞌabel richin ri Dios ri nuꞌij achique ruchojmil yixcolotaj.

10 Rix xitzꞌet y quiriꞌ mismo ri Dios, chi roj chꞌajchꞌoj ri cꞌaslen xkacꞌuaj 
chivech, chi choj xkaꞌan iviqꞌuin, y manak roma x-an tzij chikij, riqꞌuin ri 
achique chi cꞌaslen xkacꞌuaj chiꞌicojol rix ri iniman ri Jesucristo. 11 Y can 
kꞌalaj chi quiriꞌ rubanic ri kacꞌaslen, roma rix iveteman chi xkaꞌan achel 
nuꞌon jun tataꞌaj quiqꞌuin ri ralcꞌuaꞌl. Chiꞌijununal xixkapaxaꞌaj y xkayaꞌ 
ruchukꞌaꞌ ri ivánima, 12  y xkaꞌij chive chi ticꞌuaj jun cꞌaslen n ri achel 
nucꞌul chi nicꞌuaj chuvech ri Dios ri xoyon ivichin richin yixcꞌujeꞌ chupan 
ri nimalaj rukꞌij y richin yixoc ruvinak ri ru-gobierno.

13  Roma cꞌa riꞌ, man nkutaneꞌ ta chi nikayaꞌ matiox che ri Dios ivoma, 
chi tok rix xicꞌul ruchꞌabel ri Dios ri xkatzijoj chive, man xiꞌen ta che 
achel quichꞌabel vinak, xa can xiꞌen che chi kitzij ruchꞌabel ri Dios. Y ja 
chꞌabel riꞌ nisamaj pan ivánima rix ri iniman ri Jesucristo. 14 Quiriꞌ nin-ij 
chive rix aj-Tesalónica ri junan kaniman ri Jesucristo iviqꞌuin, roma can 
nujunumaj-riꞌ ri icꞌaslen riqꞌuin quicꞌaslen ri niquimol-quiꞌ pa rubiꞌ ri 
Dios quilaꞌ pa Judea, ri xa jun cánima quibanon riqꞌuin ri Cristo Jesús. 
Roma rix xikꞌasaj ri mismo kꞌaxomal pa quikꞌaꞌ ri ivinak achel xquikꞌasaj 
rijeꞌ pa quikꞌaꞌ ri vinak israelitas 15 ri xecamisan richin ri Ajaf Jesús y 
xequicamisaj ri profetas o ri xetak quiqꞌuin, ja jun roj xojcokotaj-pe. Rijeꞌ 
can man niquiꞌen ta ri nika chuvech ri Dios, y xa itzel niquinaꞌ chique 
conojel vinak. 16  Roma niquitij quikꞌij chi nkojquikꞌat p richin man kutzijon 
quiqꞌuin ri man israelitas ta richin yecolotaj. Riqꞌuin riꞌ más niquitzꞌak-ka 
mac chiquij ebenak, y romariꞌ cꞌaslic chi oyoval kajnak pa quiviꞌ.

Ri Pablo cꞌo chic chi kꞌij elesan-pe chiquicojol 
ri quiniman pa tinamit Tesalónica

17 Vacami cꞌa, rix ri junan kaniman ri Jesucristo iviqꞌuin, can kitzij 
na vi chi cꞌo chic chi kꞌij roj elesan-pe chiꞌicojol, y manak chic katzꞌeton 
kavech iviqꞌuin. Pero ri kánima jumul yixrucꞌuxlaj, q romariꞌ riqꞌuin 
ronojel kánima nikatij kakꞌij chi nikajoꞌ chic nikatzꞌet ivech. 18  Romariꞌ 
xkayaꞌ pa kánima chi xixekatzꞌetaꞌ. Yin Pablo kitzij nin-ij chive chi man 
xe ta jun bey nunojin chi xixekatzꞌetaꞌ, pero ri Satanás roj rukꞌaton. 
19 Roma ri nibano chi cꞌo achok chirij kayoꞌon-apu kavech, y chi niquicot 
ri kánima, y chi cꞌo cheꞌel nikaya-ka jubaꞌ kakꞌij, ja chi rix xquixcꞌujeꞌ 
chuvech ri Ajaf Jesucristo tok xtipe chic jun bey. 20 Can kitzij vi chi ivoma 
rix, tok nikacꞌul jubaꞌ kakꞌij y chi nkuquicot pa tak kánima.

1 Tesalonicenses 2 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



493

 

r 3:2 1 Co. 16:10. s 3:3 Hch. 20:23, 24. t 3:4 1 Ts. 2:14. u 3:5 2 Co. 11:3. 
v 3:5 Fil. 2:16. w 3:8 2 Ts. 2:15. x 3:10 1 Ts. 2:17. y 3:12 1 Ts. 4:9, 10. 

3  1 Pero roma man nikacochꞌ ta chi nikajoꞌ niketemaj achique ibanon, 
romariꞌ xojcanaj chikavech chi kayon nkucanaj can pa tinamit 

Atenas, 2  y xkatak-e ri Timoteo r iviqꞌuin. Rijaꞌ junan runiman ri Jesucristo 
kiqꞌuin, y jun rusamajinel ri Dios ri nkurutoꞌ chutzijosic ri utzulaj chꞌabel 
richin ri Jesucristo ri nuꞌij achique ruchojmil yixcolotaj. Xkatak-e richin 
neruyaꞌ ruchukꞌaꞌ ri ivánima y chi yixrupaxaꞌaj chi jumul ticukeꞌ icꞌuꞌx 
riqꞌuin ri Jesucristo, 3  richin quiriꞌ man ta jun cacaꞌ rucꞌuꞌx nuꞌon-ka 
chupan ri cꞌayef ri nikꞌasaj pan icꞌaslen. Roma rix iveteman chi can richin 
vi chi nikakꞌasaj cꞌayef s tok xojoyox roma ri Jesucristo. 4 Roma xe yan 
tok xojcꞌujeꞌ chiꞌicojol, kaꞌin chive chi can xtipe na vi cꞌayef pa kacꞌaslen, 
y rix iveteman chi can quiriꞌ na vi xbanataj. t 5 Roma cꞌa riꞌ, ja jun yin 
man xincochꞌ ta chic richin ninjoꞌ ninvetemaj si cꞌa quiriꞌ na cukul icꞌuꞌx 
riqꞌuin ri Jesucristo, o riqꞌuin jubaꞌ xa xixchꞌacataj u roma ri itzel richin 
xiyaꞌ can ri Jesucristo, y nekꞌalajin-pe chi xa man jun xcꞌatzin-vi ri samaj v 
xkaꞌan chiꞌicojol. Romariꞌ xintak-e ri Timoteo iviqꞌuin.

6  Pero tok xtzolij-pe chilaꞌ iviqꞌuin, jun utzulaj rutzijol rucꞌamon-pe 
chike chi rix cukul icꞌuꞌx riqꞌuin ri Jesucristo; chi can yixojoꞌon pan 
ivánima, chi can jumul nkojicꞌuxlaj, y chi can nurayij ivánima chi 
nkojitzꞌet chic jun bey achel ri nikarayij roj. 7 Roma cꞌa riꞌ, rix ri junan 
kaniman ri Jesucristo iviqꞌuin, roj riqꞌuin ri cꞌayef rojcꞌo-vi y ri kꞌaxomal 
ri nikakꞌasaj, can xkanaꞌ ruchukꞌaꞌ ri kánima tok xkacꞌaxaj chi rix cukul 
icꞌuꞌx riqꞌuin ri Jesucristo. 8  Roma vacami nikanaꞌ chi ri kacꞌaslen cꞌacꞌacꞌ 
xuꞌon-pe riqꞌuin ri xketemaj chi cof w rixcꞌo chirakan ri Ajaf. 9 Roma cꞌa riꞌ, 
man nikil ta chꞌabel richin nikamatioxij che ri Dios roma ri icꞌaslen rix, y 
roma jani na niquicot ri kánima chuvech ri ka-Dios ivoma. 10 Chi chakꞌaꞌ 
chi pakꞌij man nkucos ta nikaꞌan orar, chi ri Dios nuyaꞌ lugar chike chi 
nikatzꞌet chic jun bey kavech iviqꞌuin, x y yixkatoꞌ riqꞌuin ri cꞌa nrojoꞌ na 
chi nivetemaj, richin quiriꞌ tzꞌakat nicukeꞌ icꞌuꞌx riqꞌuin ri Jesucristo.

11 Ja ta cꞌa mismo ri Katataꞌ Dios y ri Kajaf Jesucristo xtucꞌuan kabey 
richin yixekatzꞌetaꞌ. 12  Y ri Ajaf can ta xtuꞌon chive chi más nijo-iviꞌ 
chivech, y chi nijo-iviꞌ quiqꞌuin conojel, y achel nikaꞌan roj iviqꞌuin rix 
chi can yixkajoꞌ, 13  richin chi más nicꞌujeꞌ ruchukꞌaꞌ ri ivánima, y manak 
roma niꞌan tzij chivij riqꞌuin ri icꞌaslen chꞌajchꞌoj chuvech ri Katataꞌ Dios 
chupan ri kꞌij tok xtipe chic jun bey ri Kajaf Jesucristo junan quiqꞌuin 
conojel ri erichin ri lokꞌolaj rutinamit.

Ri cꞌaslen ri nika chuvech ri Dios

4  1 Vacami cꞌa, rix ri junan kaniman ri Ajaf Jesús iviqꞌuin, riqꞌuin 
quemelal nikacꞌutuj chive y yixkapaxaꞌaj pa rubiꞌ ri Ajaf Jesús, chi 

can ta yixqꞌuiyer chupan ri achel xivetemaj kiqꞌuin pa ruviꞌ ri achique chi 
cꞌaslen nicꞌatzin chi nicꞌuaj, z y pa ruviꞌ ri achique nika chuvech ri Dios.

2  Roma rix iveteman chic ri achique xkaꞌij can chive chi tibanaꞌ, achel 
xojtak chubixic roma ri Ajaf Jesús. 3  Roma ri nurayij ri Dios, ja chi 
nichꞌajchꞌojir a benak ri icꞌaslen, chi rix jumul nikꞌil-iviꞌ richin man nicusaj 
ri i-cuerpo richin yixcꞌujeꞌ xa achok riqꞌuin na, b 4 chi can ta chiꞌijununal 
iveteman nicꞌuaj-iviꞌ c xe riqꞌuin ri ivixayil chupan jun chꞌajchꞌoj cꞌaslen 
ri cꞌo utz rutzijol, 5 y man ta rix ucꞌuan roma ri man utz ta d ri nurayij ri 
cuerpo, achel niquiꞌen jalajoj tak quivech vinak man israelitas ta ri man 
queteman ta ruvech ri Dios, 6  y chi man ta niꞌen ri man utz ta che jun ri 
junan iniman ri Jesucristo riqꞌuin, ni man ta nitzꞌapij ruvech riqꞌuin ri 
achel nkutajin chubixic chive, roma ri Ajaf can xtuya-vi rajil ronojel reꞌ, 
achel ri xkaꞌij chive y xixkapaxaꞌaj pa ruviꞌ tok xojcꞌujeꞌ iviqꞌuin. 7 Roma ri 
Dios man richin ta nikasakꞌ-kiꞌ pa jun itzel cꞌaslen tok roj royon, xa richin 
nikacꞌuaj-kiꞌ chupan jun chꞌajchꞌoj cꞌaslen. 8  Roma cꞌa riꞌ, ri man nrojoꞌ ta 
nracꞌaxaj ronojel reꞌ, man chiquivech ta vinak nuya-vi can rij, xa chuvech 
ri Dios ri ruyoꞌon-pe ri Lokꞌolaj Espíritu chike.

9 Jacꞌa pa ruviꞌ ri nijo-iviꞌ chivech, man nicꞌatzin ta chi cꞌa cꞌo na más 
nintzꞌibaj-e chive, roma rix riqꞌuin ri Dios mismo xivetemaj-vi chi nijo-iviꞌ 
chivech. e 10 Quiriꞌ nin-ij chive roma rix can yeꞌijoꞌ conojel ri quiniman 
ri Jesucristo ri ecꞌo pa ronojel lugar richin ri rochꞌulef Macedonia. Pero 
riqꞌuin quemelal nikacꞌutuj chive rix ri iniman chi más y más quixojoꞌon 
pan ivánima. 11 Tikꞌataꞌ chivij chi riqꞌuin uxlanen ticꞌuaj-vi ri icꞌaslen, 
titijaꞌ ikꞌij chupan ri can ivichin vi rix, quixsamaj f riqꞌuin ikꞌaꞌ richin 
nichꞌec ri icꞌaslen achel xkaꞌij chive, 12  richin quiriꞌ utz rucꞌuaxic ri 
icꞌaslen niꞌen chiquivech ri man jani tiquinimaj ri Jesucristo, y nicꞌujeꞌ 
iviqꞌuin ronojel ri nicꞌatzin chive.

Ri Jesucristo nipe chic jun bey
13  Vacami cꞌa, rix ri junan kaniman ri Jesucristo iviqꞌuin, roj man 

nikajoꞌ ta chi man ta iveteman achique xtibanataj quiqꞌuin ri eꞌuxlanak 
chic e chirakan ri Ajaf, richin quiriꞌ man yixbison achel yebison ri 
man coyoꞌen ta chi yecꞌastaj ri animaꞌiꞌ. 14 Roma achel nikanimaj chi 
ri Jesucristo (xcom, xquen) y xcꞌastaj-e, quiriꞌ mismo nikanimaj chi ri 
eꞌuxlanak-e chirakan ri Jesucristo, ri Dios xtuꞌon chi xquecꞌastaj-e richin 
(nicachbilaj, nicachꞌilaj) pe ri Jesucristo tok nipe chic jun bey.

15 Y reꞌ nikaꞌij chive roma ri Ajaf ruꞌin chike chi roj ri cꞌa roj qꞌues 
na, ri cꞌa quiriꞌ na rojcꞌo tok xtipe chic jun bey, man xkunabeyaj ta e 
chiquivech ri eꞌuxlanak chic e chirakan. g 16  Roma ja ri Ajaf mismo riqꞌuin 

chꞌabel ri nicꞌatzin chi ninimex, riqꞌuin chꞌabel richin jun nimalaj ángel, y 
riqꞌuin rukul jun trompeta richin ri Dios xtipe chicaj, h y naꞌey ri animaꞌiꞌ 
ri xa jun cánima xquiꞌen-e riqꞌuin ri Jesucristo xquecꞌastaj-e. 17 Cꞌajariꞌ 
xkojucꞌuax roj ri cꞌa roj qꞌues na, ri cꞌa rojcꞌo na chochꞌulef, junan 
quiqꞌuin pa tak sutzꞌ chicaj richin nekacꞌuluꞌ ri Ajaf pa cakꞌikꞌ. Y quiriꞌ, 
jumul xkucꞌujeꞌ riqꞌuin rijaꞌ. i 18  Roma cꞌa riꞌ, tibochiꞌij ri ivánima chivech 
riqꞌuin ri chꞌabel reꞌ.

5  1 Pero pa ruviꞌ ri achique junaꞌ y achique kꞌij nipe ri Ajaf, rix ri 
junan kaniman iviqꞌuin, man nicꞌatzin ta chi cꞌo nitzꞌibes-e chive. 

2  Roma rix jabel iveteman chi ri nimalaj kꞌij tok ri Ajaf xtuꞌon ri ruꞌin can, 
xtipe achel nipe jun elekꞌon j chakꞌaꞌ. 3  Ja tok ri vinak xtiquiꞌij: Vacami xa 
utz rojcꞌo, man jun ntoc chike, xquechaꞌ, xa jariꞌ cꞌate xtiquinaꞌ, xtiqꞌuis 
quikꞌij, achel ri kꞌaxomal cꞌate retal nitiquer-pe chirij jun ixok ri ja nalex 
acꞌual chukꞌaꞌ, y manak cheꞌel xtiquicol-quiꞌ chuvech ri xtipe chiquij. 
4 Jacꞌa rix ri junan kaniman ri Jesucristo iviqꞌuin, man pa kꞌekuꞌn k ta 
rixcꞌo-vi, richin chi roma ta riꞌ man ta inaꞌen ri kꞌij tok xtipe ri Ajaf. 
Man ta nipe chivij achel jun elekꞌon ri man jun ninaꞌen tok ntoc pa 
jun jay. 5 Roma rix chiꞌivonojel rix richin ri sakil l y rix richin ri pakꞌij. 
Junan iviqꞌuin, man roj richin ta ri akꞌaꞌ ni man roj richin ta ri kꞌekuꞌn. 
6  Roma cꞌa riꞌ, man tikaꞌan achel niquiꞌen ri chꞌakaꞌ chic ri xa achel yever. 
Kucꞌaseꞌ m pa ruviꞌ ri kacꞌaslen y tikanaꞌ ri achique nkutajin riqꞌuin. 7 Roma 
ri yever, chakꞌaꞌ yever; y ri yekꞌaber, chakꞌaꞌ yekꞌaber. n 8  Jacꞌa roj ri roj 
richin ri sakil, tikanaꞌ ri achique nkutajin riqꞌuin. Jumul ticukeꞌ kacꞌuꞌx 
riqꞌuin ri Jesucristo y jumul tikajo-kiꞌ, roma riqꞌuin ri quiriꞌ nikavik ri 
kánima, nikato-kiꞌ o achel nutoꞌ rorucꞌuꞌx jun soldado riqꞌuin jun chꞌichꞌ 
ri nucusaj-ka chirij ri rutziak. Y jumul tikoyoꞌej-apu ri kꞌij tok tzꞌakat 
xkucolotaj-e, achel xa ta jun casco kacusan richin nikatoꞌ ri (kajolon, 
kaviꞌ). 9 Roma ri Dios man roj ruchaꞌon ta richin nuyaꞌ castigo pa kaviꞌ; 
rijaꞌ roj ruchaꞌon p richin nkucolotaj roma ri Kajaf Jesucristo 10 ri xuya-riꞌ 
pa camic koma, richin quiriꞌ si cꞌa roj qꞌues na, cꞌo kacꞌaslen riqꞌuin rijaꞌ, 
y si roj caminak chic e, mismo cꞌo kacꞌaslen riqꞌuin rijaꞌ. 11 Roma cꞌa riꞌ, 
tiyalaꞌ ruchukꞌaꞌ ri ivánima chivech y titola-iviꞌ, richin yixqꞌuiy riqꞌuin ri 
icꞌaslen, achel ri yixtajin riqꞌuin.

Ri Pablo yerupaxaꞌaj ri quiniman ri Jesucristo pa tinamit Tesalónica
12  Riqꞌuin quemelal nikacꞌutuj favor chive rix aj-Tesalónica ri junan 

kaniman ri Jesucristo iviqꞌuin, chi tibanaꞌ chi can cꞌo cakaleꞌn chivech ri 
yesamaj chiꞌicojol pa rusamaj ri Dios, ri quicꞌuan bey chivech pa rubiꞌ ri 
Ajaf y yixquipaxaꞌaj. 13  Tibanaꞌ chique chi can cꞌo quikꞌij, y queꞌijoꞌ roma 

ri samaj ri yetajin riqꞌuin. Chuviꞌ uxlanen q ticꞌuaj-vi-iviꞌ chivech. 14 Jun 
chic quemelal nikajoꞌ nikacꞌutuj chive rix ri junan kaniman ri Jesucristo 
iviqꞌuin, ja chi queꞌipaxaꞌaj ri cꞌo quikꞌoral, queꞌibochiꞌij ri manak más 
ruchukꞌaꞌ cánima, queꞌitemej r ri manak ruchukꞌaꞌ ri quicꞌaslen riqꞌuin ri 
Jesucristo, y queꞌicochꞌoꞌ conojel. s 15 Titzꞌetela-iviꞌ chivech chi nis-ta jun 
chive nutzolij ruqꞌuexel t ri man utz ta niꞌan che. Ja ri cꞌo utz nuqꞌuen-pe 
chive rix y chique conojel ri jumul titijaꞌ ikꞌij chi niꞌen. u 16  Jumul tiquicot 
ri ivánima. v 17 Man tiyaꞌ can chi niꞌen orar. w 18  Tiyaꞌ matiox x chupan 
ronojel ri nibanataj, roma ri Dios quiriꞌ nrojoꞌ chi niꞌen roma xa jun 
ibanon riqꞌuin ri Cristo Jesús.

19 Man tichup-ka y rusamaj ri Lokꞌolaj Espíritu pan ivánima. 20 Tok 
jun nuyaꞌ rubixic ri nuꞌij-pe ri Dios pa ránima, man itzel tivacꞌaxaj. 
21 Tichayuj rij z ronojel ri nuꞌij-pe, y ri utz tiyaca-ka pan ivánima. 
22  Tikꞌila-iviꞌ chuvech ronojel ruvech man utz ta.

23  Y ri Dios mismo ri niyoꞌon uxlanen pan ivánima tzꞌakat ta cꞌa 
xtuchꞌajchꞌojij-apu ri icꞌaslen, ri i-espíritu, ri ivánima y ri i-cuerpo, richin 
quiriꞌ manak roma niꞌan tzij chivij, y can ta quiriꞌ ichajixic xtuꞌon, cꞌa 
tuka na ri kꞌij tok xtipe chic jun bey ri Kajaf Jesucristo. a 24 Ri Dios ri 
noyon ivichin, can quiriꞌ na vi xtuꞌon, roma rijaꞌ can nuꞌon-vi ri ruꞌin.

Ri ruqꞌuisbel tak saludo ri nutak-e ri Pablo chique ri aj-Tesalónica
25 Kojiyaꞌ pan oración b rix ri junan kaniman ri Jesucristo iviqꞌuin.
26  Queꞌibanaꞌ saludar conojel ri quiniman ri Jesucristo, y ticꞌutuꞌ 

chiquivech chi kitzij yeꞌijoꞌ.
27 Y pa rubiꞌ ri Ajaf yixintakchiꞌij chi tibanaꞌ leer ri vuj reꞌ chiquivech 

conojel ri quiniman ri Jesucristo.
28  Ri ru-favor ri Kajaf Jesucristo can ta xticꞌujeꞌ iviqꞌuin chiꞌivonojel. 

Amén. 

Ri Pablo nutak-e qui-saludo ri quiniman ri Jesucristo

1  1 Yin Pablo, ri Silvano y ri Timoteo, nikatzꞌibaj-e ri vuj reꞌ chive rix 
ri nimol-iviꞌ pa rubiꞌ ri Dios pa tinamit Tesalónica, ri xa jun ibanon 

riqꞌuin ri Katataꞌ Dios y ri Ajaf Jesucristo. 2  Ri favor y ri uxlanen ri nipe 
riqꞌuin ri Katataꞌ Dios y ri Ajaf Jesucristo can ta xticꞌujeꞌ pan ivánima.

Ri Dios xqueruyaꞌ pa cꞌayef ri yeyoꞌon pa cꞌayef ri aj-Tesalónica
3  Roj jumul nicꞌatzin nikayaꞌ matiox che ri Dios ivoma rix ri junan 

kaniman ri Jesucristo iviqꞌuin, y can nucꞌul-vi chi quiriꞌ nikaꞌan, roma 
kꞌij-kꞌij más cukul icꞌuꞌx riqꞌuin ri Dios, y kꞌij-kꞌij más nijo-iviꞌ chivech 
chi nimalaj ivonojel. 4 Romariꞌ, ja jun roj nkuquicot nikatzijoj chique 
ri niquimol-quiꞌ pa rubiꞌ ri Dios pa jalajoj tak lugares, chi cof rixcꞌo y 
cukul icꞌuꞌx riqꞌuin ri Jesucristo chupan ri cꞌayef a y ri jalajoj tak pokon ri 
niꞌan chive. 5 Y reꞌ retal chi ri Dios pa ruchojmil ninicꞌon. Roma riqꞌuin 
ri nikꞌasaj kꞌaxomal b rix, chiriꞌ yixtzꞌetetaj-vi chi can nucꞌul-vi chi yixoc 
ruvinak ri ru-gobierno ri Dios ri achok roma nikꞌasaj ri kꞌaxomal. 6  Roma 
ri Dios can pa ruchojmil vi nuꞌon chi yeruyaꞌ pa cꞌayef ri vinak roma ri 
cꞌayef ri yixquiya-vi rix. c 7 Jacꞌa rix ri yixyoꞌox pa cꞌayef, ri Dios xtuyaꞌ 
uxlanen d chive junan kiqꞌuin roj tok cꞌa chilaꞌ chicaj e xtucꞌut-vi-pe-riꞌ 
ri Ajaf Jesús junan quiqꞌuin ri ru-ángeles ri yoꞌon-pe nimalaj uchukꞌaꞌ 
chique. 8  Chupan ruxak-kꞌakꞌ f xtucꞌut-vi-riꞌ richin nuyaꞌ ruqꞌuexel chique 
ri man queteman ta ruvech ri Dios, g nis-ta man yeniman ta h ri utzulaj 

Ri rucaꞌn carta ri xutzꞌibaj 
ri apóstol San Pablo chique 
ri quiniman ri Jesucristo 

pa tinamit Tesalónica

chꞌabel richin ri Kajaf Jesucristo ri nuꞌij achique ruchojmil yecolotaj. 9 Ri 
ruqꞌuexel ri xtiyoꞌox chique, ja chi manak chic cheꞌel yecolotaj i richin 
jumul. Naj che ri Ajaf xquecꞌuje-vi, y man jun bey xtiquitzꞌet ri nimalaj 
ruchukꞌaꞌ ri jani na rukꞌij. j 10 Quiriꞌ ruqꞌuexel xtiquicꞌul chupan ri kꞌij tok 
xtipe ri Ajaf richin niyoꞌox rukꞌij coma ri erichin ri lokꞌolaj rutinamit, k 
y (chukaꞌ, ka) richin jabel nitzꞌetetaj coma conojel ri quiniman rijaꞌ, ri 
achok chiquicojol rixcꞌo-vi rix roma xicꞌul ri ruchꞌabel ri xkatzijoj chive.

11 Y richin chi niyoꞌox rukꞌij ri Ajaf roma ri icꞌaslen rix tok man 
nkutaneꞌ ta nikaꞌan orar ivoma, chi ri Dios xquixrutzꞌet chi can nucꞌul-
vi chi xixroyoj, y chi xquixrutoꞌ riqꞌuin ri ruchukꞌaꞌ richin nitzꞌakatitaj 
ronojel ri utzulaj inoꞌoj ri iyoꞌon pan ivánima chi niꞌen, y ronojel samaj l 
ri yixtajin roma cukul icꞌuꞌx riqꞌuin rijaꞌ. 12  Quiriꞌ ri nikacꞌutuj ivoma rix, 
roma nikajoꞌ chi ri rubiꞌ ri Kajaf Jesucristo can ta niyoꞌox rukꞌij roma ri 
xuꞌon pan iqꞌuexel, y chi can ta ja jun rix niyoꞌox ikꞌij riqꞌuin, roma ri ru-
favor ri ka-Dios y ri Ajaf Jesucristo pan iviꞌ.

Ri achi ri man jun ley pa ruvech

2  1 Jacꞌa pa ruviꞌ ri kꞌij tok xtipe chic jun bey ri Kajaf Jesucristo, y 
ri kamolic m xtiꞌan riqꞌuin, yixkapaxaꞌaj cꞌa rix ri junan kaniman ri 

Jesucristo iviqꞌuin, 2  chi man tichꞌujirisaj-iviꞌ ni man tisatz icꞌuꞌx, n masque 
cꞌo jun niꞌin chi cꞌo xkꞌalajrises che roma ri Lokꞌolaj Espíritu, o cꞌo chꞌabel 
ivacꞌaxan, o cꞌo jun vuj icꞌulun ri pa kabiꞌ roj banon-vi-e ri nuꞌij chi xuka 
yan ri nimalaj kꞌij tok ri Ajaf xtuꞌon ri ruꞌin can. 3  Man jun tisatzo inoꞌoj 
riqꞌuin ri jalajoj yebiloꞌx, roma naꞌey chi nuka ri kꞌij riꞌ, xa eqꞌuiy xtiquiyaꞌ 
can quij chuvech ri Dios; o y xtucꞌut cꞌa pe riꞌ jun achi ri man jun ley pa 
ruvech, p ri can richin vi chi manak cheꞌel nicolotaj. 4 Ri achi riꞌ, ronojel ri 
niꞌix Dios q che y ronojel ri niyoꞌox rukꞌij coma ri vinak, rijaꞌ xticataj chirij 
y xtunimirisaj-riꞌ pa ruviꞌ ronojel. r Hasta xtoc pa racho ri Dios y xtitzꞌuyeꞌ 
chiriꞌ, achel can ta ja rijaꞌ ri Dios, y can xtukꞌebaj-riꞌ chi Dios. 5 Rix nuka 
pan iviꞌ chi ronojel reꞌ, yin xin-ij chive tok xicꞌujeꞌ chiꞌicojol. 6  Iveteman 
ri achique kꞌatayon vacami richin ri achi riꞌ, cꞌa terilaꞌ na ri kꞌij ri kꞌaton 
chirij, cꞌajariꞌ xtikꞌalajin-pe. 7 Can kitzij na vi chi qꞌuiy chic man utz ta 
najin vacami, y ri itzel ri najin man can ta nikꞌalajin-pe, roma cꞌo jun 
kꞌatayon richin. Pero tok re jun reꞌ elesan chic e, 8  jacꞌariꞌ xtikꞌalajin-pe 
ri achi ri man jun ley pa ruvech. Jacꞌa ri Ajaf Jesucristo, xaxe (xtuxupuj, 
xtuvupuj), s ja xtucamisaj, y xaxe riqꞌuin ri rusakil ri nitzꞌintzꞌot tok xtipe 
chic jun bey, xtuqꞌuis rukꞌij ri itzel achi riꞌ. 9 Tok xtipe, ri itzel achi riꞌ 
ruchukꞌaꞌ ri Satanás ucꞌuayon-pe richin, xtusamajij nimalaj uchukꞌaꞌ, t 

xquerubanalaꞌ nimalaj tak retal y nimaꞌk tak milagros ri man jun bey 
etzꞌeton. Pero ronojel ri yerubanalaꞌ man riqꞌuin ta ri Dios petenak-vi. 
10 Xquerucusaj ronojel ruvech itzel noꞌoj richin xquerusetz ri xa pa kꞌakꞌ 
ebenak-vi, roma man xquijak ta ri cánima richin xcajoꞌ ri kitzij y can ta 
xecolotaj. 11 Romariꞌ ri Dios nutak-pe jun uchukꞌaꞌ richin satzoj noꞌoj pa 
quiviꞌ, richin tiquinimaj ri man kitzij ta. u 12  Richin quiriꞌ nika castigo 
pa quiviꞌ conojel ri man xquinimaj ta ri kitzij, y ja ri man choj ta ri xka 
chiquivech richin xequibanalaꞌ. v

Ri aj-Tesalónica can echaꞌon-vi richin yecolotaj
13  Jacꞌa roj nicꞌatzin chi jumul nikamatioxij che ri Dios ivoma rix 

ri junan kaniman ri Jesucristo iviqꞌuin, rix ri jani na yixrojoꞌ ri 
Ajaf. Roma ri Dios xe tok man jani cꞌo ri rochꞌulef xixruchaꞌ w richin 
yixcolotaj, y riꞌ roma niyaꞌ ivánima riqꞌuin ri kitzij, y niꞌan chꞌajchꞌoj 
che ri icꞌaslen roma ri Lokꞌolaj Espíritu. 14  Can richin vi riꞌ xixroyoj ri 
Dios, tok xkatzijoj chive ri utzulaj chꞌabel ri nuꞌij achique ruchojmil 
yixcolotaj, richin quiriꞌ nicꞌujeꞌ ikꞌij rix chupan ri nimalaj rukꞌij x ri 
Kajaf Jesucristo.

15  Roma cꞌa riꞌ, rix ri junan kaniman ri Jesucristo iviqꞌuin, cof 
quixcꞌujeꞌ, man tiyaꞌ can jucꞌan ruchojmil ri xivetemaj y can tok xojchꞌo 
iviqꞌuin y tok xkatak vuj chive. 16  Nikacꞌutuj che ri Kajaf Jesucristo y 
che ri Katataꞌ Dios ri can nkurojoꞌ z y nuyaꞌ ruchukꞌaꞌ ri kánima richin 
jumul, y rubanon chi cꞌo jun utzulaj rajil koyoꞌen riqꞌuin ri nimalaj 
ru-favor, 17 chi can ta xtuyaꞌ ruchukꞌaꞌ ri ivánima a y xquixrutoꞌ chi ja 
ri utz ri niꞌen y ri niꞌij.

Ri ruchꞌabel ri Dios can ta xtiyoꞌox rukꞌij

3  1 Vacami cꞌa, rix ri junan kaniman ri Jesucristo iviqꞌuin, tibanaꞌ 
orar koma, richin quiriꞌ chaꞌanin niꞌe rutzijol y niyoꞌox rukꞌij 

ruchꞌabel ri Ajaf, achel xbanataj chiꞌicojol rix. 2  Ticꞌutuj che ri Dios chi 
roj man nkuka pa quikꞌaꞌ itzel tak achiꞌaꞌ ri mana-ta ri utz ucꞌuayon 
quichin, roma man conojel ta quiyoꞌon cánima riqꞌuin ri utzulaj 
chꞌabel ri nikatzijoj. b 3  Jacꞌa ri Ajaf can nuꞌon-vi ri ruꞌin. Rijaꞌ can 
xtuyaꞌ ivuchukꞌaꞌ y xquixruchajij c chuvech ri itzel. 4  Y roj cukul kacꞌuꞌx 
chi rix, riqꞌuin chi xa jun ibanon riqꞌuin ri Ajaf, yixtajin riqꞌuin ri 
xkaꞌij can chive, y man xtiyaꞌ ta can rubanic. 5  Xtuꞌon ta cꞌa ri Dios 
chi xtijoꞌ rijaꞌ achel yixrojoꞌ d rix, y chi yixcochꞌon achel xcochꞌon ri 
Jesucristo.

 2 Tesalonicenses 2 ,  3

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



500

 

e 3:6 Ro. 16:17; 1 Co. 5:11; 2 Jn. 10. f 3:7 1 Ts. 1:5. g 3:8 Hch. 18:3; 20:34; 1 Co. 4:12. 
h 3:9 Mt. 10:10; 1 Co. 9:6. i 3:9 1 P. 5:3. j 3:10 Gn. 3:19; Pr. 13:4; 1 Ts. 4:11. 
k 3:12 Ro. 12:11; Ef. 4:28. l 3:14 1 Co. 5:1, 2. m 3:15 Lv. 19:17; Gá. 6:1; 1 Ts. 5:14. 
n 3:16 Ro. 15:33. o 3:17 1 Co. 16:21. 

Nicꞌatzin chi nkusamaj y mani nkukꞌoran
6  Pero pa rubiꞌ ri Kajaf Jesucristo yixkapaxaꞌaj rix ri junan kaniman 

ri Jesucristo iviqꞌuin, chi man chic quixbin e riqꞌuin xa achique na jun ri 
runiman ri Jesucristo, pero xa man jun ruchojmil ri rucꞌaslen rucꞌuan, 
jun cꞌaslen ri man achel ta ruchojmil ri cꞌaslen kacꞌutun can chivech. 
7 Roma rix mismo iveteman chi can utz vi chi niꞌen pan icꞌaslen achel 
ri xkaꞌan roj tok xojcꞌujeꞌ chiꞌicojol. Mana-ta jun cꞌaslen ri man jun 
ruchojmil ri xkacꞌuaj chivech. f 8  Nis-ta man jun achok che xkaꞌij-vi chi 
xe quiriꞌ kurutzukuꞌ. Chi chakꞌaꞌ chi pakꞌij xkatij kakꞌij xojsamaj, g richin 
quiriꞌ nis-ta jun chive xkayaꞌ ekaꞌn chirij. 9 Quiriꞌ xkaꞌan, man roma ta chi 
manak kakꞌaꞌ h chi xkacꞌutuj katoꞌic chive, xa richin chi ja ri kacꞌaslen roj 
mismo nicꞌutu chivech ri achique chi cꞌaslen nicꞌatzin nicꞌuaj. i 10 Roma 
tok xojcꞌujeꞌ iviqꞌuin, xkaꞌij chive chi xa achique na jun ri man nrojoꞌ 
ta nisamaj, j man cꞌa tivaꞌ. 11 Roma kacꞌaxan chi ecꞌo jujun chiꞌicojol ri 
quicꞌuan jun cꞌaslen ri man jun ruchojmil, man jun samaj niquiꞌen, xaxe 
niquikꞌokꞌola-quiꞌ pa tak tzij ri manak qui-cuenta che. 12  Ri yebano quiriꞌ, 
yekapaxaꞌaj y nikaꞌij chique pa rubiꞌ ri Ajaf Jesucristo, chi ekal tiquibanaꞌ 
ri quisamaj k richin niquichꞌec ri niquitij. 13  Y rix ri junan kaniman ri 
Jesucristo iviqꞌuin, man quixcos niꞌen ri utz. 14 Jacꞌa si cꞌo jun man 
nrojoꞌ ta nunimaj ri kaꞌin-e chupan ri vuj reꞌ, ticꞌutuꞌ ri jun riꞌ chiquivech 
conojel, y man chic ticꞌujeꞌ l chiꞌicojol, richin quiriꞌ tiqꞌuix. 15 Pero man 
itzel titzꞌet. Xa tipaxaꞌaj, m achel jun chique ri junan iniman ri Jesucristo 
quiqꞌuin.

Ri ruqꞌuisbel tak chꞌabel che ri vuj reꞌ
16  Ri Ajaf ri mismo rajaf ri uxlanen, can ta jumul xtuyaꞌ uxlanen 

pan ivánima rix, chupan xa achique na ri nikꞌasaj pan icꞌaslen. Ri Ajaf 
xticꞌujeꞌ ta cꞌa iviqꞌuin chiꞌivonojel. n

17 Ri saludo reꞌ, riqꞌuin nukꞌaꞌ yin Pablo nin-en-vi-e, o y jariꞌ retal chi ja 
yin ri yitakon-e ri vuj reꞌ chive, roma yin can quireꞌ vi yitzꞌiban, y ronojel 
ri vuj yentak, quireꞌ nin-en-e chique. 18  Ri ru-favor ri Kajaf Jesucristo 
xticꞌujeꞌ ta cꞌa iviqꞌuin chiꞌivonojel. Amén. 

2 Tesalonicenses 3 

Ri Pablo nutak-e ru-saludo ri Timoteo

1  1 Yin Pablo, jun ru-apóstol ri Jesucristo, roma quiriꞌ ruꞌin ri Dios 
ri Kacolonel y ri Ajaf Jesucristo, ri ruxeꞌel ronojel ri kayoꞌon-apu 

kavech chirij. 2  Chave rat Timoteo a nintzꞌibaj-vi-e ri vuj reꞌ, rat ri kitzij 
rat nucꞌajol chuvech ri Dios, roma ayoꞌon avánima riqꞌuin ri Jesucristo. 
Can ta xtipokonex avech, y can ta xticꞌujeꞌ ri favor y ri uxlanen richin ri 
Katataꞌ Dios y ri Kajaf Cristo Jesús pan avánima.

Ri Pablo nipaxaꞌan pa ruviꞌ ri man kitzij ta ri yecꞌut
3  Vacami cꞌa, achel ri quemelal ri xincꞌutuj can chave naꞌey chi xipe 

vaveꞌ pa rochꞌulef Macedonia, b rat cacꞌujeꞌ na chiriꞌ pa tinamit Efeso, 
richin quiriꞌ naꞌij chique ri yecꞌutu chꞌabel ri man rucꞌuan ta riꞌ c riqꞌuin ri 
ruchꞌabel ri Dios, chi man chic tiquicꞌut ri chꞌabel riꞌ, 4 y chi man tiquiyaꞌ 
quixiquin riqꞌuin nojin tak tzij, d nis-ta riqꞌuin tzij ri man jun bey niqꞌuis 
ri niꞌan chiquij quibiꞌ vinak ri chi solaj chi solaj ekꞌaxnak-e chochꞌulef. 
Jariꞌ ri ninjoꞌ chi naꞌij chique. Roma tzij achel riꞌ, pa ruqꞌuexel nitoꞌon chi 
niqꞌuiy ri kacꞌaslen chirakan ri Dios riqꞌuin ri nicuke-apu kacꞌuꞌx riqꞌuin 
ri Jesucristo, xaxe nuꞌon chi nikachokꞌomayilaꞌ tzij chikavech. 5 Ri ninjoꞌ 
chi nibanataj riqꞌuin ri quiriꞌ yeꞌapaxaꞌaj, ja chi nalex-pe quiqꞌuin chi 
ncoꞌojoꞌon e riqꞌuin chꞌajchꞌoj f cánima, riqꞌuin jun cánima ri nunaꞌ chi 
utz nibin chuvech ri Dios, y riqꞌuin jun cánima ri kitzij cukul riqꞌuin ri 
Dios. 6  Roma ecꞌo jujun ri xa xsatz rubeyal ri cꞌaslen reꞌ chiquivech, y xa 
xbe cánima pa ruviꞌ tzij ri man jun cakaleꞌn. 7 Rijeꞌ nicajoꞌ yequitijoj ri 
vinak pa ruviꞌ ri ley ri xuyaꞌ ri Dios che ri Moisés, pero nis-ta queteman 

Ri naꞌey carta ri 
xutzꞌibaj ri apóstol San 
Pablo che ri Timoteo

ruchojmil ri chꞌabel ri yequicusaj, nis-ta queteman achique tzak rubeyal 
ri niquiꞌij chi can quiriꞌ nuꞌij ri ley.

8  Jacꞌa roj keteman chi ri ley g can utz vi pero nicꞌatzin chi nicuses pa 
ruchojmil. 9 Keteman chi ri nuꞌij ri ley man yoꞌon ta richin yeruyaꞌ pa 
cꞌayef ri choj quicꞌaslen, xa pa quiviꞌ ri yekꞌajo ri ley yoꞌon-vi, pa quiviꞌ 
ri man yeniman ta tzij, pa quiviꞌ ri manak Dios pa quivech, pa quiviꞌ ri 
yebano mac, pa quiviꞌ ri yecꞌululaꞌn, pa quiviꞌ ri man jun rakaleꞌn niquiꞌen 
che rubiꞌ ri Dios, pa quiviꞌ ri yecamisan quite-quitataꞌ, pa quiviꞌ ri ebanoy 
camic, h 10 pa quiviꞌ ri yecusan ri qui-cuerpo richin yecꞌujeꞌ xa achok 
riqꞌuin na, i pa quiviꞌ ri achiꞌaꞌ ri niquicꞌuaj-quiꞌ chi achiꞌaꞌ, j pa quiviꞌ 
ri yeꞌelekꞌan vinak, k pa quiviꞌ ri tzꞌucuy tak tzij, y pa quiviꞌ ri niquiyaꞌ 
quitzij chi niquiꞌen ri niquisuj y xa man niquiꞌen ta. l Quiriꞌ mismo ri 
ley yoꞌon richin nukꞌat chuvech ronojel ri man rucꞌuan ta riꞌ riqꞌuin ri 
chꞌajchꞌoj m (tijonic, enseñanza). 11 Reꞌ ruyuken-riꞌ riqꞌuin ri utzulaj chꞌabel 
ri nuꞌij achique ruchojmil yecolotaj ri vinak, jun chꞌabel ri can richin vi ri 
Dios ri nikayaꞌ rukꞌij, y yoꞌon can pa nukꞌaꞌ yin richin ninyaꞌ rutzijol. n

Ri rusamaj ri Dios ri xuꞌon ri Pablo
12  Ninyaꞌ matiox che ri Kajaf Cristo Jesús ri xyoꞌon vuchukꞌaꞌ chi nin-

en ri samaj reꞌ, roma xutzꞌet chi can xtin-en na vi ri xtuchilaꞌej chuve, 
romariꞌ xiruchaꞌ o richin xinoc rusamajinel. 13  Masque pa naꞌey, yin itzel 
xichꞌo chirij, xencanoj ri quiniman rijaꞌ richin xin-en pokon p chique, 
yin jun yokꞌonel richin, pero riqꞌuin rupokonaxic nuvech xicꞌul-vi, 
roma yin man veteman ta ri achique yitajin ri tiempo riꞌ, q ni man jani 
tinnimaj ri Jesucristo. 14 Pero ri ru-favor r ri Kajaf más xkꞌax chuvech 
ronojel ri xin-en. Xuꞌon chuve chi xinyaꞌ vánima riqꞌuin ri Cristo Jesús, 
y chi yinojoꞌon pa vánima roma xa jun nubanon riqꞌuin. 15 Y ri chꞌabel ri 
nin-ij chave vacami, can utz vi chi nicukeꞌ acꞌuꞌx riqꞌuin, y chi ninimex 
coma conojel: chi ri Jesucristo xpe vaveꞌ chochꞌulef richin xerucol s ri 
aj-mac, ri achok chiquicojol ja yin ri más yin aj-mac. 16  Y ja roma reꞌ 
tok riqꞌuin rupokonaxic nuvech xicꞌul-vi, richin chi ja pa nucꞌaslen 
yin ri más yin aj-mac, ri Jesucristo xucꞌut chi jani na nicochꞌon. Yin 
jun ejemplo chiquivech ri xtiquiyaꞌ cánima riqꞌuin, chi xa achique na 
quimac quibanon, niꞌan perdonar richin nicꞌujeꞌ quicꞌaslen richin jumul. 
17 Romariꞌ ri Dios ri can Rey t vi richin jumul, u ri man (nicom, niquen) ta, 
ri man nitzꞌetetaj ta, ri man jun chic achel rijaꞌ, ri cꞌo nimalaj runoꞌoj; xe 
ta cꞌa chuvech rijaꞌ xtiꞌan-vi xuculen y xtiyoꞌox rukꞌij jumul-jumul. Amén.

1 Timoteo 1 

18  Ja mandamiento reꞌ ri yatinyaꞌ can pa ruviꞌ, rat Timoteo ri rat achel 
nucꞌajol, richin quiriꞌ achel ri bin can pan aviꞌ naꞌey coma ri yeyoꞌon 
rubixic ri nuꞌij-pe ri Dios pa cánima, v rat nacusaj ri uchukꞌaꞌ ri nacꞌul 
riqꞌuin ri quiꞌin can rijeꞌ, richin natij akꞌij chiquij ri yecꞌululaꞌn ri utzulaj 
ruchꞌabel ri Dios. 19 Y rat, riqꞌuin cukul acꞌuꞌx riqꞌuin ri Jesucristo, y 
riqꞌuin ri nunaꞌ ri avánima w chi utz yabin chuvech ri Dios, tabanaꞌ re 
nuꞌin chave. Roma ecꞌo jujun man niquiyaꞌ ta chic pa cuenta ri nuꞌij-pe 
ri cánima chi xa man utz ta yebin chuvech ri Dios, y romariꞌ xa xusukꞌ-
riꞌ chiquivech. Man cukul ta chic quicꞌuꞌx riqꞌuin ri Jesucristo. 20 Quiriꞌ 
xquiꞌen ri Himeneo x y ri Alejandro, y romariꞌ xenjach pa rukꞌaꞌ ri Satanás, 
richin tiquetemaj chi man quechꞌo itzel chirij ri Dios.

Ri nuꞌij ri Pablo pa ruviꞌ ri oración

2  1 Vacami cꞌa, ri naꞌey ninjoꞌ chi yipaxaꞌan pa ruviꞌ, ja chi pa qui-
cuenta conojel ticꞌutux quemelal, tiꞌan chꞌovilen riqꞌuin ri Dios, y 

ticꞌuxlex pan oración ri nicꞌatzin, y timatioxix ronojel che ri Dios. 2  Quiriꞌ 
tiꞌan pa qui-cuenta reyes, y pa qui-cuenta conojel ri yebano gobernar, 
richin nkutiquer nikacꞌuaj kacꞌaslen chuviꞌ uxlanen, y manak oyoval 
chikacojol riqꞌuin ri kacꞌuan pa ruchojmil chiquivech conojel jun cꞌaslen 
ri nuyaꞌ rukꞌij ri Dios. 3  Roma jariꞌ ri utz y jariꞌ ri nika chuvech z ri Dios 
ri Kacolonel, 4 ri nrojoꞌ chi conojel quivech vinak yecolotaj-pe chupan 
ri quimac, a y niquetemaj ruchojmil ri kitzij. 5 Roma xaxe jun Dios cꞌo, b 
y xaxe Jun nibano chi xa jun cánima niquiꞌen ri vinak riqꞌuin ri Dios, 
y riꞌ ja ri Jesucristo ri xoc vinak. 6  Rijaꞌ man xupokonaj ta xuya-riꞌ pa 
camic chutojic c kamac konojel, y ri xuꞌon ri Jesús, xyoꞌox rutzijol tok xril 
rukꞌijul d ri ruchojmirisan-pe ri Dios. 7 Richin riꞌ tok xiyoꞌox chi apóstol, 
chi tzijoy richin ruchꞌabel ri Dios, y chi tijonel quichin ri man israelitas 
ta, e richin tiquiyaꞌ cánima riqꞌuin ri Jesucristo y tiquinimaj ri kitzij. Yin ri 
xa jun nubanon riqꞌuin ri Jesucristo nin-ij ri kitzij, y man nintzꞌuc ta tzij.

8  Ninjoꞌ cꞌa chi ri achiꞌaꞌ tiquibanaꞌ orar xa achique na lugar f ecꞌo-vi. 
Chꞌajchꞌoj cánima tiquiyacaꞌ quikꞌaꞌ chicaj richin niquiꞌen orar, man ta 
quiyacon oyoval pa cánima y man ta cacaꞌ quicꞌuꞌx. 9 Quiriꞌ mismo ri 
ixokiꞌ, relic rubanic ri quitziak tiquibanaꞌ chiquij. g Relic tiquivika-quiꞌ, 
man tiquibananej chiquivech ri vinak. Man tikꞌax ruviꞌ niquiꞌen rubanic 
rusumal tak quiviꞌ. Man tiquivik-quiꞌ riqꞌuin oro, riqꞌuin perlas, nis-ta 
riqꞌuin tziek nimaꞌk tak cajil. 10 Xa riqꞌuin yequibanalaꞌ utzulaj tak favores 
tiquivika-vi ri quicꞌaslen h achel ri utz chi niquiꞌen ri ixokiꞌ ri niquiꞌij chi 
quicꞌuan jun cꞌaslen ri nuyaꞌ rukꞌij ri kitzij Dios. 11 Ri ixokiꞌ nicꞌatzin chi 

man yechꞌo-apu i tok nicꞌut ri ruchꞌabel ri Dios, xa tiquetemaj y tiquinimaj 
ronojel. 12  Roma man ninyaꞌ ta lugar chi ri ixokiꞌ yequitijoj ri achiꞌaꞌ y 
nis-ta chi nikꞌax quitzij pa quiviꞌ, xaxe tiquiya-apu quixiquin. 13  Roma ri 
Dios naꞌey xuꞌon ri Adán, y cꞌajariꞌ xuꞌon ri Eva. 14 Y mana-ta ri Adán ri 
xka pa rukꞌaꞌ ri satzoy noꞌoj, xa ja ri ixok, j y tok satznak chic, xukꞌaj rutzij 
ri Dios. 15 Jacꞌa ri ixokiꞌ riqꞌuin yeꞌalex ri cal y yequiqꞌuiytisaj, yecolotaj, 
si man niquiyaꞌ ta can chi cukul quicꞌuꞌx riqꞌuin ri Dios, chi yeꞌojoꞌon pa 
cánima, y chi niquicꞌuaj jun chꞌajchꞌoj cꞌaslen pa ruchojmil.

Ri achique utz chi yeꞌoc ucꞌuay quichin ri quiniman ri Jesucristo

3  1 Ri chꞌabel re nin-ij chave vacami can utz vi chi nicukeꞌ acꞌuꞌx 
riqꞌuin: Si cꞌo jun nurayij ntoc ucꞌuay quichin ri quiniman ri 

Jesucristo, utzulaj samaj k ri nurayij. 2  Romariꞌ ri nirayin ri samaj riꞌ, 
nicꞌatzin chi ri rucꞌaslen manak roma niꞌan tzij chirij, xe jun rixayil, nunaꞌ 
ri achique najin riqꞌuin, nunojij jabel ri yerubanalaꞌ, nucꞌul chi niyoꞌox 
rukꞌij, nucꞌul quivech chiracho ri epetenak naj, nitiquer jabel kꞌalaj 
nuꞌon che ruchꞌabel ri Dios, 3  man ruyoꞌon ta riꞌ pa rukꞌaꞌ ri vino, man 
chꞌeyonel ta, y man benak ta ránima pa ruviꞌ méra ri man pa ruchojmil 
ta ruchꞌaquic, nicꞌatzin chi utz runoꞌoj, (chꞌuchꞌuj, meꞌl oc) ránima, y man 
benak ta ránima pa ruviꞌ méra. 4 Utz erucꞌuan ri aj pa racho, ri ralcꞌuaꞌl 
can ta enimey rutzij l riqꞌuin ronojel ruchojmilal. 5 Roma si jun man 
reteman ta yerucꞌuaj utz ri aj pa racho, ¿achel xquerucꞌuaj rutinamit ri 
Dios? 6  Man utz ta chi ri ucꞌuay rutinamit ri Dios xa jun ri cꞌa jubaꞌ kꞌij 
tunimaj ri Jesucristo, roma riqꞌuin jubaꞌ nunimirisaj-ka-riꞌ ruyon, y nika 
ri mismo castigo m pa ruviꞌ achel xka pa ruviꞌ ri itzel. 7 Ja jun chiquivech 
ri man quiniman ta ri Jesucristo, nicꞌatzin chi utz rutzijol, n richin quiriꞌ 
man jun niyoꞌon chi qꞌuix, y man nisukꞌutaj ta chupan ri nuyaꞌ ri itzel pa 
rubey.

Ri achique utz chi yeꞌoc diáconos
8  Quiriꞌ mismo ri diáconos, nicꞌatzin chi ri quicꞌaslen choj chiquivech ri 

vinak, mani caꞌiꞌ ruvech quitzij niquiꞌen, man ta quiyoꞌon-quiꞌ pa rukꞌaꞌ 
qꞌuiy vino, man ta benak cánima pa ruviꞌ méra ri man pa ruchojmil ta 
ruchꞌaquic. 9 Nicꞌatzin chi cof yukul cánima riqꞌuin ri man can ta ojer 
riꞌ kꞌalajrisan can ri nichꞌo pa ruviꞌ ri utz chi nicukeꞌ kacꞌuꞌx riqꞌuin 
roj konojel, o y man ta cacaꞌ quicꞌuꞌx riqꞌuin. 10 Rijeꞌ naꞌey na titzꞌet ri 
quicꞌaslen. Si manak roma niꞌan tzij chiquij, p cꞌajariꞌ queꞌoc diáconos. 
11 Quiriꞌ mismo ri ixokiꞌ, q nicꞌatzin chi ri quicꞌaslen choj chiquivech ri 

vinak, man ta etzꞌucuy tzij, r can ta niquinaꞌ ri achique yetajin riqꞌuin, 
y can ta echoj pa ruviꞌ ronojel. 12  Ri yeꞌoc diáconos nicꞌatzin chi xe jun 
quixayil chiquijununal. Nicꞌatzin chi utz (equicꞌuan, jecucꞌaꞌn) ri calcꞌuaꞌl 
y conojel ri aj pa cacho. 13  Roma ri diáconos ri utz niquiꞌen chupan 
rusamaj ri Dios, can cꞌo quikꞌij xquetzꞌetetaj, y más xticꞌujeꞌ ruchukꞌaꞌ ri 
cánima richin niquitzijoj achique roma cukul quicꞌuꞌx riqꞌuin ri Cristo 
Jesús.

Ri Dios man can ta ojer riꞌ cꞌo rukꞌalajrisan pa ruviꞌ ri rucꞌamon-pe ri Jesucristo
14 Vacami ja yan reꞌ ri nintzꞌibaj chave rat Timoteo, masque ri vánima 

nunaꞌ chi xquitiquer xcatentzꞌetaꞌ chaꞌanin, 15 richin quiriꞌ si cꞌo jun 
roma man xcatentzꞌetaꞌ yan ta, rat aveteman yan apu achique chi cꞌaslen 
nicꞌatzin chiquicojol ri erutinamit ri Dios, ri ru-iglesia ri cꞌaslic Dios, 
ri eꞌocunak rutemebal y rutzꞌuyubal ri kitzij, richin man nijalataj ta 
ruchojmil. 16  Y can kitzij na vi chi nimalaj rakaleꞌn ri kitzij ri man can ta 
ojer riꞌ tukꞌalajrisaj ri Dios richin nikayaꞌ kánima riqꞌuin, ri quireꞌ nuꞌij:

Rijaꞌ xkꞌalajrises chikavech riqꞌuin jun cuerpo achel ka-cuerpo roj vinak,
Xkꞌalajrises roma ri Lokꞌolaj Espíritu chi can choj vi rucꞌaslen,
Xtzꞌetetaj coma ángeles,
Xyoꞌox rutzijol chique ri man israelitas ta,
Xnimex chuvech ri rochꞌulef,
Xcꞌul chicaj riqꞌuin nimalaj rukꞌij.

Chupan ri ruqꞌuisbel tiempo ecꞌo xtiquiyaꞌ can quij chuvech ri kitzij

4  1 Pero ri Lokꞌolaj Espíritu can kꞌalaj ri nuꞌij, chi chupan ri ruqꞌuisbel tiempo 
ecꞌo xtiquiyaꞌ can quij chuvech ri kitzij ri xcukeꞌ quicꞌuꞌx riqꞌuin, y xa 

xtiquiyaꞌ quixiquin quiqꞌuin espíritu satzoy quinoꞌoj vinak y quiqꞌuin itzel tak 
(tijonic, enseñanzas) s 2 ri petenak quiqꞌuin vinak ri xa riqꞌuin caꞌiꞌ quipalaj niquiꞌen 
tzꞌucun tak tzij. Ri tzꞌucuy tak tzij reꞌ man niquicꞌaxaj ta chic ri nuꞌij-pe ri cánima 
chi xa man utz ta ri yetajin. t 3 Niquicꞌut chi manak cheꞌel yacꞌuleꞌ, y chi manak 
cheꞌel natij chꞌakaꞌ che ri ruqꞌuiytisan can ri Dios, tok rijaꞌ eruqꞌuiytisan can richin 
chi ri quiyoꞌon cánima riqꞌuin y queteman ri kitzij, niquitij u riqꞌuin matioxinic. 
4 Roma ronojel ri ruqꞌuiytisan can ri Dios, utz, v y manak roma netzeles, si 
nimatioxix tok nitij. 5 Roma riqꞌuin ri ruꞌin can ri Dios, y riqꞌuin oración, chꞌajchꞌoj 
nuꞌon ronojel.

Jun utzulaj rusamajinel ri Jesucristo
6 Y rat Timoteo, riqꞌuin ri yeꞌatijoj ri quiniman ri Jesucristo pa ruviꞌ ri 

nin-ij-e chave chupan ri vuj reꞌ, rat jun utzulaj rusamajinel ri Jesucristo, 

ri qꞌuiytisan-pe ri acꞌaslen chupan ri chꞌabel ri cukul-vi acꞌuꞌx, y chupan ri 
utzulaj (tijonic, enseñanza) ri animan-pe. 7 Man queꞌacꞌul w nojin tak tzij x 
ri yekasan rukꞌij ri Dios, achel niquitzijoj ri ixokiꞌ nimaꞌk chic quijunaꞌ. 
Rat tatijoj-aviꞌ achel nutijoj-riꞌ jun aj-tzꞌenel richin más utz netzꞌan, richin 
más utz rucꞌuaxic naꞌan ri cꞌaslen ri nuyaꞌ rukꞌij ri Dios. 8  Roma ri natijoj 
ri cuerpo, jubaꞌ oc utz nuqꞌuen-pe. Jacꞌa ri natijoj-aviꞌ chupan ri cꞌaslen 
ri nuyaꞌ rukꞌij ri Dios, cꞌo utz nuqꞌuen-pe chupan ronojel, roma cꞌo utz 
nuqꞌuen-pe che ri cꞌaslen vaveꞌ chochꞌulef y che ri cꞌaslen ri petenak 
chikavech apu. 9 Ri chꞌabel ri yitajin chubixic chave, can utz vi chi nicukeꞌ 
acꞌuꞌx riqꞌuin y utz chi nicꞌul coma conojel. y 10 Xa roma cꞌa riꞌ nikatij kakꞌij 
y xa itzel nkutzꞌet, roma roj kayoꞌon-apu kavech z riqꞌuin ri cꞌaslic Dios, ri 
Colonel quichin conojel quivech vinak, pero más quichin ri yeniman rutzij.

11 Ja cꞌa reꞌ ri taꞌij chi tinimex y tacꞌutuꞌ. 12  Man tayaꞌ lugar chi cꞌo jun 
nibano chave chi man jun avakaleꞌn a xaxe roma cꞌa rat cꞌajol na. Xa catoc 
jun ejemplo chiquivech ri quiniman ri Jesucristo, y quiriꞌ tabanaꞌ riqꞌuin 
ri achꞌabel, riqꞌuin ri achique chi cꞌaslen nacꞌuaj, riqꞌuin ri yatojoꞌon pan 
avánima, riqꞌuin ri utz avánima chique conojel, riqꞌuin ri cukul acꞌuꞌx 
riqꞌuin ri Jesucristo, y riqꞌuin ri acꞌaslen chꞌajchꞌoj. 13  Chupan nril ri kꞌij 
chi yatentzꞌetaꞌ, taya-aviꞌ chi naꞌan leer ruchꞌabel ri Dios chiquivech ri 
quiniman ri Jesucristo, pa ruviꞌ ri yapaxaꞌan y pa ruviꞌ ri yatijon. 14 Ri 
xusipaj ri Dios chave chi naꞌan pa rusamaj, ri xacꞌul tok ri eꞌucꞌuay 
richin rutinamit ri Dios xquiyaꞌ quikꞌaꞌ pan aviꞌ, b man cꞌa tavokꞌotaj can 
rucusasic. Rijeꞌ ja ri Dios xbin-pe pa cánima c chi xatquiyaꞌ pa ruviꞌ ri 
samaj.

15 Ronojel reꞌ tatijaꞌ akꞌij richin naꞌan; taya-aviꞌ chupan, richin quiriꞌ 
nikꞌalajin chiquivech conojel ri aqꞌuiyilen chupan ri samaj. 16  Tachajij ri 
acꞌaslen, y tachajij-aviꞌ riqꞌuin ri (tijonic, enseñanza) nayaꞌ, tacovij-aviꞌ 
chupan, roma si quiriꞌ naꞌan, xtacol-aviꞌ rat d y xqueꞌacol ri yeꞌacꞌaxan 
avichin.

Ri rubeyal richin yepaxaꞌex ri quiniman ri Jesucristo

5  1 Man tachꞌolij jun achi cꞌo chic rujunaꞌ, xa ekal tapaxaꞌaj, achel can 
ta che atataꞌ yachꞌo-vi. e Quiriꞌ mismo tabanaꞌ quiqꞌuin ri alabo, ekal 

queꞌapaxaꞌaj, achel can ta achakꞌ-animal aviꞌ quiqꞌuin. 2  Ri nimaꞌk tak 
quijunaꞌ ixokiꞌ, ekal queꞌapaxaꞌaj, achel naꞌan tok yachꞌo riqꞌuin ri ateꞌ. 
Ri xtaniꞌ, ekal queꞌapaxaꞌaj, achel naꞌan quiqꞌuin ri avanaꞌ, pero riqꞌuin 
chꞌajchꞌoj avánima.

3  Queꞌatoꞌ ri malcaniꞌ tak ixokiꞌ ri kitzij nicꞌatzin quitoꞌic. 4 Pero si cꞌo 
jun malcaꞌn-ixok ecꞌo ral o ecꞌo riy; ja rijeꞌ naꞌey tiquetemaj achique 

ruchajixic nicꞌatzin niquiꞌen chuvech ri Dios, y tiquetemaj tiquitzolij 
rajil-ruqꞌuexel chique ri quite-quitataꞌ, f roma jariꞌ ri utz chi niquiꞌen y 
nika chuvech ri Dios. 5 Jacꞌa ri ixok ri kitzij chi malcaꞌn y man jun nitoꞌon 
richin, xaxe riqꞌuin ri Dios cukul-vi rucꞌuꞌx y chi chakꞌaꞌ chi pakꞌij g 
nucꞌutuj rutoꞌic che ri Dios y nuꞌon orar. 6  Pero ri malcaꞌn-ixok ri xa ja ri 
nurayij ri ru-cuerpo ri najin riqꞌuin, chuvech ri Dios xa caminak, h masque 
cꞌa qꞌues na. 7 Ja jun reꞌ taꞌij chi tinimex coma conojel ri quiniman ri 
Jesucristo, richin quiriꞌ manak roma niꞌan tzij chirij ri quicꞌaslen. 8  Roma 
si cꞌo jun man nipaꞌeꞌ ta chuvech ri nicꞌatzin chique ri (ralpachel, raj-
cꞌuaxel), y peor ri aj-chiracho, junan nuꞌij chi ruyoꞌon can rij chuvech ri 
Jesucristo ri achok riqꞌuin xcuke-vi rucꞌuꞌx naꞌey, y más aj-mac nikꞌalajin 
que jun vinak ri man runiman ta.

9 Jacꞌa ri vuj ri nitzꞌibes-vi quibiꞌ ri malcaniꞌ tak ixokiꞌ ri niyoꞌox 
quitoꞌic, xaxe ri ixokiꞌ sesenta chic quijunaꞌ, y xe jun bey ecꞌulan can ri 
queyoꞌox chupan. i 10 (Chukaꞌ, ka) nicꞌatzin chi cꞌo rutzijol chi rubanon 
utzulaj tak favores, chi utz eruqꞌuiytisan ri ral, rucꞌulun quivech chiracho j 
ri epetenak naj, ruchꞌajloꞌn cakan k ri erichin ri lokꞌolaj rutinamit ri Dios, 
erutoꞌon ri niquikꞌasaj kꞌaxomal y rutijon rukꞌij chupan ronojel ruvech 
utzulaj tak favor.

11 Pero ri malcaniꞌ tak ixokiꞌ ri más cꞌa eꞌacꞌolaꞌ na, man titzꞌibes 
quibiꞌ richin yetoꞌox, roma riqꞌuin jubaꞌ xa niquirayij chic pe achi, y xa 
niquiyaꞌ can quij chuvech rusamaj ri Jesucristo roma nicajoꞌ chic yecꞌuleꞌ. 
12  Nicoyoj-ka castigo pa quiviꞌ, roma xa man niquiꞌen ta ri achel xquiꞌij 
naꞌey. l 13  Y pa ruviꞌ riꞌ, yeꞌoc-ka kꞌorolaj tak ixokiꞌ, yebe chi tak jay, y man 
xe ta yekꞌoran, xa niquibanalaꞌ mololen tak tzij, xa ronojel niquijula-
vi-quiꞌ, m y xa ja ri man utz ta richin nitzijos ri yequitzijolaꞌ. 14 Roma cꞌa 
riꞌ, ninrayij chi ri malcaniꞌ tak ixokiꞌ ri más cꞌa eꞌacꞌolaꞌ na, quecꞌuleꞌ, n 
quequiqꞌuiytisaj cal, utz quicꞌuaxic tiquibanaꞌ rupan ri cacho, y man 
tiquiyaꞌ lugar chique ri itzel nkojquitzꞌet chi niquil jun roma niquiꞌen 
tzij chikij. o 15 Roma ecꞌo jujun malcaniꞌ tak ixokiꞌ xa xquiyaꞌ yan can ri 
utzulaj cꞌaslen richin xbe cánima chirij ri nrojoꞌ ri Satanás.

16  Pero jun achi o jun ixok runiman ri Jesucristo, si ecꞌo (ralpachel, raj-
cꞌuaxel) malcaniꞌ, ja rijaꞌ tipaꞌeꞌ chuvech ri nicꞌatzin chique ri malcaniꞌ, 
y mani yeruyaꞌ can chirukꞌaꞌ rutinamit ri Dios, richin quiriꞌ ruméra ri 
rutinamit ri Dios nuꞌon richin yetoꞌox ri malcaniꞌ tak ixokiꞌ ri kitzij man 
jun nitoꞌon quichin.

17 Can utz vi chi niyoꞌox quikꞌij y niyoꞌox ri nicꞌatzin p chique ri 
eꞌucꞌuayon rutinamit ri Dios ri utz niquiꞌen che ri samaj, pero ri más 

nicꞌatzin chi quiriꞌ niꞌan chique chiquicojol rijeꞌ, ja ri yetzijon q ruchꞌabel 
ri Dios y yequitijoj ri rutinamit. 18  Roma ruchꞌabel ri Dios ri tzꞌiban can 
nuꞌij: Ri bóyix tok nuchꞌey ri trigo, man tixim chirutzaꞌn, richin cꞌo cheꞌel 
nivaꞌ. r Y (chukaꞌ, ka) nuꞌij chi jun samajinel can utz vi chi nitoj s roma ri 
samaj ri nuꞌon. Quiriꞌ ri tzꞌiban can.

19 Tok nisujus jun ucꞌuay quichin rutinamit ri Dios chavech, man xaxe 
yan quiriꞌ tanimaj. Nicꞌatzin chi ecꞌo caꞌiꞌ o eꞌoxiꞌ t ri yeꞌin chi can kitzij 
quitzꞌeton ri achique niquiꞌij chirij. 20 Jacꞌa ri man niquiyaꞌ ta can ri 
mac, queꞌachꞌolij u chiquivech conojel, richin quiriꞌ, ja jun ri chꞌakaꞌ chic 
tiquixiꞌij-quiꞌ. v 21 Yin chuvech ri Dios, y ri Ajaf Jesucristo y chiquivech ri 
ángeles ri eruchaꞌon ri Dios, yatinpaxaꞌaj rat Timoteo, chi can ja achel 
re nuꞌin-e chave ri tabanaꞌ, pero naꞌey chi nachꞌolij ri nisujus, nicꞌatzin 
navetemaj rij-ruvech ri xbanataj. Y si kitzij chi najin riqꞌuin mac, rat achel 
naꞌan pa quiviꞌ chꞌakaꞌ chic, quiriꞌ mismo ruchꞌolinic tabanaꞌ. 22  Man 
chaꞌanin yan tayaꞌ akꞌaꞌ pa ruviꞌ jun richin ntoc pa rusamaj ri Dios, si 
man aveteman ta achique chi cꞌaslen rucꞌuan, roma riqꞌuin jubaꞌ xa cꞌo 
man utz ta najin riqꞌuin, y si quiriꞌ, ja jun rat yatakalen-apu ri rumac. w Xa 
tatijaꞌ akꞌij chi chꞌajchꞌoj nicꞌujeꞌ ri acꞌaslen.

23  Y roma ri rukꞌaxon apan, y roma (jutakil, contin) yayavej, man chic 
ruyon yaꞌ takumuꞌ, xa takumuꞌ jubaꞌ vino.

24 Ecꞌo jujun eteman chic ri quimac x naꞌey chi ninicꞌox ri cánima, pero 
chꞌakaꞌ chic, cꞌarunaj nucꞌut-pe-riꞌ ri quimac. 25 Quiriꞌ mismo ri utzulaj 
tak favores ri yeꞌan, can yekꞌalajin-vi-pe, y ri man yekꞌalajin ta pe, manak 
cheꞌel man ta xquekꞌalajin-pe jun kꞌij.

6  1 Conojel ri eximil pa samaj, y tiquinaꞌ pa cánima chi ri cajaf can 
nucꞌul-vi chi ninimex quitzij, richin quiriꞌ man tiyokꞌotaj rubiꞌ ri 

Dios z y man tiyokꞌotaj ri nkutajin roj chucꞌutic. 2  Ri samajelaꞌ ri cꞌo cajaf 
quiniman ri Jesucristo, man tiquiꞌen che ri cajaf chi manak cakaleꞌn xaxe 
roma junan quiniman quiqꞌuin. Xa más jabel tiquibanaꞌ che ri quisamaj, a 
roma ri yecꞌulu ri utz ri nuqꞌuen-pe ri samaj, mismo quiniman ri Ajaf 
y can (yeꞌojovex, yejoꞌox). Ja cꞌa reꞌ ri tacꞌutuꞌ y capaxaꞌan pa ruviꞌ, rat 
Timoteo.

Tikacꞌuaj jun cꞌaslen ri nuyaꞌ rukꞌij ri Dios y 
kuquicot riqꞌuin ri ruyoꞌon chike

3  Si cꞌo jun vinak ri jun chic vi nucꞌut, y man nrojoꞌ ta ri chojmilaj 
rutzij ri Kajaf Jesucristo, ni man nrojoꞌ ta ri utzulaj (tijonic, enseñanza) b 
pa ruviꞌ ri cꞌaslen ri nuyaꞌ rukꞌij ri Dios, 4 ri nicꞌutu quiriꞌ, nikꞌalajin chi 

1 Timoteo 5 ,  6 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



509

 

c 6:4 1 Co. 8:2. d 6:5 2 Ti. 3:8; Tit. 1:15. e 6:6 Sal. 37:16. f 6:7 Job 1:21; Sal. 49:17. 
g 6:8 Gn. 28:20. h 6:12 2 Ti. 4:7. i 6:12 Fil. 3:12. j 6:13 1 Ti. 5:21. k 6:14 1 Ts. 3:13. 
l 6:15 Ap. 17:14. m 6:16 Ex. 33:20; Dt. 4:12; Jn. 1:18. 

ruyon nunimirisaj-riꞌ, y man jun reteman. c Xa jun vinak ri achel jun yabil 
ocunak riqꞌuin richin nuchꞌolila-riꞌ pa ruviꞌ tak chꞌabel, y roma ri quiriꞌ 
nuꞌon, itzel nutzꞌet jun vinak utz cꞌo, nuꞌon oyoval, niyokꞌon, itzel nunojij 
chiquij chꞌakaꞌ chic, 5 y nuꞌon oyoval quiqꞌuin ri junan yojtajnak quinoꞌoj 
riqꞌuin, ri satznak ri kitzij d chiquivech. Niquinojij chi ri cꞌaslen ri nuyaꞌ 
rukꞌij ri Dios nuqꞌuen-pe beyomal chique. Rat tajacha-e-aviꞌ quiqꞌuin. 6  Ri 
kitzij beyomal, ja ri nacꞌuaj jun cꞌaslen ri nuyaꞌ rukꞌij ri Dios, y yaquicot 
riqꞌuin ri achique ruyoꞌon chave. e 7 Roma tok xojalex chochꞌulef, man 
jun achique kacꞌamon-pe, y tok xkujel-e, man jun achique xtikaqꞌuen-e. f 
8  Roma cꞌa riꞌ, si cꞌo achique nikatij y cꞌo katziak, g kuquicot riqꞌuin riꞌ. 
9 Jacꞌa ri niquirayij yebeyomer, jariꞌ mismo nibochiꞌin-ka quichin pa mac, 
y xa niquirarij-ka-quiꞌ chupan rucꞌamal ri yequirayij ri xa ruyon kꞌaxomal 
y man jun utz nuqꞌuen-pe chique. Nuꞌon chique chi manak chic cheꞌel 
yecolotaj y yerunim chupan ri camic. 10 Roma ruxeꞌel ronojel ruvech mac, 
ja ri niꞌe avánima pa ruviꞌ méra. Cꞌo chꞌakaꞌ jariꞌ xquirayij, y tok xquinaꞌ, 
quiyoꞌon chic can quij chuvech ri kitzij ri xcukeꞌ quicꞌuꞌx riqꞌuin, xa 
quiyon xquiya-ka ri cánima pa jalajoj kꞌaxomal.

Ri cukul quicꞌuꞌx riqꞌuin ri Dios nicꞌatzin 
niquitij quikꞌij chupan ri nrojoꞌ rijaꞌ

11 Jacꞌa rat Timoteo ri rat rusamajinel ri Dios, catenimaj chuvech 
ronojel reꞌ. Tatijaꞌ akꞌij chi nacꞌuaj jun cꞌaslen choj, jun cꞌaslen ri nuyaꞌ 
rukꞌij ri Dios. Ticukeꞌ acꞌuꞌx riqꞌuin rijaꞌ, riqꞌuin avánima catojoꞌon, 
cacochꞌon, y (chꞌuchꞌuj, meꞌl oc) avánima tabanaꞌ. 12  Tatzakaꞌ avuchukꞌaꞌ 
richin natoꞌ h ri kitzij ri cukul kacꞌuꞌx riqꞌuin. Tabanaꞌ avichin i che ri 
cꞌaslen ri richin jumul, roma richin xavil ri cꞌaslen riꞌ xaroyoj ri Dios tok 
chiquivech eqꞌuiy xaꞌij-vi chi xayaꞌ avánima riqꞌuin. 13  Chuvech Dios ri 
niyoꞌon rucꞌaslen ronojel, y chuvech ri Jesucristo j ri xcꞌutu chi can cukul 
rucꞌuꞌx riqꞌuin ri Dios tok xpabex-apu chuvech ri gobernador Poncio 
Pilato, yatinpaxaꞌaj-vi, 14 chi tanimaj ri kitzij ri achok chupan rat paxaꞌan-
vi. Man tayaꞌ lugar chi ntoc ri man kitzij ta chucojol; tabanaꞌ chi manak 
roma niꞌan tzij chirij, k cꞌa titzꞌakat na ri kꞌij tok xtucꞌut chic pe riꞌ ri Kajaf 
Jesucristo. 15 Rijaꞌ xtucꞌut-pe-riꞌ achel runojin-pe ri Dios ri utzulaj rukꞌij 
y Juney cꞌo pa ruviꞌ ronojel, ri Rey pa quiviꞌ reyes, y Ajaf pa quiviꞌ ajaf. l 
16  Xaxe rijaꞌ ri manak rukꞌaꞌ ri camic che, y pa jun nimalaj sakil cꞌo-vi, 
man jun vinak tzꞌeteyon richin, m nis-ta man jun nitiquer nitzꞌeto richin. 
Jumul-jumul cꞌa tiyoꞌox rukꞌij, y jumul-jumul ticꞌujeꞌ rijaꞌ pa ruviꞌ ronojel. 
Amén.

 1 Timoteo 6

17 Chique cꞌa ri beyomaꞌ chochꞌulef, taꞌij chi man (nim, tij) tiquina-ka-
quiꞌ. n Man tiquiya-apu quivech riqꞌuin ri beyomal ri xa niqꞌuis, xa tiquiyaꞌ 
quivech riqꞌuin ri cꞌaslic Dios ri man jubaꞌ ta oc che ronojel ruvech utz 
nuyaꞌ chike richin nkuquicot pa ruviꞌ. 18  Taꞌij chique chi quequibanaꞌ 
ri utz, can ta qꞌuiy favor yequiꞌen, can ta jakal quikꞌaꞌ y jakal cánima 
richin chi qꞌuiy yetoꞌon. 19 Riqꞌuin riꞌ, ja yan yetajin-apu runuqꞌuic ruxeꞌel 
ri cꞌaslen ri petenak chikavech apu, richin chi niquiꞌen quichin che ri 
cꞌaslen ri richin jumul.

Ri ruqꞌuisbel tak ruchꞌabel ri Pablo che ri Timoteo
20 Y rat Timoteo, tabanaꞌ cuenta ri roxkonen ri Dios pan akꞌaꞌ. Man 

cacꞌujeꞌ chiquicojol ri yebano tzij ri xa man jun utz nuqꞌuen-pe. Y man 
queꞌayaꞌ pa cuenta tzij ri niꞌix chi cꞌo utzulaj tak noꞌoj niquiqꞌuen-pe, pero 
xa man quiriꞌ ta. o 21 Roma ecꞌo jujun xeniman tzij achel riꞌ, y romariꞌ xeꞌel 
can chupan ri kitzij ri cukul kacꞌuꞌx riqꞌuin. Ri ru-favor ri Dios can ta 
xticꞌujeꞌ aviqꞌuin. Amén. 

1 Timoteo 6 

Ri Pablo nutak-e ru-saludo ri Timoteo

1  1 Yin Pablo, yin jun ru-apóstol ri Jesucristo roma can quiriꞌ vi 
rurayin-pe ri Dios pa nuviꞌ, richin chi nintzijoj ri cꞌaslen a ri nusuj 

chique ri nicajoꞌ niquiyaꞌ cánima riqꞌuin ri Cristo Jesús. 2  Chave rat 
Timoteo, b ri rat achel nucꞌajol y can yatinjoꞌ, nintzꞌibaj-vi-e ri vuj reꞌ. Ri 
Katataꞌ Dios y ri Kajaf Jesucristo can ta xtiquipokonaj avech, y ri favor y 
ri uxlanen ri nipe quiqꞌuin rijeꞌ xticꞌujeꞌ ta cꞌa pan avánima.

Takꞌalajrisaj chi cukul acꞌuꞌx riqꞌuin ri Jesucristo
3  Yin ninyaꞌ matiox che ri Dios ri riqꞌuin chꞌajchꞌoj vánima c ninyaꞌ rukꞌij 

achel quibanon-pe ri vatiꞌt-numamaꞌ, y man yitaneꞌ ta chi ninyaꞌ matiox 
avoma tok chi chakꞌaꞌ chi pakꞌij yatincꞌuxlaj pa tak nu-oración. 4 Can 
nuka pa nuviꞌ ri avokꞌej, romariꞌ ninrayij yatentzꞌetaꞌ chic jun bey, richin 
quiriꞌ yin tzꞌakat xtiquicot ri vánima. 5 Nuka chi nucꞌuꞌx chi rat riqꞌuin 
ronojel avánima cukul acꞌuꞌx riqꞌuin ri Dios, achel xuꞌon ri avatiꞌt Loida y 
ri ateꞌ d Eunice naꞌey. Y yin cukul nucꞌuꞌx chi rat quiriꞌ mismo rubanon ri 
avánima.

6  Roma cꞌa riꞌ, nincꞌuxlaj chave chi tacꞌasoj ruvech ri xusipaj ri Dios 
chave chi yatiquer naꞌan pa rusamaj, ri xacꞌul tok yin xinyaꞌ nukꞌaꞌ pan 
aviꞌ. e 7 Roma ri espíritu ri ruyoꞌon ri Dios chike man rubanon ta che ri 
kánima chi nuxiꞌij-riꞌ, f xa rubanon che chi cꞌo ruchukꞌaꞌ, g chi nojoꞌon, y 
chi nukꞌil-riꞌ chuvech ri mac. 8  Roma cꞌa riꞌ, man caqꞌuix h nakꞌalajrisaj 
ruchꞌabel ri Kajaf. Ni man caqꞌuix naꞌij chi aveteman nuvech yin ri 

Ri rucaꞌn carta ri 
xutzꞌibaj ri apóstol San 
Pablo che ri Timoteo

yincꞌo pa cárcel roma ri rubiꞌ rijaꞌ. Pa ruqꞌuexel chi yaqꞌuix, rat riqꞌuin ri 
uchukꞌaꞌ ri ruyoꞌon ri Dios chave, junan viqꞌuin tacochꞌoꞌ ri kꞌaxomal ri 
nipe roma natzijoj ri utzulaj chꞌabel ri nuꞌij achique ruchojmil yecolotaj ri 
vinak. 9 Ri Dios xojrucol y xojroyoj richin chi riqꞌuin jun cꞌaslen chꞌajchꞌoj i 
nikaꞌan ri nrojoꞌ chike. Man roma ta ri utz ekabanaloꞌn j tok xojroyoj, xa 
roma can quiriꞌ vi runojin-pe pa kaviꞌ k naꞌey yan chiquivech ri tiempo l 
chi xtuyaꞌ ri ru-favor chike roj ri xa jun kabanon riqꞌuin ri Cristo 
Jesús. 10 Vacami xukꞌalajin yan ri favor riꞌ, roma xuka yan ri Kacolonel 
Jesucristo. Rijaꞌ xuchup ruchukꞌaꞌ ri camic, m y riqꞌuin ri utzulaj chꞌabel ri 
nuꞌij achique ruchojmil yecolotaj ri vinak, xukꞌalajrisaj rubey ri cꞌaslen ri 
richin jumul chikavech.

11 Y ri Dios xiruchaꞌ n richin xinoc ucꞌuay rutzijol ri chꞌabel riꞌ, y richin 
xinoc apóstol y tijonel quichin ri man israelitas ta. 12  Roma cꞌa riꞌ, yin 
vacami ninkꞌasaj kꞌaxomal. o Pero man yiqꞌuix ta roma veteman achok 
riqꞌuin nuyoꞌon-vi-apu ri vánima, y cukul nucꞌuꞌx chi cꞌo ruchukꞌaꞌ richin 
xtuchajij ronojel ri nujachon pa rukꞌaꞌ cꞌa chupan ri kꞌij tok rijaꞌ xtipe chic 
jun bey.

13  Rat Timoteo, man cꞌa tasokꞌopij can p ruchojmil ri chꞌabel ri man jun 
satzoj rucꞌuan ri xavacꞌaxaj viqꞌuin; can jumul tayaꞌ avánima riqꞌuin, y 
pan avánima jumul catojoꞌon, roma xa jun abanon riqꞌuin ri Cristo Jesús. 
14 Riqꞌuin rutoꞌic ri Lokꞌolaj Espíritu ri cꞌo pa tak kánima, q tabanaꞌ cuenta 
ri utzulaj tak chꞌabel riꞌ ri yoꞌon can chave.

15 Rat aveteman chi conojel ri quiniman ri Jesucristo pa tak tinamit 
richin ri Asia, achel ri Figelo y ri Hermógenes, xa xinquixutuj can. 16  Jacꞌa 
ri Onesíforo man xqꞌuix ta xinurutzꞌetaꞌ, masque yin ximil pa cadena 
vaveꞌ pa cárcel. Qꞌuiy (mul, paj) xuruyaꞌ ruchukꞌaꞌ ri vánima. Romariꞌ 
ninrayij chi ri Ajaf xtupokonaj quivech conojel ri ecꞌo riqꞌuin chiracho. 
17 Pa ruqꞌuexel chi xqꞌuix, rijaꞌ tok xuka vaveꞌ pa tinamit Roma, man 
xuxlan ta richin xirucanoj, cꞌa xiril na. 18  Romariꞌ ninrayij chi chupan ri 
kꞌij tok xtinicꞌox ri kacꞌaslen, can ta xtril rupokonaxic ruvech r riqꞌuin ri 
Ajaf. Roma rijaꞌ jani na xtoꞌon vaveꞌ pan Efeso, y rat más jabel aveteman 
ri yitajin chubixic chave.

Jun utzulaj rusamajinel ri Jesucristo

2  1 Roma cꞌa riꞌ, rat Timoteo ri rat achel nucꞌajol, ticꞌujeꞌ ruchukꞌaꞌ s ri 
avánima chupan ri favor ri yoꞌon chave, roma xa jun abanon riqꞌuin 

ri Cristo Jesús. 2  Ri ruchojmil ri chꞌabel avacꞌaxan viqꞌuin chiquivech 
eqꞌuiy, rat takꞌasaj pa quikꞌaꞌ achiꞌaꞌ ri can cukul acꞌuꞌx quiqꞌuin, ri 

2 Timoteo 1 ,  2 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



513

 

t 2:3 2 Ti. 4:5. u 2:3 1 Ti. 1:18. v 2:5 1 Co. 9:25. w 2:8 Ro. 1:3, 4. x 2:9 2 Ti. 4:17. 
y 2:10 2 Co. 1:6. z 2:11 Ro. 6:5-8; 2 Co. 4:10. a 2:12 Mt. 10:33; Lc. 12:9. 
b 2:13 Nm. 23:19. c 2:14 1 Ti. 1:4. d 2:16 1 Ti. 6:20. 

can yetiquer-vi yequitijoj chꞌakaꞌ chic. 3  Ja jun rat tacochꞌoꞌ ri cꞌayef t ri 
nakꞌasaj roma rat jun utzulaj soldado u richin ri Jesucristo. 4 Nis-ta jun 
soldado neruju-riꞌ chupan jun chic samaj ri man richin ta pa cuartel, 
richin quiriꞌ nitiquer nunimaj rutzij ri ucꞌuayon richin. 5 Quiriꞌ mismo 
jun ri nutij rukꞌij v chupan jun atzꞌenen, si man nuꞌon ta achel ruchojmil 
ri nrojoꞌ ri atzꞌenen, man jun sipanic xtuchꞌec. 6  Jun samajinel pa juyuꞌ ri 
can nutij rukꞌij, ja rijaꞌ ri utz chi naꞌey nucꞌul ri ntel-pe chuvech ri ticoꞌn. 
7 Tanojij rij ri yitajin chubixic, y ri Ajaf xtuꞌon chave chi (xtikꞌax, xtinoꞌ) 
ronojel chavech.

8  Tacꞌuxlaj ri xukꞌasaj ri Jesucristo ri riy-rumam can ri rey David. Rijaꞌ 
can xcꞌasos na vi pe chiquicojol ri animaꞌiꞌ, w achel ruchojmil ri utzulaj 
chꞌabel oxkonen rutzijol chuve ri nuꞌij achique ruchojmil yecolotaj ri 
vinak, 9 ri achok roma cꞌo cꞌayef yenkꞌasaj x pa nucꞌaslen, y hasta yin 
ximon pa cárcel, achel xa ta yin itzel achi. Pero ri ruchꞌabel ri Dios man 
ximil ta. 10 Romariꞌ yin nincochꞌ ronojel cꞌayef ri ninkꞌasaj pa nucꞌaslen 
coma ri eruchaꞌon ri Dios, y richin quiriꞌ ja jun rijeꞌ yecolotaj roma xa 
jun cánima niquiꞌen riqꞌuin ri Cristo Jesús. Ri nkucolotaj, ¡nimalaj rukꞌij 
richin jumul!

11 Y ri chꞌabel re nintzꞌibaj-e chave, can utz vi chi nicukeꞌ acꞌuꞌx riqꞌuin:
Si roj nikaꞌan chi achel roj caminak chic riqꞌuin rijaꞌ, nikil kacꞌaslen 

riqꞌuin rijaꞌ. z
 12 Si nkucochꞌon cꞌa pa ruqꞌuisbel, junan xtikaꞌan gobernar riqꞌuin rijaꞌ.

Si nikayaꞌ can kij chuvech, quiriꞌ mismo xtuꞌon rijaꞌ, xtuyaꞌ can rij 
chikavech. a

 13 Y masque roj cacaꞌ kacꞌuꞌx riqꞌuin ri ruꞌin, rijaꞌ can nuꞌon-vi ri ruꞌin. b
Roma manak cheꞌel nuyaꞌ can rij chuvech ri achique riꞌ rijaꞌ.

Catoc jun utzulaj samajinel chuvech ri Dios
14 Vacami cꞌa, ronojel re xtin-ij-ka chave, tacꞌuxlaj chique ri quiniman ri 

Jesucristo. Chuvech ri Ajaf queꞌapaxaꞌaj chi man quequibanalaꞌ oyoval pa 
ruviꞌ tzij, roma man jun utz nuqꞌuen-pe, c y xa nuꞌon chique ri yeꞌacꞌaxan 
chi nisatz quinoꞌoj. 15 Tatijaꞌ akꞌij tacꞌutu-aviꞌ chuvech ri Dios chi rat 
jun utzulaj samajinel ri man jun roma yaqꞌuix. Pa ruchojmil tatzijoj ri 
kitzij ruchꞌabel. 16  Jacꞌa ri tzij ri man jun cakaleꞌn ri yequibilaꞌ vinak ri 
cꞌa benak na cánima pa ruviꞌ ri rochꞌulef, queꞌayaꞌ can jucꞌan, d roma xa 
más nuꞌon che cánima ri vinak chi manak chic Dios pa quivech. 17 Ri 
quitzij ri vinak riꞌ xa ronojel lugar nuquiraj-vi-riꞌ, achel nuꞌon ri yabil 
gangrena nukut ri a-cuerpo niꞌe. Y chiquicojol ri yebano tzij achel riꞌ ecꞌo 

 2 Timoteo 2

ri Himeneo y ri Fileto. 18  Rijeꞌ xa xeꞌel yan e chupan ri kitzij, roma niquiꞌij 
chi ri animaꞌiꞌ xecꞌastaj yan. Y riqꞌuin ri quiriꞌ niquicꞌut, ecꞌo chꞌakaꞌ man 
cukul ta chic quicꞌuꞌx riqꞌuin ri Dios. 19 Pero masque quiriꞌ niquicꞌut, 
ri Dios rubanon chike roj ri cukul kacꞌuꞌx riqꞌuin ri Jesucristo chi roj 
achel jun jay ri cꞌo covilaj rutzꞌuyubal banon-ka. Y quireꞌ tzꞌiban pa ruviꞌ 
rutzꞌuyubal ri jay riꞌ: Ri Ajaf reteman quivech ri erichin rijaꞌ. e Y tzꞌiban 
chi conojel ri yeyoꞌon rukꞌij ri Jesucristo, tiquijacha-pe-quiꞌ riqꞌuin ri mac 
ri yetajin.

20 Tayaꞌ na pe pa cuenta: Pa jun nimalaj jay man xe ta trastos ebanon 
riqꞌuin oro y riqꞌuin plata ecꞌo; xa ecꞌo ebanon riqꞌuin cheꞌ y riqꞌuin ulef. 
Ecꞌo nimaꞌk tak cakaleꞌn, y ecꞌo ri man jun oc cakaleꞌn. 21 Roma cꞌa riꞌ, 
nin-ij chave: Xa achique na jun ri nujach-e-riꞌ quiqꞌuin ri man jun oc 
cakaleꞌn, ntoc achel jun trasto (nim, tij) rakaleꞌn; chꞌajchꞌoj banon che 
richin nicꞌatzin che ri rajaf, xe chic richin nicuses richin ronojel ruvech 
utzulaj samaj.

22  Pero rat Timoteo, catenimaj-e chuvech ri man utz ta ri niꞌe cánima 
ri alabo y ri xtaniꞌ chirij; tatijaꞌ akꞌij f chi nacꞌuaj jun cꞌaslen choj, chi 
nicukeꞌ acꞌuꞌx riqꞌuin ri Dios, chi yatojoꞌon pan avánima, y chi junan 
avánima naꞌan quiqꞌuin conojel ri riqꞌuin jun chꞌajchꞌoj cánima niquiꞌij 
chi erichin ri Ajaf. 23  Pero ri tzij ri man jun utz nuqꞌuen-pe y man jun 
cakaleꞌn, man tayaꞌ lugar chi yeꞌoc pan avánima, roma tzij achel riꞌ xaxe 
oyoval niquiqꞌuen-pe. g 24 Jun rusamajinel ri Ajaf, man utz ta chi banoy 
oyoval. Nicꞌatzin chi utz runoꞌoj quiqꞌuin conojel. Nicꞌatzin chi reteman 
jabel yerutijoj ri quiniman ri Jesucristo y reteman nicochꞌon. h 25 (Chukaꞌ, 
ka) nicꞌatzin chi (chꞌuchꞌuj, meꞌl oc) ránima nuꞌij ruchojmil ruchꞌabel ri 
Dios chique ri man junan ta niquinojij chirij. Riqꞌuin jubaꞌ ri Dios xtuyaꞌ 
lugar chi xtiquijal quinoꞌoj, xtiquiyaꞌ can ri mac y xtiquetemaj utz-utz ri 
kitzij, 26  richin nicꞌastaj-pe quivech chupan ri sukꞌuyun quichin ri ruyoꞌon 
ri itzel pa quibey. Roma vacami ja rijaꞌ (tzꞌamayon, chapayon) quichin, y 
rubanon chique chi ja ri nrojoꞌ rijaꞌ ri niquiꞌen.

Ri xtiquibanalaꞌ ri vinak chupan ri ruqꞌuisbel tiempo richin ri rochꞌulef

3  1 Nicꞌatzin chi rat navetemaj chi chupan ri ruqꞌuisbel tiempo i richin 
ri rochꞌulef, más cꞌayef xturubanaꞌ. 2  Roma eqꞌuiy ri xa quiyon 

xtiquiya-ka-quiꞌ pa cuenta. Xtiꞌe cánima pa ruviꞌ méra. Xtiquinimirisaj-
quiꞌ. Xtiquiya-ka quikꞌij y xqueyokꞌon. Man xtiquinimaj ta quitzij 
quite-quitataꞌ. j Man xquematioxin ta, y xa manak Dios pa quivech. 3  Man 
xquepokonan ta, ni man jun perdón pa cánima. Xa ebanoy kꞌeban tak 
tzij, y man xtiquikꞌil ta quiꞌ chuvech ri man utz ta ri niquirayij. Chuviꞌ 

oyoval yecataj chiquij chꞌakaꞌ chic. Itzel xtiquitzꞌet ri utz. 4 Chiquij mismo 
(cachbil, cachꞌil) xquecataj-vi, man xtiquinojij ta achique nuqꞌuen-pe ri 
yetajin. Xtiquinimirisaj-quiꞌ. Más xticajoꞌ ri niquirayij chochꞌulef, que 
chuvech xticajoꞌ ri Dios. 5 Rijeꞌ xtiquicꞌut-quiꞌ chi can quiniman ri Dios, 
pero xa man xtiquiyaꞌ ta lugar che ruchukꞌaꞌ ri Dios chi nujal quicꞌaslen. k 
Rat man cꞌa cabin junan quiqꞌuin vinak achel riꞌ. 6  Roma ecꞌo chique rijeꞌ 
ri xa achique na niquiꞌen richin yeꞌoc chi tak jay, yequisetz quinoꞌoj ixokiꞌ 
ri man choj ta yenojin, ri niquinaꞌ ralal ri quimac, y achel enimon chupan 
jalajoj tak man utz ta ri nurayij ri cuerpo. 7 Ri ixokiꞌ reꞌ ntel cánima 
richin cꞌo niquetemaj, pero man jun bey yetiquer niquetemaj jabel ri 
kitzij. 8  Achel xquiꞌen ri aj-kꞌijaꞌ Janes y Jambres ojer can, xquipaba-quiꞌ 
chuvech ri xuꞌij ri Moisés, l quiriꞌ mismo niquiꞌen ri achiꞌaꞌ ri yeꞌoc chi tak 
cacho ri ixokiꞌ, niquipaba-quiꞌ chuvech ri kitzij. Xa yojtajnak ri quinoꞌoj, m 
y man jubaꞌ xtiyoꞌox qui-lugar chiquicojol ri cukul quicꞌuꞌx riqꞌuin ri 
Dios. 9 Pero man jubaꞌ xtiqꞌuiyer ri noꞌoj ri niquicꞌut, roma xa xtikꞌalajin 
chiquivech conojel chi man jun utz niquinojij, achel xekꞌalajin ri aj-kꞌijaꞌ 
Janes y Jambres ojer can.

10 Jacꞌa rat Timoteo, atzekleꞌen ri utzulaj tzij ri rat nutijon riqꞌuin. n 
Aveteman achique rubeyal ri nucꞌaslen. Aveteman ri rucꞌutun ri Ajaf 
chuve chi nin-en. Aveteman chi cukul nucꞌuꞌx riqꞌuin ri Dios, chi 
yicochꞌon, chi yinojoꞌon pa vánima, y chi jumul cof yincꞌo chirakan ri 
Dios chupan ri ninkꞌasaj. o 11 Aveteman ri achique chi pokon x-an chuve, 
y ri kꞌaxomal nukꞌasan, p achel ri xinkꞌasaj ri pa tak tinamit Antioquía, 
Iconio, y Listra. Chiriꞌ jalajoj ruvech pokon x-an chuve, pero chupan 
ronojel reꞌ xirucol ri Ajaf. q 12  Y can kitzij vi chi conojel ri xa jun cánima 
quibanon riqꞌuin ri Cristo Jesús y nicajoꞌ niquicꞌuaj jun cꞌaslen ri nuyaꞌ 
rukꞌij ri Dios, can xtiꞌan na vi pokon chique. r 13  Jacꞌa ri itzel quicꞌaslen, 
y esatzoy noꞌoj, más itzel xtuꞌon-ka ri quicꞌaslen. Xtiquisetz quinoꞌoj ri 
vinak, y xtisatzaloꞌs quinoꞌoj rijeꞌ.

14 Jacꞌa rat Timoteo, jumul cabin chupan ri xavetemaj y xayaꞌ avánima 
riqꞌuin, roma aveteman achok quiqꞌuin xavetemaj-vi. s 15 Y xe cꞌa rat 
coꞌol na aveteman-pe ri tzꞌiban can chupan ri lokꞌolaj ruchꞌabel ri Dios 
ri nitiquer niyoꞌon utzulaj noꞌoj chave richin yacolotaj riqꞌuin ri nayaꞌ 
avánima riqꞌuin ri Cristo Jesús. t 16  Ronojel ri tzꞌiban can chupan ruchꞌabel 
ri Dios, riqꞌuin ri Dios petenak-vi. u Utz nicuses richin (tijonic, enseñanza), 
utz richin nichojmirises ri cꞌaslen man choj ta, utz richin niyoꞌox pa 
ruchojmil ri cꞌaslen ri elenak-e pa rubey ri Ajaf, y utz richin niꞌix achique 
rubanic ri choj cꞌaslen, 17 richin chi ri rucꞌaslen ri nibano rusamaj ri Dios, 

tzꞌakatisan riqꞌuin ronojel ri nicꞌatzin che richin nuꞌon ronojel ruvech 
utzulaj tak samaj richin ri Dios. v

Ri Pablo nuꞌij che ri Timoteo chi tutzijoj ri 
utzulaj chꞌabel richin ri Jesucristo

4  1 Chuvech ri Dios y ri Ajaf Jesucristo w ri rubanon chic rubanic richin 
nunicꞌoj cánima ri eqꞌues y ri ecaminak tok xtucꞌut-riꞌ chi can Rey 

vi, nin-ij cꞌa chave: 2  Tatzijoj ruchꞌabel ri Dios; rukꞌijul man rukꞌijul, rat 
tacovij-aviꞌ chubixic. Tacusaj richin yakꞌilon pa ruviꞌ tzij ri xa quiqꞌuin 
vinak epetenak-vi, richin nikꞌalajin chi ri ruchꞌabel ri Dios, jariꞌ ri kitzij. 
Cachꞌaben riqꞌuin ri man utz ta najin, capaxaꞌan, pero ekal tacꞌutuꞌ 
ri nicꞌatzin netemex. x 3  Roma xtuka na jun kꞌij tok ri vinak man chic 
xticajoꞌ ta xquetijox riqꞌuin ri chꞌabel ri man jun satzoj chupan, y xa xticꞌat 
cánima pa ruviꞌ ri achel nicajoꞌ niquicꞌaxaj, romariꞌ xquequicanolaꞌ tijonel 
richin yetijox pa ruviꞌ ri man utz ta ri niquirayij. 4 Man xtiquiyaꞌ ta chic 
quixiquin riqꞌuin ri kitzij, z xa riqꞌuin yan chic tzij nojin-pe coma vinak. 
5 Jacꞌa rat tanaꞌ ronojel ri yatajin riqꞌuin, tacochꞌoꞌ xa achique na cꞌayef 
pan acꞌaslen, tayaꞌ rutzijol ri utzulaj chꞌabel richin ri Jesucristo chique ri 
man quiniman ta, y tzꞌakat tabanaꞌ che ri samaj ri nrojoꞌ ri Dios chave.

6  Roma yin xe chic voyoꞌen chi nitix nuquiqꞌuel, a y ri kꞌij richin ninyaꞌ 
can ri rochꞌulef, b nakaj chic cꞌo-vi. 7 Nutijon nukꞌij richin nubanon-pe ri 
nurayij ri Dios, xenqꞌuisaꞌ yan ri bey yoꞌon can pa nuviꞌ chi ninkꞌasaj, 
y man yin elenak ta chupan ri utzulaj tzij ri nuniman. c 8  Roma cꞌa riꞌ, 
yacon-apu d chuve ri utzulaj sipanic e ri xtiyoꞌox chique ri xquicꞌuaj jun 
chojmilaj cꞌaslen. Ri Ajaf ri chojmilaj juez xtuyaꞌ chuve ri nimalaj rajil-
ruqꞌuexel riꞌ chupan ri kꞌij ri ruyoꞌon pa ránima chi nuyaꞌ, y man xe ta 
chuve yin xtuya-vi, xa ja jun chique conojel ri riqꞌuin ronojel cánima 
coyoꞌen ri kꞌij tok xtipe chic jun bey.

Ri Pablo nupaxaꞌaj ri Timoteo
9 Timoteo, tabanaꞌ favor, tatijaꞌ akꞌij quinoꞌatzꞌetaꞌ chaꞌanin. 10 Roma 

ri Demas f xa xiruyaꞌ can, roma más xka chuvech ri cꞌaslen richin ri 
rochꞌulef, g y xa xbe pa tinamit Tesalónica. Ri Crescente benak pa 
rochꞌulef Galacia. Y ri Tito benak pa rochꞌulef Dalmacia. 11 Xaxe chic ri 
Lucas cꞌo can viqꞌuin. Tok xcape, taꞌij che ri Marcos h chi tipe chavij, roma 
rijaꞌ nicꞌatzin chuve richin yirutoꞌ chupan rusamaj ri Dios. 12  Ri Tíquico i 
xintak-e pa tinamit Efeso. 13  Tok xcape, tacꞌama-pe ri nukꞌuꞌ ri xinyaꞌ can 

chiracho ri Carpo pa tinamit Troas. Y queꞌacꞌama-pe ri nu-libros. Ri más 
yecꞌatzin chuve, ja ri ebanon riqꞌuin tzꞌun.

14 Ri Alejandro ri samajiy-chꞌichꞌ, jani na itzel ri erubanon chuve. Ri 
Ajaf xtuyaꞌ cꞌa ruqꞌuexel j che riqꞌuin ri erubanaloꞌn. 15 Romariꞌ, rat tabanaꞌ 
cuenta aviꞌ chuvech, roma rijaꞌ jani na xupaba-riꞌ chuvech ruchꞌabel ri 
Dios ri nikatzijoj. 16  Tok xinucꞌuax naꞌey (mul, paj) chuvech ri gobernador 
richin ninto-viꞌ, man jun xtoꞌon vichin, conojel xinquiyaꞌ can. Man ta cꞌa 
xtuꞌon ri Dios chique chi nicakalej. k 17 Pero ri Ajaf xcꞌujeꞌ viqꞌuin y xuyaꞌ 
vuchukꞌaꞌ, richin quiriꞌ voma yin xbe rutzijol ri utzulaj ruchꞌabel ri Dios 
richin xquicꞌaxaj conojel ri man israelitas ta, y can achel pa ruchiꞌ león 
xirucol-vi. l 18  Yin veteman chi ri Ajaf xquirucol chuvech ronojel ruvech 
itzel ri xtipe chuvij, m y xquiruchajij richin xquinoc chilaꞌ chicaj riqꞌuin, ri 
achique lugar ja rijaꞌ nibano gobernar. Can ta jumul-jumul xtucꞌul rukꞌij. 
Amén.

Ri ruqꞌuisbel tak saludo ri nitak-e che ri Timoteo
19 Tayaꞌ qui-saludo ri Prisca y Aquila, n y conojel ri ecꞌo pa racho ri 

Onesíforo. o 20 Ri Erasto p xcꞌujeꞌ can pa tinamit Corinto, y ri Trófimo q 
xinyaꞌ can pa tinamit Mileto roma niyavej. 21 Y rat Timoteo, tabanaꞌ favor, 
tatijaꞌ akꞌij yape chaꞌanin viqꞌuin r naꞌey chi nitiquer ru-tiempo ri tef. s Ri 
Eubulo, ri Pudente, ri Lino, ri Claudia, y conojel ri más chic ri ecꞌo vaveꞌ 
niquitak-e a-saludo.

22  Ri Ajaf Jesucristo xticꞌujeꞌ ta cꞌa pan avánima. Y xticꞌujeꞌ ta cꞌa ru-
favor ri Dios iviqꞌuin chiꞌivonojel ri rixcꞌo chiriꞌ. Amén. 

Ri Pablo nutak-e ru-saludo ri Tito

1  1 Yin Pablo ri yin rusamajinel ri Dios y ru-apóstol ri Jesucristo, yin 
takon roma ri Dios richin quiriꞌ ri eruchaꞌon, yentoꞌ chi niquiyaꞌ 

cánima riqꞌuin, y chi niquetemaj jabel ruchojmil ri kitzij a ri yarucꞌuaj 
chupan ri cꞌaslen ri nuyaꞌ rukꞌij ri Dios. b 2  Ri ruxeꞌel jun cꞌaslen quiriꞌ, ja 
ri noyoꞌex-apu ri utzulaj cꞌaslen ri richin jumul, ri rusujun ri Dios naꞌey 
chiquivech ri tiempo. c Y can nuya-vi, roma ri Dios man nutzꞌuc ta tzij. 
3  Tok xril rukꞌijul chi xkꞌalajrises ri ruchꞌabel, can xkꞌalajin-vi riqꞌuin ri 
rutzijosic ri xyoꞌox pa nukꞌaꞌ d roma ri Dios ri Kacolonel chi ninyaꞌ. 4 Chave 
cꞌa rat Tito e ri can kitzij achel rat nucꞌajol roma junan cukul kacꞌuꞌx 
riqꞌuin ri Jesucristo, nintzꞌibaj-vi-e ri vuj reꞌ. Xticꞌujeꞌ ta cꞌa ri favor y ri 
uxlanen ri petenak riqꞌuin ri Dios y ri Kacolonel Jesucristo pan avánima, 
y can ta xtipokonex avech.

Ri cꞌaslen nicꞌatzin chi quicꞌuan ri yeꞌoc ancianos y diáconos
5 Ri achique roma xatinyaꞌ can pa rochꞌulef Creta, ja chi nachojmirisaj 

ri nicꞌatzin chi nichojmirises pa rusamaj ri Dios, y chi pa ronojel tinamit 
yeꞌacanoj can f ucꞌuay quichin ri quiniman ri Jesucristo, achel ri nuꞌin can 
chave. 6  Jun ucꞌuay quichin ri quiniman, nicꞌatzin chi ri rucꞌaslen manak 
roma niꞌan tzij chirij. Nicꞌatzin chi xe riqꞌuin ri rixayil cꞌo-vi ri ránima. 
Ri eralcꞌuaꞌl can ta quiniman ri Jesucristo, y man ta cꞌo roma yetzijos 
chi man jun rubeyal ri quicꞌaslen, o chi man yeniman ta tzij. g 7 Roma ri 
ucꞌuay quichin ri quiniman ri Jesucristo, can rusamaj vi ri Dios ri achok 
chuvech nipaꞌe-vi. Nicꞌatzin chi ri rucꞌaslen manak roma niꞌan tzij chirij, 

Ri carta ri xutzꞌibaj 
ri apóstol San Pablo 

che ri Tito

man ta (nim, tij) nuna-riꞌ, man ta chaꞌanin nipe royoval, man ta ruyoꞌon-
riꞌ pa rukꞌaꞌ ri kꞌabaric, h man ta chꞌeyonel, y man ta benak ránima pa 
ruviꞌ méra ri man pa ruchojmil ta ruchꞌaquic. 8  Nicꞌatzin chi rijaꞌ nucꞌul 
quivech chiracho ri epetenak naj, can ta jumul nika chuvech ri utz, can ta 
nunaꞌ ri najin riqꞌuin, can ta choj nuꞌon pa ruviꞌ ronojel, can ta kꞌalaj chi 
rujachon rucꞌaslen pa rukꞌaꞌ ri Dios, can ta nitiquer nukꞌil-riꞌ chuvech ri 
mac, 9 y can ta ruximimen pa ránima ri chꞌabel ri can utz vi chi ninimex 
achel-achel ri cꞌutun chuvech, richin nitiquer nipaxaꞌan riqꞌuin (tijonic, 
enseñanza) ri man jun satzoj chupan, y nukasaj cánima ri yecꞌululaꞌn i ri 
chꞌabel riꞌ.

10 Roma eqꞌuiy man yeniman ta tzij, xa achique na yequibilaꞌ, esatzoy 
quinoꞌoj vinak; y ja ri yeniman ri circuncisión j ri más quiriꞌ yebano. 
11 Nicꞌatzin chi nitzꞌapis quichiꞌ roma cꞌo jantak hasta conojel ri ecꞌo pa 
jun jay niquisetz quinoꞌoj; y roma chꞌacoj méra man pa ruchojmil ta, 
yetijon pa ruviꞌ ri man utz ta richin netemex.

12  Chiquicojol rijeꞌ cꞌo jun quivinak ri can xcꞌujeꞌ noꞌoj riqꞌuin ri quireꞌ 
xuꞌij chiquij ri mismo ruvinak: Ri aj-Creta man jun bey niquiꞌij ri kitzij. 
Xa eꞌachel itzel tak chicop. Nikꞌax ruviꞌ yevaꞌ, y xe kꞌoral coma. Quiriꞌ 
xuꞌij ri jun achi riꞌ. 13  Y can kitzij vi ri xuꞌij can. Roma cꞌa riꞌ, nin-ij chave 
rat Tito, cof queꞌapaxaꞌaj, k richin quiriꞌ nichojmiritaj ri quicꞌaslen chupan 
ri kitzij ri cukul-vi kacꞌuꞌx. l 14 Taꞌij chique chi man tiquiyaꞌ quixiquin 
riqꞌuin nojin tak tzij ri yequibilaꞌ ri israelitas, nis-ta riqꞌuin mandamientos 
ri xa quiqꞌuin vinak m ri quiyoꞌon can quij chuvech ri kitzij epetenak-vi.

15 Ri chꞌajchꞌoj quicꞌaslen, chꞌajchꞌoj niquitzꞌet ronojel. Jacꞌa ri vinak 
itzel quicꞌaslen y man quiniman ta ri Dios, itzel niquitzꞌet ronojel, roma 
quichꞌabakirisan ri quinoꞌoj y ri cánima. n 16  Niquiꞌij chi queteman runoꞌoj 
ri Dios, pero riqꞌuin ri achique chi cꞌaslen quicꞌuan, nikꞌalajin chi xa man 
quiriꞌ ta. o Roma xa nimulu ránima ri Dios ri yetajin riqꞌuin, man yeniman 
ta tzij, y man jun yecꞌatzin-vi che ronojel utzulaj tak rusamaj ri Ajaf.

Quetijox conojel riqꞌuin ri chꞌabel ri manak satzoj chupan

2  1 Jacꞌa rat Tito, xa achique na ri rucꞌuan-riꞌ riqꞌuin ri chꞌabel ri jabel 
nkurutijoj y man jun satzoj chupan, p jariꞌ tatzijoj. 2  Ri achiꞌaꞌ cꞌo chic 

quijunaꞌ, can ta niquinaꞌ ri yetajin riqꞌuin, can ta niquicꞌut-quiꞌ chi utz 
niyoꞌox quikꞌij, can ta niquinojij jabel ri yequibanalaꞌ, can ta chojmirisan 
quicꞌaslen chupan ri kitzij ri cukul-vi kacꞌuꞌx, can ta yeꞌojoꞌon pa cánima 
y can ta yecochꞌon. 3  Quiriꞌ mismo ri ixokiꞌ cꞌo chic quijunaꞌ, can ta 
yekꞌalajin chi utz chi niyoꞌox quikꞌij, q man ta ebanoy kꞌeban tak tzij, man 

ta quiyoꞌon-quiꞌ pa rukꞌaꞌ ri kꞌabaric, y can ta niquicꞌut ri cꞌo rakaleꞌn, 
4 richin niquichojmij chiquivech ri ixokiꞌ ri cꞌa man jani qꞌuiy quijunaꞌ 
chi quecajoꞌ ri cachijil y ri cal, 5 chi tiquinojij jabel ri yequibanalaꞌ, chi 
tiquicꞌuaj jun chꞌajchꞌoj cꞌaslen, chi jabel tiquichajij rupan ri cacho, r chi 
utz quinoꞌoj tiquibanaꞌ, chi queniman chiquivech ri cachijil, s richin quiriꞌ 
man tiyokꞌotaj ruchꞌabel ri Dios. 6  Quiriꞌ mismo ri achiꞌaꞌ ri man jani 
can ta qꞌuiy quijunaꞌ, t queꞌapaxaꞌaj chi tiquinojij jabel ri yequibanalaꞌ. 
7 Rat mismo cacꞌatzin chi ejemplo riqꞌuin ri naꞌan ri utz pan acꞌaslen. 
Tok yatijon, nicꞌatzin nikꞌalajin chi pa ruchojmil nacꞌut ruchꞌabel ri 
Dios y tikꞌalajin chi can cꞌo rakaleꞌn ri naꞌij. 8  Queꞌacusaj chꞌabel ri man 
jun satzoj chupan u y manak roma niꞌix tzij chirij, richin quiriꞌ ri itzel 
yeꞌacꞌaxan, xa xqueqꞌuix, roma man niquil ta achique niquiꞌij chivij rix ri 
iniman ri Jesucristo. 9 Queꞌapaxaꞌaj ri cꞌo cajaf; v taꞌij chique chi tiquinimaj 
quitzij. Can ta nika chiquivech ri cajaf ri achique niquiꞌen che xa achique 
na samaj ri niyoꞌox chiquikꞌaꞌ, y man quecꞌululaꞌn-apu. 10 Man cꞌa 
queꞌelakꞌ; tiquicꞌutu-quiꞌ chi echoj pa ruviꞌ ronojel, richin quiriꞌ chupan 
ronojel xtikꞌalajin rakaleꞌn ri (tijonic, enseñanza) ri cꞌutun chikavech 
roma ri Dios ri Kacolonel.

11 Quiriꞌ ri tacꞌutuꞌ, roma ri ru-favor w ri Dios xukꞌalajin richin chi 
conojel cꞌo cheꞌel yecolotaj. 12  Ri favor riꞌ nucꞌut chikavech chi tikayaꞌ 
can kij chuvech ri cꞌaslen quichin ri manak Dios pa quivech, y chuvech 
ri man utz ta ri nirayix pa ruviꞌ ri rochꞌulef, y can ta nikanaꞌ ri achique 
nkutajin riqꞌuin y nikacꞌuaj jun cꞌaslen choj x ri nuyaꞌ rukꞌij rijaꞌ. 13  Jariꞌ 
ri utz chi nikaꞌan chupan koyoꞌen chi nikatzꞌet ri benak kánima chirij y ri 
can utzulaj tzij xtuꞌon chike, y chupan koyoꞌen ri kꞌij tok xtikꞌalajin rukꞌij z 
ri nimalaj ka-Dios y Kacolonel Jesucristo. 14 Rijaꞌ man xupokonaj ta xuya-
riꞌ pa camic pa kaqꞌuexel. Quiriꞌ xuꞌon richin xojrulokꞌ chic pe chuxeꞌ 
ronojel ri kacꞌayin-vi-kiꞌ ri man rucꞌuan ta riꞌ riqꞌuin ri ru-ley, richin chi 
xuꞌon chꞌajchꞌoj a chike roma xrojoꞌ chi roj jun tinamit b ri can richin rijaꞌ, 
ri niꞌe kánima chirij rubanic utzulaj tak favores.

15 Riqꞌuin cꞌa ronojel re nutzꞌiban chave y riqꞌuin ri autoridad yoꞌon 
chave, catijon, capaxaꞌan, y tabanaꞌ chi nika cánima ri achok chique 
yachꞌo-vi. Y man tayaꞌ lugar chi man jun avakaleꞌn c niꞌan chave.

Roma ru-favor ri Dios tok man jun chic kamac nikakalej chuvech

3  1 Tito, tacꞌuxlaj chique ri quiniman ri Jesucristo chi queniman tzij, 
chi tiquiya-quiꞌ chuxeꞌ quitzij ri yebano gobernar y ri autoridades, d y 

Tito 2 ,  3 

e 3:2 Ex. 20:16. f 3:2 Ef. 4:31. g 3:3 Ef. 5:8. h 3:4 Ef. 2:7. i 3:5 Ro. 3:20; Gá. 2:16. 
j 3:5 Jn. 3:3, 5. k 3:6 Jn. 1:16. l 3:7 Ro. 3:24. m 3:7 Tit. 1:2. n 3:8 1 Ti. 1:15; Tit. 1:9. 

rukꞌijul ta job, xa rukꞌijul tef. t 3:13 Hch. 18:24. 

tiquiyaꞌ pa cánima chi nicajoꞌ niquiꞌen xa achique na utzulaj favor. 2  Man 
itzel quechꞌo chiquij vinak, e man tiquiꞌen oyoval. f Pa ruqꞌuexel riꞌ, utz 
quinoꞌoj tiquibanaꞌ, can ta (chꞌuchꞌuj, meꞌl) cánima quiqꞌuin conojel.

3  Roma ri jun bey can, g roj mismo man jun kanoꞌoj xojnojin. Man 
xojniman ta tzij. Roj satznak. Xojximeꞌ chupan jalajoj ruvech man utz ta 
ri xekarayij y xbe kánima pa ruviꞌ. Itzel xkanaꞌ pa kánima chiquij chꞌakaꞌ 
chic, y nkukukut chiquij ri utz ecꞌo; itzel xojtzꞌet, y itzel xkatzꞌetela-kiꞌ 
quiqꞌuin chꞌakaꞌ chic. 4 Pero tok xkꞌalajin chi ri Dios ri Kacolonel utz 
runoꞌoj nuꞌon, h y chi rijaꞌ conojel yerojoꞌ, 5 xojrucol chupan ri kamac, pero 
man roma ta ekabanaloꞌn ri choj. i Rijaꞌ xojrucol roma nipokonan, roma 
xuꞌon chꞌajchꞌoj chike chupan jun cꞌacꞌacꞌ alaxic, j y xujal kacꞌaslen roma ri 
Lokꞌolaj Espíritu 6  ri man xuqꞌueqꞌuej ta k xuya-pe che ri Jesucristo richin 
(xukꞌej, xukꞌij) pa kaviꞌ. 7 Quiriꞌ xuꞌon ri Dios richin chi roj ri banon chic 
chike roma ri ru-favor chi man jun kamac nikakalej chuvech, l xtiyoꞌox 
chike ri ruyacon-apu rijaꞌ chike achel koyoꞌen, y riꞌ ja ri cꞌaslen ri richin 
jumul. m

8  Ri yitajin chubixic chave can utz vi chi nicukeꞌ acꞌuꞌx riqꞌuin, n y 
ninjoꞌ chi rat man yataneꞌ chubixic, richin quiriꞌ ri quiniman ri Dios 
niquiyaꞌ pa cánima yequiꞌen utzulaj tak favores. Roma ronojel reꞌ can utz 
vi, y nicꞌatzin chique conojel. 9 Jacꞌa ri cꞌoton tak tzij ri xa man jun utz 
nuqꞌuen-pe, achel ri natzijoj ri xequibanalaꞌ ri ojer tak ivatiꞌt-imamaꞌ, o 
ri oyoval y ri tzij ri yeꞌan pa ruviꞌ ri achique nuꞌij ri ley ri xyoꞌox che ri 
Moisés, queꞌayaꞌ can jucꞌan, o roma ronojel riꞌ xa man jun ruchojmil y man 
jun utz nuqꞌuen-pe.

10 Si cꞌo jun nibano chique ri quiniman ri Jesucristo chi man junan ta 
chic cánima, taꞌij che chi man chic tuꞌon quiriꞌ, y si nicꞌatzin, taꞌij chic jun 
bey che. Si man niniman ta, man chic tacꞌul ruvech, p 11 roma ri nibano 
quiriꞌ, nikꞌalajin chi xa satznak, xa mac najin riqꞌuin, q y ruyon nroyoj-ka 
castigo pa ruviꞌ.

Ri Pablo nupaxaꞌaj ri Tito
12  Tok xtintak-e ri Artemas o ri Tíquico r aviqꞌuin chiriꞌ pa Creta, tatijaꞌ 

akꞌij chi yabe pa tinamit Nicópolis richin nikacꞌul-kiꞌ chiriꞌ, roma nunojin 
chi yinecꞌujeꞌ chiriꞌ ri tiempo richin tef. s 13  Tabanaꞌ ronojel ri yatiquer 
naꞌan chutoꞌic ri Zenas ri jabel reteman ruchojmil ri ley; quiriꞌ mismo 
ri Apolos, t taya-e ri nicꞌatzin chique richin ri quibey, richin quiriꞌ cꞌo 

 Tito 3

niquicusaj richin xqueꞌuka viqꞌuin. 14 Ri quiniman ri Jesucristo ri ecꞌo 
chikacojol, ja jun rijeꞌ tiquetemaj tiquiyaꞌ pa cánima chi yequiꞌen utzulaj 
tak favores ri kitzij nicꞌatzin chi niꞌan, u richin quiriꞌ ri quicꞌaslen man ta 
achel jun cheꞌ ri man jun bey nuyaꞌ ruvech. v

Ri ruqꞌuisbel tak saludo ri nitak-e che ri Tito
15 Conojel ri ecꞌo viqꞌuin niquitak-e a-saludo. Rat tayaꞌ qui-saludo ri can 

nkojcajoꞌ roma junan kayoꞌon kánima riqꞌuin ri Jesucristo. Ri ru-favor ri 
Dios xticꞌujeꞌ ta cꞌa iviqꞌuin chiꞌivonojel. Amén. 

Tito 3 

Ri Pablo nutak-e ru-saludo ri Filemón
1 Yin Pablo, yin yoꞌon pa cárcel a roma rubiꞌ ri Jesucristo. Yin y ri 

Timoteo ri junan kaniman ri Jesucristo riqꞌuin, nikaꞌan-e ri vuj reꞌ chave 
rat Filemón ri jani na yatkajoꞌ, y junan nikaꞌan rusamaj ri Ajaf aviqꞌuin. 
2  Chave rat, che ri xta Apia ri nikajoꞌ pa rubiꞌ ri Ajaf ri runiman, che ri 
Arquipo b ri junan katijon kakꞌij riqꞌuin pa rusamaj ri Jesucristo, y chique 
ri quiniman ri Jesucristo ri niquimol-quiꞌ chiꞌavacho, c quireꞌ ri nikarayij 
pan iviꞌ: 3 Ri favor y ri uxlanen ri nipe riqꞌuin ri Katataꞌ Dios y ri Ajaf 
Jesucristo can ta xticꞌujeꞌ pan ivánima.

Ri Filemón nucꞌut chi jani na nrojoꞌ ri Ajaf Jesús y cukul rucꞌuꞌx riqꞌuin
4 Ninyaꞌ matiox d che ri Dios avoma rat Filemón, y jumul yatincꞌuxlaj 

pa tak nu-oración, 5 roma ninvacꞌaxaj chi rat jumul cukul acꞌuꞌx riqꞌuin 
ri Kajaf Jesús y can najoꞌ rijaꞌ y conojel ri erichin ri rutinamit ri Dios. e 
6 Nincꞌutuj che ri Dios chi tok natzijoj ri achok riqꞌuin cukul-vi acꞌuꞌx, 
xticꞌatzin richin netemex jabel ronojel ri favor ri icꞌulun roma xa jun 
ibanon riqꞌuin ri Cristo Jesús. f 7 Roj jani na nkuquicot y can xunaꞌ 
ruchukꞌaꞌ ri kánima riqꞌuin ri yeꞌajoꞌ ri rutinamit ri Dios, roma ri cánima 
rijeꞌ, jani na quiꞌ xunaꞌ g avoma rat ri junan kaniman ri Jesucristo 
aviqꞌuin.

Ri Pablo nucꞌutuj chi utz ticꞌul ruvech ri Onésimo
8  Romariꞌ yin, masque ri Jesucristo rubanon chuve chi cꞌo nukꞌaꞌ richin 

nin-ij chave ri achique nicꞌatzin chi naꞌan, pero man quiriꞌ ta nin-en. 

Ri carta ri xutzꞌibaj 
ri apóstol San Pablo 

che ri Filemón
 

 

a 1:1 Ef. 4:1; 2 Ti. 1:8. b 1:2 Col. 4:17. c 1:2 Ro. 16:5; 1 Co. 16:19. d 1:4 Col. 1:3; 
1 Ts. 1:2; 2 Ts. 1:3. e 1:5 Ef. 1:15; 1 Jn. 3:23. f 1:6 Fil. 1:9. g 1:7 2 Co. 7:13; 2 Ti. 1:16. 

9 Más utz nincꞌutuj jun quemelal chave, roma can nikajo-kiꞌ chikavech. 
Rat aveteman chi yin ja xirijix, y pa ruviꞌ riꞌ, vacami yin yoꞌon pa cárcel h 
roma rubiꞌ ri Jesucristo. 10 Nincꞌutuj quemelal chave pa ruviꞌ ri Onésimo, i 
roma rijaꞌ valcꞌuaꞌl j chuvech ri Dios, roma vaveꞌ pa cárcel xunimaj-vi ri 
Jesucristo riqꞌuin ri xintzijoj che.

11  Rijaꞌ pa naꞌey, man can ta xarutoꞌ utz, jacꞌa ri vacami can 
xticꞌatzin ri rusamaj chave rat, achel nicꞌatzin chuve yin. 12  Y 
riqꞌuin ri nintak chic e ri Onésimo aviqꞌuin, tabanaꞌ chi can achel 
ja yin nacꞌul nuvech. 13  Yin xinrayij chi ri Onésimo cꞌa xcꞌujeꞌ ta 
vaveꞌ viqꞌuin pan aqꞌuexel, k richin yirilij re pa cárcel ri yincꞌo-
vi roma nintzijoj ri utzulaj chꞌabel ri nuꞌij achique ruchojmil 
yecolotaj ri vinak. 14  Pero man jun achique xinjoꞌ xin-en ri man 
ta xatincꞌulubej pa ruviꞌ, richin quiriꞌ si naꞌan favor chi natak 
chic viqꞌuin, man ta roma chi manak chic jun bey chavech, 
xa roma jariꞌ nayaꞌ pan avánima  l chi naꞌan. 15  Riqꞌuin jubaꞌ ri 
achique roma  m xel-e ri Onésimo aviqꞌuin jun tiempo, jareꞌ: chi 
ri vacami xtitzolij aviqꞌuin richin jumul. 16  Pero man xe ta chic 
lokꞌon asamajinel, vacami más chuvech jun asamajinel, roma rijaꞌ 
jun ri junan kaniman ri Jesucristo riqꞌuin. n Yin can ninjoꞌ rijaꞌ, y 
veteman chi rat más xtajoꞌ que chinuvech yin, man xe ta roma chi 
asamajinel, xa roma chi jun kabanon pa rubiꞌ ri Ajaf riqꞌuin.

17 Roma cꞌa riꞌ, si rat nanaꞌ chi kitzij junan kánima aviqꞌuin, 
utz tacꞌuluꞌ ruvech ri Onésimo, achel can ta ja yin nacꞌul 
nuvech. 18  Pero si rijaꞌ cꞌo man utz ta rubanon can chave, o si cꞌo 
rucꞌas aviqꞌuin, taya-ka pa nubiꞌ yin. 19  Yin Pablo riqꞌuin nukꞌaꞌ 
nintzꞌibaj-e chave chi xtintoj ri rucꞌas. Pero man tamestaj chi rat, 
rat achel jun aj-cꞌas viqꞌuin roma ri cꞌacꞌacꞌ acꞌaslen xavil riqꞌuin ri 
Jesucristo. 20  Rat Filemón ri junan kaniman ri Jesucristo aviqꞌuin, 
ninjoꞌ chi naꞌan ri favor ri nincꞌutuj chave pa ruviꞌ ri Onésimo, 
roma xa jun kabanon riqꞌuin ri Ajaf aviqꞌuin. Pa rubiꞌ ri Ajaf, 
tabanaꞌ che ri vánima o chi quiꞌ nunaꞌ.

21 Y ri nintzꞌibaj-e ri vuj reꞌ chave, cukul nucꞌuꞌx aviqꞌuin chi rat jun 
nimey tzij, roma veteman chi man xe ta ri favor ri nincꞌutuj chave ri 
xtaꞌan, xa can xtaꞌan más. 22  Quiriꞌ mismo nincꞌutuj favor chave chi 
tabana-apu rubanic ri lugar ri xquinecꞌuje-vi tok (xquinapon, xquinebos) 
iviqꞌuin, roma yin voyoꞌen chi ri Dios can quiriꞌ vi xtuꞌon roma ri 
i-oraciones. p

Filemón 

Ri ruqꞌuisbel tak saludo ri nitak-e che ri Filemón
23 Ri Epafras q ri junan roj yoꞌon pa cárcel riqꞌuin roma rubiꞌ ri Cristo 

Jesús, nutak-e a-saludo. 24 Quiriꞌ mismo ri Marcos, r ri Aristarco, s ri 
Demas t y ri Lucas u ri junan roj rusamajelaꞌ ri Dios quiqꞌuin, niquitak-e 
a-saludo.

25 Ri ru-favor ri Kajaf Jesucristo xticꞌujeꞌ ta cꞌa pa tak ivánima 
chiꞌivonojel. Amén. 

 Filemón

Ri Dios ja ri Rucꞌajol rucusan richin nichꞌo chike

1  1 Ri ojer can, ri Dios jalajoj tak tiempo y jalajoj rubanic xucusaj 
richin xchꞌo chique ri teꞌej-tataꞌaj richin ri rutinamit, y ja ri profetas 

xerucusaj richin xekꞌalajrisan ri ruchꞌabel a chiquivech. 2  Jacꞌa chupan ri 
ruqꞌuisbel tak tiempo b ri rojcꞌo-vi, ri Dios ja ri Rucꞌajol rucusan richin 
nichꞌo chike, ri achok pa rukꞌaꞌ xuya-vi richin ntoc rajaf ronojel. c Y mismo 
ri Rucꞌajol xucusaj richin rubanon ronojel ri xrojoꞌ chi xecꞌujeꞌ. 3  Riqꞌuin 
ri Rucꞌajol nitzꞌintzꞌot-vi ri nimalaj rukꞌij ri Tataꞌaj, y tzak achel-achel ri 
Tataꞌaj, quiriꞌ mismo ri Rucꞌajol, d ri ucꞌuayon ronojel riqꞌuin ri rutzij ri cꞌo 
ruchukꞌaꞌ. Romariꞌ, tok chꞌajchꞌoj chic rubanon chike chuvech ri kamac, 
xtzꞌuye-apu chicaj pa rutzꞌuyubal pa ru-derecha ri nimalaj Rey e ri can cꞌo 
rukꞌij. 4 Y achel x-an chi más cꞌo rukꞌij que chiquivech ri ángeles, quiriꞌ 
mismo ri rubiꞌ f ri xyoꞌox, más cꞌo rakaleꞌn g que chuvech quibiꞌ ri ángeles.

Ri Rucꞌajol ri Dios más cꞌo rukꞌij que chiquivech ri ángeles
5 Roma ri Dios man jun bey quireꞌ ruꞌin che jun ángel:

Rat, rat Nucꞌajol.
Vacami xatincꞌut chiquivech chi ja yin ri yin yayon acꞌaslen. h

Y pa ruviꞌ jun ángel man jun bey quireꞌ ruꞌin:
Yin, yin Tataꞌaj pa ruviꞌ,
Y rijaꞌ Nucꞌajol. i

Man jun bey ruꞌin quiriꞌ.

Ri carta ri tzꞌiban 
chique ri quiniman ri 
Jesucristo chiquicojol 

ri vinak hebreos
 

 

a 1:1 Nm. 12:6. b 1:2 Gá. 4:4. c 1:2 Sal. 2:8. d 1:3 2 Co. 4:4. e 1:3 Mr. 16:19. 
f 1:4 Fil. 2:9. g 1:4 Ef. 1:20-21. h 1:5 Sal. 2:7. i 1:5 2 S. 7:14. 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



527

 

j 1:6 He. 10:5. k 1:6 Dt. 32:43. l 1:7 Sal. 104:4. m 1:9 Ri ojer can tiempo (xkꞌej, xkꞌij) 
aceite pa ruviꞌ ri chaꞌon roma ri Dios richin ntoc rey. n 1:9 Is. 61:1. 
o 1:9 Sal. 45:6, 7. p 1:11 Is. 51:6. q 1:12 Is. 34:4. r 1:12 Sal. 102:25-27. 
s 1:13 Sal. 110:1. t 1:14 Sal. 103:20, 21; Lc. 1:19, 26; 2:9, 13; Hch. 12:7. u 2:1 Pr. 3:21. 
v 2:2 Hch. 7:53. w 2:2 He. 10:28. 

6  Y jun bey chic ri Dios quireꞌ nuꞌij tok nutak chochꞌulef j ri Rucꞌajol ri más 
cꞌo rukꞌij que chiquivech conojel:

Conojel ri nu-ángeles tiquiyaꞌ rukꞌij ri Nucꞌajol. k
Quiriꞌ ri tzꞌiban can.
7 Jacꞌa pa quiviꞌ ri ángeles, ri ruchꞌabel ri Dios quireꞌ nuꞌij:

Ri ru-ángeles erusamajelaꞌ y nuꞌon chique achel cakꞌikꞌ,
Y achel ruxak-kꞌakꞌ. l

8  Pero che ri Rucꞌajol, quireꞌ nuꞌij:
Jumul-jumul xtaꞌan gobernar, rat Dios,
Y ri rucꞌuꞌx ri a-gobierno ja chi pa ruchojmil naꞌan gobernar.

 9 Nika chavech ri choj, y itzel natzꞌet ri man choj ta.
Romariꞌ ri Dios, ri a-Dios rat, (xukꞌej, xukꞌij) aceite m pan aviꞌ. n
Xuꞌon chave chi más xaquicot que chiquivech ri más chic (avachbil, 

avachꞌil). o
10 Y jun chic ri xuꞌij che ri Rucꞌajol, jareꞌ:

Rat Ajaf, pa naꞌey xaꞌan ri rochꞌulef,
Y riqꞌuin akꞌaꞌ xaꞌan-vi ronojel ri cꞌo chicaj.

 11 Pero cꞌo na jun kꞌij xqueqꞌuis, jacꞌa rat jumul ratcꞌo.
Ri caj y ri rochꞌulef xa yerijix, p achel nitziakir jun tziek.

 12 Xqueꞌabus-e q y xquejal-e achel niꞌan che jun tziek.
Jacꞌa rat, jaꞌ achi-avech richin jumul,
Man jun bey xcarijix. r

Quiriꞌ xuꞌij ri Dios.
13  Y ri Dios man jun bey quireꞌ ruꞌin che jun ángel:

Catzꞌuye-pe pa nu-derecha,
Cꞌa ja tok xquenyaꞌ chuxeꞌ avakan ri itzel yatquitzꞌet. s

Man jun bey ruꞌin quiriꞌ che jun ángel.
14 Roma ri ángeles e-espíritu, y erusamajelaꞌ t ri Dios ri yetak richin 
yequitoꞌ ri xquecolotaj.

Nimalaj ri favor ri x-an chike chi xojcolotaj

2  1 Y roma ronojel re xkaꞌij yan ka, nicꞌatzin chi más nikayaꞌ kaxiquin 
riqꞌuin ri chꞌabel kacꞌaxan, richin quiriꞌ man xa cꞌate nikanaꞌ, 

jucꞌan chic nkujeꞌel-vi u riqꞌuin ri kacꞌaslen. 2  Roma ri ley ri xuquiya-ka 
ri ángeles v chochꞌulef can xtzakon na vi ri nuꞌij, y xa achique na kꞌajon 
tzij y man niman ta tzij x-an chuvech ri ley riꞌ, can xucꞌul na vi rajil w 

ri achel utz chi nucꞌul. 3  Y romariꞌ, ¿achel cꞌa xtikacol-kiꞌ chuvech rajil, 
si nkumestaj pa ruviꞌ ri nimalaj favor ri x-an chike chi xojcolotaj? x Ri 
favor reꞌ ja ri Ajaf Jesús naꞌey xyoꞌon rutzijol, y ri xeꞌacꞌaxan ruchojmil 
riqꞌuin rijaꞌ, xquikꞌasaj rutzijol chike. y 4 Y ri Dios xucꞌut chi can kitzij vi 
ri xquitzijoj. Roma xucꞌut nimalaj retal ri ruchukꞌaꞌ, xuꞌon chi xebanataj 
ri man jun bey etzꞌeton, xuꞌon jalajoj tak milagros, y xuꞌon chi roma 
ri Lokꞌolaj Espíritu, xjachaloꞌx uchukꞌaꞌ chique ri quiniman rijaꞌ richin 
xequibanalaꞌ jalajoj ruvech samaj, z achel xrojoꞌ rijaꞌ.

Ri Jesucristo xujak bey chiquivech ri yecolotaj
5 Quiriꞌ nin-ij chive, roma ri Dios man chuxeꞌ ta quitzij ángeles xuya-vi 

ri jun chic rochꞌulef ri petenak más chikavech-apu, a ri nkutajin chubixic 
chive, 6  pero chupan ruchꞌabel ri Dios, cꞌo jun quireꞌ rutzꞌiban can:

Ri vinak man jun rukꞌij chi rat nacꞌuxlaj-pe,
Nis-ta man jun rakaleꞌn chi quiriꞌ nuka chiꞌacꞌuꞌx. b

 7 Pero xaꞌan che chi jubaꞌ ma nril quikꞌij ri ángeles,
Chi can cꞌo rakaleꞌn y cꞌo rukꞌij.
Xacusaj can ajaf pa ruviꞌ ronojel ri abanon riqꞌuin ri akꞌaꞌ,

 8 Abanon che chi cꞌo rukꞌaꞌ che ronojel. c
Quiriꞌ nuꞌij chupan ri tzꞌiban can.
Tok ri tzꞌiban can reꞌ nuꞌij chi ri Dios rucusan can ri vinak chi ajaf pa 
ruviꞌ ronojel, nuꞌij tzij chi ri vinak, man jun achique ri man ta cꞌo rukꞌaꞌ d 
che. Pero man jani tikatzꞌet chi ronojel cꞌo rukꞌaꞌ che. 9 Pero nikatzꞌet ri 
Jun ri x-an che chi más jubaꞌ oc rukꞌij que chiquivech ri ángeles, y riꞌ ja ri 
Jesús ri x-an che vacami chi cꞌo rakaleꞌn y nimalaj rukꞌij, e roma xukꞌasaj 
kꞌaxomal ri xcꞌamo-e pa camic. f Y roma ru-favor ri Dios tok xkꞌax pa 
camic koma konojel.

10 Roma ri Dios ri achok richin ronojel ri cꞌo y achok roma banon 
ronojel, g rijaꞌ xuꞌon ri achel utz chi nibanataj. Roma rijaꞌ richin 
yeruqꞌuen-pe eqꞌuiy ralcꞌuaꞌl chupan ri nimalaj rukꞌij, xuꞌon chi chupan 
kꞌaxomal h xtzꞌakat-vi rucꞌaslen ri jakoy quibey ri yecolotaj. 11 Roma ri 
nichꞌajchꞌojrisan y ri niꞌan chꞌajchꞌoj chique, i xaxe riqꞌuin Jun epetenak-
vi. Romariꞌ ri Jesús man niqꞌuix ta nuꞌij ruchakꞌ j chique. 12  Roma ri 
Jesucristo quireꞌ ruꞌin:

Ajaf Dios, yin xtinyaꞌ atzijol rat chique ri junan roj avalcꞌuaꞌl 
quiqꞌuin.

Xtinbixaj ri abiꞌ junan quiqꞌuin ri niquimol-quiꞌ richin niquiyaꞌ akꞌij. k

13  Y jucꞌan chic che ruchꞌabel ri Dios, quireꞌ xuꞌij:
Yin can xticukeꞌ nucꞌuꞌx riqꞌuin ri Dios. l

Y ja chic jun reꞌ ri xuꞌij:
Vaveꞌ yincꞌo-vi, junan quiqꞌuin ralcꞌuaꞌl ri Dios ri eruyoꞌon pa 

nukꞌaꞌ. m
Quiriꞌ xuꞌij ri Jesucristo.

14 Romariꞌ achel ri eralcꞌuaꞌl ri Dios cꞌo qui-cuerpo y quiquiqꞌuel, ja jun 
ri Jesucristo xcꞌujeꞌ ru-cuerpo y ruquiqꞌuel, n richin quiriꞌ riqꞌuin ri rucamic 
ri ru-cuerpo, xuqꞌuis ruchukꞌaꞌ ri rajaval ri camic, o y riꞌ ja ri itzel. p 15 Quiriꞌ 
xuꞌon richin xeruquir conojel ri chi ronojel quicꞌaslen eximil pa rukꞌaꞌ 
ri (ximbiriꞌil, ximbiriꞌy) q roma niquixiꞌij-quiꞌ chuvech ri camic. r 16 Roma 
can kꞌalaj chi man xpe ta chiquitoꞌic ángeles, xa chiquitoꞌic riy-rumam 
can ri Abraham. 17 Romariꞌ xcꞌatzin chi rijaꞌ achel-achel ri chꞌakaꞌ chic 
ralcꞌuaꞌl ri Dios ri eꞌocunak ruchakꞌ, richin quiriꞌ xtiquer xoc Nimalaj 
Sacerdote s ri nipokonan y nuꞌon-apu ronojel ri nicꞌatzin richin chi ri Dios 
nuꞌon perdonar quimac ri tinamit. 18  Y roma rijaꞌ mismo xunaꞌ kꞌaxomal 
tok ri itzel xutij rukꞌij richin can ta xrojoꞌ xutakchiꞌij pa mac, t romariꞌ cꞌo 
ruchukꞌaꞌ richin yerutoꞌ ri yetakchiꞌix chi can ta niquiꞌen mac.

Ri Jesús más cꞌo rukꞌij que chuvech ri Moisés

3  1 Vacami cꞌa, rix ri junan kaniman ri Jesucristo iviqꞌuin, y rix richin 
chic ri lokꞌolaj rutinamit ri Dios, y rix oyon richin yixecꞌujeꞌ chicaj, 

nin-ij cꞌa chive: Roma ronojel re nutzꞌiban-e chive, romariꞌ tiyaꞌ utz-utz pa 
cuenta ri Cristo Jesús, ri rutakon u ri Dios chikacojol y Nimalaj Sacerdote 
pa ruviꞌ ri chꞌabel ri kaniman v y nikatzijoj. w 2  Ri Cristo Jesús niniman 
chuvech ri xyoꞌon richin chupan ri samaj reꞌ, achel xniman ri Moisés x tok 
xcꞌujeꞌ pa quiviꞌ ri aj pa racho ri Dios. 3  Y achel jun tataꞌaj jariꞌ ri más cꞌo 
rukꞌij chiquivech ri ecꞌo riqꞌuin pa jay, quiriꞌ mismo ri Jesús can nucꞌul-
vi chi más cꞌo rukꞌij que chuvech ri Moisés. 4 Roma ronojel familia cꞌo 
tzꞌucuyun-pe richin, pero ri tzꞌucuyun can ronojel, ja ri Dios. y 5 Can kitzij 
vi chi ri Moisés xniman tok xcꞌujeꞌ pa quiviꞌ ri aj pa racho ri Dios, pero 
xa choj samajinel, y ri xbix che chi tubanaꞌ y tuꞌij, xcꞌatzin yan chi retal 
ri xteleses rutzijol tok xtikꞌax más ri tiempo. 6  Quiriꞌ mismo ri Jesucristo 
niniman pa quiviꞌ ri aj pa racho ri Dios, pero man samajinel ta, can 
Rucꞌajol vi ri Dios. Y roj, roj aj pa racho, si cꞌa pa ruqꞌuisbel z man nikayaꞌ 
ta can chi cukul kacꞌuꞌx, y can nikanaꞌ chi cꞌo rakaleꞌn chi koyoꞌen-apu ri 
kꞌij chi nikil ri favor ri sujun chike.

Ri uxlanen richin rutinamit ri Dios
7 Romariꞌ ri Lokꞌolaj Espíritu a quireꞌ ruꞌin can chupan ri ruchꞌabel ri 

Dios:
Si vacami niyaꞌ ixiquin che ri nuꞌij ri Dios chive,

 8 Man ticovirisaj ri ivánima, b
Achel xquiꞌen rutinamit ri Dios ri pa chakijlaj tzꞌiran ulef chupan ri 

kꞌij tok xquiyec royoval riqꞌuin xcajoꞌ xquitzꞌet si kitzij chi nuyaꞌ 
castigo pa quiviꞌ.

 9 Chiriꞌ ri Dios quireꞌ xuꞌij: Rijeꞌ masque riqꞌuin quivech xquitzꞌet ri 
milagros ri xen-en cuarenta junaꞌ,

Pero xquinak voyoval riqꞌuin xcajoꞌ xquitzꞌet si kitzij chi ninya-pe 
castigo pa quiviꞌ.

 10 Y xa roma ri quiriꞌ xquiꞌen, xpe voyoval chique ri teꞌej-tataꞌaj richin 
ri nutinamit.

Y romariꞌ xin-ij: Jumul niquixutuj-e ri cánima viqꞌuin;
Ri utzulaj bey nucꞌutun chiquivech, niquiꞌen chi achel man ta 

queteman.
 11 Romariꞌ, ja tok catajnak voyoval chiriꞌ, xin-en jurar y xin-ij:

Man jun bey xtinyaꞌ lugar chique chi yeꞌoc pan uxlanen viqꞌuin. c
Quiriꞌ xuꞌij ri Dios.
12  Roma cꞌa riꞌ, rix ri junan kaniman ri Jesucristo iviqꞌuin, tibanaꞌ cuenta 
iviꞌ, man ta cꞌo jun chive ri xa itzel ránima y man cukul ta rucꞌuꞌx y 
romariꞌ nuxutuj-e-riꞌ riqꞌuin ri cꞌaslic Dios. 13  Ri más nicꞌatzin chi niꞌen 
chivech, ja chi kꞌij-kꞌij tipaxaꞌaj-iviꞌ, d utz cꞌa rojcꞌo na chupan tak ri kꞌij 
richin ri vacami. Quiriꞌ tibanaꞌ, richin quiriꞌ nis-ta jun chive nicovir 
ránima pa rukꞌaꞌ ri mac ri nisatzo ivichin. 14 Roma can kitzij vi, chi jun 
chic banon chike riqꞌuin ri Rucꞌajol, si roj cꞌa quiriꞌ na cukul kacꞌuꞌx cꞌa 
pa ruqꞌuisbel e achel xkaꞌan pa naꞌey. 15 Man tikamestaj ri tzꞌiban chupan 
ruchꞌabel ri Dios ri nuꞌij:

Si vacami niyaꞌ ixiquin che ri nuꞌij ri Dios chive,
Man ticovirisaj ri ivánima achel xquiꞌen ri rutinamit tok xquiyec 

royoval.
Quiriꞌ nuꞌij ri tzꞌiban can.
16  Y, ¿achique cꞌa ri xeyaco royoval ri Dios, f masque quicꞌaxan chic 
ri achique xuꞌij chique? Ja conojel ri xeꞌeleses-pe roma ri Moisés 
pa rochꞌulef Egipto. 17 Y, ¿achok quiqꞌuin xkukut-vi ránima ri Dios 
cuarenta junaꞌ? Ja quiqꞌuin ri xeqꞌuis can pa chakijlaj tzꞌiran ulef g roma 

xequibanalaꞌ mac. 18  Y, ¿achok chique xuꞌon-vi jurar ri Dios chi can man 
xtuyaꞌ ta lugar chique chi yeꞌoc riqꞌuin pan uxlanen? Ja chique conojel ri 
man xcajoꞌ ta xeniman tzij. 19 Riqꞌuin riꞌ, nikatzꞌet chi roma man cukul ta 
quicꞌuꞌx riqꞌuin ri Dios tok man xetiquer ta xeꞌoc chupan ri uxlanen. h

4  1 Roma cꞌa riꞌ, tikaxiꞌij-kiꞌ, utz ri cꞌa quiriꞌ na nisuj chike chi cꞌo cheꞌel 
nkujoc chupan ri uxlanen ri nusuj ri Dios. Man xa tibanataj chi cꞌo jun 

chive ri xa man ntoc ta chupan ri uxlanen riꞌ. i 2  Quiriꞌ nin-ij chive, roma achel 
xtzijos chike roj ri utzulaj chꞌabel ri nuꞌij achique ruchojmil nikil ri uxlanen, 
quiriꞌ mismo ri ojer, xtzijos ruchojmil ri uxlanen chique. Pero man jun utz 
xuqꞌuen-pe chique chi xquicꞌaxaj ri chꞌabel, roma man xcukeꞌ ta quicꞌuꞌx j 
riqꞌuin ri xquicꞌaxaj. 3 Jacꞌa roj ri cukul kacꞌuꞌx riqꞌuin ri rutzijol, can nkujoc-
vi chupan ri uxlanen ri nusuj ri Dios, achel xucꞌuxlaj rijaꞌ tok quireꞌ xuꞌij:

Ja tok catajnak voyoval chiriꞌ, xin-en jurar y xin-ij:
Man jun bey xtinyaꞌ lugar chique chi xqueꞌoc pan uxlanen viqꞌuin. k

Quiriꞌ xuꞌij ri Dios, masque rijaꞌ xe tok xuqꞌuis can rubanic ri rochꞌulef, 
ruchojmirisan can ronojel. 4 Roma chupan ri tzꞌiban can, quireꞌ nuꞌij pa 
ruviꞌ ri séptimo kꞌij: Ri Dios tok xuqꞌuis can rubanic ronojel ri xrojoꞌ chi 
xtzꞌucutaj can, xuxlan che ri samaj riꞌ chupan ri séptimo kꞌij. l 5 Y achel 
ri xin-ij yan ka, ri Dios quireꞌ xuꞌij chiquij ri man xeniman ta: Man jun 
bey xtinyaꞌ lugar chique chi xqueꞌoc pan uxlanen viqꞌuin, xchaꞌ. 6  Y roma 
kꞌalaj chi cꞌa cꞌo na cheꞌel yeꞌoc chic chꞌakaꞌ chupan ri uxlanen ri sujun, 
y roma xa man xeꞌoc ta ri israelitas ri achok chique xyoꞌox-vi naꞌey ri 
utzulaj rutzijol ri uxlanen riꞌ roma man xeniman ta; m 7 romariꞌ tok xkꞌax 
qꞌuiy tiempo, ri Dios xusuj chic jun bey ri uxlanen. Roma ri Dios xuyaꞌ pa 
ránima ri David chi xuꞌij ri chꞌabel ri xin-ij yan ka ri quireꞌ nuꞌij:

Si vacami niyaꞌ ixiquin che ri nuꞌij ri Dios chive,
Man ticovirisaj ri ivánima. n

Quiriꞌ xuyaꞌ ri Dios pa ránima ri David.
8  Roma xa ta ri Josué o xuyaꞌ ri kitzij uxlanen chique rutinamit ri Dios 
pa rochꞌulef Canaán, ri Dios man ta chic xuchaꞌ jun kꞌij pa ru-tiempo ri 
David richin xusuj chic jun bey ri uxlanen. 9 Y romariꞌ, roj ri roj rutinamit 
ri Dios, cꞌa cꞌo na jun uxlanen kichin, achel xuxlan rijaꞌ chupan ri séptimo 
kꞌij. 10 Roma ri ocunak chic pan uxlanen riqꞌuin ri Dios, ja jun rijaꞌ 
uxlanak chuvech samaj, achel xuxlan ri Dios chuvech ri rusamaj.

11 Roma cꞌa riꞌ, tikatijaꞌ kakꞌij chi nkujoc pan uxlanen riqꞌuin ri Dios, 
richin quiriꞌ nis-ta jun xtuxutuj-e-riꞌ riqꞌuin xa roma man niniman ta, p 
achel xquixutuj-e-quiꞌ ri katiꞌt-kamamaꞌ ojer can. 12  Roma ri chꞌabel ri 
nuꞌij ri Dios, can qꞌues, y cꞌo ruchukꞌaꞌ q richin nuꞌon samaj, y más cꞌo rey 

que chuvech jun chꞌichꞌ r ri caꞌiꞌ cꞌo-vi rey. Roma ri chꞌabel riꞌ nitiquer 
nujak ri ivánima s y ri i-espíritu, y ri achique lugar quiyukuluꞌn-vi-quiꞌ ri 
ibakil, y ri rupan ri ibakil, y nrelesaj-pe pa sakil t ronojel ri nikꞌax pan 
ivánima y ronojel ri ninojij chi niꞌen. 13  Y man jun achique ruqꞌuiytisan ri 
Dios ri man ta kꞌalaj chuvech, xa kꞌalaj rij-ruvech ronojel chuvech ri Jun 
achok chuvech xtekaꞌij-vi ronojel ri xkaꞌan-e pa kacꞌaslen.

Ri Jesús, jariꞌ ri Nimalaj Sacerdote
14 Vacami cꞌa, roj ja ri Jesús ri Rucꞌajol ri Dios ri ocunak Nimalaj 

ka-Sacerdote u chuvech ri Dios chilaꞌ chicaj. Roma cꞌa riꞌ, cof kucꞌujeꞌ 
chupan ri utzulaj chꞌabel ri kaniman y nikatzijoj. 15 Roma ri Nimalaj ka-
Sacerdote reteman achique nikanaꞌ tok manak kuchukꞌaꞌ, v y nupokonaj 
kavech, roma achel ri jalajoj rubeyal ri nicanox chikij richin nkuka pa 
mac, w quiriꞌ mismo xucusaj ri itzel richin can ta xrojoꞌ xutakchiꞌij pa 
mac rijaꞌ, pero rijaꞌ man jun bey xuꞌon jun mac. x 16  Roma cꞌa riꞌ, cukul 
kacꞌuꞌx kujel-apu y riqꞌuin ri Dios ri tzꞌuyul pa nimalaj tzꞌuyubel ri nilitaj-
vi favor, richin quiriꞌ nikil rupokonaxic kavech riqꞌuin, y nikil ri katoꞌic ri 
nicꞌatzin.

5  1 Xa achique na achi nichaꞌox chiquicojol ri israelitas richin ntoc 
nimalaj sacerdote, z ri rusamaj nicꞌatzin richin jun favor che 

quicꞌaslen ri ruvinak, riqꞌuin ri chicop yecamises y ri chꞌakaꞌ chic sipanic 
ri yerusuj chuvech ri Dios richin niꞌan perdonar quimac. 2  Y roma ri 
sacerdote israelita riꞌ, ja jun rijaꞌ manak ruchukꞌaꞌ chuvech ri mac, romariꞌ 
nitiquer nupokonaj a quivech ri man queteman ta si utz o man utz ta ri 
yetajin, y ri quisatzon can ri bey. 3  Y roma rijaꞌ manak ruchukꞌaꞌ chuvech 
ri mac, nicꞌatzin yerucamisaj chicop chuvech ri Dios roma ri rumac b y 
roma quimac ri ruvinak. 4 Y man jun israelita ruyon nuya-ka rukꞌij c chi 
ntoc nimalaj sacerdote, xa ja ri Dios noyon richin, achel xbanataj riqꞌuin 
ri Aarón, d ja ri Dios xoyon richin chi xoc nimalaj sacerdote.

5 Quiriꞌ mismo ri Jesucristo, man ruyon ta xuya-ka rukꞌij e richin xoc 
Nimalaj Sacerdote, ja ri Dios quireꞌ x-in che:

Rat, rat Nucꞌajol,
Vacami xatincꞌut chiquivech chi ja yin, yin yayon acꞌaslen. f

6  Achel nuꞌij jucꞌan chic chupan ri tzꞌiban can:
Ja rat ri sacerdote ri man jun bey xcajalataj-e,
Can cꞌo akꞌij achel rukꞌij ri sacerdote Melquisedec. g

Quiriꞌ xuꞌij ri Dios che ri Jesucristo.

7 Chupan tak ri kꞌij tok ri Jesucristo xcꞌujeꞌ vaveꞌ chochꞌulef, rijaꞌ riqꞌuin 
okꞌej y ronojel ruchukꞌaꞌ xchꞌo richin xuꞌon orar, h xucꞌutuj quemelal che 
ri Jun ri nitiquer nitoꞌon richin chuvech ri camic. Y can xacꞌaxex-vi-pe, 
roma man jun bey xrojoꞌ xujelechꞌuj-e-riꞌ chupan ri xrojoꞌ ri Dios che. 
8  Rijaꞌ masque can Rucꞌajol vi ri Dios, pero xretemaj xunimaj tzij chupan 
ri kꞌaxomal i ri xukꞌasaj. 9 Y tok xtzꞌakat ronojel j pa rucꞌaslen, x-an che 
chi riqꞌuin rijaꞌ nalex-vi-pe ri cꞌaslen ri richin jumul, richin nuyaꞌ chique 
conojel ri yeniman rutzij. 10 Quiriꞌ nin-ij chive, roma ri Dios xuꞌon che 
ri Jesucristo chi xoc Nimalaj Sacerdote, y chi cꞌo rukꞌij achel rukꞌij ri 
sacerdote Melquisedec. k

Ri nayaꞌ can avij chuvech ri Jesucristo cꞌo cꞌayef nuqꞌuen-pe chave
11 Can cꞌa qꞌuiy na nikajoꞌ nikaꞌij chive pa ruviꞌ re nkutajin chubixic, 

pero yin ninnaꞌ chi cꞌayef nin-ij chive, roma achel xa tzꞌapel ixiquin, y 
tonotak (ijolon, iviꞌ) richin yixacꞌaxan. 12  Rix cꞌo chic chi kꞌij tinimaj ri 
Jesucristo, y can ta utz chi yeꞌitijoj chic chꞌakaꞌ pa ruviꞌ ruchꞌabel ri Dios. 
Pero cꞌa nicꞌatzin chi yixtijox chic jun bey riqꞌuin ri más man cꞌayef ta l 
che ruchꞌabel ri Dios ri xivetemaj pa naꞌey; xa xiꞌen-ka achel acꞌolaꞌ ri cꞌa 
nicꞌatzin na yetzꞌuman y man jani yetiquer niquitzuk-quiꞌ quiyon. 13  Roma 
xa achique na jun ri xaxe chirij ri más man cꞌayef ta navetemaj che 
ruchꞌabel ri Dios nutzuk-vi ri ránima, man rutijon ta riꞌ richin reteman 
achique rucojol ri choj riqꞌuin ri man choj ta, xa cꞌa achel na neneꞌ. m 
14 Pero ri más cꞌayef navetemaj, quichin ri eqꞌuiyinak chupan ruchꞌabel ri 
Dios, ri niquicusaj quinoꞌoj richin queteman achique rucojol ri utz riqꞌuin 
ri man utz ta, roma can quitijon-vi-pe-quiꞌ richin niquichaꞌ xe ri utz. n

6  1 Roma cꞌa riꞌ, man xa tikaqꞌuis-tikaqꞌuen ri xketemaj naꞌey pa ruviꞌ 
ri Jesucristo, xa kuqꞌuiy richin nitzꞌakat ri kacꞌaslen, man chic 

tikacamuluj-pe jun bey ri achok pa ruviꞌ xojtijox-vi pa naꞌey, achel tok 
xbix chike chi xcꞌatzin xkayaꞌ can ri mac ri xa camic nuqꞌuen-pe chike, o 
y chi xcꞌatzin xkayaꞌ kánima riqꞌuin ri Dios. 2  (Chukaꞌ, ka) xojtijox pa 
ruviꞌ jalajoj tak chꞌajoj chuvech ri Dios, p xojtijox riqꞌuin ri nayaꞌ akꞌaꞌ pa 
quiviꞌ q ri quiniman ri Jesucristo, xketemaj chi ri animaꞌiꞌ can xquecꞌastaj 
na vi, y chi ri xtuꞌij ri Dios pa quiviꞌ conojel tok runicꞌon chic cánima 
chiquijununal, manak chic cheꞌel xtijalataj. 3  Y can xkuqꞌuiy na vi pa 
kacꞌaslen, si quiriꞌ nrojoꞌ ri Dios. 4 Roma ri xyiqꞌuex yan quicꞌaslen, y 
xquicꞌul yan pa cánima ri favor richin chicaj, y x-an yan chique chi 
nicꞌujeꞌ ri Lokꞌolaj Espíritu pa cánima, 5 y xquinaꞌ yan ruquiꞌl ri ruchꞌabel 
ri Dios, y xquinaꞌ yan ri uchukꞌaꞌ richin ri tiempo ri petenak chikavech 

apu, r 6  si rijeꞌ niquiyaꞌ can quij chuvech reꞌ, man jun chic cheꞌel xtijalataj 
quinoꞌoj richin nitzolij-pe ri cánima riqꞌuin ri Dios. Roma riqꞌuin ri 
xquiyaꞌ can quij chuvech, junan nuꞌij chi niquibajij chic jun bey ri Rucꞌajol 
ri Dios chuvech cruz, y niquiyaꞌ chic chi qꞌuix jun bey chiquivech vinak. s 
7 Ninyaꞌ na pe jun ejemplo chivech: jun juyuꞌ ri qꞌuiy (mul, paj) nika job 
pa ruviꞌ, si ri juyuꞌ riꞌ nuya-pe utzulaj tak ticoꞌn ri can cꞌo utz nuqꞌuen-
pe chique ri yesamajin ruvech, ja jun ri Dios niquicot riqꞌuin. 8  Pero si ri 
juyuꞌ riꞌ xaxe qꞌuix y ruyon (xulu-quiej, zarza) yeꞌel-pe chuvech, nis-ta jun 
niquicot riqꞌuin, hasta jubaꞌ ma niyokꞌ, y pa ruqꞌuisbel niporox ruvech. t

9 Jacꞌa rix ri can rixcꞌo pa kánima, masque cof jubaꞌ nkuchꞌo chive, 
pero cukul kacꞌuꞌx chivij chi cꞌo más utz xquekꞌalajin pan icꞌaslen, u 
utzulaj tak favores ri can quichin vi chi niquiꞌen ri xecolotaj yan. 10 Roma 
ri Dios man jun bey xtuꞌon ri man choj ta; romariꞌ man xtumestaj ta ri 
samaj ri ibanon pa rubiꞌ chiquitoꞌic ri rutinamit, y chi cꞌa ja na ri vacami 
quiriꞌ yeꞌitoꞌ roma can nijoꞌ rijaꞌ. 11 Pero nikarayij chive chiꞌijununal chi 
achel eꞌitoꞌon-pe ri rutinamit ri Dios, quiriꞌ ta cꞌa xtiꞌen cꞌa pa ruqꞌuisbel, 
richin quiriꞌ cukul icꞌuꞌx chi can xticꞌul na vi ri iyoꞌon-apu ivech chirij. 
12  Nicꞌatzin chi quiriꞌ niꞌen, richin man yixoc-ka kꞌoraꞌ, xa can ta rix 
tzekleꞌey rij quicꞌaslen ri niquicꞌul-apu ri rusujun can ri Dios chique roma 
quiyoꞌon cánima riqꞌuin, y man nikꞌax ta quicꞌuꞌx chi nicoyoꞌej. v

13  Roma tok ri Dios xuyaꞌ rutzij che ri Abraham chi can nuya-vi ri ru-
favor che, xuꞌon jurar pa rubiꞌ rijaꞌ mismo, roma manak chic jun (biꞌaj, 
binaj) más cꞌo rukꞌij que chuvech rubiꞌ ri Dios. 14 Quireꞌ cꞌa ri xuꞌij ri Dios: 
Kitzij nin-ij chave chi man jubaꞌ ta oc favor xtin-en chave, y xtin-en chi 
xquecꞌujeꞌ eqꞌuiy aviy-amam. w Quiriꞌ xuꞌij ri Dios che ri Abraham. 15 Y ri 
Abraham man xkꞌax ta rucꞌuꞌx xroyoꞌej, romariꞌ can xucꞌul na vi ri xsuj 
che. 16  Roma kitzij na vi chi ri vinak tok niquiꞌen jurar, pa rubiꞌ jun ri 
más cꞌo rakaleꞌn que chuvech quibiꞌ rijeꞌ niquiꞌen-vi, roma chiquivech 
rijeꞌ, riqꞌuin ri niquiꞌen jurar, man jun chic (xtichꞌojix, xtichꞌojoquix), xa 
chiriꞌ nitzꞌape-vi ronojel. 17 Y roma quiriꞌ niꞌan, ri Dios xuꞌon jurar pa 
rubiꞌ rijaꞌ mismo, roma jani na xrojoꞌ chi xkꞌalajin chiquivech ri xquecꞌulu 
ri rusujun, chi rijaꞌ man jun bey xtujal rutzij pa ruviꞌ ri xusuj. x 18  Xchꞌo 
richin cꞌo xusuj che ri Abraham. Y xchꞌo chic jun bey richin xuꞌon jurar 
chi can nuyaꞌ na vi ri xusuj. Riqꞌuin ri quiriꞌ xuꞌon, nikꞌalajin chi manak 
cheꞌel xquejalataj ri xuꞌij, nis-ta manak cheꞌel chi xa tzꞌucun tzij ri xeruꞌij. 
Quiriꞌ xuꞌon richin nuyaꞌ nimalaj ruchukꞌaꞌ ri kánima roj ri kacanon 
katoꞌic riqꞌuin richin xyuke-apu ri kánima riqꞌuin ri rusujun chike chi 
nikoyoꞌej-apu. 19 Y ri koyoꞌen-apu man jubaꞌ xtuyaꞌ chi qꞌuix ri kánima, y 

nuꞌon chi cof yukul-apu ri kánima jucꞌan che ri pinilaj tziek ri tzꞌapiyon ri 
Lugar Más Lokꞌolaj. y 20 Chiriꞌ xoc-vi ri Jesús ri jakoy bey chikavech, richin 
xojrutoꞌ roj. Roma ja rijaꞌ ri Nimalaj Sacerdote z richin jumul, y rijaꞌ cꞌo 
rukꞌij achel rukꞌij ri sacerdote Melquisedec. a

Ri achique chi sacerdote ri Melquisedec

7  1 Nincꞌuxlaj ri Melquisedec chive roma chupan ruchꞌabel ri Dios 
nikꞌalajin chi rijaꞌ rey pa ruviꞌ ri tinamit Salem, y sacerdote richin 

ri nimalaj Dios b ri cꞌo pa ruviꞌ ronojel. Ri Melquisedec reꞌ xberucꞌuluꞌ 
ri Abraham y xuꞌon bendecir tok ri Abraham tzolijnak-pe pa guerra 
quiqꞌuin ri reyes ri xeruchꞌec can. 2  Ronojel ri relesan-pe chique ri reyes ri 
xeruchꞌec, ri Abraham xrelesaj diezmo riqꞌuin y xuyaꞌ che ri Melquisedec. 
Ri (biꞌaj, binaj) Melquisedec caꞌiꞌ ruchojmil. Jun ja chi rijaꞌ jun chojmilaj 
rey, y ri jun chic, ja chi rijaꞌ rey pa ruviꞌ ri tinamit Salem, ri nuꞌij tzij rey 
pa ruviꞌ ri kitzij uxlanen. 3  Ri Melquisedec man kꞌalaj ta si xecꞌujeꞌ rute-
rutataꞌ, man kꞌalaj ta si xecꞌujeꞌ ratiꞌt-rumamaꞌ. Man kꞌalaj ta si xalex y 
man kꞌalaj ta si (xcom, xquen). Rijaꞌ can achel ri Rucꞌajol ri Dios, roma 
can sacerdote vi richin jumul. c

4 Tiyaꞌ na pe pa cuenta ri ajani rukꞌij ri Melquisedec, roma hasta ri 
Abraham, ri quixeꞌel can ri israelitas, che ronojel ri xrelesaj chique ri reyes, 
xrelesaj diezmo riqꞌuin richin xuyaꞌ che ri Melquisedec. d 5 Kitzij na vi chi ri 
eriy-rumam ri Leví ri yeꞌoc sacerdotes chiquicojol ri israelitas, can epaxaꞌan 
chi tiquicꞌuluꞌ ri jalajoj ruvech diezmo e chiquikꞌaꞌ ri quivinak ri nuꞌij chupan 
ri ley ri xyoꞌox che ri Moisés, masque ri quivinak mismo eriy-rumam can 
ri Abraham. 6 Ri Melquisedec man riy-rumam ta can ri Leví, pero xucꞌul 
diezmo chukꞌaꞌ ri Abraham, y xuꞌon bendecir ri Abraham ri achok che sujun-
vi ru-favor ri Dios. f 7 Y konojel roj vinak keteman chi ri nibano bendecir más 
cꞌo rukꞌij que chuvech ri niꞌan bendecir. 8 Y ri riy-rumam can ri Leví achok 
chique niyoꞌox-vi ri diezmo che quichꞌacoj ri quivinak, xa eꞌaj-rochꞌulef ri 
cꞌo rukꞌaꞌ ri camic chique. Jacꞌa ri Melquisedec, manak rutzijol chi caminak, 
nuꞌij tzij chi cꞌa qꞌues na. g 9 Vaveꞌ cꞌo cheꞌel nikaꞌij chi tok ri Abraham xuyaꞌ 
diezmo che ri Melquisedec, achel ja jun yan ri sacerdotes ri eriy-rumam ri 
jun ruxiquin-rumam can ri Abraham rubinan Leví ri xeyoꞌon, masque ri 
sacerdotes riꞌ xeꞌoc cꞌuluy richin qui-diezmo ri quivinak. 10 Quiriꞌ nikaꞌij, 
roma tok ri Melquisedec xberucꞌuluꞌ ri Abraham, ri Leví man jani rutzijol chi 
nalex, y cꞌo cheꞌel nikaꞌij chi cꞌa pa ru-cuerpo ri rumamaꞌ Abraham cꞌo-vi.

11 Ri sacerdotes ri eriy-rumam can ri Leví ri achok quisamaj xbano chi 
xcꞌujeꞌ rakaleꞌn ri ley ri xyoꞌox che ri Moisés, xa ta ri quisamaj rijeꞌ xbano 

chi nitzꞌakat quicꞌaslen ri israelitas chuvech ri Dios, man ta xcꞌatzin chi 
xpe chic jun sacerdote ri cꞌo rukꞌij achel rukꞌij ri sacerdote Melquisedec. 
Y ri jun riꞌ ocunak sacerdote, pero man riy-rumam ta can ri sacerdote 
Aarón. 12  Roma si yejal-e ri sacerdotes, nicꞌatzin chi ja jun ri ley nijalataj. 
13  Y ri jun chic sacerdote ri cꞌa jubaꞌ tikacꞌuxlaj-ka, xa ejun chic vi ratiꞌt-
rumamaꞌ, y chique ri familia riꞌ, man jun ocunak sacerdote israelita. 
14 Roma kꞌalaj chi ri Kajaf Jesucristo chiquicojol ri riy-rumam can ri Judá 
xalex-vi. h Y ri ley ri xyoꞌox che ri Moisés manak nuꞌij chi ri eriy-rumam ri 
Judá yeꞌoc sacerdotes chiquicojol ri quivinak israelitas.

15  Y vacami más kꞌalaj ri nkutajin chubixic riqꞌuin ri xpe chic jun chic 
ruvech sacerdote ri cꞌo rukꞌij achel rukꞌij ri sacerdote Melquisedec. 16  Ri 
jun chic riꞌ ocunak sacerdote, pero man achel ta nucꞌutuj ri ley ri xyoꞌox 
che ri Moisés, roma man riy-rumam ta can ri Leví. Rijaꞌ ocunak sacerdote 
roma ruchukꞌaꞌ jun cꞌaslen ri man jun bey niqꞌuis. 17 Roma ja rijaꞌ ri 
nicꞌuxlex chupan ruchꞌabel ri Dios tok nuꞌij:

Ja rat ri sacerdote ri man jun bey xcajalataj-e,
Can cꞌo akꞌij achel rukꞌij ri sacerdote Melquisedec. i

Quiriꞌ ri tzꞌiban can.
18  Roma cꞌa riꞌ, man nicꞌatzin ta chic ninimex ri nuꞌij chupan ri ojer ley, 
roma xa manak ruchukꞌaꞌ j y man nitiquer ta yerucol ri vinak chupan ri 
quimac. 19 Roma nis-ta jun vinak xtzꞌakatitaj k rucꞌaslen chuvech ri Dios 
riqꞌuin ri xuꞌon ri nuꞌij chupan ri ley. Pero vacami sujun jun favor más 
utz richin nikaya-apu kavech chirij, ri achok roma nkujel-apu riqꞌuin ri 
Dios.

20 Y man xaxe ta quiriꞌ x-an ri cꞌacꞌacꞌ ruchojmil reꞌ, xa chuviꞌ 
juramento xcꞌachoj-vi. 21 Roma ri chꞌakaꞌ chic sacerdotes ri eriy-rumam 
can ri Leví, man jun juramento x-an richin xeꞌoc sacerdotes chiquicojol ri 
quivinak israelitas, jacꞌa tok ri Jesús xoc sacerdote, can x-an-vi juramento 
roma ri Dios ri quireꞌ xuꞌij che:

Ri Ajaf xuꞌon jurar y man jun bey xtutzolij ri rutzij ri quireꞌ nuꞌij:
Ja rat ri sacerdote ri man jun bey xcajalataj-e,
Can cꞌo akꞌij achel rukꞌij ri sacerdote Melquisedec. l

Quiriꞌ xuꞌij ri Dios che ri Jesús.
22  Y roma man nijalataj ta e ri Jesús, ja rijaꞌ nibano chi jumul cukul 
kacꞌuꞌx chirij ri jun ruvujil cꞌaslen más utz m ri ruchojmirisan ri Dios.

23  Ri sacerdotes pa quiviꞌ ri israelitas, xcꞌatzin chi eqꞌuiy ebanayon-pe 
ri samaj riꞌ, roma xa (yecom, yequen) e, y man yetiquer ta yecꞌujeꞌ jumul 
chi sacerdotes. 24 Pero ri Jesús, roma manak rukꞌaꞌ ri camic che, romariꞌ 
can sacerdote vi richin jumul. 25  Y romariꞌ nitiquer yerucol richin jumul 

conojel ri yejel-apu riqꞌuin chucanoxic ri Dios, roma jumul cꞌo rucꞌaslen 
richin nucꞌutuj n ru-favor ri Dios pa quiviꞌ.

26  Roma can quiriꞌ vi jun Nimalaj Sacerdote o nicꞌatzin chike. Rijaꞌ 
lokꞌolaj, p man jun itzel rubanon, man jun oc rumac, q manak cheꞌel 
nikajunumaj ri cꞌaslen xucꞌuaj riqꞌuin quicꞌaslen ri aj-mac, y vacami x-an 
che chi más cꞌo rukꞌij que chiquivech conojel ri ecꞌo chicaj. r 27 Rijaꞌ man 
junan ta quiqꞌuin ri nimalaj tak sacerdotes israelitas ri eriy-rumam can 
ri Leví, ri nicꞌatzin chi ronojel kꞌij yequicamisaj chicop chuvech ri Dios 
naꞌey roma ri quimac rijeꞌ, y cꞌajariꞌ roma quimac ri quivinak. s Rijaꞌ xaxe 
jun bey xcꞌatzin chi xuya-riꞌ pa camic chuvech ri Dios chutojic ri mac 
richin jumul. t 28  Roma ri ley ri xyoꞌox che ri Moisés, aj-mac u tak achiꞌaꞌ 
ri yeruyaꞌ richin yeꞌoc nimalaj tak sacerdotes pa quiviꞌ ri israelitas. Jacꞌa 
chirij pe ri ley, can chi juramento xoc jun chic ruvech Nimalaj Sacerdote, 
y riꞌ ja ri mismo Rucꞌajol ri Dios ri banon tzꞌakat v che rucꞌaslen richin 
jumul.

Ri Jesucristo jariꞌ xpaꞌeꞌ chuvech ri cꞌacꞌacꞌ ruvujil cꞌaslen

8  1 Vacami cꞌa, ri rucꞌuꞌx ronojel ri nkutajin chubixic chive, ja chi 
roj cꞌo jun Nimalaj ka-Sacerdote ri xtzꞌuye-apu pa rutzꞌuyubal pa 

ru-derecha ri nimalaj rutzꞌuyubal ri Dios chicaj. w 2  Y nuꞌon ri samaj ri 
can samaj vi richin jun sacerdote chilaꞌ chupan ri kitzij racho ri Dios, ri 
banon roma ri Dios y man coma ta vinak. x 3  Roma ri yeꞌoc nimalaj tak 
sacerdotes pa quiviꞌ ri israelitas, eyoꞌon richin yequicamisaj chicop y 
yequisuj sipanic y chuvech ri Dios roma ri mac. Romariꞌ ja jun ri Jesús 
xcꞌatzin chi cꞌo xusuj chuvech ri Dios. 4 Xa ta ri Jesús cꞌa cꞌo ta chochꞌulef, 
rijaꞌ man ta sacerdote, roma cꞌa ecꞌo na sacerdotes israelitas ri yesuju 
sipanic chuvech ri Dios achel nuꞌij chupan ri ley ri xyoꞌox che ri Moisés. 
5 Y ri samaj ri niquiꞌen ri sacerdotes riꞌ chupan ri jay vaveꞌ chochꞌulef, 
xaxe yan jun ruvachibel ri nucꞌut-apu chikavech pa ruviꞌ ri kitzij samaj 
chupan racho ri Dios chicaj. z Romariꞌ, tok ri Moisés ja nunojij nupabaꞌ ri 
jay ri xtiꞌan che tziek, ri Dios xuꞌij che: Tatzꞌetaꞌ chi ronojel ri xtaꞌan che 
ri jay, junan-junan ntel riqꞌuin ri achel xcꞌut chavech pa ruviꞌ ri juyuꞌ. a 
Quiriꞌ xuꞌij ri Dios che ri Moisés. 6  Pero vacami nikꞌalajin chi ri samaj ri 
nuꞌon ri Jesús, más qꞌuiy rukꞌij chuvech ri samaj xquiꞌen ri sacerdotes 
pa quiviꞌ ri israelitas. Quiriꞌ mismo, ri cꞌacꞌacꞌ ruvujil cꞌaslen ri paꞌel 
rijaꞌ chuvech, más qꞌuiy rukꞌij roma más utz ri nusuj ri Dios chupan, 
que chuvech ri ruvujil cꞌaslen ri cꞌo naꞌey. 7 Roma xa ta ri naꞌey ruvujil 

cꞌaslen xtiquer chi tzꞌakat xerutoꞌ ri vinak chuvech ri quimac, man ta chic 
xcꞌatzin jun rucaꞌn ruvujil cꞌaslen. b

8  Pero can xcꞌatzin-vi jun rucaꞌn roma ri Dios quireꞌ xuꞌij richin xchꞌolin 
pa quiviꞌ ri rutinamit:

Tiyaꞌ na pe pa cuenta chi xqueꞌuka kꞌij,
Tok xtin-en jun cꞌacꞌacꞌ ruvujil cꞌaslen quiqꞌuin ri aj pa rochꞌulef 

Israel y ri aj pa rochꞌulef Judá. c
 9 Pero man achel ta ri ruvujil cꞌaslen ri xin-en quiqꞌuin ri catiꞌt-quimamaꞌ,

Chupan ri kꞌij tok achel xinyukej-pe chiquikꞌaꞌ richin xenvelesaj-pe 
pa rochꞌulef Egipto;

Roma rijeꞌ xa man xcajoꞌ ta xquiꞌen ri nuꞌij chupan ri ruvujil cꞌaslen 
ri xin-en quiqꞌuin,

Y romariꞌ yin xenxutuj can, xchaꞌ ri Ajaf.
 10 Roma cꞌa riꞌ, quireꞌ rubanic ri ruvujil cꞌaslen ri xtin-en quiqꞌuin ri aj 

pa rochꞌulef Israel:
Tok xtuka ri kꞌij,
Xtinyaꞌ ri nu-ley pa qui-mente,
Y xtintzꞌibaj riqꞌuin ri cánima.
Yin xquinoc qui-Dios,
Y rijeꞌ xqueꞌoc nutinamit. d

 11 Y man chic xtiquitijoj ta quiꞌ chi quivinak quiꞌ,
Nis-ta chi quichakꞌ-quinimal quiꞌ quireꞌ xtiquiꞌij chiquivech: Rat 

nicꞌatzin chi navetemaj chi ri Ajaf, jariꞌ ri Dios, man xquechaꞌ ta.
Roma chupan ri kꞌij riꞌ conojel xqueꞌeteman chi yin Dios,
Chi chꞌutiꞌk chi nimaꞌk.

 12 Roma yin can xtinpokonaj quivech y xtin-en perdonar ri man choj ta 
ri yequibanalaꞌ,

Y ri quimac y ri itzel quibanaloꞌn, man jun bey chic xtincꞌuxlaj. e
Quiriꞌ nuꞌij ri Dios.
13  Tok xucꞌuxlaj jun cꞌacꞌacꞌ ruvujil cꞌaslen, f nuꞌij tzij chi xa tziaꞌk chic ri 
naꞌey ruvujil cꞌaslen ri xuꞌon ri Dios, y roma tziaꞌk chic, y nitziakir benak, 
man chic xtilayoj ta.

9  1 Vacami nin-ij chive chi chupan ri naꞌey ruvujil cꞌaslen ri xuꞌon 
ri Dios ojer, xuꞌij chique ri rutinamit ri achique ruchojmil tiquiyaꞌ 

rukꞌij, y ri achique ruchojmil tiquibanaꞌ che racho chochꞌulef. g 2  Roma ri 
jay riꞌ, quireꞌ rubanic banon: Caꞌiꞌ rubanon ri rupan. Ri naꞌey pe rupan 
niꞌix Lokꞌolaj Lugar che. Chiriꞌ cꞌo-vi (quicꞌojleꞌel, qui-lugar) ri candil y jun 
mesa, y pa ruviꞌ ri mesa cꞌo-vi ri pan h ri yesuj chuvech ri Dios. 3  Jacꞌa ri 

chirij apu ri pinilaj tziek ri jachayon rupan ri jay, Lugar Más Lokꞌolaj niꞌix 
che. 4 Chiriꞌ cꞌo (rucꞌojleꞌel, ru-lugar) jun poroꞌel pon banon riqꞌuin oro, y 
jun cofre ri achok chupan yacon-vi ruvujil ri cꞌaslen ri xuꞌon ri Dios ojer. 
Ri cofre riꞌ oro ri rij y ri rupan, y chupan yaquel-vi jun lak banon riqꞌuin 
oro ri cꞌo jubaꞌ maná i chupan, cꞌo ri ruchꞌamiꞌy j ri Aarón ri xjotayin 
chic pe, y cꞌo ri tzꞌajtzꞌak tak abaj ri achok chuvech tzꞌiban-vi ri ruvujil 
cꞌaslen k ri xuꞌon ri Dios quiqꞌuin ri rutinamit ojer. 5 Pa ruviꞌ ri cofre l ecꞌo 
caꞌiꞌ querubín banon, riqꞌuil ri quixicꞌ pa ruviꞌ ri cofre richin retal chi ri 
nimalaj rukꞌij ri Dios chiriꞌ cꞌo-vi, ri achique lugar niꞌan-vi perdonar mac. 
Pero vacami man nikasol ta más rubixic ronojel reꞌ chi jujun chi jujun.

6  Xaxe nin-ij chive chi riqꞌuin ri quiriꞌ rubanic banon rupan ri jay, 
ri sacerdotes kꞌij-kꞌij m yeꞌoc-apu chupan ri naꞌey pe rupan ri jay richin 
nequibanaꞌ can ri samaj ri can quisamaj vi richin niquiyaꞌ rukꞌij ri Dios. 
7 Jacꞌa chupan ri Lugar Más Lokꞌolaj, xaxe ri nimalaj sacerdote ntoc-apu 
jun bey pa jun junaꞌ. n Y tok ntoc-apu, rucꞌuan-apu quiquiqꞌuel chicop 
richin niꞌan perdonar rumac rijaꞌ y ri mac ri man xquinaꞌ ta xquiꞌen 
ri tinamit. 8  Riqꞌuin ri quiriꞌ niꞌan, ri Lokꞌolaj Espíritu nukꞌalajrisaj chi 
man jani tiyoꞌox lugar chique ri vinak chi yeꞌoc-apu chupan ri Lugar 
Más Lokꞌolaj, o roma cꞌa ja na ri aj-rochꞌulef racho ri Dios ri nicuses. 9 Y 
riqꞌuin ri quiriꞌ rucusasic rupan racho ri Dios, cꞌo nuꞌij chirij ri tiempo 
tok nintzꞌibaj reꞌ chive. Roma ri quicamisasic chicop y ri quisujic chꞌakaꞌ 
chic sipanic chuvech ri Dios, man nitiquer ta p nuꞌon che cánima ri yesuju 
chi niquinaꞌ chi manak chic quimac chuvech ri Dios. 10 Roma ronojel ri 
xbix chique rutinamit ri Dios chi tiquibanaꞌ, xa más nichꞌo pa ruviꞌ ri utz 
chi niquitij, chi niquikum, q y pa ruviꞌ jalajoj tak ruvech chꞌajoj r richin ri 
cuerpo, cꞌa terilaꞌ na ri kꞌij richin jun chic ruchojmil.

11 Pero vacami xpe yan ri Jesucristo ri Nimalaj Sacerdote ri cꞌamayon-
pe ri más utzulaj tak favor ri cꞌo kakꞌaꞌ chique vacami, roma chupan 
ri racho ri Dios ri más cꞌo rukꞌij y más cꞌo rakaleꞌn, ri man achiꞌaꞌ ta 
ebanayon s y man aj-rochꞌulef ta, chiriꞌ xoc-vi rijaꞌ. 12  Tok xoc chupan ri 
Lugar Más Lokꞌolaj chicaj, man quiquiqꞌuel ta achij tak cabras, nis-ta 
quiquiqꞌuel alajiꞌ tak váquix rucꞌuan-apu; xa ruquiqꞌuel t rijaꞌ mismo. Xaxe 
jun bey xcꞌatzin chi xoc chilaꞌ rucꞌuan-apu ruquiqꞌuel chikalokꞌic, richin 
nkurelesaj jumul pa rukꞌaꞌ ri ximiyon kichin. 13  Roma ri quiquiqꞌuel ri 
achij tak váquix y quiquiqꞌuel ri achij tak cabras, y ri quichajil ri alajiꞌ 
tak váquix, tok niquirex u chiquij ri man echꞌajchꞌoj ta chuvech ri Dios, 
nuꞌon chic chꞌajchꞌoj che ri qui-cuerpo. 14 Y si quiriꞌ, más nimalaj samaj 
nitiquer nuꞌon ri ruquiqꞌuel ri Jesucristo ri xbin tok xusuj-riꞌ achel jun 

chꞌajchꞌoj sipanic chuvech ri Dios roma ruchukꞌaꞌ ri Lokꞌolaj Espíritu ri 
cꞌo rucꞌaslen richin jumul. Roma ri ruquiqꞌuel v xtuꞌon che ri ivánima chi 
nunaꞌ chi chꞌajchꞌoj chic chuvech ri ibanaloꞌn ri xa camic rucꞌamon-pe 
chive, richin quiriꞌ ja yan chic ri nrojoꞌ ri cꞌaslic Dios ri niꞌen. 15 Ja roma 
riꞌ tok ja ri Jesucristo ri paꞌel chuvech ri jun cꞌacꞌacꞌ ruvujil cꞌaslen, richin 
quiriꞌ conojel ri eroyon w ri Dios niquicꞌul ri herencia ri man jun bey 
xtiqꞌuis achel ri rusujun chique. Roma riqꞌuin ri rucamic ri Jesucristo, 
yeꞌan perdonar ri kꞌajon tak tzij ri xquiꞌen rutinamit ri Dios tok xecꞌujeꞌ 
chuxeꞌ rutzij ri naꞌey ruvujil cꞌaslen. 16  Roma tok nitzꞌibes jun vuj pa 
ruviꞌ jun herencia, niꞌix chupan chi cꞌa ja rucamic ri rajaf ri vuj niyoꞌon 
rakaleꞌn ri nitzꞌibes can, y cꞌa ja (nicom, niquen) rijaꞌ, cꞌajariꞌ nijach ri 
herencia achel rutzꞌiban can chupan ri vuj. 17 Roma tok banon jun vuj 
quiriꞌ, cꞌa ja nicꞌujeꞌ rakaleꞌn riqꞌuin rucamic ri banayon, roma manak 
cheꞌel xtibanataj ri nuꞌij tok cꞌa qꞌues na ri achok camic niyoꞌon rakaleꞌn ri 
vuj. 18  Romariꞌ, ja jun ri naꞌey ruvujil cꞌaslen ojer, xcꞌatzin chi xtiquer-pe 
rucusasic riqꞌuin xbin quiquiqꞌuel x ri chicop ri xecamises. 19 Roma tok ri 
Moisés jachon chic pe ri ley pa rukꞌaꞌ roma ri Dios, xuꞌij chique rutinamit 
ri Dios ronojel ri nuꞌij chupan ri ley chi tiquibanaꞌ. Jacꞌariꞌ xerucꞌama-
pe quiquiqꞌuel alajiꞌ tak váquix, quiquiqꞌuel achij tak cabras, y xuyaꞌ 
yaꞌ riqꞌuin. Xerucꞌama-pe jubaꞌ rusumal oveja ri muban pa jun quiek 
akꞌon y jun rukꞌaꞌ jun cheꞌ rubinan hisopo ri achok riqꞌuin xuquiraj-vi ri 
quicꞌ chirij ri boton vuj ri tzꞌiban-vi ri ley y pa quiviꞌ conojel ri erichin 
ri tinamit. y 20 Y quireꞌ cꞌa xuꞌij chique: Ja riqꞌuin ri quicꞌ reꞌ nitiquer-
vi-e rucusasic ri ruvujil cꞌaslen rubanon ri Dios ri xuchilaꞌej chive chi 
tinimaj, z xchaꞌ. 21 Ja jun ri racho ri Dios y ronojel ri nicuses chiriꞌ, ri 
Moisés xuquiraj quicꞌ chirij. a 22  Y chupan ri ley ri xyoꞌox che ri Moisés 
nuꞌij chi jubaꞌ ma ronojel niꞌan chꞌajchꞌoj che riqꞌuin quicꞌ. Y man ta nibin 
ruquiqꞌuel b jun ri nicamises, man ta niꞌan perdonar mac.

Ja rucamic ri Jesucristo nelesan ri kamac
23 Can xcꞌatzin-vi cꞌa riꞌ chi riqꞌuin quiquiqꞌuel chicop xechꞌajchꞌojix-vi ronojel 

ri cꞌo chupan ri jay ri niyoꞌox-vi rukꞌij ri Dios vaveꞌ chochꞌulef, y riꞌ jun yan 
retal c chikavech ronojel ri richin ri racho ri Dios chicaj ri xcꞌatzin chi xtiquer-pe 
quicusasic riqꞌuin ri xbin quicꞌ más cꞌo rakaleꞌn que chuvech quiquiqꞌuel chicop. 
24 Roma ri Jesucristo man chupan ta ri racho ri Dios banon chochꞌulef ri xaxe yan 
jun retal ri kitzij racho ri Dios xoc-vi richin xusuj ruquiqꞌuel ri xbin chuvech cruz 
chutojic kamac. Rijaꞌ chilaꞌ chicaj xoc-vi, richin chi vacami nucꞌutuj-apu katoꞌic 
chuvech ri Dios. d 25 Y man nicꞌatzin ta chi qꞌuiy (mul, paj) nusuj-riꞌ chi sipanic pa 

Hebreos 9 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



541

 

e 9:25 Lv. 16:34. f 9:26 1 Co. 10:11; Gá. 4:4; Ef. 1:10. g 9:26 He. 7:27; 10:10; 
1 P. 3:18. h 9:28 Ro. 6:10; 1 P. 2:24. i 10:3 He. 9:7. j 10:3 Lv. 16:21. k 10:4 Mi. 6:6. 
l 10:7 Sal. 40:6-8. 

camic roma ri mac. Jacꞌa ri vaveꞌ chochꞌulef, ri nimalaj sacerdote israelita juna-
junaꞌ e nicꞌatzin ntoc chupan ri Lugar Más Lokꞌolaj richin nusuj-apu quicꞌ ri xa man 
ruquiqꞌuel ta rijaꞌ. 26 Xa ta ri Jesucristo xcꞌatzin chi juna-junaꞌ nusuj ri ruquiqꞌuel, 
qꞌuiy ta (mul, paj) xcꞌatzin chi xcamises, can ta xe tok xcꞌujeꞌ ri rochꞌulef. Jacꞌa ri 
vacami, chupan ri ruqꞌuisbel che ri tiempo, f rijaꞌ xe jun bey g xpe chochꞌulef richin 
chi riqꞌuin ri rucamic xrelesaj jumul ri kamac ri ocunak chikacojol riqꞌuin ri Dios. 
27 Y achel bin can pa kaviꞌ roj vinak chi xaxe jun bey (nkucom, nkuquen), y cꞌajariꞌ 
xtitzꞌetetaj ri achique chi rajil-ruqꞌuexel xtiyoꞌox pa kaviꞌ, 28 quiriꞌ mismo ri Jun ri 
takon-pe chucolic rutinamit ri Dios, xaxe jun bey xcꞌatzin chi xsuj chuvech ri Dios 
chi sipanic pa camic roma quimac eqꞌuiy. h Y xtucꞌut chic riꞌ, pero man chutojic ta 
chic mac, xa richin yerucol-e ri coyoꞌen-apu rijaꞌ.

10  1 Ri ley ri xuyaꞌ ri Dios che ri Moisés xaxe yan jun retal ronojel 
ri favores ri rusujun can ri Dios ojer, y mana-ta ri kitzij favor ri 

xuqꞌuen-pe ri Jesucristo. Romariꞌ ri quiquiqꞌuel chicop y ri chꞌakaꞌ chic 
sipanic ri yesuj chuvech ri Dios juna-junaꞌ, man jun bey nuꞌon chꞌajchꞌoj 
jumul chique ri yejel-apu riqꞌuin ri Dios. 2  Xa ta nuꞌon chꞌajchꞌoj jumul 
chique, man ta chic nequisujuꞌ can. Roma xa ta ri yesuju ri chicop 
chuvech ri Dios echꞌajchꞌoj chic jumul, can ta kitzij nunaꞌ cánima chi 
echꞌajchꞌoj chic chuvech ri mac ri quibanaloꞌn. 3  Pero riqꞌuin ri juna-junaꞌ i 
yequisuj chicop chuvech ri Dios, xa cꞌuxleꞌel pa cánima chi ri mac cꞌa 
quiriꞌ na quekan, j 4 roma ri quiquiqꞌuel ri achij tak váquix y ri achij tak 
cabras, k man jun bey nitiquer yerelesaj mac.

5 Romariꞌ, tok ri Jesucristo ja ntoc-pe vaveꞌ chochꞌulef, quireꞌ xuꞌij che 
ri Dios:

Rat man najoꞌ ta chi yecamises chicop chavech y man najoꞌ ta chi 
nisuj sipanic chavech,

Romariꞌ xaꞌan-pe jun nu-cuerpo richin chi jariꞌ xtinsuj chavech.
 6 Ri yeporox avaj y ri yecamises chicop chavech richin nrelesaj mac, 

man niquicot ta avánima riqꞌuin.
 7 Romariꞌ xin-ij: Rat nu-Dios, yin ja ri yincꞌo richin nin-en ri narayij 

rat,
Achel nuꞌij ri achꞌabel ri tzꞌiban can pa nuviꞌ chupan ri boton vuj. l

Quiriꞌ xuꞌij ri Jesucristo.
 8  Y achel ri xkaꞌij yan ka, chi ri Jesucristo quireꞌ xuꞌij che ri Dios: Ri 
yecamises chicop, ri yesuj chꞌakaꞌ chic sipanic, ri yeporox avaj y ri 
yecamises chicop chavech richin nrelesaj mac, man nika ta chavech y nis-
ta niquicot ri avánima riqꞌuin ronojel ri yesuj chavech achel nuꞌij chupan 
ri ley ri xyoꞌox che ri Moisés. 9 Jacꞌariꞌ quireꞌ chic xuꞌij ri Jesucristo: Rat 

nu-Dios, yin ja ri yincꞌo richin nin-en ri narayij. Quiriꞌ xuꞌij ri Jesucristo 
richin xrelesaj ri niꞌan naꞌey chi yecamises chicop chuvech ri Dios, y xa 
ja ri rucamic rijaꞌ ri xoc chi sipanic pa quiqꞌuexel. 10 Y roma cꞌa ri nurayij 
ri Dios, tok x-an chꞌajchꞌoj m che ri kánima roma ri Jesucristo, ri xe jun 
bey xcꞌatzin chi xusuj ri ru-cuerpo chi sipanic pa camic n chuvech ri Dios 
chutojic ri kamac.

11 Can kitzij na vi chi ronojel sacerdote israelita, kꞌij-kꞌij o epaꞌel niquiꞌen 
ri can samaj vi richin jun sacerdote, y qꞌuiy (mul, paj) ja mismo ruvech 
sipanic niquisuj chuvech ri Dios, y ri achique niquisuj, man jun bey 
nitiquer nrelesaj ri mac. 12  Jacꞌa ri Jesucristo tok rusujun-riꞌ chi sipanic 
jun bey pa camic chutojic jumul ri kamac, jariꞌ xtzꞌuye-apu pa rutzꞌuyubal 
pa ru-derecha p ri Dios. 13  Y chilaꞌ cꞌo-vi, royoꞌen ri kꞌij cꞌa ja tok xqueyoꞌox 
pa rukꞌaꞌ q ri itzel yetzꞌeto richin. 14 Roma rijaꞌ xaxe jun bey xcꞌatzin 
chi xusuj-riꞌ chi sipanic pa camic chuvech ri Dios, y riqꞌuin riꞌ, xuꞌon 
chꞌajchꞌoj jumul r che ri kánima chuvech ri Dios, roj ri nkujel-apu riqꞌuin 
richin nichꞌajchꞌojir más ri kacꞌaslen. 15 Y ri Lokꞌolaj Espíritu s nuyaꞌ rutzij 
chi can quiriꞌ vi. Rijaꞌ naꞌey quireꞌ rukꞌalajrisan:
 16 Xterilaꞌ na jun kꞌij, nichaꞌ ri Ajaf,

Tok quireꞌ jun cꞌacꞌacꞌ ruvujil cꞌaslen xtin-en quiqꞌuin ri nutinamit:
Xtinyaꞌ ri nu-ley pa cánima,
Y xtintzꞌibaj pa qui-mente. t

Quiriꞌ nuꞌij ri Ajaf.
17 Y pa ruviꞌ riꞌ, rijaꞌ quireꞌ chic xuꞌij:

Ri quimac y ri kꞌajon tak tzij quibanon, man jun bey chic 
xtincꞌuxlaj. u

Quiriꞌ ruꞌin ri Ajaf.
18  Y riqꞌuin ri niꞌan perdonar ronojel ri kamac, man nicꞌatzin ta chic chi 
yecamises chicop roma ri mac.

19 Vacami cꞌa, roj ri junan kaniman ri Jesucristo iviqꞌuin, kujel-apu 
riqꞌuin ri Dios, roma cꞌo chic kakꞌaꞌ richin nkujoc-apu v chupan ri Lugar 
Más Lokꞌolaj ri cꞌo-vi ri Dios, roma xsuj chiriꞌ ri ruquiqꞌuel ri Jesucristo 
ri xbin koma.  20 Nuꞌij tzij chi rijaꞌ riqꞌuin xsocotaj ri ru-cuerpo, xujak 
jun cꞌacꞌacꞌ bey w richin cꞌaslen chikavech ri nucꞌuan-apu kichin jucꞌan 
che ri pinilaj tziek ri tzꞌapiyon ri Lugar Más Lokꞌolaj. 21 Y jun chic roma 
nkujel-apu, ja roma cꞌo Jun Nimalaj Sacerdote pa kaviꞌ roj ri roj rutinamit 
chic ri Dios. 22  Roma cꞌa riꞌ, ronojel kánima kujel-apu riqꞌuin ri Dios, 
tzꞌakat ticuke-apu kacꞌuꞌx, x tunaꞌ kánima chi roj chꞌajchꞌoj chic chuvech 

ri man utz ta kabanaloꞌn, y y can ta chꞌajon ri ka-cuerpo riqꞌuin chꞌajchꞌoj 
yaꞌ. 23  Man ta nkuꞌe quilaꞌ, nkuꞌe quilaꞌ pa ruviꞌ ri nikaꞌij chi koyoꞌen, 
xa cof ticuke-apu kacꞌuꞌx riqꞌuin, roma ri Dios can nuya-vi ri rusujun. z 
24 Y tikanojij achique utz chi nikaꞌan richin nikatola-kiꞌ chikavech richin 
más niqꞌuiyer-pe kiqꞌuin chi nkujoꞌon pa tak kánima y chi nikaꞌan favor 
chique chꞌakaꞌ chic. 25 Man tikayaꞌ can chi nikamol-kiꞌ pa rubiꞌ ri Dios, a 
achel niquiꞌen jujun ri can quichin vi chi niquiyaꞌ can; xa tikapaxaꞌaj-kiꞌ 
chikavech, y más quiriꞌ nicꞌatzin chi nikaꞌan riqꞌuin ri nikatzꞌet chi nijel-
pe b ri kꞌij chi nipe chic jun bey ri Ajaf.

Yepaxaꞌex ri (chubanic, por onic) yebano mac
26  Quiriꞌ nin-ij chive, roma roj ri kacꞌulun chic ruchojmil ri kitzij, si 

(chubanic, por onic) c nikabanalaꞌ mac y nikayaꞌ can kij jumul chuvech 
ri Jesucristo, man jun chic ri xtusuj-riꞌ pa camic pa kaqꞌuexel chuvech ri 
Dios roma ri mac. d 27 Ri yebano quiriꞌ, xaxe chic coyoꞌen jun ximbirilaj 
castigo, y jun kꞌakꞌ ri jani na niroko ri xtiqꞌuiso quikꞌij ri itzel yetzꞌeto 
ri Dios. 28  Ri ley ri xuyaꞌ ri Dios che ri Moisés nuꞌij chi xa achique na ri 
man nunimaj ta ri nuꞌij ri ley riꞌ, xa can xticamises na vi, si ecꞌo caꞌi-
oxiꞌ yekꞌalajrisan chirij chi can kitzij na vi chi man nunimaj ta. e 29 Y si 
quiriꞌ, tinojij na peꞌ ajani chi castigo ri utz chi xtiyoꞌox pa ruviꞌ ri man 
jun rakaleꞌn nuꞌon che ri Rucꞌajol ri Dios, y man jun rakaleꞌn nuꞌon che 
ri quicꞌ f ri achok riqꞌuin xcꞌachoj-vi ri cꞌacꞌacꞌ ruvujil cꞌaslen, ri quicꞌ 
ri xbin richin xchꞌajchꞌojir ri rucꞌaslen, y nuyokꞌ ri Lokꞌolaj Espíritu g ri 
niyoꞌon favor. 30 Roma roj keteman ruvech ri Ajaf ri quireꞌ ruꞌin: Xe yin 
cꞌo nukꞌaꞌ richin nin-en ruqꞌuexel, h y can xtinyaꞌ na vi rajil ronojel ri 
achique quibanon ri vinak. Y jucꞌan chic nuꞌij: Ri Ajaf can xtunicꞌoj na 
vi rij quicꞌaslen ri erutinamit. i Quiriꞌ ri tzꞌiban can. 31 Romariꞌ, ¡nimalaj 
(ximbiriꞌil, ximbiriꞌy) che ri xtika rukꞌaꞌ ri cꞌaslic Dios pa ruviꞌ!

32  Pero rix, man queꞌimestaj ri kꞌij ekꞌaxnak can tok banon chic sakil 
che ri icꞌaslen chiriꞌ, xa xicochꞌ chi xikꞌasaj nimalaj tak kꞌaxomal. 33  Ecꞌo 
chive kitzij na vi chi xixqꞌuixbises chiquivech vinak riqꞌuin kꞌaxomal 
y riqꞌuin ri xbiloꞌx tzij chive, y ecꞌo chive xicꞌut-iviꞌ chi xa jun ivánima 
quiqꞌuin ri xekꞌasan ri kꞌaxomal riꞌ. 34 Roma ja jun ri eyoꞌon pa tak cárcel 
xipokonaj quivech, y tok ri vinak xquimajla-e chive ri achique ichajin, xa 
quiꞌ ivánima j xiya-e. Roma iveteman chi chilaꞌ chicaj k cꞌo jun ibeyomal 
más utz ri man jun ntoc che. 35 Roma cꞌa riꞌ, man tiyaꞌ can jucꞌan chi 
cukul icꞌuꞌx riqꞌuin ri Dios, roma cꞌo jun nimalaj rajil-ruqꞌuexel xtuqꞌuen-

pe chive. 36  Roma can nicꞌatzin na vi chi rix yixcochꞌon, l richin quiriꞌ tok 
ibanon chic apu ri nurayij ri Dios chive, can xtiyoꞌox-vi chive ri favor ri 
sujun. m
37 Achel nuꞌij chupan ruchꞌabel ri Dios ri tzꞌiban can:

Roma xa jubaꞌ chic nrojoꞌ chi nipe ri Jun ri can xtipe na vi. Chaꞌanin 
xtuka y man layoj ta chic xtoyoꞌex.

 38 Y ri man jun mac rakalen chuvech ri Dios, xtril ri cꞌaslen ri richin 
jumul, roma cukul rucꞌuꞌx chi ri nusuj ri Dios, can xtiyoꞌox-vi che. n

Pero si nutzolij-riꞌ chirij, ri Dios man jubaꞌ xtiquicot ránima riqꞌuin. o
Quiriꞌ nuꞌij ri Dios.
39 Jacꞌa roj man rojcꞌo ta chiquicojol ri niquiyaꞌ can quij chuvech ri 
Dios chusatzic ri cánima cꞌa ja tok manak chic cheꞌel yecolotaj. Roj 
ja chiquicojol ri cukul quicꞌuꞌx riqꞌuin ri Dios rojcꞌo-vi, chuchajixic ri 
kánima cꞌa ja tok nkucolotaj-e.

Ri quicꞌaslen ri xcukeꞌ quicꞌuꞌx riqꞌuin ri Dios

11  1 Jun ri cukul rucꞌuꞌx can nunaꞌ ránima chi xtucꞌul na vi ri 
royoꞌen, y masque man nutzꞌet ta p riqꞌuin ruvech ri royoꞌen, 

nunimaj chi can cꞌo na vi. 2  Quiriꞌ nin-ij chive roma riqꞌuin xcukeꞌ 
quicꞌuꞌx q ri ojer tak katiꞌt-kamamaꞌ, xbix chi utz xekꞌalajin chuvech ri 
Dios. 3  Roj roma cukul kacꞌuꞌx, keteman chi xcꞌujeꞌ ri rochꞌulef y ri caj 
xaxe riqꞌuin ri xuꞌij ri Dios chi quecꞌujeꞌ, r nuꞌij tzij chi ronojel ri nitzꞌetetaj 
vacami, x-an riqꞌuin ri man nitzꞌetetaj ta.

4 Ri Abel, roma cukul rucꞌuꞌx, s más utz sipanic xusuj chuvech ri Dios 
que chuvech ri xusuj ri Caín, y roma cukul rucꞌuꞌx, romariꞌ xkꞌalajin chi 
jun chojmilaj achi, y mismo ri Dios xkꞌalajrisan chi xucꞌul ri sipanic ri 
xusuj. Y masque caminak chic ri Abel, pero achel can cꞌa nichꞌo na chike 
riqꞌuin ri xcukeꞌ rucꞌuꞌx riqꞌuin ri Dios. 5 Ri Enoc, t roma cukul rucꞌuꞌx, 
quiriꞌ qꞌues xucꞌuax chicaj u richin man xkꞌax ta chupan ri camic. Man 
xtzꞌetetaj ta chic chochꞌulef, roma ja ri Dios xucꞌuan-e richin, pero naꞌey 
chi xucꞌuax, xkꞌalajin chi ri Dios xquicot ránima riqꞌuin. 6  Pero ri man 
cukul ta rucꞌuꞌx, v ri Dios man jubaꞌ xtiquicot ránima riqꞌuin. Roma xa 
achique na ri nrojoꞌ nijel-apu riqꞌuin ri Dios, nicꞌatzin nunimaj chi kitzij 
cꞌo, w y chi rijaꞌ can nuya-vi utzulaj rajil-ruqꞌuexel chique ri yecanon 
richin. 7 Ri Noé, roma cukul rucꞌuꞌx, xunimaj ri xuꞌij ri Dios che chi cꞌo 
ri man jun bey etzꞌeton pa ruviꞌ ri rochꞌulef ri xquebanataj. x Romariꞌ, 
xupabaꞌ jun barco richin chi chupan riꞌ xecolotaj-vi ri aj chiracho. Rijaꞌ 

roma cukul rucꞌuꞌx, xuꞌon chi xkꞌalajin chi can utz vi chi xka castigo pa 
quiviꞌ ri man xeniman ta ri Dios, y x-an che chi cꞌo rukꞌaꞌ che ri nusuj ri 
Dios chique ri nicukeꞌ quicꞌuꞌx riqꞌuin, y riꞌ ja chi manak chic quimac y 
nicakalej chuvech.

8  Ri Abraham, roma cukul rucꞌuꞌx, xunimaj tzij tok xoyox richin xbe 
chupan ri lugar ri xtucꞌul chi herencia, y xbe cꞌa, masque nis-ta reteman 
achique lugar niꞌe-vi. z 9 Roma cukul rucꞌuꞌx, xcꞌujeꞌ chupan ri lugar ri 
sujun che roma ri Dios achel jun vinak petenak naj ri man cꞌo ta pa 
rutinamit. Chiriꞌ rijaꞌ xa pa carpa xukꞌasaj-vi rucꞌaslen, a junan riqꞌuin ri 
ralcꞌuaꞌl rubinan Isaac, y ri ralcꞌuaꞌl ri Isaac ri rubinan Jacob, y (chukaꞌ, 
ka) chique rijeꞌ sujun-vi ri lugar riꞌ roma ri Dios. 10 Quiriꞌ ri cꞌaslen 
xukꞌasaj ri Abraham, roma can royoꞌen ri aj-chicaj y covilaj rutzꞌuyubal b 
tinamit ri ja ri Dios nucꞌuyun ruchojmil y banayon rubanic. c 11 Ja jun 
ri Sara d ri rixayil ri Abraham, masque man alanel ta, e pero roma cukul 
rucꞌuꞌx riqꞌuin ri Dios, xucꞌul uchukꞌaꞌ richin xpe alanic chirij. Y can 
xcꞌujeꞌ na vi acꞌual chukꞌaꞌ tok xa man rukꞌijul ta chic, roma rijaꞌ xunimaj 
chi ri Dios ri xsuju che chi nicꞌujeꞌ ral, can nuya-vi ri rusujun. 12  Y romariꞌ 
tok riqꞌuin ri Abraham, ri nikꞌalajin chi xa man yecꞌujeꞌ ta chic ralcꞌuaꞌl, f 
xeqꞌuiyer-vi-pe riy-rumam ri eꞌachel chꞌumilaꞌ richin chicaj, y eꞌachel 
(sanayi, sanayil) chuchiꞌ mar roma man jun nitiquer najlan quichin.

13  Conojel ri xcukeꞌ quicꞌuꞌx riqꞌuin ri Dios ri yitajin chubixic chive, 
cukul-e quicꞌuꞌx (xecom, xequen), y nis-ta man xquicꞌul ta e ri sujun 
chique roma ri Dios; xaxe xquitzꞌet-apu chi naj, xquinimaj-e chi can xtoc 
na vi quichin y niquicot cánima chi can nequilaꞌ na vi. Rijeꞌ (xquiyaꞌ, 
xquiqꞌuen) chiquij chi xa man pa quitinamit ta ecꞌo-vi y chi xaxe jubaꞌ 
yekꞌax-e g chuvech re rochꞌulef. 14 Roma xa achique na ri quiriꞌ (niquiyaꞌ, 
niquiqꞌuen) chiquij, niquikꞌalajrisaj chi cꞌa ebenak na chucanoxic ri kitzij 
quitinamit. h 15 Xa ta rijeꞌ ja ri tinamit ri xeꞌel-vi-pe ri yetajin chunojixic, 
cꞌo ta cheꞌel xetzolij. 16  Jacꞌa rijeꞌ xa jun tinamit más utz ri benak cánima 
chirij, ri chilaꞌ chicaj i cꞌo-vi, y romariꞌ ri Dios man niqꞌuix ta nuꞌij chi qui-
Dios j rijeꞌ; roma rubanon rubanic jun quitinamit.

17 Ri Abraham, roma cukul rucꞌuꞌx, xusuj ri rucꞌajol Isaac pa ruviꞌ jun 
altar, tok ri Dios k xrojoꞌ xutzꞌet achique rubanon ránima ri Abraham, ri 
achok che rusujun-vi chi can cꞌo xtucꞌul. Ja Abraham riꞌ ri ja nucamisaj-
ka ri juney rucꞌajol, 18  masque ri Dios quireꞌ ruꞌin che: Ja chiquicojol 
ri riy-rumam ri jun acꞌajol rubinan Isaac xquencha-vi ri kitzij xqueꞌoc 
nutinamit. l Quiriꞌ ruꞌin ri Dios che. 19 Jacꞌa rijaꞌ xunojij-ka chi masque 

xtucamisaj ri ralcꞌuaꞌl pa ruviꞌ ri altar, ri Dios cꞌo ruchukꞌaꞌ chi xtucꞌasoj m 
chic pe. Y riqꞌuin ri xbanataj, cꞌo cheꞌel nikaꞌij chi ri Abraham xuqꞌuen 
chic pe ri rucꞌajol chiquicojol ri animaꞌiꞌ. 20 Ri Isaac, roma cukul rucꞌuꞌx, 
xuꞌij yan can chique ri caꞌiꞌ rucꞌajol Jacob y Esaú quibiꞌ, ri achique chi 
favor xtequicꞌuluꞌ chiquijununal. n 21 Ri Jacob roma cukul rucꞌuꞌx, ja tok 
jubaꞌ chic kꞌij qꞌues chiriꞌ, xeruꞌon can bendecir chiquijununal ri erucꞌajol 
ri José, o y xuyaꞌ rukꞌij ri Dios lucul pa ruviꞌ ri ruchꞌamiꞌy. p 22  Ri José roma 
cukul rucꞌuꞌx, ja tok jubaꞌ chic kꞌij qꞌues chiriꞌ, xucꞌuxlaj can chique ri 
ruvinak israelitas chi cꞌo na jun kꞌij xqueꞌel-e chiriꞌ pan Egipto. q Y xuꞌij 
can chique ri achique niquiꞌen riqꞌuin ri rubakil. r

23  Ri rute-rutataꞌ ri Moisés, roma cukul quicꞌuꞌx, s man xquixiꞌij ta quiꞌ 
xquevaj oxiꞌ icꞌ t ri Moisés pa cacho tok xalex, masque ri rey Faraón ruꞌin 
chi quecamises u conojel chꞌutik alabo. Quiriꞌ xquiꞌen, roma xquitzꞌet chi 
ri acꞌual jabel oc. v 24  Ri Moisés tok alaꞌ chic chiriꞌ, roma cukul rucꞌuꞌx, 
ruyon xuxutuj can chi rijaꞌ ral rumiꞌal w ri rey Faraón. 25  Más xrojoꞌ 
xuchaꞌ x chi junan niquikꞌasaj kꞌaxomal riqꞌuin rutinamit ri Dios, que 
chuvech nuchaꞌ chi niquicot jubaꞌ y ránima chupan ri cꞌaslen ri richin 
mac, 26  y xuyaꞌ pa ránima chi más nimalaj beyomal chi niyoꞌox chi 
qꞌuix z roma rubiꞌ ri Jun ri xtutak-pe ri Dios chucolic ri rutinamit, que 
chuvech cꞌo rukꞌaꞌ che ri beyomal pan Egipto. Roma rijaꞌ ruyoꞌon-apu 
ruvech chirij ri nimalaj rajil-ruqꞌuexel ri xtuyaꞌ ri Dios. 27 Y roma cukul 
rucꞌuꞌx, xuyaꞌ can ri Egipto. a Man xuxiꞌij ta riꞌ chuvech royoval ri rey 
Faraón, roma xa jun xuꞌon che ri ránima, achel can ta nutzꞌet-apu ri Jun 
ri man nitzꞌetetaj ta. 28  Ri Moisés, roma cukul rucꞌuꞌx, xuꞌon ri naꞌey 
nimakꞌij pascua, b y xuꞌij chique ri ruvinak israelitas chi quequicamisaj 
ovejas, y chi ri quiquiqꞌuel ri ovejas tiquitzicaj chuchiꞌ tak cacho, richin 
chi ri camisanel c quichin ri (nimalaꞌtz, nimalaxel) tak acꞌolaꞌ, man ja 
jun quichin ri israelitas querucamisaj.

29 Ri israelitas, roma cukul quicꞌuꞌx, xekꞌax chupan ri Mar Rojo, achel 
xa ta pa chakiꞌj ulef d yebin-vi. Y tok ri soldados richin ri rochꞌulef 
Egipto xcajoꞌ xquiꞌen quiriꞌ, xa xejikꞌ conojel. 30  Ri israelitas, roma 
cukul quicꞌuꞌx chi ri Dios yerutoꞌ, romariꞌ chupan ri séptimo kꞌij e chi 
niquiyalaꞌ vuelta chirij ri tinamit Jericó, xetzak ri nimalaj tak muro 
ri tzꞌapiyon rij. 31 Ri ixok Rahab ri man utz ta rucꞌaslen, riqꞌuin xcukeꞌ 
rucꞌuꞌx riqꞌuin ri Dios, man (xcom, xquen) ta junan quiqꞌuin ri ruvinak 
aj-Jericó ri man xquinimaj ta ri Dios, roma utz xerucꞌul chiracho ri 

israelitas etakon-apu richin yeꞌenachan f can cheꞌelekꞌel chupan ri 
tinamit.

32  Y cꞌa ecꞌo chic más ri xcukeꞌ quicꞌuꞌx riqꞌuin ri Dios, pero xa ta 
nintzijoj chive quicꞌaslen ri Gedeón, g ri Barac, h ri Sansón, i ri Jefté, j ri 
David, k ri Samuel l y ri eru-profetas ri Dios, xa man yiruꞌon ta ri tiempo. 
33  Chꞌakaꞌ chique rijeꞌ roma cukul quicꞌuꞌx, xetiquer chiquij chꞌakaꞌ chic 
tinamit, chꞌakaꞌ pa ruchojmil xquiꞌen gobernar rutinamit ri Dios, ecꞌo 
xquil yan e ri rusujun ri Dios chique, chꞌakaꞌ xquiꞌen chique leones chi 
man xecꞌuxun ta, 34 chꞌakaꞌ xquichup ruchukꞌaꞌ nimalaj tak kꞌakꞌ, chꞌakaꞌ 
xquicol-quiꞌ chi man xecamises ta tzaꞌn espada, chꞌakaꞌ xyoꞌox cuchukꞌaꞌ 
tok xecꞌujeꞌ pa cꞌayef, chꞌakaꞌ cof xepaꞌeꞌ pa tak guerras, y xecokotaj-e 
soldados ri etakon chiquij coma chꞌakaꞌ chic tinamit. 35 Ecꞌo ixokiꞌ roma 
cukul quicꞌuꞌx, xecꞌasos-pe ri (calpachel, caj-cꞌuaxel) ecaminak, m y xejach 
chic chique. Chꞌakaꞌ chic, roma cukul quicꞌuꞌx, xecamises chi kꞌaxomal, 
y masque xsuj chique chi yecol chuvech ri camic, man xcajoꞌ ta xquicol-
quiꞌ, roma queteman chi nequilaꞌ jun cꞌaslen más utz. 36  Ecꞌo chic chꞌakaꞌ 
xeyoꞌox chi qꞌuix y xechꞌay, n y pa ruviꞌ riꞌ ecꞌo xeximiloꞌx che cadena, 
y xetzꞌapis pa tak cárcel. 37 Chꞌakaꞌ xecꞌakaloꞌx che abaj, o chꞌakaꞌ xekꞌat 
che sierra, ecꞌo xeyoꞌox pa kꞌaxomal richin ta xquiyaꞌ can ri Dios, ecꞌo 
xecamises chutzaꞌn espada, ecꞌo ri xa quitzꞌumal ovejas y quitzꞌumal 
cabras ocunak quitziak, p y xexule-xejoteꞌ pa jalajoj tak lugares, man jun 
oc quichajin, bis quichi-quivech, y xeyaloꞌx pa tak kꞌaxomal. 38  Xecꞌujeꞌ 
pa chakijlaj tak tzꞌiran ulef, q pa tak juyuꞌ, pa tak sivan, r y pa tak jul. s Y 
ri vinak ri xa xbe cánima riqꞌuin ri rochꞌulef, man jubaꞌ utz ri quicꞌaslen 
richin ta xecꞌujeꞌ ri cukul quicꞌuꞌx chiquicojol.

39 Conojel ri cukul quicꞌuꞌx t reꞌ, xbix chi xquicot ránima ri Dios 
quiqꞌuin, pero man xquicꞌul yan ta e ri rusujun chique. 40 Can cꞌa xcoyoꞌej 
na chi niquicꞌul, roma ri Dios runojin-pe chi cꞌa pa ka-tiempo roj nuꞌon 
jun cꞌacꞌacꞌ ruchojmil más utz. Quiriꞌ xuꞌon richin quiriꞌ junan quiqꞌuin 
rijeꞌ xtiyoꞌox chike ri favor ri más tzꞌakat.

Xe riqꞌuin ri Jesús tikaya-vi-apu kavech

12  1 Roma cꞌa riꞌ, riqꞌuin chi quiyoꞌon-pe quivech chikij jani na eqꞌuiy 
ri xcuke-e quicꞌuꞌx riqꞌuin ri Dios, ja jun roj tikayaꞌ can ronojel ri 

cꞌo ralal chikij y ri mac ri nkururariꞌj, u y xe jun tikabanaꞌ che ri kánima 
richin nekaqꞌuisaꞌ ri bey ri cꞌa cꞌo na chikavech. v 2  Xaxe riqꞌuin ri Jesús 

tikaya-vi-apu kavech, w roma ja rijaꞌ xjako bey y ja rijaꞌ xtetzꞌakatisan 
chi cukul kacꞌuꞌx riqꞌuin ri Dios. Rijaꞌ riqꞌuin reteman chi más na jabel 
xtequicot tok kꞌaxnak chic chupan ri nimalaj kꞌaxomal chuvech cruz, x 
romariꞌ man xupokonaj ta xukꞌasaj jun camic niqꞌuixbisan, y cꞌajariꞌ 
xtzꞌuye-apu y pa rutzꞌuyubal pa ru-derecha ri nimalaj rutzꞌuyubal ri Dios.

3  Roma cꞌa riꞌ, tiyaꞌ na pe pa cuenta utz-utz ri Jesús ri xucochꞌ jani na 
chi kꞌaxomal z pa quikꞌaꞌ ri aj-mac tak vinak, richin quiriꞌ man tiyamayo-
ka ri ivánima ni man quixcos a chupan ri bey ri cꞌa cꞌo na chivech. 4 Kitzij 
na vi chi rix itijon ikꞌij chirij ruchukꞌaꞌ ri mac, pero man ikꞌasan ta jun 
kꞌaxomal ri can ta rix rucꞌuan pa camic riqꞌuin ri itijon ikꞌij. 5 Xa imestan 
ri nuꞌij ri Dios ri achel jun tataꞌaj ri quireꞌ nuꞌij richin yixrupaxaꞌaj riqꞌuin 
ri ruchꞌabel:

Rat valcꞌuaꞌl, man itzel tanaꞌ tok yin ri Avajaf ninchojmirisaj b ri 
acꞌaslen,

Ni man tiyamayo-ka ri avánima tok nin-ij chave ri man utz ta ri 
yatajin riqꞌuin.

 6 Roma ri yerojoꞌ ri Ajaf, nuchojmirisaj quicꞌaslen, c
Y conojel ri nucꞌul quivech richin yeꞌoc ralcꞌuaꞌl, yeruchojmirisaj 

riqꞌuin xicꞌaꞌy.
Quiriꞌ nuꞌij ri tzꞌiban can.
7 Romariꞌ, ticochꞌoꞌ cꞌa tok yixchojmirises, roma ri Dios ja najin iviqꞌuin 
achel nuꞌon jun tataꞌaj d quiqꞌuin ri ralcꞌuaꞌl. Y nis-ta jun acꞌual ri 
man ta nichojmirises rucꞌaslen roma ri rutataꞌ. e 8  Roma si ri Dios man 
nuchojmirisaj ta ri icꞌaslen f achel nuꞌon quiqꞌuin conojel ri ralcꞌuaꞌl, 
nekꞌalajin-pe chi mana-ta rix ralcꞌuaꞌl, xa rix achel acꞌolaꞌ ri man kꞌalaj 
ta (achique, acuꞌx) quitataꞌ. 9 Tuka pan iviꞌ tok xojqꞌuiy-pe, ri kate-katataꞌ 
xquichojmirisaj-pe ri kacꞌaslen, y utz xekatzꞌet. Y romariꞌ, más nicꞌatzin 
nikaya-kiꞌ chuxeꞌ rutzij ri Katataꞌ Dios, ri niyoꞌon rucꞌaslen ri kánima, g y 
xticꞌujeꞌ kiqꞌuin ri cꞌaslen ri richin jumul. 10 Kitzij na vi chi ri aj-rochꞌulef 
tak kate-katataꞌ chupan ri jubaꞌ tiempo xojcꞌujeꞌ quiqꞌuin, xquichojmirisaj-
pe ri kacꞌaslen achel xcajoꞌ xquiꞌen. Jacꞌa ri Katataꞌ Dios can richin chi 
cꞌo utz nuqꞌuen-pe chike tok nkuruchojmirisaj, richin quiriꞌ nkujoc achel 
rijaꞌ ri can lokꞌolaj h vi. 11 Can kitzij na vi chi tok jun vinak nichojmirises 
rucꞌaslen i man nuꞌon yan ta che ri ránima chi niquicot. Pa ruqꞌuexel riꞌ, 
xa bis nuyaꞌ che. Pero ri cꞌo niquetemaj can chupan, tok nikꞌax ri tiempo, 
nuqꞌuen-pe uxlanen pa cánima, y nuꞌon chi más choj j niquiꞌen che ri 
quicꞌaslen.

Ri niquiyaꞌ can quij chuvech ri ru-favor ri Dios
12  Roma cꞌa riꞌ, man cacaꞌ icꞌuꞌx tiꞌen-ka, xa tiyaꞌ ruchukꞌaꞌ ri ikꞌaꞌ 

ecosnak, y quiriꞌ mismo tibanaꞌ che ri ivakan roma xa achel ecaminak. k 
13  Tichojmirisaj rubey ri ivakan chupan ri icꞌaslen l riqꞌuin ri Dios, richin 
quiriꞌ, ri yejetzꞌmaꞌy yebin, man quejalcꞌatitaj can chupan ri quicꞌaslen 
riqꞌuin ri Dios, xa niquichojmij ri cakan chupan ri rubey. 14 Titijaꞌ ikꞌij 
chi nicꞌujeꞌ uxlanen chiꞌicojol quiqꞌuin conojel m y chi chꞌajchꞌoj icꞌaslen, 
roma nis-ta jun xtitiquer xtutzꞌet ruvech ri Ajaf n si man ta chꞌajchꞌoj 
rucꞌaslen. 15 Tito-iviꞌ chivech, man xa tibanataj chi cꞌo jun man nucꞌul 
ta ri favor ri rusujun can ri Dios. Man ta nibanataj chi niqꞌuiy-pe jun 
cꞌayilaj noꞌoj o chiꞌicojol ri nikꞌato chuvech ri uxlanen chiꞌicojol, y xa rix 
qꞌuiy yixretzelaj. 16  Man ta cꞌo jun chiꞌicojol ri nucusaj ri ru-cuerpo richin 
nicꞌujeꞌ xa achok riqꞌuin na, ni man ta cꞌo jun ri xa man jun rakaleꞌn 
nuꞌon che ri can lokꞌolaj vi chuvech ri Dios, achel xuꞌon ri Esaú ojer can, 
tok xa pa ruqꞌuexel jun vaꞌin p xucꞌayij ri can richin vi nak rijaꞌ roma 
(nimalaꞌtz, nimalaxel). 17 Roma rix iveteman chi tok xkꞌax ri tiempo, ri 
Esaú xrojoꞌ chi can ta xbix can pa ruviꞌ chi ja rijaꞌ ri nicꞌulu can ri rusujun 
ri Dios che ri rutataꞌ, pero man xcꞌul ta ruvech ri rutzij, roma manak chic 
cheꞌel xtzolis tzij, masque ri Esaú riqꞌuin okꞌej q xucanoj chi xyoꞌox che ri 
rusujun ri Dios.

18  Quiriꞌ nin-ij chive, roma rix más cꞌo rukꞌij ri lugar ri rix jelenak-vi-
apu que chuvech ri xecꞌuje-vi-apu ri israelitas ojer. Roma rijeꞌ xecꞌuje-apu 
chuvech ri juyuꞌ Sinaí ri xa cꞌo cheꞌel nijel-apu quikꞌaꞌ chirij, ri nijino pa 
kꞌakꞌ, ri kꞌekuꞌn ruviꞌ, ri jani na rochꞌ chi kꞌekuꞌn rubanon, y (nijumin, 
nirumin) cakꞌikꞌ pa ruviꞌ. r 19 Chiriꞌ xacꞌaxex chi nikꞌajan-pe trompeta y 
chi nichꞌo-pe jun kulaj ri xbano chique ri xeꞌacꞌaxan chi riqꞌuin quemelal 
xquicꞌutuj chi man chic tichꞌo-pe más chique. s 20 Quiriꞌ xquicꞌutuj roma 
man niquicochꞌ ta ri xtak-pe rubixic chique ri quireꞌ nuꞌij: Si cꞌo jun 
xtuya-apu rukꞌa-rakan chirij ri juyuꞌ, chi vinak chi chicop, nicamises t che 
abaj o che (chꞌab, chꞌaꞌ). Quiriꞌ ri xquicꞌaxaj. 21 Y jani na jun (ximbiriꞌil, 
ximbiriꞌy) nuyaꞌ ri xtzꞌetetaj chiriꞌ, romariꞌ ri Moisés quireꞌ xuꞌij: Nuxiꞌin-
viꞌ u y yibarbot, xchaꞌ. 22  Jacꞌa rix riqꞌuin ri jun chic juyuꞌ rubinan Sion v 
ri richin ri cꞌaslic Dios rix jelenak-vi-apu, ri tinamit Jerusalem, w ri richin 
chicaj. Rix jelenak-apu quiqꞌuin chi miles ángeles, 23  ri quimolon-vi-quiꞌ 
ri naꞌey tak ralcꞌuaꞌl ri Dios ri tzꞌiban quibiꞌ chicaj. x Rix jelenak-apu 
riqꞌuin ri Dios ri xtinicꞌon ronojel chꞌutik-nimaꞌk, y rix jelenak-apu riqꞌuin 

cánima ri xquicꞌuaj jun chojmilaj y cꞌaslen ri tzꞌakat chic banon chique 
roma ri Dios. 24 Rix jelenak-apu riqꞌuin ri Jesús ri paꞌel chuvech ri cꞌacꞌacꞌ 
ruvujil cꞌaslen, y chuvech ri ruquiqꞌuel z ri xquirex chirij ri ivánima richin 
chꞌajchꞌoj niꞌan che. Ri quicꞌ riꞌ más cꞌo rakaleꞌn que chuvech ri ruquiqꞌuel 
ri Abel. a

25 Roma cꞌa riꞌ, rix tibanaꞌ cuenta iviꞌ, man tiyaꞌ can ivij chuvech ri 
nichꞌo-pe chive. Roma, si ri israelitas ojer man xquicol ta quiꞌ chuvech 
ri castigo b ri xpe roma xquiyaꞌ can quij chuvech ri nipaxaꞌan quichin 
vaveꞌ chochꞌulef, más na quiriꞌ roj vacami, man xtikacol ta kiꞌ chuvech ri 
castigo ri xtuyaꞌ ri nipaxaꞌan-pe kichin chicaj, si nikayaꞌ can kij chuvech. 
26  Tok xacꞌaxex ruchꞌabel ri Jun ri xchꞌo-pe pa ruviꞌ ri juyuꞌ Sinaí, ronojel 
ri rochꞌulef xsilon. c Jacꞌa ri vacami quireꞌ ruꞌin ri Dios: Can cꞌa xtinsiloj 
na jun bey, pero man xe ta chic ri rochꞌulef, xa quiriꞌ mismo ri caj, d xchaꞌ. 
27 Y tok xuꞌij: Can cꞌa xtinsiloj na, xchaꞌ, reꞌ nuꞌij tzij chi ronojel ri xa 
cꞌo cheꞌel nisilos xqueꞌeleses-e e roma xa ebanon, richin quiriꞌ xe chic ri 
manak cheꞌel yesilos xquecꞌujeꞌ. 28  Y roma roj banon chike chi cꞌo kakꞌaꞌ 
chi junan nikaꞌan gobernar riqꞌuin ri Dios, y riꞌ manak cheꞌel nisilos, f 
romariꞌ kumatioxin, y roma ri matioxinic riꞌ tikabanaꞌ ri nika chuvech g ri 
Dios pa rusamaj, tikayaꞌ rukꞌij y tikaxiꞌij-kiꞌ chuvech. 29 Roma ri ka-Dios 
achel jun kꞌakꞌ ri nuporoj h ronojel.

Ri utz chi niquiꞌen ri quiniman ri Jesucristo

13  1 Achel ri ibanon-pe chi ijoꞌon-pe-iviꞌ i chivech, jumul cꞌa quiriꞌ 
tibanaꞌ rix ri junan iniman ri Jesucristo. 2  Man timestaj chi 

nicꞌatzin chi utz nicꞌul quivech chiꞌivacho ri epetenak naj, j roma ecꞌo 
jujun riqꞌuin xquicꞌul quivech ri epetenak naj, nis-ta xquinaꞌej chi 
ángeles k ri xcoxkonej-e-quiꞌ chicacho. 3  Man queꞌimestaj ri ecꞌo pa tak 
cárcel, l xa tinaꞌ chi achel ja jun rix, rix tzꞌapel, y man queꞌimestaj ri niꞌan 
pokon chique, xa tinaꞌ chi achel ja jun rix rixcꞌo chupan ri pokon m junan 
quiqꞌuin. 4 Chiꞌivonojel tinaꞌ chi can cꞌo rakaleꞌn ri quicꞌaslen ri achi 
riqꞌuin ri rixayil, y chi ecaꞌiꞌ, xe chiquivech tiquicꞌuaj-vi-quiꞌ. Roma ja ri 
Dios mismo xtiyoꞌon castigo pa ruviꞌ ri man xe ta chic ri achok riqꞌuin 
cꞌulan-vi nucꞌuaj-vi-riꞌ y pa ruviꞌ ri nucusaj ri ru-cuerpo richin nicꞌujeꞌ xa 
achok riqꞌuin na. n 5 Man tiꞌe ivánima pa ruviꞌ méra, o xa tiquicot ivánima 
riqꞌuin ri ajani ichajin vacami. Roma ri Dios quireꞌ ruꞌin: Yin man jun 

bey xquixinxutuj can, p ni man jun bey xtinyaꞌ can q vij chivech, xchaꞌ. 6  Y 
roma quiriꞌ ruꞌin chike, cukul kacꞌuꞌx nkutiquer nikaꞌij:

Yin ja ri Ajaf nitoꞌon vichin;
Man ninxiꞌij ta viꞌ chuvech ri achique nicajoꞌ niquiꞌen ri vinak r 

chuve,
nkuchaꞌ.

7 Man queꞌimestaj ri xeyukꞌun ivichin pa ruviꞌ ruchꞌabel ri Dios. 
Tinojij rij ri rajil-ruqꞌuexel quicꞌulun rijeꞌ riqꞌuin ri cꞌaslen ri xquicꞌuaj, 
y achel xquiꞌen rijeꞌ chi xcuke-e quicꞌuꞌx, quiriꞌ mismo tibanaꞌ rix. s 
8  Quiriꞌ nin-ij chive roma ri Jesucristo ja achel ri ivir, quiriꞌ ri vacami, 
y quiriꞌ mismo ri chikavech apu. t 9 Ri jalajoj tak (tijonic, enseñanza) 
ri man rucꞌuan ta riꞌ riqꞌuin ri nuꞌij ruchꞌabel ri Dios, man tiyaꞌ lugar 
chi yixrucꞌuaj jucꞌan chic. u Roma más utz chi ri ivánima nucꞌul 
ruchukꞌaꞌ riqꞌuin ru-favor ri Dios, v y mani riqꞌuin ninimaj chi cꞌo cosas 
utz y cꞌo ri man utz ta richin yetij, w roma ri benak cánima pa ruviꞌ 
ri xaxe richin yetij, man jun bey cꞌo utz xuqꞌuen-pe chique. x 10  Roj ri 
kaniman ri Jesucristo, mana-ta chic quiquiqꞌuel chicop yesuj roma 
kamac chuvech ri Dios, ja yan chic ruquiqꞌuel ri Jesucristo ri xbin ri 
nitojo. Y ri sacerdotes israelitas ri yequisuj quiquiqꞌuel chicop roma 
ri mac chupan ri aj-rochꞌulef racho ri Dios, manak quikꞌaꞌ richin cꞌo 
favor niquiqꞌuen can che ri sipanic ri sujun roma ri kamac. y 11 Ri 
achique roma nin-ij quiriꞌ, jareꞌ: Ri chicop ri nucꞌuax-apu quiquiqꞌuel 
chutojic ri mac chupan ri Lugar Más Lokꞌolaj pa racho ri Dios roma 
ri nimalaj sacerdote israelita, ri quichꞌacul ri chicop riꞌ yeꞌeleses-e pa 
tinamit richin yeporox. z 12  Romariꞌ ri Jesús richin xuꞌon chꞌajchꞌoj che 
ri rutinamit a riqꞌuin ri ruquiqꞌuel, b ja jun rijaꞌ xeleses-e pa tinamit c y 
chiriꞌ xcamises-vi. 13  Vacami, kujel cꞌa e roj pa tinamit, joꞌ riqꞌuin ri 
Jesús, xa jun tikabanaꞌ riqꞌuin chupan ri yokꞌonic ri achel x-an-e che d 
rijaꞌ. 14  Roma vaveꞌ chochꞌulef manak jun katinamit ri can ta kichin 
jumul, e pero cꞌo jun aj-chicaj katinamit f ri man jani tekilaꞌ, y jariꞌ 
ri benak kánima chucanoxic vacami. 15  Roma cꞌa riꞌ, riqꞌuin rutoꞌic 
ri Jesucristo, jumul tikayaꞌ rukꞌij g ri Dios, achel can ta jun sipanic 
ri nikasuj-apu chuvech, riqꞌuin ri nikaꞌij chiquivech chꞌakaꞌ chic chi 
kaniman rubiꞌ. 16  Man tikayaꞌ can rubanic ri utz, y nis-ta chi nikatola-
kiꞌ chikavech, h roma ri quiriꞌ nikaꞌan, jun sipanic ri ntel ránima i ri 
Dios chi nikasuj chuvech.

17 Tinimaj quitzij ri yeyukꞌun ivichin pa ruviꞌ ruchꞌabel ri Dios, j 
tiya-iviꞌ chuxeꞌ quitzij, roma ja rijeꞌ yevaran pa ruviꞌ ri ivánima, k 
roma queteman chi cꞌo na jun kꞌij nequijachaꞌ cuenta chuvech ri Dios. 
Tinimaj cꞌa quitzij, richin quiriꞌ yequicot yixquivaraj y mani riqꞌuin bis. 
Roma si riqꞌuin bis, man jun utz nuqꞌuen-pe chive.

18  Tibanaꞌ orar pa kaviꞌ. l Quiriꞌ nikaꞌij chive roma ri kánima nunaꞌ chi 
utz nkubin chuvech ri Dios, y nikarayij chi ronojel ri nikaꞌan, can ta utz 
chuvech. 19 Y más nincꞌutuj quemelal chive chi tibanaꞌ orar pa nuviꞌ yin, 
richin quiriꞌ yitiquer chic yixentzꞌetaꞌ m chaꞌanin.

Ri ruqꞌuisbel tak saludos y ri ruqꞌuisbel tak chꞌabel che ri vuj reꞌ
20 Ri Dios ri niyoꞌon uxlanen n pa tak kánima, jariꞌ xcꞌason-e chiquicojol 

ri animaꞌiꞌ ri Nimalaj Yukꞌunel o quichin ri ovejas, y riꞌ ja ri Kajaf 
Jesucristo ri xbin ruquiqꞌuel p richin xcꞌachoj ri cꞌacꞌacꞌ ruvujil cꞌaslen ri 
man jun bey xtijalataj-e. 21 Ja ta cꞌa Dios riꞌ ri xquixtoꞌon richin yixtiquer 
niꞌen utzulaj tak favores, richin niꞌen ri nrojoꞌ rijaꞌ. Can ta xtusamajij pan 
icꞌaslen ri achique nika chuvech, y riꞌ roma ri Jesucristo ri jumul-jumul 
tiyoꞌox nimalaj rukꞌij. Amén.

22  Nincꞌutuj cꞌa quemelal chive rix ri junan kaniman ri Jesucristo 
iviqꞌuin, chi ticochꞌoꞌ jubaꞌ re chꞌabel yencusaj richin yixinpaxaꞌaj, roma 
xa man qꞌuiy ta ri achique nutzꞌiban-e chive. 23  Ninyaꞌ rutzijol chive 
chi ri Timoteo q ri junan kaniman ri Jesucristo riqꞌuin, xa xeleses yan 
pe pa cárcel; y si xtuka chaꞌanin viqꞌuin, junan xquixentzꞌetaꞌ riqꞌuin. 
24 Queꞌibanaꞌ saludar conojel ri yeyukꞌun ivichin pa ruviꞌ ruchꞌabel ri 
Dios, r y conojel ri chꞌajchꞌoj chic banon che quicꞌaslen roma ri Dios. Ri aj 
pa rochꞌulef Italia ri ecꞌo vaveꞌ niquitak-e i-saludo. 25 Ri ru-favor ri Dios 
xticꞌujeꞌ ta cꞌa iviqꞌuin chiꞌivonojel. Amén. 

Ri Santiago nutak saludos

1  1 Yin Santiago, jun rusamajinel ri Dios y ri Ajaf Jesucristo, 
nintzꞌibaj-e ri vuj reꞌ chive rix, ri rix quiy-quimam can ri doce a 

rucꞌajol ri Israel, ri iquiran-iviꞌ chi naj chi nakaj pa ruviꞌ ri rochꞌulef. 
Ticꞌuluꞌ cꞌa ri saludo ri nintak-e chive.

Ri utzulaj noꞌoj ri petenak riqꞌuin ri Dios
2  Rix ri junan kaniman ri Jesucristo iviqꞌuin, jani na tiquicot ri ivánima 

chupan ri cꞌayef ri yepe chivij. 3  Roma rix iveteman chi tok rix kꞌaxnak 
chic chupan, b y nikꞌalajin chi kitzij cukul icꞌuꞌx riqꞌuin ri Dios, nuꞌon 
chive chi más yixcochꞌon. c 4 Y tiyaꞌ lugar chi tzꞌakat samaj nuꞌon pan 
ivánima ri yixcochꞌon, richin quiriꞌ ri icꞌaslen qꞌuiyinak utz-utz ntel, cꞌo 
ronojel ri nicꞌatzin che, d y man jun ri man ta tzꞌakat che.

5 Y si cꞌo jun chive nunaꞌ chi man tzꞌakat ta ri noꞌoj cꞌo riqꞌuin, tucꞌutuj e che ri 
Dios y can xtiyoꞌox-vi-pe che. Roma ri Dios man jubaꞌ nuqꞌueqꞌuej nuya-pe qꞌuiy 
noꞌoj chique conojel, y man chuviꞌ ta chꞌolinic nuya-pe. 6 Pero nicꞌatzin chi ri 
nicꞌutun, cukul rucꞌuꞌx chi xtiyoꞌox che ri nucꞌutuj, y man ta cacaꞌ rucꞌuꞌx, roma ri 
cacaꞌ rucꞌuꞌx, f xa nuꞌon achel rubolkoꞌt ruviꞌ ri mar, niꞌe quilaꞌ niꞌe quilaꞌ pa rukꞌaꞌ 
cakꞌikꞌ. 7 Man cꞌa tunojij ri cacaꞌ rucꞌuꞌx chi cꞌo achique xtucꞌul riqꞌuin ri Ajaf. 
8 Roma ri xa cacaꞌ rucꞌuꞌx g chupan ri nucꞌutuj, quiriꞌ mismo nuꞌon riqꞌuin ronojel.

9 Jacꞌa ri manak oc rukꞌij, pero runiman ri Ajaf, tiquicot ránima chi 
banon che roma ri Dios chi cꞌo rukꞌij. h 10 Y ri beyon, tiquicot ránima chi 
manak oc rukꞌij, roma xa chaꞌanin nikꞌax-e chochꞌulef, achel rucotzꞌijal 
ri (kꞌayis, kꞌos). i 11 Roma tok ntel-pe ri kꞌij riqꞌuin jani na rukꞌakꞌal, ri 
(kꞌayis, kꞌos) yechakij-ka, yetzak-e ri rucotzꞌijal, j y xa niqꞌuis-ka chi 

Ri carta ri xutzꞌibaj 
ri Santiago

rexkꞌetekꞌoj nitzuꞌun ruvech. Quiriꞌ nibanataj riqꞌuin ri beyon; quiriꞌ najin 
chumolic beyomal, tok jariꞌ niqꞌuis rucꞌaslen chochꞌulef.

Man tikayaꞌ can ri Dios tok jalajoj nicanox chikij chi nikaꞌan mac
12  Utzulaj tzij niꞌan che ri achi ri man nuyaꞌ ta can ri Dios chupan ri 

jalajoj nicanox chirij richin nuꞌon mac, k roma tok xtikꞌalajin chi riqꞌuin 
ri Dios cukul-vi rucꞌuꞌx, ri Dios xtuyaꞌ jun sipanic l che, y riꞌ ja ri utzulaj 
cꞌaslen ri man jun bey xtiqꞌuis, ri rusujun ri Dios chique ri nicajoꞌ rijaꞌ. 
13  Tok jun nunojij nuyaꞌ can ri Dios roma ri jalajoj nicanox chirij richin 
nuꞌon mac, man tuꞌij chi ja ri Dios nitakchiꞌin richin. Roma ri Dios man 
nitakchiꞌin ta pa mac, nis-ta manak cheꞌel nitakchiꞌix chi nuꞌon mac. 
14 Roj xa ja ri man utz ta ri nikarayij chikajununal ri nitakchiꞌin kichin, m 
jariꞌ ri nkujecꞌo-ka y nkutakchiꞌin pa mac. 15 Y tok nikayaꞌ lugar che ri 
man utz ta ri nikarayij chi nuꞌon-ka rusoc pa kánima, chiriꞌ nalex-vi ri 
mac, n y tok niqꞌuiy ri mac kiqꞌuin, camic nuqꞌuen-pe chike. o

16  Rix ri junan kaniman ri Jesucristo iviqꞌuin, y can yixinjoꞌ, man 
cꞌa quixsatz. 17 Ronojel ri sipan-pe chike ri can utz vi y tzꞌakat, chicaj 
petenak-vi riqꞌuin ri Katataꞌ Dios, ri rajaf ronojel ri yeyoꞌon-pe sakil 
chicaj. Rijaꞌ man jun bey nijalataj ruchukꞌaꞌ ri rusakil achel nijalataj 
quisakil ri kꞌij, ri icꞌ y ri chꞌumilaꞌ, y man jubaꞌ nkuruyaꞌ pa kꞌekuꞌn. p 
18  Rijaꞌ pa ránima xalex-vi-pe chi xuꞌon chike chi xojalex chic jun bey q 
roma xkanimaj ri kitzij ruchꞌabel, richin quiriꞌ nkujoc achel ri naꞌey tak 
ruvech r ruticoꞌn chiquicojol conojel ri ruyoꞌon quicꞌaslen.

Nicꞌatzin chi ninimex ri nuꞌij ri ruchꞌabel ri Dios
19 Romariꞌ rix ri junan kaniman ri Jesucristo iviqꞌuin y can yixinjoꞌ, 

chiꞌivonojel naꞌey na tivacꞌaxaj ri achique niquiꞌij chꞌakaꞌ chic, s man 
chaꞌanin yan quixchꞌo, ni man tipe yan ivoyoval. t 20 Roma royoval ri 
vinak, man rubey ta ri chojmilaj cꞌaslen ri nika chuvech ri Dios. 21 Roma 
cꞌa riꞌ, ronojel ri man chꞌajchꞌoj ta, y ri jani na ruvech itzel nikanaꞌ pa 
kánima roj vinak chiquij chꞌakaꞌ chic, tiyaꞌ can ronojel. (Chꞌuchꞌuj, meꞌl 
oc) ivánima tiya-iviꞌ richin niꞌen ri achique nuꞌij ri ruchꞌabel ri Dios ri 
ticon pan ivánima, ri chꞌabel ri nitiquer nicolo u ivichin.

22  Pero tibanaꞌ ri nuꞌij, v man xaxe tivacꞌaxaj, roma si man niꞌen ta ri 
nuꞌij, xa iyon nisetz-ka inoꞌoj. 23  Roma ri nacꞌaxan ri ruchꞌabel ri Dios, 
y man nuꞌon ta ri nuꞌij, w ri quiriꞌ nibano, xa junan riqꞌuin jun ri nutzꞌet-
apu-riꞌ pan espejo richin nretemaj achique titzuꞌun. 24 Roma xaxe tok cꞌo 

chuvech ri espejo nuka chucꞌuꞌx achique rubanic, y tok ntel-e chiriꞌ, ja 
numestaj-ka ri achique titzuꞌun. 25 Jacꞌa ri ruyoꞌon-riꞌ chutzꞌetic ri nuꞌij 
ri tzꞌakat chꞌabel ri nelesan chuxeꞌ ruchukꞌaꞌ ri nikꞌato richin chupan ri 
nrojoꞌ ri Dios, y man nuyaꞌ ta can runicꞌoxic, si rijaꞌ man numestaj ta ri 
ruchꞌabel ri Dios ri nracꞌaxaj, y nuꞌon ri nuꞌij ri chꞌabel riꞌ, utzulaj tzij x 
xtiꞌan che roma ri Dios riqꞌuin ri nuꞌon pa rucꞌaslen.

26  Si cꞌo jun chiꞌicojol nuna-riꞌ chi kitzij runiman ri Dios pero man 
nukꞌil ta riꞌ riqꞌuin ri achique yerubilaꞌ, y xa nusetz-ka ri ránima ruyon. 
Rijaꞌ man jun nicꞌatzin-vi nuꞌij chi runiman. 27 Chuvech ri Dios ri Tataꞌaj 
pa kaviꞌ, quireꞌ rubanic rucꞌaslen jun ri kitzij runiman riqꞌuin jun 
chꞌajchꞌoj ránima: Yerutoꞌ ri mebaꞌ tak acꞌolaꞌ y ri malcaniꞌ tak ixokiꞌ 
riqꞌuin ri nicꞌatzin chique chupan ri cꞌayef ri niquikꞌasaj, y man nujuꞌ ta 
apu riꞌ chupan ri chꞌabakilaj z cꞌaslen quichin ri cꞌa benak na cánima pa 
ruviꞌ ri rochꞌulef.

Man tichaꞌ ri achok chique niꞌen-vi ri utz

2  1 Vacami cꞌa, rix ri junan kaniman ri Jesucristo iviqꞌuin, roma cukul 
icꞌuꞌx riqꞌuin ri Kajaf Jesucristo ri cꞌo nimalaj rukꞌij, a man cꞌa tichaꞌ 

ri achok chique niꞌen-vi ri utz. b 2  Roma si rix imolon-iviꞌ richin niyaꞌ rukꞌij 
ri Dios, y jariꞌ ntoc-apu jun achi iviqꞌuin ri ruvikiken-riꞌ riqꞌuin jabel tak 
tziek, erucusaloꞌn (mitkꞌaꞌ, anillos) ebanon riqꞌuin oro, y jariꞌ mismo ntoc-
apu jun ri man jun oc ruchajin y ruyon oc cꞌojobel rutziak rucusan, 3  y 
rix xa ja ri achi ruvikiken-riꞌ ri nilokꞌokꞌej-apu, y niꞌij che: Catzꞌuyeꞌ rat 
chupan re naꞌey tak chꞌaquet reꞌ. Jacꞌa che ri man jun oc ruchajin, niꞌij: 
Rat capaꞌeꞌ chiriꞌ, o catzꞌuye-ka pan ulef chivakan, yixchaꞌ che. 4 Si rix 
quiriꞌ niꞌen, chiriꞌ nikꞌalajin-vi chi xaxe yeꞌichaꞌ ri achok chique niꞌen-vi ri 
utz, xa yixoc-ka achel jueces ri xa riqꞌuin itzel tak quinoꞌoj yecꞌojon-vi.

5 Rix ri junan kaniman ri Jesucristo iviqꞌuin y can yixinjoꞌ, tivacꞌaxaj na 
cꞌa ri nin-ij chive: Ri Dios ja ri vinak ri man jun oc c quichajin chochꞌulef 
ri eruchaꞌon richin nicukeꞌ jabel quicꞌuꞌx riqꞌuin, y chi cꞌo quikꞌaꞌ chi 
yeꞌoc ruvinak ri ru-gobierno, achel rusujun chique ri yeꞌojoꞌon richin. 
6  Pero rix xa man jun rakaleꞌn xiꞌen d che ri jun ri man jun oc ruchajin. 
Tuka chiꞌicꞌuꞌx chi xa ja ri beyomaꞌ ri yevaꞌ chivij, y yixquichirirej-apu 
chiquivech ri autoridades, e 7 y ja rijeꞌ ri yeyokꞌon f ri utzulaj (biꞌaj, binaj) ri 
cꞌuxlan can pan iviꞌ.

8  Jacꞌa si rat nanimaj ri nuꞌij ri ley yoꞌon can roma ri nimalaj ka-rey, utz 
ri yatajin riqꞌuin. Y riꞌ ja ri tzꞌiban can chupan ruchꞌabel ri Dios ri quireꞌ 
nuꞌij: Achel najo-ka-aviꞌ rat, quiriꞌ mismo queꞌajoꞌ conojel. g Quiriꞌ nuꞌij 

chupan ri ley. 9 Pero si xaxe yeꞌichaꞌ ri achok chique niꞌen-vi ri utz, xa 
mac ri yixtajin riqꞌuin, y ri ley xa yixrucꞌut chi rix kꞌajoy richin ri nuꞌij. 
10 Roma xa achique na jun nibano ronojel ri nuꞌij chupan ri ley, pero si xa 
nukꞌaj jun chique ri nuꞌij, junan nuꞌij chi rukꞌajon ronojel ri nuꞌij ru-ley ri 
Dios. h 11 Roma tok ri Dios xuyaꞌ ri ley, quireꞌ xuꞌij chupan: Man tacꞌamala-
ka-aviꞌ riqꞌuin jun ri mana-ta achok riqꞌuin rat cꞌulan-vi. i Y mismo ri 
Dios biyon can: Man cacamisan. j Titzꞌetaꞌ cꞌa, si rat man nacꞌamalaꞌ ta ka 
aviꞌ riqꞌuin jun ri mana-ta achok riqꞌuin rat cꞌulan-vi, pero si yacamisan, 
yatoc jun kꞌajoy richin ri ley ri ruyoꞌon can ri Dios. 12  Rix riqꞌuin ri niꞌij 
y ri niꞌen, tikꞌalajin cꞌa chi can xtinicꞌox-vi ri icꞌaslen riqꞌuin ri chꞌabel 
ri nelesan ivichin chuxeꞌ ruchukꞌaꞌ ri nikꞌato ivichin chupan ri nrojoꞌ ri 
Dios chive. 13  Roma ri man nipokonan ta, man jun rupokonaxic xtiꞌan tok 
xtinicꞌox rucꞌaslen. k Jacꞌa ri nipokonan, xtipokonex ruvech.

Jun ri cukul rucꞌuꞌx riqꞌuin ri Dios, nikꞌalajin riqꞌuin ri yerubanalaꞌ
14 Rix ri junan kaniman ri Jesucristo iviqꞌuin, si cꞌo jun nuꞌij chi cukul 

rucꞌuꞌx riqꞌuin ri Dios, ¿achique nicꞌatzin-vi ri quiriꞌ nuꞌij, si man jun 
utz nuꞌon ri nicꞌutu chi nipokonan? ¿Nicolotaj cami rijaꞌ xaxe riqꞌuin ri 
nuꞌij chi cukul rucꞌuꞌx riqꞌuin ri Dios? 15 Achel tok cꞌo jun achi o jun ixok 
quiniman ri Ajaf y manak oc quitziak, y manak niquiqꞌuen-vi ri niquitij, 
16  si jun chive rix quireꞌ nuꞌij-e chique: Ja ri Dios tucꞌuan ibey, ticusaj 
itziak, titzuku-iviꞌ, nicha-e, pero rix xa man jun achique niya-e l richin 
niquicusaj, ¿achique cami nicꞌatzin-vi ri quiriꞌ niꞌij-e chique? 17 Romariꞌ ri 
niꞌin chi cukul rucꞌuꞌx riqꞌuin ri Dios, si man jun utz nuꞌon ri nicꞌutu chi 
nipokonan, xa manak rucꞌaslen ri chꞌabel ri yerubilaꞌ.

18  Pero riqꞌuin jubaꞌ cꞌo jun quireꞌ nuꞌij che jun chic: Rat naꞌij chi cukul 
acꞌuꞌx riqꞌuin ri Dios, jacꞌa yin nin-ij chave chi cꞌo utz nubanaloꞌn chique 
ri nicꞌatzin quitoꞌic. Vacami rat, ri man jun utz naꞌan chique, tacꞌutuꞌ 
chinuvech chi kitzij cukul acꞌuꞌx riqꞌuin ri Dios, y yin riqꞌuin ri utz yitajin 
xtincꞌut chavech chi cukul nucꞌuꞌx riqꞌuin ri Dios. 19 Rat nanimaj chi ri 
Dios xaxe jun; utz ri quiriꞌ nanimaj. Pero man tamestaj chi ja jun ri itzel 
tak espíritu quiriꞌ ri niquinimaj, y romariꞌ yebarbot. 20 Pero rat ri man 
choj ta yanojin, tavetemaj chi jun ri niꞌin chi cukul rucꞌuꞌx riqꞌuin ri 
Dios y xa man nipokonan ta, m xa manak rucꞌaslen ri chꞌabel ri yerubilaꞌ. 
21 Tuka chikacꞌuꞌx ri xuꞌon ri kamamaꞌ Abraham. n Rijaꞌ x-an che chi man 
jun rumac xrakalej riqꞌuin xuyaꞌ ri rucꞌajol Isaac pa ruviꞌ ri altar richin 
xusuj chuvech ri Dios. 22  Chiriꞌ nikatzꞌet-vi chi ri Abraham man xe ta 
xcukeꞌ rucꞌuꞌx riqꞌuin ri Dios, xa xuꞌon o ri xbix che. Y riqꞌuin ri xniman 

tzij, xkꞌalajin chi rijaꞌ tzꞌakat cukul rucꞌuꞌx riqꞌuin ri Dios. 23  Chiriꞌ cꞌa 
xbanataj-vi ruchꞌabel ri Dios ri tzꞌiban can ri quireꞌ nuꞌij: Ri Abraham 
xunimaj ri xuꞌij ri Dios che, romariꞌ tok x-an che chi man jun rumac 
xrakalej. p Y xbix chi rijaꞌ jun ru-amigo ri Dios. q

24 Nikꞌalajin cꞌa chikavech, chi jun vinak man jun rumac nrakalej 
chuvech ri Dios riqꞌuin nunimaj ri niꞌix che roma ri Dios, y man xaxe ta 
riqꞌuin chi cukul rucꞌuꞌx riqꞌuin ri Dios. 25 Quiriꞌ mismo ri ixok Rahab r 
ri man utz ta rucꞌaslen. Rijaꞌ man jun rumac xrakalej chuvech ri Dios 
riqꞌuin xerevaj pa racho ri achiꞌaꞌ israelitas etakon, y xa pa jun chic bey 
xerutak-vi-e richin xerucol-e. 26  Achel jun cuerpo tok manak chic espíritu 
riqꞌuin, caminak chic. Quiriꞌ mismo ri vinak ri niꞌin chi cukul rucꞌuꞌx 
riqꞌuin ri Dios, cꞌo cheꞌel nikaꞌij chi caminak chic ri cukul cꞌuxlal riqꞌuin, 
si man jun utz nuꞌon ri nicꞌutu chi nipokonan.

Ri kakꞌ cꞌayef nikakꞌil

3  1 Rix ri junan kaniman ri Jesucristo iviqꞌuin, nin-ij chive chi 
man rix qꞌuiy quixoc tijonel, s roma keteman chi ri nkutijon, más 

ronojel chꞌutik-nimaꞌk runicꞌoxic ri kacꞌaslen xtiꞌan roma ri Dios. 2  Roma 
konojel qꞌuiy (mul, paj) nkusatz. t Si cꞌo jun man nisatz ta riqꞌuin ri 
achique yerubilaꞌ, u reꞌ jun achi tzꞌakat rucꞌaslen chuvech ri Dios, ja jun 
ronojel ri ru-cuerpo nitiquer nukꞌil chuvech ri man utz ta. 3  Tiyaꞌ na pe 
pa cuenta ri nikaꞌan roj vinak che jun quiej, nikayaꞌ chꞌichꞌ pa ruchiꞌ 
richin nkurunimaj, y riqꞌuin riꞌ, ronojel ri ru-cuerpo nkutiquer nikajecꞌ. 
4 (Chukaꞌ, ka) queꞌitzꞌetaꞌ ri barco, masque jani na enimaꞌk y yenim coma 
nimalaj tak cakꞌikꞌ, pero riqꞌuin jun chꞌuti timón yeꞌucꞌuax xa achique na 
lugar nrojoꞌ yerucꞌuaj-vi ri ucꞌuay quichin. 5 Quiriꞌ mismo ri kakꞌ xa jun 
chꞌuti rutzꞌakat ri ka-cuerpo, pero nkurunim chupan nimaꞌk tak cꞌayef. v 
Tinojij na peꞌ achique nuꞌon jun chꞌuti rutzaꞌn kꞌakꞌ nitzijtzoꞌ chupan 
jun liꞌaj cheꞌ, xa nuqꞌuis ronojel. 6  Ri chꞌabel ri nikaꞌij riqꞌuin ri kakꞌ can 
achel jun kꞌakꞌ ri nubox ri itzel, y chiriꞌ yaquel-vi ronojel ruvech man utz 
ta. Yoꞌon chucojol rutzꞌakat ri cuerpo, y nretzelaj ronojel ri ka-cuerpo. w 
Jumul nkurunim chupan ri man utz ta. 7 Chochꞌulef ronojel quivech 
chicop cajcaj cakan, chicop cꞌo quixicꞌ, ri cumatz, y ri jalajoj tak quivech 
chicop pa mar, ecꞌo ekꞌilon coma vinak cꞌa chupan tak ri kꞌij vacami. 
8  Pero man jun vinak nitiquer nukꞌil ri rakꞌ, roma ri kakꞌ itzel (chubanic, 
choꞌonic) y man jun nikꞌilo richin, y ri chꞌabel yerubilaꞌ nuqꞌuen-pe camic 
achel jun veneno. 9 Riqꞌuin ri kakꞌ nikaya-vi rukꞌij ri Dios ri Tataꞌaj pa 
kaviꞌ, y mismo ri kakꞌ nikacusaj richin yekayokꞌ ri vinak, tok ri vinak xa 

jubaꞌ ma junan x banon che ri cánima riqꞌuin ránima ri Dios. 10 Pa kachiꞌ 
yeꞌel-vi-pe chꞌabel richin nikayaꞌ rukꞌij ri Dios, y chiriꞌ mismo yeꞌel-vi-pe 
yokꞌon tak tzij. Rix ri junan kaniman ri Jesucristo iviqꞌuin, riꞌ man utz 
ta chi quiriꞌ. 11 Roma man jun nibanataj-vi chi pa jun mismo alaxbel-
yaꞌ nalex-vi-pe caꞌiꞌ ruvech yaꞌ, quiꞌ y qꞌuey. 12  Rix ri junan kaniman ri 
Jesucristo iviqꞌuin, iveteman chi man jun mata higo nuyaꞌ aceituna, y 
man jun mata uva nuyaꞌ higos. Quiriꞌ mismo pa jun alaxbel-yaꞌ, manak 
cheꞌel nalex-pe caꞌiꞌ ruvech yaꞌ, quiꞌ y tzey.

Ri utzulaj noꞌoj ri petenak chicaj
13  Vacami cꞌa, si chiꞌicojol cꞌo jun cꞌo utzulaj noꞌoj riqꞌuin y can cꞌo 

reteman, can ta ja ri utzulaj rucꞌaslen nicꞌutu richin, chi rukasan-riꞌ 
yerubanalaꞌ ri utz, y ucꞌuan roma ri utzulaj noꞌoj cꞌo riqꞌuin. 14 Pero si xa 
itzel ninaꞌ pan ivánima che chic jun roma utz cꞌo, y nirayij chi xaxe rix ri 
más yixyoꞌox pa cuenta, nicꞌatzin niyaꞌ can chi nina-iviꞌ chi cꞌo ikꞌij y chi 
nitzꞌapij ruvech ri kitzij. 15 Roma jun noꞌoj quiriꞌ, man chicaj ta petenak-
vi, xa aj-rochꞌulef, xa quinoꞌoj vinak, y xa richin ri itzel. 16  Roma tok 
ecꞌo itzel niquinaꞌ z pa cánima che chic jun roma utz cꞌo, y niquirayij chi 
xaxe rijeꞌ yeyoꞌox pa cuenta, chiriꞌ nitiquer-vi-pe chꞌoꞌoj y ronojel ruvech 
itzel tak noꞌoj. 17 Pero ri utzulaj noꞌoj ri petenak a chicaj, naꞌey nikꞌalajin 
riqꞌuin ri nicꞌuaj jun chꞌajchꞌoj cꞌaslen. Quiriꞌ mismo, nikꞌalajin riqꞌuin 
niyaꞌ uxlanen chiquicojol ri vinak, chi utz inoꞌoj quiqꞌuin conojel, chi 
yeꞌivacꞌaxaj ri chꞌakaꞌ chic, chi tzꞌakat yixpokonan, chi cꞌo utz nikꞌalajin 
pan icꞌaslen, chi man xaxe yeꞌichaꞌ ri achok chique niꞌen-vi ri utz, y 
man caꞌiꞌ ta rupalaj b ri yixtajin riqꞌuin. 18  Roma ri riqꞌuin jun cánima 
(chꞌuchꞌuj, meꞌl oc) niquicanoj chi cꞌo uxlanen chiquicojol ri vinak, c 
rijeꞌ yetajin-apu chutiquic jun achel ticoꞌn. Y ri nuyaꞌ ri ticoꞌn riꞌ, ja ri 
chojmilaj cꞌaslen.

Ri niꞌe avánima pa ruviꞌ ri rochꞌulef

4  1 Y rix, ¿achique cꞌa roma nixochꞌila-iviꞌ y nibanalaꞌ oyoval chivech? 
Reꞌ petenak riqꞌuin ri man utz ta ri nurayij ri cuerpo ri najin 

chi oyoval riqꞌuin ri ivánima. d 2  Rix cꞌo nirayij, y man nivil ta; hasta 
yixcamisan e roma yixkukut pan ivánima pa ruviꞌ ri nirayij-apu riqꞌuin 
jun chic, y xa man yixtiquer ta nivil; nibanalaꞌ oyoval y nitij ikꞌij chi 
nivil ri achique nijoꞌ, pero man nivil ta roma man nicꞌutuj ta che ri Dios. 
3  Rix nicꞌutuj, y man niyoꞌox ta pe ri nicꞌutuj, roma xa man richin ta utz 
ri nicꞌutuj, xa richin niqꞌuis chupan ri itzel ri nurayij ri i-cuerpo. f 4 Rix 
ri man xe ta riqꞌuin ri Dios benak-vi ri ivánima, tivetemaj chi ri niꞌe 

ivánima pa ruviꞌ ri rochꞌulef, g junan nuꞌij chi itzel nitzꞌet ri Dios. Roma 
cꞌa riꞌ, xa achique na ri niꞌe ránima pa ruviꞌ ri rochꞌulef, junan nuꞌij chi 
itzel nutzꞌet ri Dios. 5 Man tinojij chi manak rakaleꞌn ri nuꞌij chupan ri 
ruchꞌabel ri Dios ri quireꞌ nuꞌij: Ri Lokꞌolaj Espíritu ri rutakon-pe ri Dios 
richin nicꞌujeꞌ pa tak kánima, nurayij chi xaxe riqꞌuin rijaꞌ niꞌe-vi ri 
kánima. Quiriꞌ nuꞌij ri tzꞌiban can. 6  Pero ri Dios jani na nkurutoꞌ riqꞌuin ri 
ru-favor, h romariꞌ ri ruchꞌabel tzꞌiban can nuꞌij: Ri Dios nukꞌat chiquivech 
ri niquina-quiꞌ chi cꞌo quikꞌij. Jacꞌa ri niquinaꞌ chi manak oc quikꞌij, 
yerutoꞌ riqꞌuin ri ru-favor. Quiriꞌ ri tzꞌiban can. 7 Roma cꞌa riꞌ, rix tiya-iviꞌ 
chuxeꞌ ri nuꞌij ri Dios chive, ticovij-iviꞌ chuvech ri itzel, i y rijaꞌ xtenimaj 
chivech. 8  Quixjel riqꞌuin ri Dios, j y rijaꞌ xtijel-pe iviqꞌuin. k Rix aj-mac 
tak vinak, tichojmirisaj ri niꞌen pan icꞌaslen, y rix ri cacaꞌ icꞌuꞌx ibanon, 
tibanaꞌ chꞌajchꞌoj che ri ivánima. 9 Tikꞌaxo chive ri rubanon ri icꞌaslen, 
quixbison y quixokꞌ. Ri itzeꞌen can ta nijalataj chi okꞌej, y pa ruqꞌuexel 
chi yixquicot, can ta yixbison. 10 Tikasaj-iviꞌ chuvech ri Ajaf, y rijaꞌ xtuꞌon 
chive chi xticꞌujeꞌ ikꞌij. l

Man quixchꞌo chirij jun ri runiman ri Jesucristo
11 Rix ri junan kaniman ri Jesucristo iviqꞌuin, man quixchꞌo chivij, m 

roma ri nichꞌo chirij jun chic ri mismo runiman ri Jesucristo, o nuꞌij chi 
utz chi nika castigo pa ruviꞌ, xa junan nuꞌij chi nikꞌax rutzij pa ruviꞌ ri 
ley ri xuyaꞌ ri Dios y nichꞌo chirij. Y si rat quiriꞌ naꞌan, mana-ta rat jun ri 
yaniman ri ley, xa ayon nacusaj-ka-aviꞌ chi juez. 12  Man tamestaj chi xaxe 
jun xyoꞌon-pe ri ley, y pa rukꞌaꞌ rijaꞌ cꞌo-vi ri cꞌaslen y ri camic. n Jacꞌa rat, 
man jun akꞌaꞌ richin nanicꞌoj rucꞌaslen jun chic.

Man tinojij chi rix rajaf ri chuaꞌk-cabij
13  Vacami cꞌa, quinivacꞌaxaj rix ri quireꞌ yix-in: Vacami o chuaꞌk nkuꞌe 

quireꞌ pa jun chic tinamit, jun junaꞌ nkucꞌujeꞌ chiriꞌ; nkucꞌayin, nkulokꞌon, 
y nikachꞌec ka-méra, o yixchaꞌ. 14 Pero rix xa man iveteman ta achique 
rubanon ri icꞌaslen ri chuaꞌk-cabij. Ri cꞌaslen xa achel ri rocaj mukul, man 
nilayoj ta, xa chaꞌanin nisakꞌijin-e. p 15 Roma cꞌa riꞌ, rix más utz quireꞌ tiꞌij: 
Si ri Ajaf nrojoꞌ nusipaj chic jubaꞌ kacꞌaslen, xtikaꞌan jubaꞌ reꞌ o jubaꞌ laꞌ, 
quixchaꞌ. 16  Jacꞌa rix iyon nina-ka chi yixtiquer niꞌen ri inojin, y romariꞌ 
cꞌo ikꞌij nina-iviꞌ, y jun noꞌoj quiriꞌ, can man utz ta vi. 17 Roma cꞌa riꞌ, 
ri reteman achique ri utz chi nuꞌon, y xa man nuꞌon ta, rijaꞌ can cꞌo-vi 
rumac. q

Ri nitzꞌibes chique ri beyomaꞌ

5  1 Vacami cꞌa, tivacꞌaxaj rix beyomaꞌ. r Quixokꞌ y quixvuꞌin, roma 
ri jalajoj ruvech kꞌaxomal ri petenak pan iviꞌ. 2  Ri ibeyomal xa 

kꞌayinak, y ri itziak xa xchicopir. s 3  Ri oro y ri plata iyacaloꞌn, xpusir 
quivech. Y ja ri pus riꞌ nicꞌutu ivichin, rix achique chi vinak, y jariꞌ ri 
xtiqꞌuiso rukꞌij ri i-cuerpo achel nuꞌon jun kꞌakꞌ. t Rix cꞌa yixtajin na 
chumolic beyomal y xa rojcꞌo chic chupan ri ruqꞌuisbel tak kꞌij. 4 Tiyaꞌ 
pa cuenta, ri isamajelaꞌ ri xemolo ri i-cosecha, nicokꞌej ri cajil ri icanon 
rubeyal chi ivelekꞌan-ka riqꞌuin ri man eꞌitojon ta. u Y ri cokꞌej rijeꞌ 
xracꞌaxaj ri Ajaf v ri cꞌo pa ruviꞌ ronojel. 5 Rix jun cꞌaslen quichin beyomaꞌ 
ri (icꞌuan, ivucꞌaꞌn) pa ruviꞌ ri rochꞌulef, jani na nicꞌusaj icꞌuꞌx chupan 
ronojel ri yeꞌirayij, y jabel itiojirisan-pe-iviꞌ richin ri kꞌij richin camic, 
achel ri avaj ri xe chic coyoꞌen ri kꞌij chi yecamises. w 6  Rix yeꞌisujuj 
y yeꞌitak pa camic ri choj quicꞌaslen, y rijeꞌ man jubaꞌ niquipaba-quiꞌ 
chivech richin niquito-quiꞌ pan ikꞌaꞌ.

Ticochꞌoꞌ ri niꞌan chive y tibanaꞌ orar
7 Roma cꞌa riꞌ, rix ri junan kaniman ri Jesucristo iviqꞌuin, ticochꞌoꞌ ri 

niꞌan chive cꞌa ja tok xtipe chic ri Ajaf. Titzꞌetaꞌ cꞌa ri ticonel, rijaꞌ nroyoꞌej 
chi ri rochꞌulef nuya-pe utzulaj tak ruvech ri ticoꞌn, nroyoꞌej chi nika ri 
naꞌey y ri ruqꞌuisbel tak job x pa ruviꞌ ri ruticoꞌn. 8  Quiriꞌ cꞌa mismo rix, 
quixcochꞌon y ticovij-iviꞌ, roma ri Ajaf xa nakaj y chic cꞌo-vi chi nipe. 9 Rix 
ri junan kaniman ri Jesucristo iviqꞌuin, man cꞌa quixchꞌo chivij, richin 
quiriꞌ man xtiyoꞌox ta castigo pan iviꞌ. Roma nakaj chic cꞌo-vi ri kꞌij chi ri 
Jesucristo z nunicꞌoj ronojel chꞌutik-nimaꞌk. 10 Tivelesaj ejemplo chiquij ri 
profetas ri xquitzijoj ri xuꞌij ri Ajaf chique chi tiquikꞌalajrisaj. Rijeꞌ layoj 
xecochꞌon chupan ri kꞌaxomal ri xquikꞌasaj. a 11 Y junan iviqꞌuin nikaꞌij chi 
utzulaj tzij rubanon ri Dios chique ri yekꞌasan kꞌaxomal. Rix ivacꞌaxan 
ri achique xuꞌon ri Job ojer can, rijaꞌ cof xpaꞌeꞌ chupan ri kꞌaxomal, b y 
xitzꞌet chi pa ruqꞌuisbel jani na xtoꞌox roma ri Ajaf. Chiriꞌ cꞌa nikatzꞌet-vi 
chi ri Ajaf jani na nipokonan y nijoyovan. c

12  Pero pa ruviꞌ ronojel re nin-ij chive rix ri junan kaniman ri 
Jesucristo iviqꞌuin, man cꞌa tiꞌen jurar. Man ticꞌuxlaj ri caj, ri rochꞌulef, 
nis-ta jun chic achique richin niꞌen jurar. Xaxe jaꞌ, quixchaꞌ, tok jaꞌ, 
o manak, quixchaꞌ, tok manak, d richin quiriꞌ man iyon tiya-ka-iviꞌ pa 
castigo.

13  Si cꞌo jun chive nikꞌaxo ránima, tubanaꞌ orar. Si cꞌo jun niquicot 
ránima, tubixaj rubiꞌ ri Dios. e 14 Si niyavej jun chive, queroyoj ri ucꞌuay 
ivichin rix ri iniman ri Jesucristo, y pa rubiꞌ ri Ajaf, tiquiyaꞌ aceite chirij f 
y tiquibanaꞌ orar pa ruviꞌ. 15 Y si cukul quicꞌuꞌx niquiꞌen ri oración, ri 
niyavej nicꞌachoj; ja ri Ajaf xtibano chi nicꞌachoj, y si ri niyavej cꞌo mac 
rubanon, xqueꞌan perdonar. g 16  Tikꞌalajrisaj cꞌa ri imac chivech. Tito-iviꞌ 
riqꞌuin oración, h richin yixcꞌachoj riqꞌuin ri iyabil. Ri ruquemelal ri choj 
rucꞌaslen chuvech ri Dios, can cꞌo ruchukꞌaꞌ y qꞌuiy nitiquer nuꞌon. 17 Ri 
profeta Elías ojer, xunaꞌ rubochinic ri itzel pa ránima achel nikanaꞌ roj 
vacami. Pero masque quiriꞌ xunaꞌ, rijaꞌ riqꞌuin ronojel ránima xucꞌutuj che 
ri Dios chi man tuꞌon job, i y can man xka ta vi job pa ruviꞌ ri rochꞌulef 
oxiꞌ junaꞌ riqꞌuin nicꞌaj. 18  Y tok ri Elías xuꞌon chic orar jun bey chi tika 
job, cꞌajariꞌ chic xka ri job j chicaj, y ri rochꞌulef xuyaꞌ chic pe ticoꞌn jun 
bey.

19 Rix ri junan kaniman ri Jesucristo iviqꞌuin, si cꞌo jun chive nisatz 
ri bey richin ri kitzij chuvech, y si jun chive rix nuꞌon chi nitzolij-pe, k 
20 tivetemaj cꞌa chi ri nibano che jun aj-mac chi nitzolij-pe ránima richin 
nuyaꞌ can ri bey man utz ta ri benak-vi, nucol ránima ri aj-mac chuvech ri 
camic y nuꞌon che chi niꞌan perdonar ri jani na mac erubanon. l 

Ri Pedro nutak-e qui-saludo ri quiniman ri Jesucristo

1  1 Yin Pedro, ru-apóstol ri Jesucristo, nintak-e ri vuj reꞌ chive rix ri 
man rixcꞌo ta pan itinamit, roma xa banon chive chi iquiran-e-iviꞌ 

pa tak tinamit ri ecꞌo pa tak rochꞌulef Ponto, Galacia, Capadocia, Asia a 
y Bitinia. 2  Ri Katataꞌ Dios xixruchaꞌ, b achel ri runojin-pe pan iviꞌ, roma 
ri Lokꞌolaj Espíritu rubanon chꞌajchꞌoj che ri ivánima. Quiriꞌ xuꞌon chive 
richin yixniman tzij, y richin niꞌan chꞌajchꞌoj che ri icꞌaslen riqꞌuin ri 
ruquiqꞌuel c ri Jesucristo ri xbin tok xbajix chuvech cruz. Xticꞌujeꞌ ta cꞌa 
qꞌuiy favor y uxlanen pan ivánima.

Ri cꞌacꞌacꞌ kacꞌaslen nuꞌon chike chi nikoyoꞌej-apu ri Jesucristo
3  Tikayaꞌ rukꞌij ri Dios, ri ru-Dios y Rutataꞌ ri Kajaf Jesucristo. Rijaꞌ 

riqꞌuin ri jani na nupokonaj kavech, xuꞌon chike chi xojalex chic jun 
bey, d richin chi nicꞌaseꞌ riqꞌuin kánima ri nimalaj favor ri koyoꞌen-apu. e 
Y riꞌ roma xcꞌastaj-pe ri Jesucristo chiquicojol ri animaꞌiꞌ, 4 richin quiriꞌ 
nikacochij riqꞌuin rijaꞌ jun sipanic ri man jun bey xtikꞌey, f man jun bey 
xtichꞌabakir, ni man jun bey xtiqꞌuis-ka rukꞌij. Y ri xticochij, chilaꞌ chicaj 
yacon-vi chive rix 5 ri rix chajin-apu g roma ruchukꞌaꞌ ri Dios roma cukul 
icꞌuꞌx riqꞌuin rijaꞌ. Rix chajin-apu cꞌa tuka na ri tiempo ri ruchojmirisan ri 
Dios richin yixcolotaj-e, ri xtikꞌalajin chupan ri ruqꞌuisbel kꞌij.

6  Y jariꞌ ri nibano chi jani na niquicot ri ivánima, masque vacami cꞌo 
caꞌi-oxiꞌ kꞌij nicꞌatzin yixkꞌax chupan jalajoj ruvech kꞌaxomal, h 7 richin 
yixtzꞌetetaj i si kitzij cukul icꞌuꞌx riqꞌuin ri Jesucristo. Roma ri cukul icꞌuꞌx 
riqꞌuin, más cꞌo rakaleꞌn que chuvech ri oro ri masque xa richin niqꞌuis, 
pero nichꞌajchꞌojrises pa kꞌakꞌ. j Y riqꞌuin chi yixilitaj chi cukul icꞌuꞌx 

Ri naꞌey carta ri xutzꞌibaj 
ri apóstol San Pedro

riqꞌuin, can ta xtinimirises ibiꞌ, xtiyoꞌox ikꞌij, y xtiquicot ri Dios iviqꞌuin 
tok ri Jesucristo xtucꞌut chic riꞌ jun bey chikavech.

8  Rix can nijoꞌ ri Jesucristo masque man jun bey itzꞌeton k ruvech. 
Iyoꞌon-apu ivánima riqꞌuin, l y masque man nitzꞌet ta ruvech vacami, pero 
can quiꞌ ivánima yixquicot roma xa jun ibanon riqꞌuin. Hasta man nivil 
ta achique rubixic niꞌen riqꞌuin ri yixquicot achel yequicot ri ecꞌo chicaj. 
9 Roma riqꞌuin ri cukul-apu icꞌuꞌx rix riqꞌuin ri Jesucristo, nicolotaj ri 
ivánima.

10 Ri ru-profetas ri Dios ri echꞌovinak can pa ruviꞌ ri favor m ri icꞌulun 
rix vacami, can xquitij quikꞌij richin xcajoꞌ xquetemaj más ruchojmil 
ri yixcolotaj. 11 Xcajoꞌ xquetemaj (achique, acuꞌx) riꞌ y achique tiempo 
xtibanataj ri niꞌix-pe pa cánima roma ri Espíritu richin ri Jun ri xtutak-
pe ri Dios chucolic ri rutinamit, tok xuꞌij chique ri achique chi kꞌaxomal 
xterukꞌasaj, n y ri jalajoj rukꞌij xticꞌujeꞌ tok kꞌaxnak chic chupan ri 
kꞌaxomal. 12  Pero chique ri profetas xkꞌalajrises chi man pa qui-tiempo 
ta o rijeꞌ xtiyoꞌox-vi ri favor ri bin chique chi tiquitzijoj, xa chike konojel 
ri kaniman ri Jesucristo xtiyoꞌox-vi ri favor ri ja jun chive rix nitzijos-
vi vacami coma ri yetzijon ri utzulaj chꞌabel ri nuꞌij achique ruchojmil 
yixcolotaj. Y ri yetzijon richin, yetoꞌox roma ri Lokꞌolaj Espíritu ri takon-
pe chicaj. Ja jun ri ángeles nicajoꞌ chi can ta kꞌalaj-kꞌalaj chiquivech 
achique rubanic ri favor riꞌ.

Ri Dios roj royon richin nikacꞌuaj jun chꞌajchꞌoj cꞌaslen
13  Roma cꞌa riꞌ, rix quixcꞌaseꞌ utz-utz pa ruviꞌ ri achique ninojij, tikꞌila-

iviꞌ chuvech ri man utz ta, y riqꞌuin ronojel ivánima tivoyoꞌej-apu ri 
favor ri xtuyaꞌ ri Dios chive chupan ri kꞌij tok xtikꞌalajin chic jun bey ri 
Jesucristo. 14 Y achel acꞌolaꞌ yeniman tzij, man chic quixka pa rukꞌaꞌ ri 
man utz ta p ri xirayij xiꞌen tok man jun iveteman chirij ri Dios chiriꞌ. 
15 Quixoc cꞌa achel ri xoyon ivichin. Rijaꞌ can chꞌajchꞌoj vi ránima; quiriꞌ 
mismo rix, chꞌajchꞌoj q tibanaꞌ che ronojel ri niꞌen pan icꞌaslen. 16  Roma 
ruchꞌabel ri Dios ri tzꞌiban can, quireꞌ nuꞌij: Chꞌajchꞌoj tibanaꞌ che ri 
ivánima rix, roma yin can chꞌajchꞌoj vi ri vánima, r nichaꞌ ri Dios.

17 Y si rix Katataꞌ yixchaꞌ che ri Jun ri chi nimalaj conojel xtunicꞌoj 
quicꞌaslen, y rijaꞌ ja ri achel kabanaloꞌn chikajununal ri rajil-ruqꞌuexel 
xtuyaꞌ chike, s romariꞌ riqꞌuin (ximbiriꞌil, ximbiriꞌy) ticꞌuaj-vi ri icꞌaslen 
ri ajani kꞌij yixcꞌuje-e chochꞌulef. 18  Tuka chiꞌicꞌuꞌx chi ja chupan ri itzel 
cꞌaslen ri quicꞌutun can chivech ri ivatiꞌt-imamaꞌ xixeleses-vi-pe. t Y man 
xixcol ta pe riqꞌuin cosas ri xa niqꞌuis, achel ri oro o ri plata. 19 Rix xixcol-

 1 Pedro 1

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



564

 

u 1:19 Ap. 5:9. v 1:19 Jn. 1:29. w 1:20 2 Ti. 1:9; Tit. 1:2, 3; Ap. 13:8. x 1:20 Gá. 4:4. 
y 1:22 Hch. 15:9; Stg. 4:8. z 1:22 He. 13:1; 1 P. 3:8. a 1:23 Jn. 1:13; 3:3; Stg. 1:18; 
1 Jn. 3:9. b 1:24 Stg. 1:11. c 1:25 Is. 40:6-8. d 2:1 Ef. 4:31. e 2:1 Stg. 4:11. 
f 2:2 Mt. 18:3. g 2:3 Lc. 6:35. h 2:5 Ef. 2:21, 22. 

pe u riqꞌuin ri nimalaj rakaleꞌn ruquiqꞌuel ri Jesucristo, ri xcamises pa 
kaqꞌuexel achel nicamises jun alaj oveja v man jun ruyabil y tzꞌakat rukꞌa-
rakan. 20 Roma naꞌey chi x-an ri rochꞌulef, w chojmirisan chic pe chi ri 
Jesucristo can xturukꞌasaj na vi kꞌaxomal. Pero cꞌa ja chupan ri ruqꞌuisbel 
tak tiempo x xkꞌalajrises richin itoꞌic. 21 Y roma rijaꞌ tok cukul icꞌuꞌx riqꞌuin 
ri Dios, ri xbano che chi xcꞌastaj-pe chiquicojol ri animaꞌiꞌ y chi can cꞌo 
rukꞌij, richin quiriꞌ mana-ta jucꞌan cukul-vi icꞌuꞌx, y nis-ta riqꞌuin chic jun 
ivoyoꞌen-vi-apu favor, xa can ta riqꞌuin ri Dios ivoyoꞌen-vi.

22  Rix riqꞌuin rutoꞌic ri Lokꞌolaj Espíritu ichꞌajchꞌojin ri icꞌaslen riqꞌuin 
ri iniman ri kitzij, y richin chi man xe ta riqꞌuin ichiꞌ niꞌij chi nijo-iviꞌ 
chivech. Ronojel cꞌa ivánima tijo-iviꞌ z riqꞌuin jun chꞌajchꞌoj ivánima. 
23  Roma rix, rix alaxnak chic a jun bey chupan jun cꞌacꞌacꞌ cꞌaslen ri 
man niqꞌuis ta, y man chupan ta jun cꞌaslen ri xa niqꞌuis achel ri cꞌaslen 
chochꞌulef. Ri cꞌacꞌacꞌ cꞌaslen ri xicꞌul, petenak roma ruchꞌabel ri Dios, 
ri chꞌabel ri cꞌo richin jumul. 24 Achel ruchꞌabel ri Dios ri tzꞌiban can, ri 
quireꞌ nuꞌij:

Ri cꞌaslen chochꞌulef, xa achel ri (kꞌayis, kꞌos).
Y ronojel ri achok roma niyoꞌox rukꞌij ri vinak, xa achel rucotzꞌijal ri 

(kꞌayis, kꞌos).
Roma ri (kꞌayis, kꞌos) xa nichakij-ka, y ri rucotzꞌiꞌj xa nitzak-e. b

 25 Jacꞌa ri ruchꞌabel ri Ajaf, richin jumul nicꞌujeꞌ. c
Y ja chꞌabel riꞌ ri xtzijos chive rix tok xivacꞌaxaj ri utzulaj chꞌabel ri nuꞌij 
achique ruchojmil yixcolotaj.

2  1 Roma cꞌa riꞌ, rix tiyaꞌ can ronojel ri itzel cꞌo pan ivánima chiquij 
chꞌakaꞌ chic, d ronojel satzoj tak noꞌoj, y ronojel ri nibano chive chi 

caꞌiꞌ rupalaj ri niꞌen. Tiyaꞌ can chi itzel nitzꞌet jun ri utz cꞌo, y ronojel 
ruvech tzij e ri nikasan quikꞌij chꞌakaꞌ chic. 2  Y achel jun acꞌual f ri cꞌa jubaꞌ 
talex nurayij nitzꞌuman, quiriꞌ mismo rix, tirayij titzukuꞌ ri ivánima chirij 
ri kitzij ruchꞌabel ri Dios ri man jun satzoj tzij chucojol, richin chi riqꞌuin 
ri chꞌabel riꞌ yixqꞌuiy richin yixcolotaj. 3  Quiriꞌ nin-ij chive, roma rix 
inaꞌon chi ri Ajaf can jabel utz g iviqꞌuin.

Ri Jesucristo achel jun abaj cꞌo rucꞌaslen
4 Vacami cꞌa rix, quixjel-apu riqꞌuin ri Jesucristo, ri achel cꞌaslic 

rutzꞌakat ri racho ri Dios, ri x-an che coma ri vinak achel jun abaj ri man 
nicꞌatzin ta che ri jay riꞌ, pero chuvech ri Dios, chaꞌon, y jani na rakaleꞌn. 
5 Quiriꞌ cꞌa mismo rix, rix achel cꞌaslic rutzꞌakat ri lokꞌolaj jay h richin 

ri Dios, y yixcuses chi lokꞌolaj tak sacerdotes i chupan, richin nisuj-apu 
sipanic ri can elokꞌolaj vi chuvech ri Dios, y ri Dios can yerucꞌul ri nisuj-
apu chuvech, j roma ri Jesucristo. 6  Romariꞌ chupan ruchꞌabel ri Dios ri 
tzꞌiban can, cꞌo jun tzij ri quireꞌ nuꞌij:

Titzꞌetaꞌ na peꞌ. Yin xtinyaꞌ jun abaj pa tinamit Sion ri xticuses richin 
ruchukꞌaꞌ ruxiquiniꞌl ri jay, y ri abaj reꞌ can chaꞌon-vi y can cꞌo 
rakaleꞌn.

Ri xtuyaꞌ ránima riqꞌuin, man xtiyoꞌox ta chi qꞌuix. k
Quiriꞌ nuꞌij ri tzꞌiban can.
7 Romariꞌ, chive rix ri iyoꞌon ivánima riqꞌuin, ri Jesucristo can cꞌo 
rakaleꞌn. Jacꞌa chique ri man quiyoꞌon ta cánima riqꞌuin, man jun 
rakaleꞌn, achel xquiꞌen ri achiꞌaꞌ banoy tak jay ri nikil chupan ruchꞌabel ri 
Dios ri quireꞌ nuꞌij:

Ri abaj ri man jubaꞌ xcajoꞌ xquicusaj ri banoy tak jay,
Xa jariꞌ xcꞌatzin richin ruchukꞌaꞌ ruxiquiniꞌl ri jay. l

8  Y (chukaꞌ, ka) nuꞌij:
Ri abaj reꞌ, xtoc richin (xtiquipakꞌij, xtiquicopij) cakan chuvech, y 

richin yetzak pa ruviꞌ. m
Quiriꞌ nuꞌij ri tzꞌiban can.
Quiriꞌ xtibanataj quiqꞌuin, roma man niquinimaj ta ruchꞌabel ri Dios, y 
roma quiriꞌ ruchojmirisan can ri Dios pa quiviꞌ.

Ri rutinamit ri Dios
9 Jacꞌa rix ri iniman, rix jun tinamit chaꞌon, n rix sacerdotes chupan 

rusamaj ri nimalaj Rey, rix jun lokꞌolaj rutinamit, y rix ruyoꞌon-ka pa 
rubiꞌ. Quiriꞌ rubanon iviqꞌuin richin chi rix nitzijoj ri jani na utz runoꞌoj 
ri Jun ri xoyon-apu ivichin tok cꞌa rixcꞌo na chupan ri kꞌekuꞌn, richin 
yixcꞌujeꞌ yan chic chupan ri lokꞌolaj sakil richin rijaꞌ. 10 Rubanon can, man 
rix rutinamit ta ri Dios, jacꞌa ri vacami, rix rutinamit chic. o Rubanon can, 
man jani tivil rupokonaxic ivech. Jacꞌa ri vacami, ivilon chic.

Ticꞌuaj ri icꞌaslen achel nrojoꞌ ri Dios
11 Rix ri can yixinjoꞌ, riqꞌuin ri xaxe jubaꞌ nkukꞌax-e chochꞌulef, y 

man vaveꞌ ta ri kitzij katinamit, nincꞌutuj quemelal chive chi tikꞌila-iviꞌ 
chuvech ri itzel tak mac ri nurayij ri cuerpo, ri xa niquiꞌen oyoval che ri 
ivánima. p 12  Ticꞌuaj jun chojmilaj cꞌaslen q chiquivech ri man quiniman 
ta ri Jesucristo, richin quiriꞌ ri tzij ri niquimol-pe chivij chi xa itzel ri 
yeꞌibanalaꞌ, r rijeꞌ riqꞌuin niquitzꞌet chi rix banoy ri utz chique chꞌakaꞌ 

chic, xa xtiquiyaꞌ rukꞌij ri Dios chupan ri kꞌij tok rijaꞌ nurucꞌutuꞌ ri nimalaj 
ruchukꞌaꞌ pa quiviꞌ ri vinak.

13  Tinimaj quitzij conojel autoridades chochꞌulef, s roma ri Ajaf quiriꞌ 
nurayij. Tinimaj rutzij ri rey, roma ja rijaꞌ ri más cꞌo autoridad pa rukꞌaꞌ 
chiquivech conojel. 14 Tinimaj quitzij ri más chic autoridades ri yetak 
roma ri rey richin niquiyaꞌ castigo pa quiviꞌ ri itzel yetajin riqꞌuin, y 
richin niquiyaꞌ quikꞌij ri ebanoy ri utz. t 15 Roma ri nurayij ri Dios, ja 
chi rix riqꞌuin niꞌen ri utz, niꞌen chique ri vinak ri man pa ruchojmil ta 
yenojin y xe yevolol chivij, chi man niquiꞌen ta chic más tzij chivij.

16  Kitzij na vi chi rix, rix sokꞌopinak chic pe u chuxeꞌ ri ximiyon ivichin, 
pero man tiꞌen chi romariꞌ yeꞌibanalaꞌ ri man utz ta, xa tibanaꞌ ri achel 
nicꞌatzin nuꞌon jun rusamajinel ri Dios. 17 Tibanaꞌ chi conojel cꞌo quikꞌij 
chivech, tijo-iviꞌ chivech rix ri iniman ri Jesucristo, tixiꞌij-iviꞌ chuvech ri 
Dios y tiyaꞌ rukꞌij ri rey.

18  Rix samajelaꞌ, tikasaj-iviꞌ richin ninimaj quitzij v ri ivajaf, pero man 
xe ta chiquivech ri utz quinoꞌoj y (chꞌuchꞌuj, meꞌl oc) cánima, xa quiriꞌ 
mismo tibanaꞌ chiquivech ri man utz ta quinoꞌoj iviqꞌuin. 19 Roma ri Dios 
can xtuya-vi favor pan iviꞌ, si roma nijoꞌ niꞌen ri nurayij rijaꞌ, rix nikꞌasaj 
kꞌaxomal, w y xa manak roma nikꞌasaj quiriꞌ. 20 Pero si roma niꞌen jun mac, 
rix nicochꞌ chi yixpakꞌ che kꞌaꞌ, riꞌ man jun ikꞌij nuqꞌuen-pe, pero si rix 
roma niꞌen ri utz, x yixyoꞌox pa kꞌaxomal, y can nucochꞌ ivech chupan, ri 
Dios can xtuya-vi favor pan iviꞌ. 21 Roma ri Dios tok xixroyoj, can richin 
vi chi rix nucochꞌ ivech chupan ri kꞌaxomal, y achel ri Jesucristo xucochꞌ ri 
kꞌaxomal ri xukꞌasaj ivoma. z Quiriꞌ xuꞌon rijaꞌ richin jun ejemplo chivech 
richin titzekleꞌej rij ri nucꞌut riqꞌuin ri rucꞌaslen. 22  Rijaꞌ man jun bey xuꞌon 
jun mac. Nis-ta man jun satzoj noꞌoj xel pa ruchiꞌ. a 23 Rijaꞌ tok xbix itzel tak 
tzij che coma ri vinak, man xutzolij ta ruqꞌuexel riqꞌuin itzel tak tzij. b Tok 
xyoꞌox pa kꞌaxomal, man xuꞌij ta chi nuꞌon ruqꞌuexel. Xa pa rukꞌaꞌ ri Jun ri 
nicꞌojon pa ruchojmil xujach-vi ronojel. 24 Ja ri Jesucristo xekan riqꞌuin ri 
ru-cuerpo ri kamac tok xbajix chuvech cheꞌ, richin chi riqꞌuin ri (nkucom, 
nkuquen) chuvech ri mac, nkujoc-e chupan ri chojmilaj cꞌaslen ri nrojoꞌ ri 
Dios. Roma riqꞌuin ri socotajic ri xucꞌuaj rijaꞌ, xcꞌul kavech roma ri Dios. c 
25 Roma rubanon can, rix, rix achel ovejas esatznak can, d jacꞌa ri vacami 
xixtzolij chic pe riqꞌuin ri Chajinel y Yukꞌunel e richin ri ivánima.

Ri cꞌaslen nicꞌatzin niquicꞌuaj ri ecꞌulan

3  1 Quiriꞌ mismo rix ixokiꞌ, chiꞌijununal tinimaj quitzij ri ivachijil, 
richin quiriꞌ si ecꞌo chique rijeꞌ man niquinimaj ta ruchꞌabel ri Dios; 

can ta niquijal quinoꞌoj y niquinimaj, xaxe riqꞌuin niquitzꞌet ri icꞌaslen 
rix ri rix quixayil, f masque man jun chꞌabel niꞌij chique, 2  roma niquitzꞌet 
chi yixniman tzij y chꞌajchꞌoj ri icꞌaslen. 3  Ri vikoj ri niꞌen, man ta ja ri 
nitzꞌetetaj coma vinak, achel ri jicoj (jolomaj, viꞌaj), ri yeꞌicusalaꞌ oro, y 
utzulaj tak tziek. 4 Xa can ta ja ri pan ivánima g niꞌen-vi jun vikoj ri man 
nitzꞌetetaj ta y man jun nelesan chive, y ri vikoj riꞌ ja chi ri ivánima 
(chꞌuchꞌuj, meꞌl oc) y man jun oyoval nucanoj. Ri quiriꞌ niꞌen, nimalaj 
rakaleꞌn chuvech ri Dios. 5 Roma quiriꞌ mismo ruvikic cánima xquiꞌen ri 
ixokiꞌ ojer can ri xcuke-apu quicꞌuꞌx riqꞌuin ri Dios. Rijeꞌ chꞌajchꞌoj cánima 
xequinimaj ri cachijil. h 6  Achel xuꞌon ri Sara, xunimaj rutzij ri Abraham, 
romariꞌ vajaf i xchaꞌ che. Y cꞌo cheꞌel niꞌix chi rix, rix ral can ri Sara, si 
niꞌen ri utz y man nixiꞌij ta iviꞌ chuvech xa achique na ri nipe pan icꞌaslen.

7 Quiriꞌ mismo rix achijlonel, riqꞌuin utzulaj noꞌoj ticꞌuaj-vi ri cꞌaslen 
quiqꞌuin ri ivixayil; j man timestaj chi rijeꞌ nicꞌatzin ekal quicꞌuaxic, 
achel jun vaso ri man cꞌayef ta nipax, y chi junan quiqꞌuin rijeꞌ icochin 
ri cꞌaslen ri ruyoꞌon ri Dios chive roma ri ru-favor. Quiriꞌ inoꞌoj tibanaꞌ 
quiqꞌuin, richin quiriꞌ man jun nikꞌato ri oraciones ri niꞌen chuvech ri 
Dios.

Ri rucꞌuaxic ri cꞌaslen ri nicꞌatzin chupan ri pokon ri niꞌan chive
8  Pa ruqꞌuisbel che reꞌ, nin-ij chive chi xa jun ivánima k tibanaꞌ 

chiꞌivonojel, quixjoyovan, tijo-iviꞌ l chivech quiqꞌuin ri junan iniman ri 
Jesucristo quiqꞌuin, quixpokonan m y utz inoꞌoj tibanaꞌ. 9 Tok cꞌo man utz 
ta niꞌan chive, man tiꞌen ruqꞌuexel, ni man titzolij ruqꞌuexel ri pokon 
tak tzij n ri niꞌix chive. Pa ruqꞌuexel chi quiriꞌ, xa titzolij ruvech ri quitzij 
riqꞌuin utzulaj tak tzij, roma rix iveteman chi rix oyon richin nicochij o 
ronojel ruvech utz ri ruꞌin can ri Dios pan iviꞌ. 10 Roma ruchꞌabel ri Dios ri 
tzꞌiban can nuꞌij:

Ri nrojoꞌ nukꞌasaj-e jun cꞌaslen utz chochꞌulef,
Y nrojoꞌ chi niquicot ronojel kꞌij pa rucꞌaslen,
Tujecꞌa-riꞌ chi yerubilaꞌ itzel tak tzij,
Y man tucusaj ruchiꞌ richin nusetz quinoꞌoj vinak.

 11 Tuyaꞌ can ri xa nuqꞌuen-pe itzel pa rucꞌaslen, y tubanaꞌ ri utz.
Tucanoj ri cꞌaslen ri nibano chi utz nucꞌuaj-riꞌ quiqꞌuin conojel, y jariꞌ 

tutzekleꞌej.
 12 Roma runakꞌ-ruvech ri Ajaf cꞌo pa quiviꞌ ri quicꞌuan jun choj cꞌaslen,

Y ruyoꞌon ruxiquin richin nracꞌaxaj p ri qui-oración.
Pero ruchꞌicon ruvech chiquij ri yebano ri man utz ta. q

Quiriꞌ nuꞌij ruchꞌabel ri Dios ri tzꞌiban can.
13  Y, ¿achique ta cami jun xtibano pokon chive rix tok ri ivánima xa 

benak chirij ri utz? Man jun. r 14 Pero si roma (icꞌuan, ivucꞌaꞌn) jun choj 
cꞌaslen nikꞌasaj pokon, utzulaj tzij s nuꞌon ri Dios chive. Roma cꞌa riꞌ, man 
tixiꞌij-iviꞌ t chiquivech ri nicajoꞌ niquiꞌen pokon chive, ni man tisatz icꞌuꞌx. 
15 Rix Ivajaf tibanaꞌ che ri Jesucristo pan ivánima, y can ta jumul qꞌues 
ivech, (chꞌuchꞌuj, meꞌl oc) ivánima y can ta ikasan-iviꞌ richin utz rutzolic 
quitzij u niꞌen ri yecꞌutun chive ri achique roma cukul icꞌuꞌx chi cꞌo favor 
ivoyoꞌen. 16  Can ta nunaꞌ ri ivánima chi kitzij utz yixbin chuvech ri Dios, v 
richin quiriꞌ ri tzij ri niꞌan chivij chi xa itzel ri yixtajin riqꞌuin, ri yeyaco-
pe w ri tzij can ta quiyon niquiya-ka-quiꞌ chi qꞌuix, roma ri utzulaj cꞌaslen 
(icꞌuan, ivucꞌaꞌn) rix ri xa jun ibanon riqꞌuin ri Jesucristo. 17 Roma más 
utz chi rix nikꞌasaj kꞌaxomal x roma niꞌen ri utz, si jariꞌ nrojoꞌ ri Dios chi 
nikꞌasaj, y mani nikꞌasaj kꞌaxomal roma niꞌen ri man utz ta.

18  Tuka pan iviꞌ chi ja jun ri Jesucristo xcꞌatzin chi xe jun bey xkꞌax 
chupan kꞌaxomal richin xutoj ronojel ruvech mac. Ri choj rucꞌaslen 
xukꞌasaj kꞌaxomal koma roj ri man choj ta kacꞌaslen, richin nkurucusaj-
apu riqꞌuin ri Dios. y Can kitzij vi chi ri ru-cuerpo ri Jesucristo xcamises, 
pero ri ru-espíritu xyoꞌox rucꞌaslen. 19 Y ri ru-espíritu xbe quiqꞌuin ri 
espíritus etzꞌapel z richin cꞌo xutzijoj chique. 20 Reꞌ ja conojel ri man 
xeniman ta tzij ojer can pa ru-tiempo ri Noé, masque ri Dios can xroyoꞌej 
chi can ta xquijal quinoꞌoj y can ta xeniman chuvech. Quiriꞌ ránima ri 
Dios pa quiviꞌ chupan tak ri kꞌij tok najin rubanic ri nimalaj barco a ri 
achok chupan xaxe oc vakxakiꞌ enimey tzij xquicol-e-quiꞌ b chupan ri yaꞌ. 
21 Y achel ri vinak ojer xquicol-e-quiꞌ pa yaꞌ, roj vacami riqꞌuin ri nikaꞌan 
bautizar kiꞌ, nikacꞌut-kiꞌ chi xojcolotaj yan. Ri nkuꞌan bautizar c man 
richin ta chi nuchꞌaj-e ri chꞌabak chikij, man quiriꞌ ta, xa richin nikacꞌut-
kiꞌ chi man nikajoꞌ ta nikevaj jun mac chuvech ri Dios, roma koyoꞌen d chi 
nkucꞌastaj-e chiquicojol ri animaꞌiꞌ, achel xcꞌastaj-pe ri Jesucristo. 22  Rijaꞌ 
riqꞌuin ri xbe chicaj, cꞌo pa ru-derecha e ri Dios, y pa rukꞌaꞌ rijaꞌ eyoꞌon-vi 
ángeles, espíritus ri yebano gobernar, y ri cꞌo uchukꞌaꞌ pa quikꞌaꞌ.

Utz rucusasic tikabanaꞌ ri kacochin che ri Dios roma ri ru-favor

4  1 Y achel ri Jesucristo xukꞌasaj kꞌaxomal pa quikꞌaꞌ vinak chupan ri 
aj-rochꞌulef ru-cuerpo koma roj, quiriꞌ mismo rix, tiyaꞌ pan ivánima 

chi can cꞌo na vi kꞌaxomal xtikꞌasaj pa quikꞌaꞌ vinak. Quiriꞌ tibanaꞌ, 
roma xa achique na ri kꞌaxnak chic chupan kꞌaxomal, caminak chic 

chuvech ruchukꞌaꞌ ri mac, f 2  richin quiriꞌ ri ajani chic chi tiempo nicꞌase-e 
chochꞌulef, man ta chic ucꞌuan roma ri man utz ta ri nurayij ri cuerpo, g 
xa ja ri nurayij ri Dios ri nuꞌon pa rucꞌaslen. 3  Chive rix, xekꞌax yan can ri 
kꞌij chi xeꞌibanalaꞌ ri nika chiquivech ri vinak man quiniman ta ri Dios. h 
Chupan tak ri kꞌij riꞌ, rix man xikꞌat ta iviꞌ xeꞌibanalaꞌ mac ri nuyaꞌ qꞌuix, 
xa rix ucꞌuan roma ri man utz ta ri nurayij ri cuerpo. Xeꞌibanalaꞌ kꞌabaric, 
xeꞌibanalaꞌ itzel tak nimakꞌij, ximolola-iviꞌ richin xitij yaꞌ. Xeꞌiyalaꞌ 
quikꞌij tiox i ri xa nimulu ránima ri Dios nuꞌon. 4 Romariꞌ, ri vinak jun vi 
yixquitzꞌet, roma rix man yixbin ta chic junan quiqꞌuin chupan ri itzel 
tak mac ri achok chupan coskꞌopin-vi-quiꞌ rijeꞌ, y xa yechꞌo yokꞌonic tak 
tzij chivij. j 5 Jacꞌa ri vinak reꞌ cꞌo na jun kꞌij xtequijachaꞌ cuenta chuvech 
ri Jun ri rubanon chic rubanic richin nunicꞌoj cánima k ri eqꞌues, y ri 
ecaminak chic. 6  Ja roma reꞌ tok ja jun chique ri ecaminak chic e xtzijos-e 
ri utzulaj chꞌabel ri nuꞌij achique ruchojmil yecolotaj, l richin quiriꞌ can 
pa choj vi chi ninicꞌox rij ri cꞌaslen ri xquicꞌuaj chochꞌulef achel ninicꞌox 
quicꞌaslen conojel vinak, y chi can pa choj vi chi nicꞌujeꞌ rucꞌaslen ri qui-
espíritu achel ri Dios cꞌo rucꞌaslen ri ru-espíritu.

7 Ri ruqꞌuisbel tak kꞌij richin ronojel xa nakaj m chic cꞌo-vi. Roma cꞌa riꞌ, rix 
tinaꞌ utz ri achique yixtajin riqꞌuin, y can ta rix qꞌues utz-utz pa ruviꞌ ri oración. 
8 Pero pa ruviꞌ ronojel reꞌ, can tijo-iviꞌ chivech. Roma riqꞌuin ri yixojoꞌon pan 
ivánima, niꞌan perdonar qꞌuiy mac. n 9 Ri quiniman ri Jesucristo ri yepe jucꞌan 
chic tinamit, utz ticꞌuluꞌ quivech pan ivacho, y man quixjasjot chiquij. Quiriꞌ cꞌa 
mismo icꞌulic tiquibanaꞌ rijeꞌ chi tak cacho. 10 Chiꞌijununal cꞌo rusipan ri Dios 
chive chi yixtiquer niꞌen pa rusamaj. Ticusaj cꞌa richin nito-iviꞌ chivech; quixoc 
utzulaj tak samajiy richin ri jalajoj ruvech favor ri rusipan chive. 11 Ri sipan che 
chi nitzijon pa rubiꞌ ri Dios, tutzijoj chꞌabel o ri petenak riqꞌuin ri Dios, ri yerutoꞌ 
chꞌakaꞌ chic, querutoꞌ cꞌa riqꞌuin ri uchukꞌaꞌ ri nuyaꞌ ri Dios. Chupan ronojel ri 
niꞌen, can ta ja ri Dios xtiyoꞌox rukꞌij roma ri Jesucristo. Rijaꞌ can jumul-jumul p 
cꞌo rukꞌij y cꞌo ruchukꞌaꞌ pa ruviꞌ ronojel. Amén.

Kuquicot tok nikakꞌasaj kꞌaxomal roma kaniman ri Jesucristo
12 Rix ri can yixinjoꞌ, man jun vi tinaꞌ roma ri kꞌaxomal ri rixcꞌo-vi ri can 

achel pa jun kꞌakꞌ yixkꞌax-vi, richin yixtzꞌetetaj q si kitzij cukul icꞌuꞌx riqꞌuin ri 
Dios. Man quireꞌ tinojij pan ivánima: ¿Achique roma quireꞌ nikakꞌasaj? 13 Pa 
ruqꞌuexel chi quiriꞌ ninojij, xa quixquicot chi ja jun rix rixcꞌo pa kꞌaxomal r ri 
achel xukꞌasaj ri Jesucristo, richin quiriꞌ tok rijaꞌ xtikꞌalajrises ri nimalaj rukꞌij, 

ja jun rix can quiꞌ ivánima xquixquicot. 14 Y si rix roma iniman ri Jesucristo 
niꞌix pokon tak tzij chive, s utzulaj tzij nuꞌon ri Dios chive, roma iviqꞌuin rix cꞌo 
ri Lokꞌolaj ru-Espíritu ri Dios. Kitzij na vi chi ri yeyokꞌon ivichin rix, yechꞌo itzel 
chirij ri Lokꞌolaj Espíritu, jacꞌa rix xa niyaꞌ rukꞌij. 15 Man xa tibanataj chi jun 
chive rix nukꞌasaj kꞌaxomal roma jun camic, o jun elakꞌ, o roma xa itzel najin 
riqꞌuin, o roma nuju-apu-riꞌ t chupan xa achique na ri xa manak ru-cuenta che. 
16 Pero si cꞌo jun chive nukꞌasaj kꞌaxomal roma runiman ri Jesucristo, man 
tiqꞌuix, xa tuyaꞌ rukꞌij ri Dios roma ri nukꞌasaj. u

17 Roma rukꞌijul chic chi ri Dios nunicꞌoj kánima richin 
nkuruchojmirisaj roj ri roj ralcꞌuaꞌl. Y si quiriꞌ nuꞌon chike roj naꞌey, 
tinojij na peꞌ ajani chi cꞌayef eroyoꞌen v ri man niquinimaj ta ri utzulaj 
ruchꞌabel ri Dios ri nuꞌij achique ruchojmil yecolotaj ri vinak. 18  Y:

Si ri rucꞌuan jun chojmilaj cꞌaslen cꞌayef nicolotaj,
Tinojij na peꞌ achique xtibanataj quiqꞌuin ri manak Dios pa quivech, 

y ri man jun bey xcajoꞌ xquiyaꞌ can ri mac. w
19 Roma cꞌa riꞌ, ri quiniman ri Jesucristo y niquikꞌasaj kꞌaxomal roma 
quiriꞌ nurayij ri Dios x pa quiviꞌ, tiquibanaꞌ ri utz y tiquijachaꞌ ri cánima pa 
rukꞌaꞌ ri Jun ri banayon ronojel ri cꞌo, y can nuꞌon-vi ri nuꞌij. Man jun bey 
tiquiyaꞌ can chi niquiꞌen ri utz.

Ri utz niquiꞌen ri ucꞌuay bey chiquivech ri quiniman ri Jesucristo

5  1 Vacami cꞌa, ninjoꞌ yenpaxaꞌaj ri ucꞌuay ivichin ri ecꞌo chiꞌicojol, 
ri yin mismo jun chique rijeꞌ, y yin jun tzijoy richin ri kꞌaxomal y 

ri xintzꞌet z chi xukꞌasaj ri Jesucristo, y voyoꞌen chi yin jun ri xquicꞌujeꞌ 
chupan ri nimalaj rukꞌij ri xtikꞌalajrises. 2  Queꞌiyukꞌuj rutinamit ri Dios a ri 
yoꞌon pan ikꞌaꞌ, man tinaꞌ chi xa jun ekaꞌn chivij, xa pan ivánima talex-vi 
chi yeꞌiyukꞌuj b achel nrojoꞌ ri Dios chive. Man tiꞌen roma chꞌacoj méra, xa 
tiqꞌuencꞌot ivánima tibanaꞌ ri samaj. 3  (Chukaꞌ, ka) man tiꞌen chi achel can 
ta rix ajaf c pa quiviꞌ ri eyoꞌon pan ikꞌaꞌ, xa quixoc ejemplo chiquivech ri 
rutinamit ri Dios. 4 Y tok xtipe chic jun bey ri Jesucristo, ri más Nimalaj 
Yukꞌunel d pa ruviꞌ rutinamit ri Dios, rix xticꞌul jun sipanic ri can cꞌo rukꞌij 
y man jun bey xtiqꞌuis.

5 Y rix ri más cꞌa rix acꞌolaꞌ na, tinimaj quitzij ri eꞌucꞌuayon rutinamit ri 
Dios, chiꞌivonojel tikasaj-iviꞌ e richin ninimaj itzij chivech. Roma ruchꞌabel 
ri Dios ri tzꞌiban can nuꞌij:

Ri Dios nukꞌat chiquivech ri niquina-quiꞌ chi cꞌo quikꞌij.
Jacꞌa ri niquinaꞌ chi manak oc quikꞌij, yerutoꞌ riqꞌuin ri ru-favor. f

6  Roma cꞌa riꞌ, nin-ij chive chi tikasaj-iviꞌ g chuxeꞌ ruchukꞌaꞌ ri nimalaj 
Dios, richin quiriꞌ rijaꞌ xtuꞌon chi nicꞌujeꞌ ikꞌij tok xterilaꞌ rukꞌijul. 
7 Ronojel ri al ninaꞌ pan ivánima, h tiyaꞌ can pa rukꞌaꞌ ri Dios, roma rijaꞌ 
can cꞌo pa ránima ri icꞌaslen. 8  Tinaꞌ utz ri achique yixtajin riqꞌuin, can 
ta rix qꞌues pa ruviꞌ ri icꞌaslen. Roma ri itzel i ri royoval chike, nibiyaj 
achel jun león ri nisiqꞌuin nucanoj achique ta na jun nuxil che eyaj. 
9 Pero riqꞌuin cof cukul icꞌuꞌx j riqꞌuin ri Dios, rix tikꞌataꞌ chuvech. Roma 
iveteman chi ri quiniman ri Jesucristo pa jalajoj tak lugares chuvech ri 
rochꞌulef, junan chi kꞌaxomal niquikꞌasaj k iviqꞌuin. 10 Pero man richin 
ta qꞌuiy kꞌij l xtikꞌasaj kꞌaxomal. Y tok ikꞌasan chic ri kꞌaxomal, ri Dios ri 
niyoꞌon ronojel ruvech favor, ri xoyon ivichin richin chi ja jun rix xticꞌujeꞌ 
ikꞌij chupan ri nimalaj rukꞌij m ri man jun bey xtiqꞌuis, roma xa jun ibanon 
riqꞌuin ri Jesucristo, rijaꞌ xtutzꞌakatisaj ri icꞌaslen, xtuꞌon chive chi cof 
xquixcꞌujeꞌ chirakan, xtuyaꞌ ruchukꞌaꞌ ri ivánima, y xtuꞌon chi cof rix 
paꞌel riqꞌuin. 11 Y ja ta cꞌa rijaꞌ ri xtiyoꞌox nimalaj rukꞌij, y richin ta cꞌa 
rijaꞌ ri nimalaj uchukꞌaꞌ richin nuꞌon gobernar jumul-jumul. n Amén.

Ri ruqꞌuisbel tak saludo
12  Riqꞌuin rutoꞌic ri Silvano o ri can cukul nucꞌuꞌx riqꞌuin, nutzꞌiban-e 

ri caꞌi-oxiꞌ chꞌabel reꞌ chive, p richin yixinpaxaꞌaj y nin-ij-e chive chi re 
nutzꞌiban-e chupan ri vuj reꞌ, jareꞌ ri kitzij ru-favor ri Dios, roma cꞌa riꞌ, 
ticovij-iviꞌ chupan.

13  Ri quiniman ri Jesucristo ri niquimol-quiꞌ pa rubiꞌ ri Dios pa 
Babilonia, q ri junan echaꞌon iviqꞌuin, niquitak-e i-saludo. Quiriꞌ mismo 
nuꞌon-e ri Marcos r ri can achel nucꞌajol pa rubiꞌ ri Ajaf. 14 Tibanalaꞌ 
saludar iviꞌ chivech, y tikꞌalajin iviqꞌuin chi kitzij nijo-iviꞌ s chivech. Can 
ta nicꞌujeꞌ uxlanen pan ivánima chiꞌivonojel rix ri xa jun ibanon riqꞌuin ri 
Jesucristo. t Amén. 

Ri Pedro nutak-e qui-saludo ri quiniman ri Jesucristo

1  1 Yin Simón Pedro, rusamajinel y ru-apóstol ri Jesucristo, nintak-e ri 
vuj reꞌ chive rix ri ivilon ri nimalaj beyomal chi cukul icꞌuꞌx riqꞌuin, 

achel mismo kilon roj, a y riꞌ roma ri Kajaf Jesucristo ri ka-Dios, choj nuꞌon 
pa kaviꞌ chi nimalaj konojel. 2  Xtiqꞌuiyer ta cꞌa favor y uxlanen b pan ivánima 
riqꞌuin ri jabel iveteman ri utzulaj cánima ri Dios y ri Kajaf Jesucristo.

Ruchojmil quicꞌaslen ri quiniman ri Jesucristo
3  Ri Dios riqꞌuin ri nimalaj uchukꞌaꞌ ri can richin vi rijaꞌ, ruyoꞌon ronojel 

ri nicꞌatzin richin ri cꞌaslen ri richin jumul y richin nikacꞌuaj jun cꞌaslen 
ri nuyaꞌ rukꞌij. Y riꞌ roma jabel xketemaj ránima ri Jun c ri xoyon kichin 
riqꞌuin nimalaj rukꞌij y chꞌajchꞌojlaj runoꞌoj. 4 Y ja mismo riqꞌuin ri rukꞌij 
y ri chꞌajchꞌojlaj runoꞌoj, ruyoꞌon nimalaj y utzulaj tak favores chike, 
richin chi roma ri favores riꞌ nkujeꞌoc achel rijaꞌ. d Y riꞌ roma xojenimaj 
yan pe chupan ri itzel cꞌaslen ri najin chochꞌulef roma ri man utz ta ri 
nurayij kánima roj vinak. 5 Y roma can qꞌuiy icꞌulun riqꞌuin ri Dios, titijaꞌ 
ikꞌij chi pa ruviꞌ ri cukul icꞌuꞌx riqꞌuin ri Jesucristo, cof yixpaꞌeꞌ chupan 
ri cꞌo rakaleꞌn, y pa ruviꞌ ri cof rix paꞌel chupan ri cꞌo rakaleꞌn, ticusaj 
utzulaj noꞌoj chupan ronojel ri yeꞌibanalaꞌ. 6  Y pa ruviꞌ rucusasic ri utzulaj 
noꞌoj, tikꞌata-iviꞌ chuvech ri mac, e y pa ruviꞌ ri nikꞌat-iviꞌ chuvech ri mac, 
tucochꞌoꞌ ivech chupan ri nikꞌasaj, f y pa ruviꞌ ri nucochꞌ ivech, ticꞌuaj 
jun cꞌaslen ri nuyaꞌ rukꞌij ri Dios, g 7 y pa ruviꞌ ri icꞌaslen ri nuyaꞌ rukꞌij ri 
Dios, queꞌijoꞌ ri junan iniman ri Jesucristo quiqꞌuin, h y pa ruviꞌ ri yeꞌijoꞌ ri 
quiniman, queꞌijoꞌ conojel pan ivánima.

8  Roma si ronojel re nutzꞌiban chive nikꞌalajin pan ivánima y niqꞌuiyer 
pan icꞌaslen, nuꞌon chive chi man yixkꞌoran ta, y chi rix achel jun 

Ri rucaꞌn carta ri xutzꞌibaj 
ri apóstol San Pedro

cheꞌ qꞌuiy ruvech nuyaꞌ riqꞌuin ri iveteman ri utzulaj runoꞌoj ri Kajaf 
Jesucristo. 9 Pero xa achique na ri manak pa rucꞌaslen re nutzꞌiban 
chive, xa achel man nitzuꞌun ta y man nutzꞌet ta ri utz ri nuqꞌuen-pe 
che ri rucꞌaslen, roma rumestan chi banon chic chꞌajchꞌoj i che ri ránima 
chuvech ri mac ri xerubanalaꞌ rubanon can. 10 Roma cꞌa riꞌ, rix ri junan 
kaniman ri Jesucristo iviqꞌuin, más titijaꞌ ikꞌij chi nikꞌalajin iviqꞌuin 
chi kitzij rix oyon j y rix chaꞌon roma ri Dios. Roma si jumul niꞌen re 
nutzꞌiban-e chive, man jun bey xtixutuj can ri Dios. 11 Y jabel icꞌulic k 
xtiꞌan chupan ri gobierno ri man jun bey xtiqꞌuis, ri richin ri Kajaf y 
Kacolonel Jesucristo.

12  Romariꞌ, yin man jun bey xtinyaꞌ can chi nincꞌuxlaj ronojel reꞌ chive, 
masque rix iveteman chic, y cukul chic icꞌuꞌx chupan ri kitzij ri rix tijon-
vi. l 13  Yin ninnaꞌ chi pa ruchojmil nin-en, chi ri ajani chic kꞌij yicꞌaseꞌ pa 
ruviꞌ ri rochꞌulef, yixinpaxaꞌaj richin nincꞌuxlaj can reꞌ chive. 14 Roma 
veteman chi xa jubaꞌ chic yincꞌo chupan ri nu-cuerpo, m achel xkꞌalajrises 
chinuvech n roma ri Kajaf Jesucristo. 15 Y can xtintij nukꞌij chi cꞌo xtin-en 
can, richin quiriꞌ rix xa achique na kꞌij cꞌo cheꞌel xticꞌuxlaj ri nuꞌin can 
chive tok yin caminak chic chiriꞌ.

Ri xetzꞌeto riqꞌuin quivech ri nimalaj rukꞌij ri Jesucristo
16  Roj man nojin ta tzij ri petenak quiqꞌuin vinak ri xkaꞌij tok xkatzijoj 

chive ri nimalaj ruchukꞌaꞌ ri Kajaf Jesucristo, y chi rijaꞌ nipe chic jun bey. 
Roma roj riqꞌuin mismo kavech xkatzꞌet ri nimalaj rukꞌij. o 17 Roma tok 
rijaꞌ xucꞌul rukꞌij y xnimirises rubiꞌ roma ri Dios ri Nimalaj Tataꞌaj, cꞌa 
ja ri chicaj ri cꞌo-vi ri nimalaj rukꞌij ri Dios xpe-vi jun chꞌabel ri quireꞌ 
xuꞌij-pe: Jareꞌ ri Nucꞌajol. Yin can ninjoꞌ y niquicot vánima riqꞌuin, p xchaꞌ. 
18  Can riqꞌuin mismo kaxiquin xkacꞌaxaj-vi ri chꞌabel reꞌ ri petenak chicaj, 
tok rojcꞌo riqꞌuin ri Jesucristo pa ruviꞌ ri juyuꞌ ri xkꞌalajin-vi ri nimalaj 
rukꞌij. q

19 Y man xe ta riꞌ, cꞌo chic jun ri achok roma más cukul kacꞌuꞌx, y riꞌ ja 
ri nuꞌij ri ruchꞌabel ri Dios ri quikꞌalajrisan can ri profetas ri can utz vi 
chi rix niyaꞌ ixiquin riqꞌuin. Roma ri chꞌabel reꞌ nuyicꞌaj kacꞌaslen achel 
niyicꞌan jun antorcha pa kꞌekuꞌn, cꞌa ja tok xtuka ri kꞌij tok xtisakarises 
jabel ronojel, y ri Jun ri achel mama chꞌumil ri ntel-pe cumaj nisakar r 
xtuꞌon sakil pan ivánima. s 20 Y rix naꞌey nicꞌatzin nivetemaj chi nis-ta 
jun che ri quitzꞌiban can ri profetas chupan ruchꞌabel ri Dios, ri petenak 
ruxeꞌel riqꞌuin quinoꞌoj vinak. 21 Roma ronojel ri xquikꞌalajrisaj ri lokꞌolaj 
ru-profetas ri Dios ojer, man roma ta chi jun vinak quiriꞌ xrojoꞌ chi 

xkꞌalajrises, ja ri Lokꞌolaj Espíritu xucꞌuan quichin, t richin xquiyaꞌ rubixic 
ri xuꞌij-pe ri Dios pa cánima.

Cꞌo xtiquikꞌebaj-quiꞌ chi etijonel pa ruviꞌ ruchꞌabel ri Dios 
(Jud. 3‑13)

2  1 Chiquicojol ri nuvinak israelitas ojer can, cꞌo xquikꞌebaj-quiꞌ chi 
eru-profetas ri Dios. u Quiriꞌ mismo chiꞌicojol rix, cꞌo ri xtiquikꞌebaj-

quiꞌ chi etijonel pa ruviꞌ ri ruchꞌabel. Cheꞌelekꞌel xtiquiju-apu (tijonic, 
enseñanza) ri nelesan chupan ri kitzij y xa camic nuqꞌuen-pe. Rijeꞌ 
hasta xtiquiyaꞌ can quij chuvech ri Ajaf ri xlokꞌo quichin, y riqꞌuin riꞌ 
quiyon nicoyoj chiquij chi niqꞌuis quikꞌij, y nis-ta quinaꞌen xtuka pa 
quiviꞌ. 2  Eqꞌuiy xquetzekleꞌen rij ri itzel cꞌaslen ri xtiquicꞌut rijeꞌ, y roma 
ri quicꞌaslen, xa xtiyokꞌotaj ri kitzij bey. v 3  Y roma xtiꞌe cánima pa ruviꞌ 
méra, w xtiquisetz inoꞌoj chuviꞌ nojin tak chꞌabel richin niquelesaj méra 
chive. Pero rijeꞌ xa man xtiquicol ta quiꞌ chuvech ri ojer-ojer riꞌ rukꞌaton 
can ri Dios pa quiviꞌ richin nequilaꞌ, y manak cheꞌel xtiquitzel can, roma 
manak chic cheꞌel yecolotaj.

4 Roma ri Dios nis-ta ri ángeles ri xebano mac xeruꞌon perdonar, x xa 
xerucꞌak-ka richin yetzꞌapeꞌ pa tak jul chupan ri ximbirilaj lugar y ruyon 
kꞌekuꞌn, eyaquel-apu richin xtiyoꞌox castigo pa quiviꞌ. 5 Quiriꞌ mismo ri 
Dios man xeruꞌon ta perdonar ri vinak ojer can, xa xutak-pe jun camic 
job pa quiviꞌ ri manak Dios pa quivech, pero xucol ri Noé ri xkꞌalajrisan 
ri chojmilaj bey richin cꞌaslen y vukuꞌ chic más. z 6  Quiriꞌ mismo ri Dios 
xuꞌij chi tiqꞌuis quikꞌij ri caꞌiꞌ tinamit Sodoma y Gomorra. a Xa jun mokꞌaj 
chaj xuꞌon chique y xerucusaj chi ejemplo, chi nipe nimalaj castigo pa 
quiviꞌ ri xtiquicꞌuaj jun cꞌaslen ri nicꞌutu chi manak Dios pa quivech. 
7 Pero xucol b ri achi choj rucꞌaslen rubinan Lot ri jani na nikꞌaxo ránima 
roma ri itzel cꞌaslen quicꞌuan ri vinak chiriꞌ. 8  Roma ri chojmilaj achi reꞌ, 
ri cꞌo racho chiquicojol ri aj-Sodoma y ri aj-Gomorra, kꞌij-kꞌij nibison c ri 
chojmilaj ránima riqꞌuin nracꞌaxaj y yerutzꞌet chi ri aj chiriꞌ man niquikꞌil 
ta quiꞌ riqꞌuin ri itzel yequibanalaꞌ. 9 Ronojel reꞌ nucꞌut chikavech chi ri 
quicꞌuan jun cꞌaslen ri nuyaꞌ rukꞌij ri Ajaf, rijaꞌ reteman yerucol d chuvech 
ri cꞌayef ri niquil pa quicꞌaslen. Pero ri quicꞌuan jun itzel cꞌaslen, yeruyec-
apu richin ri kꞌij tok xtika castigo pa quiviꞌ. 10 Y más na quiriꞌ xtibanataj 
quiqꞌuin ri benak cánima pa ruviꞌ ri man utz ta ri nurayij ri qui-cuerpo, y 
niquisakꞌ-quiꞌ pa mac ebenak. Ri vinak reꞌ man jun autoridad pa quivech. 
Man niquixiꞌij ta quiꞌ niquibanalaꞌ ri man utz ta, y man jubaꞌ nikꞌaxo 
chique chi niquiꞌen xa achique na ri nurayij ri cánima. e Man niquixiꞌij ta 

quiꞌ yequiyokꞌ ri nimaꞌk tak quikꞌij. 11 Jacꞌa ri ángeles ri más cꞌo uchukꞌaꞌ 
pa quikꞌaꞌ y más cꞌo quikꞌij, man jun bey niquicusaj pokon tak tzij 
chuvech ri Ajaf chiquij ri nimaꞌk tak quikꞌij.

12  Pero ri vinak ri yentzijoj chive, eꞌachel chicop ri man niquinaꞌ ta ri 
achique yequibanalaꞌ, y xeꞌalex richin (yetzꞌam, yechap) richin yecamises. 
Xa choj yeyokꞌon pa ruviꞌ ri nis-ta queteman ruchojmil, y ja mismo ri 
cꞌaslen quicꞌuan ri xqueꞌeyoꞌon chiquicojol ri manak chic cheꞌel yecolotaj. 
13  Quiriꞌ ruqꞌuexel f xtiquicꞌul roma ri man choj ta cꞌaslen quicꞌuan. Pa 
quivech rijeꞌ, yequicot niquicꞌut-quiꞌ pakꞌij chupan ri itzel cꞌaslen. Rijeꞌ xa 
chirij ri itzel cꞌaslen benak-vi ri cánima tok yevaꞌ junan iviqꞌuin, romariꞌ 
xa eꞌachel ri sal chirij rutzꞌumal jun vinak y achel chꞌabak chirij jun tziek 
sak, tok ecꞌo chiꞌicojol.

14 Xa achique na ixok niquitzꞌet, ja nicajoꞌ yecꞌujeꞌ riqꞌuin. Man 
nikꞌax ta quicꞌuꞌx niquiꞌen mac. Ri man cof ta ecꞌo chirakan ri Dios, 
yequibochiꞌij chupan ri itzel cꞌaslen. Jabel quitijon ri cánima richin 
nurayij méra, roma cꞌa riꞌ, kꞌaton chic chiquij roma ri Dios chi nika 
castigo pa quiviꞌ. 15 Rijeꞌ quiyoꞌon chic can rubey ri chojmilaj cꞌaslen, 
xa esatznak, quitzekleꞌen rubey rucꞌaslen ri Balaam g ri xcꞌujeꞌ ojer can, 
rucꞌajol ri Beor. Ri Balaam reꞌ xbe ránima pa ruviꞌ méra, masque chuviꞌ 
itzel chꞌacoj petenak-vi. 16  Pero jun avaj richin ekaꞌn ri manak ruchꞌabel, 
xchꞌo h richin xukꞌat ri Balaam chuvech ri itzel runojin chi nuꞌon. Ri 
avaj xchꞌo achel jun vinak, richin man xuyaꞌ ta lugar chi xberubanaꞌ ri 
chꞌujlaj noꞌoj runojin.

17 Ri tijonel reꞌ, eꞌachel alaxbel tak yaꞌ ri xechakij, eꞌachel sutzꞌ enimon 
roma cakꞌikꞌ ri man jun job rucꞌamon-pe, y ja ri lugar más rochꞌ che ri 
kꞌekuꞌn ri kꞌetbeyan chique richin chi jumul xquecꞌujeꞌ chiriꞌ. 18  Riqꞌuin 
nimaꞌk tak chꞌabel ri man jun rakaleꞌn, yequibochiꞌij ri cꞌa ja yecolotaj-
pe chiquicojol ri vinak satznak rubey ri Dios chiquivech. i Niquiꞌij chique 
chi man tiquikꞌat-quiꞌ chuvech ri nika chiquivech, y chi quequibanalaꞌ 
xa achique na ri nurayij ri qui-cuerpo. 19 Niquiꞌij chique chi manak chic 
xtiximo quichin, pero xa ja rijeꞌ mismo eximil pa rukꞌaꞌ ri itzel j cꞌaslen 
ri quicꞌuan. Roma xa achique na ri chꞌacon roma jun chic, pa rukꞌaꞌ ri 
chꞌacayon richin cꞌo-vi. 20 Roma ri xeꞌenimaj yan pe chupan ri itzel cꞌaslen 
richin ri rochꞌulef roma xquetemaj ruvech ri Ajaf y Colonel Jesucristo, si 
nequisekꞌaꞌ chic pe quiꞌ jun bey y yeka chic pa rukꞌaꞌ ri itzel cꞌaslen riꞌ, ri 
quicꞌaslen más cꞌayef k nerubanaꞌ que chuvech ri rubanon-pe naꞌey. 21 Xa 
más utz man ta xquetemaj ri chojmilaj bey, que chuvech chi xquetemaj l 
y xa niquiyaꞌ can quij chuvech ri lokꞌolaj mandamiento ri xyoꞌox chique. 

22  Can nibanataj quiqꞌuin rijeꞌ achel nuꞌij ri jun tzij: Ri tzꞌiꞌ nerutijaꞌ chic 
pe ri ruxaꞌon can, y ri ak atinisan, nerubachaꞌ chic pe riꞌ pa chꞌabak. m

Xtuka na vi ri kꞌij tok xtipe ri Ajaf

3  1 Rix ri can yixinjoꞌ, jareꞌ ri rucaꞌn vuj ri nintzꞌibaj-e yin chive. Y 
chupan ri caꞌiꞌ vuj reꞌ, rix nupaxaꞌan-e chi man quixmestaj n pa ruviꞌ 

ri utzulaj tak noꞌoj cꞌo iviqꞌuin. 2  Richin quiriꞌ rix nicꞌuxlaj o ri chꞌabel ri 
quikꞌalajrisan can ri lokꞌolaj tak ru-profetas ri Dios ojer, y nicꞌuxlaj ri 
katzijon can roj chive ri roj apóstoles pan iviꞌ, y riꞌ ja ri ru-mandamiento 
ri Ajaf Colonel.

3  Nicꞌatzin nivetemaj naꞌey chi chupan ri ruqꞌuisbel tak tiempo, p 
xquepe vinak ri xquetzeꞌen chirij ruchꞌabel ri Dios, y xaxe ri man utz ta 
ri niquirayij ri yequibanalaꞌ. 4 Ri vinak reꞌ xtiquibilaꞌ: ¿Can kitzij cami 
chi nipe chic jun bey ri Jesucristo achel ri bin can? q Roma ja jun ri 
kate-katataꞌ xquicꞌaxaj-e reꞌ, pero ja ruchi-ruvech ronojel xe tok x-an ri 
rochꞌulef, xquechaꞌ. 5 Ri vinak reꞌ quiyon niquiꞌen-ka chi man niquicꞌuxlaj 
ta chi ja ri chꞌabel ri xel pa ruchiꞌ r ri Dios, jariꞌ xbano ri caj, y xuꞌon chi 
xel-pe ri rochꞌulef pa yaꞌ, s y mismo yaꞌ ucꞌuayon richin. 6  Y ja ri chꞌabel ri 
xeruꞌij ri Dios ri xbano chi xmukutaj pa yaꞌ ri rochꞌulef richin ri tiempo riꞌ 
y xqꞌuis rukꞌij. t 7 Y vacami, ja mismo chꞌabel riꞌ eyacayon-apu ri rochꞌulef 
y ri caj richin yecꞌat pa kꞌakꞌ, u chupan ri kꞌij richin castigo, tok xtiꞌan chi 
manak chic cheꞌel yecolotaj ri vinak manak Dios pa quivech.

8  Pero rix ri can yixinjoꞌ, man timestaj chi chuvech ri Dios, jun kꞌij 
achel mil junaꞌ, y mil junaꞌ achel jun kꞌij. v 9 Quiriꞌ nin-ij chive, roma ecꞌo 
vinak niquiꞌij chi man jun bey w nibanataj ri ruꞌin can ri Ajaf, pero man 
quiriꞌ ta. Rijaꞌ layoj roj royoꞌen, roma man nrojoꞌ ta x chi cꞌo jun ri man 
ta nicolotaj, can nurayij chi conojel niquijal quinoꞌoj y niquiyaꞌ can ri 
mac. y

10 Pero achel jun elekꞌon z man jun rutzijol ntoc pa jun jay chakꞌaꞌ, 
quiriꞌ man jun rutzijol xtuka ri kꞌij tok ri Ajaf xtuꞌon ri ruꞌin can. Ri kꞌij 
riꞌ, ri caj xquejinin xqueqꞌuis, y ronojel ri achique cusan richin ebanon, 
xtiqꞌuis quikꞌij pa kꞌakꞌ. Xticꞌat ri rochꞌulef y ronojel ri ecꞌo chuvech.

11 Y roma ronojel reꞌ xa yeqꞌuis riqꞌuin kꞌakꞌ, romariꞌ rix nicꞌatzin chi 
nicꞌuaj jun cꞌaslen lokꞌolaj a ri niyoꞌon rukꞌij ri Dios, 12  chupan ivoyoꞌen-
apu ri kꞌij ri ruꞌin can ri Dios, y nitij ikꞌij yixtoꞌon chi chaꞌanin nuka 
ri kꞌij riꞌ, tok b xquetzijtzoꞌ ri caj, y xtiqꞌuis quikꞌij, y ronojel ri achique 
cusan richin ebanon, xqueyaꞌar-ka c pa rukꞌaꞌ rukꞌakꞌal ri kꞌakꞌ. 13  Pero 

roj koyoꞌen jun cꞌacꞌacꞌ caj y jun cꞌacꞌacꞌ rochꞌulef d achel rusujun can ri 
Dios. Chiriꞌ ja ri choj chuvech rijaꞌ ri xtibanataj.

14 Roma cꞌa riꞌ, rix ri can yixinjoꞌ, riqꞌuin ri ivoyoꞌen ronojel reꞌ, titijaꞌ 
ikꞌij chi tok yixurila-ka ri Ajaf, can ta chꞌajchꞌoj ri ivánima, can ta (icꞌuan, 
ivucꞌaꞌn) iviꞌ chuviꞌ uxlanen, y man ta manak roma niꞌan tzij chivij. e 
15 Tivetemaj cꞌa chi ri Ajaf cꞌa man jani titzolij-pe, f xa roma nrojoꞌ chi 
conojel yecolotaj. Y ri Pablo ri can nikajoꞌ y junan roj rusamajinel ri 
Jesucristo riqꞌuin, quiriꞌ mismo rutzꞌiban chive riqꞌuin ri noꞌoj ri yoꞌon 
che roma ri Dios. 16  Chupan ronojel ri vuj ri erutzꞌiban rijaꞌ, nichꞌo pa 
ruviꞌ re nutzꞌiban-e yin chive. Ri rutzꞌiban rijaꞌ cꞌo chꞌabel cꞌayef chi 
(nikꞌax, ninoꞌ) chavech, y ri man etijon ta utz pa ruviꞌ ruchꞌabel ri Dios y 
ri man can ta cof ecꞌo, niquisukꞌ rubixic, achel niquiꞌen riqꞌuin ri más chic 
ruchꞌabel ri Dios. Y riqꞌuin ri quiriꞌ niquiꞌen, xa quiyon niquinim-ka-quiꞌ 
chupan quibey ri manak chic cheꞌel yecolotaj.

17 Roma cꞌa riꞌ, rix ri can yixinjoꞌ, riqꞌuin ri iveteman chic ronojel reꞌ, 
tibanaꞌ cuenta iviꞌ. g Man xa quixchꞌacataj roma ri satzoj noꞌoj niquiꞌen 
ri quicꞌuan jun itzel cꞌaslen, y romariꞌ xa yixyamayo-ka chi cof rixcꞌo 
chirakan ri Dios. 18  Pa ruqꞌuexel chi quiriꞌ niꞌen, más quixqꞌuiy h chupan 
ru-favor ri Kajaf y Kacolonel Jesucristo y más tivetemaj ri utzulaj runoꞌoj. 
Ja ta cꞌa rijaꞌ xtiyoꞌox rukꞌij vacami, y richin jumul. Amén. i 

Ri Jun achok riqꞌuin niketemaj-vi ri cꞌo pa 
ránima ri Dios, can nuya-vi cꞌaslen

1  1 Ri vuj re nintzꞌibaj-e chive, nichꞌo pa ruviꞌ ri Jun ri can cꞌo-vi-
pe. a Roj riqꞌuin kaxiquin kacꞌaxan rijaꞌ, riqꞌuin kavech katzꞌeton, 

katzꞌeton rakaleꞌn ri rucꞌaslen, y xkakꞌetej riqꞌuin kakꞌaꞌ. b Ja rijaꞌ ri Jun 
ri niyoꞌon cꞌaslen ri achok riqꞌuin niketemaj-vi ri cꞌo pa ránima ri Dios. c 
2  Ri niyoꞌon cꞌaslen d xukꞌalajin chikacojol, roj xkatzꞌet riqꞌuin kavech, y 
nikatzijoj chi can kitzij vi ri xkatzꞌet, y nikatzijoj chive ri cꞌaslen ri richin 
jumul ri xkꞌalajrises chikavech y can cꞌo-vi-pe riqꞌuin ri Katataꞌ Dios. e 
3  Roj ja ri katzꞌeton y kacꞌaxan, jariꞌ ri nikatzijoj chive, f richin quiriꞌ 
rix junan ivánima niꞌen kiqꞌuin roj ri xa jun kánima kabanon riqꞌuin ri 
Katataꞌ Dios g y riqꞌuin ri Jesucristo ri Rucꞌajol. 4 Nikatzꞌibaj cꞌa ronojel reꞌ 
chive, h richin chi tzꞌakat niquicot ri kánima ivoma. i

Ri Dios jariꞌ ri sakil
5 Ri kacꞌaxan can riqꞌuin ri Jesucristo, jariꞌ ri nikatzijoj chive, chi ri 

Dios can sakil vi, j y man jun kꞌekuꞌn nilitaj riqꞌuin. 6  Si nikaꞌij chi xa jun 
kánima kabanon riqꞌuin ri Dios, y xa cꞌo kꞌekuꞌn nilitaj pa kacꞌaslen, k 
xa roj tzꞌucuy tzij, y man kacꞌuan ta kacꞌaslen chupan ri kitzij. l 7 Pero si 
kacꞌuan kacꞌaslen chupan ri sakil, achel ri Dios pa sakil cꞌo-vi, m riꞌ nuꞌon 
chike chi junan kánima nikaꞌan chikavech, y ri ruquiqꞌuel ri Jesucristo ri 
Rucꞌajol nkuruchꞌaj chuvech ronojel kamac. n

8  Si nikaꞌij chi manak kamac, o kayon nikasetz-ka kanoꞌoj, chiriꞌ 
nikꞌalajin-vi chi man roj ucꞌuan ta roma ri kitzij. 9 Si nikakꞌalajrisaj ri 
kamac, p ri Dios can nuꞌon-vi ri nuꞌij, y pa ruchojmil nuꞌon chi nuꞌon 

Ri naꞌey carta ri xutzꞌibaj 
ri apóstol San Juan

perdonar ri kamac y nkuruchꞌajchꞌojij chuvech ronojel ruvech itzel tak 
noꞌoj kabanaloꞌn. 10 Si nikaꞌij chi manak mac q kabanon, nikaꞌan che ri 
Dios chi xa jun tzꞌucuy tzij, r y man roj ucꞌuan ta roma ri ruchꞌabel.

Ja ri Jesucristo nichꞌo chikatoꞌic chuvech ri Dios

2  1 Rix ri rix achel chꞌutik valcꞌuaꞌl, nintzꞌibaj-e reꞌ chive, richin 
chi man tiꞌen mac, pero si cꞌo jun nika pa jun mac, cꞌo Jun ri 

nichꞌo chikatoꞌic chuvech ri Dios, s y riꞌ ja ri Jesucristo ri choj pa ruviꞌ 
ronojel. 2  Ja rijaꞌ ri xyoꞌox chuvech ri Dios chi sipanic richin xcamises 
pa kaqꞌuexel richin x-an perdonar ri kamac, t y man xe ta ri kamac roj, 
ja jun quimac conojel vinak chochꞌulef. 3  Y si nikaꞌan ri nuꞌij ri ru-
mandamientos u ri Jesucristo, chiriꞌ nikꞌalajin-vi chi keteman ri runoꞌoj. 
4 Si cꞌo jun nuꞌij: Yin veteman runoꞌoj, v nichaꞌ, y xa man nuꞌon ta ri nuꞌij 
ri ru-mandamientos, xa jun tzꞌucuy tzij, w y man ucꞌuan ta roma ri kitzij. 
5 Jacꞌa ri (rajovabel, ru-amor) ri Dios tzꞌakat nikꞌalajin pa ránima ri 
nibano ri nuꞌij ri ruchꞌabel. x Y tok quiriꞌ nikaꞌan, chiriꞌ nikꞌalajin-vi chi 
xa jun kabanon riqꞌuin ri Dios. y 6  Ri niꞌin chi man nuyaꞌ ta can chi xa jun 
ránima rubanon riqꞌuin rijaꞌ, z nicꞌatzin nikꞌalajin chi ri rucꞌaslen achel 
rubanic rucꞌaslen ri Jesucristo. a

Ruchojmil ri cꞌacꞌacꞌ mandamiento
7 Vacami cꞌa, rix ri junan kaniman ri Jesucristo iviqꞌuin, ri nintzꞌibaj-e 

yin chive, man cꞌacꞌacꞌ ta chi mandamiento. b Reꞌ xa can yoꞌon-vi-pe pan 
iviꞌ xe pa naꞌey, roma ri mandamiento reꞌ ja mismo ri chꞌabel ri ivacꞌaxan-
pe xe pa naꞌey. 8  Pero cꞌo cheꞌel nikaꞌij chi ri mandamiento reꞌ cꞌacꞌacꞌ, c 
roma xkꞌalajin cꞌacꞌacꞌ ruchukꞌaꞌ riqꞌuin ri Jesucristo y quiriꞌ mismo 
iviqꞌuin rix. Quiriꞌ nin-ij chive, roma ri kꞌekuꞌn ja nucꞌol-e-riꞌ y ri kitzij 
sakil nikꞌalajin chic. d

9 Xa achique na ri niꞌin chi ucꞌuan roma ri sakil, y cꞌa itzel na nutzꞌet 
jun chic ri junan quiniman ri Jesucristo riqꞌuin, e jariꞌ retal chi cꞌa ucꞌuan 
na roma ri kꞌekuꞌn. 10 Ri yerojoꞌ ri junan quiniman ri Jesucristo riqꞌuin, 
kitzij chi ucꞌuan roma ri sakil, y man nuꞌon ta ri nibano chique chꞌakaꞌ 
chic chi niquil jun roma chi niquixutuj can ri Jesucristo. f 11 Jacꞌa ri itzel 
nitzꞌeto jun ri junan quiniman ri Jesucristo riqꞌuin, xa ucꞌuan roma ri 
kꞌekuꞌn, y pa kꞌekuꞌn nibin-vi, y nis-ta reteman achique lugar benak-vi, g 
roma ja ri kꞌekuꞌn tzꞌapiyon ri ruvech. h

 12 Rix ri rix achel chꞌutik valcꞌuaꞌl, nintzꞌibaj-e ri vuj reꞌ chive,
Roma xeꞌan yan perdonar ri imac roma ri Jesucristo. i

 13 Nintzꞌibaj ronojel reꞌ chive rix ri rix tataꞌaj,
Roma iveteman runoꞌoj ri Jun ri can cꞌo-vi-pe xe pa naꞌey.
Nintzꞌibaj chive rix alabo,
Roma xixtiquer chirij ruchukꞌaꞌ ri itzel.
Nintzꞌibaj chive rix ri rix achel chꞌutik valcꞌuaꞌl,
Roma iveteman chic runoꞌoj ri Katataꞌ Dios. j

 14 Nintzꞌibaj chive rix tataꞌaj,
Roma iveteman runoꞌoj ri Jun ri can cꞌo-vi-pe xe pa naꞌey.
Nintzꞌibaj chive rix alabo,
Roma cꞌo ivuchukꞌaꞌ k ruyoꞌon ri Dios,
Y ri ruchꞌabel jumul cꞌo pa tak ivánima, l
Y can xixtiquer chirij ruchukꞌaꞌ ri itzel.

15 Man tiꞌe ivánima pa ruviꞌ ri rochꞌulef, m nis-ta pa ruviꞌ ri achique cꞌo 
chuvech, roma si cꞌo jun niꞌe ránima pa ruviꞌ ri rochꞌulef, n jariꞌ retal chi 
man nrojoꞌ ta ri Katataꞌ Dios pa ránima. 16  Roma ronojel ri achique cꞌo 
chochꞌulef, ri man utz ta ri nurayij ri ka-cuerpo, o ri man utz ta ri nurayij 
ri kavech, y ri nikana-kiꞌ chi can cꞌo kakꞌij, ronojel reꞌ man riqꞌuin ta ri 
Katataꞌ Dios petenak-vi, xa richin ri rochꞌulef. 17 Y ri rochꞌulef xa niqꞌuis y 
ronojel ri man utz ta ri yerayix chuvech. p Jacꞌa ri nibano ri nrojoꞌ ri Dios, 
xticꞌujeꞌ rucꞌaslen richin jumul. q

Ri jun ri catajnak chirij ri Jesucristo
18  Rix ri rix achel chꞌutik valcꞌuaꞌl, jareꞌ ri ruqꞌuisbel tiempo xukilaꞌ, r 

y rix ivacꞌaxan chi xtipe jun ri xticataj chirij ri Jun ri takon-pe chucolic 
rutinamit ri Dios. s Y vacami eqꞌuiy ri quiriꞌ ecatajnak-pe, y romariꞌ 
keteman chi rojcꞌo chic chupan ri ruqꞌuisbel tiempo. 19 Rijeꞌ chikacojol 
roj ri kayoꞌon kánima riqꞌuin ri Jesucristo xeꞌel-vi-e, pero rijeꞌ man jun 
bey xquiyaꞌ cánima riqꞌuin. Xa ta xquiyaꞌ cánima riqꞌuin, man ta xeꞌel-e 
chikacojol. Pero xeꞌel-e richin xkꞌalajin-pe t chi man conojel ta ri yecꞌujeꞌ 
chikacojol niquiyaꞌ cánima riqꞌuin.

20 Jacꞌa rix cꞌo (rukꞌejon, rukꞌijon) pan ivánima u ri Jun ri can lokꞌolaj 
vi, v y romariꞌ iveteman chic ronojel ri nicꞌatzin chi nivetemaj. 21 Man 
roma ta chi man ta iveteman ri kitzij tok nintzꞌibaj reꞌ chive, man quiriꞌ 
ta, xa roma iveteman chic, w y roma iveteman chi nis-ta jun tzꞌucun tzij 
petenak riqꞌuin ri kitzij.

1 Juan 2 

22  Y, ¿(achique, achucuꞌx) riꞌ ri tzꞌucuy tzij? Riꞌ ja ri niꞌin chi mana-ta ri 
Jesús ri takon-pe chucolic rutinamit ri Dios. x Ri niꞌin quiriꞌ, nicataj chirij 
ri Jesucristo y nuyaꞌ can rij chuvech ri Katataꞌ Dios, y chuvech ri Rucꞌajol. 
23  Xa achique na jun ri nuyaꞌ can rij chuvech ri Rucꞌajol ri Dios, nis-ta ri 
Katataꞌ Dios cꞌo pa ránima. Jacꞌa ri nukꞌalajrisaj-riꞌ chi ruyoꞌon ránima 
riqꞌuin ri Rucꞌajol ri Dios, ja jun ri Katataꞌ Dios y cꞌo pa ránima.

24 Romariꞌ rix, ticꞌujeꞌ jumul pa tak ivánima ri chꞌabel ri xivacꞌaxaj xe 
tok xinimaj ri Jesucristo. Roma si nicꞌujeꞌ jumul pa tak ivánima ri chꞌabel 
ri xivacꞌaxaj xe tok xinimaj, man xtiyaꞌ ta can chi xa jun ivánima ibanon 
riqꞌuin ri Rucꞌajol ri Dios y riqꞌuin ri Rutataꞌ. z 25 Y rijaꞌ cꞌo rusujun can 
chike, y riꞌ ja ri cꞌaslen ri richin jumul. a

26  Ronojel reꞌ nintzꞌibaj-e chive, coma ri vinak ri niquicanoj achique ta 
niquiꞌen richin niquisetz inoꞌoj. b 27 Jacꞌa rix, man jun bey xtel-e iviqꞌuin 
ri (kꞌejon, kꞌijon) pan ivánima roma ri Jesucristo, y romariꞌ man nicꞌatzin 
ta chi cꞌa cꞌo na jun nitijon ivichin. Ri (kꞌejon, kꞌijon) pan ivánima, jariꞌ 
ri nicꞌutu ronojel chivech c y can kitzij vi ri nucꞌut y man tzꞌucun ta tzij. 
Romariꞌ tibanaꞌ achel rucꞌutun chivech, jumul xa jun ivánima tibanaꞌ 
riqꞌuin ri Jesucristo.

28  Y vacami cꞌa, rix ri rix achel chꞌutik valcꞌuaꞌl, man jun bey tiyaꞌ 
can chi xa jun ivánima ibanon riqꞌuin ri Jesucristo, richin quiriꞌ tok 
xtukꞌalajin, d cukul kacꞌuꞌx riqꞌuin, e y man xa chuviꞌ qꞌuix nkujel-e 
chuvech, tok xtuka. 29 Y si iveteman chi rijaꞌ choj f pa ruviꞌ ronojel, quiriꞌ 
mismo tivetemaj chi conojel ri quicꞌuan jun chojmilaj cꞌaslen, eralcꞌuaꞌl 
chic ri Dios.

Ri eralcꞌuaꞌl chic ri Dios

3  1 Vacami cꞌa, tinojij na pe ajani nkurojoꞌ ri Katataꞌ Dios, roma nuꞌij 
ralcꞌuaꞌl g chike. Romariꞌ, ri cꞌa benak na cánima pa ruviꞌ ri rochꞌulef 

man queteman ta chi roj, roj ralcꞌuaꞌl ri Dios, roma rijeꞌ man queteman 
ta ri utzulaj runoꞌoj rijaꞌ. 2  Rix ri can yixinjoꞌ, vacami roj, roj ralcꞌuaꞌl 
chic ri Dios, y man jani kꞌalajrisan achique kabanic xtekabanaꞌ ri más 
chikavech apu, pero keteman chi tok xtikꞌalajrises, xkujoc achel rijaꞌ, h 
roma riqꞌuin kavech xtikatzꞌet i tzak achique rubanic rijaꞌ. 3  Y conojel ri 
coyoꞌen pa cánima chi xqueꞌoc achel rijaꞌ, niquichꞌajchꞌojij-apu-quiꞌ, j achel 
rijaꞌ chꞌajchꞌoj.

4 Conojel ri jumul yecꞌujeꞌ pa mac, niquikꞌaj ri ley ri xuyaꞌ ri Dios. Roma 
ri naꞌan mac, k junan riqꞌuin nakꞌaj ru-ley ri Dios. 5 Rix iveteman chi ri 

Jesucristo xukꞌalajin richin xrelesaj ri kamac. l Y rijaꞌ man jun rumac. 
6  Conojel ri jumul jun cánima quibanon riqꞌuin rijaꞌ, man niquiꞌen ta mac. 
Conojel ri jumul yecꞌujeꞌ pa mac, m man (kꞌaxnak, novinak) ta chiquivech 
achique riꞌ rijaꞌ, nis-ta queteman ri utzulaj runoꞌoj. 7 Rix ri rix achel 
chꞌutik valcꞌuaꞌl, man jun tisatzo inoꞌoj. Ri nibano ri choj pa rucꞌaslen, 
can choj vi, achel ri Jesucristo choj. 8  Ri jumul nicꞌujeꞌ pa mac, can richin 
vi ri itzel. n Roma ri itzel can rubanon-vi-pe mac xe pa naꞌey. Y ri Rucꞌajol 
ri Dios xukꞌalajin richin xuyoj rusamaj ri itzel. o

9 Conojel ri eralcꞌuaꞌl chic ri Dios, can man quichin ta vi chi yecꞌujeꞌ 
jumul pa mac, p roma rucꞌaslen ri Dios tiquil chiriꞌ pa cánima jumul, y 
manak cheꞌel chi jumul yecꞌujeꞌ pa mac, roma eralcꞌuaꞌl chic ri Dios. 
10  Vacami cꞌa, nin-ij chive achique quicojol ri eralcꞌuaꞌl ri Dios quiqꞌuin 
ri eralcꞌuaꞌl ri itzel. Xa achique na jun ri man rucꞌuan ta jun chojmilaj 
cꞌaslen y man yerojoꞌ ta ri quiniman ri Jesucristo, man richin ta ri 
Dios.

11 Roma ri chꞌabel ri ivacꞌaxan-pe xe tok xinimaj ri Jesucristo quireꞌ 
nuꞌij: can tikajo-kiꞌ chikavech. q 12  Man xa tikaꞌan achel xuꞌon ri Caín 
ojer. Rijaꞌ can richin vi ri itzel y xucamisaj ri ruchakꞌ. r ¿Y achique 
roma xucamisaj? Roma ri xerubanalaꞌ ri Caín, xa itzel, jacꞌa ri ruchakꞌ 
xeruꞌon ri can choj vi.

13  Rix ri junan kaniman ri Jesucristo iviqꞌuin, man jun vi tinaꞌ si ri 
vinak ri cꞌa benak na cánima riqꞌuin ri rochꞌulef xa itzel yixquitzꞌet. s 
14  Roma riqꞌuin ri yekajoꞌ ri junan kaniman ri Jesucristo quiqꞌuin, 
keteman chi roj elenak chic pe chupan ri cꞌaslen ri nucꞌuan pa camic, 
richin xojkꞌax-apu t chupan ri cꞌaslen ri nuyaꞌ ri Dios. Jacꞌa ri man 
nrojoꞌ ta jun ri junan quiniman ri Jesucristo riqꞌuin, cꞌa man jani tel-pe 
chupan ri cꞌaslen ri nucꞌuan pa camic. 15  Xa achique na jun ri xa itzel 
nutzꞌet u jun ri junan quiniman ri Jesucristo riqꞌuin, junan nuꞌij chi rijaꞌ 
jun camisanel. v Y rix iveteman, chi jun camisanel manak ri cꞌaslen ri 
richin jumul pa ránima. 16  Ri Jesucristo man xupokonaj ta xuya-riꞌ pa 
camic koma roj, y riqꞌuin riꞌ niketemaj achique riꞌ ri yatojoꞌon w pan 
avánima. Quiriꞌ mismo roj, jun cꞌas chikij chi nikaya-kiꞌ pa camic coma 
ri junan kaniman ri Jesucristo quiqꞌuin. 17 Jacꞌa ri ruchajin ronojel ri 
nicꞌatzin che chochꞌulef, y xa nucovij ránima richin nutoꞌ jun ri runiman 
ri Jesucristo ri manak nuqꞌuen-vi ri nicꞌatzin che, x ri nicovin ránima, 
nikꞌalajin chi xa manak (rajovabel, ru-amor) ri Dios pa ránima. 18  Rix 
ri rix achel chꞌutik valcꞌuaꞌl, man xaxe riqꞌuin kachiꞌ y kachꞌabel tikaꞌij 

chi can nkujoꞌon pa kánima. Xa riqꞌuin ri yekabanalaꞌ tikꞌalajin chi can 
kitzij nikajo-kiꞌ chikavech. y

19 Y riqꞌuin ri nikajo-kiꞌ, keteman chi ja ri kitzij z ucꞌuayon kichin, y 
nikanaꞌ chi nuxlan kánima chuvech ri Dios roma 20 masque ri kánima 
nunaꞌ chi cꞌo man utz ta kabanon, pero rijaꞌ más reteman que chuvech 
ri kánima, roma rijaꞌ reteman ronojel. 21 Rix ri can yixinjoꞌ, si ri kánima 
nunaꞌ chi man jun ri man utz ta kabanon a chuvech ri Dios, cukul kacꞌuꞌx 
riqꞌuin rijaꞌ, 22  y xa achique na ri nikacꞌutuj che rijaꞌ, can xtikacꞌul na 
vi riqꞌuin. b Roma nikaꞌan ri ruchilaꞌen can, y ri nika chuvech. 23  Y ri 
ruchilaꞌen can ri Dios, jareꞌ: Tikayaꞌ kánima c riqꞌuin ri Jesucristo ri 
Rucꞌajol, y tikajo-kiꞌ chikavech, achel ri ruꞌin can chi tikabanaꞌ. 24 Ri 
nibano ri ruchilaꞌen can ri Dios, man nuyaꞌ ta can chi xa jun ránima 
rubanon riqꞌuin, d y pa ránima jumul cꞌo ri Dios. Keteman chi ri Dios 
jumul cꞌo pa kánima roma ri Lokꞌolaj Espíritu ri ruyoꞌon chike. e

Ri Espíritu richin ri Dios y ri espíritu ri catajnak chirij ri Jesucristo

4  1 Rix ri can yixinjoꞌ, man queꞌinimaj ta f conojel ri yeꞌin chi cꞌo ri 
Lokꞌolaj Espíritu quiqꞌuin, xa tinojij utz-utz si kitzij riqꞌuin ri Dios 

petenak-vi ri niquiꞌij. Roma eqꞌuiy vinak quicꞌutun-pe-quiꞌ chochꞌulef ri 
choj quikꞌeban-quiꞌ chi ri niquiꞌij, ja ri Dios niꞌin-pe pa cánima. 2  Quireꞌ 
cꞌa retal nivetemaj si kitzij chi cꞌo ri Lokꞌolaj Espíritu richin ri Dios 
quiqꞌuin, g o xa manak. Conojel ri niquinimaj chi ri Jesucristo xoc vinak 
achel roj, nikꞌalajin chi riqꞌuin ri Dios epetenak-vi. 3  Y conojel ri man 
niquinimaj ta chi ri Jesucristo xoc vinak achel roj tok xpe chochꞌulef, 
nikꞌalajin chi man riqꞌuin ta ri Dios epetenak-vi. Xa ja ri espíritu richin ri 
jun ri catajnak h chirij ri Jesucristo ri ucꞌuayon quichin, y ja espíritu reꞌ ri 
ivacꞌaxan chi nipe, y vacami cꞌo chic chochꞌulef.

4 Rix ri rix achel chꞌutik valcꞌuaꞌl, rix richin chic ri Dios, y masque ri 
quikꞌeban-quiꞌ chi eyoꞌol rubixic ri nuꞌij-pe ri Dios pa cánima quitijon 
quikꞌij chivij, pero cꞌa quiriꞌ na icovin-iviꞌ chirakan ri Dios. Roma ri 
ucꞌuayon ivichin más cꞌo ruchukꞌaꞌ que chuvech ri ucꞌuayon quichin ri cꞌa 
benak na cánima riqꞌuin ri rochꞌulef. 5 Ri quikꞌeban-quiꞌ chi eyoꞌol rubixic 
ri nuꞌij-pe ri Dios pa cánima, xa aj-rochꞌulef noꞌoj ucꞌuayon quichin; i 
roma cꞌa riꞌ, xa richin ri rochꞌulef ri achique yequibilaꞌ. j Y ri cꞌa benak 
na cánima riqꞌuin ri rochꞌulef niquiyaꞌ quixiquin quiqꞌuin. 6  Pero roj, roj 
richin chic ri Dios, y ri queteman runoꞌoj ri Dios niquicꞌul pa cánima 
ri nikaꞌij. k Jacꞌa ri man erichin ta ri Dios man niquicꞌul ta pa cánima ri 

nikaꞌij. l Chiriꞌ nikꞌalajin-vi ri ucꞌuan roma ri Lokꞌolaj Espíritu richin ri 
kitzij, y ri ucꞌuan roma ri espíritu richin ri man kitzij ta.

Ri Dios can nojoꞌon-vi
7 Rix ri can yixinjoꞌ, nin-ij cꞌa chive chi tikajo-kiꞌ chikavech. Roma ri 

nikajo-kiꞌ chikavech, riqꞌuin ri Dios petenak-vi. Xa achique na jun ri can 
nojoꞌon pa ránima, ralcꞌuaꞌl chic ri Dios, y reteman chic runoꞌoj ri Dios. 
8  Ri man nojoꞌon ta pa ránima, man reteman ta runoꞌoj ri Dios, roma 
ri Dios can nojoꞌon-vi. 9 Ri Dios xucꞌut chikavech chi can nkurojo-vi, m 
roma xutak-pe ri juney Rucꞌajol n vaveꞌ chochꞌulef, richin chi roma rijaꞌ 
nikil ri cꞌaslen ri richin jumul. o 10 Y nin-ij na cꞌa chive achique riꞌ ri kitzij 
(ajovabel, amor). Mana-ta chi roj xkajoꞌ naꞌey ri Dios, man quiriꞌ ta, xa ja 
chi rijaꞌ xojrojoꞌ naꞌey, p y xutak-pe ri Rucꞌajol chi sipanic richin xcamises 
pa kaqꞌuexel richin x-an perdonar ri kamac.

11 Rix ri can yixinjoꞌ, riqꞌuin ri quiriꞌ xojrojoꞌ ri Dios, nicꞌatzin chi ja jun 
roj nikajo-kiꞌ chikavech. 12  Roma man jun bey cꞌo ta jun tzꞌeteyon ruvech 
ri Dios, q pero si nikajo-kiꞌ chikavech, nikꞌalajin kiqꞌuin chi jumul jun 
kánima kabanon riqꞌuin rijaꞌ, y chi tzꞌakat rubanon ri (rajovabel, ru-amor) 
pa tak kánima. 13  Keteman chi jumul jun kánima kabanon riqꞌuin ri Dios 
y chi rijaꞌ jumul cꞌo pa tak kánima, r roma ruyoꞌon ri Rulokꞌolaj Espíritu 
chike. 14 Y roj riqꞌuin kavech katzꞌeton s ri Rucꞌajol ri Dios, y romariꞌ 
nikatzijoj chi can kitzij vi chi ri Katataꞌ Dios xutak-pe chi Colonel quichin 
conojel chupan ri quimac. t 15 Xa achique na jun ri niꞌin u chi ja ri Jesús ri 
Rucꞌajol ri Dios, rijaꞌ jumul jun cánima quibanon riqꞌuin ri Dios, y ri Dios 
jumul cꞌo pa ránima.

16  Y roj xkayaꞌ pa cuenta y xkanimaj chi ri Dios can nkurojo-vi. Ri Dios 
can richin vi chi nojoꞌon, y xa achique na ri jumul nojoꞌon pa ránima, xa 
jumul jun cánima quibanon riqꞌuin ri Dios, y ri Dios jumul cꞌo pa ránima. 
17 Y tok roj tzꞌakat nikajo-kiꞌ, jariꞌ nibano chi manak roma xtikaxiꞌij-kiꞌ v 
chupan ri kꞌij tok xtinicꞌox ri kánima, roma ri cꞌaslen ri xkacꞌuaj vaveꞌ 
chochꞌulef can achel rucꞌaslen ri Jesucristo. 18  Tok roj nkujoꞌon pa tak 
kánima, man nikaxiꞌij ta kiꞌ, roma xa ja ri yatojoꞌon pan avánima ri 
nokotan-e ri (ximbiriꞌil, ximbiriꞌy), w roma ri naxiꞌij-aviꞌ, rucꞌamon-pe 
castigo, y ri nuxiꞌij-riꞌ, nikꞌalajin chi man jani tzꞌakat nojoꞌon pa ránima.

19 Y roj nikajoꞌ rijaꞌ roma rijaꞌ xojrojoꞌ naꞌey. 20 Si cꞌo jun nuꞌij chi nrojoꞌ 
ri Dios y xa itzel nutzꞌet jun ri junan quiniman ri Jesucristo riqꞌuin, ri 
quiriꞌ niꞌin, xa nutzꞌuc rakꞌ. x Roma si man nrojoꞌ ta jun ri runiman ri 
Jesucristo ri xa nutzꞌet ruvech, ¿achel xtrojoꞌ ri Dios ri man jun bey 

rutzꞌeton ruvech? y 21 Y ri Dios ruyoꞌon can ri mandamiento ri quireꞌ nuꞌij: 
Si nikajoꞌ ri Dios, can quekajoꞌ ri junan kaniman ri Jesucristo quiqꞌuin.

Ri achique rubanic nkutiquer chirij ri man utz ta richin ri rochꞌulef

5  1 Conojel ri niquinimaj chi ri Jesús jariꞌ ri Jun ri takon-pe chucolic 
rutinamit ri Dios, z eralcꞌuaꞌl chic ri Dios. a Y conojel ri nicajoꞌ ri 

tataꞌaj, ja jun ri ralcꞌuaꞌl nicajoꞌ. 2  Y quireꞌ rubanic niketemaj si kitzij 
yekajoꞌ ri eralcꞌuaꞌl ri Dios: Si can nikajoꞌ rijaꞌ y nikaꞌan ri nuꞌij ri ru-
mandamientos. 3  Roma ri nikajoꞌ ri Dios, quireꞌ rubanic: Nikaꞌan ri nuꞌij 
ri ru-mandamientos. b Y ri ru-mandamientos, man cꞌayef ta chi yekaꞌan. c 
4 Roma conojel ri eralcꞌuaꞌl chic ri Dios, yetiquer chirij ri man utz ta 
richin ri rochꞌulef. Y quireꞌ rubanic ri nkutiquer chirij ri man utz ta richin 
ri rochꞌulef: ja chi cukul kacꞌuꞌx riqꞌuin ri Jesucristo. d 5 Y, ¿(achique, 
achucuꞌx) cꞌa ri nitiquer chirij ri man utz ta richin ri rochꞌulef? Ja ri 
niniman chi ri Jesús can Rucꞌajol vi ri Dios. e

Ri nukꞌalajrisaj ri Lokꞌolaj Espíritu chirij ri Jesucristo
6  Ri Jesucristo xpe vaveꞌ chochꞌulef; riqꞌuin yaꞌ x-an-vi bautizar; y xbin 

ruquiqꞌuel f tok xbajix chuvech cruz. Man xe ta x-an bautizar, ja jun ri 
ruquiqꞌuel xbin. Y ja ri Lokꞌolaj Espíritu niꞌin chi can kitzij vi chi quiriꞌ 
xbanataj, roma can richin vi ri Lokꞌolaj Espíritu chi nuꞌij ri kitzij. g 7 Oxiꞌ 
yekꞌalajrisan richin ri Jesucristo chicaj. Ri oxiꞌ riꞌ, ja ri Katataꞌ Dios, ri 
Jun ri achok riqꞌuin niketemaj-vi ri cꞌo pa ránima ri Dios, y ri Lokꞌolaj 
Espíritu. Y ri oxiꞌ reꞌ, xaxe jun. h 8  Quiriꞌ mismo ri vaveꞌ chochꞌulef, oxiꞌ 
yekꞌalajrisan richin ri Jesucristo. Ri oxiꞌ riꞌ ja ri Lokꞌolaj Espíritu, ri yaꞌ 
ri xcuses richin x-an bautizar ri Jesucristo, y ri ruquiqꞌuel ri xbin. Ri oxiꞌ 
reꞌ xa jun quitzij riqꞌuin ri niquikꞌalajrisaj. 9 Si roj nikanimaj ri niquiꞌij 
ri vinak vaveꞌ chochꞌulef, más cꞌo rakaleꞌn i ri nuꞌij ri Dios pa ruviꞌ ri 
Rucꞌajol. 10 Ri cukul chic rucꞌuꞌx riqꞌuin ri Rucꞌajol ri Dios, pa ránima 
nuna-vi chi can kitzij ri ruꞌin ri Dios pa ruviꞌ ri Rucꞌajol. j Jacꞌa ri man 
cukul ta rucꞌuꞌx riqꞌuin ri nuꞌij ri Dios, xa nuꞌon che ri Dios chi tzꞌucuy 
tzij, roma man nunimaj ta ri ruꞌin pa ruviꞌ ri Rucꞌajol. 11 Y ri ruꞌin ri 
Dios pa ruviꞌ ri Rucꞌajol, jareꞌ: chi ri Dios ruyoꞌon chike ri cꞌaslen k ri 
richin jumul, y ri cꞌaslen reꞌ niquicꞌul ri xa jun cánima niquiꞌen riqꞌuin 
ri Rucꞌajol. 12  Y ri rucꞌulun chic ri Rucꞌajol ri Dios pa ránima, l cꞌo chic ri 
cꞌaslen ri richin jumul riqꞌuin. m Jacꞌa ri man rucꞌulun ta ri Rucꞌajol ri Dios 
pa ránima, manak ri cꞌaslen ri richin jumul riqꞌuin.

Ri achique roma xtzꞌibes ri vuj reꞌ
13  Rix ri cukul chic icꞌuꞌx riqꞌuin ri Rucꞌajol ri Dios, nintzꞌibaj ronojel reꞌ 

chive richin nivetemaj chi ri cꞌaslen n ri richin jumul cꞌo chic pan ivánima.
14 Nin-ij cꞌa chive ri achique roma cukul kacꞌuꞌx nkujel-apu riqꞌuin ri 

Dios. o Roma keteman chi can nkuracꞌaxaj-vi, tok ri nikacꞌutuj rucꞌuan-riꞌ 
riqꞌuin ri nurayij rijaꞌ. p 15 Y roma keteman chi ri Dios nkuracꞌaxaj riqꞌuin 
xa achique na ri nikacꞌutuj che, keteman chi can nuya-vi-pe ri achique 
kacꞌutun.

16  Si cꞌo jun nutzꞌet jun chic ri junan quiniman ri Jesucristo riqꞌuin, chi 
najin riqꞌuin jun mac ri man nucꞌuan ta pa camic, tucꞌutuj pa ru-cuenta, 
y ri Dios xtuyaꞌ rucꞌaslen. Reꞌ xaxe yerumaj ri yetajin riqꞌuin mac ri man 
nucꞌuan ta pa camic. Roma cꞌo mac ri nucꞌuan pa camic, q y yin man nin-ij 
ta chi tiꞌan orar chi niꞌan perdonar ri mac riꞌ. 17 Ronojel ri man choj ta ri 
yekaꞌan, can mac vi. r Pero cꞌo mac ri man nucꞌuan ta pa camic.

18  Y keteman chi conojel ri eralcꞌuaꞌl chic ri Dios s can man quichin ta 
vi chi yecꞌujeꞌ jumul pa mac, xa echajin roma ri Rucꞌajol ri Dios, y ri itzel 
manak rukꞌaꞌ chique.

19 Keteman cꞌa chi roj richin chic ri Dios. Pero conojel ri cꞌa benak na 
cánima riqꞌuin ri rochꞌulef, cꞌa ecꞌo na pa rukꞌaꞌ ri itzel.

20 Y keteman chi xuka yan ri Rucꞌajol ri Dios chochꞌulef y ruyoꞌon noꞌoj 
chike richin xketemaj tzak achique riꞌ t ri kitzij Dios. Y xa jun kabanon 
riqꞌuin ri Dios, y riꞌ roma xa jun kabanon riqꞌuin ri Jesucristo ri Rucꞌajol, 
ri can kitzij vi Dios, u y rajaf ri cꞌaslen ri richin jumul. 21 Rix ri rix achel 
chꞌutik valcꞌuaꞌl, tichajij cꞌa iviꞌ, man xa tiyaꞌ quikꞌij tiox. v Amén. 

Ri Juan nutak ru-saludo jun ri runiman ri Jesucristo
1 Yin Juan, jun ucꞌuay quichin ri quiniman ri Jesucristo, nintak cꞌa 

e ri vuj reꞌ chave rat ri rat chaꞌon roma ri Dios, y chique ri aval. Yin 
kitzij yixinjoꞌ, a y man nuyon ta yin, xa quiriꞌ mismo yixcajoꞌ conojel ri 
queteman chic ri kitzij. b 2  Y riꞌ roma jumul cꞌo ri kitzij pa tak kánima, y 
jumul xticꞌujeꞌ kiqꞌuin. 3 Ri Katataꞌ Dios y ri Kajaf Jesucristo ri Rucꞌajol 
ri Katataꞌ Dios xtiquipokonaj ivech, xtiquiyaꞌ uxlanen pan ivánima y 
xtiquiyaꞌ qui-favor chive. Ronojel reꞌ xticꞌul, roma niꞌen ri nuꞌij ri kitzij y 
roma nijo-iviꞌ.

Man catel-e chupan ri rucꞌutun can ri Jesucristo
4 Yin jani na xiquicot pa vánima tok xenvil chꞌakaꞌ chique ri aval chi 

quitzekleꞌen ri kitzij, c achel nuꞌij ri mandamiento ri kacꞌulun riqꞌuin ri 
Katataꞌ Dios. 5 Y vacami ninjoꞌ nincꞌutuj quemelal chave rat ixok ri junan 
kaniman ri Jesucristo aviqꞌuin. Mana-ta jun cꞌacꞌacꞌ mandamiento ri 
nintzꞌibaj-e chave, xa pa ruviꞌ ri cꞌuxlan can pa kaviꞌ xe tok xkanimaj 
ri quireꞌ nuꞌij: Chi nimalaj konojel, tikajo-kiꞌ chikavech. d 6 Ri (ajovabel, 
amor) quireꞌ rubanic: Nikanimaj ri mandamientos e ri xeruyaꞌ ri Dios. 
Y quireꞌ nuꞌij ri ru-mandamiento: Tikajo-kiꞌ, f achel ivacꞌaxan-pe xe pa 
naꞌey chi tibanaꞌ. 7 Roma eqꞌuiy satzoy quinoꞌoj vinak yebiyaj chuvech ri 
rochꞌulef, ri niquiꞌij chi ri Jesucristo man xoc ta vinak tok xpe chochꞌulef. 
Y xa achique na ri niꞌin quiriꞌ chirij ri Jesucristo, xa jun satzoy quinoꞌoj 
vinak y catajnak g chirij ri Jun ri takon-pe chucolic rutinamit ri Dios. 
8  Jacꞌa rix tibanaꞌ cuenta ri icꞌaslen, man xa tibanataj chi man niyoꞌox ta 
chic chive ri rajil-ruqꞌuexel ri samaj ibanon-pe h pa rubiꞌ ri Dios, xa can ta 
tzꞌakat ri lokꞌolaj sipanic ri xticꞌul.

Ri rucaꞌn carta ri xutzꞌibaj 
ri apóstol San Juan

 

 

a 1:1 1 Jn. 3:18. b 1:1 2 Ts. 2:13. c 1:4 3 Jn. 3. d 1:5 1 Jn. 2:7-10. e 1:6 Jn. 14:15, 21; 
1 Jn. 5:3. f 1:6 Ro. 13:8. g 1:7 1 Jn. 2:22. h 1:8 He. 10:32, 35. 

i 1:10 Ro. 16:17; Gá. 1:8, 9. j 1:11 1 Ti. 5:22. k 1:12 Jn. 15:11. 

9 Xa achique na jun ntel-e chupan ri rucꞌutun can ri Jesucristo, man 
rucꞌulun ta ri Dios pa ránima. Jacꞌa ri jumul nicꞌujeꞌ chupan ri rucꞌutun 
can ri Jesucristo, rucꞌulun kitzij ri Katataꞌ Dios y ri Jesucristo ri 
Rucꞌajol pa ránima. 10 Si cꞌo jun nipe iviqꞌuin ri rucꞌuan-apu jun (tijonic, 
enseñanza) i ri mana-ta ri xucꞌut can ri Jesucristo, man ticꞌul ruvech 
chiꞌivacho, ni man tiꞌij che: ¡Matiox chi rat petenak kiqꞌuin! 11 Roma xa 
achique na ri xtiꞌin: ¡Matiox chi rat petenak kiqꞌuin! xtichaꞌ che, ja jun ri 
xtiꞌin quiriꞌ xtakalen-apu riqꞌuin ri man utz ta ri najin riqꞌuin. j

Ninrayij yixentzꞌetaꞌ
12  Can cꞌa qꞌuiy na ninjoꞌ nintzꞌibaj chive, pero man ninjoꞌ ta nubanon-e 

chuvech vuj che tinta. Roma ninrayij chi riqꞌuin vakan yiꞌe chiꞌitzꞌetic, y 
nkutzijon chikavech, richin quiriꞌ tzꞌakat niquicot ri kánima. k

13 Ri eral ri ixok ri junan animan ri Jesucristo riqꞌuin, y can chaꞌon-vi 
roma ri Dios, niquitak-e a-saludo. Amén. 

2 Juan 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



589

Ri Juan nutak-e ru-saludo ri Gayo
1 Yin Juan, jun ucꞌuay quichin ri quiniman ri Jesucristo, chave rat 

Gayo a ri can yatinjoꞌ, nintak-vi-e ri vuj reꞌ yin ri kitzij yatinjoꞌ.
2  Rat ri can yatinjoꞌ, yin ninrayij chi achel utz benak ri acꞌaslen 

chuvech ri Dios, can ta quiriꞌ mismo benak ronojel chavech y man ta 
manak ayabil. 3 Yin jani na xquicot b ri vánima tok cꞌo chique ri quiniman 
ri Jesucristo xeꞌuka vaveꞌ, quicꞌamon-pe utz atzijol chi rat atzekleꞌen rij ri 
kitzij y chi (acꞌuan, avucꞌaꞌn) ri acꞌaslen chupan ri kitzij. 4 Y man jun chic 
nibano che ri vánima chi más niquicot que chuvech ninvacꞌaxaj chi ri 
achel valcꞌuaꞌl c chuvech ri Ajaf, quitzekleꞌen rij ri kitzij.

Ri Gayo niyoꞌox rukꞌij roma can yerutoꞌ ri yekꞌax riqꞌuin
5 Rat Gayo ri can yatinjoꞌ, can nacꞌut chi naꞌan ri nrojoꞌ ri Ajaf chave 

riqꞌuin yeꞌatoꞌ ri quiniman d ri Jesucristo ri yekꞌax aviqꞌuin chiriꞌ, y más 
quiriꞌ naꞌan quiqꞌuin ri man aveteman ta quivech chiquicojol. 6 Rijeꞌ 
xquitzijoj vaveꞌ chiquivech ri niquimol-quiꞌ pa rubiꞌ ri Ajaf chi can yeꞌajoꞌ 
riqꞌuin ronojel avánima. Y can utz ri xtaꞌan chi yeꞌatoꞌ chic e riqꞌuin ri 
nicꞌatzin richin ri quibey, achel can ta ja ri Dios mismo niyoꞌon-e chique. 
7 Roma rijeꞌ, roma can cꞌo pa cánima ri Jesucristo, xebe richin niquitzijoj ri 
rubiꞌ chique ri man jani tiquinimaj, y man jun quitoꞌic quicꞌulun chiquikꞌaꞌ 
ri yeꞌacꞌaxan quichin. e 8 Roma cꞌa riꞌ, nicꞌatzin chi ja roj ri nkutoꞌon quichin 
ri ebenak, richin ja jun roj nkutoꞌon richin niꞌe rutzijol ri kitzij.

Ri Diótrefes can cꞌo rukꞌij nuna-riꞌ
9 Xintak yan e jun vuj chique ri niquimol-quiꞌ pa rubiꞌ ri Ajaf chiriꞌ 

pan atinamit. Pero ri Diótrefes man xunimaj ta ri xin-ij-e, roma can nika 

Ri rox carta ri xutzꞌibaj 
ri apóstol San Juan

 

 

a 1:1 Hch. 19:29; 20:4; Ro. 16:23; 1 Co. 1:14. b 1:3 2 Jn. 4. c 1:4 1 Co. 4:15; Flm. 10. 
d 1:5 Gá. 6:10. e 1:7 1 Co. 9:11, 12. 

f 1:11 Sal. 37:27; Is. 1:16, 17. g 1:11 1 Jn. 2:29. h 1:11 1 Jn. 3:6. i 1:12 1 Ti. 3:7. 
j 1:14 2 Jn. 12. 

chuvech chi ruyon rijaꞌ cꞌo rukꞌij chiquicojol ri quiniman ri Jesucristo. 
10 Roma cꞌa riꞌ, tok xquixentzꞌetaꞌ, chiquivech ri junan kaniman ri 
Jesucristo xtin-ij-vi ri katzijosic ri nuꞌon ri Diótrefes, riqꞌuin mololen tak 
tzij chikij ri xa man kitzij ta. Y man xe ta riꞌ ri nuꞌon, hasta man nucꞌul ta 
quivech ri ebenak richin niquitzijoj rubiꞌ ri Jesucristo ri yekꞌax chiracho. 
Y quireꞌ nuꞌij chique ri nicajoꞌ yequicꞌul chi tak cacho: Si nicꞌul quivech, 
yixinvelesaj-e chiquicojol ri niquimol-quiꞌ pa rubiꞌ ri Ajaf, nichaꞌ chique.

Ri utzulaj rutzijol ri Demetrio
11 Roma cꞌa riꞌ, rat ri can yatinjoꞌ, nin-ij chave chi man tatzekleꞌej 

rij ri man utz ta, f xa ja ri utz ri tatzekleꞌej. Roma jun ri nibano ri utz, 
richin ri Dios. g Jacꞌa ri nibano ri man utz ta, man (kꞌaxnak, novinak) ta 
chuvech achique riꞌ h ri Dios. 12  Conojel utz rutzijol niquiꞌen ri Demetrio, 
y ri rucꞌaslen rucꞌuan-riꞌ riqꞌuin ri kitzij. Quiriꞌ mismo roj, utz rutzijol i 
nikaꞌan, y rix iveteman chi ri nikatzijoj roj, can kitzij vi.

Ri ruqꞌuisbel tak saludo chupan ri vuj reꞌ
13 Yin can cꞌa qꞌuiy na ri ninjoꞌ nintzꞌibaj-e chave, pero man ninjoꞌ ta 

nubanon-e chuvech vuj che tinta. 14 Roma yin ninrayij chi yatentzꞌetaꞌ 
yan j y cꞌajariꞌ xkutzijon chikavech.

15 Can ta xticꞌujeꞌ uxlanen pan avánima. Ri queteman avech vaveꞌ 
niquitak-e a-saludo. Y rat tabanaꞌ favor, tayaꞌ qui-saludo chiquijununal ri 
keteman kavech quiqꞌuin chiriꞌ. 

3 Juan 

Ri Judas nutak-e qui-saludo ri quiniman ri Jesucristo
1 Yin Judas, jun rusamajinel ri Jesucristo y kachakꞌ-kanimal kiꞌ riqꞌuin 

ri Jacobo, a nintak-e ri vuj reꞌ chive rix, ri rix oyon, ri chꞌajchꞌoj banon 
chive roma xa jun ibanon riqꞌuin ri Dios, y rix chajin roma xa jun ibanon b 
riqꞌuin ri Jesucristo. 2  Can ta niqꞌuiyer iviqꞌuin ri rupokonaxic ivech, ri 
uxlanen ri niyoꞌox pan ivánima y ri (yixojovex, yixjoꞌox) roma ri Dios.

Ri quinoꞌoj ri tijonel ri yecꞌutu ri man kitzij ta 
(2 P. 2:1‑17)

3 Rix ri jani na yixinjoꞌ, yin can cꞌo chic pa vánima chi nintij nukꞌij 
chi cꞌo nintzꞌibaj-e chive pa ruviꞌ ri achique ruchojmil nkucolotaj, pero 
xkꞌalajin-pe chi cꞌo nicꞌatzin nintzꞌibaj-e chive richin yixinpaxaꞌaj chi rix 
titzakaꞌ ivuchukꞌaꞌ richin man tijalataj c ri kitzij (tijonic, enseñanza) ri 
kaniman, ri xjach jumul chique ri lokꞌolaj rutinamit ri Dios. 4 Roma rix 
nis-ta inaꞌen chi cꞌo jujun eꞌocunak chiꞌicojol, ri qꞌuiy chic chi tiempo 
tiꞌix roma ri Dios chi xtika nimalaj castigo pa quiviꞌ. Rijeꞌ manak Dios 
pa quivech, xa niquijal ruchojmil d ri ru-favor e ri Dios ri rusipan pa kaviꞌ, 
richin yequibanalaꞌ xa achique na ri nika chiquivech. Riqꞌuin ri quicꞌaslen 
niquicꞌut chi man niquinimaj ta ri Kajaf Jesucristo, nis-ta ri Dios ri Juney 
pa ruviꞌ ronojel.

5 Vacami ninjoꞌ nincꞌuxlaj chive ri xuꞌon ri Dios ojer can, roma rix jabel 
iveteman chi ri Ajaf Dios xerelesaj-pe ri rutinamit pa rochꞌulef Egipto, 
pero tok xerucol yan pe chiriꞌ, xa xeruqꞌuis ri man xeniman ta chuvech. f 
6 Quiriꞌ mismo ri ángeles ri xquiyaꞌ can ri samaj ri yoꞌon pa quikꞌaꞌ y 
xeꞌel-pe pa cacho chicaj, rix iveteman chi vacami ri Dios eruximon 
jumul pa kꞌekuꞌn, g eruyacon-apu richin ri nimalaj kꞌij richin castigo. h 

Ri carta ri xutzꞌibaj ri 
apóstol San Judas

 

 

a 1:1 Lc. 6:16. b 1:1 Jn. 17:11. c 1:3 Fil. 1:27. d 1:4 2 P. 2:1. e 1:4 Tit. 2:11. 
f 1:5 Nm. 14:29. g 1:6 2 P. 2:4. h 1:6 Ap. 20:10. 

i 1:7 Gn. 19:24; Dt. 29:23. j 1:7 Ro. 1:27. k 1:8 2 P. 2:10. l 1:9 Dn. 10:13. 
m 1:9 2 P. 2:11. n 1:9 Dt. 34:5, 6. o 1:9 1 Cr. 12:17; Zac. 3:2. p 1:10 2 P. 2:12. 
q 1:11 Gn. 4:5; 1 Jn. 3:12. r 1:11 Nm. 22:7; Dt. 23:4; Jos. 24:9; 2 P. 2:15. 
s 1:11 Nm. 16:1, 2. t 1:12 Ef. 4:14. u 1:13 Is. 57:20. v 1:14 Gn. 5:18. 

7 Quiriꞌ mismo ri tinamit Sodoma y Gomorra i y ri chꞌakaꞌ chic tinamit ri 
ecꞌo chiquinakaj, ri vinak chiriꞌ junan xquiꞌen quiqꞌuin ri ángeles ri xa 
achok quiqꞌuin na xecꞌuje-vi-ka richin xquiꞌen mac, hasta xequirayij y 
xequicanolaꞌ cuerpos ri can man richin ta vi chi yecꞌujeꞌ quiqꞌuin, j romariꞌ 
ri Dios xeruyaꞌ chi ejemplo, richin tiketemaj chi can ecꞌo-vi yekꞌasan 
kꞌaxomal chupan ri kꞌakꞌ ri man jun bey xtichup.

8  Y ri eꞌocunak chiꞌicojol rix, masque queteman ri xuꞌon ri Dios chique 
ri man xquinimaj ta rutzij ojer can, rijeꞌ xa quiriꞌ mismo niquiꞌen, xa 
achel yeꞌachicꞌ, man niquinaꞌ ta ri achique yetajin riqꞌuin, xa quijachon-
quiꞌ pa rukꞌaꞌ ri mac ri nurayij ri qui-cuerpo. Man jun quikꞌij niquiꞌen xa 
achique na autoridad, k y yequiyokꞌ ri nimaꞌk tak quikꞌij. 9 Jacꞌa ri arcángel 
Miguel l man quiriꞌ ta xuꞌon. Rijaꞌ masque cꞌo rukꞌij, nis-ta xuꞌij ránima chi 
xuꞌij covilaj tzij m richin xurayij chi tika castigo pa ruviꞌ ri itzel tok xquiꞌen 
oyoval pa ruviꞌ ru-cuerpo n ri Moisés. Ri arcángel Miguel xaxe xuꞌij: 
Can ta ja ri Ajaf xtikꞌato chavech, o xchaꞌ che ri itzel. 10 Pero ri eꞌocunak 
chiꞌicojol rix, xa yeyokꞌon chirij ri nis-ta queteman ruchojmil. p Pero jabel 
queteman ri ajani nucꞌutuj ri qui-cuerpo, y xa chupan riꞌ niquiqꞌuis-vi 
quikꞌij ebenak. Eꞌachel chicop ri man niquinaꞌ ta ri yequibanalaꞌ.

11 ¡Tokꞌex quivech rijeꞌ! Roma quitzekleꞌen rubeyal ri itzel rucꞌaslen ri 
Caín, q y roma chꞌacoj méra, quisekꞌon-apu-quiꞌ jumul chupan ri satzoj 
noꞌoj achel xuꞌon ri Balaam r ojer can. Rijeꞌ niquiꞌen achel xuꞌon ri Coré s 
ojer can, ri xupaba-riꞌ chuvech ri Moisés, y romariꞌ pa camic xqueꞌeka-vi. 
12  Tok rix nimol-iviꞌ richin niꞌen jun vaꞌin roma can nijo-iviꞌ, ri vinak riꞌ 
eꞌachel tziek chꞌabak yecꞌuje-apu chiꞌicojol, man jun quiqꞌuix chi quiyon 
niquitzuk-ka-quiꞌ chiquijununal. Xa eꞌachel sutzꞌ enimimen coma cakꞌikꞌ, t 
y man jun job quicꞌamon-pe, eꞌachel cheꞌ ri man jun chic quixak; man 
jun chic quivech niquiyaꞌ, xa ecaminak chic, y ecꞌukun chic e. 13 Rijeꞌ xa 
eꞌachel ri mar nibolkoꞌt u runimimen chꞌabak, y nivokon ruviꞌ; xa nuyaꞌ 
qꞌuix ri yequibanalaꞌ. Eꞌachel chꞌumilaꞌ ri xeꞌel-e chupan ri quibey, y ja 
ri lugar más rochꞌ che ri kꞌekuꞌn kꞌetbeyan chique richin jumul yecꞌujeꞌ 
chiriꞌ.

14 Chiquij rijeꞌ cꞌo rukꞌalajrisan can ri Enoc. v Ri Enoc reꞌ, ja chupan ri 
séptimo solaj vinak chirij pe ri Adán xcꞌuje-vi, y quireꞌ ruꞌin can: Tiyaꞌ 
ixiquin riqꞌuin ri xtin-ij chive: Ri Ajaf can xtipe na vi y chi miles lokꞌolaj 
tak ru-ángeles xquepe chirij, 15 richin nuyaꞌ castigo pa quiviꞌ conojel, y 
richin nuꞌon chique ri manak Dios pa quivech chi (niquiyaꞌ, niquiqꞌuen) 
ka chiquij chi ri quibanaloꞌn-pe, jariꞌ nicꞌutu quichin chi manak Dios pa 

Judas 

w 1:16 2 P. 3:2. x 1:18 2 P. 3:3. y 1:20 Col. 2:7; 1 Ti. 1:4. z 1:20 Ro. 8:26; Ef. 6:18. 
a 1:21 Tit. 2:13. b 1:23 Ro. 11:14; 1 Ti. 4:16. c 1:23 Zac. 3:4. d 1:24 Ef. 3:20. 
e 1:24 Col. 1:22. f 1:25 1 Ti. 1:17. 

quivech. Y xtipe richin nuꞌon chique ri aj-mac ri manak Dios pa quivech 
chi (niquiyaꞌ, niquiqꞌuen) ka chiquij ri itzel tak chꞌabel quibiloꞌn chirij 
rijaꞌ. Quiriꞌ xuꞌij ri Enoc. 16 Vinak achel reꞌ yejasloj chirij ronojel, man 
jun bey niquicot ri cánima riqꞌuin ri cꞌo quiqꞌuin. Xa ja ri niquirayij ri 
ucꞌuayon quichin. Xa achique na chꞌabel yequibilaꞌ w xaxe chi quetzꞌet chi 
can cꞌo quikꞌij, y niquiyaꞌ quikꞌij ri vinak, xaxe roma cꞌo quitzꞌeton-apu 
quiqꞌuin.

Ri Judas yerupaxaꞌaj ri quiniman ri Jesús
17 Jacꞌa rix ri can yixinjoꞌ, ticꞌuxlaj ri quiꞌin can ri ru-apóstoles ri 

Kajaf Jesucristo. 18  Rijeꞌ quiꞌin can chi chupan ri ruqꞌuisbel tak tiempo 
xquecꞌujeꞌ vinak ri xa xtiquitzeꞌej x ri nuꞌij ruchꞌabel ri Dios, y xaxe ri man 
utz ta ri niquirayij ri xtucꞌuan quichin. 19 Ja vinak reꞌ ri yebano chique 
ri quiniman ri Jesucristo chi man junan ta chic cánima. Xaxe ri cꞌo 
chochꞌulef ri benak quicꞌuꞌx chirij, y manak ri Lokꞌolaj Espíritu quiqꞌuin.

20 Jacꞌa rix ri can yixinjoꞌ, quixqꞌuiy y chupan ri lokꞌolaj (tijonic, 
enseñanza) ri cukul icꞌuꞌx riqꞌuin. Tibanaꞌ orar, y tok niꞌen orar, tiyaꞌ 
lugar chi ja ri Lokꞌolaj Espíritu z nucꞌuan ivichin. 21 Quixcꞌujeꞌ jumul 
chupan (rajovabel, ru-amor) ri Dios. Y tivoyoꞌej-apu a rupokonaxic ivech 
roma ri Kajaf Jesucristo ri xticꞌamo-pe ri cꞌaslen ri richin jumul chive.

22  Ri cacaꞌ quicꞌuꞌx quibanon, queꞌitoꞌ chi xa jun cánima tiquibanaꞌ. 
23 Chꞌakaꞌ queꞌicoloꞌ, b queꞌivelesaj-pe chupan ri kꞌakꞌ. Y chꞌakaꞌ chic 
tipokonaj quivech, pero tixiꞌij-iviꞌ richin chi man ja jun rix quixka chupan 
ri mac ecꞌo-vi rijeꞌ. Itzel titzꞌetaꞌ ri yetajin riqꞌuin, achel nitzꞌet jun rupan 
tziek chꞌabakin. c

Ri ruqꞌuisbel tak chꞌabel
24 Ri ka-Dios can cꞌo ruchukꞌaꞌ d richin yixruchajij richin man yixtzak pa 

mac, y cꞌo ruchukꞌaꞌ richin man jun imac ivakalen e yixerupabaꞌ chuvech 
ri nimalaj rukꞌij, ri achique lugar jani na xquixquicot. 25 Ja rijaꞌ etemayon 
ronojel, y ja rijaꞌ ri Juney Dios Kacolonel. Can xe ta cꞌa rijaꞌ xtiyoꞌox 
rukꞌij, y can pa rukꞌaꞌ ta rijaꞌ cꞌo-vi ronojel autoridad y ronojel uchukꞌaꞌ, 
y can ta xe rijaꞌ nibano gobernar pa ruviꞌ ronojel vacami y richin jumul. f 
Amén. 

 Judas

Ri Jesucristo nukꞌalajrisaj ri achique xquebanataj

1  1 Jareꞌ ri xukꞌalajrisaj a ri Dios chuvech ri Jesucristo, richin chi 
rijaꞌ tukꞌalajrisaj chiquivech ri rusamajelaꞌ ri achique nucꞌun chic 

chi quitzekleloꞌn-quiꞌ xquebanataj. Romariꞌ ri Jesucristo xutak jun ru-
ángel b richin xukꞌalajrisaj chuvech ri Juan ri rusamajinel. 2  Y ri Juan 
nukꞌalajrisaj chupan ri vuj reꞌ chi can kitzij ri nuꞌij ri Dios, chi can kitzij 
ri xuꞌij ri Jesucristo, y chi can kitzij ronojel ri xutzꞌet. c 3  Utzulaj tzij riꞌ ri 
nibano leer, y ri yeꞌacꞌaxan d ri chꞌabel ri rukꞌalajrisan ri Dios chupan ri 
vuj reꞌ richin yerunimaj e ri etzꞌiban chupan, roma nakaj chic cꞌo-vi ri kꞌij 
chi xquebanataj.

Ri Juan cꞌo nuꞌij-e chique ri vukuꞌ iglesias pa rochꞌulef Asia
4 Yin Juan nintzꞌibaj-e ri vuj reꞌ chive rix ri rix vukuꞌ iglesias ri iniman 

ri Jesucristo y nimol-iviꞌ richin niyaꞌ rukꞌij chupan tak tinamit richin ri 
rochꞌulef Asia. Can ta xticochij favor y uxlanen che ri Dios ri can cꞌo-vi-
pe, f cꞌo vacami y xticꞌujeꞌ ri más chikavech apu, xticochij chique ri vukuꞌ 
espíritu ri ecꞌo-apu chuvech ri nimalaj rutzꞌuyubal, 5 y xticochij che ri 
Jesucristo, ri man jun bey nujal rutzij riqꞌuin ri rukꞌalajrisan. Ja rijaꞌ 
ri naꞌey xcꞌasos-e chiquicojol ri animaꞌiꞌ g richin xcꞌujeꞌ rucꞌaslen richin 
jumul, y cꞌo pa quiviꞌ ri reyes richin ri rochꞌulef. Rijaꞌ can nkurojoꞌ, h 
xojruchꞌajchꞌojij chuvech ri kamac riqꞌuin ri xbin ri ruquiqꞌuel, i 6  y xuꞌon 
chike chi junan nikaꞌan gobernar riqꞌuin, j y chi roj sacerdotes richin 
nikaꞌan ri rusamaj ri Dios ri Rutataꞌ. Ja rijaꞌ tiyoꞌox rukꞌij, y jumul-jumul 
ticꞌujeꞌ pa ruviꞌ ronojel. Amén.
 7 Titzꞌetaꞌ na peꞌ, ri Jesucristo xtipe pa tak sutzꞌ. k

Ri xekꞌalajrises chuvech 
ri apóstol San Juan

Conojel xquetzꞌeto ruvech, ja jun ri xesoco l richin.
Conojel quivech vinak chochꞌulef xqueꞌokꞌ tok xtiquitzꞌet.
Jaꞌ, can quiriꞌ vi xtibanataj.

8  Ri Ajaf Dios, ri cꞌo ronojel uchukꞌaꞌ pa rukꞌaꞌ y can cꞌo-vi-pe, cꞌo 
vacami y xticꞌujeꞌ ri más chikavech apu, quireꞌ nuꞌij: Yin, yin achel ri A y 
ri Z, roma ja yin ri naꞌey y ri ruqꞌuisbel che ronojel. m

Ri Jesucristo nukꞌalajrisaj-riꞌ chuvech ri Juan
9 Yin, yin Juan, ri junan kaniman ri Jesucristo iviqꞌuin, ri nukꞌasan 

kꞌaxomal achel ikꞌasan rix, n ri junan rojcꞌo pa ru-gobierno ri Dios, y junan 
nikacochꞌ ri nikakꞌasaj roma xa jun kabanon riqꞌuin ri Jesús. Yin xicꞌujeꞌ 
pa jun chꞌuti rochꞌulef rubinan Patmos ri cꞌo pa mar. Chiriꞌ xiyoꞌox-vi 
roma ruchꞌabel ri Dios y roma ninkꞌalajrisaj ri Jesucristo. 10 Y chupan 
ri kꞌij richin ri Ajaf, yin xicꞌujeꞌ pa rukꞌaꞌ ri Lokꞌolaj Espíritu y achel pa 
jun achicꞌ o xinvacꞌaxaj chi chuvij cꞌo jun kulaj cof nichꞌo-pe ri achel 
navacꞌaxaj jun trompeta, 11 ri quireꞌ xuꞌij-pe chuve: Yin, yin achel ri A y ri 
Z, roma ja yin ri naꞌey y ri ruqꞌuisbel che ronojel. p Tatzꞌibaj cꞌa chuvech 
vuj ronojel ri natzꞌet, y chique vukuꞌ iglesias pa rochꞌulef Asia tataka-vi-e: 
chique ri aj-Efeso, ri aj-Esmirna, ri aj-Pérgamo, ri aj-Tiatira, ri aj-Sardis, ri 
aj-Filadelfia y ri aj-Laodicea. Quiriꞌ ri xuꞌij chuve. 

12  Jacꞌariꞌ xitzuꞌun can chuvij richin nintzꞌet achok kulaj ri nichꞌo-pe 
chuve. Y tok yitzuꞌun chic apu riqꞌuin, xintzꞌet vukuꞌ candeleros q banon 
riqꞌuin oro. 13  Pa quinicꞌajal ri vukuꞌ candeleros paꞌel jun achel ri Jun ri 
xtak-pe richin xalex chikacojol, r rucusan jun tziek ri neka cꞌa chirakan 
ka, y ruximon rorucꞌuꞌx che jun ximibel banon riqꞌuin oro. s 14 Ri (rujolon, 
ruviꞌ) y ri rusumal tak ruviꞌ meꞌx-meꞌx t achel jun sakilaj rusumal oveja, 
y achel rusakil ri tef ri nika, y ri runakꞌ-ruvech, achel ruxak-kꞌakꞌ. u 
15 Ri rakan yetzꞌintzꞌot achel ri chꞌichꞌ bronce tok jabel jukun ruvech, v 
(nicꞌaꞌon, nicꞌoꞌ) achel rachak-kꞌakꞌ. Y ri ruchꞌabel nivujuj, achel nivujuj 
jun nimalaj rakan-yaꞌ. w 16  Pa rukꞌaꞌ derecha rucꞌuan vukuꞌ chꞌumil. Jacꞌa 
ri pa ruchiꞌ ntel-pe jun espada x ri can simaꞌj rutzaꞌn, y caꞌiꞌ cꞌo-vi rey. Y ri 
nitzuꞌun, can achel ri kꞌij tok nichꞌichꞌan riqꞌuin ruchukꞌaꞌ.

17 Y tok yin xintzꞌet, achel jun caminak xitzak-ka chirakan. y Jacꞌariꞌ 
tok rijaꞌ xuyaꞌ ri rukꞌaꞌ derecha pa nuviꞌ y xuꞌij chuve: Man taxiꞌij-aviꞌ; 
ja yin ri naꞌey y ri ruqꞌuisbel che ronojel. z 18  Ja yin ri cꞌo nucꞌaslen, y 
xikꞌax chupan ri camic, pero vacami cꞌo nucꞌaslen jumul-jumul. Amén. 
Yin cꞌo nukꞌaꞌ che ri camic y cꞌo nukꞌaꞌ che ri lugar ri cꞌo-vi ri cánima ri 

animaꞌiꞌ. 19 Tatzꞌibaj ri xatzꞌet, tatzꞌibaj ri achique najin vacami, y tatzꞌibaj 
ri xquebanataj chirij ronojel reꞌ. 20 Ri vukuꞌ chꞌumil ri xeꞌatzꞌet pa nukꞌaꞌ 
derecha, y ri vukuꞌ candeleros ri banon riqꞌuin oro, jareꞌ ri ruchojmil: Ri 
vukuꞌ chꞌumil, ja ri vukuꞌ nusamajelaꞌ ri ecꞌo pa quiviꞌ chiquijununal ri 
vukuꞌ iglesias, y ri vukuꞌ candeleros, ja ri vukuꞌ iglesias riꞌ.

Ri nuꞌij ri Jesucristo che ri iglesia ri cꞌo pa tinamit Efeso

2  1 Vacami cꞌa, quireꞌ tatzꞌibaj-e che ri nusamajinel ri cꞌo pa ruviꞌ ri 
iglesia pa tinamit Efeso: a Ri ucꞌuayon ri vukuꞌ chꞌumil pa rukꞌaꞌ 

derecha y nibin chiquicojol ri vukuꞌ candeleros banon riqꞌuin oro, quireꞌ 
nuꞌij:

2  Yin veteman ronojel ri yeꞌibanalaꞌ, b chi icosisan-iviꞌ pa nusamaj y chi 
rucochꞌon ivech chupan, y chi man nicꞌul ta quivech ri quicꞌuan jun itzel 
cꞌaslen. Rix naꞌey xinicꞌoj rij quicꞌaslen ri quiyon yeꞌin chi e-apóstoles, 
y xa man kitzij ta, y xeꞌinaꞌej chi xa etzꞌucuy tak tzij. c 3  Rix cꞌo cꞌayef 
ikꞌasan y rucochꞌon ivech chupan; jani na itijon ikꞌij pa samaj voma yin, 
y man jun bey ixutun can. d 4 Pero cꞌo ri yixtajin riqꞌuin ri man nika ta 
chinuvech, y riꞌ ja chi xiyaꞌ can chi yixojoꞌon pan ivánima achel xiꞌen pa 
naꞌey. e 5 Roma cꞌa riꞌ, tuka pan iviꞌ achique lugar rix tzaknak-vi, tijalaꞌ 
cꞌa inoꞌoj, tiyaꞌ can ri mac reꞌ y tibanaꞌ achel xiꞌen pa naꞌey. Si man quiriꞌ 
ta xtiꞌen, xquinuka chaꞌanin iviqꞌuin y xtinvelesaj-e f ri i-candelero pa 
(rucꞌojleꞌel, ru-lugar). Quiriꞌ xtin-en chive, si man xtijal ta inoꞌoj richin 
niyaꞌ can ri imac. 6  Pero ri utz yixtajin, ja chi rix itzel nitzꞌet ri yetajin 
riqꞌuin ri vinak ri niꞌix nicolaítas g chique, y riꞌ, ja jun yin itzel nintzꞌet. 
7 Ri (nikꞌax, ninoꞌ) chuvech ri nracꞌaxaj, trelesaj noꞌoj chirij h ri nuꞌij ri 
Lokꞌolaj Espíritu chique ri iglesias. Ri xtitiquer chirij ruchukꞌaꞌ ri itzel, yin 
xtinyaꞌ lugar che chi nutij ruvech ri cheꞌ richin cꞌaslen i ri cꞌo pa runicꞌajal 
ri lugar jabel (nicꞌases, chꞌuꞌl) richin ri Dios.

Ri nuꞌij ri Jesucristo che ri iglesia ri cꞌo pa tinamit Esmirna
8  Jacꞌa che ri nusamajinel ri cꞌo pa ruviꞌ ri iglesia pa tinamit Esmirna, 

quireꞌ tatzꞌibaj-e: Ri can cꞌo-vi pa naꞌey, y cꞌo pa ruqꞌuisbel, j ri xcamises y 
vacami cꞌo rucꞌaslen, quireꞌ nuꞌij:

9 Yin veteman ronojel ri yeꞌibanalaꞌ, ri kꞌaxomal ri nikꞌasaj, y veteman 
chi man jun achique ichajin, pero rix, rix beyomaꞌ, k y veteman chi 
yixyokꞌ coma ri yeꞌin chi e-israelitas l y xa man kitzij ta, roma rijeꞌ xa 
jun botzaj vinak richin ri Satanás. 10 Pero rix man tixiꞌij-iviꞌ m chuvech 

ri pokon ri xtipe pan icꞌaslen. Roma ecꞌo jujun chive rix ri xqueruyaꞌ pa 
cárcel ri itzel richin yixtzꞌetetaj si can kitzij iyoꞌon ivánima riqꞌuin ri 
Dios. Lajuj kꞌij xtikꞌasaj kꞌaxomal, jacꞌa rix jumul ticukeꞌ icꞌuꞌx viqꞌuin, 
masque hasta xquixcamises, n y yin xtinyaꞌ ri lokꞌolaj sipanic chive, y riꞌ 
ja ri cꞌaslen ri richin jumul. o 11 Ri (nikꞌax, ninoꞌ) chuvech ri nracꞌaxaj, 
trelesaj noꞌoj chirij ri nuꞌij ri Lokꞌolaj Espíritu chique ri iglesias. Ri 
xtitiquer chirij ruchukꞌaꞌ ri itzel, man jun xtitiquer xtuꞌon ri rucaꞌn camic 
che. p

Ri nuꞌij ri Jesucristo che ri iglesia ri cꞌo pa tinamit Pérgamo
12  Jacꞌa che ri nusamajinel ri cꞌo pa ruviꞌ ri iglesia pa tinamit Pérgamo, 

quireꞌ tatzꞌibaj-e: Ri ucꞌuayon ri espada q simaꞌj rutzaꞌn y caꞌiꞌ cꞌo-vi rey, 
quireꞌ nuꞌij:

13 Yin veteman ronojel ri yeꞌibanalaꞌ, y veteman chi ri tinamit ri rixcꞌo-
vi, chiriꞌ cꞌo-vi rutzꞌuyubal ri Satanás. Pero rix man yin iyoꞌon ta can, y 
man nixiꞌij ta iviꞌ niꞌij chi iyoꞌon ivánima viqꞌuin, nis-ta man xiniyaꞌ ta 
can chupan tak ri kꞌij tok xcamises ri Antipas ri man jun bey xtaneꞌ chi 
xirukꞌalajrisaj chiriꞌ chiꞌicojol ri cꞌo-vi ri Satanás. 14 Pero cꞌo jujun chique 
ri yixtajin ri man nika ta chinuvech. Roma chiꞌicojol ecꞌo ri cꞌa quiriꞌ na 
yetajin riqꞌuin ri achel rucꞌutun can ri Balaam. r Rijaꞌ xucꞌut chuvech ri 
Balac achique rubeyal richin nuꞌon chique ri israelitas chi niquil jun roma 
chi niquixutuj can ri Dios, chi yequitij ri xa sujun chic chiquivech tiox, y chi 
niquicusaj ri qui-cuerpo richin yecꞌujeꞌ xa achok riqꞌuin na. s 15 Quiriꞌ mismo 
ecꞌo ri cꞌa quiriꞌ na yetajin riqꞌuin ri achel niquicꞌut ri vinak nicolaítas, t ri xa 
itzel nintzꞌet yin. 16 Roma cꞌa riꞌ, rix tijalaꞌ inoꞌoj, y tiyaꞌ can ri mac. Roma si 
man quiriꞌ ta xtiꞌen, yin chaꞌanin xquipe chivij, y xtin-en oyoval quiqꞌuin ri 
quiriꞌ yebano chiꞌicojol riqꞌuin ri chꞌabel ri ntel pa nuchiꞌ, u ri can achel jun 
espada. 17 Ri (nikꞌax, ninoꞌ) chuvech ri nracꞌaxaj, trelesaj noꞌoj chirij ri nuꞌij 
ri Lokꞌolaj Espíritu chique ri iglesias. Ri xtitiquer chirij ruchukꞌaꞌ ri itzel, yin 
xtinyaꞌ ri maná ri yacon can che richin nutij. Y xtinjach jun chꞌuti sak abaj 
che, ri achok chuvech tzꞌiban-vi jun cꞌacꞌacꞌ (biꞌaj, binaj) v ri man jun chic 
jun etemayon achique nuꞌij tzij, xaxe ri xticꞌulu richin.

Ri nuꞌij ri Jesucristo che ri iglesia ri cꞌo pa tinamit Tiatira
18  Jacꞌa che ri nusamajinel ri cꞌo pa ruviꞌ ri iglesia pa tinamit Tiatira, 

quireꞌ tatzꞌibaj-e: Ri Rucꞌajol ri Dios, ri can achel ruxak-kꞌakꞌ pa tak ruvech w 
y ri rakan yetzꞌintzꞌot achel ri chꞌichꞌ bronce tok jabel jukun ruvech, quireꞌ 

nuꞌij: 19 Yin veteman ronojel ri yeꞌibanalaꞌ. Veteman chi yixojoꞌon pan 
ivánima, chi cukul icꞌuꞌx riqꞌuin ri Dios, chi yixtoꞌon, y chi rucochꞌon ivech. 
Veteman chi vacami más qꞌuiy samaj yixtajin riqꞌuin, que pa naꞌey. 20 Pero 
cꞌo jujun chique ri yixtajin ri man nika ta chinuvech. Roma ri ixok Jezabel x 
ri nubananej chi ja ri Dios niꞌin-pe pa ránima ri nuꞌij chive, rix cꞌa iyoꞌon na 
lugar che chi nusetz inoꞌoj riqꞌuin ri yerutijoj ri nusamajelaꞌ chi niquicusaj 
ri qui-cuerpo richin yecꞌujeꞌ xa achok riqꞌuin na, y chi niquitij ri xa sujun 
chic chiquivech tiox. 21 Jacꞌa yin nuyoꞌon tiempo che chi tujalaꞌ runoꞌoj y 
tuyaꞌ can ri rumac, y pero rijaꞌ man nrojoꞌ ta nuyaꞌ can chi nucusaj ri ru-
cuerpo richin nicꞌujeꞌ xa achok riqꞌuin na. 22  Tivacꞌaxaj na peꞌ, yin xtin-en 
chi xtika chochꞌat riqꞌuin yabil, y xtin-en chi xtiquikꞌasaj nimalaj kꞌaxomal 
conojel ri yecanon rijaꞌ richin yecꞌujeꞌ riqꞌuin, si man niquijal ta quinoꞌoj 
richin niquiyaꞌ can ronojel ruvech mac ri achel najin riqꞌuin rijaꞌ. 23 Y 
xquencamisaj ri ral chuviꞌ nimalaj kꞌaxomal, richin quiriꞌ conojel iglesias 
tiquetemaj chi ja yin yinicꞌon ronojel ri cꞌo pa tak cánima y ri niquinojij, z 
y ja achel ibanaloꞌn pan icꞌaslen chiꞌijununal, quiriꞌ mismo rajil-ruqꞌuexel 
xtinyaꞌ chive. a 24 Jacꞌa chive rix y chique ri chꞌakaꞌ ri ecꞌo pa tinamit Tiatira 
ri man iniman ta ri nucꞌut ri Jezabel, ni man iveteman ta ruchojmil ri niꞌix 
nimalaj runoꞌoj ri Satanás che coma ri yetzekleꞌen richin, yin man jun chic 
más ekaꞌn xtinyaꞌ chivij; b 25 xaxe cꞌa tichajij ri utz cꞌo pan ivánima, cꞌa tuka 
na ri kꞌij chi xquipe chic jun bey. 26 Romariꞌ, ri xtitiquer chirij ruchukꞌaꞌ ri 
itzel, y cꞌa pa ruqꞌuisbel kꞌij che ri rucꞌaslen chochꞌulef xtuꞌon ri nusamaj, 
yin xtinjach autoridad c pa rukꞌaꞌ pa quiviꞌ conojel quivech vinak. 27 Riqꞌuin 
uchukꞌaꞌ xtitakchiꞌin pa quiviꞌ, achel can ta jun chꞌichꞌ rucꞌuan richin 
niquinimaj rutzij, xquerupaxij achel yepaxix bojoꞌy. d Quiriꞌ ri autoridad 
xticꞌujeꞌ pa rukꞌaꞌ, achel ri autoridad rujachon-pe ri Nataꞌ pa nukꞌaꞌ yin. 28  Y 
pa rukꞌaꞌ xtinjach ri chꞌumil e ri nikꞌalajin cumaj yan. 29 Ri (nikꞌax, ninoꞌ) 
chuvech ri nracꞌaxaj, trelesaj noꞌoj chirij ri nuꞌij ri Lokꞌolaj Espíritu chique ri 
iglesias.

Ri nuꞌij ri Jesucristo che ri iglesia ri cꞌo pa tinamit Sardis

3  1 Jacꞌa che ri nusamajinel ri cꞌo pa ruviꞌ ri iglesia pa tinamit Sardis, 
quireꞌ tatzꞌibaj-e: Ri Jun ri cꞌo ri vukuꞌ espíritu richin ri Dios riqꞌuin, 

y ri cꞌo ri vukuꞌ chꞌumil riqꞌuin, quireꞌ nuꞌij:
Yin veteman ronojel ri yeꞌibanalaꞌ, y veteman chi niꞌix chivij chi cꞌo icꞌaslen, 

pero xa rix caminak. f 2 Ticꞌastaj ivech, g y tiyaꞌ ivuchukꞌaꞌ richin niꞌen ri utz ri 
cꞌa cꞌo na iviqꞌuin, ri xa jubaꞌ ma yechup-ka. Roma nunicꞌon ri yeꞌibanalaꞌ, y xa 

man tzꞌakat ta chinuvech. 3 Tuka pan iviꞌ ri icꞌulun y ri ivacꞌaxan; tiyacaꞌ pan 
ivánima, y tijalaꞌ inoꞌoj richin niyaꞌ can ri imac. Roma si man rix qꞌues ta utz-
utz pa ruviꞌ ri icꞌaslen, xa xquinuka chivij achel jun elekꞌon, h y nis-ta xtinaꞌej 
achique hora xquinuka chivij. 4 Pero cꞌa ecꞌo na jujun chive chiriꞌ pa tinamit 
Sardis ri man quichꞌabakirisan ta ri quicꞌaslen. Ja rijeꞌ ri xquebin junan viqꞌuin, 
quicusaloꞌn sakilaj tak quitziak; i roma rijeꞌ can nucꞌul-vi chi quiriꞌ niquiꞌen. 5 Ri 
xtitiquer chirij ruchukꞌaꞌ ri itzel, xtiyoꞌox sakilaj tak rutziak, y man xtinvelesaj 
ta rubiꞌ chupan ri vuj richin cꞌaslen. j Chuvech cꞌa ri Nataꞌ y chiquivech ri ru-
ángeles xtin-ij-vi-apu chi ri jun riꞌ vichin yin. k 6 Ri (nikꞌax, ninoꞌ) chuvech ri 
nracꞌaxaj, trelesaj noꞌoj chirij ri nuꞌij ri Lokꞌolaj Espíritu chique ri iglesias.

Ri nuꞌij ri Jesucristo che ri iglesia ri cꞌo pa tinamit Filadelfia
7 Jacꞌa che ri nusamajinel ri cꞌo pa ruviꞌ ri iglesia pa tinamit Filadelfia, 

quireꞌ tatzꞌibaj-e: Ri Jun ri can lokꞌolaj vi, l ri can kitzij vi, ri cꞌo ri llave 
richin ri David pa rukꞌaꞌ, y tok cꞌo nujak, man jun nitiquer nitzꞌapin, y tok 
cꞌo nutzꞌapij, man jun nitiquer nijako, m quireꞌ nuꞌij:

8 Yin veteman ronojel ri yeꞌibanalaꞌ. Vacami, yin nujakon jun puerta chivech 
ri man jun nitiquer nitzꞌapin, roma masque jubaꞌ oc ivuchukꞌaꞌ, pero ninimaj ri 
nutzij, y man ivevan ta chi iniman ri nubiꞌ. n 9 Vacami cꞌa, xtin-en chi chiquicojol 
ri niquimol-quiꞌ pa rubiꞌ ri Satanás, xquepe ri quikꞌeban-quiꞌ chi e-israelitas 
pero xa tzꞌucun tzij ri niquiꞌen, y xquexuqueꞌ chivech, o y xtiquetemaj chi yin 
yixinjoꞌ. p 10 Jacꞌa rix, roma iniman ri nutzij ri cꞌutuyun chivech chi nicꞌatzin 
nucochꞌ ivech chupan ronojel, yin xquixinchajij tok xtipe ri nimalaj kꞌaxomal q 
pa ruviꞌ ronojel ri rochꞌulef, ri xticꞌatzin richin netemex achique ri cꞌo pa tak 
cánima ri vinak chochꞌulef. 11 Yin xquipe chaꞌanin; r man quixmestaj pa ruviꞌ ri 
utz cꞌo pan ivánima, richin quiriꞌ man jun xtimajo-e chive ri lokꞌolaj sipanic. s 
12 Ri xtitiquer chirij ruchukꞌaꞌ ri itzel, yin xtincusaj rijaꞌ chi jun rakan ri racho 
ri nu-Dios, y man jun bey chic xtijal-e. Chirij rijaꞌ xtintzꞌibaj-vi rubiꞌ t ri nu-Dios 
y rubiꞌ ri rutinamit ri nu-Dios, y riꞌ ja ri cꞌacꞌacꞌ Jerusalem, ri nika-pe chicaj 
riqꞌuin ri nu-Dios. Y xtintzꞌibaj ri cꞌacꞌacꞌ nubiꞌ yin chirij. 13 Ri (nikꞌax, ninoꞌ) 
chuvech ri nracꞌaxaj, trelesaj noꞌoj chirij ri nuꞌij ri Lokꞌolaj Espíritu chique ri 
iglesias.

Ri nuꞌij ri Jesucristo che ri iglesia ri cꞌo pa tinamit Laodicea
14 Jacꞌa che ri nusamajinel ri cꞌo pa ruviꞌ ri iglesia pa tinamit Laodicea, 

quireꞌ tatzꞌibaj-e: Ri Jun ri can ja vi ri nuꞌij, y man jun bey nujal rutzij 

riqꞌuin ri rukꞌalajrisan, kitzij riqꞌuin ronojel, ri can cꞌo-vi riqꞌuin ri Dios 
tok xuꞌon ronojel ri cꞌo, u quireꞌ nuꞌij:

15 Yin veteman ronojel ri yeꞌibanalaꞌ. Veteman chi nis-ta tef y nis-ta 
makꞌan ri ivánima chinuvech. ¡Más utz xa ta rix tef, o xa ta rix makꞌan! 
16 Pero roma xaxe rix sakliloj y nis-ta rix tef y nis-ta rix makꞌan, xa 
xquixinxaꞌa-e pa nuchiꞌ. 17 Roma rix niꞌij chi rix beyomaꞌ, chi qꞌuiy beyomal 
iyacon, y chi man jun achique nicꞌatzin chive. v Pero man iveteman ta chi xa 
juyeꞌ ivech ibanon, can ta utz chi nipokonex ivech, xa man jun oc ichajin, 
xa man yixtzuꞌun ta y xa rix chꞌanel. 18 Roma cꞌa riꞌ, nin-ij chive, chi viqꞌuin 
yin tilokꞌo-vi ri oro ri banon chic chꞌajchꞌoj che pa kꞌakꞌ, richin quiriꞌ yixoc 
kitzij beyomaꞌ. w Viqꞌuin yin tilokꞌo-vi sakilaj tak tziek richin nicusaj, man 
xa titzꞌetetaj ri iqꞌuix chi rix chꞌanel. Viqꞌuin yin tilokꞌo-vi akꞌon richin 
niyaꞌ pa tak runakꞌ-ivech, richin yixtzuꞌun utz. 19 Yin yenpaxaꞌaj y yenyaꞌ 
pa kꞌaxomal conojel ri yenjoꞌ. x Roma cꞌa riꞌ, tiqꞌuencꞌot ri ivánima; tijalaꞌ ri 
inoꞌoj richin niyaꞌ can ri imac. 20 Yin ja yin paꞌel chuchiꞌ ri i-puerta y yichꞌo-
apu. Si cꞌo jun xtacꞌaxan-pe vichin y nujak ri puerta chinuvech, y yin xquinoc 
pa ránima, xquivaꞌ riqꞌuin, y rijaꞌ xtivaꞌ viqꞌuin yin. 21 Ri xtitiquer chirij 
ruchukꞌaꞌ ri itzel, yin xtinyaꞌ lugar che chi junan xkutzꞌuyeꞌ riqꞌuin richin 
nikaꞌan gobernar pa nimalaj nutzꞌuyubal. Achel xin-en yin tok xitiquer 
jumul chirij ruchukꞌaꞌ ri itzel, junan xojtzꞌuyeꞌ riqꞌuin ri Nataꞌ Dios pa 
nimalaj rutzꞌuyubal richin nikaꞌan gobernar. z 22  Ri (nikꞌax, ninoꞌ) chuvech ri 
nracꞌaxaj, trelesaj noꞌoj chirij ri nuꞌij ri Lokꞌolaj Espíritu chique ri iglesias.

Ri Dios niyoꞌox rukꞌij chilaꞌ chicaj

4  1 Tok nutzꞌeton chic ronojel reꞌ, jariꞌ xitzuꞌun-apu y xintzꞌet jun puerta 
jakal ri chilaꞌ chicaj, y ri naꞌey kulaj ri xinvacꞌaxaj ri achel rukul jun 

trompeta, a quireꞌ chic xuꞌij-pe chuve: Quireꞌ cajote-pe, y yin xtincꞌut chavech 
ri can xquebanataj na vi chirij re cꞌa ja xatzꞌet. b 2  Jacꞌariꞌ xicꞌujeꞌ pa rukꞌaꞌ ri 
Lokꞌolaj Espíritu, c y achel pa jun achicꞌ xintzꞌet jun nimalaj tzꞌuyubel banon 
rubanic chicaj, y cꞌo Jun tzꞌuyul chupan. d 3 Ri tzꞌuyul chupan, can achel 
nitzuꞌun ri abaj jaspe y ri abaj cornalina, y ri nimalaj tzꞌuyubel siriren rij 
roma jun arco iris e rex-rex nitzuꞌun achel ri abaj esmeralda niꞌix che. 4 Ri 
nimalaj tzꞌuyubel riꞌ pa quinicꞌajal veinticuatro chic utzulaj tzꞌuyubel cꞌo-vi, 
y xentzꞌet veinticuatro f nimaꞌk quijunaꞌ achiꞌaꞌ quicusaloꞌn sakilaj tak tziek 
y coronas ebanon riqꞌuin oro, chi rijeꞌ chi jujun etzꞌuyul chupan ri utzulaj 
tak tzꞌuyubel. g 5 Chupan ri lugar cꞌo-vi ri nimalaj tzꞌuyubel, yekꞌalajin-pe 

Apocalipsis 3 ,  4 

El Nuevo Testamento en Cakchiquel Sur Central de Guatemala, 1a ed., 2007; Ed para la web, © 2013, Wycliffe Bible Translators, Inc.



601

 

h 4:5 Ez. 1:13. i 4:5 Ex. 37:23; 2 Cr. 4:20; Zac. 4:2. j 4:6 1 R. 7:23; Ap. 15:2. 
k 4:6 Ez. 1:5-14. l 4:7 Ez. 1:10; 10:14. m 4:8 Is. 6:2, 3. n 4:8 Ap. 1:4, 8. o 4:9 Ap. 10:6; 
15:7. p 4:9 Sal. 47:8. q 4:10 Ap. 5:8, 14. r 4:11 Ap. 5:9, 12. s 4:11 Ap. 10:6; 
14:7. t 5:1 Is. 34:16; Ez. 2:9. u 5:1 Cꞌo niquiꞌij chi ri sellos yoꞌon ri vukuꞌ chuchiꞌ ri 
vuj. Cꞌo niquiꞌij chi vukuꞌ bolkot banon che ri vuj, y jujun sellos yoꞌon chi jujun bolkot. 
v 5:1 Is. 8:16; 29:11; Dn. 12:4. 

coyopaꞌ, h yecꞌaxataj rayos y kulaj, y ri chuvech apu, yecꞌat vukuꞌ antorchas, i 
y riꞌ ja ri vukuꞌ espíritu richin ri Dios.

6  Chuvech ri nimalaj tzꞌuyubel cꞌo jun achel mar j chay-chay nitzuꞌun 
y nitzꞌintzꞌot. Y xe tak ruxiquin ri nimalaj tzꞌuyubel, ecꞌo (cajiꞌ, yaquijiꞌ) 
ri cꞌo quicꞌaslen k ri nojnak quij-quivech riqꞌuin runakꞌ tak quivech. 
7 Ri naꞌey, achel jun león, ri rucaꞌn achel jun alaj váquix, ri rox achel 
(ruvech, rupalaj) jun vinak, y ri rucaj, achel jun xic tok benak chicaj. l 
8  Chiquijununal, ri cꞌo quicꞌaslen reꞌ, cꞌo vakitak quixicꞌ, y nojnak rij-ruxeꞌ 
ri quixicꞌ riqꞌuin runakꞌ tak quivech, y chi chakꞌaꞌ chi pakꞌij quireꞌ niquiꞌij:

Lokꞌolaj, lokꞌolaj, lokꞌolaj ri Ajaf Dios,
Ri cꞌo ronojel uchukꞌaꞌ pa rukꞌaꞌ, m
Ri can cꞌo-vi-pe, cꞌo vacami y xticꞌujeꞌ richin jumul, n

yechaꞌ.
9 Y jun bey jun bey, tok ri cꞌo quicꞌaslen quiriꞌ niquibilaꞌ richin 
niquinimirisaj rubiꞌ, y niquiyaꞌ rukꞌij y niquimatioxij che ri Jun ri cꞌo 
rucꞌaslen jumul-jumul, o y tzꞌuyul pa nimalaj tzꞌuyubel, p 10 jariꞌ tok ri 
veinticuatro nimaꞌk quijunaꞌ achiꞌaꞌ, yexuque-ka chuvech q ri tzꞌuyul 
pa nimalaj tzꞌuyubel, y niquiyaꞌ rukꞌij ri can jumul-jumul cꞌo rucꞌaslen. 
Niquiyala-apu ri qui-coronas chuvech ri nimalaj tzꞌuyubel, y quireꞌ 
niquiꞌij:
 11 Kajaf Dios, rat can nucꞌul-vi

Chi nacꞌul nimalaj akꞌij, chi can cꞌo-vi avakaleꞌn y chi can cꞌo-vi 
uchukꞌaꞌ r pan akꞌaꞌ.

Roma ja rat xabano ronojel,
Y roma xanojij chi quecꞌujeꞌ, s romariꞌ xebanaloꞌx.

Ri boton vuj y ri Alaj Oveja

5  1 Jacꞌariꞌ yin xintzꞌet chi pa rukꞌaꞌ derecha ri Jun ri tzꞌuyul pa 
nimalaj tzꞌuyubel, cꞌo jun boton vuj t ri tzꞌiban rij-ruvech, y tzꞌapin 

riqꞌuin vukuꞌ u tzꞌapibel. v 2  Y xintzꞌet jun ángel ri cꞌo uchukꞌaꞌ pa rukꞌaꞌ ri 
cof nichꞌo chubixic: ¿Achique ta jun nucꞌul chi nujak ri vuj reꞌ y nuchꞌol-e 
ri achok che tzꞌapin-vi? xchaꞌ. 3  Pero nis-ta chicaj, nis-ta chochꞌulef, o 
chuxeꞌ ka ri rochꞌulef cꞌo ta jun ri cꞌo rukꞌaꞌ richin nujak ri vuj, masque 
xaxe richin nutzꞌet ruvech. 4 Y yin jani na yinokꞌ, roma man jun xilitaj 
ri nucꞌul chi nujak-ka ri vuj richin nuꞌon leer, o richin nutzꞌet ruvech. 
5 Jacꞌariꞌ jun chique ri nimaꞌk quijunaꞌ achiꞌaꞌ quireꞌ xuꞌij-pe chuve: Man 

chic catokꞌ, tatzꞌetaꞌ na peꞌ, cꞌo jun ruxiquin can ri Judá w y riy-rumam 
ri David ri can achel jun León x ri xtiquer yan chirij ruchukꞌaꞌ ri itzel, y 
romariꞌ nucꞌul chi nujak ruvech ri vuj y nuchꞌol-e ri vukuꞌ tzꞌapibel richin.

6  Jacꞌariꞌ xitzuꞌun-apu y xintzꞌet chi pa quinicꞌajal ri (cajiꞌ, quijiꞌ) cꞌo 
quicꞌaslen, ri nimalaj tzꞌuyubel, y pa quinicꞌajal ri nimaꞌk quijunaꞌ achiꞌaꞌ, 
cꞌo jun Alaj Oveja paꞌel, ri can kꞌalaj chi xkꞌax yan pa camic, y roma cꞌa 
kꞌalaj na quetal ri socotajic chirij. Xintzꞌet chi cꞌo vukuꞌ rucꞌaꞌ, y vukuꞌ 
runakꞌ tak ruvech; z y riꞌ ja ri vukuꞌ espíritu a richin ri Dios ri etakon pa 
ruviꞌ ronojel ri rochꞌulef. b 7 Xjel cꞌa apu ri Alaj Oveja, xuqꞌuen-apu ri boton 
vuj pa rukꞌaꞌ derecha ri Jun ri tzꞌuyul pa nimalaj tzꞌuyubel. 8  Y tok ri Alaj 
Oveja rucꞌuan chic ri boton vuj pa rukꞌaꞌ, ri (cajiꞌ, quijiꞌ) cꞌo quicꞌaslen y ri 
veinticuatro nimaꞌk quijunaꞌ achiꞌaꞌ, xexuque-ka chuvech. Chiquijununal 
rijeꞌ quicꞌualoꞌn jujun arpa c y jujun lak ri ebanon riqꞌuin oro ri cꞌo pon 
chupan. Y ri pon riꞌ ja ri qui-oraciones d ri erichin ri lokꞌolaj rutinamit ri 
Dios. 9 Ri xentzꞌet, niquibixaj jun cꞌacꞌacꞌ bix e ri quireꞌ nuꞌij:

Rat can nucꞌul-vi f chi (acꞌuan, avucꞌaꞌn) ri vuj pan akꞌaꞌ,
Y chi yeꞌachꞌol-e ri achok che tzꞌapin-vi.
Roma xacamises,
Y richin xojoc richin ri Dios, xojalokꞌ riqꞌuin ri aquiqꞌuel g
Chiquicojol conojel quivech tak vinak ri man junan ta catiꞌt-

quimamaꞌ, quichꞌabel, y quitinamit.
 10 Abanon chike chi junan nikaꞌan gobernar aviqꞌuin y chi roj ocunak 

sacerdotes h richin ri ka-Dios,
Y xtikaꞌan gobernar pa ruviꞌ ri rochꞌulef.

Quiriꞌ nuꞌij ri bix ri niquibixaj.
11 Tok xitzuꞌun chic apu jun bey, xinvacꞌaxaj quikul qꞌuiy ángeles, y pa 
quinicꞌajal ri ángeles riꞌ cꞌo-vi ri nimalaj tzꞌuyubel, ecꞌo ri (cajiꞌ, quijiꞌ) cꞌo 
quicꞌaslen y ecꞌo ri nimaꞌk quijunaꞌ achiꞌaꞌ. Chi millones ri ángeles i 12  ri 
riqꞌuin cuchukꞌaꞌ niquiꞌij:

Ri Alaj Oveja ri xcamises,
Can nucꞌul-vi chi ja rijaꞌ ri nitakchiꞌin pa ruviꞌ ronojel,
Chi cꞌo nimalaj rubeyomal, chi cꞌo nimalaj runoꞌoj,
Chi cꞌo nimalaj ruchukꞌaꞌ, chi can nimalaj vi rijaꞌ,
Chi cꞌo rukꞌij y chi can nucꞌul-vi chi ninimirises rubiꞌ, j

xechaꞌ.
13  Ronojel cꞌa ri rubanon ri Dios chicaj, re chochꞌulef, chuxeꞌ ka re 
rochꞌulef, y chupan ri mar; xinvacꞌaxaj cꞌa chi quireꞌ niquiꞌij:

Ri Jun ri tzꞌuyul chupan ri nimalaj tzꞌuyubel y ri Alaj Oveja,
Utz chi jumul-jumul nibixex quibiꞌ,
Chi niyoꞌox quikꞌij, chi ninimirises quibiꞌ
Y chi cꞌo uchukꞌaꞌ pa quikꞌaꞌ, k pa ruviꞌ ronojel,

xechaꞌ.
14  Y ri (ecajiꞌ, yaquijiꞌ) cꞌo quicꞌaslen, Amén, yecha-apu. Y ri veinticuatro 
nimaꞌk quijunaꞌ achiꞌaꞌ jacꞌariꞌ xexuque-ka, xquiya-ka nicꞌaj quivech pan 
ulef y xquiyaꞌ rukꞌij l ri can cꞌo rucꞌaslen jumul-jumul.

Ri xebanataj tok xeꞌeleses vakiꞌ tzꞌapibel che ri boton vuj

6  1 Jacꞌariꞌ xintzꞌet tok ri Alaj Oveja xuchꞌol-e ri naꞌey tzꞌapibel 
che ri boton vuj, m y jun chique ri (cajiꞌ, quijiꞌ) cꞌo quicꞌaslen 

xinvacꞌaxaj rukul ri nikꞌajan achel jun rayo n ri quireꞌ nuꞌij: ¡Quireꞌ 
catampe! ¡Tatzꞌetaꞌ! 2  Y tok xitzuꞌun-apu, xintzꞌet jun quiej sak rij, o y 
ri (chꞌocol, tzꞌuyul) chirij rucꞌuan jun (chꞌab, chꞌaꞌ) pa rukꞌaꞌ. Xjach 
jun ru-corona, p y nitiquer chiquij conojel benak, q y cꞌa quiriꞌ na más 
xtuꞌon.

3  Tok ri Alaj Oveja xuchꞌol-e ri rucaꞌn tzꞌapibel che ri boton vuj, 
xinvacꞌaxaj ri rucaꞌn chique ri cꞌo quicꞌaslen, ri quireꞌ nuꞌij: ¡Quireꞌ 
catampe! ¡Tatzꞌetaꞌ! 4  Jacꞌariꞌ xel chic pe jun quiej quiek rij, r y ri 
(chꞌocol, tzꞌuyul) chirij xyoꞌox uchukꞌaꞌ pa rukꞌaꞌ richin nrelesaj ri 
uxlanen chiquicojol ri vinak chochꞌulef, richin chi tiquicamisala-quiꞌ 
chiquivech. Y xyoꞌox-e jun mama espada pa rukꞌaꞌ.

5  Tok ri Alaj Oveja xuchꞌol-e ri rox tzꞌapibel che ri boton vuj, 
xinvacꞌaxaj ri rox chique ri cꞌo quicꞌaslen, ri quireꞌ nuꞌij: ¡Quireꞌ 
catampe! ¡Tatzꞌetaꞌ! Tok xitzuꞌun-apu, xintzꞌet jun quiej xak rij, s y 
ri (chꞌocol, tzꞌuyul) chirij rucꞌuan jun balanza pa rukꞌaꞌ. 6  Jacꞌariꞌ 
xinvacꞌaxaj jun kulaj ri ntel-pe pa quinicꞌajal ri (ecajiꞌ, yaquijiꞌ) cꞌo 
quicꞌaslen, y nuꞌij cꞌa: Vacami, xe caꞌiꞌ libra trigo nilokꞌ che rajil jun kꞌij 
samaj, o xe vakiꞌ libra cebada. Jacꞌa ri ticoꞌn ri achok che niꞌan-vi ri 
aceite olivo y ri vino, man jun achique taꞌan chique. t

7 Tok ri Alaj Oveja xuchꞌol-e ri rucaj tzꞌapibel che ri boton vuj, 
xinvacꞌaxaj rukul ri rucaj u chique ri cꞌo quicꞌaslen, ri quireꞌ nuꞌij: ¡Quireꞌ 
catampe! ¡Tatzꞌetaꞌ! 8  Tok xitzuꞌun-apu, xintzꞌet jun quiej kꞌan rij, y ri 
(chꞌocol, tzꞌuyul) chirij rubinan camic, y tzekleꞌen roma ri lugar ri cꞌo-
vi cánima ri animaꞌiꞌ. Xyoꞌox uchukꞌaꞌ pa rukꞌaꞌ pa quiviꞌ ri rucaj parte 
chique ri vinak chochꞌulef, richin yerucamisaj riqꞌuin espada, riqꞌuin 
vayijal, riqꞌuin yabil y quiqꞌuin cꞌuxunel tak chicop v chochꞌulef.

9 Tok ri Alaj Oveja xuchꞌol-e ri quinto tzꞌapibel che ri boton vuj, chuxeꞌ 
ri altar w xintzꞌet cánima ri ecamisan-e roma xquitzijoj ruchꞌabel ri Dios 
y roma man xquiyaꞌ ta can rubixic ri rutzij. x 10 Ri ecꞌo chuxeꞌ ri altar, 
riqꞌuin cuchukꞌaꞌ quireꞌ niquiꞌij: Kajaf, rat ri rat lokꞌolaj y kitzij, ¿cꞌa ajan 
cami naꞌan ruqꞌuexel chique ri vinak chochꞌulef roma xojquicamisaj-
pe? y yechaꞌ. 11 Jacꞌariꞌ xjach sakilaj tak quitziak, z y xbix chique chi cꞌa 
queꞌuxlan chic na jubaꞌ, cꞌa quetzꞌakat na chicakan ri ajani chic más 
samajelaꞌ pa rusamaj ri Dios, y mismo quiniman ri Jesucristo ri cꞌa 
xquecamises na, achel x-an-e chique rijeꞌ.

12  Tok ri Alaj Oveja xuchꞌol-e ri sexto tzꞌapibel che ri boton vuj, xintzꞌet 
chi xbanataj jun nimalaj cobrakan. a Xak-xak xuꞌon ruvech ri kꞌij achel ri 
tziek ri nicuses richin bis. Y ri icꞌ, quiek nitzuꞌun ronojel achel quicꞌ. b 13  Ri 
chꞌumilaꞌ chicaj xetzak-pe chochꞌulef, c achel ruvech higo man jani chakꞌ 
ri yebirir-pe roma jun mama cakꞌikꞌ. 14 Ri rocaj xsatz, xbanataj riqꞌuin 
achel niꞌan che jun vuj ri nibot-e d ruchiꞌ, y ronojel tak juyuꞌ xjalataj 
(quicꞌojleꞌel, qui-lugar), y quiriꞌ mismo ri rochꞌulef ri ecꞌo pa tak mar. 
15 Ri reyes pa ruviꞌ ri rochꞌulef, ri vinak cꞌo quikꞌij, ri beyomaꞌ, ri eꞌucꞌuay 
quichin soldados, ri vinak cꞌo uchukꞌaꞌ pa quikꞌaꞌ, conojel ri ecꞌo chuxeꞌ 
quitzij chꞌakaꞌ chic, y conojel ri man ecꞌo ta chuxeꞌ quitzij chꞌakaꞌ chic, 
xquevela-quiꞌ pa tak jul y chucojol tak abaj pa tak juyuꞌ. e 16  Conojel ri 
vinak reꞌ yechꞌo chique ri juyuꞌ y chique ri abaj, y quireꞌ niquiꞌij chique: 
Quixtzak-pe chikij y kojivevaj f chuvech ri Jun ri tzꞌuyul pa nimalaj 
tzꞌuyubel, y chuvech ri royoval ri Alaj Oveja. 17 Roma ja xuka ri nimalaj 
rukꞌijul g ri royoval pa kaviꞌ, y, ¿achique ta jun xtucochꞌ chi cꞌa quiriꞌ na 
nipaꞌe-apu chuvech? h yechaꞌ.

Ri 144 mil israelitas ri xyoꞌox quetal

7  1 Tok nutzꞌeton chic ronojel reꞌ, jariꞌ xentzꞌet (cajiꞌ, yaquijiꞌ) ángeles y 
jujun chique rijeꞌ epaꞌel pa tak ruchiꞌ ri rochꞌulef quikꞌaton ri (cajiꞌ, 

quijiꞌ) ruvech cakꞌikꞌ, richin man jun cakꞌikꞌ i tikꞌax pa ruviꞌ ri rochꞌulef, 
pa ruviꞌ ri mar, nis-ta pa quiviꞌ ri cheꞌ. 2  Jacꞌariꞌ xintzꞌet chi jotol-pe jun 
chic ángel ri achique lugar ntel-vi-pe ri kꞌij, ri rucꞌamon-pe ri sello richin 
ri cꞌaslic Dios. Ri ángel riꞌ riqꞌuin ruchukꞌaꞌ xchꞌo-apu chique ri (ecajiꞌ, 
yaquijiꞌ) ángeles ri jachon uchukꞌaꞌ pa quikꞌaꞌ richin niquiyaꞌ kꞌaxomal 
pa ruviꞌ ri rochꞌulef y pa ruviꞌ ri mar, 3  y quireꞌ cꞌa xuꞌij-apu chique: 
Man tiyaꞌ yan kꞌaxomal pa ruviꞌ ri rochꞌulef, nis-ta pa ruviꞌ ri mar nis-ta 

pa quiviꞌ ri cheꞌ, cꞌa tikayaꞌ na quetal j nicꞌaj-quivech ri erusamajelaꞌ ri 
ka-Dios. 4 Jacꞌariꞌ xinvacꞌaxaj ri ajani chikakan ri xyoꞌox quetal. Ciento 
cuarenta y cuatro mil ri xyoꞌox quetal, y conojel reꞌ equiy-quimam can 
ri erucꞌajol ri Israel. 5  Chique riy-rumam can ri Judá, doce mil. Chique 
riy-rumam can ri Rubén, doce mil. Chique riy-rumam can ri Gad, doce 
mil. 6  Chique riy-rumam can ri Aser, doce mil. Chique riy-rumam can ri 
Neftalí, doce mil. Chique riy-rumam can ri Manasés, doce mil. 7 Chique 
riy-rumam can ri Simeón, doce mil. Chique riy-rumam can ri Leví, doce 
mil. Chique riy-rumam can ri Isacar, doce mil. 8  Chique riy-rumam can 
ri Zabulón, doce mil. Chique riy-rumam can ri José, doce mil, y chique 
riy-rumam can ri Benjamín, doce mil. Ja conojel reꞌ ri xyoꞌox quetal 
nicꞌaj-quivech.

Ri man jubaꞌ ta oc chi vinak quicusaloꞌn sakilaj tak tziek
9 Tok nutzꞌeton chic ronojel reꞌ, yin Juan xintzꞌet chi man jubaꞌ ta oc 

chi vinak quimolon-quiꞌ ri man jun nitiquer najlan quichin, ri jalajoj tak 
quivech, jalajoj catiꞌt-quimamaꞌ, jalajoj quitinamit, y jalajoj quichꞌabel; k 
quicusaloꞌn sakilaj tak tziek, l y quicꞌualoꞌn rukꞌaꞌ tak palmas pa quikꞌaꞌ, 
ecꞌo-apu chuvech ri nimalaj tzꞌuyubel y chuvech ri Alaj Oveja. 10 Riqꞌuin 
cꞌa cuchukꞌaꞌ quireꞌ niquiꞌij-apu:

Ri xebano chi xojcolotaj, m ja ri ka-Dios
Ri tzꞌuyul n pa nimalaj tzꞌuyubel,
Y ri Alaj Oveja,

yechaꞌ.
11 Y conojel ri ángeles quisiriren-quiꞌ epaꞌel-apu chiquij ri nimalaj 
tzꞌuyubel, ri nimaꞌk quijunaꞌ achiꞌaꞌ, y ri (cajiꞌ, quijiꞌ) cꞌo quicꞌaslen, o y 
reꞌ xexuque-ka, xquiya-ka nicꞌaj quivech pan ulef chuvech ri nimalaj 
tzꞌuyubel y quireꞌ niquiꞌij richin niquiyaꞌ rukꞌij ri Dios:
 12 ¡Amén!

Jumul-jumul p ja ri rubiꞌ ri ka-Dios tinimirises, y tiyoꞌox rukꞌij;
Pa rukꞌaꞌ rijaꞌ cꞌo-vi utzulaj noꞌoj, y che rijaꞌ timatioxix-vi ronojel.
Ja rijaꞌ ri tiꞌan xuculen chuvech;
Ja rijaꞌ cꞌo pa ruviꞌ ronojel,
Y pa rukꞌaꞌ rijaꞌ cꞌo-vi ronojel uchukꞌaꞌ.
¡Amén!

yechaꞌ.
13  Jacꞌariꞌ jun chique ri nimaꞌk quijunaꞌ achiꞌaꞌ xucꞌutuj chuve: Re 

quicusaloꞌn sakilaj tak tziek, ¿rat aveteman quivech? y, ¿aveteman 
achique lugar quepe-vi? xchaꞌ chuve. 14 Yin Juan xin-ij-apu che: Vajaf, rat 

etemayon, xichaꞌ. Y rijaꞌ xuꞌij-pe chuve: Jareꞌ ri ekꞌaxnak chic pe chupan 
ri nimalaj kꞌaxomal, rijeꞌ quichꞌajon ri quitziak y chꞌajchꞌoj q quibanon 
che chupan ruquiqꞌuel r ri Alaj Oveja. 15  Romariꞌ, ecꞌo-apu chuvech ri 
nimalaj rutzꞌuyubal ri Dios, y chi chakꞌaꞌ chi pakꞌij niquiꞌen ri rusamaj 
chupan ri racho. Y ri tzꞌuyul pa nimalaj rutzꞌuyubal, can xquerumujaj s 
riqꞌuin ri ruxicꞌ. 16  Rijeꞌ man chic xtiquicochꞌ ta vayijal, nis-ta chakij-chiꞌ, 
man chic xquecꞌat ta chuvech ri kꞌij, nis-ta manak chic cꞌatan t xtiquinaꞌ. 
17 Roma ri Alaj Oveja, ri cꞌo-apu pa nicꞌaj chuvech ri nimalaj tzꞌuyubel, 
xqueruyukꞌuj u y xquerucꞌuaj chuchiꞌ alaxbel tak yaꞌ richin cꞌaslen, y ri 
Dios xtusuꞌ ronojel ruyaꞌal tak quivech. v

Ri xbanataj tok ri Jesucristo xuchꞌol-e ri 
ruqꞌuisbel tzꞌapibel che ri boton vuj

8  1 Tok ri Alaj Oveja xuchꞌol-e ri ruqꞌuisbel tzꞌapibel che ri boton vuj, w 
jun cami nicꞌaj hora man jun achique xcꞌaxataj ri chicaj. 2  Y xentzꞌet 

ri vukuꞌ ángeles ri epaꞌel-apu chuvech ri Dios, y xjach vukuꞌ trompeta x 
chique. 3  Jacꞌariꞌ xpe chic jun ángel y xpaꞌeꞌ chuvech ri altar, rucꞌamon-pe 
jun poroꞌel pon ri banon riqꞌuin oro. Xyoꞌox cꞌa pe qꞌuiy pon che, richin 
chi xa jun nuꞌon che riqꞌuin qui-oraciones conojel ri erichin ri lokꞌolaj 
rutinamit ri Dios richin nusuj pa ruviꞌ ri altar ri banon riqꞌuin oro ri cꞌo-
apu chuvech ri nimalaj tzꞌuyubel. 4 Y chirukꞌaꞌ ri ángel xjote-vi-e rusibel 
ri pon chuvech ri Dios junan riqꞌuin ri qui-oraciones y ri erichin ri lokꞌolaj 
rutinamit ri Dios. 5 Jacꞌariꞌ tok ri ángel xunojsaj chic ri poroꞌel pon riqꞌuin 
ri rachak-kꞌakꞌ chiriꞌ pa ruviꞌ ri altar, y xucꞌak pa ruviꞌ ri rochꞌulef; jacꞌariꞌ 
xekꞌajan-pe rayos, kulaj, z y xekꞌalajin-pe coyopaꞌ, a y xuꞌon jun cobrakan. b

Tok ri ángeles xquikꞌojomaj ri trompetas
6  Jacꞌariꞌ tok ri vukuꞌ ángeles ri cꞌo ri vukuꞌ trompetas pa quikꞌaꞌ 

xquinucꞌ-quiꞌ richin yequikꞌojomaj.
7 Tok ri naꞌey ángel xukꞌojomaj ri trompeta ri cꞌo pa rukꞌaꞌ, xcꞌak 

sakbech y kꞌakꞌ ri yoꞌon quicꞌ c riqꞌuin pa ruviꞌ ri rochꞌulef, y jun rox parte 
chique ri cheꞌ d xuqꞌuis kꞌakꞌ; y xcꞌat ronojel ruvech (kꞌayis, kꞌos) rex.

8  Tok ri rucaꞌn ángel xukꞌojomaj ri trompeta ri cꞌo pa rukꞌaꞌ, yin xintzꞌet 
chi cꞌo jun achel nimalaj juyuꞌ nijino pa kꞌakꞌ ri xcꞌak chupan ri mar. Y jun 
rox parte che ri mar xoc quicꞌ. 9 Y (xecom, xequen) jun rox parte chique ri 
cꞌo quicꞌaslen chupan ri mar, y jun rox parte chique ri barcos xeqꞌuis.

10 Tok ri rox ángel xukꞌojomaj ri trompeta ri cꞌo pa rukꞌaꞌ, cꞌo jun 
nimalaj chꞌumil e nijino pa kꞌakꞌ achel jun antorcha xtzak-pe chicaj. Pa 
quiviꞌ jun rox parte chique ri rakan tak yaꞌ y pa quiviꞌ ri alaxbel tak yaꞌ f 
xka-vi. 11 Ri chꞌumil reꞌ, Xakixak g rubiꞌ, y jun rox parte chique ri yaꞌ ri 
xka-vi, xcꞌayir, y qꞌuiy vinak (xecom, xequen), roma ri yaꞌ qꞌuey-qꞌuey h 
xuꞌon.

12  Tok ri rucaj ángel xukꞌojomaj ri trompeta ri cꞌo pa rukꞌaꞌ, xsocotaj 
jun rox parte che ri kꞌij, jun rox parte che ri icꞌ y jun rox parte chique ri 
chꞌumilaꞌ, y roma ri socotajic, xkꞌukꞌumer i jun rox parte che ri quivech. 
Romariꞌ jun rox parte che ri kꞌij, y che ri akꞌaꞌ, manak sakil.

13  Jacꞌariꞌ tok xintzꞌet y xinvacꞌaxaj chi jun ángel niropop benak pa 
runicꞌajal ri caj, y riqꞌuin ruchukꞌaꞌ nuꞌij: ¡Juyeꞌ quivech, juyeꞌ quivech, 
juyeꞌ quivech j ri vinak chochꞌulef, roma quikꞌojomaxic ri chꞌakaꞌ chic 
trompeta ri xa jubaꞌ chic nrojoꞌ chi yekꞌojomex coma ri oxiꞌ ángeles! 
Quiriꞌ ri xuꞌij ri ángel.

9  1 Tok ri quinto ángel xukꞌojomaj ri trompeta ri cꞌo pa rukꞌaꞌ, yin Juan 
xintzꞌet jun chꞌumil richin chicaj ri tzaknak-pe chochꞌulef. Che ri 

chꞌumil riꞌ, xjach ri llave richin ri nimalaj jul ri ruyon kꞌekuꞌn benak-ka 
rupan. k 2  Ri chꞌumil riꞌ, xberujaka-pe ruchiꞌ ri jul, y xel cꞌa pe sib, achel 
rusibel jun nimalaj horno. Ri sib ri xel-pe chupan ri jul xutzꞌapij ruvech 
ri kꞌij, y kꞌekuꞌn xuꞌon ronojel ruvech ri rocaj. l 3  Chupan cꞌa ri sib xeꞌel-pe 
sacꞌ m ri xebe pa ruviꞌ ri rochꞌulef, y xyoꞌox uchukꞌaꞌ chique chi niquiyaꞌ 
kꞌaxomal achel niquiyaꞌ ri (sinaꞌj, alacrán) ri ecꞌo pa ruviꞌ ri rochꞌulef. 4 Y 
xbix chique chi can man jun chꞌoꞌoj tiquibanaꞌ chique ri cheꞌ, ri ticoꞌn y 
ri (kꞌayis, kꞌos) chochꞌulef, n xaxe chique ri vinak ri manak retal ru-sello o 
ri Dios nicꞌaj-quivech. 5 Can xyoꞌox lugar chique chi yequiyaꞌ pa kꞌaxomal 
ri vinak voꞌoꞌ icꞌ, pero man richin ta yequicamisaj jumul, xaxe richin 
yequiyaꞌ pa kꞌaxomal, achel niquiꞌen ri (sinaꞌj, alacrán) tok (niquicakꞌ, 
niquikꞌip) jun vinak. 6  Chupan tak ri kꞌij riꞌ ri vinak xtiquicanolaꞌ 
quicamic, p pero xa man xtiquil ta. Jani na xtiquirayij quicamic, jacꞌa ri 
camic xa xtrevaj-riꞌ chiquivech.

7 Ri sacꞌ riꞌ, tok yeꞌatzꞌet, eꞌachel ri quiej q ri banon chic quibanic richin 
yebe pa guerra, y pa (quijolon, quiviꞌ) cꞌo jujun achel corona ri achel oro 
nitzuꞌun, jacꞌa ri (quipalaj, quivech) achel quichin vinak. 8  Ri rusumal tak 
quiviꞌ achel rusumal quiviꞌ ixokiꞌ. Ri (roquey, quey), achel quichin león. r 
9 Cꞌo jujun achel chꞌichꞌ choquicꞌuꞌx richin niquito-quiꞌ. Rukul ri quixicꞌ 
achel yecuruluj qꞌuiy carruajes s tok ejiriren coma quiej ri chaꞌanin ebenak 

pa guerra. 10 Ri sacꞌ riꞌ, junan quijey quiqꞌuin ri (sinaꞌj, alacrán) y cꞌo jun 
quichꞌut, y yoꞌon uchukꞌaꞌ chiquijey richin yequiyaꞌ pa kꞌaxomal ri vinak 
voꞌoꞌ icꞌ. 11 Y ri ocunak qui-rey, t ja ri ángel ri rajaf ri nimalaj jul ri ruyon 
kꞌekuꞌn benak-ka rupan. Ri ángel riꞌ niꞌix Abadón che pa chꞌabel hebreo, y 
Apolión che pa chꞌabel griego.

12  Jariꞌ ri naꞌey kꞌaxomal ri xkꞌax, pero cꞌa cꞌo na caꞌiꞌ ri epetenak.
13  Jacꞌariꞌ tok ri sexto ángel xukꞌojomaj ri trompeta ri cꞌo pa rukꞌaꞌ, 

y xinvacꞌaxaj jun kulaj ri xel-pe chiquicojol ri (cajiꞌ, quijiꞌ) ucꞌaꞌ richin 
ri altar ri banon riqꞌuin oro, u ri cꞌo-apu chuvech ri Dios. 14 Ri chꞌabel ri 
xinvacꞌaxaj, quireꞌ xuꞌij che ri sexto ángel ri ucꞌuayon ri trompeta pa 
rukꞌaꞌ: Queꞌasoloꞌ ri (cajiꞌ, quijiꞌ) ángeles ri eximil can chuchiꞌ ri nimalaj 
rakan-yaꞌ Eufrates, v xchaꞌ ri chꞌabel. 15 Jacꞌariꞌ xesol-pe ri ángeles riꞌ, 
ri eyacon richin ri hora, ri kꞌij, ri icꞌ, y ri junaꞌ richin yequicamisaj jun 
rox parte chique ri vinak chochꞌulef. 16  Yin Juan xinvacꞌaxaj chi ri ecꞌo 
richin yebe chiquij quiej pa guerra, caꞌiꞌ ciento millones. w 17 Ri quiej ri 
xentzꞌet chupan ri achel achicꞌ ri xin-en, y ri (echꞌocol, etzꞌuyul) chiquij, 
quireꞌ yetzuꞌun: Chiquijununal cꞌo jun achel chꞌichꞌ choquicꞌuꞌx, quiek 
nitzuꞌun achel ri kꞌakꞌ, azul achel ri abaj zafiro, y kꞌan achel ri azufre; y 
ri (quijolon, quiviꞌ) ri quiej, achel quichin león x y pa quichiꞌ ntel-pe kꞌakꞌ, 
sib y azufre. 18  Y ja ri kꞌakꞌ, ri sib y ri azufre ri ntel-pe pa quichiꞌ ri quiej 
ri xecamisan jun rox parte chique ri vinak chochꞌulef. 19 Ri quiej reꞌ, cꞌo 
uchukꞌaꞌ pa quichiꞌ y chi quijey, roma ri quijey achel tak cumatz ri cꞌo 
(quijolon, quiviꞌ), y riqꞌuin riꞌ niquiꞌen-vi chꞌoꞌoj.

20 Jacꞌa ri vinak ri man (xecom, xequen) ta pa rukꞌaꞌ ri oxiꞌ ruvech 
kꞌaxomal reꞌ, xa man xquijal ta quinoꞌoj y richin man ta chic xquiyaꞌ quikꞌij 
ri xa ja rijeꞌ ebanayon-ka, z ni man xquiyaꞌ ta can chi yequiyalaꞌ quikꞌij 
itzel tak espíritu, a y chi yequiyalaꞌ quikꞌij tiox ri xa man yetzuꞌun ta, man 
yeꞌacꞌaxan ta, nis-ta man yebin ta, ri ebanon riqꞌuin oro, plata, bronce, 
abaj, y cheꞌ. b 21 Y man xquijal ta quinoꞌoj richin ta xquiyaꞌ can ri banoj 
elakꞌ, ri yecamisan, ri yeꞌitzin y ri niquicusaj ri qui-cuerpo richin yecꞌujeꞌ 
xa achok riqꞌuin na.

Ri ángel ri rucꞌuan jun chꞌuti boton vuj pa rukꞌaꞌ

10  1 Jacꞌariꞌ xintzꞌet chic jun ángel ri cꞌo uchukꞌaꞌ pa rukꞌaꞌ ri nika-
pe chicaj chupan jun sutzꞌ, y cꞌo arco iris c pa (rujolon, ruviꞌ). Y 

tok xintzꞌet-apu ruvech, achel nitzuꞌun ri kꞌij, d y ri rakan achel ruxak tak 
kꞌakꞌ. e 2  Pa rukꞌaꞌ rucꞌuan jun chꞌuti boton vuj riqꞌuil, y ri rakan derecha 

xuya-ka pa ruviꞌ ri mar, y ri rakan izquierda xuya-ka pa ruviꞌ ri rochꞌulef. 
3  Ri ángel reꞌ, riqꞌuin cꞌa ruchukꞌaꞌ xchꞌo, achel nikꞌajan jun león. Y tok 
xtaneꞌ chi nichꞌo riqꞌuin ruchukꞌaꞌ, xekꞌajan-pe quikul vukuꞌ rayos. f 4 Tok 
xekꞌajan yan pe ri vukuꞌ rayos, yin jariꞌ xinjoꞌ xintzꞌibaj-ka chaꞌanin ri 
xquiꞌij. Pero jariꞌ xinvacꞌaxaj jun kulaj petenak chicaj ri quireꞌ nuꞌij: Xaxe 
pan avánima g ticꞌuje-vi-ka ri xquiꞌij ri vukuꞌ rayos, y man tatzꞌibaj, xcha-
pe chuve. 5 Y ri ángel ri ruyoꞌon jun rakan pa ruviꞌ ri mar y ri jun chic pa 
ruviꞌ ri rochꞌulef, xintzꞌet chi xuyec ri rukꞌaꞌ chicaj, h 6  y pa rubiꞌ ri xbano 
ri caj y ri ecꞌo chiriꞌ, ri xbano ri rochꞌulef y ri ecꞌo chuvech, y ri xbano ri 
mar y ri ecꞌo chupan, ri Jun ri can cꞌo-vi jumul-jumul, i xuꞌij-vi chi xa man 
xtikꞌax ta chic más tiempo, 7 roma tok xtril rukꞌijul chi ri séptimo ángel 
xtuya-pe retal riqꞌuin ri ru-trompeta, j jariꞌ tok xquebanataj ri revan-pe-
riꞌ naꞌey riqꞌuin ri Dios, achel ri rukꞌalajrisan chiquivech ri ru-profetas, 
xchaꞌ.

8  Ri kulaj ri petenak chicaj ri xinvacꞌaxaj, xchꞌo chic pe jun bey chuve y 
xuꞌij: Cabin, taꞌacꞌamaꞌ la chꞌuti boton vuj riqꞌuil pa rukꞌaꞌ ri ángel ri paꞌel 
pa ruviꞌ ri mar y ri rochꞌulef, xchaꞌ. 9 Y xiꞌe cꞌa apu riqꞌuin ri ángel richin 
xin-ij che chi tuya-pe ri chꞌuti boton vuj chuve. Y rijaꞌ xuꞌij chuve: Jareꞌ y 
tatijaꞌ. k Tok xtatij, qꞌuey-qꞌuey xtuꞌon che ri apan, pero pan achiꞌ qui-quiꞌ 
xtanaꞌ che achel ri cab. l 10 Jacꞌariꞌ xinqꞌuen-apu ri chꞌuti boton vuj pa 
rukꞌaꞌ ri ángel, y xintij, y can quiꞌ na vi xunaꞌ ri pa nuchiꞌ, achel ruquiꞌl 
ri cab, m jacꞌa tok nutijon chic ka, qꞌuey-qꞌuey xuꞌon che ri nupan. 11 Y ri 
ángel riꞌ xuꞌij cꞌa chuve: Nicꞌatzin chi nayaꞌ chic rubixic jun bey ri nuꞌij-pe 
ri Dios pan avánima pa quiviꞌ qꞌuiy quivech tak tinamit, vinak, chꞌabel, y 
reyes, xchaꞌ.

Ri ecaꞌiꞌ ri xqueyoꞌon rubixic ri xtuꞌij-pe ri Dios pa cánima

11  1 Jacꞌariꞌ xjach-pe jun aj pa nukꞌaꞌ ri achel cheꞌ n richin yinetan, y 
quireꞌ xbix-pe chuve: Cacataj, tavetaj rupan racho ri Dios, tavetaj ri 

altar, y queꞌavajlaj ri ajani yeyoꞌon rukꞌij ri Dios chiriꞌ. 2  Jacꞌa ri rojay richin 
ri racho ri Dios tayaꞌ can jucꞌan, man tavetaj, roma xa jachon pa quikꞌaꞌ 
man israelitas ta. Ri vinak riꞌ xtiquixakꞌ che akan o ri lokꞌolaj tinamit 
cuarenta y dos icꞌ. 3 Y chique ri ecaꞌiꞌ ri xqueyoꞌon nutzijol, yin xtinyaꞌ 
uchukꞌaꞌ 1,260 kꞌij, richin niquiyaꞌ rubixic ri nin-ij-pe yin pa cánima, y 
quicusaloꞌn tziek richin bis, tok xtiquiyaꞌ rubixic. Quiriꞌ ri xbix chuve.

4 Ri ecaꞌiꞌ ri xqueyoꞌon rutzijol, ja ri caꞌiꞌ cheꞌ olivo p y ri caꞌiꞌ candelero 
ri ecꞌo-apu chuvech ri Dios, ri Rajaf ri rochꞌulef. 5 Si cꞌo jun nrojoꞌ niqꞌuiso 

quikꞌij, rijeꞌ ntel-pe kꞌakꞌ pa quichiꞌ q richin yequiqꞌuis ri itzel yetzꞌeto 
quichin. Y xa achique na jun ri nrojoꞌ nuꞌon pokon chique, niqꞌuis riqꞌuin 
ri mismo kꞌakꞌ riꞌ. 6  Ri caꞌiꞌ reꞌ, yoꞌon uchukꞌaꞌ pa quikꞌaꞌ richin niquitzꞌapij 
ri rocaj richin man nika job r chupan tak ri kꞌij tok rijeꞌ niquiyaꞌ rubixic 
ri nuꞌij-pe ri Dios pa cánima. Y yoꞌon uchukꞌaꞌ chique richin niquiꞌen 
chi ri yaꞌ ntoc quicꞌ, y richin niquiyaꞌ xa achique na kꞌaxomal pa ruviꞌ 
ri rochꞌulef, ajani na (mul, paj) nicajoꞌ. 7 Y tok quiqꞌuison chic rutzijol ri 
bin chique chi niquiyaꞌ, ri itzel chicop ri ntel-pe chupan ri nimalaj jul ri 
ruyon kꞌekuꞌn benak-ka rupan, xtuꞌon guerra s quiqꞌuin, xqueruchꞌec y 
xquerucamisaj. 8  Ri qui-cuerpo xtipoqꞌueꞌ ri pa nimabey richin ri nimalaj 
tinamit ri xcamises-vi ri Kajaf Jesucristo chuvech cruz, ri tinamit ri 
nijunumex riqꞌuin ri tinamit Sodoma y ri rochꞌulef Egipto roma ri xbe-
vi ri cánima ri aj chupan ri oxiꞌ lugar riꞌ. 9 Ri vinak ri jalajoj tinamit 
quepe-vi, jalajoj catiꞌt-quimamaꞌ, jalajoj quichꞌabel y jalajoj quivech, t 
oxiꞌ kꞌij riqꞌuin nicꞌaj xtiquitzꞌet ri caꞌiꞌ cuerpo pocꞌol, u y man xtiquiyaꞌ 
ta lugar chi yemuk. 10 Y roma xecamises ri ecaꞌiꞌ reꞌ, v ri vinak chochꞌulef 
xquequicot, xtiquiꞌen nimakꞌij, y xquequitakalaꞌ sipanic chiquivech, roma 
ri caꞌiꞌ re yeyoꞌon rubixic ri nuꞌij-pe ri Dios pa cánima, xquiꞌen chique ri 
vinak chochꞌulef chi xquikꞌasaj kꞌaxomal. 11 Jacꞌa tok kꞌaxnak chic ri oxiꞌ 
kꞌij riqꞌuin nicꞌaj, ri espíritu richin cꞌaslen w ri petenak riqꞌuin ri Dios xoc 
chic quiqꞌuin, y cꞌate retal xepaꞌeꞌ, y ri xetzꞌeto quichin, jani na xquixiꞌij-
quiꞌ. 12  Ri ecaꞌiꞌ reꞌ jacꞌariꞌ xquicꞌaxaj jun nimalaj kulaj ri chicaj, ri quireꞌ 
nuꞌij-pe chique: Quireꞌ quixjote-pe, nichaꞌ. Can xejoteꞌ na vi e x chupan jun 
sutzꞌ, y y ri itzel niquinaꞌ chique, can xequitzꞌet tok xebe chicaj. 13  Jacꞌariꞌ 
xbanataj jun nimalaj cobrakan, z y jun cami lajuj parte richin ri tinamit 
xvuluvu-ka pan ulef. (Xecom, xequen) vukuꞌ mil vinak, y ri chꞌakaꞌ chic, 
jani na xquixiꞌij-quiꞌ, y xquiyaꞌ rukꞌij ri Dios ri cꞌo chicaj.

14 Jariꞌ ri rucaꞌn kꞌaxomal xkꞌax pa ruviꞌ ri rochꞌulef, y ja petenak ri rox 
chirij.

Ri séptimo ángel nukꞌojomaj ri trompeta, retal chi cꞌo xquebanataj
15 Jacꞌa tok ri séptimo ángel xukꞌojomaj ri trompeta ri cꞌo pa rukꞌaꞌ, a 

chicaj ecꞌo kulaj ri quireꞌ niquiꞌij-pe riqꞌuin cuchukꞌaꞌ:
Ri tinamit ri ecꞌo chochꞌulef,
Vacami erichin chic ri Kajaf
Y erichin chic ri Jun ri takon-pe roma rijaꞌ chucolic ri rutinamit.
Ja rijaꞌ ri jumul-jumul b xtibano gobernar,

xechaꞌ.
16  Y ri veinticuatro nimaꞌk quijunaꞌ achiꞌaꞌ ri etzꞌuyul-apu chuvech ri Dios 
pa tak utzulaj quitzꞌuyubal, c xexuque-ka, xquiya-ka nicꞌaj quivech pan 
ulef y quireꞌ niquiꞌij richin niquiyaꞌ rukꞌij ri Dios:
 17 Nikayaꞌ matiox chave rat, Ajaf Dios, ri cꞌo ronojel uchukꞌaꞌ pan akꞌaꞌ,

Ri ratcꞌo tok xtzꞌucutaj-pe ronojel,
Ri ratcꞌo vacami,
Y ri xcacꞌujeꞌ ri más chikavech apu, d
Roma vacami ja nacusaj ri nimalaj avuchukꞌaꞌ,
Y ja naꞌan gobernar.

 18 Ri tinamit chochꞌulef catajnak coyoval chavij,
Pero vacami xcataj avoyoval pa quiviꞌ,
Y ja xril kꞌij chi nanicꞌoj cánima ri ecaminak chic e. e
Y chi nayaꞌ utzulaj rajil-ruqꞌuexel chique ri asamajelaꞌ ri profetas,
Chique ri erichin ri lokꞌolaj atinamit,
Quiriꞌ mismo chique ri eyoꞌol akꞌij, chi chꞌutiꞌk chi nimaꞌk.
Y ja xril kꞌij chi rat yeꞌaqꞌuis ri vinak ri yeqꞌuiso rukꞌij ri rochꞌulef.

Quiriꞌ xquiꞌij ri veinticuatro nimaꞌk quijunaꞌ achiꞌaꞌ.
19 Y ri chilaꞌ chicaj xjakataj cꞌa ri racho ri Dios, y chiriꞌ xkꞌalajin-vi-

pe ri cofre f ri achok chupan yaquel-vi ri ruvujil cꞌaslen ri xuyaꞌ rijaꞌ. Y 
xekꞌalajin cꞌa pe coyopaꞌ, xecꞌaxataj kulaj y rayos, y xuꞌon jun cobrakan, y 
jun camic sakbech.

Ri ixok y ri ral ri xechajix roma ri Dios

12  1 Jacꞌariꞌ cꞌo jun nimalaj retal xkꞌalajin chuvech ri rocaj: jun 
ixok ri ja ri kꞌij ocunak rutziak y ri icꞌ cꞌo chuxeꞌ rakan, rucusan 

jun corona ri cꞌo doce chꞌumil chirij. 2  Ri ixok reꞌ riqꞌuin ri quiriꞌ chic 
rubanon, jani na nisiqꞌuin riqꞌuin nimalaj kꞌaxomal, ri kꞌaxomal richin 
alanic. 3  Jacꞌariꞌ tok cꞌo chic jun retal ri xkꞌalajin chuvech ri rocaj. 
Xtzꞌetetaj jun nimalaj itzel chicop quiek rij ri niꞌix dragón che. Ri chicop 
riꞌ vukuꞌ (rujolon, ruviꞌ), lajuj rucꞌaꞌ g y chiquijununal ri (rujolon, ruviꞌ) cꞌo 
qui-corona. 4 Ri itzel dragón reꞌ, xaxe riqꞌuin ri rujey xerumes-pe jun rox 
parte chique ri chꞌumilaꞌ ri ecꞌo chicaj, y xerucꞌak pa ruviꞌ ri rochꞌulef. h 
Jacꞌariꞌ xpaꞌeꞌ chuvech ri ixok ri nalex yan chꞌuti ral, richin quiriꞌ 
nucꞌux-e i ri chꞌuti ral tok xtalex. 5 Ri ixok riꞌ can xalex na vi jun chꞌuti ral 
alaꞌ, y ri alaꞌ riꞌ riqꞌuin uchukꞌaꞌ xtitakchiꞌin pa quiviꞌ ri jalajoj quivech 
vinak chochꞌulef. Achel can ta jun chꞌichꞌ j xtucꞌuaj pa rukꞌaꞌ richin 
niquinimaj rutzij. Quiriꞌ ri autoridad xticꞌujeꞌ pa rukꞌaꞌ. Pero xe xalex, ja 

xucꞌuax-e richin xyoꞌox chuvech ri Dios y chuvech ri nimalaj rutzꞌuyubal. 
6  Jacꞌariꞌ tok ri ixok xenimaj cꞌa pa chakijlaj tzꞌiran ulef, ri achique lugar 
canon jun lugar che roma ri Dios richin nichajix y nilix oxiꞌ junaꞌ riqꞌuin 
nicꞌaj.

7 Tok xbanataj yan reꞌ, jariꞌ tok cꞌo jun nimalaj oyoval xbanataj chicaj. 
Ri ángel rubinan Miguel k y ri ru-ángeles, xquiꞌen guerra riqꞌuin ri itzel 
dragón y ri itzel tak ru-ángeles. 8  Pero xechꞌacataj ri itzel dragón y ri itzel 
tak ru-ángeles, y nis-ta xilitaj chic lugar quichin rijeꞌ ri chicaj. 9 Xcꞌak cꞌa 
pe ri nimalaj itzel dragón, ri ojer cumatz l ri niꞌix itzel y Satanás m che. Rijaꞌ 
jun satzoy quinoꞌoj conojel quivech vinak chochꞌulef. Xcꞌak cꞌa pe chuvech 
ri rochꞌulef junan quiqꞌuin ri itzel tak ru-ángeles. n 10 Jacꞌariꞌ yin Juan 
xinvacꞌaxaj jun kulaj chicaj ri riqꞌuin ruchukꞌaꞌ nuꞌij: Ja vacami rukꞌijul chi 
yecolotaj o ri vinak, chi nikꞌalajin ri ruchukꞌaꞌ ri ka-Dios y ri ru-gobierno, p 
y chi conojel tiquinimaj ri nuꞌij ri Jun ri rutakon-pe chucolic ri rutinamit. 
Roma xcꞌak yan e ri nisujun q chiquij ri junan kaniman ri Jesucristo 
quiqꞌuin, y riꞌ ja ri jun ri yesujun-apu quichin chi chakꞌaꞌ chi pakꞌij chuvech 
ri ka-Dios. 11 Pero rijeꞌ, riqꞌuin ruquiqꞌuel ri Jesucristo ri Alaj Oveja ri 
xchꞌajo-e quimac, y riqꞌuin ri man xeqꞌuix ta xquikꞌalajrisaj chi quiniman 
rijaꞌ, romariꞌ xetiquer r chirij ruchukꞌaꞌ ri itzel. Y nis-ta xquipokonaj 
xquijach ri quicꞌaslen pa camic. 12  Roma cꞌa riꞌ, rix ri rixcꞌo chicaj, tiquicot 
ri ivánima. Jacꞌa rix ri rixcꞌo chochꞌulef y ri rixcꞌo pa ruviꞌ tak yaꞌ, ¡tokꞌex 
ivech! Roma ri itzel nikukut riqꞌuin royoval xxuleꞌ yan ka iviqꞌuin, roma 
reteman chi xa man qꞌuiy ta chic kꞌij yoꞌon che chi nicꞌujeꞌ chochꞌulef.

13  Jacꞌa tok ri itzel dragón xunaꞌ chi xa xcꞌak-pe chochꞌulef, xrokotaj 
cꞌa ri ixok ri xalex chꞌuti ral alaꞌ. s 14 Pero ri ixok xyoꞌox caꞌiꞌ ruxicꞌ, achel 
quixicꞌ chovon tak xic, richin nitiquer niropop nenimaj chuvech ri itzel 
dragón cꞌa pa chakijlaj tzꞌiran ulef, ri lugar ri rucanon chic ri Dios richin 
nilix ri ixok oxiꞌ junaꞌ riqꞌuin nicꞌaj. 15 Y ri dragón xupubaj-pe pa ruchiꞌ 
jun achel rakan-yaꞌ chirij ri ixok, richin chi ri yaꞌ nrekaj-e ri ixok. 16  Pero 
ri rochꞌulef xutoꞌ ri ixok, roma xjakataj richin xubikꞌ-ka ri achel rakan-yaꞌ 
ri xupubaj-pe ri dragón. 17-18  Jacꞌariꞌ tok ri dragón nikukut riqꞌuin royoval 
chirij ri ixok, y romariꞌ xberubanaꞌ guerra quiqꞌuin ri más chic ral y riy ri 
ixok. t Roma rijeꞌ niquinimaj ri ru-mandamientos ri Dios y man niquiyaꞌ ta 
can chi niquiyaꞌ rutzijol ri Jesucristo. u

Ri caꞌiꞌ itzel tak chicop

13  1 Yin Juan ninnaꞌ chi xipaꞌeꞌ ri pa (sanayi, sanayil) chuchiꞌ ri 
nimalaj mar, y xintzꞌet chi chupan ri yaꞌ xel-pe jun itzel chicop 

vukuꞌ (rujolon, ruviꞌ) y lajuj rucꞌaꞌ. v Ri lajuj tak rucꞌaꞌ cꞌo qui-corona, 
y pa ruviꞌ chiquijununal ri (rujolon, ruviꞌ), etzꞌiban (biꞌaj, binaj) ri xa 
(yokꞌobel, yokꞌoꞌel) richin ri Dios. 2  Ri chicop ri xintzꞌet, achel nitzuꞌun 
jun tigre, w ri rakan achel rakan oso, y ri pa ruchiꞌ, achel pa ruchiꞌ león. 
Xpe cꞌa ri itzel dragón x xuyaꞌ ri ruchukꞌaꞌ y ri ru-gobierno pa rukꞌaꞌ, y 
xuꞌon che chi cꞌo rukꞌaꞌ chi nitakchiꞌin ri chicop riꞌ chi naj chi nakaj. 
3  Jun chique ri (rujolon, ruviꞌ) ri chicop riꞌ rucꞌuan jun socotajic ri can 
richin camic nikꞌalajin, pero xa xcꞌachoj, y xel cánima conojel ri vinak 
chochꞌulef richin xquitzekleꞌej y ri chicop. 4 Xquiyaꞌ cꞌa rukꞌij ri itzel 
dragón, ri xyoꞌon uchukꞌaꞌ pa rukꞌaꞌ ri chicop, y ja jun ri chicop xquiyaꞌ 
rukꞌij, y quireꞌ niquibilaꞌ: ¿Cꞌo cami jun ri junan riqꞌuin ri chicop reꞌ? ¿Y 
cꞌo cami jun xtitiquer chirij? Man jun, yechaꞌ.

5 Ri chicop riꞌ xyoꞌox lugar che richin yerubilaꞌ nimalaj tak chꞌabel 
richin nunimirisaj-riꞌ, z y richin nuyokꞌ rubiꞌ ri Dios, y x-an che chi cꞌo 
rukꞌaꞌ chi nitakchiꞌin cuarenta y dos icꞌ. a 6  Xerubilaꞌ cꞌa chꞌabel ri chicop 
riꞌ richin xuyokꞌ rubiꞌ ri Dios y ri racho, y xeruyokꞌ ri cꞌo cacho chicaj. 
7 Ja jun xyoꞌox lugar che chi nuꞌon guerra quiqꞌuin conojel ri erutinamit 
chic ri Dios, y chi nitiquer chirij cuchukꞌaꞌ. b Y x-an che chi cꞌo rukꞌaꞌ 
chi nitakchiꞌin pa quiviꞌ conojel vinak jalajoj catiꞌt-quimamaꞌ, jalajoj 
quitinamit, jalajoj quichꞌabel y jalajoj tak quivech. 8  Ri chicop riꞌ conojel 
vinak chochꞌulef xquiyaꞌ rukꞌij, pero ja ri man tzꞌiban ta quibiꞌ chupan ri 
vuj richin cꞌaslen, c ri ruvuj ri Jesucristo ri Alaj Oveja, d ri xcamises achel 
runojin-pe ri Dios xe tok man jani cꞌo ri rochꞌulef. e 9 Si cꞌo jun (nikꞌax, 
ninoꞌ) chuvech ri nracꞌaxaj, trelesaj noꞌoj chirij. 10 Si cꞌo jun xtiyoꞌox pa 
cárcel, can pa cárcel cꞌa xticꞌuje-vi. Ri nicamises chi espada, can chi 
espada (nicom, niquen) vi. f Vaveꞌ nikatzꞌet-vi chi ri erutinamit ri Dios 
nicꞌatzin chi niquicochꞌ g ri cꞌayef ri nipe chiquij, y nicꞌatzin chi niquiyaꞌ 
más cánima riqꞌuin ri Ajaf.

11 Jacꞌa tok nutzꞌeton chic ronojel reꞌ, xintzꞌet chi pan ulef xel-pe jun 
chic itzel chicop ri cꞌo caꞌiꞌ rucꞌaꞌ achel rucꞌaꞌ jun alaj oveja, jacꞌa tok 
nichꞌo, achel rukul dragón. 12  Ri rucaꞌn itzel chicop reꞌ nucusaj ronojel 
ri uchukꞌaꞌ cꞌo pa rukꞌaꞌ ri naꞌey itzel chicop h richin nitakchiꞌin, y can 
chuvech ri naꞌey chicop nitakchiꞌin-vi. Nuꞌon chique conojel vinak 
chochꞌulef chi niquiyaꞌ rukꞌij ri naꞌey chicop ri xcꞌachoj ri rusocotajic ri 
can richin camic nikꞌalajin. 13  Ri rucaꞌn chicop qꞌuiy milagros i ri man 
jun bey etzꞌeton ri yerubanalaꞌ. Roma hasta nuꞌon chi nika-pe kꞌakꞌ 
chicaj richin nika pa ruviꞌ ri rochꞌulef chiquivech ri vinak. 14 Y riqꞌuin 

ri yoꞌon lugar che chi yeruꞌon milagros chuvech ri naꞌey chicop, j nusetz 
quinoꞌoj ri vinak chochꞌulef y yerutakchiꞌij chi tiquibanaꞌ jun vachibel 
richin niyoꞌox rukꞌij ri naꞌey itzel chicop ri xsocotaj riqꞌuin espada y xa 
xcꞌachoj. 15 Xyoꞌox cꞌa lugar che chi nuyaꞌ rucꞌaslen ri ruvachibel ri naꞌey 
chicop, richin chi tichꞌo ri vachibel y tuꞌij chi quecamises ri man yeyoꞌon 
ta rukꞌij. k 16  Xuꞌon chi tiyaloꞌx quetal l chirij quikꞌaꞌ derecha o nicꞌaj-
quivech conojel vinak chi chꞌutiꞌk chi nimaꞌk, chi beyomaꞌ, chi man jun 
oc quichajin; chi ri ecꞌo y ri man ecꞌo ta chuxeꞌ rutzij jun vinak, 17 y xuꞌon 
chi nis-ta jun cꞌo cheꞌel nilokꞌo o nicꞌayin si manak ri retal o ri rubiꞌ ri 
naꞌey chicop tzꞌiban riqꞌuin letras, o ri ru-número ri rubiꞌ chirij rukꞌaꞌ o 
nicꞌaj-ruvech. m 18  Y ri ru-número ri naꞌey chicop, ja ri seiscientos sesenta 
y seis; y reꞌ jun número richin jun vinak. Reꞌ nrojoꞌ noꞌoj richin quiriꞌ 
navil achique ruchojmil. Romariꞌ ri vinak qꞌues (rujolon, ruviꞌ), n (tikꞌax, 
tinoꞌ) chuvech ri achique nuꞌij tzij ri ru-número ri naꞌey chicop.

Ri quibix ri 144,000

14  1 Tok nutzꞌeton chic ronojel reꞌ, yin Juan xintzꞌet ri Alaj Oveja o 
paꞌel pa ruviꞌ ri juyuꞌ Sion, y riqꞌuin rijaꞌ ecꞌo ciento cuarenta y 

cuatro mil p ri tzꞌiban rubiꞌ rijaꞌ y ri rubiꞌ ri Rutataꞌ nicꞌaj-quivech. 2  Jariꞌ 
tok cꞌo jun kulaj xinvacꞌaxaj ri petenak chicaj, ri achel nivujuj jun nimalaj 
rakan-yaꞌ, q y achel rukul jun nimalaj rayo. Ri kulaj ri xinvacꞌaxaj can 
achel tok yekꞌojoman ri niquikꞌojomaj arpas. r 3  Conojel rijeꞌ niquibixaj 
jun cꞌacꞌacꞌ bix s chuvech apu ri nimalaj tzꞌuyubel y chiquivech ri nimaꞌk 
quijunaꞌ achiꞌaꞌ, y chiquivech ri (cajiꞌ, quijiꞌ) cꞌo quicꞌaslen ri nojnak 
quij-quivech riqꞌuin runakꞌ tak quivech. Ri bix ri niquibixaj, man jun 
chic nitiquer neteman, xaxe ri ciento cuarenta y cuatro mil ri xelokꞌotaj 
chic chiquicojol ri vinak chochꞌulef. 4 Ri ciento cuarenta y cuatro mil 
reꞌ, jareꞌ ri man xeka ta pa mac quiqꞌuin ixokiꞌ; xa can chꞌajchꞌoj ri 
quicꞌaslen. t Ja rijeꞌ ri etzekleyon ri Alaj Oveja xa achique na lugar niꞌe-vi. 
Ja rijeꞌ ri xelokꞌ chic chiquicojol ri vinak, richin yeꞌoc naꞌey tak ruvech 
ticoꞌn u chuvech ri Dios y chuvech ri Alaj Oveja. 5 Rijeꞌ xeꞌilitaj chi man 
jun tzꞌucun tzij elenak pa quichiꞌ, v can echꞌajchꞌoj w ecꞌo-apu chuvech ri 
nimalaj rutzꞌuyubal ri Dios.

Ri nikꞌalajrises coma oxiꞌ ángeles
6  Jacꞌariꞌ xintzꞌet chic jun ángel ri niropop petenak pa runicꞌajal ri 

caj, y rucꞌamon-pe ri utzulaj chꞌabel ri nuꞌij achique ruchojmil yecolotaj 

ri vinak, ri chꞌabel ri richin jumul cꞌo. x Y jariꞌ ri nuyaꞌ rutzijol ri ángel 
chique ri vinak chochꞌulef, y ri jalajoj quivech, jalajoj catiꞌt-quimamaꞌ, 
jalajoj quichꞌabel, y jalajoj quitinamit. 7 Ri ángel riqꞌuin ruchukꞌaꞌ nuꞌij: 
Tixiꞌij-iviꞌ chuvech ri Dios, y tiyaꞌ rukꞌij, roma ri kꞌij richin nunicꞌoj 
ronojel chꞌutik-nimaꞌk xuka yan. Tiyaꞌ cꞌa rukꞌij ri banayon ri caj z y ri 
rochꞌulef, a ri mar b y ri alaxbel tak yaꞌ, nichaꞌ.

8  Jacꞌariꞌ tzekleꞌen-pe roma jun rucaꞌn ángel ri quireꞌ nuꞌij: Xqꞌuis yan 
rukꞌij, xqꞌuis yan rukꞌij ri siqꞌuisel tinamit Babilonia, c roma rubanon 
chique conojel quivech vinak chochꞌulef chi ja jun rijeꞌ quitijon-ka 
royoval ri Dios ri catajnak pa quiviꞌ junan quiqꞌuin ri aj-Babilonia ri 
niquicusaj ri qui-cuerpo richin yecꞌujeꞌ xa achok riqꞌuin na, nichaꞌ.

9 Jacꞌariꞌ etzekleꞌen-pe roma jun rox ángel ri riqꞌuin ruchukꞌaꞌ nuꞌij: 
Si cꞌo jun xtiyoꞌon rukꞌij ri naꞌey chicop y ri ruvachibel, y si niyoꞌox 
retal nicꞌaj-ruvech o chirij rukꞌaꞌ, d 10 ri xtibano quiriꞌ, ja jun rijaꞌ xtika 
royoval ri Dios e pa ruviꞌ; cꞌaslic ri royoval ri Dios xtika pa ruviꞌ. Xtukꞌasaj 
kꞌaxomal chupan ri kꞌakꞌ y azufre chiquivech ri lokꞌolaj ángeles y chuvech 
ri Alaj Oveja. 11 Y ri rusibel ri kꞌakꞌ ri achok chupan ecꞌo-vi ri niquikꞌasaj 
kꞌaxomal, jumul-jumul nibukuk chicaj. f Romariꞌ ri yeyoꞌon rukꞌij ri naꞌey 
chicop y ri ruvachibel, y xa achique na ri niyoꞌon lugar chi niyoꞌox retal 
riqꞌuin rubiꞌ ri chicop, manak uxlanen richin, xa chi chakꞌaꞌ chi pakꞌij cꞌo 
pa kꞌaxomal, nichaꞌ.

12  Vaveꞌ nikatzꞌet-vi chi nicꞌatzin yecochꞌon g ri erichin ri lokꞌolaj 
rutinamit ri Dios, conojel ri yeniman ri ru-mandamiento, h y quiyoꞌon-apu 
cánima riqꞌuin ri Jesús.

13  Jacꞌariꞌ yin Juan xinvacꞌaxaj jun kulaj petenak chicaj ri quireꞌ nuꞌij-pe 
chuve: Tatzꞌibaj ri xtin-ij: Vacami nitiquer-e chi utzulaj tzij nuꞌon ri Dios 
chique conojel ri xa jun quibanon riqꞌuin ri Ajaf tok (yecom, yequen), i 
xchaꞌ. Y ri Lokꞌolaj Espíritu xuꞌij: Jaꞌ, can kitzij chi quiriꞌ, xchaꞌ. Roma 
xqueꞌuxlan j chuvech ri quisamaj y xtiyoꞌox rajil-ruqꞌuexel chique ronojel 
ri xquibanalaꞌ.

Ri ticoꞌn ri xkꞌat-e chuvech ri rochꞌulef
14 Tok yin xitzuꞌun chic apu, xintzꞌet jun sutzꞌ sak ri achok pa ruviꞌ 

tzꞌuyul-vi jun ri achel ri Jun ri xtak-pe richin xalex chikacojol, k rucusan 
jun corona banon riqꞌuin oro, y pa rukꞌaꞌ rucꞌuan jun vósa ri can cꞌo rey. 
15 Xel chic cꞌa pe jun ángel pa racho ri Dios ri riqꞌuin ruchukꞌaꞌ quireꞌ 

nuꞌij-apu che ri tzꞌuyul pa ruviꞌ ri sutzꞌ: Takꞌokꞌoj ri vósa chuxeꞌ ri ticoꞌn, l 
roma ja xuka ri hora richin ri kꞌatoj roma ri ticoꞌn richin ri rochꞌulef xa 
kꞌan chic, nichaꞌ. 16  Jacꞌariꞌ tok ri tzꞌuyul pa ruviꞌ ri sutzꞌ can quiriꞌ vi 
xuꞌon, xucusaj ri ruvósa chuvech ri rochꞌulef, richin xukꞌat-e ri ticoꞌn.

17 Jacꞌariꞌ xel chic pe jun ángel pa racho ri Dios chicaj. Ri ángel reꞌ 
rucꞌamon-pe jun chic vósa ri can cꞌo rey. 18  Quiriꞌ mismo riqꞌuin ri 
altar xel chic pe jun ángel ri cꞌo rukꞌaꞌ che ri kꞌakꞌ. Ri ángel reꞌ riqꞌuin 
ruchukꞌaꞌ xchꞌo-apu che ri ángel ri ucꞌuayon ri vósa ri can cꞌo rey, y xuꞌij: 
Tacusaj ri avósa m cꞌo rey, richin yeꞌamol ri tzekaj tak uva chuvech ri 
rochꞌulef, roma ri uva echakꞌ chic, xchaꞌ. 19 Y ri ángel ri ucꞌuayon ri vósa, 
can quiriꞌ vi xuꞌon. Xucusaj ri vósa chuvech ri rochꞌulef, xerumol ri vinak 
achel yemol ri tzekaj tak uva, y xeruyaꞌ chupan ri nimalaj yitzꞌel richin 
ri royoval ri Dios. n 20 Cꞌa tzanjay e che ri tinamit o x-an-vi ri yitzꞌoj, y ri 
najin-vi ri yitzꞌoj, p xel cꞌa pe quicꞌ ri jani na xchemeꞌ y xjoteꞌ cꞌa achique 
lugar cꞌo-vi ri chꞌichꞌ pa quichiꞌ ri quiej, y xbin más oxiꞌ ciento kilómetros 
rakan.

Ri vukuꞌ ángeles ri jachon ri ruqꞌuisbel tak vukuꞌ kꞌaxomal pa quikꞌaꞌ

15  1 Jacꞌariꞌ yin Juan xintzꞌet chic jun nimalaj retal ri chicaj ri jani 
na xsatz nucꞌuꞌx xuꞌon. Xintzꞌet vukuꞌ ángeles ri jachon ri vukuꞌ 

ruqꞌuisbel tak kꞌaxomal pa quikꞌaꞌ, ri achok riqꞌuin nikꞌax-vi royoval ri 
Dios. q

2  (Chukaꞌ, ka) xintzꞌet achel jun mar r chay-chay nitzuꞌun ri banon 
mezclar kꞌakꞌ riqꞌuin y xentzꞌet ri xetiquer chirij ri naꞌey chicop riqꞌuin 
ri man xeka ta pa rukꞌaꞌ, ni man xexuqueꞌ ta s chuvech ri ruvachibel, ni 
man xquiyaꞌ ta lugar chi xyoꞌox retal ri chicop nis-ta ri ru-número ri rubiꞌ 
chiquij. Rijeꞌ epaꞌel pa ruviꞌ ri mar riꞌ, quicꞌualoꞌn arpas ri yecuses richin 
niyoꞌox rukꞌij ri Dios. 3  Niquibixaj rubix ri Moisés t ri rusamajinel ri Dios y 
rubix ri Alaj Oveja. Ri bix quireꞌ nuꞌij:

Ajaf Dios, rat ri cꞌo ronojel uchukꞌaꞌ pan akꞌaꞌ,
Roj nisatz kacꞌuꞌx nikatzꞌet ri nimalaj tak samaj abanon.
Can kitzij y choj u ri naꞌan,
Rat ri rat Rey pa quiviꞌ conojel tak tinamit.

 4 Man jun ri man ta xtuxiꞌij-riꞌ chavech, v
Y man ta xtuyaꞌ akꞌij rat, Ajaf,
Roma xaxe rat ri rat lokꞌolaj.
Romariꞌ conojel vinak chochꞌulef xquepe richin nuquiyaꞌ akꞌij,
Roma xkꞌalajin chi can choj vi runicꞌoxic ri cꞌaslen xaꞌan.

Quiriꞌ nuꞌij ri bix ri niquibixaj.
5 Chirij ronojel reꞌ, xintzꞌet chi ri chicaj xjakataj w ri Lugar Más Lokꞌolaj 

che ri racho ri Dios, ri jay ri yaquel-vi ri tzꞌajtzꞌak tak abaj ri tzꞌiban-vi 
ru-ley ri Dios. 6  Chupan cꞌa ri racho ri Dios xeꞌel-vi-pe ri vukuꞌ ángeles 
ri quicꞌamon-pe jujun kꞌaxomal pa quikꞌaꞌ chiquijununal. Ri ángeles 
riꞌ quicusaloꞌn chꞌajchꞌoj tak tziek ri banon riqꞌuin lino, x y nitzꞌintzꞌot 
nitzuꞌun. Y quiximon roquicꞌuꞌx che jujun ximibel ri banon riqꞌuin oro. 
7 Jun cꞌa chique ri (cajiꞌ, quijiꞌ) cꞌo quicꞌaslen, y xuya-e jujun lak ri banon 
riqꞌuin oro pa quikꞌaꞌ chiquijununal ri vukuꞌ ángeles, y ri lak riꞌ nojnak-e 
riqꞌuin royoval ri Dios, ri Dios ri can cꞌo-vi jumul-jumul. 8  Ri racho ri 
Dios xnoj z riqꞌuin sib a roma ri nimalaj rukꞌij y ri ruchukꞌaꞌ b rijaꞌ. Y man 
jun nitiquer ntoc-apu chiriꞌ, cꞌa tibanataj na ri vukuꞌ ruvech kꞌaxomal ri 
niquiyaꞌ ri vukuꞌ ángeles.

Ri vukuꞌ ruvech kꞌaxomal ri xquepe pa ruviꞌ ri rochꞌulef

16  1 Jacꞌariꞌ xinvacꞌaxaj jun kulaj ri riqꞌuin ruchukꞌaꞌ nichꞌo-pe pa 
racho ri Dios y quireꞌ nuꞌij-pe chique ri vukuꞌ c ángeles: Vacami 

quixbin y ticꞌuaj-e ri vukuꞌ lak ri nojnak-e ri royoval ri Dios d chupan, y 
(teꞌikꞌejaꞌ, teꞌikꞌijaꞌ) pa ruviꞌ ri rochꞌulef.

2  Xbe ri naꞌey ángel e y (xukꞌej, xukꞌij) pa ruviꞌ ri rochꞌulef ri rucꞌuan 
chupan ri lak, y conojel cꞌa ri quicꞌuan ri retal ri naꞌey itzel chicop, y ri 
quibanon xuculen chuvech ri ruvachibel, xel-pe chiquij jun itzel chꞌaꞌc f ri 
yeruyaꞌ pa kꞌaxomal.

3  Ri rucaꞌn ángel pa ruviꞌ ri mar (xberukꞌejaꞌ, xberukꞌijaꞌ) vi ri rucꞌuan 
chupan ri lak, y ri yaꞌ xchuvir achel ruquiqꞌuel jun ámna, y conojel ri cꞌo 
quicꞌaslen chupan ri mar (xecom, xequen). g

4 Ri rox ángel (xberukꞌejaꞌ, xberukꞌijaꞌ) ri rucꞌuan chupan ri lak pa 
quiviꞌ ri rakan tak yaꞌ y pa quiviꞌ ri alaxbel tak yaꞌ, h y ronojel ri yaꞌ riꞌ xoc 
quicꞌ. i 5 Jacꞌariꞌ xinvacꞌaxaj chi ri ángel ri yoꞌon pa rukꞌaꞌ chi nitakchiꞌin 
pa quiviꞌ ri yaꞌ, quireꞌ xuꞌij: Ajaf, rat ri jumul ratcꞌo, y can ratcꞌo-vi-pe, j y 
rat lokꞌolaj, can choj k vi ri xaꞌan, riqꞌuin ri quireꞌ rajil-ruqꞌuexel ri xayaꞌ. 
6  Quiriꞌ nin-ij chave, roma ri xecamisan quichin ri erichin ri lokꞌolaj 
atinamit y quichin ri xeyoꞌon rubixic ri xaꞌij-pe pa cánima, l rat naꞌan 
chique chi niquikum quicꞌ. m ¡Can jariꞌ ri nucꞌul chi xayaꞌ chique! xchaꞌ 
ri ángel. 7 Jacꞌariꞌ xinvacꞌaxaj chi riqꞌuin ri altar cꞌo chic jun ri nichꞌo-
pe, y quireꞌ nuꞌij: Ajaf Dios, rat ri cꞌo ronojel uchukꞌaꞌ pan akꞌaꞌ, can pa 

ruchojmil vi n y can ja achel ri xasuj chi naꞌan tok xayaꞌ ri rajil-ruqꞌuexel 
reꞌ.

8  Jacꞌariꞌ tok ri rucaj ángel o (xberukꞌejaꞌ, xberukꞌijaꞌ) ri rucꞌuan chupan 
ri lak chirij ri kꞌij, y ri kꞌij xjach uchukꞌaꞌ pa rukꞌaꞌ richin queruporoj 
ri vinak riqꞌuin ri rukꞌakꞌal. 9 Jariꞌ xbano chi xecꞌat ri vinak riqꞌuin ri 
nimalaj rukꞌakꞌal ri kꞌij, y xa xquiyokꞌ p rubiꞌ ri Dios ri cꞌo rukꞌaꞌ che 
ronojel ri kꞌaxomal reꞌ. Pero xa man xquijal ta quinoꞌoj chi xquiyaꞌ can ri 
quimac richin can ta xquiyaꞌ rukꞌij.

10 Ri quinto ángel (xberukꞌejaꞌ, xberukꞌijaꞌ) ri rucꞌuan chupan ri lak 
pa ruviꞌ rutzꞌuyubal ri naꞌey chicop, y xka jun nimalaj kꞌekuꞌn q pa ruviꞌ 
ronojel ri nuꞌon-vi gobernar ri chicop riꞌ. Y ri vinak, roma kꞌaxomal 
niquicachꞌuj-ka cakꞌ, 11 y niquiyokꞌ rubiꞌ ri Dios ri cꞌo chicaj roma ri 
quikꞌaxomal, y roma ri chꞌaꞌc ri xel-pe chiquij. r Pero rijeꞌ man xquijal ta 
quinoꞌoj richin ta xquiyaꞌ can ri itzel ri yetajin riqꞌuin.

12  Ri sexto ángel (xberukꞌejaꞌ, xberukꞌijaꞌ) ri rucꞌuan chupan ri lak pa 
ruviꞌ ri nimalaj rakan-yaꞌ Eufrates, s y xchakij t cꞌa ka ri rakan-yaꞌ, richin 
quiriꞌ mesmoj ri bey nuquilaꞌ ri reyes ri xquepe achique lugar ntel-vi-pe ri 
kꞌij. u 13  Jacꞌariꞌ xintzꞌet oxiꞌ itzel tak espíritu ri eꞌachel ranas, jun ntel-pe 
pa ruchiꞌ ri itzel dragón v quiek rij, jun ntel-pe pa ruchiꞌ ri naꞌey chicop y 
jun ntel-pe pa ruchiꞌ ri jun ri rukꞌeban-riꞌ w chi ri nuꞌij, ja ri Dios niꞌin-pe 
pa ránima. x 14 Ri oxiꞌ itzel tak espíritu reꞌ niquiꞌen nimalaj tak milagros, y 
y yebe quiqꞌuin ri reyes pa ruviꞌ ronojel ri rochꞌulef, yequimol-apu richin 
ri guerra z ri xtibanataj chupan ri nimalaj kꞌij richin ri Dios ri cꞌo ronojel 
uchukꞌaꞌ pa rukꞌaꞌ. 15 Jacꞌa ri Jesucristo quireꞌ nuꞌij: Yin man jun nutzijol 
tok xquipe, achel nuꞌon jun elekꞌon. a Utzulaj tzij rubanon ri Dios che ri 
qꞌues ruvech pa ruviꞌ ri rucꞌaslen, y rucusan rutziak. Richin quiriꞌ man 
chꞌanel ta nibin, y nis-ta xtitzꞌetetaj ri ruqꞌuix. Quiriꞌ nuꞌij ri Jesucristo. 
16  Y ri oxiꞌ itzel tak espíritu, xequimol conojel ri reyes pa jun lugar ri niꞌix 
Armagedón che pa chꞌabel hebreo.

17 Jacꞌariꞌ tok ri séptimo ángel (xukꞌej, xukꞌij) pe pa cakꞌikꞌ ri rucꞌuan 
chupan ri lak, y riqꞌuin cꞌa ruchukꞌaꞌ xchꞌo-pe jun kulaj pa racho ri Dios 
chicaj, ri achique lugar cꞌo-vi ri nimalaj rutzꞌuyubal, y quireꞌ nuꞌij-pe: 
Xbanataj yan ronojel, b xchaꞌ. 18  Jariꞌ tok xekꞌalajin-pe coyopaꞌ, xecꞌaxataj 
kulaj y rayos, y xuꞌon jun nimalaj cobrakan ri man jun bey quiriꞌ rubanon 
chupan ri ajani tiempo ecꞌo vinak chochꞌulef. c 19 Ri nimalaj tinamit xel 
pan oxiꞌ, y ri jalajoj tak tinamit ri ecꞌo pa ruviꞌ ri rochꞌulef, xetzak pan 

ulef. Jariꞌ tok ri Dios xucꞌuxlaj-pe ri siqꞌuisel tinamit Babilonia d richin 
nuyaꞌ chique ri aj chiriꞌ chi tiquikumu-ka e ri royoval ri catajnak ruchukꞌaꞌ 
pa quiviꞌ. 20 Riqꞌuin ri cobrakan ri xbanataj, ri rochꞌulef ri ecꞌo pa mar 
xebe chuxeꞌ yaꞌ, y ri chovon tak juyuꞌ man chic xetzꞌetetaj ta. f 21 Chicaj 
xka-pe jun nimalaj sakbech g ri jubaꞌ ma jujun quintal calal pa quiviꞌ ri 
vinak. Y roma ri camic sakbech, ri vinak xquiyokꞌ ri Dios, roma man 
jubaꞌ ta oc ri kꞌaxomal ri ecꞌo-vi.

Ri castigo ri xtika pa ruviꞌ ri siqꞌuisel rubiꞌ ixok man utz ta rucꞌaslen

17  1 Xpe cꞌa jun chique ri vukuꞌ ángeles ri quicꞌuan jujun lak pa quikꞌaꞌ, 
xchꞌo cꞌa chuve, y xuꞌij: Quireꞌ catampe, yin xtincꞌut chavech ri 

castigo ri xtika pa ruviꞌ ri siqꞌuisel rubiꞌ ixok man utz ta rucꞌaslen, h ri tzꞌuyul 
pa quiviꞌ nimalaj tak yaꞌ, i 2  ri achok riqꞌuin quibanon mac ri reyes chochꞌulef. 
Ja jun ri vinak chochꞌulef achel kꞌabarelaꞌ quibanon pa rukꞌaꞌ ri itzel 
rucꞌaslen ri ixok reꞌ. j 3 Y quiriꞌ yincꞌo pa rukꞌaꞌ ri Lokꞌolaj Espíritu, tok pa jun 
achel achicꞌ xirucꞌuaj ri ángel pa jun chakijlaj tzꞌiran ulef. Chiriꞌ xintzꞌet jun 
ixok (chꞌocol, tzꞌuyul) chirij jun chicop quiek rij ri cꞌo vukuꞌ (rujolon, ruviꞌ), 
lajuj rucꞌaꞌ, k y nojnak rij riqꞌuin (biꞌaj, binaj) ri niquiyokꞌ rubiꞌ ri Dios. 4 Ri 
ixok riꞌ rucusan quiek y morado tak tziek, y ruvikon-riꞌ riqꞌuin oro, riqꞌuin 
perlas, l y abaj nimaꞌk tak cajil. Pa rukꞌaꞌ rucꞌuan jun kumbel-yaꞌ banon 
riqꞌuin oro ri nojnak che ronojel mac ri nimulu ránima ri Dios nuꞌon, y che 
ri mac ri nibano chi xa man chꞌajchꞌoj ta chuvech ri Dios y riꞌ ja ri nucusaj ri 
ru-cuerpo richin nicꞌujeꞌ xa achok riqꞌuin na. 5 Nicꞌaj ruvech ri ixok riꞌ tzꞌiban 
jun (biꞌaj, binaj) ri evan can ruchojmil, ri quireꞌ nuꞌij: RI SIQꞌUISEL RUBIꞌ 
TINAMIT BABILONIA, ACHEL JUN TEꞌEJ PA QUIVIꞌ RI IXOKIꞌ MAN UTZ 
TA QUICꞌASLEN, Y PA RUVIꞌ RONOJEL RI NIMULU RÁNIMA RI DIOS RI 
NAJIN CHOCHꞌULEF. 6 Tok xintzꞌet ri ixok riꞌ, jani na xsatz nucꞌuꞌx, roma 
rijaꞌ kꞌabarnek riqꞌuin quiquiqꞌuel ri erichin ri lokꞌolaj rutinamit ri Dios, y 
riqꞌuin quiquiqꞌuel ri xecamises m roma xquikꞌalajrisaj ri xuꞌon ri Jesús.

7 Y ri ángel xuꞌij chuve: ¿Achique roma nisatz acꞌuꞌx? Yin xtin-ij chave 
ri achique navetemaj chirij ri ixok, y achique navetemaj chirij ri chicop ri 
vukuꞌ (rujolon, ruviꞌ) y lajuj rucꞌaꞌ ri cꞌamayon-pe richin ri ixok. 8 Ri chicop 
ri xatzꞌet, xa jun chicop ri xcꞌaseꞌ ojer can y vacami manak chic tzꞌeton. Pero 
xtitzꞌetetaj chic jun bey. Y jubaꞌ chic nrojoꞌ chi ntel-pe chupan ri nimalaj jul 
ri ruyon kꞌekuꞌn benak-ka rupan, n y xtiꞌe chupan ri lugar quichin ri manak 
cheꞌel yecolotaj. Y ri vinak ri man tzꞌiban ta quibiꞌ chupan ri vuj ri richin 
cꞌaslen xe tok x-an ri rochꞌulef, o xtisatz quicꞌuꞌx roma niquitzꞌet ri chicop ri 

xcꞌujeꞌ ojer can y xa manak chic tzꞌeton, pero xa xticꞌujeꞌ chic jun bey. 9 Reꞌ 
nicꞌatzin noꞌoj p pa ruviꞌ richin netemex achique ruchojmil, roma ri vukuꞌ 
(rujolon, ruviꞌ) q ri chicop, xa vukuꞌ juyuꞌ ri achok pa quiviꞌ tzꞌuyul-vi ri ixok 
riꞌ. 10 Ri vukuꞌ (rujolon, ruviꞌ) ri chicop, vukuꞌ reyes, voꞌoꞌ chique rijeꞌ xekꞌax 
yan. Jun, ja nuꞌon gobernar vacami. Jacꞌa ri jun chic man jani turubanaꞌ 
gobernar. Pero tok xturubanaꞌ gobernar, can man xtilayoj ta vi. 11 Ri chicop 
ri xcꞌujeꞌ ojer can, y vacami manak chic tzꞌeton, riqꞌuin rijaꞌ xtuꞌon vakxakiꞌ 
reyes chiconojel, y junan runoꞌoj quiqꞌuin ri vukuꞌ reyes ri xekꞌax yan e 
y xtiꞌe chupan ri lugar quichin ri manak cheꞌel yecolotaj. 12  Jacꞌa ri lajuj 
ucꞌaꞌ r ri xatzꞌet, reꞌ nuꞌij tzij lajuj reyes ri man jani tiyoꞌox lugar chique chi 
niquiꞌen gobernar, s pero xaxe oc richin jubaꞌ tiempo xtiyoꞌox uchukꞌaꞌ pa 
quikꞌaꞌ richin niquiꞌen gobernar junan riqꞌuin ri chicop. 13 Rijeꞌ junan quitzij 
xtiquiꞌen richin xtiquijach pa rukꞌaꞌ ri chicop ri uchukꞌaꞌ cꞌo pa quikꞌaꞌ, y 
ri qui-gobierno. 14 Xquecataj t cꞌa chirij ri Alaj Oveja, pero rijaꞌ xa xtitiquer 
chiquij, roma rijaꞌ Rey pa quiviꞌ conojel reyes y Ajaf pa quiviꞌ conojel ajaf. u Y 
ri ecꞌo riqꞌuin rijaꞌ, eꞌoyon, echaꞌon, y jumul junan cánima riqꞌuin.

15 Jacꞌariꞌ tok ri ángel quireꞌ chic xuꞌij chuve: Ri nimalaj tak yaꞌ ri 
xatzꞌet ri achique lugar tzꞌuyul-vi ri ixok man utz ta rucꞌaslen, nichꞌo pa 
quiviꞌ tinamit, pa quiviꞌ man jubaꞌ ta oc chi vinak, pa quiviꞌ jalajoj tak 
quivech vinak, y jalajoj tak chꞌabel chochꞌulef. v 16  Jacꞌa ri lajuj ucꞌaꞌ ri 
xatzꞌet y ri chicop, rijeꞌ xa itzel xtiquitzꞌet ri ixok man utz ta rucꞌaslen. 
Xtiquimaj-e che ronojel ri achok che ruvikon-vi-riꞌ, y chꞌanel niquiyaꞌ 
can. Xtiquicꞌux ri ruchꞌacul, y ri rubakil xtiquiporoj pa kꞌakꞌ. w 17 Roma ri 
Dios xuyaꞌ pa cánima ri lajuj reyes chi niquiꞌen ri nurayij chique. Romariꞌ 
junan quitzij xquiꞌen richin xecataj chirij ri ixok man utz ta rucꞌaslen, y 
xquijach ri qui-gobierno pa rukꞌaꞌ ri chicop, cꞌa nibanataj na ri ruꞌin can 
ri Dios chi yebanataj. x 18  Y ri ixok ri xatzꞌet, ja ri siqꞌuisel rubiꞌ tinamit y ri 
nuꞌon gobernar pa quiviꞌ conojel ri reyes chochꞌulef, xchaꞌ.

Tok xqꞌuis rukꞌij ri tinamit Babilonia

18  1 Tok nutzꞌeton chic ronojel reꞌ, jariꞌ xintzꞌet chic jun ángel chi 
nika-pe chicaj ri jani na uchukꞌaꞌ pa rukꞌaꞌ, y riqꞌuin ri rukꞌij z 

xsakarises ri rochꞌulef. 2  Rijaꞌ riqꞌuin ruchukꞌaꞌ quireꞌ nuꞌij: Xqꞌuis rukꞌij, 
xqꞌuis rukꞌij ri siqꞌuisel rubiꞌ Babilonia, a vacami xa ocunak cacho itzel 
tak espíritu, ocunak quijul chꞌakaꞌ chic espíritu richin ri itzel, y chiriꞌ 
niquiꞌen-vi quisoc ronojel quivech itzel tak chicop cꞌo quixicꞌ b ri nis-ta 

najoꞌ yeꞌatzꞌet. 3  Roma conojel quivech vinak chochꞌulef quitijon ri royoval 
ri Dios ri catajnak chiquij roma quijuꞌun-apu-quiꞌ chupan ri quimac ri 
aj-Babilonia ri xa jucꞌan chic xcuke-vi quicꞌuꞌx. Ja jun ri reyes pa ruviꞌ 
ri rochꞌulef, quijuꞌun-apu-quiꞌ chupan ri rumac, y ri cꞌayinelaꞌ quibanon 
méra chiquij ri aj-Babilonia, roma jani na méra niquiqꞌuis chuvech ronojel 
ri achique niquirayij, xchaꞌ ri ángel. 4 Jacꞌariꞌ xinvacꞌaxaj chic jun kulaj 
petenak chicaj ri quireꞌ nuꞌij: Rix ri rix nutinamit, quixel-pe c ri pa tinamit 
Babilonia, richin man ja jun rix quixka chupan ri mac ri najin chiriꞌ, man 
xa tika pan iviꞌ rix ri castigo ri xtika pa quiviꞌ ri aj chiriꞌ. 5 Quiriꞌ nin-ij 
chive, roma ri quimac ri vinak riꞌ, jani na rumolon-riꞌ, y hasta jotol-e 
chicaj, d y ri Dios xucꞌuxlaj-pe ri itzel tak noꞌoj quibanaloꞌn. 6  Rix ri rix 
yoꞌol ruqꞌuexel e che ri Babilonia, (camul, capaj) ruqꞌuexel tiyaꞌ che riqꞌuin 
ri achel rubanaloꞌn rijaꞌ. Ri kumbel ri achok chupan xuꞌon rubanic ri 
xsatzo quichin chꞌakaꞌ chic, chupan riꞌ tibanaꞌ rubanic ri xtisatzo richin 
rijaꞌ, y (camul, capaj) ruchukꞌaꞌ tibanaꞌ che richin tukumu-ka. 7 Y achel 
rubanon rijaꞌ chi runimirisan-riꞌ f y chi rujachon-riꞌ chuqꞌuisic méra 
chuvech xa achique na ri nurayij, quiriꞌ mismo rajil-ruqꞌuexel tiyaꞌ rix 
che, tichꞌujirisaj y tibanaꞌ chi xtujikꞌ okꞌej. Roma rijaꞌ quireꞌ yerubilaꞌ pa 
ránima: Yin vaveꞌ yin tzꞌuyul-vi achel jun reina; man yin ta malcaꞌn, g ni 
man jun kꞌaxomal xtinkꞌasaj, nichaꞌ. 8  Roma cꞌa riꞌ, xa pa jun kꞌij xtipe 
ronojel ruvech kꞌaxomal pa ruviꞌ. Xtipe camic, okꞌej y vayijal, y xticꞌat pa 
kꞌakꞌ. Quiriꞌ xtibanataj roma ri Ajaf Dios ri niyoꞌon richin pa kꞌaxomal, 
can cꞌo uchukꞌaꞌ pa rukꞌaꞌ. h

9 Y ri reyes i ri yebano gobernar chochꞌulef ri quijuꞌun-apu-quiꞌ chupan 
rumac ri Babilonia, y junan riqꞌuin rijaꞌ quiqꞌuison méra chuvech xa 
achique na ri niquirayij, rijeꞌ tok xtiquitzꞌet chi jotol rusibel ri tinamit 
Babilonia chicaj, xticokꞌej j y xtiquibisoj. 10 Pero roma rijeꞌ quixiꞌin-quiꞌ 
chuvech ri kꞌaxomal ri kajnak pa ruviꞌ ri tinamit, cꞌa chi naj xquepaꞌe-
vi, y xtiquiꞌij: ¡Tokꞌex ruvech, tokꞌex ruvech ri siqꞌuisel rubiꞌ tinamit 
Babilonia ri can xcꞌujeꞌ ruchukꞌaꞌ, roma xa pa jun bey xqꞌuis rukꞌij k pa 
rukꞌaꞌ ri kꞌaxomal ri xyoꞌox can pa ruviꞌ! xquechaꞌ.

11 Ja jun ri cꞌayinelaꞌ l chochꞌulef, xticokꞌej y xtiquibisoj ri tinamit riꞌ, 
roma man jun chic xtilokꞌo ri quicꞌay. 12  Chupan ri nimaꞌk tak ekaꞌn ri 
quicꞌamaloꞌn-apu, cꞌo oro, plata, abaj nimaꞌk tak cajil, perlas, utzulaj tak 
tziek lino, seda, morado tak tziek, y quiek, jubulaj tak cheꞌ, cosas ebanon 
riqꞌuin marfil y riqꞌuin utzulaj tak cheꞌ, y riqꞌuin cobre, chꞌichꞌ y mármol. 
13  (Chukaꞌ, ka) quicꞌamaloꞌn-apu canela, jubulaj tak akꞌon, pon, mirra, 

jubulaj tak aceite; vino, aceite olivo, utzulaj harina y trigo, jalajoj quivech 
avaj, ovejas, quiej, carruajes, y hasta vinak richin yequicꞌayij. m 14 Ronojel 
ri nujacꞌaqꞌuij cánima ri aj-Babilonia, xa xqꞌuis chiquivech. Ronojel ri 
(yecom, yequen) chirij richin yetij y ronojel ri xa richin jun cꞌaslen buyul, 
masque yequibisoj, man xtiquil ta chic.

15 Ri cꞌayinelaꞌ richin ronojel reꞌ y can xebeyomer n chiquij ri aj-
Babilonia, cꞌa chi naj xquepaꞌe-vi roma quixiꞌin-quiꞌ niquitzꞌet ri kꞌaxomal 
ri kajnak pa ruviꞌ. Nicokꞌej, niquibisoj, 16  y quireꞌ niquiꞌij: ¡Tokꞌex ruvech, 
tokꞌex ruvech ri siqꞌuisel rubiꞌ tinamit ri ruvikiken-riꞌ pa naꞌey riqꞌuin 
utzulaj tak tziek lino, riqꞌuin tziek morado y quiek yetzuꞌun, y can 
ruvikiken-riꞌ riqꞌuin oro, riqꞌuin abaj nimaꞌk tak cajil y riqꞌuin perlas! 
17 Roma xa pa jun bey xqꞌuis ri jani na chi beyomal cꞌo riqꞌuin, yechaꞌ. Y 
conojel ucꞌuay tak barcos, o conojel ri ebenak pa tak barcos, ri samajelaꞌ 
pa tak barcos, y conojel samajelaꞌ pa ruviꞌ ri mar, cꞌa naj xepaꞌe-vi che 
ri tinamit Babilonia. 18  Rijeꞌ riqꞌuin ri niquitzꞌet-apu rusibel ri tinamit 
nibukuk jotol chicaj, riqꞌuin cuchukꞌaꞌ quireꞌ niquiꞌij: ¿Cꞌo chic cami 
jun tinamit ri siqꞌuisel rubiꞌ junan riqꞌuin ri tinamit reꞌ? p yechaꞌ. 19 Rijeꞌ 
niquiyalaꞌ ulef pa tak (quijolon, quiviꞌ), q riqꞌuin cuchukꞌaꞌ yeꞌokꞌ, y 
yebison quireꞌ niquiꞌij: ¡Tokꞌex ruvech, tokꞌex ruvech ri siqꞌuisel rubiꞌ 
tinamit, roma chirij ri rubeyomal ri Babilonia xebeyomer-vi conojel ri cꞌo 
qui-barcos pa mar, y vacami xa pa jun bey xqꞌuis ronojel! xechaꞌ. 20 Roma 
cꞌa riꞌ, rix ri rixcꞌo chicaj, rix ri rix richin ri lokꞌolaj rutinamit ri Dios, rix 
ri rix apóstoles, y rix ri yixyoꞌon rubixic ri nuꞌij-pe ri Dios pan ivánima, 
quixquicot r pa ruviꞌ ruvuluxic ri tinamit Babilonia. Roma ri Dios vacami 
ja xuyaꞌ che ri can nucꞌul-vi chi nika pa ruviꞌ riqꞌuin ri achique rubanon 
chive. s

21 Jacꞌariꞌ tok jun ángel ri can cꞌo ruchukꞌaꞌ (xutzꞌom, xuchop) jun abaj, 
ri achel jun mama caꞌ. Ri ángel riꞌ xucꞌak ri abaj t pa mar, y quireꞌ xuꞌij: 
Quireꞌ mismo ri uchukꞌaꞌ xticuses chuvuluxic u ri siqꞌuisel rubiꞌ tinamit 
Babilonia, y man jun bey chic xtitzꞌetetaj ruvech. 22  Ronojel ruvech 
música, quikul tak arpas, xul, y trompetas, man chic jubaꞌ xquecꞌaxataj 
chiriꞌ. v Ni man jun chic samajinel ri can reteman nucusaj runoꞌoj pa 
ruviꞌ ri rusamaj ri xticꞌujeꞌ can, nis-ta xticꞌaxataj rukul caꞌ chi cꞌo nujocꞌ. 
23  Man jun chic lámpara xtitzijeꞌ chiriꞌ, nis-ta jun chic cꞌulubic xticꞌaxataj 
chi najin. Roma ri cꞌayinelaꞌ chupan ri tinamit, siqꞌuisel quibiꞌ niquina-ka-
quiꞌ, y ronojel quivech vinak chochꞌulef xsatz quinoꞌoj pa rukꞌaꞌ ri samaj 
niquiꞌen ri aj-itzaꞌ w ri ecꞌo chiriꞌ. 24 Chiriꞌ pa tinamit Babilonia xbin-vi 

quiquiqꞌuel ri xeyoꞌon rubixic ri xuꞌij-pe ri Dios pa cánima, quiquiqꞌuel ri 
erichin ri lokꞌolaj rutinamit ri Dios, y quiquiqꞌuel conojel ri ecamisan-e x 
chochꞌulef.

Ri Dios niyoꞌox rukꞌij chilaꞌ chicaj

19  1 Tok nutzꞌeton chic ronojel reꞌ, yin Juan chicaj xinvacꞌaxaj chi 
petenak jun nimalaj kulaj quichin eqꞌuiy ri riqꞌuin ruchukꞌaꞌ 

quireꞌ nuꞌij: ¡Tinimirises rubiꞌ ri Kajaf Dios! Rijaꞌ can Colonel vi, y utz chi 
niꞌan xuculen chuvech y niyoꞌox rukꞌij, y can richin vi rijaꞌ ri uchukꞌaꞌ. z 
2  Roma ja ri kitzij nucusaj richin nunicꞌoj ronojel pa ruchojmil. Can kꞌalaj 
chi quiriꞌ, roma xuyaꞌ castigo a pa ruviꞌ ri siqꞌuisel rubiꞌ ixok man utz 
ta rucꞌaslen, ri rusatzon quinoꞌoj ri ecꞌo chochꞌulef roma xuꞌon che ri 
cánima chi jucꞌan chic xcuke-vi, y mana-ta riqꞌuin ri Dios. Y man xe ta 
riꞌ, ri Dios rubanon ruqꞌuexel ri quicamic ri rusamajelaꞌ b ri xerucamisaj 
ri ixok, yechaꞌ. 3  Jacꞌariꞌ tok xechꞌo chic jun bey, y xquiꞌij: ¡Tinimirises 
rubiꞌ ri Dios! Roma rusibel ri Babilonia nibukuk jumul-jumul c jotol 
chicaj, xechaꞌ chic. 4 Y ri veinticuatro nimaꞌk quijunaꞌ achiꞌaꞌ d y ri (cajiꞌ, 
quijiꞌ) cꞌo quicꞌaslen xexuque-ka pan ulef y xquiyaꞌ rukꞌij ri Dios ri 
tzꞌuyul pa nimalaj rutzꞌuyubal, y quireꞌ niquiꞌij: ¡Can ja vi achel xquiꞌij! 
¡Tinimirises rubiꞌ ri Dios! xechaꞌ rijeꞌ. 5 Jacꞌariꞌ xcꞌaxataj chi ntel-pe jun 
kulaj ri achique lugar cꞌo-vi ri nimalaj tzꞌuyubel ri quireꞌ nuꞌij: Rix ri 
rix rusamajelaꞌ ri Dios, chiꞌivonojel tiyaꞌ rukꞌij ri ka-Dios. e Quiriꞌ mismo 
rix ri ninimaj rutzij, chi chꞌutiꞌk chi nimaꞌk, tiyaꞌ rukꞌij, xchaꞌ. 6  Yin 
Juan xinvacꞌaxaj jun kulaj achel quikul eqꞌuiy vinak, ri achel nivujuj f 
jun nimalaj rakan-yaꞌ, y achel quikul rayos yekꞌajan ri quireꞌ nuꞌij: 
¡Tinimirises rubiꞌ ri Ajaf ka-Dios, ri cꞌo ronojel uchukꞌaꞌ pa rukꞌaꞌ, roma 
ja rijaꞌ ri nibano gobernar! 7 Kutzeꞌen cꞌa y kuquicot, g y tikayaꞌ rukꞌij ri 
Dios; roma xuka yan ri kꞌij richin rucꞌulubic h ri Alaj Oveja, y ri xten ri 
xtoc rixayil, ruvikiken chic apu riꞌ richin nicꞌuleꞌ. 8  Ri xten yoꞌon lugar 
che chi ruvikiken-riꞌ riqꞌuin jun utzulaj tziek lino ri jani na chꞌajchꞌoj 
y nitzꞌintzꞌot, y ri tziek riꞌ, jariꞌ nucꞌuxlaj chike ri chojmilaj cꞌaslen i 
xquicꞌuaj ri erichin ri lokꞌolaj rutinamit ri Dios.

Ri vaꞌin ri xtibanataj chupan rucꞌulubic ri Alaj Oveja
9 Jacꞌariꞌ ri ángel ri benak viqꞌuin quireꞌ xuꞌij chuve: Tatzꞌibaj reꞌ: 

Utzulaj tzij rubanon ri Dios chique ri eꞌoyon chupan ri vaꞌin j richin 
rucꞌulubic ri Alaj Oveja, xchaꞌ. Y quireꞌ chic xuꞌij chuve: Reꞌ can kitzij vi, 

roma can ruchꞌabel vi ri Dios, xchaꞌ. 10 Yin xixuque-ka chuvech ri ángel 
richin ninyaꞌ rukꞌij, pero rijaꞌ xuꞌij chuve: Man tayaꞌ nukꞌij, k roma yin xa 
yin samajinel junan aviqꞌuin rat, y quiqꞌuin ri junan quiniman aviqꞌuin ri 
man quiyoꞌon ta can chi niquiyaꞌ rutzijol ri Jesús. Ja ri Dios tayaꞌ rukꞌij, 
roma ja mismo Espíritu niyoꞌon chꞌabel che ri niyoꞌon rubixic ri nuꞌij-pe ri 
Dios pa ránima, y che ri niyoꞌon rutzijol ri Jesús. Quiriꞌ ri xuꞌij.

Ri (chꞌocol, tzꞌuyul) chirij ri quiej sak rij
11 Jacꞌariꞌ xintzꞌet chi ri caj jakal, y jun quiej sak rij ri cꞌo Jun (chꞌocol, 

tzꞌuyul) e chirij ri rubinan MAN JUN BEY NUJAL RUTZIJ y KITZIJ. l Rijaꞌ 
pa ruchojmil m nuꞌon gobernar y nuꞌon guerra. 12  Ri runakꞌ-ruvech achel 
ruxak-kꞌakꞌ; n pa (rujolon, ruviꞌ) rucusan qꞌuiy coronas, y cꞌo jun rubiꞌ o 
tzꞌiban ri man jun chic jun etemayon, xaxe rijaꞌ. 13  Ri rutziak rucusan, 
muban pa quicꞌ, p y rijaꞌ quireꞌ rubiꞌ: RI ACHOK RIQꞌUIN NIKETEMAJ-VI 
RI CꞌO PA RÁNIMA RI DIOS. q 14 Ri soldados richin chicaj, chiquij quiej 
sak quij ebenak-vi quitzekleꞌen-e, quicusan utzulaj tziek lino sak-sak r y 
chꞌajchꞌoj yetzuꞌun. 15 Pa ruchiꞌ s ri tzekleꞌen-e nikꞌalajin-pe jun espada 
simaꞌj rutzaꞌn ri achok riqꞌuin xqueruya-vi pa kꞌaxomal conojel quivech 
vinak chochꞌulef. Riqꞌuin uchukꞌaꞌ xtitakchiꞌin pa quiviꞌ, achel can ta jun 
chꞌichꞌ t xtucꞌuaj richin niquinimaj rutzij. Quiriꞌ ri autoridad xticꞌujeꞌ pa 
rukꞌaꞌ. Y can achel niyitzꞌ ri uva che akan, u quiriꞌ xtuꞌon pa quiviꞌ ri vinak 
richin nucꞌut ri royoval ri Dios ri cꞌo ronojel uchukꞌaꞌ pa rukꞌaꞌ. 16  Chirij 
ri rutziak rucusan y pa jotol-e jubaꞌ che ri ruchꞌec chirij ri rutziak, cꞌo 
jun (biꞌaj, binaj) tzꞌiban ri quireꞌ nuꞌij: REY PA QUIVIꞌ REYES, Y AJAF PA 
QUIVIꞌ CONOJEL AJAF. v

17 Jacꞌariꞌ xintzꞌet chi pa ruviꞌ ri kꞌij paꞌel jun ángel ri riqꞌuin ruchukꞌaꞌ 
quireꞌ nuꞌij chique ri chicop cꞌo quixicꞌ ri yebe más chicaj: Quixampe. 
Timolo-pe-iviꞌ chupan ri nimalaj vaꞌin w ri xtusipaj ri Dios chive, 18  richin 
xtitij qui-cuerpo reyes, capitanes, achiꞌaꞌ cꞌo cuchukꞌaꞌ, x quichꞌacul quiej 
y qui-cuerpo ri (echꞌocol, etzꞌuyul) e chiquij, qui-cuerpo ronojel quivech 
vinak chi chꞌutiꞌk chi nimaꞌk, chi ecꞌo y man ecꞌo ta chuxeꞌ rutzij jun 
vinak, xchaꞌ ri ángel. 19 Jacꞌariꞌ tok xintzꞌet ri naꞌey itzel chicop, ri reyes 
pa ruviꞌ ri rochꞌulef, y ri qui-soldados. Conojel reꞌ quimolon-quiꞌ richin 
niquiꞌen guerra y riqꞌuin ri Jun ri (chꞌocol, tzꞌuyul) chirij ri quiej sak rij, 
y quiqꞌuin ri ru-soldados. 20 Pero (xtzꞌam, xchap) ri naꞌey chicop, quiriꞌ 
mismo ri jun ri rukꞌeban-riꞌ chi ri nuꞌij, ja ri Dios niꞌin-pe pa ránima, 

ri xbano milagros chuvech mismo ri chicop richin rusatzon quinoꞌoj ri 
vinak ri quicꞌulun chic retal ri chicop y quiyoꞌon rukꞌij ri ruvachibel. Y 
ri ecaꞌiꞌ reꞌ quiriꞌ eqꞌues xecꞌak chupan ri nimalaj kꞌakꞌ z ri nicꞌat riqꞌuin 
azufre. 21 Jacꞌa ri más chic (cachbil, cachꞌil), xecamises riqꞌuin ri espada 
ri ntel-pe pa ruchiꞌ ri (chꞌocol, tzꞌuyul) chirij ri quiej sak rij. Y conojel ri 
chicop cꞌo quixicꞌ xnoj quipan riqꞌuin quichꞌacul ri xecamises.

Ri mil junaꞌ

20  1 Jacꞌariꞌ yin Juan xintzꞌet jun ángel ri nika-pe chicaj rucꞌamon-
pe jun mama cadena pa rukꞌaꞌ, y ri llave richin ri nimalaj 

jul ruyon kꞌekuꞌn benak-ka rupan. a 2  Ri ángel reꞌ (xutzꞌom, xuchop) ri 
dragón, ri ojer cumatz ri niꞌix itzel y Satanás b che, y xuxim richin mil 
junaꞌ. 3  Chupan cꞌa ri nimalaj jul ruyon kꞌekuꞌn benak-ka rupan xucꞌak-vi-
ka, xutzꞌapij can ruviꞌ ri jul y xuꞌon can sellar, richin quiriꞌ ri dragón man 
chic tusetz quinoꞌoj conojel quivech vinak chochꞌulef, c cꞌa titzꞌakat na ri 
mil junaꞌ. Cꞌa chirij riꞌ nicꞌatzin chi nisokꞌopis chic pe richin jubaꞌ tiempo.

4 Jacꞌariꞌ xentzꞌet utzulaj tak tzꞌuyubel, y chiriꞌ xetzꞌuye-vi ri yoꞌon 
chic uchukꞌaꞌ pa quikꞌaꞌ chi ja rijeꞌ yeꞌin ri achique nicꞌatzin chi niꞌan, 
y xintzꞌet cánima ri xcumix-e (quijolon, quiviꞌ) roma xquiyaꞌ rutzijol ri 
Jesús y ri ruchꞌabel ri Dios. d Jareꞌ ri man xquiyaꞌ ta rukꞌij ri naꞌey chicop e 
y ri ruvachibel, ni man xquiyaꞌ ta lugar chi xyoꞌox retal ri chicop nicꞌaj-
quivech o chirij tak quikꞌaꞌ. Xecꞌastaj cꞌa pe rijeꞌ chiquicojol ri animaꞌiꞌ, 
y junan xquiꞌen gobernar f riqꞌuin ri Cristo mil junaꞌ. 5 Jareꞌ ri naꞌey tak 
animaꞌiꞌ xecꞌastaj, g jacꞌa ri chꞌakaꞌ chic man yecꞌastaj yan ta, cꞌa tikꞌax na 
ri mil junaꞌ. 6  Utzulaj tzij rubanon ri Dios, y lokꞌolaj quicꞌaslen conojel ri 
cꞌo quikꞌaꞌ chi yecꞌastaj-pe chiquicojol ri naꞌey tak animaꞌiꞌ ri xquecꞌastaj; 
roma ri rucaꞌn camic h manak rukꞌaꞌ chique. Rijeꞌ xqueꞌoc sacerdotes 
richin ri Dios i y ri Cristo, y junan xtiquiꞌen gobernar riqꞌuin ri Cristo mil 
junaꞌ.

7 Tok xtitzꞌakat ri mil junaꞌ, j ri Satanás xtesokꞌopis-pe ri achique lugar 
tzꞌapel-vi. 8  Xtel cꞌa pe richin xturusatzaꞌ quinoꞌoj conojel quivech vinak 
ri ecꞌo chi naj chi nakaj chi (cajiꞌ, quijiꞌ) ruchiꞌ ri rochꞌulef. Ja jun ri vinak 
richin ri Gog ri niꞌix aj-Magog k chique, xtusetz quinoꞌoj richin xquerumol 
richin ri guerra, l y man ejubaꞌ ta oc, can achel ri (sanayi, sanayil) chuchiꞌ 
ri mar. 9 Quisatzon ruvech ronojel ri rochꞌulef ebenak y xequimolo-quiꞌ 
chirij ri tinamit ri jani na nrojoꞌ ri Dios y chiquij ri erichin ri lokꞌolaj 
rutinamit ri Dios ri quinucꞌun-quiꞌ richin niquichajij ri tinamit. Pero 

chicaj xka-pe kꞌakꞌ richin xeruqꞌuis ri ebenak chirij ri tinamit. 10 Jacꞌa ri 
itzel ri xsatzo quinoꞌoj ri vinak reꞌ, xcꞌak chupan ri nimalaj kꞌakꞌ m ri cꞌo 
azufre riqꞌuin, ri achique lugar xcꞌak-vi ri itzel chicop y ri jun ri rukꞌeban-
riꞌ chi ri nuꞌij ja ri Dios niꞌin-pe che. Chiriꞌ xtiquikꞌasaj-vi kꞌaxomal 
jumul-jumul chi chakꞌaꞌ chi pakꞌij.

Ri runicꞌoxic quicꞌaslen chi chꞌutiꞌk chi nimaꞌk 
chuvech ri nimalaj tzꞌuyubel sak

11 Jacꞌariꞌ yin xintzꞌet jun nimalaj tzꞌuyubel sak, y xintzꞌet ri tzꞌuyul 
chupan, ri achok chuvech xeꞌenimaj-vi ri caj y ri rochꞌulef. Y nis-ta chic 
ri (quicꞌojleꞌel, qui-lugar) xcanaj can, ni man xetzꞌetetaj ta chic. n 12  Ja 
jun ri animaꞌiꞌ xentzꞌet chi chꞌutiꞌk chi nimaꞌk epaꞌel-apu chuvech ri 
Dios. o Y cꞌo cꞌa vuj xejakaloꞌx, y cꞌo chic jun vuj xjak ri richin cꞌaslen. p 
Ri tzꞌiban chupan tak ri vuj riꞌ, nuꞌij ri achique xequibanalaꞌ ri animaꞌiꞌ 
pa quicꞌaslen, y riqꞌuin riꞌ xeꞌan juzgar. 13  Ri mar xerujach ri animaꞌiꞌ ri 
ecꞌo chupan, y quiriꞌ mismo ri camic y ri lugar ri eyaquel-vi ri animaꞌiꞌ 
xequijach-pe ri animaꞌiꞌ ri ecꞌo chiriꞌ. Conojel cꞌa ri animaꞌiꞌ reꞌ xeꞌan 
juzgar chiquijununal riqꞌuin ri achique xequibanalaꞌ. q 14 Jacꞌariꞌ tok ri 
camic r y ri lugar ri eyaquel-vi ri animaꞌiꞌ, junan xecꞌak chupan ri nimalaj 
kꞌakꞌ, y ri kꞌakꞌ riꞌ, jariꞌ ri rucaꞌn camic. 15 Y ri man xilitaj ta chi tzꞌiban 
rubiꞌ chupan ri vuj ri richin cꞌaslen, xcꞌak chupan ri nimalaj kꞌakꞌ.

Ri cꞌacꞌacꞌ caj y ri cꞌacꞌacꞌ rochꞌulef

21  1 Jacꞌariꞌ xintzꞌet jun cꞌacꞌacꞌ caj y jun cꞌacꞌacꞌ rochꞌulef, s roma 
ri naꞌey caj y ri naꞌey rochꞌulef xa xejalataj-e, y ri mar man 

xtzꞌetetaj ta chic. 2  Y yin Juan xintzꞌet ri lokꞌolaj tinamit chi nika-pe 
chicaj riqꞌuin ri Dios, y riꞌ ja ri cꞌacꞌacꞌ Jerusalem t ri jabel rubanon-pe 
rubanic, achel jun xten ruvikon-pe-riꞌ richin nicꞌuleꞌ riqꞌuin ri alaꞌ ri xtoc 
rachijil. 3  Jacꞌariꞌ xinvacꞌaxaj jun kulaj petenak chicaj ri riqꞌuin ruchukꞌaꞌ 
nuꞌij: Tayaꞌ na pe pa cuenta, vacami ri Dios rubanon racho chiquicojol ri 
vinak, chiquicojol xticꞌuje-vi, rijeꞌ xqueꞌoc rutinamit, u y ri Dios mismo 
qui-Dios rijeꞌ xticꞌujeꞌ chiquicojol. 4 Ja rijaꞌ xtisuꞌn ruyaꞌal ri runakꞌ tak 
quivech, v y manak chic cꞌa camic, okꞌej, jiloj, w nis-ta kꞌaxomal. Roma 
ronojel ri xa richin ri naꞌey cꞌaslen xa xeqꞌuis yan can, xchaꞌ ri kulaj.

5 Y ri tzꞌuyul x pa nimalaj tzꞌuyubel, quireꞌ xuꞌij: Jaꞌ, yin cꞌacꞌacꞌ y nin-
en che ronojel, xchaꞌ. Y xuꞌij-pe chuve: Queꞌatzꞌibaj ri chꞌabel ri xquen-ij 
chave, roma ekitzij y utz chi nicukeꞌ acꞌuꞌx quiqꞌuin. 6  Y xuꞌij cꞌa chuve: 

Ronojel xcꞌachoj yan. Yin, yin achel ri A y ri Z, roma ja yin ri naꞌey y 
ri ruqꞌuisbel che ronojel. Xa achique na ri cꞌo ruchakij-chiꞌ, yin ja ri yaꞌ 
ri ntel-pe chupan ri alaxbel-yaꞌ ri richin cꞌaslen z ri xtinsipaj che. 7 Xa 
achique na jun xtitiquer chirij ruchukꞌaꞌ ri itzel, xtoc rajaf a ronojel ri 
xin-ij yan ka chive. Yin xquinoc ru-Dios, b y rijaꞌ xtoc valcꞌuaꞌl. 8  Jacꞌa ri 
xa niquixiꞌij-quiꞌ niquikꞌasaj kꞌaxomal voma yin, ri man yinquinimaj ta, ri 
yebano ri xa nimulu ránima ri Dios nuꞌon, ri yecamisan, ri niquicusaj ri 
qui-cuerpo richin yecꞌujeꞌ xa achok riqꞌuin na, ri aj-itzaꞌ, ri yeyoꞌon quikꞌij 
tiox, y conojel ri etzꞌucuy tak tzij, xa chupan ri nimalaj kꞌakꞌ ri nicꞌat 
riqꞌuin azufre c xquecꞌuje-vi, y jariꞌ ri rucaꞌn camic, xchaꞌ.

Ri cꞌacꞌacꞌ tinamit Jerusalem
9 Jacꞌariꞌ tok xchꞌo viqꞌuin jun chique ri vukuꞌ d ángeles ri quicꞌualoꞌn ri 

vukuꞌ lak ri nojnak riqꞌuin ri vukuꞌ ruqꞌuisbel tak castigo ri xtika pa ruviꞌ 
ri rochꞌulef, y quireꞌ xuꞌij chuve: Catampe quireꞌ, y xtincꞌut chavech ri 
xten ri ruyoꞌon chic rutzij richin xticꞌuleꞌ, richin ntoc rixayil ri Alaj Oveja. 
10 Yincꞌo pa rukꞌaꞌ ri Lokꞌolaj Espíritu e chiriꞌ tok ri ángel achel pa jun 
achicꞌ xirucꞌuaj pa ruviꞌ jun nimalaj juyuꞌ ri naj jotol chicaj. Chiriꞌ rijaꞌ 
xucꞌut chinuvech ri nimalaj y lokꞌolaj tinamit Jerusalem ri nika-pe chicaj 
riqꞌuin ri Dios. 11 Ri tinamit riꞌ, roma rusakil ri Dios f nitzꞌintzꞌot achel 
jun abaj ri jani na jotol rajil, achel ri abaj jaspe g ri cꞌo cheꞌel yatzuꞌun 
jucꞌan chupan achel jun vidrio. 12  Ri tinamit tzꞌapin rij riqꞌuin jun nimalaj 
muro ri naj jotol chicaj, cꞌo doce ru-puertas y jun ángel chiquichiꞌ jujun 
ri puertas. Y chuvech ri doce puertas, tzꞌiban quibiꞌ ri doce rucꞌajol ri 
Israel ri ocunak doce tinamit. 13  Oxiꞌ chique ri puertas yetzuꞌun ri achique 
lugar ntel-vi-pe ri kꞌij, oxiꞌ yetzuꞌun ri achique lugar nika-vi-ka ri kꞌij, oxiꞌ 
yetzuꞌun pa norte y oxiꞌ yetzuꞌun pa sur. h 14 Ri ruxeꞌ i ri muro riꞌ, doce abaj 
ocunak, ri achok chuvech cꞌo-vi quibiꞌ ri doce ru-apóstoles j ri Alaj Oveja.

15 Jacꞌa ri ángel ri nichꞌo viqꞌuin, rucꞌuan jun aj banon riqꞌuin oro richin 
nretaj k ri tinamit, ri ru-puertas y ri muro. l 16 Ri tinamit Jerusalem xa junan 
ruvech, junan rupalen, y ri rakan. Xpe cꞌa ri ángel, xretaj ri tinamit riqꞌuin 
ri aj, y caꞌiꞌ mil kilómetros riqꞌuin caꞌiꞌ chic ciento rubanon ri ruvech, quiriꞌ 
mismo ri rakan y ri rupalen. 17 Ri ángel xretaj rupalen ri muro ri cꞌo chirij ri 
tinamit, y jotol sesenta y cuatro metros chicaj. Ri (etebel, eteꞌel) ri xucusaj ri 
ángel, can junan quiqꞌuin ri yecuses chochꞌulef. 18 Ri muro chirij ri tinamit, 
ruyon abaj jaspe cusan, pero ri tinamit oro cusan ronojel, achel nitzuꞌun 
vidrio chꞌajon ruvech. 19 Ruxeꞌ ri muro ri tzꞌapiyon rij ri tinamit, ronojel 

ruvech abaj m nimaꞌk tak cajil cusan richin (vekon, vikon). Doce ruxeꞌ banon, 
y xaxe jujun ruvech abaj cusan richin jujun ruxeꞌ. Ri abaj riꞌ ja ri jaspe, ri 
zafiro, ri ágata, ri esmeralda, 20 ri ónice, ri cornalina, ri crisólito, ri berilo, ri 
topacio, ri crisoprasa, ri jacinto, y ri amatista. 21 Ri doce puertas, doce perlas, 
chi jujun ri puertas perlas cusan. Jacꞌa ri nimabey n richin ri tinamit, riqꞌuin 
oro banon-vi, y cꞌo cheꞌel yatzuꞌun jucꞌan chupan achel jun vidrio.

22  Chiriꞌ pa tinamit man jun jay richin racho ri Dios xintzꞌet, roma ri Ajaf 
Dios ri cꞌo ronojel uchukꞌaꞌ pa rukꞌaꞌ, o ja rijaꞌ ri racho ri Dios richin ri tinamit 
junan riqꞌuin ri Alaj Oveja. 23 Chupan ri tinamit riꞌ man nicꞌatzin ta chi ri 
kꞌij y ri icꞌ niquiyaꞌ sakil, roma ja ri nimalaj rusakil ri Dios y ri Alaj Oveja ri 
yebano sakil chupan ri tinamit. 24 Conojel quivech vinak ri xecolotaj yan pe, 
xquebin chuvech rusakil p ri tinamit. Y ri reyes richin ri rochꞌulef xtiquicꞌuaj-
apu chupan ri tinamit ronojel ri banayon chique chi cꞌo quikꞌij y ri nicꞌutu chi 
cꞌo cakaleꞌn. 25 Ri ru-puertas ri tinamit man jun hora oyoꞌen richin yetzꞌapis 
pakꞌij, q roma chiriꞌ man jun bey nikꞌokꞌa-ka. 26 Ri banayon chique ri nimaꞌk 
tak rochꞌulef chi cꞌo quikꞌij y ri nicꞌutu chi cꞌo cakaleꞌn, xqueꞌucꞌuax-apu 
chupan ri tinamit. 27 Pero ronojel ri man chꞌajchꞌoj ta, r man xtoc ta apu chiriꞌ. s 
Quiriꞌ mismo, ri nibano ri xa nimulu ránima ri Dios nuꞌon, y ri etzꞌucuy tak 
tzij, nis-ta jun chique rijeꞌ ri xqueꞌoc-apu chiriꞌ. Xaxe ri cꞌo quibiꞌ tzꞌiban 
chupan ri vuj ri richin cꞌaslen, t ri ruvuj ri Alaj Oveja.

22  1 Tok nutzꞌeton chic ronojel reꞌ, ri ángel ri ucꞌuayon vichin xucꞌut 
chinuvech jun chꞌajchꞌoj rakan-yaꞌ richin cꞌaslen, loꞌx achel vidrio y 

nalex-pe u ri achique lugar cꞌo-vi ri nimalaj rutzꞌuyubal ri Dios y ri Alaj Oveja. 
2 Pa nicꞌaj che ri nimabey richin ri tinamit, chiriꞌ nikꞌax-vi ri rakan-yaꞌ, y chi 
caꞌiꞌ ruchiꞌ cꞌo-vi ri cheꞌ richin cꞌaslen. v Doce (mul, paj) nuyaꞌ ruvech pa jun 
junaꞌ, roma icꞌ-icꞌ nuyaꞌ ruvech. Y ri ruxak ri cheꞌ riꞌ, nicꞌatzin richin nokꞌomex 
quicꞌaslen conojel quivech vinak chochꞌulef. 3 Chupan ri tinamit riꞌ, man jun 
ri cꞌa xtika na castigo pa ruviꞌ. w Chiriꞌ cꞌo-vi ri nimalaj tzꞌuyubel richin ri Dios 
y richin ri Alaj Oveja, y ri rusamajelaꞌ ri Dios xtiquiyaꞌ rukꞌij. 4 Rijeꞌ xtiquitzꞌet 
ruvech, x y can xticꞌujeꞌ ri rubiꞌ nicꞌaj-quivech. 5 Chiriꞌ man jun bey xtikꞌokꞌa-pe, 
y man xticꞌatzin ta rusakil jun lámpara, nis-ta rusakil ri kꞌij. Roma ja ri Ajaf 
Dios ri xtibano sakil y quiqꞌuin, y rijeꞌ jumul-jumul xtiquiꞌen gobernar. z

Ri Jesucristo nipe yan
6  Jacꞌariꞌ tok ri ángel ri ucꞌuayon vichin, xuꞌij chuve: Ri chꞌabel reꞌ 

kitzij ronojel y utz chi nicukeꞌ acꞌuꞌx quiqꞌuin. Y ri Ajaf Dios ri xyoꞌon 

chꞌabel pa tak cánima ri profetas, a ja rijaꞌ takayon ri ru-ángel richin nuyaꞌ 
rutzijol chique ri rusamajelaꞌ ri achique nucꞌun chic chi quitzekleloꞌn-quiꞌ 
xquebanataj.

7 Jacꞌariꞌ tok ri Jesucristo xuꞌij: Yin chaꞌanin xquineka iviqꞌuin. b Utzulaj 
tzij riꞌ ri xtiniman ronojel ri rukꞌalajrisan ri Dios chupan ri jun vuj reꞌ, c 
xchaꞌ.

8  Ja yin Juan xinacꞌaxan y xitzꞌeto d ronojel reꞌ. Jacꞌa tok vacꞌaxan 
chic y nutzꞌeton chic, xixuque-ka chuvech ri ángel ri xcꞌutu ronojel reꞌ 
chinuvech richin ninyaꞌ rukꞌij. e 9 Pero ri ángel xuꞌij chuve: Man tayaꞌ 
nukꞌij, roma yin xa yin samajinel junan aviqꞌuin rat, y quiqꞌuin ri profetas 
ri eꞌachel animal, y quiqꞌuin ri yeniman ri chꞌabel ri etzꞌiban chupan ri 
vuj reꞌ. Ja ri Dios tayaꞌ rukꞌij, xchaꞌ.

10 Xchꞌo chic pe ri ángel chuve y quireꞌ xuꞌij: Ri rukꞌalajrisan ri Dios 
chupan ri vuj reꞌ, man tavevaj, roma ri kꞌij richin nibanataj ri nuꞌij, xa 
nakaj chic cꞌo-vi. 11 Romariꞌ ri man choj ta rucꞌaslen, tubanaꞌ na cꞌa ri 
man choj ta, y ri itzel rucꞌaslen, tubanaꞌ na cꞌa ri itzel ri nurayij. f Jacꞌa ri 
rucꞌuan jun choj cꞌaslen, man tuyaꞌ can rubanic ri chojmilaj cꞌaslen. Y ri 
can lokꞌolaj vi rucꞌaslen, tubanaꞌ más lokꞌolaj che.

12  Jacꞌariꞌ tok ri Jesucristo xuꞌij: Tivacꞌaxaj na peꞌ, yin xquipe chaꞌanin, 
y cꞌo jun ajil nucꞌamon-pe richin ninyaꞌ rajil-ruqꞌuexel g chique conojel 
riqꞌuin ri achique quibanaloꞌn chiquijununal. 13  Yin, yin achel ri A y ri 
Z, roma yin can yincꞌo-vi naꞌey chuvech ronojel, y cꞌa xquicꞌujeꞌ na can 
chirij ronojel. Ja yin ri naꞌey y ri ruqꞌuisbel che ronojel. h

14 Utzulaj tzij riꞌ ri chꞌajchꞌoj quibanon che ri quitziak quicusan; roma 
rijeꞌ cꞌo quikꞌaꞌ che ruvech ri cheꞌ richin cꞌaslen, y cꞌo quikꞌaꞌ richin 
yeꞌoc-apu chi tak puertas richin ri tinamit. 15 Jacꞌa ri eꞌachel tzꞌiꞌ roma 
quicꞌuan jun itzel cꞌaslen, manak cheꞌel xqueꞌoc-apu i chupan ri tinamit, 
quiriꞌ mismo ri vinak ri niquicusaj ri qui-cuerpo richin yecꞌujeꞌ xa achok 
riqꞌuin na, ri aj-itzaꞌ, ri yecamisan, ri yeyoꞌon quikꞌij tiox, y conojel ri nika 
chiquivech ri tzꞌucun tak tzij y man niquiyaꞌ ta can rubanic.

16  Yin Jesús nutakon ri nu-ángel richin nerukꞌalajrisaj ronojel reꞌ 
chivech rix ri jalajoj tak lugar nimolola-vi-iviꞌ pa nubiꞌ yin. Ja yin ri 
riy-rumam y ri rujotay can ri rey David. j Y ja yin ri chꞌumil ri jani na 
niyicꞌan cumaj nisakar. Quiriꞌ ri nuꞌij ri Jesús.

17 Ri Lokꞌolaj Espíritu y ri xtoc rixayil ri Alaj Oveja, quireꞌ niquiꞌij: 
Catampe, yechaꞌ. Y ri nacꞌaxan, quireꞌ cꞌa tuꞌij: Catampe, tichaꞌ. Ri cꞌo 
ruchakij-chiꞌ tipe, y ri nrojoꞌ, tukumuꞌ ri Yaꞌ richin cꞌaslen k ri choj nisipes.

18  Pero yin quireꞌ rutzijol ninyaꞌ chique conojel ri yeꞌacꞌaxan ri 
nukꞌalajrisaj ri Dios chupan ri vuj reꞌ: Si cꞌo jun nuyaꞌ más ruviꞌ che ri 
tzꞌiban chupan, l ri Dios xtuyaꞌ ri castigo ri tzꞌiban chupan ri vuj reꞌ pa 
ruviꞌ. 19 Y si cꞌo jun cꞌo xtrelesaj-e che ri rukꞌalajrisan ri Dios chupan ri 
vuj reꞌ, ri Dios xtrelesaj rubiꞌ m ri jun riꞌ chupan ri vuj ri richin cꞌaslen, 
man xtuyaꞌ ta lugar che chi ntoc-apu chupan ri lokꞌolaj tinamit, ni man 
xtoc ta richin ri tzꞌiban chupan ri vuj reꞌ.

20 Ri nikꞌalajrisan ronojel reꞌ, quireꞌ nuꞌij: Jaꞌ, can kitzij chi xquineka n 
yan, nichaꞌ. Y yin Juan nin-ij: Can quiriꞌ vi. Catampe cꞌa, Ajaf Jesús.

21 Ri ru-favor ri Kajaf Jesucristo xticꞌujeꞌ ta cꞌa iviqꞌuin chiꞌivonojel. 
Amén. 

Aarón – Ri Aarón jariꞌ ri naꞌey nimalaj sacerdote chiquicojol ri israelitas, 
y xbix che roma ri Dios chi conojel ri alabo ri xqueꞌalex can chupan ri 
ru-familia xqueꞌoc sacerdotes. Ri Aarón y ri Moisés quichakꞌ-quinimal 
quiꞌ, pero ri Aarón oxiꞌ junaꞌ más (nimalaꞌtz, nimalaxel) chuvech ri 
Moisés (Ex. 7:2, 7). Ri rubiꞌ ri Aarón qꞌuiy (mul, paj) navil chupan Ri 
Naꞌey Ruvujil Cꞌaslen, y (chukaꞌ, ka) navil chupan Ri Cꞌacꞌacꞌ Ruvujil 
Cꞌaslen.

Abadón – Ri (biꞌaj, binaj) reꞌ nuꞌij tzij: “Qꞌuisoy rukꞌij ronojel” o “Rajaf 
ri nimalaj jul ri ruyon kꞌekuꞌn benak-ka rupan”. Navil ri rubiꞌ chupan 
Ri Naꞌey Ruvujil Cꞌaslen y jun bey oc navil chupan Ri Cꞌacꞌacꞌ Ruvujil 
Cꞌaslen, pero pan Apocalipsis 9:11, navil caꞌiꞌ rubiꞌ; Abadón pa chꞌabel 
hebreo; y Apolión pa chꞌabel griego.

Abel – Ri (biꞌaj, binaj) reꞌ nuꞌij tzij: “Rusibel yaꞌ”, y riꞌ nucꞌuxlaj chike 
chi ri kacꞌaslen xa chaꞌanin nikꞌax (Stg. 4:14). Ri Abel jareꞌ ri rucaꞌn 
calcꞌuaꞌl ri Adán riqꞌuin ri Eva, y jariꞌ ri naꞌey achi ri xcamises 
chochꞌulef, y ri xcamisan richin, ja mismo ri runimal rubinan Caín. Ri 
Abel jun alaꞌ choj rucꞌaslen chuvech ri Dios (He. 11:4).

Abías – Chupan Ri Naꞌey Ruvujil Cꞌaslen ecꞌo qꞌuiy achiꞌaꞌ y hasta cꞌo 
ixokiꞌ quibinan Abías. Chupan Ri Cꞌacꞌacꞌ Ruvujil Cꞌaslen yecꞌuxlex 
caꞌiꞌ chique ri achiꞌaꞌ riꞌ. Ri naꞌey ja ri rey Abías ri xcꞌujeꞌ chirij can 
ru-tiempo ri David (Mt. 1:7). Ri jun chic Abías, ja ri jun sacerdote 
israelita ri xcꞌujeꞌ ojer can pa ru-tiempo ri rey David, tok veinticuatro 
botzaj x-an chique ri sacerdotes richin niquijalala-quiꞌ richin 
nequibanaꞌ can samaj pa racho ri Dios. Pa ru-tiempo ri Jesús, cꞌa 
quiriꞌ na veinticuatro botzaj banon chique ri sacerdotes, y jun chique 

Jujun tak ruchojmil 
chique ri chꞌabel ri ecꞌo 

ri botzaj riꞌ niꞌix richin Abías che, ri xcꞌuje-vi ri Zacarías ri rutataꞌ ri 
Juan ri Bautista (Lc. 1:5).

Abiatar – Reꞌ jareꞌ ri rucaj nimalaj sacerdote chirij pe ri Elí ri xecꞌujeꞌ 
pa quiviꞌ ri israelitas. Ri Abiatar xcꞌujeꞌ pa jun tinamit rubinan Nob, 
y ja pa ru-tiempo ri rey David tok xcꞌujeꞌ chi nimalaj sacerdote. 
Romariꞌ ruchꞌabel ri Dios nuꞌij chi ja ri Abiatar ri nimalaj sacerdote 
tok ri David xbe pa racho ri Dios chucanoxic achique niquitij junan 
quiqꞌuin ri ebenak riqꞌuin. Y ja ri lokꞌolaj tak pan xeyoꞌox-pe che. Ri 
Abiatar reꞌ jubaꞌ ma xcamises roma ri rey Saúl roma xutoꞌ ri David. 
Chupan ri Marcos 2:26 ri Jesús nucꞌuxlaj ri nimalaj sacerdote reꞌ.

Abominación – Quireꞌ niꞌix che xa achique na ri jani na itzel nitzꞌetetaj, y 
nimulu ránima ri Dios nuꞌon. Chuvech rijaꞌ, jun chique riꞌ ja ri xuculen 
chiquivech tak tiox richin niyoꞌox quikꞌij. Chupan ri Mateo 24:15, navil 
ri nuꞌij ri Jesús chi xtibanataj pa racho ri Dios ri jani na itzel chuvech.

Abraham – Reꞌ rubiꞌ jun achi ri xcꞌujeꞌ ojer can. Tok man jani toyox roma 
ri Dios, rubinan Abram, y Abram nuꞌij tzij: “Nimalaj tataꞌaj”. Pero tok 
oyon chic roma ri Dios chiriꞌ, xjal rubiꞌ roma ri Dios, Abraham xuꞌij 
che, y reꞌ nuꞌij tzij: “Tataꞌaj pa quiviꞌ jani na chi vinak”. Ja ri Abraham 
xchaꞌox roma ri Dios richin xoc quitataꞌ ri israelitas ri cukul quicꞌuꞌx 
riqꞌuin ri Dios. Rijaꞌ xcukeꞌ rucꞌuꞌx riqꞌuin ri Dios, y si roj quiriꞌ nikaꞌan 
vacami, cꞌo cheꞌel nikaꞌij chi ri Abraham jariꞌ katataꞌ (Gá. 3:7).

Acaya – Reꞌ jun departamento richin ri Grecia, pero chupan ri tiempo 
tok xcꞌujeꞌ ri Jesús pa ruviꞌ ri rochꞌulef, ri Acaya pa quikꞌaꞌ ri romanos 
xcꞌuje-vi. Jun chique ri tinamit más siqꞌuisel rubiꞌ ri cꞌo pa ru-cuenta ri 
Acaya ja ri Corinto.

Aceite – Tok chupan ruchꞌabel ri Dios navil ri chꞌabel aceite, ja ri aceite 
olivo nucꞌuxlaj. Ri aceite riꞌ neleses riqꞌuin ruvech jun cheꞌ rubinan 
olivo, y ri israelitas qꞌuiy xcꞌatzin-vi chique. Xquicusaj richin pa cocina 
(1 R. 17:12), xquicusaj richin xquiyaꞌ chupan ri qui-candil (Mt. 25:1-
13), xquicusaj richin akꞌon (Lc. 10:34), xquicusaj richin (xquikꞌej, 
xquikꞌij) pa (rujolon, ruviꞌ) jun ri ntoc rusamajinel ri Dios o ntoc rey o 
ntoc profeta 
(1 R. 19:16), y xquicusaj richin xquiyaꞌ chiquij ri yeyavej (Stg. 5:14).

Alabastro – Reꞌ jun abaj ri jubaꞌ ma junan riqꞌuin ri abaj mármol. Ri 
alabastro jabel oc nitzuꞌun y ojer can xeꞌan frasco che richin niyoꞌox 
jubulaj akꞌon chupan (Mr. 14:3).

Alfa y Omega – Ri alfabeto richin ri chꞌabel griego rucꞌuan veinticuatro 
letras. Ri naꞌey letra ja ri Alfa y ri ruqꞌuisbel ja ri Omega. Tok ri Jesús 
xuꞌij chi ja rijaꞌ ri Alfa y ri Omega, nuꞌij tzij chi ja rijaꞌ ri naꞌey y ja rijaꞌ 
ri ruqꞌuisbel che ronojel (Ap. 1:8; 21:6; 22:13).

Altar – Ri altar qꞌuiy rubanic x-an chique ri ojer can. Ecꞌo xeꞌan riqꞌuin 
abaj (Jos. 8:30, 31), y ecꞌo xeꞌan riqꞌuin ulef (Ex. 20:24), jacꞌa ri altar 

richin pa racho ri Dios x-an riqꞌuin cheꞌ y xyoꞌox chꞌichꞌ rubinan 
bronce chirij (Ex. 27:1, 2). Pa ruviꞌ ri altar riꞌ xeporox-vi chicop y xesuj 
chꞌakaꞌ chic sipanic chuvech ri Dios.

Aloes – Reꞌ jun (kꞌayis, kꞌos) ri niꞌix sábila che vacami, y jubaꞌ ma junan 
riqꞌuin ri sakquiy nitzuꞌun. Ri israelitas xquicusaj junan quiqꞌuin 
chꞌakaꞌ chic akꞌon richin xquiyaꞌ chirij tak qui-cuerpo ri animaꞌiꞌ 
richin man yechuvir ta, ni man yekꞌey ta chaꞌanin (Jn. 19:39, 40).

Ancla – Reꞌ jun samajbel ri nicuses riqꞌuin jun lancha o jun barco, y ri 
ojer can, xa jun abaj al-al, ximon chutzaꞌn coloꞌ nicꞌak-ka pa yaꞌ. Jariꞌ 
(nitzꞌamo, nichapo) ri lancha o ri barco chi man niꞌe (Hch. 27:29, 30, 
40). Jacꞌa ri vacami ri ancla banon riqꞌuin jun chꞌichꞌ al ri cꞌo caꞌiꞌ 
cotocak rutzaꞌn.

Anciano – Reꞌ jun achi ri cꞌo chic rujunaꞌ, jun ri utz chi niyoꞌox rukꞌij 
(Lv. 19:32). Chupan Ri Naꞌey Ruvujil Cꞌaslen, nuꞌij chi ri Dios pa quiviꞌ 
nimaꞌk quijunaꞌ achiꞌaꞌ xuya-vi ri mismo espíritu ri xcꞌujeꞌ riqꞌuin ri 
Moisés, richin xquikꞌalajrisaj ri nuꞌij-pe ri Dios pa tak cánima, y man 
xetaneꞌ ta chi quiriꞌ niquiꞌen (Nm. 11:25). Jariꞌ xtiquer-pe chi ri nimaꞌk 
quijunaꞌ achiꞌaꞌ israelitas cꞌo qui-autoridad pa quiviꞌ ri quitinamit. 
Romariꞌ chupan yan chic Ri Cꞌacꞌacꞌ Ruvujil Cꞌaslen nuꞌij chi ja ri 
nimaꞌk quijunaꞌ achiꞌaꞌ israelitas ri xesujun richin ri Jesús (Mt. 27:12). 
Quiriꞌ mismo pa qui-tiempo ri apóstoles nikatzꞌet chi ja ri nimaꞌk 
quijunaꞌ achiꞌaꞌ ri xeyoꞌon-e autoridad pa rukꞌaꞌ ri Saulo richin xeruyaꞌ 
pa kꞌaxomal ri quiniman ri Jesucristo (Hch. 22:5). Tok xtiquer-pe chi 
niꞌix iglesia chique ri quiniman ri Jesucristo, xecanox ancianos richin 
xeꞌoc ucꞌuay quibey (Tit. 1:5, 7).

Angel – Ri ángeles erusamajelaꞌ ri Dios (He. 1:14), y chupan ri chꞌabel 
griego, y ri chꞌabel hebreo, nuꞌij tzij: “Jun ri takon”. Ri ángeles mana-
ta achiꞌaꞌ, nis-ta man ixokiꞌ ta (Mt. 22:30). Rijeꞌ ja ri Dios banayon 
quichin y yerutak richin niquiꞌen ri rusamaj, yerucusaj achel cakꞌikꞌ o 
achel ruxak tak kꞌakꞌ (He. 1:7). Ri ruchꞌabel ri Dios nuꞌij chi ri ángeles 
chi millones ecꞌo (Ap. 5:11).

Apóstol – Ri chꞌabel reꞌ nuꞌij tzij: “Jun ri takon”, achel tok ri Dios xutak-
pe ri Jesús chochꞌulef chikacolic (1 Ti. 1:15). Chupan Ri Cꞌacꞌacꞌ 
Ruvujil Cꞌaslen, ri chꞌabel apóstol más nichꞌo pa quiviꞌ ri doce achiꞌaꞌ 
ri xeruchaꞌ ri Jesús richin (yerachbilaj, yerachꞌilaj) y richin yerutak 
chutzijosic ri utzulaj chꞌabel ri nuꞌij achique ruchojmil yecolotaj ri 
vinak (Mr. 3:14). Pero ecꞌo chic jujun achiꞌaꞌ ri xbix apóstoles chique, 
achel ri Pablo y ri Bernabé (Hch. 14:14), y ri Matías (Hch. 1:26). Pa 
ruviꞌ riꞌ, ecꞌo chic chꞌakaꞌ ri riqꞌuin jubaꞌ xeꞌoc apóstoles, pero man 
kꞌalaj ta utz-utz, achel ri Jacobo (Gá. 1:19), y ri Andrónico y ri Junias 
(Ro. 16:7).

Arcángel – Ri arcángel, reꞌ jun ri más cꞌo rukꞌij que chiquivech ri chꞌakaꞌ 
chic ángeles. Chupan ruchꞌabel ri Dios nikil rubiꞌ jun arcángel, y riꞌ ja 
ri Miguel (Jud. 9).

Areópago – Areópago, jariꞌ rubiꞌ jun chꞌuti juyuꞌ cꞌo pa tinamit Atenas pa 
rochꞌulef Grecia, jun juyuꞌ ri ruyon abaj cꞌo chuvech. Ri ruviꞌ ri juyuꞌ 
riꞌ banon rubanic, cꞌo jay y cꞌo qꞌuiy tzꞌuyubel chiriꞌ ri ruyon abaj. 
Ri vinak ri xquimol-quiꞌ pa ruviꞌ ri juyuꞌ riꞌ quibinan Areopagitas. 
Rijeꞌ xquimol-quiꞌ chiriꞌ richin niquicꞌaxaj y niquinicꞌoj rij ri achique 
nicꞌut chiriꞌ, richin niquiꞌij si utz o man utz ta richin nicꞌut chiquivech 
ri quivinak. Romariꞌ tok xucꞌuax ri Pablo chiriꞌ richin nacꞌaxex ri 
achique nucꞌut chiquivech ri vinak (Hch. 17:22).

Asia – Chupan ruchꞌabel ri Dios navil ri chꞌabel Asia (Hch. 19:26, 27), 
pero ja ri lugar ri nikaꞌij Turquía che vacami ri nucꞌuxlaj, y riꞌ mana-ta 
ri nimalaj rochꞌulef rubinan Asia chupan ri tiempo vacami.

Ayuno – Reꞌ nuꞌij tzij “cochꞌon vayijal”. Ri yebano cochꞌon vayijal 
chuvech ri Dios, niquiꞌen richin niquiꞌen orar, o roma niquikꞌasaj jun 
kꞌaxon, o roma xquiꞌen jun mac, o roma nicajoꞌ chi can nibanataj ri 
niquicꞌutuj. Ri naꞌan cochꞌon vayijal cꞌo cheꞌel naꞌan ayon o rat qꞌuiy. 
Chupan ri ley ri xyoꞌox che ri Moisés xaxe jun kꞌij cochꞌon vayijal pa 
jun junaꞌ ri xcꞌutux chique ri israelitas chi tiquibanaꞌ. Pero nikatzꞌet 
chi cꞌo xebano oxiꞌ kꞌij, vukuꞌ kꞌij, oxiꞌ semana, o cuarenta kꞌij, achel 
ri Moisés (Ex. 34:28), y achel xuꞌon ri Jesucristo (Mt. 4:2). Chupan ri 
Isaías 58 navil ri achique rucꞌuꞌx ri cochꞌon vayijal ri nika chuvech ri 
Dios y chupan ri Mateo 6:16-18, navil ri achel nrojoꞌ ri Dios chi niꞌan.

Azufre – Reꞌ nilitaj chupan ri ulef y kꞌan nitzuꞌun. Chaꞌanin (nutzꞌom, 
nuchop) kꞌakꞌ, y tok nicꞌat, ri ruxlaꞌ nuꞌon chi yajikꞌ. Ruchꞌabel ri Dios 
nuꞌij chi ri caꞌiꞌ tinamit quibinan Sodoma y Gomorra xeqꞌuis tok xka-
pe kꞌakꞌ y azufre pa quiviꞌ, (Gn. 19:24, 25; Lc. 17:29), y nuꞌij chi ri 
man yeniman ta ri Dios chupan kꞌakꞌ ri (nicꞌaꞌon, nicꞌoꞌ) riqꞌuin azufre 
xquecꞌak-vi 
(Ap. 21:8).

— B —

Baal – Ri chꞌabel reꞌ nuꞌij tzij “dios” o “ajaf”. Ri jalajoj tak tinamit pa 
rochꞌulef Canaán, chiquijununal ri tinamit riꞌ cꞌo qui-dioses ri xquiꞌij 
Baal chique. Ri chꞌabel riꞌ xquiqꞌuen-apu ri israelitas, y romariꞌ xquiꞌij 
Baal che ri Jehová (Os. 2:16, 17), pero man xe ta xquiqꞌuen-apu ri 
chꞌabel, xa xka cánima chi xquiyaꞌ rukꞌij ri Baal quichin ri aj pa 
rochꞌulef Canaán (Nm. 25:1-3). Y riqꞌuin ri quiriꞌ xquiꞌen ri israelitas, 
xquiyec royoval ri Dios pa quiviꞌ. Chupan Ri Cꞌacꞌacꞌ Ruvujil Cꞌaslen, ri 
dios Baal nicꞌuxlex rubiꞌ pa Romanos 11:4.

Babilonia – Reꞌ rubiꞌ jun nimalaj rochꞌulef ojer can, y ri capital richin ri 
rochꞌulef riꞌ mismo Babilonia rubiꞌ. Tok ri israelitas xquiyec royoval ri 
Dios (2 Cr. 36:11-21), rijaꞌ ja ri aj pa rochꞌulef Babilonia ri xerucusaj 
richin (xquivulij, xquivulaj) ri tinamit Jerusalem. Pero chirij riꞌ ri Dios 
xerucusaj ri aj pa rochꞌulef Grecia richin xquiꞌen ruqꞌuexel chique ri 
aj pa rochꞌulef Babilonia, y romariꞌ pa ru-tiempo ri Jesús, oxiꞌ yan 
ciento junaꞌ tiqꞌuis rukꞌij ri Babilonia chiriꞌ. Ri rubiꞌ ri Babilonia nilitaj 
pa Mateo 1:11, Apocalipsis 14:8, y pa chꞌakaꞌ chic versículos. Ri ojer 
rochꞌulef Babilonia, vacami rubinan Irak.

Balaam – Reꞌ jun ru-profeta ri Dios ojer can ri xoyox roma ri Balac, rey 
richin ri rochꞌulef Moab. Ri Balac xuꞌij che ri Balaam chi tucꞌutuj che 
ri Dios chi tika castigo pa quiviꞌ ri israelitas. Jacꞌa ri Dios man nrojoꞌ 
ta chi quiriꞌ nibanataj, romariꞌ xutak jun ángel richin xukꞌat rubey 
ri Balaam. (Oxmul, oxpaj) ri quiriꞌ xuꞌon ri ángel che ri Balaam tok 
benak pa bey chirij ruquiej. Pero ri Balaam chi oyoval xuchꞌey ri 
ruquiej richin tibin. Romariꞌ ri Dios xuꞌon chi ri quiej xchꞌo-pe y xuꞌij 
che ri Balaam chi man tuꞌon ri xbix che roma ri Balac. Ronojel reꞌ 
navil pa Números capítulos 22 al 24 y 2 Pedro 2:15, 16.

Bautismo – Chupan ruchꞌabel ri Dios navil ri chꞌabel “bautismo”, y riꞌ 
nuꞌij tzij, chꞌajoj, naya-ka jun pa yaꞌ, namubaꞌ jun cosa, naꞌan chꞌajchꞌoj 
che jun cosa, namubaꞌ jun tziek richin nitzolij chic pe ri ru-color. Tok 
xcꞌujeꞌ ri Juan ri Bautista, rijaꞌ xutzijoj chique ri yeꞌacꞌaxan richin, chi 
nicꞌatzin niquiꞌen bautizar quiꞌ pa yaꞌ, pero nicꞌatzin chi ri Dios cꞌo 
samaj rubanon pa cánima, chi quijalon quinoꞌoj richin banon perdonar 
ri quimac (Lc. 3:3). Y ri Juan xuꞌij chi cꞌo chic Jun ri xtipe chirij rijaꞌ 
ri xqueruꞌon bautizar riqꞌuin ri Lokꞌolaj Espíritu y riqꞌuin kꞌakꞌ (Lc. 
3:16). Ri Jesús mismo, masque chꞌajchꞌoj rucꞌaslen, x-an bautizar roma 
ri Juan pa rakan-yaꞌ Jordán (Mr. 1:9). Ruchꞌabel ri Dios nuꞌij chi ri 
niniman ri Jesucristo nicꞌatzin nuꞌon bautizar riꞌ (Mr. 16:16). (Chukaꞌ, 
ka) ri Jesús naꞌey chi xcamises roma ri kamac xuꞌij chi ri nimalaj 
kꞌaxomal ri xtikꞌax-vi rijaꞌ, can achel jun cꞌayilaj bautismo.

Beelzebú – Reꞌ rubiꞌ ri ucꞌuay quichin ri itzel tak espíritu. Ri (biꞌaj, binaj) 
reꞌ petenak riqꞌuin ri chꞌabel Baal-zebub, jun qui-dios ri vinak xbix 
Ecronitas chique (2 R. 1:2, 3, 16), y Beelzebú nuꞌij tzij: “Cajaf amalof”. 
Pa ru-tiempo ri Jesús ecꞌo vinak xeꞌin chi ri Jesús cꞌo ri Beelzebú 
riqꞌuin, ri achok ruchukꞌaꞌ nucusaj richin yerelesaj ri itzel tak espíritu 
quiqꞌuin ri vinak, yechaꞌ (Mt. 12:24; Lc. 11:15).

Belial – Reꞌ nuꞌij tzij: “Satanás, rajaf ronojel ruvech itzel”. (Chukaꞌ, ka) 
nuꞌij tzij: “man acꞌaxey ta tzij y nacanic”. Ri (biꞌaj, binaj) Belial navil 
pa 2 Corintios 6:15.

— C —

Cananistas – Quiriꞌ niꞌix chique jun botzaj israelitas ri xecꞌujeꞌ pa ru-
tiempo ri Jesús. Ri vinak reꞌ itzel xquinaꞌ chi xecꞌujeꞌ chuxeꞌ rutzij 
ru-gobierno ri Roma. (Chukaꞌ, ka) xbix Zelotes chique (Lc. 6:15), y 
chiquicojol ri ru-apóstoles ri Jesús, xcꞌujeꞌ jun cananista, Simón rubiꞌ 
(Mt. 10:4).

Camic – Ri ruchꞌabel ri Dios nichꞌo pa ruviꞌ caꞌiꞌ ruvech camic. Ri naꞌey, ja 
ri keteman pa ruviꞌ ri rochꞌulef, tok nimuk ri ka-cuerpo pan ulef. Tok 
nipe ri camic reꞌ, nijachataj ri ka-cuerpo riqꞌuin ri ka-espíritu 
(Ec. 12:7). Ri jun chic ruvech camic, niꞌix rucaꞌn camic che (Ap. 2:11; 
20:14; 21:8), y riꞌ ja tok nijachataj ri ka-espíritu riqꞌuin ri Dios richin 
jumul (Jn. 11:26; Ap. 20:11-15). Ruchꞌabel ri Dios nuꞌij chi roj vinak 
kꞌaton can chikij chi nika ri naꞌey camic pa kaviꞌ (He. 9:27), pero ri 
rucaꞌn camic man conojel ta xquetzꞌeto ruvech, roma ri quilon cꞌaslen 
riqꞌuin ri Jesucristo y quiyoꞌon cánima riqꞌuin, man (yecom, yequen) 
ta richin jumul (Jn. 11:26).

Cepo – Reꞌ rubiꞌ jun cheꞌ banon rubanic ri achok chupan niyoꞌox-vi-apu 
rukul quikꞌa-cakan o ri quikul ri yeka pa cárcel. Chupan Ri Naꞌey 
Ruvujil Cꞌaslen navil pa Job 13:27 y 33:11; y Jeremías 20:2, 3 y 29:26. 
Chupan Ri Cꞌacꞌacꞌ Ruvujil Cꞌaslen navil chi ri apóstol Pablo y ri Silas 
xeyoꞌox pa cepo (Hch. 16:24).

Cerviz – Tok ruchꞌabel ri Dios nuꞌij chi jun vinak cof ri ru-cerviz, nuꞌij tzij 
chi xa man nrojoꞌ ta nukasaj-riꞌ richin nuyaꞌ rukꞌij ri Dios (Hch. 7:51).

César – Chupan Ri Cꞌacꞌacꞌ Ruvujil Cꞌaslen, reꞌ man rubiꞌ ta jun vinak, 
achel ri nikaꞌij roj vacami. Roma ri chꞌabel César nuꞌij tzij “nimalaj 
gobernador”, y qꞌuiy navil-vi chupan ruchꞌabel ri Dios (Mt. 22:17-22; 
Lc. 2:1; 3:1).

Circuncisión – Chupan ri Génesis 17:10-14, ri Dios xuꞌij che ri Abraham 
chi tiyoꞌox retal qui-cuerpo conojel ri achiꞌaꞌ ri ecꞌo pa racho, chi 
cꞌajolaꞌ chi rajitaꞌk. Ri retal ri xuꞌij ri Dios rubinan circuncisión, y 
reꞌ nuꞌij tzij chi nikupix-e rutzꞌumal rutzaꞌn ri quicovil. Quiriꞌ quetal 
xyoꞌox ri achiꞌaꞌ richin quekꞌalajin chi erutinamit ri Dios. Pa ruviꞌ riꞌ ri 
Dios xuꞌij chi conojel ri alabo ri yeꞌalex chiquicojol, nicꞌatzin chi yeꞌan 
circuncidar chi vakxakiꞌ kꞌij (Gn. 17:12; Lv. 12:3). Chupan ruchꞌabel 
ri Dios navil chi ecꞌo achiꞌaꞌ israelitas ri man xeꞌan ta circuncidar chi 
vakxakiꞌ kꞌij, pero ri Dios xa xuyaꞌ lugar chi xeꞌan circuncidar tok 
enimaꞌk chic chiriꞌ  
(Jos. 5:2-5). Quiriꞌ mismo, ri man israelitas ta ri xcajoꞌ chi xeꞌoc 
rutinamit ri Dios, ri achiꞌaꞌ y ri alabo chiquicojol xcꞌatzin chi xeꞌan 
circuncidar richin retal chi ja jun ri vinak riꞌ erichin rutinamit ri Dios 
(Ex. 12:48).

Cristo – Reꞌ jun chꞌabel griego ri nuꞌij tzij jun ri (kꞌejon, kꞌijon) pe aceite 
pa ruviꞌ, retal chi chaꞌon-pe roma ri Dios richin jun nimalaj samaj. Pa 
quichꞌabel ri hebreos, Mesías yechaꞌ che (Jn. 1:41). Ri Jesús niꞌix Cristo 
che, pero riꞌ man (biꞌaj, binaj) ta, xa nuꞌij tzij chi takon-pe roma ri 
Dios chikacolic roj vinak (Lc. 9:20).

Culto – Reꞌ nuꞌij tzij chi nakasaj-aviꞌ chuvech jun richin nayaꞌ rukꞌij, naꞌij 
che chi rat richin (Ro. 12:1), nabixaj rubiꞌ, yamatioxin che, nacꞌutuj 
ri ru-favor pan aviꞌ o pa ruviꞌ jun chic, y tok cꞌo mana-ta abanon, 
nacꞌutuj acuyubel mac chuvech. Ri culto che ri Dios cꞌo cheꞌel naꞌan 
ayon (Jos. 5:14), tok rat qꞌuiy (Sal. 95:6), o chiꞌavacho quiqꞌuin ri 
a-familia (Jos. 24:15). Pero cꞌo culto ri mana-ta achel nucꞌut ruchꞌabel 
ri Dios, roma xa xuculen chiquivech tiox (1 Jn. 5:21).

— D —

Denario – Reꞌ rubiꞌ jun chique ri quiméra ri aj-Roma ri xcuses chi naj 
chi nakaj pa ruviꞌ ri rochꞌulef chupan ri tiempo tok xcꞌujeꞌ ri Jesús 
chochꞌulef, y jariꞌ rajil jun kꞌij samaj ri tiempo riꞌ (Mt. 22:19). 

Dídimo – Reꞌ nuꞌij tzij gemelo pa chꞌabel griego, y quiriꞌ xbix che jun 
chique ru-discípulo ri Jesús ri rubinan Tomás, roma tok rijaꞌ xalex, xa 
(esantiꞌiꞌ, gemelos) xeꞌalex chi rukꞌaꞌ ri quiteꞌ.

Diezmo – Ri chꞌabel reꞌ nichꞌo pa ruviꞌ ri ajani che ruchꞌacoj jun vinak ri 
can richin vi ri Dios. Ri chꞌabel diezmo petenak riqꞌuin ri chꞌabel diez 
pan español y nuꞌij tzij chi riqꞌuin nachꞌec cien quetzales, nicꞌatzin 
chi nayaꞌ diez che ri Dios, y nicanaj can ri noventa chic pan akꞌaꞌ. Si 
nachꞌec mil quetzales, novecientos avichin rat, y cien richin ri Dios.

Dones – Quiriꞌ rubiꞌ ri jalajoj ruvech uchukꞌaꞌ ri yeruyaꞌ ri Dios richin 
nibanataj rusamaj rijaꞌ chiquikꞌaꞌ chiquijununal ri quiniman ri 
Jesucristo. Ri Dios nrojoꞌ chi can nicuses ri nusipaj rijaꞌ richin cꞌo 
qꞌuiyilen nuqꞌuen-pe pa quicꞌaslen ri quiniman ri Jesucristo chirakan 
ri Dios, pero richin nisamajis ri nusipaj ri Dios, nicꞌatzin chi riqꞌuin ri 
Lokꞌolaj Espíritu nipe-vi ri uchukꞌaꞌ chusamajisic (1 Co. 12:4-11).

Dragón – Reꞌ jun nimalaj itzel chicop ri xutzꞌet ri apóstol Juan pa jun 
achel achicꞌ. Ri chicop ri xutzꞌet, vukuꞌ (rujolon, ruviꞌ) y lajuj rucꞌaꞌ 
(Ap. 12:3) y nusiloj ri rujey (Ap. 12:4). Ri chicop reꞌ niꞌix itzel y 
Satanás che (Ap. 12:9).

— E —

Epicúreos – Epicúreos niꞌix chique jun botzaj achiꞌaꞌ ri xquinimaj ri 
xuꞌij can jun achi xcꞌujeꞌ ojer can ri xubinaj Epicuro. Ri achi riꞌ xuꞌij 
chi chirij ri camic manak chic cꞌaslen, y chi ri ruquiꞌl ri cꞌaslen xaxe 
ri navil o nakꞌasaj-e vaveꞌ chochꞌulef tok cꞌa rat qꞌues na. Chupan Ri 
Cꞌacꞌacꞌ Ruvujil Cꞌaslen navil ri chꞌabel Epicúreos pa Hechos 17:18.

Estoicos – Estoicos niꞌix chique jun botzaj achiꞌaꞌ ri xquinimaj ri xuꞌij can 
jun achi griego ri xcꞌujeꞌ ojer can ri xubinaj Zenón. Ri estoicos niquiꞌij 
chi xaxe tacusaj anoꞌoj y tatijaꞌ akꞌij richin man tiꞌe avánima pa ruviꞌ 
xa achique na ri nuꞌon chave chi yaquicot chuvech ri rochꞌulef y man 
cachꞌacataj roma kꞌaxomal. Quiriꞌ xquiꞌij ri achiꞌaꞌ riꞌ. Chupan Ri 
Cꞌacꞌacꞌ Ruvujil Cꞌaslen navil ri chꞌabel estoicos pa Hechos 17:18.

Eunuco – Eunuco, nuꞌij tzij jun achi ri manak cheꞌel nicꞌujeꞌ ralcꞌuaꞌl. Ecꞌo 
eunucos ri can pa calaxic-pe chi equiriꞌ, pero ecꞌo ri xa niꞌan chi manak 
calcꞌuaꞌl yecꞌujeꞌ coma ri aj-kꞌomanelaꞌ. Ecꞌo chic chꞌakaꞌ ri can pa 
cánima nalex-vi-pe chi yecꞌujeꞌ quiyon roma rusamaj ri Dios (Mt. 19:12). 
Jun che ri samaj xquiꞌen ri eunucos ojer can, ja ri xequichajij quixayil 
ri reyes. Chupan Ri Cꞌacꞌacꞌ Ruvujil Cꞌaslen navil ri chꞌabel eunuco pa 
Hechos 8:27.

— F —

Fariseos – Quiriꞌ niꞌix chique jun botzaj achiꞌaꞌ ri xecꞌujeꞌ pa ru-tiempo 
ri Jesús. Ri achiꞌaꞌ riꞌ qꞌuiy queteman chirij ri nuꞌij chupan ri ley ri 
xyoꞌox che ri Moisés, y xquibananej chi niquinimaj ronojel, pero 
man quiriꞌ ta, xa quiyon chiquivech niquiꞌij-ka chi can utz ri achique 
yequibanalaꞌ chuvech ri Dios. Roma chiquivech rijeꞌ, más cꞌo rakaleꞌn 
ri costumbres ri quiꞌin can ri catiꞌt-quimamaꞌ que chuvech ri nrojoꞌ ri 
Dios (Mr. 7:1-13).

Fornicación – Reꞌ nichꞌo pa ruviꞌ ri mac ri nuꞌon jun achi, jun ixok, jun 
alaꞌ o jun xten ri xa nikꞌax pa ruviꞌ ri ruchꞌabel ri Dios, roma nucusaj 
ri ru-cuerpo richin nicꞌujeꞌ xa achok riqꞌuin na, achel tok chi achiꞌaꞌ 
niquicꞌuaj-quiꞌ, tok chi ixokiꞌ niquicꞌuaj-quiꞌ, achel tok jun vinak 
nucꞌuaj-riꞌ riqꞌuin jun avaj, y achel tok jun vinak nucꞌuaj-riꞌ riqꞌuin jun 
ri man cꞌulan ta riqꞌuin. Ri mac reꞌ hasta numaj tok jun vinak nika 
chuvech yerutzꞌet ri manak quitziak.

— G —

Gentiles – Gentiles niꞌix chique ri vinak man israelitas ta, man eriy-
rumam ta can ri Abraham. Pero ecꞌo xquinimaj ri Jesucristo, y xquiyaꞌ 
yan can chi niquiyaꞌ quikꞌij tiox (1 Ts. 1:9, 10). Chupan ri tiempo tok 
xcꞌujeꞌ ri Jesús chochꞌulef y ri tiempo tok xtzꞌibes pa chꞌabel griego Ri 
Cꞌacꞌacꞌ Ruvujil Cꞌaslen, niꞌix griegos chique ri vinak riꞌ, roma eqꞌuiy 
chique rijeꞌ yechꞌo pa chꞌabel griego (Jn. 12:20; Hch. 14:1).

Glorificar – Reꞌ nuꞌij tzij chi nayaꞌ rukꞌij ri Dios, yachꞌo utz chirij rijaꞌ y ri 
achique rubanon pan acꞌaslen (Hch. 4:21). Ruchꞌabel ri Dios nuꞌij chi 
cꞌo na jun kꞌij tok rijaꞌ xtuꞌon chi nicꞌujeꞌ quikꞌij ri eꞌocunak ralcꞌuaꞌl 
(Ro. 8:17, 30).

— H —

Hebreo – Hebreo niꞌix che quichꞌabel ri israelitas (Hch. 21:40) y chique ri 
israelitas mismo (1 S. 4:6), roma pa Génesis 14:13 nikil chi ri Abraham 
xbix hebreo che, y romariꞌ hebreos niꞌix chique ri israelitas roma xa 
eriy-rumam can ri Abraham.

— I —

Iglesia – Ri chꞌabel reꞌ nuꞌij tzij jun botzaj vinak ri yeꞌoyox richin yeꞌel-
pe chupan ri yequibanalaꞌ richin niquinimaj yan chic ri Jesucristo. Ri 
más naꞌey xeniman, ja ri israelitas ri xeꞌel-pe chupan ri yequibanalaꞌ 
ri quivinak richin xquinimaj ri Jesucristo. Cꞌajariꞌ cꞌo man israelitas ta 
xeꞌoyox richin niquiyaꞌ can chi niquiyaꞌ quikꞌij tiox, richin niquinimaj 
yan chic ri Jesucristo. Ri caꞌiꞌ botzaj vinak reꞌ, ri Dios xa jun xuꞌon 
chique (Ef. 2:11-19), y xuꞌij iglesia chique. Chupan ruchꞌabel ri Dios ri 
chꞌabel iglesia jantak nichꞌo pa quiviꞌ conojel ri quiniman ri Jesucristo 
pa ruviꞌ ronojel ri rochꞌulef, y jantak nichꞌo pa quiviꞌ ri niquimol-quiꞌ 
richin niquiyaꞌ rukꞌij ri Jesucristo xe jun lugar. Chupan ri Efesios 1:22, 
23 nuꞌij chi ri iglesia, jariꞌ ru-cuerpo ri Jesucristo, y ja rijaꞌ cꞌo pa ruviꞌ.

Israel – Quiriꞌ rubiꞌ xyoꞌox ri Jacob roma ri achi ri achok riqꞌuin 
xquitzak-vi cuchukꞌaꞌ, y ri Jacob Peniel rubiꞌ xuyaꞌ ri lugar ri xquitzak-
vi cuchukꞌaꞌ (Gn. 32:1, 28, 30). Pero (chukaꞌ, ka) Israel niꞌix che ri 
rochꞌulef quichin ri riy-rumam can ri Jacob (Jos. 19:49; 21:43; 1 S. 
7:13, 14).

— J —

Juan – Chupan ruchꞌabel ri Dios, qꞌuiy nilitaj-vi ri (biꞌaj, binaj) Juan, pero 
man xe ta chirij jun achi nichꞌo-vi; roma eqꞌuiy achiꞌaꞌ ri quiriꞌ quibiꞌ.

1 Juan ri Bautista – Reꞌ rucꞌajol ri Zacarías. Ja Juan reꞌ ri xbano 
bautizar pa rakan-yaꞌ Jordán, y ja mismo Juan reꞌ ri xbano bautizar 
richin ri Jesús (Mt. 3:4-17).

2 Juan Apóstol – Reꞌ rucꞌajol ri Zebedeo (Lc. 5:10), y ri vuj rubinan 
“Ri utzulaj chꞌabel ri nuꞌij achique ruchojmil nkucolotaj, ri tzꞌiban 
can roma ri San Juan”, ja rijaꞌ tzꞌibayon y romariꞌ niꞌix Juan 
Evangelista che. Ja jun ri vuj quibinan “Naꞌey, rucaꞌn y rox carta 
ri xutzꞌibaj ri apóstol San Juan”, y ri vuj rubinan “Ri xekꞌalajrises 
chuvech ri apóstol San Juan” ri xerutzꞌibaj.

3 Juan Marcos – Reꞌ jun achi ru-sobrino ri Bernabé (Col. 4:10), 
y xucꞌuax roma ri apóstol Pablo pa jalajoj tinamit chutzijosic 
ruchꞌabel ri Dios (Hch. 12:25; 13:5). Niꞌix chi ja Juan reꞌ xtzꞌiban 
“Ri utzulaj chꞌabel ri nuꞌij achique ruchojmil nkucolotaj, ri tzꞌiban 
can roma ri San Marcos”.

4 Juan sacerdote – Cꞌo chic jun Juan nikil pa Hechos 4:6. Reꞌ jun 
sacerdote y niꞌix chi quichakꞌ-quinimal quiꞌ riqꞌuin ri nimalaj 
sacerdote Anás, pero ecꞌo yeꞌin chi ri Juan reꞌ xa rucꞌajol ri Anás.

Judas – Chupan ruchꞌabel ri Dios qꞌuiy nilitaj-vi ri (biꞌaj, binaj) Judas, 
pero man xe ta chirij jun achi nichꞌo-vi, roma eqꞌuiy achiꞌaꞌ ri quiriꞌ 
quibiꞌ.

1 Judas Iscariote – Reꞌ rucꞌajol ri Simón, jun chique ri doce 
apóstoles, y ja Judas reꞌ ri xcꞌayin richin ri Jesús (Mt. 26:14-16).

2 Judas ruchakꞌ ri Jesús – Reꞌ nikil pa Mateo 13:55, y ecꞌo yeꞌin chi 
ja rijaꞌ xtzꞌiban ri vuj ri rucꞌuan ri rubiꞌ chupan Ri Cꞌacꞌacꞌ Ruvujil 
Cꞌaslen.

3 Judas ralcꞌuaꞌl ri Alfeo y quichakꞌ-quinimal quiꞌ riqꞌuin ri 
Jacobo – Reꞌ jun chique ri doce apóstoles (Lc. 6:16) y (chukaꞌ, ka) 
niꞌix Tadeo che (Mt. 10:3).

4 Judas aj pa departamento Galilea – Reꞌ jun achi ri xerumol jun 
botzaj vinak ri xquibinaj celadores richin xecataj chiquij ri aj-Roma 
ri yebano gobernar pa quiviꞌ ri israelitas pa ru-tiempo ri Jesús 
(Hch. 5:37).

5 Judas aj pa tinamit Damasco – Reꞌ jun achi ri achok pa racho 
xcꞌuje-vi ri Saulo (Hch. 9:11), tok man nitzuꞌun ta roma ri sakil 
xutzꞌet tok benak pa tinamit Damasco (chiquitzꞌamic, chiquichapic) 
ri quiniman chic ri Ajaf Jesús.

6 Judas Barsabás – Reꞌ jun achi runiman ri Jesucristo ri xchaꞌox 
chiquicojol ri quiniman pa Jerusalem richin xbe chirij ri apóstol 
Pablo pa tinamit Antioquía, richin xbequijachaꞌ jun vuj ri tzꞌiban-e 
jalajoj paxanic chupan (Hch. 15:22).

Justificación – Reꞌ, nuꞌij tzij chi niꞌan chi man jun chic rumac nrakalej 
jun aj-mac chuvech ri Dios, tok nuyaꞌ ránima riqꞌuin ri Jesucristo, y reꞌ 
man roma ta chi ri aj-mac nuꞌon jun samaj, xa roma ri samaj ri nuꞌon 
ri Dios pa ránima, y riꞌ roma xkꞌax ri Jesucristo chupan ri camic, ri xa 
pa kaviꞌ roj vinak aj-mac kꞌaton-vi can.

— K —

Kꞌij richin uxlanen – Chupan ri ley ri xyoꞌox che ri Moisés, ri Dios xuꞌij 
chique ri israelitas ri rutinamit chi queꞌuxlan jun kꞌij ronojel semana, 
roma ri Dios mismo xuxlan chupan ri séptimo kꞌij tok xuqꞌuis rubanic 
ri rochꞌulef, ri rocaj, y ronojel ri yekatzꞌet (Ex. 20:9-11). Chupan Ri 
Cꞌacꞌacꞌ Ruvujil Cꞌaslen ri Jesús nuꞌij chi ja rijaꞌ Rajaf ri kꞌij richin 
uxlanen 
(Mt. 12:8).

— L —

Lepra – Reꞌ jun yabil más itzel chuvech ri chꞌaꞌc ri nicꞌujeꞌ chiquij ri 
vinak. Ri más navil-vi achique riꞌ ri lepra, ja ri pa Levítico 13 y 14. 
Chiquicojol ri israelitas, si cꞌo nicꞌuje-pe lepra chiquij, yeꞌeleses-e pa 
tinamit roma ri yabil riꞌ chaꞌanin nukꞌasaj-riꞌ chiquij chꞌakaꞌ chic. Ojer 
can ri nicꞌujeꞌ lepra chirij jun vinak, cꞌo jantak jun castigo ri petenak 
riqꞌuin ri Dios (Nm. 12:9, 10; 2 R. 5:20-27). Pa ru-tiempo ri Jesús cꞌo 
vinak xcꞌujeꞌ lepra chiquij ri xerucꞌachojrisaj rijaꞌ (Mr. 1:40-42; 
Lc. 17:12-14).

Levitas – Quiriꞌ niꞌix chique ri achiꞌaꞌ ri eriy-rumam can ri Leví. Pero 
man conojel ta rijeꞌ xechaꞌox richin xeꞌoc sacerdotes pa quiviꞌ ri 
israelitas, xaxe ri Aarón, ri eralcꞌuaꞌl y ri erumam can, jacꞌa ri chꞌakaꞌ 
chic achiꞌaꞌ levitas, xaxe xetoꞌon riqꞌuin ri samaj pa racho ri Dios. Ri 
chꞌakaꞌ chic levitas reꞌ, jareꞌ xecꞌulu ri ofrenda ri xeyaloꞌx pa racho ri 
Dios, y ja rijeꞌ xetzꞌeto achique rucusasic niꞌan. (Chukaꞌ, ka) xebixan 
y xekꞌojoman pa racho ri Dios nikꞌokꞌa-nikꞌokꞌaꞌ; qꞌuiy ruvech samaj 
xyoꞌox chiquikꞌaꞌ. Chupan ri Marcos 2:14 nilitaj jun chic achi xubinaj 
Leví, pero rijaꞌ man levita ta; xa xquirivi chi jariꞌ ri jun chic rubiꞌ ri 
apóstol Mateo.

Ley – Ri ley ri nucꞌuxlaj ruchꞌabel ri Dios, más qꞌuiy (mul, paj) nichꞌo pa 
ruviꞌ ri ley ri xuyaꞌ ri Dios che ri Moisés ojer can, pero cꞌo chic chꞌakaꞌ 
ley nucꞌuxlaj, achel ri Romanos 7:25 ri nichꞌo pa ruviꞌ ri mac ri ocunak 
achel jun ley pa kaviꞌ roj vinak roma qꞌuiy (mul, paj) nikanimaj ri 
nrojoꞌ chike.

— M —

Maná – Jariꞌ ri xuyaꞌ ri Dios chique ri israelitas ojer can richin xerutzuk 
ri pa chakijlaj tzꞌiran ulef. Chicaj xka-vi-pe ri maná, y niꞌix chi achel 
ruvech ru-semilla ri cilantro (Nm. 11:7), cꞌolocꞌak y kꞌan ruvech. Ri 
israelitas xquijocꞌ, xquiꞌen rubanic y cꞌajariꞌ xquitzec richin xquitij. 
Ri chꞌabel maná chupan Ri Cꞌacꞌacꞌ Ruvujil Cꞌaslen nucꞌuxlaj chike ri 
ruvay ri kánima ri nuyaꞌ ri Dios (Jn. 6:49, 50; Ap. 2:17).

María – Ri (biꞌaj, binaj) reꞌ qꞌuiy navil-vi chupan ruchꞌabel ri Dios, roma 
eqꞌuiy ixokiꞌ quiriꞌ quibiꞌ.

1 María ri ruteꞌ ri Jesús – Jareꞌ ri xoc rixayil ri José (Mt. 1:16), pero 
naꞌey chi xquicꞌuaj-quiꞌ, xnaꞌex chi ri María quiriꞌ chic rubanon 
roma ruchukꞌaꞌ ri Lokꞌolaj Espíritu (Mt. 1:18).

2 María ri rixayil ri Alfeo – Ri ixok reꞌ xunimaj ri Jesucristo, y ja 
rijaꞌ ri xcꞌuje-apu chunakaj ri cruz ri xbajix-vi ri Jesús junan riqꞌuin 
ri ruteꞌ ri Jesús (Mt. 27:56; Jn. 19:25). (Chukaꞌ, ka) xbe chiquicojol 

ri ixokiꞌ ri xeꞌelokꞌo ri jubulaj akꞌon ri xcajoꞌ xequiyaꞌ chirij ru-
cuerpo ri Jesús (Mr. 16:1).

3 María Magdalena – Reꞌ jun ixok aj-Magdala, y romariꞌ niꞌix 
Magdalena che. Pa ránima ri ixok reꞌ ri Jesús xerelesaj vukuꞌ itzel 
tak espíritu (Lc. 8:2).

4 María ri aj-Betania – Ri María reꞌ ranaꞌ ri Lázaro y quichakꞌ-
quinimal quiꞌ riqꞌuin ri Marta (Jn. 11:1-5).

5 María ri ruteꞌ ri Juan Marcos – Ri ixok reꞌ cꞌo racho pa Jerusalem, 
y pa racho rijaꞌ xquimol-vi-quiꞌ ri quiniman ri Jesucristo richin 
xquiꞌen orar (Hch. 12:12).

6 María ri cꞌo pa tinamit Roma – Ri ixok reꞌ man jubaꞌ ta oc rusamaj 
ri Dios xuꞌon. Pa Romanos 16:6 navil jun saludo ri xutak-e ri Pablo 
che ri María reꞌ.

Mesías – Mesías nuꞌij tzij “Cristo” pa chꞌabel hebreo. Tok ri Jesús xbix 
“Mesías” o “Cristo” che, reꞌ mana-ta chic jun rubiꞌ, xa ja ri achique 
roma xpe chochꞌulef ri nuꞌij, roma “Mesías” nuꞌij tzij “takon-pe roma ri 
Dios chikacolic roj vinak”. Chupan Ri Ojer Ruvujil Cꞌaslen nuꞌij chi ri 
Mesías ri xtutak-pe ri Dios, jun riy-rumam can ri rey David, y romariꞌ 
tok ri israelitas xquicꞌaxaj chi ri Jesús “riy-rumam can ri rey David”, 
chiquivech rijeꞌ riqꞌuin jubaꞌ jariꞌ ri Mesías (Mt. 20:30, 31).

Mirra – Reꞌ rukꞌolil jun cheꞌ ri cꞌo quilaꞌ pa rochꞌulef Arabia, y ja jun 
ri mata cheꞌ riꞌ niꞌix mirra che. Ri israelitas jalajoj rucusasic xquiꞌen 
ri mirra, xquiyaꞌ chꞌakaꞌ chic akꞌon y aceite olivo riqꞌuin, y jariꞌ xoc 
lokꞌolaj aceite richin pa racho ri Dios (Ex. 30:23-26). Xquiyaꞌ vino 
riqꞌuin ri mirra richin niquivartisaj ru-cuerpo jun vinak richin man 
nunaꞌ ta ruquiy jun socotajic o xa achique na kꞌaxomal (Mr. 15:23). 
Jun chic rucusasic xquiꞌen, ja ri xquiyaꞌ chꞌakaꞌ chic jubulaj akꞌon 
riqꞌuin, y jariꞌ xquiyaꞌ chiquij ri animaꞌiꞌ richin man xechuvir ta ni 
man xekꞌey ta chaꞌanin, romariꞌ ri Nicodemo ja ri mirra ri xucꞌuaj 
richin xuyaꞌ chirij ru-cuerpo ri Jesús tok caminak chiriꞌ (Jn. 19:39, 
40), y ri achiꞌaꞌ nicꞌoy quij ri chꞌumilaꞌ mirra ri xquisipaj che ri Jesús 
tok chꞌuti acꞌual chiriꞌ (Mt. 2:11).

Moisés – Ja achi reꞌ xuchaꞌ ri Dios richin xerucol-pe ri rutinamit 
chuvech ri pokon y ri covilaj tak samaj ri eyoꞌon-vi coma ri aj pa 
rochꞌulef Egipto. Ri Faraón ri rey chiriꞌ pan Egipto, man chaꞌanin ta 
xrojoꞌ xerusokꞌopij-e ri israelitas, romariꞌ ri Dios xucusaj ri Moisés 
richin xebanataj jalajoj tak retal chiriꞌ. Pa ruqꞌuisbel, ri Dios conojel 
(nimalaꞌtz, nimalaxel) tak acꞌolaꞌ quichin ri aj-Egipto xerucamisaj, 
cꞌajariꞌ tok ri Faraón xuꞌij chi utz quebe ri israelitas, y ja ri Moisés ri 
xucꞌuan quibey richin yebe cꞌa pa rochꞌulef Canaán. Tok ebenak pa 
bey, xekꞌax pa jun chakijlaj tzꞌiran ulef. Chiriꞌ ri Moisés xjoteꞌ pa ruviꞌ 
jun juyuꞌ rubinan Sinaí richin xucꞌul ri ley ri xuyaꞌ ri Dios che.

Mostaza – Reꞌ jun ruvech ichaj ri nitic chilaꞌ pa rochꞌulef Israel. Ri ru-
semilla coꞌol-coꞌol oc, pero tok niqꞌuiy, más (nim, tij) ntel chiquivech ri 
chꞌakaꞌ chic ichaj. Romariꞌ ri Jesús xucusaj ri mostaza richin ejemplo 
tok xchꞌo pa ruviꞌ ruqꞌuiyilen ri ru-gobierno ri Dios (Mt. 13:31, 32; 
Mr. 4:30-32).

— N —

Nicolaítas – Reꞌ jun botzaj achiꞌaꞌ etijonel ri xecꞌujeꞌ ojer can, pero ri 
xquicꞌut xa man rucꞌuan ta riꞌ riqꞌuin ri nuꞌij ri ruchꞌabel ri Dios (Ap. 
2:6, 15). Ecꞌo jujun yeꞌin chi ri ucꞌuay quichin ri achiꞌaꞌ reꞌ ja ri jun 
diácono rubinan Nicolás ri nikil pa Hechos 5:6, pero manak can ta 
kitzij chi quiriꞌ, roma man jun bey nikil chupan ruchꞌabel ri Dios chi ri 
Nicolás xucꞌut ri man kitzij ta.

— O —

Olivo – Reꞌ jareꞌ rucheꞌel ri aceituna. Ri aceituna nicuses richin niꞌan 
aceite olivo (Ex. 27:20). Chupan ri mismo ruxak tak vuj reꞌ tacanoj ri 
chꞌabel aceite richin navetemaj más ruchojmil ronojel reꞌ.

— P —

Pascua – Quiriꞌ rubiꞌ jun quinimakꞌij ri israelitas ri niꞌan juna-junaꞌ, 
cꞌuxleꞌel richin ri ruqꞌuisbel akꞌaꞌ ri xecꞌujeꞌ pa rochꞌulef Egipto 
(Ex. 12:1-28). Naꞌey chi xuka ri akꞌaꞌ riꞌ, ri Dios xchꞌo riqꞌuin ri Moisés 
richin xuꞌij che chi tuꞌij chique ri tataꞌaj chi tiquichaꞌ jun oveja o jun 
cabra chꞌajchꞌoj y tiquicamisaj chupan ri akꞌaꞌ ri nuyaꞌ rutzijol chique, 
y ri ruquiqꞌuel tiquitzicaj chuchiꞌ tak quicoral, richin quiriꞌ nis-ta 
jun calcꞌuaꞌl nicamises (He. 11:28). Tok xuka ri akꞌaꞌ ri ruꞌin can ri 
Dios, conojel ri (nimalaꞌtz, nimalaxel) tak acꞌolaꞌ quichin ri aj pa 
rochꞌulef Egipto y quichin ri cavaj xecamises, pero ri acꞌolaꞌ quichin 
ri israelitas man xecamises ta, roma ri quicꞌ yoꞌon chuchiꞌ tak coral. Y 
roma quixiꞌin-quiꞌ ri aj-Egipto, xquiya-e lugar chi xeꞌel-e ri israelitas 
pa quirochꞌulef (Ex. 12:29-33). Qꞌuiy junaꞌ queꞌel-pe ri israelitas chiriꞌ 
pan Egipto, tok pa jun chic rukꞌijul ri nimakꞌij pascua xcamises ri 
Jesús (Mt. 26:2; Jn. 18:39, 40) pa kaqꞌuexel, achel yecamises ri ovejas 
pa quiqꞌuexel ri israelitas pa tak quinimakꞌij pascua (1 Co. 5:7).

Pentecostés – Reꞌ rubiꞌ jun chique ri nimakꞌij ri niquiꞌen ri israelitas 
juna-junaꞌ. Ri nimakꞌij reꞌ ja pa ru-tiempo ri Moisés xtiquer-vi-pe y ja 
ri Dios x-in che ri Moisés chi tiquibanaꞌ (Ex. 23:16, 19). Ri nimakꞌij reꞌ 
jun chique ri oxiꞌ nimalaj tak nimakꞌij chiquivech ri israelitas, roma ja 
chupan ri kꞌij riꞌ niquimatioxij che ri Dios ruvech ri ticoꞌn ri niquelesaj. 
Nimakꞌij richin cosecha, nimakꞌij richin semanas, y nimakꞌij richin 
primicia yechaꞌ che. Cincuenta kꞌij tikꞌax ri Pascua tok nuka rukꞌijul 

ri nimakꞌij Pentecostés (Lv. 23:15, 16). Tok xcꞌastaj yan pe ri Jesús 
chiquicojol ri animaꞌiꞌ, y xuka chic rukꞌijul ri nimakꞌij Pentecostés, jariꞌ 
tok xka-pe ri Lokꞌolaj Espíritu pa quiviꞌ ri apóstoles, y can achel jun 
nimalaj rumolic ruvech ticoꞌn xquiꞌen, roma ri kꞌij riꞌ oxiꞌ mil vinak 
xquiyaꞌ cánima riqꞌuin ri Jesucristo (Hch. 2:1-42).

Profetas – Quiriꞌ niꞌix chique ri achiꞌaꞌ ri xekꞌalajrisan ri ruchꞌabel ri Dios 
ojer can. Ojer xchꞌo ri Dios quiqꞌuin ri achiꞌaꞌ reꞌ, y ri xuꞌij chique, 
nicꞌatzin chi rijeꞌ niquiꞌij chique ri vinak. Pero cꞌo jantak ri Dios nuꞌij 
chique chi man tiquelesaj rutzijol ri nukꞌalajrisaj chiquivech (Dn. 
12:4, 9). Cꞌo jantak pan achicꞌ xchꞌo-vi ri Dios chique ri profetas, y cꞌo 
jantak pan achel achicꞌ roma man pa quivaran ta. Chupan ri mismo 
samaj quichin ri profetas xecꞌujeꞌ jujun ixokiꞌ ri xbix profetizas chique. 
Jucꞌan chic ri ruchꞌabel ri Dios nuꞌij chi ecꞌo niquikꞌebaj-quiꞌ chi eyoꞌol 
rubixic ri nuꞌij-pe ri Dios pa cánima. Rijeꞌ masque niquiꞌij chi nichꞌo ri 
Dios quiqꞌuin, pero xa man kitzij ta (1 Jn. 4:1).

— Q —

Querubín – Reꞌ erusamajelaꞌ ri Dios. Ri naꞌey samaj yoꞌon chique ri nuꞌij 
chupan ruchꞌabel ri Dios, ja ri xechajin pa jardín de Edén (Gn. 3:24). 
Chupan ri 2 Samuel 22:11 nuꞌij chi ri Dios chirij jun querubín niꞌe-vi 
tok nrojoꞌ nucꞌut-riꞌ chiquivech ri vinak. Ri querubines, ecꞌo ri cajcaj 
runakꞌ-quivech y cajcaj quixicꞌ (Ez. 10:20, 21). Tok ri Dios nichꞌo che 
jun querubín pan Ezequiel 28:14-16, nuꞌij chi ri querubín riꞌ chajinel, y 
ecꞌo yeꞌin chi xa che ri Satanás xchꞌo-vi ri Dios chiriꞌ roma xrokotaj-pe 
chilaꞌ chicaj.

— R —

Redención – Reꞌ nuꞌij tzij chi nalokꞌ chic jun bey ri xa avichin rubanon 
can, o natoj rajil jun cosa o jun vinak richin nacol-pe chuxeꞌ rutzij jun 
chic. Ruchꞌabel ri Dios nuꞌij chi riqꞌuin xbin ruquiqꞌuel ri Jesucristo ri 
juney Rucꞌajol ri Dios, xojrelesaj-pe chuxeꞌ rutzij ri mac (Ef. 1:7; 
Col. 1:13, 14).

Ru-gobierno ri Dios – Tok navil ri chꞌabel “reino de Dios” o “reino de 
los cielos” chupan ruchꞌabel ri Dios, nichꞌo pa ruviꞌ ri gobierno richin 
ri Dios, y reꞌ caꞌiꞌ ruchojmil. Ri naꞌey ja chi ri Dios vacami nuꞌon 
gobernar pa cánima ri yeyoꞌon lugar chi ja rijaꞌ ri Ajaf pa quiviꞌ (Ro. 
14:17; 
Col. 1:13). Ri rucaꞌn, ja ri más chikavech apu tok ri xeniman ri 
Jesucristo y xquicꞌuaj jun chojmilaj cꞌaslen xtoc quichin ri rubanon 
rubanic ri Dios chi nuyaꞌ chique (Mt. 25:34-40).

— S —

Sacerdotes – Sacerdotes niꞌix chique ri achiꞌaꞌ israelitas ri xesamaj pa 
racho ri Dios ojer can. Jalajoj ruvech samaj xequiꞌen, pero ri más 
(nim, tij) samaj xquiꞌen, ja ri xequisuj chicop y ri chꞌakaꞌ chic ofrendas 
ri xequiqꞌuen-apu ri vinak pa racho ri Dios. Cꞌo ofrendas ri nuyaꞌ 
lugar ri ley chi niquiqꞌuen can jubaꞌ ri sacerdotes richin niquicꞌux o 
niquicusaj, y cꞌo chꞌakaꞌ ri xa xquiporoj chi ronojel, y jalajoj chic más 
ofrenda ri xcꞌamer-pe (Lv. 1—6). Chiquicojol ri sacerdotes cꞌo jun más 
cꞌo rukꞌij y riꞌ niꞌix nimalaj sacerdote che, y jariꞌ ri ucꞌuay quichin ri 
más chic sacerdotes. Tok vacami nikil ri chꞌabel sacerdote chupan 
Ri Cꞌacꞌacꞌ Ruvujil Cꞌaslen, xaxe yerucꞌuxlaj ri sacerdotes ri xecꞌujeꞌ 
chiquicojol ri israelitas y man yerumaj ta ri niꞌix sacerdotes chique ri 
vacami. Ri ruchꞌabel ri Dios nuꞌij chi vacami ri nimalaj ka-Sacerdote ja 
ri Jesucristo, ri xticꞌujeꞌ richin jumul (He. 6:20), y nuꞌij chi conojel ri 
quiniman ri Jesucristo e-sacerdotes, roma echaꞌon richin niquitzijoj ri 
utzulaj runoꞌoj ri Dios (1 P. 2:9; Ap. 1:6).

Saduceos – Quiriꞌ niꞌix chique jun botzaj achiꞌaꞌ israelitas ri man junan 
ta niquinojij quiqꞌuin ri fariseos masque chi conojel israelitas. Ri 
Saduceos xaxe ri ley ri xyoꞌox che ri Moisés cꞌo rakaleꞌn chiquivech y 
can man nicajoꞌ ta ri costumbre ri cꞌo rakaleꞌn chiquivech ri fariseos. 
Ri Saduceos man niquinimaj ta chi ri animaꞌiꞌ cꞌo jun kꞌij xquecꞌastaj-
pe; rijeꞌ niquiꞌij chi tok jun vinak (nicom, niquen), xa jumul niqꞌuis, 
y man niquinimaj ta chi cꞌo ángeles y man niquinimaj ta chi cꞌo 
espíritus 
(Hch. 23:7, 8).

Sanedrín – Reꞌ jun botzaj achiꞌaꞌ ri yebano gobernar chiquicojol ri 
israelitas. Chiquicojol ri achiꞌaꞌ reꞌ ecꞌo sacerdotes israelitas, ecꞌo 
achiꞌaꞌ qꞌuiy queteman chirij ri ley ri xyoꞌox che ri Moisés, ecꞌo 
achiꞌaꞌ cꞌo quikꞌij, ecꞌo fariseos y saduceos, 71 chiconojel. Tok chupan 
ruchꞌabel ri Dios navil ri chꞌabel concilio, riꞌ ja mismo ri Sanedrín (Mt. 
26:59). Ri achiꞌaꞌ reꞌ jareꞌ xecꞌutun chi xcamises ri Jesús y qꞌuiy pokon 
xquiꞌen chique ri xeniman ri Jesús.

Simón – Ri (biꞌaj, binaj) Simón qꞌuiy nilitaj-vi chupan ruchꞌabel ri Dios, 
roma qꞌuiy achiꞌaꞌ Simón quibiꞌ.

1 Simón Pedro – Jariꞌ jun chique ri ru-apóstoles ri Jesús 
(Jn. 21:3, 7, 11, 15)

2 Simón ri Cananista – Reꞌ jun chique ri achiꞌaꞌ ri xeroyoj ri Jesús 
richin xeꞌoc ru-discípulos (Mt. 10:4). Si najoꞌ navetemaj achique 
nuꞌij tzij “Cananista”, tacanoj ri chꞌabel Cananistas chupan tak ri 
ruxak vuj reꞌ.

3 Simón ri ruchakꞌ ri Jesús – Reꞌ nikil pa Mateo 13:55 y Marcos 6:3.

4 Simón ri leproso – Ri achi reꞌ niꞌix leproso che roma ri itzel tak 
chꞌaꞌc chirij, pero xa xcꞌachojrises roma ri Jesús. Ri Simón reꞌ pa 
Betania cꞌo-vi racho (Mt. 26:6), y pa racho ri achi reꞌ cꞌo-vi ri Jesús 
tok ri María, jun chique ri ranaꞌ ri Lázaro, (xukꞌej, xukꞌij) aceite pa 
(rujolon, ruviꞌ) ri Jesús (Mr. 14:3; Jn. 12:3).

5 Simón ri aj-Cirene – Ri jun achi reꞌ cꞌo ecaꞌiꞌ rucꞌajol, jun rubinan 
Alejandro y ri jun chic Rufo (Mr. 15:21). Ja chirij ri Simón reꞌ 
xyoꞌox-vi-e ru-cruz ri Jesús coma ri soldados tok quicꞌuan-e ri Jesús 
richin nequibajij chuvech cruz (Mt. 27:32; Lc. 23:26).

6 Simón ri aj-kꞌij – Reꞌ jun achi aj pa departamento Samaria, y jani 
na vinak ekajnak pa rukꞌaꞌ roma nikꞌijun y rukꞌeban-riꞌ chi can cꞌo 
rukꞌij. Ri Simón reꞌ xunimaj ri Jesucristo y xuꞌon bautizar riꞌ, pero 
man reteman ta achique ruchojmil ri cꞌacꞌacꞌ cꞌaslen, y romariꞌ pa 
rutzij rijaꞌ ri rusipanic ri Dios cꞌo cheꞌel nilokꞌ (Hch. 8:9-24).

7 Simón, aj-tzacoy tzꞌun – Quiriꞌ niꞌix che ri achi reꞌ roma nutzec 
quitzꞌumal chicop. Ri achi reꞌ pa tinamit Jope xcꞌuje-vi racho, y 
cꞌo jun bey ri Pedro chiracho ri Simón reꞌ xroxkonej-vi-riꞌ qꞌuiy kꞌij 
(Hch. 9:36-43).

8 Simón, aj-Antioquía – Reꞌ jun achi ri cꞌo chiquicojol ri quiniman ri 
Jesucristo pa tinamit Antioquía y niꞌix Niger che (Hch. 13:1).

9 Simón Iscariote – Ri achi reꞌ rutataꞌ ri Judas Iscariote 
(Jn. 6:71; 13:2, 26).

Sinagoga – Sinagoga niquiꞌij ri israelitas che ri jay ri niquimol-vi-quiꞌ 
richin niquiyaꞌ rukꞌij ri Dios y niquetemaj más chirij ri ruchꞌabel 
(Jn. 18:20). Ronojel sinagoga ecꞌo achel tataꞌaj ri yechꞌaben y 
yepaxaꞌan pa quiviꞌ ri niquimol-quiꞌ chiriꞌ, y hasta cꞌo quikꞌaꞌ richin 
yecokotaj-pe ri quivinak ri man yeniman ta chiquivech (Jn. 9:22; 
16:2).

— T —

Tabernáculo – Quiriꞌ niꞌix che ri jay ri xquiya-vi rukꞌij ri Dios ri 
israelitas. Ri jay riꞌ banon che tzꞌun, tziek y cheꞌ. Y chupan ri cuarenta 
junaꞌ ri xquikꞌasaj ri israelitas chupan ri chakijlaj tzꞌiran ulef, jun bey 
jun bey tok niquijal ri lugar yecꞌuje-vi, niquiyoj-e ri tabernáculo richin 
nequipabaꞌ chic jucꞌan. Chupan ri Exodo 26 y 27, chiriꞌ nuꞌij-vi tzak 
achique rubanic x-an che ri tabernáculo.

Talento – Jareꞌ ri méra más cꞌo rakaleꞌn ri xquicusaj ri israelitas y 
ri griegos. Chupan Ri Ojer Ruvujil Cꞌaslen qꞌuiy lugar navil-vi ri 
chꞌabel talento, achel ri Exodo 38:29, 1 Reyes 9:14, 1 Crónicas 29:7 
y Zacarías 5:7. Jalajoj rakaleꞌn ri talento, roma xcuses qꞌuiy tinamit, 
y qꞌuiy junaꞌ. Chupan ri Mateo 25:14-30 navil ri ejemplo ri xutzijoj 
ri Jesús pa ruviꞌ ri talentos ri xuyaꞌ jun cajaf samajelaꞌ chique ri 

rusamajelaꞌ. Ri ejemplo reꞌ nucꞌut chikavech chi roj nicꞌatzin nikacusaj 
ri méra y ronojel ri nusipaj ri Dios chike richin nikaꞌan ri rusamaj.

Tiberias – Reꞌ rubiꞌ jun tinamit ri cꞌo chuchiꞌ ri lago Galilea. Ri tinamit 
reꞌ jun gobernador xubinaj Herodes Antipas xtzꞌucu can. Tiberias 
rubiꞌ xuyaꞌ richin cꞌuxleꞌel richin jun rey ri tiempo riꞌ rubinan Tiberio. 
Chupan Ri Cꞌacꞌacꞌ Ruvujil Cꞌaslen cꞌo jantak navil chi ri lago Galilea 
niꞌix Tiberias che, y cꞌo jantak navil chi niꞌix Genesaret che 
(Lc. 5:1; Jn. 6:1; 21:1).

Trono – Quiriꞌ niꞌix che jun chꞌaquet ri jabel rubanic banon, ri yetzꞌuye-vi 
reyes, gobernadores, y chꞌakaꞌ chic nimaꞌk tak quikꞌij ri cꞌo ruchukꞌaꞌ 
quitzij. Trono niꞌix che ri lugar ri niquiꞌen-vi gobernar, y trono niꞌix 
che ri qui-gobierno pa quiviꞌ ri vinak. Chupan ri Hechos 7:49 nuꞌij chi 
ja ri caj ri ru-trono ri Dios.

— V —

Vino – Chupan ruchꞌabel ri Dios qꞌuiy (mul, paj) navil ri chꞌabel vino. 
Ri vino ruyaꞌal ri uva, y ri uva jani na nitij chilaꞌ pa rochꞌulef Israel 
chupan can ru-tiempo ri Jesús. Ri vino qꞌuiy ruvech y qꞌuiy nicꞌatzin-
vi. Cꞌo vino ri yakꞌaber nuꞌon, y cꞌo vino ri man yakꞌaber ta nuꞌon. 
Roma tok ri ruyaꞌal uva man jani qꞌuiy kꞌij tiyitzꞌ, man nikꞌabarisan 
ta, pero tok cꞌo chic chi kꞌij tiyitzꞌ o tok yoꞌon chic alcohol riqꞌuin, jariꞌ 
nikꞌabarisan. Chupan ruchꞌabel ri Dios cꞌo nuꞌij-vi chi utz natij ri vino 
(Ec. 9:7; 
1 Ti. 5:23), pero (chukaꞌ, ka) nuꞌij chi man tikꞌax ruviꞌ ri natij 
(Pr. 20:1; 23:20; Ef. 5:18).

— Y —

Yin ri xinalex chiꞌicojol – Tok navil ri chꞌabel “Hijo del hombre” chupan 
Ri Cꞌacꞌacꞌ Ruvujil Cꞌaslen, can jun (biꞌaj, binaj) ri nucusaj ri Jesús 
chirij ka rijaꞌ mismo y riꞌ nuꞌij tzij chi rijaꞌ aj-chicaj y xalex chikacojol 
roj vinak.

Yugo – Reꞌ jun cheꞌ ri niyoꞌox chirij quikul caꞌiꞌ váquix y nixim riqꞌuin 
tzꞌun chirij ri cucꞌaꞌ. Nicꞌatzin richin niquikirirej carreta o richin 
niquikirirej chovon tak cheꞌ. Tok ri ruchꞌabel ri Dios nucꞌuxlaj yugo, 
jantak nichꞌo chirij jun ekaꞌn ri nuyaꞌ jun rey pa quiviꞌ ri vinak (1 R. 
12:4), jantak nichꞌo pa quiviꞌ ri ecꞌo chuxeꞌ rutzij ri mac (Lm. 1:14), o 
ri niquinaꞌ chi jun nimalaj ekaꞌn cꞌo chiquij. Tok ri Jesús xuꞌij: Ticꞌuaj 
ri nu-yugo chirij ikul (Mt. 11:29, 30), nuꞌij tzij chi (tucꞌuluj, tucꞌamaꞌ) 
chive chi achel xe ruxiquin ri Jesús yixbin-vi, achel niquiꞌen caꞌiꞌ bóyix 
ri ebenak chuxeꞌ jun yugo. 

Ri achique riꞌ ri Dios

1. Ri Katataꞌ Dios – Marcos 10:27; 12:29-30; Lucas 1:37; 6:35-36; 
Juan 4:23-24; Hechos 14:14-17; 17:22-31; Romanos 1:18-23; 
11:33-36; 1 Corintios 8:4-6; 2 Corintios 1:3; 1 Timoteo 1:17; 6:15-16; 
Hebreos 4:13; 10:30-31; Santiago 1:17; 1 Pedro 1:14-17; 1 Juan 1:5; 
4:7-12; 4:16; Judas 24-25; Apocalipsis 4:8-11; 15:3-4.

2. Ri rucꞌaslen y ri rakaleꞌn ri Jesucristo ri Rucꞌajol ri Dios
a) Ri Jesucristo can Rucꞌajol vi ri Dios – Mateo 11:27-30; 

16:13-17; Lucas 1:35; Juan 1:1-18; 5:19-29; 6:35-40; 8:58; 
11:25-27; 14:5-11; 17:1-5; 20:26-31; Hechos 3:13-16; 4:10-12;  
Romanos 1:3-4; 1 Corintios 3:11; 2 Corintios 4:4-6; 5:21;  
Gálatas 4:4-5; Filipenses 2:5-11; Colosenses 1:15-20; 2:9-10; 
Hebreos 1:1-14; 7:26-28; 1 Juan 2:1-2; 5:20; Apocalipsis 1:12-18; 
19:11-16.

b) Ri Jesús ri Rucꞌajol ri Dios, xoc vinak achel roj – Juan 1:14;  
Lucas 1:26-38; Mateo 1:18-25; Lucas 2:1-20; Mateo 2:1-23; 
Gálatas 4:4-5; Filipenses 2:6-7; Hebreos 2:14-18

c) Ri Jesús xuꞌon chi xecꞌachoj ri vinak riqꞌuin ri quiyabil y 
xerutijoj riqꞌuin ri ruchꞌabel ri Dios – Mateo 4:23-25; 7:28-29; 
9:35-36; 11:1-6; Lucas 4:14-44; Hechos 10:36-38; Juan 20:30-31.

d) Ri Jesús qꞌuiy milagros xerubanalaꞌ –Mateo 8:1-4; 8:5-13; 
8:14-15; 8:23-27; 8:28-33;  9:1-7; 9:18-26; 9:27-31; 
9:32-33; 12:9-14; 12:22; 14:15-21; 14:22-32; 15:22-28; 
15:32-38; 17:14-18; 20:29-34; 21:18-22; Marcos 1:21-28; 
7:32-37; 8:22-25; Lucas 5:4-8; 7:11-15; 13:10-13; 14:1-4; 
17:12-14; 22:50-51; 

Ri yeꞌavil-vi jujun (tijonic, 
enseñanzas) chupan Ri 
Cꞌacꞌacꞌ Ruvujil Cꞌaslen

Juan 2:1-11; 4:46-54; 5:5-9; 9:1-7; 11:11-44; 21:4-6; 
Hechos 2:22.

e) Tok ri Jesús xucꞌuax coma ri autoridades richin xcamises – 
Mateo 26:47-68; 27:1-2; 27:11-31; Marcos 14:43-65; 15:1-20; 
Lucas 22:47-53; 22:63-71; 23:1-25; Juan 18:1-14; 18:19-24; 
18:28—19:16.

f) Tok ri Jesús xcamises chuvech cruz – Mateo 27:32-56; 
Marcos 15:21-41; Lucas 23:26-49; Juan 19:17-37.

g) Tok xmuk ri Jesús – Mateo 27:57-66; Marcos 15:42-47; 
Lucas 23:50-56; Juan 19:38-42.

h) Tok ri Jesús xcꞌastaj-pe chiquicojol ri animaꞌiꞌ y xtzꞌetetaj coma 
ri xetzekleꞌen richin – Mateo 28:1-20; Marcos 16:1-8; Lucas 24:1-49; 
Juan 20:1-21:14; Hechos 1:3-8; 2:24-32; 3:15; 4:10; 4:33; 10:39-43; 
13:29-39; 17:2-3; 17:30-31; Romanos 1:4; 4:24-25; 1 Corintios 15:3-8; 
15:12-21; Apocalipsis 1:18.

i) Tok ri Jesús xtzolij-e chicaj – Lucas 24:50-51; Hechos 1:9-11; 
2:32-36; 5:30-31; Romanos 8:34; Efesios 1:20-23;  
Filipenses 2:9-11; Hebreos 1:3-11; 2:9; 4:14-16; 7:25-26; 10:12-14; 
1 Pedro 3:22.

3. Ri achique riꞌ ri Lokꞌolaj Espíritu – Mateo 28:19; Marcos 1:9-11; 3:28-30; 
Lucas 1:35; 3:16; 4:1; 11:13; 12:12; Juan 1:32-34; 3:5-8; 7:37-39; 14:15-17; 
14:26; 15:26; 16:7-15; 20:19-23; Hechos 1:4-5; 1:8; 2:1-18; 2:38-39; 4:31; 
5:3-5; 8:14-17; 10:44-48; 13:2-4; 15:28; 16:7-10; 19:1-7; Romanos 5:5; 
7:6; 8:9-16; 8:26-27; 1 Corintios 2:4; 2:9-16; 3:16; 6:11; 6:19; 12:1-13; 
2 Corintios 1:21-22; 5:5; 13:14; Gálatas 3:2-5; 4:6; 
5:16-18; 5:22-25; Efesios 1:13-14; 1:17; 3:16; 4:3-4; 4:30; 5:18-20; 6:17-18; 
1 Tesalonicenses 1:5-6; 5:19; 2 Tesalonicenses 2:13; Tito 3:5-6; Hebreos 2:4; 
9:14; 1 Pedro 1:2; 1:11; 2 Pedro 1:20-21; 1 Juan 2:20; 3:24; 4:13; 5:6-8.

4. Ri Dios ruqꞌuiytisan ronojel – Mateo 19:4; Juan 1:3; Hechos 14:15; 
17:24-26; 1 Corintios 8:6; Colosenses 1:15-16; Hebreos 1:2; 11:3; 
Apocalipsis 4:11.

5. Ri Dios jariꞌ ri ucꞌuayon richin ronojel ri cꞌo – Mateo 6:25-34; 
10:29-31; Hechos 14:15-17; Romanos 8:28; 11:36; Colosenses 1:17; 
Hebreos 1:3; Santiago 4:13-16.

Ri achique riꞌ ri vinak

6. Conojel vinak eꞌaj-mac – Juan 8:7-9; Romanos 3:9-20; 3:23; 5:12; 
Gálatas 3:22; 1 Juan 1:8-10.

7. Ri achique chi mac niquiꞌen ri vinak ri man quiniman ta ri Dios 
– Romanos 1:18-32; 8:5-8; Gálatas 5:19-21; Efesios 2:1-3; 5:3-5; 
Colosenses 3:5-10; Santiago 4:17; 1 Pedro 4:3; 1 Juan 3:4-5.

 Ri yeꞌavil-vi jujun (tijonic, enseñanzas)

8. Ri vinak can nicꞌatzin chi yecolotaj chupan ri quimac – 
Mateo 10:28; 13:41-42; Juan 3:18-20; 3:36; 
Hechos 17:30-31; Romanos 1:18-19; 6:23; Gálatas 6:7-8; 
Colosenses 3:5-6; 2 Tesalonicenses 1:7-9; Hebreos 9:27; 10:26-31; 
1 Pedro 1:17; 4:3-5; Judas 7; Apocalipsis 20:11-15.

Ri achique ruchojmil tok ri Dios nuꞌon perdonar quimac ri vinak

9. Ri Dios yerojoꞌ ri vinak, romariꞌ nrojoꞌ chi can ta conojel yecolotaj – 
Juan 3:16; Romanos 5:8; 1 Timoteo 2:3-6; 2 Pedro 3:9; 1 Juan 4:9-10.

10. Ri Jesucristo xcamises richin nkucolotaj roj vinak chupan ri 
kamac – Marcos 10:45; Juan 3:16; Romanos 4:25; 5:8; 
1 Corintios 15:3-4; 2 Corintios 5:19-21; Gálatas 3:13; 
1 Timoteo 2:5-6; Hebreos 2:9; 9:28; 1 Pedro 1:18-20; 2:24-25; 3:18; 
1 Juan 2:2; Apocalipsis 5:8-10.

11. Riqꞌuin xtix ruquiqꞌuel ri Kajaf Jesucristo niꞌan perdonar 
ri kamac – Mateo 26:26-29; Romanos 3:25; 5:9-10; Efesios 1:7; 
Hebreos 9:11-14; 1 Juan 1:6-7; Apocalipsis 7:14-17.

12. Ri Dios can nuꞌon-vi perdonar ri kamac – Hechos 5:31; 10:43; 
26:18; Efesios 1:7; 4:32; Colosenses 1:13-14; 2:13-14; 
Hebreos 10:17-18; 1 Juan 1:8-10.

13. Ri achique ruchojmil tok man jun chic kamac nikakalej chuvech 
ri Dios – Hechos 13:38-39; Romanos 1:16-17; 3:21-26; 5:1; 5:18-19; 
Gálatas 2:16; 3:6-9; Tito 3:7.

14. Ri Dios nuyaꞌ jun cꞌacꞌacꞌ cꞌaslen chike – Juan 3:1-16; 5:19-29; 
10:10; 11:25-26; 14:6; 17:2-3; 20:31; Romanos 5:21; 6:5-14; 8:10-17; 
2 Corintios 5:17; Gálatas 2:20; Efesios 2:1-6; Colosenses 2:13; 3:1-4; 
2 Timoteo 1:10; Tito 3:4-7; 1 Pedro 1:23; 1 Juan 5:11-13.

15. Ri Dios xuꞌon chike chi xojoc ralcꞌuaꞌl – Juan 1:12-13; 
Romanos 8:14-17; Gálatas 4:6-7; Hebreos 12:5-11; 1 Juan 3:1-3.

Ri achique nicꞌatzin chi nikaꞌan roj tok (nikꞌax, 
ninoꞌ) chikavech chi ri Dios nrojoꞌ nkurucol

16. Titzolij-pe kacꞌuꞌx riqꞌuin ri Dios y man tikaꞌan chic ri mac 
– Mateo 4:17; Marcos 6:12; Lucas 13:1-5; 15:1-31; 24:45-47; 
Hechos 2:37-40; 3:19-20; 17:29-31; 20:21; 26:19-20; 
2 Corintios 7:8-11; 2 Pedro 3:9; Apocalipsis 9:20-21.

17. Tikayaꞌ kánima riqꞌuin ri Jesucristo richin chi nkucolotaj – 
Juan 1:12; 3:15-18; 3:36; 6:47; 14:6; 20:31; Hechos 4:12; 16:30-31; 
Romanos 3:20-22; 10:9-10; Gálatas 2:16; Efesios 2:8-9.

18. Roj nicꞌatzin chi nikaꞌan leer ri ruchꞌabel ri Dios ronojel kꞌij, richin quiriꞌ 
niketemaj más runoꞌoj ri Dios y ri achique nrojoꞌ chi nikaꞌan –  
Mateo 4:1-4; 5:17-20; 22:29; Juan 8:31-32; 20:31; Hechos 20:32; 

Ri yeꞌavil-vi jujun (tijonic, enseñanzas) 

Romanos 15:4; 16:26; Colosenses 3:16; 1 Tesalonicenses 2:13; 1 Timoteo 4:13; 
2 Timoteo 3:14-17; Hebreos 4:12; 1 Pedro 1:22-25; 2 Pedro 1:19-21; 
2 Juan 9-10; Apocalipsis 1:3.

19. Nicꞌatzin chi nikaꞌan bautizar kiꞌ – Mateo 28:18-20; Juan 3:22; 4:1-2; 
Hechos 2:37-42; 8:12; 8:36-38; 10:44-48; 16:14-15; 16:31-33; 19:1-7; 
22:12-16; Romanos 6:1-4; Gálatas 3:26-27; Colosenses 2:12; 
1 Pedro 3:20-22.

20. Nicꞌatzin chi nikamol-kiꞌ quiqꞌuin ri quiniman ri Jesucristo 
richin chi junan nikayaꞌ rukꞌij ri Dios – Mateo 18:19-20; 
Hechos 2:41-47; Romanos 12:4-8; Efesios 1:22-23; 4:11-16; 
Colosenses 3:15-17; 1 Timoteo 4:13; Hebreos 10:24-25.

21. Nicꞌatzin nikamol-kiꞌ richin nikaꞌan ri vaꞌin cꞌuxleꞌel richin 
rucamic ri Ajaf – Mateo 26:26-30; Marcos 14:22-26; Lucas 22:14-20; 
1 Corintios 10:14-22; 11:17-34.

Ri cꞌaslen ri nicꞌatzin chi nikacꞌuaj roj ri kaniman chic ri Dios

22. Nicꞌatzin chi nikanimaj ri nuꞌij ri Katataꞌ Dios y ri Kajaf 
Jesucristo – Juan 14:15; 14:21; 14:23-24; 15:10-17; 
Romanos 13:8-10; 1 Pedro 1:14-16; 1 Juan 2:3-8; 3:22-24; 2 Juan 5-6.

23. Nicꞌatzin chi nikajoꞌ ri Dios y yekajoꞌ conojel –  
Mateo 22:34-40; Marcos 12:28-34; Lucas 10:25-37; Juan 14:21; 
1 Juan 5:3; Mateo 5:43-48; Juan 13:34-35; 15:12-17;  
Romanos 12:9-10; 13:8-10; 1 Corintios 13:1-3; 16:14; Gálatas 5:13-15; 
1 Tesalonicenses 4:9-10; 1 Pedro 1:8; 4:8; 1 Juan 2:9-11; 3:11-18; 
4:7-21.

24. Nicꞌatzin chi nikacꞌuaj jun utz cꞌaslen achel rucꞌaslen ri 
Jesucristo – Juan 13:34-35; 14:27; Romanos 12:9-13; Gálatas 5:22-26; 
Colosenses 3:12-17; 1 Tesalonicenses 5:16-18.

25. Nicꞌatzin chi nikaꞌan orar
a) Ri achique rubanic ri oración – Mateo 6:5-13; 

7:7-11; 18:19-20; Marcos 11:24-25; Lucas 11:1-13; 18:1-8; 21:36; 
Juan 14:13-14; 15:7; 16:23-26; Romanos 8:26-27; 12:12;  
Efesios 2:18; 6:18; Filipenses 4:6-7; Colosenses 4:2;  
1 Tesalonicenses 5:17; 1 Timoteo 2:1-4; 2:8; 4:4-5;  
Hebreos 4:16; 10:19-22; Santiago 1:5-8; 4:2-3; 5:13-18; 1 Pedro 4:7; 
1 Juan 3:21-22; 5:14-15.

b) Caꞌi-oxiꞌ chꞌabel más pa ruviꞌ ri achique riꞌ ri oración –  
Mateo 11:25-26; 14:23; 19:13-15; Marcos 1:35; Lucas 5:16; 6:12; 
22:32; 22:39-46; Juan 11:41-42; 17:1-26; Hechos 4:24-31; 16:25; 
20:36; 21:5; Romanos 1:9-10; 10:1-2; 15:30-33;  
2 Corintios 12:7-10; Efesios 1:15-20; 3:14-21; 6:19-20;  
Filipenses 1:3-5; 1:9-11; Colosenses 1:9-12; 4:3-4;  

 Ri yeꞌavil-vi jujun (tijonic, enseñanzas)

1 Tesalonicenses 3:9-13; 2 Tesalonicenses 1:11-12; 3:1-5;  
Hebreos 5:7; 7:25.

26. Nicꞌatzin chi ronojel kꞌij nikayaꞌ matiox che ri Dios – 
Lucas 17:11-19; Juan 6:11; Romanos 1:21; Efesios 5:20; 
Filipenses 4:4-7; Colosenses 2:7; 3:17; 4:2; 1 Tesalonicenses 5:18; 
1 Timoteo 2:1; 4:4-5.

27. Nicꞌatzin chi yekatoꞌ ri nicꞌatzin quitoꞌic – Mateo 6:1-4; 7:12; 
25:31-46; Lucas 3:10-11; 6:38; Hechos 11:27-30; 1 Corintios 10:24; 
2 Corintios 8:1-15; 9:1-15; Gálatas 6:9-10; Filipenses 4:14-19; 
Hebreos 10:24; 13:1-3; 13:16; Santiago 1:27; 2:15-16; 1 Juan 3:16-18.

28. Nicꞌatzin chi nikana-kiꞌ chi manak oc kakꞌij – Mateo 5:3-12; 
18:1-5; Lucas 14:7-11; 18:9-14; Efesios 4:2; Filipenses 2:3-11; 
Colosenses 3:12-13; Santiago 4:5-10; 1 Pedro 5:5-7.

29. Nicꞌatzin chi utz rucusasic nikaꞌan ri beyomal y ronojel ri 
ruyoꞌon ri Dios chike – Mateo 6:19-21; 6:24-34; Lucas 12:13-21; 
12:32-34; Hechos 20:35; 1 Timoteo 6:6-10; 6:17-19; 
Hebreos 13:5-6; Santiago 2:1-9; 5:1-6.

30. Nicꞌatzin nikatij kakꞌij chi man tikasujuj-kiꞌ chiquivech ri 
yecꞌojon quichin vinak – Mateo 5:25-26; 5:38-42; 18:15-17; 
Romanos 12:14-21; 1 Corintios 6:1-8.

31. Nicꞌatzin nkuniman chiquivech ri autoridades –  
Mateo 22:15-22; Hechos 5:27-29; Romanos 13:1-7; 1 Timoteo 2:1-4; 
Tito 3:1; 1 Pedro 2:13-17.

32. Man nikayaꞌ ta quikꞌij xa achique na qui-dios vinak – Mateo 4:10; 
Hechos 17:22-31; 1 Corintios 5:11; 6:9-11; 8:1-13; 10:1-22; 2 Corintios 6:14-18; 
Gálatas 5:19-21; 1 Tesalonicenses 1:9-10; 1 Juan 5:21; Apocalipsis 21:8; 22:15.

33. Man yekacamisaj ta chicop richin yekasuj chuvech ri Dios – 
Mateo 9:13; Marcos 12:33; Romanos 12:1; Hebreos 9:6—10:18.

34. Man nikaꞌan ta achel niquiꞌen ri xa achok riqꞌuin na 
niquicꞌamala-vi-ka-quiꞌ richin niquiꞌen mac – Mateo 5:27-30; 
Juan 8:2-11; Romanos 13:8-10; 1 Corintios 5:9-11; 6:9-20; 
Gálatas 5:19; Efesios 5:3; Colosenses 3:5-6; 1 Tesalonicenses 4:1-8; 
Hebreos 13:4; Judas 7.

35. Man nkukꞌaber ta – Romanos 13:13; 1 Corintios 5:11; 6:9-11; 
Gálatas 5:19-21; Efesios 5:18; 1 Timoteo 3:1-3; Tito 1:7; 1 Pedro 4:3-5.

Ri achique riꞌ ri iglesia chuvech ri Dios

36. Quireꞌ rubanic quicꞌaslen ri quiniman ri Jesucristo ri niꞌix 
iglesia chique – Mateo 16:13-20; Hechos 2:41-42; Romanos 12:4-8; 
1 Corintios 12:12-30; Efesios 1:22-23; 2:19-22; 4:1-16; Colosenses 1:18; 
Hebreos 10:24-25; 1 Pedro 2:4-10; Apocalipsis 19:5-10.

Ri yeꞌavil-vi jujun (tijonic, enseñanzas) 

37. Ri yechaꞌox richin yeꞌoc ucꞌuay quichin ri quiniman ri Jesucristo 
nicꞌatzin chi quireꞌ ruchojmil ri quicꞌaslen – Hechos 6:1-6; 14:23; 
1 Timoteo 3:1-13; Tito 1:5-9.

38. Ri achique chi noꞌoj nicꞌatzin niquicꞌuaj ri ucꞌuay quichin 
ri quiniman ri Jesucristo – Mateo 28:18-20; Lucas 22:24-27; 
Hechos 20:17-35; 1 Tesalonicenses 2:1-12; 1 Timoteo 4:1-16; 
2 Timoteo 2:1-26; 3:10-17; 4:1-5; Tito 2:7-8; 1 Pedro 5:1-4.

39. Nicꞌatzin chi nkuniman chiquivech ri ucꞌuay quichin ri quiniman 
ri Jesucristo – 1 Corintios 9:14; Gálatas 6:6; 1 Tesalonicenses 5:12-13; 
1 Timoteo 5:17-22; Hebreos 13:7; 13:17.

Ri achique rucꞌuaxic ri cꞌaslen nicꞌatzin pa jun jay

40. Ri achique chi cꞌaslen nicꞌatzin niquicꞌuaj ri achi y ri ixok 
chiquivech – Mateo 19:4-6; 1 Corintios 7:1-16; Efesios 5:21-33; 
Colosenses 3:18-19; Tito 2:3-5; Hebreos 13:4; 1 Pedro 3:1-7.

41. Ri achique chi cꞌaslen nicꞌatzin niquicꞌuaj ri acꞌolaꞌ pa 
cacho – Mateo 15:3-6; Lucas 2:51; Efesios 6:1-3; Colosenses 3:20; 
1 Timoteo 5:4; 5:8; Hebreos 12:7-11.

42. Ri achique chi cꞌaslen nicꞌatzin niquicꞌuaj ri teꞌej-tataꞌaj pa cacho 
– Efesios 6:4; Colosenses 3:21; 1 Timoteo 3:4-5.

43. Ri achique chi cꞌaslen nicꞌatzin niquicꞌuaj ri malcaniꞌ tak ixokiꞌ 
– Hechos 6:1; Romanos 7:2-3; 1 Corintios 7:39-40; 1 Timoteo 5:3-16; 
Santiago 1:27.

44. Ri ecꞌulan, man utz ta niquiyaꞌ can quiꞌ – Mateo 5:31-32, 19:3-9; 
Lucas 16:18; Romanos 7:2-3; 1 Corintios 7:10-16.

Ri quiniman ri Dios can cꞌo na vi pokon xtiquil pa quicꞌaslen

45. Ri quiniman ri Dios nicꞌatzin chi niquicochꞌ ri kꞌaxomal ri nipe 
pa quicꞌaslen – Romanos 8:18-25; 8:28; 2 Corintios 1:4; 4:16-18; 
Santiago 1:2-4; 1 Pedro 1:6-9; 2:19-21; 5:8-10.

46. Ri quiniman ri Dios nicꞌatzin chi niquicochꞌ ri pokon ri niꞌan 
chique – Mateo 5:10-12; Marcos 13:9-13; Lucas 12:4-9; 
Juan 15:18-21; 16:1-4; Hechos 5:41; Romanos 8:35-37; 
12:12-14; 12:17-21; 1 Corintios 4:11-13; 2 Corintios 4:8-11; 12:10; 
Filipenses 1:28-29; 2 Tesalonicenses 1:4-8; 3:2-4; 2 Timoteo 3:10-13; 
Hebreos 10:32-39; 12:3-4; 1 Pedro 3:13-17; 4:12-19; Apocalipsis 2:10.

47. Ri quiniman ri Dios manak roma niquixiꞌij-quiꞌ tok nipe ri 
camic – Juan 6:39-40; 11:17-27; 14:1-4; Romanos 8:10-11; 8:38-39; 
14:7-9; 1 Corintios 15:12-58; 2 Corintios 5:1-10; Filipenses 1:20-24; 
1 Tesalonicenses 4:13-18; Hebreos 2:14-15; Apocalipsis 14:13; 
21:1-4; 22:1-5.

 Ri yeꞌavil-vi jujun (tijonic, enseñanzas)

48. Ri Dios can yerutoꞌ y nakaj cꞌo-vi chique ri quiniman rijaꞌ 
– Mateo 18:19-20; 28:19-20; Juan 14:16-23; Romanos 8:35-39; 
2 Corintios 6:16-18; Efesios 3:17-19; Filipenses 4:13; Colosenses 2:6-7; 
2 Tesalonicenses 3:16; Hebreos 13:5-6.

49. Ri itzel nutij rukꞌij chi nuyaꞌ cꞌayef pa quicꞌaslen ri quiniman ri Dios 
– Mateo 13:19; Lucas 4:1-13; 22:3-4; Juan 8:42-44; 2 Corintios 2:10-11; 
4:4; 11:13-15; Efesios 2:2; 1 Tesalonicenses 2:18; 2 Tesalonicenses 2:9-12; 
1 Pedro 5:8-9; 1 Juan 3:8-10; Apocalipsis 12:7-12; 20:1-3; 20:10.

50. Ri Dios nuyaꞌ cuchukꞌaꞌ ri quiniman rijaꞌ richin man niquiyaꞌ ta 
lugar che ri itzel, y niquicochꞌ xa achique na ri nipe pa quicꞌaslen 
– Mateo 4:1-11; 6:13; Lucas 22:31-32; Juan 17:14-19;  
Romanos 8:31-39; 12:12; 16:19-20; 1 Corintios 10:12-13; 16:13; 
2 Corintios 12:7-10; Efesios 3:20-21; 6:10-18; Filipenses 4:13; 
1 Tesalonicenses 3:5-8; 2 Tesalonicenses 3:3; 2 Timoteo 1:7-8; 
Hebreos 2:18; 4:14-16; 12:1-2; Santiago 4:7; 1 Pedro 1:5; 5:8-11; 
1 Juan 4:4; 5:3-5; Apocalipsis 12:7-12.

51. Ri Dios cꞌo ruchukꞌaꞌ richin nuꞌon chi yecꞌachoj ri yeyavej – 
Mateo 4:23-25; 9:35; 11:2-5; Hechos 3:1-6; 8:4-8; 19:11-16; 
28:8-9; 1 Corintios 12:9; 12:29-30; 2 Corintios 12:7-10; 
1 Timoteo 5:23; 2 Timoteo 4:20; Santiago 5:14-15.

Ri achique xtibanataj ri más chikavech apu

52. Ri Jesucristo nipe chic jun bey chochꞌulef –  
Mateo 24:29-44; Juan 14:1-3; Hechos 1:10-11; 3:19-21; 
Filipenses 3:20-21; Colosenses 3:4; 1 Tesalonicenses 1:9-12; 3:13; 
4:13—5:11; 2 Tesalonicenses 1:6-10; 2:1-4;  
1 Timoteo 6:13-15; 2 Timoteo 4:8; Hebreos 9:28; 2 Pedro 3:1-18; 
1 Juan 3:1-3; Apocalipsis 1:7; 22:12-13.

53. Ri Dios ruyoꞌon autoridad pa rukꞌaꞌ ri Jesucristo richin nuꞌij ri 
achique nicꞌatzin chi niꞌan pa quiviꞌ conojel vinak – 
Mateo 7:21-23; 16:24-27; 25:31-46; Juan 3:18-21; 5:24-29; 
Hechos 17:30-31; Romanos 2:1-11; 14:10-12; 1 Corintios 3:10-15; 4:5; 
2 Corintios 5:9-10; 2 Tesalonicenses 1:5-10; Hebreos 9:27-28; 
10:26-31; 1 Pedro 1:17; 4:3-5; Apocalipsis 20:11-15.

54. Conojel ri yerucol ri Dios yeꞌecꞌujeꞌ chicaj riqꞌuin – 
Lucas 12:32-34; Juan 14:1-3; 2 Corintios 5:1-8; Filipenses 1:23; 
1 Pedro 1:4-5; Apocalipsis 4:1-11; 21:1-4; 21:22—22:5; 22:14-15.

55. Conojel ri man yecolotaj ta yeꞌecꞌujeꞌ chupan ri kꞌakꞌ 
– Mateo 10:28; 13:41-42; 13:47-50; 25:41; Lucas 16:23-26; 
2 Tesalonicenses 1:9; Apocalipsis 20:10-15; 21:8. 

Ri yeꞌavil-vi jujun (tijonic, enseñanzas) 

